
1. Худал хэлэхээ больсон минь

Мэри Найт, Франц

Би Бурханы эцсийн өдрүүдийн ажлыг хүлээн зөвшөөрөхийнхөө өмнө огт эргэлзэлгүй худал хэлж, хүмүүст тал засдаг байлаа. Учир нь үнэнийг хэлснээр хүмүүсийн урмыг хугалж, тэднийг гомдоохоос айдаг байсан юм. 2018 оны 11-р сард Төгс Хүчит Бурханд итгэгч болоод, Бурхан бялдууч, зальхай хүмүүсийг үзэн яддаг гэдгийг Бурханы үгээс олж мэдсэн. Бурханы үгийг хэрэгжүүлж, үнэнч хүн байхаар шийдээд, бага зэрэг хичээсний эцэст ихэнхдээ үнэнч шударга үг хэлж чаддаг болсон юм. Жишээ нь, эм бэлдмэлдээ 50 гаруй евро төлөх учиртай байхад минь эмийн санч буруу тоолоод, талыг нь авах үед би бодох ч үгүйгээр алдааг нь шууд хэлж өгсөн. Гэхдээ миний нэр төр, хувийн ашиг сонирхолд нөлөөлдөг зүйл дээр ний нуугүй байхад илүү хэцүү байлаа.

Энэ оны 3-р сард би чуулганы удирдагчаар үйлчлээд, цаг үргэлж завгүй байдаг байсан. Заримдаа нойр дутуу байгаагаасаа болж үнэхээр эцэж цуцдаг байлаа. Нэг өдөр үдээс хойш яг дуг хийх гэж байтал манай хамтрагч болох Ли эгч ажлынхаа талаар надтай ярилцмаар байна гэлээ. Би эгчийн мессежийг хараад жаахан дурамжхан байсан, учир нь ядраад, юу ч хэлэлцмээргүй байсан юм. Тухайн үед амрах хүслээс өөр юу ч бодогдохгүй байсан боловч Ли эгчид шуудхан тэгж хэлэхийг хүсээгүй. Эгч намайг юу гэж бодох бол, залхуу хойрго, биеийн тав тухад хэт анхаардаг гэж бодоод, намайг муугаар бодох вий гэхээс айсан. Иймээс нэр нүүрээ бодсондоо эгчид зүгээр л, “Уучлаарай, би чухал уулзалттай. Эмчид очиж үзүүлэх хэрэг байна” гээд хэлчихсэн. Бодоо ч үгүй байхад амнаас минь шууд л худал үг гарсан юм. Үүндээ маш буруутай санагдаад, эцэстээ огт амарч аваагүй, харин туж сэтгэл эмзэглэсэн. Бурхан үнэнч хүмүүст дуртай шүү дээ. Би яаж тийм ажиггүй худал хэлж чадав аа? Тэгэхээр яаж итгэл дааж чадах юм бэ? Өөрийнхөө биеийн тав тухын төлөө худал хэлэх буруу, Бурхан үүнд дургүйцнэ, чуулганы ажлыг эн тэргүүнд тавих хэрэгтэй гэдгийг би мэдэж байсан. Тэгээд шууд Ли эгчтэй холбоо барилаа. Эгч надаас, уулзалтаасаа аль хэдийн эргээд ирээ юу гэж асуусан. Би эгчийн өмнө муухай харагдаж, зальхай хүн гэж бодогдохыг хүсээгүй учраас үнэнээ хэлэлгүй, худлаа ярьсаар л байсан юм. Тэгээд эгчид, эмчтэйгээ уулзаагүй, эмч вакцины эмнэлэг явах ёстой болоод, эцсийн мөчид уулзалтаа цуцалсан гэж хэллээ. Дараа нь яриа маань ажил руу хандсан ч надад үнэхээр эвгүй байсан. Би эгчид нэг удаа худал хэлчхээд үнэнээ хүлээлгүй, худал хэлсээр л байсан. Сатанлаг зан чанар минь хэр ноцтой байгааг хараад, өөрөөсөө ичсэн шүү. Эгчийг бараг эгцэлж харж чадаагүй. Эгчийг хуурсан болохоор би үнэхээр үнэнч бус хүн гэсэн үг байлаа. Миний сэтгэл үнэхээр хоёрдож байсан. Үнэнээ хэлбэл би эгчид нүүр алдаж, эгч намайг үнэнч бус гэж үзнэ. Харин худал хэлсээр байвал Бурхан надад ой гутах байлаа. Иймээс би Бурханы өмнө очиж, өөрийгөө эргэцүүлсэн юм. Эргэцүүлээд, амьдралдаа маш олон удаа овжин, зальхай байснаа ухаарсан. Нэг удаа удирдагч надаас, тэр оройн цуглааны талаар Жоу эгчид мэдэгдсэн үү гэж асуусан. Би мэдэгдээгүй гэдгээ ухаарсан ч удирдагчид нэр нүүрээ хамгаалахыг хүсээд, үнэнийг хэлээгүй. Тэгээд дөнгөж сая мэдэгдчихсэн гэж худлаа ярьсан юм. Дараа нь Жоу эгчид даруйхан мессеж явуулж, цуглааны талаар хэлсэн. Би бас ерөнхийдөө баасан гарагийн өглөө бүр хүнс цуглуулахаар гардаг, иймд тэр үеэр ямар ч гэнэтийн цуглаанд оролцож чаддаггүй байлаа. Тэгээд, ирэх хэд хоногт гал тогоондоо нөөцлөх хүнс цуглуулах хэрэгтэй байна, хүнс цуглуулах цаг үүнээс өөр алга гээд үнэнээ хэлж, удирдагчид зүгээр л шуудхан хэлдэггүй байсан. Өөр цуглаантай, эсвэл уулзалттай болохоор очиж чадахгүй нь гэж удирдагчид хэлдэг байлаа. Би зүгээр л нэр нүүрээ хамгаалж, үүргээ биелүүлээд ямагт завгүй байдаг гэж удирдагчид бодогдуулахын тулд аливааг гуйвуулж, зальхай, ов мэхтэй байсан. Үнэнч бай гэх Бурханы шаардлагаас би маш хол байгаагаа олж харсан. Иймээс, “Төгс Хүчит Бурхан минь, би худал үг, ов мэхэндээ үнэхээр харамсаж байна. Өөрийнхөө биеийн тав тухын төлөө худал хэлэхээ больж ер чадахгүй юм. Би үнэнч хүн огт биш. Бурхан минь, намайг замчилж, үнэнийг ойлгох, энэ завхралаас чөлөөлөгдөхөд туслаач” гэж залбирсан.

Дараа нь Бурханы үгийн ийм хэсгийг уншсан юм: “Хүмүүс өдөр тутмын амьдралдаа дэмий, худал, мэдлэггүй, тэнэг, зөвтгөсөн их зүйл хэлдэг. Угтаа тэд үүнийг бахархлынхаа төлөө, нэрэлхүү байдлаа хангах гэж ийм зүйл хэлдэг; ийнхүү худал хэлэх нь завхарсан зан чанар нь гарч ирж байгаа хэрэг юм. Энэхүү завхралыг шийдвэрлэвэл зүрх сэтгэл чинь цэвэрлэгдэнэ, ингэснээрээ чамайг улам цэвэр, үнэнч шударга болгоно. Үнэндээ хүмүүс бүгдээрээ яагаад худал хэлдгээ мэддэг: Нэр нүүрийнхээ төлөө тэгдэг. Өөрсдийгөө бусадтай харьцуулаад, нэр төр, ёс жудгаа хамгаалахын тулд хэт их чармайдаг боловч эсрэгээрээ нэр нүүр, ёс жудаг, нэр төрөө алдаж дуусдаг. Яагаад гэвэл, чи дэндүү их худлаа ярьдаг, хэлдэг үг бүр чинь худал. Аль нь ч үнэн биш. Чи худал хэлэх яг тэр үедээ нүүр алддаггүй боловч нэр төрөө туйлын их гутааснаа зүрх сэтгэлдээ мэдэрч, үнэнч бус байсны төлөө мөс чанар чинь чамайг буруутгана. Сэтгэлийнхээ угт чи өөрийгөө жигшиж, зэвүүцсээр байх бөгөөд ‘Би яахаараа ийм хөөрхийлөлтэй амьдардаг юм бэ? Үнэнийг хэлэх үнэхээр тийм хэцүү юм гэж үү? Ердөө л нэр төрийнхөө төлөө ингэж худал хэлэх ёстой юм уу? Яагаад амьдрал минь ийм ядаргаатай байдаг юм бэ?’ гэж бодно. Чи ядаргаатай амьдрах албагүй мөртөө амар тайван, эрх чөлөөт замыг сонгоогүй хэрэг. Чи нэр төр, нэрэлхүү зангаа хамгаалах замыг сонгосон болохоор амьдрал маш залхмаар санагдаж байгаа хэрэг. Худал хэлснээр олж авдаг нэр хүнд гэж юу юм бэ? Нэр хүнд гэдэг хий хоосон зүйл бөгөөд ердөө сохор зоосны ч үнэгүй. Худал хэлснээрээ чи ёс жудаг, нэр хүндээ алддаг. Эдгээр худал үгээс үүдэн чи нэр төрөө алдаж, Бурханы өмнө ямар ч ёс жудаггүй байхад хүрдэг. Бурхан үүнд огт баясдаггүй, харин үүнийг жигшдэг. Тэгэхээр энэ нь үнэ цэнтэй гэж үү? Энэ зам зөв зүйтэй гэж үү? Үгүй, тийм биш, үүнийг дагаснаар чи гэрэлд амьдарч байгаа юм биш. Гэрэлд амьдрахгүй байх үедээ чи эцэж туйлддаг. Үргэлж худал хэлж, худал үгээ үнэмшилтэй сонсогдуулах гэж хичээж, утгагүй үг бодож олох гэж тархиа гашилгаж, өөрийгөө маш их зовоосоор эцэстээ ‘Би дахиж худал хэлэх ёсгүй юм байна. Дуугүй байж, бага ярья’ гэж боддог. Гэхдээ чи өөрийгөө ер хянаж чаддаггүй. Яагаад тэр вэ? Чи нэр төр, алдар хүнд гэх зэрэг зүйлийг орхиж чаддаггүй учраас гагцхүү эднийгээ худал хуурмагаар хамгаалж л чаддаг. Чи худал хуурмагийг ашиглан эдгээртэй зууралдаж болно гэж бодож байгаа ч үнэндээ тэгж чаддаггүй. Худал хуурмаг чиний шулуун шударга байдал, нэр төрийг хамгаалж чадаагүйгээс гадна хамгийн гол нь чи үнэнийг хэрэгжүүлэх боломжоо алджээ. Чи нэр төр, алдар хүндээ хамгаалсан ч гэсэн үнэнийг алдсан; үнэнийг хэрэгжүүлэх боломж, үнэнч хүн байх боломжоо ч алдсан. Энэ бол хамгийн том гарз юм” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). Энэ нь намайг яг таг тодорхойлсон. Би зальхай, ов мэхтэй гэдгээ олж харсан. Би зүгээр л амармаар байхдаа тийм өчүүхэн зүйлийн тухай үнэнээ хэлж чадаагүй. Дуг хийх хэрэгтэй байна, жаахан байж байгаад уулзмаар байна гэдгээ хамтрагчдаа шууд хэлэлгүй, оронд нь худал хэлсэн. Би нэр нүүр, байр сууриа хамгаалж, бусад хүмүүст дүр төрхөө хамгаалах сэдэлтэй байж. Гэхдээ Бурхан тиймэрхүү зан авирыг үзэн яддаг. Би ч энэ талаар буруутайгаа мэдэрсэн. Яг л Бурханы үгэнд хэлдгээр, “Чи худал хэлэх яг тэр үедээ нүүр алддаггүй боловч нэр төрөө туйлын их гутааснаа зүрх сэтгэлдээ мэдэрч, үнэнч бус байсны төлөө мөс чанар чинь чамайг буруутгана. Сэтгэлийнхээ угт чи өөрийгөө жигшиж, зэвүүцсээр байх бөгөөд ‘Би яахаараа ийм хөөрхийлөлтэй амьдардаг юм бэ? Үнэнийг хэлэх үнэхээр тийм хэцүү юм гэж үү? Ердөө л нэр төрийнхөө төлөө ингэж худал хэлэх ёстой юм уу? Яагаад амьдрал минь ийм ядаргаатай байдаг юм бэ?’ гэж бодно” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). Бурханы энэ үг надад үнэхээр ойр санагдсан. Нэр төрөө хамгаалахаар худал хэлэх нь амьдрах эцэж цуцмаар арга гэдгийг, эхний худал үгээ нуун далдлахын тулд худал хэлсээр л байх ёстой болж, эцэстээ улам бүр хуурмаг, зальжин болсон гэдгээ үнэхээр ухаарсан. Бурхан ариун, зөвт учраас үүнийг үзэн яддаг гэдгийг би мэдэж байсан. Бүх үнэнч бус явдлаа эргээд бодох нь ээ, би худал хэлснийхээ дараа мөс чанартаа үнэхээр буруутайгаа мэдэрч, үүндээ харамсаж, Бурханы өмнө мэгшиж, худал хэлснээсээ ичдэг байсан. Гэхдээ дараа нь, өөрийн эрхгүй нэмж худал хэлсээр л байсан юм. Тэгсэн минь маш завхарсан, ичгүүртэй хэрэг байж! Худал хэлэх нь бүр миний уг чанар болсон байлаа. Надад Эзэн Есүсийн хэлсэн нэг зүйл санагдсан: “Харин үг чинь ‘За бол за; үгүй бол үгүй’ байг: учир нь эдгээрээс цааших нь ёрын муугаас гардаг юм” (Матай 5:37). “Та нар эцэг диаволаасаа гаралтай бөгөөд эцгийнхээ хүслийг хийх болно. Тэр анхнаасаа алуурчин байсан ба түүнд ямар ч үнэн байхгүй тул Үнэнийг баримталдаггүй. Худлаа хэлэхдээ тэр өөрөөсөө хэлдэг: учир нь тэр бол худалч бөгөөд худал хуурмагийн эцэг мөн” (Иохан 8:44). Энэ нь үнэн байсан. Ямагт худал хэлдэг маань намайг диаволд харьяалагддаг гэдгийг харуулсан, би өөрийнхөө дүр төрх, нэр төрийг хамгаалах гэж л худал хэлж байж. Гэхдээ тэр нь миний бүх зан араншин, нэр төрийг үгүй хийсэн юм. Би маш мунхаг байж! Бурхан надад үнэнийг хэрэгжүүлж, үнэнч хүн байх, гэрчлэл хийж, Сатаныг шившиглэх боломж бүрдүүлж байсан. Гэтэл би Сатаны заль мэхэнд унаж, үүнээсээ үүдэн элэг доог болж байж. Ердөө л нэр төрийнхөө төлөө, завхралаа нуун далдлахын төлөө тэгсэн. Би үнэнч хүн биш, уг чанартаа ов мэхтэй байж.

Бурханы үгээс би бас ингэж уншсан юм: “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай. Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг нь махбодоор илэрсэн номын “Гурван сануулга”). Үнэнч байх гэдэг нь зүрх сэтгэлдээ ямар ч ов мэхгүй, амандаа ямар ч худал үггүй, Бурханыг ч, хүнийг ч ямарваа зүйл дээр хэзээ ч хуурахгүй байх гэсэн үг гэдгийг би олж харсан. Тэгээд урьд нь Ли эгчид үнэхээр зальхай хандаж, дүр төрх, өөрийнхөө ашиг сонирхлыг хамгаалахаар үргэлж худал хэлж байснаа ухаарлаа. Би ядраад, дуг хиймээр байсан учир яг тэр үед эгчтэй чуулганы ажил хэлэлцмээргүй байсан ч эгчид муугаар бодогдохыг хүсээгүй учраас санаандаа байгаа зүйлийг зүгээр л хэлэхийн оронд уулзалттай гэж худлаа ярьсан. Дэндүү ядраад, жаахан амрах хэрэгтэй байна гээд л хэлчихийн оронд тэр уулзалтаас зайлсхийх гэж худал хэлэхийг илүүд үзсэн. Бас яг уулзах үедээ алдаагаа хүлээлгүй үргэлжлүүлэн худал хэлж, эхнийхээ худал хуурмагийг нуун дарагдуулах гэж өөр нэг худал хуурмаг ашигласан. Удирдагч маань ажлын талаар асуух үед би үнэндээ хийгээгүй зүйлээ хийсэн гэж худал хэлсэн. Бас долоо хоног бүр хүнс цуглуулах хэрэг гарч, энэ нь цуглааны цагтай давхцах үед би уулзалттай гэж худлаа ярьсан. Тэгээд бүх зүйл дээр дүр төрхөө хамгаалахыг л хүссэн. Би үнэхээр зальжин, ов мэхтэй уг чанартайгаа олж харсан даа. Хамгийн наад захын зүйл дээр ч үнэнээ хэлж чаддаггүй байж. Сатаны завхралд маш гүн гүнзгий өртөөд, би огтхон ч үнэнч байгаагүй.

Би Бурханы үгийн бас нэг хэсгийг уншсан юм: “Хүмүүс үнэнч шударга байхаар эрэлхийлж байж л хэр гүн гүнзгий завхарснаа, мөн хүний төрхтэй эсэхээ мэдэж чадна; тэд үнэнч байдлыг хэрэгжүүлэх үедээ л хэр олон худал үг хэлдэг, ов мэх, булхайгаа хэчнээн гүн нуудгаа мэддэг болж чадна. Үнэнч байхаар хэрэгжүүлэх туршлагатай болж байхдаа л хүмүүс завхралынхаа тухай үнэнийг аажмаар мэдэж авч, уг чанар, мөн чанараа таньж чаддаг бөгөөд тэгсэн цагт л тэдний завхарсан зан чанар тасралтгүй ариусаж чадна. Завхарсан зан чанар нь тасралтгүй ариусах явцад л хүмүүс үнэнийг олж авч чадна. Эдгээр үгийг яаралгүй туул. Бурхан зальжин хүмүүсийг төгс болгодоггүй. Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг олж авахгүй. Үүний адилаар чи үнэнийг олж авахгүй, бас Бурханыг олж авах чадваргүй байх болно. Хэрэв чи Бурханыг олж авахгүй бол энэ нь юу гэсэн үг вэ? Чи Бурханыг олж аваагүй, үнэнийг ойлгоогүй бол Бурханыг мэдэхгүй тул Бурхантай нийцэлтэй байж яавч чадахгүй бөгөөд тэр тохиолдолд чи Бурханы дайсан байна. Хэрвээ чи Бурхантай нийцэлтэй биш бол Бурхан чиний Бурхан биш; Бурхан чиний Бурхан биш бол чи аврагдахгүй. Аврагдаж чадахгүй бол Бурханд итгээд яах юм бэ? Аврал хүртэж чадахгүй бол чи үүрд Бурханы өстөн дайсан байх бөгөөд үр дүн чинь тодорхойлогдох болно. Иймээс хэрвээ хүмүүс аврагдахыг хүсвэл эхлээд үнэнч шударга байх ёстой. Эцэст нь Бурханаар авхуулах хүмүүсийг тэмдэглэдэг тэмдэг бий. Энэ нь юу болохыг та нар мэдэх үү? ‘Тэдний амнаас ямар ч худал олдсонгүй; тэд гэм зэмгүй билээ’ (Илчлэл 14:5) гэж Библийн Илчлэлд бичсэн байдаг. ‘Тэд’ гэж хэн бэ? Тэд бол Бурханы төгс болгож, олж авч, авардаг хүмүүс юм. Бурхан энэ хүмүүсийг хэрхэн дүрсэлдэг вэ? Тэдний үйлдлийн шинж чанар, илэрхийлэл юу вэ? (Тэд гэм зэмгүй байдаг. Тэгээд огт худал хэлдэггүй.) Огт худал хэлдэггүй гэж юу гэсэн үг болохыг та нар бүгд ойлгож, ухаарах ёстой: Энэ нь үнэнч шударга байх гэсэн үг. Гэм зэмгүй байх гэж юу гэсэн үг вэ? Гэмз эмгүй хүнийг Бурхан хэрхэн тодорхойлдог вэ? Бурханы нүдэнд төгс хүн гэж хэн бэ? (Бурханаас эмээж, муугаас зайлдаг хүн.) Тийм ээ. Бурханы нүдээр, чухамдаа Бурханаас эмээж, муугаас зайлдаг хүн юм. Тэгэхээр төгс байх нь өө сэвгүй байхтай холбоотой юу, энэ хоёр адилхан зүйл мөн үү? (Тийм ээ.) Тэгэлгүй яах вэ. Тэгэхээр ‘өө сэвгүй байх’ гэж юу гэсэн үг вэ? (Төгс, Бурханаас эмээж, муугаас зайлдаг хүмүүс.) Зөв. Тэд бол Бурханаас эмээж, муугаас зайлдаг, Бурханы замыг дагаж чаддаг хүмүүс юм. Ийм хүмүүс л өө сэвгүй хүмүүс мөн” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Үүнийг тунгаагаад, би үнэхээр айсан. Бурханы хэлдгээр: “Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг олж авахгүй. Үүний адилаар чи үнэнийг олж авахгүй, бас Бурханыг олж авах чадваргүй байх болно.” “Аврал хүртэж чадахгүй бол чи үүрд Бурханы өстөн дайсан байх бөгөөд үр дүн чинь тодорхойлогдох болно.” Бурхан ов мэхтэй хүмүүсийг авардаггүй нь үнэн. Би гэмшихгүй бол эцэстээ Бурханд таягдуулна гэдгээ мэдэж байлаа. Бурханы үгийн ачаар би эцэст нь өөрийгөө бодитоор ойлгож, худал үг диаволоос гаралтай гэдгийг, өсөж торнисон байдал, нийгмийн нөлөөнөөс үүдэн худал хэлдэг гэдгээ мэдсэн. “Хүний үс, хувцас хэчнээн муухай харагдлаа ч сэтгэлийг нь сэвтээхгүйн тулд хүнд сайхан үг л хэлэх ёстой. Тэгэхгүй бол туслалцаа хэрэг болох үед хэн ч чамайг гэхгүй” гэж ээж надад дандаа хэлдэг байсан. Тиймэрхүү боловсролтой болохоор би үнэнч байж зориглоогүй. Хүмүүст таалагдаж, энэрэнгүй гэж бодогдохын тулд сайн дүр төрхтэй байхаар хөдөлмөрлөсөн юм. Гэвч үнэн хэрэгтээ би эцэст нь хуурмаг, ов мэхтэй хүн болсон. Энэ нь надад Библи дэх Иов 1:7-г санагдуулсан: “Ехова Сатанаас, ‘Чи хаанаас ирэв?’ гэхэд Сатан Еховад хариулан, ‘Газар дэлхий дээгүүр хэрэн хэсүүчилж, энүүгээр тэрүүгээр явсаар ирлээ’ гэв.” Сатаны үг зальхай, тойруу, үнэндээ юу гээд байгаа нь тодорхойгүй байсан. Би худал хэлснээрээ яг л Сатан шиг зальхай байсан юм биш үү? Сатантай адил төрлийн уг чанартай гэдгээ олж хараад би үнэхээр ичсэн. Би Сатаны эрх мэдэл дор амьдарч байсан, бас сатанлаг зан чанараасаа огтхон ч ангид байгаагүй. Тийм маягаар яаж Христтэй нийцэлтэй байж, Бурханд сайшаагдаж чадах юм бэ? Би гэмшихээр Бурханы өмнө очоод, намайг уучлаач гэж гуйлаа. Өөрийгөө үнэхээр үзэн ядаж, Сатаныг үзэн ядаж, маш буруутайгаа мэдэрсэн. Бурхан зөвт зан чанартай, би худал хэлж, Бурханыг гомдоогоод байж болохгүй гэж мэдэж байлаа. Би бас ийм нэг хэсгийг эргэцүүлсэн: “Эцэст нь Бурханаар авхуулах хүмүүсийг тэмдэглэдэг тэмдэг бий. Энэ нь юу болохыг та нар мэдэх үү? ‘Тэдний амнаас ямар ч худал олдсонгүй; тэд гэм зэмгүй билээ’ (Илчлэл 14:5) гэж Библийн Илчлэлд бичсэн байдаг. ‘Тэд’ гэж хэн бэ? Тэд бол Бурханы төгс болгож, олж авч, авардаг хүмүүс юм” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Бурхан үнэнч хүмүүсийг үнэлдэг, үнэнч бус хүмүүс Бурханы хаанчлалд орох ч үгүй. Би үнэхээр худал хэлэхээ больж, өө сэвгүй болохыг хүссэн ч дан ганцаараа тэгж чадаагүй юм. Сатаны урхинд унахаас сэргийлэхийн тулд Бурханы туслалцааг авах хэрэгтэй байлаа. Үнэнээ хэлэхэд заримдаа ичмээр байж болох ч би худал хэлэхээ болимоор байсан. Дараа нь, “Үнэнч шударга хүн байх зарчмууд”-ыг дахин уншлаа. “(1) Үнэнч шударга хүн байхаар өөрийгөө сургахад Бурханд найдах нь чухал. Зүрх сэтгэлээ Түүнд өгч, Түүний шинжилтийг хүлээн ав. Ингэснээр л цаг хугацаа өнгөрөхийн хэрээр хүн худал үг, хууран мэхлэлтээ хаяж чадна; (2) Үнэнийг хүлээн авч, үг хэл, үйл хэрэг бүрээ эргэцүүлэх шаардлагатай. Өөрийнхөө илчилдэг завхралын эх сурвалж, мөн чанарыг задлан шинжилж, өөрийгөө мэдэж ав; (3) Хүн ямар асуудал дээр худал хэлж, хуурамч зан өвөрлөдөг талаар судалж шинжлэх шаардлагатай. Өөрийгөө шинжилж, үнэн төрхөө илчилж, уучлалт гуйж, алдаагаа залруул…” (“Үнэнийг хэрэгжүүлэх 170 зарчим” ном). Ли эгчээс уучлал гуйх ёстойгоо би мэдэж байсан. Би маш ов мэхтэй байж, эгчид хоёр удаа худал хэлсэн юм. Тэгээд завхрал, сэдлийнхээ талаар эгчид сэтгэлээ уудлах ёстой гэж шийдлээ. Эдгээрийг нууж болохгүй. Юу ч боллоо гэсэн би үнэнээ хэлж, үнэнч хүн байх ёстой байсан. Нэлээд хэдэн удаа нэмж залбирсны дараа Ли эгчид өөрийгөө илчлэх зориг орсон юм. Эгчид өөрийг нь яаж хуурсан, бас Бурханы өмнө гэмшсэн тухайгаа бүгдийг нь нэгд нэггүй хэлсэн. Бурхан намайг ажиглаж байгаа гэж мэдэж байсан учир худал хуурмагаа нуун далдлахаа больсон, би бүх зүйлээ нэг бүрчлэн хэлэх ёстой байлаа. Хэлж дууссаны дараа нуруун дээрээс хүнд ачаа аваад хаячихсан мэт болж, хавьгүй тайвширсан шүү.

Дараа нь цаг ямагт Бурханы өмнө очин залбирч, зүрх сэтгэлийг минь шинжээч гэж гуйж эхэллээ. Ямар нэг зальхай санаа зорилготой болж, үнэнч бус, ов мэхтэй байх үедээ намайг сахилгажуулж, зогсоогооч гэж Бурханаас гуйсан. Худал хэлэх асуудал дорхноо шийдвэрлэгдэх аргагүй, бас амьдралдаа би хэзээ ч үнэхээр үнэнч хүн байж үзээгүй гэдгээ мэдэж байсан. Тэгээд үнэнч хүн болохоор эрэлхийлсээр байхыг хүссэн юм. Бурхан үнэнч хүмүүст дуртай, бас тэднийг ерөөдөг, үнэнч хүмүүс л аврагдаж чаддаг. Тэр цагаас хойш би зальжин зүйл бодож байгаагаа ухаарах болгондоо Бурханы өмнө очоод, “Бурхан минь, надад нэг асуудал тулгарлаа. Худал хэлэлгүйгээр үүнийг туулж чадахгүй юм шиг байна. Намайг гэгээрүүлээд үнэнийг ойлгуулж, махан биеийг хаях хүч чадал хайрлаач. Өө Бурхан минь, би үнэнийг хэрэгжүүлж, үнэнч хүн баймаар байна. Надад туслаач дээ. Танд би маш их талархдаг!” гэж залбирдаг болсон.

Нэг удаа цуглааны дараа удирдагч надаас цуглааны талаар юу гэж бодож байгааг минь асуулаа. Үнэндээ би удирдагч цуглаан дээр түрэмгий аашилж байгааг анзаарсан, бас удирдагчийн нөхөрлөлд өөр асуудлууд байсан. Гэхдээ үнэнээр удирдагчийн бардам занг сэвтээчих вий, удирдагч надад дургүй болох вий гэхээс айсан. Үнэнч байж, удирдагчийн миний талаарх бодлыг өөрчлөхийг хүсээгүй юм. Иймээс, “Сайхан байсан” гэж хэллээ. Тэгж хэлэнгүүтээ миний сэтгэл хямарсан. Худал хэлснээ ухаараад, Бурханд залбирч, үнэнч хүн байх, үнэнийг хэлэхэд намайг замчлаач гэж гуйлаа. Тэгээд дараа нь цуглаан дахь асуудлын талаар удирдагчтай очиж яриад, хавьгүй тайвширсан. Удирдагчийн хийсэн дараачийн цуглаан нэлээд дээрдсэн шүү. Чин сэтгэлээсээ залбирах үед Бурхан сонсдог гэдгийг би харсан. Хэсэг хугацааны дараа би аажмаар өөрчлөгдөж байгаагаа анзаарлаа. Урьд нь нэр нүүр, байр сууриа хамгаалахаар үргэлж худал хэлдэг байсан. Гэхдээ Бурханд зүрх сэтгэлээ өгч, зүрх сэтгэлийг минь ажиж, намайг харж хандаж, хянаач гэж Бурханаас гуйсны дараа өөрийнхөө байдлыг илүү тодорхой олж харсан. Би Бурханы өмнө очиж залбираад, үнэнч байдлыг хэрэгжүүлсэн юм. Тэгэх нь заримдаа хүмүүсийг гомдоож магад, гэхдээ Бурханы өмнө үнэнч хүн байх нь надад илүү чухал.

Урьд нь би хүмүүсийг баярлуулах, нэр нүүр, байр сууриа хамгаалахаар худал хэлэх зуршилтай байсан, харин одоо Бурханы надад бүрдүүлдэг бүх орчинд үнэнч хүн байхаар хөдөлмөрлөж байгаа. Эдгээр туршлага, энэ ойлголтын төлөө би Бурханд үнэхээр талархдаг. Завхрал, бузар булайгаа олж харах, бага зэрэг өөрчлөгдөхөд минь Бурханы үгийн шүүлт тус болсон. Худал хэлэх зуршлыг өөрчлөх нь үйл явц гэдгийг, Бурхан надад туулуулах нөхцөл ар араас нь бүрдүүлж байгаа гэдгийг би мэднэ. Бурхан ой гутах худал үг хэлэхгүйн тулд би сэрэмжтэй байх ёстой. Худал хэлэх хандлагаас үнэхээр чөлөөлөгдөхийн тулд Бурханы үгийн шүүлтийг хүлээн зөвшөөрч, Бурханд залбирч, найдах нь хамгийн гол зүйл юм. Бүх алдар Төгс Хүчит Бурханд очиг!


2. Итгэл бол хүч чадлын эх сурвалж

Ай Шань, Мьянмар

Өнгөрсөн зун хүлээн авсан. Үүнийг онлайнаар судалж байтал бусад маань надад Эзэний эргэн ирэлт, яаж Бурханы дуу хоолойг сонсож, Эзэнийг угтан авах, жинхэнэ Христийг хуурамчаас нь яаж ялгах, Бурханы 6,000 жилийн төлөвлөгөө, бас үнэний өөр маш олон тал гэх мэтийн тухай тун олон үнэнийг нөхөрлөсөн. Би бас Төгс Хүчит Бурханы маш олон үг уншиж, хоёр сар орчмын турш үүнийг судлаад, Төгс Хүчит Бурхан эргэж ирсэн Эзэн Есүс мөн гэдэгт бат итгэлтэй болсон. Тэгээд хөл газар хүрэхгүй баярлаж, эцсийн өдрүүдийн ажлыг нь хүлээн авчхаад, гэр бүлийнхнээ Бурханы өмнө авчрахын тулд Эзэн эргэж ирсэн гэх сайхан мэдээг гэр бүлийнхэндээ дуулгахаар тэсэж ядаж байлаа. Гэхдээ тэдэнд сайн мэдээ түгээх боломж олдохоос өмнө манай батальоны дарга намайг буцаагаад дуудсан юм.

Дараа нь гэрийнхэндээ утсаар сайн мэдээ түгээсэн. Нэг удаа эхнэр бид хоёр Эзэнийг яаж угтан авах тухай ярилцаж эхэлтэл эхнэр намайг Зүүний Аянгад итгэдэг үү гэж асууснаа, “Тийм хүмүүс гэр бүлээ орхидог гэж пастор хэлсэн, чи итгэхээ болих хэрэгтэй” гэсэн. Үүнийг сонсоод би гутарч, уур хүрээд, “Битгий мунхагла. Пасторын хэлсэн үгэнд зүгээр л сохроор итгэж яаж болдог юм бэ? Тэр үгэнд нь үндэслэл байгаа юм уу? Би дөрвөн сар гаруйн турш Төгс Хүчит Бурханд итгэлээ. Тэгээд чамайг хаяв уу? Гэр бүлээ хайхрахгүй байна уу? ХКН итгэгчдийг улайран баривчилж, хяхаж хавчиж, маш олон итгэгчийн гэр бүлийг хагалан бутаргаж байгааг л би мэднэ. Тэд баримтыг гуйвуулж, бид гэр бүлтэйгээ байхыг хүсдэггүй гэж хэлж яаж чадав аа? Наадах чинь худлаа. Чи тэдний цуу яриа, худал хуурмагийг яавч сонсож болохгүй” гэсэн. Дараа нь эхнэртээ, “Ухаалаг хүн Эзэн ирэх сэдвээр эрэл хайгуул хийж, Төгс Хүчит Бурханы үг Бурханы дуу хоолой мөн эсэхийг харах ёстой. Ром 10:17-д хэлдгээр, ‘Иймээс итгэл нь сонсохоос, сонсох нь Христийн үгээр ирдэг.’ Бас Эзэн Есүс, ‘Миний хонин сүрэг Миний дуу хоолойг сонсдог, Би тэднийг мэддэг бөгөөд тэд Намайг дагадаг’ (Иохан 10:27) гэж хэлсэн. Бурханы хоньд Бурханы дуу хоолойг сонсдог, иймээс бид Эзэн ирэх талаарх юм бүхнийг судалж, Бурханы дуу хоолойг чагнах ёстой. Бурханы үг хүч чадал, эрх мэдэлтэй, үнэн байдаг. Хүн үүнийг хэлэх аргагүй. Төгс Хүчит Бурханы бүх үг үнэн, Бурханы дуу хоолой гэдгийг хараад эргэж ирсэн Эзэн Есүс мөн гэдгийг нь би олж тогтоосон” гэж хэллээ. Эхнэр маань огт сонсохгүй байсан. Би утсаа таслахаас өөр яаж ч чадаагүй. Хоёр долоо хоногийн дараа дахин залгатал эхнэр шууд утсаа унтраачихлаа. Дараа нь оройн цуглааны цаг болмогц над руу ахин дахин залгаж эхэлсэн. Би цуглаан дээр тайвширч, Бурханы үгээс гэгээрэл авч чадаагүй. Яахаа мэдэхгүй байсан учир Бурханд залбираад, тэр нөхцөлд намайг замчлаач гэж гуйлаа. Залбирсны дараа, “Энд байгаа Бурханы хүслийг арай ойлгохгүй байгаа ч итгэх ёстой. Үүнд боогдож болохгүй, харин цуглаанд анхаарах ёстой” гэж бодоод, жаахан тайвширлаа.

Тэгтэл өөр нэг өдөр эхнэр гэнэт залгаснаа, “Чи Зүүний Аянгын номлол сонсох гээд утас худалдаж авсан, гэтэл охин маань өвдчихөөд, эмчлүүлэх мөнгө үлдсэнгүй. Чи итгэлээсээ болоод охиноо харж хандахгүй байна” гэлээ. Намайг Төгс Хүчит Бурханд итгүүлэхгүй гэсэндээ л тэгж хэлж байгааг нь мэдсэн. Бид хэрэгтэй бол мөнгө зээлж болно, бас хүүхдүүд өвдөх нь байдаг л зүйл шүү дээ. Намайг итгэсэн ч, итгээгүй ч өвдөх л байсан даг. Би ч бас хүүхдэдээ хамгийн сайн сайхныг хүсдэг. Эхнэр намайг тэгж буруугаар ойлгож яаж чадав аа? Намайг итгүүлэхгүйн тулд хүүхдийн маань өвчнөөр шалтаглаж байгааг хараад би үнэхээр гутарсан. Намайг ам нээж амжаагүй байтал эхнэр цааш ярихдаа, “Чи үүнд итгэнэ гэж зүтгэх юм бол цаашид хоёулаа салж ч магадгүй шүү” гэлээ. Үүнийг сонсоод элэг эмтэрсэн. Хүүхдээ одоо ч ийм бага балчир байхад үнэхээр салахыг хүслээ гэж үү гэж гайхаж байлаа. Тэгээд сэтгэл өвдөж, нэмж юу ч хэлэлгүй шууд утсаа тасалсан ч хэлсэн үгэнд нь цаг ямагт санаа зовж, Бурханыг өөрийн эрхгүй буруутгаж эхэллээ. Гэр бүлийн маань эв эе, охины минь эрүүл мэндийг Бурхан яагаад хамгаалсангүй вэ гэж гайхсан.

Би хэсэг хугацаанд цуглаан дээр Бурханы өмнө тайвширч чадаагүй, бас нөхөрлөх ямар ч гэгээрэлгүй байлаа. Иймээс Бурханы өмнө сөгдөөд, “Бурхан минь, миний биеийн хэмжээ өчүүхэн юм. Эхнэрээ тэгж хэлснээс хойш маш их гутарч, сул дорой болчхоод байна. Дэргэд минь байж, хүслээ ойлгуулахад замчлаач” гэсэн. Тэр орой Төгс Хүчит Бурханы үгийн нэг хэсгийг уншсан юм. “Шалгалтыг туулж байхдаа хүмүүс сул дорой болж, дотроо сөрөг байдал тээж, Бурханы хүсэл болон хэрэгжүүлэлтийн замыг ойлгож чадахгүй байх нь хэвийн юм. Гэвч ямар ч тохиолдолд чи Бурханы ажилд итгэлтэй байж, яг л Иов шиг Бурханыг үгүйсгэхгүй байх ёстой. Хэдийгээр Иов сул дорой байж, төрсөн өдрөө хараасан боловч Ехова хүний амьдрал дахь бүх зүйлийг хайрласан, мөн Ехова бол тэднийг бүгдийг нь авч явах Нэгэн мөн гэдгийг тэр үгүйсгээгүй. Түүнийг яаж ч шалгасан тэр энэ итгэлээ хадгалсан. Туршлагынхаа явцад чи Бурханы үгээр дамжуулан ямар цэвэршүүлэлт туулах нь хамаагүй, хүн төрөлхтнөөс Бурханы шаарддаг зүйл бол товчхондоо тэдний итгэл, Өөрийг нь гэх хайр юм. Ийм байдлаар ажилласнаараа Тэр хүмүүсийн итгэл, хайр, тэмүүллийг төгс болгодог. Бурхан төгс болгох ажлыг хүмүүс дээр хийдэг бөгөөд хүмүүс үүнийг харж, мэдэрч чаддаггүй; ийм нөхцөлд чиний итгэл шаардлагатай. Юмыг энгийн нүдээр харах боломжгүй үед хүмүүст итгэл шаардлагатай болдог бөгөөд үзлээ орхиж чадахгүй үед чинь чамд итгэл хэрэгтэй байдаг. Бурханы ажлын талаар тодорхой ойлголтгүй байх үедээ чиний хийх ёстой зүйл бол итгэлтэй байж, дороо бат зогсож, гэрчлэлд зогсох юм. Иов энэ цэгт хүрэх үед Бурхан түүнд харагдаж, түүнтэй ярьсан. Өөрөөр хэлбэл, итгэл дотроосоо л чи Бурханыг харж чадах бөгөөд итгэл байгаа цагт Бурхан чамайг төгс болгоно. Итгэл үгүй бол Тэр үүнийг хийж чадахгүй” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Хаанчлалд хүрэх зам бүхэлдээ дардан байдаггүй, янз бүрийн бэрхшээл, шалгалт, бидний дургүй маш олон зүйл болно гэдгийг Бурханы үг надад харуулсан. Гэхдээ бид Бурханд үнэхээр итгэдэг эсэх, цангинасан гэрчлэл хийж чадах эсэхээ илчлэхийн тулд энэ бүгдийг туулах ёстой. Манай эхнэр Төгс Хүчит Бурханд итгэхийг минь эсэргүүцэж байхад анхандаа би эхнэртээ гэрчлэл хийсээр байх итгэлтэй байсан. Гэхдээ эхнэр сална гэж сүрдүүлж эхлэн, хүүхэд маань өвдөх үед би гомдоллож эхлэн, гэр бүлийн маань сайн сайхныг хамгаалсангүй, охиныг минь өвтгөлөө гэж Бурханыг буруутгасан. Би Бурханд үнэнхүү итгэдэггүй гэдгээ олж харсан. Ганц хоёр муу зүйл болонгуут Бурханыг буруутгаж эхлэх нь яалаа гэж гэрчлэл байх юм бэ? Дараа нь би, “Гэр бүлд маань асуудал гармагц яагаад би Бурханд итгэхээ болив? Яагаад өөрийн эрхгүй Бурханыг буруутгав?” гэж гайхаж эхэлсэн.

Миний уншсан Бурханы үгийн нэг хэсэг итгэлийн талаарх алдаатай бодлыг минь ойлгуулсан юм. Төгс Хүчит Бурхан ингэж хэлсэн байдаг: “Өнөөдөр чи Миний хэлдэг үгэнд итгэдэггүй, тэдгээрт огт анхаарал хандуулдаггүй; энэхүү ажил түгэх өдөр ирэх үед чи үүнийг бүхэлд нь хараад харамсана, тэгээд тэр үед цочин мэгдэнэ. Ерөөл байгаа ч чи хэрхэн эдлэхээ мэддэггүй, үнэн байгаа ч чи эрэлхийлдэггүй. Чи өөрийгөө басамжилж байгаа бус уу? Өнөөдөр, Бурханы ажлын дараагийн алхам хараахан эхлээгүй байгаа хэдий ч чамд тавьсан шаардлага, амьдран харуул гэж чамаас шаардсан зүйлд ямар ч илүүц зүйл байхгүй. Маш их ажил, маш их үнэн байгаа; тэдгээрийг чи мэдвэл зохистой бус уу? Бурханы гэсгээлт, шүүлт чиний сүнсийг сэрээх чадваргүй гэж үү? Бурханы гэсгээлт, шүүлт чамайг өөрийгөө үзэн ядахад хүргэх чадваргүй гэж үү? Чи Сатаны нөлөөн дор амар амгалан, баяр хөөртэй, бие махбодын багахан тав тухтай байдалд амьдрахдаа сэтгэл хангалуун байна уу? Чи бүх хүнээс хамгийн дорд муу нь биш гэж үү? Авралыг харсан мөртөө үүнийг олж авахаар зорьдоггүй хүмүүс бол хамгийн тэнэг хүмүүс; тэд бол махан биеийн хүсэлд шунадаг, Сатаныг таашаадаг хүмүүс юм. Бурханд итгэх итгэл чинь ямар ч төвөгтэй байдал, гай зовлон, өчүүхэн төдий ч хүндрэл бэрхшээлд хүргэхгүй гэж чи найддаг. Чи дандаа эдгээр үнэ цэнгүй зүйлийг эрэлхийлдэг ба амийг ямар ч үнэ цэнгүй гэж үзээд, харин хэрээс хэтэрсэн бодлоо үнэнээс түрүүнд тавьдаг. Чи үнэхээр үнэ цэнгүй!… Чиний эрэлхийлдэг зүйл бол Бурханд итгэснийхээ дараа амар амгаланг олж чадах явдал, хүүхдүүд чинь өвчин хуучаас ангид байх, нөхөр чинь сайн ажилтай байх, хүү чинь сайн эхнэр олж авах, охин чинь дажгүй нөхөртэй болох, үхэр адуу чинь газраа сайн хагалах, ургац ургахын тулд жилийн турш цаг агаар сайхан байх. Чиний эрэлхийлдэг зүйл энэ. Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байх, ургац чинь үерт автахгүй байх, ямар ч гамшигт нэрвэгдэхгүй байх, Бурханы тэвэрт амьдрах, тохитой гэр оронд амьдрахын төлөө байдаг. Махан биеийн таашаалыг үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс байдаг уу? Чи араатан биш гэж үү? Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү? Гахай хүний амьдралыг эрэлхийлдэггүй, цэвэрлүүлэхийг зорьдоггүй ба амьдрал гэж юу болохыг ойлгодоггүй. Өдөр болгон ходоодоо дүүртэл идчихээд зүгээр л унтаад өгдөг. Би чамд үнэн замыг өгсөн, гэсэн ч чи үүнийг олж аваагүй: Чи гар хоосон байгаа. Чи гахайных шиг амьдралаа үргэлжлүүлэхийг хүсэж байна уу? Тийм хүмүүс амьд байхын ач холбогдол юу вэ? Амьдрал чинь жигшүүртэй агаад олиггүй, чи бохир заваан, садар самуун дунд амьдардаг, ямар ч зорилгыг эрэлхийлдэггүй; чиний амьдрал хамгийн олиггүй биш гэж үү? Чамд Бурханыг харах нүүр байгаа юу? Хэрвээ чи ийм маягаар үргэлжлүүлбэл юу ч олж авахгүй биш үү? Үнэн зам чамд өгөгдсөн, гэхдээ үүнийг эцэстээ олж авах уу, үгүй юу гэдэг чинь чиний хувийн эрэл хайгуулаас хамаарна” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Би эндээс хариулт олсон. Миний итгэх зорилго, харах өнцөг буруу байж. Үнэнийг олж авах биш, гэр бүлээ сайн сайхан, эсэн мэнд, амьдралаа дардан байлгах гэж итгэж. Би зүгээр л Бурханы ивээлд амьдарч, нигүүлсэл эдлэхийг хүссэн. Ерөөл хүртэх үедээ Бурханыг дагах итгэлтэй болж, гэрт асуудал гарч, хүүхэд өвдөх үед гэр бүлийг минь хамгаалсангүй гэж гомдоллоод, Бурханыг буруутгасан. Би үнэндээ итгээгүй. Тэр ч бүү хэл болж байгаа зүйлд хэлмэгдсэн мэт санагдаж, итгэлийн минь төлөө Бурхан намайг ерөөх ёстой, ийм юм надад тулгарахгүй байх ёстой гэж бодсон. Миний итгэл ерөөл хүртэх дээр л тулгуурладаг, туршилт ер давдаггүй гэдгийг тэгэхэд л ухаарсан даа. Итгэж, Бурханыг шүтэн мөргөх нь зөв, жам ёсны зүйл. Энэ нь үр хүүхэд эцэг эхдээ элбэрэлтэй байхтай адил. Бид Бурхантай наймаацах ёсгүй. Гэтэл би Бурханаас юм авч, нигүүлсэл, ерөөл хүртэх гэж үргэлж хичээгээд, ямар ч мөс чанар, эрүүл ухаангүй байж. Би зүрх сэтгэлгүй, сүнсгүй, Бурханы ярьж байсан яг тийм төрлийн хүн байсан юм. Тиймэрхүү итгэл Бурханы хүсэлд нийцэж яаж чадах юм бэ? Эдгээр хүнд бэрх зүйл Бурханы зөвшөөрлөөр болсныг тухайн үед олж харсан. Энэ бүгдийг туулснаар итгэлийн талаарх буруу үзэл бодол минь илчлэгдсэн. Ингэснээр Бурханы үгээр өөрийгөө эргэцүүлж, мэдэж, буруу санаагаа өөрчилж, Бурханд үнэнхүү итгэдэг болж болох байж. Энэ нь намайг гэх Бурханы ариусгалт, аврал байсан юм. Бурханы хүслийг ойлгоод би Бурханд итгэх болсон. Гэр бүлийнхээ төлөө амар амгалан, ерөөл хөөцөлдсөөр байхыг хүсээгүй. Цуглаан дээр байх ёстой үедээ байх л хэрэгтэй байлаа. Бас цаашдаа юу ч боллоо гэсэн үнэнийг эрэлхийлсээр байна гэж Бурханы өмнө сэтгэл шулуудсан.

Дараа нь Төгс Хүчит Бурханы үгийн бас нэг хэсгийг уншсан. “‘Итгэл’ хэмээх энэхүү үг юуг хэлдэг вэ? Итгэл гэдэг нь аливаа зүйлийг харж, барьж чадахгүй үед, Бурханы ажил хүний үзэлтэй нийцэхгүй үед, хүн хүрэхийн аргагүй үед хүнд байх ёстой жинхэнэ итгэл үнэмшил, чин үнэн зүрх сэтгэл юм. Энэ бол Миний ярьдаг итгэл юм. Бэрхшээл зовлон, цэвэршүүлэлтийн цаг үед хүмүүст итгэл хэрэгтэй бөгөөд итгэл нь цэвэршүүлэлтийг дагаж ирдэг зүйл юм; цэвэршүүлэлт, итгэл хоёрыг салгах боломжгүй. Бурхан яаж ч ажилласан, орчин нөхцөл чинь ямар ч байсан чи амийг эрэлхийлж, үнэнийг эрж хайж, Бурханы ажлын талаарх мэдлэгийг эрж хайж, Түүний үйлдлийн талаар ойлголттой байж, үнэний дагуу үйлдэж чаддаг. Ингэх нь жинхэнэ итгэлтэй байх явдал бөгөөд үүгээрээ чи Бурханд итгэх итгэлээ алдаагүй гэдгээ харуулдаг. Цэвэршүүлэлтээр дамжуулан үнэнийг эрэлхийлэхдээ туйлбартай байж чаддаг бол, Бурханыг үнэхээр хайрлаж чаддаг, Түүний талаарх эргэлзээ бий болгодоггүй бол, Тэр юу ч хийсэн Түүнийг сэтгэл хангалуун байлгахын тулд үнэнийг хэрэгжүүлсээр байдаг бол, Түүний хүслийг гүн гүнзгий эрж хайж, Түүний хүсэлд санаа тавьж чаддаг бол чи Бурханд итгэх жинхэнэ итгэлтэй байж чадна” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Хэрэг явдал бүтэмжтэй байгаа эсэх, хүнд бэрх байгаа эсэхээс үл хамааран Бурханд эргэлзэж, Бурханыг буруутгаж болохгүйг Бурханы үгээс би олж мэдсэн. Бид Бурханы хүслийг эрж хайж, Бурханы талд зогсож, үгийг нь дагаж, хэр их зовлоо ч Бурханыг сэтгэл хангалуун байлгах ёстой. Тэр л жинхэнэ итгэл. Энэ ойлголт надад хэрэгжүүлэх зам, Бурханыг дагах итгэл өгсөн юм.

Дараа нь би ээж рүүгээ залгаад, эхнэр дажгүй юу гэж асуулаа. Ээж манай эхнэрийг гэр орноо харж хандахын оронд эцэг эхийнхээ гэрт өчнөөн хонодог болоод, шал өөр хүн шиг байна гэлээ. Тэгээд бас пастор маань намайг буруу замаар орсон, итгэл минь Эзэн Есүсээс урвасан гэж хэлсэн гэсэн. Ээжид намайг чуулганд эргүүлэн аваачиж, Зүүний Аянгыг орхиул гэж хэлсэн байна лээ. Би үүнийг сонсоод маш их уурлаж, пастор, ахлагч нар яагаад тийм худал үг чалчаад байгаа талаар л бодож байлаа. Тэдний зальхай цуу ярианаас болоод л эхнэр маань намайг Төгс Хүчит Бурханд итгэхийг эсэргүүцсэн. Би тэдэнд боогдож болохгүйгээ мэдэж байлаа. Тэднийг юу гэж хэллээ ч үгэнд нь орж болохгүй байсан. Би үүнийг тунгаасныхаа дараа ээждээ, “Ээж ээ, пастор, ахлагч нарын хэлж байгаа тэр юмыг битгий сонс. Төгс Хүчит Бурхан маш олон үнэнийг илэрхийлсэн болохоор Бурханы дуу хоолой, эргэж ирсэн Эзэн Есүс мөн. Эзэн Есүс Тэр хоёр нэг Бурхан болохоор би Төгс Хүчит Бурханд итгэснээр Эзэн Есүсээс урваж байгаа юм биш. Хурганы мөртэй хөл нийлүүлж, Эзэнийг угтан авч байгаа юм” гэлээ. Яг тэгэхэд ээж хариуд нь юу ч хэлээгүй.

Дараа нь эхнэр лүүгээ залгатал хачирхалтай нь эхнэр ууртай байлаа. “Чи над руу яах гэж залгаа вэ? Биднийг тоохоо больсон гэж бодсон юм сан. Яг одоо сонголтоо хий. Зүүний Аянга уу, манай гэр бүл үү? Чи намайг боддоггүй байж болно, гэхдээ дөнгөж наймхан сартай хүүхдээ бодох ёстой шүү” гэсэн. Үнэхээр гутармаар байсан. “Би зүгээр л цуглаан хийж, Төгс Хүчит Бурханы үг уншиж, зөв замаар явж байна. Гэр бүлийнхэндээ дургүй, охиноо хайхардаггүй гэж би хэзээ ч хэлээгүй. Яагаад эхнэр намайг тийм сонголт хий гэж албадна вэ?” гээд, ер ойлгохгүй байсан. Эхнэр маань Төгс Хүчит Бурханд итгэх гэж юу болохыг мэддэггүй учир намайг юу гэсэн ч сонсохгүй юм байна гэж дараа нь бодогдлоо. Гэхдээ миний итгэлийг болиулах ямар ч боломж байгаагүй юм. Төгс Хүчит Бурхан эргэж ирсэн Эзэн Есүс мөн гэдэгт би аль хэдийн бат итгэсэн болохоор эхнэрээ юу гэж хэллээ ч Төгс Хүчит Бурханыг дагасаар байна гэдгээ мэдэж байлаа. Хариу хэлэхгүй байгааг минь хараад, эхнэр шууд утсаа тасалсан юм. Эхнэрийн хэлсэн зүйлд миний сэтгэл үймэрсэн ч урьдынх шигээ Бурханыг буруутгаад байж болохгүй гэж мэдэж байсан. Би итгэж, үүнийг туулахын тулд Бурханд найдах ёстой байлаа. Дараа нь, “Үнэний төлөө чи бүхнийг орхих ёстой” гэх Бурханы үгийн магтан дуу сонссон. “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой. Хэрвээ чи энгийн дорд амьдралаар амьдардаг ба ямар ч зорилгыг эрэлхийлдэггүй бол амьдралаа дэмий үрж байгаа хэрэг биш гэж үү? Чи тийм амьдралаас юу олж авч чадах юм бэ? Чи нэг үнэний төлөө бие махбодын бүх таашаалыг орхих ёстой ба багахан таашаалын төлөө бүх үнэнийг хаях ёсгүй. Иймэрхүү хүмүүст ямар ч ёс жудаг, нэр хүнд байдаггүй; тэдний оршин тогтнолд ямар ч утга учир байдаггүй!” (“Хургыг дагаж шинэ дуу дуулъя” ном). Бурханы үг итгэлийг минь бэхжүүлсэн. “Итгэгчийн хувьд үнэнийг эрэлхийлэх нь утга учиртай амьдрах цорын ганц арга. Гэрийн асуудал, махан биеийн бэрхшээлээс болж итгэхээ больж болохгүй. Итгэлээр дутагдаж, Бурханыг шүтэн мөргөхгүй байх нь утга учир, үнэ цэнгүй амьдрал болно. Би гэр бүлдээ боогдож болохгүй. Гэр бүл, хүүхдийн маань эрүүл мэнд бүгд Бурханы гарт байгаа, иймээс эдгээрийг Бурханд даатгаад, Бурханы зохицуулалтад захирагдах ёстой. Би үнэнийг чадах чинээгээрээ эрэлхийлж, үүргээ гүйцэтгэх хэрэгтэй” гэж мэдэж байсан.

Би иргэний үнэмлэхээ сунгуулахаар гэртээ харих ёстой болчхоод, үүнийг тэдэнд сайн мэдээ түгээх сайхан боломж гэж бодоод, үнэхээр догдолсон. Гэхдээ бас эхнэр, ээж хоёр итгэлийг минь эсэргүүцдэг, тэндхийн бүх хүн юунд итгэдгийг минь мэддэг болохоор санаа зовлоо. Нутгийн пастор, ахлагч нар намайг харьсан гэж мэдвэл саад болох гэж хичээх нь лавтай. Тэнд юу болж болох нь огт мэдэгдэхгүй байлаа. Иймээс би Бурханд залбираад, “Өө Бурхан минь! Би иргэний үнэмлэх авахаар энэ удаад гэртээ харихдаа гэр бүлдээ сайн мэдээ түгээмээр байна. Гэхдээ гэрийнхэн намайг дарамталж, пастор, ахлагч нар хөндлөнгөөс оролцоод байгаа. Тэд нөхөрлөлийг минь сонсохгүй байх вий гэж айх юм. Бурхан минь, би танд найдмаар байна, бас гэр бүлээ Таны гарт даатгаж байна. Дэргэд минь байж, надад гарах гарц нээж өгөөч” гэсэн.

Дараа нь, Бурханы үгийн ийм нэг магтан дуу сонссон юм. “Хэн нэгэнтэй уулзаж, асуудал, хэрэг явдал тохиох бүрд Бурханы үг үргэлж санаанд чинь орж, Түүний хүслийн дагуу үйлдэхэд чамайг замчилна. Бурханы үгийн дагуу бүхнийг хий, тэгвээс Бурхан үйлдэл бүрийг чинь урагш хөтөлнө; чи хэзээ ч замаа алдахгүй, илүү их, шинэлэг гэгээрэлтэйгээр шинэ гэрэлд амьдарч чадна. Чи юу хийхээ тунгаан бодохдоо хүний үзэл ашиглаж болохгүй; Бурханы үгийн удирдамжид захирагдан, сэтгэлээ цэвэр байлгаж, Түүний өмнө тайван байж, илүү их эргэцүүл. Ойлгохгүй зүйлээ шийдвэрлэх гэж бүү яарч цухалд. Тиймэрхүү хэргийг ихэвчлэн Бурханы өмнө авчирч, үнэн сэтгэлээсээ өргөн барь. Бурхан бол чиний төгс хүчит гэдэгт итгэ! Чи Бурханыг гэх асар их тэмүүлэлтэй байж, өлссөн мэт эрж хайхын зэрэгцээ Сатаны шалтаг, санаархал, мэхнээс татгалзах ёстой. Бүү цөхөр. Сул дорой бүү бай. Бүх зүрх сэтгэлээрээ эрж хайн, хүлээ. Бурхантай идэвхтэй хамтран ажиллаж, дотоод саад дөнгөнөөсөө өөрийгөө чөлөөл” (“Хургыг дагаж шинэ дуу дуулъя” ном). Энэ магтан дууг сонсоод, ийнхүү гэртээ харихад минь Бурханы хүсэл байгааг мэдсэн. Би өчүүхэн итгэлтэй, Бурханы хүслийг ойлгодоггүй нь тиймхэн байсан ч Бурханд найдаад үүнийг туулах ёстой байлаа. Бас, “Бурхан бол чиний төгс хүчит гэдэгт итгэ” гэх хэсэг үнэхээр нүдэнд туссан. Бурханы үг надад итгэл өгсөн юм. “Өдөр бүр надад тохиолддог юм бүхэн Бурханы зөвшөөрдөг зүйл. Бурханд үнэхээр найдаж, Бурханыг хүндэлж байгаа цагт энэ бүгдтэй нүүр тулахад Бурхан намайг үгээрээ замчлах байх” гэж бодож байсан.

Анхандаа гэртээ харьтал эхнэр шууд л намайг үл хайхарсан. Гэхдээ пасторын нөлөөнөөс болоод л ингэж байгааг нь би мэдсэн юм. Бурханы эцсийн өдрүүдийн ажлын талаар хэлэх боломж олох ёстой, тэгвэл эхнэр маань үнэнийг мэдэж, пасторт хууртахгүй гэж мэдэж байлаа. Иймээс Бурханд залбирч, удирдамж гуйсан. Дараа нь эхнэртээ чин сэтгэлийн хэдэн үг тэвчээртэйгээр хэллээ. “Ээж та хоёр үнэхээр Төгс Хүчит Бурханы эцсийн өдрүүдийн ажлыг судалж, үгийг нь унших хэрэгтэй. Тэгвэл энэ нь Бурханы дуу хоолой, хүн төрөлхтөнд зориулсан Бурханы үг мөн, Тэр эргэж ирсэн Эзэн Есүс гэдгийг харж болно. Үүнийг судалж, Бурханы Өөрийнх нь дуу хоолойг сонсолгүй пастор, ахлагч нарын цуу яриа, худал хуурмагийг сонсвол Эзэнийг яаж угтан авах гээ вэ? Эзэн Есүс нэг удаа ‘Гуй, тэгвэл та нарт өгнө; хай, тэгвэл олно; тогш, тэгвэл та нарт нээгдэнэ’ (Матай 7:7) гэсэн. Эзэн итгэмжтэй байдаг. Бид үнэхээр эрж хайж байгаа цагт Бурханы дуу хоолойг сонсоод, Эзэнийг эргэж ирэхээр угтан авна шүү дээ” гэлээ. Хачирхалтай нь, манай эхнэр урьдынх шигээ эсэргүү, маргаанч байлгүй зүгээр л чимээгүйхэн сонссон. Үүнийг Бурханы удирдамж гэж мэдээд, Бурханд зүрх сэтгэлээсээ талархаж, тэдэнд Бурханы ажлын талаар үргэлжлүүлэн ярих итгэл орсон юм.

Маргааш нь ээж, эхнэр хоёртоо хоёуланд нь сайн мэдээ түгээлээ. “Би яагаад Төгс Хүчит Бурханы эцсийн өдрүүдийн ажлыг хүлээн авсныг мэдэх үү? Төгс Хүчит Бурханы үгийг уншаад, бүгд үнэн, Бурханы дуу хоолой гэдгийг нь олж харж, эргэж ирсэн Эзэн Есүс гэдэгт нь итгэлтэй болсон учраас тэр шүү дээ. Эцсийн өдрүүдэд Төгс Хүчит Бурхан олон сая үг хэлж, Өөрийн 6,000 жилийн удирдлагын төлөвлөгөө болон Библийн бүх нууц, мөн хүн төрөлхтөн өнөөг хүртэл яаж хөгжсөн, Сатан биднийг яаж завхруулсан, Бурхан хүн төрөлхтнийг аврахын тулд яаж алхам алхмаар ажиллаж, бидний үр дүн, эцсийн хүрэх газрыг тогтоодог, ямар төрлийн хүн бүрэн аврагдаж, хаанчлалд орж болдог, хэн шийтгүүлэхийг илчилсэн. Төгс Хүчит Бурхан бидэнд энэ бүгдийг хэлснээс гадна хүн яаж яваад Сатаны завхралд өртсөн талаарх үнэнийг болон Бурханыг эсэргүүцдэгийн маань уг үндсийг хэлж, бас нүглээ бүрэн цэвэрлүүлэх замыг бидэнд харуулсан. Үг болгон нь үнэн, бүгдээрээ маш их хүч чадал, эрх мэдэлтэй байдаг шүү. Төгс Хүчит Бурхан биднийг ариусгаж, өөрчлөх, Сатаны эрх мэдлээс бүрэн аврах гэж энэ бүгдийг илэрхийлсэн.” Тухайн үед би, “Хэн үнэнийг илэрхийлж, хүмүүсийг аварч чаддаг юм шиг байна? Бурхан л чаддаг юм! Хүмүүс үнэнийг эзэмшдэггүй. Христ л зам, үнэн, амь байдаг” гэж тэдэнд хэллээ. Тэгээд цааш ярихдаа, “Та хоёр үнэхээр Төгс Хүчит Бурханы үгийг нэгд нэггүй унших ёстой, тэгвэл энэ нь үнэн, Бурханы дуу хоолой, Төгс Хүчит Бурхан бол эргэж ирсэн Эзэн Есүс гэдэг нь харагдана! Эзэн эргэж ирсэн гэх гэрчлэл хийж байгааг сонсоод, үүнийг судлалгүй пасторын хэлдэг үгээс болоод зүгээр л хамаа намаагүй яллах юм бол Эзэнийг угтан авах боломжоо үгүй хийнэ. Тэгвэл ёстой харамсалтай шүү” гэлээ. Үүнийг сонсоод ээж, “Тийм ээ, чиний зөв. Бурхан хүн төрөлхтнийг бүтээсэн болохоор бид бусад хүнийг биш, Бурханы хэлдэг үгийг сонсох ёстой” гэсэн. Үүнийг сонсоод миний магнай тэнийж, Төгс Хүчит Бурханд талархлаа. Ээж цааш ярихдаа, “Би нэг удаа пастороос гэр бүлийн маань юмны төлөө залбираад өгөөч гэж гуйтал пастор ‘Танай хүү пастор, ахлагч бидний үгэнд ордоггүй. Биднээс Төгс Хүчит Бурханыг дагах зөвшөөрөл аваагүй. Та нар биднийг бүрмөсөн үл тоомсорлодог юм чинь гэр бүлийнхээ асуудалд нэмж туслалцаа хүсэлгүй, өөрсдөө зохицуул’ гэж хэлсэн” гэлээ. Энэ үгийг сонсоод би маш их уурлаж, ээждээ “Пастор, ахлагчдын хувьд тэд Эзэн эргэж ирсэн гэх ямар ч мэдээг судлахад итгэгчдийг чиглүүлэх ёстой байтал тэгэхээс татгалзаад зогсохгүй итгэгчдийг сүрдүүлж, Бурханы дуу хоолойг сонсох, Эзэнийг угтахад нь саад хийх юм. Тэдний жинхэнэ сэдэл юу вэ? Бүх хүнийг тэд хатуу хяналтдаа байлгах гэж л хичээж байгаа биш үү? Эзэн Есүс фарисайчуудыг ингэж хараасан: ‘Хоёр нүүрт хуулийн багш нар, фарисайчууд та нар золгүй еэ! Яагаад гэвэл, та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч бас оруулдаггүй’ (Матай 23:13). Эзэн Есүс илэрч, ажиллах үед фарисайчууд иудейн ард түмнийг хатуу хяналтдаа байлгахын тулд Эзэн Есүсийг улайран эсэргүүцэж, яллан, эцэстээ цовдлуулчхаад дараа нь Бурханд хараагдаж, шийтгүүлсэн шүү дээ. Өнөөгийн пастор, ахлагч нар фарисайчууд ямар байсан, яг тийм байж, эрж хайх, судлахаас татгалзаад зогсохгүй итгэгчдийг үнэн замаас хол байлгадаг. Тэд Бурханд дайсагнаж байна! Эцэстээ тэд ч бас хараагдаж, шийтгүүлнэ!” гэлээ.

Тэгээд би Эзэнийг угтан авахын тулд Бурханы дуу хоолойг яаж чагнах талаар гэрчлээд, ухаалаг охин байж, Эзэнийг угтах цорын ганц арга энэ гэсэн. Дараа нь тэднийг шавдуулж, “Төгс Хүчит Бурханы эцсийн өдрүүдийн ажлыг нэгд нэггүй судалж, үгийг нь уншиж, Бурханы дуу хоолой үнэхээр мөн эсэхийг нь харна гэж би үнэхээр найдаж байна Пастор, ахлагч нарт төөрөлдөж, хянуулахыг чинь хармааргүй байна. Та хоёр ялган таних чадвартай байх хэрэгтэй” гэлээ. Ээж намайг сонсоод, дараа нь, “Чиний зөв. Би чамайг буруу замаар орчихлоо гэж айгаад, дандаа пастор, ахлагч нарынхаа үгэнд ордог байсан болохоор Төгс Хүчит Бурханд итгүүлэхгүй байх гэж хичээсэн. Гэхдээ нөхөрлөл чинь Библийн үндэслэлтэйг харлаа. Хэрэг явдал үнэхээр пастор, ахлагч нарын хэлсэн шиг биш байгаа юм байна. Би үүнийг судалъя” гэлээ. Эхнэр тэр бүх хугацаанд чих тавин сонсож байсан. Дараа нь би тэдэнд Төгс Хүчит Бурханы маш олон үг уншиж өгөөд, Бурханыг дагах, хүнийг дагахын хоорондох ялгаа, Бурхан яагаад одоо махбодод эцсийн шүүлтийн ажил хийж байгаа эсэх, эцсийн өдрүүд дэх Бурханы ажлын ач холбогдлын талаар нөхөрлөсөн. Хэдэн удаа нөхөрлөсний дараа тэр хоёр хоёулаа Төгс Хүчит Бурханы эцсийн өдрүүдийн ажлыг хүлээн авсан. Тэр хоёр хоёулаа Бурханы өмнө ирэхийг хараад би итгэмээргүй их догдолж, Бурханд чин сэтгэлээсээ талархсан юм. Энэ бүгд Бурханы хайр байсан.

Дараа нь эхнэр маань, “Би пасторын үгэнд ороод л чамайг дарамталж, тэр ч бүү хэл салалт руу түлхсэн юм. Чуулган руу очих болгонд пастор чамайг буруу замаар явж байна гэж хэлээд, боль гэж шавдуулаач гэсэн. Би пасторын зөв гэж бодоод, чамтай байнга маргаж, үгийг чинь огт сонсохгүй байсан юм. Гэхдээ Төгс Хүчит Бурханы үг уншиж, нөхөрлөлийг чинь сонсох энэ хугацаандаа үүнийг төсөөлснөөс минь шал өөр гэдгийг олж харлаа” гэж надад сэтгэлээ уудалсан. Дараа нь, “Бурханы шинэ ажилд хандсан хандлагаа бодохоор үнэхээр аймаар юм. Би Бурханы эсрэг тэмцээд, Эзэнийг ирэхэд нь угтан авах боломжоо алдах шахлаа” гэсэн. Тэгээд надаас уучлал гуйж, “Чамд тэгж хандах учиргүй байж. Ёстой уучлаарай” гэлээ. Эхнэрийнхээ “уучлаарай” гэх үгийг сонсоод би маш их сэтгэл хөдөлж, уйлах шахсан шүү. Тэгээд Бурханд маш их талархсан.

Гэхдээ тэр туршлагаар би хүн төрөлхтнийг аврах Бурханы чин зүтгэлийг мэдэрч чадсан. Бурхан бидний завхрал, дутагдлыг илчилж, Бурханд итгэх итгэлийг маань төгс болгох гээд ийм хүнд хэцүү зүйл тохиохыг зөвшөөрдөг. Би заримдаа зовж, сул дорой болж, шаналдаг ч Бурхан хэзээ ч дэргэдээс минь холдолгүй, үгээрээ үргэлж намайг замчилдаг шүү. Энэ нь итгэлийн талаарх алдаатай бодлоо олж харж, үнэнийг олж мэдэхэд тусалж, Бурханд итгэх итгэлийг минь бэхжүүлдэг юм. Энэ бүгд Бурханы удирдамж мөн! Бурханд талархъя!


3. Бурханы шүүлт намайг аварсан

Флавиен, Бенин

2019 оны 9-р сард би Төгс Хүчит Бурханы эцсийн өдрүүдийн ажлыг хүлээн авчхаад, цуглааны үеэр сайн нөхөрлөж, хурдан ойлгодог, сайн хэв чанартай гээд магтууллаа. Дараа нь бүлгийн ахлагчаар сонгогдоод, төд удалгүй сайн мэдээний санваартнаар сонгогдсон. Үүний дараа үүргээ урьдынхаасаа илүү идэвхтэй гүйцэтгэн, сайн мэдээ түгээж, цуглаан зохион байгуулж эхэллээ. Ах эгч нарт маань миний нөхөрлөл таалагдаж, чуулганы удирдагч намайг сайн ажилладаг гэсэн. Үүнд би маш их баярлаад, хэв чанар минь үнэндээ маш сайн гэдгийг мэдэрсэн юм. Хүмүүст илүү их бишрүүлэхийн тулд Бурханы үг нэмж уншин, Бурханы гэрийн олон кино, Бурханы үгийн видео уншлага үзсэн ч тухайн үед онгирох бага сага үгчилсэн ойлголттой гэдэгтээ баярлаад, Бурханы хүслийг эрж хайх, үнэнийг хэрэгжүүлэхэд анхаараагүй. Цуглаан дээр бусдад илүү ихийг ойлгодог гэж бодогдуулахын тулд аль болох дэлгэрэнгүй нөхөрлөөд, бүхнийг мэддэг гэж бодогдуулахын тулд сайн ойлгодоггүй зүйлээ хүртэл нөхөрлөдөг байлаа. Бас удирдагчийнхаа сэтгэлд сайхан дүр төрх бүтээхийн тулд маш хүчирхэг мэт царайлсан. Жишээ нь, анхандаа би Бурханы ажлын талаар үзэлтэй байсан ч хэн нэгэнд хэлбэл удирдагч намайг үнэнийг ойлгодоггүй гэж бодох нь лавтай гэж бодоод үзлээ удирдагчаасаа албаар нуусан. Би баг зүүж байгаа мэт байж, бусдад хий хоосон зүйл харуулдаг байсан.

Хэдэн сарын дараа би чуулганы удирдагчаар сонгогдож, энэ удаад сайн мэдээний ажил хариуцлаа. Энэ ажлыг хийхийн тулд хэв чанар, ялган таних чадвар, ажлын чадамжтай байх ёстой, чуулганд би л эдгээр шалгуурт нийцсэн учраас Бурхан энэ үүргийг надаар гүйцэтгүүлэхээр тогтоосон гэж санагдсан. Удаа дараа тушаал дэвшсэн болохоор бусдаас өөр, үнэнийг хамгийн шимтэн эрж хайдаг, Бурханы хайрлаж, сайшаадаг хүн мэт санагдаж, тэр ч бүү хэл сайн мэдээний ажил хариуцах нь Бурханы гэрийн үүдний сахиул байхтай адил, Бурханы гэрт хэн орж болох, болохгүйг би шийдэж болно гэж ч бодсон. Яваандаа улам бүр биеэ тоож, өөрийгөө ах эгч нараасаа дээр гэж үзэж, тушаал өгч болно, ах эгч нар маань миний үгэнд орох ёстой гэж бодсон. Би ажиллах чадвартай, зарчим эзэмшсэн юм чинь ах эгч нарынхаа бодол, зөвлөгөөг авах хэрэгцээгүй гэж бодоод чуулганы ажилд байнга дангаараа шийдэж, эцсийн шийдвэр гаргахыг хүсдэг байсан. Тэгээд ах эгч нарыгаа дорд үздэг байлаа. Дундаж хэв чанартай бүлгийн ахлагч байхаар нь үүргээ сайн биелүүлдэг эсэхийг нь бодолцолгүй халахыг хүссэн. Дээрээс нь ах эгч нараа доод тушаалынхнаа гэж үзээд, хүссэн аргаараа тэдэнтэй харьцаж болно гэж санагдсан. Жишээ нь цуглаан дээр ах эгч нар маань сайн мэдээ яаж номлосноо ярьж байхаар нь үүнийг зохимжгүй хийж байна гэж бодоод даруйхан загнаж, юу хийж байх ёстойг нь хэлж өгсөн. Нэг эгч үүргээ хэрэгжүүлэх өөрийн арга барилтай байсан ч би эгчийг буруу хийж байна гэж бодоод, зарчмыг нөхөрлөлгүй, эгчтэй хатуу харьцсан. Дараа нь тэр эгч надад маш сөрөг болоод, надтай хамтармааргүй байна гэсэн. Дараа нь цуглаан дээр манай удирдагч бүх хүнээс хүндрэл бэрхшээл байна уу гэж асуутал тэр эгч асуудлыг минь удирдагчид шууд мэдэгдэж, намайг үнэнийг нөхөрлөдөггүй, үргэлж бусадтай харьцдаг, хүмүүстэй харьцахдаа үргэлж маш хатуурхдаг гэлээ. Өөр хэд хэдэн ах эгч намайг хүмүүстэй дураараа харьцдаг гэж мэдэгдээд, биеэ тоосон аашийг минь Бурханы үг ашиглан илчилсэн.

Үнэндээ биеэ тоож аашилдаг асуудлыг минь зарим ах эгч надад аль эрт дурдсан байсан. Бусдын ажлын талаар асуухдаа дэндүү хатуу байгааг минь хараад зарим нь мессеж явуулж, “Ах аа, тийм маягаар яриад дэмий байсан шүү. Ах эгч нараа сөрөг болгох нь” гэсэн. Бусад нь, “Та үргэлж бусдыг доош хийх юм. Ах эгч нартайгаа хэзээ ч эрх тэгш байдаггүй болохоор чинь зарим нь тантай ярих дургүй, зарим нь маш их дайрч давшлууллаа гэж бодоод энэ үүргийг хийх хүсэлгүй болсон” гэсэн. Удаа дараа зэмлүүлж, харьцуулаад миний бардам зан шархалсан юм. Өөрийгөө Бурханы хайрлаж, сайшаадаг хүн гэж боддог байсан ч ах эгч нартаа илчлүүлж, гологдож байгаагаа хараад маш сөрөг болсон юм. Сайн дүр төрх, нэр төргүйгээр үүргээ биелүүлэх урамгүй болсон. Өдөр бүр зүгээр л дүр эсгэж, мэдэгдэл явуулаад, чамбай ажил хийж, ах эгч нарынхаа үүргийг шалгаагүй, бас тэдэнд тулгарсан асуудлыг шийдвэрлэхэд анхаараагүй, тэдэнд юу хэрэгтэй байгаад огт хайхраагүй.

Дараа нь нэг эгч намайг буруу байдалд байгааг анзаараад, Бурханы үгийн ийм хэсэг явуулсан. Бурхан ингэж хэлсэн байдаг: “Сатан хүн төрөлхтнийг завхруулснаас хойш хүмүүсийн уг чанар дордож эхлэн, хэвийн хүмүүст байдаг эрүүл ухаанаа аажмаар алдсан. Тэд одоо хүний байр сууринаас хүн шиг авирлахаа больж, харин цадиггүй хүсэл эрмэлзлээр дүүрсэн; тэд хүний байр суурийг даван гарсан хэр нь бүр ч өндөрт гарахыг хүсэн эрмэлздэг. Тэгвэл энэ ‘илүү өндөр’ зүйл нь юуг хэлж байна вэ? Тэд Бурханаас давж, тэнгэрийг давж, бусад бүхнийг даван гарахыг хүсдэг. Хүмүүс яагаад ийм болсны уг үндэс нь юу вэ? Эцсийн эцэст, хүний уг чанар дэндүү биеэ тоосон байдаг. ‘Биеэ тоосон’ гэдэг нь гутаан доромжилсон нэр томьёо бөгөөд хэн ч үүнийг өөртөө зүүхийг хүсдэггүй. Гэхдээ үнэндээ хүн бүр биеэ тоосон зантай бөгөөд завхарсан бүх хүн ийм мөн чанартай байдаг. Зарим хүн ‘Би өчүүхэн төдий ч биеэ тоодоггүй. Би тэргүүн тэнгэрэлч байхыг хэзээ ч хүсээгүй, Бурханаас юм уу өөр бусдаас давж гарахыг ч хэзээ ч хүсээгүй. Би үргэлж хүмүүжилтэй, хариуцлагатай байсан’ гэж хэлдэг. Заавал тийм байх албагүй; эдгээр үг буруу юм. Хүмүүс уг чанар, мөн чанартаа биеэ тоосон байдалтай болмогцоо үргэлж Бурханд дуулгаваргүй хандаж, Бурханыг эсэргүүцэж, Бурханы үгийг үл анхаарч, Бурханы талаар үзэл үүсгэн, Бурханаас урвах, өөрсдийгөө өргөмжилж, гэрчлэх зүйл хийж чадна. Чи биеэ тоодоггүй гэж хэлдэг, гэхдээ чамд нэг чуулган хүлээлгэн өгч, удирдах боломж олголоо гэж үзье; Би чамтай харьцаагүй, Бурханы гэр бүлийн хэн ч чамайг засаагүй гэж үзье: Чи хэсэг хугацаанд удирдсаныхаа дараа хүмүүсийг хөлдөө аваачиж, тэднийг өөртөө дуулгавартай болгоно. Яагаад тэр вэ? Энэ нь чиний уг чанараар тодорхойлогддог; энэ бол гагцхүү төрөлхийн илчлэл юм. Чи үүнийг бусдаас онцлон сурах хэрэггүй, бусдаар онцлон заалгах ч шаардлагагүй. Үүнийг хийхийн тулд бусдаар зааварчлуулж, албадуулах хэрэггүй; иймэрхүү нөхцөл байдал аяндаа бий болдог. Хийдэг бүхэн чинь хүмүүсийг өөрийнхөө өмнө дуулгавартай байлгаж, өөрийгөө шүтүүлж, өргөмжлүүлж, гэрчлүүлж, бүх зүйл дээр тэднийг үгэндээ оруулахын төлөө байдаг. Чамайг удирдагч болговол ийм нөхцөл байдал аяндаа үүсдэг бөгөөд үүнийг өөрчлөх боломжгүй. Тэгвэл энэ нөхцөл байдал яаж бий болдог вэ? Энэ нь хүний биеэ тоосон уг чанараар тодорхойлогддог. Биеэ тоосон зангийн илрэл нь Бурханы эсрэг тэрсэлж, эсэргүүцэх явдал юм. Хүмүүс биеэ тоож, өөрийгөө чухалчилж, өөрийгөө зөвтгөдөг бол бие даасан хаант улсаа байгуулж, аливааг хүссэнээрээ хийх хандлагатай байдаг. Түүнчлэн тэд бусдыг гартаа оруулж, өөртөө татдаг. Хүмүүс ийм зүйл хийх чадвартай гэдэг нь биеэ тоосон уг чанарынх нь мөн чанар Сатаных, тэргүүн тэнгэрэлчийнх байдаг гэсэн үг юм. Тэдний биеэ тоосон, өөрийгөө чухалчилдаг байдал тодорхой түвшинд хүрэхэд тэд тэргүүн тэнгэрэлч болж, Бурханыг хойш тавих ёстой болдог. Хэрвээ чи тийм биеэ тоосон уг чанартай бол зүрх сэтгэлд чинь Бурхан ямар ч зай эзлэхгүй” (Эцсийн өдрүүдийн Христийн яриа номын “Хүний биеэ тоосон уг чанар бол Бурханыг эсэргүүцдэгийнх нь уг үндэс юм”). Бурханы үг уншсаны дараа тэр үе хүртэл гаргасан ааш авираа бодлоо. Бурханд итгэж эхлэх үеэс л ах эгч нар маань намайг биширч, урамшуулаад, сайн хэв чанартай, сайн нөхөрлөдөг гэцгээж, хэд хэдэн удаа тушаал дэвшүүлсэн болохоор би өөрийгөө онцгой, эргэн тойрныхноосоо дээр гэж бодсон. Биеэ тоосон уг чанараасаа болоод Бурханд хайрлуулж, сайшаагддаг гэж бодсон. Өөрийгөө бусдаас гаргууд, давамгай мэт санасан учраас албан тушаалаа ашиглан бусдыг загнаж, боогдуулж эхэлсэн. Бүр ах эгч нараа хянаж, үгэндээ оруулах гэж ч оролдсон. Би яг л тэргүүн тэнгэрэлч шиг аашилж байж! Өөрийгөө дэндүү өндрөөр үнэлдэг байж. Ах эгч нартаа илчлүүлж, харьцуулсны дараа төсөөлсөн шигээ төгс төгөлдөр биш гэдгээ ухаарсан даа. Харин ч би гойд биеэ тоож, завхарсан байсан. Өөрийгөө бусдаас хол давуу, Бурханд сайшаагддаг гэж бодсон ч эдгээр нь гагцхүү төсөөлөл байж.

Хэд хоногийн дараа, антихристүүдийг илчилж, шинжилсэн Бурханы үгийн бас нэг хэсгийг уншсан. Төгс Хүчит Бурхан ингэж хэлсэн байдаг: “Антихристүүд байр суурийнхаа төлөө, санаархлаа биелүүлэхийн төлөө, чуулганыг хянаж, Бурхан байх зорилгынхоо төлөө ямар ч төлөөс төлнө. Тэд гагцхүү сүрлэг номлол хийхэд хэрэгтэй хоосон сургаалаар зэвсэглэхийн тулд ихэвчлэн шөнө дүл хүртэл ажиллаж, үүр цайхад сэрж, шөнийн цагаар номлолоо сургуулилдаг. Өдөр болгон, өөрсдийн сүрлэг номлолд Бурханы аль үгийг ашиглахыг, аль үг нь сонгогдсон хүмүүсийн дунд бишрэл, магтаал төрүүлэхийг бодож үзээд, дараа нь тэр үгийг цээжилдэг. Тэгээд тухайн үгийг өөрсдийн авьяас, мэргэн ухааныг харуулахуйц байдлаар яаж тайлбарлах вэ гэдгээ коллежид орохоор тэмцэж байгаа сурагчдынх шиг чармайлт гарган бодолцож үздэг. Хэн нэгэн сайн номлож, гэрэлтүүлэлт өгч, эсвэл жаахан онол хэлэх үед антихрист цуглуулж, эмхэтгээд, өөрийнхөө номлол болгоно. Антихристэд ямар ч хэмжээний хөдөлмөр хэтийддэггүй. Тэгвэл тэдний энэ хөдөлмөрийн цаана ямар сэдэл, санаа зорилго байдаг вэ? Өөрсдөөс нь илүү сүсэг бишрэлтэй, Бурханы үгийг илүү их нандигнадаг, Бурханыг илүү их хайрладаг гэж бусдад харагдахын тулд энэ үгийг номлож, тодорхой, төвөггүй хэлж, ус цас шиг мэддэг болж чадах гэсэн нэг зүйл тэднийг жолооддог. Ийм маягаар антихристүүд эргэн тойрныхоо зарим хүнд шүтэгдэж чадна. Энэ бол хийхэд үр ашигтай зүйл, үүний төлөөх ямар ч хичээл зүтгэл, төлөөс, зовлон бэрхшээл талаар өнгөрдөггүй гэж антихрист боддог” (Антихристүүдийг илчлэх нь номын “Тэд үнэнийг үл тоож, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (Долоодугаар хэсэг)”). “Антихристүүдийн ааш авирын мөн чанар нь байр суурьтай болж, хүмүүсийг талдаа оруулж, өөрийг нь дагаж, шүтдэг болгох зорилгодоо хүрэхийн тулд цаг ямагт янз бүрийн арга, барил ашиглах явдал байдаг. Тэд зүрх сэтгэлийнхээ гүнд бол хүн төрөлхтнийг булаалдаж Бурхантай зориуд тэмцэлдээгүй байж болзошгүй хэдий ч нэг зүйл баттай: Тэд хүмүүсийг булаалдаж Бурхантай тэмцэлдэхгүй байхдаа ч гэсэн тэдний дунд байр суурь, эрх мэдэлтэй байхыг мөн л хүсдэг. Байр суурийн төлөө Бурхантай тэмцэлдэж байгаагаа ухаарах өдөр ирж, өөрсдийгөө хяналаа ч гэсэн чуулганд байр суурь олохын тулд өөр арга ашиглаж, бусдын сайшаал, дэмжлэгийг хүртсэнээр хүлээн зөвшөөрөгдөнө гэж бодсоор байдаг. Товчхондоо, антихристүүдийн хийдэг бүх зүйл нь үүргээ үнэнчээр гүйцэтгэдгээс бүрддэг юм шиг харагддаг бөгөөд тэд Бурханы жинхэнэ дагалдагчид мэт санагдуулдаг боловч хүмүүсийг хянаж, тэдний дунд байр суурь, эрх мэдэл олж авах гэсэн санаархал нь хэзээ ч өөрчлөгдөхгүй. Бурхан юу ч хэлж, юу ч хийлээ гэсэн, хүмүүсээс юу ч гэж шаардлаа гэсэн тэд Бурханы үг, шаардлагад таарсан байдлаар хийх ёстой зүйлээ хийж, үүргээ биелүүлдэггүй, мөн Бурханы айлдвар болон үнэнийг ойлгосныхоо үр дүнд эрх мэдэл, байр суурийн эрэл хайгуулаа орхидоггүй; тэд санаархалдаа тувт автаж, энэ нь тэдний ааш авир, бодлыг хянан удирдаж, алхдаг замыг нь тодорхойлдог. Энэ нь антихристийн ердийн жишээ мөн” (Антихристүүдийг илчлэх нь номын “Тэд хүмүүсийг будилуулж, татан оролцуулж, сүрдүүлж, хянадаг”). Антихристүүд бусдад магтуулж, шүтэгдэхийн тулд гаднах зовлонг ашиглаад хүмүүсийг хуурах төөрөгдөл үүсгэдэг гэж Бурхан хэлдэг. Би үүнийг хараад, “Энэ би юм биш үү? Би үргэлж алдар нэр, байр суурь хөөцөлдөж, хүндлүүлэх гэж бүхнийг хийсэн. Бурханы үг уншихад маш их цаг зарцуулж, заримдаа шөнө дүл хүртэл унтдаггүй байсан. Бусдад онгирохын тулд илүү их хоосон сургаал ойлгохыг зорьсон” гэдгээ ухаарсан. Бурханы үгэнд илчилдэг антихристийн зарим нэг илрэлтэй гэдгээ ухаараад, Бурханд яллагдсан мэт санагдаж, ихээхэн түгшсэн юм. Гэхдээ тухайн үед антихрист гэж харагдаад, хөөгдөхөөс айсандаа бодит байдлаа ах эгч нартаа хэлж зүрхлээгүй юм. Тэр үеэр чуулганд нэг антихрист илэрч, хөөгдсөн. Гаднаа тэр Бурханы төлөө зарлагадаж, бусадтай нөхөрлөх Бурханы үг эрж хайдаг мэт харагдсан ч өөрөө Бурханы үг хэрэгжүүлдэггүй, үзэлд нь нийцэхгүй юм тулгарах үед сөрөг байдал түгээж, бүр эцсийн өдрүүд дэх Бурханы ажлыг үгүйсгэж, үнэн зам судалж байгаа хүмүүсийг үймүүлсэн юм байна лээ. Надад яг түүнийх шиг зарим нэг зүйл байгааг би ухаарсан. Жишээ нь, би ихэвчлэн Бурханы үг олоод ах эгч нартайгаа нөхөрлөдөг ч өөрөө Бурханы үг хэрэгжүүлээгүй. Бэрхшээл тулгарах үед өөрийнхөө оюун санаа, хэв чанарт найдан шийдээд Бурханы хүслийг эрж хайх, үнэнийг хэрэгжүүлэхэд анхаараагүй. Өөрийн минь илрэл тэр антихристийнхтэй төстэй, бас Бурханы үгэнд илчилсэн антихристийн бусад илрэл надад хамаатай байгаа нь харагдсан болохоор би антихрист болж, хөөгдөх вий гэж бүр ч их айлаа. Тухайн үед бүх хүний өмнө түгшүүрээ намжаах гэж чадах чинээгээрээ хичээсэн ч ихээхэн шаналж, үхэх ял авсан мэт санагдсан. Яваандаа сэрэмжилж, хардаж сэрдэх минь улам бүр даамжирлаа. Өөрийгөө муу уг чанартай, ах эгч нараа амархан мэхэлж, хянаж чаддаг, бас эрт орой хэзээ нэгэн цагт антихрист шиг Бурханы гэрийн ажлыг үймүүлнэ гэж бодсон. Энэ талаар бодоод бүр ч их айсан. Тухайн үед антихристийн зан чанар, мөн чанарыг хооронд нь ялгаж чадаагүй, бас энэ орчинд Бурхан юу хүсэж байгааг ойлгоогүй. Өөрийгөө яг л антихрист шиг Бурханаар таягдан хаягдах хүн гэж бодоод, ерөөгдөх ямар ч найдваргүй санагдсан учир “Би гэр бүлийнхээ эсэргүүцлийг үл хайхраад Бурханд итгэж, үүргээ биелүүлж эхэлсэн. Шинэ газарт сайн мэдээ түгээх гээд Бүр ирээдүйгээ гаргуунд нь гаргаж, төрөлх нутгаа орхисон. Ийм өндөр төлөөс төлчхөөд бас л тамд унан шийтгүүлэх нь. Ингэж дуусна гэж мэдсэн бол тэгтлээ их зарлагаддаггүй л байж. Ядаж л махан биеийн тав тух эдлэх байсан юм” гээд гомдоллож эхэлсэн. Тэгэхэд би хүрэх газрынхаа талаар л бодоод, Бурханы хүслийг эрж хайхад анхаараагүй болохоор байнга Бурханаас сэрэмжилж, Бурханыг буруугаар ойлгосон. Тийм чухал үүрэг үргэлжлүүлэн гүйцэтгэвэл гарцаагүй хөөгдөнө гэж бодоод эцэстээ удирдах үүргээс огцорсон юм. Бас үнэн төрхөө харуулсны дараа шүүмжлүүлж, харьцуулна гэж хайгаад ах эгч нартайгаа нээлттэй байхаа больж, үүнээс гадна үүрэгтээ хэнтэй ч хамтралгүй, ах эгч нартай улам бүр хол хөндий харилцаатай болсон. Дараа нь, сайн мэдээ номлохоор гэртээ харина гэж шалтаглаад, шүтлэггүй гэр бүлдээ буцан очиж, гэр бүлийнхээ хавчлага, шүүлттэй тулгараад, улам бүр сөрөг болсон. Цуглаанд оролцсоор байсан ч зүгээр л дүр эсгэж байлаа. Маш сул дорой болж, итгэлийн минь эцэс болсон мэт санагдсан учир Бурханы гэрийг орхихоор шийдсэн.

Чуулганаас гарсны дараа зүрх сэтгэл маш хоосон оргиж, өдөржин өрөөндөө бүгээд, юу ч хиймээргүй байлаа. Гэр бүлийнхэндээ хавчигдахаа больж, бие нэлээд тав тухтай байсан ч зөвхөн айж, маш их буруутайгаа мэдэрсэн. Бурханаас урвасныхаа төлөө шийтгүүлэхээс үхтлээ айж, тамаас, бас үхлээс айсан болохоор түгшүүрээ намжаах арга бодож оллоо. Сэтгэлээ тайтгаруулах юм олно гэж найдаад нийгмийн ухааны маш олон ном уншсан ч нэмэр болоогүй. Дотоод шаналлыг минь юу ч намжааж чадаагүй. Үлбийгээд үхлээ хүлээж л болох мэт санагдсан. Дараа нь, бэрхшээлээс гарахад намайг замчлаач гэж гуйн Бурханд залбираад, магтан дуу сонсож, Бурханы үг унших үед Бурханы үг зүрх сэтгэлийг минь сэрээсэн. Бурханы үгээс би ингэж уншсан, “Зарим хүн антихристийн зарим нэг илрэл, антихристийн зан чанарын тодорхой нэг илэрхийлэлтэй байдаг ч үүний зэрэгцээ үнэнийг хүлээн авч, хүлээн зөвшөөрч, хайрладаг. Тэд авралын боломжит бай юм” (Антихристүүдийг илчлэх нь номын “Тэд өөрсдийгөө өргөмжилж, гэрчилдэг”). “Бурханы ганц үгээс болж олон хүн сул дорой, сөрөг байдлыг үргэлж мэдэрдэг бөгөөд Бурхан өөрсдийг нь орхисон гэж үргэлж боддог—үүний улмаас тэд Бурханыг үргэлжлүүлэн дагаж, урагшлах хүсэлгүй болдог. Үнэндээ чи орхигдоно гэж юу болохыг ойлгодоггүй; өөрийгөө орхидог чинь л жинхэнэ орхилт юм. Заримдаа Бурханы чамайг тодорхойлсон үг бол зүгээр л уурласандаа хэлсэн үг юм; Бурхан чиний талаар дүгнэлтэд хүрсэн хэрэг яавч биш, чамайг яллаж байгаа хэрэг ч биш, энэ нь чиний эцсийн хүрэх газартай, эсвэл Бурхан эцэст нь чамд юу өгөхтэй ямар ч хамаагүй, тэр ч бүү хэл, Бурханы эцсийн шийтгэл биш. Энэ нь чамайг шүүж, харьцах үгээс цаашгүй. Тэдгээр нь чамд зориулсан Бурханы дэврүүн найдлагыг өгүүлдэг, чамд сануулж, анхааруулах үг бөгөөд Бурханы зүрх сэтгэлээс гарсан үг юм. Гэвч шүүлтийн энэ үгээс үүдэн бүдэрч, Бурханыг хаядаг зарим хүн бий… Заримдаа хүмүүс Бурхан өөрсдийг нь орхисон гэж боддог. Гэвч үнэндээ Бурхан чамайг орхиогүй, зүгээр л чамайг хойш тавьж, жигшиж, чамд анхаарал хандуулахыг хүсдэггүй. Гэхдээ Бурхан чамайг үнэхээр орхисон юм биш. Бурханы гэрт үүргээ биелүүлэхээр хичээл зүтгэл гаргадаг ч өөрсдийн мөн чанар, харуулсан янз бүрийн зүйлээсээ үүдэн үнэндээ Бурханд хаягддаг хүмүүс бий; тэд үнэхээр сонгогдоогүй, ердөө хэсэг хугацаанд л үйлчлэл үзүүлсэн. Харин зарим хүнийг Бурхан сахилгажуулж, цээрлүүлж, шүүхийн тулд чадах бүхнээ хийдэг; Тэрээр тэдэнд хандахдаа хүний үзэлд нийцдэггүй янз бүрийн арга ашигладаг. Зарим хүн Бурханы үгийг ойлголгүй, Бурхан өөрсдийг нь дээрэлхэж, сэтгэлийг нь шархлуулж байна гэж боддог. Тэд Бурханы өмнө амьдрах ямар ч нэр төргүй гэж бодож, Бурханыг цаашид шархлуулахыг хүсдэггүй бөгөөд чуулганыг орхидог. Тэр ч бүү хэл, ингэх нь эрүүл ухаантай хэрэг гэж боддог тул Бурханаас нүүр буруулдаг—гэвч үнэн хэрэгтээ Бурхан тэднийг хаяагүй. Тийм хүмүүс Бурханы хүслийг огт ойлгодоггүй. Тэд зарим талаар хэт мэдрэг байж, Бурханы авралыг орхихдоо тулдаг. Тэд үнэхээр мөс чанартай гэж үү? Бурхан заримдаа хүмүүсээс зайгаа барьж, заримдаа өөрсдийгөө эргэцүүлэг хэмээн тэднийг хэсэг хугацаанд хойш тавьдаг ч үнэндээ тэднийг хаяагүй; Бурхан тэдэнд гэмших боломж олгож байгаагаас биш, тэднийг үнэнээсээ хаяж байгаа юм биш. Бурхан олон муу үйл үйлдсэн антихристүүд болон хорон муу хүмүүсийг л үнэхээр хаядаг. ‘Би Ариун Сүнсний ажилгүй байгаа мэт санагдаж байна, бас урт удаан хугацаанд Ариун Сүнсний гэгээрэлгүй байлаа. Бурхан намайг хаясан юм болов уу?’ гэж зарим хүн хэлдэг. Энэ бол эндүүрэл юм. Бурхан чамайг хаясан, Бурхан чамайг аврахгүй гэж чи хэлдэг, тэгвэл Бурхан чиний төгсгөлийг тогтоосон хэрэг үү? Ариун Сүнсний ажлыг мэдэрч чадахгүй үе байдаг ч Өөрийнх нь үгийг унших эрхийг чинь Бурхан хасаагүй, төгсгөлийг чинь ч тогтоогоогүй, аврагдах зам чинь мухардаагүй байгаа, гэтэл чи юунд тэгтлээ гутраа вэ? Чи муу байдалд орж, чиний сэдэл, үзэл сурталд асуудал гарч, сэтгэл санааны байдал чинь гажуудсан байна. Хэрэв чи үнэнийг эрж хайснаар эдгээр зүйлийг залруулах гэж хичээлгүй байнга Бурханыг буруугаар ойлгож, буруутгаж, Бурханд хариуцлагыг нялзааж, тэр ч бүү хэл, ‘Бурхан намайг хүсэхгүй байна. Иймээс би Бурханд итгэхээ больсон’ гэж хэлэх юм бол хөгийн аашилж байгаа хэрэг бус уу? Чи эрүүл ухаангүй байгаа юм биш үү?” (Эцсийн өдрүүдийн Христийн яриа номын “Үзлээ шийдвэрлэснээр л Бурханд итгэх зөв замд орж чаддаг (1)”). Бурханы үг миний зүрх сэтгэлд хүрсэн. Тэгээд Бурхан намайг таягдан хаяагүй, яллаагүй, үр дүнг минь тогтоогоогүйг ойлгосон. Үнэндээ, хэр завхарсныг минь Бурхан анхнаасаа л мэдээд, цагийг нь олж намайг ах эгч нараар илчлүүлэхээр зохицуулж, миний завхарсан зан чанар, замнасан буруу замыг үгээрээ илчилсэн, учир нь ингэснээр л би өөрийгөө мэдэж чадах байлаа. Энэ нь үнэндээ өөрчлөгдөх сайхан боломж байж! Бурхан намайг аврахын тулд л шүүж, гэсгээж, засаж, харьцсан юм байна лээ! Гэтэл би үзлээрээ Бурханы хүслийг буруугаар ойлгож, Бурханы шүүлт, гэсгээлтээс яллалт олж хараад, намайг таягдан хаях нь гэж бодсон. Антихристийн илрэлтэй болохоор минь Бурхан намайг яавч хүсэхгүй, би сөнөх заяатай гэж эндүү ташаа итгэсэн. Гэтэл үнэндээ Бурханы нүдэнд миний бүх илрэл хэвийн байж. Би антихрист зан чанарын илрэлтэй ч антихрист гэж тогтоогдох хэмжээнд тулаагүй байсан юм. Бурхан антихрист мөн чанартай хүмүүсийг таягдаж, шийтгэхийг хүсдэг. Ёрын уг чанар, мөн чанартай, үнэнийг үзэн ядаж, жигшдэг учраас тэд хэзээ ч гэмшиж чаддаггүй, юу ч буруу хийлээ гэсэн хэзээ ч хүлээн зөвшөөрдөггүй, нэр төр, байр сууриа хамгаалахын тулд яахаас ч буцдаггүй. Би хэт гүн завхарсан, буруутай гэдгээ ухаарч болохуйц хэвээр байсан учир гэмших боломж байсаар л байлаа. Би антихрист зан чанартай л болохоос үнэнийг хүлээн авдаггүй антихрист биш байж. Гэхдээ тухайн үед би Бурханы хүслийг ойлгоогүй, Бурханы хайр, зөвт зан чанарыг мэдээгүй юм. “Бурхан намайг хүсэхээ больсон юм чинь ямар ч зүтгэл гаргаад дэмий. Ертөнцөд махан биеийн таашаал эдлэхгүй бол өөр юу ч үгүй болох нь” гэж бодсон. Хийсэн зүйлээ эргэн бодоод, тэгэхэд ёстой их ичсэн шүү. Бурханд насан туршдаа дагана гэж олон удаа амласан ч тэр удаад шүүгдэж, илчлүүлснийхээ дараа идэвхгүй болж, Бурханы авралыг үгүйсгэж, Бурханд итгэхээ больж, бүр ертөнцөд буцаад, махан биеийн таашаал хөөцөлдье гэж эргэлзэлгүй сонгосон. Би өөрийгөө мөс чанартай гэж хэлж яаж чадав аа? Бурханы хүслийг ойлгосон учраас дахиад найдвар төрж, үхлээс буцаад амилсан мэт санагдсан шүү. Амьдрал дахь бусад бүх зүйлээ орхиод, Бурханы үгийг эргэцүүлж, магтан дуу дуулж, Бурханы үгийн уншлага сонсож, Бурханы хүслийг хайж эхэлсэн. Тэгэхэд Бурханд итгэх замаа шинээр эхлүүлж байх шиг санагдсан юм. Дахин нэг удаа Бурханы өршөөл хүртэж, Бурханы дэргэд байгаагаа мэдрээд, аажмаар сэтгэлийн амар амгалан, баяр баяслыг олж, бас зүрх сэтгэлдээ чуулганд эргэн очихыг хүссэн. Гэхдээ Бурханы гэр намайг хүлээн авах эсэхийг мэдэлгүй, Бурханд залбираад, намайг өршөөж, авраач гэж гуйлаа.

Хэдэн долоо хоногийн дараа Бурханы үгийн бас нэг хэсгийг хараад, Бурханы хүслийн талаар нэмж бага зэрэг ойлгосон. Бурхан ингэж хэлсэн байдаг: “Урьд нь, муу зүйл хийснээсээ болж чуулганаас хөөгдөж, ах эгч нартаа гологдсон нэг хүн байсан. Цөөн хэдэн жил тэнүүчилснийхээ дараа тэр одоо эргэж ирсэн. Түүний зүрх сэтгэл Бурханыг бүрмөсөн орхиогүй нь сайн хэрэг; түүнд аврагдах боломж, найдвар байсаар байгаа. Тэрээр зугтаж, итгэхээ болиод, шүтлэггүй хүмүүстэй адил болсон бол нэгмөсөн дуусах байсан юм. Хэрэв тэр эргэлт хийж чадаж байгаа бол найдвар байсаар байна; энэ нь ховор агаад эрхэм нандин юм. Бурхан хүмүүст яаж ч хандаж, тэднийг үзэн ядаж, жигшдэг бай хамаагүй, хүмүүс өөрчлөгдөж чадах цаг ирвэл Бурхан асар их тайтгарна. Энэ нь, хүмүүсийн зүрх сэтгэлд багахан ч гэлээ Бурхан бий, тэд хүний эрүүл ухаанаа бүрэн алдаагүй, хүн чанараа бүрэн гээгээгүй, Бурханд итгэхийг зорьсон хэвээр, Бурханыг хүлээн зөвшөөрч, Бурхан руу эргэн очих санаатай гэсэн үг байх болно. Бурханыг зүрх сэтгэлдээ үнэхээр байлгадаг хүмүүсийн хувьд Бурханы гэрийг хэзээ орхисон нь хамаагүй, эргэн ирж, энэ гэр бүлийг зүрх сэтгэлдээ тээсээр байвал Миний сэтгэл бага зэрэг уяран татагдаж, бага зэрэг тайтгарна. Харин тэд хэзээ ч эргэн ирэхгүй бол Би үүнийг харамсалтай хэрэг гэж бодно. Хэрэв тэд эргэн ирээд, үнэхээр гэмшиж чадвал Миний зүрх сэтгэл баяр баясал, тайтгарлаар тун их бялхана. Холдон явах үедээ чи нэлээд сөрөг, муу байдалд байсан нь гарцаагүй; гэсэн ч одоо чи эргэн ирж чадсан бол Бурханд итгэсээр байгаа гэдгийг чинь энэ нь баталж байна. Гэхдээ чи цааш үргэлжлүүлж чадах эсэх нь тодорхойгүй хүчин зүйл, учир нь хүмүүс маш хурдан өөрчлөгддөг. Нигүүлслийн эрин үед Есүс хүмүүсийг өрөвдөж, нигүүлсжээ. Зуун хониноос нэг нь төөрвөл нэг хонь хайхын тулд Тэрээр ерэн есөн хонио орхино. Эдгээр үг нь нэг төрлийн механик арга барил биш, мөн дүрэм журам ч биш; харин ч эдгээр нь хүмүүст хандах Бурханы санаа зорилго, тэднийг аврах Бурханы ирмүүн санаархал, тэднийг гэх Түүний гүн гүнзгий хайрыг харуулдаг. Энэ бол аливааг хийх арга зам биш; энэ нь нэг ёсны зан чанар, сэтгэлгээ юм. Иймээс зарим хүн зургаан сар, жилээр явдаг, хэчнээн олон сул талтай, хэчнээн олон эндүүрлээс болж зовдог хэр нь, хожим ухаан орж, мэдлэгтэй болж эрс өөрчлөгдөж, зөв замд эргэж орж чаддаг нь Намайг тун их тайтгаруулж, өчүүхэн жаахан баяр хөөрийг авчирдаг. Мэдрэхүйн таашаалын энэ ертөнцөд, ийм ёрын муу эрин үед бат зогсож, Бурханыг хүлээн зөвшөөрч, зөв замд эргэн орох чадвартай байна гэдэг бол нэлээд их тайтгарал авчирдаг, сэтгэл догдлуулам зүйлс билээ. Жишээлбэл хүүхэд өсгөхийг аваад үзье: Тэд элбэрэлтэй ч байсан үгүй ч байсан, хэрэв тэд чамайг хүлээн зөвшөөрөхгүй гэрээсээ яваад хэзээ ч эргэж ирэхгүй бол чамд ямар санагдах вэ? Сэтгэлийнхээ гүнд чи тэдний талаар санаа зовсоор, ‘Хүү минь хэзээ ирэх бол доо? Түүнтэйгээ уулзах юм сан. Эцсийн эцэст тэр чинь миний хүү, би түүнийг дэмий өсгөж, хайрлаагүй шүү дээ’ гэж үргэлж гайхширах болно. Чи үргэлж ингэж бодож ирсэн; чи үргэлж тэр өдрийг ирээсэй гэж хүсэн хүлээсэн. Энэ тал дээр Бурханд байтугай бүгдэд нь адилхан санагддаг. Хүн төөрөлдсөнийхөө дараа буцах замаа олж, үрэлгэн хүү эргэж ирээсэй гэж Бурхан бүр ч их найддаг биш үү? Өнөөдрийн хүмүүс биеийн хэмжээ багатай хэдий ч Бурханы хүслийг ойлгох өдөр ирнэ, харин үнэхээр итгэх хүсэлгүй хүмүүс, үл итгэгчид байх юм бол Бурхан тэдэнд санаа зовохгүй” (Эцсийн өдрүүдийн Христийн яриа номын “Бурханд байнга шаардлага тавьдаг хүмүүс бол хамгийн ухаангүй хүмүүс юм”). Бурханы үг уншсаны дараа нэлээд их сэтгэл хөдөлсөн. Яг л эх нь хүүхэдтэйгээ ярьдаг шиг Бурхан надтай нүүр тулан ярилцаж байх шиг санагдсан. Бурхан намайг хамгийн их арга мухардах үед тайтгаруулж, найдлага өгч, хүмүүсийг хайрлах хайр нь бодитойг харуулсан юм! Бурхан хүмүүсийг дураараа яллаж, алдаггүй. Эцсийн өдрүүдэд Бурхан хүн төрөлхтнийг аврахаар бие махбодтой болж ирсэн. Бурхан миний бодсон шиг намайг үнэндээ хэзээ ч орхиогүй. Харин завхарсан зан чанар, явсан буруу замын минь төлөө намайг зүгээр л шүүж, гэсгээж байсан нь Бурханы зөвт, ариун байдал, бас намайг өөрчлөх арга байсан юм. Бурхан гэмшихийг минь хүлээж байсан, гэтэл би Бурханы талаар олон үзэл тээж, буруугаар ойлгоод, Бурханы шүүлт, авралыг таягдан хаялт, шийтгэл гэж бодож, Бурханы хүслийг ойлгоогүй, бас дуулгавартай хандлага баримтлаагүй. Би үргэлж хувийн үзэл бодлоо баримталж, өөрийн бодлыг үнэн гэж үзсэн. Би маш тэрслүү байсан ч надад дутагддаг зүйл, унаж бүтэлгүйтэх газрыг минь Бурхан мэдэж байсан. Намайг сэрж, эрүүл ухаанаа эргүүлэн олж авах хүртэл Бурхан замчилсан. Хүмүүсийг аврах Бурханы санаа чин үнэн гэдэг нь харагдсан. Хүмүүс Бурханы нэр, Бурханы замыг баримталж байгаа цагт Бурхан авралын гараа үргэлж сунгана. Бурхан биднийг санаснаас илүү их хайрлаад, бүх хүний амийг хариуцдаг. Би чин сэтгэлээсээ гэмшвэл нэг их оройтоогүй, завхарсан зан чанараа өөрчлөөд, аврагдах боломжтой хэвээр байгаагаа мэдсэн. Бурханы хүслийг ойлгомогц сөрөг байдал, буруу ойлголт минь өөрчлөгдсөн.

Дараа нь, Бурханы үгийн бас нэг хэсгийг уншаад, Бурханы шүүлтийн ажлын ач холбогдлыг бага зэрэг ойлгосон юм. Төгс Хүчит Бурхан ингэж хэлсэн байдаг: “Өнөөдөр Бурхан та нарыг шүүж, гэсгээж, ялладаг боловч чамайг ялладгийн зорилго нь чамд өөрийг чинь мэдүүлэхийн төлөө юм гэдгийг чи мэдэх ёстой. Чамд өөрийг чинь мэдүүлж, зан чанарыг чинь өөрчилж, түүнчлэн үнэ цэнийг чинь мэдүүлж, Бурханы бүх үйлдэл зөвт бөгөөд Бурханы зан чанар, Бурханы ажлын хэрэгцээний дагуу байдаг, Тэр хүнийг аврахын төлөө Өөрийн төлөвлөгөөний дагуу ажилладаг, Тэр бол хүнийг хайрлаж, хүнийг аварч, мөн хүнийг шүүж, гэсгээдэг зөвт Бурхан юм гэдгийг харуулах гэсэндээ Бурхан яллаж, харааж, шүүж, гэсгээдэг. Хэрвээ чи дорд байр суурьтай, завхарсан, дуулгаваргүй гэдгээ л мэддэг боловч өнөөдөр чам дээр хийдэг шүүлт, гэсгээлтээрээ дамжуулан Бурхан Өөрийн авралыг ил болгохыг хүсдэг гэдгийг мэддэггүй бол туршлагажих ямар ч аргагүй бөгөөд цааш үргэлжлүүлж бүр ч чадахгүй. Бурхан хөнөөх юм уу устгахын тулд ирээгүй, харин шүүж, харааж, гэсгээж, аврахын тулд ирсэн юм. Түүний 6,000 жилийн удирдлагын төлөвлөгөө төгсөх хүртэл—Тэрээр төрөл бүрийн хүний төгсгөлийг илчлэхээс өмнө—газар дээрх Бурханы ажил авралын төлөө байх болно; үүний зорилго нь гагцхүү Өөрийг нь хайрладаг хүмүүсийг бүрмөсөн бүрэн төгс болгож, Өөрийн ноёрхол дор аваачихын төлөө байдаг. Бурхан хүмүүсийг хэрхэн авардаг нь хамаагүй, энэ нь бүхэлдээ, тэднийг хуучин сатанлаг уг чанараас нь салгаснаар хийгддэг; өөрөөр хэлбэл, тэднээр амийг эрж хайлгуулснаар Бурхан тэднийг авардаг. Хэрвээ тэгэхгүй бол Бурханы авралыг хүлээн авах ямар ч аргагүй байх болно. Аврал бол Бурханы Өөрийн ажил бөгөөд амийг эрэлхийлэх нь аврал хүлээн авахын тулд хүний хийх ёстой зүйл юм. Хүний нүдээр аврал бол Бурханы хайр бөгөөд Бурханы хайр нь гэсгээлт, шүүлт, хараал байж болохгүй; аврал нь хайр, энэрэл, түүнчлэн тайтгарлын үгсийг агуулах ёстой, мөн Бурханы хайрласан хязгааргүй их ерөөлийг агуулах ёстой. Бурхан хүнийг аврах үедээ Өөрийн ерөөл, нигүүлслээр дамжуулан сэтгэлийг нь хөдөлгөдөг болохоор хүмүүс зүрх сэтгэлээ Бурханд өгч чаддаг гэж хүмүүс боддог. Өөрөөр хэлбэл, Тэр хүний сэтгэлийг хөдөлгөж байгаа нь түүнийг аварч байгаа хэрэг юм. Ийм аврал нь наймаацсанаар хийгддэг. Бурхан өөрсдөд нь зуу дахин ихийг өгөх үед л хүн Бурханы нэрийн өмнө захирагдаж, Түүний төлөө сайн ажиллаж, Түүнд алдар суу авчрахаар чармайна. Энэ нь хүн төрөлхтний төлөөх Бурханы санаа зорилго биш юм. Бурхан завхарсан хүн төрөлхтнийг аврахын тулд газар дээр ажиллахаар ирсэн; үүнд ямар ч худал хуурмаг байхгүй. Эс бөгөөс Тэр ажлаа хийхийн тулд биечлэн ирэхгүй байх байсан нь лавтай. Урьд нь Түүний авралын арга барил хамгийн их хайр, энэрлийг харуулж байсан болохоор Тэр бүх хүн төрөлхтний төлөө Өөрт байгаа бүхнээ Сатанд өгсөн юм. Өнөөдөр өнгөрсөн үетэй огт адилгүй: Өнөөдөр та нарт хайрласан аврал эцсийн өдрүүдэд, бүх зүйл төрлийнхөө дагуу ангилагдах үед тохиолдож байгаа; та нарыг аврах арга барил хайр юм уу энэрэл биш, харин хүнийг илүү бүрэн дүүрэн аврахын төлөөх гэсгээлт, шүүлт юм. Тиймээс та нарын хүлээн авдаг бүхэн гэсгээлт, шүүлт, өршөөлгүй цохилт байдаг боловч энэ хайр найргүй цохилтод өчүүхэн төдий ч шийтгэл байхгүй гэдгийг мэдэж ав. Миний үг хэчнээн хатуу ширүүн байхаас үл хамааран та нарт тохиолддог зүйл бол ердөө тун хүний үнэргүй санагддаг цөөхөн хэдэн үг бөгөөд Би хэчнээн их уурласан ч бай, та нар дээр буун ирдэг зүйл нь мөн л сургаалын үг бөгөөд Би та нарт хор хөнөөл учруулах гээгүй, эсвэл та нарыг цаазлах гээгүй. Энэ нь бүгд баримт бус уу? Өнөөдөр зөвт шүүлт байсан ч бай, эсвэл хайр найргүй цэвэршүүлэлт, гэсгээлт байсан ч бай, бүгд авралын төлөө байдаг гэдгийг мэдэж ав. Өнөөдөр бүх зүйлийг төрлөөр нь ангилж, эсвэл хүний төрлүүдийг ил болгож байгаа эсэхээс үл хамааран, Бурханы бүх үг болон ажлын зорилго нь Бурханыг үнэхээр хайрладаг хүмүүсийг аврах явдал юм. Зөвт шүүлт нь хүнийг ариусгахын төлөө, хайр найргүй цэвэршүүлэлт нь хүнийг цэвэрлэхийн төлөө; хатуу үг, эсвэл цээрлүүлэлт нь хоёулаа ариусгаж, аврахын төлөө байдаг” (Үг нь махбодоор илэрсэн номын “Та нар байр суурийн ерөөлийг хойш тавьж, хүнийг аврах Бурханы хүслийг ойлгох ёстой”). Би Бурханы шүүлтийн ажлыг ойлгодоггүй байсан гэдгээ Бурханы үг уншаад ойлгосон. Бурханы ажлыг анх хүлээн авахдаа би Бурханы маш их хайр, өршөөл, Ариун Сүнсний гэгээрэл хүртсэн шүү дээ. Бурханы нигүүлсэл хүртээд л баярлаж, өөрийгөө Бурханы гар дахь нялх хүүхэд, Бурханы нандигнадаг нэгэн, онцгой, төгс төгөлдөр хүн гэж бодоод Бурханд хатуу шүүгдэхгүй гэж санасан. Иймээс Бурханы хатуу шүүлт, гэсгээлт нүүрлэж, Бурханы хатуу үг миний тэрслүү байдал, эсэргүүцэл, антихрист зан чанарыг илчлэх үед Бурханд таягдуулах нь гэж бодоод бүх зүтгэл минь талаар өнгөрсөн гэж санагдсан учир чуулганыг орхихоор шийдсэн. Би ерөөл хүсэх хүсэл, ойворгон санаархал, мэдлэггүй байдлаасаа болоод Бурханаас урвасан. Амиа хичээснээсээ болж Бурханы яллалтыг л хараад, хүмүүсийг аврах хүслийг нь ойлгож чадаагүй. Нигүүлслийн эрин үед Бурхан хүмүүсийг эцэс төгсгөлгүй өршөөж, хүлцэж, бүх хүн төрөлхтнийг нүглээс золин аварсан боловч хүмүүсийг Сатан гүн гүнзгий завхруулсан байсан. Бурханы хатуу шүүлт, гэсгээлт л хүмүүсийн завхарсан зан чанарыг өөрчилж, биднийг Сатаны ноёрхлоос бүрэн аварч чадна. Би маш их завхраад Сатаны биелэл болж, сэрэхийн тулд Бурханаар ингэж хатуу шүүлгэж, гэсгээгдэх хэрэгтэй байж. Учир нь Сатаны завхруулсан үзэшгүй муухай төрхийг минь иймэрхүү ажил л харуулж чадна, тэгснээр л би өөрийгөө үзэн яддаг болж, Сатаныг орхиж чадна. Үүнгүйгээр би өөрийгөө төгс, Бурханаар хайрлуулдаг гэж бодсоор байгаад хэзээ ч үнэнийг эрж хайж, өөрийгөө эргэцүүлэлгүй үхэн үхтлээ антихристийн буруу замаар явах байж. Би Бурханд итгэдэг ч огт зовохыг хүсэлгүй Бурханд эрхэлж, үүрд нялх хүүхэд шиг Бурханы өршөөл, ерөөл эдлэхийг хүссэн. Энэ маягаар ер нь Бурханаар ариусгуулж яаж чадах юм бэ? Би мэдлэггүй, аминчхан болохоороо Бурханы шүүлтийн ажил дахь хайр, ерөөлийг хараагүй, тэгээд Бурханыг буруугаар ойлгож, Бурханаас нүүр буруулж, урваад, мэдлэггүй, аминч байдлынхаа төлөө хүнд төлөөс төлсөн. Бурханы шүүлтийн ажлын асар их ач холбогдлыг ухаарсны дараа дахин Бурханыг дагаж, Бурханы ажлыг туулах итгэл төрсөн юм. Яагаад гэвэл үзэлд минь нийцдэг эсэхээс үл хамаараад Бурханы ажил намайг ариусгах, завхарсан зан чанарыг минь өөрчлөхийн төлөө л хийгддэг гэдгийг ойлгосон. Энэ нь намайг Сатаны ноёрхлоос бүрэн аврахын төлөө байж.

Дараа нь би Бурханы үгээр өөрийгөө эргэцүүллээ. Тэгээд Бурханы үгийн нэг хэсгийг уншсан. “Биеэ тоосон уг чанартай хүмүүс Бурханд дуулгаваргүй хандаж, Бурханыг эсэргүүцэж, Түүнийг шүүх үйл үйлдэж, Түүнээс урван, өөрсдийгөө өргөмжилж, өөрсдийн хаант улсыг байгуулах гэж оролдох чадвартай. Бурханы ажлыг хүлээн авсан нэг улсад хэдэн түмэн хүн байлаа, тэгээд Бурханы сонгосон хүмүүсийг удирдаж, хариул гээд Бурханы гэр чамайг тийш нь илгээлээ гэе. Бас Бурханы гэр чамд эрх мэдэл өгч, Миний юм уу өөр хэн нэгний хараа хяналтгүйгээр дангаараа ажиллах боломж олголоо гэе. Хэдэн сарын дараа чи бүрэн эрхт захирагч шиг болчхоод бүх эрх мэдлийг гартаа атган, шийдвэр гаргаж, сонгогдсон бүх хүн чамайг биширч, шүтэж, Бурхан мэт дуулгавартай дагах байсан. Ихэнх нь бүр чиний өмнө өвдөг сөгдөж, чамд бөхөлзөхдөө тулж, үг бүрээрээ чамайг магтан дуулж, чамайг гүн ухвартай номлодог гэлцэх ба чиний айлдварууд тэдэнд хэрэгтэй бөгөөд чи тэдний шаардлагыг хангаж чаддаг гэж зогсоо зайгүй хэлэн бүгдээрээ чиний өмнө сөгдөхдөө ‘Бурхан’ гэдэг үгийг ер дурдахгүй байх байлаа. Чи энэ ажлыг яаж хийсэн байх вэ? Энэ хүмүүс ингэж бодох чадвартай байна гэдэг бол Бурханд гэрчлэл хийх нь чиний хийж байсан ажилд огт багтаагүй байсныг батална; харин ч чи зөвхөн өөртөө гэрчлэл хийж, өөрийгөө гайхуулжээ. Чи яаж ийм үр дүнд хүрч чадах вэ? Зарим хүн ‘Миний нөхөрлөдөг зүйл бол үнэн; би хэзээ ч өөрийгөө гэрчлээгүй!’ гэж хэлдэг. Чиний тэр хандлага—тэр байдал бол Бурханы байр сууринаас хүмүүст нөхөрлөхөөр оролддогхүний байдал мөн, энэ бол завхарсан хүний байр сууринд зогсож байгаа этгээдийнх биш юм. Чиний хэлдэг бүхэн хоосон яриа бөгөөд бусдад шаардлага тавьж байгаа явдал; энэ нь чамтай ямар ч хамаагүй. Тиймээс чиний хүрэх үр дүн бол хүмүүсээр өөрийгөө шүтүүлж, өөртөө атаархуулж, өөрийгөө магтуулах явдал бөгөөд эцэстээ бүгд чиний тухай мэдлэгтэй болж, чамайг магтаж, гэрчилж, өргөмжилж, тэнгэрт тултал магтана. Тэр үед чи дуусна; чи бүтэлгүйтнэ! Энэ нь та бүгдийн яг одоо явж байгаа зам биш гэж үү? Хэрвээ чамаас хэдэн мянга, эсвэл хэдэн арван мянган хүмүүсийг удирдаач гэж хүсвэл чи баярлан хөөрөх байсан. Тэгээд биеэ тоох болж, Бурханы байр суурийг эзлэхээр оролдож, үг хэлж, дохиж зангаж эхлэх ба юу өмсөж, юу идэж, яаж алхахаа мэдэхгүй болох байсан. Чи амьдралын тав тухад умбаж, өөрийгөө өргөмжлөх ба жирийн ах эгч нартай уулзаж доош орохгүй. Чи бүрэн доройтоод илчлэгдэж, таягдан хаягдаж, тэргүүн тэнгэрэлч шиг доош цохигдон унана. Та нар бүгд ингэх чадвартай, тийм биз дээ?” (Эцсийн өдрүүдийн Христийн яриа номын “Хүний биеэ тоосон уг чанар бол Бурханыг эсэргүүцдэгийнх нь уг үндэс юм”). Би Бурханы үгийг эргэцүүлээд, өөрийнхөө ааш авирыг саналаа. Үүргээ биелүүлж эхэлснээсээ хойш би өөрийн мэдэлгүй антихристийн замаар замнасан байж. Ах эгч нарынхаа зүрх сэтгэлд орон зай эзлэх гээд, илүү их нэр төр, эрх мэдлийн төлөө ах эгч нараасаа хүндлэл хүлээх гэж элдэв янзын худал хуурмагаар зүсээ хувиргасан. Үүнээс гадна, зогсоо зайгүй тушаал дэвшиж байсан учраас өөрийгөө ах эгч нараасаа дээр гэж санаж, Бурхан намайг сайшаагаад, бусдыг удирдуулахаар тогтоосон гэж бодоод айхтар биеэ тоож, бусдыг доош нь хийж, ах эгч нараа дуулгавартай дагуулж, захирахыг хүсэж, бүх хүнийг өөрийнхөө өмнө аваачсан. Үүрэгтээ үнэний зарчим эрж хайхад анхаараагүй, бас ах эгч нараа над шиг сайн биш гэж бодсон учраас бодол, саналыг нь асуугаагүй. Цуглааны үеэр тэднийг бүх хүний өмнө дураараа шүүмжилж, загнаж, үүрэг дэх гажуудал, алдааг нь илчилж, маш их сөрөг болгоод, надтай хамтран ажиллах хүсэлгүй болгосон. Бас миний манлайллыг дага, үүргээ миний арга барилаар биелүүл гэж бусдаас хүссэн мөртөө ах эгч нараа үнэний зарчмыг эрж хайхад замчлаагүй. Бурханы үгийн илчлэл байгаагүй бол би биеэ тоосон гэдгээ мэдрэхгүй, байр суурь хөөцөлдөх хүсэл, санаархлаа ноцтой асуудал гэж бодохгүй, бас антихристийн замаар орсноо ухаарахгүй байх байж. Бурханы үг үнэн төрхийг минь илчлээгүй бол би антихристийн замыг зөрүүдлэн дагаж, уучилшгүй юм хийсээр байгаад эцэстээ Бурханд устгуулах байж.

Дараа нь Бурханы үгийн бас нэг хэсгийг уншсан. Бурхан ингэж хэлсэн байдаг: “Бүтээлүүдийн нэг болохын хувьд хүн өөрт оногдсон байраа хадгалж, ухамсартайгаар авирлаж, Бүтээгчийн өөрт нь даалгасан зүйлийг хариуцлагатайгаар биелүүлэх ёстой. Хүн хэмжээ хязгаараас хэтэрч, чадвар чансаанаас нь давсан зүйл юм уу Бурханы жигшдэг зүйлийг хэзээ ч хийх ёсгүй. Хүн агуу, онцгой, бусдаас дээр байхаар хичээх ёсгүй, мөн Бурхан болох гэж эрэлхийлэх ёсгүй. Хүмүүс ийм байхыг хүсэх ёсгүй юм. Агуу, онцгой болохыг эрэлхийлнэ гэдэг нь утгагүй зүйл. Бурхан болохыг хичээх нь бүр ч гутамшигтай; энэ нь ой гутаж, жигшмээр үйлдэл юм. Магтууштай зүйл буюу бүтээлүүдийн юунаас ч илүүгээр баримтлах ёстой зүйл нь жинхэнэ бүтээл болох явдал; энэ л бүх хүний эрэлхийлэх ёстой цорын ганц зорилго билээ” (Үг нь махбодоор илэрсэн номын “Цор ганц Бурхан Өөрөө I”). Бурханы үг уншаад, өөрийгөө ойлгох гэж эргэцүүллээ. Би өөрийгөө ондоо гэж үзсэн. Ялангуяа удирдагч болж, байр суурь олж авсны дараа сатанлаг уг чанар минь бүр ч их илчлэгдсэн. Биеэ тоож, онгироод, ах эгч нартаа шүтэгдэж, тэднийг дуулгавартай дагуулахыг хүссэн. Бурхан надад авьяас, байр суурь өгсөн, харин би эрх барихыг хүсээд, маш ичгүүртэй, харанхуй бүдүүлэг байж! Бурхан намайг жинхэнэ бүтээгдсэн зүйл байж, Өөрийнх нь дээд эрх, хангалтыг хүлээн авч, үүргээ биелүүлж, Өөрийг нь мэдэж авч, гэрчлэг гэж хүссэн. Гэтэл би Сатаны завхралд маш гүн өртөөд хэвийн хүний эрүүл ухаанаа алдаж, бүтээгдсэн зүйлийн байх байраа умартаад, эгэл хүн мэт биеэ авч явахыг хүсэлгүй супермен, агуу хүн, хүмүүст хүндлүүлж, бишрүүлдэг нэгэн байхыг хүссэн. Үнэндээ би ах эгч нартайгаа адилхан байр суурьтай байж. Бурхан онцгой билиг, авьяас хайрлаж, удирдагчийн албан тушаалаар намайг өргөмжилсөн гэхээр л би ах эгч нараасаа дээгүүр байр суурьтай гэсэн үг биш байсан. Би бүтээгдсэн зүйл хэвээр байсан. Эдгээр билиг, авьяасыг Бурхан өгсөн болохоор би онгиролгүй үүргээ сайн биелүүлж, зохистой бүтээгдсэн зүйл болоход зүтгэлээ төвлөрүүлэх ёстой байж.

Би эдгээрийг ухаармагцаа хэрэгжүүлэх замтай болж, сэтгэл уужирсан. Тэгээд үүргээ үргэлжлүүлэхийн тулд чуулган руу яаран буцахыг хүссэн. Энэ удаад Бурханыг дагаж, үүргээ гүйцэтгэх шийдвэр минь илүү батажсан юм. Компьютер, утсан дээрээсээ Бурханд итгэхтэй холбоогүй бүх зүйлээ устгаад, бусад бүх юмыг хойш тавин, Бурханыг дагахаар шийдсэн. Хэд хоногийн дараа чуулганд эргэж очоод сайн мэдээ номлох үүрэгтээ төд удалгүй эргэн орсон юм. Бурханд талархъя! Энэ удаад дахин шинээр эхлээд, ах эгч нартайгаа ухамсартайгаар хамтарсан. Асуудал тулгарах болгонд ах эгч нарынхаа бодол, саналыг асууж, тэдний оролцоог хүссэн. Ганцаараа шийдвэр гаргахаа больж, ах эгч нартаа үзэл бодлоо тулгахаа байсан. Харин тэдэнд зөвлөгөө өгч, хэрэгжүүлэх сайн зам олохоор хамтран ажилласан. Бас, тэдэнд хүндлүүлж, тэднийг хянах гэж оролдохын тулд онгирохыг хүсэхээ больсон. Эрх мэдэл хүсэхээ болиод, оронд нь ах эгч нартайгаа цуг үнэний зарчим эрж хайж сурсан. Ингэж хэрэгжүүлээд урьд нь мэдэрч байгаагүй гүн амар амгаланг мэдэрсэн юм. Одоо ах эгч нартай харилцах харилцаа минь хавьгүй амар болж, тэд надтай хамтрахыг хүсдэг болсон. Би шинээр эхлэх боломж олгосонд нь Бурханд маш их талархдаг юм. Бурханы үг л биеэ тоосон зан чанар, байр суурийн эрэл хайгуулыг минь өөрчилж чаддаг нь үнэхээр мэдрэгдэж байна. Бурханы үг л надад бүтээгдсэн зүйлийн байр суурь эзэлж, ах эгч нартайгаа хамтран үүргээ сайн биелүүлж, хүний төрхийг амьдран харуулах боломж олгож чаддаг.

Ийм хатуу шүүлт, гэсгээлт, засалт, харьцалтаар би Бурханы хайрыг мэдэрч, завхарсан зан чанараа бага зэрэг ойлгоод, Бурханы ажлыг тодорхой олж харж, Бурханд илүү их итгэдэг болсон юм. Бурхан шүүлт, гэсгээлтээрээ хүмүүсийг яллаж, устгах гэдэггүйг би үнэхээр мэдэрч байна. Харин ч Бурханы үгэнд хэлдгээр, “Бурханы гэсгээлт, шүүлт бол гэрэл, хүний авралын гэрэл бөгөөд хүний хувьд хамгийн сайн ерөөл, хамгийн агуу нигүүлсэл, хамгийн сайн хамгаалалт” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Би дэндүү биеэ тоосон уг чанартай, хэт их санаархалтай, хэт ноцтой сатанлаг зан чанартай байсан болохоор Бурхан намайг ариусгаж, өөрчлөх, зөв зам руу замчлах гэж ийм хатуу шүүлт, гэсгээлт ашиглах ёстой байж. Намайг аварсанд нь Бурханд талархъя!


4. Чуулганы удирдагч бол албан тушаалтан биш

Матью, Франц

Намайг Матьё гэдэг. Би гурван жилийн өмнө Төгс Хүчит Бурханы эцсийн өдрүүдийн ажлыг хүлээн зөвшөөрсөн юм. Тэгээд 2020 оны 10-р сард чуулганы удирдагч боллоо. Энэ нь том хариуцлага гэдгийг ухаарч, жаахан стресст орсон ч бас үнэхээр бахархалтай байсан. Би бусдаас илүү сайн хэв чанартай учраас тэр үүрэгт сонгогдсон мэт санагдсан юм. Үүргээ үнэхээр нухацтай хүлээн авч, бусдын үүрэг дэх асуудалд туслахын тулд нөхөрлөл хийхээр чадах чинээгээрээ хичээдэг байсан. Яваандаа би маш олон асуудлыг шийдвэрлэх чадвартай мэт санагдаж эхлэн, миний нөхөрлөл хэрэг болох бүрд хоромхон ч эргэлзэлгүйгээр яаран очдог байлаа. Би гаргууд удирдагч, асуудлыг сайн шийдвэрлэгч гэдгээ бүх хүнд нотлохыг хүссэн.

Тэгтэл чуулганд зарим нэг антихрист цуу яриа тарааж эхэлсэн юм. Тэд цуглааны бүлгүүдэд Бурханыг доромжилсон Коммунист Намын худал хуурмаг түгээж, баримтыг гуйвуулж, аливааг орвонгоор нь эргүүлж, Бурханы гэрийн ажлыг шүүж байлаа. Тэд хүмүүсийг төөрөлдүүлж, Бурханаас холдуулахыг хүссэн. Би чадах чинээгээрээ цуглаан, нөхөрлөл хийж байсан, бас өөрийгөө дайсагнагч бүлэглэлүүдийн эсрэг цэрэг удирдаж яваа цэргийн жанжин мэт санасан шүү! Би бүх хүнийг хамгаалж чадна гэдгээ нотлохыг хүссэн, иймээс тэд хүнд ачаа үүрч чаддаг, хариуцлагатай гэдгийг минь олж харсан юм. Гэвч бодит байдал дээр, би үнэхээр сул дорой байлаа. Антихристүүдийн зарим төөрөгдлийг яаж няцаахаа өөрөө мэдэхгүй, тэгээд эдгээр нь надад ч бас нөлөөлж байсан. Гэхдээ би сул дорой байдлаа бусдад илчлэхийг хүсээгүй. Хүдэр, хүч тэнхээтэй харагдахыг хүсэж, тэгэх нь жинхэнэ удирдагч байгаа хэрэг гэж бодсон. Удирдагчийн хувьд сул дорой шинж харуулбал тийм хүч чадалтай харагдахаа болино гэж бодсон учраас өөрийнхөө байдлын талаар хэзээ ч үнэнхүү сэтгэлээ уудлаагүй. Тэд намайг юу гэж бодох бол? Хоосон сургаал чалчиж л чаддаг, үнэний бодит байдлаар дулимаг гэж бодох болов уу? Би, “Чуулганы удирдагчийн хувьд ерөнхийлөгч, цэргийн жанжин шиг хатуужилтай байх ёстой. Хэнд ч сул дорой байдлаа харуулж болохгүй!” гэж бодсон. Иймээс цуглаан дээр, би ах эгч нар сайн мэдээ түгээх хүчин чармайлтаа яаж миний туслалцаатайгаар илүү үр ашигтай болгож болох гэх мэтээр Бурханы үгийн талаарх өөрийн “гүн гүнзгий” ойлголт, өөрийнхөө туршлагын талаар үргэлж ярьж байлаа. Харин бүтэлгүйтэл, завхралаа зүгээр л хальт дурдаад, зөв хийдэг зүйлс рүүгээ бушуухан шилждэг байсан юм. Цуглаан дээр нойрмоглох юм бол үүнийгээ хүлээн зөвшөөрдөггүй, үнэхээр асуудал гарах юм бол төд удалгүй сул дорой байдлаа шийдвэрлэх арга зам олсон гэж хэлдэг байсан. Сайн үйл хэргээ гайхуулахын тулд яаж шинэ итгэгчдийг усалсан, яаж тэдэнд суралцах боломж олгосон тухайгаа ярьдаг байлаа. Туршлагаа хуваалцаж байхдаа бүх хүнд хүндлүүлнэ гэж найдсандаа үүргийнхээ төлөө яаж нойргүй хоносноо хэлж, Бурханы төлөө гаргасан золиосныхоо тухай ярих дуртай байсан. Миний хамтрагч болох Маринетт эгч өөрийнх нь байдалд холбогдох Бурханы үгээр үргэлж тусалж байдаг учраас намайг үнэхээр биширсэн юм. Эгч биширдгээ илэрхийлэх үед би үнэхээр баярлаж, үнэхээр сэтгэл өег байсан. Усалгааны үүрэгт суралцаж байгаа ах эгч нар ч бас намайг маш их биширдэг байлаа. Нэг удаа, нэг эгч надаас суралцсан зүйлийнхээ ачаар үүрэгтээ чадварлаг болсон гэдгээ хэлэхээр над руу залгасан шүү. Энэ нь миний бардам занг үнэхээр өөгшүүлсэн. Миний ач тустай нөхөрлөл бүгд Бурханы удирдамж байсан гэдгийг, энэ нь Бурханы гэгээрлээс гаралтай учир бүх алдар Бурханд очих ёстой гэдгийг би эгчид хэзээ ч хэлээгүй. Миний нөхөрлөлийн дараа зарим ах эгч “Амен” гэх юм уу “Матьёгийн яг зөв”, “Матьёгийн нөхөрлөлд маш их талархъя” гэцгээдэг байлаа. Заримдаа тэд надтай биширсэн өнгөөр ярьж, “Матьё, ингэвэл болох уу?” гэж лавлан, үүрэг дэх шийдвэртээ үргэлж миний бодлыг асуудаг байсан юм. Би тэдний зүрх сэтгэлд чухал байр суурь эзэлдгээ харж болохоор байлаа. Намайг хэр их биширдгийг нь хараад үнэхээр бага зэрэг түгшсэн ч хүндлэгдэх тэр мэдрэмж надад таалагдсан. Энэ нь намайг баярлуулсан юм. Дараа нь нэг өдөр, би “Онгирсноос үүдсэн хор хөнөөл” гэх видео гэрчлэл үзсэн. Үүнд үнэхээр сэтгэл хөдөлсөн юм. Бас нэг удирдагч эгч үүрэгтээ үргэлж өөрийгөө дөвийлгөж байж. Тэгээд Бурханы зан чанарт халдаж, өвчнөөр сахилгажуулагдсан юм байна лээ. Гол нь эгчийн зан авирт Бурхан ой гутсан. Тэр видеог үзэх үед минь хацар даган нулимс урсаж эхлэн, бусдад бишрүүлэхийн тулд онгирсноороо Бурханыг эсэргүүцэж байсан гэдгээ би ухаарсан юм. Би антихристийн замаар явж байж. Онгирох нь тийм ноцтой асуудал байж болно гэж би огт ухаараагүй байсан. Тэгээд “Би Бурханыг хилэгнүүлчихлээ” гэж өөртөө хэлсээр байлаа. Үнэхээр айж, яахаа мэдэхгүй байсан шүү.

Дараа нь Бурханы үгийн ийм хэсгийг уншсан нь завхралаа ойлгоход минь тус болсон юм. Бурханы үгэнд хэлдгээр, “Завхарсан хүн төрөлхтөн өөрсдийгөө өргөмжилж, гэрчлэх, өөрсдийгөө гайхуулах, хүмүүст өөрсдийгөө өндрөөр үнэлүүлэх зэрэг зүйл хийх чадвартай. Хүмүүс сатанлаг уг чанартаа захирагдах үедээ зөнгөөрөө ийм хариу үйлдэл үзүүлдэг бөгөөд энэ нь завхарсан бүх хүн төрөлхтөнд нийтлэг байдаг. Хүмүүс өөрсдийгөө ихэвчлэн яаж өргөмжилж, гэрчилдэг вэ? Тэд энэ зорилгод хэрхэн хүрдэг вэ? Нэг арга нь хэр их зовсон, хэр их ажил хийсэн, өөрсдийгөө хэр их зарлагадсанаа гэрчлэх явдал. Тэд хувийн хөрөнгө хэлбэрээр эдгээр зүйлийн тухай ярьдаг. Өөрөөр хэлбэл, тэд эдгээр зүйлийг өөрсдийгөө өргөмжлөх хөрөнгө болгон ашигладаг бөгөөд үүгээрээ хүмүүсийн оюун санаанд илүү өндөр, баттай, найдвартай байр суурь эзэлж, улмаар хүмүүс тэднийг үнэлж, биширч, хүндэлж, тэр ч бүү хэл дээдэлж, шүтэж, дагадаг. Эцсийн үр нөлөө нь энэ юм. Энэ зорилгод хүрэхийн тулд тэдний хийдэг зүйлс—өөрсдийгөө өргөмжилж, гэрчилдэг бүхэн нь эрүүл ухаантай юу? Үгүй. Эдгээр нь ухаалаг байдлын хэр хэмжээнээс давдаг. Энэ хүмүүс ямар ч ичгүүр сонжуургүй бөгөөд Бурханы төлөө юу хийсэн, хэр их зовсноо айж ичилгүй гэрчилдэг. Тэгээд бүр өөрсдийн билиг, авьяас, туршлага, онцгой чадвар, биеэ авч явах ухаалаг арга барил, хүмүүсээр тоглоом тохуу хийхдээ ашигладаг арга мэхийг гайхуулдаг. Тэд өөрсдийгөө гайхуулж, бусдыг басамжлах замаар өөрсдийгөө өргөмжилж, гэрчилдэг. Түүнчлэн хүмүүст үргэлж мундаг байгаагаа л харуулахын тулд дүр үзүүлж, өөрсдийгөө өнгөлөн далдлаад, сул тал, дутагдал, бүтэлгүйтлээ бусдаас нуудаг. Сөрөг болох үедээ бусад хүнд хэлж ч зүрхэлдэггүй; тэд сэтгэлээ уудалж, бусадтай нөхөрлөл хийх зориггүй байдаг бөгөөд буруу зүйл хийх үедээ үүнийгээ нууж, дарагдуулахаар чадах бүхнээ хийдэг. Үүргээ биелүүлэх явцдаа Бурханы гэрт учруулсан хор хөнөөлөө хэзээ ч дурддаггүй. Харин өчүүхэн хувь нэмэр оруулж, багахан амжилт гаргасан үедээ үүгээрээ даруйхан онгирдог. Хэр чадварлаг, хэв чанар сайтай, хэр гоц гойд, хэвийн хүмүүсээс дээр гэдгээ бүхий л ертөнцөд мэдэгдэх сэн гэхээс тэсэж яддаг. Энэ нь нэг ёсондоо өөрсдийгөө өргөмжилж, гэрчилж байгаа хэрэг бус уу? Өөрийгөө өргөмжилж, гэрчлэх нь хэвийн хүн чанарын ухаалаг хүрээн дотор байдаг уу? Үгүй. Тэгвэл хүмүүс ингэхдээ ихэвчлэн ямар зан чанар илчилдэг вэ? Гол илрэлүүдийн нэг нь биеэ тоосон зан чанар, мөн зальжин байдал бөгөөд бусад хүнд өндрөөр үнэлэгдэхийн тулд чадах бүхнээ хийх явдал үүнд багтдаг. Тэдний түүх ямар ч өөгүй байдаг; үг нь харваас сэдэл, явуулга агуулдаг бөгөөд тэд онгирч байгаагаа нуух арга олсон байдаг боловч хэлдэг зүйлийнх нь үр дүнд хүмүүс тэднийг бас л бусдаас дээр, хэн ч тэдэнтэй дүйцэхгүй, бусад бүх хүн тэднээс дорд гэж бодоход хүрдэг. Тэд энэ үр дүнд зальхай аргаар хүрдэг бус уу? Ийм аргын ард ямар зан чанар байдаг вэ? Хорон муу байдлын элемент байдаг уу? Энэ бол нэг төрлийн хорон муу зан чанар юм” (Антихристүүдийг илчлэх нь номын “Тэд өөрсдийгөө өргөмжилж, гэрчилдэг”). Энэ үгийг уншаад зүрх сэтгэл минь шууд цохилтод орсон. Миний дотор юу нуугдаж байгааг үнэхээр тодорхой харж чадсан. Би өөртөө хүч чадалтай эр, төгс хүн гэх дүр төрх бүтээхийг хүссэн. Туршлагаа нөхөрлөхдөө “баатарлаг” үйл хэргээ гайхуулж, амжилтынхаа талаар ярьсан ч бүтэлгүйтлийнхээ тухай ер нь бараг яриагүй. Сул дорой, сөрөг байх юм уу асуудалтай тулгарах юм бол, аль эсвэл бүр хамгийн хүнд байдалд байх үедээ ч гэсэн зүгээр л, “Би дажгүй ээ. Бага сага шалгалт туулж байгаа ч Бурханы тусламжтайгаар үүнийг даван туулна” гэдэг байлаа. Гэвч үнэн хэрэгтээ би үнэхээр шаналж байсан. Би үргэлж үүргийнхээ төлөө яаж зовсон тухайгаа ярьж, хэр хариуцлагатай гэдгээрээ гайхуулж байж. Гэхдээ аливаа зүйл үнэндээ тийм байгаагүй юм. Би ихэвчлэн алдар нэр, байр суурийнхаа төлөө л үүрэгтээ золиос гаргадаг байсан. Бусад нь намайг биширдгийг хараад миний зүрх сэтгэл дэх нэг зүйл хөдөлсөн, энэ нь сайнгүй гэдгийг би мэдэж байсан юм. Гэхдээ л би үүнд цэг тавих юу ч хийгээгүй. Хүмүүст бишрүүлж, магтуулахыг хүсэж, тэр ч бүү хэл тэдний зүрх сэтгэл дэх Бурханы байр суурийг давах гэсэндээ намайг битгий бишир гэж тэдэнд хэлээгүй. Би яг л тэргүүн тэнгэрэлч шиг биеэ тоосон биш үү? Би бусдыг Бурханы өмнө аваачих биш, өөрийнхөө өмнө авчирч байсан юм. Ах эгч нарын зүрх сэтгэлд Бурханы байрыг эзэлж болзошгүй гэдгээ ухаараад би айсандаа дагжин чичирч, Бурхан миний зан авирыг жигшдэг гэдгийг зүрх сэтгэлдээ мэдсэн. Баримттай нүүр тулаад, би Бурханд залбирч, “Бурхан минь, би онгирч, бүх хүнд өөрийгөө илүү дээгүүр түвшний хүн, бүх асуудлыг нь шийдвэрлэж чаддаг нэгэн гэж харагдуулахыг хүсэж байж. Би Таны алдрыг булааж байна. Бурхан минь, би Танд гэмшмээр байна” гэлээ. Би харуусал дүүрэн байсан. Тэгээд үнэн төрх, өөрийгөө өргөмжилдөг байдлаа илчлэн, уучлал гуйсан захиа бичээд, цуглааны бүлэг болгонд явууллаа. Бас намайг бишрэх учиргүй гэдгийг нь бүх хүнд тодорхой хэлсэн. Намайг ялангуяа хүндэлдэг хэдэн хүнийг би мэддэг байсан учир тэдэнд тус тусад нь өөрийгөө задлан шинжилсэн мессеж явууллаа. Хэд хоногийн дараа Маринетт эгч надад, урьд нь намайг биширдэг байсан, зүрх сэтгэлд нь би чухал байр суурь эзэлдэг байсан гэдгийг ний нуугүй хэлсэн. Би үүнийг сонсоод үнэхээр ичиж, ёрын муугийн минь нотолгоо тэр юм шиг санагдсан. Тэр мөчид өөрийнхөө үзэшгүй муухай байдлыг олж харсан даа. Бусдад бишрүүлэхийн тулд би онгирч байж. Би хамаг эрүүл ухаанаа алдсан байсан юм. Үүнийг яалаа гэж үүрэг гүйцэтгэх гэх юм бэ? Бурхан намайг удирдах албан тушаалд өргөмжилсөн, гэтэл Бурханд би тэгж хариу барилаа гэж үү? Би урьд нь хэзээ ч ичиж байгаагүйгээрээ ичсэн. Гэхдээ завхралаа шийдвэрлэхээр үнэнийг үнэхээр эрж хайхгүй хэвээр байсан учир төд удалгүй эргээд хэвэндээ орсон юм.

Бусад чуулганы удирдагчид ч бас оролцдог нэг онлайн цуглаан байлаа. Надад ах эгч нарын нөхөрлөл хөнгөн хуумгай байх шиг санагдаад, сэтгэл түгшсэн. Би тэдний нөхөрлөл өнгөцхөн байна, бас бусад удирдагч ямар ч сүртэй юм хэлэхгүй байна гэж бодсон. Тэгээд сайн нөхөрлөл гэж юу болохыг тэдэнд харуулж, өөрийнхөө ойлголтыг бүх хүнтэй хуваалцаж, улмаар хэлэх гэсэн үгээрээ тэдэнд маш их зүйл сургахыг хүссэн. Би тэдэнд арга зам зааж өгөхийг хүссэн юм. Иймээс хэлмээр байгаа зүйлээ сэтгэлдээ бэлдлээ. Олноос онцгойрч, жинтэй нөхөрлөл хийхийн тулд илүү гэгээрэлтэй зүйл хэлэх тухай бодсон. Нөхөрлөлөө хамгийн сайн онцлохын тулд найруулгаа тунгааж байлаа. Би илүү дээгүүр ойлголттой гэдгээ нотолж, улмаар бусдад ойлголтоо үнэлүүлэхийг үнэхээр хүссэн. Тэгээд дэлгэрэнгүй, баялаг нөхөрлөл хийж чаддаг гэдгээ тэдэнд мэдэгдэхийн тулд маш олон жишээ, зүйрлэл ашиглалаа. Нөхөрлөл минь дууссаны дараа бүх хүн “Амен” гэж хэлэхийг сонсоод би үнэхээр баярласан. Дараа нь ах эгч нар миний нөхөрлөлийн талаар сайхан зүйл хэлсэн эсэхийг харахаар чатын цонхыг шалгасан юм. Цуглаан бараг дуусаж байх үед Жэ’энь ах нөхөрлөл хийхдээ бидний үргэлж хийдэг шигээр Бурханы үгээс эш татаж, бүх зүйлийг үүн дээр тулгуурлаагүй, харин миний нөхөрлөлийг эшлэн, аливааг миний нөхөрлөлд үндэслэн хийж байх ёстой юм байна гэж хэлсэн. Миний нөхөрлөлийг ах ойлголтынхоо бүрэн суурь болгон ашигласан юм. Би дахиад өөрийгөө өргөмжилж, бусдаар өөрийгөө шүтүүлж байгаагаа олж харсан. Тэр мөчид үнэхээр түгшсэн шүү. Тэгээд ойрын үед бидний нөхөрлөсөн Бурханы зарим үг санагдсан юм. Бурханы үгэнд хэлдгээр, “Хэрэв ах эгч нар бие биедээ сэтгэлээ уудалж, нэг нэгэндээ тусалж, бие биеэ хангах чадвартай байя гэвэл хүн бүр жинхэнэ туршлагынхаа тухай ярих ёстой. Чи жинхэнэ туршлагынхаа талаар юу ч ярилгүй, хоосон сургаалын тодорхой үгийг л давтаж, Бурханд итгэх тухай уриа лоозон, улиг болсон үгийг л тоть мэт давтаж, зүрх сэтгэлээ огтхон ч нээдэггүй бол үнэнч шударга хүн биш бөгөөд үнэнч шударга хүн байж чадахгүй” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). “Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр их зовсон, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). “Үнэнийг эрэлхийлдэггүй, үргэлж хүмүүсийг сэтгэлийг татахаар оролддог, өөрийн санаархал, хүслийг биелүүлж, байр суурийг гэх хүсэл эрмэлзлээ гүйцэлдүүлэхийг үргэлж хүсдэг бол чи антихристийн замаар алхаж байна. Антихристийн замд үнэнтэй нийцтэй зүйл байдаг уу? (Үгүй.) Үүний юу нь үнэнтэй нийцэлгүй байдаг вэ? Энэ хүмүүс юуны төлөө хийдэг вэ? (Байр суурийн төлөө.) Байр суурийн төлөө юм хийдэг хүмүүсээс юу харагддаг вэ? ‘Тэд үргэлж хоосон сургаалын үг ярьдаг, үнэний бодит байдлыг хэзээ ч нөхөрлөдөггүй, үргэлж өөрсдийнхөө төлөө л үг хэлдэг, Бурханыг хэзээ ч өргөмжилж, гэрчилдэггүй. Иймэрхүү зүйл харагддаг хүмүүс байр суурийн төлөө явдаг’ гэж зарим нь хэлдэг. Тэд яагаад хоосон сургаалын үг ярьдаг вэ? Яагаад Бурханыг өргөмжилж, гэрчилдэггүй вэ? Яагаад гэвэл, тэдний зүрх сэтгэлд зөвхөн байр суурь, алдар нэр л байдаг, Бурхан огт байхгүй. Ийм хүмүүс байр суурь, эрх мэдлийг шүтдэг, алдар нэр тэдэнд асар их чухал, алдар нэр, байр суурь тэдний амь болсон; зүрх сэтгэлд нь Бурхан байхгүй, тэд Бурханыг дуулгавартай дагах нь байтугай эмээдэг ч үгүй; зөвхөн өөрсдийгөө л өргөмжилж, гэрчилж, бусдаар бишрүүлэхийн тулд онгирдог. Тиймээс тэд хүмүүсээр өрөвдүүлж, бишрүүлэхийн тулд л өөрийнхөө талаар, юу хийсэн, хэр их зовсон, Бурханыг хэрхэн сэтгэл хангалуун болгож, харьцалт туулахдаа хэчнээн хүлцэнгүй байсан тухайгаа сайрхдаг. Энэ хүмүүс антихристүүдтэй ижил төрлийн хүмүүс, тэд Паулын замаар алхдаг. Тэгээд тэдний эцсийн төгсгөл нь юу байдаг вэ? (Тэд антихристүүд болж, таягдан хаягддаг.)” (Эцсийн өдрүүдийн Христийн яриа номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Би зүрх сэтгэлээ уудалж, бодит туршлагаа хуваалцаж, ний нуугүй ярьж, онгирохын төлөөх хоосон үг, хэрэггүй улиг болсон үгээс зайлсхийх ёстой гэдгээ Бурханы үгээс олж харсан. Жинхэнэ удирдагч Бурханы үгийн талаарх өөрийн туршлага, ойлголтыг хуваалцаж, үнэнийг ойлгоход нь бусдыг замчлан, тэднийг Бурханы өмнө аваачдаг. Антихрист магтаал, бишрэлийн төлөө онгирох, бусдыг өөрсдийнхөө өмнө авчрахын тулд хий хоосон үг нөхөрлөдөг юм байна лээ. Миний хувьд гэвэл, хүмүүст хэрэгжүүлэх зам өгөлгүйгээр зүгээр л хоосон онол чалчиж байж. Би ямар ч бодит асуудал шийдвэрлээгүй. Үнэнийг ойлгох, Бурханы үгийн бодит байдал руу ороход нь тэдэнд туслах биш, өөрийгөө тэдэнд бишрүүлэх нь миний зорилго байсан. Онгирохын үр дагавар маш тодорхой байлаа. Бусад нь намайг хүндэлж, Бурханы үгэнд гэрчлэл хийхийн оронд миний нөхөрлөлийг лавлагаа болгон ашигласан. Хүмүүс үргэлж, “Матьёгийн нөхөрлөлд талархъя”, “Яг л Матьё ахын хэлсэн шиг” гэх мэт зүйл хэлж байсан юм. Паул үргэлж сайрхаж, Эзэн Есүсийн үгэнд гэрчлэл хийдэггүй байсан гэдгийг би бодлоо. Үүнээс үүдээд итгэгчид 2,000 жилийн турш Паулын үгэнд зусардаж, гэрчлэл хийхэд хүрсэн. Би Паултай адилхан зүйл хийж, Бурханы эсрэг адилхан антихристийн замаар замнаж байсан юм биш үү? Би үнэхээр айж, өөрийгөө ёстой үзэн ядсан. Тэгээд, “Өө Бурхан минь, Би нэг алдаагаа давтаж байна. Таны үг намайг замчилсан ч би Сатаныг дагаж, онгироо зангаа хангасаар л явна. Би дахиад Сатаны үүрэг гүйцэтгэж байна. Бурхан минь, надад тусалж, намайг авраач дээ!” гэж залбирлаа.

Нэг орой цуглаанд бэлтгэж байхдаа би ийм хэсгийг харсан юм: “Бурханд үйлчлэх хүний үйлчлэл дэх хамгийн их цээртэй зүйл юу вэ? Та нар мэдэх үү? Удирдагч болон үйлчилдэг зарим хүн үргэлж өөр байхыг оролдож, бусдаас илүү давуу байж, өөр хэдэн шинэ арга заль сэдэж олохыг хүсэж байдаг, ингэснээр үнэхээр хэр их чадвартай болохыг нь Бурхан харна гэж боддог. Гэсэн хэдий ч үнэнийг ойлгож, Бурханы үг рүү орох талаар анхаардаггүй; тэд үргэлж чадвараа гайхуулахыг хүсдэг; энэ нь яг нарийндаа биеэ тоосон уг чанарын илэрхийлэл биш гэж үү?… Бурханд үйлчлэхдээ хүмүүс агуу дэвшил гаргаж, агуу зүйл хийж, агуу үг хэлж, агуу ажил гүйцэтгэж, томоохон ном хэвлэж, том том цуглаан хийж, агуу удирдагч байхыг хүсдэг. Хэрвээ чи үргэлж ийм том санаархалтай явдаг бол Бурханы захиргааны зарлигийг зөрчинө; ингэдэг хүмүүс хурдан үхэх болно. Хэрвээ чи Бурханд үйлчлэхдээ томоотой биш, чин сүсэггүй бөгөөд Бурханд үйлчлэхдээ хянуур биш байх юм бол эрт орой хэзээ нэгэн цагт Бурханы зан чанарт халдах болно” (Эцсийн өдрүүдийн Христийн яриа номын “Үнэнгүй бол Бурханд халдахад амархан”). Бурханы энэ үгэнд миний хамаг бие хөшсөн. Энэ илчлэлээр би агуу зүйлд хүрэх гэсэн дэврүүн санаархал, хүслээ олж харсан юм. Би цэцэн цэлмэг үгээ харуулахын тулд цуглаан даргалахыг хүссэн. Онгироход дурлаж, онгирох боломжийг хэзээ ч алдаагүй. Би бишрүүлж, “Матьё ах ёстой сайхан цуглаан хийх юм аа! Матьё ахаас илүү удирдагч гэж алга!” гэж бусдаар хэлүүлэхийг хүссэн. Эдгээр хүсэлд жолоодуулаад би нэг цуглаанаас нөгөө рүү яарч, ажиллаж, цуглаж, асуудал шийдвэрлэдэг байж. Тиймэрхүү удирдлагад би дуртай байсан юм. Гэхдээ “Хэрвээ чи үргэлж ийм том санаархалтай явдаг бол Бурханы захиргааны зарлигийг зөрчинө; ингэдэг хүмүүс хурдан үхэх болно” гэснийг уншаад би дагжин чичирч, зүрх сэтгэлийнхээ гүнд айдас хүйдэс мэдэрсэн. Би Бурханыг сэтгэл хангалуун байлгаж ирсэн гэж бодсон ч Бурханы ойг гутааж байгаагаа ухаарсан юм. Би ч бас өөртөө ой гутсан. Би агуу зүйл хийж, сүрлэг зүйл номлохыг л хүссэн. Тэгээд Бурханыг гэрчлэх, үнэнийг хэрэгжүүлэх сэдэлгүй, ах эгч нарын аминд хариуцлага үүрэхгүй байсан юм. Энэ нь гагцхүү өөрийгөө өргөмжилж, бусдын зүрх сэтгэлд онцгой байр суурь эзлэхийн төлөө байж. Тэр нь Бурханы захиргааны зарлигт хэлсэн байдаг зөрчил юм, “Хүн өөрийгөө дөвийлгөж, өргөмжлөх ёсгүй. Бурханыг шүтэн мөргөж, өргөмжлөх ёстой.” “Бурханд итгэдэг хүмүүс Бурханыг дуулгавартай дагаж, шүтэн мөргөх ёстой. Чи ямар нэг хүнийг өргөмжилж, эсвэл бишрэн шүтэх ёсгүй; чи Бурханыг эн тэргүүнд, хүндэлдэг хүмүүсээ хоёрдугаарт, өөрийгөө гуравдугаарт тавих учиргүй. Ямар ч хүн зүрх сэтгэлд чинь орон зай эзлэх ёсгүй ба чи хүмүүсийг, ялангуяа өөрийнхөө дээдэлдэг хүмүүсийг Бурхантай дүйцүүлж, адилтган бодох ёсгүй. Бурхан үүнийг тэвчихгүй” (Үг нь махбодоор илэрсэн номын “Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг”). Зөвхөн өөрийгөө өргөмжилсөн минь захиргааны зарлигийг зөрчсөн юм биш, харин бүр ч долоон дор нь би бусдыг буруу замаар оруулж, Бурханыг эсэргүүцэхэд хүргэсэн. Учир нь тэд хүн биширч байсан юм. Үүний үр дагавар ноцтой байдаг, үүнд Бурхан уурлах нь гарцаагүй. Би үхтлээ айсан шүү. Зан чанарт нь халдсаны минь төлөө Бурхан намайг ер нь уучлах аргагүй гэж бодсон. Би тарчилж байлаа. Тэгээд, “Бурхан минь, би үнэхээр шаналж байна. Таныг хилэгнүүлж байснаа мэдсэнгүй, тэгээд гэмшмээр байна. Өө Бурхан минь, хүслийг тань ойлгоход туслаач дээ” гэж залбирсан.

Айдастаа автсан байхдаа би Бурханы үгийн ийм хэсгийг уншсан юм: “Өнөөдөр Бурхан та нарыг шүүж, гэсгээж, ялладаг боловч чамайг ялладгийн зорилго нь чамд өөрийг чинь мэдүүлэхийн төлөө юм гэдгийг чи мэдэх ёстой. Чамд өөрийг чинь мэдүүлж, зан чанарыг чинь өөрчилж, түүнчлэн үнэ цэнийг чинь мэдүүлж, Бурханы бүх үйлдэл зөвт агаад Түүний зан чанар, Түүний ажлын хэрэгцээний дагуу байдаг, Тэр хүнийг аврахын төлөө Өөрийн төлөвлөгөөний дагуу ажилладаг, Тэр бол хүнийг хайрлаж, хүнийг аварч, мөн хүнийг шүүж, гэсгээдэг зөвт Бурхан юм гэдгийг харуулах гэсэндээ Бурхан яллаж, харааж, шүүж, гэсгээдэг. Хэрвээ чи дорд байр суурьтай, завхарсан, дуулгаваргүй гэдгээ л мэддэг боловч өнөөдөр чам дээр хийдэг шүүлт, гэсгээлтээрээ дамжуулан Бурхан Өөрийн авралыг ил болгохыг хүсдэг гэдгийг мэддэггүй бол туршлагажих ямар ч аргагүй бөгөөд цааш үргэлжлүүлж бүр ч чадахгүй. Бурхан хөнөөх юм уу устгахын тулд ирээгүй, харин шүүж, харааж, гэсгээж, аврахын тулд ирсэн юм. Түүний 6,000 жилийн удирдлагын төлөвлөгөө төгсөх хүртэл—Тэрээр төрөл бүрийн хүний төгсгөлийг илчлэхээс өмнө—газар дээрх Бурханы ажил авралын төлөө байх болно; үүний зорилго нь гагцхүү Өөрийг нь хайрладаг хүмүүсийг бүрмөсөн бүрэн төгс болгож, Өөрийн ноёрхол дор аваачихын төлөө байдаг” (Үг нь махбодоор илэрсэн номын “Та нар байр суурийн ерөөлийг хойш тавьж, хүнийг аврах Бурханы хүслийг ойлгох ёстой”). Үүнийг уншаад би амар амгаланг мэдэрсэн. Бурханд би уучилшгүй байдлаар халдсан гэж бодсон ч тийм байгаагүй юм. Намайг Бурхан сахилгажуулж байсан ч үзэн ядаагүй. Бурхан намайг өөрчлөгдөөсэй гэж хүссэн. Бурханы зөвт байдал, хүлээц, уучлалыг би олж харж чадсан. Энэ удаад би үнэнийг эрж хайж, завхралаа шийдвэрлэх ёстой гэдгээ мэдэж байсан.

Тэгээд Бурханы үгийн бас нэг хэсгийг уншлаа: “Үнэнч хүний хувиар чи эхлээд хүн болгонд зүрх сэтгэлээ нээх ёстой, ингэснээр хүн бүр үүнийг харж, бодож байгаа бүхнийг чинь харж, үнэн нүүр царайг чинь харж чадна; чи сайхан харагдахын тулд дүр эсгэж, дүр үзүүлэхээр оролдох ёсгүй. Тэр үед л хүмүүс чамд итгэж, үнэнч хэмээн тооцох болно. Энэ бол хамгийн үндсэн хэрэгжүүлэлт бөгөөд үнэнч хүн байхын урьдач нөхцөл юм. Чи үргэлж дүр эсгэж, ариун, эрхэм дээд, агуу дүр үзүүлж, өндөр ёс суртахуунтай царайлж байна. Тэгээд хүмүүст завхрал, дутагдлаа харуулдаггүй. Мөн өөрийгөө шулуун шударга, агуу, өөрийгөө золиослогч, шударга, хувиа хичээдэггүй гэж итгүүлэхийн тулд хүмүүст хуурамч дүр харуулдаг. Энэ бол ов мэхтэй байдал юм. Бүү дүр эсгэ, бүү өөрийгөө хайрцагла; харин өөрийгөө болон зүрх сэтгэлээ ил болгон бусдад харуул. Хэрэв чи зүрх сэтгэлээ уудлан бусдад харуулж, эерэг ч бай, сөрөг ч бай, бүх бодол, төлөвлөгөөгөө ил болгож чаддаг бол үнэнч байгаа хэрэг бус уу? Хэрэв чи өөрийгөө ил болгон бусдад харуулж чадвал Бурхан ч бас чамайг хараад, ‘Чи өөрийгөө ил болгон бусдад харуулсан тул Миний өмнө ч бас үнэнч байгаа нь лавтай’ хэмээн хэлнэ. Хэрэв чи зөвхөн бусдын нүднээс далдуур Бурханд өөрийгөө ил болгож, бусадтай хамт байхдаа үргэлж агуу, эрхэм дээд, шулуун шударга, аминч бус дүр эсгэдэг бол Бурхан юу гэж бодож, юу гэж хэлэх вэ? ‘Чи үнэхээр ов мэхтэй юм; туйлын хоёр нүүртэй, шалихгүй, мөн үнэнч хүн биш юм’ гэж Тэр хэлнэ. Бурхан чамайг тийнхүү яллана. Хэрэв чи үнэнч шударга хүн байхыг хүсвэл Бурханы өмнө ч бай, бусад хүмүүсийн өмнө ч бай, өөрийнхөө илэрхийлэл, сэтгэлийн үгийг ил тод, нээлттэй байлгаж чаддаг байх ёстой. Ингэх амархан уу? Үүнд цаг хугацаа шаардагддаг, үүнд дотоод тэмцэл шаардагддаг, бид тасралтгүй хэрэгжүүлэх ёстой. Зүрх сэтгэл маань бага багаар нээгдэж, бид өөрсдийгөө ил болгож чадна” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). Бурхан надаас юу хүсдэгийг ойлгоход минь энэ хэсэг тус болсон. Бурхан намайг үнэнч хүн байгаасай гэж хүссэн. Өөрөөр хэлбэл, би өөрийн завхрал болон үнэнч шударга бодлыг бусдад ил болгож, улмаар тэдэнд сул тал, бэрхшээлээ харуулж сурах ёстой байлаа. Хэрвээ бүтэлгүйтэл, сул талаа илчлэлгүй өөрийгөө өргөмжилсөөр л байж, зүгээр л нөхөрлөлөөрөө өөртөө хуурамч дүр төрх бүрдүүлэх юм бол тэр нь худал хуурмаг байх байсан. Тэгвэл бусадтай ч, Бурхантай ч үнэнч биш байх байлаа. Би заавал үнэнч хүн байх ёстой гэдгээ тэр өдөр олж харсан даа. Бас өөрийнхөө эндүү ташаа санааг бага зэрэг ойлгож авсан. Удирдагч гэдэг ертөнц дэх ямар нэг даргатай адил, бусдаас дээгүүр байр суурьтай, өрөөлөөс илүү дээр, сул талгүй, баатарлаг хүн байх учиртай гэж би боддог байсан. Гэхдээ Бурхан тийм зүйл хүсдэггүй. Бурхан энгийн, үнэнч хүмүүсийг хүсдэг. Тийм хүмүүс алдаа дутагдлынхаа талаар сэтгэлээ уудалж чаддаг, тэгээд үнэнийг хайрлаж, хэрэгжүүлдэг. Тэд санаархлаа биелүүлэхээр хөөцөлдөлгүй ах эгч нарын амийн оролтод анхаарч, үнэний зарчмыг эрж хайдаг. Эзэн Есүс ингэж хэлснийг би саналаа: “Харин та нар Багш гэж битгий дуудуул: учир нь Тэр бол та нарын Эзэн, бүр Христ юм; та нар бүгд ахан дүүс билээ… Та нар эзэн гэж ч бүү дуудуул: учир нь та нарт нэг л Эзэн бий бөгөөд тэр нь Христ билээ. Харин та нарын дундаас хамгийн агуу нь та нарын зарц болно. Өөрийгөө өргөмжилдөг хэн боловч дорд үзэгдэнэ; харин өөрийгөө даруу байлгадаг хүн өргөмжлөгдөнө” (Матай 23:8–12). Би удирдагч байх бүхий л хугацаандаа дүр эсгэж, хүмүүс намайг шүтнэ гэж найдаж байж. Бурханы шаарддаг зүйлээс үнэхээр хол дутуу байгаагаа би ухаарсан юм. Удирдагч үлэмж их хариуцлага бүхий зарцын үүрэг гүйцэтгэдэг. Тэд ах эгч нарыг усалж, дэмжих, асуудал шийдвэрлэхэд нь тэдэнд туслахын тулд үнэнийг эрж хайх гэх хариуцлагаа үргэлж санаж явах ёстой юм. Удирдагч бол албан тушаалтан биш, бас өөр хэний ч дээр байдаг юм биш. Бурхан бол Бүтээгч, харин бүх хүн ямар ч байр суурьтай байлаа гэсэн бүтээгдсэн зүйлс мөн. Бид бүгд Бүтээгчийг шүтэн мөргөх учиртай. Тэр мөчид би өөрийн үүрэг, хариуцлагыг ойлгож, бүтээгдсэн зүйлийн байранд үлдэж, үүргээ зохих ёсоор гүйцэтгэх ёстой гэдгээ ойлгосон. Тэр цагаас хойш сэтгэхүй минь өөрчлөгдөж, үнэнч байхаар хөдөлмөрлөж эхэлсэн дээ. Өөрийгөө өргөмжилж байгаагаа анзаарах үедээ сэтгэлээ уудалж, заавал завхрал, дутагдлаа илчилдэг байлаа. Заримдаа тэгэх нь шаналгаатай байсан ч үнэндээ хэр үнэнч бус гэдэг минь эндээс харагдсан. Би маш олон тоглоом наргиа хийж, бусдыг маш их хуурсан. Сэтгэлээ уудлах тусмаа би үнэн төрх, жинхэнэ биеийн хэмжээгээ улам их олж харсан юм. Тэгээд юу ч биш гэдгээ ухаарсан даа. Би бүх нөхөрлөлдөө өөрийгөө дээш өргөмжилж, хүмүүст хоосон сургаалаар урам өгч, тусалж байж. Гэхдээ одоо би ах эгч нартай үнэн байдлаа хуваалцаж, илэн далангүй байж эхэлсэн. Би тэдэнтэй адилхан бэрхшээлтэй, адилхан төрлийн завхралтай байсан, би удирдагч боловч тэдэнтэй адилхан байсан юм. Бид зүгээр л өөр өөр үүрэгтэй байж. Үүнийг хийх үед би бусдаас илүү ухаалаг санагдаагүй. Харин ч тэдний туршлагаас суралцаж, бусдын нөхөрлөлөөс гэгээрэл олж авч чадсан юм. Урьд нь би өөрийгөө бусдад гэгээрэл хайрладаг нэгэн гэж биеэ тоон таамаглаад, бусдын нөхөрлөлд бараг анхаардаггүй байлаа. Бурханы үгийн ачаар би бусадтай илүү ойр дотно харилцаа үүсгэсэн учраас тэднийг илүү сайн ойлгоод, бодит байдлыг нь олж харж чадсан. Тэдэнд тусалж байхдаа тэднээс маш их зүйл олж авах боломжийг Бурханы зохицуулалт надад олгосон гэдгийг би олж харсан. Хамтын нөхөрлөлөөрөө дамжуулаад би маш олон зүйл олж мэдсэн юм. Тэгээд тэгтлээ ихэрхэж, өөрийгөө чухалчлахаа больсон. Би бусдад эн тэнцүү мэтээр, илүү эрүүл ухаантай, хэвийн байдлаар хандаж чаддаг болсон, бас заримдаа нөхөрлөл хийж байхдаа удирдагчийн байр суурийнхаа талаар бүрмөсөн мартчихдаг байлаа. Намайг ингэж өөрчилсөнд нь Бурханд маш их талархдаг юм.

Заримдаа би бас л онгирч байгаагаа анзаардаг, Сатан намайг хэр гүн гүнзгий завхруулсан нь эндээс харагддаг. Энэ нь зүгээр л зуурдын зүйл биш, харин миний яс, маханд байдаг юм байна лээ. Үнэний тэжээлгүй, Бурханы шүүлт, гэсгээлтгүйгээр би ах эгч нарыг хяналтдаа байлгаж, Бурхантай арцалдсаар л байх байж. Энэ бол баримт. Өөрчлөгдөж чадахгүй байх үнэхээр аюултай. Сатанлаг зан чанараасаа чөлөөлөгдөхөд минь үнэн л тусалсан. Үүнгүйгээр би антихрист болж, яллагдах байсан юм. Бурханы удирдамжийн ачаар би харах өнцгөө өөрчилж, одоо удирдагчийн үүргээ илүү ариунаар үздэг болсон. Хамгийн гол нь, Бурхан намайг сатанлаг зан чанарынхаа хяналтад байхаас аварч байгаа. Төгс Хүчит Бурханд талархъя!


5. Үнэнчээр ярихын төлөөх тэмцэл

Вениела, Филиппин

2017 онд би Төгс Хүчит Бурханы эцсийн өдрүүдийн ажлыг хүлээн зөвшөөрсөн юм. Нөхөрлөлөөс байнга илүү их үнэнийг олж мэдэх, ямар нэг зүйл олж авах боломж олддог учраас ах эгч нартайгаа нөхөрлөл хийх хугацаандаа гол төлөв маш баяртай байсан. Эхэндээ энэ бүгд бичгэн чатаар дамждаг байлаа. Өөрөөр хэлбэл, бид бүх холбоо харилцаагаа бичгээр хийдэг байсан. Иймээс би юу ч нуулгүй, Бурханы үгийн ойлголтынхоо тухай үнэхээр эрчимтэй ярьдаг байлаа. Удирдагч намайг сайн ойлголттой гэж хэлж, ах эгч нар намайг хүндэлдэг байсан. Тэд миний нөхөрлөлийг сонсох дуртай гэцгээн, намайг англиар сайн ярьдаг гэж хэлсэн. Би тэдний магтаалыг сонсоод хөл газар хүрэхгүй баярлаж, дажгүй байгаагаа мэдэрсэн юм. Дараа нь нэг эгч утасдаж цуглаан хийж эхэлье гэх санал гаргаснаар миний асуудал ил боллоо.

Үдээс хойших нэг цуглаан дээр бид Бурханы үг уншсаны дараа хоёр эгч тэр хэсгийн талаарх ойлголтоо хуваалцсан. Гэхдээ би сандраад, тэдний нөхөрлөлийг үнэндээ сонсоогүй. Урьд нь энэ бүгдийг бичгээр хийдэг байсан учир утсаар нөхөрлөл хийхэд би үнэндээ дасаагүй байлаа. Утсаар нөхөрлөл хийх нь миний сул тал байсан юм. Бичгээр нөхөрлөдөг байхад үгээ шилж сонгож, өө сэвийг нь арилгаж болдог байсан. Гэтэл шууд ярилцах үед бэлтгэх хангалттай цаг байгаагүй юм. Хэдийгээр би Бурханы үгийн бага сага ойлголттой ч нөхөрлөл минь замбараагүй, эмх цэгцгүй байх учраас ах эгч нар надад урам хугарах вий гэхээс айсан. Тэр бүх хугацаанд үүнд сатаарсан. Тэгээд нөхөрлөл хийх үү, үгүй юу гэж эргэлзэж байлаа. Хийхгүй бол бусад нь намайг идэвхтэй оролцсонгүй гэж бодно, бас удирдагч надад урам хугарна. Гэхдээ нөхөрлөл хийвэл анхаарлын төвд орж, муу хийвэл ах эгч нарт дорд үзэгдэх байлаа. Ингэснээр тэдэнд сайн нэр нүүрээ баастах байсан. Ингэж бодохоор маш их сандраад, юу ч хэлж чадаагүй. Ялангуяа, намайг элсүүлсэн эгч тэр цуглаан дээр байсан болохоор би ичсэн юм. Бичгэн харилцаан дээр сайн ойлголт харуулж, үнэхээр оролцоотой байдаг ч тэр удаад ганц ч үг хэлээгүй болохоор минь тэд урам хугарсан байж таарна гэж бодсон. Тэгтэл Флора Ши гэх удирдагч надад, “Вэниэла эгч ээ, та нөхөрлөл хиймээр байна уу? Бусад бүх хүн хийчихлээ. Та нөхөрлөл хийхээ мартчихав уу?” гэсэн. Дууных нь өнгөнөөс үүдээд удирдагч надад урам хугарсан мэт санагдсан юм. Би үнэхээр эвгүй байдалд орж, ичсэн. Өөрийнхөө энэ дутагдлыг нууж, тэдний нүдэнд дүр төрхөө хамгаалахын тулд би тэр үеэс хойш нөхөрлөмөөр байгаа зүйлээ цуглааны өмнө бичиж авъя, ээлжээ ирэх үед зүгээр л үүнийгээ уншчихад болно гэж шийдлээ. Тэгвэл тэгтлээ сандрахгүй. Тэд намайг сайн ярьдаг юм байна, миний нөхөрлөл голыг нь олж, өөрсдөд нь тус боллоо гэж бодно. Үүнийг би сайхан санаа гэж бодсон.

Нэг орой, Хятад дахь хоёр эгч манай цуглааныг зохион байгууллаа. Бид бүгд ая тухын үүднээс харилцаа холбоондоо англи хэл хэрэглэсэн. Нутгийн ах эгч нар англи хэлдээ тийм ч сайнгүй болохоор үнэхээр ичсэн ч гэсэн Бурханы үгийн ойлголтоо нөхөрлөж бас чадсан. Би нөхөрлөлөө бүгдийг нь урьдчилаад биччихсэн болохоор ээлжээ ирэхэд үнэхээр оролцоотой байж, маш өөртөө итгэлтэй сонсогдлоо. Би хамгийн сүүлд нөхөрлөсөн. Нөхөрлөлөө бичихэд маш их хугацаа зарцуулчхаад, уншиж байгаагаа тэдэнд анзааруулахгүй гэсэндээ эв энгийнээр ярих гэж чадах чинээгээрээ хичээж байсан. Дараа нь, тэд бүгд миний нөхөрлөлийг магтаад, өөрсдөд нь тус боллоо гэцгээн, намайг англи хэл сайтай юм гэж хэлсэн. Магтаалыг нь сонсоод би нууцхан баярлаж, тэднээс хүндлэл хүлээсэн мэт санагдлаа. Тэгээд ах эгч нар миний нөхөрлөл таалагдсан гэцгээж, намайг авьяас билигтэй гэх болгонд би мэдэрдэг баяр баяслаа хорьж дийлээгүй. Дараа нь би бүлгийн ахлагчаар сонгогдсон юм. Бусад нь намайг юу гэж боддогт бүр ч их анхаардаг болсон. Гэхдээ хэсэг хугацааны дараа, бусдад магтуулах болгондоо буруутайгаа мэдэрч, жаахан түгшиж эхэллээ. Хийж байгаа зүйл минь буруу гэдгийг, тэдэнд жинхэнэ өөрийгөө харуулахгүй байгаа гэдгээ мэдэж байсан. Энэ нь зөв санагдаагүй ч ийм зүйл хийсээр л байлаа. Би цуглаан дээр бусдын нөхөрлөлийг үнэндээ сонсдоггүй байсан. Зүрх сэтгэлээрээ тэднийг огт сонсдоггүй, харин өөрийнхөө ойлголтыг бичээд завгүй байдаг учраас тэдний нөхөрлөлөөс үнэхээр суралцах ямар ч арга байгаагүй. Миний хувьд, цуглаан ямар ч утга учиргүй байлаа. Би нэрэлхүү зангаа хангаж, нэр төрөө хамгаалахын тулд сайхан сонсогддог зүйл бичихэд үргэлж анхаардаг байсан. Тэдгээр цуглаанаас илүү ихийг олж авахад минь энэ саад болсон. Би өөрчлөгдөж, илүү чөлөөтэй нөхөрлөмөөр байсан ч тийм алхам хийхээс айсан юм. Аливааг урьдчилан бичиж ирсэн гэдгийг минь бусад нь мэдвэл намайг дорд үзэж, үнэхээр шударга бус гэцгээж, худал хэлж, ов мэх гаргаж байсан юм байна гэх байх гэдгээс айсан. Урьдчилан бичээд огт үр өгөөж авахгүй, бас үүнээсээ болж үнэхээр түгшиж байсан учир ингэхээ болихыг нэлээд олон удаа хүссэн ч миний дүр төрх, бусдын хүндрэл бишрэлийн дэргэд тэр түгшүүр огт чухал биш байлаа. Би дүр төрх, нэр төрдөө илүү их анхаарсан юм. Гэхдээ тэгэх болгондоо асар их буруутайгаа мэдэрдэг байлаа. Ойлголтоо илүү тодорхой, оновчтой хуваалцах гэсэндээ л үүнийг хийж байна, ингэснээр хэлж байгаа зүйлээ бусдад илүү сайн ойлгуулж чадна гэж өөртөө үнэмшүүлэх гэж ч үзсэн. Ингэх зүгээр гэж өөртөө хэлсээр байсан ч түгшүүр, буруутай гэх мэдрэмждээ тарчилсаар байлаа. Бардам зангаа орхиж, бүх хүнд үнэнээ хэлж чадах юм бол үүнээс ангижирч болно гэж бодогдсон. Гэхдээ тэд миний англи хэл үнэндээ сайнгүйг олж мэдвэл намайг шоолно гэж бодлоо. Тэгвэл би тэдэнтэй нүүр тулж яаж чадах юм бэ? Удаан хугацааны турш үүнд зовсон ч зүрх сэтгэлээ уудалж бас л чадаагүй. Өөр яахаа учраа ололгүй, хэлний чадвар дээрээ ажиллах гэж үзлээ. Гэртээ ганцаараа нөхөрлөлөө сургуулилж, өөрийнхөө дууг хурааж, хэр сонсогдож байгааг нь үзэхээр дараа нь сонсдог байсан. Тиймэрхүү маягаар ярих чадвараа аажмаар сайжруулж болно, тэгээд нөхөрлөлөө урьдчилан бичсээр байх албагүй болж, шууд л нөхөрлөж чадна гэж бодсон. Тэгвэл бүх хүнд үнэнээ хэлэх хэрэггүй шүү дээ. Сайн нөхөрлөх чадвартай хэвээр, англи хэлэндээ ус цас сонсогдож байгаа цагт тэднээс хүндлэл хүлээсээр байх байлаа. Гэхдээ би хэчнээн их сургуулиллаа ч бүгдээрээ нөхөрлөл хийх болгонд сандраад, тэр бүх хугацаанд хийдэг байсан шигээ нөхөрлөлөө шууд уншчихдаг байсан. Тэгээд өөртөө урам хугарч, сөрөг байдалд гацсан юм. Энэ бас үүрэгт минь нөлөөлсөн. Эцэстээ би бүлгийн ахлагч гэх албан тушаалаасаа халагдсан даа.

Нэг удаа цуглаан дээр нэг эгч Бурханы үгийн ийм хэсгийг хуваалцлаа: “Хэрэв бусад хүний итгэлийг хүлээх хүсэлтэй бол чи эхлээд үнэнч байх ёстой. Үнэнч хүний хувиар чи эхлээд хүн болгонд зүрх сэтгэлээ нээх ёстой, ингэснээр хүн бүр үүнийг харж, бодож байгаа бүхнийг чинь харж, үнэн нүүр царайг чинь харж чадна; чи сайхан харагдахын тулд дүр эсгэж, дүр үзүүлэхээр оролдох ёсгүй. Тэр үед л хүмүүс чамд итгэж, үнэнч хэмээн тооцох болно. Энэ бол хамгийн үндсэн хэрэгжүүлэлт бөгөөд үнэнч хүн байхын урьдач нөхцөл юм. Чи үргэлж дүр эсгэж, ариун, эрхэм дээд, агуу дүр үзүүлж, өндөр ёс суртахуунтай царайлж байна. Тэгээд хүмүүст завхрал, дутагдлаа харуулдаггүй. Мөн өөрийгөө шулуун шударга, агуу, өөрийгөө золиослогч, шударга, хувиа хичээдэггүй гэж итгүүлэхийн тулд хүмүүст хуурамч дүр харуулдаг. Энэ бол ов мэхтэй байдал юм. Бүү дүр эсгэ, бүү өөрийгөө хайрцагла; харин өөрийгөө болон зүрх сэтгэлээ ил болгон бусдад харуул. Хэрэв чи зүрх сэтгэлээ уудлан бусдад харуулж, эерэг ч бай, сөрөг ч бай, бүх бодол, төлөвлөгөөгөө ил болгож чаддаг бол үнэнч байгаа хэрэг бус уу? Хэрэв чи өөрийгөө ил болгон бусдад харуулж чадвал Бурхан ч бас чамайг хараад, ‘Чи өөрийгөө ил болгон бусдад харуулсан тул Миний өмнө ч бас үнэнч байгаа нь лавтай’ хэмээн хэлнэ. Хэрэв чи зөвхөн бусдын нүднээс далдуур Бурханд өөрийгөө ил болгож, бусадтай хамт байхдаа үргэлж агуу, эрхэм дээд, шулуун шударга, аминч бус дүр эсгэдэг бол Бурхан юу гэж бодож, юу гэж хэлэх вэ? ‘Чи үнэхээр ов мэхтэй юм; туйлын хоёр нүүртэй, шалихгүй, мөн үнэнч хүн биш юм’ гэж Тэр хэлнэ. Бурхан чамайг тийнхүү яллана. Хэрэв чи үнэнч шударга хүн байхыг хүсвэл Бурханы өмнө ч бай, бусад хүмүүсийн өмнө ч бай, өөрийнхөө илэрхийлэл, сэтгэлийн үгийг ил тод, нээлттэй байлгаж чаддаг байх ёстой. Ингэх амархан уу? Үүнд цаг хугацаа шаардагддаг, үүнд дотоод тэмцэл шаардагддаг, бид тасралтгүй хэрэгжүүлэх ёстой. Зүрх сэтгэл маань бага багаар нээгдэж, бид өөрсдийгөө ил болгож чадна” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). Бурхан үнэнч хүмүүст дуртай, бас зальхай, үнэнч бус байдалд дургүй. Сайхан зүйл ч бай, муухай зүйл ч бай хамаагүй бид нөхөрлөлдөө чин зүрхнээсээ сэтгэлээ уудалж, байгаагаасаа өөрөөр дүр эсгэх, баг зүүхгүй байх ёстой. Энэ нь үнэнч байгаа явдал. Би үнэнч хүн биш гэдгээ мэдэж байсан учраас үүнийг уншаад маш буруутайгаа мэдэрсэн юм. Бүх хүнд сэтгэлээ уудалъя, нэрэлхүү зан, нэр нүүр хүсдэг хүслээ орхиё гэж үнэхээр хүсэж, нэлээд хэдэн удаа оролдсон боловч хэзээ ч тэгж чадаагүй. Би нэр нүүрэнд хэт их хорхойсдог байлаа. Тэгээд өөрийнхөө нэрэлхүү занд хоригдсон. Би үнэндээ асар их завхарсан гэдгээ олж харсан. Үнэхээр буруутайгаа мэдэрч, үүний зэрэгцээ бухимдсан. Яагаад би дандаа дүр эсгэж, хүмүүст өөрийнхөө талаар худлаа эерэг сэтгэгдэл төрүүлж байв аа? Яагаад үнэнийг хэрэгжүүлж чадсангүй вэ? Яагаад Бурханд итгэх итгэлээ үрэн таран хийж байв? Тэр бүх цуглаан, үүрэг бүгд хий дэмий байсан гэж үү? Би нэрэлхүү зангийнхаа хүлээсээс хэзээ ч мултрахгүй мэт санагдсан. Тэгээд бүлгээ орхиж, өөрийгөө зөв байдалд оруулахад хэсэг хугацаа зарцуулмаар байлаа. Тэгвэл цуглаанд эргэн ирж, тиймэрхүү зүйл хийхээ больж болох байсан. Иймээс ганцаараа байж, өөрийгөө эргэцүүлэхийг хүссэндээ тэр бүлгээс гарч, өөрт байсан тэр дансаа ашиглахаа больсон юм. Хэсэг хугацаанд би үнэхээр гутарч, бухимдаж, бас ганцаардсан. Өөртөө урам хугарсан. Би хоёр жилийн турш итгэгч явсан ч үнэнч байж, нэрэлхүү зангаа орхиж чадаагүй л байлаа. Өөрийнхөө талаарх бусдын санал бодолд хэт их анхаардаг байсан. Үнэнийг мэдсэний дараа бусдын үзүүлэх хариу үйлдлийг төсөөлөнгүүт л үнэхээр ичдэг байлаа.

Тухайн үед миний хийдэг ганц зүйл нь Бурханы үг унших явдал байсан. Тэгээд нэг өдөр ийм хэсгийг харсан юм: “Үнэнийг эрэлхийлнэ гэдэг хамгийн чухал зүйл бөгөөд үүнийг хэрэгжүүлэх нь үнэндээ тун энгийн юм. Чи эхлээд үнэнч хүн байж, үнэнээ хэлж, зүрх сэтгэлээ нээх ёстой. Ах эгч нартайгаа ярихад хэтэрхий ичмээр зүйл байвал өвдөг сөгдөөд, үүнийгээ залбирлаар дамжуулан Бурханд хэлэх хэрэгтэй. Чи Бурханд юу хэлэх ёстой вэ? Зүрх сэтгэлдээ байгаа зүйлийг Бурханд хэл; хий дэмий бүү тал зас, Түүнийг хуурах гэж бүү оролд. Үнэнч шударга байхаас эхэл. Хэрэв чи сул дорой байсан бол сул дорой байснаа хэл; ёрын муу байсан бол ёрын муу байснаа хэл; ов мэхтэй байсан бол ов мэхтэй байснаа хэл; хэрцгий, муу санаатай байсан бол үүнийхээ тухай Бурханд хэл. Хэрэв чи байр суурийн төлөө үргэлж тэмцэж байгаа бол үүнийгээ ч Түүнд хэл. Бурхан чамайг сахилгажуулаг; чамд зориулсан орчныг зохицуулаг. Бүх бэрхшээлээ туулж, бүх асуудлаа шийдэхэд чинь туслах боломжийг Бурханд олго. Чи зүрх сэтгэлээ нээх ёстой; хаалттай бүү байлга. Чи Түүнийг оруулахгүй байсан ч гэсэн, Тэр чамайг нэвт харж мөн л чадна. Гэхдээ чи Түүнд сэтгэлээ нээвэл үнэнийг олж авч чадна. Тэгвэл чи аль замыг сонгох ёстой вэ? Эхлээд үнэнч шударга бай, яавч бүү дүр эсгэ. Үнэнч шударга байх тухай бид олон жил нөхөрлөсөн хэр нь өнөөдөр хайхрамжгүй хэвээр байж, зөвхөн өөрийн санаа зорилго, хүсэл, зорилгын дагуу л ярьж, үйлддэг, гэмших тухай хэзээ ч бодож байгаагүй олон хүн байсаар байна. Үнэнч шударга хүмүүсийн хандлага энэ мөн үү? (Үгүй.) Бурхан яагаад хүмүүсээс үнэнч шударга байхыг шаарддаг вэ? Тэднийг хянахад амархан болгохын тулд уу? (Үгүй.) Үнэнч шударга байна гэдэг нь хэвийн байж, Бурханаар хайрлуулж, үнэнийг олж авахын эхлэл юм; энэ нь мөн хүн чанартай, жинхэнэ хүний төрхтэй байхын хамгийн үндсэн илрэл билээ. Тиймээс хэзээ ч үнэнч шударга байгаагүй юм уу үнэнч шударга гэж тооцогддоггүй хүн бол үнэнийг ойлгож, үнэнийг олж авч чадахгүй хүн юм. Надад итгэхгүй байгаа бол чи өөрөө яваад хар, өөрөө яваад туулж мэдэр. Үнэнчээр хэрэгжүүлснээр л зүрх сэтгэл чинь нээгдэх бөгөөд зүрх сэтгэл чинь нээгдмэгц үнэн чиний дотор орж, улмаар чи үнэнийг ойлгож, олж авч чаддаг. Хэрэв чи зүрх сэтгэлээ үргэлж хаалттай байлгаж, хэнд ч, хэзээ ч үнэнээ хэлэлгүй, үргэлж булзаж, бултаж байдаг бол энэ бүх булталтаас чинь эцэстээ юу гарах вэ? Чи эцэст нь өөрийгөө сүйрүүлэх бөгөөд ямар ч үнэнийг ухаарч, олж авч чадахгүй” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Үнэнийг ойлгох нь юунаас ч илүү, миний нэр нүүр, нэрэлхүү зангаас илүү чухал гэдгийг энэ надад харуулсан. Үнэнийг олж авахын тулд би үнэнч байж эхлэх ёстой байлаа. Нэг бол нэг, хоёр бол хоёр. Дахиж дүр эсгэж, хуурахгүй. Нэлээд хугацаанд би дүр эсгэж, бусдыг хуурч ирсэн байсан. Тэдэнд өөрийгөө сайн ойлголттой, англиар сайн ярьдаг гэж бодогдуулах, тэгээд магтуулсаар байхын тулд би нөхөрлөмөөр байгаа зүйлээ бичиж авдаг байсан. Буруутайгаа мэдэрч, сэтгэл зовнилд автсан ч ах эгч нарт сэтгэлээ уудлах зориг хүрээгүй. Тэдэнд дутуу дулимаг байдлаа харуулж, дорд үзэгдэж, худалч гэгдэхийг хүсээгүй юм. Тэр ч бүү хэл тэдэнд үнэнээ хэлж байснаас бүлгээ орхихыг илүүд үзсэн. Би үнэхээр зальхай байж. Тэгтлээ сэтгэлээр унасан нь Сатаны надад учруулж байгаа хор хөнөөл юм байна, амийн оролтод минь энэ саад болж байж магадгүй гэдгийг ухаарлаа. Энэ нь намайг баллаж ч болох байсан. Би үнэнч байдлыг үнэхээр хэрэгжүүлэхийн тулд зүрх сэтгэлд минь үнэндээ юу байгааг бусдад хэлэх зоригтой байх учиртай. Үнэнээ хэлэхэд хэчнээн эвгүй байлаа ч аливааг буруу аргаар хийхээс зайлсхийх ёстойгоо мэдэж байлаа. Бурхан үнэнч хүмүүст дуртай, харин зальхай хүмүүст ой гутдаг. Би үргэлжлүүлээд дүр эсгэж, бусдад хуурамч сэтгэгдэл төрүүлж, шулуун шударга биш байвал харанхуйд амьдарсаар байгаад, Ариун Сүнсний ажлыг хэзээ ч олж авахгүй. Үнэнийг хэзээ ч олж авахгүй. Энэ ов мэхээ шийдвэрлэхэд Бурханаар туслуулахын тулд өөрийгөө Бурханд цэлийтэл нээх ёстой байлаа. Тэгээд үнэнийг хэрэгжүүлэх, үнэнч хүн байхад намайг замчлаач гэж Бурханаас гуйн залбирсан.

Дараа нь, би удирдагч Конни эгчдээ эцэст нь сэтгэлээ уудалсан. Яагаад бүлгээсээ гарч, дансаа идэвхгүй болгосноо хэлсэн. Үгийг минь сонссоныхоо дараа Конни эгч, “Би таныг тэглээ гэж хэзээ ч дорд үзэхгүй, бас үнэнч байдалд тань үнэхээр талархаж байна” гэсэн. Эгчийн ингэж хэлэхийг сонсоод сэтгэл ихэд уужирсан шүү. Үнэнч байх хэчнээн сайхныг үнэхээр мэдэрсэн. Энэхүү үнэнч байдал намайг бүх зовнилоос минь ангижруулж, алдаатай бодлоо залруулах боломж олгосон юм. Удирдагч бас надад зарим нэг зөвлөгөө өгч, “Бурханы үгийн талаарх ойлголтоо хуваалцаж байхдаа үнэхээр уран цэцэн ярьж, өндөр түвшний ямар ч төрлийн онол хуваалцах хэрэггүй, энэ нь зүрх сэтгэлээс гардаг, үнэнч байхад хангалттай. Тэгэх нь Бурханд баяр баясал авчирдаг” гэлээ. Би удирдагчийн саналыг авч, хэрэгжүүлэхэд бэлэн гэдгээ мэдэрсэн.

Хожим нь, өөр нэг эгч надад Бурханы үгийн ийм хэсэг явуулсан юм. “Ихэнх хүн үнэнийг хайхын оронд өөрийн гэсэн шалихгүй санаархалтай байдаг. Өөрсдийнх нь ашиг сонирхол, нэр нүүр, бусад хүмүүсийн сэтгэл дэх орон зай, байр суурь нь асар чухал. Тэд эдгээрийг л дээдэлж, амь тэмцэн зууралддаг бөгөөд Бурханд ямар харагдах, Бурхан яаж хандах нь нэг их чухал биш; түр зуур тэд үүнийг үл тоодог; түр зуур, бүлгийн босс эсэх, бусад хүмүүс өөрийг нь хүндэлж, хэлэх зүйлийг нь сонсдог эсэхийг л бодолцдог. Эдгээр нь тэдэнд хамгийн чухал. Бараг бүх хүн бүлэг дотор байхдаа иймэрхүү байр суурь, иймэрхүү боломжийг хайж байдаг. Тэд маш авьяаслаг бол мэдээж шилдэг нь байхыг хүснэ; дунд зэргийн чадвартай бол бүлэг доторх бусад дундаж хүмүүсээс өндөр байр суурьтай байхыг л хүснэ; бүлэг дотор доогуур байр суурь эзэлдэг, дундаж хэв чанар, чадвартай бол бас л бусдаар хүндлүүлэхийг хүснэ, бусдад дорд үзэгдэхийг хүсэхгүй. Энэ хүмүүсийн нэр нүүр, нэр төр нь тэдний эцсийн хязгаар юм: Тэд эдгээр зүйлтэй зууралдах ёстой болдог. Тэд ёс жудаггүй, Бурханы сайшаал, зөвшөөрөл ч үгүй байж болно, гэхдээ бүлэг дотор нэр нүүр, байр суурь олох, бусдад бишрүүлэхийн төлөө хуурч мэхлэх боломжийг хэзээ ч алддаггүй—энэ нь Сатаны зан чанар юм. Ихэнх хүн үүнийгээ мэддэггүй. Аар саархан энэ нэр нүүртэй эцсээ хүртэл зууралдах ёстой гэж боддог. Эдгээр дэмий хоосон, өнгөц зүйлээс бүрэн татгалзаж, хойш тавьсан цагт л шийдэмгий хүн болно гэдгээ тэд мэддэггүй. Байр суурийг амиа болгосон хүмүүс амиа алдана. Тэд юуг бооцоонд тавьж байгаагаа мэддэггүй учраас үйлдэхдээ үргэлж түдгэлзэж, үргэлж нэр нүүр, байр сууриа хамгаалахаар оролдож, эдгээрийг эн тэргүүнд тавьж, зөвхөн өөрийгөө өмгөөлж, өөрийгөө хуурамчаар хамгаалдаг. Бүх зүйлийг өөрийнхөө төлөө хийдэг. Гялалзсан юм болгон руу яаран очиж, үүнд оролцсон гэдгээ хүн болгонд мэдэгддэг. Үнэндээ энэ нь өөрсөдтэй нь ямар ч хамаагүй боловч ард хоцрохыг хэзээ ч хүсдэггүй, бусад хүн өөрсдийг нь дорд үзэх вий гэхээс үргэлж айж, бусад хүн өөрсдийг нь юу ч биш, юу ч хийж чадахгүй, ямар ч ур чадваргүй гэж хэлэх вий гэхээс үргэлж эмээдэг. Энэ бүхнийг тэдний сатанлаг зан чанар удирддаг бус уу? Энэ бүхнийг орхиж чадвал дотор чинь хавьгүй тайван, эрх чөлөөтэй болно; чи үнэнч шударга байх замд хөл тавьсан байх болно. Гэхдээ олон хүний хувьд үүнд хүрэхэд амар биш. Камер гарч ирэхэд тэд урд гарах гэж уралддаг; тэд камерт харагдах дуртай, их харагдах тусмаа сайн; камерт хангалттай харагдахгүй байх вий гэхээс эмээж, камерт харагдах боломжийн төлөө ямар ч төлөөс төлнө. Тэгэхээр энэ бүхнийг тэдний сатанлаг зан чанар удирддаг бус уу? (Тийм.) Эдгээр нь тэдний сатанлаг зан чанар юм. Чи камерт харагдлаа гээд яана гэж? Хүмүүс чамайг өндрөөр үнэллээ гээд яана гэж? Тэд чамайг тахин шүтлээ гээд яана гэж? Энэ нь чамд үнэн байгаа гэдгийг батлах уу? Эдгээрийн аль нь ч ямар ч үнэ цэнгүй. Эдгээр зүйлийг давж гарч чадсан үед, эдгээрийг хайхардаггүй болж, чухал гэж бодохоо больсон үед, нэр нүүр, нэрэлхүү зан, байр суурь, бусад хүн чамайг юу гэж бодох нь бодол санаа, зан авирыг чинь байтугай, үүргээ хэрхэн гүйцэтгэхийг чинь ч хянахаа больсон үед үүргийн гүйцэтгэл чинь улам үр дүнтэй, улам цэвэр ариун болох болно” (Эцсийн өдрүүдийн Христийн яриа номын “Үнэнийг хэрэгжүүлснээр л хэвийн хүн чанарыг эзэмшиж чадна”). Бурхан энэ хэсэгт, хүмүүс яаж нэр нүүр, байр сууриа аминаасаа илүү үнэлдэг, ямар нэг зүйл тулгарах үед хамгийн түрүүнд боддог зүйл нь Бурханы хүсэл огт биш, өөрсдийнх нь нэр төр, нэрэлхүү зан, албан тушаал байдгийг илчилдэг. Бурхан биднийг дүр эсгээсэй гэж хүсдэггүй, бас нэр төрөө эн тэргүүнд тавьж, хүмүүсийн дундах байр сууриа хөөцөлдөөсэй гэж хүсдэггүй. Бурханы сайшаал хүртэхэд маань энэ тус болдоггүй, бас зан чанараа өөрчлөх, аврагдахад маань энэ тусалж чаддаггүй. Нэр төр, байр суурь нь Сатан биднийг хүлэхдээ ашигладаг хүлээс юм. Эдгээрийн араас хөөцөлдсөнөөр бид улам бүр хийрхүү, зальхай болдог. Тэгснээр бид Бурханы удирдамжийг алддаг, бас эцэстээ Бурханы авралыг алдана. Бурхан зальхай хүмүүст дургүй, бас хүмүүс Өөрт нь сайшаагдаж, бусдад бишрүүлэхийн тулд авхаалж самбаа гаргаасай гэж хүсдэггүй. Бурхан биднийг нэр төр, байр сууриа орхиж, үнэнийг эрэлхийлж, үнэнч хүмүүс байгаасай гэж хүсдэг. Бурханы өмнө ч бай, бусдын өмнө ч бай, бид ов мэхтэй, шударга бус байж болохгүй. Би нэр нүүр, нэрэлхүү зандаа хэт санаа зовж байсан учраас бусдад сэтгэлээ уудалж, бэрхшээлээ хуваалцаж удаа дараа чадаагүй. Сатанлаг зан чанартаа бат атгуулчхаад үнэнийг хэрэгжүүлж чадаагүй юм. Нэр нүүр, байр суурь хүсэх хүсэл минь дэндүү хүчтэй байж.

Хожим нь, тэр эгчийн нэмж явуулсан Бурханы үгийн нэг хэсэг надад ялангуяа тус болсон. “Одоо харахад, бага сага тус ашиглаж, онгирч, хүмүүсийг төөрөгдлөөр хуурах аргыг хэрэгжүүлээд хүн гаднаа хэдий олон ашиг тус хүртэж, хэчнээн их сэтгэл ханамж авч байгаа мэт санагдлаа ч гэсэн эдгээр аргыг чи явах сайн зам гэж хэлэх үү? Энэ нь үнэнийг эрэлхийлэх зам мөн үү? Энэ нь аврал авчирч чадах зам мөн үү? Мэдээж биш. Эдгээр арга барил, заль мэх хэчнээн нууц, бусдад баригдахааргүй, хэдий ухаалгаар сэдэгдсэн байлаа ч ийм ааш авирын цаана хувийн санаархал, Бурхантай үзэлцэх гэсэн тиймэрхүү хандлага, мөн чанар нуугдаж байдаг учраас эцсийн эцэст энэ бүгдийг Бурхан яллаж, үзэн яддаг. Бурхан сэтгэлийнхээ угт ийм хүнийг үүргээ гүйцэтгэж байгаа нэгэн гэж хэзээ ч, яавч хүлээн зөвшөөрөхгүй, харин тэднийг мууг үйлдэгч гэж тодорхойлно. Мууг үйлдэгчидтэй харьцах үедээ Бурхан ямар дүгнэлт гаргадаг вэ? ‘Ёс бусыг үйлдэгчид та нар Надаас зайл!’ Бурхан, ‘Надаас зайл’ гэж хэлэхдээ хүмүүсийг Сатан руу, Сатаны оршин суудаг газар луу илгээж байсан бөгөөд тэднийг хүсэхээ больсон юм. Тэднийг хүсэхгүй байна гэдэг нь тэднийг аврахгүй гэсэн үг. Хэрэв чи Бурханы хонин сүргийн нэг биш, Бурханыг дагагчдын нэг бүр ч биш бол Бурханы аврах хүмүүсийн тоонд орохгүй. Тийм хүнийг ингэж тодорхойлдог” (Антихристүүдийг илчлэх нь номын “Тэд хүмүүсийн сэтгэлийг татахаар оролддог”). Зарим хүн хүмүүсийн зүрх сэтгэл дэх орон зайг хулгайлахаар хоёр нүүртэй, хуурамч байдаг гэдгийг би Бурханы үгээс олж харсан. Тэд бусдаас хүндлэл хүлээн, санаархал, хүслээ хангасан мэт харагддаг. Гэхдээ эцэстээ тэд юу олж авдаг вэ? Тэд түр зуур хүмүүсийг хуурч болох ч Бурханыг хуурч чаддаггүй. Бурхан бидний зүрх сэтгэл, оюун санааг өнгийн хардаг шүү дээ. Эцэстээ тэд Бурханаар аврагдах боломжоо алдаад, үнэнийг олж авч, Бурханаас сайшаал хүртэж хэзээ ч чаддаггүй. Бурханы үг тодорхой байдаг. Үнэнийг эрэлхийлдэггүй, өөрсдийн гэсэн санаа зорилготой, бусдын зүрх сэтгэл дэх орон зайг хулгайлахыг хүсдэг хүмүүсийг Бурхан үзэн яддаг. Тэднийг ёрын мууг үйлдэгчид гэж үзээд, хийдэг үүргийг нь хүлээн зөвшөөрдөггүй. Үүнд би айсан. Бурхан намайг хаях вий, Сатанд хаяж өгөх вий, тэгээд Бурханы авралыг алдах вий гэж айсан. Би үнэхээр буруу замаар орсноо ухаарсан юм. Миний бүх бодол, үйлдэл бусдад магтуулж, бишрүүлэхийн төлөө байсан учраас Бурханы хүслийг хэзээ ч бодолцоогүй, бас тэгж аашилснаар эцэстээ юу олж авахаа хэзээ ч бодож үзээгүй. Би зарим хүний зүрх сэтгэлийг олж авлаа ч Бурханы эсрэг замаар явж байсан учир үнэнийг хэзээ ч олж авахгүй байх байсан. Тэр замаар явсаар байвал эцэстээ зөвхөн балрах байсан. Ингэж бодоод, Бурхан миний хийж байсан зүйлийг үзэн ядаж, намайг ийм зүйл эрэлхийлээсэй гэж хүсээгүйг мэдсэн. Би тайвширч чадахгүй байлаа. Тэр байдлаа өөрчилж, тэр байдлаас гарах, үнэхээр өөрөөрөө байх, дахин хэзээ ч ов мэх гаргахгүй байхыг чин сэтгэлээсээ хүссэн.

Дараа нь Конни эгч намайг амар амгалан, баяр баяслыг мэдрэхийн тулд бусдад нөхөрлөл хийж, сэтгэлээ уудалж, үнэнч бай гэж урамшуулсан. Гэхдээ би ах эгч нарт завхрал, дутагдлынхаа талаар сэтгэлээ уудална гэж бодтол үнэхээр эргэлзлээ. Тэгээд Бурханы үгийн бас нэг хэсгийг харсан юм: “Үүссэн асуудал юу ч байлаа гэсэн, шийдвэрлэхийн тулд үнэнийг эрж хайх ёстой, дүр эсгэх юм уу бусдад зориулж хуурамч төрх гаргаж огтхон ч болохгүй. Өөрийнхөө алдаа, дутагдал, өө сэв, завхарсан зан чанар гээд бүгдийнх нь талаар бүрэн нээлттэй байж, тэдгээрийн талаар нөхөрлө. Дотроо бүү хадгал. Өөрийгөө нээж сурах нь үнэнд орох эхний алхам, эхний саад тотгор бөгөөд давж гарахад хамгийн хэцүү байдаг. Чи үүнийг давж гармагц үнэнд ороход амархан. Энэ алхмыг хийх нь, зүрх сэтгэлээ нээж, сайн муу, эерэг сөрөг гээд өөрт байгаа бүхнээ харуулж; бусдад болон Бурханд харуулахаар өөрийгөө ил болгож; Бурханаас юу ч нуухгүй, юу ч далдлахгүй, ямар ч дүр эсгэхгүй, ов мэх, башир аргаас ангид, бусад хүнтэй адилхан нээлттэй, үнэнч шударга байгааг чинь илтгэдэг. Ийм маягаар чи гэрэлд амьдарч, Бурхан чамайг шинжээд зогсохгүй бусад хүн ч бас чамайг зарчимтайгаар, тодорхой хэмжээнд ил тод үйлддэгийг чинь харж чадна. Чи өөрийн нэр төр, өөрийгөө хүндлэх сэтгэл, байр суурийн төлөө юуг ч нуун далдалж, өөрчилж, ямар ч заль мэх хэрэглэх хэрэггүй бөгөөд чиний хийсэн аливаа алдаанд ч энэ нь хамаатай; тийм утгагүй ажил хэрэггүй байдаг. Ингэхгүй бол чи амар хялбар, эцэж цуцалгүй амьдарч, бүрмөсөн гэрэлд байх болно. Ийм хүмүүс л Бурханаас магтаал хүртэж чадна. Дараа нь чи бодол, санаагаа задлан шинжилж сурах ёстой. Хийж байгаа аливаа зүйл чинь буруу, ямар нэг зан авир чинь Бурханд таалагдахгүй байхаар байвал чи нэн даруй тэрийгээ өөрчилж, засаж залруулж чаддаг байх ёстой. Тэдгээрийг засаж залруулахын зорилго юу вэ? Энэ нь үнэнийг хүлээн авч, хүлээн зөвшөөрөхийн зэрэгцээ өөрийн доторх, Сатанд харьяалагддаг зүйлсийг голж, тэдгээрийг үнэнээр орлуулах явдал юм. Чи заль мэх, ов мэхтэй байдал гэх мэт завхарсан уг чанартаа түшиглэдэг байсан боловч одоо тэгдэггүй; одоо чи юм хийхдээ үнэнч, цэвэр ариун, дуулгавартай сэтгэлээр үйлддэг. Хэрвээ чи огт түдгэлздэггүй, дүр эсгэж, хуурамч зан гаргаж, хуурамч дүр эсгэдэггүй, ах эгч нарт өөрийгөө ил болгодог, сэтгэлийн гүн дэх бодол, эргэцүүллээ нуудаггүй, харин ч үнэнч шударга хандлагаа бусдад харуулдаг бол чиний дотор үнэн аажмаар үндэслэж, цэцэглэж, үр жимсээ өгч, бага багаар үр дүн гаргана. Зүрх сэтгэл чинь улам үнэнч шударга болж, Бурхан руу улам бүр ханддаг, чи үүргээ гүйцэтгэхдээ Бурханы гэрийн ашиг сонирхлыг хамгаалахаа мэддэг, энэхүү ашиг сонирхлыг хамгаалж чадахгүй үедээ мөс чанар чинь түгшдэг бол энэ нь үнэн чамд нөлөөлж, амь чинь болсны нотолгоо юм” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үг хүмүүсийг өөрчилж үнэхээр чаддаг нь харагдсан. Хүмүүс жинхэнэ завхралынхаа талаар сэтгэлээ уудалж, үнэнийг эрж хайж сурах үед алдаатай санаа, завхарсан зан чанар маань аажмаар өөрчлөгдөж чаддаг. Бурхан миний буруу сэтгэлгээг ил болгож, алдар нэр, байр суурийн алдаатай эрэл хайгуулыг минь илчлээд, хэрэгжүүлэх зөв зам олоход намайг үгээрээ замчилсан. Би бусдад сэтгэлээ уудлах эхний алхмыг авч, алдар нэр, нэр нүүрээ бодохоо больж, зальхай, ов мэхтэй, шударга бус байхаа болих ёстой байлаа. Бурханы үгийг хэрэгжүүлж, дотроо үүгээр замчлуулахыг зөвшөөрөх ёстой байсан.

Тэр ням гарагийн өглөө би заншсан ёсоор цуглаанд ороод, чин үнэнч байж, ойлголтоо бүх хүнтэй чөлөөтэй хуваалцах ёстой гэж өөртөө хэллээ. Тэгээд, “Хүндэт Бурхан минь, би энэ удаад үнэнийг хэрэгжүүлж, Сатаны хүлээсээс ангижирч, хоёр нүүр, ов мэхтэй байдлаа илчилмээр байна. Тэдэнд дорд үзэгдлээ ч гэсэн хамаагүй. Би зүгээр л Таныг хангалуун байлгахын тулд үнэнч хүн баймаар байна. Нээлттэй, үнэнч байхад минь туслаач дээ” гэж залбирсан. Энэ залбирлын дараа илүү тайвширсан юм. Цуглааны үеэр Бурханы үгийг үнэхээр бодож үзээд, туршлага, ойлголтынх нь талаарх бусдын нөхөрлөлийг нухацтай сонссон. Өөрийнхөө нөхөрлөлийг бичихэд тэр цаг хугацааг ашиглаагүй, бас бусад бүх хүнд ямаршуу нөхөрлөл таалагдах бол гэж бодоогүй. Тэгснээр бусдын нөхөрлөлөөс шинэ гэгээрэл олж авсан юм. Би ээлжээ ирэх үед нөхөрлөлөө хэр сайн, уран цэцэн байгаа талаар бодохгүй байсан, бас сандарсан ч гэлээ нөхөрлөлөө үргэлжлүүлэхэд минь энэ саад болоогүй. Дараа нь, миний сэтгэлийг үнэхээр хөдөлгөсөн Бурханы үгийн ийм хэсгийн талаар ярилаа. “Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ… Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ” (Үг нь махбодоор илэрсэн номын “Гурван сануулга”). Бурханы үгийн энэ хэсгийг өөрийнхөө туршлагатай холбоод, эцэст нь нууцаа ил болгож, тэдэнд бүгдэд нь туйлын үнэн нүүр царайгаа илчилсэн юм. Тэд миний талаар юу гэж хэлэх тухайд би огтхон ч санаа зовоогүй. Тэдэнд, “Энэ бүх хугацаанд, би айхтар дүр эсгэж, англиар чөлөөтэй ярьдаг мэт царайлж ирсэн. Үнэндээ би та бүгдэд сайнаар бодогдохын тулд бүх нөхөрлөлөө урьдчилан бичиж, тэр ч бүү хэл энгийн сонсогдуулахын тулд дууг нь хураан сургуулилж байсан. Та нарт магтуулж, хүндлүүлэх гэсэндээ л ингэсэн. Би та нарыг хуурч байсан…” гэж хэлсэн. Зүрх сэтгэлээ ил болгосныхоо дараа тэдэнд дорд үзэгдэнэ гэж бодсон ч тэд надад, “Сайн нөхөрлөхгүй байх тухайд санаа зовох хэрэггүй, бид ерөнхийдөө адилхан шүү дээ. Бурхан биднийг уран цэцэн, амьдралаас хол тасархай биш, чин үнэнч байгаасай гэж хүсдэг. Зүрх сэтгэлээсээ нөхөрлөхгүй, зүгээр л үгчилсэн хоосон сургаал нөхөрлөвөл ямар хэрэг байх юм бэ?” гэсэн. Үүнд миний сэтгэл маш их хөдөлсөн шүү. Тэд намайг огт дорд үзээгүй, бас зарим нь намайг тэгсний шалтгааныг ойлгож болох юм гэцгээн, миний туршлага өөрсдөд нь тус боллоо гэсэн. Би энэхүү гэнэтийн явдалд баярласан шүү. Бүх хүнд завхралынхаа талаар сэтгэлээ уудалсны дараа цээжин дээрээс хүнд юм аваад хаячих шиг болсон. Эцэст нь би чөлөөлөгдөөд, сатанлаг зан чанарынхаа хүлээсээс арай гэж мултарч чадсан даа. Сатан үнэнийг хэрэгжүүлэхэд минь саад хийхэд нэрэлхүү зан, нэр төрийг ашигладаг, гэхдээ би Бурханы үгээр өөрийнхөө талаар олж мэдэж, үнэнч хүн байхыг хэрэгжүүлж, үнэнчээр сэтгэлээ уудлаад Бурханд нэг алхам ойртсон мэт санагдаж, ах эгч нар бидний хоорондох эдгээр эргэлзээ, хаалттай байдлыг арилгасан. Бурханы хүсэлд биш, нэр нүүрэндээ маш их санаа зовдог байсан учраас л би тийм удаан хугацаанд нэрэлхүү зангаа тавьж, үнэнээ хэлж чадаагүй юм байна лээ. Маш удаан хугацааны турш нэрэлхүү зангаа хангаж, бусдын магтаалд умбахын тулд дүр эсгэх сонголт хийсэн ч Бурханы хүсдэг зүйл энэ биш байсан. Үнэндээ би Бурханыг маш удаан хугацаанд шархлуулж байж. Гэхдээ Бурхан үргэлж уучлангуй, тэвчээртэй байж, намайг өөрчлөгдөхийг хүлээж байсан. Бурханы үлэмж их хайранд би ихэд талархдаг шүү.

Энэ туршлага надад үнэнийг эрэлхийлэхийн чухлыг сургасан. Үнэнч хүн байж, үнэнийг хэрэгжүүлэх нь сатанлаг зан чанарын дөнгөнөөс ангижрах цорын ганц арга юм. Үнэнийг сонгох нь үнэхээр аз жаргалтай, амар амгалан болох цорын ганц арга. Би маш зальжин, маш хоёр нүүртэй байсан, харин одоо үнэнийг хэрэгжүүлж, үнэнч байхаар шийдлээ. Энэ нь миний хувьд хамгийн чухал зүйл. Илүү их үнэнийг хэрэгжүүлэхэд Бурханаар замчлуулсаар байхыг л би хүсэж байна.


6. Энжелийн түүх

Мьянмар, Ан Ци

2020 оны 8-р сард би Е Шян эгчтэй фэйсбүүкээр танилцсан юм. Эгч надад Эзэн Есүс эргэж ирээд, үнэнийг илэрхийлж, эцсийн өдрүүдийн шүүлтийн ажлыг хийж байгааг хэлж, бас Эзэн Есүс энэ шүүлтийн ажлыг хийх тухай зөгнөлийг хэлж өглөө. “Учир нь шүүлт Бурханы гэрээс эхлэх цаг болжээ” (1 Петр 4:17). “Хэрвээ Миний үгийг сонсоод баримталдаггүй хүн байвал Би түүнийг шүүхгүй: учир нь Би дэлхий ертөнцийг шүүхийн тулд биш харин аврахын тулд ирсэн билээ. Намайг голж, Миний үгийг хүлээж авдаггүй хүнийг шүүх шүүгч байдаг: Миний хэлсэн үгс түүнийг эцсийн өдөр шүүх болно” (Иохан 12:47–48). “Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана” (Иохан 16:12–13). Үүнийг уншиж, Е Шяны нөхөрлөлийг сонсоод би Эзэн Есүс золин авралын ажлыг л хийснийг ойлгосон. Хэдийгээр итгэгчдийн нүгэл өршөөгдсөн ч нүгэлт уг чанар маань шийдвэрлэгдээгүй хэвээр байгаа. Бид сүмд явж, залбирч, нүглээ улайдаг ч нүглийн хүлээсээс зайлж чадалгүй, худал хэлж, нүгэл үйлдсээр байгаа. Бидэнд Бурханы шүүлт, ариусгалын ажил хэрэгтэй, тэгж байж бид энэ хүлээсээс чөлөөгдөж, Бурханы хаанчлалд орно. Е Шяны нөхөрлөл намайг гэгээрүүлж, өмнө нь сүмд огт сонсож байгаагүй зүйлсийг хэлж өгч, би судлахыг хүссэн.

Анх хоёр ах сайн мэдээ түгээхээр манай тосгонд ирж, би тэднийг хүлээн авсан юм. Нэг удаа тосгоны хорин хүн тэдний номлолыг сонсохоор манайд ирээд, Төгс Хүчит Бурханы үгээс хангалт авч, өөрсдөд нь таалагдсан тул илүү ихийг мэдэхийг хүслээ. Маргааш нь пастор, ахлагч нар юу болж байгааг сонсоод, намайг болиулахаар манай гэрт ирсэн. Орж ирэнгүүтээ Тянь пастор “Номлол хийхээр танайд хэн ирсэн юм?” гэж асуулаа. Тэдний ширүүн царайг хараад би маш их сандарч, номлол хийхээр ирснийг нь пасторууд мэдвэл хоёр ах асуудалд орно гэж санаа зовсон учраас “Онлайнаар танилцсан найзууд маань байгаа юм” гэсэн. Чэнь пастор “Тэднийг сайн мэдээ түгээхээр ирсэн гэж сонссон. Чи тэднийг дахиад гэртээ байлгаж болохгүй! Байлгаж байгааг чинь би мэдвэл эрчүүдийг гэртээ байлгаж байна гэж нөхөрт чинь хэлнэ шүү” гэлээ. Ингэж хэлэхэд нь маш их уур хүрсэн. Тэднийг тосгоныхонд сайн мэдээ түгээх зуур л би гэртээ байлгаж, ямар нэг ичгүүртэй зүйл хийгээгүй ч энэ пастор намайг сүрдүүлэхийг хүслээ. Тянь пастор “Тэдний сайн мэдээнд битгий итгэ. Эзэн Есүсийн хэлснээр ‘Тэр үед хэн нэгэн хүн та нарт, “Хараач, Христ энд байна”; эсвэл “Христ тэнд байна” гэвэл түүнд бүү итгэ. Учир нь хуурамч христүүд болон хуурамч эш үзүүлэгчид гарч ирэн агуу тэмдгүүд болон гайхамшгуудыг үзүүлэх ба боломжтой бол сонгогдсон хүмүүс хүртэл хууран мэхлэгдэх болно’ (Матай 24:23–24). Эцсийн өдрүүдэд хуурамч Христүүд гарч ирнэ. Эзэн ирсэн гэж хэлдэг хүмүүс бол хуурамч. Тэдэнд битгий хуурт. Чамайг хамгаалахын тулд хэлж байна. Чи хууртаж магадгүй” гэлээ. Тэр үед би пасторын үгийг ялган таниагүй. Тэд маш удаан хугацаанд Бурханд итгэсэн, ихийг мэддэг, хэлсэн зүйл нь Библитэй нийцдэг. Үнэхээр пасторуудын зөв байвал яах вэ? Би төөрөлдөж байвал яах вэ гэж бодоод, би пасторуудын үгэнд итгэсэн. Төгс Хүчит Бурханы Чуулганы гишүүд над дээр ирсэн ч би татгалзаж, шалтаг хэлж, бүр фэйсбүүкээ өөрчилж, бүх холбоогоо таслах гэж оролдсон.

Дараа нь би бараг хоёр долоо хоног цуглаанд очоогүй. Найз нартайгаа онлайнаар чаталж, гэртээ видео үзэн цагаа дэмий үрж, үнэхээр уйдсан. Төгс Хүчит Бурханы итгэгчидтэй хамт цуглаанд оролцож байсан өдрүүдээ эргээд бодоход тэр үед сэтгэл дүүрэн, жаргалтай байсан ч одоо сэтгэл улам тавгүйтэж байлаа. Тэгээд би “Хэрэв Төгс Хүчит Бурхан эргэн ирсэн Эзэн Есүс бол би Түүний авралыг алдаж болно гэж үү? Гэхдээ эцсийн өдрүүдэд хуурамч Христүүд гарч ирнэ гэж пасторууд хэлсэн. Эзэний эргэн ирэлтийг номлодог хүмүүс бол хуурамч. Би хууртвал яах юм бэ?” гэж бодлоо. Би төөрөлдөж, зөрчилдсөн болохоор Эзэнд залбирч, “Эзэн Есүс минь, би ялган таних чадваргүй, хэнийг сонсохоо мэдэхгүй байна. Таны авралыг алдахгүй байж, Таны хүслийг мэдэхэд туслаач” гэлээ. Дараа нь би зүгээр зугтаж, эрж хайхгүй байж болохгүйгээ ухаарч, энэ асуудлын учрыг олохын тулд Төгс Хүчит Бурханы Чуулганы гишүүдтэй уулзах ёстой байсан. Санаанд оромгүй нь, хоёр цуглааны дараа пасторууд олж мэдээд, Тянь пасторын гэрт уулзахаар биднийг дуудлаа. Би нэлээд сандарч, пасторууд юу хийхийг мэдэхгүй байлаа. Тэр орой биднийг пасторын гэрт очиход өөр пастор, ахлагч нар ч бас ирсэн байв. Тэгээд Тянь: “Чамайг сүүлийн үед онлайнаар номлолд оролцож байгаа гэж сонслоо. Манай номлолд биш, яагаад Төгс Хүчит Бурханы Чуулганд яваад байгаа юм? Хэрэв чи сүмд ирж, бидний номлолыг сонсоод, Эзэнд нүглээ улайвал Бурхан үүнийг чинь санахгүй. Эзэн эргэж ирэхдээ биднийг бүгдийг нь тэнгэр лүү аваачна” гэлээ. Би: “Бурханд итгэгчид Бурханы үгийг сонсох ёстой. Пастор, ахлагч нар үргэлж өөрсдийгөө сонсгохыг хүсэх юм. Биднийг Бурханы өмнө биш, өөрсдийнхөө өмнө авчирч байгаа биш үү?” гэж бодлоо. Хэлсэнтэй нь санал нийлээгүй ч би түүнийг няцаагаагүй. Тэгээд Тянь пастор бидэнд дэвтэр өгч, “Та нар өөр Бурхадыг сонгох гээ юү? Шийдвэрээ одоо гарга. Төгс Хүчит Бурханыг сонговол энд X гэж зур. Үгүй бол нэрийнхээ хажууд зөв тэмдэг зур. Өөр Бурханд үргэлжлүүлэн итгэхийг сонгох юм бол та нар асуудалд орно шүү. Хурим, оршуулга, байшин барих гээд ямар ч зүйлд бид цаашид туслахгүй. Гэр бүлийнхэнд чинь юугаар ч туслахгүй” гэж хашхирлаа. Миний байдаг газар ийм зүйлсийг үнэхээр чухалчилдаг. Пасторууд дэмжихгүй бол тосгоны бусад хүмүүс бидэнд туслахгүй. Тэр үед би жаахан сул дорой болж, “Манай гэрийнхэн байшин барих санаатай байгаа. Уламжлалын дагуу пастор, ахлагчид үүнийг даргалах ёстой. Гэхдээ тэднийг зөвшөөрөхгүй бол хэн ч туслахаар ирэхгүй. Би энэ онлайн цуглаанд оролцсоор байвал гэрт ямар нэгэн зүйл тохиолдох үед хэцүү байх болно. Гэхдээ Төгс Хүчит Бурханы үг Эзэний дуу хоолой мэт санагддаг. Төгс Хүчит Бурхан эргэн ирсэн Эзэн Есүс байж магадгүй. Би пасторуудын хүссэнээр Төгс Хүчит Бурханыг орхивол Бурханыг эсэргүүцэх биш үү?” гэж бодоод, нэрээ олж, хажууд нь X гэж бичлээ. Бусад хүн ч бас X гэж бичсэн. Нэг л хүн бичээгүй. Пастор уурлаж, “Одоогоос чамд асуудал тулгарах үед тосгоныхон туслахгүй. Бид ч та нарын төлөө залбирахгүй. Дууссан. Бид тус тусынхаа замаар явна” гэлээ.

Миний уур хүрсэн ч бас төөрөлдөж, пасторуудын ярьсан хуурамч Христүүд ямар учиртай вэ гээд, хамт цугласан хоёр эгчээс очиж асуухад нэг нь надад Төгс Хүчит Бурханы үгийг уншиж өгсөн юм. “Махбод болсон Бурханыг Христ гэдэг, иймээс хүмүүст үнэнийг өгч чаддаг Христийг Бурхан гэдэг. Энэ тухайд ямар ч хэтрүүлсэн зүйл байхгүй, учир нь Түүнд Бурханы мөн чанар болон хүний хүрэх боломжгүй Бурханы зан чанар, Бурханы ажлын мэргэн ухаан байдаг. Өөрсдийгөө Христ гэдэг атлаа Бурханы ажлыг хийж чаддаггүй хүмүүс хуурамч юм. Христ бол газар дэлхий дээрх Бурханы илрэл төдий биш, харин хүмүүсийн дунд ажлаа хэрэгжүүлж, гүйцэлдүүлэхдээ Бурханы авсан онцгой махбод билээ. Энэ махбод нь газар дээрх Бурханы ажлыг хангалттай сайн хийж, Бурханы зан чанарыг илэрхийлж, Бурханы сайн төлөөлөл байж, хүнийг амиар хангаж чаддаг учир хэн ч үүнийг орлож чадахгүй. Христийг дуурайдаг хүмүүс эрт орой хэзээ нэгэн цагт бүгд унах болно, учир нь тэд өөрсдийгөө Христ гэцгээдэг ч Христийн ямар ч мөн чанарыг эзэмшдэггүй. Иймээс, Христийн жинхэнэ байдлыг хүн тодорхойлох боломжгүй, харин Бурхан Өөрөө үүнийг хариулж, шийддэг гэж Би хэлж байна” (Үг. I Боть: Бурханы илрэлт ба ажил. Эцсийн өдрүүдийн Христ л хүнд мөнх амийн замыг өгч чадна). Дараа нь тэр эгч надтай нөхөрлөж, “Жинхэнэ Христийг хуурамчаас нь яаж ялгах вэ? Христ бол Бурханы Сүнс, махбодтой болж, хүн болж дэлхий дээр ирсэн. Тэр бол үнэний биелэл, бас Аврагч. Христ нууцыг илчилж, үнэнийг илэрхийлж чадна, хүнийг цэвэрлэж, аварч, Бурханы ажлыг гүйцэтгэж чадна. Харин хуурамч Христүүд бол үндсэндээ чөтгөрүүд. Өөрсдийгөө Бурхан гэж хэчнээн хэлсэн ч ямар ч үнэнийг илэрхийлж, хүн төрөлхтнийг аврах Бурханы ажлыг хийж чадахгүй. Тэд хоосон сургаал номлож, хүмүүсийг хуурахын тулд бага зэргийн гайхамшиг үзүүлж л чадна” гэлээ. Тэгээд эгч надад энэ жишээг хэлсэн. Цагаан халаад, чагнууртай арван хүн бүгд өөрийгөө эмч гэж хэлсэн ч нэг нь л үнэхээр эмч байлаа гэе. Хэн нь жинхэнэ гэдгийг яаж мэдэх вэ? Бид зөвхөн харагдах байдал, хувцаслалтыг нь харж болохгүй. Өвчнийг хэн эмчилж чадах нь чухал. Эмчилж чаддаг хүн бол эмч. Христийг ялган танихдаа бид гадаад төрхийг харж болохгүй, ажил, үг, харуулсан зан чанарт нь тулгуурлан үүнийг шийдэх ёстой. Үнэнийг илэрхийлж, хүн төрөлхтнийг аврах ажил хийж чаддаг бол Христ мөн. Төгс Хүчит Бурханы үг Түүний үг үнэн, хүч чадалтай, эрх мэдэлтэй гэдгийг харуулдаг. Төгс Хүчит Бурхан нь Бурханы зургаан мянган жилийн удирдлагын төлөвлөгөөний нууц, Бурханы ажлын гурван үе шат, бие махбодтой болохын нууц, Бурханы нэрс, Библийн жинхэнэ түүхийг илчилж, Сатан хүнийг завхруулсан тухай үнэн, хүн Бурханыг эсэргүүцдэгийн эх сурвалжийг илчилдэг. Энэ нь бидэнд завхарсан зан чанараа мэдэхэд тусалдаг. Бас Бурхан ямар хүнд дуртай, ямар хүнийг жигшдэг, ямар хүн Бурханы хаанчлалд орж чадах, ямар хүн шийтгүүлэхийг бидэнд хэлж. Бурханы зөвт, халдашгүй зан чанарыг бас илчилдэг. Төгс Хүчит Бурхан аврагдахын тулд завхарсан хүн төрөлхтөнд хэрэгтэй бүх үнэнийг илэрхийлж, шүүлтийн ажил хийж байна. Энэ бүгдээс бид Төгс Хүчит Бурхан бол эцсийн өдрүүдийн Христ, бие махбодтой болсон Бурхан гэдэгт үнэхээр итгэлтэй байж болно. Хуурамч Христүүд үнэнийг илэрхийлж, хүн төрөлхтнийг аврах Бурханы ажлыг хийж чадахгүй, хүний завхралыг засаж бүр ч чадахгүй. Өөрсдийгөө Бурхан гэж хэчнээн хэлсэн ч тэд бол хуурамч, муу ёрын сүнснүүд, тэд унах болно.

Эгчийг нөхөрлөсний дараа зүрх сэтгэл минь цэлмэж, жинхэнэ Христийг ялган танихыг хүсвэл пасторын үгээр явж болохгүйгээ ойлгосон. Хамгийн чухал нь үнэнийг илэрхийлж, хүн төрөлхтнийг аврах ажлыг хийж чаддаг эсэхийг харах юм. Төгс Хүчит Бурхан маш олон үнэнийг илэрхийлж, Библийн нууцыг илчилж, хүнийг шүүж, ариусгах ажлыг хийсэн. Ийм зүйлийг ямар ч хүн хийж чадахгүй. Төгс Хүчит Бурхан бол эргэн ирсэн Эзэн Есүс гэдэгт би итгэлтэй болж, дараа нь тосгондоо ах, эгч нарын хамт байнга цуглаанд оролцсон.

2021 оны 4-р сард нөхрийн хуучин өвчин сэдэрч, эмчилгээ хийлгэж байгаад харамсалтайгаар нас барлаа. Манай хамаатнууд пасторуудаас ёслол зохион байгуулахад туслахыг хүссэн ч пастор, ахлагч нар намайг дооглож, энэ боломжийг ашиглан надаас итгэлээ орхихыг шаардаж, тосгоны дарга ч бас тэгсэн. Намайг үгийг нь сонссонгүй гэж загнаж, надад туслахыг тосгоныхонд хориглолоо. Тосгоны дарга “Хэрэв чи бүх хүнд нүглээ улайж, Төгс Хүчит Бурханыг орхино гэж амлаж, манай сүмд дахиад ирвэл нөхрөө оршуулахад чинь тусалъя” гэлээ. Нөхрийн минь оршуулгыг ашиглаад Бурханд итгэхийг минь болиулах гэж оролдох юм гэж би огт бодоогүй. Үнэхээр үзэн ядмаар, жигшүүртэй байсан. Тэдэнд нүгэл улайх шалтгаан надад байгаагүй. Би зүгээр л нярай хүүгээ тэврээд уйлсан. Намайг хариулахгүй болохоор гэр бүлийнхнээр минь намайг буруутай гэж хэлүүлэх гэж үзсэн. Намайг өмгөөлөх хүн тэнд байгаагүй. Бүх бие чичирч, маш их ганцаардаад, би “Миний буруу гэж хэлэхгүй бол нөхрөө оршуулахад минь тэд туслахгүй, гэхдээ миний буруу гэж хэлбэл би Бурханыг үгүйсгэж, Бурханаас урвана. Яасан нь дээр вэ?” гэж бодсон. Тэгээд би зовж шаналан Бурханыг дуудаж, “Төгс Хүчит Бурхан минь, Та бол Бурхан Өөрөө, бүх зүйлийн цор ганц Бүтээгч, түг түмдийн Төгс Хүчит Бурхан, бүх зүйл Таны гарт байдаг гэдэгт би итгэдэг. Би Таны зохицуулалтыг дуулгавартай дагана” гэлээ. Дараа нь би өмнө нь уншиж байсан Бурханы үгийг санасан. Төгс Хүчит Бурхан ингэж хэлсэн байдаг: “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг… Бурхан, Сатан хоёр сүнсний ертөнцөд тулаан хийх үед чи Бурханыг хэрхэн сэтгэл хангалуун болгож, Түүнд хийх гэрчлэлдээ хэрхэн бат зогсох ёстой вэ? Чамд тохиолддог бүхэн асар их шалгалт гэдгийг, мөн Бурхан чамаар гэрчлэл хийлгэх хэрэгтэй болох тэр цаг үеийг чи мэдэх ёстой” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). Миний ойлгосноор хэдийгээр тосгоны дарга, пасторууд надад саад болж байгаа мэт харагдсан ч үнэндээ Сатан үймүүлж байжээ. Тэд үүнийг миний төлөө гэж хэлж байсан ч үнэндээ оршуулга, хурим, хүүхэд төрүүлэх, байшин барих гэх зэрэг тосгоны ёс заншлыг ашиглаад тосгоныхныг намайг орхиход хүргэж, намайг хүчээр Бурханаас урвуулах гэсэн. Намайг шашиндаа байлгаж, тэднийг дагаж, дуулгавартай байхыг хүссэн. Бурхан эцсийн өдрүүдийн шүүлтийн ажлыг хийхийн тулд Нигүүлслийн эрин үеийн сүмүүдийг орхисон. Хэрвээ тэдний үгэнд орж, сүмд нь буцаад очвол Бурханаар авруулах боломжоо алдана гэдгээ би мэдэж байсан. Бас тамд очиж, тэдэнтэй хамт шийтгэгдэнэ. Энэ нь Сатаны өөдгүй зорилго байсан. Тэд бүгдээрээ надад саад болсон ч би үгэнд нь орж болохгүй. Залбирч, гэрчлэлдээ бат зогсож, Сатаныг шившиглэх ёстой байлаа. Гэхдээ нөхрийн маань оршуулгад бодит асуудал байсаар байлаа. Тосгоныхон, бас гэр бүлийнхэн минь ч бүгд пасторуудын үгэнд орсон учраас надад туслахгүй. Би яах вэ? Тэгээд Бурханыг тасралтгүй дуудаж, “Төгс Хүчит Бурхан минь, нөхрөө оршуулахад минь хэн нэгэн туслах эсэхийг Та л шийднэ. Би одоо Танд итгэж байна. Бүгд Таны гарт байгаа. Би яасан ч Танаас урвахгүй, Танд дуулгавартай байна” гэлээ. Дараа нь би жаахан тайвширч, зовж шаналах минь багаслаа. Яг тэр үед нагац ах маань гадаа хэн нэгэнд “Би танаас гуйж байна. Зээгийнхээ өмнөөс би уучлал гуйя” гэх нь сонсогдлоо. Дарга “Зээ чинь өөрөө уучлал гуйх ёстой” гэсэн. Би “Тэд намайг Бурханаас урвуулахын тулд юу ч хийнэ. Тэгэх тусам нь би гэрчлэлдээ улам бат зогсох ёстой” гэж бодсон. Юм өөрөөр эргэж, санаандгүй байтал ээж залгаад, “Сонсооч, зүгээр дээ. Нөхрийн чинь цэргийн найзууд ирж, туслахаар боллоо. Тэд замдаа явж байгаа” гэлээ. Тэр үед үнэхээр сэтгэл хөдөлсөн. Арга мөхөстөн хямарч байх үед надад туслах хүмүүсийг Бурхан явуулсан. Тэгээд би Бурханы энэ үгийг санасан юм. “Чамайг хүрээлэн буй орчны бүх зүйл Миний зөвшөөрлөөр оршдог, Би бүгдийг нь төлөвлөдөг гэдгийг чи мэднэ. Тодорхой харж, Миний чамд өгсөн орчинд Миний зүрх сэтгэлийг хангалуун байлга. Бүү ай, олон түмний Төгс Хүчит Бурхан чамтай гарцаагүй хамт байна; Тэр та нарын ард зогсдог, Тэр та нарын бамбай билээ” (Үг. I Боть: Бурханы илрэлт ба ажил. Христийн эхэн үеийн айлдварууд, 26-р бүлэг). Бүх зүйл Бурханы гарт байдгийг би харсан. Бурханд найдаж байгаа цагт Бурхан бидэнд зам гаргаж өгнө. Тэд намайг хавчсаар байсан ч би Бурханы удирдамжийг харж, зүрх сэтгэл минь тууштай болж, сөрөг, сул дорой байхаа больсон.

Оршуулга болсны дараа хадам ээж намайг байнга загнаж, тосгоны бусад хүн чамайг Эзэн Есүсээс урвасан гэж бодоод, биднээс зайлсхийж байна гэх боллоо. Хамаатан саднууд ч бас намайг буруу Бурханд итгэлээ гэцгээж, ээжийн хамаатнууд надтай ойртохоос зүрхшээж, ээж л надтай уулзаж байлаа. Гэхдээ ээж байнга л “Чи яагаад пасторууд, тосгоны даргын үгэнд орохгүй байгаа юм? Бодоод үз л дээ, одоо чи нөхөргүй. Энэ хүмүүс, эсвэл хадмынхан чинь байхгүй бол хэн чамд туслах юм бэ? Хүүхэд чинь бага байна. Зүгээр нүглээ улайгаад, Төгс Хүчит Бурханд итгэхээ боль” гэдэг байсан. Хаа ч явсан тосгоныхон миний араар намайг муулж, Төгс Хүчит Бурханд итгэдгийг минь хов жив болгож байлаа. Бодох нь ээ өмнө нь бүгд зүгээр байсан хэр нь Төгс Хүчит Бурханд итгэснээс минь болж одоо намайг хавчиж байсан нь үнэхээр гомдмоор, хэцүү байсан. Тэгэхэд Мьянмарт интернэт тасарсан учраас би онлайнаар номлол сонсож чадаагүй, бусад хүн манайд ирж, надтай нөхөрлөж зүрхлээгүй. Надад харанхуйд унаж, гэрэл харж чадахгүй байгаа мэт санагдаж, Бурханд л залбирч, тэр харанхуй өдрүүдийг туулахад залж чиглүүлэхийг гуйсан. Нэг өдөр би Бурханы хэдэн үгтэй мессеж хүлээн авсан юм. “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно. Шалгалтууд бол Надаас ирж буй ерөөл бөгөөд та нараас хэчнээн олон чинь үргэлж Миний өмнө ирж, Миний ерөөлийг гуйн өвдөг сөгддөг билээ? Тэнэг хүүхдүүд! Та нар үргэлж, сайныг билэгдсэн цөөн хэдэн үгийг л Миний ерөөл гэж тооцогдоно хэмээн боддог ч гашуун зовлон бол Миний ерөөлүүдийн нэг гэдгийг таньдаггүй” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Тэр үгийг уншаад сэтгэл маш их хөдөлж, удаан өвдсөний дараа гэнэт эм уух шиг болж, маш их хүч чадал, итгэлтэй болсон. Бурханы үгийг тунгаан бодоод би Бурханыг дагах нь амар амьдрал биш гэдгийг ойлгосон. Хүн бүр гай зовлон туулах ёстой. Бие минь зовсон ч энэ нь надад Бурханд найдаж, илүү их залбирах сэдэл өгч, зовох тусмаа би үнэнийг эрж хайх урам зоригтой болж, Нэг л мэдэхэд Бурханы дээд эрхийг бага зэрэг мэддэг болж, Бурхантай харилцах харилцаа минь сайжирч, Бурханыг дагахаар шийдсэн. Би үргэлж Бурханд итгэдэг байсан ч Бурханы надад өгдөг нигүүлсэл, жаргалыг эдлэхээ л мэддэг байсан. Зовлон шаналал, шалгалтыг хэзээ ч туулж байгаагүй. Өмнө нь би Эзэний талаар, бас бусдыг таних талаар сайн мэдэхгүй байсан ч одоо Төгс Хүчит Бурханд итгэгчийн хувиар ийм бэрхшээлтэй тулгараад бага зэрэг зовсон ч ялган таньж сурч, пастор, ахлагч нарын Бурханыг эсэргүүцэгч хуурамч талыг олж харсан. Өмнө нь би пасторуудыг Библи тайлбарлаж, бидний төлөө залбирч чаддаг гэж харж байсан болохоор тэд бол хайр татам, бас Библи, Бурханыг ойлгодог гэж бодсон. Гэтэл Эзэн Есүс эргэн ирснийг сонсоод тэд эрж хайгаагүй, судлаагүй. Үүнээс ч долоон дор нь, Бурханы ажлыг судлахад нь итгэгчдэд саад болж, тосгоны ёс заншил, хүмүүсийг ашиглан над руу дайрч, Төгс Хүчит Бурханыг орхиулах гэж хүчилсэн. Тэд бол хоёр нүүрт фарисайчууд гэдгийг би ухаарч, тэднийг бүрмөсөн голсон. Тэр бүх сэтгэлийн дарамт, шаналлыг эргээд бодоход Бурханы үгийн удирдамж байгаагүй бол тэр чөтгөрүүдээс болж би галзуурах байсан байх. Бурханы үгээр би тэр бүх бэрхшээлийг давж гарсан. Төгс Хүчит Бурханд маш их талархаж байна. Хэсэг хугацааны дараа Мьянмарын интернет ирж, би зарим гишүүдтэй холбогдож, хамт цуглаан хийсэн. Гэхдээ пасторууд, тосгоны даргын хавчлага улам дордсон доо.

2022 оны 1-р сард тэд тосгоны бүх хүнийг дуудаж, хурал хийлээ. Ойролцоогоор гурван зуун хүн байсан. Ах, эгч бидний арван дөрвөн хүнийг тэд наранд явган суулгав. Тэгээд тосгоны дарга “Энэ тосгонд хоёр өөр итгэл үнэмшил байж болохгүй. Энэ хурлыг хийж байгаа нь Төгс Хүчит Бурханыг дагагч та нараар шийдвэр гаргуулах гэсэн юм. Тосгоныхны өмнөөс би асууя. Та нар Төгс Хүчит Бурханд итгэсээр байх уу? Эсвэл сүмдээ эргэж ирэх үү?” гэлээ. Тэгээд тэд бидний хамаатан садныг нэг нэгээр нь дуудаж, биднийг ятгах гэж оролдлоо. Ай Ван ахын аав нь тосгоны дарга байсан тул хүүгээ өвдөг сөгдөхийг шаардсан. Ай Ван өвдөг сөгдөхөөс татгалзаж, “Энэ итгэл буруу биш” гэсэнд аав нь уурлаж, “Эцэг эхийнхээ итгэдэг зүйлд чи итгэх ёстой. Үгэнд орохын оронд чи Төгс Хүчит Бурханыг сонгоод, биднийг орхиж байна” гэлээ. Ай Ван: “Би Бурханд итгэдэг. Яахлаараа та хоёрыг орхисон болдог юм бэ? Би аав ээждээ хайртай ч Бурханд бүр их хайртай” гэсэн юм. Энийг сонсоод аавынх нь уур бүр их хүрч, “Чи бол миний хүү! Чиний бүх зүйл миний гарт байгаа! Чи надтай ингэж ярих ёсгүй!” гэж хашхирлаа. Харах тусам тэд ямар биеэ тоосон хүмүүс болохыг би улам тод харсан. Тэд Эзэнд итгэдэг ч Эзэнийг огт хүндэлж, өргөмжлөөгүй. Тэгтэл нэг төрийн албан хаагч: “Хятад улс Төгс Хүчит Бурханд итгэхийг хориглож, итгэгчдийг баривчилдаг. Бид энд байцаалтаа явуулна. Хэн та нарыг энэ итгэлд аваачсан? Удирдагч чинь хэн бэ?” гэхэд бидэнд удирдагч байхгүй гэж бид хэлсэн. Өөр нэг албан хаагч биднийг дарамталсан ч бид удирдагч байхгүй гэсээр байлаа. Дүүргийн нэг албан хаагч биднээс “Төгс Хүчит Бурхан гэж юу гэсэн үг юм?” гэж асуухад нь би “Та мэдэхгүй гэж үү? Төгс Хүчит Бурхан таныг бүтээсэн. Бүтээлийн Эзэн шүү дээ” гэлээ. Энийг сонсоод тэр галзууртлаа уурлаж, биднийг сонголтоо хий гээд, “Төгс Хүчит Бурханд итгэнэ гэж сонговол ‘үргэлжлүүлнэ’ гэж хэл. Итгэхгүй гэж сонговол ‘болино’ гэж хэл” гэлээ. Хэрэв “үргэлжлүүлнэ” гэж сонговол биднийг дээд шатныхандаа мэдээлэх байлаа. Бас “үргэлжлүүлнэ” гэж сонговол тосгоноос явах ёстой, “болино” гэж сонгосон хүмүүс нь эндээ үлдэж, сүмд буцаад очиж болно гэж дарга хэлэв. Тэгээд тэд бидний шийдвэрийг хэлүүлэхэд миний урд байсан гурван эгч “болино” гэсэн. Тэд хавчлагаас айсан гэж би бодож байна. Тэгээд миний ээлж ирэхэд ээж хүүхдийг минь тэврэнгээ итгэхээ боль гэж над руу хашхирлаа. Тэднийг хараад сэтгэл маш их өвдөж, баривчлагдах юм бол яана аа? Ээж хүүхдийг минь халамжлах ёстой болно гэж бодсон. Тэгээд би Бурханд залбирч, итгэл өгөхийг гуйлаа. Эзэн Есүс хэлэхдээ, “Эцэг, эхээ Надаас илүү хайрладаг хүн Миний хувьд зохистой биш: хүү, охиноо Надаас илүү хайрладаг хүн Миний хувьд зохистой биш юм. Загалмайгаа үүрээд Миний араас дагадаггүй хүн Миний хувьд зохистой нэгэн биш” (Матай 10:37–38). “Зөвт байдлын төлөө хавчигддаг хүмүүс ерөөлтэй еэ: учир нь тэнгэрийн хаанчлал тэднийх билээ” (Матай 5:10). Төгс Хүчит Бурхан ингэж хэлсэн байдаг: “‘Бурхан бол хүний амийн эх сурвалж’ гэж Бурхан хэлсэн. Энэ үг ямар утга учиртай вэ? Энэ нь бидний амь болон сүнс Бурханаас ирсэн; Бурханаар бүтээгдсэн, тэдгээр нь эцэг эхээс маань ирээгүй, мэдээж байгалиас заяагаагүй гэдгийг бүх хүнд мэдүүлэх зорилготой байдаг. Эдгээрийг Бурхан бидэнд өгсөн. Бидний махан бие л эцэг эхээр дамжин төрсөн боловч тэр нь ч гэсэн Бурханы зохицуулалтаас үүдэлтэй. Хүн төрөлхтнийг Бурхан бүтээж, хүмүүсийн өвөг дээдсийг Бурхан бүтээсэн тул бидний эцэг эхийг ч бас Бурхан бүтээсэн, тэд байгалиас үүсэн гараагүй гэдэгт эргэлзэх юмгүй. Хүмүүсийн хувь заяа Бурханы гарт байдаг. Бид Бурханд итгэж чадна гэдэг нь Бурханы бидэнд олгосон боломж; энэ нь Бурханы тогтоосон зүйл, Бурханы нигүүлсэл юм. Иймээс чи өөр хэний ч төлөө үүрэг хүлээж, хариуцлага үүрэх албагүй; чиний цорын ганц даалгавар бол Бурханы төлөө, бүтээгдсэн зүйлийн биелүүлэх ёстой үүргийг биелүүлэх явдал юм. Энэ нь хүний хамгийн их хийх учиртай зүйл бөгөөд хүний амьдралын бүх томоохон асуудал дундаас хамгийн их гүйцэлдүүлэх учиртай зүйл, хүний амьдралын гол хэрэг явдал юм” (Үг. III Боть: Эцсийн өдрүүдийн Христийн яриа. Эндүү ташаа үзэл бодлоо танин мэдсэнээр л хүн үнэнээсээ өөрчлөгдөж чадна). Бидний хувь заяа бүхэлдээ Бурханы гарт байдгийг би үүнээс ойлгосон. Хаана төрж, өсөх, ямар гэр бүлтэй байх, амьдралдаа ямар бэрхшээл туулах гээд энэ бүгдийг Бурхан тогтоосон. Хэдий би хүүхдээ төрүүлсэн ч хүүгийнхээ төлөө эх хүний үүргээ гүйцэтгэж л чадна. Би хүүхдээ төрүүлж, өсгөж чадах ч түүний хувь заяа, түүнд тохиолдох зүйлийг ээжийн хувиар өөрчилж чадахгүй. Зарим хүүхэд жаахан байхдаа өнчирдөг ч ямар ч байсан том хүн болж өсдөг. Яг л жаахан байхад минь аав ээж хоёр салсан шиг. Надад бусад хүүхдүүдийнх шиг аав байгаагүй. Гэхдээ би дажгүй л өсөж том болсон. Хүүхдийн минь хувь заяаг Бурхан тодорхойлно. Ээж залуу хэвээр байна. Намайг байхгүй бол ээж хүүг минь асарч тойглож чадна. Би тэр хоёрыг Бурханд даатгаж, Бурханы зохицуулалтад захирагдах ёстой байсан. Бурханд итгэж, Бурханыг дагахаар сонгож, гэрчлэлдээ бат зогсож, Сатаныг шившиглэх ёстойгоо би улам их мэдэрсэн. Тиймээс би босож зогсоод, “үргэлжлүүлнэ” гэлээ. Тосгоны дарга “Чи алдаа гаргаж байна” гэж хэлсэн ч би хариуд нь “Би үргэлж Бурханыг, Бурханы үгийг дагана. Энэ алдаа биш” гэлээ. Албаны хүн намайг ууртайгаар загнаж, урвагч, тэрслэгч гэж дуудсан. Зүрх сэтгэлдээ би Төгс Хүчит Бурхан олон үнэнийг илэрхийлж, эцсийн өдрүүдийн шүүлтийн ажлыг хийсэн, эргэн ирсэн Эзэн Есүс гэдгийг мэдэж байсан. Би Бурханы авралыг хүлээн авч, Бурханы дуу хоолойг сонсож, Хурганы мөрийг дагаж байна. Энэ яахаараа Эзэнээс урвасан байх юм бэ? Би тэднийг няцаахыг хүссэн ч тэд маш их шуугилдаад надад боломж гараагүй. Ли ахлагч намайг ачлалгүй амьтан гээд, банз авч зодох гэсэн. Би маш их айж, чимээгүй Бурханд залбирсан. Тэгтэл хадам ээж гарч ирээд, түүнийг болиулсан. Энэ нь Бурханы хамгаалалт байлаа. Тэгтэл өөр таван гишүүн “үргэлжлүүлнэ” гэлээ. Бууж өгөхгүй байгааг маань хараад тэд удирдагч чинь хэн бэ гэж асуусаар байлаа. Бидний хэн нь ч тэдэнд хэлээгүй. Тэгэхэд бид наранд маш удаан явган сууж, ес гучаас тав хүртэл долоон цаг гаруй, хоол ч үгүй, ус ч үгүй наранд явган сууснаас болоод нэг ахын даралт багасаж, ухаан алдсан. Гэрийнхэн нь туслахаар очсон ч дарга тэднийг болиулж, “Та нарын Бурхан жинхэнэ Бурхан юм бол яагаад тэр ухаан алдчихав?” гэлээ. Дараа нь дарга биднийг гэр бүл, мал хуй, эд хөрөнгө, бүх зүйлээ аваад тэр шөнөдөө тосгоноос яв, явсны чинь дараа гэрийг чинь шатаана гэлээ. Төрийн албан хаагч “Цагаа бүү үр. Эд нар удирдагчаа илчилснээс үхэхийг илүүд үзнэ. Гэр лүү нь эхлээд явуулчих. Маргааш би эднийг засгийн газарт мэдээлье. Дээд шатныхан шийдвэрлэнэ биз. Энэ хэд айх болно” гэлээ. Гэхдээ би үнэндээ айгаагүй. Бүх зүйл Бурханы гарт байгааг мэдэж байсан. Албаныхан ирээд биднийг баривчилсан ч Бурхан үүнийг зохицуулдаг. Энэ бүгд Бурханы гарт байгаа.

Тэгээд гурав дахь өдөр нь Засгийн газраас тосгоны хурал зарлаж, дөрвөн зуун хүн ирлээ. Тэд биднээс Бурханыг доромжилж, итгэлээ орхихыг шаардана гэж айсан учраас би Бурханд залбирч, биднийг хамгаалж бат зогсоогооч гэж гуйлаа. Тэнд очиход дүүргийн дарга бидэнд “Та нар залуу байгаа болохоор ойлгохгүй байна. Би та нарт хариуцлага тооцох гээгүй. Одоо та нар эцэг эхийнхээ үгэнд орж, шаргуу ажиллах ёстой. Төгс Хүчит Бурханы үгийг битгий унш, сайн мэдээг нь түгээхээ боль. Тэгэхгүй бол тосгоны дарга та нарыг баривчилж, засгийн газарт тушаана” гэлээ. Захиргааны зөвлөлийн нэг албан хаагч бүх хүнд хандан “ХКН Төгс Хүчит Бурханыг дагагчдад яаж хандана, бид ч бас тэгж хандана. ХКН тэр итгэгчдийг мөшгөж, баривчилж, үхтэл нь зодсон ч ял шийтгэл хүлээдэггүй. Бид ч бас адилхан. Итгэгчид бүгд баривчлагдах нь тодорхой. Тэд юу хийсэн, гэмгүй юу үгүй юу гэдэг нь хамаагүй. Бид тэднийг үхтэл нь зодно, ямар ч ял авахгүй. Тэр итгэгчид буруу зүйл хийгээгүй гэж хэлэхийг хэнд ч зөвшөөрөхгүй. Энэ бол засгийн газрын тушаал. Та нар эсэргүүцэж болохгүй. Хэн нэгэн Төгс Хүчит Бурханд итгэдэг л бол түүнийг мэдээл” гэлээ. Дараа нь ах, эгч бид хэд рүү заагаад, бүх хүнд хандан “Тэдний царайг сайн хараад, хэн гэдгийг нь тогтоо. Тэд Төгс Хүчит Бурханд итгэдэг. Тэднийг цуглаан, номлол хийхийг нь харвал мэдээлээрэй” гэсэн. Тэгээд дүүргийн ажилтан Бурханыг доромжилсон материал бүх хүнд уншиж өглөө. Засгийн газрын зэвүү хүрмээр үг бүх хүнийг мэхэлж, зарим хүн биднийг жигшсэн байдлаар харж байлаа. Хэлсэн зүйлд нь миний уур маш их хүрсэн. Засгийн газар итгэгчид биднийг хавчиж, итгэхийг маань болиулах гэж оролдож байгааг би мэдэж байсан. Тэд хүмүүсийг аймхай, хулчгар байж, Төгс Хүчит Бурханы ажлыг судлалгүй, Бурханы авралыг алдаасай гэж хүссэнд би тэр диаволуудыг үнэхээр үзэн ядсан. Дараа нь засгийн газар биднийг гэр лүү маань явуулсан юм. Гэртээ ирээд би Төгс Хүчит Бурханы үгийг уншсан. “Сатан хэчнээн ‘хүчирхэг’ ч бай, хэчнээн давлиун, амбицтай ч бай, хэчнээн их хор хохирол учруулах чадалтай ч бай, хүнийг ялзруулж, урхидах арга барил нь хэчнээн ч өргөн хүрээтэй бай, хүнийг айлган сүрдүүлэх заль мэх, явуулга нь хэчнээн ч ухаалаг бай, оршин тогтнодог хэлбэр нь хэчнээн ч хувирамтгай бай хамаагүй, тэр хэзээ ч ямар нэгэн амьд зүйлийг бүтээж чадаагүй, хэзээ ч бүх зүйлийн оршин тогтнолын хууль, дүрмийг тогтоож чадаагүй, бас амьтай, амьгүй аливаа эд юмыг хэзээ ч удирдаж, захирч чадаагүй юм. Орчлон ертөнц, өргөн уудам газар нутаг даяар, түүнээс төрж, түүнээс болж оршин тогтнодог нэг ч хүн, нэг ч эд юм байхгүй; түүнд захируулж, удирдуулдаг нэг ч хүн, нэг ч юм байхгүй. Харин ч эсрэгээрээ, тэр Бурханы эрх мэдэл дор амьдрах ёстойгоор барахгүй Бурханы бүх тушаал, захирамжийг дуулгавартай дагах ёстой. Бурханы зөвшөөрөлгүйгээр газар дээрх дусал ус юм уу элсний ширхэгт хүрэх ч Сатанд хэцүү; Бурханы зөвшөөрөлгүйгээр Бурханы бүтээсэн хүн төрөлхтөн байтугай газар дээрх шоргоолжийг ч хөдөлгөх эрх чөлөө Сатанд байхгүй. Бурханы нүдээр бол Сатан, уулын сараана цэцэгс, агаарт нисэх шувууд, тэнгисийн загас, хөрс шороон дээрх өтнөөс ч дорд. Бүх зүйлийн дундах түүний үүрэг гэвэл бүх зүйлд болон хүн төрөлхтөнд үйлчилж, бас Бурханы ажил болон удирдлагын төлөвлөгөөнд үйлчлэх явдал юм. Түүний уг чанар хэчнээн ч хорлонтой, мөн чанар нь хэчнээн ч ёрын муу бай, Бурханд үйлчлэл үзүүлж, Бурханы товойлгогч байх чиг үүргээ лхариуцлагатайгаар биелүүлэх нь түүний хийж чадах ганц зүйл юм. Сатаны мөн чанар, байр суурь ийм байдаг. Түүний мөн чанар нь амь, хүч чадал, эрх мэдэлтэй холбоогүй; тэр бол ердөө л Бурханы гар дахь тоглоом, Бурханд үйлчлэх машин төдий юм!” (Үг. II Боть: Бурханыг мэдэх тухай. Цор ганц Бурхан Өөрөө I). Үүнийг уншаад надад итгэл төрсөн. Пасторууд биднийг дарамталж, засгийн газар хавчиж, гэрийнхнийг маань ашиглаад Төгс Хүчит Бурханыг орхиулах гэж оролдож болно. Гэхдээ тэд юу ч хэлж, хийсэн бай, Бурханы зөвшөөрөлгүйгээр юу ч хийж чадахгүй. Яг л Ли ахлагч намайг зодох гэж оролдоход хадам ээж зогсоосонтой адилхан. Надад дургүй хэр нь хадам ээж намайг хамгаалсан. Энэ бүгд Бурханы зохицуулалт байсан. Бурхан бүх зүйлийг захирдгийг би үнэхээр мэдэрч, Бурхан намайг үнэхээр харж хандаж байгааг мэдэрсэн. Бурхан бидний биеийн хэмжээнд үндэслэн нөхцөл байдлыг зохицуулдаг. Бурхан дааж чадах хэмжээгээр минь надад өгсөн. Энэ туршлагаар Бурханд итгэх итгэл минь нэмэгдэж, Бурханы хийдэг бүхэн сайн гэдгийг мэдэрсэн. Би Бурханд маш их талархаж байна. Энэ бүхнийг туулаад би пастор, ахлагч нарын Бурханыг эсэргүүцэгч уг чанарыг тодорхой харсан. Бурханы үгэнд ингэж хэлдэг. “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы далбааг намируулдаг атлаа Түүнийг зориуд эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд бусдыг хөтөлдөг антихристүүд гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг. I Боть: Бурханы илрэлт ба ажил. Бурханыг мэддэггүй бүх хүн бол Бурханыг эсэргүүцдэг хүмүүс юм). Тэр пасторууд Библийг ойлгоогүй. Тэд Библийн үг, хоосон сургаалыг л зааж, Эзэнийг огт угтан аваагүй, үнэнийг бүр ч эрж хайгаагүй. Эцсийн өдрүүд дэх Бурханы ажилтай тулгараад эрж хайж, судлах гэж хичээгээгүй. Бурханы үгийг буруу тайлж, итгэгчийг төөрөлдүүлэхээр оролдож, Эзэн эргэн ирснийг номлож байгаа хүмүүсийг яллаж, Эзэнийг угтан авахад нь итгэгчид саад болохоор оролдож, итгэгчдийг хамгаалж байна гэцгээсэн. Үнэндээ тэд биднийг өөрсдийг нь биш, Төгс Хүчит Бурханыг дагах вий гэхээс айсан. Энэ нь тэдний байр суурь, амин зуулгад заналхийлэх учраас тэд биднээс Бурханыг орхихыг хүссэн. Тэр ч бүү хэл оршуулга, хурим, хүүхэд төрүүлэх, байшин барих уламжлалыг ашиглан намайг сүрдүүлж, албадаж, итгэлийг минь болиулах гэж оролдсон. Төгс Хүчит Бурханыг орхиулах гэсэндээ нөхрийн минь оршуулгыг ашиглаж, итгэлээ орхихгүй болохоор засгийн газраар далимдуулан тосгоны хурал хийж, намайг хавчиж, намайг Бурханаас урвана гэж найдсандаа гэр бүлийг минь ашигласан. Тэгээд биднийг хөөж, гэрийг маань шатааж, дээд шатныханд барьж өгөхийг хүссэн. Итгэгчдийг хавчихын тулд тэд яахаас ч буцахгүй. Тэд биднийг Төгс Хүчит Бурханаас урваж, Бурханы хаанчлалд орох боломжоо алдаасай гэж хүссэн. Тэр пасторууд үнэхээр харгис, хэрцгий. Би Эзэн Есүсийн нэгэн цагт хэлж байсан үгийг санасан. Эзэн Есүс ингэж хэлсэн: “Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч бас оруулдаггүй… Хоёр нүүрт хуулийн багш нар, фарисайчууд та нар золгүй еэ! Та нар тэнгис далай болон газар нутгийг тойрч, ганц хүнийг сүсэгтнээ болгохын тулд уруу татан, тэгэх үедээ түүнийг өөрсдөөсөө хоёр дахин дор тамын хүү болгодог” (Матай 23:13, 15). Тэр пасторууд биднийг хамгаалах нэрийдлээр Бурханы шинэ ажлыг хүлээн авахад маань саад болж, Бурханыг эсэргүүцэх буруу зам руу хүмүүсийг хөтөлсөн. Эцэст нь тэднийг там руу хөтөлнө. Тэд бол диаволууд, хүмүүсийг Бурханы хаанчлалд ороход саал болдог, хүмүүст үнэхээр хор учруулж байгаа антихристүүд. Үнэн болон Бурханыг үзэн яддаг тэдний мөн чанарыг би тодорхой харж, итгэл минь улам тууштай болсон. Тэд надад саад болох гэж хэчнээн оролдсон ч би Төгс Хүчит Бурханыг хаяхгүй. Би үүргээ сайн гүйцэтгэж, Бурханы авралыг хүлээн авахын тулд Бурханы ирэлтийг хүсэн хүлээдэг илүү олон хүнийг Бурханы өмнө авчирна гэж залбирсан. Тэд Төгс Хүчит Бурханд итгэж, онлайн цуглаан хийхийг маань болиулах гэж оролдсон. Тиймээс гурван өдөр тутамд дарга албаны хүмүүсээр бидний утсыг шалгуулж, утсан дээр фэйсбүүк байвал устгадаг байлаа. Бид тэдний, бас засгийн газрын ажиглалтаас зайлсхийхийг оролдож, тариалангийн багаж хэрэгслээ аваад уул руу гарч, ажиллаж байгаа дүр эсгээд цуглаан хийдэг байлаа. Бид тосгонд байхдаа итгэлийнхээ талаар чөлөөтэй ярьж зүрхэлдэггүй байсан. Тэд биднийг болиулах гэж оролдсон ч бид Бурханд найдаж, сайн мэдээг хаа сайгүй түгээсээр, цаг хугацаа өнгөрөх тусам улам олон хүн сайн мэдээ хүлээн авсан. Гэтэл нэг удаа тосгоны дарга сайн мэдээ түгээж байгааг минь мэдээд, бусад ах эгчээс урвуулахыг оролдож, хэнд номлосныг минь асууж, намайг юу ч хэлэхгүй болохоор сүрдүүлж, итгэлээ орхиж, сүмдээ буцаж ир, тэгэхгүй бол чамайг баривчлуулна шүү гэсэн. Тиймээс сайн мэдээг хэвийн номлож, баривчлагдахгүйн тулд би Мьянмараас зугтаж, өөр улс луу явсан. Одоо би бусад ах, эгч нарын хамт амьдарч, хамтдаа Бурханы ажлыг гэрчилж, нөхөрлөж, сайн мэдээ түгээдэг. Надад маш их таалагдаж байгаа. Би зовж шаналж, маш их хавчлага туулсан ч пастор, ахлагч нарыг ялган таньдаг болсон. Одоо би засгийн газрын ёрын мууг илүү тодорхой харж, тэдэнд хязгаарлагдахаа больсон. Бас Бурханы дээд эрхийг илүү их мэддэг болж, Бурханд итгэх итгэл минь нэмэгдсэн. Аюулгүй орчинд энэ бүхэн хэзээ ч тохиолдохгүй байх байсан юм.


8. Халдсан ч гэсэн үнэнийг хэрэгжүүл

Април, Филиппин

2020 оны 5-р сард би эцсийн өдрүүд дэх Төгс Хүчит Бурханы ажлыг хүлээн авлаа. Би урам зоригтойгоор эрэлхийлж, үүргээ идэвхтэй гүйцэтгэсэн юм. Арван сарын дараа гэхэд би чуулганы удирдагчаар сонгогдсон. Тухайн үед би маш их дарамтан дор байлаа. Би өөрөө залуухан, үнэний талаарх ойлголт маань нимгэн мэт санагдсан учраас энэ үүргийг биелүүлж чадахгүй байх вий гэж айж байлаа. Тэгээд би Бурханд залбирч, дараа нь Бурханы үгийн нэг хэсгийг эргэн санав: “Бүх зүйл Бурханы гарт байдаг, хүмүүс ердөө л Түүнтэй хамтран ажиллаж байгаа гэдэгт чи итгэх ёстой. Хэрэв чиний зүрх сэтгэл чин үнэнч бол Бурхан үүнийг харж, чамд бүх замыг нээж, бэрхшээлийг хэцүү бэрх биш болгоно. Чи ингэж итгэх ёстой. Та нар бүхий л хүчин чадлаа дайчилж, бүх зүрх сэтгэлээ зориулж байгаа цагт үүргээ биелүүлж байхдаа юуны ч талаар санаа зовох хэрэггүй. Бурхан чамайг хүнд байдалд оруулж, чадахгүй зүйлийг чинь хийлгэх гэж албадахгүй” (Эцсийн өдрүүдийн Христийн яриа номын “Бурханд итгэхийн хамгийн чухал хэсэг бол үнэнийг хэрэгжүүлэх явдал юм”). Бурханы үг надад итгэл өгч, Бурхан хүмүүсийн зүрх сэтгэлийг хардаг гэдгийг би ойлгосон юм. Би Бурханы хүслийг чин сэтгэлээсээ бодолцон үзэж, чадах чинээгээрээ хичээж байгаа цагт Бурхан намайг удирдан чиглүүлнэ. Үүнийг мэдээд би дарамт мэдрэхээ больж, үүрэгтээ өөрийгөө зориулж эхлэв.

Хожим нь чуулган сайн мэдээний хоёр санваартныг яаралтай сургах шаардлагатай болсон юм. Кевин ах хэв чанар сайтай, цуглаан дээр нэлээд идэвхтэй, сайн мэдээ түгээх зарчмуудыг ойлгодог болохыг би олж мэдсэн. Мөн үүргээ идэвхтэй гүйцэтгэж, тодорхой үр дүнд хүрсэн Жанел эгч байсан. Бусдыг бодвол тэр хоёр энэ үүрэгт тохирох юм шиг санагдаж, удирдагч маань ч надтай санал нийллээ. Тиймээс би хоёуланг нь сайн мэдээний санваартан болгов. Хэсэг хугацааны дараа тэд үүрэгтээ гаршсан тул би тэдэнд бие даан үүргээ гүйцэтгэхийг зөвшөөрч, усалгааны ажилд бүх эрч хүчээ зориуллаа. Хэдэн долоо хоногийн дараа би сайн мэдээг дөнгөж хүлээн авсан хүмүүсийн зарим нь цуглааны бүлгээс гарч, сайн мэдээ түгээдэг зарим хүн үүргээ гүйцэтгэхэд бэрхшээлтэй тулгараад, шийдвэрлэж чадаагүйг олж мэдсэн. Би сайн мэдээний ажил дахь энэ бүх бэрхшээлийг хараад, “Энэ хоёр сайн мэдээний санваартан бодит ажил хийж байна уу?” гэж бодож эхэлсэн. Ингээд тэдний ажлыг нарийвчлан судлахаар очлоо. Тэд зөвхөн юм зохицуулдаг ч өөрсдөө ажлаа хийдэггүй, хянаж шалгах ажил хийдэггүй, цуглаан дээр бодит асуудлыг шийдвэрлэдэггүй, бусад ах эгч нарт үүргээ зохих ёсоор гүйцэтгэхийг л сануулж, шавдуулдаг байсан гэдгийг би олж мэдсэн. Энэ нь ах эгч нарын асуудал шийдвэрлэгдэхгүй байхад хүргэж байлаа. Эдгээр нөхцөл байдлын талаар мэдсэний дараа маш их урам хугарч, “Чуулганы санваартнуудын хувьд бодит асуудлыг шийдвэрлэхгүй байх нь хайхрамжгүй хэрэг биш үү?” гэж бодогдсон юм. Бас Кевин ах ажлаа зохих ёсоор хийхгүй, тоглоом тоглож, харин Жанел эгч энэ хугацаанд үүрэгтээ нэлээд хойрго, хариуцлагагүй хандаж байсныг олж мэдсэн. Би эхлээд тэдэнтэй нөхөрлөж, үүрэгт нь байгаа асуудлыг зааж хэлмээр байсан ч бид үргэлж сайн ойлголцдог байсан тул энэ нь бидний харилцааг муутгах вий гэж айж байлаа. Хэрэв би асуудлыг нь хэлбэл тэд намайг юу гэж бодох бол? Тэд намайг хүчин чармайлтыг нь олж хараагүй, зөвхөн дутагдал дээр нь анхаарлаа хандуулж байна, хайрлах сэтгэлгүй гэж хэлэх болов уу? Ах эгч нар намайг сайн хүн, бусдыг ойлгож, санаа тавьдаг хүн гэж хардаг гэдэгт би найдаж байсан. Би энэ явдлаас болж нэр хүндээ унагахыг хүсээгүй. Хэрэв хоёр санваартан үүнийг хүлээн авч чадалгүй, сөрөг болж, үүргээ гүйцэтгэхийг хүсэхгүй бол ах эгч нар намайг удирдагчийн ажил хийх чадваргүй гэж бодох болов уу? Намайг муу удирдагч гэх болов уу? Удирдагч маань энэ талаар мэдвэл надтай харьцаж магадгүй. Гэхдээ нэгэнт би чуулганы ажлыг хариуцаж байгаа юм чинь эргэцүүлж, тодорхой мэдлэг олж авахад нь туслахын тулд тэдний асуудлыг зааж хэлэх нь миний үүрэг гэж бодсон. Би зөрчилдөж байсан ч эцэст нь хэлж чадахгүй хэвээр байлаа. Оронд нь би Бурханы урам зориг, тайтгарлын үгсийн заримыг тэдэнд илгээж, үүргээ яаж сайн гүйцэтгэх талаар тэдэнтэй эелдгээр нөхөрлөсөн. Дараа нь надад маш их буруутай мэт санагдаж, шударга бус, ов мэхтэй байгаа мэт санагдсан юм.

Нэг шөнө би “Сайн мэдээний ажлын үр дүнгүй байдал надтай шууд холбоотой. Сайн мэдээний хоёр санваартан үүрэгтээ хариуцлагагүй хандаж, бодит асуудлыг шийддэггүй, ах эгч нарыг үүрэгтээ үр дүн гаргахгүй байхад хүргэж байгааг харсан. Зарим ах эгч сөрөг байдалд орж, шинээр ирсэн зарим хүн цуглааны бүлгээс гарсан ч би энэ хоёр санваартны асуудлыг огт зааж хэлээгүй” гэж бодсоор унтаж чадаагүй. Зүрх сэтгэлд минь маш их гэм буруутай мэдрэмж төрж, юу хийхээ мэдэхгүй байсан тул Бурханд чин сэтгэлээсээ залбирч, гэгээрлийг нь эрж хайж, энэ асуудлыг шийдвэрлэхэд намайг удирдан чиглүүлээч гэж гуйсан. Би залбирсныхаа дараа, намайг маш их зоригжуулсан Бурханы зарим үгийг агуулсан туршлагын гэрчлэлийн видео үзсэн юм. Төгс Хүчит Бурхан ингэж хэлсэн байдаг: “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, туйлын хүн чанар муутай хүн юм. Илүү нарийвчлан авч үзвэл, энэ хүн хүн чанараа алдсаны ямар илэрхийллийг харуулдаг вэ? Ийм хүмүүс ямар онцлог шинжтэй байдаг, ямар онцгой илрэлийг харуулдгийг задлан шинжилцгээе. (Тэд аминч, өөдгүй байдаг.) Аминч, өөдгүй хүмүүсийн үйлдэл хааш яаш байдаг бөгөөд өөрт нь хамаагүй юм бүхэнд хүйтэн хөндий ханддаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй… Гүйцэтгэж байгаа үүргээсээ үл хамааран ямар ч хариуцлага хүлээдэггүй зарим хүн бий. Тэд олж илрүүлсэн асуудлаа дээд тушаалтандаа мэдээлдэггүй. Хүмүүс хөндлөнгөөс оролцож, үймүүлж байгааг хараад нүдээ анин өнгөрүүлдэг. Хорон муу хүмүүс мууг үйлдэж байгааг хараад болиулах гэж оролддоггүй. Бурханы гэрийн ашиг сонирхлыг ч, өөрсдийн үүрэг, хариуцлагыг ч өчүүхэн төдий ч хайхардаггүй. Ийм хүмүүс үүргээ биелүүлэхдээ ямар ч бодит ажил хийдэггүй; тэд тав тухад шунадаг бялдууч хүмүүс бөгөөд өөрсдийн нэрэлхүү зан, нэр нүүр, байр суурь, ашиг сонирхлын төлөө л ярьж, үйлддэг, өөрсдөд нь ашигтай ямар ч зүйлд цаг зав, хүчин чармайлтаа заавал зориулдаг” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Би Бурханы үгийг уншаад маш их гуниглалаа. Өмнө нь би өөрийгөө сайн хүн чанартай, ах эгч нартаа тэвчээртэйгээр тусалж, үйлдэл хийхдээ үргэлж бусдын сэтгэлийг бодож, тэднийг гомдоохыг хүсдэггүй гэж боддог байсан. Би өөрийгөө Бурханы хүслийг харгалзан үздэг, сайн хүн гэж боддог байлаа. Гэвч хоёр санваартан үүрэгтээ хариуцлагагүй хандаж, чуулганы ажлыг хойшлуулж байгааг хараад чуулганы эрх ашгийг хамгаалаагүй, тэдний асуудлыг ч зааж хэлээгүй. Харин ч тэдний асуудлыг хэлбэл харилцаагаа сүйтгэчих байх гэж эмээгээд тэднийг өөгшүүлсэн. Хэрэв би тэднийг сөрөг болговол удирдагч маань намайг шүүмжилж, ах эгч нар маань намайг муугаар харах вий гэж бас санаа зовж байлаа. Би өөрийнхөө нэр нүүр, байр суурь, хувийн ашиг сонирхлын төлөө чуулганы ажлыг хойшлуулахыг илүүд үзсэн. Энэ нь Бурханы хүслийг огт харгалзан үзээгүй бөгөөд би сайн хүн биш байсан. Үнэн хэрэгтээ, сайн хүн чанартай хүмүүс бол үнэнийг хэрэгжүүлж, чуулганы ашиг сонирхлыг хамгаалж чаддаг шударга хүмүүс бөгөөд бусдын асуудлыг харах үедээ нөхөрлөж, бусдыг илчилж, тэднийг өөрчлөгдөхөд нь туслах зүрх зоригтой байдаг. Тэд ах эгч нартаа чин сэтгэлээсээ ханддаг. Гэвч би санваартнуудтай холбоотой асуудлуудыг хараад юу ч хэлээгүй, тэдэнд зааж өгөөгүй, өөрийнхөө ашиг сонирхлыг хамгаалахын тулд чуулганы ажлыг гаргуунд гаргахыг илүүд үзсэн. Би тийм муухай хүн чанартай байсан. Мөс чанаргүй, хэвийн хүн чанаргүйгээсээ би ичиж байлаа.

Хожим нь би Бурханы үгийн нэг хэсгийг уншиж, өөрийнхөө тухай илүү их ойлгож авсан юм. Төгс Хүчит Бурхан ингэж хэлсэн байдаг: “Чуулганы зарим удирдагч ах эгч нар нь үүргээ хайнга, хааш яаш гүйцэтгэж байгааг хараад зэмлэх ёстой байтал зэмлэдэггүй. Бурханы гэрийн ашиг сонирхолд хор хүргэхийг нь харсан ч гомдоохгүйн тулд хараагүй царайлдаг. Үнэндээ, тэд хүмүүсийн сул талыг бодолцож үздэггүй; харин ч хүмүүсийг өөртөө татахаар санаархдаг, үүнийгээ ч сайн мэддэг: ‘Хэрвээ би энэ хэвээр явж, хэнийг ч гомдоохгүй бол тэд намайг сайн удирдагч гэж бодно. Тэгээд миний талаар сайнаар бодож, намайг өндрөөр үнэлнэ. Би тэднээр хүлээн зөвшөөрүүлж, тэдэнд таалагдана.’ Бурханы гэрийн ашиг сонирхолд хэчнээн их хохирол учирсан ч, Бурханы сонгосон хүмүүсийн амийн оролт хэчнээн их саатсан ч, чуулганы амьдрал нь хэр их үймсэн ч тийм удирдагчид сатанлаг гүн ухаантай зууралдаж, хэнийг ч гомдоодоггүй. Тэд зүрх сэтгэлдээ хэзээ ч өөрсдийгөө зэмлэдэггүй. Хэн нэгэн үймүүлж, саад болж байгааг хараад сайндаа л энэ асуудлыг хальт дурдаад, дараа нь орхичихдог. Үнэнийг нөхөрлөдөггүй, энэ хүний асуудлын мөн чанарыг ч хэлж өгдөггүй, байр байдлыг нь бүр ч задлан шинжилдэггүй. Тэд Бурханы хүсэл юу болохыг хэзээ ч ярилцдаггүй. Хүмүүс ямар алдаа байнга гаргадаг, ямар завхарсан зан чанар байнга харуулдгийг хуурамч удирдагч хэзээ ч илчилдэггүй, задлан шинжилдэггүй. Тэд ямар ч бодитой асуудлыг шийдвэрлэдэггүй, харин ч хүмүүсийн буруу үйлдэл, завхрал гаргаж байгааг үргэлж дуугүй өнгөрүүлж, хүмүүс хэчнээн сөрөг, сул дорой байсан ч хайхралгүй, онол, хоосон сургаалын хэдэн үг ярьж, хэдхэн хааш яаш захиас хэлж, зөрчилдөөнөөс зайлсхийхийг оролддог. Үүний улмаас Бурханы сонгосон хүмүүс өөрсдийгөө эргэцүүлж, мэдэхээр оролддоггүй, гаргаж буй янз бүрийн завхралаа шийдвэрлэж чаддаггүй, үг, хэллэг, үзэл, төсөөлөл дунд амьдарч, амийн оролтод хүрч чаддаггүй. Тэр ч бүү хэл, ‘Манай удирдагч бидний сул талыг Бурханаас ч илүү ойлгодог. Бидний биеийн хэмжээ Бурханы шаардлагад хүрэхэд дэндүү өчүүхэн байж магадгүй ч бид удирдагчийнхаа шаардлагыг л биелүүлэх хэрэгтэй; удирдагчаа дуулгавартай дагаснаар бид Бурханыг дуулгавартай дагаж байгаа. Удирдагчийг маань Дээрх халах өдөр ирвэл бид дуу хоолойгоо сонсгоно; Дээрхийн халахыг нь болиулж, удирдагчаа авч үлдэхийн тулд Дээрхтэй зөвшилцөж, шаардлагаа хүчээр хүлээн зөвшөөрүүлнэ. Ингэж бид удирдагчдаа шударгаар хандана’ гэж зүрх сэтгэлдээ боддог. Хүмүүс зүрх сэтгэлдээ тийм бодол өвөрлөж, удирдагчтайгаа тийм харилцаатай байж, зүрх сэтгэлдээ удирдагчдаа найдсан байдал, бахдал, бишрэлийг мэдэрдэг бол энэ удирдагчид улам их итгэдэг болж, удирдагчийн үгийг л сонсохыг хүсэж, Бурханы үгээс үнэнийг эрж хайхаа больдог. Тийм удирдагч хүмүүсийн зүрх сэтгэлд Бурханы орыг бараг л эзэлсэн байдаг. Хэрвээ тухайн удирдагч Бурханы сонгосон хүмүүстэй тийм харилцаагаа хадгалахыг хүсэж, зүрх сэтгэлдээ үүнээс таашаал авч, Бурханы сонгосон хүмүүс өөрт нь ингэж хандах учиртай гэж бодвол Паулаас ямар ч ялгаагүй бөгөөд антихристүүдийн замд аль хэдийн хөл тавьжээ… Антихристүүд бодит ажил хийдэггүй, үнэнийг нөхөрлөдөггүй, асуудал шийдвэрлэдэггүй бөгөөд Бурханы үгийг идэж уух, үнэний бодит байдал руу ороход хүмүүсийг замчилдаггүй. Тэд байр суурь, алдар нэрийн төлөө л ажиллаж, хөлөө олох, хүмүүсийн зүрх сэтгэл дэх орон зайгаа хамгаалах, бүх хүнд шүтүүлж, хүндлүүлэх, тэднийг дагуулах талаар л анхаардаг; энэ нь тэдний хүрэхийг хүсдэг зорилго юм. Антихристүүд хүмүүсийн сэтгэлийг татаж, Бурханы сонгосон хүмүүсийг хянахаар ингэж оролддог. Ийм маягаар ажиллах нь ёрын муу биш үү? Ингэх нь жигшмээр!” (Антихристүүдийг илчлэх нь номын “Тэд хүмүүсийн сэтгэлийг татахаар оролддог”). Бурханы үгийн энэ хэсгийг уншсаны дараа би үнэхээр их ичсэн, учир нь Бурханы үг миний байдлыг яг таг илчилсэн юм. Хоёр санваартан бодит ажил хийхгүй байгаа, асуудал ноцтой байна гэдгийг би тодорхой харсан. Би нөхөрлөхдөө хүмүүсийн завхарсан зан чанарыг шүүж, илчилдэг Бурханы үгийг ашиглах ёстой байсан, ингэснээр тэд даруй өөрсдийн асуудлыг мэдэж, үүрэгтээ хандах хандлагаа өөрчилж, чуулганы ажил үргэлжлүүлэн саатахаас сэргийлж чадах байлаа. Гэвч тэдэнд өөрийнхөө талаар сайхан сэтгэгдэл төрүүлж, өөрийгөө сайн удирдагч гэж хэлүүлэхийн тулд би асуудлынх нь мөн чанарыг илчлээгүй, зүгээр л тэднийг зоригжуулахын тулд Бурханы тайтгарлын үгийг ашигласан, өөрөөр хэлбэл, тэдний асуудал цаг тухайдаа шийдвэрлэгдээгүй. Энэ нь чуулганы ажилд нөлөөлж, тэр ч байтугай сайн мэдээг дөнгөж хүлээн авсан зарим хүнийг цуглааны бүлгээс гарахад хүргэсэн. Үүний гол шалтгаан нь би байж гэдгээ ойлгосон юм. Удирдагчийн үүрэг бол чуулганы санваартнууд, бүлгийн удирдагчдын ажлыг хянаж, ажиглах, асуудлыг цаг тухайд нь шийдвэрлэх явдал юм. Бид ах эгч нарынхаа нөхцөл байдлыг мэдэх хэрэгтэй бөгөөд хэн нэгэн үүргээ гүйцэтгэхдээ зарчмуудыг зөрчих юм уу чуулганы ажилд нөлөөлөх зүйл хийж байгааг олж мэдвэл хайраар нөхөрлөж, тэдэнд туслах ёстой. Хэрэв бидний удаа дараагийн нөхөрлөл ямар нэг зүйлийг өөрчлөхгүй хэвээр байгаа бол бид тэднийг засаж, харьцаж, аль эсвэл халах ёстой. Энэ бол чуулганы ажлыг хамгаалах цорын ганц арга зам билээ. Би чуулганы удирдагчийн хувьд үүрэгтээ огтхон ч хариуцлагатай байгаагүй, удирдагч шиг авирлаагүй. Ямар ч бодит ажил хийдэггүй тэдгээр хуурамч удирдагчаас би юугаараа ялгаатай байсан юм бэ? Би ичиж, гуниглаж байлаа. Хэрэв би нөхөрлөж, тэдний асуудлыг илчилсэн бол чуулганы ажилд ийм хохирол учруулахгүй байх байсан. Миний хайхрамжгүй байдлаас болж одоогийн энэ асуудлууд үүссэн. Би ах эгч нартаа үнэнийг ойлгоход нь туслаагүй, тэднийг Бурханы өмнө авчирч чадаагүй. Тэд намайг сайшааж, хамгаалж, зүрх сэтгэлдээ миний тухай сайхан дүр төрхийг бий болгож, намайг байр суурьтай байлгахыг л би үргэлж хүсдэг байсан. Би Бурханыг эсэргүүцэх антихристийн замаар алхаж байлаа. Бурханы үгийн шүүлт, гэсгээлт байгаагүй бол би өөр ямар ёрын мууг үйлдэх байсныг мэдэхгүй.

Үүнийг мэдсэнийхээ дараа би хийсэн үйлдэлдээ харамссан тул Бурханд чин сэтгэлээсээ залбирсан: “Бурхан минь, миний аминч байдал чуулганы ажилд ийм хохирол авчирч, ах эгч нарын аминд аюул учруулна гэдгийг би ухаарсангүй. Би ийм чухал ажилд тохирохгүй. Бурхан минь, би гэмшихийг хүсэж байна, өөрийгөө таньж мэдэхээр эргэцүүлэхэд намайг залж чиглүүлээч. Би дахин ийм алдаа гаргамааргүй байна.” Залбирсны дараа миний байдал бага зэрэг сайжирсан ч маш их буруутай санагдсаар байлаа. Би нүгэлтэн мэт, миний хийсэн бүхэн Сатаныг төлөөлөх шиг, аврагдах боломжгүй, ямар ч найдвар байхгүй мэт санагдсан. Энэ үед нэгэн эгч бүлгийн чаатад Бурханы үгийн нэг хэсгийг илгээсэн. Бурханы үгэнд ингэж хэлдэг: “Чиний бүтэлгүйтэл, сул дорой байдлын олон туршлага, сөрөг байдалтай байх үеийг бүгдийг нь Бурханы шалгалт гэж хэлж болно. Учир нь бүх зүйл Бурханаас ирдэг, бүх зүйл, үйл явдал Түүний гарт байдаг. Чиний бүтэлгүйтэх эсэх эсвэл чиний сул дорой байж, бүдрэх эсэх нь бүгд Бурханаас шалтгаалах бөгөөд Бурханы гарт байдаг. Бурханы харах өнцгөөс энэ бол чиний шалгалт, хэрэв чи үүнийг таньж чадахгүй бол энэ нь уруу таталт болох болно. Хүмүүсийн таних ёстой хоёр төрлийн байдал байдаг: Нэг нь Ариун Сүнснээс ирдэг ба нөгөөгийнх нь магадлалтай эх үүсвэр нь Сатан юм. Нэг нь, Ариун Сүнс чамайг гэрэлтүүлснээр чамд өөрийгөө мэдэх, өөрийгөө жигших, өөртөө харамсах сэтгэл төрж, Бурханыг үнэхээр хайрлах, Түүнийг сэтгэл хангалуун байлгахад зүрх сэтгэлээ зориулах боломж олгодог байр байдал юм. Нөгөө нь чи өөрийгөө мэддэг боловч, сөрөг, сул дорой байдаг байр байдал юм. Энэ байдлыг Бурханы цэвэршүүлэлт, мөн Сатаны уруу таталт ч гэж хэлж болно. Хэрэв чи үүнийг чамайг аврах Бурханы аврал гэж танивал, мөн одоо Түүнд гүнээ өртэй гэдгээ мэдэрвэл, хэрэв одоогоос эхлэн Түүний ачийг хариулахаар хичээж, цаашид ийм доройтолд унахаа боливол, Түүний үгийг идэж, уухад хүчин чармайлт гаргавал, өөрийгөө үргэлж дутуу байна гэж үзэж, хүсэн тэмүүлэх зүрх сэтгэлтэй байвал энэ нь Бурханы шалгалт юм. Зовлон зүдүүр дуусаж, чи дахин нэгэнтээ урагшлах үед Бурхан чамайг хөтөлж, гэрэлтүүлж, гэгээрүүлж, тэжээн тэтгэсээр байх болно. Харин чи үүнийг танихгүй, сөрөг байж, өөрийгөө зүгээр л цөхрөлд оруулж, ийм байдлаар бодвол Сатаны уруу таталт чам дээр ирсэн байх болно” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Бурханы үгийн энэ хэсгийг уншсаны дараа би тайтгарч, бас хэрэгжүүлэх замтай болсон. Миний завхарсан зан чанарыг илчилсэн Бурханы хатуу үгийг уншихад яллагдаж, аврагдах найдваргүй болсон мэт санагдсан тул би сөрөг, сул дорой болсон. Гэхдээ Бурханы үгийн энэ хэсгийг уншаад Бурханы хүслийг ойлгосон. Хүмүүс үүргээ гүйцэтгэхдээ чуулганы ашиг сонирхлыг хамгаалахгүй, илчлэгдэж, харьцалт туулбал сөрөг, сул дорой санагдах нь хэвийн үзэгдэл юм. Хэрэв би бүтэлгүйтлээсээ үнэнийг эрж хайж, өөрийгөө эргэцүүлж чадвал энэ нь миний хувьд сургамж авах боломж байсан юм. Гэвч хэрэв би сөрөг болж, ухарч, цөхрөлд автаж, эсвэл өөртөө бууж өгсөн бол Сатаны заль мэхэнд унаж, уруу таталтад автах байсан. Бурхан хүмүүсийг шүүж, илчилдгийн цаана Бурханы хайр байгааг би харсан. Бурхан намайг өөрийгөө мэдэж, бүтэлгүйтлээсээ суралцаж, сатанлаг зан чанарт захирагдахгүй байгаасай гэж хүссэн. Энэ бол сайн зүйл, миний амь өсөх боломж байсан. Үүнийг ойлгоод, сөрөг санагдахаа больж, Бурханыг буруугаар ойлгохоо больж, Бурханы үг болон зарчмын дагуу үүргээ гүйцэтгэхэд бэлэн байв. Би нэр төр, нэр хүнд, байр сууриа хамгаалахаа больсон.

Дараа нь би Бурханы үгээс заримыг нь уншлаа: “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай. Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг нь махбодоор илэрсэн номын “Гурван сануулга”). “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээс би Бурхан ов мэхтэй хүмүүсийг үзэн яддаг ч үнэнч шударга хүмүүсийг хайрладаг гэдгийг ойлгосон. Үнэнч шударга хүмүүс чуулганы ашиг сонирхлыг хамгаалж, ах эгч нарынхаа амийг хариуцаж, үүргээ сайн гүйцэтгэж чаддаг. Би нэр нүүр, байр сууриа хойш тавьж, чуулганы ашиг сонирхлыг эн тэргүүнд тавьж, хоёр санваартантай нөхөрлөх, илчлэхдээ үнэнийг хэрэгжүүлж, тэдэнд асуудлынх нь ноцтой байдлыг ойлгуулж, чин сэтгэлээсээ гэмшин, дахин хариуцлагатай ажиллаж эхлэх боломж олгох ёстой байсан. Нөхөрлөсний дараа ч тэд өөрчлөгдөж чадахгүй бол би тэднийг халж, чуулганы ажлыг хамгаалах үүрэгтэй байсан.

Хожим нь би Бурханы зарим үгийг олж мэдээд эхлээд Кевин ахтай нөхөрлөж, нийгмийн ёрын муу чиг хандлага нь Сатаны уруу таталт бөгөөд өөрийн бие махбодын хүсэл тэмүүллээсээ салж, үүргээ гүйцэтгэхэд өөрийгөө зориулах ёстой, зөвхөн энэ л Бурханы хүсэлд нийцнэ гэдгийг ойлгуулсан. Дараа нь би Жанел эгчтэй нөхөрлөж, ажилдаа шаламгай биш, хариуцлагагүй ханддагийг нь онцолж, Бурханы хүслийг анхаарч үзэхийг түүнд хэлсэн. Надтай нөхөрлөсний дараа тэр хоёр хоёулаа үүрэгтээ хандах хандлагаа өөрчлөхөд бэлэн байсан. Дараа нь Кевин ах жаахан өөрчлөлт гаргасан; ах уруу таталттай дахин тулгарахдаа өөрийнхөө махан биеийг ухамсартайгаар хаяж чадсан. Жанел эгч ч гэсэн үүрэгтээ илүү идэвх санаачилгатай болж чадсан. Энэ үр дүнг хараад би тэдний асуудлыг эртхэн хэлж чадаагүйдээ өөрийгөө буруутгасан юм. Бурханы үг хүмүүсийг сөрөг болгодоггүй бөгөөд үнэнийг хүлээн авч чаддаг хүмүүс өөрсдийгөө таньж, чин сэтгэлээсээ гэмшиж, үүргээ илүү сайн гүйцэтгэж чаддаг болохыг би бас харсан. Би ийм туршлагатай болсондоо маш их баяртай байна. Бурханы үгийн гэгээрэл, удирдамж надад завхралын минь талаар тодорхой ойлгуулсан. Төгс Хүчит Бурханы илэрхийлсэн үг үнэн бөгөөд хүмүүсийг үнэхээр өөрчилж, аварч чадна гэдгийг би бас туулж мэдэрсэн юм. Төгс Хүчит Бурханд талархъя!


9. Үүргээ биелүүлэхдээ дуулгавартай байж сурах нь

Шинэ, Филиппин

2012 онд, би Тайваньд ажиллаж байхдаа Төгс Хүчит Бурханы эцсийн өдрүүдийн ажлыг хүлээн зөвшөөрсөн юм. Дараа нь, үүнийг хүлээн зөвшөөрсөн анхны филиппинчүүдийн нэг гэдгээ олж мэдсэн. Тэгээд догдолж, ерөөгдсөн гэдгээ мэдэрлээ. 2014 онд Филиппинд эргэж ирснийхээ дараа би улсдаа Төгс Хүчит Бурханы хаанчлалын сайн мэдээг номлож эхэлсэн юм. Удалгүй, олон филиппин хүн Бурханы эцсийн өдрүүдийн ажлыг хүлээн зөвшөөрсөн. Би ч маш их баярлаж, сайн мэдээ номлох үүргээ биелүүлж чадсан гэдгээрээ бахархсан. Сайн мэдээ номлох, Бурханыг гэрчлэх нь бүх хүн хийж чадахааргүй онцгой үүрэг, яагаад гэвэл хүмүүс энэ үүргийг биелүүлэхийн тулд зарим нэг үнэнийг ойлгох хэрэгтэй гэж би боддог байлаа. Ихэвчлэн, ах эгч нар маань надтай уулзах үедээ Бурханы ажлыг хүлээн зөвшөөрсөн Филиппин дэх анхдагчдын нэг гэдэгт минь атаархдаг байсан. Намайг тэд маш азтай гэж үзэн, сайн мэдээ номлож, Бурханыг гэрчилж чаддаг гээд биширдэг байлаа. Атаархаж, хүндэлдгийг нь хараад би үргэлж давуу байдал мэдэрч, сайн мэдээ номлох шиг чухал үүрэг авах гавьяатай мэт санагддаг байсан юм.

Нэг өдөр, чуулганы өдөр тутмын ажил болон жолоо барихыг хариуцдаг ах жолооны үнэмлэхээ сунгуулах ёстой болоод, одоохондоо жолоо барьж болохгүй болсон гэж дуулдлаа. Манай удирдагч намайг жолоо барьж чаддаг гэж мэддэг байсан, тэгээд надаас түр зуур тэр ахын үүргийг хариуцан авч, чуулганд зориулан жолоо барьж, худалдан авалт хийж, чуулганы өдөр тутмын ажлыг хариуцаж болох уу гэж асуусан. Тэр мөчид би санаа зовж, шаналсан юм. “Яагаад та гэнэт надаар жолоо бариулах гээ вэ? Намайг жолооч болчихвол ах эгч нар маань юу гэж бодох юм бэ?” гэж бодогдсон. Миний оюун санаанд, сайн мэдээ номлох, Бурханыг гэрчлэх нь Бурханы илрэлтийг мөрөөсдөг олон хүнийг Бурханы өмнө авчирч болох чухал үүрэг, харин жолоо барих нь зүгээр л өдөр тутмын ажил, ердийн үүрэг, Бурханыг огт гэрчилж, бусдад намайг хүндлүүлж чадахгүй, үндсэндээ ойр зуурын ажил байсан юм. Энгийн ойр зуурын ажлыг хэн ч хийж чаддаг, харин сайн мэдээ номлож, Бурханыг гэрчлэхийг зүгээр л хэн ч хамаагүй чаддаг юм биш. Би тийм албан тушаалд орсондоо маш сэтгэл дундуур байсан. Жолоо барих үүрэг надад тохиромжгүй мэт санагдсан. Яахаараа надад ийм зүйл тохиолдож байгааг ойлгож чадахгүй, бас удирдагч маань намайг энэ үүрэгт үлдээнэ гэж санаа зовж байлаа. Тэгээд маш олон сөрөг бодол төрж, энэ үүргийг дуулгавартайгаар биелүүлж чадаагүй, бас үүргээ өөрчлөгдсөн гэдгийг ах эгч нартаа мэдэгдэхийг ч хүсээгүй юм. Маргааш нь хэдэн ах эгч надтай мэндэлснээ, “Одоо таныг жолооны үүрэг гүйцэтгэж байгаа гэж дууллаа?” гэсэн. Тэдний ингэж хэлэхийг сонсоод би маш их ичиж, сэтгэлээр унасан. Энэ үүргийг би огтхон ч хүсээгүй. Би сайн мэдээ номлож байх ёстой, тэгснээр сайн нэр хүндтэй болж чадна гэж бодсон. Би ах эгч нартаа дорд үзэгдэхийг хүсэхгүй байлаа. Тэгээд гомдож, дуулгаваргүй болж, сөрөг бодлоор дүүрсэн ч гаднаа дургүйцээгүй дүр эсгэсэн. Сул талаа харуулж, дорд үзэгдэхийг хүсээгүй учир “Эдгээр нь Бурханы зохицуулалт, эдгээрийн төлөө би Бурханд талархаж байна” гэж тэдэнд хариулсан юм. Тэгж хэлэх үедээ би “Бурхан бүх зүйл дээр дээд эрхтэй” гэх үгийг мэддэг атлаа Бурханыг үнэхээр нэг орчин бүрдүүлэх үед дээд эрхийг нь үнэндээ хүлээн зөвшөөрөөгүй гэдгээ ухаарлаа. Миний үг зүрх сэтгэлээс минь зөрүүтэй байсан. Гаднаа би дуулгавартай байсан ч Бурханы бүтээсэн орчныг хүлээн зөвшөөрөх, дуулгавартай дагахыг үнэндээ хүсээгүй юм. “Би яагаад гэнэт энэ бүгдийг туулж байгаа юм бэ? Удирдагч надаар жолоо бариулах зохицуулалт хийхдээ алдаа гаргав уу? Энэ үүрэг надад огт зохихгүй. Би сайн мэдээ номлож байх учиртай шүү дээ, жолооч хийж яаж болох юм бэ?” гэж өөрийн эрхгүй бодогдсон. Тэгээд үнэхээр сөрөг болсон. Удирдагч намайг сайн мэдээ номлоход тохиромжгүй гэж үзсэн учраас жолооч болгосон байж таарна гэж бодсон. Жолоо барихад хоёр гар минь л шаардлагатай болохоос амийн оролт, үнэний зарчмын эрэл хайгуул шаардлагагүй, энэ нь зүгээр л хар бор ажил гэж санагдсан учраас би хэлснийх нь дагуу ердөө л чуулганд зориулаад жолоо барьж, худалдан авалт хийдэг боллоо. Хэсэг хугацаа өнгөрсний дараа би ямар ч амийн оролт хийлгүй, үүнээс залхаж, жолоо барих үүрэг минь улам бүр тэсвэрлэшгүй санагдсан.

Нэг өдөр, урьд нь надтай хамт сайн мэдээ номлодог байсан ах над руу залгаад, “Ах аа, ойрд та ямаршуу байна даа? Шинэ үүрэгтээ дасаж байна уу? Бид хэдэн газраар явмаар байгаа юм. Хэзээ танд биднийг хүргэж өгөх зав гарах вэ?” гэж асуулаа. Үүнийг сонсоод би гутарч, ичсэн. “Ахдаа би ямар ч байр суурьгүй, зүгээр л жолооч юм байлгүй дээ. Ах намайг гарцаагүй дорд үзэж байна” гэж бодсон. Тэгээд маш их шаналж, сөрөг болж, үүрэгтээ ямар ч урам зориггүй байлаа. Бурханы үг унших, цуглаанд явахыг хүсэлгүй, ах эгч нар маань намайг юу гэж бодож байгаа бол гэж үргэлж гайхдаг байсан. Тэр хугацаанд үүргээ биелүүлж, ямар ч дуулгаваргүй байдал харуулаагүй ч гэсэн сэтгэл үймрээд, энэ үүргийг хүлээн зөвшөөрч чадаагүй. Юу ч боллоо гэсэн бүтээгдсэн зүйлийн үүргээ биелүүлэх учиртайгаа онолын хувьд мэдэж байсан ч сөрөг, идэвхгүй байдлаасаа гарч чадаагүй юм. Яваандаа Ариун Сүнсний ажил мэдрэгдэхээ больж, үүрэг минь ирсэн, явснаа бүртгүүлж, өдөр өнгөрөхийг хүлээдэг ертөнцийн ажил шиг санагддаг болсон. Миний зүрх сэтгэл харанхуйлж, шаналлаар дүүрч, цуглаан дээр Ариун Сүнсний гэгээрэлгүй болж, үргэлж сэтгэл хоосордог байлаа. Би Бурханд залбираад, “Бурхан минь, миний байдал буруу байгааг мэдэж байна, гэхдээ жолоо барьж, хүргэлт хийх үед ах эгч нар маань намайг юу гэж бодож байгаа тухайд анхаарсаар л байх юм. Дуулгавартай дагаж, энэ үүргийг хүлээн зөвшөөрөхөд намайг чиглүүлээч дээ” гэсэн.

Дараа нь, Бурханы ийм үг уншсан юм. Төгс Хүчит Бурхан ингэж хэлсэн байдаг: “Жинхэнэ дуулгавартай байдал гэж юу вэ? Бурхан ямар нэг юм хийж, тэр нь хүссэнээр чинь болох болгонд бүх зүйл сэтгэлд нийцтэй, зохистой гэж чамд санагддаг бөгөөд чамд онцгойрох боломж олдох үед энэ нь нэлээд алдар цуутай санагдан, ‘Бурханд талархъя’ гэж чи хэлдэг, мөн Түүний зохион байгуулалт, зохицуулалтад захирагдаж чаддаг. Гэвч онцгойрч хэзээ ч чадахгүй, хэн ч, хэзээ ч чамайг анзаарахгүй ердийн газар луу чамайг томилох болгонд чи аз жаргалтай байхаа больж, захирагдахад хэцүү байдаг… Нөхцөл байдал таатай байхад захирагдана гэдэг ихэвчлэн амархан байдаг. Харин юм хүссэнээр чинь болохгүй, сэтгэлийг чинь шархлуулж, чамайг сул дорой болгож, биеийг чинь зовоож, нэр хүндийг чинь унагаж, нэрэлхүү зан, бардамналыг чинь хангаж чадахгүй, сэтгэлийг чинь шаналгах сөрөг орчин нөхцөлд ч бас захирагдаж чаддаг бол чи үнэхээр өсжээ” (Бурханы нөхөрлөл). Бурханы үг миний зүрх сэтгэл дэх завхралыг илчилсэн. Би Бурханы эцсийн өдрүүдийн ажлыг хүлээн зөвшөөрөхдөө Бурханд залбираад, “Бурхан ямар ч орчныг зохицууллаа гэсэн, би бэрхшээлтэй тулгарсан ч, агуу шалгалт туулсан ч хүлээн зөвшөөрч, дуулгавартай дагана. Юу ч боллоо гэсэн би Бурханыг дагана” гэж хэлснээ саналаа. Гэтэл одоо бодит орчин бүрдчихээд байхад үүнийг би дуулгавартай дагаж чадаагүй. Бурханы дээд эрх, зохицуулалтад дуулгавартай байдал минь үгээс цаашгүй гэдгийг би гэнэт ухаарсан даа. Анхандаа чуулган надаар сайн мэдээ номлуулах зохицуулалт хийх үед энэ үүргийг биелүүлэхэд онцгой хүн шаардлагатай, ийм чухал үүрэг авсан нь намайг сайн сайхан харагдуулж байна гэдэгт би итгэсэн. Ах эгч нар маань ч бас намайг магтаж, хүндэлдэг байлаа. Би үүрэгтээ маш дуртай байсан учир тэр үүрэгт маш урам зоригтой байж, тун шаргуу ажилласан юм. Харин удирдагч надаар жолоо бариулах зохицуулалт хийх үед би бүх хүнд өндрөөр үнэлэгддэг байснаа нүд ирмэхийн зуурт л хэн ч хайхардаггүй жолооч болсон мэт санагдаж, энэ нь маш ичмээр байсан. Үүнээс гадна, жолоо барих нь нэг их чухал биш, хэн ч үүнийг хүндэлдэггүй гэж бодсон. Энэ үүргийг биелүүлбэл ах эгч нар маань намайг урьдынх шигээ хүндлэхгүй учир би зүрх сэтгэлийнхээ угаас энэ үүргийг хүлээн зөвшөөрч чадаагүй, бас Бурханы дээд эрх, зохицуулалтыг дуулгавартай дагаж чадаагүй, тэгээд бүр удирдагчийн маань зохицуулалт буруу гэж бодсон. Би нэр төр, байр сууриа хэт нухацтай авч үздэг, цамаархаж, дур сонирхолдоо үндэслэн үүрэгтээ ханддаг байсан. Анхаарал татдаггүй, нүдэнд тусдаггүй үүрэг биш, нүүр бардам байж, хүндлэгдэж чадах үүрэг хүссэн. Хүлээсэн үүргээсээ болж бусдад хүндлэгдэхгүй байх үедээ зүрх сэтгэл минь эсэргүүцэл, гомдлоор дүүрсэн. Гаднаа үүнийг эсэргүүцээгүй ч дотроо дуулгавартай дагадаг болж чадаагүйгээс үүдээд Ариун Сүнсний ажлыг алдаж, харанхуйд амьдрахад хүрсэн. Бурханд үнэхээр дуулгавартай, бодит биеийн хэмжээтэй болохыг хүсвэл орчин нь надад зохимжтой байх үед төдийгүй хамгийн гол нь зохихгүй байх үед Бурханы зохицуулалтыг дуулгавартай дагах ёстой гэдгээ Бурханы үгээс ойлгосон юм. Нүүр алдаж, ах эгч нартаа хүндлэгдэхгүй байлаа ч би хүлээн зөвшөөрч, дуулгавартай дагах ёстой байлаа.

Дараа нь нэг цуглаан дээр би байдлынхаа талаар илэн далангүй нөхөрлөсөн, тэгээд ах эгч нарын маань явуулсан Бурханы үгийн нэг хэсэг дуулгаваргүй байдлынхаа уг үндсийг ойлгоход минь тус болсон юм. Төгс Хүчит Бурхан ингэж хэлсэн байдаг: “Сатан хүнийг хяналтдаа баттай байлгаж байхын тулд юу ашигладаг вэ? (Алдар нэр, ашиг хонжоо.) Тэгвэл Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба энэ гав дөнгө биед нь байхад, хүнд үүнээс ангижрах хүч чадал ч, зориг ч байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг. Сатаны үйлдлийг одоо харвал өөдгүй муу сэдэл нь туйлын жигшүүртэй бус уу? Магадгүй өнөөдөр ч гэсэн та нар Сатаны өөдгүй муу сэдлийг нэвт шувт харж чадахгүй байгаа, учир нь алдар нэр, ашиг хонжоогүйгээр хүн амьдарч чадахгүй гэж та нар боддог. Хэрвээ хүмүүс алдар нэр, ашиг хонжоог ардаа орхих л юм бол өмнөх замаа харж чадахаа больж, өөрсдийн зорилгыг харж чадахаа болих бөгөөд ирээдүй нь харанхуй, бүүдгэр, бүрхэг болно гэж боддог. Гэхдээ алдар нэр, ашиг хонжоо нь хүнийг хүлэхдээ Сатаны ашигладаг аварга том гав дөнгө юм гэдгийг та нар нэг л өдөр аажмаар ухаарна. Тэр өдөр ирэхэд чи Сатаны хяналтыг нэгд нэггүй эсэргүүцэж, чамайг хүлэхдээ Сатаны ашигладаг гав дөнгийг нэгд нэггүй эсэргүүцнэ. Сатаны чамд суулгасан бүхнийг хаяхыг хүсэх өдөр ирэх үед чи Сатанаас бүрмөсөн салж, Сатаны чамд авчирсан бүхнийг үнэхээр үзэн ядна. Тэр үед л хүн төрөлхтөн Бурханыг гэх жинхэнэ хайр, хүсэл тэмүүлэлтэй болно” (Үг нь махбодоор илэрсэн номын “Цор ганц Бурхан Өөрөө VI”). Би нэр төр, байр суурийг минь сэвтээж байна гэж бодсон учраас өөрт ирсэн үүргийг дуулгавартай дагаж чадаагүй, энэ нь Сатаны үүсгэсэн хор хөнөөл гэдгийг Бурханы үгийг тунгаасныхаа дараа ухаарсан юм. Сатан хүмүүсийн зүрх сэтгэлийг хянахад алдар нэр, эд хөрөнгө ашигладаг. Тэгээд хүмүүсийг алдар нэр, эд хөрөнгийн төлөө тэмцэж, бүхнээ золиослоход хүргэдэг. Би ч бас амьдралдаа Сатаны гүн ухааныг өөрийн мэдэлгүй дагасан. Намайг хүүхэд байхад аав ээж маань бусдаас хүндлэл, бишрэл хүлээ гэж зааж өгсөн нь санагдсан юм. Иймээс би бага байхдаа хүртэл бусдын дээр гарч, гоц гойд байх хэрэгтэй гэдэгт итгэдэг байсан. Нийгэм, хэвлэл мэдээлэл ч эдгээр үзэл бодлыг сурталчилдаг, бас зарим алдартай, баян, дээгүүр байр суурьтай хүмүүст жирийн хүмүүсээс дээр хандаж байгаа харагдсан учраас би амжилтад хүрч, бүх хүнд бишрүүлэхээр сэтгэл шулуудсан. Эцсийн өдрүүд дэх Бурханы ажлыг хүлээн зөвшөөрснийхөө дараа эдгээр үзэл бодлын дагуу амьдарсан хэвээр байж, Бурханы хүслийг эрж хайх, үнэнийг эрэлхийлэхэд анхааралгүйгээр үүргээ биелүүлж, сайн мэдээ номлох мэтийн чухал үүрэг биелүүлэх нь бусдаас бишрэл, хүндлэл хүлээх цорын ганц арга гэж эндүү ташаа бодсон. Хар ажил хийдэг хүмүүсийн үүргийг хэн ч үнэлдэггүй гэж бодсон. Би үүргүүдийг сайн, муу гэж бодон, онцгойрох боломж олгох ямар ч үүрэг биелүүлэхийг хүссэн. Удирдагч маань манай ажлын хэрэгцээнд үндэслээд надаар жолоо бариулах зохицуулалт хийх үед би зүрх сэтгэлийнхээ угаас хүлээн зөвшөөрч, дуулгавартай дагаж чадаагүй, бас өөрийгөө жолоо барих үүрэгт биш, сайн мэдээ номлоход тохиромжтой гэж бодсон юм. Би дүр төрх, байр сууриндаа л анхаараад, Бурханы хүслийг эрж хайж, чуулганы ажлын хэрэгцээг бодолцоогүй. Би маш аминчхан, жигшүүртэй байж! Сайн мэдээ номлох үүргээ үргэлжлүүлэхийг хүссэн минь үнэндээ Бурханы хүслийг анхаараагүй явдал байсан. Би зүгээр л бүх хүнд бишрүүлэхэд минь хөшүүрэг болох үүрэг хүссэн. Алдар нэр, эд хөрөнгөтэй болж, үүргийнхээ авчирсан нэр хүндийг эдлэхийн тулд үүргээ ашиглаад онгирч, хүмүүст хүндлүүлэхийг хүссэн. Удирдагч надад энэ үүргийг зохицуулах үед өндрөөр үнэлэгдэх санаархал минь талаар болсон учраас би идэвхгүйгээр зайлсхийж, тэр ч бүү хэл үүргээ биелүүлэх эрч хүчгүй байсан. Эдгээр сатанлаг бодол, санаа зүрх сэтгэлд минь үндэслээд, аль эрт уг чанар минь болсон гэдэг нь харагдлаа. Эдгээр нь миний юу хэлж, хийдэг, үүрэгтээ хэрхэн ханддагийг хянаж, намайг Бурханы эсрэг тэрсэлж, Бурханыг эсэргүүцэхэд хүргэсэн. Алдар нэр, эд хөрөнгийн эрэл хайгуул минь намайг хамаг эрүүл ухаанаа алдахад хүргэсэн байсан. Зарим ах эгч ертөнцөд байр суурьтай, олон хүний дэмжлэг хүлээдэг ч Бурханд итгэж, үүргээ авсныхаа дараа нэр төр, байр сууриа орхиж, чуулган ямар ч зохицуулалт хийлээ гэсэн эгэл даруу үүрэг дээр хүртэл хүлээн зөвшөөрч, дуулгавартай дагаж чадсан нь бодогдлоо. Тэдэнтэй харьцуулахад, би ичсэн. Би Бурханд итгэдэг жинхэнэ итгэгч биш байсан юм. Зүрх сэтгэлдээ Бурханыг гэх орон зайгүй, тэр ч бүү хэл Бурханд хамгийн наад захын дуулгавартай байдалгүй байсан. Алдар нэр, эд хөрөнгө хөөцөлдөх нь хэр ичгүүргүй, жигшүүртэй гэдгийг би одоо ухаарсан. Ийм маягаар хөөцөлдсөөр байвал үнэнийг хэзээ ч ойлгохгүй, тэгээд эрт орой хэзээ нэгэн цагт би таягдан хаягдах байлаа.

Үүний дараа, Бурханы ийм үг уншсан. Төгс Хүчит Бурхан ингэж хэлсэн байдаг: “Үнэний бодит байдалд орох нь энгийн хэрэг биш. Гол нь үнэнийг эрж хайж, үнэнийг хэрэгжүүлэхэд анхаарах явдал юм. Чи эдгээр зүйлийг зүрх сэтгэлдээ өдөр бүр байлгах ёстой. Чи ямар ч асуудалтай тулгарлаа гэсэн өөрийнхөө ашиг сонирхлыг үргэлж бүү хамгаал; харин ч үнэнийг эрж хайж, өөрийгөө эргэцүүлж сур. Чамд ямар ч завхрал илчлэгдлээ гэсэн тэдгээрийг нягтлалгүй өнгөрүүлж болохгүй; өөрийн завхарсан мөн чанарыг эргэцүүлж, танивал хамгийн сайн. Хэрэв өдөр тутмын нөхцөл байдалд чи завхарсан зан чанараа яаж шийдвэрлэх, үнэнийг яаж хэрэгжүүлэх, үнэний зарчим гэж юу болох тухай л боддог бол үнэнийг ашиглан Бурханы үгийн дагуу асуудлаа шийдвэрлэж сурах чадвартай юм байна. Ингэснээр чи зан чанарын өөрчлөлтөд хүрч, аажмаар үнэний бодит байдалд орно. Илүү өндөр байр сууринд хэрхэн хүрэх вэ, бусдын өмнө хэрхэн авирлах вэ, эсвэл бусдаар яаж бишрүүлэх вэ гэсэн бодлоор оюун ухаан чинь дүүрдэг бол чи буруу зам дээр байна. Энэ нь чи Сатаны төлөө юм хийж байна; үйлчлэл үзүүлж байна гэсэн үг юм. Харин улам бүр хүн шиг болж, Бурханы санаа зорилгын дагуу байж, Түүнийг дуулгавартай дагах, Түүнийг хүндэтгэх чадвартай байж, хийж байгаа бүхэндээ биеэ барьж, Түүний нягт шинжилгээг хүлээн авдаг байхын тулд хэрхэн өөрчлөгдөх вэ гэсэн бодлоор оюун ухаан чинь дүүрдэг бол нөхцөл байдал чинь улам бүр дээрдэнэ. Бурханы өмнө амьдардаг нэгэн байна гэдэг нь энэ юм. Иймээс хоёр зам байдаг: Нэг нь ердөө л үйлдлийг онцолж, хувийн санаархал, хүсэл, санаа зорилго, төлөвлөгөөг биелүүлдэг; энэ бол Сатаны өмнө, түүний эзэмшил дор амьдарч байгаа хэрэг. Нөгөө зам нь Бурханы хүслийг хангаж, үнэний бодит байдалд орж, Бурханд дуулгавартай байж, Түүнийг буруугаар ойлгохгүй, дуулгаваргүй зан гаргахгүй байхад онцлон анхаардаг, ингэснээр хүн Бурханыг хүндэлж, үүргээ сайн гүйцэтгэдэг. Энэ бол үргэлж Бурханы өмнө амьдардаг хүн юм” (Эцсийн өдрүүдийн Христийн яриа номын “Үнэнийг хэрэгжүүлснээр л хэвийн хүн чанарыг эзэмшиж чадна”). Бурханы үгийг уншсаныхаа дараа, би үнэнийг олж авч, завхралаас ангижирмаар байвал буруу зорилгын араас хөөцөлдөхөө болих хэрэгтэй гэдгээ ухаарсан. Үүрэгтээ онгирч, бусдад бишрүүлж чаддаг эсэхээсээ үл хамаараад би үүргээ хүлээн зөвшөөрч, үнэнчээр гүйцэтгэх учиртай. Энэ нь бүтээгдсэн зүйлд байх ёстой үүрэгт хандах хандлага, эрүүл ухаан мөн. Зүгээр л ах эгч нартаа хүндлүүлэхийн тулд үүргээ биелүүлбэл би Сатаны үйлчлэлд ажиллаж байна гэсэн үг, учир нь Сатан хүмүүсийг алдар нэр, эд хөрөнгө, байр суурь хөөцөлдөх, Бурханаас хагацаж, урвахад хүргэдэг. Би алдар нэр, эд хөрөнгө хөөцөлдөх зорилгоо өөрчлөхгүй, бас завхарсан зан чанараа өөрчлөхгүй байх юм бол эцэстээ гагцхүү таягдан хаягдахаас өөр аргагүй байсан. Үнэнийг болон зан чанарын өөрчлөлт эрэлхийлж, Бурханы зохицуулалтыг хүлээн зөвшөөрч, алдар нэр, эд хөрөнгө хөөцөлдөх бодлоо орхиж, Бурханы шаардлагын дагуу үйлдэж, өөрийнхөө үүргийг сайн хийх нь Бурханы өмнө амьдрах цорын ганц арга байсан. Эдгээр эрэл хайгуул нь завхарсан зан чанараа өөрчлөх цорын ганц арга байлаа. Үүнийг ойлгомогцоо би чиглэлтэй болсон юм. Бурханд итгэхдээ, бас үүрэгтээ үнэнийг эрэлхийлэх ёстой гэдгээ мэдээд, үүргээ хүлээн зөвшөөрөхөд бэлэн болсон. Хүмүүс намайг хүндэлдэг эсэхээс үл хамаараад би үүргээ чадах чинээгээрээ биелүүлэх ёстой байлаа.

Дараа нь би Бурханы үгийн бас нэг хэсгийг уншсан. Төгс Хүчит Бурхан ингэж хэлсэн байдаг: “Өнөөдөр та нар Бурханы гэрт үүрэг гүйцэтгэх үед үүрэг чинь том ч бай, жижиг ч бай, биеийн хүч шаарддаг ч бай, оюуны хөдөлмөр шаарддаг ч бай, чуулганы дотор хийгддэг ч бай, гадна хийгддэг ч бай, энэ нь санамсаргүй зүйл биш юм; энэ нь чиний сонголт биш, харин Бурхан үүнийг залж чиглүүлдэг. Бурханы даалгавраас л үүдэн чиний сэтгэл хөдөлж, энэ үүрэг, хариуцлагыг мэдэрч, ийм үүрэг биелүүлж чаддаг. Шүтлэггүй хүмүүсийн дунд сэтгэл татам, ухаалаг, чадварлаг хүмүүс олон бий. Гэхдээ Бурхан тэднийг таалан болгоодог уу? (Үгүй.) Бурхан энэ бүлэг хүмүүс та нарыг л таалдаг. Бурхан та нарт элдэв янзын үүрэг даалгаж, удирдлагын ажилдаа төрөл бүрийн үүрэг, хариуцлага гүйцэтгүүлдэг, эцэст нь Бурханы удирдлагын төлөвлөгөө төгсгөлдөө очиж, гүйцэлдэх үед энэ нь хэчнээн алдар суутай, нэр төрийн хэрэг байх билээ! Иймээс ѳнѳѳдѳр үүргээ гүйцэтгэж байхдаа өчүүхэн бэрхшээл туулж, аливааг орхих, өөрсдийгөө зарлагадах ёстой болж, төлөөс төлж, дэлхий ертөнцийн байр суурь, алдар хүнд, эд хөрөнгөө алдах үедээ хүмүүс Бурханд эдгээр зүйлээ булаалгасан мэт санагддаг боловч илүү том, илүү сайн сайхан зүйл олж авсан байдаг. Бурханаас тэд юу олж авсан бэ? Үүргээ сайн биелүүлж, Бурханы өгсөн даалгаврыг гүйцэлдүүлээд, өөрийн үүрэг, даалгаврын төлөө бүхий л амьдралаа зориулж, үнэ цэнтэй амьдралаар амьдарсан цагт л чи жинхэнэ хүн мөн! Чамайг Би яагаад жинхэнэ хүн гэж байна вэ? Учир нь Бурхан чамайг сонгож, Өөрийн удирдлагад Бурханы бүтээлийн үүрэг гүйцэтгэх боломж олгосон бөгөөд чиний амьдралд үүнээс илүү үнэ цэн, утга учир гэж үгүй” (Эцсийн өдрүүдийн Христийн яриа номын “Бурханд захирагдах талаар хэрэгжүүлэх зарчим”). “Чи Бурханы хүсэлд нийцэхийн тулд хийдэг бүхэндээ үнэнч байхыг хүсвэл ердөө нэг төрлийн үүрэг биелүүлэх нь хангалттай бус; харин чамд Бурханы даалгасан ямар ч даалгаврыг хүлээн авах ёстой. Таалалд чинь нийцэх эсэх, сонирхолд чинь багтах эсэх, хийх дургүй, хийж огт үзээгүй зүйл эсэх, хэцүү зүйл эсэхээс үл хамааран бүхнийг хүлээн авч, захирагдах ёстой. Хүлээн аваад зогсохгүй идэвхтэйгээр хамтран ажиллаж, энэ талаар мэдэж авч, орох ёстой. Зовлон туулаад, онцгойрон гялалзаж чадахгүй байлаа ч гэсэн чи үнэнч байх ёстой. Чи үүнийг хувийн ажил хэрэг бус, өөрийн үүрэг, өөрийн гүйцэтгэх ёстой үүрэг гэж үзэх ёстой. Хүмүүс үүргээ хэрхэн ойлгох ёстой вэ? Бүтээгч Бурхан хүнд хийх ажил өгөх үед тухайн хүний үүрэг бий болдог. Бурханы чамд өгсөн ажил, даалгавар нь чиний үүрэг юм. Чи тэдгээрийг зорилгоо болгон эрэлхийлж, Бурханыг үнэхээр хайрлах сэтгэл зүрхтэй байдаг бол татгалзсаар байж чадах уу? (Үгүй.) Чадах уу, үгүй юу гэдэг чинь хамаагүй—чи тэдгээрээс татгалзах ёсгүй. Хүлээн авах ёстой. Энэ бол хэрэгжүүлэлтийн зам юм. Хэрэгжүүлэлтийн зам гэж юу вэ? (Бүх зүйл дээр чин сэтгэлээсээ ханддаг байх.) Бурханы хүсэлд нийцэхийн тулд бүх зүйлд чин сэтгэлээсээ ханддаг бай. Энд гол цэг нь хаана байна вэ? ‘Бүх зүйл дээр’ гэдэгт байна. ‘Бүх зүйл дээр’ гэдэг нь чиний дуртай, сайн зүйлийг хэлж байх албагүй, бас чиний мэддэг зүйлийг хэлж байх ч албагүй. Заримдаа чи ямар нэг зүйлд сайн биш байдаг, заримдаа сурах хэрэгтэй болдог, заримдаа бэрхшээлтэй тулгарч, заримдаа зовох ёстой болдог. Гэхдээ Бурхан чамд даалгасан цагт ямар ч даалгавар байлаа гэсэн үүнийг чи Бурханаас хүлээн авч, өөрийн үүрэг гэж үзэж, гүйцэтгэхийн тулд чин сэтгэлээ зориулж, Бурханы хүсэлд нийцэх ёстой. Энэ нь хэрэгжүүлэлтийн зам юм. Өөрт чинь юу ч тохиолдлоо гэсэн чи үргэлж үнэнийг эрж хайх ёстой бөгөөд ямар төрлийн хэрэгжүүлэлт Бурханы хүсэлтэй нийцэхийг баттай мэддэг болмогцоо үүнийгээ хэрэгжүүлэх ёстой. Ийм маягаар үйлдэх нь л үнэнийг хэрэгжүүлж байгаа явдал, ийм маягаар үйлдэх нь л үнэний бодит байдалд орж байгаа явдал юм” (Эцсийн өдрүүдийн Христийн яриа номын “Үнэнч хүн байснаар л хүн үнэхээр жаргалтай байж чадна”). Бурханы үгийг уншсаны дараа, надад ямар ч үүрэг тохиолдлоор ирдэггүй, бас үүнийг ямар ч хүн дан ганцаараа зохицуулдаггүй гэдгийг ухаарлаа. Эдгээр нь Бурханы дээд эрх, шийдвэрээс үүддэг. Жолоо барих нь миний таалж, сонирхдог үүрэг байгаагүй ч чуулганы ажлын хэрэгцээнд үндэслэн үүнийг надад оноосон учраас би өөрийн дур сонирхлыг дагаж болохгүй байсан. Үүнээс болж зовж, бишрүүлэхгүй байхад хүрлээ ч надад татгалзах шалтгаан байгаагүй. Энэ үүрэг Бурханаас ирдэг болохоор би ухаалаг зүйл хийж, дуулгавартай дагах учиртай юм. Бурхан надад үүрэг өгсөн, тэгэхээр Бурхан надад хариуцлага, даалгавар өгсөн гэсэн үг, иймээс би хэчнээн хэцүү байлаа ч үүргээ чин сэтгэлээсээ биелүүлж, бүтээгдсэн зүйлийн үүргээ гүйцэтгэж, Бурханы даалгаврыг биелүүлэх учиртай. Ийм маягаар амьдрах нь хий дэмий биш, ач холбогдолтой байдаг. Урьд нь би алдар нэр, эд хөрөнгөд ховсдуулаад Бурханы дээд эрхийг ойлгоогүй учир үүрэгтээ зөв хандаж чадалгүй, үүргүүдийг сайн, муу гэж үзсэн. Үнэндээ Бурханы гэрт ямар ч үүрэг сайн, муу байдаггүй, бид ердөө л өөр өөр чиг үүрэг гүйцэтгэдэг хэрэг. Сайн мэдээ номлох, машин барихын аль аль нь чуулганы ажлын хэрэгцээтэй хэсэг. Бурханы гэрт бид ямар ч үүрэг гүйцэтгэлээ гэсэн Бурхан биднийг амийн оролт эрэлхийлээсэй гэж хүсдэг. Би бишрүүлж, алдар нэр, эд хөрөнгө олж авахын тулд үүргээ биелүүлсэн бол бүтээгдсэн зүйлийн үүрэг биелүүлэх биш, өөрийнхөө зорилгын төлөө явуулга хийж байх байсан. Бусад хүмүүс намайг биширлээ ч Бурхан сайшаахгүй байх байлаа. Удирдагч маань миний үүргийг жолооч болгон зохицуулах үед би хүмүүсийн дунд ямар ч байр суурьгүй болж, жаахан ядарсан ч энэ орчин надад яаж дуулгавартай дагахыг зааж, үнэнийг ойлгоход минь тусалж, яваандаа алдар нэр, эд хөрөнгө хүсэх хүслээ орхих боломж олгосон. Энэ нь Бурханы намайг аврах аврал байсан юм. Үнэндээ би бодоод үзэх нь ээ, чуулганы асуудал зохицуулахаар жолоо барьж явахдаа Бурханы гэрийн ашиг сонирхлыг харгалзахтай холбогдсон янз бүрийн зүйлтэй тулгарсан, эдгээрт бүгдэд нь үнэнийг эрж хайх, зарчмын дагуу үйлдэх шаардлагатай байсан юм. Энэ нь миний хувьд Бурханыг хангалуун байлгахаар үнэнийг хэрэгжүүлж, үүргээ биелүүлэх сайхан боломж байсан бус уу? Үүнийг ухаармагцаа би Бурханд залбираад, “Бурхан минь, миний мэдлэггүй байдлыг уучлаач. Би олон зүйл дээр Таны урмыг хугаллаа. Одоогоос би бүх зүйлийг Таны зохицуулалтад үлдээж, Таны ажиглалтыг хүлээн зөвшөөрч, Таныг гэх хайр дүүрэн зүрх сэтгэлээр үүргээ биелүүлнэ” гэлээ. Залбирсны дараа сэтгэл уужирч, үүргээ зохистой биелүүлэх итгэлтэй болсон.

Нэг удаа, би ах эгч нараа чуулганд зориулан бараа худалдан авахад нь хүргэж өгсөн юм. Тэд Бурханы гэр бүлийн ашиг сонирхлыг хохироохгүйн тулд барааг маш няхуур сонгож, үнэ өртөг, чанарыг нь харьцуулж байгаа харагдсан. Тэгээд би жолоо барьж эхэлснээс хойш хүндлүүлэх хүсэл минь ханаагүй учраас үүрэгтээ буруу хандлагатай байснаа эргээд бодлоо. Би өдөр бүр бэлдсэн ямар ч зүйлийг зүгээр л хийж, тэр талаар хэзээ ч нухацтай бодоогүй, бас үүргээ яаж сайн биелүүлэх вэ гэж хэзээ ч бодолцоогүй. Дэлгүүр хэсэж байхдаа өндөр чанар, хямд үнийг ховорхон хайж, дажгүй санагдсан зүйлийг шууд л худалдан авдаг байсан. Би бараг хэзээ ч тийм хянуур байдлаар дэлгүүр хэсэж байгаагүй. Үүнд үнэхээр сэтгэл гаргаагүй. Би цаашид үйлчлэл үзүүлэгч баймааргүй байлаа. Хожим нь би үүрэгтээ бусдад хүндлүүлж байгаа эсэхдээ санаа зовохоо больсон. Оронд нь өөрийн үүрэг, чуулганы ашиг сонирхлын талаар нухацтай бодож, бас чуулганд зориулан худалдан авалт хийх үедээ няхуур, хянамгай байдаг болсон. Үүргээ тийм маягаар биелүүлснээр амар амгаланг мэдэрч, ядаргаатай байхаа больсон юм. Би туршлагаасаа маш их зүйл олж авсан, тэгээд нэр төр, байр суурь хөөцөлддөг минь буруу гэдгийг эргэцүүлж, ухаарахад хүргэхийн тулд Бурхан надад дургүй үүргийг минь өгсөн гэдгийг ойлгосон юм. Бурхан намайг үнэнийг эрэлхийлэх замд оруулж байж. Энэ бүгд намайг гэх Бурханы хайр байсан юм. Би Бурханы сайн санаа зорилгыг мэдэрч, Бурхан аливааг яаж ч зохицууллаа гэсэн, эдгээр нь миний үзэлд нийцэхгүй байлаа ч бүгдээрээ миний аминд ашиг тустай гэдгийг олж харсан. Цаашид би Бурханы эсрэг тэрсэлж болохгүй байсан. Бурханыг хангалуун байлгахын тулд Бурханд дуулгавартай болох ёстой байлаа.

Төд удалгүй манай ах шинэ жолооны үнэмлэх аваад, үргэлжлүүлэн жолоо барихаар эргэж ирсэн, тэгээд удирдагч надаар ерөнхий хэрэг эрхлүүлэх зохицуулалт хийлээ. Энэ мэдээг сонсоод би, “Энэ удаад үүрэгтээ хандах хандлагаа дур сонирхолдоо захируулж болохгүй. Бурханы зохион байгуулалт, зохицуулалтыг хүлээн зөвшөөрч, дуулгавартай дагах ёстой. Бурхан намайг үг, ажлаараа төгс болгох, өөр өөр үүрэгт үгийг нь туулж, хэрэгжүүлэх боломж олгохын тулд надад хэрэгжүүл гэж өгсөн бас нэг боломж энэ гэдгийг би мэднэ.” Урьдын туршлагаасаа үүдээд би шинэ үүрэгтээ сөрөг бодолгүй болж, үүргээ дорд үзэхээ байж, бусдад бишрүүлэх гэж эрэлхийлдгээ больсон юм. Оронд нь би үүргээ ул суурьтай байдлаар гүйцэтгэж, Бурханы хүслийг хангахаар хичээсэн дээ. Тэгээд Бурханы ийм үг уншлаа. Төгс Хүчит Бурхан ингэж хэлсэн байдаг: “Үүргээ биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэний бодит байдалд орох хэрэгжүүлэлтийн хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы Өөрийнх нь ашиг сонирхол, ажлыг бодолцон, эдгээрийг эн тэргүүнд харгалзан үзэх ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно. Үүнийг хоёр алхамд хувааж, зарим нэг буулт хийх үед энэ нь арай амархан болдгийг та нар мэдрэхгүй байна уу? Удаан хугацаанд үүнийг хийх юм бол чи Бурханыг хангалуун байлгах нь хэцүү биш гэдгийг мэдрэх болно. Үүнээс гадна, чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг зүрх сэтгэлийг минь гэгээлэг болгосон юм. Бид үүргээ биелүүлэхдээ Бурханы ажиглалтыг хүлээн зөвшөөрч, хүслээ орхиж, чин сэтгэлээ өгч, Бурханы гэрийн ашиг тусын тулд аливааг хийж, хийх учиртай бүх зүйлээ чадах чинээгээрээ хийх хэрэгтэй. Энэ нь бүтээгдсэн зүйлийн үүрэг гүйцэтгэж, шулуун шударга байдлаар амьдарч, хүмүүсийн хийх учиртай зүйлийг хийж байгаа явдал. Би энэ мэтээр хэрэгжүүлээд маш тууштай болж, сэтгэл уужирсан. Одоо би үүрэгтээ маш баяртай байгаа, бас их ч зүйл олж авсан. Баримт болон Бурханы үгийн шүүлтээр илчлүүлээгүй бол би өөрийнхөө завхралыг танихгүй байх байснаа мэдэж байна. Бурхан миний завхрал, тэрслэлт, эрэл хайгуулын талаарх эндүү ташаа үзэл бодолтой харьцахын тулд надад өөрийгөө мэдэх боломж олгох, үүрэгтээ хандах ямаршуу хандлага, үзэл бодол Бурханы хүсэлд нийцдэг гэдгийг ойлгуулах гэсэндээ намайг дургүй орчинд минь оруулсан юм байна лээ. Үүнийг туулсны дараа, миний биелүүлдэг үүргийг Бурхан зохицуулдаг, энэ нь амийн оролтын хувьд миний хэрэгцээнд үндэслэдэг, иймээс би хүлээн зөвшөөрч, дуулгавартай дагаж, үүргээ бүхий л зүрх сэтгэл, оюун санаагаараа биелүүлж, үүргээ биелүүлэнгээ үнэнийг эрэлхийлж, Бурханыг үнэхээр дуулгавартай дагадаг, Бурханы сайшаадаг хүн болох учиртай гэдгийг бас ухаарсан юм.


10. Бурханы илрэлтийг би нүдээр үзсэн

Жянь Жѳн, Өмнөд Солонгос

Би Солонгосын пресвитериан чуулганд явдаг байлаа. Манай охин өвдөх үед гэр бүлийнхэн маань бүгд итгэгч болсон юм. Үүний дараа охины маань бие өдөр ирэх тусам сайжирч эхэлсэн. Би Эзэн Есүсийн өршөөлд асар их талархаж байлаа. Тэр үеэс хойш Эзэнийг итгэмжтэйгээр дагах, Эзэний шаарддаг, Эзэнд баяр баясал авчирдаг төрлийн хүн байх гэж шаргуу хөдөлмөрлөхөө тангарагласан. Би ажил гээд хэчнээн завгүй байлаа ч чуулганы үйлчлэл хэзээ ч тасалж байгаагүй, үргэлж өргөл, тахил өргөж, чуулганы үйл ажиллагаанд идэвхтэй оролцож байсан. Би ихэнх цагаа Библи унших, чуулганы үйл ажиллагаанд оролцоход зарцуулаад, гэр бүл, найз нөхөд, ажлынхан гэх мэтийн зохион байгуулдаг оройн зоог болон уулзалтад ер нь бараг очдоггүй байсан. Үүнээс минь болж тэд надад бухимддаг байлаа. Итгэгч болсныхоо дараа архи ууж, тамхи татахаа болиод, найр наадамд цуг явахаа байх үед намайг зарим найз маань ёжилж, “Чи чуулганд явах ийм дуртай юм чинь бидэнд хэлээдэх дээ, өдөр бүр чуулганд явлаа гээд яадаг юм бэ? Чиний энэ итгэл ямар хэрэгтэй юм бэ?” гэх мэт зүйл хэлдэг байсан. Үнэнийг хэлэхэд, асуултад ар араас нь булуулчхаад би юу гэж хэлэхээ үнэндээ мэддэггүй байсан. Гэхдээ тэдний асуултаас л болоод би үнэхээр тунгааж эхэлсэн юм: Миний итгэл үнэндээ юун төлөө юм бэ? Охиныг минь эдгээгээч гэж Бурханаас гуйхын төлөө юу, эсвэл гэр бүлээ сайн сайхан байлгахын төлөө юу? Итгэх гэдэг нь зүгээр л өдөр бүр Библи уншиж, чуулганд явах явдал гэж үү? Би үнэхээр мэдэхгүй байлаа. Тэгээд чуулганыхаа лам хуврагуудаас эдгээр асуултыг асуусан. Бид Эзэний авралын нигүүлслийн төлөө итгэдэг, Эзэн эргэж ирэх үедээ биднийг мөнх амьдруулахаар тэнгэрт аваачна гээд, тэдний хариултууд бүгдээрээ бараг л адилхан байсан. Иймэрхүү хариулт миний будилааныг тайлах шиг болсон ч “Тэгвэл би тэнгэр лүү яаж гарах вэ?” гэх өөр нэг асуулт гарч ирсэн юм. Тэд надад, “Ром 10:10-т хэлдгээр, ‘Учир нь хүн зүрх сэтгэлдээ итгэн зөв шударга байдалд хүрдэг; мөн амаараа хүлээн зөвшөөрч авралд хүрдэг.’ Тэгэхээр Эзэн бидний нүглийг уучилдаг учраас бид итгэлээр аврагддаг, Эзэн эргэж ирэхээрээ биднийг шууд хаанчлал руу аваачна гэсэн үг. Иймээс та итгэж байгаа цагтаа тэнгэр лүү гарах тухай санаа зовох хэрэггүй” гэлээ. “Бурхан ариун байдаг, бас Библид хэлдгээр, ‘Ариун байдалгүйгээр хэн ч Эзэнийг харахгүй’ (Еврей 12:14). Эзэн биднээс ариун бол гэж шаарддаг, гэтэл би нүгэлд амьдарч, Эзэний үгийг хэрэгжүүлж чадахгүй байна. Би яаж хаанчлалд орох үнэ цэнтэй байдаг юм бэ?” гэж бодогдож байлаа. Эзэн Есүс бидэнд хэлснээр: “Чи өөрийн Бурхан Эзэнийг бүх зүрх, бүх сэтгэл, бүх ухаанаараа хайрла. Энэ бол эн тэргүүний бөгөөд хамгийн том тушаал юм. Мөн хоёр дахь нь ч бас адилхан, чи бусдыг өөрийн адил хайрла” (Матай 22:37–39). Гэхдээ өдөр тутмын амьдрал дээр, хайрла гэх тэр энгийн шаардлагыг л би яаж ч шаргуу хичээлээ гэсэн биелүүлж чадаагүй юм. Гэр бүлээ Эзэнийг хайрладгаасаа хавьгүй илүү хайрлаж, бусдыг үнэхээр өөр шигээ хайрлаж чаддаггүй байсан. Найз нөхөд, гэр бүл маань намайг дооглох үед би хүлээц, тэвчээртэй байхын оронд үүнийх нь төлөө тэдэнд хорсдог байлаа. Бас Еврей 10:26-д, “Учир нь үнэний мэдлэгийг хүлээн авсныхаа дараа хэрвээ бид санаатайгаар нүгэл үйлдвэл нүглийн төлөөх тахил цаашид үлдэхгүй” гэсэн байдаг нь бодогдсон. Эзэн юу шаарддагийг би мэддэг ч үүнийг нь биелүүлж чадаагүй. Би нүгэлд амьдарсаар байсан, харин нүглийн төлөөс нь үхэл шүү дээ. Тийм тохиолдолд, миний үр дүн шүтлэггүй хүмүүсийнхээс юугаараа өөр байхыг ойлгохгүй байсан. Тэгээд хаанчлалд орох нь лам хуврагуудын хэлсэн шиг энгийн байх аргагүй гэж бодогдсон ч яаж тэнгэрт гарч, мөнх амь олж авч болохоо мэдэхгүй л байлаа. Би замгүй хэвээр л байсан. Би лам хуврагууд, чуулганы найз нөхдөөсөө асуулт асуусаар байсан, гэхдээ тэдний хэн нь ч тодорхой хариулаагүй юм. Тэд зүгээр л намайг яагаад гэнэт ийм хачин асуулт асуугаад байгаа юм бэ гэцгээн, хүмүүс үе үеийн туршид итгэлээ ингэж л хэрэгжүүлж ирсэн гэсэн. Би яг л урьдынх шигээ будилсаар байсан учир Эзэн Есүсийн үгэнд хариулт байх ёстой гэж бодоод дөрвөн Сайн Мэдээг бүгдийг нь дахин уншихаар шийдлээ.

Тэгээд 2008 онд нэг өдөр эдгээр эшлэлийг уншсан юм: “Есүс түүнд: ‘Би бол амилал ба амь: Надад итгэдэг хүн үхсэн ч амилна: Амьд бөгөөд Надад итгэдэг хэн боловч хэзээ ч үхэхгүй. Чи үүнд итгэж байна уу?’ гэв” (Иохан 11:25–26). Эдгээр эшлэлийг уншаад гайхсан. Яагаад Эзэн биднийг амьдарч, Өөрт нь итгэх хэрэгтэй гэж хэлэв? Итгэгч бид бүгдээрээ амьд байж, Эзэнд итгэж байгаа биш үү? Эзэн биднийг ямар нэг шалтгаанаар үхмэл гэж үзэв үү? Эндээс надад маш олон асуулт урган гарсан. Хэсэг хугацаанд би гарсан цаг зав болгоноо үүнийг эргэцүүлэхэд зарцуулсан ч үнэн утга учрыг нь ойлгож хэзээ ч чадаагүй. Лам хуврагууд, чуулганы бусад гишүүн дээр дахин очоод, асуултуудаа асуусан ч тэдэнд хариулт байгаагүйгээс гадна надаар доог тохуу хийцгээсэн юм. Гэхдээ Эзэний хэлсэн зүйлд илүү гүн гүнзгий утга учир нуугдаатай байгаа мэт санагдсаар байлаа.

Дараа нь нэг удаа Матайн Сайн Мэдээнээс ингэж уншсан: “Мөн шавь нарынх нь нэг Түүнд, ‘Эзэн минь, эхлээд явж, эцгийгээ оршуулахыг надад зөвшөөрөөч’ гэв. Харин Есүс түүнд, ‘Намайг дага, үхэгсэд нь үхэгсдээ оршуулаг’ гэлээ” (Матай 8:21–22). “Үхэгсэд нь үхэгсдээ оршуулаг” гэх үгийг хараад би жаахан будилсан. Яагаад Эзэн тухайн үед амьд байсан хүмүүсийг үхэгсэд гэв? Эзэн биднийг амьд гэж үзсэн үү, үхмэл гэж үзсэн үү? Нүглийн төлөөс нь үхэл гэж Библид хэлдэг нь бодогдлоо, харин би нүгэлд амьдарч байсан юм. Эзэн “үхэгсэд” гэдгээр үүнийг хэлсэн юм болов уу? Тийм бол би яаж амилж болох вэ, бас яаж хаанчлалд орж болох вэ? Миний зүрх сэтгэл учир нь олдохгүй асуултуудаар дүүрэн байсан. Гэхдээ сэтгэлийн минь угт нэг зүйл тодорхой байлаа: Эзэн эдгээр зүйлийг хэлсэн юм чинь Библийн хаа нэгтээ хариулт нь байх ёстой. Иймээс би итгэл алдралгүй, хариулт хайсаар л байсан.

Эзэний удирдамжид талархъя. Хэдэн сарын дараа, би Эзэний хэлсэн бас нэг үгийг уншсан: “Үнэнээр, үнэнээр Би та нарт хэлье. Үхэгсэд Бурханы Хүүгийн дуу хоолойг сонсох цаг ирж байгаа бөгөөд одоо ирчихсэн: сонссон хүмүүс амьд үлдэх болно” (Иохан 5:25). Үүнийг уншсанаар, Бурханы дуу хоолойг сонсох үедээ үхэгсэд эргээд амилдаг гэдэг нь надад тэр дороо тодорхой болсон. Энэ миний хайж байсан хариулт мөн гэдэгт би бат итгэлтэй байлаа! Гэхдээ би аль эрт Эзэний дуу хоолойг сонссон ч нүглийн хүлээсээс чөлөөлөгдөөгүй л байна гэж бодоод, жаахан будилсаар л байсан юм. Би амьд гэж тооцогдох уу? “Сонссон хүмүүс амьд үлдэх болно” гэдэг нь үнэндээ юуг хэлж байгаа юм бол? Хүмүүс яаж амилдаг юм бол? Эзэн эргэж ирэх үедээ бидний сонсох хэрэгтэй зүйлийг нэмж хэлэх юм болов уу? Тийм бол, Бурханы дуу хоолойг яаж сонсож болох вэ? Хаана сонсож болох вэ? Би үүнийг бодож олж чадаагүй учир Эзэнд залбираад, “Өө Эзэн минь, надад дуу хоолойгоо аль болох даруйхан сонсгооч. Би үхмэл баймааргүй байна. Амьдрахад минь туслаач дээ” гэлээ.

Дараа нь чуулганы үйлчлэлд явах үедээ пасторууд ер нь номлолдоо Эзэний эргэн ирэлт, Эзэний дуу хоолойн тухай ямарваа зүйл хэлдэг эсэхэд анхаарал хандуулж эхэлсэн. Үнэхээр урам хугармаар нь, тэд бидэнд гагцхүү тэрс үзлээс сэрэмжил, харуулдан хүлээ гэж л хэлсэн болохоос Эзэн эргэж ирэх тухай юу ч хэлээгүй юм. Би бас чуулган хариуцсан гол хүмүүсийн заримаас нь эдгээр зүйлийн талаар асуусан, гэхдээ тэд байнга ийм асуулт асуугаад байгааг минь итгэл дутсанаас үүдэлтэй гээд, намайг яг Томас шиг байна гэцгээсэн. Тэгээд намайг хавчиж эхэлсэн. Дараа нь, надтай үргэлж эв эетэй байдаг байсан чуулганы бусад гишүүн зайгаа барьж, намайг гадуурхаж эхэлсэн юм. Эцэстээ би 18 жилийн турш явсан тэр чуулганаа орхисон доо. Би алдартай пасторуудын номлолоос Бурханы дуу хоолойг сонсоно гэж найдаад, Си-Би-Эс, Си-Ти-Эс сувгуудын хөтөлбөрийг өдөржин үзэж байлаа. Зургаан сар шахуу ингэж, бараг өдөр бүр эдгээр хөтөлбөрийг 10 юм уу түүнээс дээш цагаар үзсэн. Би үнэхээр маш олон номлол сонссон, гэхдээ хүссэн хариултаа бас л олоогүй юм. Эзэн тун удахгүй эргэж ирэх гэж байгаа, бид харуулдан хүлээх хэрэгтэй гэж тэдний хэлэхийг л сонссоор байсан. Гэхдээ надад асуулт мундахгүй байлаа. Пасторууд бүгд Эзэн эргэж ирэх гэж байна гэцгээж байсан, гэхдээ хэзээ эргэж ирэх юм бэ? Бас Эзэнийг бид яагаад угтан аваагүй л байгаа юм бэ? Тэгэхэд би Эзэнд цаг ямагт залбиран, “Эзэн минь! Би Таныг энэ бүх хугацаанд хүлээж, амьд ахуйдаа Таныг угтан авна, дуу хоолойг тань сонсоно гэж маш их найдаж ирлээ. Өө Эзэн минь, Та хэзээ ирэх юм бэ? Надад дуу хоолойгоо сонсгооч дээ” гэдэг байсан.

2013 оны 3-р сард манай байрны орцон дээр 70-н хэдтэй мэт харагдах нэг өвгөн над руу алхаж ирээд, Чосон Ильбо сонин захиалмаар байна уу гэж надаас асуулаа. Бүх хүн гар утас, компьютертэй болчхоод байхад хэн сонин уншдаг юм бэ гэж би бодож байсан. Иймээс нэлээд шулуухан татгалзсан юм. Гэхдээ хэд хоногийн турш тэр өвгөн намайг харах болгондоо захиалга хий гэж гуйсаар байлаа. Би ч татгалзсаар л байсан. Гэхдээ гайхмаар нь, нэг сарын дараа би бас л тэр өвгөнтэй цахилгаан шатны дэргэд тааралдсан. Тэр намайг хүлээж байсан юм шиг л байсан шүү. Тэгээд намайг харснаа инээмсэглэн, сайн байна уу гэснээ захиалга хийгээч гэж хүслээ. Энэ өвгөн яагаад ийм урт удаан хугацааны турш надад сонин зарах гээд байв гэж би гайхаж байлаа. Эелдэг байх гэсэндээ би эцэст нь үнэхээр захиалга хийсэн ч янз бүрийн шалтгаанаар хэсэг хугацаанд сонин унших зав олдоогүй. Дараа нь 5-р сарын эхээр нэг өглөө сонин ирсний дараа би заншил ёсоор аваад, гарчгуудыг нь түргэхэн гүйлгэн харлаа. Тэгтэл нэг гарчиг үнэхээр нүдэнд туссан. Тэр гарчигт, “Эзэн Есүс эргэж ирлээ. Хаанчлалын эрин үед Төгс Хүчит Бурхан үг илэрхийлж байна” гэсэн байсан. “Юу? Эзэн эргэж ирсэн ээ? Төгс Хүчит Бурхан аа? Хаанчлалын эрин үе ээ? Тэр үнэхээр үнэн байж болох уу?” гээд би цочирдсон. Тухайн үед өчнөөн ээдрээтэй мэдрэмж төрж, үнэхээр догдолсон юм. Би эцэст нь Эзэн эргэж ирсэн гэх мэдээг олж шүү дээ. Гэхдээ дараа нь, би үүнийг хуурамч мэдээ юм болов уу гэж гайхсан. Тэр хуудасны доод талыг хартал Төгс Хүчит Бурханы Чуулганы утасны дугаар, хаяг болон Чуулганы зарим номын нэр харагдлаа. Эзэний эргэн ирэлт үнэхээр чухал асуудал учраас үүнийг няхуур судлах нь чухал санагдсан юм. Би тэр сониноос олсон дугаар луу даруйхан залгасан. Тэгээд нэг эгчийн дуу хоолой дуудлагад хариулахыг сонсоод эгчээс, “Энэ сонинд нийтлэгдсэн зүйл үнэхээр үнэн эсэхийг асууж болох уу? Эзэн эргээд ирсэн гэж үү? Энэ үг үнэхээр Бурханы үг гэж үү?” гэж асуулаа. Эгч, “Энэ үнэн” гэж хэлсэн. Төгс Хүчит Бурханы Чуулганы Ким, Пиао гэх хоёр эгч надтай уулзах цаг тогтоод, Бурханы ажлын гурван үе шатны талаар надад нөхөрлөл хийсэн юм. Ким эгч хэлэхдээ, “Адам, Ева хоёрыг Сатан завхруулсан цагаас хойш хүн нүгэлд, Сатаны хүчин дор амьдарч, Сатаны тоглоом тохуу болж, Сатанд хорлуулж ирсэн. Бурхан хүн төрөлхтнийг Сатаны нөлөөнөөс бүрэн аврахаар ажлын гурван үе шатыг явуулсан нь Хуулийн эрин үе, Нигүүлслийн эрин үе болон Хаанчлалын эрин үе юм. Эдгээр нь ажлын гурван өөр үе шат боловч эднийг бүгдийг нь нэг Бурхан хийдэг. Бурханы ажлын үе шат бүр завхарсан хүн төрөлхтөнд хэрэгтэй зүйл дээр суурилдаг, бас илүү гүн гүнзгий, илүү өндөр дээд ажил хийхийн тулд эдгээр нь дор бүрнээ өмнөх үе шатандаа суурилдаг” гэлээ. Дараа нь эгч Төгс Хүчит Бурханы үгийн нэг хэсгийг уншиж өгсөн. Төгс Хүчит Бурхан ингэж хэлсэн байдаг: “Зургаан мянган жилийн удирдлагын төлөвлөгөө нь ажлын гурван үе шатанд хуваагддаг. Аль ч үе шат нь дангаараа гурван эрин үеийн ажлыг төлөөлж чадахгүй, харин нэг хэсгийг нь л төлөөлж чадна. Ехова гэх нэр Бурханы бүх зан чанарыг төлөөлж чадахгүй. Тэрээр Хуулийн эрин үед Өөрийн ажлыг гүйцэтгэсэн гэх баримт нь Бурхан бол хуулийн дор л Бурхан байж чадна гэдгийг баталдаггүй. Ехова хүний төлөө хууль гаргаж, тушаал буулгасан ба сүм болон тахилын ширээ барихыг хүмүүсээс хүссэн; Түүний хийсэн ажил Хуулийн эрин үеийг л төлөөлдөг. Түүний хийсэн ажил нь Бурхан бол хүнээс хууль мөрдөхийг л шаарддаг Бурхан, эсвэл сүм дэх Бурхан, тахилын ширээний өмнөх Бурхан гэдгийг нотолдоггүй. Ингэж хэлбэл буруу байх болно. Хуулийн доорх ажил нэг эрин үеийг л төлөөлж чадна. Тиймээс хэрвээ Бурхан Хуулийн эрин үеийн ажлыг л хийсэн бол хүн Бурханыг дараах тодорхойлолт дотор хорьж, ‘Бурхан бол сүм дэх Бурхан бөгөөд Бурханд үйлчлэхийн тулд бид тахилчийн нөмрөг өмсөж, сүмд орох ёстой’ хэмээн хэлэх байв. Хэрвээ Нигүүлслийн эрин үеийн ажил хэзээ ч хийгдээгүй ба Хуулийн эрин үе өнөөг хүртэл үргэлжилсэн бол Бурхан бас өршөөнгүй агаад хайр энэрэлтэй гэдгийг хүн мэдэхгүй байх байлаа. Хэрвээ Хуулийн эрин үеийн ажил хийгдээгүй, харин Нигүүлслийн эрин үеийн ажил л хийгдсэн бол Бурхан зөвхөн хүнийг золин аварч, нүглийг нь өршөөж чадна гэдгийг л хүн мэдэх байв. Тэр бол ариун агаад гэм зэмгүй, мөн хүний төлөө Өөрийгөө золиосолж, цовдлогдож чадна гэдгийг л хүн мэдэх байлаа. Хүн эдгээр зүйлийг л мэдэх боловч бусад бүх зүйлийн талаар ямар ч ойлголтгүй байх байсан юм. Тиймээс эрин үе бүр Бурханы зан чанарын нэг хэсгийг төлөөлдөг. Бурханы зан чанарын ямар талыг Хуулийн эрин үе, ямрыг нь Нигүүлслийн эрин үе, ямрыг нь өнөөгийн үе шат төлөөлдгийн тухайд бол: гурван үе шатыг бүгдийг нь нэгэн бүхэл болгон нэгтгэсэн цагт л Бурханы зан чанарыг бүхэлд нь илчилж чадна. Хүн гурван үе шатны ажлыг бүгдийг нь мэдэж авсан цагтаа л үүнийг бүрэн ойлгож чадна. Гурван үе шатны алийг нь ч орхигдуулж болохгүй. Чи ажлын энэ гурван үе шатыг мэдэж авсныхаа дараа л Бурханы зан чанарыг бүхэлд нь харах болно. Бурхан Хуулийн эрин үе дэх ажлаа дуусгасан гэх баримт нь Тэр бол зөвхөн хуулийн доорх Бурхан гэдгийг баталдаггүй бөгөөд Тэр золин авралын ажлаа дуусгасан гэх баримт нь Бурхан үүрд хүн төрөлхтнийг золин аварна гэсэн үг биш. Эдгээр нь бүгд хүний гаргасан дүгнэлт юм. Нигүүлслийн эрин үе дууссан болохоор чи, Бурхан зөвхөн загалмайд харьяалагддаг, загалмай ганцаараа Бурханы авралыг төлөөлдөг гэж хэлж болохгүй. Тэгэх нь Бурханыг хязгаарлаж буй хэрэг. Өнөөгийн үе шатанд Бурхан үндсэндээ үгийн ажил хийж байгаа боловч Бурхан хэзээ ч хүнд өршөөнгүй хандаж байгаагүй, гагцхүү гэсгээлт, шүүлт л авчирдаг гэж чи хэлж болохгүй. Эцсийн өдрүүд дэх ажил нь хүн төрөлхтний хүрэх газар, төгсгөлийг илчилж, хүн төрөлхтний дундах авралын бүх ажлыг төгсгөхийн тулд Ехова, Есүс хоёрын ажлыг болон хүний ойлгодоггүй бүх нууцыг ил болгодог. Эцсийн өдрүүд дэх ажлын энэ үе шат нь бүх зүйлийг дуусгавар болгодог. Эдгээр нууцын гүнд нь орж, зүрх сэтгэлдээ тов тодорхой ойлгох боломжийг хүнд олгохын тулд хүний ойлгоогүй бүх нууцыг дэлгэх ёстой. Тэр үед л хүн төрөлхтнийг төрлийнх нь дагуу ангилж болно. Зургаан мянган жилийн удирдлагын төлөвлөгөө дууссаны дараа л хүн Бурханы зан чанарыг бүхэлд нь ойлгож авна, учир нь Түүний удирдлага тэр үед дуусчихсан байх болно” (Үг нь махбодоор илэрсэн номын “Бие махбодтой болохын нууц (4)”). Дараа нь Ким эгч надад нэмж маш их нөхөрлөл хийсэн юм. Тэгээд би Бурханы 6,000 жилийн удирдлагын төлөвлөгөө Хуулийн эрин үе, Нигүүлслийн эрин үе, Хаанчлалын эрин үе гэх гурван эрин үе, гурван үе шатад хуваагддаг гэдгийг олж мэдсэн. Хуулийн эрин үед Ехова хүмүүст нүгэл гэж юу болохыг мэдэгдэхийн тулд хууль гаргасан. Нигүүлслийн эрин үед Эзэн Есүс золин авралын ажил гүйцэлдүүлсэн. Хүн төрөлхтний төлөө цовдлуулж, нүглийг маань уучилж, хуулийн дор яллагдаж, үхэхээс чөлөөлөгдөх боломж бидэнд олгосон. Хаанчлалын эрин үед Төгс Хүчит Бурхан хүний нүглийн үндсийг шийдвэрлэх, биднийг бүрэн цэвэрлэж, авраад, Бурханы хаанчлалд аваачихын тулд шүүлтийн ажил хийж байна. Ажлын гурван үе шат өөр өөр эрин үед тохиож, өөр өөр зүйлийг хамардаг ч эдгээрийг бүгдийг нь нэг Бурхан хийдэг. Нэг л Бурхан өөр өөр эрин үед өөр өөр ажил хийж байгаа нь энэ юм байна лээ. Үүнийг ойлгоод би үнэхээр гэгээрсэн.

Дараа нь Пиао эгч надад Төгс Хүчит Бурхан шүүлтийн ажлаараа хүмүүсийг яаж цэвэрлэдэг тухай нөхөрлөл хийсэн юм. Тэгээд Бурханы үгийн нэг хэсгийг хуваалцсан. Төгс Хүчит Бурхан ингэж хэлсэн байдаг: “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг нь махбодоор илэрсэн номын “Христ шүүлтийн ажлыг үнэнээр хийдэг”). Дараа нь Пиао эгч надад хэлэхдээ, “Төгс Хүчит Бурхан хүмүүсийг шүүж, цэвэрлэхэд үнэнийг ашигладаг. Тэгээд Библийн нууцыг илчилж, Бурханы ажлыг гэрчилдэг олон сая үг илэрхийлсэн, эдгээр нь хүний нүгэлт байдлын үндэс, бидний завхралын үнэнийг илчилдэг. Эдгээрийн зарим нь зан чанарын өөрчлөлт, амийн оролтын талаар, зарим нь хүмүүсийн үр дүнг тогтоох гэх мэтийн талаар байдаг. Энэ бүгд үнэн бөгөөд Бурханаас гаралтай. Энэ нь бидэнд Бурханы зөвт, ариун зан чанар, мэргэн ухааныг харуулдаг. Бурханы үгийг уншдаг хэн бүхэн үгийнх нь эрх мэдэл, хүч чадлыг мэдэрч чаддаг. Бурхан бүгдийг хардаг, Бурхан л завхарсан хүн төрөлхтнийг ар өвөргүй мэддэг. Бурхан бидний бодол, харах өнцөг, санаа, завхарсан байдал бүрийг маш тодорхой, маш бодитой талаас илчилдэг. Бас энэ завхралын мөн чанарыг илчилж, задлан шинжилж, хүн төрөлхтний нүгэлт байдал, Бурханы эсрэг эсэргүүцлийг үндсээр нь бүрэн шийдвэрлэдэг” гэлээ. Бас эгчийн хэлснээр, “Бурханы үгийн шүүлт, илчлэл, цэвэршүүлэлтээр бид сатанлаг завхралынхаа үнэнийг бага зэрэг ойлгож авдаг. Тэгээд хэр биеэ тоосон, зальхай, аминчхан, жигшүүртэй гэдгээ, хэлж, хийдэг бүх зүйл маань завхралд үндэслэдэг гэдгийг, бас хүний төрхийг огтхон ч амьдран харуулдаггүй гэдгээ олж хардаг. Алдар нэр, байр суурийн төлөө тэмцэж, далд явуулга хийж, худал хэлж, хуурч, атаархаж, үзэн ядаж, Бурханд захирагдалгүйгээр итгэж, цадиггүй хүслээр дүүрэн байж, шалгалт, бэрхшээлтэй тулгарахдаа Бурханыг буруутгаж, эсэргүүцдэг нь бүгд үүний жишээ юм. Бид Бурханы шүүлт, гэсгээлтээр зарим үнэнийг ойлгож, эерэг, сөрөг зүйлсийг ялган таних чадвартай холдог. Бас ямар ч халдлагыг хүлцдэггүй Бурханы зөвт зан чанарын талаар илүү их мэдэж, яваандаа Бурханыг хүндэлж, Бурханд захирагддаг болдог. Бид гэмшиж, Бурханы шүүлт, гэсгээлтийг хүлээн зөвшөөрч, үгийг нь биелүүлж чаддаг” гэлээ. Эгч бас ингэж хэлсэн, “Бурханы үгээр илчлүүлэлгүй, зүгээр л залбирах, нүглээ улайхад найдсанаар бид хэзээ ч эргэцүүллээр тийм ойлголтод хүрэхгүй, бас нүглийнхээ үндсийг шийдвэрлэхгүй. Туршлагаар бид бас Бурханы шүүлт хүнийг гэх Бурханы хамгийн үнэн хайр, хамгийн сайн аврал гэдгийг, тэр бодит ажилгүйгээр завхарсан зан чанар маань хэзээ ч цэвэрлэгдэж чадахгүй гэдгийг олж хардаг. Иймээс Бурханы эцсийн өдрүүдийн шүүлтийн ажлыг хүлээн зөвшөөрөх нь хаанчлалд орох цорын ганц зам” гэсэн. Дараа нь эгч надад Бурханы үгийн шүүлтийн хувийн гэрчлэлийнхээ тухай ярьж өгсөн. Энэ бүгд маш бодитой байсан шүү. Төгс Хүчит Бурханы ажил надад сүсэг бишрэлийн хувьд яг хэрэгтэй зүйл, Бурханы эцсийн өдрүүдийн ажил үнэхээр хүмүүсийг өөрчилж, цэвэрлэж чаддаг, Бурханы шүүлтийг хүлээн зөвшөөрөх нь хаанчлалд орох цорын ганц арга гэдгийг би олж харж чадсан.

Дараачийн хэд хоногт нь надад бас эгч нар яагаад шашны ертөнц одоо тэгтлээ эзгүйрч, пасторуудын номлол хоосорч байгаа талаар хэлсэн. Бас Библийн цаад бодит түүх, Бурхан бие махбодтой болдгийн нууц болон утга учир гэж байсан. Төгс Хүчит Бурханы үг маш их зүйл агуулж, маш олон нууцад нүдийг минь нээсэн мэт санагдсан шүү. Би судалсныхаа дараа Төгс Хүчит Бурханы эцсийн өдрүүдийн авралыг баяртайгаар хүлээн зөвшөөрсөн.

Энэ эгч нар надад Бурханы үгийн хоёр ном өгсөн юм. Би гэртээ хариад, “Хурганы нээсэн Хуйлмал Ном” гэх нэг номыг нь нээлээ. Тэгээд хамгийн түрүүнд оршилд нь байгаа Бурханы үгийг харсан юм: “Хэдийгээр олон хүн Бурханд итгэдэг ч Бурханд итгэх итгэл гэж юу болохыг, Бурханы хүсэлд нийцэхийн тулд юу хийх ёстойгоо цөөн хүн л ойлгодог. Яагаад гэвэл, хүмүүс ‘Бурхан’ гэх үг, ‘Бурханы ажил’ гэх мэт хэлцийг мэддэг боловч Бурханыг мэддэггүй, Бурханы ажлыг бүр ч мэддэггүй. Тэгэхээр, Бурханыг мэддэггүй тэр бүх хүн будилсан итгэлтэй байдагт гайхах зүйлгүй юм. Бурханд итгэх нь тэдний хувьд хэтэрхий танил бус, хэтэрхий танил бус учраас хүмүүс Бурханд итгэх итгэлийг нухацтай авч үздэггүй. Ийм байдлаар тэд Бурханы шаардлагад нийцдэггүй. Өөрөөр хэлбэл, хэрвээ хүмүүс Бурханыг мэддэггүй, Түүний ажлыг мэддэггүй бол Бурханаар ашиглуулахад тохирохгүй, Бурханы хүслийг хангаж бүр ч чадахгүй. ‘Бурханд итгэх итгэл’ гэдэг нь Бурхан байдаг гэдэгт итгэх явдал; энэ нь Бурханд итгэх итгэлийн хамгийн энгийн ухагдахуун юм. Үүнээс гадна, Бурхан байдаг гэж итгэх нь үнэхээр Бурханд итгэхтэй адилгүй; харин ч энэ нь шашны өнгө аяс ихтэй энгийн итгэл билээ. Бурханд итгэх жинхэнэ итгэл гэдэг нь Бурхан бүх зүйлийг захирдаг хэмээх итгэлд үндэслэн Бурханы үг ба ажлыг туулж, завхарсан зан чанараасаа ангижирч, Бурханы хүслийг хангаж, Бурханыг мэдэж авна гэсэн үг юм. Ийм төрлийн аяныг л ‘Бурханд итгэх итгэл’ хэмээн нэрлэж болно” (“Үг нь махбодоор илэрсэн” ном). Бурханы үг дэлгэрэнгүй, бодитой байж, Бурханд итгэхийн жинхэнэ утга учрыг харуулдаг. Итгэхэд Бурханы үг, ажлыг туулах шаардлагатай, тэгснээр завхралаас ангижирч, үнэнийг олж авч, Бурханыг мэдэж чаддаг гэдгийг би ухаарсан. Тэр л жинхэнэ итгэл юм. Би итгэх гэдэг нь өдөр бүр залбирч, чуулганд маш их явахыг хэлдэг гэж боддог байлаа. Харамсалтай нь, би итгэлийн зөв замаар замнаж байгаа эсэхээ хэзээ ч олж мэдэж чадаагүй учир тэр үе хүртэл зүгээр л мунгинаж явсан. Төгс Хүчит Бурханы үгийг уншаад, урьд нь итгэлдээ замнасан зам маань шал буруу байсныг ухаарсан юм. Дараа нь, агуулгад нь “Чи амилсан хүн мөн үү?” гэх гарчиг байгааг харлаа. Үүнд анхаарал татагдаж, шууд тэр хуудас руу эргүүлсэн. Тэнд Бурханы ийм үг байсан юм: “Хүнийг Бурхан бүтээсэн боловч дараа нь Сатан тэднийг завхруулснаар тэд ‘үхмэл хүмүүс’ болсон юм. Иймээс өөрчлөгдсөнийхөө дараа чи эдгээр ‘үхмэл хүмүүс’ шиг байхаа болино. Бурханы үг л хүмүүсийн сүнсийг сэхээж, тэднийг дахин төрүүлдэг бөгөөд хүмүүсийн сүнс дахин төрөх үед тэд амилсан байх болно. ‘Үхмэл хүмүүс’ гэж ярих үедээ Би сүнсгүй цогцос болон сүнс нь дотроо үхсэн хүмүүсийг хэлж байгаа юм. Хүмүүсийн сүнсийг амийн очоор сэхээх үед тэд амилдаг. Урьд нь ярьж байсан ариун хүмүүс гэдэг нь амилсан хүмүүс буюу Сатаны эзэмшил дор байсан ч Сатаныг ялсан хүмүүсийг хэлдэг…

…‘Үхэгсэд’ бол Бурханыг эсэргүүцэн тэрсэлдэг хүмүүс юм; тэд бол сүнс нь мэдрэлгүй бөгөөд Бурханы үгийг ойлгодоггүй хүмүүс, үнэнийг хэрэгжүүлдэггүй, Бурханд өчүүхэн төдий ч үнэнч биш, мөн Сатаны эзэмшил дор амьдарч, Сатанд ашиглагддаг хүмүүс юм. Үхэгсэд үнэний эсрэг зогсож, Бурханы эсрэг тэрслэн, дорд, жигшүүрт, хорон, хэрцгий, зальхай, муу санаатай байснаараа өөрсдийгөө харуулдаг. Ийм хүмүүс Бурханы үгийг идэж уусан ч гэсэн Бурханы үгийг амьдран харуулж чаддаггүй; тэд амьд боловч алхаж буй үхдэлүүд, амьсгалдаг цогцсууд юм. Үхэгсэд Бурханыг сэтгэл хангалуун байлгах ямар ч чадваргүй бөгөөд Түүнд бүрэн дүүрэн дуулгавартай байж бүр ч чаддаггүй. Тэд ердөө л Түүнийг мэхэлж, доромжилж, Түүнээс урваж чаддаг бөгөөд амьдран харуулдаг бүх хэв маягаараа Сатаны уг чанарыг илчилдэг. Хүмүүс амьд хүн болж, Бурханд гэрчлэл хийж, Бурханаар хүлээн зөвшөөрөгдөхийг хүсвэл Бурханы авралыг хүлээн зөвшөөрөх ёстой; Түүний шүүлт, гэсгээлтэд баяртайгаар захирагдах ёстой, мөн Бурханы засалт, харьцалтыг баяртайгаар хүлээн авах ёстой. Тэр үед л тэд Бурханы шаарддаг бүх үнэнийг хэрэгжүүлэх чадвартай болно, тэр үед л тэд Бурханы авралыг олж авч, үнэхээр амьд хүн болох болно. Амьд хүмүүс бол Бурханаар аврагдсан хүмүүс, тэд Бурханаар шүүгдэж, гэсгээгдсэн бөгөөд өөрсдийгөө зориулахад бэлэн байдаг, амиа Бурханд дуртайяа өгч, бүхий л амьдралаа Бурханд баяртайгаар зориулдаг. Амьд хүмүүс Бурханд гэрчлэл хийх үед л Сатан шившиглэгдэнэ, амьд хүмүүс л Бурханы сайн мэдээний ажлыг түгээж чадна, амьд хүмүүс л Бурханы зүрх сэтгэлийн дагуу байж чадна, амьд хүмүүс л жинхэнэ хүн юм” (“Үг нь махбодоор илэрсэн” ном). Энэхүү хэсгийг уншсаны дараа тэр олон жил миний эрж хайж явсан хариулт энэ мөн гэдгийг би зүрх сэтгэлдээ мэдсэн. “Үхмэл” байх, “амьдрах” гэж юу гэсэн үг болохыг эцэст нь мэдсэн дээ. Бурхан Адам, Ева хоёрыг бүтээх үед тэд Бурханыг сонсож, Бурханыг тунхаглаж, алдаршуулж чаддаг байсан. Тэд сүнстэй, амьд хүмүүс байлаа. Дараа нь Сатан тэднийг Бурханаас урвахад уруу татаад, тэд нүгэлд, Сатаны эрх мэдэл дор амьдарч эхэлсэн. Тийнхүү хүн төрөлхтөн улам бүр завхарч, Сатаны элдэв янзын хор бидэнд нэвчсэн юм. Бид нүгэлд улам гүн живж, Бурханыг үгүйсгэж, голж, эсэргүүцэж, сатанлаг зан чанарыг амьдран харуулсан. Анх Бурхан биднийг яаж бүтээсэн, түүнээс бид шал өөр. Бурхан нүгэлд, Сатаны эрх мэдэл дор амьдардаг бүх хүнийг үхмэл гэж үздэг, үхэгсэд Сатанд харьяалагдаж, Бурханыг эсэргүүцдэг. Тэд Бурханы хаанчлалд орох үнэ цэнгүй. Амьд хүмүүсийг Бурхан авардаг. Тэдний завхрал Бурханы шүүлт, гэсгээлтээр цэвэрлэгддэг. Тэд нүгэл болон Сатаны хүчнээс ангижирч, тэрслэх, Бурханыг эсэргүүцэхээ больдог. Бурхан яаж ч үг хэлж, ажиллалаа гэсэн тэд сонсож, дуулгавартай дагаж чаддаг. Амьд хүмүүс Бурханыг гэрчилж, алдаршуулж чаддаг, тэд л Бурханы сайшаал хүртэж, Бурханы хаанчлалд орж чаддаг хүмүүс юм. Амьд болохын тулд бид Төгс Хүчит Бурханы илэрхийлдэг үнэнийг хүлээн зөвшөөрч, шүүлтийг нь туулж, эцэстээ цэвэрлэгдэж, мөс чанар, эрүүл ухаанаа эргүүлэн олж авч, Бүтээгчийг дуулгавартай дагаж, Бурханы үгийг хэрэгжүүлж, Бурханыг хүндэтгэж, гэрчлэх ёстой. Үнэхээр эргээд амилсан, хаанчлалд орж, мөнх амь олж авч чаддаг хүн ийм байдаг. “Би бол амилал ба амь: Надад итгэдэг хүн үхсэн ч амилна: Амьд бөгөөд Надад итгэдэг хэн боловч хэзээ ч үхэхгүй” (Иохан 11:25–26) гэдгээр Эзэн юу гэж хэлснийг тухайн үед би үнэхээр ойлгосон. Энэ нь тийм учир утгатай юм байна лээ. Тэр бүгдийг ойлгомогц зүрх сэтгэл минь гэгээлэг болох шиг санагдсан.

Дараа нь би, “Эцсийн өдрүүдийн Христ л хүнд мөнх амийн замыг өгч чадна” гэх гарчигтай бас нэг өгүүлэл уншсан юм. Энэ надад үнэхээр гүн сэтгэгдэл үлдээсэн. Төгс Хүчит Бурхан ингэж хэлсэн байдаг: “Эцсийн өдрүүдийн Христ амийг, өнө удаан мөнхөд үргэлжлэх үнэний замыг авчирдаг. Энэ үнэн бол хүн амийг олж авах арга зам, нөгөөтээгүүр хүн Бурханыг мэдэж, Бурханаар сайшаагдах цорын ганц арга зам юм. Хэрвээ чи эцсийн өдрүүдийн Христийн өгсөн амийн замыг эрж хайхгүй бол хэзээ ч Есүсийн сайшаалыг олж, тэнгэрийн хаанчлалын үүдээр орох шаардлагыг хангаж чадахгүй. Учир нь чи бол түүхийн хоригдол агаад утсан хүүхэлдэй юм. Дүрэм журам, бичиг үсэгт захирагдаж, түүхэнд дөнгөлүүлсэн хүмүүс хэзээ ч амийг олж авч чадахгүй, мөнх амийн замыг ч бас хэзээ ч олж авч чадахгүй. Яагаад гэвэл, тэдэнд байгаа бүхэн бол сэнтийгээс урсах амийн ус биш, харин ердөө л хэдэн мянган жилийн турш тогтонги байсан булингартай ус юм. Амийн усаар хангагдаагүй хүмүүс үүрд хүүр, Сатаны зугаа, тамын хүү хэвээр үлдэнэ. Ийм маягаар, тэд Бурханыг хэрхэн харж чадах вэ? Хэрвээ чи зөвхөн өнгөрсөнтэй зууралдаж, юу ч хийлгүйгээр аливаа зүйлийг байгаагаар нь байлгахыг хичээн, байгаа байдлаа өөрчилж, түүхийг хаяхаар хичээдэггүй бол үргэлж Бурханы эсрэг байхгүй гэж үү? Бурханы ажлын алхмууд нь долгилох давлагаа, нүргэлэх аянга мэт далайцтай, хүчирхэг—гэтэл чи мунхаглалдаа хөтлөгдөж, юу ч хийлгүй зүгээр суугаад сүйрлээ хүлээж байна. Ийм байж чи яаж Хурганы мөрийг дагадаг нэгэн гэж тооцогдох юм бэ? Чи өөрийнхөө зууралддаг тэр Бурханыг үргэлж шинэ, хэзээ ч хуучирдаггүй Бурхан гэж яаж батлах вэ? Мөн шарласан номуудын чинь бичиг үсэг яаж чамайг шинэ эринд аваачих вэ? Тэдгээр нь яаж чамайг Бурханы ажлын алхмуудыг хайхад хөтлөх вэ? Мөн яаж чамайг тэнгэр лүү аваачих вэ? Чиний гарт буй зүйл бол түр зуурын тайтгарал өгөх бичиг үсэг болохоос амь өгөх чадалтай үнэн биш юм. Чиний уншдаг бичвэрүүд зүгээр л хэл яриаг чинь баяжуулдаг зүйл болохоос төгс болгуулах зам байх нь байтугай, хүний амьдралыг мэдэхэд туслах мэргэн ухааны үг ч биш юм. Энэ зөрөө чамд ямар нэг юм бодогдуулахгүй байна уу? Энэ чамд доторх нууцуудыг нь ойлгуулахгүй байна гэж үү? Чи өөрөө тэнгэрт хүрч очиж, Бурхантай уулзаж чадах уу? Бурхан ирэхгүй бол чи өөрөө тэнгэрт хүрч очиж, Бурхантай хамт гэр бүлийн аз жаргал эдэлж чадах уу? Чи одоо ч мөрөөдсөөр л байна уу? Тэгвэл Би чамайг мөрөөдөхөө больж, одоо хэн ажиллаж байгааг, эцсийн өдрүүдэд хүмүүсийг аврах ажлыг хэн явуулж байгааг хар гэж зөвлөж байна. Эс бөгөөс чи хэзээ ч үнэнийг олж авч чадахгүй, мөн хэзээ ч амийг олж авч чадахгүй” (“Үг нь махбодоор илэрсэн” ном). Энэ надад үнэхээр томоохон нөлөө үзүүлсэн шүү. Энэ нь маш эрх мэдэлтэй, хүч чадалтай санагдаж, эдгээр үг Бурханаас л гарч болно гэж бодогдсон. Тэгээд Эзэн Есүс ингэж хэлснийг санасан, “Би бол зам, үнэн, амь юм. Надаар дамжилгүйгээр хэн ч Эцэгт хүрэхгүй” (Иохан 14:6). Тийм шүү. Бурханаас өөр хэн ер нь хаанчлалын үүдийг захирч чадах юм бэ? Бид мөнх амь хүсвэл эцсийн өдрүүдийн Христийн авчирсан мөнх амийн замыг хүлээн зөвшөөрөх ёстой. Тэр нь эргэж ирсэн Эзэн Есүсийн илэрхийлсэн үнэн гэсэн үг, тэр бол хаанчлалд орох найдлагаа биелүүлэх цорын ганц арга зам юм. Хаанчлалд орох зам олж чадсан минь маш аз завшаантай санагдсан. Би маш их догдолсон шүү. Тэгээд өлбөрч буй хүнд хоол ямар байдаг, түүний адилаар Бурханы үгийг уншиж, эдгээр нь надад маш гүн нөлөө үзүүлсэн юм. Унших тусмаа эдгээр нь үнэн гэдгийг, ямар ч пастор, теологичоос гарсан байх аргагүй гэдгийг нь мэдсэн. Төгс Хүчит Бурханы үг миний төөрөлдөж, өлссөн сүнсийг тэтгэсэн. Тэгээд надад сонин зардаг тэр өвгөн эргээд бодогдсон доо. Тэр өвгөн надаас захиалга хийгээч гэж гуйсаар байсан. Тийм учраас би эцэст нь Бурханы дуу хоолойг сонссон. Би түүнд талархмаар байсан ч түүнийг дахин хэзээ ч олж чадаагүй юм. Дараа нь, Бурханы гайхамшигт үйл хэрэг л ийм боломж олгосон гэдгийг ухаарлаа. Тэр өвгөн надаас захиалга хий гэж гуйж байсан, энэ нь надад Бурханы дуу хоолойг сонсож, Эзэнийг эргэн ирэхэд нь угтан авах боломж олгосон юм. Энэ нь намайг гэх Бурханы удирдамж, хайр байж. Би Бурханд үнэхээр талархдаг. Амьд ахуйдаа Бурханы дуу хоолойг сонсож, Бурханы илрэлтийг нүдээр үзэж чадсан минь асар их ерөөлтэй санагддаг. Энэ нь Бурханы өршөөл, нигүүлсэл төдийгүй намайг гэх Бурханы аврал юм. Төгс Хүчит Бурханд талархъя!


11. Алдар нэр, ашиг хонжоо хөөцөлдөх тухай эргэцүүлэл

Тулааны, Франц

2021 оны 5-р сард би усалгааны багийн удирдагчийн үүрэг авсан юм. Тэгээд ах эгч нарын хоёр бүлгийн усалгааг хариуцаж, төд удалгүй удирдагч надаар илүү олон ах эгчийг услуулахаар зохицууллаа. Энэ мэдээг сонсоод, би үнэхээр баяртай байсан. Ах эгч нараа усалснаар маш их гэгээрэл, илүү арвин туршлага, үнэний илүү их ойлголттой болно гэж бодсон юм. Амийн оролтод нь тулгардаг асуудлыг шийдвэрлэж чадвал ах эгч нар маань намайг сайн, үнэнийг ойлгодог хүн гэж хэлэх нь лавтай, бас би Бурханы гэрийн түшиг тулгуур болж болох байлаа. Иймээс би үүрэгтээ шамдан зүтгэж, нөхөрлөл хийхээр үргэлж цуглаанд явж, ах эгч нарт маань бэрхшээл гарах үед тэдэнд туслахаар Бурханы үгээс эрж хайдаг байсан. Хэсэг хугацааны дараа, манай ах эгч нар асуулт гарвал надтай нөхөрлөхөөр ирдэг болж, би ч маш баяртай байлаа.

Дараа нь, эцсийн өдрүүд дэх Бурханы ажлыг хүлээн авсан хүн олшрохын хэрээр чуулган дахь хүмүүсийн тоо аажмаар нэмэгдсэн. Нэг өдөр цуглаан дээр, чуулганы удирдагч шинэ итгэгчдийг усалж, миний ажлыг хянахаар ирнэ гэдгийг би олж мэдлээ. Ах эгч нар шийдвэрлүүлэх асуудал байвал удирдагчаас бас асууж болох байсан. Удирдагч надтай хамтрахаар ирж байгааг сонсоод, би огт баяртай байгаагүй юм. Тэр удирдагч урьд нь намайг усалдаг байсан, сайн хэв чанартай байлаа. Надаас илүү их ойлголттой, бас Бурханы үгийн талаар сайн нөхөрлөдөг байсан. Удирдагчид ах эгч нарын маань асуудлыг шийдвэрлэх амархан байсан юм. Тэгээд би, “Одоо, удирдагч миний хамтрагч болохоор ирж байгаа юм чинь ах эгч нар урьдынх шигээ над дээр ирж асуулт асуух болов уу? Намайг хойш тавиад, удирдагчаас маань асуух болов уу? Цаашид намайг хэн хүндлэх бол? Ах эгч нарын зүрх сэтгэл дэх миний сайн дүр төрх алга болох нь” гэж бодлоо. Ингэж бодоод, удирдагчтай огт хамтран ажилламааргүй байсан. Үүний хажуугаар, сэтгэл хямарлаа. “Би үүнийг зөвшөөрч болохгүй. Ах эгч нарын зүрх сэтгэл дэх орон зайгаа хамгаалах хэрэгтэй. Ямарваа байдалд орох юм уу, Бурханы үгийн хэсгийг олох хэрэг гарвал надаас асууж болно, би тусалж чадна гэж ах эгч нарт хэлэх ёстой юм байна” гэж дотроо бодсон. Тэр цагаас хойш, ах эгч нар тааруухан байдалд орж, бэрхшээлтэй тулгарлаа гэж сонсох үедээ удирдагч тэнд түрүүлж очно гэж айгаад тэдэнтэй нөхөрлөл хийхээр яаран очдог боллоо. Бас ах эгч нарт туслалцаа хэрэгтэй эсэхийг асуухаар нэг бүрчлэн холбоо бариад, асуулт, будилаан байвал туслалцаа авахаар надад хандаж болно гэж хэлсэн. Тэгснээр ах эгч нар удирдагчийг холбоо барих үед намайг өөрсдөд нь тусалсан гэж хэлнэ гэж бодлоо. Гэхдээ аливаа зүйл миний төлөвлөсөн шиг саадгүй бүтээгүй. Би тэдний асуусан олон асуудалд нэвтрээгүй, эдгээрийг яаж шийдвэрлэхээ мэдэхгүй байсан ч удирдагчаас асуумааргүй байлаа. “Удирдагчаас асуувал удирдагч намайг үнэнийг ойлгодоггүй, Бурханы үг нэг их уншдаггүй гэж бодох биш үү? Намайг асуудал шийдвэрлэж чаддаггүй гэж бодох биш үү? Удирдагч ах эгч нарын асуудлыг шийдвэрлэх юм бол тэд намайг чадавхгүй, өөрсдөд нь тусалж чаддаггүй гэж бодох биш үү? Би чадахгүй гэдгээ тэдэнд харуулмааргүй байна. Энэ үүргийг биелүүлж чаддаг гэдгээ ах эгч нартаа мэдүүлмээр байна, тэгснээр тэд асуулт гарвал надаас асуусаар байх болно” гэж бодсон. Гэхдээ ганцаараа ах эгч нартаа туслахад хэцүү байлаа. Миний туулж байгаагүй, яаж нөхөрлөхөө мэдэхгүй зарим нэг зүйл байсан, бас тэдний асуудлыг шийдвэрлэх Бурханы үгийн хэсгийг олоход заримдаа хэд хоног ордог байлаа. Бусад ах эгч асуулт асуухаар над дээр ирэх үед тэдэнд гаргах цаг байгаагүй. Ингээд л нэг сар нүд ирмэх зуур өнгөрч, би цаг тухайд нь тусалж чадаагүй учир ах эгч нарын маань асуудал шийдвэрлэгдэлгүй үлдэж, тэд тааруухан байдалтай байсаар байлаа. Би ойлгохгүй байгаа эдгээр асуудлынхаа талаар удирдагчид хэлсэн бол тэдэнд туслахаар Бурханы үг хамтдаа хайж, асуудлыг нь хурдан шийдвэрлэж болох байсан. Гэхдээ би зөвхөн тэдний зүрх сэтгэл дэх дүр төрхөө хамгаалахыг хүссэн учраас тэгээгүй. Ингэх үедээ жаахан буруутайгаа мэдэрлээ. Ингэсээр байх юм бол ах эгч нарынхаа амийн оролтод ноцтой саад болж, энэ үүргийг зохистой биелүүлэхгүй гэдгээ мэдэж байсан.

Тэгээд нэг өдөр, үүрэгтээ хандах хүмүүсийн буруу хандлагыг илчилсэн Бурханы үгийн нэг хэсгийг харсан юм. “Үүрэг бол хүнд Бурханы даалгасан ажил, хүмүүсийн гүйцэлдүүлэх ёстой даалгавар юм. Гэвч үүрэг яавч чиний хувиараа удирддаг бизнес биш, бас олноос онцгойроход чинь тусалдаг хүч ч биш. Зарим хүн үүргээ ашиглаад өөрсдийн удирдлагыг хэрэгжүүлж, бүлэглэл байгуулдаг; зарим нь хүслээ хангаж, зарим нь сэтгэлдээ мэдэрдэг хоосролоо дүүргэж, мөн зарим нь азад найддаг сэтгэлгээгээ хангахад ашигладаг бөгөөд үүргээ гүйцэтгэж л байвал Бурханы гэр болон хүнд зориулан Бурханы бэлддэг гайхамшигт хүрэх газраас хувь хүртэнэ гэж боддог. Үүргийн талаарх ийм хандлага буруу; Бурхан үүнд ой гутдаг бөгөөд үүнийг яаралтай шийдвэрлэх ёстой” (Эцсийн өдрүүдийн Христийн яриа номын “Үүргээ хангалттай биелүүлэх гэж юу вэ?”). Үүрэг маань хувийн асуудал биш, Бурханы бидэнд өгсөн даалгавар, бид үүрэгтээ бусдад бишрүүлэх арга зам гэж хандах учиргүй, мөн бусдыг дагуулахын тулд нэр төр, байр суурь хөөцөлдөх учиргүй гэдгийг би Бурханы үгээс ойлгосон. Бид үүрэгтээ даалгавар гэж хандаж, Бурханы шаардсанаар үүргээ биелүүлэх учиртай. Гэтэл би үүрэгтээ яаж хандсан бэ? Алдар нэр, ашиг хонжоо хөөцөлдөх, хүслээ хангахын тулд үүргээ биелүүлсэн. Ах эгч нар маань намайг биширч, шүтээсэй, өөрсдийн асуудлаар надад хандаасай гэж хүссэн. Би тэдэнд чин сэтгэлээсээ хандаагүй, бас тэдэнд туслахыг үнэндээ хүсээгүй, харин өөрийнхөө талаар сайхан сэтгэгдэл төрүүлэхийг хүссэн юм. Тэгснээр тэд миний талаар ярих үедээ өөрсдөд нь тусалсан гэцгээн, намайг маш сайн, элэгсэг гэж хэлэх байлаа. Тийм маягаар би сэтгэл ханамжтай болж чадах байсан. Би алдар нэр, ашиг хонжоо, байр суурь хөөцөлдөхийн тулд үүргээ ашигласан. Тэгснээр хүмүүсийн зүрх сэтгэлд орон зай эзэлж, тэд өөрсдийн асуудлаар надад хандан, Бурханыг хойш тавих байж. Би амин хувийн ажил эрхэлж байж. Үүрэгтээ хандах хандлага минь буруу байгааг тэгэхэд ухаарсан. Би ах эрч нарт тусалж чадлаа ч үүргээ сайн биелүүлэх санаагүй байсан. Энэ нь Бурханыг хэзээ ч сэтгэл хангалуун болгохгүй байлаа.

Дараа нь, Бурхан антихристүүдийг илчилсэн нэг хэсгийг хартал энэ нь миний байдалд сайн нийцэж байсан юм. “Нөхцөл байдлыг үл харгалзан, үүргээ хаана ч биелүүлж байсан, антихрист өөрийгөө сул дорой биш, үргэлж хүч чадалтай, итгэл дүүрэн, хэзээ ч сөрөг биш байдаг гэх сэтгэгдэл төрүүлэхээр хичээнэ. Тэгээд жинхэнэ санал бодол, Бурханд хандах бодит хандлагаа хэзээ ч илчилдэггүй. Тэд өөрсдөд нь хийж чадахгүй зүйл гэж үгүй хэмээн зүрх сэтгэлийнхээ гүнд үнэхээр боддог гэж үү? Сул тал, сөрөг байдалгүй, завхрал ундруулдаггүй гэж чин үнэнээсээ боддог гэж үү? Яавч үгүй. Тэд дүр эсгэхдээ сайн, аливааг нуухдаа гаргууд. Хүч чадалтай, нэр төртэй талаа хүмүүст харуулах дуртай; харин сул дорой, бараан талаа харуулахыг хүсдэггүй. Тэдний зорилго илэрхий байдаг: Ердөө л бусдын өмнө нэр нүүрээ авч гарч, энэ хүмүүсийн зүрх сэтгэл дэх орон зайгаа хамгаалах. Тэд өөрсдийн сөрөг байдал, сул талын тухай бусдын өмнө сэтгэлээ уудалж, тэрслүү, завхарсан талаа илчлэх юм бол байр суурь, нэр төрд нь ноцтой заналхийлж, дэмий төвөг удна гэж боддог. Иймээс сул дорой, тэрслүү байдлаа чанд нууцлахыг илүүд үздэг. Бүх хүн өөрсдийнх нь сул дорой, тэрслүү талыг олж харах өдөр ирвэл тэд үргэлжлүүлэн дүр эсгэх ёстой болдог; завхарсан зан чанартай, эгэл хүн, өчүүхэн, шалихгүй нэгэн гэдгээ хүлээн зөвшөөрөх юм бол хүмүүсийн зүрх сэтгэл дэх орон зайгаа алдаж, бүрмөсөн бүтэлгүйтсэн байх болно гэж тэд боддог. Иймээс тэд юу ч боллоо гэсэн хүмүүст сэтгэлээ уудалж ер чаддаггүй. Юу ч боллоо гэсэн өөрсдийн эрх дарх, байр суурийг өөр хэнд ч өгч чаддаггүй. Оронд нь тэд өрсөлдөхийн тулд чадах чинээгээрээ хичээдэг бөгөөд хэзээ ч бууж өгөхгүй” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Аравдугаар хэсэг)”). Антихристүүд байр сууринд дуртай гэдгийг би энэ хэсгийг уншсаныхаа дараа ойлгосон. Тэд бүх хүнд дутагдлаа харуулах вий гэж айсандаа бусад хүний зүрх сэтгэл дэх сайн дүр төрхөө хамгаалахын тулд хүмүүст бэрхшээлээ хэзээ ч хэлдэггүй. Үүрэгт нь бэрхшээл тулгарах үед ч тэд бүхнийг чаддаг, үнэнийг ойлгодог хүн гэж бусдад харагдахын тулд дүр эсгэдэг. Би ийм байдалтай байсан. Ах эгч нарынхаа асуудлыг шийдвэрлэж чадахгүй байхдаа хүртэл хэнээс ч тусламж хүсээгүй. Ах эгч нартаа өөрийгөө ямар ч дутагдал, өө сэвгүй, асуудлаа шийдвэрлэхэд нь тусалж чаддаг гэж бодогдуулж, улмаар тэднийг хэзээ ч, өөр хэнээс ч асуух хэрэгцээгүй болгохын тулд хүмүүсийн зүрх сэтгэлд сайн дүр төрх бүтээхийг хүссэн. Бас удирдагч маань тэдэнд туслах вий гэж айсан, тэгвэл би тэдний зүрх сэтгэл дэх байр суурь, дүр төрхөө алдахад хүрэх байлаа. Би албан тушаалаа хамгаалах гээд шийдвэрлэж чаддаггүй асуудлаа чаддаг мэт дүр эсгэсэн. Удирдагчаас асуухын оронд аливааг эрж хайхад маш их цаг зарцуулахаар сонгосон. Үүний улмаас үүрэгтээ урагшгүй байж, ах эгч нарынхаа амийн оролтод саад болсон. Тэгээд завхарсан зан чанар минь ноцтой юм байна, би хоёр нүүртэй юм байна гэдгийг олж харсан даа. Нигүүлслийн эрин үед фарисайчууд гаднаа даруу, хүлээцтэй байсан нь бодогдлоо. Тэд ихэвчлэн уулзвар дээр залбирч, бусдад бичвэр тайлбарладаг байсан. Хүмүүсийн зүрх сэтгэлд сайн дүр төрхтэй ч тэд дотроо хоёр нүүртэй, биеэ тоодог, ёрын муу, Бурханд огт дуулгаваргүй, бас Бурханаас айдаггүй байсан, тэдний хийдэг зүйл Бурханы үгийг дуулгавартай дагахын тулд байгаагүй. Оронд нь тэд бусдад шүтүүлж, бишрүүлэхийн тулд сайн ааш авираар хүмүүсийг хуурч, төөрөгдөл үүсгэсэн. Би яг л фарисайчууд шиг хоёр нүүр гаргаж, Бурханыг эсэргүүцэх антихристийн замаар замнаж байгаагаа олж харлаа.

Дараа нь, Бурханы үгийн ийм хэсгийг харсан. “Антихристүүдийн ааш авирын мөн чанар нь байр суурьтай болж, хүмүүсийг талдаа оруулж, өөрийг нь дагаж, хүндэлдэг болгох зорилгодоо хүрэхийн тулд цаг ямагт янз бүрийн арга, барил ашиглах явдал байдаг. Тэд зүрх сэтгэлийнхээ гүнд бол хүн төрөлхтнийг булаалдаж Бурхантай зориуд тэмцэлдээгүй байж болзошгүй хэдий ч нэг зүйл баттай: Тэд хүмүүсийг булаалдаж Бурхантай тэмцэлдэхгүй байхдаа ч гэсэн тэдний дунд байр суурь, эрх мэдэлтэй байхыг мөн л хүсдэг. Байр суурийн төлөө Бурхантай тэмцэлдэж байгаагаа ухаарах өдөр ирж, өөрсдийгөө хяналаа ч гэсэн чуулганд байр суурь олохын тулд өөр арга ашиглаж, бусдын сайшаал, дэмжлэгийг хүртсэнээр хүлээн зөвшөөрөгдөнө гэж бодсоор байдаг. Товчхондоо, антихристүүдийн хийдэг бүх зүйл нь үүргээ үнэнчээр гүйцэтгэдгээс бүрддэг юм шиг харагддаг бөгөөд тэд Бурханы жинхэнэ дагалдагчид мэт санагдуулдаг боловч хүмүүсийг хянаж, тэдний дунд байр суурь, эрх мэдэл олж авах гэсэн санаархал нь хэзээ ч өөрчлөгдөхгүй. Бурхан юу ч хэлж, юу ч хийлээ гэсэн, хүмүүсээс юу ч гэж шаардлаа гэсэн тэд Бурханы үг, шаардлагад таарсан байдлаар хийх ёстой зүйлээ хийж, үүргээ биелүүлдэггүй, мөн Бурханы айлдвар болон үнэнийг ойлгосныхоо үр дүнд эрх мэдэл, байр суурийн эрэл хайгуулаа орхидоггүй; тэд санаархалдаа тувт автаж, энэ нь тэдний ааш авир, бодлыг хянан удирдаж, алхдаг замыг нь тодорхойлдог. Энэ нь антихристийн төгс жишээ мөн. Антихристийн ялгарах онцлог юу вэ? ‘Антихрист гэж хүмүүсийг олж авахын тулд Бурхантай тэмцэлдэж, Бурханыг хүлээн зөвшөөрдөггүй хүмүүс биш үү?’ гэж зарим хүн асуудаг. Тэд Бурханыг хүлээн зөвшөөрдөг байж магадгүй, Бурханы оршин тогтнолыг чин үнэнээсээ хүлээн зөвшөөрдөг, итгэдэг байж магадгүй, мөн Бурханыг дагаж үнэнийг эрэлхийлэх хүсэлтэй байж болох ч нэг зүйл хэзээ ч өөрчлөгдөхгүй: тэд эрх мэдэл, байр суурийн төлөөх санаархлаа хэзээ ч орхихгүйба өөрсдийн орчин, өөрсдөд нь хандах Бурханы хандлагаас үүдэн тэдгээр зүйлийн эрэл хайгуулаа орхихгүй. Эдгээр нь антихристүүдийн онцлог шинж юм” (Антихристүүдийг илчлэх нь номын “Тэд хүмүүсийг будилуулж, татан оролцуулж, сүрдүүлж, хянадаг”). Антихристүүд хүмүүсийг дагуулах, мөн хүмүүсийг хянаж, эзэгнэх санаархалдаа хүрэхийн тулд алдар нэр, байр суурь хөөцөлддөг гэж Бурхан хэлдэг. Тэд хүмүүсийг эзэгнэхийн тулд Бурхантай өрсөлддөг. Би яг ийм замаар замнаж байж. Би Бурханд итгээд, Бурханыг хайрлахыг хүссэн, бас Бурхан бүх зүйл дээр дээд эрх барьж, бүгдийн дээр байдгийг мэддэг байсан. Бурхан бол Бүтээгч. Бид Бурхантай байр суурь, хүмүүсийг булаацалдах биш, Бурханыг шүтэн мөргөх учиртай. Гэтэл би үүргээрээ дамжуулан хүмүүсээр бишрүүлж, шүтүүлж, хүмүүсийн зүрх сэтгэлд өөрийн гэсэн орон зайтай болохыг хүссэн. Ингэснээр Бурханы сонгосон хүмүүсийг Бурхантай булаацалдаж байсан биш үү? Хүмүүс намайг шүтэх үедээ зүрх сэтгэлдээ Бурханыг гэх орон зайгүй болж, асуудал гарах үед Бурханд залбирч, найдахын оронд над дээр ирдэг. Би хүмүүсийг өөрийнхөө өмнө авчраад, антихристийн замаар замнаж байж. Тэгээд шашны ертөнц дэх пастор, ахлагчдын талаар, тэд сайн мэдээ номлож, Библи тайлбарлаж, ерөөл хайрлаж, зарим нэг сайн үйл үйлддэг ч итгэгчдэд хүндлүүлж, итгэгчдийг дагуулах зорилгоор энэ бүгдийг хийдэг гэдгийг нь бодлоо. Итгэгчид асуулт гарах бүрд пасторууд дээр очиж, тэдний удирдамжийг хүлээн авна. Эзэн ирлээ гэж дуулаад, эрж хайж, судлахыг хүсэх үедээ ч тэд пастороосоо зөвшөөрөл хүсдэг. Ингэснээр хүмүүс өөрсдөд нь Бурхан гэж хандахад хүрч байгаа биш үү? Шашны энэ удирдагчид хүмүүсийг бат хянадаг, бас зүрх сэтгэлдээ Бурханыг гэх орон зайгүй байж, Бурханд илт дайсагнадаг. Би ч гэсэн тийм байсан. Ах эгч нараа дагуулахыг хүсэж, хамтрагчтай баймааргүй санагдсан. Тэднийг уруу татаж, тэдний дунд байр суурь олохын тулд ямар ч асуудлаар надад хандаж болно, би тусална гэж тэдэнд хэлсэн. Тэгэхээр би бас тэднийг хянахыг хүссэн гэсэн үг биш үү? Үнэндээ би итгээд удаагүй, туршлага багатай байсан. Ах эгч нарынхаа байдал, асуудалд нэвтрээгүй байсан юм. Ганцаараа тэдэнд төдийлөн сайн тусалж огт чадаагүй ч удирдагчаас мөн л туслалцаа хүсээгүй. Энэ нь ёстой биеэ тоосон, эрүүл ухаангүй явдал байж. Миний илчилдэг зүйл, гаргадаг ааш авир антихристийнхтэй адилхан гэдгийг тэгэхэд л ухаарсан. Урьд нь, цуглаан дээр антихристүүдийн талаар ярих үед би байнга сандардаг байсан. Яагаад гэвэл би антихрист болохоос айдаг байлаа. Гэхдээ дээгүүр түвшний удирдагчид л антихрист болох магадлалтай, дээгүүр байр суурьгүй багийн ахлагч би тийм замаар замнахгүй гэж бас санагдсан. Гэвч ингэж бодох нь алдаатайг ухаарсан даа. Бурханы үгийн шүүлтгүйгээр би үүнийг хэзээ ч мэдэхгүй байх байж, бас илүү их ёрын мууг үйлдэж, фарисайчууд шиг Бурханд гологдож, таягдан хаягдаж болох байж. Би үүнийг ухаарахад гэгээрүүлж, замчилсанд нь Бурханд талархаад, гэмших, алдар нэр, ашиг хонжоо, байр суурь хөөцөлдөхөө болих, Бурханы шаардлагын дагуу үүргээ гүйцэтгэх ёстойгоо мэдэж байсан.

Хожим нь, Бурханы үгийн бас нэг хэсгийг уншсан юм. Төгс Хүчит Бурхан ингэж хэлсэн байдаг: “Бурхан хүмүүсээс тодорхой тооны ажил үүргийг гүйцэлдүүлэх юм уу ямар нэг агуу үйл хэрэг биелүүлэх чадвартай байхыг шаарддаггүй, тэд ямар нэг агуу үйл хэргийг анхлан санаачлах нь ч Түүнд хэрэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, харснаа сэтгэлдээ сана, дараа нь цаг нь болоход Бурханы хэлснээр хэрэгжүүл, тэгснээр Бурханы үг чиний амьдран харуулдаг зүйл болж, чиний амь болно. Тийнхүү Бурхан сэтгэл хангалуун болно. Чи үргэлж агуу байдал, цол гуншин, нэр хүнд хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, харахыг хүсдэггүй. Агуу байдал, цол гуншин, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Чи өөрийгөө эргэцүүлж, гэмшихгүй бол Бурхан чамайг үзэн ядаж, хаяна. Бурханы жигшлийг төрүүлэх нэгэн бүү бай; Бурханы хайрладаг хүн бай. Тэгвэл Бурханаар яаж хайрлуулах вэ? Бодитой байдлаар үнэнийг хүлээн авч, бүтээгдсэн зүйлийн байр сууринд зогсож, үнэнч шударга хүн байж, үүргээ биелүүлэхийн тулд Бурханы үгэнд баттай найдаж, жинхэнэ хүний төрхийг амьдран харуулна, ингэх нь хангалттай. Амбицтай бүү бай, битгий хоосон мөрөөд, алдар нэр, ашиг хонжоо, байр сууриар бүү хөөцөлд, эсвэл бусдаас ялгарах гэж бүү эрж хай. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр бүү оролд. Энэ бол завхарсан хүн төрөлхтний хүсэл, Сатаны зам; Бурхан ийм бүтээгдсэн зүйлсийг авардаггүй. Хэрэв зарим хүн алдар нэр, ашиг хонжоо, байр суурийг эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий. Өнөөдөр та нар даруйхан засарч, гэмшлийг хэрэгжүүлэх юм бол цаг бас байна; харин тэр өдөр ирж, Бурханы ажил дуусаж, гамшиг буух үед алдар нэр, ашиг хонжоо, байр суурь хөөцөлдөж, гэмшихээс татгалздаг хүмүүс бүгдээрээ таягдан хаягдана. Бурханы ажил ямар төрлийн хүмүүсийг авардаг, Бурхан хүнийг авардгийн утга учир юу болохыг та нар бүгдээрээ тодорхой мэддэг байх ёстой; энэ нь хүн Бурханы үгийг сонсохоор Бурханы өмнө очих, Бурханы хэлж, тушааснаар үйлдэж, амьдрах, өөрийн санаа зорилго, Сатаны логикийн дагуу үйлдэж, амьдрахгүй байхын төлөө юм. Хэрвээ чи Бурханы үгийг хүлээн авалгүй Сатаны гүн ухааны дагуу, Сатаны зан чанарын дагуу амьдарсаар, гэмшихээс татгалздаг бол Бурханаар авруулдаг төрлийн хүн биш. Чи Бурханыг дагах үедээ мэдээж бас Бурханаар сонгогдсон байдаг. Тэгвэл Бурхан чамайг сонгосны утга учир юу вэ? Энэ нь чамайг Бурханд итгэдэг, Бурханыг үнэхээр дагадаг, Бурханы төлөө бүхнийг орхиж чаддаг, Бурханы замыг дагаж чаддаг, Сатаны логикийг хойш тавьсан, сатанлаг зан чанараасаа ангижирсан, завхарсан зан чанарын дор амьдардаггүй хүн болгон өөрчлөхийн төлөө байдаг. Хэрвээ чи Бурханыг дагаж, Бурханы гэрт үүрэг гүйцэтгэдэг ч бүх талаар Бурхантай арцалддаг, бүх талаар Бурханы үгийн дагуу үйлдэж, амьдардаггүй бол Бурханаар сайшаагдаж чадах уу? Яавч үгүй. Үүгээр Би юу хэлж байна вэ? Үүргээ гүйцэтгэх үнэндээ хэцүү биш, чин сэтгэлээ зориулж, боломжийн стандартаар гүйцэтгэх ч бас хэцүү биш. Чи амиа золиослох хэрэггүй, эсвэл ямар нэг асуудалтай зүйл хийх хэрэггүй, өөрийн санааг нэмж, өөрийн ажиллагааг явуулалгүйгээр Бурханы үг болон зааврыг чин сэтгэлээсээ, тууштай дагаж, зөв замаар явах ёстой. Хэрвээ хүмүүс үүнийг хийж чадвал үндсэндээ хүн шиг харагдана. Тэд жинхэнээсээ Бурханыг дуулгавартай дагаж, үнэнч шударга хүн болбол жинхэнэ хүний төрхтэй болно” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурханы үг надад Бурханы хүслийг ойлгуулсан. Өнөөдөр, Бурхан биднийг үгийг нь сонсож, хэрэгжүүлж, бүтээгдсэн зүйлийн байраа эзэлж, Өөрийнх нь үг болон хүслийн дагуу үүргээ биелүүлж, завхарсан зан чанараасаа ангижирч, аврагдана гэж найдаад, хүмүүсийг аврах олон үг илэрхийллээ. Бид үүрэгтээ зөв санаа зорилготой байж, нэр төр, байр сууриа хамгаалах амин хувийн ажил эрхлэхгүй байх учиртай. Оронд нь, тууштайгаар үнэнийг эрэлхийлж, бүтээгдсэн зүйлийн үүргээ биелүүлэх учиртай. Бурханы үгийн удирдамжийн ачаар би хэрэгжүүлэх зам олсон.

Хэд хоногийн дараа, нэг эгч надад бэрхшээлийнхээ талаар хэлээд, туслалцаа хэрэгтэй байна гэлээ. Тэр асуудал надад жаахан хэцүү байсан. Үүнийг яаж шийдвэрлэхээ мэдэхгүй байлаа. Гэхдээ би урьдынх шигээ аашилж, чадвараа нотлох гээд удирдагчтайгаа хамтран ажиллахгүй байж болохгүй гэдгээ бас ухаарсан болохоор энэ асуудлын талаар удирдагчаасаа асуусан юм. “Би энэ асуудлыг шийдвэрлэж чадахгүй байна. Та тусалж болох уу?” гэсэн. Удирдагч Бурханы үгийн зохих хэсгийг олоод, над руу явуулж, бид хамтдаа эгчийн бэрхшээлийг шийдвэрлэсэн. Дараа нь, би асуудал гарах бүрд удирдагчтайгаа эрж хайж, хамтран ажиллаж, урьдынх шигээ аливааг ганцаараа хийхээ больсон. Ах эгч нартаа туслахдаа гаргадаг хандлага минь урьдынхаасаа өөр болсон санагддаг. Урьд нь, би үүнийг дүр төрх, нэр төрөө хамгаалахын тулд хийж, удирдагчаасаа хэзээ ч асуудаггүй байсан. Удирдагч асуудлыг шийдвэрлээд, намайг хэн ч хүндлэхгүй гэж айсан. Одоо би тэдэнд хүндлэгдэх эсэх тухай бодохоо больсон. Оронд нь, ах эгч нарынхаа асуудлыг яаж илүү сайн шийдвэрлэх тухай бодож, удирдагчтайгаа идэвхтэй хамтран ажилладаг болсон. Ингэж хэрэгжүүлснээр сэтгэл үнэхээр амардаг юм.


12. Атаархлын хүлээсээс чөлөөлөгдсөн нь

Жойлин, Филиппин

2018 оны 1-р сард би Төгс Хүчит Бурханы эцсийн өдрүүдийн ажлыг дөнгөж хүлээн авчхаад байлаа. Төд удалгүй надад сайн мэдээний хөгжмийн видеонд гоцлол дуучны үүрэг өгсөн. Эхэндээ олон ах эгч намайг анзаарч, сайхан дуулдаг гэцгээн, хаа ч явлаа гэсэн намайг таньдаг байлаа. Би од юм шиг санагдсан учраас үүнд баярласан юм. Хэдэн сарын дараа намайг чуулганы удирдагчаар сонгосон. Услах шинэ итгэгч олонтой, хянах сайн мэдээний ажил их байлаа. Шинэ итгэгчдийн асуудлыг илүү сайн зохицуулахын тулд би Бурханы ажлын талаарх үнэнээр зэвсэглэж, үүнийг ойлгох гэж үргэлж сайн мэдээний кино үздэг байсан. Тэгээд тэднийг тодорхой нэг үзэл, асуудлыг ойлгохгүй байх болгонд би нөхөрлөл хийж, асуудлыг нь шийдвэрлэж чадсан. Бас байнга томоохон цуглаан зохион байгуулж, сайн хэв чанар, ойлголттой гээд ах эгч нартаа үргэлж магтуулдаг байлаа. Би ах эгч нараасаа сайшаал хүртсэндээ маш баяртай байсан. Гэхдээ сайн мэдээний ажлыг хянахдаа би төдийлөн урагштай байгаагүй юм. Удирдагчид чуулган болгоны сайн мэдээний ажлын үр ашигтай байдлыг судлах бүрд манай чуулган байнга хамгийн муу нь байдаг байлаа. Хожим нь, Кэти эгч сайн мэдээ номлохоор манай чуулганд шилжиж ирсэн. Тэгээд ажилдаа хурдан дасаж, бусдын үүрэгт гарсан ямар ч асуудлыг нөхөрлөж, шийдвэрлэж чаддаг, бас цуглаан зохион байгуулах үеэр идэвхийлэн нөхөрлөдөг гэдэг нь харагдлаа. Кэти эгч үүрэгтээ ийм хариуцлагатай байгаад би баярлах учиртай байсан ч үл мэдэгдэх шалтгаанаар эгчид дургүйлхсэн. Ах эгч нартай нөхөрлөл хийх болгонд нь Кэти эгчийг харахыг ч хүсдэггүй байлаа. Ялангуяа тэд Кэти эгчийг маш сайн болохоор нь сайн мэдээний санваартнаар сонгомоор байна гэх бодлоо хэлэхийг нь сонсоод би бүр ч эвгүйцсэн. Тэгээд, “Таныг ирэхээс өмнө ах эгч нар бүгдээрээ намайг сайн хэв чанар, ойлголттой, усалгаандаа сайн гэж магтаад, бүгд намайг хүндэлдэг байсан, гэтэл одоо тэд бүгдээрээ таныг хамгийн сайн нь гэж бодон, хүндэлж байна. Одоо хэн намайг хүндлэх юм бэ?” гэж бодогдсон юм. Тэр үеэс хойш би Кэти эгчид атаархаж эхлэн, ах эгч нарын зүрх сэтгэл дэх байр сууриа булаалгах вий гэж санаа зовдог болсон.

Үүний дараа, Кэти эгч шинэ итгэгчдийн байдлын талаар асуух гэж үргэлж утасддаг, бас олон шинэ итгэгч асуудлаа шийдвэрлүүлэхээр эгчид ханддаг нь харагдлаа. Нэг удаа, миний усалдаг эгч сайн мэдээний ажилдаа бэрхшээлтэй тулгараад, миний саналыг асуусан юм. Тэгээд намайг өөртэй нь нөхөрлөсний дараа Кэти эгч дээр очсон. Кэти эгч дээр очсоныг нь олж мэдээд би гутарсан шүү. Эгч миний саналыг нухацтай авч үзэхгүй байж магад, Кэти эгчийг надаас дээр гэж бодоод, намайг хүндлэхээ болих нь гэж бодсон юм. Гутарсандаа, “Би сайн мэдээний ажилд ийм муу юм чинь дутагдлаа даван туулах ёстой. Тэгвэл Кэти эгчийн доор орохгүй, бас цаашдаа ах эгч нар асуудал гарвал эгч дээр биш, над дээр ирнэ” гэж бодлоо. Дараачийн өдрүүдэд нь, Кэти эгч өдөр бүр оройн хоолоо оройтож идэн, үүрэг гээд завгүй байдаг, заримдаа шөнөжин ажилладаг гэдгийг нь харсан. Иймээс би ч бас үүргийнхээ төлөө нойроо хасах гэж үзлээ. Тэгснээр ах эгч нарт бас хариуцлагатай, эгчээс дордох юмгүй харагдах байсан. Дараа нь, чуулган сайн мэдээний санваартны сонгууль зохион байгууллаа. Үнэндээ, энэ үүрэгт Кэти эгч бүх талаар хамгийн тохиромжтой байсан ч би эгчийг сонгохыг хүсээгүй. Эгч чуулганд албан тушаалтай болчихвол бүх хүний анхаарал аажмаар эгч рүү хандаж магадгүй, тэгээд тэд эгчийг надаас илүү чадавхтай гэж үзнэ гэж бодсон. Гэхдээ чуулганы удирдагч бүх ажлыг ганцаараа хийж чадахгүй, санваартнуудаар туслуулах хэрэгтэй гэдгийг харгалзан үзээд, Кэти эгчийг сонгох хэрэгтэй юу гэж гайхлаа. Сонгочихвол ах эгч нар Кэти эгч рүү хуйлраад, би ганцаараа хоцрох нь гарцаагүй байсан. Гэхдээ Кэти эгч маш сайн хэв чанартай, сайн мэдээний санваартны үүргийг зохицуулж чадна гэдгийг би хүлээн зөвшөөрөхөөс өөр аргагүй байлаа. Үүнийг урт удаан хугацаанд бодолцоод, эцэст нь эгчийг дурамжхан сонгосон юм.

Нэг удаа, чуулган хөгжмийн видеоны бүлэгт бичлэг хийхэд филиппин, англи хэл сайтай ах эгч хайж байлаа. Кэти эгчийн филиппин, англи хэл хоёулаа сайн болохоор эцэстээ ах эгч нар Кэти эгчийг сонгосон. Би маш их бухимдаж, “Миний филиппин, англи хэл бас сайн шүү дээ, гэтэл тэд яагаад миний оронд эгчийг сонгочхов?” гэж бодлоо. Эгчид маш их атаархаж, зүрх сэтгэлдээ бас бага зэрэг үзэн ядалт мэдэрсэн. Тухайн үед Кэти эгч жаахан биеэ тоосон зан чанартай байсан учраас удирдагчид маань эгчийг үүргээ яаж гүйцэтгэж байгааг судалж байхдаа надаас эгчийн талаар үнэлгээ бичиж өг гэж хүслээ. Би ч маш их баярлаж, эгчийн дутагдлыг илүү их хөндөхийг хүссэн юм. Тэгснээр удирдагчид маань эгчид өөр үүрэг өгч, би эгчийн дэргэд байх албагүй болох байлаа. Гэхдээ бас тиймэрхүү юм бодох буруу, эгчид зөв зүйтэй хандах ёстой гэдгээ мэдэж байсан. Кэти эгч завхарсан зан чанартай ч гэсэн эгчид зарчмын дагуу шударгаар хандах ёстой гэж удирдагч маань бас бидэнтэй нөхөрлөсөн юм. Гэхдээ ах эгч нар Кэти эгчийг хүндлэх вий гэж санаа зовох шаардлагагүй болохын тулд би зүрх сэтгэлдээ эгчийг явуулахыг хүссэн. “Таныг ирэхээс өмнө ах эгч нар бүгдээрээ хариулт эрж хайхаар надад ханддаг байсан. Харин одоо таныг энд байгаа болохоор тэд надад биш, танд байнга хандаад байх шиг байна” гэж бодсон. Энэ талаар тунгаагаад гомдож, шаналлаа. Хамтдаа үүрэг гүйцэтгэх үедээ ч би эгчтэй уулзмааргүй байсан. Тухайн үед атаархал үнэхээр миний зүрх сэтгэлийг эзэмдсэн байлаа.

Дараа нь, чуулганы ажлыг хянахад минь маш их дарамт учирч, зарим нэг асуудал гарсан ч би Бурханы хүслийг мэдэрч чадахгүй, эдгээрийг яаж шийдвэрлэхээ мэдэхгүй байсан. Үнэхээр эцэж цуцмаар байсан шүү. Би Ариун Сүнсний ажил, удирдамжийг мэдэрч чадахгүй, үүрэгтээ урагшгүй байлаа. Миний сөрөг байдал аль хэдийн үүрэгт минь нөлөөлж байгаа гэдгийг цуглаан дээр Төгс Хүчит Бурханы ийм үгийг олж харснаар л ухаарсан, “Чуулганы удирдагч байхын тулд хүн үнэнийг ашиглан асуудал шийдвэрлэж сурах ёстойгоор үл барам авьяастай хүмүүсийг олж илрүүлж, хөгжүүлж сурах ёстой, тэднийг дарж, тэдэнд атаархаж яавч болохгүй. Үүргээ ингэж биелүүлэх нь стандартад нийцдэг бөгөөд ийнхүү үйлддэг удирдагч, ажилчид стандартад нийцнэ. Хэрвээ чи бүх зүйл дээр зарчмын дагуу үйлдэж чаддаг болбол үнэнч байдалтай байх болно. Бусад нь өөрөөс нь дээр, илүү өндөрт байж, өөрийг нь үл ойшоогдож байх зуур нэр хүнд олох вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийнхөө ашиг сонирхлыг л бодож, өөрийнхөө хүслийг л хангаж, бусдын үүрэг юм уу Бурханы гэрийн ашиг сонирхлыг огт боддоггүй хүмүүс муу зан чанартай байдаг бөгөөд Бурхан тэднийг огт хайрладаггүй. Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи сайн хүнийг дэмжиж, чадварлаг болгон сургаад, улмаар Бурханы гэрт өөр нэг авьяастай хүн бий болох юм бол ажил чинь хийхэд илүү амархан болох бус уу? Чи энэ үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл; удирдагч хүнд байх ёстой наад захын мөс чанар, эрүүл ухаан юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгийг уншсаныхаа дараа, би нэр төр, байр суурийн төлөө, хүмүүст хүндлүүлж, бишрүүлэх гэж үүргээ гүйцэтгэдгээ ухаарсан. Кэти эгч чуулганд ирэх үед үнэний талаар нөхөрлөж, асуудал шийдвэрлэж чаддаг гэдэг нь харагдсан. Бас бусад нь нөхөрлөл хийхээр надад биш, эгчид хандах үед Кэти эгч миний орыг эзлэх нь гэж айсан. Иймээс би эгчид атаархаж, алхам тутамдаа эгчтэй өрсөлдсөн. Ах эгч нартаа хүндлүүлэхийн тулд үнэнийг ойлгодог, хүмүүсийн асуудлыг шийдвэрлэж чаддаг гэдгээ харуулахыг хүссэн. Чуулган сайн мэдээний санваартан сонгох үед Кэти эгч тэр ажлыг хийх чадвартайг мэдэж байсан ч миний алдрыг хулгайлна гэж айгаад эгчийг сонгохыг хүсээгүй, бас зүрх сэтгэлдээ эгчийг үзэн ядаж, жигшсэн. Тэр ч бүү хэл заналт санаа өвөртөлж, эгчээс өө эрэх гэж хичээсэн. Эгчийг завхрал илчлэх үед баярлаад, ах эгч нартаа өөрийнхөө давуу талыг харуулахын тулд эгчийг хөөж явуулах гээд үнэлгээндээ муу юм бичмээр санагдсан. Би эгчийн чадварт атаархаад, надаас дээр байгааг нь тэсвэрлэж чадаагүй гэдгийг, бас миний илчилж байгаа зүйл заналтай зан чанар гэдгийг Бурханы үгийн илчлэлээр л ухаарсан юм. Би гаднаа үүргээ идэвхийлэн биелүүлж байсан ч зүрх сэтгэлдээ Бурханы гэрийн ажлыг харгалзаж үзээгүй. Кэти эгч Бурханы гэрийн ажилд тус болж, сайн мэдээний ажлыг илүү урагштай болгосон. Гэтэл би яаж эгчийн дээр гарах вэ гэж л боддог байж. Бурхан бидний зүрх сэтгэл, үүрэгтээ хандах хандлагыг шинждэг. Би Бурханаас айлгүй үүргээ гүйцэтгэж, алдар нэр, ашиг хонжоо, байр суурь хөөцөлдөхөд л анхаарсан. Ийм маягаар аашлахад Бурханы ой гутдаг шүү дээ.

Дараа нь, би Бурханы үгийн бас нэг хэсгийг уншлаа. “Та нарын толгойг дүүргэдэг үзэл, төсөөлөл, мэдлэг, хувийн санаархал, хүсэл анхдагч хэлбэрээсээ өөрчлөгдөлгүй үлддэг. Иймээс Бурханы гэр янз бүрийн авьяас билгийг хөгжүүлнэ гэж сонсогдвол, энэ нь байр суурь, нэр нүүр, нэр хүндийг хөндмөгц хүн бүрийн зүрх сэтгэл догдолсондоо булгилдаг бөгөөд та нар дор бүрнээ онцгойрч, алдаршиж, танигдахыг үргэлж хүсдэг. Тэмцэлдэх нь ичмээр бөгөөд Бурханы гэрт зөвшөөрөгддөггүй ч гэлээ хүн бүр бууж өгөхийг хүсэлгүй, оронд нь үргэлж тэмцэлдэхийг хүсдэг. Тэгээд тэмцэлдэхгүй бол сэтгэл чинь мөн л ханадаггүй. Хэн нэгэн онцгойрохыг харах үедээ чи атаархаж, үзэн ядаж, үүнийг шударга бус гэж боддог. ‘Би яагаад онцгойрч болдоггүй юм бэ? Яагаад дандаа тэр хүн онцгойрч, миний ээлж хэзээ ч ирдэггүй юм бэ?’ Дараа нь чи хорсол мэдэрдэг. Тэгээд үүнийгээ дарах гэж оролддог ч чаддаггүй. Чи Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгарах үедээ даван гарч чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүн ийм байдалд унана гэдэг урхи бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг миний байдлыг илчилсэн юм. Би алдар нэр, байр суурь ихэд хүсэмжилдэг, бас онцгойрч, хүмүүсийн зүрх сэтгэл дэх орон зайг эзлэхийг хүсдэг учраас эгчдээ атаархсан юм байна лээ. Их сургуульд байхдаа бусдад магтуулж, бишрүүлэхийн тулд ангийнхантайгаа өрсөлдөж, онцгойрч чадаж л байвал бие биеэ гомдоох эсэх нь хамаагүй байсныг санаж байна. Би Бурханд итгэдэг болсныхоо дараа Бурханы гэрт бас тиймэрхүү байдлаар эрэлхийлсэн. Кэти эгч надаас дээр байгааг хараад би илүү олон хүнд сайшаагдахыг хүсэж, хүмүүст бишрүүлж, шүтүүлнэ гэж их санаалан найдсан учраас эгчийг даван гарахыг хүсэж, тэр ч бүү хэл үзэн ядсан. Энэ миний хэчнээн биеэ тоосон гэдгийг харуулсан. Би бас нэр төр, байр суурь хөөцөлдөж байсан учраас үүргээ сайн биелүүлж, Ариун Сүнсний ажилтай болж чадаагүйгээ олж хараад, улам бүр ахархан бодолтой болж байгаагаа мэдэрсэн юм. Яг л Бурханы үгэнд илчилдгээр, “Эдгээр нь хүмүүсийг хүлдэг Сатаны завхарсан уг чанарын дөнгө юм.” Миний санахаар Библид, “Атаархал бол ясыг ялзруулагч юм” (Сургаалт үгс 14:30) гэсэн байдаг. Тийм шүү. Атаархал бол сатанлаг зан чанарын илэрхийлэл юм. Хүмүүс үүнээс болж үзэн ядах, тэр ч бүү хэл бодлогогүй зүйл хийхэд хүрдэг.

Дараа нь, миний харсан Бурханы үгийн бас нэг хэсэг надад нэр төр, байр суурь хөөцөлдөхийн мөн чанар, үр дагаврыг ойлгоход тусалсан юм. Төгс Хүчит Бурхан ингэж хэлсэн байдаг: “Хэрэв чи үргэлж махан биеийн дагуу амьдарч, аминчхан хүслээ байнга хангаж байдаг бол ийм хүмүүст үнэний бодит байдал байдаггүй; энэ бол Бурханыг гутаахын тэмдэг билээ. ‘Би юу ч хийгээгүй шүү дээ; Бурханыг би яаж гутаасан юм бэ?’ гэж чи хэлдэг. Оюун санаанд чинь гагцхүү ёрын муу л байдаг; чи бол Сатанд харьяалагддаг хүн. Үйлдлийнхээ цаад санаархал, зорилго, сэдэл, хийсэн зүйлийнхээ үр дагавар гээд бүх талаар Сатаныг хангалуун болгож, түүний тоглоом тохуу болж, түүнд сул талаа атгуулж байна. Чамд Христэд итгэгчийн хувиар эзэмших ёстой гэрчлэл огтхон ч алга. Чи бүх зүйл дээр Бурханы нэрийг хугалдаг бөгөөд жинхэнэ гэрчлэлгүй байдаг. Бурхан хийсэн зүйлийг чинь санах уу? Эцэстээ Бурхан чиний үйлдэл, гүйцэтгэсэн үүргийн талаар ямар дүгнэлт хийх вэ? Үүнээс чинь ямар нэг зүйл, ямар нэг үг гарахгүй гэж үү? Библид, Эзэн Есүс ингэж хэлсэн байдаг: ‘Тэр өдөр олон хүн, “Эзэн минь, Эзэн минь, бид Таны нэрээр эш үзүүлээгүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?” гэх болно. Тэгэхэд нь Би тэдэнд ингэж хэлнэ, “Би та нарыг хэзээ ч танихгүй: ёс бусыг үйлдэгчид та нар Надаас зайл” гэж хэлнэ’ (Мат 7:22–23). Эзэн Есүс яагаад ингэж хэлсэн бэ? Эзэний нэрээр өвчтэйг анагаан, чөтгөрүүдийг хөөж, Эзэний нэрээр номлохоор явдаг хүмүүс яагаад мууг үйлдэгчид болсон юм бэ? Энэ мууг үйлдэгчид хэн бэ? Тэд Бурханд итгэдэггүй хүмүүс үү? Тэд бүгд Бурханд итгэж, Бурханыг дагадаг. Мөн Бурханы төлөө аливааг орхин, Бурханы төлөө өөрсдийгөө зарлагадаж, үүргээ биелүүлдэг. Гэвч тэд үүргээ биелүүлэхдээ үнэнч байдал, гэрчлэлгүй байдаг тул энэ нь мууг үйлдэж байгаа явдал болжээ. Иймээс Эзэн Есүс ‘Ёс бусыг үйлдэгчид та нар Надаас зайл’ гэж хэлсэн юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Төгс Хүчит Бурханы үгийн энэ хэсгийг уншсаныхаа дараа би шүүгдсэн мэт санагдаж, ичсэн. Өөрийн минь санаа, бодол, санаархал, сэдэл Бурханыг огт сэтгэл хангалуун байлгах биш, харин гагцхүү бусдад бишрүүлэхийн төлөө байсныг олж харсан. Ах эгч нар маань Кэти эгчид надаас илүү их анхаарал хандуулж байгааг хараад би атаархаж, өрсөлдмөөр санагдаж, эгчийн дээр гарахыг хүсэж, тэр ч бүү хэл эгчийг өөр чуулганд шилжинэ гэж найдсан. Чуулганы удирдагчийн хувьд би чуулганы ажил хийх хүмүүсийг хөгжүүлэхэд анхааралгүй үүргээ орхигдуулж, буруу замаар явж, авьяас билигт атаархаж, алдар нэр, байр суурь хөөцөлдөх байдалтай амьдарсан. Би Эзэн Есүсийн ялласан ёрын мууг үйлдэгчидтэй адилхан. Хэдийгээр тэд зовж, хөдөлмөрлөсөн ч Бурханд үнэнч биш, ямар ч гэрчлэлгүй байсан, тэгээд нэр төр, байр сууриа хамгаалж, бусдад хүндлүүлэхээр эрмэлзсэн. Би ч гэсэн тийм байлаа. Ах эгч нараасаа магтаал хүртэж, нэр төр, байр сууриа хамгаалахын тулд зовж, өөрийгөө зарлагаддаг байсан. Онгирох гээд завгүй байх зуур үүрэг дэх санаа зорилго минь зөв байхаа больж, улмаар би Ариун Сүнсний ажлыг олж авах боломжгүй болсон юм. Нөхөрлөл минь ямар ч гэрэлгүй болж, би шинэ итгэгчдийн асуудлыг шийдвэрлэж чадаагүй. Атаархуу байх нь үнэхээр ёрын муу, Бурханы жигшдэг зүйл юм. Эзэн Есүс ингэж хэлсэн: “Тэр өдөр олон хүн, ‘Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?’ гэх болно. Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:22–23). Гаднаа Бурханы төлөө хэрэн хэсэж, зовдог мэт санагддаг ч үнэндээ өөрсдийн санаа, сэдлийг л биелүүлэхээр хөдөлмөрлөдөг хүмүүсийг Бурхан үнэхээр үзэн яддаг. Тэдний хийж байгаа зүйл өөрсдийнх нь тусын тулд байдаг. Энэ нь Бурханыг хангалуун байлгаж, гэрчлэхийн төлөө огт байдаггүй. Иймээс тэд маш их ажил хийлээ ч Бурхан үүнийг нь хүлээн зөвшөөрдөггүй. Би өөрөө тийм зүйл хийж байгаагаа олж харсан. Гаднаа үүргээ гүйцэтгэж байсан ч үнэнийг эрэлхийлж, өөрийгөө эргэцүүлэх, мэдэх гэж хичээгээгүй, бас хамтрагчийнхаа давуу талаас суралцах гэж оролдоогүй. Оронд нь нэр төр, байр суурь хөөцөлдөх буруу замаар орсон учир тэр ёрын мууг үйлдэгчдээс би ямар ч ялгаагүй байлаа. Үнэнийг эрэлхийлэх биш, алдар нэр, байр суурь хөөцөлдөхөөр Бурханд итгэх нь Бурханыг эсэргүүцэх зам юм. Бид гаднаа өөрсдийгөө хэчнээн их орхиж, зарлагадлаа ч Бурхан хэзээ ч сайшаахгүй. Паул гагцхүү титэм хүртэж, бусдад хүндлүүлж, шүтэгдэхийн төлөө л маш их зарлагадсан тухай бодлоо. Паул завхарсан зан чанараа өөрчилье гэж хэзээ ч эрэлхийлээгүй, бас Паулын хийсэн зүйл Бурханыг биш, өөрийг нь гэрчилж байсан. Эцэстээ Бурхан үүнийх нь төлөө Паулыг шийтгэсэн. Би аминчхан хүслээр үүргээ биелүүлсээр байвал Бурханы гэрийн ажлыг хохироож, үймүүлж, өөрийн мэдэлгүй яг Паул шиг ёрын мууг үйлдэгч болоод, Бурханд гологдож, таягдан хаягдах байлаа. Үүнийг ухаармагцаа Бурханы өмнө очоод залбирсан юм. “Төгс Хүчит Бурхан минь, би нэр төр, байр суурь хөөцөлдөх байдалд амьдардаг. Эгчдээ атаархаж, өөрийгөө эгчтэйгээ харьцуулж, өрсөлддөг. Бурхан минь, завхарсан зан чанар минь миний үүрэгт саад болоосой гэж би хүсэхгүй байна, завхарсан зан чанараа шийдвэрлэж, үүргээ биелүүлэхийн тулд эгчтэйгээ хамт ажилламаар байна. Бурхан минь, энэ асуудлыг шийдвэрлэхэд намайг замчлаач” гэсэн.

Дараа нь Бурханы үгийн бас нэг хэсгийг уншсан юм. “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, мэргэжлийн ажилдаа сайн дадаагүй бол ажилд чинь зарим алдаа дутагдал байж болох бөгөөд үр дүн нь төдийлөн сайнгүй байж магад—гэхдээ чи бүх хүчин чармайлтаа зарцуулсан байх болно. Тэгээд аминч хүслээ бодолгүй, эсвэл хийж байгаа зүйлдээ өөрийн ашиг сонирхлыг бодолцолгүй, харин ч Бурханы гэрийн ажлыг байнга харгалзан үзэж, Бурханы гэрийн ашиг сонирхлыг сэтгэлдээ тээж, үүргээ сайн биелүүлэх үедээ чи Бурханы өмнө сайн үйл хуримтлуулж байх болно. Эдгээр сайн үйлийг үйлддэг хүмүүс бол үнэний бодит байдалтай хүмүүс юм; тийм болохоор тэд гэрчлэл хийсэн” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад хэрэгжүүлэх зам өгсөн. Бид бусдаар магтуулж, бишрүүлэхийн тулд бусдын өмнө үүргээ гүйцэтгэх учиргүй. Нэр төрөө хойш тавьж, Бурханы гэрийн ашиг сонирхлыг бодолцож, үүргээ эн тэргүүнд тавих учиртай. Ингэх нь Бурханы хүсэлд нийцдэг. Кэти эгч сайн мэдээний ажил сайн хийдэг, үүрэгтээ хариуцлагатай байсан. Би эгчид атаархах ёсгүй байсан юм. Өөрийнхөө дутагдлыг залруулахын тулд эгчийн давуу талаас суралцаж, эгчтэй эвтэй байж, үүргээ хамт биелүүлэх ёстой байж.

Нэг удаа, би үеэлдээ сайн мэдээ номлохыг хүссэн ч үеэл минь шашны гүн гүнзгий үзэлтэй болохоор эцсийн өдрүүд дэх Бурханы ажлыг яаж гэрчлэхээ мэдэхгүй байлаа. Бас нөхөрлөл минь тодорхойгүй байх вий гэж санаа зовсон учир хамтрах эгч олохыг хүсэж байтал Кэти эгч санаанд орсон ч би эргэлзлээ. “Эгчийг хамтрагчаа болговол эгчээс муу, Бурханы ажлыг гэрчилж, шашны үзэл шийдвэрлэж чаддаггүй гэдгийг минь нотлох биш үү? Ах эгч нар маань олж мэдвэл намайг дорд үзэх болов уу? Кэти эгч манай үеэлийн шашны үзлийг шийдвэрлэх юм бол ах эгч нар маань эгчийг хүндлэх нь лавтай” гэж бодогдсон. Тэгж бодох үедээ дахиад алдар нэр, ашиг хонжооны төлөө эгчтэй өрсөлдөж байгаагаа ухаарсан учраас Бурханд чимээгүйхэн залбирлаа. Дараа нь Бурханы үгийн ийм хэсэг санаанд орсон, “Чи эдгээр зүйлийг орхиж, хойш тавьж, бусдыг санал болгож, тэдэнд онцгойрох боломж олгож сурах ёстой. Бусдаас онцгойрч, алдар суу хүртэх боломж олдмогц бүү тэмц, мөн завшааныг ашиглахаар бүү яар. Чи буулт хийж сурах ёстой, гэхдээ үүргийн биелэлтээ хойш тавих ёсгүй. Чимээгүйхэн далд байдлаар ажилладаг, үүргээ үнэнчээр биелүүлж байхдаа бусдад онгирдоггүй хүн бай. Чи нэр хүнд, байр сууриа орхих тусмаа, мөн ашиг сонирхлоо орхих тусмаа улам амар амгалан болж, зүрх сэтгэлд чинь улам их орон зай нээгдэж, байр байдал чинь улам сайжирна. Тэмцэлдэж, өрсөлдөх тусам байдал чинь улам хар бараан болно. Хэрэв чи үүнд итгэхгүй бол өөрөө оролдоод үз!” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг намайг гэгээрүүлсэн юм. Би бардам зангаа хойш тавиад, эгчтэй хамтран ажиллах ёстой байсан. Ингэж хэрэгжүүлэх нь миний үүрэгт тус болох байлаа. Эгчид атаархсаар байж, алдар нэр, ашиг хонжооны төлөө эгчтэй өрсөлдөх юм бол миний байдал улам л сөрөг, харанхуй болох байсан. Яагаад гэвэл алдар нэр, байр суурь хөөцөлдөх нь Сатаны зам юм. Би Бурханд залбираад, “Төгс Хүчит Бурхан минь, би завхарсан зан чанартай хэвээр байгаагаа мэднэ. Би эгчдээ атаархаж, алдар нэр, ашиг хонжооны төлөө эгчтэйгээ өрсөлдөх тухай боддог ч нэр төр, байр сууриа хойш тавих ёстой юм байна. Таныг сэтгэл хангалуун байлгахын тулд махан биеийг хаяж, үнэнийг хэрэгжүүлэхэд намайг замчлаач” гэсэн. Залбирсны дараа арай тайвшраад, нөхцөл байдлыг тайлбарлахаар Кэти эгч дээр очлоо. Эгч тэр дороо зөвшөөрөөд, яаж хандахаа надтай зөвлөлдсөн. Үүнийг нь хараад, миний сэтгэл маш их хөдөлсөн шүү. Би байнга өөрийнхөө нэр төрийн төлөө амьдарч, Кэти эгчтэй эвтэй байгаа дүр эсгэсэн, гэтэл эгч миний жинхэнэ бодлыг хэзээ ч мэдээгүй гэж бодогдлоо. Иймээс Кэти эгчид сэтгэлээ уудлахаар шийдсэн юм.

Оройн хоолны дараа Кэти эгчтэй яриад, илчилсэн бүх завхралынхаа талаар нөхөрлөсөн. Эгч үүнийг сонссоныхоо дараа, “Зүгээр дээ. Энэ тал дээр үнэндээ би танаас илүү завхарсан шүү дээ. Иймэрхүү нөхөрлөл маш сайхан юм” гэж хэлсэн. Сэтгэлээ уудалсны дараа миний дотор бас нэлээд уужирч, эгчид атаархахаа больж чадсан даа. Одоо би Кэти эгчтэй хамт үүргээ биелүүлж чаддаг, тэгээд амар амгалан, сэтгэл уужралыг гүнээ мэдэрдэг юм. Энэ бүгд Бурханы үгийн шүүлтээс гарсан үр нөлөө байсан. Үнэнийг хэрэгжүүлснээр бид тайван, амгалан болдог. Бурханд талархъя!


13. Завхарсан зан чанарыг шийдвэрлэх арга замыг би мэднэ

Рамсес, Мексик

Манай гэр бүл католик шашинтай, би багаасаа л гэрийнхнийхээ хамт Эзэнд итгэж ирсэн. Том болоод, зарим итгэгч ердөө ням гарагт сүмд яваад бусад үед нь шашны бус ердийн амьдралаар амьдардгийг ухаарсан юм. Тэд шүтлэггүй хүмүүс шиг л тамхи татаж, архи ууж, зугаацдаг, Эзэний шаардлагыг дагалгүй, нүгэл үйлдэж байгаа юм шиг надад санагдаж байв. Би ч бас нүгэлд амьдарч, худал хэлж, уурлаж, атаархаж, тахилчид нүглээ улайсан ч гэсэн нүгэл үйлдэж, нүглээ улайгаад, дахиад л нүгэл үйлддэг тойргоос зугтаж ердөө чадаагүй. Яахаа мэдэхээ больсон учраас нүглээс зугтах замыг эрж хайхаар сүмээ орхиж, өөр урсгалд нэгдэхээр шийдсэн юм.

Хожим нь, олон жил Христэд итгэсэн Раул ахтай ажил дээрээ таарсан. Раул ах олон өөр сүмд явж үзсэн боловч пасторуудынх нь номлолууд мэдлэг ухаангүй, пасторууд нь үргэлж тахил гуйж байдаг учраас явахаа больжээ. Тэд зөвхөн мөнгө л хүсдэг, ах эгч нар ямар нэг асуудал дээр тусламж хүсвэл ердөө л “Эхлээд номлогчоос очиж асуу, тэгээд шийдэж чадахгүй байвал хэлээрэй” гэдэг гэж ах хэлсэн юм. Энэ нь намайг үнэхээр будилуулсан. Сүмд яагаад тийм зүйл болдог билээ? Дараа нь би тав, зургаан өөр Христийн сүмд яваад, тэр чуулганууд Раул ахын хэлсэнтэй яг адил болохыг харсан юм. Нэг үйлчлэлийн үеэр зарим итгэгч шатар тоглож, буфет хоол идэж байсныг би санаж байна. Сүмүүд Ариун Сүнсний ажилгүй, харин ч шашны хүмүүсийн зугаа цэнгэлийн газар болсныг би харсан. Би цаашид сүмд явахыг хүсээгүй. Гэхдээ Библид ингэж хэлсэн байдаг, “Зарим хүмүүсийн байдал шиг хамтдаа цугларахаа болилгүй; харин тэр өдөр ойртож байгааг харах тусам нэг нэгийгээ бүр их зоригжуулъя” (Еврей 10:25). Тэгэхээр би хаана цуглах вэ? Би үнэхээр яахаа мэдэхгүй байв. 1,000 гаруй Христийн урсгал байдаг учраас Бурханы удирдамж, Ариун Сүнсний ажилтай сүмийг олно гэдэг үнэхээр хэцүү байв. Раул ах ч гэсэн хаашаа явахаа мэдэхгүй байсан учраас бид хоёр цуглаанаа орхиж, чөлөөт цагаараа Библийг судлахаар шийдэж, хамтдаа Библийг маш их уншиж, ойлголтуудаа хуваалцаж, бие биедээ тусалж, дэмжсэн.

Ийм маягаар өдөр бүр залбирч, Судар уншиж хэдэн жилийг өнгөрөөсөн боловч надад таалагдахгүй зүйл тохиолдох юм уу ашиг сонирхол минь хөндөгдвөл уураа барьж чадахгүй байгаадаа үнэхээр бачимдаж байлаа. Заримдаа ажил дээр Раул ах намайг туслахаа болгохоор гуйдаг байв. Ямар нэг зүйл хийхийг надаас гуйхад нь бүрэн ойлгохгүй байвал ах надад нэлээд хатуу үг хэлдгээс миний уур үнэхээр хүрч, ах аятайхан ярьдаггүй, харин ч над руу хашхичиж, тэнэг хүн шиг үздэг нь тодорхой байна, би үүнийг хүлцэх албагүй гэж бодож байсан учраас эргүүлээд ах руу хашхичиж, хоёулаа үнэхээр бухимдан, уураа барьж дийлэлгүй, эцэст нь уурлан гарч оддог байв. Би ахыг сонсож, эсвэл ахад юм тайлбарлахыг хүсээгүй. Харин дараа нь тайвширсныхаа дараа бид тэр талаар ярилцаж, буруугаа хүлээн зөвшөөрч, бие биеэсээ уучлал гуйдаг байсан. Нүглээс өөрийгөө чөлөөлж чадахгүй, нүгэл үйлдэж, Бурханд тэрсэлсээр байна гэдгээ би мэдэж байсан учраас Бурханд залбирч, нүглээ улайж, биеэ барихыг хичээсэн боловч хэчнээн их хичээсэн ч гэсэн бүтэлгүйтсэн хэвээр, өдөр нь нүгэл үйлдэж, шөнө нь нүглээ улайсаар, энэхүү эцэс төгсгөлгүй тойрог дотор гасланд автан, гэм буруудаа живж, өөртөө үнэхээр гутарч, яагаад нүгэл үйлдэхээ больж чадахгүй байгаагаа өөрөөсөө асууж байв. Раул ах бид хоёр энэ талаар олон удаа ярилцсан, бид өөрийн эрхгүй нүгэл үйлддэг гэдгээ, өөрийгөө зөвтгөдөг, өөрийгөө чухалчилдаг зан маань илэрхий байгаа учраас ариун байдалд хүрч чадахгүй гэдгээ мэдэж байсан.

Нэг удаа Библийн эшлэлүүдийн талаарх ойлголтоо ярилцаж байхдаа эдгээр эшлэлийг харсан юм: “Тиймээс та нар ариун бай, учир нь Би ариун билээ” (Леви 11:45). “Ариун байдалгүйгээр хэн ч Эзэнийг харахгүй” (Еврей 12:14). Эдгээр эшлэл биднийг бодлогошруулсан юм. Эзэн биднийг ариун байх ёстой гэж хэлсэн ч бид нүгэлд амьдарч байна. Яаж ариун байдалд хүрэх юм бэ? Бидэнд зам байгаагүй. Энэ талаар би бас пастороосоо асуухад пастор: “Бид махан биед амьдарч байгаа цагт хэзээ ч ариун байдалд хүрч чадахгүй. Эзэн Есүс биднийг нүглээс маань золин аварсан. Бидний нүгэл аль хэдийн уучлагдсан, Эзэн биднийг нүгэлтэй гэж хардаггүй. Эзэн үүл хөлөглөн бууж ирээд биднийг тэнгэрийн хаанчлалд аваачна” гэж хэлсэн. Үүнийг сонсох аятайхан байсан боловч би будилсаар л байлаа. Эзэн ариун бөгөөд бид үргэлж нүгэлд амьдарч байна. Тэгвэл Эзэн эргэж ирээд биднийг үнэхээр хаанчлалдаа аваачих уу?

2019 оны 7 сарын нэг өдөр Раул ах бид хоёр ердийнхөөрөө Библи судалж байхдаа вебээр “Библи” гэж хайлт хийгээд Төгс Хүчит Бурханы Чуулганы “Сүүлчийн галт тэргэнд суулаа” гэдэг киног олсон юм. Тэр киног үзээд би үнэхээр гайхширсан. Тэр маш сайн кино, нөхөрлөсөн үнэн нь үнэхээр гэгээрэлтэй байсан. Ялангуяа нэг эгч Эзэн Есүс золин авралын ажил хийж, хүмүүсийн нүглийг л уучилсан, бидний нүгэлт уг чанарыг шийдвэрлээгүй, тиймээс бид нүгэл үйлдэж, Бурханыг эсэргүүцсээр байдаг гэж хэлдэг хэсэг. Пастор, ахлагч нараас эхлээд жирийн итгэгчид хүртэл Эзэнд итгэдэг хүмүүсийг харахад хэн нь нүглээс ангид гэж хэлж чадах вэ? Нэг ч хүн байхгүй. Хүмүүс бүгд ялгаагүй, нүгэлд хүлэгдэж, баригдаж байдаг. Бид завхралд амьдардаг, биеэ тоосон, аминч, зальжин, шунахай. Бид хүсээгүй байхдаа ч өөрийн эрхгүй нүгэл үйлддэг. Зарим нь эелдэг, даруу харагддаг ч зүрх сэтгэл нь завхралаар дүүрэн. Бурханы хүслийг биелүүлдэг, эцэст нь Бурханы олж авахыг хүсдэг ариун хүмүүс бид биш. Тиймээс Бурхан хүн төрөлхтнийг аврах ажлаа үргэлжлүүлж, биднийг цэвэрлэж, бүрэн аврахын тулд, нүглийг уучилсны үндсэн дээр шүүлтийн ажлын үе шатыг хийх хэрэгтэй. Тэгснээр бид нүглээс зугтаж, цэвэр болоод, Бурханы хаанчлалд орж, мөнх амийг олж авч чадна. Тэдний хэлсэн бүхэн үнэн, бодит байдлыг тусгаж байсан. Иймэрхүү зүйл хэзээ ч сонсож байгаагүй болохоор би үнэхээр баярлан хөөрсөн. Тэд яаж ийм их цоо шинэ гэгээрэл хуваалцаж чадна вэ? Үүнийг хаанаас олж авсан юм бол? Тэд Үг нь махбодоор илэрсэн гэх ном уншиж байгааг би харсан юм. Агуулга нь хүч чадал, эрх мэдэл, миний өмнө нь хэзээ ч сонсож байгаагүй зүйлсээр дүүрэн байв. Би илүү ихийг сонсохыг, улам гүнзгийрүүлж судлахыг л хүссэн. Кино үзсэнийхээ дараа бид хоёр Төгс Хүчит Бурханы Чуулгантай холбогдож, онлайн цуглаан, нөхөрлөлүүдэд оролцож эхэлсэн. Төгс Хүчит Бурханы үг үнэхээр нүдийг минь нээсэн. Төгс Хүчит Бурхан ингэж хэлсэн байдаг: “Хүнийг золин аврахаас өмнө Сатаны олон хор аль хэдийн түүний дотор суучихсан бөгөөд Сатанаар олон мянган жил завхруулагдсаны дараа хүний дотор Бурханыг эсэргүүцэх уг чанар тогтсон байдаг. Тиймээс хүнийг золин аврах нь хүнийг өндөр үнээр буцаан авсан золин авралаас цаашгүй байсан боловч хүний доторх хорт уг чанарыг таягдан хаяагүй юм. Ингэж их бузартсан хүн Бурханд үйлчлэхүйц болохоосоо өмнө өөрчлөгдөх ёстой. Шүүлт, гэсгээлтийн энэ ажлаар дамжуулан өөрийнхөө доторх бохир, завхарсан мөн чанарын талаар хүн бүрэн мэдэж авах бөгөөд бүрэн өөрчлөгдөж, цэвэр болж чадна. Ийм маягаар л хүн Бурханы сэнтийн өмнө буцан очих үнэ цэнтэй болж чадна. Өнөөдөр хийгдэж байгаа бүх ажил нь хүнийг цэвэрлэж, өөрчлөхийн төлөө байдаг; үгийн шүүлт, гэсгээлт, мөн цэвэршүүлэлтээр дамжуулан хүн завхралаа хаяж, ариусгагдаж чадна. Ажлын энэ үе шатыг авралын ажил гэж үзэхээс илүүгээр ариусгалтын ажил гэж нэрлэх нь илүү тохиромжтой. Үнэндээ энэ үе шат нь байлдан дагуулалтын шат, мөн түүнчлэн авралын ажлын хоёр дахь үе шат юм” (Үг нь махбодоор илэрсэн номын “Бие махбодтой болохын нууц (4)”). “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг нь махбодоор илэрсэн номын “Христ шүүлтийн ажлыг үнэнээр хийдэг”). Үүнийг уншаад Эзэн Есүс золин авралын ажил хийсэн нь ердөө л биднийг золин аварсан учраас бид нүглийнх биш болсон ч хүн төрөлхтний нүгэлт уг чанар арилаагүй. Тийм учраас бид нүгэл үйлдэж, завхрал харуулж, Бурханыг эсэргүүцсээр байдаг. Үүнийг бодож үзээд энэ бүхэн үнэн зөв гэдгийг мэдсэн. Уурлаж бухимдах болгондоо би дараа нь тэгж их уурласандаа өөрийгөө үзэн яддаг. Би уурлахыг хүсээгүй боловч таалагдахгүй зүйл тохиолдох болгонд өөрийн эрхгүй уурлаж бухимддаг. Хэрвээ би нүгэлт уг чанараа шийдвэрлэхгүй бол нүглээс хэзээ ч чөлөөлөгдөхгүй, тэгвэл бодол, үг, үйлдлээрээ Бурханы эсрэг байна гэдгээ ухаарсан юм. Дараа нь би Төгс Хүчит Бурханы маш их үгийг уншиж, хүний нүгэлт уг чанарын талаар бүхнийг илчилснийг нь олж харсан юм. Сатан хэрхэн хүнийг завхруулдаг, бид нүглээс хэрхэн ангижирч, цэвэрлэгдэх, хэн тэнгэрийн хаанчлалд орж чадах, хэн шийтгүүлэх, төрөл бүрийн хүмүүсийн үр дүн гэх мэт бүх төрлийн нууцыг Төгс Хүчит Бурхан бидэнд харуулдаг. Хүнийг шүүж, ил болгох Бурханы үг хайр, авралыг нь агуулдаг. Бурхан хэчнээн хатуу ширүүн сонсогдож байлаа ч гэсэн биднийг үнэнийг ойлгож, Сатан биднийг завхруулсан тухай үнэнийг тодорхой харж, жинхэнээсээ өөрсдийгөө жигшиж, тэгээд гэмшиж, өөрчлөгдөөсэй гэсэндээ л тэгдэг. Тэрийг ойлгомогцоо би маш их баярлаж, Төгс Хүчит Бурханы улам их үгийг хүсэн хүлээж, ах эгч нартай хийх нөхөрлөлийг үнэхээр таашааж байлаа.

Дараа нь би шинээр ирэгсдийн чуулганы удирдагчаар сонгогдсон. Нэг удаа нэг эгч ажилд нь тулгарсан асуудалд туслалцаа хүсэж над дээр ирэхэд би мэддэг зүйлдээ үндэслэн зөвлөгөө өгсөн юм. Гэхдээ эгч миний юу гэх гээд байгааг үнэхээр ойлгоогүй бололтой байсан учраас миний хэлэхийг сонсооч гэж өөр нэг эгчээс гуйсан, намайг дахиад эхнээс нь тайлбарлахад тэр хоёр намайг сонссоныхоо дараа зүгээр л санал нийлээд ямар ч асуулт асуугаагүй. Яг тэгтэл удирдагч биднийг дуудаж, хоёр эгч надаас төслийн талаарх санаагаа удирдагчтай бас хуваалцаач гэж хүссэн. Би бүгдийг нь хоёр удаа тайлбарласан болохоор дахиад давтахыг хүсээгүй ч эцэст нь дахиад л эхнээс нь дурамжхан ярилаа. Намайг ярьж дууссаны дараа удирдагч юу ч хэлээгүй, харин нягталж үзэх нэг баримт бичиг өгөөд, төслийг яаж хийх ёстойг хэлж өглөө. Миний дургүй нэлээд хүрч, юу гэх гэснийг минь удирдагч үнэндээ ойлгоогүй юм шиг санагдав. Тэр хоёр эгчид юу хийхийг нь би хэдийнээ хэлж өгөөд, ажлын зохицуулалтын талаар тунгаан бодож маш их цаг зарцуулсан, үүнийг гурван удаа тайлбарласан. Шаргуу ажилласан минь үнэхээр ямар ч хэрэггүй боллоо гэж үү? хэмээн уцаарлаж, удирдагчид “Миний хэлснийг та ойлгосон уу? Бид энэ талаар хэдийнээ санал нийлж, харилцан ойлголцсон” гэхэд удирдагч: “Санал болгосон зүйл чинь зүгээр л юм, гэхдээ арга нь илүү төвөгтэй байна” гэж хэлээд, тэр төслийг илүү хурдан, амархан хийх аргыг бидэнд хэлж өгсөн юм. Энэ арга төслийг хийх сайхан арга юм гэж би бодсон боловч надад нэг их тааламжтай санагдаагүй. Миний бодож олсон аргыг ашиглахгүй бол бусад хүн намайг юу гэж бодох бол, намайг ямар ч хэрэггүй, жижиг ажил ч зохицуулж чадахгүй гэж бодох болов уу? Тэгвэл маш ичмээр хэрэг болно гэж бодлогоширсон юм. Энэ талаар бодох тусам муухай санагдаж байлаа. Дараа нь удирдагч нөгөө хоёр эгчтэй хамт тэр төслийг хийхийг надаас хүссэн. Би үүнийг үнэхээр эсэргүүцэж, удирдагчтай эелдэг харьцаагүй. Дараа нь даалгаврыг хийж дуусгасан боловч завхрал харуулсан болохоор сэтгэл минь тогтворгүй, үнэхээр буруутай мэдрэмж төрж, би яагаад үргэлж завхрал дунд амьдарч, өөрчлөгдөж чаддаггүй юм бэ хэмээн гайхширч хоцорсон юм. Удирдагч хариуцлага үүрч, ажлын бүтээмжийг маань сайжруулах зарим зөвлөгөө санал болгож, энэ нь Бурханы гэрийн ажилд хэрэгтэй байсан ч би хүлээн авч чадаагүй, тэр ч байтугай уурлаж байлаа. Би яагаад бухимдсанаа өөрөөсөө асуусан, аль болох хурдан үүнээс ангижрахын тулд уг үндсийг нь олох хэрэгтэй байв.

Тэр орой чуулганы вэбсайтаас уур бухимдлын тухай зүйл хайж эхлээд Бурханы үгээс үүнийг олсон юм: “Хүн байр суурьтай болмогц сэтгэл хөдлөлөө хянахад үргэлж хэцүү болох учраас сэтгэл ханамжгүй байдлаа илэрхийлж, сэтгэл хөдлөлөө гаргах боломжийг шүүрч авахдаа дуртай байх болно; өөрийн чадлыг харуулж, байр суурь, ялгамж чанар нь энгийн хүмүүсийнхээс ялгаатай гэдгийг бусдад мэдэгдэхийн тулд тэрээр ямар ч илэрхий шалтгаангүйгээр байнга дүрсхийн уурладаг. Мэдээж ямар ч байр суурьгүй завхарсан хүмүүс ч бас үргэлж хяналтаа алддаг. Хувийн ашиг сонирхол нь хохирсноос болж тэд байнга уурладаг. Өөрсдийн байр суурь, нэр хүндийг хамгаалахын тулд завхарсан хүн төрөлхтөн сэтгэл хөдлөлөө үргэлж гаргаж, биеэ тоосон уг чанараа харуулах болно. Нүглийн оршин тогтнолыг хамгаалж тэтгэхийн тулд хүн дүрсхийн уурлаж, сэтгэл хөдлөлөө гаргах бөгөөд эдгээр үйлдэл нь хүний сэтгэл ханамжгүй байдлаа илэрхийлэх арга юм; эдгээр нь хир буртаг, заль мэх, далд явуулга, хүний завхрал, ёрын муугаар бялхдаг, юу юунаас ч илүүтэйгээр хүний зэрлэг санаархал, хүслээр бялхаж байдаг” (Үг нь махбодоор илэрсэн номын “Цор ганц Бурхан Өөрөө II”). Бурханы үгээс, хүмүүс дүрсхийн уурлах хандлагатай байдгийн шалтгааныг олж харсан юм. Ашиг сонирхол, нэр хүнд маань хөндөгдөх үед бид сэтгэл дундуур байдлаа гаргаж, уураа харуулан, хэвийн хүний эрүүл ухаанаа алддаг. Энэ нь биеэ тоосон уг чанарт захирагдаж байгаа хэрэг, тиймээс бид сатанлаг зан чанар, сөрөг зүйл харуулдаг. Бурханы үгийн дагуу өөрийгөө эргэцүүлээд, санаа минь гологдож, хүссэн нэр төрөө олж аваагүй үедээ би үнэхээр эсэргүүцдэгээ харсан. Удирдагчийн арга минийхээс дээр, хурдан, энгийн гэдгийг мэдсэн ч уур минь хүрсэн. Миний саналыг няцаасан учраас бусад хүн намайг дорд үзэж, ямар ч хэрэггүй гэж бодож магадгүй гэж санагдсанаас удирдагчтай эелдэг харьцаагүй. Тэр үед үнэхээр биеэ тоосон, нэр төр, байр сууриндаа үнэхээр анхаарч байснаа олж харсан юм. Би агуу юм шиг, миний зөв юм шиг үргэлж санагдаж, бусдыг сонсохыг хүсээгүй. Бусдын сэтгэл дэх байр сууриа хамгаалахыг хүссэндээ Бурханы гэрийн ажилд юу ашиг тустай болохыг бодож үзээгүй. Ямар ч эрүүл ухаангүй биеэ тоосон, Бурханаас огт эмээдэггүй, Бурханы зохицуулсан нөхцөл байдалд бүрэн захирагддаггүй болохоо олж харсан юм. Үүнийг олж хараад маш их харамсаж, Бурханд залбирч гэмшээд, өөрийгөө илүү сайн мэдэж авч, биеэ тоосон зангаасаа ангижрахад минь залж чиглүүлэхийг Бурханаас гуйсан.

Би энэ хэсгийг бас уншсан: “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй. Биеэ тоосон, ихэрхүү хүмүүс, ялангуяа бүр эрүүл ухаанаа алдталаа биеэ тоосон хүмүүс Бурханд итгэхдээ Түүнд захирагдаж чаддаггүй бөгөөд бүр өөрсдийгөө өргөмжилж, өөрсдөдөө гэрчлэл хийдэг. Ийм хүмүүс Бурханыг хамгийн их эсэргүүцдэг. Хэрвээ хүмүүс Бурханыг хүндэтгэдэг болохыг хүсвэл эхлээд биеэ тоосон зан чанараа шийдвэрлэх ёстой. Биеэ тоосон зан чанараа хэдий чинээ нэгд нэггүй шийдвэрлэнэ, Бурханыг төдий чинээ хүндэтгэх бөгөөд тэр цагт л чи Түүнд захирагдаж, үнэнийг олж авч, Түүнийг мэдэж чадна” (Бурханы нөхөрлөл). Үүнийг тунгаан бодоод биеэ тоосон зан чанартай учраас бусдын санал зөвлөгөөг зүй ёсоор хүлээн авч чаддаггүйгээ олж харсан юм. Би бусад хүн намайг сонсоосой гэж хүсдэг, бусдын санааг хүлээн авч, сонсохыг хүсдэггүй байж. Раул ахтай хийсэн ажлаа эргээд бодоход би маш их биеэ тоосон болохоор ахыг хатуухан өнгөөр надтай ярихад тэвчиж чаддаггүй байж, ах ажлыг минь залж чиглүүлэхийг би хүсээгүй. Мөн эхнэр болон бусад хүнтэй харилцахдаа миний санаа л хамгийн шилдэг нь, миний зөв учраас тэд нар намайг сонсох ёстой, миний хэлснийг хийх ёстой гэж боддог байж. Итгэлтэй болж, ах эгч нартай хамт үүрэг хариуцаж авсныхаа дараа биеэ тоосон зангаараа амьдарч, бусад хүний санал зөвлөгөөг хүлээж авалгүй, миний арга сайн биш гэдгийг мэдэж байсан ч юмыг өөрийнхөөрөө хийж, бусдыг үгэндээ оруулахыг хүсдэг байлаа. Би хэтэрхий биеэ тоосон байж. Биеэ тоосон зандаа дэндүү автсан болохоор юмыг ухаалгаар харж чадахгүй, үргэлж миний зөв юм шиг санагдаж байсан ч заримдаа бусад хүнд үнэхээр илүү дээр санаа, илүү цогц үзэл бодол байсан. Эхнэртэйгээ байхад миний л зөв санагдаж, юмыг минийхээр хийгээд бүтэлгүйтэж байсан тохиолдол олон бий. Энэ ч мөн адил. Удирдагчийн арга энгийн, биднийг саатуулахгүй, илүү сайн үр дүн гарч болохоор, харин миний санаа төвөгтэй, их хугацаа авахаар байсан. Надад тэгж их биеэ тоох шалтгаан байхгүйг баримтууд харуулсан. Би ухаалаг, даруу төлөв, байр сууриа мэддэг байх ёстой. Ингэж биеэ тоож амьдарсаар байвал эцэст нь тэргүүн тэнгэрэлч шиг, Бурханыг огт хайхралгүй, Бурханыг эсэргүүцэж, зан чанарт нь халдаад, Бурханаар шийтгүүлж, хараалгана. Би үүнийг ухаараад хурдхан Бурханд ингэж залбирсан: “Бурхан минь, би цаашид биеэ тоосон зан чанараар амьдрахыг хүсэхгүй байна. Би байр сууриндаа зогсож, хэвийн хүн чанарыг амьдран харуулж, үүрэгтээ ах эгч нарын санал зөвлөгөөг сонсож, тэдэнтэй сайн ажиллаж, Таны хүслийг хангахаар үүргээ гүйцэтгэхийг хүсэж байна.”

Дараа нь Бурханы үгээс дахиад хоёр хэсгийг уншсан. “Биеэ тоосон уг чанар чамайг дур зоргоороо болгодог. Ийм дур зоргоороо зан чанартай байх үедээ хүмүүс дураараа, хөнгөн хуумгай байх магадлалтай бус уу? Тэгвэл дур зоргоороо, хөнгөн хуумгай байдлаа чи хэрхэн шийдвэрлэх вэ? Жишээ нь, чамд ямар нэгэн зүйл тохиолдсон, чи өөрийн гэсэн санаа, төлөвлөгөөтэй байлаа гэж бодъё; юу хийхээ тодорхойлсны дараа чи үнэнийг эрж хайж, энэ талаар юу бодож, итгэдэг талаараа хүн болгонтой нөхөрлөж, бодол санаа, төлөвлөгөө чинь зөв эсэх, үнэнтэй нийцэж байгаа эсэхийг хэлээч гэж хүн болгоноос хүсэж, эцсийн удаа шалгаж өгөхийг хүн бүрээс хүсэх ёстой. Энэ бол дур зоргоороо, хөнгөн хуумгай байдлыг шийдвэрлэх хамгийн шилдэг арга. Эхлээд чи өөрийнхөө үзэл бодлыг тодруулж, үнэнийг эрж хайж чадна; энэ бол дур зоргоороо, хөнгөн хуумгай зан чанарыг ялан дийлэхийн тулд хэрэгжүүлэх эхний алхам юм. Бусад хүн зөрүүтэй санаа бодол хэлэх үед хоёр дахь алхам тохиолддог—дур зоргоороо, хөнгөн хуумгай авирлахгүйн тулд чи юу хэрэгжүүлж болох вэ? Чи юун түрүүнд даруу төлөв хандлагатай байж, зөв гэж итгэдэг зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж итгэдэг байлаа ч гэсэн чи зүтгээд байх ёсгүй. Юуны өмнө энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирч, Бурханаас үнэнийг эрж хайж, дараа нь Бурханы үгээс үндэслэл хайж, Бурханы үгийн үндсэн дээр хэрхэн үйлдэхээ тодорхойлох ёстой. Энэ бол хамгийн тохиромжтой, үнэн зөв хэрэгжүүлэлт юм” (Бурханы нөхөрлөл). “Завхарсан хүн төрөлхтний шийдвэрлэхэд хамгийн хэцүү асуудал нь улиг болсон алдаагаа гаргадаг асуудал юм. Үүнээс сэргийлэхийн тулд хүмүүс эхлээд, үнэнийг хараахан олж аваагүй, амь зан чанарт нь өөрчлөлт гараагүй, хэдийгээр Бурханд итгэдэг ч Сатаны эзэмшил дор амьдарсаар байгаа, аврагдаагүй гэдгээ мэддэг байх ёстой; тэд хэдийд ч Бурханаас урваж, Бурханаас холдох магадлалтай. Хэрвээ тэдний зүрх сэтгэлд хямралын ийм мэдрэмж байдаг бол—зүйр үгэнд хэлдгээр, энхийн цагт дайнд бэлэн байдаг бол тодорхой хэмжээнд биеэ барьж чадах бөгөөд өөрт нь ямар нэгэн зүйл үнэхээр тохиолдвол Бурханд залбирч, Бурханд найдаж, улиг болсон алдаагаа гаргахаас зайлсхийж чадна. Хэрвээ хүмүүс өөрийгөө мэддэггүй, сатанлаг уг чанар өөрт нь гүн үндэслэсэн хэвээр гэдгийг мэддэггүй бол Бурханаас урвах магадлалтай хэвээр бөгөөд мөхөх аюултай байнга нүүр тулдаг. Энэ бол бодитой; тэд болгоомжтой байх ёстой. Санаж явах ёстой хамгийн чухал гурван зүйл бий: Нэгдүгээрт, чи Бурханыг мэдэхгүй хэвээр байгаа; хоёрдугаарт, зан чанар чинь өөрчлөгдөөгүй; гуравдугаарт, чи хүний жинхэнэ төрхийг хараахан амьдран харуулаагүй. Энэ гурван зүйл баримттай нийцдэг, бодитой, тэдгээрийг чи тодорхой мэдэх ёстой, өөрийгөө мэддэг байх ёстой. Хэрвээ чамд энэ асуудлыг шийдэх хүсэл байвал өөрийн гэсэн уриагаа сонгох ёстой: жишээ нь ‘Би бол диавол’, ‘Би үргэлж хуучин замдаа буцаад ордог’, ‘Би үргэлж аюулд байдаг’, эсвэл ‘Би газар дээрх өтөг баас’. Эдгээрийн аль нь ч чиний хувийн уриа болоход тохирно, үүнийг чи өөртөө цаг үргэлж сануулж байвал тустай. Өөртөө дахин давтан хэлж, энэ талаар эргэцүүл, тэгвэл чи алдаа гаргахаа болих юм уу арай бага алдаа гаргаж магадгүй. Гэхдээ Бурханы үгийг уншиж, үнэнийг ойлгож, уг чанараа мэдэж, завхарсан зан чанараасаа ангижрахад илүү их цаг зарцуулах нь хамгийн чухал; тэгсэн цагт л чи аюулгүй байна” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Биеэ тоосон зангаа шийдвэрлэхийн тулд бусадтай хамтран ажиллаж, эрж хайж, нөхөрлөж сурах ёстойгоо ойлгоход Бурханы үг тусалсан. Ажил хэлэлцэх үеэр ах эгч нартай санаа бодлоо хуваалцаж, миний санаа зөв гэж бодсон ч санаагаараа зүтгэх ёсгүй, харин үнэнийг, Бурханы хүслийг эрж хайж, бусдын санал зөвлөгөөг сонсох ёстой. Хүн болгонд үг хэлж, санаагаа хуваалцах боломж олгох ёстой. Миний санал болгосноос өөр байсан ч даруухнаар эрж хайж, өөрийн зөв гэж бодсоноо хойш тавих ёстой. Тэгвэл би хүн болгоны хэлсэнд үндэслэн залбирч, эрж хайн, Бурханаар замчлуулж, гэгээрэл хүртэж чадна. Тэгвэл юу нь зөв, юу нь тохиромжтой болохыг харж, алдаа дутагдал, өө сэвээ харна. Өөр хэн нэгэнд надаас илүү дээр, илүү зөв санаа байгааг олж харах үедээ өөрийгөө хойш тавьж, тэр хүний хэлснийг хүлээн авах ёстой. Тэгэх нь Бурханы хүсэлд нийцэж, алдаа гаргахаас сэргийлнэ. Дээрээс нь би биеэ тоосон зангийнхаа талаар өөртөө зориулж уриа бичсэн: “Би бол бардамнаад байх юмгүй ялгадас төдий. Биеэ барьж чаддаггүй болохоор би өөрийгөө аюулд оруулдаг.” Энэ нь биеэ тоосон байдлынхаа шившгийг санахад тусалж, биеэ тоосон зангаар амьдрахын аюул, үр дагаврыг надад сануулдаг. Дараа нь би Бурханы үгийг хэрэгжүүлж, бусдын санааг сонсоход анхаарч эхэлсэн. Гэрт ч тэр, чуулганд ах эгч нартай хамт үүрэг биелүүлэхэд ч тэр, хэн нэгэнд минийхээс өөр санал зөвлөгөө байвал би өөрийгөө хойш тавьж эхлэн, бусад хүнд үнэхээр надаас илүү цогц санаа байгааг олж харж, бас санааг нь чин сэтгэлээсээ хүлээн авч, сайн санал зөвлөгөөг хэрэгжүүлж сурсан. Үүнийг хэрэгжүүлсний дараа ах эгч нарт уурлахаа больж, бусад хүний үгийг сонсож чаддаг болсноо ухаарсан, мөн урьдынхаасаа хавьгүй илүү тайван санагдсан. Би Бурханд үнэхээр талархаж байна!

Надад Бурханы үгийн өөр нэг хэсэг бас таалагдсан. “Хүмүүс зан чанараа өөрсдөө өөрчилж чаддаггүй; тэд Бурханы үгийн шүүлт, гэсгээлт, зовлон, цэвэршүүлэлтийг туулж, эсвэл Түүний үгийн харьцалт, сахилгажуулалт, засалтыг туулах ёстой. Тэр үед л тэд Бурханд дуулгавартай, үнэнч болж чадах бөгөөд Түүнд хааш яаш хандахаа болино. Бурханы үгийн цэвэршүүлэлт дор хүмүүсийн зан чанар өөрчлөгддөг. Түүний үгийн илчлэлт, шүүлт, сахилгажуулалт, харьцалтыг туулснаар л хүмүүс болчимгүй авирлаж зүрхлэхээ болиод, харин ч тууштай, тайван болно. Хамгийн чухал нь тэд хүний үзлүүдтэй нийцэхгүй байсан ч гэсэн Бурханы одоогийн үг, ажилд захирагдаж чаддаг бөгөөд тэдгээр үзлийг орхиж, дуртайяа захирагдаж чаддаг” (Үг нь махбодоор илэрсэн номын “Зан чанар нь өөрчлөгдсөн хүмүүс бол Бурханы үгийн бодит байдалд орсон хүмүүс юм”). Өөрийгөө хянаж, өөрчлөхийн тулд өөрийн хүч чадал, тууштай занд найдаж болохгүй гэдгийг Төгс Хүчит Бурханы үг надад харуулсан. Өөрийгөө хянах гэсэн тэр бүх хүчин чармайлт зарим зан авирыг л өөрчилж чадах боловч тэр өөрчлөлтүүд нэг их удаан үргэлжлэхгүй. Хэрвээ бид зан чанараа жинхэнээсээ өөрчлөхийг хүсэж байгаа бол Бурханы үгийн шүүлт, гэсгээлтийг хүлээн авч, шүүмжлэлийг шалгалт, цэвэршүүлэлтийн хамт хүлээн авах ёстой. Тэр л сатанлаг уг чанараа үнэхээр мэдэж авч, сатанлаг зан чанараараа амьдрахын аюултай үр дагаврыг тодорхой олж харах цорын ганц арга зам. Тэгвэл бид үнэхээр өөрсдийгөө үзэн ядаж, хаяж, чин сэтгэлээсээ гэмшиж, өөрчлөгдөж чадна.

Төгс Хүчит Бурхан намайг үнэнийг мэдэж, өөрийгөө мэдэж авч, завхралаа шийдвэрлээсэй гэсэндээ эцсийн өдрүүдийн шүүлтийг нь туулах боломж олгож байгаад би талархаж, үнэхээр азтай санагдаж байна. Төгс Хүчит Бурхан бидний нүглийн уг үндэс, завхарсан байдал, зан авирыг илчилсэн учраас би төөрөлдөж, будилахаа больсон. Тэр бас бидэнд нүглээс ангижирч, амь зан чанарын өөрчлөлтөд хүрэх замыг өгсөн. Төгс Хүчит Бурханы үг арвин, баялаг, бидэнд хэрэгтэй бүхнийг өгдөг. Бүх бэрхшээл, асуултын маань хариултыг өгдөг. Бид Бурханы үгийг зүрх сэтгэлээсээ уншиж, хүлээн авч байгаа цагт хэрэгжүүлэх зарчим, урагшлах замыг олж чадна. Төгс Хүчит Бурханд талархъя!


14. Эцэст нь үл ойлголцлоос ангижирсан нь

Өмнөд Солонгос, Ёушинь

Хэдэн жилийн өмнө би чуулганд видео хийдэг байлаа. Надад үүргээ хангалтгүй биелүүлж байсан үе бий, үзэл санааны асуудлаас болж миний хийсэн хоёр видео түр хойшилсон юм. Ах эгч нар намайг дорд үзэх вий гэж айсандаа би тэр үед маш их гунигласан. Чадвараа батлахын тулд би маш шаргуу ажиллаж, өөр видео төлөвлөж хэд хоног зарцуулсан ч удирдагч төлөвлөгөөг минь уншаад, санаа нь хоцрогдсон, ойлгомжгүй байгааг онцолсон. Хэлэлцүүлгийн дараа хүн бүр төлөвлөгөөг минь үргэлжлүүлэх нь ашиггүй гэж үзээд татгалзсан. Надад бүтэлгүйтсэн мэт санагдаж, би сөрөг байдалд орж, үүргээ биелүүлэх эрч хүчгүй болсон. Хэд хоногийн дараа чуулган видео бичлэгийн зааварлагч сонгох гэж байлаа, тэгтэл зарим ах, эгч миний оюун санааг будилуу, тодорхой бус гэж хэлснийг би санамсаргүй олж мэдэв. Миний урам шууд хугарч, оюун санаа үймрэн, “Удирдагч миний бодлыг ойлгомжгүй, ах эгч нар миний оюун ухааныг будилуу гэлээ. Ингэхээр би будилуу хүн гэсэн үг биш үү? Будилуу хүмүүс үнэнийг ойлгож, Бурханаар авруулж чадах уу? Би таягдан хаягдах гэж байгаа юм болов уу?” гэж бодов. Энэ бодол намайг маш сөрөг болгож, тарчлааж, би энэ нөхцөл байдлаас зугтахыг хүсэв.

Маргааш нь би уйлж унжин, удирдагчдаа хандан “Миний хэв чанар хэтэрхий дорд, энэ үүрэг их хэцүү байна. Надаар өөр үүрэг гүйцэтгүүлээч” гэсэн. Удирдагч надтай нөхөрлөж, “Бид бүгд дутагдалтай, үүргээ гүйцэтгэх явцад зарим нэг саад, бүтэлгүйтэл гарах нь зайлшгүй. Ямар нэг асуудал, гажуудал байгаа бол бид тэрийг нэгтгэн дүгнэж, асуудлыг шийдвэрлэхийн тулд үнэнийг эрж хайн, хүчин чармайлт гаргасаар байх ёстой. Энэ үүрэг таны хувьд тийм ч боломжгүй зүйл биш” гэж хэлэв. Гэвч тухайн үед энэ үг миний ой тойнд үлдээгүй, би зүгээр л явахыг хүссэн. Ингээд би Бурханы талаар буруу ойлголттой, ах эгч нараасаа хөндийрсөн байдалтай үлдсэн. Сүүлд нь би сайн мэдээ номлохоор явлаа. Би хэсэг шаргуу ажиллаад үүргээ улам үр дүнтэй биелүүлдэг болж, бүлгийн ах эгч нарт асуух зүйл гарвал надаас байнга асуудаг болсон болохоор би өөртөө итгэх итгэлээ бага зэрэг эргүүлэн олж авах шиг болсон. Би өдөр бүр сайхан ааштай, үүргээ биелүүлэх эрч хүчтэй байсан.

Гэвч гэнэт нэг жилийн дараа ажлын шаардлагаас болоод удирдагч намайг видео хийх ажилд дахин томиллоо. Эхэндээ би үүргээ үр дүнтэй биелүүлж, юунд ч баригдаагүй. Гэвч сүүлд нь видеонд шинэчлэл хэрэгтэй болоход миний сэтгэлгээ цаг үеэсээ хоцорч, миний төлөвлөгөө үргэлж няцаагдаж, би ахиад л сөрөг байдалд орж, өөрийгөө хэв чанар доогуур, будилуу, үүргээ гүйцэтгэх чадваргүй хүн гэж үзсэн. Бүлгийн удирдагч намайг үүрэгтээ харьцангуй идэвхгүй, ачаа үүрдэггүйг хараад надад үнэний талаар тэвчээртэй нөхөрлөж, намайг дэмжиж тусалсан, тэгээд эцэст нь надад “Фрэнсис ах та хоёр бараг ижил хугацаанд видео хийж байна, ах их зүтгэлтэй, судалж, дүгнэхдээ сайн, үүрэгтээ ахиц гаргасан. Та тийм ч сайн ажиллахгүй байна, иймээс шаргуу ажиллах хэрэгтэй” гэж хэлэв. Гэхдээ энийг сонсоод надад үнэхээр эвгүй санагдсан. Би дотроо “Та миний үүргийн асуудлыг хэлж өгсөн болохоор би өөрчилье. Гэхдээ яагаад намайг Фрэнсистэй харьцуулаад байгаа юм бэ? Фрэнсис хэв чанар сайтай, тодорхой сэтгэдэг, Фрэнсисийг үргэлж хөгжүүлдэг байсан. Би бол мунгинуу хүн. Фрэнсистэй ижил түвшний хүн биш. Харьцуулах аргагүй” гэж бодов. Бүлгийн удирдагчийн санал, тусламжийг маш их эсэргүүцэж, өөрийгөө эргэцүүлээгүй. Долоо хоног орчмын дараа бүлгийн удирдагч Жюли эгч бид хоёрыг гар нийлж ажиллаагүйг олж мэдээд надтай нөхөрлөж, “Та Жюлитэй хамтарч байгаа. Жюли их нээлттэй сэтгэхүйтэй, харин таны техникийн ур чадвар илүү сайн учраас та хоёр бие биеэ нөхнө. Та Жюлитэй илүү их ярилцаж, санаа бодлыг нь сайн сонсож, давуу талаас нь суралцах хэрэгтэй. Ингэвэл та ахиц гаргана” гэсэн. “Сүүлийн үед таны үүргийн үр дүн сайнгүй, видеоны санаа чинь хуучинсаг хэвээр байна. Та энэ талаар эргэцүүлэх шаардлагатай юм биш үү?” гэсэн. Бүлгийн удирдагч миний асуудлыг ингэж илчлэхийг сонсоод би их гуниглаж, удирдагч намайг дорд үзэж, жигшиж байгаа юм шиг санагдсан. Хэдхэн хоногийн өмнө асуудлуудыг минь хэлж өгсөн, харин одоо намайг сэргэж амжаагүй байхад илчилж байна. Энэ тухай бодох тусам улам эвгүй санагдаж, бухимдсандаа уйлж, төдийг хүртэл харамсаж явдаг зүйлээ хэлэхгүй байж чадсангүй. Би: “Энэ бүлэг дотор би илүүц санагддаг. Би тус болохгүй байгаа ч та намайг байлгасаар байна” гэлээ. Тэр үед бүлгийн удирдагч их гайхаж, “Та яаж ийм юм хэлж чадаж байна аа?” “Хүн таныг тэгж хардаггүй! Бид үүргээ биелүүлэхдээ асуудлыг шийдэхийн тулд үнэнийг эрж хайх ёстой, сөрөг байж, эсэргүүцэж болохгүй” гэсэн. Гэвч бүлгийн удирдагч яаж ч нөхөрлөсөн, тэр нь нэг чихээр ороод нөгөө чихээр гарлаа. Би будилуу, Бурхан надад дургүй, ах эгч нар маань надад дотно ханддаггүй, бүлгийн дунд өчүүхэн, хэрэггүй хүн юм шиг санагдсан. Ингэж бодох тусам улам хэлмэгдсэн мэт санагдаж, сөрөг, үл ойлгосон байдалтай амьдарч, Бурхантай харилцах харилцаа минь улам хөндийрч, өөртөө итгэх итгэл минь улам буурч, “Миний хэв чанар муу” гэх нь миний амны уншлага болсон.

Сүүлд нь хамтрагчтайгаа видео хийж байхдаа хэлэлцүүлэгт надаас өөр үзэл бодолтой байх бүрд нь би буулт хийж, “Миний хэв чанар муу, миний санаа сайн биш. Та асуудлыг яг таг олж харж байгаа болохоор тул өөрийнхөө санааг л дага” гэж хэлэв. Тэгээд би өөрийнхөө саналыг устгасан. Хамтрагч маань үүнийг хараад сандарч, “Та яагаад устгаж байгаа юм бэ? Би маш олон дутагдалтай, би ч гэсэн асуудлыг яг таг олж харж байх албагүй шүү дээ” гэв. Дараа нь хамтрагч маань надтай өөрийнхөө байдлын талаар ярихаар ирээд, надтай ажиллахдаа биеэ тоосон зан гаргаж, намайг бага зэрэг дорд үзэж байсан болохоор өөрийгөө эргэцүүлэх хэрэгтэй байна гэж хэлэв. Хамтрагчаа ингэж ярихыг сонсоод би гаднаа тайван байсан ч маш их тарчилж, гүнзгий ярилцахыг хүсээгүй учраас өөрийгөө хүчлэн, “Та биеэ тоосон зан гаргасныхаа төлөө өршөөгдөх боломжтой. Хэн над шиг хэв чанар муутай хүнтэй үүрэг гүйцэтгэж байхдаа тэгэхгүй байх билээ? Таны оронд байсан бол би ч мөн тэгэх байсан” гэсэн. Тэгэхэд хамтрагч маань юу хийхээ, надад юу гэж хэлэхээ мэдэхгүй байсан. Ингээд л би сөрөг байдал, үл ойлголцол дунд амьдарч байв. Сэтгэл зүрх минь тарчлан, зовж, үүргээ биелүүлэхэд их хэцүү байсан, ялангуяа видеогоо дуусгасны дараа видеоны цаад санааг тайлбарлаж, хүн бүрийн сэтгэгдлийг асуух шаардлагатай үед би бараг ярьдаггүй, хэлэлцүүлэгт оролцож зүрхэлдэггүй байсан тул ийм тохиолдолд хамтрагчдаа найддаг байсан. Тэр хэдэн өдөр миний байдал маш муу байсан. Шөнө унтаж чадахгүй үедээ би “Би үүргээ гүйцэтгэхдээ яагаад биеэ бариад, өөртөө итгэлгүй байдаг юм бэ? Би яагаад дорд үзэгдэхээс үргэлж айдаг юм бэ? Амьдрал яагаад намайг ингэж тарчлаадаг юм бэ?” гэж боддог байсан. Би дахиж ингэж сэтгэлээр унахыг хүсээгүй, бусдын адил эерэг байдалд амьдарч, үүргээ хэвийн гүйцэтгэж чаддаг байхыг хүссэн ч тэр сөрөг байдлаасаа салж чадаагүй. Намайг аварч, энэ хүнд байдлаас гарахад туслаач гэж Бурханаас гуйхаас өөр яаж ч чадаагүй.

Төд удалгүй нэгэн цуглаан дээр удирдагчийг Бурханы үгийн нэг хэсгийг уншихыг сонсон минь намайг асуудлаа ухаарч, нөхцөл байдлаа эргүүлэхэд хүргэсэн юм. Бурхан ингэж хэлсэн байдаг: “Хүмүүс Бурханаас холдож, Бурханыг буруугаар ойлгож, эсвэл Бурханыг эсэргүүцэж, сөрж, Бурхантай маргалдсан байдалтай амьдрах үедээ Бурханы халамж, хамгаалалтыг бүрмөсөн орхиж, Бурханы оршихуйн гэрлээс бүрмөсөн холдсон байдаг. Ийм байдалтай амьдрахдаа хүмүүс өөрийн эрхгүй мэдрэмжээрээ амьдардаг. Зарим нэг аар саар бодол чамайг түгшээн, хоол идэж, унтаж чадахгүй болгож чадна, хэн нэгний хайхрамжгүй хэлсэн нэг л үг чамайг эргэлзээ, самууралд автуулж чадна, тэр ч байтугай ганцхан хар дарсан зүүд чамайг сөрөг болгож, Бурханыг буруугаар ойлгоход хүргэж чадна. Иймэрхүү муу ёрын тойрог үүсмэгц хүмүүс өөрсдийнх нь хувьд энэ бүхэн дууссан, өөрсдөд нь ямар ч найдвар байхгүй, Бурхан өөрсдийг нь хайрладаггүй, Бурхан өөрсдийг нь хаясан, Бурхан өөрсдийг нь аврахгүй гэж боддог. Ингэж бодох тусам, ийм мэдрэмжтэй байх тусам тэд сөрөг байдалд улам автдаг. Хүмүүст ийм мэдрэмж төрдгийн жинхэнэ шалтгаан нь тэд үнэнийг эрж хайдаггүй, эсвэл үнэний зарчмын дагуу хэрэгжүүлдэггүйтэй холбоотой. Өөрсдөд нь ямар нэг зүйл тохиолдоход хүмүүс үнэнийг эрж хайдаггүй, үнэнийг хэрэгжүүлдэггүй учраас, мөн үргэлж өөрийнхөөрөө явж, өөрсдийн ялихгүй арга ухаанаар амьдарч, өөрийгөө бусадтай харьцуулах, бусадтай өрсөлдөх, өөрсдөөс нь илүү хэн нэгэнд атаархах, үзэн ядах, өөрсдөөсөө дор гэж бодсон хэн нэгнийг шоолж, тохуурхах, Сатаны зан чанараар амьдрах, аливаа зүйлийг үнэний зарчмын дагуу хийхгүй байхад өдөр бүрийг зарцуулдаг учраас эцэстээ энэ нь элдэв янзын бүтэшгүй санаа, таамаглал, шүүлтэд хүргэдэг бөгөөд тэд өөрсдийгөө байнга түгшээж, хэний ч зөвлөгөөг хүлээж авдаггүй. Энэ нь тэдний өөрсдийнх нь буруу биш гэж үү? Зөвхөн хүмүүс л ийм гашуун үр жимсийг өөртөө үүрүүлж чадна—энэ бол үнэндээ өөрсдийнх нь хохь юм. Энэ бүхэн юунаас болсон бэ? Хүмүүс үнэнийг эрж хайдаггүй, өөрсдийн хүсэл сонирхлын дагуу үйлддэг, үргэлж өөрсдийгөө бусдад гайхуулж, өөрсдийгөө бусадтай харьцуулдаг, Бурханд үндэслэлгүй шаардлага тавьдаг, үргэлж бусдаас онцгойрохыг хичээдэг гэх мэт—энэ бүх зүйл хүмүүсийг Бурханаас ахин дахин холдож, удаа дараа Бурханыг эсэргүүцэж, үнэнтэй зөрчилдөхөд хүргэдэг. Эцэст нь тэд харанхуй, сөрөг байдалд автдаг. Ийм үед хүмүүс өөрсдөд нь тохиолдож буй аливаа зүйлийн талаар цэвэр ойлголттой байх боломжгүй, ийм зүйлд зөв хандлагаар хандах боломжгүй байдаг; оронд нь тэд Бурханы талаар гомдоллож, Бурханыг буруугаар ойлгож, Бурханыг таамаглах гэж оролддог. Ийм зүйл болоход хүмүүс асуудалд орсноо ухаардаг тул өөрсдийгөө Бурханыг эсэргүүцэж байна гэж тодорхойлж, өөрийн эрхгүй сөрөг байдалд автаж, энэ байдлаасаа гарч чаддаггүй. Тэд ‘Бурхан намайг хүсдэггүй, Бурхан намайг хайрладаггүй, би хэтэрхий тэрслүү, би өөртөө ийм зүйл хийсэн, Бурхан цаашдаа намайг аврахгүй’ гэж боддог. Тэд зүрх сэтгэлдээ байгаа эргэлзээг бодит баримт гэж тодорхойлдог ба хэн ч тэдэнтэй нөхөрлөж, тайлбарлах гэж оролдсон ямар ч нэмэргүй байдаг. Тэд ‘Эдгээр нь бүгд бодит баримт, энэ бүхэн үнэн, Бурхан намайг ерөөхгүй, намайг аврахгүй, иймээс Бурханд итгэх ямар хэрэг байна?’ гэж боддог. Бурханд итгэх итгэлийн зам нь энэ цэгт хүрсэн бол хүмүүс итгэсээр байж чадах уу? Үгүй. Тэд яагаад цаашаа явж чаддаггүй вэ? Энд нэг баримт бий. Хүмүүсийн сөрөг байдал тодорхой хэмжээнд хүрч, зүрх сэтгэл нь эсэргүүцэл, гомдлоор дүүрч, Бурхантай бүх холбоогоо таслахыг хүсэх үед энэ нь Бурханаас эмээхгүй байх, Бурханыг дуулгавартай дагахгүй байх, үнэнийг хайрлахгүй байх, үнэнийг хүлээн авахгүй байх шиг энгийн байхаа больдог. Харин оронд нь юу болдог вэ? Тэд зүрх сэтгэлдээ Бурханд итгэх итгэлээ сайн дураар орхих шийдвэрээ гаргасан байдаг. Таягдан хаягдахаа идэвхгүй хүлээх нь ичмээр зүйл, бууж өгөхөөр сонгох нь илүү нэр төртэй гэж боддог тул тэд санаачилгыг гартаа авч, харилцаагаа өөрсдөө тасалдаг. Тэд Бурханд итгэх итгэлийг муу хэмээн яллаж, хүмүүсийг өөрчилж чадахгүй хэмээн үнэнийг яллаж, Бурханыг зөвт бус хэмээн яллаж, Бурхан яагаад өөрсдийг нь авраагүй юм бэ гэж гомдоллон асуудаг: ‘Би маш их золиос гаргасан, чин үнэнч байсан, маш шаргуу ажилласан, бусдаас илүү их зовж, бусдаас хавьгүй илүү их хичээсэн ч Бурхан намайг ерөөсөнгүй. Бурхан надад дургүй, Бурхан алагчилдаг гэдгийг одоо би харж байна’ гэдэг. Тэд Бурханд эргэлзсэнээсээ болоод Бурханыг яллах, доромжлох зоригтой байдаг. Ийм зүйл бүрэлдсэн бол тэд Бурханд итгэх итгэлийн замаар үргэлжлүүлэн явж чадах уу? Бурханы эсрэг тэрсэлж, Бурханыг эсэргүүцдэг, үнэнийг хүлээн авч, өөрсдийгөө огт эргэцүүлдэггүй учраас тэд хаягдсан” (Үг. V Боть: Удирдагч, ажилчдын үүрэг хариуцлага). Бурханы хэлсэн үг бүр надад сануулга, дүн шинжилгээ, бүр сэрэмжлүүлэг шиг л санагдсан. Ялангуяа Бурхан ингэж хэлсэн нь: “Хүмүүст ийм мэдрэмж төрдгийн жинхэнэ шалтгаан нь тэд үнэнийг эрж хайдаггүй, эсвэл үнэний зарчмын дагуу хэрэгжүүлдэггүйтэй холбоотой.” Эдгээр үгийг бодоод, би өөрийгөө эргэцүүлж эхлэн, энэ бүх хугацаа өнгөрсний эцэст би эдгээр нөхцөл байдалтай тулгарахдаа үнэний зарчмуудын дагуу хэрэгжүүлэх байтугай үнэнийг хэзээ ч эрж хайгаагүйгээ мэдсэн. Би зөвхөн өөрийн төсөөлөл, таамаглал дунд амьдарч байжээ. Намайг удаа дараа видео хийж чадахгүй байх үед миний оюун санааг будилуу гэх ах эгч нарын сэтгэгдлийг сонсоод, би өөрийнхөө асуудлыг эргэцүүлээгүй; оронд нь зугтаж, сөрөг байдал, үл ойлголцол дунд амьдрахыг сонгосон тухайгаа санав. Би дахин видео хийж эхлэх үедээ өнгөрсөн бүтэлгүйтлээсээ суралцахын оронд идэвхгүй, өөрийгөө хамгаалсан сэтгэлгээгээр үүргээ гүйцэтгэсэн. Бүлгийн удирдагч бусдыг магтаж, миний үүргийн асуудлуудыг онцолж хэлэхийг сонсоод, бүр ч сөрөг болж, өөрийгөө хэв чанар муутай, будилуу гэж санасан. Би ах, эгч нарыг намайг дорд үзэж байна гэж хардаж, Бурханыг бүр буруу ойлгосон нь зүрх сэтгэл минь улам л өвдөж, харанхуйлж, үүргээ үр дүнгүй биелүүлэхэд хүргэсэн. Би бүх зүйлд биеэ барьж, үнэхээр баригдмал санагдаж байсан. Яг тэгэхэд л би миний эргэн тойрны хүмүүс, зүйлсэд ямар ч асуудал байхгүй, бас Бурхан надад сайнаар хандаагүй хэрэг биш гэдгийг тодорхой олж харсан. Би үнэнийг эрж хайгаагүй, үргэлж эсэргүүцэж, зайгаа барьж, харьцалт, засалт туулахдаа дургүйцсэн. Миний дуулгаваргүй байдал, Бурханыг эсэргүүцэх эсэргүүцэл хэт их байсан нь намайг харанхуй, өвдөлт рүү унахад хүргэж, Бурхантай харилцах харилцааг минь улам хөндийрүүлсэн. Би үүргээ сайн биелүүлээгүй байхад надаас өөр хэн буруутай юм бэ? Би эцэст нь “биеэ барих” гэж юу болохыг ойлгосон. Би өөр нэг зүйлийг тодорхой олж харсан нь хэдийгээр би Бурханд итгэж, өөрийгөө хаяж, зарлагадсан ч үнэнийг чин сэтгэлээсээ хүлээн аваагүй, эсвэл Бурханы илэрхийлдэг үнэн хүмүүсийг аварч чадна гэдгийг хүлээн зөвшөөрөөгүй. Би үүргээ биелүүлэхдээ алдаа, бүтэлгүйтэлтэй тулгараад эсэргүүцэж, бодлогогүй аашилж, өөрийгөө хэв чанар муутай гэж үзэж, тэр ч байтугай Бурхан над шиг хүмүүсийг аврахгүй гэж бодсон. Би үргэлж сэтгэл дундуур байсан, үүрэгтээ бэрхшээлийг тэсвэрлэж, золиос гаргаж чадна гэж бодсон; бусдаас дутахааргүй зовсон. Тэгтэл би яагаад дандаа үүнд муу гэж илчлэгддэг юм бэ? Бурхан яагаад надад нигүүлсэнгүй хандаагүй юм бэ? Би Бурханы зөвт байдлыг үгүйсгэж байгаа юм биш биз? Энэ бол доромжлол! Эргэцүүлэх тусам би улам их айж байлаа. Миний байдал хэтэрхий аюултай юм шиг санагдсан. Хэрэв би байдлыг эргүүлж, чин сэтгэлээсээ гэмшихгүй бол Бурхан намайг таягдан хаях нь гарцаагүй байв! Бурханы дүн шинжилгээнд дурдсан бүх байдал миний зүрх сэтгэлд хүрч миний асуудал ямар ноцтой байгааг хараад би маш их уйлсан. Үнэнийг эрэлхийлэхгүй, Бурханы үгийг хүлээж авахгүй, өөрийгөө хорлосондоо өөрийгөө үзэн ядсан. Би маш их гэмшсэн учир Бурханд залбирч “Бурхан минь, би цаашдаа ийм тэрслүү, зөрүүд баймааргүй байна, бас үл ойлголцолд амьдрахыг, Таны сэтгэлийг ахин шархлуулахыг хүсэхгүй байна. Би гэмшмээр байна!” гэсэн.

Үүний дараа удирдагч, бүлгийн удирдагч нар надтай нөхөрлөхөөр ирээд миний сөрөг хандлагыг илчлэн, онцолж, Бурханы үгийг надад уншиж өгсөн юм. Миний сэтгэл маш их хөдөлсөн. “Бурхан чамайг сахилгажуулж, цээрлүүлж байсан ч, эсвэл Тэр чамд сануулж, чамайг ятгаж байхад ч, үе шат бүрд Бурхан та хоёрын хооронд зөрчилдөөн гарахад чи эргэлт хийхгүй, өөрийнхөө санаа, үзэл бодол, хандлагатай зууралдсаар байгаа цагт алхаа чинь урагш чиглэж байлаа ч гэсэн Бурхан та хоёрын хоорондох зөрчил, Түүний талаарх буруу ойлголт, гомдол, тэрслүү байдал чинь засагдахгүй бөгөөд хэрвээ чи эргэлт хийхгүй бол Бурхан Өөрийнхөө зүгээс чамайг таягдан хаяна. Хэдийгээр чи хүлээсэн үүргээ орхиогүй, үүргээ сахин хамгаалж, Бурханы даалгасан зүйлд бага зэрэг үнэнч хэвээр байгаа бөгөөд хүмүүс үүнийг хүлээн зөвшөөрч болохуйц гэж үзэж байгаа ч Бурхан та хоёрын хоорондох маргаан үүрдийн зангилааг бий болгосон. Чи тэр маргааныг шийдэж, Бурханы хүслийн талаар жинхэнэ ойлголттой болохын тулд үнэнийг ашиглаагүй. Үүний үр дүнд Бурханы талаарх буруу ойлголт чинь гүнзгийрсэн. Чи үргэлж Бурхан буруутай, чамд шударга бус хандаж байна гэж боддог, энэ нь чи эргэлт хийгээгүй гэсэн үг юм. Чиний тэрслүү байдал, үзэл, Бурханы талаарх буруу ойлголт байсаар байгаа бөгөөд энэ нь чамайг дуулгаваргүй хандлагатай байж, үргэлж тэрсэлж, Бурханыг эсэргүүцэхэд хөтөлдөг. Ийм хүн Бурханы эсрэг тэрсэлж, Бурханыг эсэргүүцэж, гэмшихээс гөжүүдлэн татгалздаг хүн бус уу? Хүмүүс эргэлт хийхэд Бурхан яагаад тийм их ач холбогдол өгдөг вэ? Бүтээгдсэн зүйл ямар хандлагаар Бүтээгчийг авч үзэх ёстой вэ? Бүтээгч юу ч хийсэн бай, Түүний зөв гэдгийг хүлээн зөвшөөрдөг хандлагаар. Хэрвээ чи үүнийг хүлээн зөвшөөрдөггүй бол Бүтээгч үнэн, зам, амь гэдэг нь чиний хувьд зүгээр л хий хоосон үг байх болно. Энэ тохиолдолд чи аврал хүртэж чадах уу? Мэдээж чадахгүй. Чи шаардлага хангахгүй; Бурхан чам шиг хүмүүсийг авардаггүй… Чи эргэлт хийж, өөрийнхөө бодол санаа, санаархлыг хойш тавих ёстой. Нэгэнт чамд ийм санаа зорилго байгаа бол аяндаа энэ нь бас дуулгавартай хандлага болно. Гэхдээ илүү нарийн яривал, энэ нь хүмүүс Бүтээгч Бурханд хандах хандлагадаа эргэлт хийхийг хэлдэг; энэ нь Бүтээгч бол үнэн, зам, амь гэсэн баримтыг хүлээн зөвшөөрч, баталгаажуулах явдал юм. Хэрвээ чи эргэж чадвал, өөрийнхөө зөв гэж боддог, завхарсан хүн төрөлхтөн нийтээрээ зөв гэж боддог тэр зүйлсийг хойш тавьж чадна гэдгийг чинь энэ нь харуулдаг; харин ч чи Бурханы үг бол үнэн, эерэг зүйлс мөн гэдгийг хүлээн зөвшөөрч байна. Хэрвээ чи ийм хандлагатай байж чадвал Бүтээгчийн ялгамж чанар, мөн чанарыг хүлээн зөвшөөрдгийг чинь энэ нь нотолно. Бурхан асуудлыг ингэж хардаг бөгөөд тиймээс Тэр үүнийг нэн чухал гэж үздэг” (Үг. III Боть: Эцсийн өдрүүдийн Христийн яриа. Үзлээ шийдвэрлэснээр л Бурханд итгэх зөв замаар явж эхэлж чаддаг (3)). Би Бурханы үгийг тунгаан бодоод Бурхан хүмүүсийн хувьд эргэлт хийхийг яагаад тийм чухал гэж үздэгийг ойлгосон. Хүмүүсийг аврах Бурханы ажилд нэг хүн хэр зэрэг их ажил хийж чадах, хэр их зовлон зүдүүрийг тэсвэрлэх эсэх нь хамаагүй. Бурханы хардаг зүйл бол хүмүүсийн зүрх сэтгэл. Тэрээр хүмүүсийг Бурханы хийдэг зүйл зөв гэдэгт итгэх эсэх, Бурхан бол үнэн, зам, амь мөн гэдгийг хүлээн зөвшөөрөх эсэх, мөн Бурханыг дуулгавартай дагах эсэхийг хардаг. Хэрэв хүн маш их завхрал харуулж, үнэний эсрэг үйлдэл хийсэн ч өөрсдийн асуудлыг огтхон ч эргэцүүлдэггүй, үнэнийг хүлээн авдаггүй, Бурханы талаар үргэлж буруу ойлголт өвөртөлдөг бол хэдий ийм хүн гаднаа зовлон зүдүүрийг тэсвэрлэж, Бурханы төлөө золиос гаргадаг ч Бурханыг эсэргүүцэж, урвасан хэвээрээ л байгаа. Эцэст нь тэд таягдан хаягдана, аврагдаж чадахгүй. Би өнгөрсөн жилүүдэд Бурханыг яаж үргэлж буруугаар ойлгож, Бурханы талаар эргэлзэж байснаа бодсон ч эдгээр асуудлыг хэзээ ч шийдвэрлээгүй. Үүргээ улайран гүйцэтгээд бараг л мэдрэлгүй болсон. Үүрэгт маань асуудал гарч, олон дутагдалтай гэдгийг минь илчлэх үед урам минь хугарч, өөрийн мэдэлгүй сөрөг үгсээр өөрийгөө тодорхойлж, тэр ч байтугай Бурханы эсрэг гомдол, үл ойлголцлын үгсийг хэлсэн. Цаг хугацаа өнгөрөх тусам зүрх сэтгэлд минь гомдол хурж, Бурханаас улам бүр хөндийрч, байдал минь улам дордож эхлэв. Би өөрөөсөө “Хэдий би өдөр бүр үүргээ гүйцэтгэн өөрийгөө завгүй байлгаж, үнэхээр хорон муу зүйл хэзээ ч үйлдэж байгаагүй ч гэсэн зүрх сэтгэл минь Бурханаас хол байж, Бурханаас үргэлж сэрэмжилж, буруугаар ойлгодог. Би яаж Бурханд итгэгч гэж хэлэгдэх юм бэ? Ийм итгэлийг Бурхан сайшаах уу? Би ихэнхдээ үл ойлголцол, сөрөг байдалд амьдарч, хэзээ ч чөлөөлөлтийг мэдрээгүй. Үүргээ гүйцэтгэж байхдаа ч Ариун Сүнсний ажлыг хүлээн авахад хэцүү, өмнөх туршлагадаа найдаж л арайхийн урагшлах боломжтой байсан. Би яаж ингэж өсөх юм бэ? Ингэж итгээд би юу олж авах юм бэ?” гэж өөрийн эрхгүй асуусан. Тэр үед л би Бурханы талаарх үл ойлголцлоос ангижирч, чин сэтгэлээсээ гэмшсэн зүрх сэтгэлтэй байх нь ямар чухал болохыг тодорхой ойлгосон! Энэ гурван жилийн хугацаанд би ах, эгч нарын зүгээс хэрхэн миний оюун санааг тодорхой биш гэсэн сэтгэгдэл хэлж байсныг огтхон ч мартаж чадсангүй. Би энэ асуудал дээр хэзээ ч үнэнийг эрж хайн, Бурханы үгийн дагуу өөрийгөө эргэцүүлээгүй. Одоо би энэ асуудлыг шийдэхийн тулд үнэнийг эрж хайх ёстойгоо мэдсэн.

Тиймээс, би Бурханы үгийн холбогдох хэсгийг хайж үзсэн. Бурханы үгэнд ингэж хэлсэн байдаг: “Бурхан чамайг тэнэг гэж хэлэхдээ ямар нэгэн хэллэг, үг, тодорхойлолтыг хүлээн авахыг чамаас шаардаагүй—Тэр чамаас энэ үгэн доторх үнэнийг ойлгохыг шаардаж байгаа юм. Тэгэхээр Бурхан хэн нэгнийг тэнэг гэж хэлбэл энэ үгийн дотор ямар үнэн агуулагддаг вэ? ‘Тэнэг’ гэдэг үгийн өнгөц утгыг бүгд ойлгодог. Харин тэнэгийн илрэл, зан чанар юу болох, хүмүүсийн хийдэг зүйлсийн аль нь тэнэг, аль нь тэнэг биш, Бурхан яагаад хүмүүсийг ингэж илчилдэг, тэнэгүүд Бурханы өмнө ирж болох эсэх, тэнэг хүмүүс зарчмын дагуу үйлдэж чадах эсэх, тэд юу зөв, юу буруу болохыг ойлгож чадах эсэх, Бурхан юуг хайрлаж, юуг жигшдэгийг ялган таньж чадах эсэхийн тухайд—ихэнх тохиолдолд хүмүүс эдгээр зүйлийн талаар сайн мэддэггүй; тэдний хувьд эдгээр нь хоёрдмол утгатай, тодорхойгүй, огт ойлгомжгүй байдаг. Жишээлбэл, ихэнх тохиолдолд хүмүүс ямар нэг зүйлийг тодорхой байдлаар хийх нь зүгээр л дүрэм журмыг дагаж мөрдөж байгаа хэрэг үү, эсвэл үнэнийг хэрэгжүүлж байгаа хэрэг үү гэдгийг мэддэггүй—энэ нь тэдэнд ойлгомжгүй байдаг. Аливаа нэг зүйлийг Бурхан хайрладаг, эсвэл жигшдэг эсэхийг ч тэд мэддэггүй—энэ нь ч бас тэдэнд тодорхойгүй байдаг. Тэд тодорхой нэг арга замаар хэрэгжүүлэх нь хүмүүсийг хязгаарлах уу, эсвэл хэвийн байдлаар үнэнийг нөхөрлөж, хүмүүст туслах уу гэдгийг мэддэггүй. Тэд хүмүүстэй харилцах арга барилынх нь цаад зарчим зөв эсэх, холбоотнууд бий болгохоор оролдож байна уу, эсвэл хүмүүст туслахаар оролдож байна уу гэдгээ мэддэггүй. Тэд тодорхой нэг байдлаар үйлдэх нь зарчмыг баримталж, байр сууриндаа бат зогсож байгаа хэрэг үү, эсвэл гайхуулж байгаа хэрэг үү гэдгийг мэддэггүй. Өөр хийх зүйлгүй үедээ зарим хүн толь ширтэх дуртай байдаг; энэ нь өөрөөрөө бахархах үзэл, бардам зан уу, эсвэл хэвийн зүйл үү гэдгийг тэд мэддэггүй. Зарим хүн ааштай, жаахан хачин байдаг; энэ нь муу зан чанартай нь холбоотой эсэхийг тэд ялган хэлж чадах уу? Нийтлэг харагддаг, нийтлэг тулгардаг эдгээр зүйлийг хүмүүс ялгаж салгаж чаддаггүй мөртөө Бурханд итгэснээрээ маш их зүйлийг олж авсан гэж ярьдаг. Энэ тэнэг биш үү? Тэгэхээр та нар тэнэг гэж хэлүүлэхээ хүлээн зөвшөөрч чадах уу? (Чадна.) … Та нар бүх насаараа тэнэг байхыг хүсэж байна уу? (Үгүй.) Хэн ч тэнэг байхыг хүсдэггүй. Үнэн хэрэгтээ ийм байдлаар нөхөрлөж, задлан шинжлэх нь чамаар өөрийг чинь тэнэг гэж ангилуулах гэсэн оролдлого биш юм; Бурхан чамайг яаж ч тодорхойлсон, чиний тухай юу ч илчилсэн, чамайг яаж ч шүүж, гэсгээж, харьцаж, зассан хамаагүй, эцсийн зорилго нь эдгээр байдлаас зайлсхийж, үнэнийг ойлгож, үнэнийг олж авч, тэнэг гэж хэлүүлэхгүй байхыг хичээх боломжийг чамд олгох явдал юм. Тэгэхээр чи тэнэг биш байхыг хүсэж байвал яах ёстой вэ? Үнэнийг эрэлхийлэх ёстой. Юуны өмнө чи ямар зүйл дээр тэнэг байгаагаа, ямар асуудал дээр үргэлж хоосон сургаал номлож, онол, хоосон сургаалын үгээр бөөрөнхийлж, баримттай тулгарах үедээ нүд чинь гөлийж байгаагаа мэдэх ёстой. Эдгээр асуудлыг шийдэж, үнэний тал бүрийг тодорхой мэдэх үед тэнэг байх үе чинь багасна. Чи үнэн бүрийн талаар тодорхой ойлголттой байж, хийж байгаа бүх зүйлдээ гар, хөлөө хүлүүлэхгүй, хазаарлагдаж, хязгаарлагдахгүй байх үед—чамд ямар нэгэн зүйл тохиолдох үед Бурханд залбирч, үнэнийг эрж хайсныхаа дараа, эсвэл нөхөрлөх хэн нэгнийг олсныхоо дараа хэрэгжүүлэх зөв зарчмыг олж, үнэхээр зарчмын дагуу үйлдэж чаддаг бол чи тэнэг байхаа болино. Хэрэв чамд ямар нэг зүйл тодорхой байгаа бөгөөд чи үнэнийг зөв хэрэгжүүлж чаддаг бол тэр зүйлийн тухайд чи тэнэг байхгүй. Хүмүүс үнэнийг ойлгож байж зүрх сэтгэл нь аяндаа гэгээрнэ” (Үг. III Боть: Эцсийн өдрүүдийн Христийн яриа. Амийн өсөлтийн зургаан үзүүлэлт). Будилуу хүний ааш авирыг Бурхан маш тодорхой тайлбарлажээ. Будилуу хүмүүс хийж буй бүх зүйлдээ будилж, сайн мэддэггүй. Тэдэнд ямар ч байр суурь, зарчим байхгүй, тэд Бурхан юунд дуртай, юуг үзэн яддагийг мэддэггүй, хүмүүс, бас нөхцөл байдлыг ялгаж таних чадваргүй байдаг. Тэд өөрсдийнхөө дутагдлыг, харуулсан завхралаа тодорхой харж чаддаггүй. Ямар нэг юм тохиолдоход зөв, бурууг ялгаж чаддаггүй, тэдэнд ямар ч зарчим, хэрэгжүүлэлтийн зам байдаггүй. Бурханы үгээр өөрийгөө шалгаж үзэхэд үүргээ өмнө нь яаж биелүүлж байсан дүр зургууд сэтгэлд тодорсон. Би зөвхөн шаргуу ажиллахад л анхаарсан ч Бурханы үгийг огт уншаа ч үгүй, үнэний зарчмуудыг ч эрж хайгаагүй. Ах, эгч нар надад видео эвлүүлгийн талаар санал хэлэхэд би нэг их бодож үзээгүй. Заримдаа хэлсэн зүйлийнх нь учрыг ч ойлгохгүй, сохроор аливааг хийж зовлон бол Бурханд үнэнч байх явдал гэж боддог байсан. Би үүргээ гүйцэтгэхдээ маш их завхрал, дутагдал харуулсан ч үнэнийг эрж хайн, асуудлыг шийдэхийн тулд Бурханы өмнө ирээгүй. Оронд нь олон жил сөрөг байдалд амьдарч, туйлын хөшүүн байсан, асуудал минь ямар ноцтой болохыг, энэ хэвээр үргэлжилбэл ямар аюултайг олж харж чадахгүй, үргэлж л будилж, өдөр бүрийг аргацааж байлаа. Энэ бүгд будилуу хүний зан авир биш гэж үү? Тэр үед л би ах миний талаар хэлсэн эгч нарын үг үнэн байсныг ухаарсан ч хүлээн зөвшөөрөхөөс татгалзаж, бүгдээрээ намайг дорд үзэж байна гэж сэжиглэж, тэднийг алаг үзэх, тэднээс хөндийрөх сэтгэл төрж байлаа. Би үнэхээр тэгэх ёсгүй байж! Энэ олон жилийн турш ах эгч нар маань намайг байнга дэмжиж тусалж, хэзээ ч намайг дорд үзэж байгаагүй. Арай дэндүү, эрүүл ухаангүй, үнэнийг хүлээн авдаггүй хүн нь би байж. Ингэж бодоод эцэст нь би өнгөрсөн үеэ мартсан. Би маш их будилж, үнэнийг эрж хайгаагүйдээ өөрийгөө маш ихээр үзэн ядаж, ийм хэрээс хэтэрсэн, эрүүл ухаангүй байсандаа өөрийгөө жигшсэн.

Би будилуу байснаа ухаармагц өөрийгөө хэв чанар муутай гэж тодорхойлдог байсан талаараа бодлоо. Энэ бол шийдэхийн тулд үнэнийг эрж хайх ёстой бас нэг асуудал минь байсан юм. Дараа нь би Бурханы үгийн энэ хэсгийг уншсан. “Хэрвээ Бурхан чамайг мунхаг болгосон бол мунхаглалд чинь утга учир бий; Бурхан чамайг ухаантай болгосон бол ухаалаг байдалд чинь утга учир бий. Бурхан чамд ямар ч мэргэжлийн ур чадвар өгсөн, давуу тал чинь юу ч бай, IQ чинь хэчнээн ч өндөр бай, Бурханы хувьд бүгд зорилготой байдаг. Энэ бүх зүйлийг Бурхан урьдчилан тогтоосон. Амьдралдаа гүйцэтгэх үүрэг ролийг чинь, биелүүлэх үүргийг чинь Бурхан аль эрт тогтоосон. Бусад хүн өөрсдөд нь байхгүй мэргэжлийн ур чадварыг эзэмшсэнийг хараад зарим хүн сэтгэл дундуур байдаг. Тэд улам ихийг сурч, илүү ихийг үзэж, илүү махран зүтгэснээр байдлыг өөрчлөхийг хүсдэг. Гэхдээ тэдний махран зүтгээд хүрч чадах зүйл хязгаартай бөгөөд тэд авьяас билиг, мэргэжлийн ур чадвартай хүмүүсээс илүү гарч чадахгүй. Чи хэчнээн их тэмцлээ ч нэмэргүй. Чамайг ямар байхыг Бурхан тогтоосон, хэн ч үүнийг өөрчлөх гээд юу ч хийж чадахгүй. Чи юунд сайн байна, түүндээ хичээл чармайлт гаргах ёстой. Ямар үүрэгт тохирч байна, тэр үүргээ гүйцэтгэх ёстой. Ур чадвараас чинь давсан талбарт өөрийгөө хүчлэх гэж бүү зүтгэ, бусдад битгий атаарх. Хүн бүрд өөрийн гэсэн үүрэг бий. Өөрийгөө бүх юмыг сайн хийж чадна, эсвэл бусдаас илүү төгс, илүү сайн гэж бүү бод. Бусдыг орлож, өөрийгөө харуулахыг үргэлж хүснэ гэдэг бол завхарсан зан чанар юм. Өөрсдийгөө юуг ч сайн хийж чадахгүй, ямар ч ур чадваргүй гэж боддог хүмүүс байдаг. Хэрвээ тийм бол чи зүгээр л ул суурьтай сонсож, дуулгавартай дагадаг хүн байх ёстой. Чадах зүйлээ хий, тэрийгээ хамаг чадлаараа сайн хий. Тэгэхэд л хангалттай. Бурхан сэтгэл хангалуун байх болно. Хүн бүрийг давж гарч, юм бүхнийг бусдаас илүү сайн хийж, бүх талаар бусдаас онцгойрох гэж үргэлж бүү бод. Тэр нь ямар төрлийн зан чанар вэ? (Биеэ тоосон зан чанар.) Хүмүүс үргэлж биеэ тоосон зан чанартай байдаг бөгөөд үнэнийг олж авахаар чармайж, Бурханыг сэтгэл хангалуун байлгахыг хүслээ ч гэсэн тэгж чаддаггүй. Тэд биеэ тоосон зан чанарт захирагддаг болохоор төөрөлдөхдөө амархан байдаг. Жишээлбэл, зарим хүн Бурханы шаардлагын оронд сайн санаа зорилгоо илэрхийлснээр онгирч гайхуулахыг үргэлж хүсдэг. Бурхан сайн санаа зорилгын тийм илэрхийллийг магтах уу? Бурханы хүслийг анхаарч үзэхийн тулд чи Бурханы шаардлагыг дагах ёстой, үүргээ биелүүлэхийн тулд Бурханы зохицуулалтад захирагдах ёстой. Сайн санаа зорилго илэрхийлдэг хүмүүс Бурханы хүслийг анхаардаггүй, харин ч шинэ заль гаргаж, сүртэй сонсогдох үг хэлэхээр үргэлж хичээдэг. Ийм маягаар анхаарал хандуулахыг Бурхан чамаас шаарддаггүй. Зарим хүн үүнийг өрсөлдөж байгаа хэрэг гэж хэлдэг. Өрсөлдөөнтэй байх нь өөрөө эсрэг зүйл. Энэ нь Сатаны биеэ тоосон зан чанарын илчлэл—илрэл юм. Чи ийм зан чанартай байх үедээ бусдыг доош дарахаар үргэлж хичээж, тэднээс илүүрхэх гэж байнга оролдож, үргэлж махран тэмцэлдэж, хүмүүсээс авах гэж үргэлж хичээж байдаг. Чи дээд зэргээр атаархаж, хэнийг ч дуулгавартай дагадаггүй бөгөөд онцгойрох гэж ямагт хичээж байдаг. Ингэх нь балагтай; Сатан ингэж авирладаг. Хэрвээ чи Бурханы боломжийн бүтээл байхыг үнэхээр хүсвэл мөрөөдлийнхөө араас бүү хөөцөлд. Зорилгодоо хүрэхийн тулд гоц гойд, байгаагаасаа илүү чадварлаг байхаар оролдох нь муу зүйл; чи Бурханы зохион байгуулалт, зохицуулалтыг дуулгавартай дагаж, өөрийнхөө байранд зогсох ёстой; зөвхөн ингэх нь л эрүүл ухааныг харуулдаг” (Үг. III Боть: Эцсийн өдрүүдийн Христийн яриа. Биеэ авч явахад нь хүнд байх ёстой зарчмууд). Бурханы үг тов тодорхой байна! Би яагаад өөрийгөө хэв чанар муутай гээд байсан юм бол? Үнэндээ би хэт биеэ тоосон уг чанартай байсан учраас бусдаас дээгүүр байхыг хүсэж, үргэлж амбицтай, хүсэл эрмэлзэлтэй байжээ, чадахгүй бол сөрөг, эгдүүцмээр болж өөрийгөө элдвээр тодорхойлдог байсан. Нэр хүнд, байр суурийн төлөөх хүсэл минь хэт хүчтэй байсан. Би аль ч бүлэгт дорд үзэгдэхээс айж, үргэлж хүндлүүлэхийг хүсдэг байсан ч үнэндээ өөрийн минь олон асуудал, дутагдлууд ил гарч, харьцалт, засалт, саад бэрхшээл, бүтэлгүйтлийг туулах үед дүр төрх минь сэвтэж, нэр хүнд минь унаж байгаа юм шиг санагдсан. Би үүнтэй зөв нүүр тулж чадаагүй тул өөрийгөө хэв чанар муутай, хэт будилж байна гэж бодсон. Бас өөрийгөө бусадтай байнга харьцуулж, бүлгийн бусад хүн давуу талтай, надаас илүү хэв чанартай болохыг хараад өөрийгөө авьяасгүй, бусдаас ялгарах юмгүй гэж мэдэрч, энэ бодит байдлыг хүлээн авч чадахгүй байсан тул үргэлж сэтгэлээр унаж, өөрийгөө дорд үздэг байсан. Тэгэхэд л би, нэр хүнд, байр суурийг хүссэнээсээ болоод хэв чанар, авьяасаа бусадтай харьцуулж, бусдад бишрүүлэхийг эрмэлзэж байснаа ойлгосон. Миний сатанлаг зан чанар маш ноцтой байсан. Билиг авьяас, хэв чанар нь хүнийг үүргээ сайн гүйцэтгэж чадах эсэхийг тодорхойлох түлхүүр биш юм. Бусдад өндөр үнэлэгдэж, бусдаар шүтүүлэх нь авралын баталгаа биш юм. Бурхан огтхон ч ийм юм хэлээгүй. Бурхан биднийг хүн чанартай, эрүүл ухаантай байж, үнэнийг бодитоор эрэлхийлж, завхарсан зан чанараа шийдэж, хүний төрхийг амьдран харуулаасай гэж хүсдэг. Энэ л Бурханы хүнээс шаарддаг зүйл юм. Би Бурханы ингэж хэлснийг бодсон: “Би та нарыг хоцрогдмол гэнэ үү, хэв чанар муутай гэнэ үү хамаагүй, энэ бол бүгд баримт. Миний ингэж хэлдэг нь та нарыг хаях санаатай байгаа, та нарт итгэл алдсан гэдгийг батлахгүй, чамайг аврах хүсэлгүйг минь ч батлахгүй. Өнөөдөр Би та нарыг аврах ажил хийхээр ирсэн, өөрөөр хэлбэл, Миний хийдэг ажил бол авралын ажлын үргэлжлэл юм. Төгс болгуулах боломж хүн бүрд бий: Хүсэж, эрэлхийлж л байгаа тохиолдолд та нар эцэстээ ийм үр дүнд хүрч чадах ба та нараас нэг нь ч хаягдахгүй” (Үг. I Боть: Бурханы илрэлт ба ажил. Хүний хэвийн амьдралыг сэргээж, түүнийг гайхалтай сайхан хүрэх газарт аваачих нь). Бурханы үгс маш тодорхой юм аа. Хэдийг Бурхан хүмүүсийг хэв чанар муутай гэж хэлж, тэдний будилуу болохыг илчилдэг ч энэ нь ердөө тэднийг асуудлаа харж, дутагдлаа мэддэг болгохын тулд юм. Ингэснээр тэд үнэнийг сайтар эрэлхийлж, өөрийгөө өөрчилж, амиа өсгөх юм. Бид хэв чанар муутай байж болох ч үнэнийг хайрлаж, эрэлхийлж, Бурханы шаардлагад хүрэхийн төлөө хичээж л байгаа цагт Бурхан биднийг гэгээрүүлж, залж чиглүүлнэ. Харин хэв чанар сайтай ч үнэнийг эрэлхийлэхгүй бол бид илчлэгдэж, таягдан хаягдана. Миний хэв чанар доогуур, би үргэлж будилдаг байсан ч үүний төлөө намайг аврахгүй эсвэл таягдан хаяна гэж Бурхан огт хэлээгүй. Бурхан надад үүргээ биелүүлэх боломжийг олгосоор байсан. Би үнэнийг эрэлхийлж, ахиц дэвшилдээ идэвхтэй байж, дутагдлаа нөхөж, хэв чанараа сайжруулах ёстой.

Үүний дараа, ямар нэгэн зүйл тохиолдоход би үнэнийг эрж хайхад анхаарлаа төвлөрүүлж, нөхцөл байдал ямар ч байсан, харьцалт, засалт, саад бэрхшээл, бүтэлгүйтэлтэй тулгарч байсан ч дуулгавартай байж, үнэний зарчмуудыг эрж хайж чадсан. Би ингэж туулах үедээ нэг мэдэхэд л Бурханы байгааг мэдэрч, оюун санаа минь илүү тодорхой болсон. Ах, эгч нар маань видеоны санаагаа хэлэлцэхэд би ахин биеэ барьсангүй. Заримдаа илэрхийлсэн үзэл бодол минь буруу, эсвэл ах эгч нар надад саналаа хэлсэн ч би үүнийг зөв харж, илүү тайван ханддаг болсон. Энэ хугацаанд би Бурхантай маш ойр байгаагаа мэдэрч, Бурхан хажууд минь байж надад өөртөө итгэх итгэл, хүч чадал өгч байгааг мэдэрсэн. Миний үүрэгт олон бэрхшээл тулгарсан ч залбирлаар дамжуулан Бурханы хүслийг эрж хайн, Бурханд найдаж, ах эгч нартайгаа хамтран ажилласнаар зарим асуудал шийдэгдэж, үүргийн минь үр дүн ч сайжирсан. Би намайг аварсанд нь Бурханд чин сэтгэлээсээ талархаж байна.

Буруугаар ойлгож, Бурханаас хөндийрсөн үеэ одоо эргээд бодоход би маш их харамсдаг. Дараа нь Бурханы үгийн өөр нэг хэсгийг уншаад миний сэтгэл маш их хөдөлсөн. “Бурхан ганцааранг нь орхисон мэт, өөрсдийг нь хаяж, нүүр буруулсан мэт хэн нэгэнд санагдахыг Би хармааргүй байна. Харин хүн бүр үнэнийг эрэлхийлж, Бурханыг ойлгохоор эрж хайсан замаар гуйвшгүй шийдвэртэйгээр, ямар ч эргэлзээ тээнэгэлзэл, ачаа дарамтгүйгээр урагшаа зоримог алхаж байгааг л харахыг хүсэж байна. Чи ямар буруу зүйл үйлдсэн нь хамаагүй, замаа алдаад хэр хол явсан чинь, эсвэл хэр ноцтой гэм нүгэл үйлдсэн чинь хамаагүй, эдгээрийг Бурханыг ойлгох эрэл хайгуулдаа үүрэх ачаа, илүүдэл тээш бүү болго. Үргэлжлүүлэн урагш алх. Бурхан хүний авралыг цаг ямагт зүрх сэтгэлдээ байлгадаг; энэ нь хэзээ ч өөрчлөгддөггүй. Энэ бол Бурханы мөн чанарын хамгийн эрхэм нандин хэсэг юм” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханд итгэсэн он жилүүддээ би Бурхан хүмүүсийг хайрладаг гэж хэлсэн ч Бурханы хайрын талаар бодитой мэдлэггүй байжээ. Энэ туршлага надад Бурханы хайрын талаарх бодит ойлголт, мэдрэмжийг өгсөн. Хэдийгээр зүрх минь хатуу, бас тэрслүү байсан ч Бурхан надад туршлага хуримтлуулах орчин нөхцөлийг бүрдүүлж өгч, намайг өөрчлөгдөхийг хүлээж, Өөрийн үгээр намайг сэрээж, сөрөг байдал, үл ойлголцлоос гарахад минь намайг удирдан чиглүүлсэн. Хүмүүсийг аврах Бурханы хүсэл чин сэтгэлийнх бас үнэхээр сайхан! Би Бурханд маш их талархаж, үнэнийг сайн эрэлхийлж, үүргээ сайн гүйцэтгэж, Бурханы хайрыг хариулахыг л хүсэж байна.


15. Жойгийн түүх

Жой, Филиппин

Өнөөдрийн түүхийн гол дүрийн нэрийг Жой гэдэг. Жой бол Филиппин эгч юм. Урьд нь Жой хүмүүст үргэлж сэтгэл хөдлөлөөр хандаж, хүн өөрт нь сайн хандвал хэнд ч тэр сайн хандаж, хүмүүсийг ялган таньдаггүй, ямар ч зарчимгүй байжээ. Тэрээр нэг зүйлийг туулсныхаа дараа л хүмүүстэй эв зүйгээ олж, бусдыг харж байсан зарчим нь хоёулаа буруу болохыг ойлгосон юм даа. Бид бусдад зарчимтайгаар хандахын тулд хүмүүс, юмсыг Бурханы үгэнд үндэслэн харах ёстой гэдгийг онцгой нэгэн туршлага, онцгой хэдэн зүйл Жойд ойлгуулжээ. Жой, Эмма хэмээх коллежийн нэг ангийн найзтай, тэр хоёр сайн найзууд байв. Бэрхшээл тулгарах бүрд Жой Эммагаас тусламж хүсдэг, найзын харилцаагаа эрхэмлэдэг байлаа.

2021 оны 2-р сард Эмма, Жойг Төгс Хүчит Бурханы Чуулганы цуглаанд урьжээ. Төгс Хүчит Бурханы үгийг уншиж, цуглаан дээр нөхөрлөл сонсоод Жой Төгс Хүчит Бурхан бол Эзэн Есүсийн хоёр дахь ирэлт мөн гэж тодорхойлж, Бурханы эцсийн өдрүүдийн ажлыг баяртайяа хүлээн авчээ. Хэдэн сарын дараа Жой чуулганы усалгааны санваартнаар сонгогдсон юм.

Гэтэл нэг өдөр, Эмма Бурханд эргэлзэж, чуулганыг дайрч давшилсан төөрөгдөл, бас удирдагч, санваартнуудын талаарх өрөөсгөл ойлголтыг цуглааны бүлэгт тарааж байгааг Жой гэнэт анзаарчээ. Эммагийн үгэнд сэтгэл дундуур байдал, егөөдөл байв. Бас Эмма эдгээр зүйл өөрийнх нь бодол биш, харин бусдын санаа гэж хэлсэн бөгөөд удирдагчид цуглаан хийж эдгээр асуултад хариулна гэж найдаж байлаа. Эммагийн утгагүй үг, төөрөгдлийг хараад Жой цочирдож, үүний зэрэгцээ бас санаа зовж байлаа. Учир нь тэр цуглааны бүлгийн хүн бүр Бурханы эцсийн өдрүүдийн ажлыг дөнгөж хүлээн авсан ах, эгч нар байсан болохоор тэр мессежийг бүлэгт илгээх нь гарцаагүй үймээн тарьж, тэр ч бүү хэл, өнгөц суурьтай, ялган таних чадваргүй зарим хүн бүдэрч магадгүй байв. Эмма яагаад ингээд байгааг Жой мэдсэнгүй. Хэрвээ Эмма асуултдаа хариулт авахыг үнэхээр хүссэн бол энэ асуултуудаа удирдагчид руу шууд илгээж болох байтал яагаад шинээр ирэгсдийн дунд тарааж байгаа юм бол? Жой үнэхээр гайхшаа барав. Удалгүй, Жойгийн айж байснаар Эммагийн хэлсэн үг чуулганд будилаан, үймээн тарьж, зарим ах, эгчид нөлөөлж, тэднийг удирдагч, санваартнуудын эсрэг өрөөсгөл ойлголттой болж, зөрчилдөхөд хүргэлээ. Бүлгийн удирдагчдын нэг нь Жойгоос “Эммагийн хэлсэн үнэн юм уу?” гэж асуухад энэ нөхцөл байдлыг хараад Жой бүр ч их санаа зовсон учир юу болоод байгааг, яагаад тийм юм хэлснийг нь асуухаар хурдхан шиг Эмма дээр очлоо. “Би чиний тараасан тэр цуу яриаг сонссон, тэр чинь чуулганд эмх замбараагүй байдал үүсгэж, зарим хүн бүр удирдагч, ажилчдын эсрэг өрөөсгөл хандлагатай болж. Эмма, чи яагаад тийм үг хэлж байгаа юм бэ? Тэр үг хаанаас гарсан юм бэ?” “Тэр чинь миний хэлсэн зүйл биш ээ. Удирдагчид цуглаан хийж, тэдгээр асуултад хариулахад л болно шүү дээ.” “Тэгвэл чи тэр асуултуудаа удирдагчид руу шууд явуулаад, өөртэйгөө нөхөрлөл хийлгэх ёстой шүү дээ. Эмма, чи үнэхээр тэр үгийг бодож олоогүй гэж үү?” “Мэдээж, би биш! Надад Бурханы ажлын талаарх үзэл байхгүй.” “Тэгвэл яагаад хэн асуусныг нь хэлэхгүй байгаа юм бэ? Эмма, тэр цуу яриа хаанаас гарсныг л надад хэлчих.” Тэр үгийн талаар Эммагаас асуугаад Жой ямар ч хариулт авсангүй. Жой юу ч асуусан, Эмма хариулахаас татгалзлаа. Жой энэ асуудлыг удирдагчид мэдээлэхэд удирдагч ч бас тэр асуултыг хэн асуусныг мэдэж, асуудлыг уг үндсээр нь хурдан шийдвэрлэхийг хүсэв. Гэхдээ Эмма амаа үдүүлсэн мэт, тэдэнд хэлсэнгүй. Сүүлд нь шалгаж дуусахад бусад ах, эгч нарын хэн нь ч тэдгээр асуултыг тавиагүй, харин Эмма өөрөө Бурханы ажлын талаар үзэлтэй болж таарлаа. Эмма интернэтээс зарим нэг цуу яриа цуглуулаад, тэдгээрийгээ асуулт болгон тавьчхаад, тэрийгээ хүлээн зөвшөөрөхөөс татгалзжээ. Хэрэг явдлын үнэн мөнийг олж мэдсэнийхээ дараа удирдагч хурдхан цуглаан зохион байгуулж, Эммагийн төөрөгдөлд нэг бүрчлэн хариулахын тулд нөхөрлөлөө, тэгснээр ах, эгч нар Эммагийн хэлсэн зүйлийг ялган таньж чадах байв. Гэсэн ч Эмма өөрийнхөө үйлдлийг огт мэдэхгүй, гэмшихгүй байлаа.

Энэ явдлын дараа удирдагч Жойгоос “Эмма зөв хүн биш бол та яах вэ? Та Эммад үнэний зарчмын дагуу хандаж чадах уу?” гэж асуув. Удирдагчийн эдгээр асуулттай тулгараад Жой юу гэж хариулахаа мэдсэнгүй. Дараа нь удирдагч, Жой хоёр хамтдаа Бурханы үгийн нэг хэсгийг уншсанаар Жойгийн зүрх сэтгэл цэлмэж, Эммад яаж хандахаа мэдэхийн зэрэгцээ урьдчилсан чиглэлтэй болжээ. “Хүмүүсийг бусдад ямар зарчмаар ханд гэж Бурханы үг шаарддаг вэ? Бурханы хайрладаг зүйлийг хайрлаж, Бурханы үзэн яддаг зүйлийг үзэн яд: Энэ нь баримтлах ёстой зарчим юм. Үнэнийг эрэлхийлж, Өөрийнх нь хүслийг дагаж чаддаг хүмүүсийг Бурхан хайрладаг. Бид ч бас тэднийг хайрлах ёстой. Бурханы хүслийг дагаж чаддаггүй, Бурханыг үзэн яддаг, Бурханд тэрсэлдэг хүмүүсийг Бурхан жигшдэг бөгөөд бид ч бас жигших ёстой. Үүнийг л Бурхан хүнээс шаарддаг… Нигүүлслийн эрин үед Эзэн Есүс ‘Хэн Миний эх, хэн Миний дүү нар юм бэ?’ ‘Тэнгэр дэх Миний Эцэгийн хүслийг биелүүлдэг хэн боловч Миний эх, ах, эгч дүүс мөн’ (Матай 12:48, 50) гэж хэлсэн. Энэ үгийг тэртээ Нигүүлслийн эрин үед аль хэдийн хэлсэн байсан, харин одоо Бурханы үг бүр ч оновчтой байдаг: ‘Бурханы хайрладаг зүйлийг хайрлаж, үзэн яддаг зүйлийг үзэн яд.’ Эдгээр үг гол санааг шууд хэлдэг ч ихэнхдээ хүмүүс жинхэнэ утгыг нь ойлгож чаддаггүй” (Үг. III Боть: Эцсийн өдрүүдийн Христийн яриа. Эндүү ташаа үзэл бодлоо танин мэдсэнээр л хүн үнэнээсээ өөрчлөгдөж чадна). Бурханы үгийг сонссоныхоо дараа Жой Бурханы хүслийг бага зэрэг ойлголоо. Хүмүүст зарчмын дагуу хандахыг Бурхан биднээс шаардаг, Бурханы үгэнд хэлснээр “Бурханы хайрладаг зүйлийг хайрлаж, үзэн яддаг зүйлийг үзэн яд.” Зарчмын ямар ч асуудал дээр, хэн байх нь хамаагүй, бид “Бурханы хайрладаг зүйлийг хайрлаж, үзэн яддаг зүйлийг үзэн яд” гэж Бурханы хэлсэнд үндэслэн тэр хүнд хандах ёстой. Эмма зориуд утгагүй төөрөгдөл тарааж байсан нь Бурханы талаарх үзэл, буруу ойлголт, Бурханы ажлын талаарх эргэлзээг хүмүүст өгсөн. Энэ нь чуулганы амьдралыг үймүүлсэн нь уг чанартаа ёрын муу байв. Бурхан мууг үйлдэгчдийг үзэн яддаг тул цуглаан хийх, Бурханы үгийг уншихад нь бусдад тасралтгүй саад болохоос сэргийлэхийн тулд хүмүүс Бурханы талд зогсож, мууг үйлдэгчдийг голж, хорон муу үйлийг нь зогсоох ёстой. Үүнийг ойлгомогцоо Жой удирдагчид хандан “Хэдий Эмма ёрын мууг үйлдсэнийг хүлээн зөвшөөрөх хэцүү байгаа ч эцсийн эцэст энэ бол баримт. Би Эммагаас болж сатаарахгүй, боогдохгүй, Бурханы өгсөн зарчмын дагуу Эммад хандана. Чуулган Эммаг тусгаарлавал би ч бас Эммаг гэх сэтгэлээ орхиод, Бурханыг буруутгахгүй” гэж хэлжээ. Удирдагч нь Жойд “Одоо ах, эгч нарыг Эммад хууртахаас хамгаалахын тулд чуулган Эммаг тусгаарлах ажлыг зохицуулахаар шийдсэн” гэлээ. Жой Эммагийн нөхцөл байдлын талаар санаа зовж байсан ч Эмма Сатаны зарц шиг авирлаж, чуулганы амьдралыг үймүүлсэн учир удирдагчид ингэж зохицуулсан нь ах, эгч нарыг төөрөгдөлд хууртах юм уу дарамтлуулахаас хамгаалахын төлөө гэдгийг мэдэж байсан тул Жой юу ч хэлсэнгүй. Гэвч хэдхэн өдрийн дараа Эмма, Жойг ахин олжээ… “Жой, тэд намайг өөрийгөө тусгаарлахаар зохицуулж! Удирдагч намайг цуглааны бүлгээс минь гаргаагүй ч бусадтай хамт цуглахыг надад зөвшөөрөхгүй байгаа. Надад яг л орхигдсон юм шиг санагдаж байна.” “Чи цуглааны бүлэгт төөрөгдөл, цуу яриа тарааж, буруу юм хийсэн болохоор өөрийгөө эргэцүүлэх хэрэгтэй. Үнэхээр гэмшмэгцээ чи цуглаанд буцаад ирж болно шүү дээ.” “Удирдагч намайг цуглааны бүлгээс гаргах вий гэж би санаа зовж байна. Гэхдээ намайг бүлгээс гаргасан ч гэсэн зүгээр ээ. Би өөр бүртгэлээр өөр бүс нутгийн Төгс Хүчит Бурханы Чуулганд нэгдэнэ. Угаасаа ч энд намайг хүлээн авахгүй!” “Чи хуурамч нэрээр чуулганд элсэх гэж байгаа юм уу? Энэ чинь ах, эгч нарыг хуурч байгаа биш үү?” “Тэгээд юу гэж?” Эммагийн үгийг сонсоод Жой гайхжээ. Эммад гэмших санаа зорилго байсангүй, бүр хуурамч бүртгэл үүсгэж чуулганд нэвтрээд үймүүлж, хорлохыг хүсэж байв. Эмма зүгээр л Сатаны зарц биш гэж үү? Эммагийн үг бас үнэнч шударга хүн биш гэдгийг нь харуулж байлаа. Эмма ах, эгч нар болон Бурханы гэрийг мэхлэхээр төлөвлөж байв. Энэ үед Жой усалгааны санваартны хариуцлагынхаа талаар бодлоо: “Асуудал олж илрүүлмэгцээ үнэнийг эрж хайснаар даруй шийдвэрлэх хэрэгтэй; чуулганы удирдагчидтай нөхөрлөл хийх замаар томоохон асуудлыг шийдвэрлэх ёстой. Үнэн баримтыг огт нуун дарагдуулах ёсгүй” (Үнэнийг хэрэгжүүлэх 170 зарчим). Усалгааны санваартны хувьд үнэний зарчмыг даган мөрдөж, ах, эгч нараа үймж, мэхлэгдэхээс хамгаалах ёстой гэж Жойд санагдсан тул удирдагчдаа энэ тухай хэлжээ. “Эмма хуурамч бүртгэл үүсгэх гэж байна гэсэн үү?” “Бид хоёрын чатын скрийншот энэ байна, би харуулъя.” “Эмма чуулганыг ингэж үймүүлсээр байвал хөөгдөнө! Гэхдээ Эмма миний найз, надад сайн мэдээ номлосон. Яах вэ…” “Эгч ээ, Эммаг цуглааны бүлэгтээ үлдээх боломжтой юу? Тэгвэл Эмма бусад чуулганыг үймүүлэхээр хуурамч бүртгэл үүсгэхгүй.” “Мууг үйлдэхгүй, үймээн тарихгүй гэвэл үлдэж болно. Гэхдээ яг одоо бол Эмма мууг үйлдэж, үймээн тарьснаа ойлгохгүй, худал хэлж, хууран мэхэлж, өөр чуулганд шургалахыг хүссээр байгаа нь гэмшээгүй гэдгийг нь харуулж байна. Эмма үнэхээр мууг үйлдэгчийн мөн чанартай бол гэмшиж, өөрчлөгдөхгүй, мууг үйлдэхээ болихгүй.” Удирдагчийнх нь үг Жойд сануулж, тэр үед л Жой, Эммаг чуулганд үлдээхийг хүссэнээрээ сэтгэл хөдлөлөөр үйлдэж байгаагаа ухаарчээ. Эмма өөрийгөө огт мэддэггүй, хэзээ нэгэн цагт мууг үйлдэж, чуулганыг үймүүлж магадгүй байв. Хэрвээ Жой Эммагийн төлөө дахиад гуйх юм бол тийм үг ямар ч зарчимгүй байх байлаа.

Сүүлд нь удирдагчийн шалгаж, олж мэдсэнээр, Эмма үзэл тээдэг, асуудлыг шийдвэрлэхийн тулд үнэнийг эрж хайгаагүй, оронд нь Бурханыг дайрч давшлах зүйлсийг зориуд ашиглан, ах эгч нарыг Бурханы ажлын талаар үзэлтэй болгохын тулд зөв бурууг хольж хутган, төөрөгдөл тарааж, хууран мэхэлжээ. Бас Эмма эерэг байдлыг нь сулруулахын тулд бүлгийн удирдагчдыг үүрэгтээ тэнцэхгүй гэж цуглаан дээр үргэлж хэлж, тэднийг сөрөг болгосон нь удирдагчдын гүйцэтгэлд нөлөөлсөн юм. Өөрийнх нь үйлдэл нь чуулганд ноцтой саад учруулсан ч Эмма гэмшээгүй учраас үнэхээр мууг үйлдэгч мөн байв. Эцэст нь чуулган хүмүүсийг цэвэрлэх зарчмын дагуу Эммаг хөөж, Жой Эммэг хамгаалахаа болилоо. Гэхдээ дараа нь тохиолдсон зүйл Жойг шаналалд автуулжээ.

“Чи яагаад чатныхаа скрийншотыг хүмүүс рүү илгээж байгаа юм бэ! Би чамтай дахиж хэзээ ч ярихгүй. Жой, чамайг ингэнэ чинээ огт санасангүй. Чи итгэлийг минь эвдэж, байдлыг улам дордуулчихлаа!” Жой хэд хэдэн удаа уйлж, Эмматай найзалсан найзын харилцаа нь дуусах гэж байгааг мэдэрч, Эмматай өнгөрүүлсэн мөчүүдээ дурсан санаж эхлэв. Жойд бэрхшээл тулгарах үед Эмма санаа олоход нь тусалж, тэд бие биетэйгээ бодлоо үргэлж хуваалцдаг байлаа… Гэтэл одоо Жой Эммагийн нүүрийг яаж харахаа мэдэхгүй, юу ч хийлээ гэсэн сэтгэлээ тайвшруулж чадахгүй, бүр цуглаан хөтлөхдөө ч хангалттай удаан төвлөрч чадахгүй байв. Жой оюун ухаандаа, “Би үнэхээр байдлыг дордуулсан гэж үү? Эммаг хуурамч бүртгэлтэй болж, чуулганыг үймүүлэхийг нь болиулах илүү дээр арга зам байсан байж магадгүй…” гэж өөрийгөө буруутгасаар байлаа. Өөрийнх нь шийдвэр зөв байсан уу гэж Жой эргэлзэж эхэлжээ. Түүний сэтгэл гонсойж, тэр ч бүү хэл, бүртгэлээ идэвхгүй болгоод, ах эгч нараасаа дөлж, бүх юмнаас зугтахыг хүссэн ч үүргээ орхиж болохгүй, асуудлаас зайлсхийх ёсгүй, идэвх санаачилгатайгаар шийдэл эрж хайх ёстойгоо сэтгэлдээ мэдэж байлаа. Иймээс Жой удирдагчдаа өөрийнхөө байдлын талаар хэлж, удирдагч нь Жойд Бурханы үгийн нэг хэсгийг явуулжээ. “Чи эерэг талаас орж, идэвхгүй бус, идэвхтэй байх ёстой. Ямар ч нөхцөлд, хэнд ч, юунд ч ганхахгүй байх учиртай, бас хэний ч үгийн нөлөөнд автаж болохгүй. Чи тогтвортой зан чанартай байх ёстой ба хүмүүс юу ч гэсэн, үнэн гэж мэддэг зүйлээ даруй хэрэгжүүлэх учиртай. Хэнтэй ч нүүр тулж байсан, дотор чинь үргэлж Миний үг ажиллаж байх ёстой; Надад хийсэн гэрчлэлдээ бат зогсож, Миний ачаанд анхаарал хандуулж чаддаг байх ёстой. Чи өөрийн гэх санаа бодолгүйгээр хүмүүстэй сохроор санаа нийлж болохгүй; харин ч бат зогсож, үнэнтэй нийцдэггүй зүйлсээс татгалзах зоригтой байх ёстой. Хэрвээ чи ямар нэг зүйл буруу байгааг тодорхой мэдсэн ч илчлэх зориг хүрдэггүй бол үнэнийг хэрэгжүүлдэг хүн биш. Чи ямар нэгэн зүйл хэлэхийг хүссэн ч шууд хэлж зүрхэлдэггүй тул тойруулан яриад, дараа нь сэдвийг өөрчилдөг; Сатан дотроос чинь чамд саад хийж, чамайг ямар ч үр нөлөөгүй ярьж, эцсээ хүртэл тууштай байж чадахгүйд хүргэдэг. Чи зүрх сэтгэлдээ айдас тээсээр байгаа нь зүрх сэтгэл чинь Сатаны санаа бодлоор дүүрэн хэвээр байгаагаас болдог биш үү?” (Үг. I Боть: Бурханы илрэлт ба ажил. Христийн эхэн үеийн айлдварууд, 12-р бүлэг). “Бурханы үг маш тодорхой байна. Хэрвээ та Бурханы гэрийн ажлыг хохироож, ах эгч нарыг чинь шархлуулсан зүйл олж илрүүлбэл, эсвэл Сатаны үймээн байвал өндийн босоод, энийг илчилж, болиулах зоригтой байж, чуулганы ажлыг хамгаалах ёстой. Зөвхөн энэ л үнэнийг хэрэгжүүлдэг хүн юм. Ямар нэг зүйл буруу байгааг мэдсэн ч сэтгэл хөдлөлдөө захирагдаж, бусадтай харилцах харилцаагаа таслахаас айж, үнэний зарчмыг мөрдөж чадахгүй бол бид Сатаны талд орж, Бурханы хүслийн эсрэг явж байна. Найзыгаа төөрөгдөл тарааж байгааг мэдээд та найзыгаа илчилж, болиулж, ах эгч нараа хөнөөлөөс хамгаалсан. Та зөв сонголт хийсэн, өөрийгөө буруутгах, гуниглах хэрэггүй.” “Миний биеийн хэмжээ жаахан хэвээр, бас ялган таних чадвар дутмаг. Би зарчимд нийцүүлэн үйлдсэн ч Эммаг гомдоллож, намайг буруутгахад сэтгэл үймэрч, миний буруу байж уу гэж эргэлзсэн. Миний сонголт, хэрэгжүүлэлт зөв байж гэдгийг одоо мэдлээ. Чуулганы ажил, ах эгч нарын амьтай холбоотой хэрэг явдал дээр би зарчимтай байж, бат зогсох ёстой. Зөв бурууг ялган таньж, сэтгэл хөдлөлд автахгүй байж сурах ёстой.”

Бурханы хүслийг ойлгосныхоо дараа Жой өөрийгөө тайвшруулж, үүрэгтээ анхаарлаа төвлөрүүллээ. Гэвч юм үүгээр дууссангүй. Эмма гэнэт Жойд өөр нэг зурвас илгээж, “Намайг бүлгээс хассан. Одоо чи баярлаж байна уу? Энэ бүгд чиний л ач” гэжээ. Тэр үгэнд ёжлол, егөөдөл байлаа. Жой Эммад юу гэж хариулахаа нэг хэсэгтээ мэдсэнгүй. Тухайн хоромд найзын харилцаа нь төгссөн гэдгийг мэдэж байсан тул маш их гуниглаж байлаа. Тэгээд Жой: “Бидний харилцаа маш сайн байсан, Эмма л надад сайн мэдээ номлосон. Гэтэл би Эммагийн асуудлыг удирдагчид мэдээлсэн. Би Эммагаас урвасан биш үү? Эмма намайг юу гэж бодох бол? Би яах ёстой вэ? Эммагаас уучлалт гуйх ёстой юу? Би Эммагийн итгэлийг эвдлээ. Би найзын харилцаагаа нандигнаж чадсангүй юу? Би үнэхээр зөв юм хийсэн үү?” гэж бодлоо. Жой будилж, шаналж байхдаа Бурханы үгийн нэг хэсгийг уншжээ. “Надад туйлын дуулгавартай байж чадахгүй үйлдэл бол урвалт. Надад үнэнч байж чадахгүй үйлдэл бол урвалт. Намайг хуурч, Намайг мэхлэхийн тулд худал хэлэх нь урвалт. Олон үзэл өвөрлөж, тэдгээрийг хаа сайгүй тараах нь урвалт. Миний гэрчлэл, ашиг сонирхлыг хамгаалж чадахгүй байх нь урвалт. Зүрх сэтгэлээрээ Надаас хол байх үедээ хуурамч инээмсэглэл тодруулах нь урвалт. Эдгээр нь бүгд та нарын үргэлж хийж чаддаг байсаар ирсэн урвалтын үйлдлүүд бөгөөд та нарын дунд түгээмэл байдаг. Та нарын хэн нь ч үүнийг асуудал гэж бодохгүй байж болох ч, Би тэгж бодохгүй байна. Хүн Надаас урвах нь Миний хувьд ялихгүй асуудал биш, үүнийг хайхрахгүй орхиж Би яавч чадахгүй” (Үг. I Боть: Бурханы илрэлт ба ажил. Тун ноцтой асуудал: Урвалт 1). Бурханы үгийг уншсаныхаа дараа Жой гэгээрч, ингэж боджээ, “Тийм ээ. Би найзаасаа урвасан уу, үгүй юу гэж үргэлж боддог мөртөө бодол санаа, зан авир минь үнэнд нийцэж байгаа эсэхийг, Бурханаас урвасан эсэхээ яагаад боддоггүй юм бэ? Би найзынхаа л сэтгэлийг бодоод, Бурханы хандлагыг үл тоох ёсгүй. Бурханы үг маш тодорхой байна. ‘Миний гэрчлэл, ашиг сонирхлыг хамгаалж чадахгүй байх нь урвалт.’” Бас Жой: “Эмма Бурханы ажлын талаар үзэл тарааж, ах эгч нарыг мэхэлж, чуулганы амьдралыг үймүүлсэн, бусдын мэхлэхийн тулд хуурамч бүртгэл үүсгэхийг хүссэн. Энэ нь бүгд Сатаны үйлдэл, эдгээр нь Бурханы гэрийн ажлыг нураадаг. Би Эммагийн талд зогсож, үнэнийг хэрэгжүүлэхгүй байх сонголт хийвэл энэ нь Сатаны талд зогсож, Бурханаас урваж буй хэрэг!” гэж боджээ. Жой бас Бурханы үгийг бодов: “Юу болсон ч хамаагүй, Надад үнэнч байж, зоригтойгоор урагшил; Би бол чиний бат бөх хад, тиймээс Намайг түш!” (Үг. I Боть: Бурханы илрэлт ба ажил. Христийн эхэн үеийн айлдварууд, 10-р бүлэг). Жой Бурханд чин сэтгэлээсээ залбирч, Бурханд итгэх ёстой гэдгээ мэдэрчээ. Зөв бурууг ялгаж, хүмүүсийг ялган таньж сурч, энэ хэрэг явдал дээр зарчим, байр сууриа алдахгүй байхад нь Бурхан залж чиглүүлнэ гэж Жой итгэлээ.

Сүүлд нь Жой “Эмма буруу зүйл хийж байгааг олж мэдээд би удирдагчид мэдээлсэн. Энэ нь харваас Бурханы гэрийн ажлыг хамгаалахын төлөө байхад би яагаад үргэлж Эммаг өрөвдөөд байгаа юм бол?” гэж гайхширлаа. Бурханы үг түүний асуултад хариулт өгсөн юм. Бурханы үгэнд ингэж хэлсэн байдаг: “Хэрвээ чи Бурхантай хэвийн харилцаагүй бол бусад хүмүүстэй харилцах харилцаагаа хадгалахын тулд юу ч хийсэн бай, хэр шаргуу ажиллаж, эсвэл хэр их эрч хүч гаргасан ч бай, энэ нь бүгд хүний амьдралын гүн ухаанд л хамаарна. Чи хүмүүсээр магтуулах гэсэндээ хүний үзэл бодол, хүний гүн ухаанаар дамжуулан хүмүүсийн дундах байр сууриа хадгалж байгаа боловч хүмүүстэй хэвийн харилцаа тогтоохын тулд Бурханы үгийг дагаж байгаа биш. Хэрвээ чи хүмүүстэй харилцах харилцаандаа анхаардаггүй, харин Бурхантай хэвийн харилцаатай байдаг бол, хэрвээ чи зүрх сэтгэлээ Бурханд өгч, Түүнд дуулгавартай байж сурахыг хүсдэг бол бүх хүнтэй харилцах харилцаа чинь аяндаа хэвийн болно… Хүмүүсийн хоорондох хэвийн харилцаа нь Бурханд зүрх сэтгэлээ өгөх суурин дээр тогтдог болохоос хүний хүчин чармайлтаар тогтдоггүй. Зүрх сэтгэлд нь Бурхан үгүй бол хүмүүсийн хоорондох харилцаа нь ердөө махан биеийн харилцаа юм. Тэдгээр нь хэвийн бус, харин ч хүсэл тачаалд автсан байдаг. Тэр нь Бурханы жигшиж, үзэн яддаг харилцаа юм” (Үг. I Боть: Бурханы илрэлт ба ажил. Бурхантай хэвийн харилцаа тогтоох нь маш чухал). “Чи хийдэг, хэлдэг бүхэндээ зүрх сэтгэлээ зөв байлгаж, үйлдэлдээ зөв шударга байж чаддаг бөгөөд сэтгэл хөдлөлдөө автдаггүй, өөрийн хүслийн дагуу ч үйлддэггүй байх ёстой. Эдгээр нь Бурханд итгэгчдийн биеэ авч явах ёстой зарчим юм” (Үг. I Боть: Бурханы илрэлт ба ажил. Бурхантай харилцах харилцаа чинь ямар вэ?). Жой бусадтай харилцах харилцаагаа хэт их анхаарч, харилцаагаа хадгалахын тулд дэндүү их хичээснээ Бурханы үгээс ойлгосон байна. Тэрээр Бурхантай харилцах хэвийн харилцаагаа үл ойшоож, махан биеийн сэтгэл хөдлөлөөр амьдарчээ. Үнэн хэрэгтээ бусадтай харилцах харилцаагаа хадгалах нь ерөөсөө ашиг сонирхол, дүр төрх, байр сууриа хамгаалахын төлөө байдаг. Энэ нь махан биеийн хэрэгцээнээс үүдэн гардаг. Бас үүнд сэтгэл хөдлөл, хувийн санаа зорилго холилддог, үнэний зарчимтай нийцдэггүй. Эммагийн энэ асуудал дээр сэтгэл хөдлөлдөө захирагдсан нь зөв зүйл хийхэд нь саад болсон учраас ганхаж, ямар ч байр суурьгүй байсан гэдгээ Жой бас ухаарчээ. Жой найзын харилцаа, хүмүүсийн зүрх сэтгэл дэх дүр төрх, байр сууриа хадгалах талаар л бодож, үр дүнд нь сэтгэл хөдлөлдөө автсан тул хүмүүст үнэний зарчмаар хандаж чадаагүй, Бурханы гэрийн ашиг сонирхлыг бодолцон үзэж чадаагүй. Бүр үүргээ орхиж, ах эгч нараас хол байж, Бурханаас урвахыг хүссэн. Тэр үед л Жой сэтгэл хөдлөл бол аминч гэдгийг олж харжээ. Сатан хүмүүсийг хянаж, үнэн болон Бурханаас урвуулахын тулд сэтгэл хөдлөлийг ашигладаг. Үнэндээ Эмма өөрт нь сайн мэдээ номлож, цуглаанд урьсан нь Бурханы дээд эрх зохицуулалт гэдгийг Жой бас ухаарчээ. Бурхан Жойг Өөрийнхөө өмнө авчрахын тулд Эммаг ашигласан тул Жой, Эммад биш, Бурханд талархах ёстой байв. Эдгээр зүйлийг ухаармагцаа Жойгийн сэтгэл ихэд амарч, хавьгүй бага шаналах болжээ.

Хожим нь цуглаан дээр Жой хэдэн эгчийн хамт Бурханы үгийн уншлагын видео үзсэн нь Эммагийн уг чанарыг Жойд тодорхой харуулсан юм. Бурханы үгэнд ингэж хэлсэн байдаг: “Ах эгч нарын дунд сөрөг байдлаа үргэлжид гаргагчид нь Сатаны боолууд бөгөөд тэд чуулганыг үймүүлдэг. Тийм хүмүүс нэг л өдөр хөөгдөж, таягдан хаягдах ёстой. Хүмүүс Бурханд итгэхдээ Бурханыг хүндлэх сэтгэл өвөрлөдөггүй, Бурханыг дуулгавартай дагах зүрх сэтгэлгүй бол Түүний төлөө ямар ч ажил хийж чадахгүйгээр үл барам, харин ч эсрэгээрээ Түүний ажлыг үймүүлж, Түүнийг эсэргүүцдэг хүмүүс болно. Бурханд итгэдэг боловч Түүнд дуулгавартай байж, Түүнийг хүндлэлгүй, харин ч Түүнийг эсэргүүцэх нь итгэгчийн хувьд асар их гутамшиг юм. Хэрвээ итгэгчид, үл итгэгчдийн адилаар үг хэл, үйл хөдлөл нь ямагт хайхрамжгүй, цадиггүй байдаг бол тийм хүмүүс үл итгэгчдээс ч илүү ёрын муу юм; тэд бол жинхэнэ чөтгөр мөн. Чуулган дотор хорт, хорон муу яриагаа дэгдээдэг, ах эгч нарын дунд цуу яриа тарааж, зөрчил үүсгэж, бүлэглэл бий болгодог хүмүүс чуулганаас хөөгдсөн байх ёстой. Гэвч одоо Бурханы ажлын өөр эрин үе тул энэ хүмүүсийг хязгаарласан, учир нь тэд таягдан хаягдах нь гарцаагүй. Сатаны завхруулсан бүх хүн завхарсан зан чанартай байдаг. Зарим хүн завхарсан зан чанараас цаашгүй байхад бусад нь тийм биш: Тэд завхарсан сатанлаг зан чанартайгаар зогсохгүй, уг чанар нь ч бас туйлын хорон муу байдаг. Тэдний үг, үйлдэл завхарсан сатанлаг зан чанарыг нь илчилдгээр үл барам, энэ хүмүүс бол жинхэнэ диавол Сатан юм. Тэдний зан авир Бурханы ажилд саад болж, үймүүлэн, ах эгч нарын амийн оролтыг үймүүлж, чуулганы хэвийн амьдралд саад хийж байдаг. Хонины арьс нөмөрсөн энэ чононуудыг эрт орой хэзээ нэгэн цагт цэвэрлэх ёстой; Сатаны энэ боолуудад өршөөлгүй хандаж, голж харьцах ёстой. Ингэх нь л Бурханы талд зогсож буй хэрэг; ингэж чаддаггүй хүмүүс Сатантай хамт намаг балчигт хөлбөрч байна” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Энэ хэсэг бол Бурханы анхааруулга. Үнэнийг хэрэгжүүлдэггүй, цуу яриа тарааж, хагарал үүсгэдэг хүмүүс бол Бурханы эсрэг тэрсэлж, Бурханыг эсэргүүцдэг хүмүүс гэдгийг би ойлголоо. Тийм хүмүүс бол Бурханы сонгосон хүмүүс биш, Сатаны зарц, мууг үйлдэгчид. Тэдний хийдэг юм бүхэн Бурханд дайсагнадаг, чуулганы дүрэм журмаар бол тийм хүмүүсийг хөөх ёстой. Бурханд талархъя! Одоо зүрх сэтгэл минь цэлмэж, ялган таних чадвартай боллоо. Гаргасан үйлдэлд нь үндэслэн Эмма мууг үйлдэгч мөн гэдэгт нь би итгэлтэй байна. Жой “Бусдад мөн чанарынх нь дагуу хандах зарчмууд”-д ингэж хэлсэн байдгийг саналаа: “Мөн чанартаа ёрын муу хүн, муу ёрын сүнс, антихрист, үл итгэгч гэдэг нь батлагдсан цагт тэр хүнийг чуулганы тогтоосноор хөөж, зайлуулах ёстой; Эндүү ташаа үзэл бодлыг ахин дахин илчилдэг, үе үе Бурханы талаар үзэл өвөрлөдөг, Бурханаас хамгаалдаг хүмүүсийг үл итгэгчдийн тоонд оруулдаг. Тэднийг хөөж, зайлуулах учиртай” (Үнэнийг хэрэгжүүлэх 170 зарчим). Зарчмын дагуу бол мууг үйлдэгчдийг чуулганаас хөөн зайлуулж, чуулганд үймээн үүсгэхээс сэргийлэх ёстой, ингэснээр бусад хүн цугларч, үүргээ гүйцэтгэхэд саад болохгүй. Бас Жойгийн ойлгосноор, Бурхан мууг үйлдэгчдэд чуулганыг үймүүлэх боломж олгодог, ингэснээр Бурханы сонгосон хүмүүс үнэнийг ойлгож, хүмүүсийг ялган таньж сурч, хүмүүст Бурханы үгийн дагуу хандаж чадна. Үүний зэрэгцээ энэ нь бидэнд жинхэнэ биеийн хэмжээгээ мэдэж, үнэнийг хэрэгжүүлж, Бурханы гэрийн ашиг сонирхлыг хамгаалж сурах боломж олгодог. Үүнийг ухаарсныхаа дараа Жой Бурханд талархлаа. Бурханы хамгаалалт, Бурханы үгийн удирдамж байгаагүй бол Жой сэтгэл хөдлөлдөө автсаар, мууг үйлдэгчийг өмгөөлж, Эммад хууртах байсан юм. Энэ нь нэлээд аюултай зүйл шүү! Үүнийг ухамсарлаад Жой энэ явдлаас болж зовохоо болиод, асар их чөлөөлөлтийг мэдэрчээ.

Дараа нь Эмма хэд хэдэн удаа Жойд хандсан боловч Жой Эммагийн нөлөөнд орж, үймрэхээ больжээ. Энэ туршлагын дараа Жой Бурханд ихэд талархлаа. Бурхан л Жойд зарим үнэнийг ойлгуулж, тодорхой хэмжээнд ялган таньдаг болгож, сэтгэл хөдлөлийн хүлээсээс түүнийг чөлөөлсөн юм. Үнэн хүмүүст дэндүү чухал гэдгийг Жой олж харлаа. Бид хүмүүс, хэрэг явдлыг үнэнд үндэслэн харах үедээ л зарчимтай байж чадах бөгөөд Сатанд мэхлэгдэж, ашиглагдахгүй. Бурханд талархъя!


16. Ов мэхтэй байдлаа шийдвэрлэсэн минь

Ли Сян, Филиппин

Би өөрийгөө үргэлж үнэнч шударга хүн гэж боддог байлаа. Үг, үйлдэл минь найдвартай гэж боддог, таньдаг хүмүүс ч бас намайг тэгж хэлдэг байсан. Би үнэнч шударга, найдаж болохуйц хүн шиг санагддаг байсан. Бурханд итгэснийхээ дараа би ах эгч нарт бараг худал хэлээгүй, бусад хүмүүсийг хуурч байгаагүй. Иймээс, хэдийгээр би жинхэнэ үнэнч шударга хүн биш ч гэлээ ядаж л зальхай, овжин хүн биш гэж үргэлж боддог байлаа. Дараа нь Бурханы үгийн шүүлт, гэсгээлтээр дамжуулан зальхай уг чанартай гэдгээ харж, жинхэнэ төрхөө үнэхээр харсан даа.

Нэгэн удаа, миний хамтрагч Ли эгч надад мессеж илгээж, нэг төслийн явцын талаар асуусныг санаж байна. Хяналт тавихгүй байсан учраас нарийн ширийнийг нь мэдэхгүй гэдгээ би ухаарсан. Эхэндээ эгчид зүгээр л тэгж хэлье гэж бодсон ч дараа нь тээнэгэлзэж, би үргэлж найдвартай хүн мэт сэтгэгдэл төрүүлсээр ирсэн болохоор хяналт тавихаа мартсан гэдгээ шууд хэлчих юм бол эгч намайг үүрэгтээ хариуцлагагүй гэж бодох болов уу? Би эгчид сөрөг сэтгэгдэл төрүүлээд, дараа нь эгч надад итгэхээ болино гэж бодогдсон. Тэгээд Ли эгчид шууд хариулалгүй, тэр төслийг удирдаж байгаа эгчээс асууж лавлаад, дараа нь Ли эгчид хариулъя гэж шийдсэн юм. Тэгвэл юмс яаж явагдаж байгаа нь хамаагүй, ядаж л хянаж байгаа гэдгийг минь энэ нь харуулна. Тиймээс би тэр мессежийг хараагүй царайлаад, хянаж шалгасныхаа дараа хариулсан. Тэр үед Ли эгч надад юу ч хэлээгүй боловч би сэтгэл тавгүйтэж, санаа зовсоор л байсан юм. Тэгээд би Төгс Хүчит Бурханы үгээс энийг уншсан: “Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг нь махбодоор илэрсэн номын “Гурван сануулга”). Бурханы үг намайг ичээсэн. Би худлаа хэлээгүй мэт санагдсан ч бодлоороо харуулсан зүйл, үйлдлийн минь хувийн зорилго нь Ли эгч намайг нэвт харахаас айсандаа, үүргээ цалгардуулснаа нууж, далдлахын төлөө байсан. Би эгчийн мессежийг хараагүй мэт авирлаад, ажлыг хянаж байгаа гэж бодогдуулахын тулд, хариулахаасаа өмнө мэдээлэл олж авахаар яарч, хуурамч сэтгэгдэл төрүүлж, хууран мэхэлж байсан нь зальхай гэдгийг минь харуулсан. Тийм өчүүхэн асуудал дээр бодол санаа миньхэчнээн төвөгтэй байсныг, үнэнийг нуухын тулд сэдэл өвөрлөж, арга заль ашигласнаа би олж харсан. Тэгэх нь яаж үнэнч шударга байх вэ дээ? Би итгэж болохуйц байгаагүй. Үүнийг ухаараад, би бодсон шигээ шулуун шударга байлгүй, хуурч, мэхэлсэн гэдгээ харж, дараагийн удаа туйлын үнэнийг заавал хэлэх ёстой, юм нуугаад байж болохгүй гэж өөртөө хэлсэн.

Гэтэл хоёрхон хоногийн дараа Ли эгч надад, удирдагч хоёр хоногийн дараа манай ажлыг шалгах гэж байгааг хэлсэн. Үүнийг сонсоод зүрх дэлсэж, удирдагч тэр болгон бидэн дээр гэнэт ирээд байдаггүй гэж бодоод ямар нэг юм болсон юм болов уу, манай ажилд асуудал байна уу гэж гайхширлаа. Тэгээд, би усалгааны ажил гээд завгүй, удирдаж байсан видео хийх ажлаа төдийлөн хянаж, үр дүнд хүрээгүй, удирдагч надаас тэрийг асуувал юу гэж хэлэх билээ гэж бодоод, хурдхан олж мэдэх гэсэндээ удирдагч ямар асуулт асуух магадлалтай, би юу мэдэхгүй билээ гээд таамаглаж эхэлсэн. Хэрвээ удирдагч миний хариулж чадахгүй асуултыг асуувал би бодитой ажил хийгээгүй мэт харагдах байх даа гэж бага зэрэг санаа зовж, сандарч байлаа. Хэсэг бодсоныхоо дараа би ухаарсан, удирдагч ажлыг шалгахаар ирэх нь хэвийн зүйл, би яагаад хэтрүүлж бодоод байна аа? Би удирдагчийн зорилгыг тал талаас нь бодож, асуудлаа нуун далдлахын тулд тархиа гашилгаж, удирдагч миний асуудлыг хараад, бодитой ажил хийдэггүй, хуурамч удирдагч гэж хэлэх вий гэхээс айгаад, дүр эсгэхээр оролдож байлаа. Үнэндээ, удирдагч ажлын талаар асуух нь хэвийн зүйл. Би энэ тал дээр шударга байж, дутагдалтай талууддаа өөрчлөлт хийх ёстой. Би яагаад тэгж их хэтрүүлж бодоод байсан юм бол? Би зальхай байж. Тэгээд Төгс Хүчит Бурханы үгийг санасан: “Бусдыг сэжиглэдэггүй хүмүүсийг Би маш их үнэлдэг ба үнэнийг дуртайяа хүлээн зөвшөөрдөг хүмүүс Надад таалагддаг; ийм хоёр төрлийн хүмүүсийг Би асар их халамжилна, учир нь Миний нүдээр бол тэд үнэнч хүмүүс билээ” (Үг нь махбодоор илэрсэн номын “Газар дээрх Бурханыг хэрхэн мэдэх вэ”). Эзэн Есүс ингэж хэлсэн: “Үг чинь ‘За бол за; үгүй бол үгүй’ байг: учир нь эдгээрээс цааших нь ёрын муугаас гардаг юм” (Матай 5:37). Бурханы үг тодорхой байдаг. Үнэнч шударга хүмүүс илэн далангүй байх ёстой ч миний бодол санаа төвөгтэй байсан. Асуудлаа нуун далдлахыг хүссэн учраас надад зальтай бодлууд төрж байсан. Тиймээс би Бурханд залбирч, үнэнийг хэрэгжүүлж, үнэнч шударга байж, удирдагч юу ч асуусан, үнэнээ хэлэхэд намайг замчлаач гэж залбирсан.

Цуглаан дээр удирдагч эхлээд видео хийх ажлын талаар асуусан, би тэр ажлыг шууд хариуцаж байсан ч ихэнх цаг, эрч хүчээ усалгааны ажилд зориулаад, видеоны ажилд төдийлөн оролцоогүй. Үүнийг тайлбарласны дараа удирдагч бодитой ажил хийгээгүй гэж намайг шүүмжилж, дараа нь хэдэн шинэ итгэгч цуглаанд зохистой оролцохгүй байгааг асуухад би тэр асуултад бага зэрэг балмагдсан. Би тэр талаар нарийн ширийнийг нь анхаараагүй, заримдаа асуудаг байсан ч ноцтой авч үзээгүй. Тэгээд, би ихэнх эрч хүчээ усалгааны ажилд зориулсан гэж дөнгөж сая хэлчхээд хэдэн шинэ итгэгч цуглаанд оролцохгүй байгааг удирдагчид хэлж ч чадахгүй бол намайг юу гэж бодох бол, тэрийг ч мэдэхгүй юм бол өдөржингөө юу хийдэг юм, ямар нэг бодитой ажил хийсэн үү гэж асууж магадгүй. Удирдагч видеоны ажлаас аль хэдийн өчнөөн олон асуудал харчихсан болохоор усалгааны ажлаас ч бас асуудал олж харах юм бол намайг тэр дороо халах биш үү гэж бодсон. Би удирдагчид багцаалсан тоо хэлээд, тоо бага зэрэг зөрсөн ч том асуудал биш, ямартай ч яг тоог нь хэлээгүй болохоор үнэндээ худал үг биш гэж бодсон. Цуглааны дараа нарийн ширийнийг нь шалгатал миний тооцоолол нэлээд зөрүүтэй болж таарсан даа. Тэрийг хараад би үнэхээр санаа зовсон, тухайн үед би үнэндээ шударга байгаагүй, харин илт худал хэлсэн. Би яагаад худал хэлэхгүй байж чадсангүй вэ? Залбирахдаа би мэдээж, шударга байх итгэлтэй байсан. Нөхцөл байдал тулгарахад яагаад өөрийгөө хянаж чадсангүй вэ? Буруутай санагдаад, хэсэг хугацаанд “ов мэх” гэдэг үг санаанаас гарахгүй, үнэхээр гутамшигтай зүйл хийсэн мэт санагдсан.

Би энэ талаар Бурханд залбирч, эргэцүүлэх үедээ Бурханы үгийн зарим хэсгийг уншсан. “Зальжин хүмүүст амьдрал ядаргаатай байдаггүй юм гэж үү? Цаг үргэлж худал хэлж, худлаа хэлснээ нуух гэж нэмж худал хэлж, ов мэхтэй байх нь зальжин хүмүүст маш ядаргаатай байдаг—тэгвэл хүн яагаад үнэнч шударга биш, зальжин байхыг хүснэ гэж? Та нар энэ асуултын талаар ер нь бодож үзсэн үү? Энэ бол хүмүүс сатанлаг уг чанарынхаа арганд орсны үр дагавар юм; энэхүү уг чанар нь иймэрхүү амьдралыг ардаа орхиж, иймэрхүү зан чанараас зугтаж чадахыг нь болиулдаг. Ийм арганд оруулахыг тэд баяртайяа хүлээн авч, ингэж амьдрахдаа баяртай байдаг; үнэнийг хэрэгжүүлж, гэрлийн замаар алхахыг хүсдэггүй. Ингэж амьдрах нь ядаргаатай агаад шаардлагагүй гэж чи боддог, харин тэд үүнийг маш их шаардлагатай, ингэхгүй бол ашиг сонирхол нь, нэр нүүр, нэр хүнд нь ч бас хохирно гэж боддог. Тэд хэтэрхий ихийг алдаж, хохирол нь дэндүү их байх болно. Тэд ийм зүйлийг нандигнадаг, өөрсдийн нэр нүүр, нэр хүнд, байр суурийг нандигнадаг—үнэнийг хайрлах хайргүй хүмүүсийн жинхэнэ нүүр царай энэ юм. Ерөнхийдөө хүмүүс үнэнийг хайрладаггүй учраас үнэнч шударга байхыг хүсдэггүй, үнэнийг хэрэгжүүлж чаддаггүй; тэд зүрх сэтгэлдээ нэр хүнд, байр суурийг дээдлэхгүй байна гэж хэзээ ч байхгүй, гадаад ертөнцийн чиг хандлагыг хөөхгүй, эсвэл Сатаны нөлөөн дор амьдрахгүй байна гэж хэзээ ч байхгүй—энэ бол тэдний уг чанарын асуудал. Өнөөдөр, Бурханд олон жил итгэж, олон номлол сонссон, Бурханд итгэх итгэл гэж юу болохыг мэддэг хүмүүс бий, тэгвэл тэд яагаад үнэнийг хэрэгжүүлэхгүй байсаар байна вэ, яагаад тэд огт өөрчлөгдсөнгүй вэ? Яагаад гэвэл, тэд үнэнийг хайрладаггүй. Багахан үнэнийг ойлгосон ч гэсэн тэрийгээ хэрэгжүүлж чаддаггүй учраас энэ бүх жилүүдэд Бурханд ингэж итгээд нэмэргүй” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”).

“Зарим хүн хэзээ ч хэнд ч үнэнийг хэлдэггүй. Хүмүүст хэлэхээсээ өмнө юм болгоныг оюун санаандаа тунгааж, боловсруулдаг; хэлсэн зүйлийнх нь аль нь үнэн, аль нь худлыг чи ялгаж чадахгүй. Тэд өнөөдөр нэг, маргааш өөр нэг зүйл хэлж, нэг хүнд нэг юм, өөр хүнд өөр нэг зүйл хэлдэг; хэлдэг бүхэн нь хоорондоо зөрчилддөг. Ийм хүмүүст яаж итгэж болох юм бэ? Бодит баримтын талаар үнэн зөв ойлголт авахад маш хэцүү; чи тэднээс яг таг зүйл олж авч чадахгүй. Энэ ямар зан чанар вэ? (Зальжин байдал.) Зальжин зан чанарыг өөрчлөх амархан уу? (Үгүй.) Зан чанартай холбоотой ямар ч зүйл хүмүүсийн уг чанарыг хамардаг, хүмүүсийн уг чанартай холбоотой зүйлийг өөрчлөхөд хамгийн хэцүү байдаг. Юуны тухай ярьж, юу хийж байгаа нь хамаагүй, зальжин хүмүүс үргэлж өөрийн гэсэн зорилго, сэдэл өвөрлөдөг. Зорилго, сэдэлгүй бол тэд юу ч хэлдэггүй. Тэдний зорилго, сэдэл юу болохыг ухаж ойлгох гэж оролдвол тэд таг дуугүй болдог; хэрвээ тэд санаандгүй үнэн зүйл хэлчихвэл түүнийгээ мушгин гуйвуулж, толгойг чинь эргүүлж, чамд үнэнийг мэдэгдэхгүй байх арга зам бодож олохын тулд юу ч хийхээс буцахгүй. Өөрөөр хэлбэл, тэд хийж байгаа юм бүхэндээ нөхцөл байдлын бодит үнэнийг хэнд ч мэдүүлдэггүй; хүмүүс тэднийг хэчнээн удаан мэддэг байсан ч гэсэн оюун санаанд нь үнэндээ юу болж байгааг хэн ч мэдэж чадахгүй. Зальжин хүмүүсийн уг чанар ийм билээ. Зальжин хүмүүс хэчнээн их ярьсан ч гэсэн сэдэл нь юу болох, ямар зорилгод хүрэхийг хичээж байгаа, үнэндээ юу бодож байгааг нь чи хэзээ ч мэдэхгүй. Эцэг эхэд нь хүртэл үүнийг мэдэхэд хэцүү байдаг; зальжин хүнийг ойлгох гэж оролдох туйлын хэцүү. Зальжин хүмүүс ийм байдаг: Ямар нэг зүйлийг хийхээсээ бүр өмнө зальжин байдлаа илчилсэн байдаг. Энэ нь нэг төрлийн зан чанар мөн, тийм биз дээ? Ямар нэгэн зүйл хэлсэн эсэх, ямар нэгэн зүйл хийсэн эсэх чинь хамаагүй, энэ зан чанар дотор чинь байдаг, цаг үргэлж, хаа сайгүй чамайг захирч, тоглоом тоглож, заль мэх гаргаж, хүмүүсээр даажигнаж, үнэнийг нуун далдалж, дүр эсгэхэд хүргэдэг. Энэ бол зальжин байдал” (Эцсийн өдрүүдийн Христийн яриа номын “Зан чанараа өөрчлөхийн тулд завхарсан зан чанарын зургаан талыг ойлгох ёстой”). Бурханы үг надад, зальхай байж, нэр нүүр, байр сууриа нандигнадаг байсан учраас өөрийн эрхгүй худал хэлж, хууран мэхэлж, үнэнийг нуун далдалдгийг минь харуулсан. Тэр нь миний үргэлж хамгаалдаг зүйл байсан. Би хэлсэн зүйлээ бодож, урьдчилан боловсруулж, хэчнээн ядаргаатай байсан ч шулуухан ярихыг хүсдэггүй байсан. Үнэнч шударга хүн байхад минь туслаач гэж Бурханд яаж залбирч байснаа бодсон ч миний сайн мэдэхгүй байсан яг тэр ажлын талаар удирдагч лавлахад мэдэхгүй гээд шууд хэлчихвэл удирдагч намайг бодитой ажил хийгээгүй, найдваргүй гэж бодно, цаанадаж, намайг халж магадгүй гэж бодсон. Байр сууриа хамгаалахын тулд үүрэг дэх асуудлаа удирдагчид харуулахыг хүсээгүй учраас үнэнийг нуун далдлах арга зам бодоод, үнэндээ нарийн ширийнийг нь мэдээгүй ч удирдагч намайг ажлынхаа бүх талыг сайн ойлгодог, бодитой ажил хийж чадна гэж бодог гэсэндээ зальжнаар ойролцоо тоо зохиосон. Би нэр нүүр, байр сууриа хамгаалахын тулд л ийм энгийн зүйл дээр худал хэлэхийг хүссэнээ харсан. Тэгэх нь маш ёрын муу! Үүрэг гүйцэтгэхдээ зарим зүйлийг баллах нь үнэхээр хэвийн болохоор юм нууж, үнэнч шударга бус байх шаардлагагүй. Гэхдээ удирдагч гэх дүр төрхөө хамгаалахаар хичээсэндээ би худал хэлж, асуудлаа нуун далдалж, нэр хүндээ золиосолсон. Хэчнээн тэнэг гээч! Би үнэхээр заль мэхгүй мэт санагдаж байсан ч үг минь үнэнч биш, бодол минь энгийн биш гэдгийг энэ нь надад ухааруулсан юм. Би сатанлаг зан чанар илчилж, зальжин, гутамшигтай байж. Тэр үед л би хэчнээн овжин, бузар, завхарсан гэдгээ ухаарсан. Би өөрийгөө жигшиж байхад Бурхан яаж намайг зэвүүцэхгүй байх билээ? Би өөрийгөө бараг хэзээ ч хууран мэхэлдэггүй, үнэнч хүн гэж үргэлж боддог байсан. Дээр нь, би Бурханыг илт эсэргүүцэх зүйл хэзээ ч хийгээгүй, иймээс Бурхан намайг сайн, үнэнч шударга хүн гэж харна гэж санагдаад, тэр ч байтугай, үнэнч шударга болохын тулд би үнэнийг хэрэгжүүлэх шаардлагагүй, харин үүргээ биелүүлээд, Бурханыг тийм маягаар дагаж, эцэст нь аврагдана гэж бодсон. Би үнэхээр өрөвдөлтэй, харалган байсан. Бодит байдал надад баримтыг харуулаагүй, Бурханы үгийн шүүлт байгаагүй бол өөрийгөө огт ойлгохгүй байх байлаа. Эцэст нь, би үнэнч шударга хүнээс асар хол, бүр дөхөж очих ч үгүй гэдгээ харж.

Дараа нь Төгс Хүчит Бурханы үгийн нэг хэсгийг уншсан юм. “Антихристүүд ил болж, харьцалт, засалт туулах үедээ юун түрүүнд, өөрийгөө өмөөрөх янз бүрийн шалтгаан хайж, хариуцлагаас мултрахаар хичээн бүхий л төрлийн шалтаг хайж, улмаар хариуцлагаасаа зайлсхийх зорилгоо биелүүлж, өршөөгдөх зорилгодоо хүрдэг. Бурханы сонгосон хүмүүс өөрийнх нь зан авир, сул тал, өө сэв, жинхэнэ хэв чанар, ажлын чадварыг нь нэвт шувт харах вий гэхээс антихристүүд хамгийн их айдаг учраас дүр эсгэж, дутагдал, асуудал, завхарсан зан чанараа нуух гэж чадах чинээгээрээ хичээдэг. Муу үйл нь ил болох үед хамгийн түрүүнд хийдэг зүйл нь баримтыг хүлээн авах, хүлээн зөвшөөрөх, тийм алдаагаа засахын тулд чадах бүхнээ хийх биш, харин ч нуун далдалж, өөрсдийнх нь үйлдлийг мэдсэн хүнийг мэхэлж, толгойг нь эргүүлж, Бурханы сонгосон хүмүүст асуудлын үнэн мөнийг харуулахгүй байж, өөрсдийнх нь үйлдэл Бурханы гэрт ямар хор хөнөөлтэй байсан, чуулганы ажилд хэр их саад хийж, үймүүлж байсныг мэдэгдэхгүй байхыг хичээдэг. Мэдээжийн хэрэг, Дээрх олж мэдэх вий гэхээс тэд хамгийн их айдаг, учир нь хэн нэгэн тэднийг Дээрхэд мэдээлмэгц тэдний хувьд бүх зүйл дуусна. Тиймээс ямар нэгэн зүйл тохиолдох үед антихристүүд хамгийн эхлээд, хаана алдсан, зарчмыг хаана зөрчсөн, яагаад тийм зүйл хийсэн, ямар зан чанарт захирагдсан, ямар сэдэлтэй байсан, тухайн үед ямар байдалтай байсан, энэ нь дур зоргоороо зангаас болсон уу эсвэл хольцтой сэдлээс болсон уу гэдэг талаар эргэцүүлдэггүй; ийм зүйлийг эргэцүүлэх нь байтугай, эдгээрийг задлан шинжилж, дэнслэхийн оронд үнэн баримтыг нуун дарагдуулах арга зам олохоор тархиа гашилгахын зэрэгцээ сонгогдсон хүмүүсийг мэхлэхийн тулд тэдний өмнө өөрийгөө зөвтгөж, шалтаг тоочих гэж чадах бүхнээ хийж, том юмыг бага болгож, залилж өөрийгөө авч гарах гэж хичээдэг—Бурханы гэрт муу үйлээ үргэлжлүүлэн үйлдэх, хүмүүсийн зүрх сэтгэлд байр сууриа хадгалж үлдэх, хүмүүсийг аргандаа оруулж, тэднээр хүндлүүлж, хэлснээ хийлгэж чаддаг байх цадиггүй санаархал, зорилгодоо хүрэхийн тулд энэ бүхнийг хийдэг” (Антихристүүдийг илчлэх нь номын “Тэд харьцалт, засалтыг хүлээн авдаггүй, ямар нэг буруу зүйл хийхээрээ гэмших хандлага ч гаргадаггүй, харин ч үзэл тарааж, Бурханыг ил тодоор шүүдэг”). Бурханы үг намайг үнэхээр түгшээж, ялангуяа “антихристүүд,” “үнэн баримтыг нуун дарагдуулах,” “мэхлэх,” “толгой эргүүлэх” гэх үгийг уншаад Бурхан намайг нүүр тулан шүүж, илчилж байх шиг санагдсан. Бодоод үзэхэд, Ли эгч надаас тэр төслийг хянаж шалгасан уу гэж асуухад би тэгээгүй гэдгээ даруйхан хүлээн зөвшөөрөөгүй, бүр өөрийгөө эргэцүүлж, ямар өөрчлөлт хийх ёстойгоо ч бодоогүй, удирдагчийн мессежийг хараагүй царайлж, дараа нь хариулт олоод хариулахаар яарсан. Тэгвэл төслийг хянаж шалгаагүй, эсвэл үүрэгтээ хангалттай хариуцлагатай байгаагүйг минь Ли эгч мэдэхгүй, намайг найдвартай гээд, санаа зовох хэрэггүй гэж бодох байсан. Тэгтэл дээд түвшний удирдагч миний ажлыг шалгахаар ирээд миний үүргээс зарим нэг асуудал олж, намайг засаж, харьцсан. Би үнэнийг хүлээн аваагүй, өөрийгөө эргэцүүлээгүй, бодитой ажил хийхгүй, үүрэгтээ хайнга байгаагаа хүлээн зөвшөөрөөгүй төдийгүй, худал хэлж, асуудлаа нуун далдалж, тэр ч бүү хэл, цаашид удирдагчийн ямар ч асуултад хурдхан хариулахын тулд би илүү хичээх ёстой, тэгвэл удирдагч миний ажлаас алдаа олохгүй, харин намайг нарийн ширийн зүйлд анхаардаг, хариуцлагатай гэж бодно гэж би өөртөө хэлсэн. Би өөрийгөө хамгаалахын тулд тархиа гашилгаж, хүмүүс намайг нэвт хараад, хариуцлагатай, найдвартай хүн гэх дүр төрхөө алдах вий гэж айж, бусдын зүрх сэтгэлд онцгой байр эзлэхийг зорьсон. Би үнэхээр антихристийн зан чанар илчилж байснаа харсан. Антихристийг шүүмжилж, ил болгох үед тэд захирагддаггүй, өөрийгөө эргэцүүлдэггүй, харин өөрсдийгөө зөвтгөж, хариуцлагаас бултаж, асуудлаа нуухын тулд чадах бүхнээ хийдэг, үнэхээр ичгүүр сонжуургүй. Антихристүүдэд үнэнийг хүлээн авах өчүүхэн ч хүсэл байдаггүй, харин байр сууриа хамгаалах маягаар ярьж, үйлдэх башир арга л байдаг. Би тэгж л авирлаж байсан биш үү? Би бодитой ажил хийгээгүй, өөрийгөө үүрэгтээ зориулаагүй тул буруутайгаа мэдрэх ёстой байсан. Гэтэл би мэдрэмжгүй байж, өөрийгөө нуун далдлах бүхнийг бодож олохоор оролдсон юм. Би угаасаа арга зальтай, зальжин, ёрын муу гэдгээ харж, би бүрмөсөн илчлэгдэж, ил болж, үйлдлийг минь Бурхан шүүж, яллаж байх шиг санагдсан. Бас Бурханы зөвт байдал ямар ч халдлагыг тэвчдэггүйг мэдэрч, үнэхээр айсан шүү. Би даруйхан гэмшиж, өөрчлөлт хийх хэрэгтэйгээ мэдсэн.

Хожим нь би Төгс Хүчит Бурханы үгийн нэг хэсгийг уншсан. “Хүмүүс үнэнч шударга байхаар эрэлхийлж байж л хэр гүн гүнзгий завхарснаа, мөн хүний төрхтэй эсэхээ мэдэж чадна; тэд үнэнч байдлыг хэрэгжүүлэх үедээ л хэр олон худал үг хэлдэг, ов мэх, булхайгаа хэчнээн гүн нуудгаа мэддэг болж чадна. Үнэнч байхаар хэрэгжүүлэх туршлагатай болж байхдаа л хүмүүс завхралынхаа тухай үнэнийг аажмаар мэдэж авч, уг чанар, мөн чанараа таньж чаддаг бөгөөд тэгсэн цагт л тэдний завхарсан зан чанар тасралтгүй ариусаж чадна. Завхарсан зан чанар нь тасралтгүй ариусах явцад л хүмүүс үнэнийг олж авч чадна. Эдгээр үгийг яаралгүй туул. Бурхан зальжин хүмүүсийг төгс болгодоггүй. Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг олж авахгүй. Үүний адилаар чи үнэнийг олж авахгүй, бас Бурханыг олж авах чадваргүй байх болно. Хэрэв чи Бурханыг олж авахгүй бол энэ нь юу гэсэн үг вэ? Чи Бурханыг олж аваагүй, үнэнийг ойлгоогүй бол Бурханыг мэдэхгүй тул Бурхантай нийцэлтэй байж яавч чадахгүй бөгөөд тэр тохиолдолд чи Бурханы дайсан байна. Хэрвээ чи Бурхантай нийцэлтэй биш бол Бурхан чиний Бурхан биш; Бурхан чиний Бурхан биш бол чи аврагдаж чадахгүй. Аврал хүртэхээр эрэлхийлдэггүй бол чи яагаад Бурханд итгэдэг юм бэ? Аврал хүртэж чадахгүй бол чи үүрд Бурханы өстөн дайсан байх бөгөөд үр дүн чинь тодорхойлогдох болно. Иймээс хэрвээ хүмүүс аврагдахыг хүсвэл эхлээд үнэнч шударга байх ёстой. Эцэст нь Бурханаар авхуулах хүмүүсийг тэмдэглэдэг тэмдэг бий. Энэ нь юу болохыг та нар мэдэх үү? ‘Тэдний амнаас ямар ч худал олдсонгүй; тэд гэм зэмгүй билээ’ (Илчлэл 14:5) гэж Библийн Илчлэлд бичсэн байдаг. ‘Тэд’ гэж хэн бэ? Тэд бол Бурханы аварч, төгс болгож, олж авсан хүмүүс юм. Бурхан энэ хүмүүсийг хэрхэн дүрсэлдэг вэ? Тэдний үйлдлийн шинж чанар, илэрхийлэл юу вэ? (Тэд гэм зэмгүй байдаг. Тэгээд огт худал хэлдэггүй.) Огт худал хэлдэггүй гэж юу гэсэн үг болохыг та нар бүгд ойлгож, ухаарах ёстой: Энэ нь үнэнч шударга байх гэсэн үг. Гэм зэмгүй байх гэж юу гэсэн үг вэ? Гэмз эмгүй хүнийг Бурхан хэрхэн тодорхойлдог вэ? Бурханы нүдэнд төгс хүн гэж хэн бэ? (Бурханаас эмээж, муугаас зайлдаг хүн.) Тийм ээ. Бурханы нүдээр, чухамдаа Бурханаас эмээж, муугаас зайлдаг хүн юм. Тэгэхээр төгс байх нь өө сэвгүй байхтай холбоотой юу, энэ хоёр адилхан зүйл мөн үү? Мэдээж. ‘Өө сэвгүй байх’ гэж юу гэсэн үг вэ? (Төгс, Бурханаас эмээж, муугаас зайлдаг хүмүүс.) Зөв. Тэд бол Бурханаас эмээж, муугаас зайлдаг, Бурханы замыг дагаж чаддаг хүмүүс юм. Ийм хүмүүс л өө сэвгүй хүмүүс мөн” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Бурханы үг үнэхээр үнэн. Үнэнч шударга байхгүйгээр би хэр их худал хэлж, хууран мэхэлж байснаа, миний башир зан чанар хэчнээн ноцтойг хэзээ ч харахгүй байх байсан. Бурхан ингэж хэлсэн байдаг: “Бурхан зальжин хүмүүсийг төгс болгодоггүй. Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг олж авахгүй. Үүний адилаар чи үнэнийг олж авахгүй, бас Бурханыг олж авах чадваргүй байх болно” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Башир хүмүүс худал үгээр дүүрэн байдаг. Тэд тэр чигтээ сатанлаг зан чанарыг амьдран харуулдаг, Бурханы дайснууд. Тэд Сатанд харьяалагддаг, Бурханаар авруулж чадахгүй. Миний ов мэхтэй байдал хэчнээн аюултай, ичгүүртэй болохыг би харж, тийм маягаар үргэлжлүүлж болохгүйгээ мэдсэн, гэхдээ үнэнч шударга байхын тулд алдаагаа хүлээж, үнэнийг хэрэгжүүлэх ёстой байсан.

Би яг үнэндээ юу болсныг хэлэхээр удирдагчид мессеж илгээх гэж байхдаа бага зэрэг тээнэгэлзэж, хэрвээ би үнэнч шударга бус байснаа хэлбэл удирдагч намайг юу гэж бодох бол, намайг хэтэрхий башир зальтай, тийм энгийн асуудлыг ч хэтрүүлэн бодож, бүр худал хэлсэн, итгэл даахуйц хүн биш гэж бодох болов уу гэж санаа зовоод, тэр хэргийн талаар ярихыг хүсээгүй, харин дараагийн удаа л ний нуугүй, үнэнч шударга байя, тэр нь гэмшиж байгаад тооцогдоно гэж бодсон юм. Би дахиж хэзээ ч худал хэлэхгүй гэж өөрийгөө тайвшруулсаар байсан ч мөс чанар минь буруутгагдаж, буруутайгаа мэдэрсэн. Тэгээд би Бурханы үгийн нэг хэсгийг харсан юм. “Хүмүүс үнэнч шударга байхыг туулж мэдрэхийн хэрээр олон бодитой асуудал гарч ирнэ. Заримдаа тэд бодолгүйгээр ам нээж, буруу бодол, тодорхой нэг сэдэл, зорилго, нэрэлхүү занд захирагдан худал хэлж, үр дагаварт нь худал хэлснээ нуун дарагдуулахын тулд улам их худал хэлсээр байх ёстой болж, эцсийн дүнд сэтгэлийн хямралд орох боловч худал хэлснээ буцааж авч чадахгүй, алдаагаа засаж, худал хэлсэн гэдгээ хүлээн зөвшөөрөх эр зориг дутаад, ийм маягаар алдаагаа давтсаар байдаг. Дараа нь үргэлж асар том хад чулуу зүрх сэтгэлийг нь дарсан мэт байдаг; тэд үнэнээ хэлж, алдаагаа хүлээн зөвшөөрч, гэмших боломж хайхыг хүсдэг боловч үүнийгээ хэзээ ч хэрэгжүүлдэггүй; эцэст нь тэд үүнийг тунгаан бодоод өөртөө ‘Ирээдүйд үүргээ гүйцэтгэхдээ би үүнийгээ цайруулна’ гэж хэлдэг. Тэд үргэлж л цайруулна гэдэг боловч хэзээ ч тэгдэггүй. Энэ бол худал хэлснийхээ дараа уучлал гуйх шиг энгийн зүйл биш. Худал хэлэх, ов мэхтэй байхын хор хохирол, үр дагаврыг чи цайруулж чадах уу? Хэрвээ чи өөрийгөө асар их үзэн ядаад, гэмшиж, тийм зүйл дахин хэзээ ч хийдэггүй бол хийсэн зүйл чинь уучлагдаж, Бурханы хүлээцтэй байдал, өршөөлийг хүртэж магад. Хэрвээ чи сайхан зүйл ярьж, ирээдүйд үүнийгээ цайруулна гэдэг боловч чин сэтгэлээсээ гэмшдэггүй, хожим нь худал хэлж, ов мэхтэй байсаар байдаг бол, гэмшихээс гөжүүдлэн татгалздаг бол гарцаагүй таягдан хаягдана. Мөс чанар, эрүүл ухаантай хүмүүс үүнийг хүлээн зөвшөөрөх ёстой. Худал хэлж, ов мэхтэй байсныхаа дараа засаж залруулна гэж бодох төдийлөн хангалтгүй; хамгийн чухал зүйл нь чи чин сэтгэлээсээ гэмших ёстой. Хэрвээ чи үнэнч шударга байхыг хүсдэг бол үнэнийг хэлж, бодитой зүйл хийх ёстой. Худал хэлж, ов мэхтэй байдаг асуудлыг шийдвэрлэх ёстой; заримдаа чи нэр нүүрээ алдаж, харьцалт туулж, бүр зэмлүүлж ч магадгүй боловч зүрх сэтгэл чинь тогтвортой, амар амгалан болж, өөртөө: ‘Харьцалт туулах, халагдах эсэхээс үл хамааран, зүрх сэтгэл минь тогтвортой байгаа; би үнэнч шударга, худал зүйл огт хэлдэггүй; би үүргээ зүй ёсоор гүйцэтгээгүй болохоор харьцалт туулж, үүнийхээ төлөө хариуцлага хүлээх ёстой’ гэж хэлнэ. Энэ бол сэтгэл зүйн эерэг байдал. Гэхдээ чи ов мэхтэй байвал үр дагавар нь ямар байх вэ? Ов мэхтэй байсныхаа дараа зүрх сэтгэлд чинь ямар санагддаг вэ? (Тавгүй.) Тавгүй; чи зүрх сэтгэлдээ үргэлж гэм буруу, завхрал мэдэрч, буруутгагдах мэдрэмж үргэлж төрдөг: ‘Би яаж ов мэхтэй байж чадав аа? Би яаж дахиад л ов мэхтэй байж чадав аа? Би яагаад ийм юм бэ?’ Чи толгойгоо өндөрт өргөж чадахгүй юм шиг, Бурхантай нүүр тулж чадахгүй юм шиг санагддаг. Ялангуяа, Бурханаар ерөөгдөж, Бурханы нигүүлсэл, энэрэл, хүлээцтэй байдлыг хүлээн авах үед хүмүүст Бурханыг мэхлэх ичгүүртэй санагддаг; тэдний доторх зэмлэх мэдрэмж улам хүчтэй болдог—түүнчлэн амар амгалан, баяр хөөрийг олж чаддаггүй. Энэ нь ямар асуудлыг баталдаг вэ? Ов мэхтэй байх нь Бурханд тэрсэлж, Бурханыг эсэргүүцэж байгаа хэрэг, энэ бол завхарсан зан чанар илрэн гарч байгаа хэрэг, тиймээс энэ нь чамд шаналал авчрах болно” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). Энэ миний байдлыг бүрэн дүрсэлж, Бурхан тэр бүхнийг надад шууд хэлж байгаа мэт санагдаад, ов мэхтэй байх, үнэнч шударга байх нь тэс өөр эсрэг зам гэдгийг харсан даа. Ов мэхтэй байх нь зөв зам биш, хэвийн хүн чанар дотор ч байдаггүй. Хэн нэгэн хүн заль мэхээрээ зорилгодоо хүрч болох ч ёс жудаг, нэр хүндээ алдана, энэ нь гагцхүү гэм буруу, тавгүй байдлыг авчирч, тэд Сатаны доог тохуу болж харанхуйд амьдарна. Худал хэлж, хууран мэхэлж байгаа минь яг л бяцхан чөтгөр адил, тэр чигтээ ичгүүртэй, шаналж зовон Сатаны доог тохуу болж байсан. Миний шударга бус байдал хэсэг хугацаанд нэрэлхүү занг минь хангаж байсан ч Бурхан зөвшөөрөөгүй. Би тэнэг байсан биш үү? Үнэнийг хэлэх хэрэгтэй эгзэгтэй мөч бүрд би өөрийгөө өөгшүүлж, “дараагийн удаа, дараагийн удаа” гэж байсан. Би үнэхээр өөрийгөө уучлаад, ойлгосон үнэнээ хэрэгжүүлээгүй болохоор үнэнч шударга хүн байх бодит байдлыг хэзээ ч амьдран харуулаагүй. Би өөртөө, ингээд байж болохгүй, хүмүүс намайг яаж ч харсан, Бурханы өмнө амьдарч, шинжилтийг нь хүлээн авч, сэтгэлийг нь хангалуун байлгах хэрэгтэй гэж хэлсэн. Тэр чинь л гол нь шүү дээ. Хэн нэгэн намайг тодорхой хараад, би нэр нүүрээ алдсан ч үнэнийг хэрэгжүүлж, үнэнч шударга байх нь Бурханы сайшаалыг хүртэнэ гэсэн үг, тэр л хамгийн чухал, маш үнэ цэнтэй, утга учиртай! Бас, би хувийн асуудлаа үргэлж нуун далдалж байсан, хэдийгээр бусад хүмүүс тэрийг олж мэдэхгүй, намайг шүүмжлэхгүй байж магадгүй ч би өөрийнхөө завхрал, алдааг мэдэхгүй хэвээр байсан болохоор завхарсан зан чанараа өөрчилж, үүргээ сайн биелүүлж чадаагүй. Тэдгээр зүйл томрохоо больдоггүй хавдар мэт, зүрх сэтгэлийн минь гүнд булагдаад, эцэст нь намайг сүйрүүлэх байсан. Харин нээлттэй, энгийн байсан ах эгч нар өөрсдийнх нь үүрэгт байгаа алдаа, асуултыг бүгдийг нь илэн далангүй яриад, заримдаа үүрэг авч, бүр халагдсан байсан ч тэр нь зүрх сэтгэлийг нь үнэхээр хөнддөг байсан. Тэд асуудлаа эртхэн олж хараад, тэрийгээ шийдвэрлэх үнэнийг эрж хайж чадсан, тэр нь амийг нь асар их өсгөсөн. Энэ нь ичгүүртэй байсан ч тэд үнэнийг хэрэгжүүлээд Бурханы сайшаалыг хүртсэн, тэр нь ухаалаг хэрэг. Өөрийгөө хурдан сэтгэдэг, ухаантай, бусдын толгойг эргүүлэх нь ухаалаг гэж боддог байсан ч би найгүй мунхаг, усан тэнэг байсан! Ялихгүй юманд анхаараад чухлыг нь орхигдуулж байж. Би үнэхээр хөгийн байсан. Тэгээд би дахиад Бурханы урмыг хугалахын оронд хүмүүс намайг юу гэж бодохыг анхаарахаа больж, зүгээр л үнэнийг хэрэгжүүлж, Сатаныг шившиглэхийг хүссэн. Тиймээс би зоригоо чангалан удирдагчид үнэнээ хэлж, худал хэлсэн шалтгаанаа ч хэлсэн. Тэр мессежийг илгээсний дараа тайвширч, чөлөөлөгдөх мэдрэмжийг мэдэрсэн дээ. Удалгүй удирдагч надад мессеж илгээж, “Ингэж үнэнч шударга байхаар ажиллаж байгаа нь сайн байна. Би ч бас зальжин зан чанартай, Бурханы шүүлтийг туулах хэрэгтэй байдаг” гэсэн. Тэрийг хараад сэтгэл маш их хөдөлж, бас үнэхээр ичсэн. Үнэнч шударга байх гэсэн энэ нэг оролдлого нь хүн байх цорын ганц зүй зохистой арга зам гэдгийг үнэхээр харуулсан.

Дараа нь, би өдөр тутмын амьдралдаа үг, үйлдлээрээ үнэнч шударга занг хэрэгжүүлэхээр зориуд хичээж эхэлсэн, тэр үед л би олон талаар үнэн зөв, бодитой биш байснаа харсан. Заримдаа би үзэлдээ үндэслэн ярьж, бодит баримтыг мөрддөггүй байсан, заримдаа дэгсдүүлж, заримдаа зориуд дүр эсгэж, ов мэхтэй байж, үнэхээр худалч гэдэг нь улам илэрхий болсоор байсан. Миний санахаар, нэг удаа удирдагч надаас төсөл ямархуу байгааг асуухад би дотроо, төсөл ямархуу байгааг харах цаг надад байгаагүй, тиймээс мэдэхгүй, харин очоод асуух хэрэгтэй гэж хэлэх юм бол удирдагч намайг прагматик биш, бодит ажил хийгээгүй гэх болов уу гэж бодоод, асуултаас бултаж, энэ талаар шалгасныхаа дараа хариу хэлэх талаар бодсон, тэгвэл үүнийг хийгээгүй ч гэсэн удирдагч миний талаар муу юм хэлэхгүй, энэ нь ядаж л юмыг хянаж шалгаж байгааг минь харуулах байсан. Үүнийг хийх гэж байхдаа би, дахиад л нэр төрөө хамгаалахын тулд хуурч байгаагаа ухаараад, Бурханд залбирч, “Бурхан минь, би зальхай сэдлээ хаяж, үнэнч шударга хүний хувиар үнэнийг хэрэгжүүлэхийг хүсэж байна. Надад замчилж, туслаач” гэсэн. Тэгтэл Төгс Хүчит Бурханы энэ үг санаанд орсон: “Худал хэлснээрээ чи ёс жудаг, нэр хүндээ алддаг. Эдгээр худал үгээс үүдэн чи нэр төрөө алдаж, Бурханы өмнө ямар ч ёс жудаггүй байхад хүрдэг. Бурхан үүнд огт баясдаггүй, харин үүнийг жигшдэг” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). “Ёс жудаг”, “нэр хүнд” гэх үг үнэнийг хэлж, чөтгөр шиг амьдрахаа болиход минь үнэхээр урам зориг өгсөн. Тиймээс би шууд хариу илгээж, “Би нарийн ширийнийг нь мэдэхгүй байна, эхлээд асууж тодруулах хэрэгтэй” гэсэн. Ийм хариу илгээсний дараа зүрх сэтгэлдээ маш их амар тайвныг мэдэрсэн. Үнэнч шударга байх нь хүн чанарын, зөв замаар явахын хамгийн үндсэн тал гэдгийг улам их мэдэрсэн шүү.


18. Тав тух хөөцөлдөхийн үр дагавар

Лингшуан, Испани

Би чуулганд тусгай эффект бүтээх үүрэгтэй. Бүтээл хийх үеэр би нэлээд хэцүү төсөл авахаараа кадр бүр дэх эффектийг удаа дараа туршиж, өөрчлөх ёстой болдог, тэгээд бүтэлгүйтэл олонтоо гардаг юм. Ах эгч нарын маань төсөл харьцангуй энгийн байгааг, тэд илүү олон төсөл дуусгасныг анзаараад би, “Миний төслүүд техникийн шаардлага өндөртэй, бодож, материал олж, суралцахад цаг зарцуулах ёстой, бас үйлдвэрлэлийн орчил урттай юм байна. Хэрвээ төслүүд арай энгийн байсан бол тийм их төвөг удахгүй шүү дээ. Би зүгээр л зарим нэг энгийн арга, чадвар эзэмших хэрэгтэй болно, бас үйлдвэрлэлийн орчил ч богиносоод, ингэснээр төслүүд арай төвөг багатай болно” гэж бодсон. Үүний дараагаас үүрэгтээ аль төсөл нь хэцүү, аль нь энгийн эсэхийг үнэлээд, алийг нь авахаа шийддэг боллоо. Нэг удаа хийх энгийн төсөл сонгоод, хүндрэлтэй төслүүдийг ах эгч нартаа үлдээсэн юм. Ах эгч нар маань яаж бэлхнээ зөвшөөрч байгааг хараад, “Би зүгээр л бэрхшээл нүүрлэхэд ухарч няцаж байсан юм биш үү?” гээд сэтгэл жаахан түгшсэн. Гэхдээ дараа нь, “Хэцүү төсөлд миний дэндүү их цаг, хөлс хүч ордог, бас оюуны хэт их хүчин чармайлт зарцуулагддаг юм чинь би энгийн төсөл сонгосон нь дээр” гэж бодогдлоо. Хожим нь, тусгай эффектийн нэг төслөө сайжруулах боломж байгаа мэт санагдсан ч үүнийг өөрчлөх гэж хэт шаргуу ажилламааргүй байсан, тэгээд ах эгч нар маань ямар ч асуудал олж хараагүйг анзаарсан учраас үүнийг өөрчлөлгүй, зүгээр өнгөрөөсөн юм. Заримдаа би асуудал гарах үед энэ талаар хальт бодоод, дараа нь ах эгч нар дээрээ очиж асуудаг байлаа. Ингэх нь асуудлыг хурдан шийдвэрлэж, намайг ядраадаггүй учраас ажлаа дуусгах амархан арга гэж санагдсан. Гэхдээ ингэх үедээ өөрийгөө буруутгах мэдрэмж төрдөг байсан юм. Зарим асуулт үнэндээ энгийн, багахан чармайлтаар өөрөө шийдвэрлэчхэж болохоор байсан. Бас ах эгч нараасаа асууснаар тэдний үүрэгт саад болдог ч би өөрийгөө эргэцүүлж, ойлгох гэж оролдоогүй. Иймээс үүргээ биелүүлдэг байдалд минь иймэрхүү заль мэх хэвийн үзэгдэл болсон.

Дараа нь би видео хийх үүрэгт шилжлээ. Тэгээд видео хийхээс гадна ах эгч нараа суралцахад нь удирдан чиглүүлж, бүх хүний мэргэжлийн чадварыг нэмэгдүүлэх ёстой болсон учраас ердийнхөөсөө илүү их ажиллах ёстой байсан. Мэргэжлийн чадварт суралцах ёстойгоос гадна ах эгч нартаа хэрэгцээтэй байгаа зүйлд үндэслээд материал олж, хичээл бэлтгэх ёстой байлаа. Энэ бүгд хэцүү, ядаргаатай ажил мэт санагдсан. “Урьдын үүрэг минь дээр байж. Би ийм олон ачаа, дарамттай байгаагүй. Өөрийнхөө төслийг дуусгахад л болдог байсан. Одоо бүр ч их ажилтай, санаа зовох зүйл бүр ч ихтэй болчихлоо” гэж бодогдсон. Энэ бүгдийн талаар бодоод толгой өвдсөн юм. Дараа нь, би яаж цаг хэмнэж, тэгтлээ ядрахгүй байж болох талаар бодож эхлэн, ах эгч нартаа тусгай эффектийн зааварчилгаа явуулахаар шийдлээ. Тэгснээр ах эгч нар маань эдгээрийг судалж, би материал олоход цаг зарцуулах албагүй болох байсан. Бодох тусам үүнээс дээр арга байх боломжгүй мэт санагдсан юм. Хэсэг хугацааны дараа, ах эгч нар маань зааварчилгаа өөрсдийнх нь асуудлыг шийдвэрлээгүй гэсэн. Тухайн үед би жаахан буруутайгаа мэдэрсэн юм. Иймээс өөр сонголтгүй болж, бүх хүнд энгийн байдлаар заах зарим нэг материал олчхоод, “За, би бүх хүнд зориулаад хичээл бэлдсэн, миний ажил дууслаа” гэж бодсон. Төд удалгүй манай багийн ахлагч, “Ойрд ах эгч нар техникийн асуудлаас болоод видео тааруухан хийгдэж, үе үе дахин засварт орж, үүнээс үүдээд ахиц саатаж байна гэж хэлсэн” гэлээ. Үүнийг сонсоод би өөрийгөө эргэцүүлж, ойлгох гэж хичээгээгүй, харин энэ үүрэгт зовж, төлөөс төлөх шаардлагатайгаас гадна аливаа зүйл буруугаар эргэвэл хариуцлага хүлээх шаардлагатай гэж санаад, энэ үүргийг бүр ч хиймээргүй болсон юм. Нэг өдөр, удирдагч маань над дээр ирээд, намайг үүргээ хоёрын хооронд хийж, залхай байна гэж илчлэн, надтай харьцаад, өөрчлөлт гарахгүй бол намайг хална гэлээ. Удирдагчийнхаа тэгж хэлэхийг сонсоод би үүргээ хоёрын хооронд хийж байгаа гэдгээ хүлээсэн ч огт гэмшээгүй юм. Цаашид үүрэгтээ нүүр тулах ёстой болох бэрхшээл, асуудлыг бодоод, ийм үүрэг гүйцэтгэхийг хүсэхээ больсон. Арай амархан үүрэгт шилжихийг хүссэн. Маргааш нь удирдагч дээрээ очоод, “Би энэ үүргийг биелүүлэх чадваргүй юм байна. Өөр үүрэгт шилжмээр байна” гэж хэллээ. Үүнийг сонссоныхоо дараа удирдагч надтай харьцаад, “Та үнэхээр энэ үүргийг биелүүлж чаддаггүй гэж үү? Үнэндээ та оролдож үзсэн юм уу? Та хүнд ажлаас зайлсхийдэг, үргэлж хоёрын хооронд юм хийж, заль гаргахаар хичээдэг, бас муу хүн чанартай юм. Эдгээр ааш авирыг харгалзан үзэхэд, та үнэхээр энэ үүрэгт зохихгүй юм байна” гэсэн. Удирдагчийнхаа ингэж хэлэхийг сонсоод миний зүрх сэтгэл гэнэт хоосрох шиг санагдсан юм. Студид эргэж очиход бусад эгч үүргээ биелүүлээд завгүй байгаа харагдлаа. Харин би халагдаж, үүргээ алдчихаад, ихэд гутарсан. Үнэхээр үүргээ алдаж магад гэж хэзээ ч бодож байгаагүй шүү. “Би энэ үүргийг хүсээгүй, гэхдээ надад өөр үүрэг өгч болох л байсан. Яагаад үүргээ гүйцэтгэх эрхийг минь хасчхав аа?” гээд тухайн үед бүр зүрх сэтгэлдээ өөрийгөө өмөөрч байсан. Гэхдээ дараа нь, “Бурхан бүх зүйл дээр дээд эрх барьдаг. Намайг халснаар Бурханы зөвт зан чанар нүүрлэж байна. Би дуулгавартай дагаж, өөрийгөө эргэцүүлэх хэрэгтэй” гэж бодсон. Удаах өдрүүдэд нь, удирдагчдаа халагдаж байгаа дүр зураг миний сэтгэлд кино мэт ахин дахин үзэгдсэн юм. Удирдагчийн хэлсэн үг, ялангуяа намайг муу хүн чанартай гэснийг нь бодоод шаналсан. Би өөрийгөө яаж эргэцүүлж, мэдэхээ мэдэхгүй байсан учраас зовсондоо, намайг өөрийгөө ойлгоход замчлаач гэж гуйхаар Бурханд залбирсан.

Дараа нь Бурханы үгийн ийм хэсгийг харсан юм, “Аливааг маш хөнгөн хийсвэр, хариуцлагагүй зохицуулах нь завхарсан зан чанар дотор байдаг зүйл бус уу? Энэ нь ямар зүйл вэ? Энэ нь өөдгүй байдал; тэд бүх хэрэг явдал дээр ‘бараг зөв байна’, ‘дөхөж байна’ гэцгээдэг; энэ нь ‘магадгүй’, ‘боломжтой’, ‘таваас дөрөв’ гэх хандлага юм; тэд аливааг хааш яаш хийж, хамгийн наад захын юм хийгээд сэтгэл ханаж, юмыг чадан ядан хийхдээ ханамжтай байдаг; тэгээд юмыг нухацтай авч үзэж, нягт нямбай байхаар мэрийх нь ямар ч утгагүй гэж үздэг бөгөөд зарчмыг эрж хайх нь бүр ч утгагүй санагддаг. Энэ нь завхарсан зан чанар доторх зүйл бус уу? Энэ нь хэвийн хүн чанарын илрэл мөн үү? Үүнийг биеэ тоосон зан гэж нэрлэх нь зөв, дур зоргоороо гэж нэрлэх нь ч бүрэн тохиромжтой—гэхдээ үүнийг төгс илэрхийлэхэд тохирох цорын ганц үг бол ‘өөдгүй’ юм. Ийм өөдгүй байдал дийлэнх хүний хүн чанарт байдаг; бүх хэрэг явдал дээр тэд чадах чинээгээрээ хамгийн багыг хийж, юун дээр зүгээр өнгөрч болохоо харахыг хүсдэг бөгөөд хийдэг бүх юманд нь үл ялиг ов мэх байдаг. Тэд чадаж байвал бусдыг мэхэлж, боломжтой үед хүчээ нөөдөг бөгөөд асуудлыг бодолцож үзэхдээ нэг их цаг хугацаа зарцуулж, бодол болохыг үзэн яддаг. ‘Илчлэгдэхээс зайлсхийж, ямар ч асуудал үүсгэхгүй, ямар ч хариуцлага хүлээхгүй байгаа цагт үүнийг аргацаан өнгөрүүлж болно. Ажлыг сайн хийнэ гэдэг дэндүү төвөгтэй’ гэж тэд дотроо боддог. Тийм хүмүүс юуг ч төгс суралцдаггүй бөгөөд хичээл номдоо зүтгэл гаргадаггүй. Тэд асуудлын ерөнхий дүр зургийг л олж аваад, өөрсдийгөө үүнд мэргэшсэн гэцгээн, дараа нь үүндээ түшиглэн юмыг аргацаадаг. Хүмүүс аливаа зүйлд ийм хандлага баримталдаг биш үү? Энэ сайн хандлага мөн үү? Хүмүүс, үйл явдал, аливаа зүйлийн талаар тиймэрхүү хүмүүсийн баримталдаг ийм хандлага нь цөөн үгээр бол ‘аргацааж буй’ хэрэг бөгөөд иймэрхүү өөдгүй байдал завхарсан бүх хүн төрөлхтөнд оршдог. Хүн чанартаа өөдгүй байдалтай хүмүүс хийдэг ямар ч зүйлдээ ‘аргацаах’ үзэл бодол баримталдаг. Энэ нь тэдэнд аливааг зохистой хийх боломж олгодог уу? Үгүй. Тэгэхээр тэд аливааг хийж дуусгаж чаддаг уу? Тэгэх бүр ч боломжгүй.” “Сурвалжит, дорд хүнийг хооронд нь яаж ялган таньж болох вэ? Зүгээр л хүмүүс, үйл явдал, аливаа зүйлд хандах хандлага, арга замыг нь хар—тэд хэрхэн үйлдэж, аливааг яаж зохицуулж, асуудал гарахад яаж аашилдгийг хар. Жудагтай, нэр төртэй хүмүүс үйлдэлдээ няхуур, нухацтай, мэрийлттэй байдаг бөгөөд золиос гаргахад бэлэн байдаг. Жудаггүй, нэр төргүй хүмүүс үйлдэлдээ замбараагүй, хааш яаш байдаг бөгөөд үргэлж заль мэх гаргах гэж үзэн, зүгээр л аргацаахыг байнга хүсдэг. Тэд ямар ч чадварыг төгс эзэмшдэггүй бөгөөд хэдий удаан суралцлаа ч чадвар, мэргэжлийн асуудал дээр мэдлэггүй байдалдаа будилсан хэвээр үлддэг. Тэднээс хариулт нэхэхгүй бол бүх зүйл зүгээр мэт санагддаг ч хариулт нэхмэгц тэд балмагдаж, духан дээр нь хөлс бурзайгаад, ямар ч хариу өгдөггүй. Тийм хүмүүс ёс жудаг муутай байдаг” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Хоёрдугаар хэсэг)”). Бурханы үг, тэр дундаа “Тэд чадаж байвал бусдыг мэхэлж, боломжтой үед хүчээ нөөдөг,” “Жудаггүй, нэр төргүй хүмүүс үйлдэлдээ замбараагүй,” “ёс жудаг муутай” гэх үг нь зүрх сэтгэлийг минь зүссэн. Үг бүр нь миний үүрэгтээ хандах хандлага, хүн чанарыг илчилсэн. Би үүргээ яг ингэж биелүүлдгээ ухаарлаа. Хийдэг бүхнээ аргацааж, аливааг ердөө л боломжийн стандартад хийдэг байсан. Бүх зүйл дээр махан биеийн ашиг сонирхлоо бодолцож, зовохгүй байх арга хайгаад, яаж үүргээ сайн биелүүлэх вэ гэж хэзээ ч бодоогүй. Махан биеийн тав тухын төлөө, бас зовж, төлөөс төлөхгүй гэсэндээ би тусгай эффект хийхдээ үргэлж илүү амархан төсөл хийхээр сонгодог байлаа. Бүтээл хийх явцад асуудал болон сайжруулах боломж бололцоо олж харлаа ч гэсэн эдгээрийг өөр хэн ч олж хараагүй цагт байгаагаар нь үлдээдэг байсан. Видео хийх үүрэгтээ би мэргэжлийн чадварт суралцаж, ах эгч нараа суралцахад нь удирдан чиглүүлэх хэрэгтэй болсон. Энэ үүргийг биелүүлэх дэндүү дарамттай, хэт их зовлон үүсгэдэг гэж санагдан, энэ талаар бодохоос ч ядаргаатай байсан учир махан биеийн тав тухынхаа төлөө ах эгч нараа бие даан суралцуулахаар арга заль, ов мэх гаргаж үзсэн, тэгснээр тэдний чадвар хэзээ ч сайжраагүй, бас үүргийнх нь үр нөлөө багасаж, ажлын ахиц саатахад хүрсэн. Би үүрэгтээ хаа сайгүй арга заль, ов мэх ашиглаж, Бурханы гэрийн ажлын талаар, мөн үүргээ яаж сайн биелүүлэх талаар хэзээ ч бодож үзээгүй. Би огт хүн чанаргүй байж! Үнэхээр аминчхан, жигшүүртэй, ёс жудаг муутай байж. Эдгээрийг эргэцүүлээд ихэд харамсаж, буруутайгаа мэдэрсэн юм.

Дараа нь Бурханы ийм үг уншсан, “Үүргээ биелүүлж байх хугацаандаа, зарим хүн гаднаа ямар ч ноцтой асуудалгүй юм шиг харагддаг. Тэд илт муу юм хийдэггүй; саад тотгор, үймээн самуун учруулдаггүй, эсвэл антихристүүдийн замаар алхдаггүй. Үүргээ гүйцэтгэхдээ тэд ямар нэг томоохон алдаа юм уу зарчмын асуудал гаргадаггүй мөртөө нэг л мэдэхэд, үнэнийг хүлээн авдаггүй, үл итгэгчдийн нэг гэдэг нь цөөн хэдхэн жилийн дотор илчлэгддэг. Яагаад тэр вэ? Бусад хүмүүс асуудлыг олж харж чаддаггүй боловч Бурхан энэ хүмүүсийн зүрх сэтгэлийн гүнийг шинжиж, асуудлыг олж хардаг. Тэд үргэлж хааш яаш байж, үүндээ гэмшихгүй байж ирсэн. Цаг хугацаа өнгөрөхийн хэрээр тэд аяндаа илчлэгдэнэ. Гэмшихгүй хэвээр байх гэж юу гэсэн үг вэ? Тэд үүргээ гүйцэтгэж байсан ч гэсэн үргэлж буруу хандлагатай, хайнга, хааш яаш, хайхрамжгүй хандлагатай байсан бөгөөд өөрсдийгөө зориулах нь бүү хэл, хэзээ ч хичээнгүй байгаагүй. Тэд бага зэрэг хичээл чармайлт гаргаж болох ч зүгээр л дүр эсгэж байдаг. Өөрийгөө бүрэн зориулдаггүй бөгөөд гэм буруу нь эцэс төгсгөлгүй. Бурханы нүдээр бол, тэд хэзээ ч гэмшээгүй; үргэлж хааш яаш байж ирсэн, тэдэнд хэзээ ч өөрчлөлт гараагүй—өөрөөр хэлбэл, тэд гар дахь муугаа хаяж, Түүнд гэмшдэггүй. Бурхан тэднээс гэмшлийн хандлага хардаггүй, хандлагаа өөрчлөхийг нь ч хардаггүй. Тэд тийм хандлага, тийм арга барилаар өөрсдийн үүрэг, Бурханы даалгаварт тууштай ханддаг. Ерөнхийдөө энэхүү зөрүүд, хатуу зан чанарт ямар ч өөрчлөлт байдаггүй, түүгээр ч барахгүй тэд Бурханд өртэйгөө хэзээ ч мэдэрдэггүй, өөрсдийнх нь хайнга, хааш яаш байдал бол гэм буруу, ёрын муу үйл гэдгийг хэзээ ч мэдэрч байгаагүй. Тэдний зүрх сэтгэлд ямар ч өртэй, гэм буруутай, өөрийгөө зэмлэх сэтгэл байдаггүй, өөрийгөө буруутгах сэтгэл бүр ч байдаггүй. Цаг хугацаа өнгөрөхийн хэрээр, энэ хүн аврагдахын аргагүй гэдгийг Бурхан хардаг. Бурхан юу ч хэлсэн бай, тэд хэчнээн олон номлол сонсож, хэчнээн их үнэнийг ойлгосон ч бай, тэдний сэтгэл хөдөлдөггүй бөгөөд хандлага нь хувирч өөрчлөгддөггүй. Бурхан: ‘Энэ хүнд ямар ч найдвар байхгүй. Миний хэлдэг юу ч түүний зүрх сэтгэлийг хөдөлгөдөггүй, Миний хэлдэг юу ч түүнийг өөрчилдөггүй. Түүнийг өөрчлөх аргагүй. Энэ хүн үүргээ биелүүлэхэд тохирохгүй, Миний гэрт үйлчлэл үзүүлэхэд тохирохгүй’ гэж хэлдэг. Бурхан яагаад тэгж хэлдэг вэ? Яагаад гэвэл, үүргээ гүйцэтгэж, ажил хийх үед нь тэдэнд хэчнээн их тэвчээр, хүлээцтэй байдал гаргалаа гээд ямар ч үр дүнгүй байдаг бөгөөд тэднийг өөрчилж чадахгүй. Энэ нь тэднийг үүргээ сайн гүйцэтгэхэд хүргэж чадахгүй, үнэнийг үнэхээр эрэлхийлэх зам дээр хөл тавих боломжийг тэдэнд олгож чадахгүй. Энэ хүн үнэхээр аврагдах аргагүй. Бурхан хүнийг аврагдах аргагүй гэж тодорхойлох үедээ энэ хүнээс чанга зуурсаар байх уу? Тэгэхгүй. Бурхан түүнийг тавьж явуулна” (Эцсийн өдрүүдийн Христийн яриа номын “Үүргээ биелүүлэхдээ хайнга, хуумгай байх асуудлыг хэрхэн шийдвэрлэх вэ”). “Бурханы даалгаврыг хэрхэн авч үздэг вэ гэдэг чинь маш ноцтой асуудал юм! Хэрэв чи Бурханы даалгасан зүйлийг гүйцэлдүүлж чадахгүй бол Түүний өмнө амьдрахад тохирохгүй бөгөөд шийтгүүлбэл зохино. Хүмүүс Бурханы даалгасан ямар ч даалгаврыг гүйцэлдүүлэх ёстой гэдэг нь Тэнгэрээр тогтоогдож, газраар хүлээн зөвшөөрөгддөг; энэ нь тэдний хамгийн өндөр дээд хариуцлага, яг л амь шиг нь чухал. Хэрвээ чи Бурханы даалгаврыг нухацтай авч үздэггүй бол хамгийн ноцтой байдлаар Түүнээс урваж байгаа хэрэг; ингэвэл чи Иудасаас илүү эмгэнэлтэй бөгөөд хараалгавал зохино” (Эцсийн өдрүүдийн Христийн яриа номын “Хүний уг чанарыг хэрхэн мэдэх вэ”). Бурханы үгийг би ахин дахин уншсан. Тэгээд урьд нь, өнгөн дээрээ үүргээ биелүүлж байгаа мэт харагдсан ч зүрх сэтгэлдээ Бурханаас урваж байснаа ухаарсан юм. Би үүрэгтээ махан биеийнхээ ашиг сонирхол, зовлонгоос зайлсхийх явдлыг л бодолцоод, арга заль, ов мэхээр хоёрын хооронд юм хийсэн. Ажлаа илүү сайн хийж чадахаар байх үедээ ч тэгж хийгээгүй, яагаад гэвэл төдийлөн сайн хийгээгүй ч ядаж л хийлээ, тэр нь хангалттай гэж санагдсан. Би өөрийнхөө хоёрын хооронд юм хийдэг асуудлыг хэзээ ч нухацтай авч үзээгүй, бас хэзээ ч өөрийгөө эргэцүүлж, ойлгох гэж хичээгээгүй. Дараа нь, удирдагч маань намайг илчилж, анхааруулга өгсөн. Үүгээр Бурхан надад гэмших боломж олгож байсан ч би өчүүхэн ч гэмшилгүй, бас л махан биеийн ашиг сонирхлоо бодолцсон. Үүрэгтээ шаргуу хөдөлмөрлөж, төлөөс төлөх шаардлагатай гэдгээ бодоод тэр үүргийг хүсэхээ больсон. Яагаад би тийм мэдрэлгүй, гөжүүд байв аа? Бурхан надад гэмшиж, өөрчлөгдөх боломж удаа дараа олгосон, энэ нь Бурханы надад үзүүлсэн өршөөл байсан, гэтэл би махан биеийн ашиг сонирхлоо л бодолцоод, үнэнийг эрж хайж, өөрийгөө эргэцүүлэлгүй, Бурханыг гөжүүдээр эсэргүүцсээр л байж. Би маш тэрслүү байж! Үүрэг минь Бурханы надад өгсөн даалгавар, хариуцлага байсан, би үүнийг биелүүлэхийн тулд чадах бүхнээ хийх ёстой байсан. Гэтэл би үүргээ сайн биелүүлж чадаагүйгээр зогсохгүй Бурханыг хуурах гэж хоёрын хооронд юм хийж, тэр ч бүү хэл үүргээ голсон байсан. Ингэснээр Бурханаас урвасан биш үү? Бурханы зөвт зан чанар ямар ч халдлагыг хүлцдэггүй, Бурхан миний хийсэн бүх зүйлийг үзэн ядсан юм. Намайг халсан нь Бурханы зөвт байдлыг харуулсан. Үүнийг ухаараад би бага зэрэг айлаа. Бас Бурханы сэтгэлийг шархлуулах зүйл хийсэндээ харамссан. Цаашид ингэж хоёрын хооронд юм хийж болохгүй. Би гэмшиж, өөрчлөгдөх ёстой байлаа.

Дараа нь, би ах эгч нартайгаа хамт сайн мэдээ түгээсэн юм. Зарчмыг мэддэггүй, хүмүүстэй ярилцахдаа муу байсан учраас тэр үүрэг маш хэцүү санагдаж, дахиад л шаргуу ажиллаж, төлөөс төлмөөргүй байсан. Гэхдээ үүрэгтээ хандах урьдын хандлагаа бодоод, сайн мэдээ номлох боломжтой байгаа минь Бурханы үзүүлсэн агуу өршөөл гэдгийг ухаарсан. Би асуудал тулгарах үед урьдынх шигээ зугтах учиргүй. Үүнийг ухаармагцаа арай өөдрөг боллоо.

Хожим нь бас өөрийгөө эргэцүүлж, үүрэг минь төвөгтэй санагдах үед яагаад ухарч няцахыг хүсдэг юм бол гэж гайхсан. Тийм зүйл болох үед намайг ямар уг чанар хянаж байв? Дараа нь, Бурханы үгийн уншлагын нэг видео үзсэн. Төгс Хүчит Бурхан ингэж хэлсэн байдаг: “Өнөөдөр чи Миний хэлдэг үгэнд итгэдэггүй, тэдгээрт огт анхаарал хандуулдаггүй; энэхүү ажил түгэх өдөр ирэх үед чи үүнийг бүхэлд нь хараад харамсана, тэгээд тэр үед цочин мэгдэнэ. Ерөөл байгаа ч чи хэрхэн эдлэхээ мэддэггүй, үнэн байгаа ч чи эрэлхийлдэггүй. Чи өөрийгөө басамжилж байгаа бус уу? Өнөөдөр, Бурханы ажлын дараагийн алхам хараахан эхлээгүй байгаа хэдий ч чамд тавьсан шаардлага, амьдран харуул гэж чамаас шаардсан зүйлд ямар ч илүүц зүйл байхгүй. Маш их ажил, маш их үнэн байгаа; тэдгээрийг чи мэдвэл зохистой бус уу? Бурханы гэсгээлт, шүүлт чиний сүнсийг сэрээх чадваргүй гэж үү? Бурханы гэсгээлт, шүүлт чамайг өөрийгөө үзэн ядахад хүргэх чадваргүй гэж үү? Чи Сатаны нөлөөн дор амар амгалан, баяр хөөртэй, бие махбодын багахан тав тухтай байдалд амьдрахдаа сэтгэл хангалуун байна уу? Чи бүх хүнээс хамгийн дорд муу нь биш гэж үү? Авралыг харсан мөртөө үүнийг олж авахаар зорьдоггүй хүмүүс бол хамгийн тэнэг хүмүүс; тэд бол махан биеийн хүсэлд шунадаг, Сатаныг таашаадаг хүмүүс юм. Бурханд итгэх итгэл чинь ямар ч төвөгтэй байдал, гай зовлон, өчүүхэн төдий ч хүндрэл бэрхшээлд хүргэхгүй гэж чи найддаг. Чи дандаа эдгээр үнэ цэнгүй зүйлийг эрэлхийлдэг ба амийг ямар ч үнэ цэнгүй гэж үзээд, харин хэрээс хэтэрсэн бодлоо үнэнээс түрүүнд тавьдаг. Чи үнэхээр үнэ цэнгүй! Чи гахай шиг амьдардаг—чи гахай, нохойноос ямар ялгаатай юм бэ? Үнэнийг эрэлхийлдэггүй, харин махан биеийг л хайрладаг хүмүүс бүгд араатан биш гэж үү? Сүнсгүй үхдэлүүд бүгд алхаж яваа цогцос биш гэж үү? Та нарын дунд хэчнээн их үг яригдсан бэ? Та нарын дунд хийгдсэн ажил өчүүхэн төдий гэж үү? Та нарын дунд Би хэчнээн ихийг өгсөн бэ? Тэгвэл чи яагаад үүнийг олж аваагүй юм бэ? Чамд гомдоллох зүйл юу байгаа юм бэ? Чи махан биеийг хэтэрхий их хайрладаг учраас юу ч олж аваагүй биш гэж үү? Чиний бодол хэтэрхий туйлширснаас энэ нь болсон бус уу? Хэтэрхий тэнэгээс чинь болсон бус уу? Хэрвээ чи эдгээр ерөөлийг олж авч чадахгүй бол чамайг авраагүйн төлөө Бурханыг буруутгаж болох уу? Чиний эрэлхийлдэг зүйл бол Бурханд итгэснийхээ дараа амар амгаланг олж чадах явдал, хүүхдүүд чинь өвчин хуучаас ангид байх, нөхөр чинь сайн ажилтай байх, хүү чинь сайн эхнэр олж авах, охин чинь дажгүй нөхөртэй болох, үхэр адуу чинь газраа сайн хагалах, ургац ургахын тулд жилийн турш цаг агаар сайхан байх. Чиний эрэлхийлдэг зүйл энэ. Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байх, ургац чинь үерт автахгүй байх, ямар ч гамшигт нэрвэгдэхгүй байх, Бурханы тэвэрт амьдрах, тохитой гэр оронд амьдрахын төлөө байдаг. Махан биеийн таашаалыг үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс байдаг уу? Чи араатан биш гэж үү? Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү? Гахай хүний амьдралыг эрэлхийлдэггүй, цэвэрлүүлэхийг зорьдоггүй ба амьдрал гэж юу болохыг ойлгодоггүй. Өдөр болгон ходоодоо дүүртэл идчихээд зүгээр л унтаад өгдөг. Би чамд үнэн замыг өгсөн, гэсэн ч чи үүнийг олж аваагүй: Чи гар хоосон байгаа. Чи гахайных шиг амьдралаа үргэлжлүүлэхийг хүсэж байна уу? Тийм хүмүүс амьд байхын ач холбогдол юу вэ? Амьдрал чинь жигшүүртэй агаад олиггүй, чи бохир заваан, садар самуун дунд амьдардаг, ямар ч зорилгыг эрэлхийлдэггүй; чиний амьдрал хамгийн олиггүй биш гэж үү? Чамд Бурханыг харах нүүр байгаа юу? Хэрвээ чи ийм маягаар үргэлжлүүлбэл юу ч олж авахгүй биш үү? Үнэн зам чамд өгөгдсөн, гэхдээ үүнийг эцэстээ олж авах уу, үгүй юу гэдэг чинь чиний хувийн эрэл хайгуулаас хамаарна” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Бурхан надаас нүүр тулан асууж байгаа юм шиг Бурханы асуулт болгон миний зүрх сэтгэлийг зүсэж, Бурханд би дэндүү их өртэйгөө мэдэрсэн. Биднийг үнэнийг олж авч, завхарсан зан чанараасаа ангижирч, аврагдах боломжтой болоосой гэсэндээ бие махбодтой болсон Бурхан биднийг усалж, хангахаар маш их үнэнийг илэрхийлснийг бодлоо. Энэ нь хүн төрөлхтнийг гэх Бурханы хамгийн агуу ерөөл юм. Үнэхээр ухаалаг хүмүүс Бурханы ажлын олгодог боломжийг нандигнаж, үнэнийг эрэлхийлэх, бүтээгдсэн зүйлийн үүрэг биелүүлэх, үүргээ биелүүлэхдээ амь зан чанараа өөрчлөхөөр эрэлхийлэх, эцэст нь үнэнийг ойлгох, Бурханаар бүрэн аврагдахад цаг заваа ашиглана. Харин харалган, мэдлэггүй хүмүүс махан биеийн таашаалын төлөө зүтгэж, амиа аргацаагаад, үнэнийг эрэлхийлэх гэж шаргуу хөдөлмөрлөдөггүй. Тэд хийсэн дүр эсгэж, үүрэгтээ багахан зүтгэл гаргадаг, хэчнээн удаан итгэлээ ч гэсэн үнэнийг хэзээ ч ойлгодоггүй, бас амь зан чанараа огт өөрчилдөггүй, тэгээд эцэстээ Бурханаар таягдан хаягддаг. Би өөрийнхөө талаар бодлоо. Би яг ийм мэдлэггүй хүн байсан юм биш үү? “Амьдралын аясаар амьдар”, “Залхуу байх ерөөлтэй” гэх мэт сатанлаг гүн ухаан миний амьдралдаа баримталдаг зарчим байсан. Өдөр бүр би байгаа байдалтайгаа эвлэрч, амиа аргацаахаар ажиллаж, махан биеийн тав тух хөөцөлддөг байж. Бурханд өчнөөн жил итгэхдээ үнэнийг эрэлхийлээгүй, бас зан чанараа өөрчлөх, үүрэг минь Бурханы хүсэлд нийцэж байгаа эсэхэд анхаараагүй. Махан биеийн таашаал минь надад Бурханы хүслээс илүү чухал байсан учраас үүрэгтээ зовж, төлөөс төлөх шаардлагатай болох болгонд хоёрын хооронд юм хийж, арга заль, ов мэх гаргаж, үүргээ ямар ч үр дүнгүй болгож, Бурханы гэрийн ажлыг саатуулсан. Тэгсэн мөртөө л би огт харуусаж, буруутайгаа мэдрээгүй. Тав тухад хорхойссоноор би гажуудаж, сайжрахыг хайхардаггүй, бодлогогүй болсон. Би зүгээр л амьдралаа үрэн таран хийж байсан биш үү? Би адгууснаас юугаараа ялгаатай байсан юм бэ? Эдгээр сатанлаг хор нь хүмүүсийг завхруулахаар Сатаны ашигладаг төөрөгдөл гэдгийг би эцэст нь олж харсан. Эдгээр нь хүмүүсийг тав тух хөөцөлдөх, сайжрах гэж эрэлхийлэлгүй гажуудах, эцэстээ мэдлэггүйгээр үхэхэд хүргэдэг. Үүргээ алдсандаа би өөрөө л буруутай байсан. Би хэт залхуу, өөрийнхөө ёс жудагт хөнгөн хуумгай ханддаг, хэний ч итгэл даахааргүй байсан, үүнд ах эгч нар маань ой гутаж, Бурхан үүнээс болж намайг үзэн ядахад хүрсэн юм. Урьд нь надад өндөр шаардлагатай, олон даалгавартай үүрэг зовлонтой эн дүйцэхүйц санагддаг байлаа. Гэхдээ энэ нь үүргийнхээ төлөө зовох явдал огт биш байсан. Харваас би дэндүү залхуу, аминчхан уг чанартай, махан биед хэт анхаардаг байж. Үүрэгт маань бэрхшээл гарах үед бид зовж, төлөөс төлөх ёстой болдог ч эдгээр нь бүгд бидний тэсвэрлэж чадах зүйл байдаг. Учир нь Бурхан бидэнд даашгүй ачаа хэзээ ч өгдөггүй. Бурхан намайг өөрийгөө мэдэж, асуудал шийдвэрлэхийн тулд үнэнийг эрж хайж, амь зан чанараа өөрчлөөсэй гэсэндээ завхарсан зан чанар, дутагдлыг минь харуулахад эдгээр бэрхшээлийг ашигласан. Үүний хажуугаар, Бурхан намайг эдгээр бэрхшээлтэй тулгараад Өөрт нь найдахад суралцаж, чин сэтгэлээсээ итгэж чадна гэж найдсан. Урьд нь би мэдлэггүй, харалган байгаад, Бурханы хүслийг ойлгоогүй. Үнэнийг олж авч, Бурханаар төгс болгуулах олон боломжийг алдаж, ийм гайхалтай цаг хугацааг хий дэмий өнгөрөөсөн. Хэдийгээр би махан биеийн тав тухтай, зовохгүй, нэг их төлөөс төлөхгүй байсан ч ямар ч үнэнийг эзэмшээгүй, бас завхарсан зан чанараа шийдвэрлээгүй, тэгээд үүрэгтээ ямар ч сайн үйл хураалгүй, Бурханы гэрийн ажлыг саатуулж, Бурханы ойг гутаасан. Ийм мунгинаа байдлаар амьдарсаар байвал эцэстээ би Бурханы авралыг бүрмөсөн алдах байлаа. Тухайн үед би өөртөө дотор муухайрч, ой гутаж, цаашид адгуус шиг амьдрахыг хүсээгүй.

Нэг өдөр, би сүнслэг үйл ажиллагааныхаа үеэр Бурханы үгийн бас нэг хэсгийг уншсан. “Өнөөдрийн эрэл хайгуул тэр чигтээ ирээдүйн ажлын суурийг тавихын төлөө байдаг, мөн Бурханаар ашиглагдаж, Түүнд гэрчлэл хийж чадахын төлөө байдаг. Хэрвээ чи үүнийг эрэл хайгуулынхаа зорилго болговол Ариун Сүнсний өмнө байж чадна. Эрэл хайгуулдаа өндөр зорилго тавих тусам чи төдий чинээ төгс болгуулж чадна. Үнэнийг хэдий чинээ их эрэлхийлнэ, Ариун Сүнс төдий чинээ их ажилладаг. Эрэл хайгуулдаа эрч хүчээ зориулах тусам чи төдий чинээ ихийг олж авна. Ариун Сүнс хүмүүсийг дотоод байр байдлынх нь дагуу төгс болгодог. Зарим хүн, Бурханд ашиглагдахыг, эсвэл Түүгээр төгс болгуулахыг хүсэхгүй байна, зүгээр л махан бие нь эсэн мэнд байж, ямар ч золгүй явдал амсахгүй байхыг хүсэж байна гэж хэлдэг. Зарим хүн хаанчлалд орохыг хүсдэггүй мөртөө ёроолгүй нүхэнд унахыг хүсдэг. Тэр тохиолдолд Бурхан хүслийг чинь бас биелүүлж өгнө. Чи юу ч эрэлхийлдэг бай, Бурхан биелүүлнэ. Тэгвэл чи одоо юу эрэлхийлж байна вэ? Төгс болгуулахыг уу? Одоогийн үйлдэл, зан авир чинь Бурханаар төгс болгуулж, Түүгээр авхуулахын төлөө байдаг уу? Чи өдөр тутмын амьдралдаа өөрийгөө байнга ингэж үнэлж дүгнэх ёстой. Хэрэв чи ганцхан зорилгыг эрэлхийлэхэд зүрх сэтгэлээ бүрэн зориулдаг бол Бурхан чамайг гарцаагүй төгс болгоно. Энэ бол Ариун Сүнсний зам юм. Ариун Сүнс хүмүүсийг залж чиглүүлдэг замд хүмүүсийн эрэл хайгуулаар хүрдэг. Чи Бурханаар төгс болгуулж, авхуулахыг хэдий чинээ их хүсэн тэмүүлнэ, Ариун Сүнс чиний дотор төдий чинээ их ажиллана. Эрж хайж чадахгүй байх тусмаа чи улам сөрөг болж, ухарч буцдаг ба Ариун Сүнсний ажиллах боломж төдий чинээ үгүй болдог; цаг хугацаа өнгөрөхийн хэрээр Ариун Сүнс чамайг орхино. Чи Бурханаар төгс болгуулахыг хүсэж байна уу? Бурханаар авхуулахыг хүсэж байна уу? Бурханд ашиглагдахыг хүсэж байна уу? Бурханы үйлдэл та нараар илэрхийлэгдсэнийг орчлон ертөнц болон бүх зүйлд харуулахын тулд та нар Бурханаар төгс болгуулж, авхуулж, ашиглуулахын төлөө бүхнийг хийхээр хичээх ёстой. Та нар бол бүх зүйлийн эзэн, оршин байгаа бүхний дундаас та нар өөрсдөөрөө дамжуулан гэрчлэл болон алдар сууг Бурханд эдлүүлнэ—энэ нь, хамгийн их ерөөгдсөн үеийнхэн гэдгийн чинь нотолгоо юм!” (Үг нь махбодоор илэрсэн номын “Зан чанар нь өөрчлөгдсөн хүмүүс бол Бурханы үгийн бодит байдалд орсон хүмүүс юм”). “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой. Хэрвээ чи энгийн дорд амьдралаар амьдардаг ба ямар ч зорилгыг эрэлхийлдэггүй бол амьдралаа дэмий үрж байгаа хэрэг биш гэж үү? Чи тийм амьдралаас юу олж авч чадах юм бэ? Чи нэг үнэний төлөө бие махбодын бүх таашаалыг орхих ёстой ба багахан таашаалын төлөө бүх үнэнийг хаях ёсгүй. Иймэрхүү хүмүүст ямар ч ёс жудаг, нэр хүнд байдаггүй; тэдний оршин тогтнолд ямар ч утга учир байдаггүй!” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Үүрэгтээ үнэнийг олж авахын тулд махан биеэс урваж, үнэнийг хэрэгжүүлэх хэрэгтэй, тэгснээр эцэст нь Бурханаар төгс болгуулна гэдгийг би Бурханы үгээс ойлгосон юм. Энэ нь амьдрах хамгийн утга учиртай, үнэ цэнтэй арга. Махан биеийн зуурдын тав тухын төлөө үнэнийг хаявал нэр төргүй амьдарч, Ариун Сүнсний ажлыг алдаад, эцэстээ Бурханаар таягдан хаягдаж, аврагдах боломжоо алдана шүү дээ. Би бас, махан биеийн тав тухад хорхойсох асуудлыг шийдвэрлэхийн тулд үнэнийг эрэлхийлдэг зүрх сэтгэлтэй байж, аливаа зүйл тохиолдох үед өөрсдийгөө үргэлж эргэцүүлж, үүрэгтээ хүчин чармайлтаа төвлөрүүлэх хэрэгтэй, бас бэрхшээлтэй тулгарах үедээ махан биеэс татгалзаж, өөрсдийгөө орхиж, Бурханы гэрийн ажлыг хамгаалж чаддаг байх хэрэгтэй гэдгийг олж мэдсэн. Ингэснээр Ариун Сүнсний удирдамж, ажлыг хүлээн авдаг юм байна лээ. Эдгээрийг ухаармагц зүрх сэтгэл минь гэгээлэг болсон мэт санагдаж, махан биеийг хаяж, үүрэгтээ бүх хүчин чармайлтаа гаргана гэж тангарагласан даа.

Дараа нь би сайн мэдээ яаж сайн номлохоо мөс чанартайгаар бодолцлоо. Тэгээд зарчим тодорхойгүй байх үед ах эгч нартайгаа эрж хайж, бусад бүх хүнтэй хамт суралцахад цаг гаргасан. Хожим нь, сайн мэдээ номлохын тулд илүү их зүйл хийх ёстой болоход надад эдгээр нь тийм ч төвөгтэй санагдахаа болилоо. Харин ч, эдгээр нь миний хийх учиртай зүйл, миний хариуцлага гэж санагдсан. Би өдөр бүр маш завгүй байсан ч өөрийгөө баяжуулсан мэт санагдсан.

Гэнэт нэг өдөр манай удирдагч над дээр ирснээ тусгай эффект хийх үүрэгтээ эргээд орооч гэж хүслээ. Энэ мэдээг сонсоод би маш их догдолсон шүү. Бурханд талархахаас өөр хэлэх үг олдохгүй байсан. Урьд нь махан биед анхаарч, үүргээ хоёрын хооронд хийдэг байснаа санаад Бурханд ялангуяа өртэйгөө мэдэрсэн. Урьдын алдаагаа залруулж чадахгүй учраас одоо л үүрэгтээ Бурханы хайрыг хариулж болох байлаа. Дараа нь, үүрэгт минь бэрхшээл тулгарах үед би ухамсартайгаар Бурханд залбираад, яаж шийдвэрлэхээ бодож үздэг болсон. Нэг удаа, тусгай эффектийн нэг төсөл минь жаахан тааруухан болж, багийн ахлагч болон хариуцсан хүн нь үүнийг яаж засахаа мэдэхгүй байлаа. Би бас бэрхшээлд гацчихаад, үүнийг яаж засаж эхлэхээ мэдэхгүй байсан юм. Тэгээд, “Үүнийг засахаар үргэлжлүүлэн оролдож, цагаа зарж, үүн дээр ажиллавал зөв болгож чадах эсэхээ мэдэхгүй юм, тэгэхээр үүнийг өөр хүн хийх ёстой байх” гэж бодсон. Ингэж бодсоноор дахиад бэрхшээлээс зайлсхийх гэж байгаагаа ухаарсан учир Бурханд даруйхан залбирлаа. Бурханы ийм үг надад санагдсан, “Өмнө чинь үүрэг байх үед, үүнийг чамд даалгасан байх үед хүндрэл бэрхшээлээс зайлсхийх талаар бүү бод; хэцүү зүйл байвал эхлээд битгий хойш тавь, битгий үл хайхар. Чи үүнтэй шууд нүүр тулах ёстой. Бурхан чамтай хамт байгааг, Бурхантай байхад юу ч хэцүү биш гэдгийг цаг ямагт санах ёстой. Чамд ийм итгэл байх ёстой” (Эцсийн өдрүүдийн Христийн яриа номын “Үүргээ биелүүлэхдээ хайнга, хуумгай байх асуудлыг хэрхэн шийдвэрлэх вэ”). Бурханы үг надад хэрэгжүүлэх зам өгсөн юм. Үүрэгт маань ямар ч асуудал, бэрхшээл тулгарлаа гэсэн эдгээрийг шийдвэрлэх зам эрж хайхаар Бурханд найдах учиртай. Махан биеийн зовлонгоос болж бэрхшээлээс зайлсхийх, үүргээсээ ухарч няцахаар хичээх ёсгүй. Ингэх нь Бурханаас урваж, Бурханд үнэнч бус байгаа хэрэг. Ингэж ухаармагцаа, би энэ удаад Бурханд найдаж, махан биеийг хаяж, үүнийг засварлахаар хөдөлмөрлөнө гэж өөртөө амласан. Тэгээд тайвширч, үүнийгээ ахин дахин хянаад, эцэст нь шаардлагатай засваруудыг хийлээ. Үүнийг үзсэнийх нь дараа бүх хүнд сайхан санагдаж, тэд ямар ч санал хүсэлт гаргаагүй. Ингэж хэрэгжүүлсний дараа миний зүрх сэтгэл амар амгалан, тайван болсон. Үүрэгтээ төлөөс төлөх нь үнэхээр Бурханы ерөөл гэдгийг мэдэрсэн шүү. Бурханд талархъя!


19.Үнэнээс залхсанаа харсан минь

Ли Шян, АНУ

Энэ оны эхээр, нэг өдөр би чуулганд дөнгөж элссэн шинэ хүн аль хэдийн хоёр цуглаан тасалсныг олж мэдээд бүлгийн удирдагчаас учрыг нь асуусан ч бүлгийн удирдагч хариулаагүй. Хожим нь, тэр шинээр ирэгч дахиад цуглаанд явдаг болсон тул би бүлгийн удирдагчаас шалтгааныг нь асуугаагүй. “Шинээр ирэгч цуглаанд хэвийн оролцож байгаа л бол болох нь тэр. Миний үүрэг одоо маш завгүй байна, нарийн ширийнийг нь хянахад маш их цаг, хүчин чармайлт орно. Завтай болохоороо энэ тухай дахиад асууя” гэж бодсон. Гэхдээ дараа нь үүнийгээ мартчихсан. Өөр нэг цуглаан дээр, энэ шинээр ирэгч дундаас нь явсныг би анзаараад, бүлгийн удирдагчаас яасныг нь асуусан ч надад бас л хариулаагүй, би энэ асуудлын учир шалтгааныг огт олж мэдээгүй. Бас, тэр шинээр ирэгч дээр очоод, ямар нэг байр байдал, бэрхшээл байгаа эсэхийг нь асуугаагүй. Хэсэг хугацааны дараа энэ шинээр ирэгч дараалаад хэдэн удаа цуглаанд оролцоогүйг би гэнэт анзаарч, тэр үед л санаа зовж эхлэн, тэр шинээр ирэгчтэй хурдхан холбоо барьсан ч надад хариу өгөөгүй. Тэр шинээр ирэгч чуулганыг орхих вий гэж санаа зовсон учраас би бүлгийн удирдагчтай холбогдож, тэр шинээр ирэгчтэй холбоо барьж чадах уу гэж асуусан ч бүлгийн удирдагч надад, “Энэ шинээр ирэгч найз болох хүсэлтийг минь огт зөвшөөрөөгүй болохоор би холбоо барьж чадахгүй” гэсэн. Би бага зэрэг харамссан. Энийг арай эрт шалгасан бол засаж залруулах арга зам бодож олох байсан ч одоо хэтэрхий оройтсон. Хяналт тавиагүй нь миний алдаа байсан. Төд удалгүй түүний нөхцөл байдлыг илүү их мэдэж авна гэж найдан би тэр шинээр ирэгчтэй чатласан чатаа уншиж үзэв. Тэгтэл мэндчилгээний хэдхэн үг хэлснийхээ дараа би энэ шинээр ирэгчтэй өөр юу ч ярилцаагүй болж таарсан. Би түүний талаар юу ч мэдэж аваагүй. Энэ шинээр ирэгчийг буцаан авчрах найдлага бага гэдгийг би ухаарсан. Аргацааснаас минь болоод л ийм юм тохиолдсон. Гэхдээ тэр үед би энэ асуудал дээр өөрийгөө нухацтай эргэцүүлээгүй. Хальтхан бодоод, бага зэрэг хайнга байснаа хүлээн зөвшөөрсөн, тэгээд л тэр.

Тун удалгүй зааварлагч надаас тэр шинээр ирэгчийн тухай лавлаж, яагаад чуулганыг орхисныг нь асуусан. Тэгэхэд би маш их сандарч, “Яана аа, би илчлэгдэх нь. Зааварлагч намайг үүргээ аргацаалаа, итгэл даасангүй гэх нь гарцаагүй. Намайг халбал яах юм бэ?” гэж бодсон. Мэдээж, зааварлагч нөгөө чатыг харсныхаа дараа миний асуудлыг хэлж өгч, хийсэн дүр үзүүлээд, шинээр ирэгчийн байдлыг тоосонгүй, олж мэдэхээр оролдсонгүй гэсэн. Үүнийг сонсоод би хурдхан өөрийгөө зөвтгөхөөр оролдож, “Тэр шинээр ирэгч миний мэндчилгээнд хариулаагүй болохоор яриагаа үргэлжлүүлж чадаагүй” гэхэд зааварлагч надтай харьцаж, “Та ярьж чадаагүй юм биш, харин тэр шинээр ирэгчийг огт тоогоогүй байна” гэлээ. Аргацааж байснаа хүлээн зөвшөөрвөл хариуцлага хүлээх ёстой болно гэж санаа зовсондоо би хурдхан тайлбарлаж, “Бүлгийн удирдагч тэр шинэ ирэгчийг голчлон хариуцаж байсан. Би удирдагчийг холбоотой байгаа байх гэж бодсон болохоор энэ шинээр ирэгчийн нөхцөл байдлыг цаг тухайд нь асуугаагүй. Бүлгийн удирдагчаас асуусан ч цаг тухайд нь хариулаагүй” гэсэн. Би тэр шинээр ирэгчид үнэхээр санаа тавьсан гэдгээ нотлохын тулд бүлгийн удирдагчид бичсэн мессежээ зааварлагчид харуулсан. Бас, цуглаанд ирэхгүй байгааг нь би л олж мэдсэн, цаг тухайд нь холбоо барих гэж оролдсон ч надад хариулаагүй гэдгийг нотлохын тулд би тэр шинээр ирэгч рүү бичсэн мессежээ ч удирдагчид үзүүлсэн. Тэр ч байтугай утсаар холбогдож чадаагүйн шалтгаан нь сайн мэдээ номлогч тэр шинээр ирэгчийн утасны дугаарыг өгөөгүй гэж хэлэх шалтаг ч олсон. Тэр үед би яаж хариуцлага хүлээхгүй байх талаар л бодож, олон объектив шалтгаан хэлээд, асуудал шалтгаантай, миний буруу биш байж, эсвэл ядаж л би ганцаараа буруутай биш, бурууг хуваалцах өөр хүмүүс байна гэж зааварлагч бодно гэж найдсан. Зааварлагч намайг асуудлаа хүлээн зөвшөөрөлгүй, хариуцлагаас бултсан гэж үзээд, надтай харьцаж, “Энэ шинээр ирэгч хэд хэдэн цуглаанд ирсэн нь үнэнийг хүсэн эрмэлздэгийг нь тодорхой харуулж байна, харин та түүний нөхцөл байдал, бэрхшээлийг цаг тухайд нь асуугаагүй, одоо утасны дугаар нь байгаагүй гээд хариуцлагаас бултаж байна. Энэ чинь жаахан үндэслэлгүй юм!” гэсэн. Зааварлагч миний асуудлыг тодорхой харсан тул хариуцлага хүлээхээс зайлсхийж чадахгүй гэдгээ би ухаарч, санаа зовж, “Зааварлагч намайг юу гэж бодох бол? Намайг бодитой ажил хийдэггүй гэх болов уу? Намайг халах болов уу?” гэж бодоод маш их түгшиж, тайвширч чадаагүй. Дараа нь би ийм зүйл болоход хүргэсэн бүх юмыг эргэн санаад, энэ хэрэг явдал дээр үнэнч шударга хүн байгаагүй, засалт, харьцалтыг хүлээн аваагүйгээ ухаарсан. Би харваас үүргээ гүйцэтгээгүй, аргацаасан боловч өөрийгөө зөвтгөхийн тулд заль мэх гаргаж, шалтаг тоочсоор байсан. Тэр ч бүү хэл, утасны дугаарыг нь өгөөгүй гээд сайн мэдээ номлогчийг буруутгаж, үүргээ аргацаасан гэдэг баримтыг хүлээн зөвшөөрөхөөс татгалзаж, өөрийгөө эргэцүүлээгүй. Өөрийнхөө зан авирыг харахад тун эвгүй байсан. Хэдийгээр би Бурханы үгийг өдөр бүр уншдаг ч бодит орчин нөхцөл над дээр ирэх үед, харьцалт туулах үедээ завхарсан зан чанараараа амьдраад, үнэнийг хүлээн аваагүй. Миний завхрал хэтэрхий гүн гүнзгийг мэдэрч, өөрчлөгдөхөд хэцүү байна байх гэж шийдээд, бага зэрэг сөрөг болсон.

Дараа нь би Бурханы үгийн нэг хэсгийг уншсан юм. “Үнэнийг эрэлхийлэх нь сайн дурын хэрэг; чи үнэнийг хайрладаг бол Ариун Сүнс ажиллана. Үнэнийг хайрлах хайрыг сууриа болгоод аливаа зүйл тохиолдоход өөрийгөө шинжилж, мэдэж, үнэний зарчмыг эрж хайж, эцэст нь тэдгээр зарчмын дагуу хэрэгжүүлж чаддаг болох гээд ийм дараалсан үйлдэл, оролт бүгд сайн дурынх; хэн ч чамайг үүнийг хий гэж хүчлээгүй, ганц ч нэмэлт нөхцөл байхгүй. Эдгээрийг хийгээд эцэст нь чиний олж авах зүйл бол үнэн бөгөөд орох зүйл чинь үнэний бодит байдал… Чиний шалтгаан юу ч бай, шалтгаан чинь хангалттай эсэх, олон нийтэд үнэмшилтэй байх эсэх нь хамаагүй, үнэнийг хэрэгжүүлдэггүй л бол эцсийн дүндээ Бурхан үнэнийг хэрэгжүүлээгүйд чинь үндэслэж чамд хандана. Чиний шалтгаан хүчингүй; Бурхан тэдгээрийг огт тоохгүй. Тэр тэдгээрийг ‘тоохгүй’ гэдэг нь юу гэсэн үг вэ? Шалтгааныг чинь Тэр тоохгүй гэсэн үг. Чи хэчнээн санаа зовниж, учирлахыг оролдлоо гээд Бурхан тооно гэж үү? Бурхан ийм хүнтэй ярилцана гэж үү? Тэр чамтай мэтгэлцэж, зөвшилцөнө гэж үү? Чамтай зөвлөлдөнө гэж үү? Хариулт нь юу вэ? Үгүй. Тэр огтхон ч тэгэхгүй. Шалтгаан чинь хэчнээн баттай байлаа ч хүчингүй. Хүмүүс Бурханы хүслийг буруугаар ойлгон, үнэнийг хэрэгжүүлээгүйнхээ төлөө элдэв янзын шалтаг, шалтгаан хэлж болно гэж бодох ёсгүй. Бурхан бүхий л орчин нөхцөл, тохиолдсон хэрэг явдал болгоноос үнэнийг эрж хайн, эцэст нь үнэний бодит байдалд орж, үнэнийг олж авахад чамайг хүргэнэ. Чамд зориулан Бурханы зохицуулсан тодорхой нөхцөл байдал, чамтай таарсан хүмүүс, үйл явдал, чиний байгаа орчин нөхцөл бол чухамдаа үнэнийг эрэлхийлэхдээ чиний сурах ёстой хичээл юм. Чи шийдэл олохын тулд Бурханд залбирч, үнэнийг эрж хайх хэрэгтэй. Хэрвээ чи үргэлж шалтаг хэлж, зайлсхийн, татгалзаж, эсэргүүцэхийг хичээдэг бол Бурхан чамаас татгалзах болно. Чи зөрүүд, хуншгүй байж, учирлаад нэмэргүй; Бурхан чамайг үл ойшооно” (Эцсийн өдрүүдийн Христийн яриа номын “Үнэнийг эрэлхийлэх гэж юу вэ (1)”). Завхралаа шийдвэрлэж, үнэний бодит байдалд орох хэцүү биш гэдгийг би Бурханы үгээс харсан. Гол нь хүмүүс яаж сонгодог, үнэнийг эрж хайж, хэрэгжүүлдэг эсэх юм. Орчин ямар байх нь хамаагүй, засалт, харьцалт ч бай, эсвэл бүтэлгүйтэл, ухралт ч бай, хүмүүс өөрсдийгөө эргэцүүлж, үнэнийг идэвхтэйгээр эрж хайж чаддаг байх ёстой. Бага зэрэг ойлгомогцоо хэрэгжүүл, үнэний зарчимд үндэслэн үйлд. Ингэвэл чи өсөлт, өөрчлөлтийг харах болно. Гэхдээ засалт, харьцалт туулах үедээ чи үргэлж зайлсхийж, татгалзаж, шалтаг тоочдог бол үнэнийг олж авч чадахгүйгээр үл барам Бурханд гологдоно. Өөрийгөө эргээд харахад, би засалт, харьцалт туулах үедээ хүлээн авч, дуулгавартай дагаж, үнэнчээр буруугаа хүлээж, асуудлаа эргэцүүлээгүй, завхарсан зан чанараа шийдвэрлэхийн тулд үнэнийг идэвхтэйгээр эрж хайгаагүй. Харин ч сөрөг болж, эсэргүүцэж, миний хувьд өөрчлөгдөхөд дэндүү хэцүү гэж шийдээд, бодлогогүй загнаж, Бурханы бүрдүүлсэн орчныг голсон! Энэ нь үнэнийг хүлээн авах хандлага биш. Үүнийг ухаараад би сөрөг байдалд амьдарч, өөрийгөө хязгаарлахыг хүсээгүй, үнэнийг эрж хайж, асуудлаа шийдвэрлэхийг хүссэн.

Тэгээд, ихэвчлэн маш сайхан ярьдаг байж харьцалт туулах үедээ яагаад хүлээн авахгүй, сөрөг болж, эсэргүүцдэг юм бол? Энэ нь ямар зан чанар харуулж байна гэж эргэцүүлж, гайхширч эхэлсэн. Эрж хайж байгаад би Бурханы үгийн хоёр хэсгийг уншсан юм: “Диавол, Сатан, агуу улаан лууны үр сад гэдгээ хүлээн зөвшөөрч чадах, өөрийгөө мэдэх талаар тун сайхан ярьдаг хүмүүс байдаг ч завхарсан зан чанар харуулах үед нь хэн нэгэн өөрийг нь ил болгож, харьцаж, засах үед хамаг чадлаараа өөрийгөө зөвтгөж, үнэнийг огтхон ч хүлээн авдаггүй. Энд ямар асуудал байна вэ? Энд хүн бүрэн илчлэгддэг. Тэд өөрийгөө мэдэх тухай ярихдаа маш сайхан ярьдаг байж засалт, харьцалттай тулгарахдаа үнэнийг яагаад хүлээж авч чаддаггүй юм бэ? Энд л асуудал байна. Иймэрхүү зүйл тийм ч түгээмэл биш үү? Үүнийг ялган танихад амархан уу? Үнэндээ амархан. Өөрийгөө мэдэх талаар ярих үедээ диавол, Сатан гэдгээ хүлээн зөвшөөрдөг нэлээд хэдэн хүн байдаг боловч дараа нь гэмшиж, өөрчлөгддөггүй. Тэгвэл өөрийгөө мэдэх талаар ингэж ярих нь үнэн үү худал уу? Өөрийгөө чин сэтгэлээсээ мэдэж байна уу, эсвэл бусдыг мэхлэх гэсэн заль мэх үү? Хариулт нь илэрхий байна. Тиймээс хүн үнэхээр өөрийгөө мэддэг эсэхийг нь ялган танихын тулд ердөө тийм мэдлэгийн талаар ярихыг нь сонсох ёсгүй, харин засалт харьцалттай тулгарахдаа ямар хандлагатай байгааг, үнэнийг хүлээн авч чадах эсэхийг нь харах ёстой. Энэ л хамгийн чухал. Засалт, харьцалтыг хүлээж авдаггүй хэн боловч үнэнийг хүлээн авдаггүй, хүлээн авахаас татгалздаг мөн чанартай байдаг. Үнэнээс залхсан зан чанартай байдаг. Үүнд эргэлзэх зүйлгүй. Зарим хүн хэчнээн их завхрал харуулсан нь хамаагүй, бусад хүн өөрт нь харьцалт хийхийг зөвшөөрдөггүй. Хэн ч өөрт нь засалт, харьцалт хийж болохгүй. Тэд өөрийгөө мэдэх талаар ярихдаа сайн, юу ч хамаагүй хэлнэ, харин өөр хүн яаж ч бодитойгоор, баримттайгаар өөрийг нь ил болгож, шүүмжилж, харьцалт хийсэн бай, тэд үүнийг хүлээж авдаггүй. Харуулсан зан чанарынх нь ямар ч тал ил болсон, тэд маш гөжүүд бөгөөд өчүүхэн төдий ч дуулгавартай байдалгүйгээр өөрсдийгөө аятайхнаар зөвтгөх гэж зүтгэдэг” (Эцсийн өдрүүдийн Христийн яриа номын “Үнэнийг эрэлхийлэх гэж юу вэ (1)”). “Үнэнээс залхаж байгаагийн гол илрэл нь үнэнийг сонсоод зэвүүцэх мэдрэмж төдий биш; үүнд мөн үнэнийг хэрэгжүүлэх хүсэлгүй байх багтана. Үнэнийг хэрэгжүүлэх цаг болоход тийм хүн ухарч няцаж, үнэн өөрт нь ямар ч хамаагүй байдаг. Зарим хүн цуглааны үеэр нөхөрлөхдөө маш идэвхтэй юм шиг байж, хоосон сургаалын үгсийг давтаж, бусдын сэтгэлийг татахын тулд сүрлэг үг хэлэх дуртай байдаг; энэ нь тэднийг сайхан харагдуулж, сайхан санагдуулж, тэд эцэс төгсгөлгүй үргэлжлүүлдэг. Бас өдөржин итгэлийн асуудлаар завгүй байдаг хүмүүс байна: Бурханаас хором ч холдож чадахгүй мэт Бурханы үгийг уншиж, залбирч, магтан дуу сонсож, тэмдэглэл хөтөлж байдаг. Үүрийн гэгээнээс үдшийн бүрэнхий болтол үүргээ гүйцэтгээд завгүй байдаг. Энэ хүмүүс тэгвэл үнэнийг үнэхээр хайрладаг уу? Тэдэнд үнэнээс залхдаг зан чанар байхгүй юу? Тэдний жинхэнэ байр байдлыг хэзээ харж болох вэ? (Үнэнийг хэрэгжүүлэх цаг болоход тэд хулгаж зайлсхийдэг, харьцалт, засалттай тулгарах үедээ хүлээж авахыг хүсдэггүй.) Энэ нь сонсдог зүйлээ ойлгодоггүйгээс болдог уу, эсвэл үнэнийг ойлгодоггүй учраас хүлээж авахыг хүсдэггүй юм уу? Аль нь ч биш. Тэд уг чанартаа захирагддаг, асуудал нь зан чанарын асуудал юм. Бурханы үг бол үнэн бөгөөд эерэг зүйл, үнэнийг хэрэгжүүлснээр зан чанараа өөрчилж, Бурханы хүслийг хангадаг хүн болж чадна гэдгийг тэд зүрх сэтгэлдээ тун сайн мэддэг ч зүгээр л үүнийг хүлээн авч, хэрэгжүүлдэггүй. Үнэнээс залхах гэдэг нь энэ юм” (Эцсийн өдрүүдийн Христийн яриа номын “Зан чанараа өөрчлөхийн тулд завхарсан зан чанарын зургаан талыг ойлгох ёстой”).

Хүмүүс үнэнээс залхах зан чанартайг би Бурханы үгээс харсан. Энэ нь үнэнийг хүлээн авахгүй, засалт, харьцалтыг хүлээн авахгүй, үнэнийг хэрэгжүүлэхгүй байгаагаар илэрдэг. Би өдөр бүр Бурханы үгийг уншиж, үүргээ биелүүлж, цуглааны үеэр Бурханы үгийн дагуу, өөрийгөө завхарсан зан чанартай, Сатанд харьяалагддаг, агуу улаан лууны үр сад гэх мэтийг хүлээн зөвшөөрч, гаднаа үнэнийг хүлээн авдаг мэт харагдаж байсан ч үүргээ аргацаасныхаа төлөө засалт, харьцалт туулах үедээ үнэнийг хүлээн авч, хэрэгжүүлдэг хүн огт биш гэдгээ, бас бүх юман дээр үнэнээс залхдаг зан чанар харуулсан гэдгээ ухаарсан юм. Усалгааны ажилчны хувьд үндсэн шаардлага нь хариуцлагатай, тэвчээртэй байх явдал гэдгийг би мэдэж байсан. Шинээр ирэгчид бол дөнгөж төрсөн нярайтай адил. Тэд үнэн замд үндэс сууриа тавиагүй, амь нь маш сул дорой байдаг. Хэрвээ тэд цуглаанд ирэхгүй бол тэднийг усалж, дэмжих арга замыг хурдхан олох ёстой. Би энэ зарчмуудыг ойлгож байсан ч хэрэгжүүлж, зовж, төлөөс төлөх цаг ирэхэд тэгэхийг хүсээгүй. Үнэнийг тодорхой мэдэж байсан ч хэрэгжүүлээгүй. Эргээд санахад, тэр шинээр ирэгчтэй хэдхэн удаа мэндэлснийг эс тооцвол би ямар ч усалгаа, дэмжлэг санал болгоогүй, цуглаанд тогтмол оролцохгүй байгааг нь олж мэдэх үедээ санаа зовж, яаж хурдан холбоо барих, яаж асуудал, бэрхшээлийг нь мэдэх талаар бодоогүй. Шинээр ирэгчийг услах эхний чухал үе шатанд хайхрамжгүй, хариуцлагагүй байснаас минь болж тэр эгч чуулганд явахаа больсон. Гэхдээ тэр үед ч гэсэн би өөрийгөө эргэцүүлээгүй. Зааварлагч асуудлыг минь хэлж өгөхөд би аргацааж байсандаа шалтаг тоочихоор бүх аргаар оролдож, бүлгийн удирдагч, сайн мэдээ номлогчид хариуцлагыг тохно гэж найдсан. Энэ нь яаж үнэнийг хүлээн авч, дуулгавартай дагах хандлага байх юм бэ? Би үнэнээс залхдаг зан чанарыг л харуулж байж!

Сүүлд нь би Бурханы үгийн өөр нэг хэсгийг уншсан. “Засалт, харьцалт туулахад хүрдэг орчин нөхцөлийг үл харгалзан, үүнд хандах хамгийн чухал хандлага юу вэ? Нэгдүгээрт, хэн чамд ямар шалтгаанаар харьцалт хийж байгаа, энэ нь хатуу ширүүн байгаа эсэх, ямар үг хэрэглэх, дууны өнгө нь ямар байх нь хамаагүй, чи хүлээн авах ёстой. Тэгээд юуг буруу хийсэн, ямар завхарсан зан чанар харуулсан, үнэний зарчмын дагуу үйлдсэн эсэхээ танин мэдэх ёстой. Засалт, харьцалт туулж байхдаа юуны өмнө ийм хандлагатай байх ёстой. Антихристүүдэд ийм хандлага байдаг уу? Байдаггүй; эхнээсээ дуустал гаргадаг хандлага нь эсэргүүцэж, зэвүүцсэн хандлага байдаг. Тийм хандлагатайгаар Бурханы өмнө очиж, өөрийгөө тайван болгож, анхааралтайгаар сонсож, даруухнаар хүлээн авч чадах уу? Чадахгүй. Тэгэхээр тэд яах вэ? Юун түрүүнд тэд ширүүн маргаж, зөвтгөж, хүмүүст ойлгуулж, хүмүүсээр уучлуулах гэж найдсандаа хийсэн буруу зүйл, илчилсэн завхарсан зан чанараа өмгөөлж, маргалдана. Ингэснээр тэд хариуцлага хүлээх юм уу өөрт нь засалт, харьцалт хийсэн үгийг хүлээн авах хэрэггүй болно. Засалт, харьцалт туулахдаа тэд ямар хандлага гаргадаг вэ? ‘Би нүгэл үйлдээгүй. Би ямар ч буруу юм хийгээгүй. Хэрвээ би алдаа гаргасан бол шалтгаан байгаа; хэрвээ би алдаа гаргасан бол санаатай тэгээгүй; хэрвээ би алдаа гаргасан бол үүнийхээ төлөө хариуцлага хүлээх ёсгүй. Хэдхэн алдаа гаргадаггүй хэн байна?’ Тэд ийм үг, хэллэг барьж аваад түүнээсээ тас зуураад тавьдаггүй боловч үнэнийг эрж хайдаггүй, гэм бурууг үйлдэх явцдаа харуулсан завхарсан зан чанараа ч хүлээн зөвшөөрдөггүй. Тийм мөн чанартай гэдгээ лавтай хүлээн зөвшөөрдөггүй… Завхарсан зан чанар нь баримтаар яаж ч илчлэгдсэн бай, тэд үүнийг хүлээн зөвшөөрдөггүй, харин ч тэрсэлж, эсэргүүцсээр байдаг. Бусад хүн юу ч хэлсэн бай, тэд үүнийг хүлээн авах юм уу хүлээн зөвшөөрдөггүй, харин ч ‘Хэн нь илүү сайн ярьж чадахаа харъя л даа; хэн нь маргахдаа сайнаа харъя л даа’ гэж боддог. Энэ бол засалт, харьцалт туулахдаа антихристүүдийн гаргадаг хандлага юм” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Наймдугаар хэсэг)”). Бурханы үгэнд илчилсэн зүйлээс би, хэвийн хүмүүс засалт, харьцалт туулах үедээ Бурханаас хүлээн авч, хүлээн зөвшөөрч, дуулгавартай дагаж, өөрийгөө эргэцүүлж, жинхэнээсээ гэмшиж чаддаг гэдгийг харсан. Тухайн үедээ хүлээн авч чадахгүй байсан ч гэсэн дараа нь байнгын эрэл хайгуул, эргэцүүллээр дамжуулан засалт, харьцалтаас сургамж авч чадна. Харин антихристүүд үнэнээс залхаж, үнэнийг үзэн яддаг уг чанартай. Засалт, харьцалт туулах үедээ хэзээ ч өөрсдийгөө эргэцүүлдэггүй, зөвхөн эсэргүүцэж, татгалзаж, үзэн ядах хандлага л харуулдаг. Тэгээд өөрийнхөө зан авирыг бодоход би аргацааж, тэр шинээр ирэгчид цаг тухайд нь хяналт тавилгүйгээр чуулганаас гарахад хүргэсэн. Энэ нь аль хэдийн гэм буруу байж. Мөс чанар, эрүүл ухаантай хүн бол тавгүйтэж, буруутайгаа мэдэрч, асуудлаа эргэцүүлээд л болох байсан. Гэхдээ би буруутайгаа мэдрээгүйгээр зогсохгүй, асуудлаа ч хүлээн зөвшөөрөөгүй. Тийм илэрхий баримттай нүүр тулчхаад би мэдсэн хэр нь хариуцлагаас зайлсхийхээр оролдож, эхлээд тэр шинээр ирэгч надад хариулаагүй гэсэн, дараа нь бүлгийн удирдагч хариуцлагагүй байсан гээд, эцэст нь, сайн мэдээ номлогчийг буруутгаж, өөрийгөө хариуцлагаас мулталж, зааварлагчид өөрийгөө ойлгуулна гэж найдсан. Бурханы илчилсэн зүйлтэй тулгарч, засалт, харьцалт туулаад би өөрийгөө огтхон ч эргэцүүлээгүй. Харин ч бүр хариуцлага хүлээхийг хүсээгүй учраас эсэргүүцэж, тэрсэлж, өөрийгөө зөвтгөж, хамгаалах элдэв янзын шалтаг тоочсон. Би ямар ч хүн чанаргүй, эрүүл ухаангүй байж! Миний харуулсан зүйл бол зөрүүд, үнэнээс залхдаг зан чанар гэдгийг би харсан. Би Бурханаас огт эмээгээгүй. Бурханд ийм олон жил итгэсний дараа миний зан чанар огт өөрчлөгдөөгүйг хараад, би гунигласан.

Хожим нь, Бурханы үгийн өөр нэг хэсгийг уншсан нь харьцалт, засалт хүлээн авахгүй байх асуудлыг минь надад илүү ойлгуулсан даа. Төгс Хүчит Бурхан ингэж хэлсэн байдаг: “Харьцалт, засалтад хандах антихристүүдийн ердийн хандлага нь хүлээн авч, хүлээн зөвшөөрөхөөс эрс татгалзах явдал юм. Тэд хэчнээн их муу юм хийж, Бурханы гэрийн ажил, Бурханы сонгосон хүмүүсийн амийн оролтод хэчнээн хор хөнөөл учруулсан ч гэсэн, өчүүхэн ч харамсдаггүй, ямар нэг өртэй юм шиг санагддаггүй. Энэ өнцгөөс нь харвал антихристүүдэд хүн чанар байна уу? Яавч үгүй. Тэд Бурханы сонгосон хүмүүст бүхий л төрлийн хор учруулж, чуулганы ажлыг ихээхэн хохироосон—Бурханы сонгосон хүмүүс үүнийг тов тодорхой харж, антихристүүдийн ёрын муу үйлийг нэг бүрчлэн харсан. Гэвч антихристүүд энэ баримтыг хүлээн авч, хүлээн зөвшөөрдөггүй, буруутай гэдгээ, эсвэл хариуцлага хүлээнэ гэдгээ хүлээн зөвшөөрөхөөс гөжүүдлэн татгалздаг. Тэд үнэнээс залхдагийн илрэл энэ бус уу? Антихристүүд үнэнээс ингэтлээ залхаж, ямар ч хорон муу үйл хийсэн бай, буруугаа хүлээхээс татгалзаж, эцсээ хүртэл гөжүүдэлдэг. Антихристүүд хэзээ ч Бурханы гэрийн ажлыг нухацтай авч үзээгүй, үнэнийг хүлээн аваагүйг энэ нь нотолдог. Тэд Бурханд итгэдэг болоогүй—тэд бол Бурханы гэрийн ажлыг үймүүлж, саад хийхээр ирсэн, Сатаны аялдан дагагчид юм. Антихристүүдийн зүрх сэтгэлд зөвхөн нэр төр, байр суурь л байдаг. Алдаагаа хүлээн зөвшөөрвөл хариуцлага хүлээх болно, тэгвэл байр суурь, нэр хүндэд нь ноцтой асуудал гарна гэж тэд боддог. Үүний үр дүнд тэд ‘үхэх хүртлээ үгүйсгэх’ хандлагатайгаар эсэргүүцдэг бөгөөд хүмүүс яаж ч илчилж, задлан шинжилсэн бай, тэдгээрийг нь үгүйсгэхийн тулд чадах бүхнээ хийдэг. Тэдний үгүйсгэж байгаа нь санаатай ч бай, үгүй ч бай, товчхондоо, нэг талаар энэ нь үнэнээс залхаж, үнэнийг үзэн яддаг антихристийн уг чанар, мөн чанарыг илчилдэг. Нөгөө талаар, энэ нь антихристүүд өөрсдийн байр суурь, нэр төр, ашиг сонирхлыг хэр их нандигнадгийг харуулдаг. Тэгвэл, чуулганы ажил болон ашиг сонирхолд хандах хандлага нь ямар байдаг вэ? Басамжилсан, хариуцлагагүй хандлагатай байдаг. Тэдэнд хүн чанар, эрүүл ухаан огт байхгүй. Антихристүүд хариуцлагаас зайлсхийж байгаа нь эдгээр асуудлыг харуулдаг уу? Нэг талаар, хариуцлагаас зайлсхийх нь үнэнээс залхаж, үнэнийг үзэн яддаг мөн чанар, уг чанарыг нь нотолдог, харин нөгөө талаар, мөс чанар, эрүүл ухаан, хүн чанаргүй гэдгийг нь харуулдаг. Өөрсдийнх нь хөндлөнгийн оролцоо, муу үйлээс болж ах, эгч нарын амийн оролт хэчнээн ч их хохирсон бай, үүнээс болж өөрсдийгөө буруушаах сэтгэл огт төрөхгүй, хэзээ ч сэтгэл зовохгүй. Энэ ямар гээч амьтан бэ? Алдааныхаа нэг хэсгийг л хүлээн зөвшөөрсөн ч бага зэрэг мөс чанар, эрүүл ухаантай гэж тооцож болно—гэхдээ антихристүүдэд тийм багахан хэмжээний хүн чанар ч байдаггүй. Тэгэхээр та нар тэднийг юу гэж хэлэх вэ? Антихристүүдийн мөн чанар нь диавол. Тэд Бурханы гэрийн ашиг сонирхолд хэчнээн ч их хохирол учруулсан бай, үүнийгээ олж хардаггүй; зүрх сэтгэл нь өчүүхэн ч зовдоггүй, өөрсдийгөө ч зэмлэдэггүй, тэр ч байтугай өртэй санагддаггүй. Энэ бол хэвийн хүмүүсээс харагдах ёстой зүйл огт биш. Энэ бол диавол бөгөөд диаволд ямар ч мөс чанар, эрүүл ухаан байдаггүй” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Бурханы үгээс би, антихристүүд үнэнээс залхаж, үнэнийг үзэн яддаг уг чанараасаа болоод, өөрсдийнхөө ашиг сонирхлыг маш их хайрладгаасаа болоод харьцалт, засалтыг хүлээн авдаггүйг харсан. Нэр хүндийг нь ямар нэг зүйл хөндмөгц, эсвэл нэр хүнд нь сэвтвэл тэд өөрсдийгөө зөвтгөж, хариуцлагаас зайлсхийх шалтгаан олохоор чадах бүхнээ хийдэг. Өөрсдийнх нь үйлдэл Бурханы гэрийн ашиг сонирхол, бусад хүний аминд хохирол учруулж байхад ч тэд зэмлэл, харууслыг мэдэрдэггүй. Тэд баригдах юм бол хариуцлага хүлээх нь нэр хүндийг нь унагана гэж айсандаа хүлээн зөвшөөрөхөөс гөжүүдлэн татгалздаг. Антихристүүд аминч, жигшүүртэй, хүн чанаргүй, мөн чанартаа диавол гэдгийг би харсан. Миний зан авир, харуулсан зан чанар антихристийнхтэй адилхан байсан учраас “диавол” гэх үгийг хараад миний сэтгэл шимширсэн. Би илт алдаа гаргаж, чуулганы ажлыг хохироосон боловч үүнийгээ хүлээн зөвшөөрөөгүй. Засалт, харьцалт туулах үедээ өөрийгөө зөвтгөж, хариуцлагаас бултах гэж оролдсон. Шинээр ирэгсдийн хувьд сайн мэдээг хүлээн авах нь хэчнээн хэцүү байдгийг бодоход, Бурхан тохиромжтой орчныг бүрдүүлж, тэднийг гэгээрүүлж, залж чиглүүлж, түүнчлэн ах эгч нар цаг зав, хүчин чармайлтаа зарцуулсны үр дүнд тэд хүлээн авдаг. Бурхан хүн бүрийг тусгайлан хариуцдаг. Зуун хониноос нэгийг л алдах юм бол алга болсон нэг хонио олохын тулд Бурхан ерөн есөн хонио орхиод явна, Бурхан хүн бүрийн амийг ихэд нандигнадаг. Харин би шинээр ирэгсдийн усалгааг хариуцахдаа хайнга хандаж, тэр шинээр ирэгч цуглаанд оролцохгүй байгааг харах үедээ санаа зовоогүй, тоогоогүй. Заримдаа асуусан дүр үзүүлээд, бүлгийн удирдагчийн ажлыг хянах үедээ аргацааж, хариуцлагагүй хандаж, шинээр ирэгч надад хэд хэдэн удаа хариулахгүй байх үед шалтгааныг нь даруйхан асуугаагүй, бас ямар нэг асуудал, бэрхшээл байгаа эсэхийг нь шалгаагүй. Тэр шинээр ирэгчид хайнга, хариуцлагагүй хандлагаар хандаж, амийг нь огтхон ч нухацтай авч үзээгүй. Тэгсэн ч гэсэн би харамсаж, буруугаа мэдрээгүй, үүнийг засахаар оролдоогүй. Зааварлагч намайг аргацааж, хариуцлагагүй байна гэж хэлэхэд би асуудлаа хүлээчих юм бол хариуцлага хүлээнэ, зааварлагчид тааруухан сэтгэгдэл төрүүлж, халагдана гэж айсандаа өөрийгөө зөвтгөхөөр чадлаараа хичээж, хариуцлагаас зайлсхийх шалтгаан хайсан. Эхнээсээ дуустлаа би чуулганы ажлыг хэзээ ч бодолцоогүй, шинээр ирэгчийн аминд хохирол учруулах эсэхээ хэзээ ч бодож үзээгүй, ашиг сонирхолд минь хохирол учрах эсэхийг, нэр нүүр, байр сууриа хадгалж чадах эсэхээ л бодолцжээ. Би тун аминчхан, хувийн ашиг сонирхлоо л хамгаалж байснаа харсан. Надад хүн чанар үнэхээр байгаагүй тул Бурхан намайг жигшсэн. Иймээс би Бурханы өмнө очин, залбирч, “Бурхан минь, Би үүргээ аргацааж, ноцтой үр дагаварт хүргэж, үүнийгээ хүлээн зөвшөөрөөгүй. Би шинээр ирэгчийн амийг биш, харин нэр хүнд, байр сууриа л бодолцож үзсэн. Үнэхээр хүн чанаргүй байжээ! Бурхан минь, би гэмшмээр байна” гэсэн юм.

Би сүүлд нь Бурханы үгээс илүү их уншиж, хэрэгжүүлэлтийн замыг олсон. Төгс Хүчит Бурхан ингэж хэлсэн байдаг: “Үнэнийг олж авах хэцүү биш, үнэний бодит байдалд орох ч хэцүү биш боловч үргэлж үнэнээс залхдаг бол хүмүүс үнэнийг олж авч чадах уу? Чадахгүй. Тиймээс чи үргэлж Бурханы өмнө очиж, үнэнээс залхдаг дотоод байдлаа шинжилж, үнэнээс залхаж байгаагаа яаж харуулдаг, аливааг хийх ямар арга зам үнэнээс залхсан хэрэг болохыг, ямар зүйл дээр үнэнээс залхсан хандлагатай байдгаа олж харж, эдгээр зүйлийн талаар байнга эргэцүүлэх ёстой” (“Эцсийн өдрүүдийн Христийн яриа” ном). “Хэрвээ чи Бурханыг дагаж, үүргээ сайн гүйцэтгэхийг хүсдэг бол аливаа зүйл чинийхээр болохгүй байх үед эхлээд ойворгон загнах ёсгүй. Юун түрүүнд тайвшраад Бурханы өмнө тайван байж, зүрх сэтгэлдээ Түүнд залбирч, Түүнээс эрж хай. Дур зоргоороо бүү бай; эхлээд захирагд. Ийм сэтгэлгээтэй байснаар л асуудалд илүү дээр шийдэл олж чадна. Хэрвээ чи цөхрөлтгүйгээр Бурханы өмнө амьдарч, юу ч тохиолдсон Түүнд залбирч, Түүнээс эрж хайж, дуулгавартай сэтгэлээр тэр зүйлтэй нүүр тулж чаддаг бол завхарсан зан чанар чинь хэчнээн олон удаа илрэх нь хамаагүй, урьдын гэм буруу чинь ч хамаагүй—үнэнийг эрж хайснаар чи үүнийг шийдвэрлэж чадна. Ямар шалгалттай нүүр тулах нь хамаагүй, бат зогсож чадна. Чи зөв сэтгэлгээтэй байж, үнэнийг хүлээн авч, Бурханы шаардлагын дагуу Бурханыг дуулгавартай дагаж чаддаг бол үнэнийг хэрэгжүүлж бүрэн чадна. Хэдийгээр чи бага зэрэг тэрслүү, заримдаа эсэргүүцдэг, заримдаа өмгөөлж учирладаг, захирагдаж чаддаггүй байж болох ч Бурханд залбирч, тэрслүү байдлаа өөрчилж чадвал үнэнийг хүлээн авч чадна. Ингэчхээд, тэрхүү тэрслүү байдал, эсэргүүцэл чамд яагаад төрснийг эргэцүүл. Шалтгааныг нь олоод, дараа нь үүнийг шийдвэрлэхээр үнэнийг эрж хай, тэгвэл завхарсан зан чанарын чинь тэр талыг ариусгаж болно. Үнэнийг хэрэгжүүлж чаддаг болтлоо хэд хэдэн удаа ийнхүү бүдэрч унаад босож ирсний дараа завхарсан зан чанар чинь аажмаар таягдан хаягдана. Тэгвэл дотор чинь үнэн ноёрхож, чиний амь болж, үнэнийг хэрэгжүүлэхэд чинь цаашид саад бартаа гарахгүй. Бурханд үнэхээр захирагдаж чаддаг болж, үнэний бодит байдлыг амьдран харуулна” (Эцсийн өдрүүдийн Христийн яриа номын “Дур зоргоороо байдлыг шийдвэрлэх хэрэгжүүлэлтийн зам”). Бурханы үгээс би, үнэнээс залхдаг зан чанарыг шийдвэрлэхийн тулд өөрийгөө үргэлж эргэцүүлж, үг хэл, хэрэгжүүлэлт, санаа зорилго, хандлага, санал бодол минь үнэнээс залхдаг байдлыг харуулж байгаа эсэхийг шалгах ёстойг ойлгосон. Ямар нэг зүйл тохиолдоход тэр нь миний хүссэнтэй нийцсэн ч бай, үгүй ч бай, би эхлээд өөрийгөө тайвшруулаад, эсэргүүцэхгүй байх ёстой. Бусдын хэлснийг хүлээн авч чадахгүй, өөрийгөө зөвтгөх шалтгаан хайхыг хүсэж байвал эхлээд Бурханы өмнө очиж, илүү их залбирч, эрж хайж, Бурханы үгэнд юу гэснийг харж, Бурханы үгийг ашиглан өөрийгөө эргэцүүлж, эсвэл үнэнийг ойлгодог ах, эгч нартай нөхөрлөхөөр эрэлхийлэх хэрэгтэй. Ингэвэл би үнэнийг аажмаар хүлээн авч, үнэний бодит байдалд орж, дараа нь завхарсан зан чанараа бага багаар хаяж чадна. Хэрэгжүүлэлтийн замыг ойлгомогцоо би, өөрчлөгдөнө гэж шийдсэн.

Тэр шинээр ирэгчийн нөхцөл байдлыг цаг тухайд нь шалгаагүй нь аль хэдийн гэм буруу гэдгийг мэдээд би нөхцөл байдлыг өөрчлөхөөр яарч, өөрийнхөө хариуцаж байсан шинээр ирэгсдийг мэдэж авч, хяналт тавьж чадаагүй эсэхээ шалгасан. Нэг шинээр ирэгчтэй ярилцаж байгаад би, Эзэний эргэн ирэлт, Бурханы ажлын гурван үе шатны талаарх үнэнийг төдийлөн ойлгоогүйг нь олж мэдээд, тэр эгчтэй сайн мэдээний номлогч нөхөрлөх ёстой юу гэж удирдагчаасаа асуусан ч удирдагч намайг түүнтэй нөхөрлө гэсэн юм. Шинээр ирэгсдийн асуудлыг хурдан шийдвэрлэх нь миний хариуцлага гэдгийг би мэдэж байсан ч бас л маш их эсэргүүцэж, маргамаар санагдаад, дуулгавартай байхыг хүсээгүй. Сайн мэдээний номлогч тодорхой нөхөрлөөгүйгээс ийм зүйл тохиолдсон байхад би яагаад хяналт тавихыг нь хариуцаж байгаа юм бэ? Одоо, маш олон хүн шинээр ирсэн байхад надад хангалттай цаг алга, тиймээс сайн мэдээний номлогч үүнийг хийх ёстой гэж бодоод, дараа нь байр байдал минь буруу байгааг ухаарсан. Удирдагчийн хэлсэн үг зүйтэй, зөвлөгөө нь зөв байхад би яагаад хүлээн авч чадсангүй вэ? Яагаад тэгтлээ их маргахыг хүсэв ээ? Яагаад дуулгавартай дагаж чадсангүй вэ? Ингээд би Бурханд залбиран, дуулгавартай байж, махан биеийн ашиг сонирхлоо бодолгүй, шинээр ирэгчид хариуцлагатай хандахад минь замчлаач гэж гуйсан. Хүн бүрийн хүлээн авах чадвар өөр гэдгийг би санасан. Зарим хүн сайн мэдээ номлогчийн нөхөрлөлийг сонсоод, тухайн үедээ ойлгодог ч дараа нь тодорхой мэддэггүй. Үүнд хяналт тавьж, дутууг нь нөхөх усалгааны ажилчид шаардлагатай. Энэ бол эв найртай хамтын ажиллагаа. Усалгааны ажилчны хувьд асуудлыг олж мэдвэл шийдвэрлэх нь миний ажил. Би голж шилж, амархан зүйлийг хийж, хэцүү асуудлыг бусдад үлдээж, зөвхөн бэрхшээлээс зайлж, санаа амар байхаар л чармайх ёсгүй. Үүргээ гүйцэтгэхдээ болзол тавьж, шалтаг тоочих ёсгүй. Хэрвээ надад шинээр ирэгчийг хуваарилбал түүнийг сайн усалж, заавал үнэнийг ойлгуулж, үнэн замд суурь тавиулах нь миний хариуцлага. Энэ бол Бурханы даалгавар, миний үүрэг. Энэ нь үнэнийг үнэхээр хэрэгжүүлэх явдал, жинхэнэ өөрчлөлт. Тэр үед миний сэтгэл цэлмэсэн. Цуглааны дараа би тэр шинээр ирэгчийг олж, асуудлынх нь талаар нөхөрлөхөөр явсан. Ингэж хэрэгжүүлэх явцад надад эсэргүүцэл төрөөгүй төдийгүй, би нэлээд баярлаж, үнэнийг хэрэгжүүлэх нь гадаад талын үйлдэл биш гэдгийг ойлгосон. Харин ч энэ нь Бурханы үгийг чин сэтгэлээсээ хүлээн авч, үнэний зарчимд үндэслэн үйлдэж, Бурханы үгийг хүмүүс, хэрэг явдлыг харах, үйлдэх, авирлах шалгуур болгон ашиглана гэсэн үг. Ийм маягаар бидний эндүү ташаа санаархал, үзэл бодол, завхарсан зан чанар өөрийн мэдэлгүй Бурханы үг, үнэнээр орлуулагдана.

Үүний дараа бодох тусам, илчлэгдэж, засалт, харьцалт туулах нь гарцаагүй шаардлагатайг би улам их мэдэрсэн. Бид үнэнийг эрэлхийлдэггүйн гол шалтгаан нь гөжүүд, үнэнээс залхах зан чанартайгаас болдог гэж Бурхан хэлсэн. Гэхдээ, өмнө нь би иймэрхүү зан чанартайгаа огт мэдээгүй. Бурхан намайг илчлэх орчныг бүрдүүлж, үгээрээ намайг шүүж, илчлээгүй бол би үнэнээс залхах зан чанараа хэзээ ч мэдэхгүй, хэзээ ч гэмшиж, өөрчлөгдөхгүй, энэ маягаар үргэлжлүүлбэл үнэний эрэл хайгуул, амийн өсөлтөд минь асар их саад болох байсан. Бурханы үгийн илчлэлт, шүүлт надад маш их тусалсан шүү. Бурханд талархъя!


23. Илүү сайн гэрчлэгч байж сурах нь

Чимээгүй, Хятад

Өнгөрсөн жилийн 6-р сард би усалгааны санваартнаар сонгогдоод, Бурханы эцсийн өдрүүдийн ажлыг дөнгөж хүлээн зөвшөөрсөн хүмүүсийн усалгааг хариуцлаа. Тэгээд, “Бурхан ийм чухал үүргээр намайг өргөмжилж байна, иймээс би үүргээ сайн биелүүлж, Бурханы хайрыг хариулах хэрэгтэй” гэж дотроо бодсон. Эхэндээ ажилд маань хүндрэл бэрхшээл олон байлаа. Зарим ах эгч ажил гээд завгүй, цуглаанд тогтмол оролцдоггүй байсан, зарим нь шашны болон ХКН-ын гүжирдлэгт хууртаад, цуглаанд оролцохдоо дурамжхан болж, гэр бүлийнхэн нь саад хийснээс үүдэн зарим нь идэвхгүй, сул дорой байж, үүргээ биелүүлж чадаагүй. Эдгээрийн талаар бодохоор надад маш их дарамт мэдрэгддэг байлаа. Энэ ах эгч нарыг сайн услах, улмаар үнэнийг ойлгуулж, зөв замд үндэс суурьтай болгохын тулд маш их ажил хийх ёстой байсан. Тухайн үед би Бурханд залбирч, түшиглэж, тэдний асуудал, бэрхшээлийг шийдвэрлэхийн тулд үнэнийг эрж хайлаа. Хэсэг хугацааны дараа тэдний ихэнх нь цуглаанд хэвийн байдлаар оролцдог болж, зарим нь үүргээ биелүүлэхийн утга учрыг олж мэдээд, үүрэг авсан. Эдгээр үр дүнг хараад, би хөл газар хүрэхгүй баярлаж, “Энэ ажилд би сайн байж таарлаа. Өөрөөр яаж ийм сайн үр дүнд хүрч чадах юм бэ?” гээд өөрийгөө яах аргагүй үнэлсэн юм. Дараа нь ах эгч нар өөрсдийн байдал, бэрхшээлийн талаар ярьж байгааг сонсох үедээ би тэднээс дээр, илүү туршлагатай гэдгээрээ өөрийн эрхгүй онгирч эхэлсэн.

Нэг удаа, усалгааны үүргээ дөнгөж хийж эхэлсэн зарим эгчтэй хийсэн цуглаан дээр, шинээр итгэгчид ХКН-ын улайрсан дарлал, баривчилгаатай нүүр тулаад, сөрөг, сул дорой болж, айж, эмээж байгаа гэдгийг тэд дурдлаа. Үүнийг шийдвэрлэхийн тулд яаж нөхөрлөхөө тэр эгч нар мэдэхгүй байсан. Би саяхан эдгээр асуудлыг шийдвэрлэж, зарим нэг үр дүнд хүрсэн юм чинь эдгээрийг шийдвэрлэхийн тулд үнэнийг яаж нөхөрлөснөө тэдэнд хэлж, үнэнийг хамгийн сайн ойлгодог, хамгийн чадварлаг ажилчин гэдгээ харуулах сайхан боломж гарлаа гэж бодсон. Иймээс өөртөө итгэлтэйгээр, “Саяхан би ийм байдалд байсан хэдэн ах эгчийг усалсан. Тухайн үед би маш их санаа зовсон болохоор тэднийг сайн услахын тулд олон цуглаан хийж, Бурханы үгийг уншиж, тэдний байдалд чиглэсэн үнэний талаар нөхөрлөсөн. Тийшээ явчхаад ирэхэд дугуйгаараа 50 гаруй км явах ёстой болдог байлаа. Хэсэг хугацаанд усалгаа хийсний дараа тэд Бурханы ажил, төгс хүчин, мэргэн ухааны талаар мэдлэгтэй болж, Бурхан ажилдаа агуу улаан лууг товойлгогч болгон ашигладаг гэдгийг ойлгоод, Бурханд итгэдэг болсон. Тэгээд ХКН-ын хяхалт хавчлагад боогдохоо больж, тэр ч бүү хэл Бурханы ажлыг гэрчлэхээр сайн мэдээ түгээхийг хүссэн шүү…” гэлээ. Нөхөрлөж байхад минь эгч нар намайг ховсдуулсан мэт харж байсан. Миний сэтгэл өег болж, ярих тусмаа улам эрч хүч орлоо. Ярьж дууссаны минь дараа нэг эгч догдолсон байдлаар, “Та ийм их туршлагатай болохоор асуудлыг тодорхой олж харж чаддаг юм байна. Би бол будилж гүйцэх байсан” гэсэн. Өөр нэг эгч, “Танд эдгээр асуудлыг шийдвэрлэхэд маш амархан байдаг юм байна. Танд өөр сайн сайхан туршлага байгаа бол бидэнд нөхөрлөөч, тэгээд бид танаас суралцаж болох юм” гэж атаархангуй хэллээ. Тэдний магтаалыг сонсоод миний магнай тэнийсэн. Хэдийгээр би, миний ажлын үр дүн өөрийн минь хүчин чармайлт биш, гагцхүү Бурханы удирдамж байсан гэж хэлсэн ч эдгээр үр дүнгийн төлөө өөрөө зовж, төлөөс төлсөн гэж сэтгэлдээ бодсон юм. Дараа нь, би онгирох бүр ч дуртай болсон.

Нэг цуглаан дээр, нэг эгч усалгааны үүрэг нь сайн үр дүнд хүрэхгүй байгаа учраас сөрөг болж, олон бэрхшээлийн талаар ярьсан юм. Тэгэхээр нь, “Би ч гэсэн ийм бэрхшээл, дутагдалтай тухайгаа ярих юм бол бусад маань намайг муугаар бодох биш үү? Би эгчийн ажлыг хариуцдаг учраас эгчид амжилттай туршлагынхаа талаар хэлж, иймэрхүү өөр өөр асуудал, бэрхшээлтэй тулгарах үедээ асуудлыг шийдвэрлэхийн тулд үнэнийг яаж нөхөрлөснөө тэдэнд харуулъя. Тэгснээр тэдний асуудлыг ч шийдвэрлээд, бас өөрийгөө тэдэнд илүү өндрөөр үнэлүүлж болох юм” гэж бодогдсон. Ингэж бодмогцоо сул тал, дутагдлынхаа талаар ярихаас зайлсхийж, оронд нь үүрэгтээ хэр үр нөлөөтэй байсан тухайгаа тэдэнд сайрхлаа. “Тухайн үед би таван ах эгчийг усалж, дэмжсэн. Зарим нь шашны үзэлтэй, зарим нь мөнгөнд шунаж, цуглаанд хэвийн байдлаар оролцдоггүй, бас зарим нь ар гэрийнхээ асуудлаас болоод сул дорой, сөрөг байсан. Би тэдэн дээр нэг бүрчлэн очоод, зарим нэг асуудлыг даван гарч, Бурханы үгийг маш их эрж хайсан, бас эдгээр асуудлыг шийдвэрлэх гэж тэдэнтэй нэг бүрчлэн нөхөрлөл хийсэн, эцэстээ тэд үнэнийг ойлгож, үзлээ орхиж, цуглаанд тогтмол оролцдог болж, сайн дураараа үүрэг авсан. Ертөнцийн байр суурь, алдар нэр хөөцөлддөг учраас цуглаанд бараг ирдэггүй, мэргэжилдээ авьяаслаг нэг ах байсан. Тэр ахыг дэмжих явцад минь олон бэрхшээл гарсан ч би Бурханд найдаж, ахад Бурханы үг уншиж өгч, Бурханы хүслийн талаар нөхөрлөсөн. Энэ нь Бурханд итгэгчид үнэнийг эрэлхийлэхийн үнэ цэнийг ойлгоход нь ахад тус болж, нэр төр, байр суурь хөөцөлдөх нь хий хоосон зүйл, Бурханыг дагаснаар л үнэн болон амь олж авч, Бурханаар аврагдаж чадна гэдгийг олж харах боломж олгосон, тэгээд ах бас үнэнийг эрэлхийлж, үүргээ биелүүлэхэд бэлэн болсон” гэж ярилаа. Нөхөрлөлийн минь дараа манай эгч нар нүүрэндээ биширч, шүтсэн царай тодруулсан харагдаж, миний нөхөрлөл дэх Бурханы үгийн хэсгүүдийг тэд бичиж авсан. Нэг эгч уулга алдан, “Та тэдний асуудлыг шийдвэрлэхийн тулд үнэнийг ашиглаж, Бурханы хүслийг ойлгох, Бурханыг дагах, үүргээ биелүүлэхэд нь тэдэнд тусалсан байна. Үнэний бодит байдлыг эзэмшээгүй бол тэгж чадахгүй шүү” гэлээ. Өөр нэг эгч бишрэнгүйгээр, “Би эдгээр асуудалтай тулгарсан бол шийдвэрлэж чадахгүй байх байсан. Та илүү их туршлагатай болохоор ийм асуудлыг шийдвэрлэхдээ биднээс сайн юм” гэж хэлсэн. Тухайн үед би ч бас үүнийг мэдэрсэн. Ярианы маань дараа нэг эгч өөрийгөө хэв чанар муутай, бас шинэ итгэгчдийн асуудлыг шийдвэрлэхийн тулд үнэнийг ашиглаж чаддаггүй гэж бодоод жаахан сөрөг болсон. Тэгэхээр нь, “Би амжилттай туршлагынхаа талаар дэндүү их яриад байна уу даа? Тэдэнд тулгардаг асуудал надад энгийн, шийдвэрлэхэд амархан байдаг. Иймээс тэд чадваргүйгээ мэдэрч, намайг хүндэлж, бүх асуудлаа шийдвэрлэхдээ надад найдаж байна уу?” гэж бодогдлоо. Бишрэх, бишрүүлэхийн хор хөнөөлийн талаар би бодсон. Гэхдээ дараа нь, “Тэдэнд өөрийнхөө бодит туршлагын талаар хэлж байгаа болохоор зүгээр байлгүй” гэж бодлоо. Тухайн үед би өөрийгөө эргэцүүлэлгүй, асуудлыг өнгөрөөсөн. Дараа нь, би ажлынх нь талаар асуухаар усалгааны хоёр эгчтэй уулзлаа. Намайг очмогц нэг нь догдолсон байдлаар, “Ашгүй та хүрээд ирлээ. Энд байгаа зарим ах эгчийн асуудлыг бид яаж шийдвэрлэхээ мэдэхгүй байна. Таныг ирсэн дээр тэдний талаар асууж болох нь” гэсэн. Эгчийн нүдэн дэх хүлээлттэй харцанд би догдлохын зэрэгцээ санаа зовсон юм. Эгчид хүндлүүлсэн учраас догдолсон, гэхдээ ажилдаа яаж үр дүнд хүрсэн тухайгаа байнга ярьдгаас минь болж эгч намайг биширдэг болчхов уу гэж гайхсан учир санаа зовлоо. Дараа нь, “Би тэдэнд хэрэгжүүлэх зам өгөхийн тулд үргэлж амжилтынхаа талаар ярьдаг, энэ нь Бурханы гэрийн ажлыг хамгаалж байгаа хэрэг. Тэгээд ч би хэтрүүлэггүй, бодит туршлагынхаа тухай л ярьдаг” гэж бодсон. Иймээс дахиад л амжилттай туршлагаа нөхөрлөсөн юм. Хариуд нь тэд дадсан ёсоор биширч, атаархаж, харин миний магнай тэнийлээ.

Үүний дараа, би үүрэгтээ яаж зовж, төлөөс төлсөн, асуудал шийдвэрлэх гэж яаж үнэнийг нөхөрлөсөн тухайгаа, бас амжилттай жишээнүүдээ нэг бүрчлэн цуглаан болгон дээр ярьдаг болсон. Яваандаа бүх ах эгч маань намайг шүтэж эхлэн, бүх асуудлаа надаар шийдвэрлүүлэхээр хүлээж, би ч хүндлүүлж, шүтэгдэх мэдрэмжид маш дуртай болсон. Цуглаанаас буцаж явахдаа ах эгч нарынхаа биширч, хүндэлсэн царайг санаад, өөрийн эрхгүй хөл газар хүрэхгүй баярладаг байсан. Ахархан хугацаанд үүрэг биелүүлснийхээ дараа би ийм олон хүнд бишрүүлж, хүндлүүлсэн юм. Тэгж бодохоор үүрэгтээ хүч чадал, урам зоригоор дүүрдэг байлаа. Гэхдээ шүтэгдэхийн баяр баясалд ид умбаж байтал надад гэнэтийн засалт, харьцалт нүүрлэсэн.

Нэг өдөр, чуулганы удирдагч над дээр ирснээ, “Чуулганы энэ сонгуулиар би ах эгч нараас чамд үнэлгээ өгөөч гэж хүссэн юм, харин бүх хүн чамайг онгирох дуртай гэж байна” гэсэн. Үүнийг сонсоод, ичсэндээ нүүр минь тэр дороо улайлаа. Тэгээд, “Тэд бүгдээрээ намайг онгирох дуртай гэж хэлж яаж чадаж байна аа? Удирдагч намайг юу гэж бодож байгаа бол? Дахиад хүний нүүр яаж харна аа?” гэж бодсон. Би өөрийгөө санд мэнд тайлбарлаж, “Нэлээд биеэ тоодог, бас заримдаа өөрийн эрхгүй онгирдгоо хүлээн зөвшөөрч байна, гэхдээ би албаар онгирдог юм биш. Гагцхүү өөрийнхөө туршлага, мэдлэгийг үнэнээр нь ярьдаг” гэлээ. Удирдагч маань намайг өөрийгөө мэддэггүй гэдгийг олж хараад, “Та өөрийнхөө туршлагын талаар ярьдаг юм байна, гэхдээ ах эгч нар яагаад Бурханд найдаж, үнэнийг эрж хайхын оронд таныг хүндэлж, танд найддаг юм бэ? Та албаар онгирдоггүй гэж хэлж байна, гэхдээ яагаад та өөрийнхөө завхрал, дутагдал, сөрөг байдал, сул тал, эсвэл дотоод үнэн бодлынхоо талаар ярьдаггүй юм бэ? Та өөрийнхөө завхрал, сул талыг биш, сайн сайхан зүйлийн тухай л ярьдаг. Энэ нь таныг үнэнийг эрэлхийлдэг, яаж туулахаа мэддэг гэх сэтгэгдэл төрүүлдэг. Тэгснээр та зүгээр л өөрийгөө өргөмжилж, онгирч байгаа юм биш үү?” гэлээ. Удирдагчийнхаа илчилж, шүүмжилсэн зүйлийн хариуд надад хэлэх үг олдоогүй. Би цуглаан дээр ерөнхийдөө амжилттай туршлагынхаа талаар л ярьдаг, харин үүрэг дэх гажуудал, бүтэлгүйтлийнхээ талаар хэзээ ч сэтгэлээ уудалж байгаагүйгээ саналаа. Би үнэхээр онгирч байж. Маш олон ах эгчийн өмнө яаж онгирсон гэдгээ, одоо тэд бүгдээрээ намайг ялган таньсан гэдгийг бодоод би маш их ичиж, зовсондоо газрын гаваар шургачихмаар санагдсан. Бодох тусмаа улам их шаналаад, нулимсаа барьж дийлээгүй юм. Бурханы өмнө өвдөг сөгдөөд, “Бурхан минь, би цаашид онгирмооргүй байна. Өөрийгөө эргэцүүлж, мэдэж авахад минь намайг замчлаач” гэж залбирсан.

Дараа нь, Бурханы үгийн ийм нэг хэсгийг уншлаа, “Завхарсан хүн төрөлхтөн өөрсдийгөө өргөмжилж, гэрчлэх, өөрсдийгөө гайхуулах, хүмүүст өөрсдийгөө өндрөөр үнэлүүлэх зэрэг зүйл хийх чадвартай. Хүмүүс сатанлаг уг чанартаа захирагдах үедээ зөнгөөрөө ийм хариу үйлдэл үзүүлдэг бөгөөд энэ нь завхарсан бүх хүн төрөлхтөнд нийтлэг байдаг. Хүмүүс өөрсдийгөө ихэвчлэн яаж өргөмжилж, гэрчилдэг вэ? Тэд энэ зорилгод хэрхэн хүрдэг вэ? Нэг арга нь хэр их зовсон, хэр их ажил хийсэн, өөрсдийгөө хэр их зарлагадсанаа гэрчлэх явдал. Тэд хувийн хөрөнгө хэлбэрээр эдгээр зүйлийн тухай ярьдаг. Өөрөөр хэлбэл, тэд эдгээр зүйлийг өөрсдийгөө өргөмжлөх хөрөнгө болгон ашигладаг бөгөөд үүгээрээ хүмүүсийн оюун санаанд илүү өндөр, баттай, найдвартай байр суурь эзэлж, улмаар хүмүүс тэднийг үнэлж, биширч, хүндэлж, тэр ч бүү хэл дээдэлж, шүтэж, дагадаг. Эцсийн үр нөлөө нь энэ юм. Энэ зорилгод хүрэхийн тулд тэдний хийдэг зүйлс—өөрсдийгөө өргөмжилж, гэрчилдэг бүхэн нь эрүүл ухаантай юу? Үгүй. Эдгээр нь ухаалаг байдлын хэр хэмжээнээс давдаг. Энэ хүмүүс ямар ч ичгүүр сонжуургүй бөгөөд Бурханы төлөө юу хийсэн, хэр их зовсноо айж ичилгүй гэрчилдэг. Тэгээд бүр өөрсдийн билиг, авьяас, туршлага, онцгой чадвар, биеэ авч явах ухаалаг арга барил, хүмүүсээр тоглоом тохуу хийхдээ ашигладаг арга мэхийг гайхуулдаг. Тэд өөрсдийгөө гайхуулж, бусдыг басамжлах замаар өөрсдийгөө өргөмжилж, гэрчилдэг. Түүнчлэн хүмүүст үргэлж мундаг байгаагаа л харуулахын тулд дүр үзүүлж, өөрсдийгөө өнгөлөн далдлаад, сул тал, дутагдал, бүтэлгүйтлээ бусдаас нуудаг. Сөрөг болох үедээ бусад хүнд хэлж ч зүрхэлдэггүй; тэд сэтгэлээ уудалж, бусадтай нөхөрлөл хийх зориггүй байдаг бөгөөд буруу зүйл хийх үедээ үүнийгээ нууж, дарагдуулахаар чадах бүхнээ хийдэг. Үүргээ биелүүлэх явцдаа Бурханы гэрт учруулсан хор хөнөөлөө хэзээ ч дурддаггүй. Харин өчүүхэн хувь нэмэр оруулж, багахан амжилт гаргасан үедээ үүгээрээ даруйхан онгирдог. Хэр чадварлаг, хэв чанар сайтай, хэр гоц гойд, хэвийн хүмүүсээс дээр гэдгээ бүхий л ертөнцөд мэдэгдэх сэн гэхээс тэсэж яддаг. Энэ нь нэг ёсондоо өөрсдийгөө өргөмжилж, гэрчилж байгаа хэрэг бус уу? Өөрийгөө өргөмжилж, гэрчлэх нь хэвийн хүн чанарын ухаалаг хүрээн дотор байдаг уу? Үгүй. Тэгвэл хүмүүс ингэхдээ ихэвчлэн ямар зан чанар илчилдэг вэ? Гол илрэлүүдийн нэг нь биеэ тоосон зан чанар, мөн зальжин байдал бөгөөд бусад хүнд өндрөөр үнэлэгдэхийн тулд чадах бүхнээ хийх явдал үүнд багтдаг. Тэдний түүх ямар ч маргаангүй байдаг; үг нь харваас сэдэл, явуулга агуулдаг бөгөөд тэд онгирч байгаагаа нуух арга олсон байдаг боловч хэлдэг зүйлийнх нь үр дүнд хүмүүс тэднийг бас л бусдаас дээр, хэн ч тэдэнтэй дүйцэхгүй, бусад бүх хүн тэднээс дорд гэж бодоход хүрдэг. Тэд энэ үр дүнд зальхай аргаар хүрдэг бус уу? Ийм аргын ард ямар зан чанар байдаг вэ? Хорон муу байдлын элемент байдаг уу? Энэ бол нэг төрлийн хорон муу зан чанар юм” (Антихристүүдийг илчлэх нь номын “Тэд өөрсдийгөө өргөмжилж, гэрчилдэг”). Бурханы үгийн илчилсэн зүйлд сэтгэл минь хөдөлсөн. Бурханы үгэнд илчлэгдсэн онгирч, өөрийгөө гэрчлэх явдал яг миний зан авир байсан биш үү? Үүргээ биелүүлэхдээ би өөрийн зовлон, үүрэг дэх амжилттай үр дүнгийнхээ талаар л ярьдаг гэдгээ ухаарсан юм. Цуглаан дээр ах эгч нар маань яаж шийдвэрлэхээ мэдэхгүй байгаа асуудлаа дурдсан, харин би үнэнийг нөхөрлөж, тэдэнд Бурханы хүслийг ойлгоход нь тусалж, үүрэгтээ Бурханд найд гэж хэлээгүй. Оронд нь өөрийнхөө зовлон, асуудал шийдвэрлэх чадварыг гэрчилсэн. Би хэр хол хэрэн хэссэн, хүмүүсийг услахаар төлөөс төлсөн тухайгаа үргэлж ярьдаг байсан. Бэрхшээл тулгарах үед илчилсэн сул тал, дутагдлынхаа талаар хэзээ ч ярьж байгаагүй. Бусдад өөрийгөө үнэнийг ойлгодог, асуудал шийдвэрлэж чаддаг гэж бодогдуулахын тулд яаж ачаа үүрч, Бурханы хүсэлд анхаарсан, ах эгч нарт маань асуудал тулгарах үед аливааг шийдвэрлэхээр үнэнийг яаж эрж хайсан, миний усалгаа, дэмжлэгийн ачаар хэр олон хүн цуглаанд оролцож, үүргээ биелүүлсэн гээд ерөнхийдөө эерэг оролтын талаар л цуглаан дээр ярьдаг байсан. Харваас Бурханы үг л тэдэнд үнэнийг ойлгох, итгэх, үүргээ биелүүлэхийг хүсдэг болох боломж олгосон. Эдгээр нь Бурханы үгээс гардаг үр дүн. Гэтэл би Бурханыг өргөмжилж, Бурханы үг, ажлыг гэрчлээгүй. Миний туршлагыг сонссоноор хэн ч Бурханы талаарх мэдлэгтэй болоогүй, харин тэд намайг шүтсэн. Асуудал гарах үед тэд Бурханд найдаж, үнэнийг эрж хайгаагүй. Оронд нь, аливааг шийдвэрлэхийн тулд надтай нөхөрлөхөөр эрэлхийлсэн. Тэд намайг өөрсдийнх нь амийг ч аварч чадах хүн мэтээр үзсэн. Би хүмүүсийг өөрийнхөө өмнө авчирч байсан юм. Тэгээд хүмүүсийг хуурч, байр суурийн төлөө Бурхантай тэмцэлдэж байсан. Тэгсэн мөртөө л өөрийгөө өргөмжилж, онгирч байгаа мэт санагдаагүй. Зүгээр л өөрийнхөө бодит туршлагыг хэлэлцэж байна гэж бодсоор л байсан. Туршлагаа хэлэлцэхдээ жигшүүрт санаа өвөртөлж байснаа одоо би олж харлаа. Би хүмүүсийн зүрх сэтгэлд дээгүүр байр суурь эзлэхээр хичээж байсан юм. Бодох тусам би жигшүүртэй, ичгүүргүй гэдгээ улам бүр мэдэрсэн шүү. Асуудлыг шийдвэрлэхийн тулд Бурханы үгийг нөхөрлөж, хүмүүсийг Бурханы өмнө хүргэж, үнэнийг ойлгох, Бурханыг мэдэж авахад нь тэдэнд туслаг гэсэндээ Бурхан намайг энэ усалгааны үүргээр өргөмжилсөн. Гэтэл би үүрэгтээ хүмүүст шүтэгдэхийн тулд хаа сайгүй онгирсон. Ариун Сүнсний ажлын үр нөлөөг өөрийн хөдөлмөрийн үр нөлөө гэж үзэж, өөрийнхөө талаар сайрхах далим болгон ашигласан. Би Бурханы алдрыг хулгайлж, ах эгч нарынхаа бишрэл, хүндлэлд баясаад, огтхон ч ичгүүргүй байсан. Надад өчүүхэн ч мөс чанар, эрүүл ухаан байгаагүй юм! Намайг замнасан буруу замаа эргэцүүлж, амжиж засраг гэсэндээ Бурхан надад нэг эгчээр засалт, харьцалт хийлгэхээр зохицуулсан, энэ нь Бурханы намайг гэх хайр, аврал байсан. Би цаашид Бурханы сэтгэлийг шархлуулж болохгүй гэдгээ мэдэж байсан. Би гэмших ёстой байлаа.

Тухайн үед, Бурханы үгийн ийм хэсэг санаанд орсон, “‘Туршлагаа хуваалцаж, ярилцах’ гэдэг нь зүрх сэтгэл дэх бодол болгоноо, өөрсдийн байдал, Бурханы үгийн талаарх туршлага, мэдлэг, дотроо байгаа завхарсан зан чанарын тухай ярьж, тэгээд тэдгээрийг ялган таньж, эерэг хэсгүүдийг нь хүлээн авч, аль нь сөрөг болохыг таних боломжийг бусдад олгох юм. Энэ л хуваалцаж, үнэхээр ярилцаж байгаа хэрэг билээ” (Эцсийн өдрүүдийн Христийн яриа номын “Үнэнч хүн байх хамгийн үндсэн хэрэгжүүлэлт”). Би Бурханы үгийг цэгнэж байхдаа, туршлагын талаарх нөхөрлөл нь хувийн санаа зорилго, санаархал, хүсэл агуулах учиргүйг ойлгосон. Эерэг ч бай, сөрөг ч бай, жинхэнэ байдлынхаа талаар ах эгч нартаа үргэлж сэтгэлээ уудлах ёстой, тэгснээр тэд миний туршлагаас эерэг зүйлийг нь шингээж, сөрөг зүйлийг ялган танихад суралцаж болно, би ч бас тэрслүү, завхарсан гэдгийг тэд харж чадна, тэгээд намайг хүндэлж, бишрэхгүй. Тэгснээр миний туршлага тэдэнд сургамж өгч, эндүү ташаа замаас зайлсхийхэд нь тусалж болох юм. Маргааш нь цуглаан дээр би зориглоод өөрийнхөө байдлыг хэлэлцлээ. Бусдад хүндлүүлэхийн тулд яаж онгирч байсан, өөрийгөө яаж эргэцүүлж, мэдэж авсан гэдэгтээ дүн шинжилгээ хийж, ний нуугүй хэлэлцсэн. Тэр цуглаан дээр аюулгүй байдал, амар амгалангийн сайхан мэдрэмж төрсөн шүү.

Дараа нь би, нэг эгч маш их сэтгэлээр унасан гэж сонслоо. Тэгээд ярилцтал, тэр эгч, “Цуглаан дээр би дандаа таны туршлагыг болон бусдад яаж үр дүнтэй тусалдгийг тань сонсдог, гэхдээ би үнэний бодит байдалгүй, маш дорой хэв чанартай. Асуудал гарахаар, би шийдвэрлэж чаддаггүй. Энэ нь хэт стресстэй юм. Би энэ үүргийг барахгүй юм байна” гэлээ. Эгчийн хэлсэн зүйлийг сонсоод би маш их ичсэн. “Эгчийн сөрөг байдалд би шууд буруутай. Би үүрэгтээ Бурханыг өргөмжлөөгүй, ах эгч нарынхаа амийн оролт дахь бодит бэрхшээлийг шийдвэрлээгүй, харин үргэлж дэгсдүүлж, онгирдог байсан, үүнээс болж эгч намайг үнэнийг ойлгодог, биеийн хэмжээтэй гэж буруу бодсон байна. Би алдаагаа давтаж болохгүй. Эгчид сэтгэлээ уудалж, өөрийгөө илчлэх ёстой” гэж бодогдсон. Тийм болохоор эгчид өөрийн байдал, тэр хугацаанд яаж онгирч байснаа оролцуулаад бүх зүйлийг хэлсэн. Үнэндээ би үнэний бодит байдлыг эзэмшдэггүй, миний үүрэг дэх үр дүн Ариун Сүнсний ажил, удирдамжаас гаралтай, би дан ганцаараа юунд ч хүрч чадахгүй гэдгийг хэлж өгсөн. Эгчийн маань сэтгэл хөдлөөд, “Би үнэнийг эрэлхийлдэггүй, зүрх сэтгэлдээ Бурханыг гэх орон зайгүй, бас гаднах авьяасыг хүндлээд, энэ бүгд Бурханы ажил, удирдамж гэдгийг мэддэггүй. Би сөрөг, сул дорой байдалд амьдармааргүй байна. Бурханд найдаж, үүргээ биелүүлмээр байна” гэлээ.

Үүний дараа би өөрийгөө эргэцүүлж эхэлсэн юм. Онгирох нь Бурханыг эсэргүүцэж байгаа явдал гэдгийг мэдсээр байж яагаад би өөрийн эрхгүй энэ замаар орсон юм бол? Энэ яг ямар учиртай юм бол? Дараа нь, би Бурханы үгийн ийм хэсгийг уншлаа, “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилж үзье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн яриа номын “Хүний уг чанарыг хэрхэн мэдэх вэ”). Би биеэ тоосон уг чанартаа хянуулдаг учраас ах эгч нартаа онгирч, тэднээр хүндлүүлж, бишрүүлэх дуртай гэдгээ, бас энэ нь Бурханыг эсэргүүцэх зам гэдгийг Бурханы үгийн илчилсэн зүйлээс ойлгосон. Биеэ тоосон уг чанар минь намайг үүргээ үр дүнд хүрмэгц өөрийгөө үнэлэхэд хүргэсэн. Чадавхтай гэдгээ нотолж, бусдад хүндлүүлж, бишрүүлэхийн тулд би цуглаан дээр ажлынхаа үр дүнг байнга дэгсдүүлж, үүгээр онгирдог байсан. Үүрэг дэх бэрхшээлээсээ үүдэн сул дорой болж, тэрслүү байдал, завхрал илчилсэн ч өөрийгөө гоц гойд, давуу мэт санагдуулах, улмаар бусдад улам их хүндлүүлж, шүтэгдэхийн тулд эдгээрийг хэзээ ч дурдаж байгаагүй. Ах эгч нартаа магтуулах үедээ би маш их баярлаж, тэдэнд бишрүүлж, шүтүүлэхдээ ичгүүргүйгээр баяссан. Би хүмүүсийн зүрх сэтгэлд хаан сууж, хүмүүсийг Бурхантай булаацалдахаар хичээж байсан биш үү? Паул цуглаан, номлолд хэр их дуртай байсан, Ариун Сүнсний ажлын үр нөлөөг өөрийн хөрөнгө гэж хэлж, хүмүүсийг хуурахын тулд газар сайгүй онгирч, өөрийгөө өргөмжилж, бүх итгэгчийг өөрийнхөө өмнө аваачсан, үүнээс болж 2,000 жилийн дараа, одоо ч шашны ертөнц тэр аяараа Паулыг шүтэж, өргөмжилж, Паулын үгэнд Бурханы үг гэж хандаж, Эзэн Есүсийн талаарх өчүүхэн ч мэдлэггүй байдаг гэдэг нь бодогдлоо. Паул биеэ тоож, өөрийгөө зөвтгөн, Бурханыг огт хүндэлдэггүй байсан. Тэгээд Бурханыг эсэргүүцдэг антихристийн замаар явсан. Паул хүмүүсийн зүрх сэтгэл дэх Бурханы орон зайг эзэлж, Бурханы зөвт зан чанарт ноцтой халдаад, Бурханд шийтгүүлж, хараагдсан юм. Би Паултай адилхан байсан юм биш үү? Би ч бас биеэ тоож, өөрийгөө зөвтгөдөг, өөрийгөө өргөмжилж, онгирч, хүмүүсээр тойрон хүрээлүүлэх дуртай байсан. Үүнээс болж олон сарын “гүйцэтгэлийн” минь дараа бүх хүн намайг хүндэлж, биширч, зүрх сэтгэлдээ Бурханыг гэх орон зайгүй болсон. Асуудал гарахад тэд нөхөрлөл хийж, шийдвэрлэхийн тулд Бурханд биш, надад хандсан. Би Бурханыг эсэргүүцэж, ах эгч нарыгаа хорлож байсан биш үү? Бурханы даалгаврыг би хүлээн зөвшөөрсөн ч Бурханы эсрэг зогсож, дайсан нь болоод, Бурханыг эсэргүүцдэг Паулын антихрист замаар явсан. Гэмшихгүй бол миний төгсгөл яг л Паулынх шиг байх байлаа. Бурхан намайг таягдан хаяж, шийтгэх байсан. Биеэ тоосон уг чанартаа хянуулж байгаагаа тэгэхэд л би олж харсан. Би удаа дараа ичгүүргүйгээр онгирч, өөрийнхөө талаар сайрхаж, ах эгч нараа хуураад өөрийгөө шүтүүлсэн, заримдаа бүр жигшүүртэй санаа өвөртөлж, онгирох арга заль хэрэглэсэн. Би маш ёрын муу байж! Би өөртөө ой гутаж, зэвүүцээд, дахин хэзээ ч онгирохгүй гэж өөртөө тангарагласан даа.

Дараа нь Бурханы үгийн уншлагын нэг видео үзсэн. Төгс Хүчит Бурхан ингэж хэлсэн байдаг: “Бурханы зан чанар, Түүнд юу байгаа болон Тэр юу болох талаар чи ямар ойлголттой вэ? Бурханы эрх мэдэл, бүхнийг чадагч байдал, мэргэн ухааныг чи юу гэж ойлгодог вэ? Бүх хүн төрөлхтөн, бүх зүйл дунд Бурхан хэчнээн олон жил ажиллаж байгааг мэддэг хүн байна уу? Бурхан өнөөг хүртэл яг хэдэн жил ажиллаж, бүх хүн төрөлхтнийг удирдаж ирснийг хэн ч мэддэггүй. Бурхан хүмүүст ийм юмаа зарладаггүй. Харин Сатан хэсэгхэн хугацаанд ажиллах байсан бол үүнийгээ зарлах уу? Гарцаагүй зарлана. Сатан онгирч, илүү олон хүнийг хуурч, тэдэнд үнэлэгдэхийг хүсдэг. Бурхан яагаад энэ ажлаа зарладаггүй вэ? Бурханы мөн чанар даруу, нууцлаг талтай. Даруу, нууцлаг байдлаас юу эсрэг тэсрэг байдаг вэ? Биеэ тоосон, эрээ цээргүй байдал, их санаа… Антихристүүд ч ялгаагүй: Хийдэг өчүүхэн жижиг юм болгоноо бусдын өмнө сайрхаж байгааг нь сонсоход Бурханыг гэрчилж байгаа мэт байдаг ч анхааралтай сонсвол Бурханыг гэрчилж байгаа биш, харин ч онгирч, өөрсдийгөө магтаж байгааг нь олж мэдэх болно. Хэлж байгаа зүйлийнх нь цаад сэдэл, мөн чанар нь сонгогдсон хүмүүс болон байр суурийн төлөө Бурхантай тэмцэлдэх явдал юм. Бурхан даруухан, нуугдмал бол Сатан өөрөөрөө сайрхаж байдаг. Ялгаа байна уу? Сатаныг даруухан гэж тодорхойлж болох уу? (Үгүй.) Хорон муу уг чанар, мөн чанараас нь харвал тэр ямар ч хэрэггүй хог; Сатаны хувьд өөрөөрөө сайрхахгүй байвал гайхалтай зүйл болно. Сатаныг ‘даруу’ гэж хэлж яаж болох юм бэ? ‘Даруу төлөв байдал’ гэж Бурханы талаар л ярьдаг. Бурханы ялгамж чанар, мөн чанар, зан чанар сүрлэг агаад эрхэмсэг, харин Тэр хэзээ ч гайхуулдаггүй. Бурхан даруухан, нуугдмал бөгөөд хийсэн зүйлээ хүмүүст харуулдаггүй, харин ийм анзаарагдахгүй байдалд ажиллахдаа хүн төрөлхтнийг тасралтгүй хангаж, тэжээж, залж чиглүүлж байдаг—энэ бүхнийг Бурхан зохицуулдаг. Бурхан эдгээр зүйлийг хэзээ ч зарлан тунхаглаж, хэлдэггүй нь Бурханы нуугдмал, даруу төлөв зан мөн үү, биш үү? Бурхан эдгээр зүйлийг хийж чаддаг боловч хэзээ ч үүнийг хэлж, зарлаж тунхагладаггүй, энэ талаар хүмүүстэй мэтгэлцдэггүй учраас л Тэр даруухан билээ. Ийм зүйлийг хийж чадахгүй байж даруу байдлын тухай ярих чи ямар эрхтэй юм бэ? Чи эдгээр зүйлийн алийг нь ч хийгээгүй хэр нь үүний төлөө сайшаал хүртэх гэж зүтгэж байна—үүнийг ичгүүргүй байх гэж нэрлэдэг юм. Бурхан хүн төрөлхтнийг замчлан ийм агуу ажил хийж, орчлон ертөнцийг бүхэлд нь удирддаг. Эрх мэдэл, хүч чадал нь асар их хэр нь Тэр ‘Миний чадвар ер бусын’ гэж хэзээ ч хэлж байгаагүй. Тэр бүх зүйлийн дунд нуугдсан хэвээр, бүх зүйлийг удирдаж, хүн төрөлхтнийг тэжээн, хангаж, бүх хүн төрөлхтөнд үеийн үед үргэлжлэх боломж олгодог. Жишээ нь, агаар, нарны гэрэл эсвэл хүний оршин тогтнолд зайлшгүй хэрэгтэй нүдэнд харагдах бүх материаллаг зүйлийг аваад үз. Тэдгээр нь бүгд зогсолтгүй урган гарч байдаг. Бурхан хүнийг хангадаг нь маргаангүй. Тэгвэл, Сатан ямар нэг сайн зүйл хийвэл дуугүй байж, үл мэдэгдэх баатар болон үлдэх үү? Хэзээ ч үгүй. Чуулганд өмнө нь аюултай ажил хариуцаж байсан юм уу ашиг сонирхолд нь хохиролтой ажил нэгэн цагт хийж байсан, бүр шоронд орж байсан зарим антихрист байдагтай адил; нэгэнтээ Бурханы гэрийн ажлын нэг талд хувь нэмэр оруулсан хүмүүс ч бас бий. Тэд ийм зүйлийг хэзээ ч мартдаггүй, үүнийгээ насан туршдаа үнэлэгдэх гавьяа, насан туршийнх нь хөрөнгө гэж боддог нь ямар өчүүхэн хүмүүс болохыг нь харуулдаг! Хүмүүс өчүүхэн, Сатан ичгүүргүй” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”). Бурханы энэ үгийг хараад би ичсэн юм. Бурхан бол Бүтээгч, Бурхан эрх мэдэл, хүч чадалтай, бас хамгийн дээд байр суурьтай. Гэсэн ч завхарсан хүн төрөлхтнийг аврахын тулд Бурхан бие махбодтой болоод биечлэн ирсэн, тэгээд хүмүүсийг хангаж, аврахын тулд үнэнийг чимээгүйхэн илэрхийлдэг. Бурхан дээдийн дээд, хүчирхэг атлаа Бурханы байр суурь хэзээ ч эзэлдэггүй. Хүн төрөлхтнийг аврахын тулд хэр их ажил хийсэн, хэр их доромжлол, зовлон туулдаг гэдгээрээ хэзээ ч онгирдоггүй. Харин ч ажлаа хийн, хүмүүсийн дунд даруу, нууцлаг хэвээр үлддэг. Энэ бол ямар ч завхарсан хүний хийх аргагүй зүйл. Бурханы мөн чанар ариун, үзэсгэлэнтэй сайхан гэдгийг хараад, би биеэ тоож, өөрийгөө зөвтгөж, өөртөө бардаж, онгирсондоо илүү их ичсэн. Би Сатаны гүн гүнзгий завхруулсан туйлын бузар булай хүн, Бурханы нүдэнд шалихгүй нэгэн атлаа ичгүүргүйгээр өөрийгөө өргөмжилж, онгирч, бусдад өөрийгөө хүндлүүлж, шүтүүлсэн. Би маш их биеэ тоогоод эрүүл ухаанаа алдсан, бас үнэхээр Бурханы өмнө амьдрах үнэ цэнгүй байсан! Ичсэндээ би Бурханд залбираад, “Бурхан минь, би хүний төрхгүй амьдардаг гэдгээ Таны шүүлт, илчлэлээр олж харлаа. Цаашид би ингэж амьдармааргүй байна. Бурхан минь, намайг үнэнийг хэрэгжүүлэхэд замчилж, сатанлаг зан чанарын минь хүлээс, хязгаарлалтаас чөлөөлөөч” гэсэн.

Дараа нь, би Бурханы үгийн ийм хэсгийг уншлаа, “Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр их зовсон, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм. Та нар Бурханыг хамгийн их эсэргүүцдэг, Бурханд захирагдах магадлал хамгийн багатай хүмүүс байсан боловч одоо байлдан дагуулагдсан—үүнийг хэзээ ч бүү март. Энэ асуудлуудыг та нар илүү их эргэцүүлж, бодох ёстой. Хүмүүс үүнийг тодорхой ойлгомогцоо хэрхэн гэрчлэл хийхээ мэдэх болно; эс бөгөөс тэд ичгүүргүй, эрүүл ухаангүй үйлдэл хийж болзошгүй” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бурханы үгээс би хэрэгжүүлэх зам олсон юм. Онгирох асуудлыг шийдвэрлэхийн тулд мөс чанартайгаар Бурханыг өргөмжилж, гэрчилж, Бурханы ажил, зан чанар, хүмүүст тавьдаг шаардлагыг гэрчилж, өөрийнхөө тэрслүү байдал, завхрал, аливааг хийх үеийнхээ жигшүүрт санаа зорилго, түүний үр дагаврыг илчилж, дараа нь Бурханы үгийн шүүлт, гэсгээлтийг яаж туулж, өөрийгөө мэдэж авсан тухай ярих ёстой байлаа. Тэгснээр бусад нь миний завхралыг ялган таних чадвартай болж, Бурханы ажлын талаар мэдэж, хүмүүсийг аврах Бурханы авралыг харж, хүмүүсийг хайрлах Бурханы хайрыг гэрчилж болох юм. Үүнээс гадна би туршлагаа хэлэлцэхдээ үнэнчээр, чин сэтгэлээсээ ярих, хэтрүүлж, онгирч, бусдын дээр гарахгүй байхад суралцах ёстой байлаа. Эдгээр хэрэгжүүлэлтийн замыг ойлгомогцоо би мөс чанартайгаар хэрэгжүүлж эхэлсэн. Нэг цуглаан дээр, нэг ах үүрэгтээ нэр төр, байр суурь хөөцөлддөг тухайгаа ярилаа. Ах өөрийгөө бүх хүнтэй харьцуулж, үүндээ шаналаад, үүнийг яаж шийдвэрлэхээ мэдэхгүй байсан. Ах байдлаа тайлбарлахыг нь сонсоод би, “Ахын асуудлыг шийдвэрлэчихвэл цаашид ах туршлагаа ярих үедээ миний нөхөрлөл өөрт нь байдлаа өөрчлөх боломж олгосон гэж хэлнэ. Ах эгч нар намайг хүндэлж, үнэнийг ойлгодог, биеийн хэмжээтэй гэцгээнэ. Би нөхөрлөлдөө үг, санаа зохиож, ахад туршлагынхаа талаарх бүхнийг хэлэх ёстой” гэж бодсон. Тэр мөчид, дахиад сатанлаг үзүүлбэрээ үзүүлэх гэж байгаагаа гэнэт ухаараад, өөрийгөө зэмлэсэн юм. Үхсэн ялаа залгисан мэтээр, дөнгөж сая санаанд орсон тэр бодол ой гутмаар санагдсан, иймээс би Бурханд чимээгүйхэн залбираад, энэ удаад өөрөөсөө урваж, Бурханыг өргөмжилж, гэрчлэх хүч чадал гуйлаа. Би урьд нь нэр төр, байр суурь хөөцөлддөг байсан гээд, алдар нэр, эд хөрөнгийн төлөө тэмцсэн, бүтэлгүйтэж, халагдсан туршлагаа, бас дараа нь Бурханы үгийн шүүлт, илчлэлээр дамжуулан эргэцүүлж, өөрийгөө мэдэж авч, бага зэрэг өөрчлөгдөж чадсан гэдгээ ахдаа шуудхан хэлсэн. Миний нөхөрлөлийн дараа ах маань хэт биеэ тоосон уг чанартай гэдгээ хүлээн зөвшөөрч, нэр төр, байр суурь хөөцөлдөх нь антихристийн зам гэдгийг таниад, гэмшихийг хүссэн. Ахынхаа нөхөрлөлийг сонсож байхдаа би зүрх сэтгэлдээ Бурханд зогсолтгүй талархсан шүү. Энэ нь Бурханы удирдамж, ажил байсан.

Дараа нь би цуглаан дээр ах эгч нартайгаа нөхөрлөхдөө заримдаа онгирсоор л байсан хэдий ч энэ нь урьдынх шигээ илэрхий, ноцтой байхаа больсон. Заримдаа би онгиръё гэж бодсон ч үүнийгээ мэдрэх үедээ Бурханд залбирч, өөрөөсөө урвасан. Яваандаа онгирох маань улам бүр багасаж, сайрхахыг хүсдэг байдал туулах нь улам цөөрсөн, Бурханы үгэн дэх шүүлт, гэсгээлт, засалт, харьцалт л намайг өөрчилсөн гэдгийг би мэднэ. Төгс Хүчит Бурханы авралд би гүнээ талархаж байна!


25. Намайг мэдээлсний дараа

Шинь рүй, Өмнөд Солонгос

2016 оны нэг өдөр намайг мэдээлсэн захиаг би гэнэт хүлээн авлаа. Өмнө нь миний халсан хоёр эгч тэрийг бичиж, намайг чуулганд үүргээ гүйцэтгэхдээ дураараа авирлаж, хоёр хуурамч удирдагчийг сонгосон, хуурамч удирдагчдын нэг болох Жан мууг үйлддэг, үймүүлснээс нь болоод чуулганы ажил бараг тэр чигтээ зогссон гэж мэдээлсэн байсан. Бас, би тэдний зөвлөгөөг цаг тухайд нь сонссон бол, эсвэл ах эгч нараас илүү их асууж лавласан бол хоёр хуурамч удирдагчийг сонгохгүй, чуулганы ажилд тийм их хор хөнөөл учруулахгүй байх байсан гэсэн. Тухайн үед би мэл гайхаж, “Яаж ийм байж болох билэээ? Алдаа гарсан байх” гэж бодсон. Би үнэхээр айсан ч энэ баримтыг үнэндээ хүлээн авч чадахгүй хэвээр байсан. Би захиа бичсэн хоёр эгчийн талаар тааруухан сэтгэгдэлтэй байсан, тэд зориуд надаас өшөө авахаар оролдож байна гэж бодсон. Тэд анх чуулганы удирдагчид байсан ч хэв чанар муутай, бодит ажил хийгээгүй. Хуурамч удирдагчдыг хаацайлж, хамгаалж, өөрсдийг нь мэдээлсэн хүмүүсийг ялласан учраас эцэст нь би тэднийг халсан юм. Би Жанг сонгох үедээ тэдний саналыг асууснаа санасан. Тэд Жан хүн чанар муутай, бусадтай хамтран ажиллаж чаддаггүй гэж л хэлсэн. Мууг үйлдэгч гэдгийг нь огт онцолж хэлээгүй. Гэтэл Жан илчлэгдсэн чинь тэд намайг мэдээлж байлаа. Одоо бол ойлгомжтой шүү дээ. Тэд халагдсандаа дургүйцээд, надаас хариугаа авахыг хүсэж гэж би бодсон. Үүнээс гадна, тэр үед ХКН-ын баривчилгаа маш ноцтой байсан болохоор бид сонгууль явуулж чадаагүй, тохиромжтой нэр дэвшигчид ч байгаагүй. Жан бусдаасаа арай дээр хэв чанартай, илүү ялган таних чадвартай байсан тул тийм нөхцөл байдалд би өөр хэнийг сонгох билээ? Хэн нэгнийг удирдагчаар сонгох ёстой байсан. Бас Жаны талаар хэд хэдэн хүнээс лавлаж асуухад хэн ч түүнийг мууг үйлдэгч гэж хэлээгүй. Үүрэг гүйцэтгэхдээ хүн бүр алдаа гаргадаг. Хүний мөн чанарыг хэн ганц хараад таньж чадах юм бэ? Тохиромжгүй удирдагчид сонгогдох нь хэвийн зүйл. Үргэлж зөв хүн сонгогдоно гэх баталгааг хэн өгч чадах юм бэ? Надад бол тэр хоёр зүгээр л өө эрж, төвөг удахаар оролдож байгаа юм шиг санагдсан. Тэр үед би өөрийгөө зөвтгөх гэж оролдсоор, мэдээлсэн захиаг маш их эсэргүүцэж байсан. Гэхдээ мэдээлсэн захианд тодорхой бичсэнээр энэ хоёр үнэхээр хуурамч удирдагч, Жан мууг үйлдэгч гэдэг нь илчлэгдсэн, удирдагчдын хувиар тэд чуулганы ажил, Бурханы сонгосон хүмүүсийн амийн оролтод ноцтой хохирол учруулсан. Бодит баримттай тулгараад би үүнийг зөвтгөж чадаагүй. Тэднийг нэвт харж чадаагүй, биеэ тоож, хүмүүсийг сохроор ашигласан гэдгээ дурамжхан хүлээн зөвшөөрсөн ч өөрийнхөө асуудлыг үнэнээсээ эргэцүүлж, ойлгох гэж оролдоогүй, эцэст нь тэр асуудал болоод өнгөрсөн.

Сүүлд нь удирдагч энэ талаар мэдээд мууг үйлдэгчийг удирдагчаар ашигласан, сануулгыг сонсоогүй, биеэ тоосон гэж намайг илчилсэн. Тэр үед л би эцэст нь үүнийг мэдэж эхэлсэн юм. Би үнэхээр алдаа гаргасан уу? Үнэхээр хэтэрхий биеэ тоож, өөрийгөө чухалчилсан уу? Гэхдээ тийм нөхцөлд би яаж өөрөөр хийх байсан юм бэ? Би хаана буруутсанаа ойлгоогүй. Хожим нь, Бурханы үгийн нэг хэсгийг санасан юм: “Тодорхой талуудад сайн хийж, зөв хийсэн гэж санагдах тусам, мөн тодорхой талуудад Бурханы хүслийг хангаж чадна, эсвэл бардамнаж чадна гэж бодох тусмаа чи тэр талууд дээр өөрийгөө мэдэж, өөрт чинь ямар ариун бус зүйлс байгааг, түүнчлэн чиний доторх ямар зүйлс Бурханы хүслийг хангаж чадахгүй байгааг харахын тулд төдий чинээ гүнзгий ухаж төнхвөл зохино… Учир нь, сайн гэж үздэг талуудад чинь үнэндээ Бурханыг эсэргүүцдэг ямар нэг зүйл байгаа эсэхийг харахын тулд чи үүнийгээ ухаж төнхөж, үүндээ анхаарал хандуулж, задлан шинжлэхгүй нь лавтай” (Эцсийн өдрүүдийн Христийн яриа номын “Эндүү ташаа үзэл бодлоо танин мэдсэнээр л чи өөрийгөө мэдэж чадна”). Бурханы үг намайг сэрээж, хэрэгжүүлэлтийн зам өглөө. Сүүлд нь, завтай үедээ би асуудлыг тунгаан бодоод, хэсэг зуур эргэцүүлснийхээ дараа үнэхээр хэт биеэ тоосноо ухаарсан юм. Тэр захиаг авснаас хойш би хамгаалсан байдалтай байж, хавчлага ноцтой, хэвийн сонгууль явуулах боломжгүй, тохирох нэр дэвшигчгүй байсан гэж санагдаж байлаа. Тийм нөхцөлд Жан хамгийн сайн нэр дэвшигч байж таарсан, мууг үйлдэгч гэдгийг нь нотлох баримт байгаагүй, би хамгийн сайн сонголтыг хийсэн гэж бодсон. Жан хожим нь мууг үйлдэгч гэж илчлэгдэнэ гэж хэн таамаглах билээ. Би Бурханы гэрийн ажлыг үймүүлэхийн тулд зориуд мууг үйлдэгчийг томилоогүй нь лавтай. Иймээс анх тэр захиаг харахад би ямар ч буруу юм хийгээгүй гэж санагдаад, өөрийгөө эргэцүүлж, мэдэхээр хичээгээгүй, захиа бичсэн хоёр эгчийг эсэргүүцэж, дургүйцсэн. Тэр ч байтугай, надаас өшөө авахаар оролдож, зориуд өө хайж байна гэж ялласан. Одоо ингээд бодох нь ээ, намайг Жанг сонгох үед энэ хоёр эгч, Жан хүн чанар муутай гэж хэлсэн. Тэр хоёр, буруу хүнийг удирдагчаар сонгох нь Бурханы гэрийн ажлыг хохирооно гэж санаа зовж байгааг би мэдэж байсан, гэхдээ тэд Жаны мөн чанарыг тодорхой хараагүй болохоор мууг үйлдэгч гэж яллаж зүрхлээгүй. Гэвч тухайн үед би хэтэрхий биеэ тоож, тэднийг дорд үзээд, тэр хоёрын удирдагч байхдаа сонгосон ихэнх хүмүүс тохиромжгүй байсан, тэд хүмүүсийг таньж чаддаггүй юм чинь зөвлөгөөг нь бодолцож үзэх хэрэггүй гэж бодсон. Маш их хичээл чармайлт гаргаад эцэст нь ажил хариуцах хүн олтол тэд голж шилээд, санал нийлээгүй учраас би тэднийг огт сонсоогүй. Хожим нь би өөрийгөө хойш тавьж, эргэцүүлж, үнэнийг эрж хайх үедээ удирдагчдыг сонгосон арга барил минь үнэхээр асуудалтай байсныг ухаарсан. Сонгууль хийгээгүй ч гэсэн би Жанг сонгохоосоо өмнө үнэнийг ойлгодог хүмүүсээс зөвшөөрөл авах ёстой байж. Тухайн үед би хамтрагчтайгаа хальт хэлэлцээд, Жан ямархуу санагддагийг цөөн хэдэн хүнээс асуусан. Тэдний дундаас, намайг мэдээлсэн хоёр эгч миний сонголттой санал нийлээгүй ч би цааш нь судалж шалгаагүй. Зүгээр л өөрийнхөө санаа бодол, субьектив таамаглалд найдаад, Жанг тохиромжтой удирдагч гэж бодсон. Нэг талаар, ийм маягаар би Жаны ердийн зан авирыг илүү сайн мэдэхийн тулд мэддэг хүмүүсээс нь асуугаагүй, нөгөө талаар, үнэнийг ойлгосон хүмүүсээс, эсвэл Дээрхээс эрж хайгаагүй. Үүнээс ч чухал нь, санал зөрөлдөх үед би бусдын саналыг үгүйсгэж, үл тоогоод, өөрийнхөө санаа бодолд үндэслэн Жанг удирдагчаар дур мэдэн томилж, үнэхээр цадиггүй авирласан. Бас, мууг үйлдэгч, ов мэхтэй хүмүүсийг удирдагчаар сонгож болохгүй гэж Бурханы гэр ахин дахин онцолсон. Хэрвээ би зүрх сэтгэлдээ үнэхээр Бурханаас эмээдэг байсан бол Жан хүн чанар муутай гэж хоёр эгчийг хэлэх үед Жанг таньдаг илүү олон хүнээс асууж, Жаны хүн чанарын тухай баримтыг олж мэдээд, мууг үйлдэгч эсэхийг нь тодорхойлох байлаа. Шалгаж үзсэнийхээ дараа ч баттай мэдэхгүй, өөр тохиромжтой хүн байхгүй, Жан үнэхээр хамгийн сайн нэр дэвшигч шиг харагдвал түүнийг ажиглангаа ашиглаж, муу гэдгийг нь юм уу зөв замаар явахгүй байгааг нь олж мэдмэгцээ халж болох байсан. Энэ нь Бурханы гэрийн ажилд саад учруулахгүй. Ингэсэн бол миний хийсэн шиг, зүгээр л хэн нэгнийг сонгоод, үүндээ баярлаж, дараа нь анхааралгүй орхихгүй байх байсан. Миний зөв гэж бодсон зүйл бүхэлдээ миний санаа, үзэл, төсөөлөлд үндэслэсэн байсан. Би өөрийгөө зөвтгөж, өөрийнхөө санаагаар гөжүүдлэн зүтгээд, үр дүнд нь мууг үйлдэгчийг жил гаруй удирдагчаар ажиллуулж, энэ нь чуулганы бүх ажлыг бараг зогсоосон. Тэгэхэд л би, удирдагчийг сонгохдоо зүгээр ч нэг жижиг алдаа гаргаагүй, харин мууг үйлдэж, Бурханыг ноцтой эсэргүүцсэн зүйл хийснээ ухаарсан даа. Бурханы сонгосон хүмүүс Бурханыг дагаж, үнэнийг эрэлхийлж, аврагдахын тулд сайн удирдагчтай байх ёстой, харин би удирдагч сонгохыг ноцтой асуудал гэж огт үзээгүй. Би зүрх сэтгэлдээ Бурханаас огт эмээгээгүй. Ах эгч нартаа сайн удирдагч сонгож чадаагүйгээр зогсохгүй, мууг үйлдэгчийг тавьж, Бурханы сонгосон хүмүүсийг хорлосон. Би ах эгч нарынхаа амийг огтхон ч анхаарч, хариуцлага үүрээгүй. Үүрэгтээ хандах хандлагаараа би яаж удирдагч байхад тохирох билээ дээ? Удирдагчийг сонгохдоо би маш хуумгай, яаруу, болгоомжгүй байж, маш их биеэ тоож, өөрийгөө зөвтгөж, бусад нь надад сануулахаар оролдох үед анхаараагүй. Би түрэмгий, дур зоргоороо авирлаж, үр дүнд нь чуулганы ажил, ах эгч нарын маань амийн оролт ноцтой хохирсон. Хийсэн зүйлээ нөхөх ямар ч арга байгаагүй. Би ах эгч нартаа муу удирдагч сонгож, маш их ёрын мууг үйлдсэн ч хоёр эгч намайг мэдээлж, илчлэх үед буруугаа мэдрээгүй, харамсаагүй, харин ч өөрийгөө өмгөөлсөн. Би маш зөрүүд, жигшүүртэй байж!

Дараа нь би өөрийгөө эргэцүүллээ: Би яагаад тийм их биеэ тоосон, түрэмгий байв, яагаад бусдын зөвлөгөөг авч, үнэний зарчмыг эрж хайж чадсангүй вэ? Энэ ямар зан чанар вэ? Бурхан энэ асуудлыг яаж харсан бол? Нэг өдөр би Бурханы үгийн энэ хэсгийг харсан юм: “Хүмүүс биеэ тоосон, өөрийгөө зөвтгөдөг, туйлын зөрүүд. Ямар үзэл бодол, хандлага илэрхийлэх нь хамаагүй өөрийнх нь л зөв, өөр хэний ч хэлсэн зүйл өөрийнх нь хэлсэн шиг сайн, зөв биш гэж бодож, үргэлж өөрийн санаа бодлыг дагаж, өөр хүн юу ч гэж хэлсэн сонсдоггүй; нөгөө хүнийх нь зөв байгаад, тэд сонсож байгаа юм шиг харагддаг ч гэсэн хүлээж авдаггүй, үйлдэх цаг ирэхэд өөрийнхөөрөө явсаар байдаг; тэд үргэлж өөрийнх нь зөв, үндэслэлтэй гэж боддог. Чиний зөв бөгөөд үндэслэлтэй, эсвэл чи асуудалгүйгээр зөв зүйл хийж байгаа байж болох ч ямар зан чанар илчилдэг вэ? Үүнийг яаж ялган таних ёстой вэ? Хэрвээ чи энэхүү биеэ тоосон, өөрийгөө зөвтгөдөг зан чанараас салж чадахгүй бол энэ нь үүргээ гүйцэтгэхэд чинь нөлөөлөх үү? Үнэнийг хэрэгжүүлэх чадварт чинь нөлөөлөх үү? Хэрвээ чи энэхүү биеэ тоосон, өөрийгөө зөвтгөдөг зан чанараа засаж чадахгүй бол ирээдүйд асар том саад бартаатай тулгарах магадлалтай юу? Тулгарах нь эргэлзээгүй, тэр бол зайлшгүй. Тэр тохиолдолд Бурхан чамайг яаж харах вэ? Чамаас харагддаг зүйлийг Бурхан харж чадах уу? Тэр туйлын сайн чадна; Бурхан хүний сэтгэлийн гүнийг шинжлэн судлахаас гадна бас үг яриа, үйлдэл бүрийг чинь үргэлж ажиглаж байдаг. Бурхан үүнийг хармагцаа юу хэлэх вэ? Бурхан ‘Чи буулт хийдэггүй. Өөрийнхөө буруу гэдгийг мэдэхгүй үедээ өөрийнхөөрөө зүтгэх нь хэвийн зүйл, үүнийг ойлгож болох ч өөрийнхөө бурууг сайн мэдэж байгаа үедээ өөрийнхөөрөө зүтгэсэн хэвээр, гэмшихээс татгалздаг бол чи зөрүүд хөгшин тэнэг бөгөөд асуудалд оржээ. Хэний ч санал байсан чи сөрөг, дайсагнасан хандлагаар хандаж, үнэнийг огт хүлээж авдаггүй бол, зүрх сэтгэлд чинь дайсагнасан, хаагдмал, татгалзсан байдлаас өөр юу ч байдаггүй бол чи утгагүй, хөгийн тэнэг!’ гэж хэлнэ. Тийм хүмүүстэй харьцахад маш хэцүү байдаг тухайд яах вэ? Чиний хувьд, зан авир чинь аливааг эндүү ташаа аргаар хийж, биеэ авч явахдаа алдаа гаргадаг нь биш, харин тодорхой нэг төрлийн зан чанарыг илчилдэг нь хэцүү байгаа юм. Энэ нь ямархуу зан чанарыг илчилдэг вэ? Чи үнэнээс залхаж, үнэнийг дайсагнан үздэг. Үнэнийг дайсагнан үздэг чинь тогтоогдсон цагт Бурханы бодлоор чи асуудалд ордог; Бурхан чамайг жигшин голж, чамд анхаарал хандуулдаггүй. Хүмүүс хамгийн муудаа л ‘Энэ хүн сайнгүй зан чанартай, мугуйд, шазруун юм байна! Эвтэй байхад хэцүү, үнэнийг хэрэгжүүлдэггүй, үнэнийг хайрладаг ч үгүй, бас хэзээ ч хүлээн авахгүй’ гэж хэлж магад. Муудлаа муудлаа гэхэд бүх хүн чамд иймэрхүү үнэлгээ өгч болох ч ийм үнэлгээ чиний хувь заяаг шийдэж чадах уу? Хүмүүс чамд үнэлгээ өгснөөр хувь заяаг чинь шийдэж чадахгүй боловч чиний мартах ёсгүй нэг зүйл бий. Тэр юу гэвэл Бурхан хүний зүрх сэтгэлийг нэвт хардгийн зэрэгцээ хүний хийдэг, хэлдэг бүхнийг аждаг. Хэрэв Бурхан чамайг ердөө л завхарсан гэмээр зан чанартай, жаахан дуулгаваргүй гэж хэлэхийн оронд чамайг үнэнд дайсагнан ханддаг гээд, чиний талаар ийнхүү тогтоовол энэ нь том асуудал байх уу, жижиг асуудал байх уу? (Том асуудал.) Тийм тохиолдолд чи асуудалд орох гэж байгаа хэрэг. Энэ асуудал нь хүмүүс чамайг яаж хардаг, хэрхэн үнэлдэгтэй бус, үнэнийг дайсагнаж үздэг энэ завхарсан зан чанарыг чинь Бурхан юу гэж үздэгтэй хамаатай. Тэгвэл Бурхан чамайг яаж харах вэ? ‘Үнэнийг дайсагнаж үздэг, үнэнд хайргүй’ гэж хэлэх үү? Бурхан чамайг тэгж үзэх үү? Үнэн хаанаас гаралтай вэ? Үнэн хэнийг төлөөлдөг вэ? (Бурханыг төлөөлдөг.) За тэгвэл үүнийг тунгаагаад үз дээ, хүн үнэнийг дайсагнан үзвэл Бурханд ямар харагдах вэ? (Тэд Бурханы дайсан гэж харагдана.) Энэ нь ноцтой асуудал байх биш үү? Үнэнийг дайсагнан авч үздэг хүн зүрх сэтгэлдээ Бурханыг дайсагнан авч үзнэ. Яагаад Би тэднийг Бурханыг дайсагнан үздэг гэж байна вэ? Энэ хүн Бурханыг хараасан уу? Нүүрэн дээр нь Бурханы эсрэг тэрсэлсэн үү? Ар хударгаар нь юм хэлсэн үү? Үгүй, тэгээгүй. Тэгвэл иймэрхүү зан чанар илчлэх нь яаж Бурханыг дайсагнан үзэж байгаа хэрэг вэ? Энэ нь ялихгүй зүйл дээр сүржигнэж байгаа хэрэг биш үү? Энэ нь Бурханыг дайсагнан үзэх явдал үнэхээр мөн бөгөөд иймэрхүү нөхцөл байдал ноцтой үр дагаварт хүргэдэг. Өөрөөр хэлбэл, хүн үнэнээс залхаж, үнэнд дайсагнадаг зан чанартай байх үедээ хэзээ ч, хаана ч тийм зан чанар харуулж чадна. Үүндээ түшиглээд үргэлжлүүлэн амьдарвал Бурханыг тэд эсэргүүцэх үү, үгүй юу? Үнэнтэй холбоотой, хийдэг сонголтод нь хамаарах асуудалтай тулгарах үедээ хэрвээ тэд үнэнийг хүлээн авч чадалгүй завхарсан зан чанартаа найдаж үргэлжлүүлэн амьдарвал аяндаа Бурханыг эсэргүүцэж, Бурханаас урвана. Яагаад гэвэл, иймэрхүү завхарсан зан чанар бол Бурханыг болон үнэнийг дайсагнан үздэг зан чанар гарцаагүй мөн” (Эцсийн өдрүүдийн Христийн яриа номын “Хэрвээ үргэлж Бурханы өмнө амьдарч чаддаггүй бол чи үл итгэгч юм”). Бурханы үг асуудлын мөн чанар, гол зангилааг заан харуулж, үзлийг минь тас цохисон, ялангуяа Бурханы үгийн энэ хэсэг: “Чиний хувьд, зан авир чинь аливааг эндүү ташаа аргаар хийж, биеэ авч явахдаа алдаа гаргадаг нь биш, харин тодорхой нэг төрлийн зан чанарыг илчилдэг нь хэцүү байгаа юм. Энэ нь ямархуу зан чанарыг илчилдэг вэ? Чи үнэнээс залхаж, үнэнийг дайсагнан үздэг” миний зүрх сэтгэлийг зүсэж, надад үнэхээр хүнд туссан. Миний илчилсэн биеэ тоосон зан чанар Бурханы хувьд, үнэнийг үзэн ядаж, жигшиж, хүлээн аваагүй хэрэг байсан гэж би бодоогүй. Энэ бол мууг үйлдэгч, антихристийн зан чанар. Хэрвээ Бурхан намайг үнэнийг үзэн ядаж, жигшдэг хүн гэж тодорхойлсон бол би диавол, Сатан болж, аврагдах боломжгүй болно. Тэр хоромд би эцэстээ айж эхэллээ. Би биеэ тоосон, өөрийгөө зөвтгөдөг зан чанартай, бусдын зөвлөгөөг хүлээн авахыг хүсээгүй, үүнээс болоод олон гэм буруу үйлдсэнээ мэдэж байсан ч хальтхан хүлээн зөвшөөрсөн. Заримдаа би бүр, биеэ тоосон зан бол завхарсан хүмүүсийн нийтлэг шинж, өөрчлөхөд амаргүй гэж бодоод өөрийгөө уучилж, үүнийг шийдвэрлэх хэрэгтэй ноцтой асуудал гэж үзээгүй. Үүнээс болоод би үүргээ гүйцэтгэхдээ биеэ тоосон зан чанараа үргэлж илчилж байсан ч юман чинээ бодоогүй. Засалт, харьцалт туулах үедээ би зүгээр л харамсаж, гонсойгоод, дараа нь дахиад л өөрийн эрхгүй үргэлж илчилсээр байсан. Намайг мэддэг хүмүүс намайг биеэ тоосон, өөрийгөө зөвтгөдөг гэж үнэлж, удирдагч надад ажил өгөхдөө битгий биеэ тоо, битгий өөрийгөө зөвтгө, бусдын саналыг сонс гэж үргэлж сануулж, зааварлаж байсан. Миний биеэ тоосон зан Бурханы гэрийн ажлыг хорлох вий гэж удирдагч айсан юм. Бурханы үгэнд илчилсэн зүйлээс би, биеэ тоосон, үнэнийг хүлээн аваагүй гэдгээ эцэст нь харсан, иймээс бусдын зөвлөгөө хэчнээн зөв, Бурханы гэрийн ажилд хэчнээн ашиг тустай байсан ч би өөрийнхөө санаатай гөжүүдлэн зууралдаж, хэн нэгэн үнэний зарчмыг нөхөрлөх юм уу миний үзэлтэй нийцэхгүй зүйл санал болговол дургүйцэж, эсэргүүцэж, намайг илчилсэн хэнийг ч үзэн ядаж, тэвчихээс татгалзсан. Би үнэнийг үзэн ядаж, жигшдэг антихристийн зан чанартайг энэ нь харуулсан юм. Мууг үйлдэгч чуулганд хор хөнөөл учруулахыг зөвшөөрөх вий гэж айсандаа хоёр эгч миний сонгосон хүний талаар надад анхааруулсан ч тэдний зөвлөгөөг огт сонсолгүй, өөрийнхөө үзэл бодлоор гөжүүдлэн зүтгэснээ би эргээд бодсон. Хоёр эгч миний байр сууринд хязгаарлагдахаа больсон болохоор миний асуудлыг илчлэхийн тулд мэдээлсэн захиа бичсэн, энэ нь чуулганы ажлыг хамгаалахын төлөө байсан, бас миний хувьд анхааруулга болсон. Гэсэн ч би өөрийгөө эргэцүүлж, өөрийгөө мэдэхээр оролдоогүй, зүрх сэтгэлдээ тэднийг жигшиж, хөөж, тэр ч байтугай, дутагдлыг минь заасных нь төлөө тэднийг шүүж, ялласан. Би ердөө үнэнийг үзэн ядаж, зэвүүцсэн хандлагатай байсан. Хожим нь би Бурханы үгийн өөр нэг хэсгийг уншсан юм: “Та нарын бодлоор ямар төрлийн хүмүүс үнэнийг жигшдэг вэ? Бурханыг эсэргүүцэж, Бурханы эсрэг тэмцдэг хүмүүс үү? Тэд Бурханыг ил тод эсэргүүцэхгүй байж болох ч Бурханыг үгүйсгэж, эсэргүүцдэг уг чанар, мөн чанартай байдаг бөгөөд энэ нь Бурханд, ‘Би Таны хэлж байгаа зүйлийг сонсох дургүй, хүлээн авдаггүй. Бас Таны үгийг үнэн гэж хүлээн зөвшөөрдөггүй болохоор би Бурханд итгэдэггүй. Хэн надад ашиг, тустай байна, түүнд би итгэдэг’ гэж ил тодоор хэлж байгаатай адилхан. Энэ нь шүтлэггүй хүмүүсийн хандлага мөн үү? (Мөн.) Хэрэв чи үнэнд ингэж ханддаг бол Бурханд илт дайсагнаж байгаа хэрэг биш үү? Бурханд илт дайсагнавал Бурхан чамайг аврах уу? (Үгүй.) Бурханыг үгүйсгэж, эсэргүүцдэг бүхэнд Бурхан хилэгнэдэг нь ийм шалтгаантай. Үнэнийг жигшдэг ийм хүмүүсийн мөн чанар нь Бурханд дайсагнадаг мөн чанар юм. Бурхан ийм мөн чанартай хүмүүсийг хүн гэж үздэггүй. Бурхан тэднийг юу гэж үздэг вэ? Дайсан, диавол гэж үздэг. Бурхан тэднийг хэзээ ч аврахгүй; эцэстээ тэд гамшигт унаж, устана” (Эцсийн өдрүүдийн Христийн яриа номын “Үнэнийг ойлгох нь үүргээ зохих ёсоор биелүүлэхэд маш чухал”). Үнэнд хандах хандлага бол Бурханд хандах хандлага юм гэж Бурхан хэлсэн, иймээс үнэнийг үзэн ядаж, жигшсэнээрээ би Бурханыг үзэн ядаж, Бурханд дайсагнаж байсан. Үнэнийг үзэн яддаг хүмүүс бол мууг үйлдэгч, диавол, Сатанууд, Сатаны жинхэнэ төлөөлөгчид. Хэрвээ эгч нарын минь зөвлөгөө Ариун Сүнснээс ирж, үнэнтэй нийцэж, Бурханы гэрийн ажилд ашиг тустай байсан ч би биеэ тоож, үүнийг хүлээн аваагүй, үнэнийг эрж хайгаагүй бол Ариун Сүнсний гэгээрлийн эсрэг явж, Бурханыг шууд эсэргүүцэж, зан чанарт нь халдсан хэрэг. Миний асуудал ноцтой гэдгийг мэдэж байсан учраас үүнийг ойлгонгуутаа би бүр их айсан. Энэ нь миний бодож байсан шиг биеэ тоож, бусдын зөвлөгөөг хүлээн аваагүйтэй адил энгийн байгаагүй. Харин Ариун Сүнс болон Бурханд хандах хандлага, бас Бурханыг эсэргүүцэх эсэргүүцлийг минь хамарсан.

Сүүлд нь, энэ асуудалтай холбоотойгоор удирдагч маань намайг шинжилж, “Мууг үйлдэгчийг сонгох үед чинь тэр хүн ноцтой асуудалтайг бусад хүмүүс сануулсан ч та сонсолгүй, өөрийнхөө үзэл бодолд л найдаж. Үзэл бодол чинь Бурханы үгэнд үндэслэсэн бол өөртөө итгэж болно, харин тийм биш, өөрийн чинь утгагүй үзэл байхад өөртөө итгэж байгаа бол таны хүн чанар асуудалтай байна. Та зарчмын дагуу үйлдээгүй, шулуун шударга хүн чанаргүй, бодлогогүй, эрүүл ухаангүй байж” гэсэн. Удирдагчийнхаа задлан шинжлэхийг сонсоод үнэхээр сэтгэл шимширсэн. Би биеэ тоосон зан чанартай байгаад зогсохгүй, бас хүн чанар минь асуудалтай, хүмүүст шударгаар хандаагүй гэдгээ ухаарсан. Хэн нэгнийг сонгоод, ашиглахаар төлөвлөмөгцөө бусад нь тэр хүнийг шүүмжлэхэд хүлээн аваагүй. Санал гаргасан хүмүүс нь миний дорд үзэж, халсан хүмүүс байсан учраас би ихэрхэж, зөвлөгөөг нь огт анхаараагүй. Үүргээ сайн гүйцэтгээгүй гээд халагдсан хүмүүс ямар ч сайн зөвлөгөө өгч чадахгүй гэж бодсон. Зүрх сэтгэлдээ би тэр хоёр эгчийг бүрэн голж, үнэхээр ихэрхүү аашилж байжээ. Би сэтгэл хөдлөл, санаа бодолдоо үндэслэн хүмүүст хандаж, хүмүүсийг сонгоод, үнэний зарчмын дагуу хүмүүст шударгаар хандаж чадаагүй. Миний хүн чанар, ёс жудаг, зан чанар бүгд асуудалтайг энэ нь харуулсан. Хэрвээ би удирдагчаар үргэлжлүүлсэн бол хуурамч удирдагч юм уу антихрист болж, Бурханы сонгосон хүмүүст хор хохирол л учруулах байж. Эргэцүүлэх тусам миний асуудал улам ноцтой санагдсан. Биеэ тоосон зангаасаа болоод би чуулганы ажил болон томоохон асуудлаар ах эгч нарынхаа зөвлөгөөг сонсолгүй Бурханы гэрийн ажилд маш их хохирол учруулсан. Энэ нь Бурханд итгэх итгэлийн минь толбо, муу үйл байсан. Би үнэхээр гонсойж, буруугаа мэдэрч.

Яагаад үргэлж ингэж биеэ тоож байв, яагаад өөрийн мэдэлгүй мууг үйлдэж, Бурханыг эсэргүүцэв? Уг шалтгаан нь юу вэ гэж гайхширч эхэлсэн. Бурханы үг надад хариултыг нь өгсөн юм: “Хэрэв чи зүрх сэтгэлдээ үнэнийг үнэхээр ойлгодог бол хэрхэн үнэнийг хэрэгжүүлж, Бурханыг дуулгавартай дагахаа мэдэх бөгөөд үнэнийг эрэлхийлэх замд аяндаа хөл тавина. Алхдаг зам чинь зөв, Бурханы хүсэлд нийцэлтэй бол Ариун Сүнсний ажил чамайг орхихгүй. Энэ тохиолдолд Бурханаас урвах магадлал чинь улам багасна. Үнэн байхгүй бол мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ чи биеэ тоосон, ихэрхүү зан чанартай бол Бурханыг битгий эсэргүүц гэж чамд хэлээд ямар ч нэмэргүй, чи яаж ч чадахгүй, үүнийг хянахын аргагүй байдаг. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрнэ; тэдгээр нь чамайг өөрийгөө өргөмжилж, байнга өөрийгөө гайхуулахад хүргэнэ; эдгээрээс болж чи бусдыг басамжилж, зүрх сэтгэлдээ гагцхүү өөрийгөө л тээж, өөрийгөө бусад хүнээс ч, Бурханаас ч дээр гэж бодоод, эцэстээ Бурханы орыг эзэлж, хүмүүсийг өөртөө захирагд гэж шаардаж, өөрийнхөө бодол, санаа, үзлийг үнэн гэж дээдлэхэд хүрнэ. Биеэ тоосон, ихэрхүү уг чанарынхаа эрхшээл дор хүмүүс хэчнээн их муу үйл хийснийг хараач!” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Тийм ээ. Би маш их биеэ тоосон, үнэхээр эрүүл ухаангүй байсан. Миний үзэл бодол, санал үнэн мэт үргэлж өөртөө итгэлтэй байж, өөр санал дэвшүүлэх нь бүү хэл, надад асуулт тавихыг бусдад зөвшөөрөөгүй. Жишээ нь, удирдагчийг сонгох асуудал дээр хорон муу, ов мэхтэй хүмүүсийг удирдагчаар сонгож болохгүй гэж Бурханы гэр тодорхой заасан. Энэ нь хориотой, маш ноцтой асуудал. Жан хүн чанар муутай гэж хоёр эгчийг сануулах үед би шалгаж үзэхийн тулд цөөн хэдэн хүнээс л асууж, субъектив таамаглалаасаа болоод тэдний зөвлөгөөг сохроор үгүйсгэсэн. Би үнэнийг ойлгодог хүмүүсээс асууж лавлаагүй, хүн чанар муутай, мууг үйлдэгчийн мөн чанартай хүмүүсийн ялгааг олж мэдээгүй, Жан бусадтай хамтран ажиллаж чаддаггүйн тодорхой шалтгааныг олж мэдэхээр оролдоогүй, зан чанарын асуудал, эсвэл харгис хүн чанарын хэрэг мэт үүнд хандсан. Хэрвээ зүгээр л завхарсан зан чанарын асуудал байгаад хүн үнэнийг хүлээн авсан бол өөрчлөгдөж, ёрын муу гэж тодорхойлогдохгүй байх байсан. Хэрвээ тэр харгис, үнэнийг жигшдэг хүн байсан бол мууг үйлдэгч мөн. Хийсэн ёрын муу зүйлийнхээ төлөө хэчнээн харьцалт туулаад ч хүлээн авахгүй, хэзээ ч чин сэтгэлээсээ гэмшихгүй. Хэрвээ би тухайн үед үнэнийг эрж хайж, мууг үйлдэгчдийн мөн чанараар Жаны ердийн зан авирыг үнэлсэн бол түүнийг ялган таниад, ашиглана гэж зүтгэлгүй, чуулганы ажилд тийм их хохирол учруулахаас зайлсхийж чадах байсан. Ийм үр дагаварт хүрсэн нь бүхэлдээ хэтэрхий их биеэ тоож, үнэний зарчмыг эрж хайгаагүйгээс минь л болсон юм. Хэрвээ би Бурханаас жаахан ч болов эмээж, Бурханд дуулгавартай байсан бол тийм том алдаа гаргаж, тийм ёрын мууг үйлдэхгүй байсан. Ах эгч нар минь ч зовохгүй, аминд нь хор хөнөөл учрахгүй, би тийм засахын аргагүй гэм бурууг үйлдэхгүй байх байлаа. Би хэтэрхий хөшүүн, зөрүүд гэдгээ мэдэрч, чин сэтгэлээсээ өөрийгөө жигшиж, зүхээд, Бурханд залбирч, үнэн сэтгэлээсээ гэмшихийг хүсэж байгаагаа хэлсэн дээ.

Сүүлд нь би Бурханы үгийн өөр нэг хэсгийг уншиж, хэрэгжүүлэлтийн замыг олсон. Төгс Хүчит Бурхан ингэж хэлсэн байдаг: “Чи үнэний зарчмыг зөрчдөг, Бурханд таалагдахгүй зүйл хийчихсэн үедээ хэрхэн өөрийгөө эргэцүүлж, өөрийгөө мэдэхээр оролдох ёстой вэ? Тийм зүйл хийх гэж байхдаа чи Бурханд залбирсан уу? ‘Энэ асуудлыг Бурханы өмнө аваачсан бол Бурхан юу гэж үзэх байсан бол? Бурхан энэ талаар мэдсэн бол баярлах болов уу, уцаарлах болов уу? Үүнийг жигших юм болов уу?’ гэж чи ер нь тунгаан бодож үзсэн үү? Чи үүнийг эрж хайгаагүй, тийм биз? Бусад хүн чамд сануулсан ч гэсэн чи тэр асуудлыг сүртэй юм биш, ямар ч зарчмыг зөрчөөгүй, нүгэл биш гэж бодсоор л байх байсан. Үүнээс үүдэн чи Бурханы зан чанарт халдаж, Бурханыг асар их уурлуулж, тэр ч бүү хэл чамайг үзэн ядахад хүргэсэн. Энэ бол хүмүүсийн тэрслүү байдал. Тиймээс чи бүх зүйл дээр үнэнийг эрж хайх хэрэгтэй. Энэ бол чиний дагах ёстой зүйл юм. Хэрвээ чи үйлдэхээсээ өмнө тухайн асуудлыг эрж хайж, шинжилж, тодорхой харсан бол энэ тухайд барьцтай болох байсан биш үү? Хэдийгээр заримдаа хүмүүс муу юм уу сөрөг байдалтай байлаа ч гэсэн хийхээр төлөвлөж байгаа бүхнээ залбирлаараа Бурханы өмнө нухацтайгаар аваачиж, дараа нь Бурханы үгийн үндсэн дээр үнэнийг эрж хайх юм бол ямар нэг томоохон алдаа гаргахгүй. Үнэнийг хэрэгжүүлэхдээ хүмүүс алдаа гаргахаас зайлсхийх хэцүү, гэвч чи аливааг хийхдээ яаж үнэний дагуу хийхийг мэддэг атлаа үнэний дагуу хэрэгжүүлдэггүй бол гол асуудал нь чи үнэнийг огт хайрладаггүй. Үнэнийг хайрладаггүй хүний зан чанар өөрчлөгдөхгүй. Хэрвээ чи Бурханы хүслийг үнэн зөвөөр ухаарч чаддаггүй, хэрхэн хэрэгжүүлэхээ мэддэггүй бол бусадтай нөхөрлөж, үнэнийг эрж хайх ёстой. Бусад чинь ч бас зүдэрч байвал хамтдаа залбирч, Бурханаас эрж хайж, Бурханы цагийг хүлээж, Бурхан гарах гарц нээхийг хүлээх ёстой. Чи шийдэл олоод сайн гарах гарцтай болж тун магад бөгөөд энэ нь Ариун Сүнсний гэгээрлээс үүдсэн байж тун болзошгүй юм. Хэрвээ чи ийм маягаар хэрэгжүүлэхдээ бага зэрэг алдаа гаргасан гэдгээ эцэст нь олж мэдвэл үүнийгээ даруйхан залруулах ёстой, тэгвэл Бурхан энэ алдааг нүгэл гэж тооцохгүй. Энэ асуудлыг хэрэгжүүлэхдээ чи зөв санаа зорилготой байж, үнэний дагуу хэрэгжүүлж байсан бөгөөд зүгээр л зарчмыг тодорхой мэдэлгүй, үйлдэл чинь зарим нэг алдаанд хүргэсэн учраас энэ нь уучилж болох нөхцөл байсан. Гэхдээ одоо үед олон хүн зүгээр л хоёр гартаа найдан ажиллаж, иймээ тиймээ юмыг өөрсдийн оюун ухаанд найдан хийдэг болсон бөгөөд ‘Энэ маягаар хэрэгжүүлэх нь Бурханы хүсэлд нийцдэг үү? Үүнийг ийм маягаар хийх юм бол Бурхан баяртай байх уу? Ийм маягаар хийвэл Бурхан надад итгэх үү? Ийм маягаар хийх юм бол би үнэнийг хэрэгжүүлэх үү?’ Бурхан энэ явдлыг сонсоод, ‘Чи үүнийг зөв, зохистой байдлаар хийжээ. Энэ чигээрээ байгаарай’ гэж хэлж чадах уу? гэх эдгээр асуултыг бодолцож үзэх нь ховорхон байдаг. Чи хийдэг бүхнээ нухацтай шинжилж чаддаг уу? Чи Бурханы үг, Бурханы шаардлагад үндэслэн, хийдэг бүхнээ эргэцүүлж, тийнхүү үйлдэхийг Бурхан хайрладаг уу, жигшдэг үү, үүнийг хийх үед Бурханы сонгосон хүмүүс юу гэж бодох вэ, үүнийг хэрхэн үнэлэх вэ гэж тунгаан бодох магадлалтай юу? Чи үүнийг олж мэдэх гэж хичээсээр байх ёстой. Энэ асуудал сэдэлтэй чинь хамаатайг сайн мэдэж байгаа бол үүнийг ямар зорилгоор хийж байгаа, ямар үр дагавар гарах, энэ нь өөрийгөө хангалуун байлгахын төлөө байна уу, Бурханыг хангалуун байлгахын төлөө байна уу, үүнийг хийх нь чамд ашигтай юу, Бурханы сонгосон хүмүүст ашигтай юу гэдгийг эргэцүүлэх ёстой… Ийм зүйлсийг тунгаах, өөрөөсөө эдгээр асуултыг асуух, хайгуул хийхэд илүү их цаг зарцуулах үед алдаа чинь улам бүр багасна. Аливааг энэ маягаар хийснээр чи үнэнийг үнэхээр эрж хайдаг, Бурханыг хүндэлдэг хүн гэдгээ батална, учир нь чи Бурханы шаарддаг чиглэлийн дагуу, үнэний зарчмын дагуу аливааг хийж байгаа билээ” (Эцсийн өдрүүдийн Христийн яриа номын “Бурханы хүслийг эрж хайх нь үнэнийг хэрэгжүүлэхийн төлөө байдаг”). Бурханы үг надад хэрэгжүүлэлтийн зарчмыг өгсөн: Ирээдүйд юу ч хийлээ гэсэн, Бурханаас эмээдэг зүрх сэтгэлтэй байж, үнэнийг болон аливааг хийх зарчмыг эрж хайх ёстой. Ялангуяа Бурханы гэрийн ажил, ашиг сонирхолтой холбоотой асуудал дээр би өөрийнхөө санаанд үндэслэн сохроор үйлдэж болохгүй. Эс бөгөөс, Бурханы гэрийг ноцтой хохироож, ажлыг нь үймүүлмэгцээ би мууг үйлдэж, Бурханы эсрэг нүгэл үйлдсэн байх болно. Дээр нь, би үүргээ яаж гүйцэтгэхээ ганцаараа шийдэж болохгүй, юмыг өөрийнхөөрөө хийж, түрэмгий байж ч болохгүй. Хамтрагчидтайгаа аливааг хэлэлцэж, үнэнийг ойлгодог ах эгч нартайгаа илүү их эрж хайж, өөрийнхөөсөө өөр саналыг сонсох ёстой. Хэн нэгэн байр суурь, онцгой авьяас, ур чадвартай эсэхээс үл хамааран, даруухнаар сонсох ёстой. Ойлгохгүй асуудал байвал удирдагчидтайгаа хамт даруйхан эрж хайж, үйлдэл хийхээсээ өмнө холбогдох зарчмуудыг мэдэж авч, үнэний дагуу, Бурханд халдалгүйгээр үйлдэж сурах ёстой. Ингэж, биеэ тоосон зангийн асуудлыг шийдвэрлэж, мууг үйлдэх, Бурханы зан чанарт халдахаас өөрийгөө хамгаална. Үүнээс ч чухал нь, би өөрийгөө үгүйсгэж сурах ёстой. Ямар нэг зүйлийг зөв гэж бодох тусмаа үнэний зарчимтай нийцэж байгаа эсэхийг нь бүр их эрж хайх ёстой. Урьд нь би өөрийгөө мэддэггүй, өөрийгөө таниагүй, өөртөө хэт итгэлтэй байсан. Энэ шаналгаат сургамжийн дараа л би ойлгосон, өөртөө хэт итгэлтэй байх үедээ, буруутахгүй гэж бодох үедээ, тэр ч бүү хэл, миний зөв гэж бодох баттай үндэслэлтэй байх үедээ би эндүүрснээр зогсохгүй, аймшгийн, утгагүй, үзэн ядмаар алдаа гаргаж, үр дагавар нь аймшигтай байсныг баримтууд харуулсан юм. Өмнө нь би биеэ тоосон зангаасаа болоод маш олон гэм буруу үйлдэж, тухайн үедээ үнэхээр өөрийнхөө зөв гэж бодож, заримдаа бүр Бурханы үгийг үндэслэл болгодог байсан ч миний буруу байсан гэдгийг хожим нь баримтууд илчилсэн. учир нь би Бурханы үг эсвэл зарчмыг ойлгоогүй, Бурханы үгийг хамаа намаагүй ашигласан. Үүнийг ухаармагцаа би үнэний бодит байдалгүй, хүмүүс юм уу хэрэг явдлыг тодорхой харж чаддаггүй, зарим үзэл бодол минь утгагүй, хөгийн гэдгийг чин сэтгэлээсээ хүлээн зөвшөөрсөн дөө. Дээр нь нэмээд, би дорд хэв чанартай, юмыг ул суурьтай боддоггүй, үнэнийг ойлгодоггүй, жаахан хоосон сургаал мэддэг, зарим дүрэм журмыг л дагадаг байсан. Тэр үед би бүрэн захирагдсан. Би ямар ч үнэ цэнгүй, дорд, өрөвдөлтэй санагдаж, өөрийнхөө үзэл бодлоор зүтгэхийг хүсэхээ больсон.

Хожим нь, бусад хүмүүс минийхээс өөр санал гаргах үед өөрийнхөөрөө зүтгэхийг хүсэх болгондоо би энэ шаналгаат сургамжийг эргэн санадаг. Миний гарцаагүй зөв гэж бодож байсан хэчнээн олон үзэл бодол үнэний хэмжүүр бүрээр буруутаж, Бурханаар яллагдсаныг би санадаг. Би өөрийнхөө үзэл бодлоор зүтгэж зүрхлэхээ болиод, бусдын үзэл бодол, зөвлөгөөг эрж хайдаг. Заримдаа юм хэлэлцэж байх үед өөрийн мэдэлгүй бусад хүмүүсийн үзэл бодлыг үгүйсгэхийг хүсдэг ч ингэж байгаагаа ухаарах үедээ, зөв зөвөлгөөг дагалгүй, Бурханы гэрийн ажлыг хорлох вий гэж айдаг учраас ихэнх хүмүүсийн юу гэж бодож байгааг хурдхан асуудаг. Зөв зүйл хийсэн гэж бодож байгаа асуудлууд дээрээ би өөрийнхөөрөө шийдэж зүрхлэхээ болиод, хамтрагчдынхаа зөвлөгөөг ухамсартайгаар асуух юм уу удирдагч, хамтран зүтгэгчидтэйгээ эрж хайж чаддаг. Ингэснээр надад илүү тайван санагдаж, бас дур зоргоороо авирлаад Бурханы гэрийн ажилд хор хөнөөл учруулахаас зайлсхийдэг. Заримдаа би биеэ тоосон зан чанар харуулсаар байдаг ч бага зэрэг сайжирсан гэж бодож байна.

Бурханы үгийн шүүлт, илчлэл байгаагүй, ах эгч нар маань мэдээлж, ил болгоогүй, эсвэл Бурхан намайг ахин дахин илчилж, надтай харьцаагүй бол би өөрийгөө үгүйсгэх нь байтугай, өөрийгөө мэдэхгүй байх байсан. Өнөөдөр би жаахан өөрчлөлт гаргаж, жаахан хүн чанар, эрүүл ухаантай болсон нь гагцхүү Бурханы ажлын л үр дүн! Энэ нь бас Бурханы үгийн шүүлтээр хүрсэн үр дүн. Намайг аварсанд нь Бурханд чин сэтгэлээсээ талархаж байна.


27. Сайн мэдээ түгээхийн үр өгөөж

Сэрэх, Өмнөд Солонгосын

Хэсэг хугацааны өмнө би Тереза гэдэг филиппин Христэд итгэгчтэй онлайнаар танилцсан юм. Түүнийг мэддэг болоод, Эзэнд үнэхээр итгэдгийг нь харсан. Тереза, чуулганы үйлчлэлээс юу ч олж авахгүй байгаа, бас бусад итгэгч ертөнцийн чиг хандлагыг улам их дагаж байгааг харж, чуулган нь эзгүйрсэн санагдаж, Ариун Сүнсний ажилтай чуулган олохыг хүсэж байгаагаа хэлсэн. Бас Бурханы үгийг илүү их уншиж, Бурханыг мэдэж, шинэ амьдралаар амьдрахыг хүсдэг гэдгээ хэлсэн юм. Сүнслэг хүсэл тэмүүллийг нь хараад би түүнд сайн мэдээ түгээхийг үнэхээр хүссэн. Тэгвэл Тереза Бурханы дуу хоолойг сонсож, Бурханы гэрт нэгдэж чадах байлаа. Нэг удаа би Терезагаас итгэлдээ юу хүсдэг вэ гэж асуусан юм. Тереза: “Би Бурханы хаанчлалд очиж, Бурхантай үүрд хамт баймаар байна, гэхдээ би нүгэлтэн, бас Бурханы хаанчлалд орох үнэ цэнгүй” гэсэн. Тэгэхээр нь би, Бурханы хаанчлалд ормоор байвал хаанчлалын стандартыг ойлгох ёстой гэж хэлээд, цааш нь олж мэдмээр байгаа эсэхийг нь асуусан. Тереза ч үнэхээр догдлон, “Тэгэлгүй яах вэ!” гэлээ. Эрж хайх хүсэлтэй жинхэнэ итгэгч гэдэг нь харагдсан болохоор би түүнд Бурханы эцсийн өдрүүдийн ажлыг гэрчлэхийг хүссэн юм. Гэхдээ түүний ажилдаа явах цаг болсон болохоор бид хоёр тэр өдрийнхөө яриаг өндөрлөх ёстой болсон.

Тереза ажил гээд үнэхээр завгүй болж, үүрийн гэгээнээс үдшийн бүрий хүртэл ажиллаж, ажлынхаа дараа ядарч туйлдаад, амрах хэрэгтэй байсан. Тэгээд долоо хоног бүр гардаг багахан цагаа чуулганы үйлчлэлд явахад зарцуулдаг учир бидэнд ярилцах боломж нэг их гараагүй. Тереза намайг бараг холбоо барих болгонд ажил дээрээ байдаг байсан болохоор бидэнд үнэхээр ярилцах цаг байгаагүй юм. Хэсэг хугацааны дараа би шантарч эхэллээ. Өөр өөр улсад байгаа учраас бид хоёр онлайнаар харилцах ёстой. Тэгэхээр Тереза интернэт орох завгүй бол Бурханы эцсийн өдрүүдийн ажлыг түүнтэй хуваалцаж яаж чадах юм бэ? Ямар ч арга алга, иймээс энэ талаар мартаж үзье. Өөр хэн нэгэн түүнтэй сайн мэдээ хуваалцах биз гэж би бодож эхэлсэн. Тэгээд яг бууж өгөх гэж байхдаа Бурханы хэлсэн нэг үгийг санасан юм. “Мөрөн дээрх ачаа, даалгавар, үүрэг хариуцлагаа чи мэдэж байна уу? Түүхэн үүрэг хариуцлагын мэдрэмж чинь хаана байна вэ? Чи яаж дараагийн эрин үеийн эзэн болох вэ? Чамд эзэн хүний хүчтэй мэдрэмж бий юу? Бүх зүйлийн эзэн гэдгийг чи хэрхэн тайлбарлах вэ? Энэ нь үнэхээр дэлхий дээрх бүх амьд амьтан болон бүх зүйлийн эзэн үү? Ажлын дараагийн үе шат руу урагшлах ямар төлөвлөгөө чамд байна вэ? Чамайг хоньчноо болгохоор хэдэн хүн хүлээж байгаа вэ? Чиний даалгавар хүнд үү? Тэд ядуу, өрөвдөлтэй, сохор, аргаа барсан бөгөөд харанхуйд уйлж байна—зам хаана байна вэ? Харвах од мэт гэрэл гэнэт бууж, хүнийг маш олон жилийн турш дарангуйлсан харанхуйн хүчийг сарниулахыг тэд ямар их хүлээдэг билээ. Тэд ямар их дэнслэн найдаж, үүнийг өдөр шөнөгүй мөрөөдөж байгааг хэн мэдэх юм бэ? Гүнээ зовж буй энэ хүмүүс гэрэл гарах өдөр ч гэсэн суллагдах итгэл найдваргүйгээр харанхуй гянданд хоригдсоор байдаг; тэд хэзээ гашуудан уйлахаа болих вэ? Амар заяа үзээгүй энэ сул дорой сүнснүүдийн золгүй явдал аймшигтай бөгөөд өршөөлгүй хүлээс болон цэвдэг түүх тэднийг аль хэдийн ийм байдалтай болгон хүлсэн. Тэдний гашуудан уйлах чимээг хэн сонссон бэ? Гунигтай царайг нь хэн харсан бэ? Бурханы зүрх сэтгэл хэчнээн гашуудаж, түгшиж байдгийг чи ер нь бодож үзэж байсан уу? Өөрийн гараар бүтээсэн гэмгүй хүн төрөлхтөн нь ийм тарчлаан амсаж байгааг Тэр яаж тэвчиж чадах юм бэ? Эцсийн эцэст, хүн төрөлхтөн бол хордсон хохирогчид. Хэдийгээр хүн өнөөг хүртэл золоор амьд үлдсэн ч гэсэн хүн төрөлхтнийг муу ёрын нэгэн аль хэдийн хордуулсан гэдгийг хэн мэдэх билээ? Чи хохирогчдын нэг гэдгээ мартчихсан уу? Бурханыг гэх хайраасаа болоод чи амьд үлдсэн энэ хүмүүсийг аврахаар чармайхыг хүсэхгүй байна уу? Хүн төрөлхтнийг Өөрийн мах цус шигээ хайрладаг Бурханы ачийг хариулахын тулд хамаг эрч хүчээ зориулахыг хүсэхгүй байна уу?” (Үг нь махбодоор илэрсэн номын “Чи ирээдүйн үүрэгтээ хэрхэн хандах ёстой вэ?”). Бурханы үгийг жаахан бодож үзээд, үнэхээр гутарсан. Би Терезад сайн мэдээ түгээхийн тулд боломжтой бүхнийг хийгээгүй, бас Эзэн Есүс аль эрт эргэж ирсэн гэж бүр хэлээ ч үгүй шүү дээ. Тереза Эзэнд чин сэтгэлээсээ итгэдэг, Эзэний хүслийг ойлгох гэж эрмэлздэг ч тэжээлгүйгээр, сүнслэг харанхуйд байсан. Үнэхээр туслалцаа хэрэгтэй байх яг тэр үед нь би түүнийг орхиж байлаа. Дараа нь тэр хэзээ Бурханы дуу хоолойг сонсох юм бэ? Одоо гамшиг ихсэж байхад Бурханы ажлыг даруйхан гэрчлэхгүй бол Тереза аврагдалгүй өнгөрч болно шүү дээ. Тэгж бодоод бүр ч их гутарч, Бурханд залбираад, “Бурхан минь, Танд бүх зүйл боломжтой гэдгийг би мэднэ. Тереза таны хоньдын нэг мөн бол сайн мэдээ түгээхийн тулд би чадах бүхнээ хиймээр байна. Намайг замчлаач” гэсэн. Терезад цаг зав хомс байгаа ч хамтдаа залбирах цагийг урьдчилан товлож болох юм гэж залбирсны дараа гэнэтхэн бодогдлоо. Тэгээд энэ талаар асуутал Тереза шуудхан л тэгье гэсэн. Бид хоёр үүрийн 5 цагийн үед цаг товлолоо. Тухайн үед би үүргээ биелүүлэх гээд үнэхээр завгүй, шөнө бүр 2, 3 цаг хүртэл ажилладаг байсан. Тийм эрт босвол бараг нойр авахгүй нь гэж бодож байлаа. Гэхдээ махан биеийнхээ тав тухын талаар санаа зовох юм бол Терезаг Бурханы өмнө очихыг нь саатуулна гэж өөртөө хэлсэн. Тэгэх нь буруу гэдгийг мэдэж байсан юм. Би Бурханы хэлсэн ийм үгийг санасан: “Махан бие бол Сатаных. Түүнд хэрээс хэтэрсэн хүсэл байдаг, өөрийгөө л боддог, тав тухыг эдэлж, зугаа цэнгэлд умбахыг хүсэж, залхуу хойргод баригддагийн дээр тодорхой хэмжээнд сэтгэл хангалуун байлгавал эцэстээ чамайг залгих болно” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Махан биеэ хангах гэдэг Сатаныг хангалуун байлгана гэсэн үг гэдгийг би мэдэж байлаа. Би гэрчлэл хийж, үүргээ биелүүлж чадалгүй, Бурханы эцсийн өдрүүдийн ажлыг гэрчлэх боломжоо алдана шүү дээ. Тэгээд сайн мэдээ түгээж, Терезаг Бурханы гэрт авчрахын тулд махан биеэс нүүр буруулж, илүү их төлөөс төлөхөд бэлэн болж, залбирсан юм. Бид хоёр өглөө эрт уулзан залбирч эхэллээ. Би Бурханы үгийн талаар нөхөрлөх илүү их цаг завтай болоосой гэж найдан, Терезагийн төлөө чин сэтгэлээсээ залбиртал тэр надад, “Таны хэр чин үнэнч гэдгийг би мэдэрч чадлаа. Залбиралд тань баярлалаа. Миний сэтгэл үнэхээр хөдөллөө” гэж маш нухацтайгаар хэлсэн. Ингэж хэлэхийг нь сонсоод сэтгэл өег болж, чин үнэнч байгааг хүмүүс үнэхээр мэдэрч чаддагийг олж харсан юм. Бурханы гэрт би Терезаг заавал авчирна гэж Бурханы өмнө чимээгүйхэн шийдлээ. Тэгээд хамтдаа Библийн талаар нөхөрлөх цаг гаргая гэж санал болгоход Тереза ч үүнийг зөвшөөрч, өдөр бүр 30 минут нөхөрлөх цаг гаргаж дөнгөсөн, бас Бурханы хаанчлалд яаж орохыг мэдмээр байгаа гэдгээ дахин дурдлаа.

Яг маргааш нь бид хоёр нөхөрлөлдөө тэр талаар ярилцсан. Би яриандаа, “Итгэгч бүр хаанчлалд орохыг хүсдэг шүү дээ, тэгвэл бид яах хэрэгтэй вэ? Бид Эзэнийг сонсох ёстой. Эзэн Есүс ингэж хэлсэн: ‘Намайг, “Эзэн минь, Эзэн минь” гэсэн бүхэн тэнгэрийн хаанчлалд орохгүй; харин тэнгэрт байгаа Миний Эцэгийн хүслийг биелүүлдэг хүн орно’ (Матай 7:21). Эзэн маш тодорхой хэлсэн. Бурханы хүслийг биелүүлэх нь тэнгэрийн хаанчлалд орох гол түлхүүр юм. Энэ нь юу гэсэн үг вэ? Энгийнээр хэлбэл, Бурханы хүслийг биелүүлэх нь Эзэний үгийг хэрэгжүүлж, тушаалыг нь дагах явдал мөн. Энэ нь нүглээс зайгаа барьж, Бурханы үгийг хэрэгжүүлж, зүрх сэтгэлээсээ Бурханыг хайрлаж, дуулгавартай дагана гэсэн үг. Үргэлж худал хэлж, нүгэл үйлдэж, Бурханыг эсэргүүцэж, тушаалыг нь сөрж байгаа хүмүүс Бурханы хүслийг биелүүлэхгүй байна, тэгэхээр тэд тэнгэрийн хаанчлалд орох үнэ цэнтэй юу?” гэхэд Тереза, “Үгүй ээ. Бид байнга худал хэлж, үгээрээ нүгэл үйлдэж байгаа, бас ертөнцийн чиг хандлагыг дагаж, мөнгөний араас хөөцөлдөх хүмүүс олширч байна. Бид чин сэтгэлээсээ Бурханыг шүтэн мөргөдөггүй, пасторууд ч мөн ялгаагүй. Энэ маягаараа бид хаанчлалд орж яаж чадах юм бэ?” гэсэн. Хариуд нь би, “Тийм ээ. Бид Эзэн Есүсээр золин аврагдаж, нүглээ уучлуулсан ч цаг үргэлж худал хэлж, нүгэл үйлдсээр байдаг. Өдөр нь нүгэл үйлдээд, шөнө нь нүглээ улайдаг. ‘Ариун байдалгүйгээр хэн ч Эзэнийг харахгүй’ (Еврей 12:14) гэж Библид хэлдэг шүү дээ. Энэ маягаараа бид хаанчлалд орох үнэ цэнгүй. Гэхдээ Бурхан хүнд хайртай, бас бид бүгдийг аврагдаж, хаанчлалд нь орж, Өөрийнх нь гэрэлд амьдраасай гэж хүсдэгийг бид бүгд мэднэ. Тэгвэл Бурхан үүнийг яаж биелүүлдэг вэ? Библид хэлдгээр, ‘Иймээс Христ олны нүглийг үүрэхийн тулд нэг удаа өргөгдсөн; хоёр дахь удаагаа үзэгдэхдээ нүглийг үүрэхийн тулд биш, харин Өөрийг нь хүлээдэг хүмүүсийг аврахын тулд ирнэ’ (Еврей 9:28). Эзэн биднийг аварч, нүглийн хүлээсээс бүрэн чөлөөлж, Бурханд дуулгавартай, Бурханы хүслийг биелүүлдэг хүмүүс болгож, улмаар биднийг бүрэн аварч, хаанчлалд оруулахын тулд эцсийн өдрүүдэд дахин ирдэг” гэлээ. Үүнийг сонсоод Тереза үнэхээр догдолж, “Би нүгэл үйлдэхээ болимоор байна. Тэгвэл Бурхан биднийг нүглээс яаж авардаг юм бэ?” гэлээ. Би түүнд Бичвэрийн хэдэн эшлэлийг явуулсан. Эхнийх нь, “Үнэнээр тэднийг ариусгаач: Таны үг үнэн билээ” (Иохан 17:17) гэх эшлэл байсан. Тэгээд бас: “Сэнтийн дээр сууж байгаа Түүний баруун гарт, дотор нь болоод ар талд нь бичиж, долоон тамгаар лацадсан ном байгааг би харлаа. ‘Хэн хуйлмал номыг нээж, лацнуудыг нь задлавал зохистой вэ?’ хэмээн чанга дуугаар тунхаглаж буй хүчтэй тэнгэрэлчийг би харлаа… Харцгаа, номыг нээж, долоон лацыг задлахын тулд Иудагийн овгийн Арслан буюу Давидын Үндэс ялсан билээ” (Илчлэл 5:1–5). Би цааш нь ярихдаа, “Эзэн хүн төрөлхтнийг ариусгахын тулд үнэнийг ашиглана гэдгээ хэлсэн, бас лацадсан ном эцсийн өдрүүдэд нээгдэнэ гэж Илчлэл болон Даниелийн номын аль алинд өгүүлдэг. Энэ ном нь эцсийн өдрүүдэд Бурханы айлдсан шинэ үгийг хэлдэг бөгөөд энэ нь хүн төрөлхтнийг ариусгах үнэн юм. Бурхан Өөрөө л номын лацыг тайлж, хүн төрөлхтнийг аврах үнэнийг илэрхийлж чадна. Эзэн эцсийн өдрүүдэд ирэхдээ биднийг нүглээс аврахын тулд биднийг ариусгаж, өөрчлөх маш олон үнэнийг айлддаг. Илчлэлийн номд ч ‘Чуулгануудад Сүнс юу айлдаж буйг чихтэй бүхэн сонсогтун’ (Илчлэл 2, 3-р бүлэг) гэж хэд хэдэн удаа хэлсэн байдаг. Эцсийн өдрүүдэд Бурхан чуулгануудад үг хэлнэ. Бид Бурханы дуу хоолойг л сонсох ёстой. Дуу хоолойг нь сонсохгүй бол Эзэнийг угтан авч чадахгүй. Энэ л бидний ариусаж, аврагдаж, хаанчлалд орох үнэ цэнтэй болох цорын ганц боломж” гэлээ.

Нөхөрлөл энд хүрэхэд, Тереза надад асуулт тавьж, “Эцсийн өдрүүдэд Эзэн яагаад шинэ үг айлдах хэрэгтэй юм бэ? Би насан туршдаа Библи уншиж ирлээ, Библи надад итгэл өгч, маш ихийг сургаж, хүлээцтэй байдал, тэвчээр, уучлалыг зааж сургасан. Библи байхад хангалттай санагдаж байна. Бас манай пастор, Бурханы бүх үг Библид бий, Библийн гаднах юу ч Бурханы үг биш гэж үргэлж хэлдэг шүү дээ” гэлээ. Эцсийн өдрүүдэд Эзэн үг хэлэх тухайд Тереза зарим нэг үзэл баримталж, үүнийг хүлээн авахгүй байгаа нь харагдаж байсан, иймээс би Терезагийн хэлсэн үгийг шууд няцаагаагүй. Би Терезад өөрийнхөө туршлагыг хуваалцсан юм. Тэгээд, “Би ч гэсэн тэгж боддог байлаа. Эзэний хэлсэн бүх зүйл Библид байгаа, үүнээс өөр Бурханы ямар ч шинэ үг байхгүй гэж боддог байсан. Гэхдээ дараа нь, нэг ах Эзэний хэлсэн үгийг дурдахыг сонсоод би өөрөөр хардаг болсон юм. Эзэн Есүс ингэж хэлсэн: ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана’ (Иохан 16:12–13). Эзэн тэр үед шавь нартаа ийм үг хэлсэн. Эзэнд хэлэх зүйл маш их байгаа ч хүмүүсийн биеийн хэмжээ дулимаг учир үүнийг дааж чадахгүй гэж хэлсэн. Бүх үнэнийг ойлгож, эдгээрт ороход хүмүүсийг замчлахын тулд эцсийн өдрүүдэд Эзэн илүү их үг хэлэх хэрэгтэй байдаг, ингэснээр бид нүглийн хүлээсээс чөлөөлөгдөж, бүрэн аврагдаж чадна” гэлээ. Дараа нь Терезад ярьж өгөх нэг сайхан жишээ саналаа. “Жаахан хүүхэд байлаа гэе. Ээж нь хүүгээ бага байхад ярьж, алхахыг зааж байх үедээ миний хүү аав ээжийгээ харж хандахын тулд амин зуулгаа сайн залгуулаарай гэж хэлэх үү? Мэдээж үгүй. Хүү нь үүнийг ойлгоход дэндүү балчирдах учраас эцэг эх нь хүүхдэдээ тэр насанд ойлгож чадах зүйлийг нь л хэлнэ. Дараа нь хүүгээ том болж, илүү ихийг сурч мэдэх үед нь ажил олох, гэр бүлтэй болох гэх мэтээр амьдралын талаар эцэг эх нь илүү ихийг хэлж өгнө. Эзэн Есүс Нигүүлслийн эрин үед хүмүүсийн хэрэгцээнд үндэслэн золин авралын ажил хийж, гэмшлийн замыг илэрхийлж, хүмүүст даруу, хүлцэнгүй байж, загалмай үүрч, бусдыг дал дахин долоон удаа уучлахыг зааж сургасан нь үүнтэй яг адил юм. Гэхдээ хүн төрөлхтнийг ариутгаж, аврах бүх үнэн гээд хүмүүст Эзэний хэлээгүй өөр бусад зүйл байсан. Эзэн эдгээрийг эцсийн өдрүүдэд ирэхдээ зориулан үлдээсэн бөгөөд Илчлэлийн номд зөгнөсөн лацадсан ном гэдэг нь энэ юм. Өнгөрсөн 2000 жилийн туршид тэр номыг хэн ч уншаагүй, яагаад гэвэл, эцсийн өдрүүдэд Эзэн эргэн ирэх хүртэл энэ ном нээгдээгүй юм. Тэр номд бичигдсэн зүйл Библид байх боломжтой гэж та бодож байна уу?” гэлээ. “Библид байх аргагүй” гэж Тереза чин үнэнээсээ хэлсэн. Түүнийг ойлголоо гэж хэлэх хүртэл нь би энэ талаар дахиад хэдэн удаа нөхөрлөсөн юм.

Гэхдээ маргааш нь, эцсийн өдрүүдэд Эзэн үг хэлдэг тухай дахин хөндтөл Тереза эцсийн өдрүүдэд зориулсан Эзэний бүх үг Библид байх ёстой гэж хэллээ. Эхэндээ би буруу сонсчихлоо гэж бодоод лавлаж асуусан. Тереза үнэхээр тэгж хэлсэн байсан юм. Би маш их урам хугарч, Тереза үнэндээ ойлгоогүй байж таарлаа гэж бодоод, үнэхээр шантарсан. Угаасаа Терезатай цаг болзоход үнэхээр хэцүү байдаг, гэтэл одоо хэд хэдэн удаа тайлбарласны дараа ч үүнийг ойлгохгүй л байна. Үүнийг Тереза ойлгож чадах юм болов уу? гэж бодоод, би юу ч хэлэлгүй, даруйхан ухарч буцах талаар бодож эхэллээ. Гэхдээ дараа нь, Тереза нөхөрлөлөөс маань юу ч ойлгоогүйдээ тэгсэн юм биш гэдгийг ухаарсан. Хүнийг тийм амархан хайрцаглах нь Бурханы хүсэлд нийцэхгүй байлаа. Тэгээд Бурханы ийм үгийг гэнэт санасан юм: “Бурхан чамд сайн мэдээ түгээх үүргийг өгсөн; чи уулзсан сайн мэдээний бай болгонтойгоо чадлынхаа хэрээр хайрын сэтгэлээр, тэвчээртэй хандаж, шаардлагатай аливаа бэрхшээлийг тэвчиж, сайн мэдээг хариуцлагатай түгээж, үнэнийг тодорхой ярьж, бүх үйлдлийнхээ талаар Бурханд тайлан тавьж чаддаг байх ёстой. Энэ бол үүргээ биелүүлэхдээ гаргах ёстой хандлага юм” (Эцсийн өдрүүдийн Христийн яриа номын “Сайн мэдээ түгээх нь бүх итгэгчийн журамт үүрэг мөн”). “Хэрэв сайн мэдээний бай удаа дараа асуулт асуувал хариуд нь чи яах ёстой вэ? Тэднийг ойлгож, дахин тийм юм асуухгүй болох хүртэл нь асуултад нь хариулж, асуултыг нь шийдвэрлэх боломжтой бүх арга замыг бодож олоход цаг зав, хүчин зүтгэл гаргахаас цааргалахгүй байх ёстой. Тэгвэл чи хариуцлагаа биелүүлсэн байх бөгөөд зүрх сэтгэлд чинь буруутай санагдахгүй. Тэгэхээр тэдний өмнө буруугүй байна гэсэн үг үү? Үгүй. Чи Бурханы өмнө буруугүй байна, учир нь энэ үүрэг, энэ хариуцлагыг чамд Бурхан даалгасан” (Эцсийн өдрүүдийн Христийн яриа номын “Сайн мэдээ түгээх нь бүх итгэгчийн журамт үүрэг мөн”). Бурханы шаарддаг зүйлийн талаар бодоод, өөрөөсөө ичсэн шүү. Би хэдхэн удаа л нөхөрлөсөн юм байж Терезаг үзлээ хараахан орхиогүй болохоор цааш хичээл зүтгэл гаргахыг хүсээгүй. Би хайрлах сэтгэлгүй байсан юм. Анх итгэгч болох үедээ би ч бас маш олон үзэлтэй байсан, гэхдээ ах эгч нар надтай ахин дахин нөхөрлөл хийж, миний төлөө залбирсны хүчинд би тэр үзлээ орхиж, Бурханы авралыг хүлээн авахаар Бурханы өмнө очсон шүү дээ. Энэ нь Бурханы хайр, хүлээцтэй байдлаас болсон. Гэтэл би сайн мэдээ түгээж байхдаа Терезатай тэвчээртэй нөхөрлөж яагаад чадсангүй вэ? Би үнэхээр ичиж, Бурханд залбираад, “Өө Бурхан минь, Тереза Таны хоньдын нэг мөн бол намайг замчлаач. Би Тантай хамтран ажиллахын тулд чадах бүхнээ хийе” гэлээ. Залбирсныхаа дараа, Библи тэр бүх жилүүдэд Терезагийн итгэлийн үндэс суурь байсан талаар бодлоо. Эцсийн өдрүүдэд зориулсан Бурханы шинэ үг Библид байхгүй гэдгийг тэр сонсоод, үүнийг бүхэлд нь шууд хүлээн авч чадаагүй нь ойлгомжтой байсан. Тэгээд энэ талаар өөр өнцгөөс ярьж болох юм гэж бодогдлоо. Дараа нь би Терезад Бурханы үгийн хоёр хэсгийг хуваалцсан юм. “Бурхан Өөрөө амь ба үнэн бөгөөд Түүний амь ба үнэн зэрэгцэн оршдог. Үнэнийг олж авах чадваргүй хүмүүс амийг хэзээ ч олж авахгүй. Үнэний удирдамж, дэмжлэг, хангалтгүйгээр чи бичиг үсэг, хоосон сургаал болон үхлийг л олж авна. Бурханы амь үргэлжид оршин байдаг бөгөөд Түүний үнэн ба амь нь зэрэгцэн оршдог. Хэрвээ үнэний эх сурвалжийг олж чадахгүй бол чи амийн тэжээлийг олж авахгүй; хэрвээ амийн хангалтыг олж авч чадахгүй бол чамд мэдээж үнэн байхгүй байх болно, иймээс үзэл, төсөөллийг эс тооцвол чиний бие бүхэлдээ өмхий махан биеэс өөр юу ч биш юм. Номын үгийг амь хэмээн тооцдоггүй, түүхийн бичээсийг үнэн гэж шүтэж болдоггүй, хуучны дүрэм журам нь Бурханы өнөөгийн хэлдэг үгийн бүртгэл болж чадахгүй гэдгийг мэдэж ав. Бурхан газар дэлхий дээр ирж, хүмүүсийн дунд амьдрахдаа илэрхийлдэг зүйл нь л зөвхөн үнэн, амь, Бурханы хүсэл бөгөөд Түүний өнөөгийн ажлын арга зам юм” (Үг нь махбодоор илэрсэн номын “Эцсийн өдрүүдийн Христ л хүнд мөнх амийн замыг өгч чадна”). “Энд Миний тайлбарлахыг хүсдэг бодит баримт бол: Бурхан юу болох, Түүнд юу байгаа нь үүрд шавхагдашгүй бөгөөд хязгааргүй. Бурхан бол амийн болон бүх зүйлийн эх сурвалж юм; Түүнийг ямар ч бүтээгдсэн зүйл ойлгож чадахгүй. Эцэст нь Би хүн бүхэнд үүнийг сануулах ёстой: Бурханыг ном, үгс эсвэл Түүний урьдны айлдваруудаар дахиад хэзээ ч бүү хязгаарла. Бурханы ажлын шинж чанарыг дүрслэх цорын ганц үг бол шинэ гэдэг үг юм. Тэр хуучин замаар явж, Өөрийн ажлыг давтах дургүй, түүнчлэн, хүмүүс Түүнийг тодорхой цар хүрээнд хязгаарлаад шүтэн мөргөөсэй гэж хүсдэггүй. Энэ бол Бурханы зан чанар билээ” (Үг нь махбодоор илэрсэн номын Төгсгөлийн үг). Дараа нь би Терезад ингэж нөхөрлөлөө, “Бурхан бүх үнэний эх сурвалж, Бурханы мэргэн ухаан хязгааргүй. Бурхан үргэлж хүн төрөлхтний хэрэгцээнд үндэслэн илүү их үнэнийг илэрхийлж чадна. Библид байдаг зүйлээр Бурханыг хязгаарлаж яаж болох юм бэ? Тэгэх нь Библид агуулагддаг зүйлээр Бурханыг хязгаарлаж байгаа хэрэг биш үү?” гэсэн. Дараа нь, худгийн ёроол дахь мэлхийн тухай хятадын ёгт үлгэр ярьж өглөө. Тэгээд, “Худгийн ёроолд амьдардаг нэг мэлхий байжээ. Тэр мэлхий тэнгэрийг худгийн амсраар л харж чаддаг байсан учир тэнгэрийг тэр амсар хэртэй л том гэж боддог байлаа. Тэгтэл нэг өдөр ширүүн шуурганы улмаас маш их бороо орсноор тэр мэлхий худгаас үсэрч гарч чадахаар болжээ. Мэлхий хязгааргүй уудам тэнгэрийг хараад, үнэндээ худгийн амсраас хамаагүй том гэдгийг нь олж харлаа. Худгийн ёроолд байсан учраас л тэнгэрийг бүхэлд нь харж чадаагүйгээ мэлхий ухаарсан юм” гэлээ. Надад ч бас тэгж санагддаг байсан, Бурханы талаарх миний ойлголт үнэхээр өнгөц байсан гэж би хэлсэн. Бурхан маш агуу, харин бид маш өчүүхэн. Бурхан хязгааргүй, элбэг арвин байдаг, Бурханд юу байгаа, Тэр юу болохыг бид өөрсдийн сэтгэхүйгээр хэзээ ч мэдэж чаддаггүй. Бурханыг бид хязгаарлаж яаж болох билээ? Эзэн Есүс, “Би бол зам, үнэн, амь юм” (Иохан 14:6) гэж хэлсэн. Бурхан бол үнэний эх сурвалж. Библид байгаагаас илүү их үнэн, үүнээс илүү өндөр дээд зүйл, эцсийн өдрүүдэд хүмүүст хэрэгтэй бүх зүйлийг Бурхан илэрхийлж чадах уу гэж Терезагаас би асуулаа. Тереза, “Мэдээж чадна” гэсэн. Терезагийн үзэл арилж эхлэн, зүрх сэтгэл нь нээгдэж байгаа нь харагдсан. Би түүнд, “Чуулгануудад Сүнс юу айлдаж буйг чихтэй бүхэн сонсогтун” (Илчлэл 2:7) гэх нөгөө эшлэлээ явууллаа. Тэгээд “Чуулгануудад Сүнсний хэлдэг зүйл нь эцсийн өдрүүдэд Эзэн эргэж ирээд хэлдэг зүйл яг мөн. Харин Библид Хуулийн эрин үе болон Нигүүлслийн эрин үед Бурханы хэлсэн, хийсэн зүйлийн тэмдэглэл байдаг” гэж Терезад хэлсэн. Эргэж ирэхдээ Эзэний илэрхийлдэг шинэ үг урьдчилаад Библид байж болох эсэхийг асуутал Тереза инээмсэглээд, “Одоо би ойлголоо. Эзэний эргэж ирэх үеийн үг Библид байдаггүй, Бурхан Библиэс гадна үг айлдаж чадна” гэлээ. Терезагийн сэтгэл үнэхээр их хөдөлж, хүмүүс Бурханыг хангалттай сайн ойлгодоггүй юм байна гээд, Бурханы үгийг илүү их уншиж, Бурханыг илүү их ойлгохыг хүссэн юм.

Эзэн эргэж ирээд, дахин үг хэлнэ гэдгийг Тереза хүлээн зөвшөөрөхөд бэлэн байгааг хараад би ч бас баярласан. Иймээс би, “Эзэн эргэж ирээд, илүү их үг хэлэх юм чинь айлдвартаа ямар арга хэрэгсэл ашиглана гэж бодож байна?” гэж асуухад Тереза: “Сүнсээр дамжуулж” гэж хэлсэн. Тэгэхээр нь би ч бас тэгж боддог байсан, гэхдээ ах эгч нартай хамт бичвэрийг судлаад, ийм үг харсан гэдгээ хэлсэн: “Учир нь тэнгэрийн нэг хязгаараас нөгөө хязгаар хүртэл цахилдаг аянга шиг; хүний Хүү ч бас Өөрийн өдөртөө тийнхүү байх болно. Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно” (Лук 17:24–25). Тэгээд бас, “Ноагийн өдрүүдэд ямар байсан шиг хүний Хүүгийн өдрүүдэд ч бас тийм байх болно” (Лук 17:26), бас “Тиймээс та нар бас бэлэн бай. Хүний Хүү та нарын бодоогүй цаг мөчид ирнэ” (Матай 24:44). Би цааш ярихдаа, “Эзэн ‘хүний Хүү’ болж ирнэ гэж эдгээр эшлэл бүгд дурддаг. Хүний Хүү гэхээр Бурхан хүнээс төрж, хэвийн хүн чанартай байна гэсэн үг. Сүнслэг хэлбэртэй байсан бол Бурханыг тэгж дуудахгүй шүү дээ. Ехова Бурханыг сүнслэг хэлбэртэй байсан учраас тэгж дуудаагүй. Тэгэхээр эцсийн өдрүүдэд Эзэн махбодод эргэж ирдэг гэсэн үг. Хэрвээ Эзэн сүнслэг биеэр дахин амилаад, үүлэн дээр ирж, бүх хүнд ил харагдсан бол бүх хүн нүүрээрээ газар унан мөргөж, айсандаа дагжин чичрээд, Эзэнийг хэн ч голж зүрхлэхгүй байх байсан. Тэгвэл ‘Тэр эхлээд олон зовлон туулах ёстой бөгөөд энэ үеийнхэнд гологдоно’ гэх Эзэний үг яаж биелэх юм бэ?” гэлээ. Тереза нэг юм тунгаан бодож байх шиг харагдсан учраас цааш нь би, “Эцсийн өдрүүдэд Эзэн яагаад Сүнс биш, махбодод ирэхээр шийдэх вэ?” гэж асуухад Тереза толгой сэгсэрсэн. Тэгэхээр нь би, “Хүмүүс сүнслэг хэлбэртэй Бурханыг харж, Бурханд хүрч чаддаггүй. Сүнслэг бие гэнэт гарч ирээд, үг хэлсэн бол танд ямар санагдах вэ?” гэлээ. Хүмүүс айж, балмагдана. Бурхан бидэнд үг хэлж байхдаа бүх хүнийг айлгахыг хүсдэг гэж үү? Мэдээж үгүй. Бас завхарсан хүн төрөлхтөн дэндүү бузар; бид Бурханы Сүнсийг харахад зохисгүй. Бурханы Сүнсийг хараад бид шууд үхнэ шүү дээ. Энэ бүгдийг тайлбарласныхаа дараа түүнд Бурханы үгээс уншиж өгсөн юм. “Бурхан хүнийг аврахдаа Сүнсний арга барил, Сүнсний ялгамж чанарыг шууд ашиглан хийдэггүй, учир нь хүн Түүний Сүнсэнд хүрч чадахгүй, харж чадахгүй, мөн ойртож ч чадахгүй. Хэрвээ Тэр Сүнс байдлаар хүнийг шууд аврахаар оролдсон бол хүн Түүний авралыг хүртэж чадахгүй байх байлаа. Хэрвээ Бурхан бүтээгдсэн хүний гадаад хэлбэртэй болоогүй бол хүний хувьд энэ авралыг хүртэх ямар ч аргагүй байх байв. Учир нь хэн ч Еховагийн үүлэнд дөхөн очиж хүн Түүнд ойртох ямар ч аргагүй байдаг. Зөвхөн бүтээгдсэн хүн болсноор, өөрөөр хэлбэл, Өөрийн болох гэж буй махбодод үгээ оруулснаар л Тэр Өөрийг нь дагадаг бүх хүнд үгийг биечлэн оруулж чадна. Тэр үед л хүн өөрийн биеэр Түүний үгийг харж, сонсож, түүнчлэн Түүний үгийг эзэмшиж, үүгээр дамжуулан бүрэн аврагдаж чадна. Хэрвээ Бурхан махбод болоогүй бол мах цуснаас бүтсэн нэг ч хүн ийм агуу авралыг хүртэж чадахгүй байсан бөгөөд ганц ч хүн аврагдахгүй байх байлаа. Хэрвээ Бурханы Сүнс шууд хүн төрөлхтний дунд ажилласан бол бүх хүн цохиулж, эсвэл Бурхантай холбогдох ямар ч аргагүйн улмаас Сатанд бүрмөсөн олзлогдох байв” (Үг нь махбодоор илэрсэн номын “Бие махбодтой болохын нууц (4)”). “Энэ нь Бурхан махбод болсны давуу тал байв: Тэрээр хүн төрөлхтний мэдлэгийг ашиглан хүний хэлээр хүмүүстэй ярьж, Өөрийн хүслийг илэрхийлж чадсан. Тэрээр хүмүүсийн ойлгошгүй гүн гүнзгий, бурханлаг хэлээ хүний хэлээр, хүний арга замаар хүмүүст тайлбарлаж, ‘орчуулж өгсөн.’ Энэ нь Түүний хүслийг ойлгож, Тэр юу хийхийг хүсэж байсныг мэдэхэд нь хүмүүст тусалсан юм. Тэр мөн хүний хэл хэрэглэн хүмүүстэй хүний өнцгөөс яриа өрнүүлж, хүмүүст ойлгогдохуйцаар ярилцаж чадаж байв. Тэрчлэн хүний хэл, мэдлэгийг хэрэглэн ярьж, ажиллаж, хүмүүст Бурханы сайн санаа, ойр дотно байдлыг мэдрүүлж, зүрх сэтгэлийг нь харуулж чадсан” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө III”). Дараа нь би үргэлжлүүлэн ингэж нөхөрлөлөө: “Бурхан бидэнтэй илүү ойр дотно байж, биднийг аврахын тулд үнэнээр хангах гэсэндээ махбодод ирж, бидний дунд бодит амьдралаар амьдрахаар шийдсэн. Энэ нь эцэг эх үр хүүхдэдээ ханддагтай яг адил. Хүүхэд нь өөрийг нь харах болгондоо айгаасай гэж эцэг эхчүүд хүсэх үү?” гэсэн. Мэдээж үгүй. Иймээс би түүнд, “Хүүхэд нь өөрсдийг нь харах болгондоо айж, нуугдаасай гэж эцэг эхчүүд хэзээ ч хүсэхгүй, тэгвэл Бурхан яах вэ? Бурхан шууд л тэнгэрээс үг хэлсэн бол бид айж, Бурханаас холдож хөндийрнө шүү дээ. Бурхан биднийг холдож хөндийрч, Өөртэй нь ойр байхад хэцүү санагдаасай гэж хүсдэггүй. Тийм болохоор Эзэний эргэн ирэлт Эзэн Есүс ирсэн үеийнхтэй яг адилхан. Эзэн эгэл жирийн, хэвийн хүний Хүү болж, махбодод ирээд, шавь нартайгаа хооллож, ярилцаж, тэдний асуудал, будилааныг шийдвэрлэхэд үргэлж тусалдаг байсан. Үнэхээр хүмүүсийн дунд амьдарч байгаа жинхэнэ амьд Бурханыг харах нь Бурхантай хавьгүй ойр гэдгээ мэдрэхэд маань тус болдог. Бас Бурхан үнэнийг илэрхийлж, биднийг тэжээж, тэтгэхийн тулд бидний хэлийг ашиглаж чадна. Бурхан бидэнд хүслээ илүү сайн ойлгуулахын тулд жишээ, зүйрлэл ашиглаж чадна, тэгснээр үнэнийг ойлгож, үнэн рүү ороход илүү амархан байдаг. Биднийг хайрлах Бурханы хайр маш бодитой, маш нандин юм! Махбод болсноороо Бурхан бидэнд үнэнийг ойлгуулж, биднийг нүглээс чөлөөлж, бүрэн аврахын тулд үг хэлж, ажиллах гэж асар их доромжлол, зовлонг тэсвэрлэдэг. Энэ нь завхарсан хүн төрөлхтний төлөөх Бурханы хамгийн агуу аврал” гэлээ. Тухайн үед Тереза сэтгэл хөдлөн нулимс унагасан юм. Тэгээд, “Би одоо ойлголоо. Эзэн бие махбодтой хэлбэрээр эргэж ирж байгаа юм байна. Би ч бас Бурханыг бидний дунд махбодоор ирээсэй гэж хүсдэг. Бурхан бидэнд маш их хайртай. Бид ингэж хайрлуулах үнэ цэнгүй…” гэсэн. Терезагийн сэтгэл хэр их хөдөлснийг хараад би үнэхээр уярч, Бурханы хэлсэн нэг зүйлийг саналаа: “Чи эрин үеийн ач холбогдлыг зохистой дамжуулдаг хэлээр, эрин үе бүрд Бурханы илэрхийлсэн зан чанарыг бодитой байдлаар ярьж чадах уу? Бурханы эцсийн өдрүүдийн ажлыг туулдаг чи Бурханы зөвт зан чанарыг нарийвчлан дүрсэлж чадах уу? Чи Бурханы зан чанарыг тодорхой, нарийн зөв гэрчилж чадах уу? Чи зөв шударга байдлаар өлсөж, цангадаг, чамаар хариулуулахаар хүлээж байгаа өрөвдөлтэй, ядуу, чин сүсэгт шашны итгэгчдэд өөрийн үзсэн, туулсан зүйлийг хэрхэн дамжуулах вэ?” (Үг нь махбодоор илэрсэн номын “Чи ирээдүйн үүрэгтээ хэрхэн хандах ёстой вэ?”). “Бурханы ажилд гэрчлэл хийхдээ чи туршлага, мэдлэг, төлсөн төлөөсөндөө найдах ёстой. Ингэж байж л Түүний хүслийг гүйцэлдүүлж чадна” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Сайн мэдээ түгээж байсан үеэ эргээд санахад би ихэнхдээ хүмүүст зүгээр л онол ярьж, байсан, харин Бурханы талаар жинхэнэ ойлголттой эсэх, бодитой, хувийн туршлагаасаа гэрчлэл хийж чадах эсэхээ хэзээ ч бодож үзэж байгаагүй. Сайн мэдээ түгээх нь зүгээр л бусад хүнтэй ярих биш, харин Бурханыг илүү сайн мэдэх боломж гэдгийг энэ туршлага надад харуулсан. Бас Терезатай хийсэн нөхөрлөлөөрөө Бурханы хайрыг мэдэрч чадсан шүү. Бурхан махбодод ажиллаж, үг хэлэхээр ирээгүй байсан бол бид үнэнийг ойлгож, завхарсан зан чанараа цэвэрлүүлж яавч чадахгүй, эцэстээ гагцхүү гамшигт устгагдах байлаа. Энэ талаар бодох тусам биднийг хайрлах Бурханы хайр хэчнээн агууг улам их мэдэрсэн дээ. Дараа нь Тереза, “Миний хувьд өнөөдрийн нөхөрлөл бүгд цоо шинэ байна. Үүнээс би үнэхээр маш их зүйл олж авлаа” гэсэн.

Ингэж хэлэхийг нь сонсоод би хөл газар хүрэхгүй баярлаад, “Эзэн Есүс бие махбодтой болсон Төгс Хүчит Бурхан болж аль хэдийн эргэн ирсэн. Төгс Хүчит Бурхан хүн төрөлхтнийг бүрэн цэвэрлэж, аврахын тулд шинэ үг илэрхийлээд, эцсийн өдрүүдийн шүүлтийн ажил хийж байна. Энэ нь Библийн, ‘Учир нь шүүлт Бурханы гэрээс эхлэх цаг болжээ’ (1 Петр 4:17), бас ‘Учир нь Эцэг ямар ч хүнийг шүүдэггүй, харин бүх шүүлтийг Хүүдээ даатгасан билээ’ (Иохан 5:22) гэх зэрэг зөгнөлийг биелүүлдэг” гэлээ. Эзэн аль хэдийн эргэж ирсэн гэдгийг сонсоод Тереза үнэхээр догдолсон ч бас будилж, надаас, “Эзэн Есүс цовдлогдохдоо бидний нүглийг аль эрт уучилсан шүү дээ. Эзэн яагаад эцсийн өдрүүдэд хүнийг аврахын тулд эргэн ирж, шүүлтийн ажил хийх хэрэгтэй юм бэ?” гэж асуухад нь би Бурханы зарим үгийг уншиж өгсөн юм. Төгс Хүчит Бурхан ингэж хэлсэн байдаг: “Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Ингээд хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна” (Үг нь махбодоор илэрсэн номын Өмнөх үг). “Есүс эцсийн өдрүүдэд бууж ирнэ гэдгийг л чи мэддэг, гэхдээ Тэр яг яаж бууж ирэх вэ? Дөнгөж золин аврагдсан, өөрчлөгдөөгүй, эсвэл Бурханаар төгс болгуулаагүй чам мэтийн нүгэлтэн Бурханы зүрх сэтгэлийн дагуу байж чадах уу? Одоо ч гэсэн хуучин хэвээрээ байгаа чиний хувьд, Есүсээр авруулсан чинь үнэн. Чи Бурханы авралаас үүдэн нүгэлтэн гэж тооцогдохгүй байгаа боловч нүгэлтэй биш, бохир заваан биш гэдгийг чинь энэ нь нотлохгүй. Хэрвээ өөрчлөгдөөгүй юм бол чи яаж ариун байж чадах юм бэ? Дотроо чи бохир заваанаар дүүрч, хувиа хичээсэн, өөдгүй байдаг мөртөө Есүстэй хамт буухыг хүссээр байдаг—тийм азтай явдал байна гэж үү дээ! Бурханд итгэх итгэлдээ чи нэг алхмыг орхисон: Чи зүгээр л золин аврагдсан, гэхдээ өөрчлөгдөөгүй. Чи Бурханы зүрх сэтгэлийн дагуу байхын тулд Бурхан чамайг биечлэн өөрчилж, цэвэрлэх ёстой; чи зөвхөн золин авруулсан бол ариун байдалд хүрч чадахгүй. Ийм маягаар чи Бурханы сайн ерөөлийг хуваалцах эрхгүй байх болно, учир нь чи хүнийг удирдах Бурханы ажилд нэг алхмыг орхигдуулсан, энэ нь өөрчлөгдөж, төгс болох гол алхам юм. Тиймээс дөнгөж золин аврагдсан нүгэлтэн чи Бурханы өв залгамжлалыг шууд өвлөн авч чадахгүй” (Үг нь махбодоор илэрсэн номын “Нэршил болон ялгамж чанарын талаар”). Бурханы үгийг уншсаны дараа би ингэж хэллээ, “Эзэн Есүс биднийг золин аврах нь аварсан. Энэхүү золин аврал юунд хүрсэн бэ? Бид нүглээсээ золин аврагдсан учраас хууль зөрчсөнийхөө төлөө шийтгүүлэхээ больсон. Эзэн Есүсийн золин авралын ажлаас гарсан үр дүн энэ юм. Эзэнд итгэснээр бид нүглээ уучлуулдаг ч цаг үргэлж өөрийн эрхгүй худал хэлж, нүгэл үйлдсээр л байдаг. Бид өдөр нь нүгэл үйлдэж, шөнө нь нүглээ улайдаг ёрын мөчлөгт амьдарч, нүглийн дөнгөнөөс хэзээ ч мултарч чаддаггүй. Яагаад ингэдэг вэ? Учир нь бид нүгэлт уг чанараасаа ангижраагүй. Энэ нүгэлт уг чанар сэтгэлийн гүн дэх хорт хавдар мэт байдаг. Үүнийг арилгахгүй бол бид мянга, түмэн удаа уучлуулж болох ч хэзээ ч нүглээс чөлөөлөгдөж, хаанчлалд ороход зохистой болохгүй. Ийм учраас Эзэн эргэж ирж, шүүлтийн ажил хийх хэрэгтэй юм. Тэр шүүлтийн ажил нь бидний нүгэлт уг чанарыг шийдвэрлэхийн төлөө байдаг, тэгснээр бид нүглийн дөнгөнөөс бүрэн чөлөөлөгдөж, ариусаж, бүрэн аврагдаж чаддаг” гэсэн.

Үүнийг сонсоод Тереза үнэхээр баярлаж, “Шүүлтийн ажлын талаар та яриад өгч болох уу? Бурхан биднийг нүглээс аврахын тулд энэ шүүлтийг яаж явуулдаг юм бэ?” гэхэд нь би Бурханы үгийн нэг хэсгийг уншиж өгсөн юм. “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг нь махбодоор илэрсэн номын “Христ шүүлтийн ажлыг үнэнээр хийдэг”). Үүнийг уншсаны дараа би: “Хүн төрөлхтний Бурханыг эсэргүүцдэг сатанлаг уг чанарыг илчлэхийн тулд эцсийн өдрүүдэд Бурхан үгээр шүүлтээ явуулдаг. Энэ нь сатанлаг зан чанар, Бурханыг эсэргүүцдэгбүх илэрхийллийг маань илчилж, улмаар бид Сатаны завхралд хэр гүн гүнзгий өртсөн талаарх үнэнээ олж мэдэхийн зэрэгцээ Бурханы ариун, зөвт зан чанарыг хардаг. Бурханы үгийн шүүлт, гэсгээлт, засалт, харьцалтыг амссанаар бид биеэ тоосон, ов мэхтэй, аминчхан, шунахай байдал гэх зэрэг илчилдэг бүх сатанлаг зан чанараа олж хардаг. Бид Бурханы төлөө золиос гаргаж чаддаг байж болох ч өвдөх, гамшигтай тулгарах гэх мэт дургүй зүйл маань тохиолдох үед Бурханыг буруугаар ойлгож, буруутгадаг. Хэдийгээр бид Бурханы төлөө золиос гаргадаг ч энэ нь ердөө л ерөөл, шагналын төлөө, хаанчлалд орохын төлөө байдгийг бидэнд харуулах цорын ганц арга нь энэ шүүлт юм. Бид Бурхантай наймаацаж байгаа. Бурханыг үнэхээр хайрлах нь байтугай Бурханд үнэхээр дуулгавартай байдаг ч үгүй. Бурханы үгийн шүүлт, гэсгээлтээр болон бидэнд тохиолддог зүйлсийн илчлэлээр дамжуулан бид завхралынхаа талаарх үнэнийг олж харж, үүнийгээ үзэн яддаг. Бид бас ямар ч халдлагыг хүлцэхгүй Бурханы ариун, зөвт зан чанарыг мэдэрч, Бурханыг хүндэтгэж, дуулгавартай дагах болдог. Сатан биднийг хэр гүн завхруулсныг харж болох цорын ганц арга энэ юм. Эцсийн өдрүүд дэх Бурханы шүүлт, гэсгээлтгүйгээр бид завхралынхаа үнэнийг харж, үүнээс ангижирч хэзээ ч чадахгүй, ялангуяа хэзээ ч Бурханыг хайрлаж, Бурханд дуулгавартай байхгүй. Өвчтэй хүн өөрт нь асуудал байгааг мэдэхгүй бол явж эмчилгээ хийлгэдэггүй, бас ямар эмчилгээ хэрэгтэйг мэддэггүй учраас бие нь сайжрахгүй. Харин эмчид үзүүлбэл юу нь өвдсөн, юунаас болсон, яаж эмчлэх вэ гэдгийг эмч хэлж өгч чадна, тэгээд эмчийн зөвлөгөөг дагавал бие нь сайжирдагтай яг адилхан. Иймээс Бурхан бидний нүгэлт уг чанар, завхарсан, сатанлаг зан чанарыг шийдвэрлэх гэж эцсийн өдрүүдэд хүн төрөлхтнийг үгээрээ шүүдэг. Бид нүглээс чөлөөлөгдөж, завхарсан, сатанлаг зан чанараасаа ангижирч, Бурханаар авруулж, тэнгэрийн хаанчлалд орохын тулд тэр шүүлт, гэсгээлтийг хүлээн авах ёстой” гэлээ. Тухайн үед Тереза, “Би одоо ойлголоо. Шүүлтийн ажлаар Бурхан биднийг цэвэрлэж, аварч байгаа юм байна. Би нүгэл үйлдэж, нүглээ улайдаг энэ амьдралаас ангижрахыг хүсдэг, тэгэхээр Бурханы шүүлт, цэвэрлэлтийг хүлээн авах хэрэгтэй юм байна” гэсэн. Дараа нь бид хоёр хамтдаа сайн мэдээний хэдэн кино үзээд, Төгс Хүчит Бурханы маш олон үгийг уншсан. Тереза надад, “Эдгээр үг маш их эрх мэдэл, хүч чадалтай юм. Эдгээр нь газрыг донсолгож байна. Бурханы дуу хоолой мөн байна! Төгс Хүчит Бурхан үнэхээр эргэж ирсэн Есүс юм байна. Биднийг ариусгаж, аврахаар эргэж ирсэн Эзэн мөн байна!” гэж хэлсэн. Тэгээд надаас, “Төгс Хүчит Бурханы үгийн номыг яаж олж авч болох вэ? Бусад итгэгчтэй хаана биечлэн нөхөрлөл хийж болох вэ?” гэж яаран асуулаа. Би орон нутгийн чуулганы гишүүдтэй танилцуулж өгч болно гэдгээ хэлээд, “Үг нь махбодоор илэрсэн” номын онлайн хувилбарыг явуулсан. Тереза үнэхээр догдолж, нүдээ бүлтийлгэн, тэр номыг авч, Төгс Хүчит Бурханы үгийг даруйхан уншмаар байна гэж хэлсэн.

Эзэнийг угтан авах гэж байгаадаа хэр их хөөрч баярлаж байгааг нь хараад Терезад Бурханы дуу хоолойг сонсож, Бурханы гэрт орох боломж олгосон Бурханы гэгээрэл, удирдамжид би үнэхээр талархсан шүү. Хоёр, гурав хоногийн дараа надад Тереза, Эзэн аль хэдийн эргэн ирсэн гэх мэдээг хамгийн дотнын найздаа дуулгатал найз нь итгэхгүй байхыг анхааруулсан гэлээ. Бас пастор нь утасдаж, үүнээс болж чуулганаас хөөгдөнө шүү гэж сүрдүүлж байсан. Тереза: “Төгс Хүчит Бурхан бол эцсийн өдрүүдийн Христ гэдэгт би итгэлтэй байна. Яагаад гэвэл, Түүний үг үнэн. Христ л үнэнийг илэрхийлж чадна шүү дээ. Тэр бол эргэж ирсэн Есүс. Би найзынхаа нөлөөнд орохгүй, бас пастор ч намайг хорьж чадахгүй” гэсэн. Тереза бас, “Би олон жилийн турш жинхэнэ чуулган хайсан ч үргэлж урам хугарсаар ирсэн. Тэдний алинд нь ч хангалт байдаггүй. Бас улам олон гишүүн ертөнцийн чиг хандлагыг дагаж байна. Би арга мухардаж байсан юм. Бурханд би үнэхээр талархаж байна. Бурханы дуу хоолойг сонсож, Эзэнийг угтан авна гэж бүр зүүдлээ ч үгүй. Эцэст нь би Бурханы чуулганыг оллоо” гэсэн. Тэгээд үнэхээр сэтгэл хөдөлж, нүдэндээ нулимстай байгаа харагдсан. Маш их найдлага тээсэн харагдсан шүү. Миний сэтгэл маш их хөдөлсөн. Бурханы хоньдын нэг нь дуу хоолойг нь сонсоод Бурханыг дагаж, Сатан яаж ч саад боллоо гэсэн итгэсээр байх юм байна гэдгийг олж харсан. Харин саад бартаатай тулгараад шантарч, бууж өгөхийг хүсэж, Терезаг үл хайхрахад бэлэн байж, Бурханы эцсийн өдрүүдийн ажлын талаар гэрчлэл хийхээ болих шахсан тухайгаа бодоод би харамсаж, буруутайгаа мэдэрсэн. Бас Бурхан л биднийг үнэхээр хайрлаж, халамжилдаг гэдгийг олж харсан юм. Учир нь намайг бууж өгөх гэж байхад Бурханы үг яг цаг тухайд нь гэгээрүүлж, замчилснаар би тэрслүү байдлаа олж харж, хүнийг аврах Бурханы хүслийн яаралтай байдлыг ойлгож чадсан. Тэгээд Бурханы эцсийн өдрүүдийн ажлын тухай Терезад гэрчлэхээр Бурхантай хамт бага багаар ажиллаж чадсан.

Энэ нь бас миний хувьд, сайн мэдээ түгээх нь хүмүүсийг аврахад тус болдог гэх гүн гүнзгий туршлага болсон. Энэ нь өөрийнхөө бодит амьдралын мэдрэмж, туршлагыг ашиглан Бурханы ажилд гэрчлэл хийж, Эзэнийг ирээсэй гэж хүсэн хүлээдэг, харанхуйн ертөнцөд байгаа хүнийг Бурханы гэрт аваачиж байгаа явдал. Энэ л хамгийн утга учиртай. Би бас, Эзэнийг эргэн ирээсэй гэж үнэхээр хүсэн мөрөөсөж байгаа хүн дуу хоолойг нь сонсож, Эзэнийг угтан авах үедээ мэдэрдэг баяр баясал, сэтгэл хөдлөлийг харсан. Тэгээд Бурхан илүү олон жинхэнэ итгэгч өмнө нь очиж, авралыг нь хүртэнэ гэж найддаг гэдгийг мэдэрч чадсан. Харанхуйд амьдарч, Бурхан ирэхийг хүсэн хүлээж байгаа үүнээс олон хүн энэ ертөнцөд бий. Бурхан зовнил дүүрэн, тэдний төлөө түгшиж байна. Тийм болохоор сайн мэдээ түгээх нь миний хариуцлага, ажил үүрэг гэдгийг бүр ч их мэдэрсэн. Би бас, ямар ч саад бартаатай тулгарлаа гэсэн Бурханд найдаж, сайн мэдээ түгээх үүргээ биелүүлнэ гэдгээ Бурханд тангарагласан. Би Бурханы тухай жинхэнэ ойлголтдоо үндэслэн гэрчлэл хийж, Бурханы хоньдыг Бурханы өмнө аваачна. Тэгснээр тэд эцсийн өдрүүдэд Бурханы авралын нигүүлслийг тун удалгүй хүртэж чадна.


28. Хамтын ажиллагааны минь түүх

Ли Шян, АНУ

Би чуулганд усалгааны ажил хариуцаж байлаа. Сайн мэдээ өргөжиж, илүү олон хүн эцсийн өдрүүд дэх Бурханы ажлыг хүлээн авахын хэрээр би шинээр ирэгсдийг услаад зогсохгүй, бас услагчдад хяналт тавьж, асуудал, бэрхшээлээ шийдвэрлэхэд нь туслаад, юм бүхнийг амжуулж чадахгүй байсан тул зарим шинэ итгэгчийг цаг тухайд нь услалгүй, цуглаанд оролцох урам зориггүй болгосон юм. Удирдагч ажилд саатал гарахаас сэргийлэхийн тулд Жан эгчийг надтай хамт ажиллуулахаар шийдлээ. Жан эгч үүргээ гүйцэтгэхдээ үнэний тухай нөхөрлөн асуудлыг шийдвэрлэж, ачаа үүрч чадах учраас үүнийг сонсоод би баярласан. Эгч усалгаанд үргэлж сайн үр дүн гаргадаг, эгчтэй хамтрах нь миний дутагдлыг нөхөж, бас ажлын ачааллыг минь бууруулах байв.

Дараа нь би Жан эгчийг усалгааны багт нэмлээ. Усалгааны багийн зарим хүн тухайн үед нэлээд идэвхгүй байсан болохоор Жан эгч тэдний байдлыг шийдвэрлэхийн тулд Бурханы үгийг нөхөрлөж эхлэн, багийн гишүүд асуулт асуух үед даруйхан хариулж байв. Энэ бүхнийг хараад надад эвгүй санагдаж, “Би урьд нь ажилтай холбоотой зүйлийг ганцаараа хариуцаж, үргэлж тэдний асуултад хариулдаг ганц хүн нь байсан ч эгч ирээд голлох үүрэг гүйцэтгэж, би мартагдаж эхэллээ. Дээр нь, надад байхгүй гэрэлтүүлэлт нөхөрлөлд нь байсан болохоор хүн бүр эгчийг надаас илүү гэж бодох нь гарцаагүй” гэж бодогдсон. Ингэж бодоод сэтгэл үнэхээр тавгүйтэж, эгч миний өмнүүр орж, намайг бүх талаар өөрөөс нь дор харагдуулж байгаа мэт санагдаад, надад эгч тийм ч их таалагдаагүй. Би багт илгээсэн мессежийг нь уншихаа больж, эгчтэй идэвхтэй ярилцалгүй, эгчийг зориуд тусгаарласан. Би Жан эгчид ажлынхаа талаар идэвхтэй мэдээлэхгүй байсан учраас хэдэн өдрийн дараа ч Жан эгч ах, эгч нарын жинхэнэ байдлыг олж мэдэж чадаагүй, мөн манай ажил сайжраагүй юм. Би усалгааны багийн гишүүд дээр очиж, байр байдал, бэрхшээлийнх нь талаар ярилцан, даруйхан нөхөрлөж, шийдвэрлэх ёстойгоо мэдэж байсан ч Жан эгч голлох үүрэг гүйцэтгэж, хүн бүр дотроо эгчийг усалгааны ажлыг голчлон зохицуулж байгаа гэсэн ойлголттой байгааг бодоод, хэрвээ би багийн гишүүдийн асуудлыг шийдвэрлэж, ажил сайнаар эргэвэл бодит нөхцөл байдлыг мэдэхгүй зарим ах, эгч үүнийг Жан эгчийн гавьяа гээд, эгчийг улам л хүндэлнэ, тэгвэл би харагдахгүй гэж айсан. Тиймээс би усалгааны багийн гишүүдтэй нөхөрлөөгүй юм. Хэдэн өдөр өнгөрч, манай усалгааны ажлын үр дүн буурсаар байлаа. Жан эгч сэтгэл түгшсэн харагдаж, нөхөрлөхийн тулд бүлэг рүүгээ Бурханы үгийг илгээсээр байсан боловч би огт хайхралгүй, харин ч үүнд бага зэрэг баярлаж, ажил сайн явагдахгүй байх нь дээр, тэгвэл удирдагч Жан эгчийг сайн биш, надтай эн тэнцэхгүй гэх болно гэж надад санагдсан. Ингэж бодоход тийм ч таатай санагдаагүй боловч тухайн үед би үүнийг нухацтай эргэцүүлээгүй.

Нэг өдөр удирдагч надад, сүүлийн үед усалгааны ажил тааруухан байна, Жан эгч шинээр ирэгсдийн талаар мэдэхийг хүсэж байгаа тул цуглааны бүлгүүдэд эгчийг нэмэх хэрэгтэй гэж надад хэлсэн. Удирдагчийг ингэж зохицуул гэж хэлэхийг сонсоод зүрх хүчтэй цохилж, “Жан эгч надаас илүү чадварлаг болохоор тэр бүлгийн цуглаануудад нэгдэж, шинэ итгэгчдийн асуудлуудтай үнэхээр хурдан танилцаж, шийдвэрлэж, ажилдаа аргаа олчихвол намайг хол хаяна” гэж бодсон. Би эгчийг бүх бүлэг рүү явуулахыг хүсээгүй, өөрөө учрыг нь олж чадна гэж бодсон тул татгалзах шалтаг хайж олсон. Дараа нь надад гэм буруутай мэт санагдаж, би Бурханд залбирлаа. Би зүгээр л нэр төр, байр сууриа хамгаалах гэж үүнийг хийснээ, энэ нь Бурханы хүсэлтэй нийцэхгүй гэдгийг би залбирлын ачаар ухаарсан ч Жан эгчийг цуглааны бүлэг бүрд тэр даруй оруулахад дургүй байсан, бас эцэст нь тэр байр суурийг минь надаас булаах вий гэж айж байв. Тэгээд би, шашны пастор, ахлагчид байр сууриа хамгаалж, амин зуулгаа авч үлдэхийн тулд чуулганыг битүүмжлэхээр чадах бүхнээ хийж, итгэгчдийг хатуу хараа хяналтдаа байлгаж, тэдэнд Бурханы эцсийн өдрүүдийн ажлыг судалж, Эзэний эргэн ирэлтийг угтахыг зөвшөөрдөггүй тухай бодлоо. Бурхантай халз тэмцэлддэг тэд бол Бурханы эцсийн өдрүүдийн ажлаар илчлэгдсэн антихристүүд юм. Би нэр хүнд, байр сууриа хамгаалахын тулд Жан эгчийг ажилдаа оролцуулахыг зөвшөөрөөгүй. Би ч бас ах эгч нарыг хатуу чанд хараа хяналтдаа байлгасан биш үү? Би Бурханыг яг л пастор, ахлагчид шиг эсэргүүцэж байж. Би зам мөрөө даруйхан өөрчилж, буруу сэдлээ хаях ёстойгоо мэдэж байсан. Маргааш нь би Жан эгчийг цуглааны бүлэгт оруулаад бага зэрэг тайвширлаа.

Хэдий би эгчийг цуглааны бүлэгт нэмсэн ч ажлаа хэлэлцэхээр эгч дээр очоогүй учраас бид тус тусдаа өөрсдийнхөө л юмыг хийсээр, хоёр долоо хоног өнгөрсөн ч манай усалгааны ажил сайжрахгүй хэвээр байлаа. Удирдагч надаас яагаад ийм байгааг асуухад надад хэлэх үг олдсонгүй. Дараа нь надад бага зэрэг буруутай мэт санагдаж, сүнслэг үйл ажиллагаа болон эргэцүүллийнхээ үеэр Бурханы энэ үгийг уншсан юм: “Хүмүүст өөрсдийнх нь талаарх үндсэн, мөн чанарын ойлголт байдаггүй; харин ч тэд үйлдэл болон гадаад илэрхийлэл дээрээ төвлөрч, эрч хүчээ зориулдаг. Хэн нэгэн ховорхон тохиолдолд өөрийгөө мэдэх тухай ямар нэгэн зүйл хэлсэн ч гэсэн энэ нь тийм ч гүнзгий биш байна. Хэн ч, хэзээ ч өөрийгөө би ийм зүйл хийж, эсвэл ийм зүйл илэрхийлдэг учраас ийм хүн юм уу ийм уг чанартай гэж бодож үзээгүй. Бурхан хүний уг чанар, мөн чанарыг илчилсэн боловч өөрсдийнх нь аливааг хийж байгаа байдал болон ярьж байгаа байдал өө сэвтэй, алдаа дутагдалтайг л хүмүүс ойлгодог; тиймээс үнэнийг хэрэгжүүлэх нь хүмүүсийн хувьд хэцүү бэрх ажил юм. Хүмүүс өөрсдийн алдааг цаг зуурын илрэл төдий зүйл, өөрсдийнх нь уг чанарын илэрхийлэл гэхээс илүү хайхрамжгүйгээс болж харуулдаг зүйл гэж боддог. Хүмүүс ингэж бодох үедээ өөрсдийгөө үнэхээр мэдэж авахад маш хэцүү байдаг, үнэнийг ойлгож, хэрэгжүүлэхэд маш хэцүү байдаг. Тэд үнэнийг мэддэггүй, үнэнээр цангадаггүй учраас үнэнийг хэрэгжүүлэх үедээ дүрэм журмыг хааш яаш дагадаг. Хүмүүс өөрсдийн уг чанарыг хэтэрхий ялзарсан гэж хардаггүй бөгөөд өөрсдийгөө устгуулж, шийтгүүлэхүйц тийм муу гэдэгт итгэдэггүй. Гэвч Бурханы стандартаар бол хүмүүсийн завхрал хэтэрхий гүн бөгөөд тэд гаднаа үнэнийг зөрчдөггүй хэдхэн үйлдэл л хийдэг хэр нь үнэнийг хэрэгжүүлдэггүй, Бурханд дуулгаваргүй байдаг учраас аврагдах стандартаас хол хэвээр байдаг” (“Эцсийн өдрүүдийн Христийн яриа” ном). Үүнийг тунгаан бодоод би, өөрийгөө мэдэхийн тулд өөрийн бодол санаа, сэдэл, үзэл бодлыг Бурханы үгтэй харьцуулах ёстой, өөрийнхөө уг чанар, мөн чанар, явж байгаа замыг мэдэж, задлан шинжлээд, дараа нь үүнийгээ үнэнээр шийдвэрлэхээр эрж хайх ёстой гэдгээ ойлгосон юм. Тэр нь үнэхээр өөрчлөгдөж, гэмших цорын ганц зам. Уг чанар, мөн чанараа мэдэлгүйгээр, хэр гүнзгий завхарсан, эсвэл хэчнээн аюултай байдалд байгаагаа ойлголгүйгээр, завхарсан зан чанартай, эсвэл ямар нэгэн буруу юм хийсэн гэдгээ л хүлээн зөвшөөрвөл бид жинхэнээсээ гэмших битгий хэл үнэнийг эрж хайж, өөрчлөлтийг эрэлхийлэхгүй, Би нэр төр, байр сууриа хамгаалж байснаа болон Жан эгчийг бүлгүүдэд оруулахыг хүсээгүй минь Бурханыг эсэргүүцсэн хэрэг гэдгийг хүлээн зөвшөөрсөн ч ямар зан чанар илчилж байснаа, үүний мөн чанар ямар байсныг, үүргээ гүйцэтгэхдээ ямар замаар явж байснаа огтхон ч тодорхой ойлгоогүй. Хэдий би эцэст нь эгчийг бүлгүүдэд нэмсэн боловч энэ нь ердөө зан авирын өөрчлөлт байсан, би завхарсан зан чанараа шийдвэрлээгүй. Үүнээс гадна, би төвт үзлээ үнэхээр хойш тавьж, эгчтэй хамтран ажиллаагүй. Тийм байхад манай ажил яаж амжилттай байх юм бэ? Үүнийг ухаараад би залбирч, өөрийгөө үнэхээр мэдэхэд минь залж чиглүүлээч гэж Бурханаас гуйв.

Нэг өдөр сүнслэг үйл ажиллагааныхаа үеэр Бурханы энэ үгийг харсан юм: “Бусад нь өөрөөс нь дээр, илүү өндөрт байж, өөрийг нь үл ойшоогдож байх зуур хүндлэгдэх вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийнхөө ашиг сонирхлыг л бодож, өөрийнхөө хүслийг л хангаж, бусдыг, Бурханы гэрийн ашиг сонирхлыг огт боддоггүй хүмүүс муу зан чанартай байдаг бөгөөд Бурхан тэднийг огт хайрладаггүй” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). “Антихристүүд Бурханы гэр болон чуулганы ашиг сонирхлыг бүхэлдээ өөрсдийнх нь, хөндлөнгийн өөр хэний ч оролцоогүйгээр зөвхөн тэдний удирдах ёстой хувийн эд хөрөнгө гэж үздэг. Чуулганы ажлыг хийхдээ тэд гагцхүү өөрсдийн ашиг сонирхол, байр суурь, нэр нүүрийг л боддог. Тэд ашиг сонирхлыг нь хохироохыг хэнд ч зөвшөөрдөггүй, тэр бүү хэл хэв чанартай, туршлага, гэрчлэлээ ярьж чаддаг хэнийг ч байр суурь, нэр хүндэд нь заналхийлэхийг зөвшөөрдөггүй. Иймээс тэд туршлага, гэрчлэл ярьж чаддаг, үнэнийг нөхөрлөж, Бурханы сонгосон хүмүүсийг хангаж чаддаг хүмүүсийг өрсөлдөгчөө гэж үзэн хорлож, гадуурхахаар оролддог бөгөөд тэднийг хүн болгоноос тусгаарлаж, нэрийг нь шавар шавхайтай хутгаж, доош унагахаар цөхрөлтгүй оролддог. Тэгж байж л антихристүүдийн сэтгэл амарна. Хэрвээ тэр хүмүүс хэзээ ч сөрөг болохгүй, үргэлжлүүлэн үүргээ гүйцэтгэж, гэрчлэл хийж, бусдыг дэмжиж чаддаг бол антихристүүд эцсийн аргаа хэрэглэн, чуулганаас цэвэрлэгдэх хүртэл нь тэднээс өө сэв эрж, тэднийг буруушааж, хэрэгт унагаж, тэдэнд хүндрэл учруулахын тулд худал хуурмагийг зохиодог, зөвхөн тэгж гэмээ нь антихристүүд бүрмөсөн тайвширна. Антихристүүд үүгээрээ хамгийн хорлонтой, харгис юм... Хэн нэгэн багахан ажлаараа ялгарах үед, хэн нэгэн сонгогдсон хүмүүст ашиг тусаа өгч, тэднийгбосгон байгуулж, дэмжихийн тулд жинхэнэ туршлага, гэрчлэлээ ярьж чаддаг байх үед, мөн хүн бүрд асар их магтуулах үед антихристүүдийн зүрх сэтгэлд нь атаархал, үзэн ядалт буцалж, тэр хүмүүсийг тусгаарлаж, доош нь дарахаар оролддог бөгөөд байр сууринд нь заналхийлэл учруулахаас сэргийлэхийн тулд ямар ч тохиолдолд тийм хүмүүст ямар нэг ажил даалгадаггүй. Үнэний бодит байдалтай хүмүүс антихристүүдийн хажууд байхдаа тэдний ядуурал, хөөрхийлөлтэй, үзэшгүй муухай, хорлон муу байдлыг онцолж, тодруулдаг тул антихрист хамтрагч юм уу хамтран зүтгэгчээ сонгохдоо үнэний бодит байдалтай хүнийг хэзээ ч сонгодоггүй, туршлага, гэрчлэл ярьж чаддаг хүмүүсийг хэзээ ч сонгодоггүй, үнэнч шударга хүмүүс юм уу үнэнийг хэрэгжүүлж чаддаг хүмүүсийг хэзээ ч сонгодоггүй; эд бол антихристүүдийн хамгийн их атаархаж, үзэн яддаг хүмүүс, антихристүүдийн нүдэнд орсон хог, шүдэнд орсон мах юм. Энэ хүмүүс Бурханы гэрийн ажилд хэчнээн ашиг тустай, сайн зүйл хийлээ гэсэн, антихристүүд тэдгээр үйл хэргийг нь нуун далдлахаар хамаг чадлаараа хичээнэ. Тэр ч бүү хэл, тэд өөрсдийгөө өргөж, бусдыг дорд үзэхийн тулд сайн зүйлийн гавьяаг өөртөө авч, муу зүйлийг бусад хүмүүст тохохоор баримтуудыг мушгин гуйвуулна. Антихристүүд үнэнийг эрэлхийлж, өөрсдийн туршлага, гэрчлэлийг ярьж чаддаг хүмүүс рүү дайрч давшилж, тэднийг гадуурхахын тулд чадах бүхнээ хийдэг бөгөөд туршлага, гэрчлэлээ ярьж чаддаг хүмүүсийг дэмжиж, магтаж, тэдэнд ойртож, ойр дотно болохыг ах эгч нарт хэзээ ч зөвшөөрөхгүй. Ах эгч нар гэрчлэл ярьдаг хүмүүсийг санал болгож, дэмжихээс урьдчилан сэргийлэхийн тулд тэд үүнийг хийдэг ба тэгэх нь антихристүүдийн байр сууринд заналхийлдэг” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Антихристүүдийг илчилсэн Бурханы үгийг уншсан нь намайг шүүсэн. Бурханы хэлснээр антихристүүд байр суурийг онцгойлон нандигнадаг, ажлынх нь цар хүрээнд өөрсдийнх нь байр сууринд заналхийлэх хүн гарч ирэх үед тухайн хүнийг дарж, тусгаарлаад, чухал юм уу голлох үүрэг роль гүйцэтгэхийг зөвшөөрдөггүй, өөрсдийнхөө байр суурийг хамгаалахын тулд антихристүүд Бурханы гэрийн ашиг сонирхлыг ч золиосолно. Тэд тун аминч, хорлонтой. Миний зан авир яг л антихристийнх шиг байсан биш үү? Жан эгчийг надтай хамт ажиллахаар ирснээс хойш эгч ажиллаж, үнэнийг нөхөрлөхдөө надаас илүү болохыг хараад би үүнд сэтгэл гонсойж, эгчийг дайснаа, өрсөлдөгчөө гэж үзсэн. Эгч ирээд голлох үүрэг гүйцэтгэж, бусдын анхаарлыг надаас булааж байна, эгч ажлын гүйцэтгэлийг улам сайжруулчихвал намайг чадваргүй мэт харагдуулна гэж бодсоноос болоод би эгчтэй идэвхтэйгээр хамтран ажиллаж, ажлаа эгчид танилцуулахын оронд эгчийг зориуд тусгаарласан. Манай усалгааны ажил тааруу байгааг хараад би хяналт тавиагүй, асуудлыг шийдвэрлээгүй, харин ч асуудлыг шийдвэрлээд, үр дүнд нь ажил сайжирвал Жан эгч гавьяаг нь хүртэнэ гэж айсан. Үүнээс ч долоон дор нь, манай ажлын үр нөлөө буурсаар байгааг хараад би санаа зовоогүй, харин ч бүр баярлаж, ажил тааруу байгаад сэтгэл ханаж, үүнээс болоод удирдагч намайг эгчээс илүү дээр гэж бодно, миний байр суурь батажна гэж бодсон. Би нэр төр, байр сууриа л бодоод, эгчийн бэрхшээлийг, эсвэл шинээр ирэгсдийг муухан усалсны үр дагавар ямар байхыг өчүүхэн ч бодолцож үзээгүй. Би үнэхээр аминч, хорлонтой байжээ! Удирдагч надаас Жан эгчийг бүлгүүдэд оруулахыг хүсэхэд би бүр ч их хойрголж, эгч надаас илүү гарч, эсвэл бүр намайг орлох гэж байгаа юм шиг санагдсан тул татгалзах шалтгаан олсон. Байр сууриа хадгалахын тулд би эгчийг хавчиж, чуулганыг өөрийнхөө нутаг дэвсгэр мэт үзэж, өөрийнхөө хариуцлагын хүрээнд эгчид онцгойрч, давуу талаа харуулах ямар ч боломж олгоогүй. Би дарангуйлагч байжээ. Энэ нь антихристийн зан чанарыг харуулсан хэрэг биш үү? Би бага зэрэг цочирдсон. Би өөрийгөө ийм биеэ тоосон, хорлонтой байж, байр сууриа л хадгалахын тулд ингэж хавчиж, дарангуйлж чадна гэж хэзээ ч бодож байгаагүй. Би шинээр ирэгсдийн усалгааг, эсвэл Бурханы гэрийн ажил хохирч байгаа эсэхийг огтхон ч бодолцоогүй, зүгээр л жолоогүй амбицаа хангахыг хүсэж, үнэхээр нэр төр, байр сууринд автсан байв.

Тэгээд би Бурханы үгийн энэ хэсгийг уншсан юм: “Хэрэв хүн үнэнийг хайрлаж, үнэнийг эрэлхийлдэг гэж хэлдэг хэр нь мөн чанартаа нэрд гарах, онгирох, хүмүүст өндрөөр үнэлэгдэх, өөрсдийнхөө ашиг сонирхлыг хангах зорилго хөөцөлддөг, Бурханыг дуулгавартай дагаж, сэтгэл хангалуун байлгахын төлөө биш, нэр төр, байр сууринд хүрэхийн төлөө үүргээ гүйцэтгэдэг бол тэдний эрэл хайгуул ёс бус байгаа хэрэг. Тийм тохиолдолд, тэдний үйлдэл чуулганы ажилд саад болдог уу, эсвэл урагшлахад нь тус болдог уу? Тэд харваас саад болдог; үүнийг урагшлуулдаггүй. Чуулганы ажил хийх нэрийдлээр хувийн нэр төр, байр суурь хөөцөлдөж, өөрсдийнхөө ажиллагааг явуулж, өөрсдийн гэсэн багахан бүлэг, бяцхан хаанчлалыг байгуулдаг бүх хүн—иймэрхүү хүн үүргээ биелүүлж байгаа юу? Тэдний хийдэг бүх ажил мөн чанартаа чуулганы ажлыг саатуулж, үймүүлж, хохироодог. Байр суурь, нэр төр хөөцөлдөхийн үр дагавар юу вэ? Нэгдүгээрт, энэ нь Бурханы сонгосон хүмүүс Бурханы үгийг идэж ууж, үнэнийг ойлгоход нөлөөлж, амийн оролтыг нь саатуулж, Бурханд итгэх зөв замд ороход нь саад болж, буруу замд оруулснаар сонгогдсон хүмүүсийг хорлож, сүйрэлд хүргэдэг. Тэгээд энэ нь эцэстээ чуулганы ажлыг яадаг вэ? Нурааж, саатуулж, хохироодог. Хүмүүс алдар нэр, байр суурь хөөцөлдөхийн үр дагавар энэ юм. Тэд ийм маягаар үүргээ гүйцэтгэдгийг антихристийн замаар алхах явдал гэж тодорхойлж болох биш үү? Бурхан хүмүүсээс байр суурь, нэр төрийг хойш тавь гэж хүсэхдээ хүмүүсийн сонголт хийх эрхийг хасаж байгаа юм биш; харин байр суурь, нэр төр хөөцөлдөж байхдаа хүмүүс чуулганы ажлыг хохироож, ах эгч нарын амийн оролтыг саатуулж, тэр ч бүү хэл, бусад нь Бурханы үгийг хэвийн байдлаар идэж, ууж, үнэнийг ойлгох, улмаар Бурханы авралыг хүртэхэд нөлөөлдөг учраас тэр юм. Бүр ч ноцтой нь гэвэл, хүмүүс өөрсдийнхөө нэр төр, байр суурийг хөөцөлдөх үед, иймэрхүү зан авир, үйлдлийг Бурханы ажлын хэвийн явцыг муутгаж, саатуулах, Бурханы хүсэл сонгогдсон хүмүүсийн дунд хэвийн гүйцэлдэхэд саад хийхээр Сатантай дээд зэргээр хамтран ажиллаж байгаа явдал гэж тодорхойлж болно. Тэд албаар Бурханыг эсэргүүцэж, Бурхантай санал зөрөлдөж байгаа хэрэг. Хүмүүс байр суурь, нэр төр хөөцөлддөг нь ийм шинж чанартай. Хүмүүс өөрсдийнхөө ашиг сонирхлыг хөөцөлдөхөд оршдог асуудал гэвэл тэдний хөөцөлддөг зорилго нь Сатаны зорилго буюу хорон муу, шударга бус зорилго байдаг. Хүмүүс нэр төр, байр суурь гэх мэт хувийн ашиг сонирхол хөөцөлдөх үедээ өөрийн мэдэлгүй Сатаны гар хөл болж, Сатаны суваг болдог төдийгүй Сатаны биелэл болдог. Тэд чуулганд сөрөг үүрэг гүйцэтгэдэг; чуулганы ажил, чуулганы хэвийн амьдрал, Бурханы сонгосон хүмүүсийн хэвийн эрэл хайгуулд үймүүлж, хохироох нөлөө үзүүлж, сөрөг нөлөөтэй байдаг” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Нэгдүгээр хэсэг)”). Үүнийг уншсаныхаа дараа би айн чичирч байлаа. Бид нэр төр, байр суурь хөөцөлддөг нь хувийн ажил хэргээ явуулж, антихристийн замаар явж байгаа хэрэг гэдгийг Бурхан илчилсэн. Мөн чанартаа энэ нь Сатаны хамсаатан мэт авирлаж, Бурханы гэрийн ажлыг үймүүлж, Бурханы зан чанарт халддаг. Энэ тухай бодох тусам би улам сандарсан. Сайн мэдээний ажил оргилдоо хүрч, улам олон хүн эцсийн өдрүүд дэх Бурханы ажлыг хүлээн авч байхад усалгааны ажлыг хариуцаж байсны хувьд би үнэхээр Бурханы хүслийг бодож, шинээр ирэгсдийг даруйхан дэмжиж, усалж, тэдний үзэл, төөрөгдөлд нь туслах ёстой байсан, ингэснээр тэд хурдхан үнэн замд сууриа тавьж чадах байв. Гэтэл би ажлаа хийхийн оронд нэр төр, байр суурь хөөцөлдөөд, үүрэгтээ хичээл чармайлт гаргаж, төлөөс төлж, шинээр ирэгсдийг яаж сайн услах талаар бодоогүй, өөр хэн нэгнийг оролцуулахыг ч хүсээгүй. Би Бурханы гэрийн ажлыг үймүүлж байсан биш үү? Бусдыг аврах Бурханы авралд бул хар чулуу болж байсан биш үү? Би Сатаны хэрэгсэл байж, эсрэг дүрд тоглож, Бурханы эсрэг антихристийн замаар алхаж байжээ. Би усалгааны ажлыг хариуцаж байсан ч ганцаараа хийж чадаагүй учраас удирдагч Жан эгчийг надад туслуулахаар зохицуулсан нь сайн зүйл байсан бөгөөд мөс чанартай, эрүүл ухаантай ямар ч хүн дэмжлэг үзүүлж, шинэ итгэгчдийг аль болох хурдан услахын тулд хэн нэгэнтэй идэвхтэйгээр хамтран ажиллах байсан. Гэтэл би Бурханы гэрийн ажлыг огт бодоогүй. Нэр төр, байр сууриа хадгалахын тулд Жан эгчийг гадуурхаж, ах эгч нараас хол байлгаж, асуудлаа шийдвэрлэхэд нь тэдэнд туслахаас сэргийлсэн, энэ нь манай усалгааны ажилд ноцтой саад болж, ах эгч нарын амийн оролтыг саатуулсан. Тэр нь үүргээ гүйцэтгэж байсан хэрэг биш, харин илт мууг үйлдэж байсан хэрэг юм. Хэрвээ гэмшихгүй хэвээр байвал Бурхан намайг антихрист гэж илчилж, таягдан хаяна гэдгийг би мэдэж байлаа. Үүнийг ухаарах аймаар байсан бөгөөд би өөрийн бүх үйлдэл, зан авиртаа үнэхээр харамсаж, “Өө Бурхан минь, би нэр төр, байр суурийг хөөцөлдөж, Бурханы гэрийн ажлыг үймүүлжээ. Би бол амьд Сатан, ямар ч хүн чанаргүй гэдгээ харж байна. Миний хийдэг бүхэн Таны эсрэг байдаг. Бурхан минь, би Танд гэмшмээр байна…” гэж залбирсан юм.

Дараа нь би Бурханы үгийн өөр нэг хэсгийг уншлаа: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэд, тэгвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, чадварлаг биш бол ажилд чинь зарим алдаа дутагдал байж болох бөгөөд үр дүн нь төдийлөн сайнгүй байж магад—гэхдээ чи бүх хүчин чармайлтаа зарцуулсан байх болно. Хийж байгаа юм бүхэндээ аминч хүсэл, хүсэл сонирхлоо бүү ханга. Харин чуулганы ажил, Бурханы гэрийн ашиг сонирхлыг байнга бодолцож бай. Хэдий чи үүргээ сайн биелүүлэхгүй байлаа ч зүрх сэтгэл чинь засарсан; дээр нь нэмээд хэрвээ чи үүрэгтээ байгаа асуудлыг шийдвэрлэхийн тулд үнэнийг эрж хайж чадвал үүрэг чинь стандартад нийцэж, чи үнэний бодит байдалд орж чадна. Энэ нь гэрчлэл хийж буй хэрэг юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгийг уншсан нь намайг гэгээрүүлсэн. Үүргээ биелүүлэх үед Бурханы гэрийн ашиг сонирхол эн тэргүүнд байх ёстой, бид байгаа бүхнээ үүрэгтээ зориулах ёстой, нэр төр, байр суурийн төлөө аливааг тооцоолох ёсгүй, харин ах, эгч нартайгаа хамтран ажиллаж, нэгэн зүрх сэтгэлт, санаатай байж, зарчмын дагуу чадлынхаа хэрээр ажиллах ёстой, ингэснээр бид Ариун Сүнсний ажлыг олж авч, үүргээ гүйцэтгэхдээ үр дүнд амархан хүрч чадна. Тиймээс би Жан эгчтэй ярилцахаар очиж, өөрийнхөө илчилсэн завхралын талаар сэтгэлээ уудалж, өөрийнхөө талаар юу мэдэж авснаа ярьсан юм. Нөхөрлөл хийсний дараа би хавьгүй илүү уужирч, усалгааны ажил дээр эгчтэй хамтран ажиллахад бэлэн байлаа.

Төд удалгүй би, цуглаанд дурамжхан явдаг байсан хоёр шинэ итгэгч Жан эгчийн тусламжийг авч, үзлээ шийдвэрлээд, одоо цуглаанд тогтмол оролцож, үүрэг авахыг хүсэж байгааг олж мэдээд, дахиад л бага зэрэг дургүй хүрч, “Би урьд нь тэдний асуудлыг үнэндээ ойлгоогүй байсан ч Жан эгч үүнийг шийдвэрлэжээ. Энэ нь намайг эгчээс дор харагдуулах биш үү?” гэж бодоод, бодол минь буруу байгааг ухаарч, Бурханы хэлсэн зүйлийг санасан: “Ах эгч нарын хамтын ажиллагаа нь нэгнийхээ сул талыг нөгөөгийнхөө давуу талаар нөхөх үйл явц юм. Бусдын сул талыг нөхөхөд чи давуу талаа ашиглаж, бусад нь чиний дутагдалтай талыг нөхөхөд өөрсдийн давуу талыг ашигладаг. Нэг хүний сул талыг бусдын давуу талаар нөхөж, эв найртай хамтран ажиллах гэж үүнийг хэлдэг. Эв найртай хамтран ажиллаж байхдаа л хүмүүс Бурханы өмнө ерөөгдөж чаддаг бөгөөд ийм туршлага их байх тусам улам их бодит байдалтай болж, явах тусам нь зам нь илүү тод гэрэлтэж, мөн тэд хэзээ хэзээнийхээсээ илүү амирлангуй болдог” (Эцсийн өдрүүдийн Христийн яриа номын “Эв эетэй уялдаа холбоо”). Жан эгч үнэнийг нөхөрлөж, асуудал шийдвэрлэхдээ надаас илүү сайн учраас би эгчээс сурах хэрэгтэй байлаа. Тэгээд би эгчээс яаж нөхөрлөж, шинээр ирэгсдийн асуудлыг шийдвэрлэсэн тухай асуухад эгч надтай нөхөрлөж, тэдний асуудлыг яаж зохицуулснаа надад ойлгуулсан юм. Эгчтэй хамт ажиллах үнэхээр сайхан юм, эгч миний дутагдлыг нөхөж чадна, энэ бол Бурханы нигүүлсэл гэж надад санагдсан. Дараа нь, зарим ах, эгч үүргээ гүйцэтгэхдээ идэвхгүй байгааг анзаарах үедээ би тэдний сөрөг байдлын уг үндэс юу болох, үүнийг шийдвэрлэхийн тулд ямар үнэнийг нөхөрлөх ёстойг хэлэлцэхээр Жан эгчтэй уулзаж, тэдэнтэй нөхөрлөх Бурханы холбогдох үгийг хурдхан оллоо. Энэ нөхөрлөлийн дараа тэд үүрэгтээ илүү идэвхтэй болж, зарим нь шинэ итгэгчдийг усалж, зарим нь сайн мэдээ түгээж, аажмаар илүү олон хүн чуулганд үүрэг гүйцэтгэх болсон юм. Жаахан дэмжлэг, усалгааны ачаар шинээр ирсэн илүү олон хүн үнэн замд суурьтай болж, ихэнх нь тогтмол цугларч, үүрэг гүйцэтгэж байв. Дараа нь, үүрэгт минь асуудал тулгарах үед би Жан эгчтэй тэр дор нь хэлэлцэх болж, ах, эгч нар үүргээ гүйцэтгэхдээ асуудалтай байгааг харах үедээ Жан эгч тэдний талаар надад даруйхан хэлснээр хэрэг явдалд хяналт тавьж чаддаг болсон юм. Бид нэгэн зүрх сэтгэл, нэгэн санаагаар хамтран ажиллаж, би хавьгүй илүү амар амгаланг мэдэрсэн.

Нэр төр, байр суурь хөөцөлдөх нь антихристийн замаар алхаж, Сатаны хамсаатан мэт ажиллаж, чуулганы ажлыг үймүүлж буй хэрэг гэдгийг энэ туршлага надад харуулсан. Бурханы үгийн шүүлт, илчлэл байгаагүй бол би харуулж байсан завхралаа, антихрист зан чанараа хэзээ ч мэдэхгүй, хэзээ ч байр суурийн төлөөх хүслээ хаяхгүй, Жан эгчтэй хамтран ажиллахгүй байв. Би Бурханы авралд маш их талархаж байна!


29. Шүүлт бол Бурханы хайр

Сиен, Америкийн

Бурханы үгэнд ингэж хэлсэн байдаг: “Эцэстээ хүн Бурханы өмнө ямар гэрчлэл хийдэг вэ? Бурхан бол зөвт Бурхан, Түүний зан чанар бол зөвт байдал, уур хилэн, гэсгээлт, шүүлт юм гэдгийг хүн гэрчилдэг; хүн Бурханы зөвт зан чанарыг гэрчилдэг. Хүнийг төгс болгохын тулд Бурхан шүүлтээ хэрэглэдэг, Тэр хүнийг хайрлаж, аварсан—гэхдээ Түүний хайр хэр ихийг агуулдаг вэ? Тэнд шүүлт, сүр жавхлан, уур хилэн, хараал бий. Урьд нь Бурхан хүнийг хараасан хэдий ч ёроолгүй нүхэнд бүрмөсөн хаяагүй, харин хүний итгэлийг цэвэршүүлэхийн тулд тэр аргыг ашигласан; хүнийг Тэр үхүүлээгүй, харин хүнийг төгс болгохын төлөө үйлдсэн юм. Махан биеийн мөн чанар Сатаных байдаг—Бурхан үүнийг яг зөв хэлсэн—гэхдээ Бурханы гүйцэтгэсэн баримт хэлсэн үгийнх нь дагуу гүйцэлддэггүй. Тэр Өөрийгөө хайрлуулах гэж, мөн махан биеийн мөн чанарыг мэдүүлэх гэж чамайг хараадаг; чамайг сэрээж, чамд буй дутагдлыг ухааруулж, хүний туйлын үнэ цэнгүй байдлыг мэдүүлэх гэсэндээ Тэр чамайг гэсгээдэг. Тиймээс Бурханы хараал, Түүний шүүлт, Түүний сүр жавхлан, уур хилэн—бүгд хүнийг төгс болгохын төлөө байдаг билээ. Өнөөдөр Бурханы хийдэг бүхэн, мөн та нарын дотор Түүний ил болгодог зөвт зан чанар—энэ бүхэн нь хүнийг төгс болгохын төлөө байдаг. Энэ нь Бурханы хайр юм” (Хургыг дагаж шинэ дуу дуулъя номын “Бурханы шүүлт бол хайр”). Хүмүүс Бурханы хайрыг дурдах үед би Бурханы өршөөл, энэрэл, нигүүлсэл, ерөөлийн талаар боддог байлаа. Бурханы шүүлт, гэсгээлтийн хайрыг үнэхээр ойлгодоггүй байсан боловч өөрийн биеэр туулсныхаа дараа ямар чухал болохыг нь харж, Бурханы үг бол үнэн, бүгд маш бодитой болохыг олж харсан юм. Шүүлт бол үнэхээр хүн төрөлхтнийг гэх Бурханы хайр, хамгийн дээд аврал.

Би усалгааны багийг хариуцдаг байсан, тэгээд өнгөрсөн оны 9 сард бодитой ажил хийгээгүй гээд халагдсан юм. Чуулганы удирдагч миний ажлыг Ван эгчид хариуцуулахаар зохицуулснаас би үгээр хэлэхийн аргагүй мэдрэмжтэй хоцров. Урьд нь би Ван эгчийн ажлыг хянаж байсан, одоо эгч минийхийг хянах болох нь. Энэ нь намайг чадваргүй харагдуулах биш үү? Би усалгааны багийг хариуцаж байснаа жирийн гишүүн болчихлоо. Намайг мэддэг ах эгч нар үүнийг олж мэдвэл ичгүүртэй хэрэг болох бус уу? Би үүргээ сайн гүйцэтгээгүйдээ үнэхээр харамсаж байлаа. Дараа нь манай ажлын тухай багийн хэлэлцүүлэг дээр хүн болгон хэсэг хугацаанд дуугүй байв, цаг явж байгааг хараад би, усалгааны ажлыг хариуцахаа больсон ч гэсэн бага зэрэг туршлагатай учраас илүү ихийг хариуцаж авч, бодлоо илэрхийлэх хэрэгтэй, тэгвэл намайг чухал үүрэг гүйцэтгэсээр байгааг бүх хүн харж, хүн болгон намайг хүндэлж магад гэж бодсон юм. Тиймээс санаа, бодлоо идэвхтэйгээр нэмэрлэж эхэлсэн, хэдэн хэлэлцүүлгийн дараа хүмүүс ерөнхийдөө надтай санал нийлэв. Бараг хэлэлцүүлэг болгон дээр миний санаагаар явсан учраас энэ багт миний чадвар үнэхээр онцгойрч байх шиг, надад зааварлагчийн үүрэг байхгүй ч гэсэн, тиймэрхүү ажлыг зохицуулж чадах юм шиг санагдаж, бусад хүн намайг хүндэлнэ, тэгээд нэг л өдөр дахиад дэвшиж магад гэж бодсон юм. Үүний дараа би улам идэвхтэйгээр ажиллаж, цуглаан бүрийн өмнө хүн болгоны байдлын талаар асууж, Бурханы холбогдох үгийг олдог боллоо. Ингэх нь маш их цаг, эрч хүч шаардаж байсан боловч сайн ажиллах нь чадвартайг минь батлах учраас ийм төлөөс төлөх тун хэрэгтэй гэж бодсон юм.

Тэр үеэр ажилд маань зарим нэг асуудал байгааг би олж илрүүлж, бусад хүн миний гаргасан шийдэл, зөвлөмжтэй ихэвчлэн санал нийллээ. Намайг ямар шаргуу ажиллаж байгааг хүн болгон харж байгаа болохоор удирдагч манай ажлыг шалгаж, ямар байгааг минь хараад намайг дэвшүүлж магадгүй гэж санагдаж байв. Гэвч хэсэг хугацаа өнгөрч, удирдагч намайг дэвшүүлэх санаагүй байх шиг байлаа. Улам олон хүн чуулганд нэгдэж байсан учраас илүү олон хүн албан тушаалд очих хэрэгтэй байгааг би анзаарсан ч намайг дэвшүүлэх бодолгүй байх шиг санагдаж, сэтгэлээр унах мэдрэмж надад төрж эхэлсэн юм. Би зарим нэг өөрчлөлт гаргаж, үүргээ тун сайн гүйцэтгэж байгаа гэж надад санагдаж байсан. Чуулганд тусламж маш их дутагдаж байхад яагаад надад дахин нэг боломж өгөхгүй байна вэ? Нэг удаа халагдсаны дараа удирдагч болох өөр боломж надад хэзээ ч олдохгүй гэж үү? Үүнийг би огт ойлгохгүй байв. Шаргуу ажилласны минь үр дүн яагаад гарахгүй байгааг, надад юу дутаад байгааг мэдэхгүй байлаа. Дараа нь би хангалттай шаргуу, хангалттай сайн ажиллахгүй байх шиг байна, эсвэл хангалттай амжилт гаргахгүй байх шиг байна гэж бодоод, үргэлжлүүлэн шаргуу ажиллаж, үүрэгтээ амжилт гаргахад төдийгүй бас амийн оролт, үнэнийг эрэлхийлэхэд анхаарах хэрэгтэй, тэгвэл бусад хүн ахиц дэвшлийг минь харж чадна, тэр үед Бурхан намайг өршөөж, надад боломж олгоно гэж бодсон юм. Зүй ёсоор “эрэлхийлбэл” нэг л өдөр өөрчлөлт гарна, дэвшихгүй байсан ч багтаа онцгойрч, бусад ах эгчийн бишрэлийг хүртэж чадна гэж бодсон учраас багийнхаа усалгааны ажилд өөрийгөө зориулж, шинээр ирэгсдэд асуудал гарах үед сайтар тунгаан бодоод, нөхөрлөх Бурханы үгийг олж, ямар нэг зүйл ойлгохгүй байх үедээ чин сэтгэлээсээ залбирч, эрж хайж байв. Хэсэг хугацааны дараа шинээр ирэгсдийг услахдаа улам их амжилт гаргалаа. Дараа нь нэг цуглаан дээр багийн удирдагч намайг үүрэгтээ ачаа үүрсэн, шинэ итгэгчдийн асуудлыг шийдвэрлэхдээ сайн байсан гэхэд нь өөртөө маш их сэтгэл ханаж, хүн болгон хэр сайн ажиллаж байгааг минь харж эхэлнэ, гүйцэтгэлээ улам сайжруулж чадвал хүн болгоны бишрэлийг хүртэж чадна, тэгвэл дэвших боломж гарна гэж бодсон юм. Дараа нь би үүнд үнэхээр бүх хүчээ зориулсан. Өөрийнхөө хариуцлагаас гадна бас багийн бусад ажлыг чадахынхаа хэрээр хариуцаж авч асуудал олж илрүүлэх үедээ зааварлагчид санал хүсэлт, туслалцаа үзүүлж, үнэнийг эрж хайхаас хойш суулгүй, харин ч зав л гарвал Бурханы үгийг уншиж, Бурханы өмнө очиж залбиран, тавгүйрхэх болгондоо эрж хайж, цуглаан дээр нөхөрлөлд идэвхтэй оролцож байлаа.

Гэвч нэлээд хэсэг хугацаанд шаргуу ажилласны дараа ч гэсэн дэвшихгүй л байв. Хэчнээн шаргуу ажиллаж, хэчнээн сайн байлаа ч гэсэн, Бурхан намайг хэзээ ч шагнахгүй, удирдагч намайг хэзээ ч дэвшүүлэхгүй юм чинь энэ бүхэн ямар хэрэгтэй юм бэ? гэж санагдаад, дараа нь маш их хүчин чармайлт гаргахаа больж, шинэ итгэгчид тогтмол цуглаж чадахгүй байгааг хараад нарийвчлан асууж шалгааж, дэмжлэг үзүүлэлгүйгээр ердөө л тоомжиргүйхэн асуудаг байв. Заримдаа Ван эгч надаар ах эгч нарын тодорхой байр байдалд зориулсан Бурханы үг олуулах үед энэ миний ажил биш, би хэчнээн сайн байлаа гээд хэн ч анзаарахгүй учраас шалтаг хэлээд аргалж өнгөрөөмөөр санагдаж байв. Миний өөрийн байдал дордож эхлэн, залбирахдаа юу хэлэхээ мэдэхгүй, Бурханы үгийг унших нь гэгээрэлтэй санагдахгүй, заримдаа нойр хүрч, сүнсээрээ жинхэнэ харанхуйг мэдэрч, Ариун Сүнсний ажлыг мэдэрч чадахаа больсон юм. Тун удалгүй намайг усалгааны багийн дорд гишүүн хэвээр байхад бусад ах эгч дэвшиж байгааг хараад бүр ч урам хугарсан. Надтай л адилхан итгэгчид чуулганы удирдагч, багийн удирдагч болж, бусдаар бишрүүлж байхад би огт дэвшээгүй. Энэ нь би итгэгчийн хувьд, үүрэгтээ бүтэлгүйтсэн гэсэн үг үү? Би маш шаргуу ажилласан боловч нөгөө л хуучин байрандаа гацаад, дэвших найдваргүй болсон юм шиг санагдаж, юунд ч чармайлт гаргаж чадахааргүй тийм сөрөг болсон юм.

Тухайн үед би яагаад ингэж сэтгэлээр унав, яагаад зөвхөн байр суурийн төлөө амьдрав? Ийм олон жил итгэхдээ байр суурийн хойноос л явсан гэж үү? гэж гайхширсан юм. Эргэцүүлэн бодоод ямар өрөвдөлтэй байснаа ухаарсан. Хүн байж би яагаад тэгж их байр суурийн хэнээрхэлд автав? Би өөрийгөө үнэхээр үзэн ядаж, Бурханы өмнө өвдөг сөгдөн залбирч, “Бурхан минь, итгэлдээ үнэнийг илэрхийлж, Таны хайрыг хариулж, бүтээгдсэн зүйлийн үүргийг гүйцэтгэхийг хүсэж байна. Яагаад байр суурь намайг ингэж их эзэмдэв? Би ийм байдалд амьдрахыг хүсэхгүй байгаа боловч яаж ч чадахгүй байна. Байр суурийг хүсэх хүсэл минь намайг гартаа оруулжээ. Бурхан минь, намайг гэгээрүүлж, авраач, тэгвэл би асуудлаа ойлгож, шийдвэрлэж чадна” гэж хэллээ. Залбирсны дараа Бурханы үгийн энэ хэсгийг уншсан юм. “Антихристэд антихристийн зан чанар, мөн чанар байдаг, энэ бол тэднийг жирийн хүнээс ялгадаг зүйл юм. Өнгөн дээрээ, халагдсаныхаа дараа дуртайяа захирагдаж, энэхүү бодит байдлыг хүлээн авч чаддаг мэт харагдаж магад боловч тэдний хэзээ ч өөрчилдөггүй нэг зүйл байдаг: Үүргийг хаана гүйцэтгэж байгаа, ямар бүлэг хүнтэй харилцдаг байх нь хамаагүй, тэд олноос онцгойрч, бусдаар хүндлүүлж, бишрүүлэхийг хүсдэг; чуулганы удирдагч, багийн удирдагч гэх мэт албан ёсны албан тушаал, цол хэргэмгүй байлаа ч гэсэн зиндаа, байр сууриараа бусдаас хавьгүй өндөрт байхыг хүсдэг. Тэд ажлыг хийж чадах эсэх, ямар хүн чанар, амийн туршлагатай байх нь хамаагүй, өөрсдийгөө өргөх боломж олж, хүмүүсийн сэтгэлийг худалдаж авч, бусдын сэтгэлийг татаж, хуурч аргандаа оруулан, тэднээр бишрүүлэхийн тулд элдэв янзын арга бодож олж, асар их хүчин чармайлт гаргана. Бишрэх зүйл тэдэнд юу байна? ‘Туранхай тэмээ ч адуунаас том’ гэгчээр халагдсан ч гэсэн тахианы дээгүүр нисэж буй бүргэд хэвээр үлддэг. Энэ бол антихристийн биеэ тоосон, өөрийгөө зөвтгөдөг байдал, онцгойрох хүсэл биш гэж үү? Тэд байр суурьгүй, жирийн итгэгч, ердийн л нэг хүн байхтай эвлэрч чаддаггүй. Зүгээр л ул суурьтайгаар үүргээ гүйцэтгэж, байрандаа байж, үүргээ сайн гүйцэтгэж, өөрийгөө зориулж, чадах бүхнээ хийж чаддаггүй. Эдгээр зүйл тэднийг огт сэтгэл хангалуун болгодоггүй. Тэд ямар санаархалтай байдаг вэ? Бишрүүлж, хүндлүүлж, эрх мэдэлтэй байх. Тиймээс нэртэй нь холбогдсон тодорхой нэг цол хэргэм байхгүй байсан ч гэсэн антихристүүд өөрсдийнхөө төлөө мэрийж, өөрсдийнхөө төлөө санасан бодсоноо хэлж, өөрсдийгөө зөвтгөн, дүр эсгэж, юу хийж чадахаа харуулахын тулд чадах бүхнээ хийх бөгөөд анзаарагдахгүй байх вий гэхээс үхтлээ айдаг. Тэд улам илүү танигдаж, нэр хүндээ өсгөх боломж болгоныг шүүрэн авч, илүү олон хүнд авьяас чадвар, давуу талаа, бусдаас илүү гэдгээ харуулах болно. Антихрист хийдэг юм болгондоо сайрхаж, өөрийгөө магтахын тулд, мөн удирдагч байхаа больж, байр суурьгүй болсон ч гэсэн жирийн хүмүүсээс илүү гэж хүн болгонд бодуулахын тулд ямар ч төлөөс төлөхөд бэлэн байдаг. Ийм маягаар антихрист зорилгодоо хүрсэн байдаг. Тэд ердийн хүн, жирийн хүн байхыг хүсдэггүй; эрх мэдэл, нэр хүндийг, өргөмжлөгдөхийг хүсдэг” (Антихристүүдийг илчлэх нь номын “Байр суурь юм уу ерөөл хүртэх найдвар үгүй үед тэд ухрахыг хүсдэг”). Бурханы үг үнэхээр орой руу минь орсон юм. Бурхан яг тэнд байж, намайг ил болгож байх шиг санагдлаа. Антихрист шиг хүмүүс юу ч хийлээ гэсэн, нэр төр, байр суурь, эрх мэдэлтэй байж, бусдаар бишрүүлэхийг хүсдэг гэж Бурхан хэлсэн. Тэр жолоогүй санаархлаа биелүүлэхийн тулд антихристүүд анзаарагдаж, өөрийгөө өргөмжилж, хүмүүсийн сэтгэлийг татахад ямар ч төлөөс төлнө. Миний эрэл хайгуул антихристийнхтэй яг адилхан байгааг би харж чадсан. Би итгэлдээ байр суурьтай, удирдагч, зааварлагч байхыг хүссэн. Бүлэг дотроо давамгайлж, бусдаар бишрүүлж, дэмжүүлэхийг хүссэн. Халагдсаныхаа дараа зааварлагч болох хүслээ би шийдвэрлээгүй. Ажлын хэлэлцүүлэгт идэвхтэй оролцож, саналаа хэлж, асуудал олж илрүүлэнгүүтээ удирдагчдад мэдэгддэг байсан, ингэснээр асуудлыг олж чаддаг төдийгүй шийдэл гаргаж чаддаг, ухаалаг гэдгийг минь тэд мэдээд, би дэвших магадлалтай болох байсан. Би үүрэгтээ шаргуу ажилласан, ингэснээр бусад ах эгч бодитой ажил хийж чадна гэдгийг минь харж, ах эгч нарын сайшаалыг хүртмэгцээ би дэвших боломжтой болох байсан. Миний үндсэн хариуцлага биш байсан ч гэсэн би ажилд идэвхтэй байж, маш их цаг хугацаа, эрч хүчээ зарцуулахад бэлэн байв. Үнэнийг эрэлхийлэхдээ ч хойш суугаагүй. Энэ нь бүх хүнд, ямар их ачаа үүрч байгааг, хүнд ачаа үүрсэн ч үнэнийг эрэлхийлж чадна гэдгийг минь харуулж, тэд намайг сайшаах байсан. Би өөрийгөө баталж, гайхуулж, хүмүүсийн сэтгэлийг татах боломж болгоныг хайж байв. Энэ нь Бурханы илчилсэн антихрист зан авир биш гэж үү?

Би антихристийн завхарсан мөн чанарыг нэгд нэггүй дүрсэлсэн Бурханы үгийн өөр нэг хэсгийг уншсан юм. Төгс Хүчит Бурхан ингэж хэлсэн байдаг: “Антихристийн хийдэг юм бүхний цаад зорилго, сэдэл нь байр суурь, нэр төр гэсэн хоёр зүйлийг тойрон эргэлдэж байдаг. Гаднаа ярьж, үйлдэж, авирлаж байгаа байдал, сэтгэлгээ, үзэл бодол, эрж хайж байгаа байдлын аль нь ч бай, бүх зүйл нэр төр, байр суурийг нь тойрон эргэлдэж байдаг. Антихристийн хувьд нэр төр, байр сууринд нь халдаж, сэвтүүлэх нь амийг нь авах гэж оролдохоос илүү ноцтой хэрэг явдал юм. Тэд хэчнээн олон номлол сонсож, хэчнээн олон Бурханы үг уншлаа гээд, хэзээ ч үнэнийг хэрэгжүүлээгүйдээ, антихристийн замаар явж байгаадаа, антихристийн уг чанар, мөн чанартай байгаадаа ч гуниглаж, харамсдаггүй. Харин ч байр суурь олж авч, нэр төрөө өсгөх арга замын талаар үргэлж тархиа гашилгаж байдаг. Иймэрхүү хүн юм бүхнийг Бурханы өмнө биш, бусдын өмнө хийдэг гэж хэлж болно. Би яагаад ингэж хэлдэг вэ? Яагаад гэвэл, ийм хүмүүс байр сууринд маш их дуртай болохоор өөрийн амь, амьдралын зорилго, зүг чиг гэж үздэг. Түүнчлэн байр сууринд маш их дуртай болохоор үнэний оршин тогтнолд хэзээ ч итгэдэггүй. Ийм хүмүүс иймэрхүү мөн чанар, уг чанартай учраас Бурханы оршин тогтнолд огтхон ч итгэдэггүй гэсэн үг юм. Тиймээс тэд яаж ч тооцоолж, хүмүүсийг, Бурханыг мэхлэхийн тулд яаж ч хуурамч дүр эсгэхээр оролдлоо ч гэсэн зүрх сэтгэлийнхээ гүнд сэтгэл түгших нь байтугай буруутайгаа мэдэрч, ухамсарладаггүй. Тиймээс байнга, ичгүүргүйгээр байр суурь, нэр төрөөр хөөцөлдөх явцдаа Бурханы хийдэг юм бүхнээс бас татгалзаж ирсэн. Зүрх сэтгэлийнхээ гүнд, дотоод ухамсартаа тэд тодорхой нэг ойлголттой байдаг. Тэд ‘Хүний байр суурь, өөр бусад бүх зүйл өөрийнх нь мэрийлтээс хамаардаг. Хүмүүсийн дунд хөлөө олж, үнэмлэхүй эрх мэдэл, хамгийн өндөр байр суурийг олж авч байж л хүний амьдрал үнэ цэнтэй болж чадна; тэр үед л хүн шиг амьдарч чадна. Эсрэгээрээ, Бурханы үгэнд хэлснээр, бүх зүйлд Бурханы дээд эрх, зохицуулалтад захирагдаж, бүтээлийн байранд сайн дураараа зогсож, хэвийн хүн шиг амьдарч, хэнд ч хүндлүүлэхгүй амьдрах нь хулчгар хэрэг. Хүн байр суурь, нэр төр, аз жаргалаа тэмцэж олох ёстой; эерэг, идэвхтэй хандлагаар эдгээрийн төлөө тэмцэж, шүүрч авах ёстой. Өөр хэн ч үүнийг чамд өгөхгүй—идэвхгүйгээр хүлээх нь ямар ч хэрэггүй’ гэж боддог… Эрж хайхдаа, мэдлэгийнхээ цар хүрээнд тэд, байр суурьтай хүмүүс л жинхэнэ бүтээл, байр суурьтай байна гэдэг нь бүхнийг олж авч чаддаг байна гэсэн үг бөгөөд хүнийг хүний төрхтэй амьдруулдаг гэж боддог. Антихристүүд байр суурийг юу гэж хардаг вэ? Тэд үүнийг үнэн гэж хардаг; хэвийн хүмүүсийн эрэлхийлэх ёстой хамгийн өндөр дээд зорилго гэж үздэг. Гэхдээ энэ нь асуудал биш гэж үү? Үнэнийг, Бурханд дуулгавартай байхыг, үнэнч шударга байдлыг эрж хайх нь утга учиргүй үйл явц—эдгээрийг Бурханд харуулах гэж хийсэн болохоос биеэ авч явах стандарт биш гэж тэд боддог. Энэ ойлголт нь утгагүй, хөгийн юм. Үнэнийг хайрладаггүй утгагүй хүмүүс л ийм хөгийн санаа гаргаж чадна” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Бурханы үгийн энэ хэсгийг уншихад надад үнэхээр шаналгаатай байсан. Зүрх сэтгэлдээ нууж байсан бүхнийг минь Бурхан ил болгосон юм шиг санагдаж, нуугдах газаргүй болсон мэт санагдлаа. Би өөрийгөө эргэцүүлж эхлэв, эргэцүүлэх тусам бодол минь яг л антихристийнх шиг байгааг улам мэдэрсэн. Бүх үг, үйлдэл минь байр сууринд төвлөрч, хийсэн юм бүхэн минь бишрүүлэхийн төлөө байв. Байр суурь надад юунаас ч илүү чухал байлаа. Итгэлтэй болохоос өмнө би үргэлж олноос онцгойрохыг хүсэж, бусдын дэмжлэг, сайшаалыг хүртэх дуртай байлаа. Итгэлтэй болсныхоо дараа хүндлүүлж, чуулганд чухал үүрэгтэй байхын тулд удирдагчийн албан тушаалын хойноос явсаар байсан. Зааварлагчийн албан тушаалаа алдсаныхаа дараа үүрэгтээ хүчин чармайлт гаргаж, чухал үүргийг дахин олж авахаар шаргуу ажилласан. Жаахан шаргуу ажиллаад үүнийг авахгүй болохоороо урам минь хугарч, маш ихийг зарлагадаж, сайн ажиллаад хэн ч анзаарахгүй болохоор нь үүргээ сонирхохоо больсон. Ямар ч байр суурь олж аваагүй болохоор үүргээ сайн гүйцэтгэх урам зоригоо алдаж, бүр Бурханыг буруу ойлгож, буруутгаж, Түүнд учирлаж, эсэргүүцэн, нэр төр, байр суурийн бодолд автаж, бүтээгдсэн зүйлд байх ёстой мөс чанар, эрүүл ухаанаа алдсан. Би бодитой ажил хийхгүй байсан учраас халагдсан боловч өнгөрсөн алдаандаа харамсаагүй, Бурханд өгөх ёстой өрөө цайруулахын тулд яаж гэмшиж, үүргээ яаж сайн гүйцэтгэх тухайгаа бодоогүй. Үүрэг гүйцэтгэх боломжийг ердөө л гайхуулж, бүх зүрх сэтгэлээрээ байр суурийн хойноос хөөцөлдөхөд ашигласан. Багийн жирийн гишүүн байгаадаа сэтгэл ханахгүй, харин ч яг л антихрист шиг ёрын муу, ичгүүргүй, огт бодлогогүй байж. Бурханы энэ үг надад үнэхээр тусалсан: “Үнэнийг, Бурханд дуулгавартай байхыг, үнэнч шударга байдлыг эрж хайх нь утга учиргүй үйл явц—эдгээрийг Бурханд харуулах гэж хийсэн болохоос биеэ авч явах стандарт биш гэж тэд боддог” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Энэ үнэхээр намайг алгадаад авах шиг санагдсан. Үнэнийг эрэлхийлж, хэрэгжүүлэх нь эерэг зүйл, энэ бол хүмүүс бидний үүрэг. Бид амьдралдаа үнэнийг эрэлхийлж, Бурханы үгээр амьдрах хэрэгтэй. Гэтэл, би үнэнийг эрэлхийлж, хэрэгжүүлэхийг байр суурь наймаацах хэрэгсэл болгож ашиглаж байж. Би үүнийг албан тушаалаар солихыг хүссэн. Ингэх нь үнэнийг тоглоом шиг, уландаа гишгэх зүйл шиг үзэж байгаа хэрэг бус уу? Үүрэгтээ ийм олиггүй сэдэлтэй байвал Бурханы сайшаалыг хэзээ ч хүртэж чадахгүй. Аливааг харах үзэл бодол минь ямар утгагүй байсныг Бурханы үг надад харуулсан. Байр суурь, эрх мэдэлтэй, хүндлүүлж, бишрүүлдэг, алдартай байвал л миний амьдрал үнэ цэнтэй байж чадна гэж бодож байж. Итгэгчийн хувьд байр суурьгүй, жирийн дагагч байх нь амьдрах хөөрхийлөлтэй арга зам, бүтэлгүйтэл гэх нь ямар солиотой үзэл бодол вэ! Энэ бол цэвэр сатанлаг логик. Бурхан биднээс шаардлага хангасан бүтээгдсэн зүйл байж, байраа хадгалж, Бурханы дүрэм, зохицуулалтыг дуулгавартай дагаж, бүтээгдсэн зүйлийн үүрэг хариуцлагыг хэрэгжүүлэхийг шаарддаг. Гэтэл би Бүтээгчийн бидэнд зориулан тогтоосон сайн хүн байх зарчмаас нүүр буруулж, байрандаа үлдэхийг хүсээгүй, харин чухал ажил хийдэг агуу хүн байж, өндөр дээд албан тушаалтай болж, илүү их бишрүүлэхийг хүссэн. Энэ бол сатанлаг зан чанар. Би усалгааны ажлыг нэлээд сайн мэддэг байсан учраас хэлэлцүүлэг дээрээ зарим нэг санал, зөвлөгөө өгч чадсан. Ингэх нь тун хэвийн зүйл, үүргийн минь нэг хэсэг байв. Гэтэл тэрийгээ ашиглан гайхуулах, дэвших гэсэн солиотой хүсэл надад байж. Хүссэн зүйлээ авахгүй болохоороо сэтгэл гонсойж, Бурхан шаргуу ажиллаж байгааг минь харж чадахгүй байна гэж санагдаад, байр суурь олж аваагүй болохоор итгэлдээ бүтэлгүйтлээ гэж бодож, үүргээ сонирхохоо больсон. Би өөрийн санаархлыг Бурханд үнэнч байхтай андуурч байж. Тэрхүү үнэнч байдал гэгч нь маш их хольцтой, хуурамч, наймааны шинжтэй байж. Тэгэх нь яаж үнэнийг хэрэгжүүлж, үүргээ гүйцэтгэж байгаа хэрэг байх билээ? Тэр бол Бурханыг ашиглаж, хуурахаар оролдож, Бурханы эсрэг антихристийн зам дээр байгаа хэрэг. Бурхан зүрх сэтгэл, оюун санааг минь шалгадаг, зөвт, ариун юм. Би бодлогогүйгээр буруу замаар явж байж. Би Ариун Сүнсний ажлыг яаж олж авч чадах юм бэ? Байдал минь дордож, би харанхуйд байлаа. Энэ нь Бурхан намайг гэсгээж, чөдөрлөж байгаа хэрэг байв. Тэр үед би нэр төр, байр суурь хөөцөлдөх нь үнэндээ ямар аймаар болохыг харсан юм. Би өөрийгөө мэдэхгүй, бодитой ажил хийж чадах эсэхээ мэдэхгүй, өндөр албан тушаалын хойноос л хөөцөлдөж байв. Би хэвийн эрүүл ухаанаа алдаж, өөрийгөө мэдэхээ байтлаа Сатаны завхралд маш их өртөж, байр сууриа үнэхээр мэдэхээ больсон байв. Тийм ч учраас бүдчиж, шаналан тэмцэж, завхрал минь надаар даажигнаж, надад хор хүргэж байлаа. Сатан нэр төр, байр суурийн хойноос хөөцөлдөж байгаагаар маань дамжуулан биднийг завхруулж, хорлодог. Энэ бол явах сайн зам биш, байр суурийг олж авлаа ч гэсэн үнэнийг эрэлхийлэхгүй бол эцэст нь бид баараггүй таягдан хаягдана. Бид аврагдахын тулд үнэнийг эрэлхийлж, бүтээгдсэн зүйлийн үүргийг гүйцэтгэх ёстой. Тэгтэл Бурханы үгийн нэг хэсэг надад бодогдсон юм: “Алдар нэр, ашиг хонжоо нь хүнийг хүлэхдээ Сатаны ашигладаг аварга том гав дөнгө юм гэдгийг та нар нэг л өдөр аажмаар ухаарна. Тэр өдөр ирэхэд чи Сатаны хяналтыг нэгд нэггүй эсэргүүцэж, чамайг хүлэхдээ Сатаны ашигладаг гав дөнгийг нэгд нэггүй эсэргүүцнэ. Сатаны чамд суулгасан бүхнийг хаяхыг хүсэх өдөр ирэх үед чи Сатанаас бүрмөсөн салж, Сатаны чамд авчирсан бүхнийг үнэхээр үзэн ядна. Тэр үед л хүн төрөлхтөн Бурханыг гэх жинхэнэ хайр, хүсэл тэмүүлэлтэй болно” (Үг нь махбодоор илэрсэн номын “Цор ганц Бурхан Өөрөө VI”). Энэ нь маш үнэн гэдгийг би мэдэрч, миний бүх зовлон шаналал Сатанаас болсныг харсан юм. Би байр суурийн хойноос зогсолтгүй хөөцөлдөж, Сатан надаар даажигнаж, тарчлааж байв. Би Ариун Сүнсний удирдамжийг алдаж, харанхуйд амьдарч, миний тэр хүсэл намайг үнэхээр сүйрүүлж байсан. Би ямар зөрүүд, гөжүүд байснаа үзэн ядаж байлаа. Тэр бүх хугацаанд антихристийн замаар, Бурханы эсрэг явж байж. Намайг шийтгэж, таягдан хаявал зохино. Гэвч Бурхан аврагдах боломжийг минь булааж аваагүй. Бурхан тэвчээртэйгээр үгээрээ намайг усалж, хангасаар, үүрэгтэй байх боломж олгож, ингэснээр би эрэл хайгуулынхаа асуудлыг олж хараад, буцаж ирж чадах байсан. Гэхдээ би үүнийг ойлгоогүй. Би сөрөг байж, Бурханыг буруутгаж, маш бодлогогүй байсан. Үүнийг ухаараад би гэмшлээр дүүрч, ингэж залбирсан, “Бурхан минь, өөрийгөө мэдэх боломж олгосон шүүлт, гэсгээлтэд тань талархъя. Би нэр төр, байр суурийн хойноос хөөцөлдөхийг хүсэхгүй, харин завхралаа шийдвэрлэхээр үнэнийг эрж хайн, чин сэтгэлээсээ гэмшихийг хүсэж байна.”

Би Бурханы үгийн өөр нэг хэсгийг, “Үүргээ зохистой биелүүлэхэд эв найртай хамтын ажиллагаа шаардлагатай”-гийн сүүлийн хэсгийг уншлаа. “Бурхан хүмүүсээс тодорхой тооны ажил үүргийг гүйцэлдүүлэх юм уу ямар нэг агуу үйл хэрэг биелүүлэх чадвартай байхыг шаарддаггүй, тэд ямар нэг агуу үйл хэргийг анхлан санаачлах нь ч Түүнд хэрэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, харснаа сэтгэлдээ сана, дараа нь цаг нь болоход Бурханы хэлснээр хэрэгжүүл, тэгснээр Бурханы үг чиний амьдран харуулдаг зүйл болж, чиний амь болно. Тийнхүү Бурхан сэтгэл хангалуун болно. Чи үргэлж агуу байдал, цол гуншин, нэр хүнд хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, харахыг хүсдэггүй. Агуу байдал, цол гуншин, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Чи өөрийгөө эргэцүүлж, гэмшихгүй бол Бурхан чамайг үзэн ядаж, хаяна. Бурханы жигшлийг төрүүлэх нэгэн бүү бай; Бурханы хайрладаг хүн бай. Тэгвэл Бурханд хайранд яаж хүрч болох вэ? Бодитой байдлаар үнэнийг хүлээн авч, бүтээгдсэн зүйлийн байр сууринд зогсож, үнэнч шударга хүн байх, үүргээ биелүүлэхийн тулд Бурханы үгэнд баттай найдаж, жинхэнэ хүний төрхийг амьдран харуулснаар. Ингэх нь хангалттай. Амбицтай бүү бай, битгий хоосон мөрөөд, алдар нэр, ашиг хонжоо, байр сууриар бүү хөөцөлд, эсвэл бусдаас ялгарах гэж бүү эрж хай. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр бүү оролд. Энэ бол завхарсан хүн төрөлхтний хүсэл, Сатаны зам; Бурхан ийм бүтээгдсэн зүйлсийг авардаггүй. Хэрэв зарим хүн алдар нэр, ашиг хонжоо, байр суурийг эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий” (“Эцсийн өдрүүдийн Христийн яриа” ном). Бурхан биднийг алдартай, агуу, өндөр дээд байгаасай гэж хүсдэггүй, харин ул суурьтай, үүргээ гүйцэтгэдэг, зүгээр л Өөрт нь захирагддаг байгаасай гэж хүсдэгийг Бурханы үгээс би харсан юм. Гэтэл би өөрийгөө ойлгож, үүргээ үнэнчээр гүйцэтгээгүй, бишрүүлж, магтуулан, бусдын зүрх сэтгэлд байр суурь эзлэхийг хүссэн. Энэ бол Бурханы шаарддагийн яг эсрэг нь юм. Би Сатанаар гүнзгий завхруулагдсан бүтээгдсэн зүйл, гэвч ердийн хүн байгаадаа сэтгэл ханаагүй, байр суурь, бусдаас дээгүүр байхыг л хүссэн. Би маш биеэ тоосон, өөрийгөө огт мэддэггүй байж. Бурхан бол Бүтээгч, төрөлхөөсөө маш агуу, сүр жавхлантай. Бурхан биечлэн махбод болж, хүн төрөлхтнийг аврахын тулд үнэнийг илэрхийлэхээр газар дээр ирсэн ч хэзээ ч гайхуулж, Бурханы байр сууриас ханддаггүй. Харин ч хүн төрөлхтнийг аврахаар ажлаа маш чимээгүйхэн хэрэгжүүлдэг. Бурхан маш даруу, нуугдмал, мөн чанар нь үнэхээр хайр татам. Энэ талаар ингэж бодоод би маш ичиж, махан биеэ бүрэн хаяж, үнэнийг хэрэгжүүлэх ёстой гэж шийдсэн.

Үүний дараа үүрэгтээ чин сэтгэлээсээ өөрийгөө зориулж, шинэ итгэгчдийг хэрхэн услах талаар үнэхээр бодож, байр суурийнхаа талаар мартаж, харин жирийн хүн байгаадаа, үүргээ чадлынхаа хэрээр сайн гүйцэтгэж байгаадаа баяртай байлаа. Үүнд зүрх сэтгэлээ зориулах үед Бурхан намайг гэгээрүүлж, усалгааны ажилд минь зам өгсөн. Нэг л мэдэхэд би үүргээ илүү сайн гүйцэтгэж, тийм хэрэгжүүлэлт надад хавьгүй дээр санагдах болов. Нэг удаа шинэ итгэгчдэд зориулсан цуглаан зохион байгуулах хэрэгтэй болсныг санаж байна. Гэхдээ усалгааны багт шинээр орсон эгч шинэ итгэгчдийг сайн ойлгохгүй, тэдэнд яаж хандахаа мэдэхгүй байв. Би хариуцаж авч, туслах хэрэгтэйгээ мэдэж байсан боловч хүмүүстэй холбоо тогтоох бэлтгэл ажил хийх нь бүхэлдээ үнэхээр дорд санагдаж байлаа. Тэр ажлыг хийхийг санал болгох нь жаахан ичмээр биш үү? Тэр үед өөрийнхөө буруу гэдгийг, үүргүүд ач холбогдлоороо ялгаатай биш, харилцаа холбоо ч бас үүрэг гэдгийг олж харсан юм. Тэгэхээр би яагаад үүнийг хийж болохгүй гэж? Тэгээд би ах эгч нартай холбогдож тусалъя гэж санал болголоо. Үүрэг ямар байх нь хамаагүй, зөв санаа бодолтой байж, зүрх сэтгэлээрээ хийж, Бурхантай нүүр тулж чадаж л байгаа цагт санаа амар, тайван байна гэдгийг ухаарсан юм. Заримдаа зааварлагч үнэхээр завгүй, ах эгч нар усалгааны ажлын нарийн ширийнийг асууж байгааг хараад би байр суурийнхаа талаар бодолгүй, харин ч бусад бүх хүнтэй сайн ажиллаж, үүргээ сайн гүйцэтгэхийг л хүссэн. Тиймээс нөхөрлөж, аливааг шийдвэрлэхийн тулд чадах бүхнээ хийж байв. Хэсэг хугацааны дараа, сэтгэлгээгээ өөрчилмөгц үүргийн минь бүх зүйл өөрчлөгдсөн. Би хариуцлагаа улам мэдэрч, илүү их асуудал олж илрүүлж, миний байдал аажмаар сайжирлаа.

Нэг өдөр удирдагч намайг олж уулзаад, өөр нэг эгчтэй хамт чуулганы ажил хариуцуулмаар байна гэж хэллээ. Би үүнийг сонсоод маш их гайхаж, дүрсэлж хэлэхийн аргагүй мэдрэмж төрсөн. Миний бүх буруу ойлголт, Бурханаас холдсон байсан минь агшин зуур үгүй болох шиг санагдсан. Би үргэлж явцуу бодолтой, Бурханыг буруу ойлгож байж. Өмнө нь үүрэгтээ бүтэлгүйтсэн учраас дараа нь яаж ч шаргуу ажиллаад хэн ч харахгүй, Бурхан өршөөхгүй, надад дахиад боломж өгөхгүй юм шиг санагдаж байв. Гэтэл Бурхан намайг өөрчлөгдөхийг л хүлээгээд байж. Намайг байр сууриа олж, Бүтээгчийн зохицуулалтыг хүлээн аваг гэж аливааг бэлдэж өгчээ. Би үргэлж өөрийн байр суурийн төлөө тэмцэхийг оролдож, алхам бүрдээ бүтэлгүйтэж байсан. Үүнийг орхиж, албан тушаалын талаар бодохоо болих үед Бурхан надад өөр нэг даалгавар өглөө. Бурханы мөн чанар үнэхээр сайхан, хайр татам болохыг би харсан. Бурхан хэн нэгнийг иймэрхүү зүйлээс болж хэзээ ч сүйрүүлж байгаагүй, Бурханы шүүлт, гэсгээлт уур хилэнг нь агуулдаг боловч бас Түүний гүнзгий хүлээлтээр дүүрэн байдаг. Өөрийнх нь гэсгээлтийн дараа, зовж зүдэрснийхээ дараа амь нь өснө гэж Бурхан найдаж байдаг. Энэ л Бурханы нандин хайр! Бурхан намайг аварсанд би чин сэтгэлээсээ талархаж байна.

Би нэр төр, байр суурийн хойноос үргэлж цуцалтгүй хөөцөлдөж, энэ нь намайг тамлаж, зүдрээж байсан. Бурханы үгийн шүүлт, шалгалт, илчлэл байгаагүй бол Сатан намайг ямар гүнзгий завхруулсныг, эсвэл байр суурийг ямар их анхаардаг байснаа би хэзээ ч харахгүй байсан. Би тийм зүйлийн төлөө тэмцсээр, Сатанд даажигнуулж, хүний төрхгүй байх байсан. Бурханы шүүлт, гэсгээлт бол Бурханы хамгийн шилдэг хамгаалалт, аврал, хамгийн жинхэнэ хайр гэдгийг өөрийн биеэр туулж мэдэрлээ. Яг л Бурханы хэлснээр, “Хүн Сатаны зохион байгуулалт, нөлөөнөөс ангижирч, Бурханы гэрэлд амьдрахын тулд амьдралдаа цэвэрлэгдэж, зан чанартаа өөрчлөлт гаргахыг хүсвэл, мөн утга учиртай амьдралыг амьдран харуулж, бүтээлийн үүргээ биелүүлэхийг хүсвэл Бурханы гэсгээлт, шүүлтийг хүлээн авах ёстой ба Бурханы сахилгажуулалт, цохилтыг өөрөөсөө холдуулах ёсгүй. Бурханы гэсгээлт, шүүлт бол гэрэл, хүний авралын гэрэл бөгөөд хүний хувьд хамгийн сайн ерөөл, хамгийн агуу нигүүлсэл, хамгийн сайн хамгаалалт гэдгийг мэдэж ав” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”).


30. Байр суурийг орхисноор би чөлөөлөгдсөн

Хаоли, Хятад

2019 оны 8-р сард би чуулганд удирдах албан тушаал авсан юм. Нэг удаа цуглаан дээр намайг нөхөрлөлөө яг дуусгасны дараа Хэ эгч, “Таны нөхөрлөл үнэхээр гэгээрэлтэй байлаа, миний асуудалд үнэхээр тусалж чадлаа” гэж надад хэлсэн. Ли эгч ярианд нэгдэн, эгчтэй санал нийллээ. Тэдний нүдэн дэх хүндэлж, биширсэн харцыг хараад би хөл газар хүрэхгүй баярлаж, “Бусад ах эгчээс дээр учраас л би чуулганы бусад тийм олон гишүүнээс удирдагчаар сонгогдсон байж таарна. Тэгээгүй бол тэд намайг юу гэж сонгох вэ дээ?” гэж бодсон. Тийнхүү цуглаан дээр зарим асуудлыг амжилттай шийдвэрлэсэн учир бусад маань намайг хүрээлэх дуртай болж, бэрхшээлтэй тулгарах үедээ нөхөрлөл хийхээр надад ханддаг болсон. Би ч өөрийгөө удирдагч байхад сайн тохирсон гэж бодсон юм. Тэгээд өөрийн эрхгүй жаахан онгирч, бардан, бусдад үнэлэгдэж, бишрүүлэх тэр мэдрэмжид дурласан.

Нэг өдөр тогтсон ёсоор санваартнуудын цуглаанд явтал Ву эгч ойрд биеэ тоосон зан чанар дотроо амьдарч байгаа гэдгээ дурдаад, хамт ажилладаг хүмүүсийнхээ дунд үргэлж эцсийн шийдвэр гаргахыг хүсдэг гэсэн. Эгч тийм байх нь буруу гэдгийг мэдэж байсан ч больж ер чадахгүй байх шиг байлаа. Тэгээд өөрт нь тус болох нөхөрлөл хийгээч гэж биднээс хүссэн юм. Намайг яг эхлэх гэж байтал манай сайн мэдээний санваартан Хань эгч ярианд нэгдэн, ярьж эхлээд, Бурханы үгтэй холбоотой зарим туршлагаа хуваалцлаа. Ву эгч анхааралтай сонсож, тэр ч бүү хэл инээмсэглэж, сонсонгоо толгой дохиж байгаа нь анзаарагдсан. Үүнийг хараад би үнэхээр тавгүйрхэж, “Энд би удирдагч, энэ нь миний зохицуулах асуудал байх ёстой. Яагаад та үүнийг надаас булааж байгаа юм бэ? Ингэснээр намайг үүнийг яаж зохицуулахаа мэддэггүй мэт харагдуулж байгаа биш үү? Одоо та миний оронд анхаарлын төвд орлоо. Больж үз, би танд байраа тавьж өгөхгүй шүү, тэгэхгүй бол бүх хүн намайг удирдагч юм байж санваартны ч дайд хүрдэггүй гэж бодно. Би сэдвийг даруйхан солих хэрэгтэй” гэж бодлоо. Тэгээд Ву эгчийн асуудал хангалттай шийдвэрлэгдсэн эсэхийг дахин бодолцолгүй Хан эгчийн амнаас үг гарав уу, үгүй юу, би дундуур нь ороод: “Яг одоо Бурханы гэр дэх гол ажил бол сайн мэдээ түгээж, Бурханд гэрчлэл хийх явдал. Сайн мэдээний ажлаа хэлэлцэцгээе. Одоо бид сайн мэдээ түгээх, энэ талаар ачаа үүрэхийн ач холбогдлыг ойлгоход нь бүх хүнд туслахад анхаарч байгаа…” гэлээ. Ярьж байхдаа Ву эгчийн царайг ажиглан, намайг анхааралтай сонсож байгаа нь харагдах хүртэл сэтгэл тайвшраагүй. Гэхдээ гайхмаар нь, намайг ярьж дуусмагц Хан эгч сайн мэдээ түгээхэд баримтлах арга барилын талаар нэмэлт мэдээлэл өглөө. Үнэндээ, эгчийн хэлж байгаа үг маш тодорхой, миний толгойд ороогүй зүйл байсан. Гэхдээ хэлж байгаа зүйлд нь ах эгч нар бүрэн анхаарч, сонсоод толгой дохиж байгааг нь хараад би үнэхээр бухимдаж, надад ичгүүртэй явдал мэт санагдсан. Тэгээд эгдүүцэн, “Би удирдагч, харин та санваартан. Ийм маягаар удирдлагыг гартаа авсны тань дараа би яаж ажлаа хийх болж байна? Хүн бүр таныг хүндэлж эхэлбэл хэн намайг анхаарч үзэх юм бэ?” гэж бодлоо. Ингэж бодоод, эгчийн үгийг ширүүнээр тасалж, өөрийнхөө нөхөрлөлийг хуваалцаж эхэлсэн юм. Энэ нь үнэхээр эвгүй мөч байсан. Үдээс хойш нь Ву эгч усалгаан дээр ажиллаж байгаа хүмүүс дутагдаж байгааг дурдлаа. Намайг яг хариу хэлэх гэж байтал ам нээж амжихаас минь өмнө Хань эгч хүн хүчний дутагдлыг шийдвэрлэсэн өөрийн туршлагын талаар ярьж эхлэн, авах зарим арга алхам санал болголоо. Яг тэр үед Ву эгч дахин хааяа нэг толгой дохиж байгааг хараад би үнэхээр атаархсан. “Би удирдагч шүү дээ. Би л нөхөрлөл хийж, энэ ажлыг зохицуулж байх ёстой. Танд үүнийг хийх хэрэг байхгүй. Намайг эгчид яаж нөхөрлөл хийхээ мэддэггүй гэж бодоо юу? Та өөрийгөө үнэхээр чадварлаг гэж боддог бололтой, тэгээд зүгээр л сохроор онгирч байх шив” гэж бодогдлоо. Би Хань эгчид үнэхээр уурлаж, “Эцсийн эцэст өөрт нь нэг их мундаг биш гэдгийг нь харуулахын тулд ажлаас нь өө эрэх хэрэгтэй юм байна. Тэгвэл эгч тэгж их онгирохгүй” гэж бодсон. Иймээс дараа нь, “Хань эгч ээ, таны удирдаж ирсэн бүлгүүдийн сайн мэдээний ажил нэг их үр өгөөжгүй байлаа. Та үүнд сэтгэл гаргаагүйгээс болов уу?” гэж эгчээс асуулаа. Энэ асуултад Хань эгч жаахан эвгүй царайлаад, дараа нь, “Эгч ээ, наадхыг чинь би хүлээн зөвшөөрч болно оо. Би энэ талаар жаахан бодоод, яагаад нэг их амжилт гараагүйг нэгтгэн дүгнэж, өөртөө дүгнэлт хийе” гэж хариулсан. Эгчийн тавгүйрхсэн царайг хараад, би өөртөө нэлээд додийж, араас нь даруйхан, “За за, тэгвэл нөхөрлөлийн дараа яагаад сайнгүй явцтай байгаа талаар дүгнэлт бэлтгээд, өөрчлөлт хий. Хамтран зүтгэгчийн хувьд та сайн үлгэр жишээ болж, идэвхтэй хамтран ажиллах хэрэгтэй. Тэгэхгүй бол ах эгч нар яаж урам орох болж байна?” гэсэн. Хариуд нь Хань эгч жаахан эв хавгүй толгой дохилоо. Эгчийн чимээгүйхэн толгой гудайлгаж байгааг хараад би маадайж, “Надаас хавьгүй илүү юм шиг дөнгөж саяхан дүр эсгэж байсан чинь хаачаа вэ? Одоо та тааруухан харагдаж байна. Сэтгэл чинь ханав уу?” гэж бодлоо. Тийнхүү дахин нэг удаа эрх мэдэлтэйгээр ярьж, бусад ажлын зохицуулалт хийн, өөрийнхөө ач холбогдлыг эргээд мэдэрсэн юм. Тэр үед аль хэдийн харанхуй болсон байлаа, харин Ву эгч бид хоёрт тэр орой хэлэлцэх бусад ажил байсан. Эхэндээ Хань эгчийг үлдэж, сонсоосой гэж хүсэж байсан ч дахиад л эгч миний оронд анхаарлын төвд орох вий гэж дараа нь санаа зовсон. Тэгвэл би чадваргүй харагдах биш үү? Эгчийг зүгээр л гэртээ харь гэх ёстой юм байна гэж бодлоо. Тэгээд Хань эгчийг түрүүлээд явж байж болно гэж хэлсэн юм. Эгч дурамжхан толгой дохиод, юмаа цуглуулчхаад яваад өглөө. Урвагар царайтай явж одохыг нь хараад би жаахан буруутайгаа мэдэрсэн. Маргааш өглөө нь цуглаан руу явах замдаа өнгөрсөн хоёр хоног дахь байдлаа эргэцүүллээ. Урьд өдөр нь Хань эгчид жаахан үндэслэлгүй хандсан юм шиг санагдсан. Үнэний талаарх эгчийн нөхөрлөл нэлээд сайн байсан. Эгч анхаарлын төвд орохоор нь би унтууцаад, эгчийг боогдуулах гэж чадах бүхнээ хийсэн юм. Эгч надад боогдож байгаагаа мэдрээд явахдаа уруу царайлсан байх гэж бодогдсон. Гэхдээ тухайн үед үүнийг хальт бодсоноос биш цааш эргэцүүлээгүй юм. Үүнийг зүгээр л өнгөрөөсөн.

Нэмж хэд хоног өнгөрсний дараа би Хань эгчид яаж аашилснаа хамт ажилладаг Ли эгчдээ дурдлаа. Эгч надтай харьцаж, “Энэ бол антихрист зан чанар, та үүнийгээ шийдвэрлэхээр Бурханы үгийг хайх хэрэгтэй. Удирдагчийн хувьд та өөрөөсөө давуу хүнийг гадуурхаж, дарлана гэдэг байж боломгүй хэрэг! Таны удирдлага дор Бурханы гэрийн илүү авьяаслаг гишүүд балрах биш үү?” гэсэн. Үүнийг сонсоод асар их гутарч, асуудал ноцтой байгааг тэгэхэд л ухаарсан даа. Гэртээ харих замдаа Ли эгчийн хэлсэн үгийг ахин дахин бодолцож үзээд, Хань эгчтэй хийсэн яриа, өөрийнхөө илчилсэн зүйлийг эргэн бодлоо. Би эгчийг дээрээ гаргахгүйн тулд гадуурхсан. Эгчийг би боогдуулж байсан юм биш үү? Энэ нь ёрын муу үйл байж! Тэгээд ааш авираа бодох тусмаа улам их айж, Бурханы өмнө даруйхан очоод, “Өө Бурхан минь! Хань эгчийг дарлаж, гадуурхсанаар би антихрист зан чанар илчилж байсан гэдгээ Ли эгчийн харьцалтаар ухаарлаа. Ийм чухал үүрэгт би энэ зан чанараа шийдвэрлэхгүй бол ямар их ёрын мууг үйлдэхийг хэн мэдлээ! Бурхан минь, энэ маш аймаар зан чанар юм. Би өөрчлөгдмөөр байна. Намайг замчлаач” гэж залбирлаа.

Дараа нь Бурханы ийм үг уншсан: “Өөрсдийн дарангуйллыг хэрэгжүүлж буй дарангуйлагч мэт байдаг нь антихристийн мөн чанарын хамгийн илэрхий шинжүүдийн нэг юм. Антихристүүд хэнийг ч сонсдоггүй, хүн бүрийг дорд үздэг бөгөөд өөр хэний ч хэлдэг үг, хийдэг үйл, ойлголт, үзэл бодол, хүч чадал нь тэдний үзэхэд бүгд өөрсдийнхөөс нь дор байдаг. Энэ хүмүүс өөрсдийнх нь хийхийг хүсдэг зүйлд оролцоход тохирохгүй, зөвлөлдөж, санал хэлэх эрхгүй гэж тэдэнд санагддаг—энэ бол антихристийн зан чанар. Зарим хүн үүнийг хүн чанар муутайнх гэж хэлдэг—энэ яаж ердөө байдаг л нэг муу хүн чанар байх билээ? Энэ нь тэр чигээрээ сатанлаг зан чанар; ийм төрлийн зан чанар бол хэт ширүүн. Яагаад Би тэдний зан чанарыг хэт ширүүн гэж хэлж байна вэ? Антихристүүд чуулганы ашиг сонирхлыг оролцуулаад Бурханы гэрийн ажлыг бүхэлдээ өөрийнх нь юм, өөр хэн ч хөндлөнгөөс оролцохгүйгээр өөрсдөө бүхэлд нь удирдах ёстой хувийн өмч мэтээр боддог. Тиймээс Бурханы гэрийн ажлыг хийж байхдаа боддог ганц зүйл нь өөрсдийн ашиг сонирхол, байр суурь, нэр төр байдаг. Тэд байр суурь, нэр хүндэд нь аюул занал болж байна гэж үзсэн хэнийг ч жигшдэг; тэднийг дарлаж, хяхаж хавчдаг. Тэр ч бүү хэл, зарим тусгай үүрэг гүйцэтгэхэд хэрэгтэй, тохирсон хүмүүсийг ч гадуурхаж, дарангуйлдаг. Тэд Бурханы гэрийн ажил, Бурханы гэрийн ашиг сонирхлыг өчүүхэн ч харгалзаж үздэггүй. Хэн нэгэн тэдний байр сууринд заналхийлж, тэдэнд захирагдахгүй, тэднийг анхаарахгүй байвал түүнийг гадуурхаж, зай барьдаг. Тэд түүнтэй хамтран ажиллахыг үл зөвшөөрч, өөрсдийн эрх мэдлийн хүрээнд түүнээр ямар ч чухал үүрэг гүйцэтгүүлдэггүй, ямар ч чухал юманд ашигладаггүй. Энэ хүмүүсийн үйл хэрэг хэчнээн их гавьяа хүртүүштэй байлаа ч, Бурханы гэрийн төлөө хэчнээн агуу зүйл хийсэн байлаа ч гэсэн антихристүүд үүнийг нуун далдалж, дарагдуулж, ах эгч нарт үзүүлж, мэдүүлдэггүй. Түүнчлэн, антихристүүд энэ хүмүүсийн бүтэлгүйтэл, завхралыг ах эгч нарын дунд байнга гаргаж ирэн тэднийг биеэ тоодог, ялихгүй юмаар хөөцөлдөж, хүмүүс болон асуудал дээр сүржигнэдэг, Бурханы гэрийн ашиг сонирхлоос урвах магадлалтай, Бурханы гэрт биш гаднынханд туслах гээд байдаг, мэдлэггүй гэх мэтээр ярьдаг. Энэ хүмүүсийг гадуурхаж, дарлахын тулд байж болох бүх төрлийн шалтгыг эрж олдог. Үнэндээ энэ хүмүүсийн зарим нь онцгой авьяастай, зарим нь ердөө л ялимгүй дутагдалтай байдаг. Ерөнхийдөө тэд үүрэг гүйцэтгэхэд тохиромжтой, үүрэг гүйцэтгэх хүмүүст зориулсан зарчимд нийцдэг. Гэхдээ антихристүүдийн нүдэнд бол ‘Би үүнтэй эвлэрнэ гэж байхгүй. Чи миний эзэмшил дотор үүрэг авч, надтай өрсөлдөх санаатай байна. Тэгнэ гэж байхгүй, санасны гарз. Чи надаас чадварлаг, надаас илүү хэлэмгий, надаас илүү боловсролтой, надаас илүү зартай. Миний ололт амжилтыг булаавал би яах юм бэ? Чи надтай зэрэгцэн ажилламаар байна уу? Тэгнэ гэж санасны чинь гарз!’ гэж боддог. Тэд Бурханы гэрийн ашиг сонирхлыг бодож байна уу? Үгүй. Тэд гагцхүү байр сууриа хадгалж үлдэх тухай л бодож байгаа тул тэр хүмүүсийг ашиглаж байснаас Бурханы гэрийн ашиг сонирхлыг хохироохыг илүүд үзнэ. Энэ бол гадуурхал” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Эрх мэдлийг өөрсдийнхөө амь гол гэж үзэн, үүрэгтээ үргэлж дангаар ноёлж, удирдлагыг гартаа авахыг хүсдэг нь антихрист зан чанарын гол шинж гэдгийг би Бурханы үгээс олж харсан. Хүн байр суурь, эрх мэдэлд маань заналхийлж, өөрсдөөс маань илүү гармагц бид эргэлзэх юмгүйгээр Бурханы гэрийн ажлыг эрсдэлд оруулж, тэднийг гадуурхаж, боогдуулдаг. Удирдах үүрэг авснаас хойших өөрийгөө эргэцүүлэх нь ээ, би үүрэгтээ юу хариуцаж байгаа эсэх, хэрхэн бодитой ажил хийх ёстой эсэхдээ биш, байр сууриас надад ирсэн нэр төрд л анхаарч байж. Би хэний ч доор орохыг хүсээгүй. Үнэний талаарх Хань эгчийн нөхөрлөл Ву эгчийн асуудлыг шийдвэрлэсэн шүү дээ. Тэр нь эгч ачаа үүрдгийг харуулж байгаа, эерэг зүйл, гэтэл би Ву эгчийн байдал сайжирсан гэдэгт баярлаагүй. Харин ч Хань эгч надаас дээр харагдах вий, бусдын зүрх сэтгэлд би байр сууриа алдах вий, тэд намайг хүндлэхээ болих вий гэж айсан. Тэгээд Хань эгчийн хандыг дарах гэж элдвээр үзэж, эгчийн нөхөрлөлийг бусад нь сайшааж байхад албаар сэдэв сольж, байр суурь, эрх мэдлээ далимдуулан эгчийн ажил дахь асуудлаас өө эрсэн. Би албаар эгчийг хүнд байдалд оруулж, муухай харагдуулж, эгчийг бусдад хүндлэгдэхгүй болох хүртэл үүнийг зүгээр өнгөрөөгөөгүй. Албан тушаалаа бататгахын тулд би үнэний хайгуулчийг ч хавчиж, тэдэн рүү дайрч давшилдгаа ухаарлаа. Ийм муу ёрын, жигшүүртэй арга ашиглах нь антихрист зан чанар илчилж байгаа явдал биш үү? Тэгээд, хэдхэн хоногийн өмнө чуулганаас хөөгдсөн нэг антихристийн талаар бодлоо. Түүний илрэл гэвэл өөр үзэл бодол илэрхийлсэн, эсвэл аливаад өөрөөс нь мундаг байсан хүмүүсийг ямагт дарлаж, няцааж, Бурханы ажлыг огт бодолцоогүй явдал байсан. Элдэв янзын ёрын мууг үйлдсэнийхээ төлөө эцэстээ тэр хөөгдсөн юм. Би Хань эгчид хийсэн бүх зүйлээ эргэцүүлээд, тэр антихристтэй нэг замаар явж байгаа гэдгээ ухаарлаа. Тэгээд, антихрист зан чанар минь хэчнээн айхтар ёрын муу гэдгийг эцэст нь олж харсан.

Дараа нь Бурханы ийм үгийг уншсан юм: “Тиймээс Чиний юу хийдэг, тэр нь чухал эсэх нь хамаагүй чамд туслах, заавар, зөвлөгөө өгөх, чамайг юмаар дэмжиж туслах хүмүүс үргэлж байх ёстой. Ийм маягаар чи юмыг илүү зөв зүйтэй хийж, алдаа амархан гаргахаа больж, замаасаа гажих магадлал чинь багасах бөгөөд энэ бүхэн нь сайн сайхны төлөө юм. Ялангуяа өнөөдөр, Бурханд үйлчилнэ гэдэг жижиг асуудал биш—амиа алдаж ч магадгүй! Антихристүүд тэнэг болохоор үүнийг ухаардаггүй, ‘Өөрийн гэсэн эрх мэдлийг олж авах гэж хангалттай зовлоо, би яагаад үүнийг өөр хэн нэгэнтэй хуваалцана гэж? Хуваалцвал минийх бага болох бус уу? Ийм их эрх мэдэлгүйгээр би яаж ялгарах юм бэ?’ гэж боддог. Бурханы чамд өгдөг зүйл эрх мэдэл биш гэдгийг чи ухаардаггүй—эрх мэдэл гэж бодох нь гай дуудаж байгаа хэрэг. Өнөөдөр чи Бурханд үйлчилдэг; Бурханы гэрт ажиллана гэдэг нь чи ямар нэг хүнд үйлчилдэг гэсэн үг биш. Хэрвээ чи хүмүүсийн төлөө ажилласан бол нөхөн төлбөр, хөлс авч, цалин авах байсан. Харин Бурханы гэрийн төлөө ажиллавал? Мэдээжийн хэрэг, Бурханы төлөө аливаа зүйлийг хийж байгаа гэж хэлэх нь бага зэрэг буруу юм; ингэх нь хэтрүүлсэн, бага зэрэг дэгсдүүлсэн хэрэг. Бурханы гэрт ажиллана гэдэг нь том бага ямар ч байсан ноцтой даалгавар хүлээж авч, ариун үүрэг хүлээж авна гэсэн үг. Энэ нь хэр зэрэг ноцтой юм бэ? Жижиг утгаараа, энэ нь амьдралдаа үнэнийг олж авч чадах эсэх, хийдэг зүйлд чинь үндэслэн Бурхан чамайг яаж харахтай хамаатай. Томоохон утгаараа, энэ нь чиний дараагийн амьдралын хувь заяа, заяа төөрөгтэй хамаатай; энэ амьдралдаа хийж байгаа юм бүхнийг чинь Бурхан нэгтгэн дүгнэж, дүн тавьж, бүртгэл хөтөлж, үнэлгээ өгдөг—чамайг үнэлснийхээ дараа амьдралынхаа туршид юу харуулж ирсэнд чинь үндэслэж эцэст нь Бурхан төгсгөлийг чинь шийддэг” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Бурханы хүсэлд үйлчлэхийн тулд ах эгч нартай эвтэй хамтран ажиллаж, тэдний саналыг сонсох хэрэгтэй гэдгийг Бурханы үг надад харуулсан. Тэгвэл би замаа алдах магадлал багатай. Бурхан бүх хүнд өөр өөр хэв чанар заяадаг, бас хүн бүр өөрсдийн гэсэн ойлголттой байдаг. Ганц хүн хязгаарлагдмал туршлагатай, аливааг нэг л өнцгөөс харж чаддаг. Үүрэгтээ сайн үр дүнд хүрэхэд хүн бүр хамтран ажиллаж, бүгд Ариун Сүнсний гэгээрэл, гэрэлтүүлэлттэй байх шаардлагатай. Тэгснээр бид нэг нэгнийхээ дутагдлыг нөхөж чаддаг. Хань эгч сайн арга барил санал болгосноороо миний алдсан зүйлийг оновчтой нөхсөн. Энэ нь сайн зүйл байсан! Гэхдээ надад байр суурь минь бүхнээс чухал байсан болохоор өөрөө онгирч, бусдад хүндлүүлж, бишрүүлэхийг л хүссэн юм. Хүн өөр санал илэрхийлж, надаас давуу байгааг хараад би эрх мэдлээрээ бүх хүнийг айлган сүрдүүлэхийн тулд зөвхөн тэднийг гадуурхаж, боогдуулахаар ажилласан. Иймэрхүү зан авир илчилснээр, “Тэнгэрт ч, газарт ч би өөрөө өөрийнхөө эзэн”, “Нэг ууланд хоёр бар багтдаггүй” гэх зэрэг Сатаны хорын дагуу амьдарч байснаа олж харсан. Сайн цуглаан хийсэн эсэх, ах эгч нар асуудлаа шийдвэрлүүлж чадсан эсэхийг би хайхраагүй. Бурханы гэрийн ажилд ямарваа хор хөнөөл учирч болох эсэх, Хань эгч боогдож, сэтгэл нь шархалсан эсэхийг ч бодолцоогүй. Эдгээр сатанлаг хорын дагуу амьдарч байсан минь хэчнээн ёрын муу, жигшүүртэйг ойлгосон. Би чуулганы удирдагчаар ажиллаж байсан ч ах эгч нарыг Бурханы өмнө аваачиж чадаагүй, бас Бурханы талаарх ойлголтоо гүнзгийрүүлэхэд нь туслаагүй. Оронд нь, үүргээ далимдуулан тэдэнд хяналтаа тогтоохыг хүссэн. Тэр нь Бурханы хүмүүсийг Бурханаас булаах гэсэн оролдлого байсан биш үү? Бурханы зан чанар ямар ч халдлагыг хүлцэхгүй. Би антихристийн замд үлдээд, гэмшихгүй бол эцэстээ Бурханы зан чанарт халдаж, таягдан хаягдах нь лавтай гэдгээ мэдэж байсан. Хань эгчид яаж хандсанаа дахин нэг удаа эргэн бодоод хэчнээн ичгүүргүй аашилснаа олж харсан. Хэр хорлонтой зан чанартай, хэчнээн хүн чанаргүй байснаа ойлгосон доо. Тухайн үед ой гутаж, өөрийгөө жигшсэн. Сатанлаг зан чанараа даруйхан шийдвэрлэхийн тулд хэрэгжүүлэх зам эрж хайхыг хүссэн юм.

Дараа нь Бурханы үгийн уншлагын нэг видео үзсэнээ та бүгдэд үзүүлмээр байна. Төгс Хүчит Бурхан ингэж хэлсэн байдаг: “Бурханы үйлдэлд зарчим бий. Тэрээр хүмүүсийг хамгаалж, тэдэнд санаа тавьж, хайрлаж, сайн сайхныг хүсдэг; энэ бол Бурханы хийдэг бүх зүйлийн цаад эх үүсвэр, анхдагч санаа зорилго юм. Харин Сатан өөрөөрөө сайрхаж, аливаа зүйлд хүмүүсийг хүчилж, дараа нь тэднээр өөрийгөө шүтүүлж, хүмүүсийг мэхэлж, доройтуулж, бага багаар амьд диавол болгодог. Сатан хүмүүст сайн сайхныг хүсдэггүй, тэдний үхэх сэхэх нь түүнд хамаагүй, тэр зөвхөн өөрийгөө, өөрийн ашиг хонжоо, сэтгэл ханамжийг л боддог, хайрлаж энэрэх сэтгэл байхгүй, хүлээцтэй байдал, ойлгох сэтгэл бүр ч байхгүй. Бурханд л ийм зүйлс байдаг. Бурхан хүнд маш их ажил хийсэн—Тэр үүнийгээ ер нь хэн нэгэнд зарлан тунхаглаж байсан уу? Үгүй… Бурхан даруухан, нуугдмал бол Сатан өөрөөрөө сайрхаж байдаг. Ялгаа байна уу? Сатаныг даруухан гэж тодорхойлж болох уу? (Үгүй.) Хорон муу уг чанар, мөн чанараас нь харвал тэр ямар ч хэрэггүй хог; Сатаны хувьд өөрөөрөө сайрхахгүй байвал гайхалтай зүйл болно. Сатаныг ‘даруу’ гэж хэлж яаж болох юм бэ? ‘Даруу төлөв байдал’ гэж Бурханы талаар л ярьдаг. Бурханы ялгамж чанар, мөн чанар, зан чанар сүрлэг агаад эрхэмсэг, харин Тэр хэзээ ч гайхуулдаггүй. Бурхан даруухан, нуугдмал бөгөөд хийсэн зүйлээ хүмүүст харуулдаггүй, харин ийм анзаарагдахгүй байдалд ажиллахдаа хүн төрөлхтнийг тасралтгүй хангаж, тэжээж, залж чиглүүлж байдаг—энэ бүхнийг Бурхан зохицуулдаг. Бурхан эдгээр зүйлийг хэзээ ч зарлан тунхаглаж, хэлдэггүй нь Бурханы нуугдмал, даруу төлөв зан мөн үү, биш үү? Бурхан эдгээр зүйлийг хийж чаддаг боловч хэзээ ч үүнийг хэлж, зарлаж тунхагладаггүй, энэ талаар хүмүүстэй мэтгэлцдэггүй учраас л Тэр даруухан билээ. Ийм зүйлийг хийж чадахгүй байж даруу байдлын тухай ярих чи ямар эрхтэй юм бэ? Чи эдгээр зүйлийн алийг нь ч хийгээгүй хэр нь үүний төлөө сайшаал хүртэх гэж зүтгэж байна—үүнийг ичгүүргүй байх гэж нэрлэдэг юм” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”). Бурхан хэр даруу, нууцлаг байдгийг Бурханы үгийн энэ хэсэг надад харуулсан. Бурхан цаг ямагт ажлаа хийж, хүн төрөлхтнийг замчилж, биднийг амьд байхад хэрэгтэй бүх зүйлээр хангаж байдаг Бүтээгч мөн хэрнээ хэзээ ч Бурханы байр суурь эзэлж, онгирдоггүй. Өөрийг нь хүндэлж, бишир гэж хүн бүхнээс бүр ч шаарддаггүй. Зүгээр л чимээгүй, даруугаар үнэнийг илэрхийлж, хүн төрөлхтнийг аврахаар ажилладаг. Бурханы мөн чанар маш хайр татам, сайн сайхан байдаг! Гэтэл би явсан газар бүрдээ онгирохыг хүссэн. Удирдах үүрэг авмагцаа өөрийгөө өндөрт залчхаад бууж ирэхээс татгалзсан. Бусдын саналыг сонсдоггүй, хэнийг ч дээрээ гаргадаггүй байсан. Би маш биеэ тоосон байж! Би удирдагч юм байж бусдын асуудалд туслалгүй, оронд нь үнэнийг эрэлхийлдэг хүмүүсийг гадуурхаж, боогдуулж байсан юм. Тэднээс хайр хүндлэл шаардаад зогсохгүй тэдэнд ямар ч босгон байгуулалт, үр ашиг огтхон ч өгөөгүй. Би үнэхээр ичих нүүрээ элгэндээ наасан, мөс чанар, эрүүл ухаангүй, жигшүүртэй зан араншинтай гэдгээ олж харсан. Үүнийг ухаарчхаад Бурханы өмнө яаран очоод, “Өө Бурхан минь! Антихрист зан чанарыг минь илчлэх орчныг цаг тухайд нь бүрдүүлсэнд тань талархъя, тэгснээр би өөрийгөө мэдэж авч, үнэндээ юу болохоо харж, буруу замаар явж байснаа ойлголоо. Бурхан минь, би Танд гэмшиж, зохих байр сууриа эзэлж, үүргээ зохих ёсоор хиймээр байна. Намайг илүү их шүүж, гэсгээж, завхарсан зан чанарынхаа энэ талыг үлдэн хөөхөд минь тусална гэдэгт тань найдъя” гэж залбирлаа. Дараа нь явж, бүх бүлгийнхэнтэй уулзан, Хань эгчийн арга барилыг хүн бүхэнтэй хуваалцаад, эгчтэй байр суурийн төлөө өрсөлдсөн завхралын илэрхийллээ, бас антихрист зан чанараа ил болгож, задлан шинжилсэн юм. Үүнийг хэрэгжүүлээд маш их тайван, амгалан болсон.

Төд удалгүй Бурхан намайг туршихаар дахин нэг орчин бүрдүүллээ. Нэг өдөр би, нэлээд нүүрэмгий Ян эгчийг оролцуулаад хэдэн бүлгийн ахлагчтай уулзалт хийж байсан юм. Эгч эхнээсээ л нэлээд эрч хүчтэй санагдаж, бусдын асуултад хариулахад идэвхтэй оролцож байлаа. Эгч байнга анхаарлын төвд байсан. Нэг хэсэг Лиу эгч бид хоёр шинэ итгэгчдийн цуглааныг яаж хуваах талаар ярилцаж байтал Ян эгч намайг ярьж дуусмагц өөр санал хэлсэн. Тухайн үед би эгчийн зөв гэдгийг мэдэрсэн ч бүх ах эгч түүнтэй санал нийлж, бүх хүний харц эгч рүү шилжсэнийг хараад би нүүр алдсан мэт санагдлаа. Тэгээд, “Эгч бүхий л цуглааны туршид маш хөгжүүн байж, хүн бүрийн асуултад идэвхтэй хариулж, анхаарлын төвд байсан. Би туслах дүрд тоглож байна. Би удирдагч атлаа зүгээр л дагалдагч мэт байгаа биш үү?” гэж бодогдлоо. Ингэж бодогдмогц дахиад л байр суурийн төлөө тэмцэж, анхаарлын төвд орох гэж үзэлцэж байгаагаа ухаарсан. Би даруйхан Бурханы өмнө очоод, “Бурхан минь, өнөөдөр ийм нөхцөл бүрдүүлсэн тань харагдаж байна. Би өөрийгөө хойш тавьж, Ян эгчтэй сайтар хамтран ажиллахад бэлэн байна. Намайг энэ буруу байдлаа өөрчлөхөд замчлаач” гэж чимээгүйхэн залбирлаа. Яг тэгтэл Бурханы үгийн ийм хэсэг санаанд орсон: “Их зан гаргахаа больж, хэргэм зэргээ хойш тавь. Эдгээр зүйлд анхаарал бүү хандуул, тэдгээрт ямар ч ач холбогдолгүй мэт хандаж, байр суурийн бэлгэ тэмдэг, нэр хүнд мэт бүү үз. Зүрх сэтгэлдээ өөрийгөө өрөөлтэй адилхан гэдэгт итгэ; өөрийгөө бусадтай ижил түвшинд тавьж сур, тэр ч байтугай бусдын санаа бодлыг асуухын тулд толгой бөхийж чаддаг бай. Бусдын хэлэх зүйлийг чин сэтгэлээсээ, хянуур, анхааралтай сонсож чаддаг бай. Ийм байдлаар чи бусад хүнтэй эв эетэй хамтын ажиллагааг бий болгоно” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Энэ хэсэг надад хэрэгжүүлэх зам өгсөн юм. Би нэр төр, байр суурийнхаа төлөө сүржигнэж, алдар нэрийн төлөө бусадтай тэмцэлдээд байж болохгүй гэж дотроо бодлоо. Ян эгчийн зөв байсан учир эгчийн саналыг зөвшөөрөх хэрэгтэй. Тэгэх нь Бурханы гэрийн ажилд хамгийн ээлтэй шүү дээ. Эгчийг ярьж дуусмагц би санал нийлж байгаагаа илэрхийлээд, эгчийн саналын дагуу хий гэж бусад ах эгчид хэлсэн. Бас эгчид хорсохоо больсон юм. Тэр цуглаан дээр бүх хүн өөрсдийн саналыг нээлттэй хуваалцаж, үнэхээр үр бүтээмжтэй уулзалт болсон. Үүнийг хараад би маш их баярлаж, Бурханы удирдамжид үнэхээр талархсан. Бусадтай сайн хамтран ажиллаж, байр суурийн хязгаарлалтад автахгүй байх нь үнэхээр эрх чөлөөг мэдрүүлдгийг ухаарсан.

Дараа нь, би байр сууриа бэхжүүлэхийн тулд хүмүүсийг яаж гадуурхаж, дарлаж, антихристийн замаар явдаг байснаа олж харсан. Сатанлаг зан чанартаа хянуулж амьдарч байсан гэдгээ, бас хэзээ мөдгүй замаа алдаж, ёрын мууг үйлдэж, Бурханыг эсэргүүцэж болох байсан гэдгээ ойлгосон юм. Үнэнийг эрэлхийлэхгүй байх ёстой аюултай шүү! Бурханы үгийн шүүлт, баримтын илчлэлээр би буруу замаар явж байснаа тодорхой олж харж, бага зэрэг өөрчлөгдөж чадсан. Бас Бурхан үнэхээр бидний дэргэд байдаг, чин сэтгэлээсээ үнэнийг эрж хайж, завхарсан зан чанараа шийдвэрлэхээр хөдөлмөрлөж байгаа цагт Бурхан биднийг замчилна гэдгийг үнэхээр мэдэрсэн дээ. Төгс Хүчит Бурханд талархъя!


34. Гэрийн дөнгөнөөс чөлөөлөгдсөн нь

Чен Ши, Хятад

Би эцсийн өдрүүд дэх Бурханы ажлыг хүлээн аваад удалгүй нөхөртөө сайн мэдээ номлосон. Гайхмаар нь манай нөхөр, энэ талаар сонссоныхоо дараа интернэтээс Төгс Хүчит Бурханы Чуулганы тухай элдэв янзын худал мэдээ, мэдээлэл олсон. Эдгээр нь бүгд Төгс Хүчит Бурханы Чуулганы эсрэг ХКН-ын зохиосон гүжирдлэг, цуу яриа байлаа. Дараа нь нөхөр маань өөдөөс муухай харж, “Үүнийг хар! Чиний итгэдэг зүйл ХКН-ын олон жил нухчин дарсан ‘Зүүний Аянга’ байна шүү дээ. Тэд чамайг баривчилмагцаа ял оноож, шоронд хийнэ. Цаашид чиний итгэхийг зөвшөөрөхгүй шүү!” гэж хашхичсан. Тэгээд Бурханы үгийн бүх номыг минь урсан юм. Тухайн үед миний уур буцалж байсан, гэхдээ манай нөхөр ХКН-ын цуу ярианд түр хууртчихаад миний итгэлийг эсэргүүцэж байж болох ч хожим нь ойлгоно биз гэж дараа нь бодогдсон. Гэхдээ юу ч боллоо гэсэн Бурханд итгэх нь амьдралын зөв зам, үүнийг би хэзээ ч орхихгүй гэдгээ мэдэж байсан юм. Дараа нь манай нөхөр хөдөлгөөнийг минь тандахаар өдөр болгон утасддаг боллоо. Тухайн үед би магистрын оюутан байсан болохоор нөхөртөө тандуулахгүйн тулд сургуулийн ойролцоо цуглаанд оролцож, амралтын өдрүүдээр л гэртээ харьдаг байсан. 2012 оны сүүлээр ХКН Төгс Хүчит Бурханы Чуулганы эсрэг улам улайрсан нухчин даралт, баривчилгааны аян эхлүүлэх үед интернэт, телевиз, сонин сэтгүүлээр хаа сайгүй л Төгс Хүчит Бурханы Чуулганыг яллаж, гүжирдсэн цуу яриа, төөрөгдөл гарч, Бурханд итгэгчдийг тэд газар сайгүй баривчилж байлаа. Манай нөхөр намайг Бурханд итгэдгээсээ болж баривчлагдах вий гэж айсан. Тэгвэл өөрт нь болон гэр бүлийнхэнд нь нөлөөлж магадгүй байсан юм. Тэгээд надад тавих хязгаарлалт нь улам чангарсан. Бас намайг Бурханд итгэсээр байх юм бол сална гэж сүрдүүлсэн. Ингэж хэлэхийг нь сонсоод би маш их гутарсан шүү. Хятадад бид Бурханд итгээд ял сонсож, шоронд орох эрсдэлтэй төдийгүй гэр бүлийнхэндээ ч бас хавчигддаг. Бидэнд маш хэцүү байдаг шүү дээ! Бид хоёр салчихвал охин минь яана аа гэж бодсон. Тэр хэд хоногийн туршид үүргээ биелүүлэх ямар ч сонирхолгүй болсон юм. Би шаналж байсан.

Дараа нь нэг эгч миний байдлын талаар олж мэдээд, Бурханы үгийн нэг хэсгийг уншиж өгсөн. Надад маш их тус болсон болохоор. “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Эдгээр хэцүү нөхцөл гаднаас нь харахад манай нөхөр намайг боогдуулж, хяхаж хавчиж байгаа явдал боловч үнэн хэрэгтээ энэ нь Сатаны саад тотгор гэдгийг Бурханы үг надад ойлгуулсан юм. Бурхан хүмүүсийг аврахыг хүсдэг, харин Сатан намайг Бурханаас урваж, Бурханы авралыг алдаж, эцэстээ өөртэй нь цуг тамд унаасай гээд элдэв янзын саад тотгор, үймээн үүсгэдэг. Сатан маш ёрын, догшин хэрцгий байдаг! Би тухайн үед, “Бурхан минь, миний биеийн хэмжээ дэндүү өчүүхэн учраас надад итгэл өгөөч гэж Танаас гуйя. Би нөхрөөсөө салах ёстой болсон ч Танаас урвахгүй, бас Сатаны явуулгад унахгүй” гэж Бурханд залбирсан юм. Залбирсны дараа тэвчихэд тийм ч хэцүү биш болж, сайн мэдээ түгээн, үүргээ биелүүлсээр байлаа.

Таныг тэр жилийн сүүлээр цуглаан дээр баривчлагдсан гэж сонссон. Цагдаа нар намайг бас “нийгмийн дэг журам алдагдуулсан” гэж яллан, 30 хоног цагдан хорьсон. Байцаалт дээр Үндэсний Аюулгүй Байдлын Товчооны цагдаа нар намайг, “Бурханд итгэдгээсээ болоод баривчлагдсан гэдгийг чинь танай сургууль аль эрт мэдчихээд, чамайг хөөх төлөвлөгөөтэй байна. Гэхдээ чи бидэнтэй хамтран ажиллаж, мэдэж байгаа зүйлээ хэлэх юм бол бид өмнөөс чинь эрхлэгчтэй ярья, тэгээд чи магистрын хичээлээ үргэлжлүүлж болно. Сайн л бодоорой!” гэж сүрдүүллээ. Тэднийг явсны дараа шоронгийн хүйтэн төмөр сараалжийг хараад туйлын их сэтгэлээр унаж, шаналсан. Бурханд итгэснийхээ төлөө сургуулиас хөөгдвөл улс төрийн асуудал болно. Тэр толбо оюутны намтар, цагдаагийн тэмдэглэлд үлдээд, намайг ямар ч эмнэлэг хэзээ ч ажилд авахгүй, тэгээд эмч болох мөрөөдөл минь талаар өнгөрөх байсан. 30-хан настайдаа би хичээл, ажил, ирээдүйгүй болох байлаа. Цаашдаа би яаж амьдрах юм бэ? Хамаатнуудын ялгаварлал, хавийн хүмүүсийн доог тохуутай яаж нүүр тулж чадах юм бэ? Би хэд хоногийн турш нойр хоолонд муу байсан. Тухайн үед энэ талаар Бурханд өдөр бүр залбирдаг байсан. Тэгээд нэг өглөө Бурханы үгийн ийм магтан дууг өөрийн эрхгүй дуулж эхэлсэн юм: “Бүтээгдсэн зүйл болохын хувьд чи мэдээж Бурханд шүтэн мөргөж, утга учиртай амьдралыг эрэлхийлэх ёстой. Хүн болохын хувьд чи Бурханы төлөө өөрийгөө зарцуулж, бүх зовлонг тэвчих ёстой! Өнөөдөр өөрт чинь учирсан жаахан зовлонг чи баяртайгаар, итгэлтэйгээр хүлээн авч, Иов, Петр хоёр шиг утга учиртай амьдралаар амьдрах ёстой. Та нар бол зөв замыг эрэлхийлдэг, ахиц дэвшлийг эрж хайдаг хүмүүс юм. Та нар бол агуу улаан лууны улс оронд өндийн боссон, Бурханы зөв шударга гэж нэрлэдэг хүмүүс билээ. Энэ нь хамгийн утга учиртай амьдрал биш гэж үү?” (Хургыг дагаж шинэ дуу дуулъя номын “Хамгийн утга учиртай амьдрал”). Бурханы үгийн тэр магтан дууг дуулж байхад сэтгэл маш их хөдөлж, асгарах нулимсаа барьж дийлээгүй юм. Би бол бүтээгдсэн зүйл, бас би Бурханд итгэж, Бурханыг шүтэн мөргөх ёстой. Энэ нь ердийн, зөв зүйтэй зүйл. Бурханы оршин тогтнолыг бага байхаас минь мэдүүлэхийн тулд намайг Эзэнд итгэдэг гэр бүлд төрүүлэхээр Бурхан тогтоосон. Эцсийн өдрүүдэд Бурхан намайг сонгож, Эзэний дуу хоолойг сонсож, Эзэнийг хүлээн авахыг минь зөвшөөрсөн. Надад Бурханы үгийн усалгаа, хангамж хүртэж, үгийнх нь шүүлт, ариусгалтыг хүлээн зөвшөөрч, Бурханы аврал хүртэх боломж олгосон юм. Энэ бол асар их ерөөл! Би үе үеийн туршид Бурханыг дагаж ирсэн олон хүнийг бодсон. Бурханы сайн мэдээг түгээхийн тулд тэд хяхалт хавчлага, бэрхшээл туулж, олон хүн бүр амиа өргөсөн. Тэд бүгд Бурханд үзэсгэлэнтэй сайхан, цангинасан гэрчлэл бүтээсэн шүү дээ. Энэ нь надад маш их урам өглөө. “Би өөрийнхөө ашиг сонирхол, ирээдүйг хамгаалахын тулд Бурханд итгэхээ боливол мөс чанартай хэвээр байх уу? Би хүн гэж дуудуулах үнэ цэнтэй юу?” гэж бодогдсон. Тэгж бодоод хүч орж, сургуулиас хөөгдсөн ч бай, үгүй ч бай, ирээдүй, хувь заяа минь яаж ч эргэлээ гэсэн, эргэн тойрны минь хүмүүс намайг голж, гүжирдсэн ч би Бурханаас урвалгүй, Бурханы төлөө гэрчлэлд зогсоно гэж тангараг өргөсөн. Эцсийн байцаалт дээрээ цагдаа нарт маш тайвнаар, “Сургууль намайг хөөвөл манай нөхөрт сургууль дээр очоод миний юмыг ав гээд хэлээд өгөөч гэж л гуйя” гэсэн. Хэчнээн шийдэмгий байгааг минь хараад, цагдаа нар маш халширсан царайтай явцгаасан юм. Бурханд би маш их талархсан шүү.

Манай нөхөр намайг суллагдаад, гэртээ харьсны дараа, “Чамайг дахиад Бурханд итгэсэн гээд баривчлагдвал нэг сарын хориогоор дуусахгүй гэж цагдаа нар надад хэлсэн. Энэ нь охин, бид хоёрт ч бас нөлөөлнө. Охин маань их сургуульд явж, сайн ажилд орж, төрийн албанд ажиллаж чадахгүй. Чи ойлгохгүй байна уу? Бурханд итгэснийхээ төлөө баривчлагдсанаас чинь болж би ч бас нэг сарын турш зовлоо. Хэчнээн ч олон удаа уйлав даа. Бас авто замын осолд орох шахсан. Чамайг шоронгоос гаргах гэж энд тэндгүй явж тусламж гуйн, өөрийгөө бүрэн шившиглэлээ. Дахиж хэзээ ч тэгж зовмооргүй байна” гэж ууртайгаар хэлсэн. Бас намайг итгэхээ больж, гэр бүлийнхээ талаар илүү их бодож болох уу гэж гуйсан. Үүнээс гадна, ах эгч нартайгаа холбоо барихад минь саад болох гэж намайг гэмт хэрэгтэн шиг л цагддаг байлаа. Гэрээс гаргахгүй, бас ямар ч эрх чөлөө өгдөггүй байсан. Нөхөр ажилдаа явахдаа хадам ээжээр намайг харуулдаг байсан. Намайг хаана байгаа, юу хийж байгааг асуухаар цаг үргэлж утасддаг байлаа. Бас ХКН-д дуулгаваргүй байхын үр дагаврыг мэдүүлэх, Бурханд итгэх санааг минь үгүй хийхийн тулд ХКН-ын элдэв хувьсгалт хөдөлгөөний талаар болон засан хүмүүжүүлэхэд ашигладаг харгис арга барилын тухай зогсоо зайгүй ярьж өгдөг байсан. Тэгээд бас, “Танай чуулганы талаар ХКН-ын зохиодог цуу яриа худлааг мэднэ. Чи Бурхандаа итгэмээр байгаа, харин тэд үүнийг зөвшөөрөхгүй байна. Гэхдээ чи дуулгаваргүй байвал амьдралыг чинь тэд сүйрүүлнэ. Соёлын хувьсгал, зургаадугаар сарын дөрөвний явдлаар маш эмгэнэлтэйгээр үхсэн хүмүүсийг хар. Чи ХКН-д халдвал гадаад руу зугтаж ч чадахгүй шүү” гэлээ. Хадам ээж бас хошуу нэмэрлэж, “ХКН урагшгүй ч гэсэн засгийн эрх барьдаг. Бид зүгээр л эгэл ард болохоор тэднийг эсэргүүцэх хангалттай хүчгүй” гэсэн. Дараа нь би Бурханд итгэснийхээ төлөө сургуулиас хөөгдсөн юм, манай нөхөр гэр бүлд маань тохиолдсон бүх муу зүйлийн бурууг Бурханд итгэх итгэлд минь тохлоо. Нөхөр маань сэтгэл дундуур байх болгондоо намайг загнаж, дооглож, шорддог болсон. Тийм амьдралтай тулгараад би маш их сэтгэлээр унасны дээр Бурханы үгийг уншиж, ах эгч нартайгаа холбоо барьж болохгүй байсан учраас тун их шаналж, тэр өдрүүд хэзээ дуусахыг мэдэхгүй байлаа.

Тухайн үед, намайг гэгээрүүлж, замчилж, Бурханы хүслийг ойлгох боломж олгооч гэж Бурханд үргэлж залбирдаг байсан юм. Нэг өдөр Бурханы үгийн нэг хэсгийг санасан: “Магадгүй та бүхэн эдгээр үгийг санаж байгаа байх: ‘Учир нь цаг зуурын хөнгөн зовлон маань бидэнд зориулан алдрын мөнхийн жинг үлэмж арвин болгодог.’ Урьд нь та нар бүгд энэ үгийг сонссон атлаа хэн ч энэ үгийн жинхэнэ утгыг ойлгоогүй. Өнөөдөр тэдгээрийн бодит ач холбогдлыг та нар сайн мэднэ. Бурхан эцсийн өдрүүдэд эдгээр үгийг биелүүлнэ, эдгээр нь агуу улаан лууны цагариглан хэвтэж байдаг газар нутагт үүний харгисаар хяхан хавчсан хүмүүс дээр биелэх болно. Агуу улаан луу Бурханыг хавчдаг, Бурханы дайсан тул энэ газар нутагт Бурханд итгэдэг хүмүүс ийнхүү доромжлол, хавчлагад өртдөг бөгөөд эдгээр үг энэ бүлэг хүмүүс, та нарт биелдэг. Бурханыг эсэргүүцдэг газарт эхлүүлсэн учраас Бурханы бүх ажилд асар их саад тотгор учирч, Түүний олон үгийг гүйцэлдүүлэхэд цаг хугацаа ордог; иймээс Бурханы үгийн улмаас хүмүүс цэвэршүүлэгддэг. Энэ нь бас зовлонгийн нэг хэсэг юм. Агуу улаан лууны газар нутагт Өөрийн ажлыг явуулах нь Бурханд асар хэцүү байдаг боловч ийм бэрхшээлээр дамжуулан Бурхан Өөрийн ажлын нэг үе шатыг хэрэгжүүлж, Өөрийн мэргэн ухаан, гайхалтай үйл хэргийг харуулдгийн дээр энэ бүлэг хүнийг бүрэн төгс болгохын тулд энэхүү боломжийг ашигладаг” (Үг нь махбодоор илэрсэн номын “Бурханы ажил хүний төсөөлдөг шиг энгийн үү?”). Тийм ээ, агуу улаан луу Бурханыг үзэн ядаж, улайран эсэргүүцдэг учраас Хятадад Бурханд итгэгч бид маш их зовлон туулахаас өөр аргагүй, гэхдээ энэ зовлон утга учиртай гэдгийг Бурханы үгээс ойлгосон. Бурхан итгэлийг маань төгс болгож, биднийг ялган таних чадвартай болгохын тулд ийм шаналал, гай зовлонг ашигладаг. ХКН намайг Бурханд итгэдэг гэдгээс л болж цагдан хорьж, сургуулиас хөөлгөж, намайг сүрдүүлэх, үнэн замыг хүчээр орхиулахын тулд гэр бүлийн маань ажил, ирээдүйг ашигласныг бодлоо. ХКН үнэхээр ёрын муу! Манай нөхөр ХКН-ын цуу яриа, худал хуурмагт итгэж, тэдний засан хүмүүжүүлэх харгис аргаас айсан болохоор Бурханд итгэхэд минь саад хийх гэсэн шүү дээ. Би ХКН-ын хяхалт хавчлагыг өөрийн биеэр туулснаар, аймшигтай ёрын муу, үнэнийг үзэн яддаг ХКН-ын чөтгөрлөг мөн чанарыг харах боломж олдсон юм. Тэгээд намайг хяхаж хавчих тусам нь ХКН-ыг улам бүр голж, орхиж, Бурханыг эцсээ хүртэл дагана гэж бодсон доо. Бурханы үгийг уншиж, ах эгч нартайгаа холбоо барьж чадахгүй байсан ч Бурхан итгэмжтэй гэдэгт, надад зам нээж өгнө гэдэгт итгэсэн.

Арван сарын дараа эцэст нь чуулгантай холбоо барих боломж олдсон юм. Бурханы үгийг эцэст нь дахин унших боломж олдох үед маш их догдолж, Бурханы үг эрхэм нандин гэдгийг бүр ч их мэдэрсэн. Унших тусмаа ухаан хурц болж, эрч хүч орж байгаагаа мэдэрсэн. Хэдэн сарын дараа нэг өдөр нөхөр маань миний өрөөнөөс сүнслэг үйл ажиллагааны дэвтрийг минь олсон. Бурханд итгэсээр байгааг минь мэдээд, уураа барьж чадалгүй, намайг нэг нударгадан газар унагаад дараа нь толгой руу дор хаяж 20 удаа нэмж дэлссэн. Миний ухаан орж гарж, манаран, толгой дээр тагтааны өндөг хэрийн булдруу үүслээ. Цэвдгээр уурласан нөхрийнхөө царайг, бас 6 настай охин маань маш их айсандаа цурхиран уйлж эхэлснийг санаж байна. “Ээжийг битгий зод л доо! Ээжийг битгий зод!…” гээд л. Нөхөр намайг заамдаж аваад, хаалгаар гарган шидсэнээ, “Бурханд итгэсээр байх юм бол манай гэрээс зайл!” гэж уурсан хэлсэн. Нөхрийнхөө яаж өөрчлөгдсөнийг, ямар харгис, өршөөлгүй аашилж, хамтдаа байсан тэр олон жилээ огт хайхрахгүй байгааг нь хараад миний зүрх эмтэрсэн шүү. Охин маань аавынхаа догшин ширүүн зангаас хэчнээн их айсныг харах нь л тэсвэрлэхэд хамгийн хэцүү зүйл байсан даа. Манай охин аавыгаа ойртож ирмэгц намайг зодох нь гэж бодоод өмнүүр гүйж орон, намайг хамгаалахаар бяцхан гараа өргөж, “Ээжээс хол бай!” гэж хэлсэн. Заримдаа охин маань намайг дээд давхарт байхад аавыгаа шат руу ойртмогц шатаар битгий өгс гэж хашхирдаг байлаа. Тэгтлээ айдас, түгшүүрээр дүүрсэн охиныхоо царайг, тийм бага насандаа гэр бүлийн хүчирхийлэл үзсэний сэтгэл зүйн хор уршгийг харах болгонд миний зүрх зүсэгдэх шиг болж, агуу улаан лууг улам бүр үзэн ядсан. Энэ бүх гамшиг Коммунист Намын хяхалт хавчлагаас үүдсэн шүү дээ.

Нэг өдөр нөхөр ажлаасаа тарж ирснээ гар утсаа гаргаад, “Хар даа, ХКН дахиад л ийм олон хүн баривчилж. Чи итгэмээр л байна уу? Аминаасаа уйдаа юу, чи? Бурханд итгэж болно оо, гэхдээ охин бид хоёрыг битгий өөртэйгөө хамт доош чирэх гээд бай. Чамайг дахиад баривчлагдвал бидний амьдрал хэцүүднэ. Бурханд итгэх замаар орно гэдгийг чинь мэдсэн бол чамтай хэзээ ч суухгүй байсан юм” гэж ууртайгаар хэллээ. Нөхрийн хэлсэн үгэнд сэтгэл маш их эмзэглэсэн. Урьдын үеийг эргэн бодож, Бурханд итгэдгээс минь л болж надад гэмт хэрэгтнээс ч бага эрх чөлөө өгч, үе үе зодож, үүгээр охины минь сэтгэлийг яаж шархлуулсныг нь санаад, цаашид буулт хийж чадахгүй гэдгээ ухаарсан учраас салъя гэх нөхрийнхөө хүсэлтийг зөвшөөрсөн юм. Бурханд үргэлжлүүлэн итгэнэ гэж зүтгэж байгааг минь хараад, манай нөхөр ах руу маань утасдаж, ятгаад өг гэж гуйсан. Ах намайг үргэлж хайрладаг, байнга бахархдаг байсан сан, гэтэл би ХКН-д баривчлагдсанаас болоод сургуулиас хөөгдөж, магистрын хичээлээ үргэлжлүүлэх хориотой болсон. Үүний дараа нөхрөөсөө салбал, тосгоны доог тохуу болох нөхцөл бүрэн бүрдэх байлаа. Манай ах маш их урам хугарна даа! Ахынхаа нүүрийг яаж харахаа мэдэхгүй байсан, тэгээд би Бурханы гэрчлэлд зогсож, ямар ч орчинд Бурханд итгэхээ хэзээ ч болихгүйн тулд зүрх сэтгэлдээ Бурханд орь дуу тавин, намайг хамгаалаач гэж гуйлаа. Дараа нь Бурханы үгийн нэг хэсгийг санасан юм, “Чи дотроо Миний зоригийг тээж, итгэдэггүй төрөл төрөгсөдтэйгөө нүүр тулахдаа зарчимтай байх ёстой. Харин чи бас Миний төлөө ямар ч харанхуй хүчинд бууж өгөх ёсгүй. Төгс замаар алхахын тулд Миний мэргэн ухааныг түш; Сатаны хуйвалдаан биелэх боломж бүү олго” (“Үг нь махбодоор илэрсэн” номын Христийн эхэн үеийн айлдваруудын “10-р бүлэг”). Тийм шүү. Бурхан хүн төрөлхтнийг бүтээсэн. Бурханд итгэж, Бурханыг дагах нь ердийн, зөв зүйтэй зүйл. Бид өөрсдийн сонгосон замд бат зогсох ёстой, бас Сатанд хууртахгүй байх ёстой. Хамгийн дотно хүмүүсээ ч саад хийхийг зөвшөөрч болохгүй. Тэгээд дараа нь, ахын өмнө манай нөхөр Бурханд итгэх итгэлд маань болсон бүх зүйлд намайг буруутгалаа. Хэчнээн тайван байгааг минь хараад намайг цохих гэж гар далайсан ч ах болиулсан юм. Ах надад, “Чи том хүн, өөрийнхөө амьдралын талаар өөрөө шийдвэр гаргаж болно. Гэхдээ та хоёрыг салбал охинд чинь юу болох талаар бодох хэрэгтэй. Манай охинд юу болсныг харах юм бол чи охиндоо юу тохиолдохыг мэднэ…” гэж тайван хэллээ. Би ахын салалтын талаар, бас охиныг нь эргэн тойрных нь хүмүүс байнга дооглож, дорд үздэг байсан талаар бодсон болохоор ахын үгэнд нэг хэсэг гунигласан. Хүүхэд эхгүй байх маш харамсалтай. Намайг салчихвал миний охин бас эхгүй хүүхэд болох биш үү? Багш, ангийнхандаа ад үзэгдэж, дооглуулах биш үү? Намайг дэргэд нь байхгүй, үл итгэгч эцэг, өвөө эмээтэйгээ амьдрах юм бол миний охин Бурханд итгэх замаар алхаж чадах уу? Хэчнээн балчрыг нь бодохоор охиноосоо хагацахыг тэсвэрлэж чадахгүй мэт санагдсан.

Тэр үед үнэхээр шаналж байсан болохоор, “Бурхан минь, би охиноо орхиж чадахгүй нь. Охиныхоо ирээдүйг бодохоор үргэлж гуниглах юм. Намайг гэгээрүүлж, замчилж, зүрх сэтгэлийг минь хамгаалаач гэж Танаас гуйя” хэмээн Бурханд залбирсан юм. Дараа нь Бурханы үгийн хоёр хэсгийг уншаад, тэндээс хэрэгжүүлэх замаа олсон. “Хүүхдүүдийнхээ амьдралд эцэг эхийн хүлээх үүрэг хариуцлага бол төрүүлж, өсгөж хүмүүжүүлэхээс гадна өсөж том болоход нь гагцхүү тохирсон орчноор хангах явдал байдаг, учир нь Бүтээгчийн урьдчилан тогтоосноос өөр юу ч хүний хувь заяанд нөлөөлдөггүй билээ. Хүний ирээдүй ямар байхыг хэн ч хянаж чадахгүй; үүнийг аль хэдийн урьдчилан тодорхойлсон байдаг бөгөөд эцэг эх нь хүртэл хүний хувь заяаг өөрчилж чадахгүй. Хувь заяаны тухайд гэвэл, хүн бүхэн биеэ даасан байдаг, хүн бүхэнд өөрийн гэсэн хувь заяа байдаг. Иймээс хэний ч эцэг эх хүний амьдралын хувь заяанд саад хийж, эсвэл амьдралд гүйцэтгэх үүрэгт нь өчүүхэн төдий ч нөлөө үзүүлж чадахгүй… хэний ч эцэг эх амьдралд даалгавраа биелүүлэхэд нь дэмжлэг үзүүлж чадахгүй, үүний адил амьдралд үүргээ хүлээн авахад нь хэний ч хамаатан садан тусалж чадахгүй. Хүн даалгавраа хэрхэн гүйцэтгэх, ямар амьдрах орчинд үүргээ биелүүлэх нь бүхэлдээ хүний амьдралын хувь заяагаар тодорхойлогддог. Өөрөөр хэлбэл, Бүтээгчийн урьдчилан тогтоосон хүний даалгаварт өөр ямар ч объектив нөхцөл нөлөөлж чадахгүй. Бүх хүн өөрсдийн өсөж том болох тэр орчиндоо нас биед хүрдэг; дараа нь тэд аажмаар, алхам алхмаар амьдралын замдаа гарч, өөрсдөд нь зориулан Бүтээгчийн төлөвлөсөн хувь тавилангаа биелүүлдэг. Тэд аяндаа, өөрийн эрхгүй өргөн уудам далай шиг их хүний дунд орж, амьдралынхаа байр суурийг эзэлж, Бүтээгчийн тогтоосон тавилан, Түүний дээд эрхийн төлөө, бүтээгдсэн зүйлийн үүрэг хариуцлагаа биелүүлж эхэлдэг.” “Хүмүүсийн төлөвлөгөө, хоосон төсөөлөл төгс байдаг; хэдэн хүүхэдтэй болох, хүүхдүүдийнх нь дүр төрх, ур чадвар гэх мэт нь тэдний шийдэх зүйл биш, хүүхдүүдийнх нь хувь заяа тэдний гарт огтхон ч байдаггүй гэдгийг тэд мэддэггүй гэж үү? Хүмүүс хувь заяаныхаа эзэд нь биш атлаа залуу үеийнхээ хувь заяаг өөрчилнө гэж найддаг; тэд хувь заяанаасаа зугтах аргагүй байдаг атлаа охид, хөвгүүдийнхээ хувь заяаг хянах гэж хичээдэг. Тэд өөрсдийгөө хэтэрхий өндөр үнэлж байгаа бус уу? Хүний мунхаглал, харанхуй бүдүүлэг байдал энэ бус уу?” (Үг нь махбодоор илэрсэн номын “Цор ганц Бурхан Өөрөө III”). Тийм ээ, Бурхан бүх зүйлийг бүтээсэн, бас бүх зүйлд дээд эрх барьдаг, хүмүүсийн хувь заяа Бурханы гарт байдаг. Эцэг эх хүүхдээ өсгөдөг л болохоос хүүхдийн хувь заяаг өөрчилж чаддаггүй. Би охиныхоо амьдралд нөлөөлж, амьдралыг нь хянаж чадна, бас намайг дэргэд нь байгаа цагт охин минь аз жаргалтай болж чадна, би охиноо Бурханд итгэх замд чиглүүлж чадна гэж үргэлж боддог байсан. Гэхдээ эргээд бодох нь ээ, би өөрийнхөө хувь заяаг ч хянадаггүй юм байж охиныхоо хувь заяаг хянаж яаж чадах юм бэ? Хэд хоногийн өмнө охиноо өвдөөд ухаан алдах үед би өвчнийг нь намжаахад тусалж огт чадалгүй, зүгээр л харж зогсохоос өөр аргагүй байсан. Охиныг минь хамгаалаач гэж Бурханаас гуйж л чадсан. Охин маань ууланд авирч байгаад бүдэрч, хаднаас унах шахсан. Би огт юу ч хийж чадаагүй. Охиныг минь уулын хадан цохионы ирмэг дэх үхсэн мод нууцлагаар аварсан юм. Охиноо би боломжтой бүх аргаар асарч халамжилсан ч охин минь өвдөж, гамшигт өртөхгүй гэх ямар ч баталгаа байхгүйг эдгээр баримт надад ухаарууллаа. Эдгээрийг ойлгомогц чөлөөлөгдөх сайхан мэдрэмжийг мэдэрсэн юм. Хүүхдийнхээ амьдралыг Бурханы гарт даатгаж, Бурханы дээд эрх, зохицуулалтыг дуулгавартай дагах ёстойгоо ухаарсан. Бүтээгдсэн зүйлийн хувьд миний хийх ёстой зүйл энэ байлаа.

Хожим нь, Бурханд итгэнэ гэж зүтгэхийг минь хараад манай нөхөр надаас салахаар шийдсэн. Намайг гэрээс юу ч үгүй, гар хоосон нүү гээд, охины асран хамгаалах эрхийг надад өгөхөөс татгалзсан. Тэр ч бүү хэл хүүхэдтэйгээ уулзах эрхгүй болгох гэсэн шүү. Хөрөнгө хуваах талаар асуутал, намайг зэвэрдэггүй ган аягаар толгой руу цохих гэсэн. Би гараараа өөрийгөө ингэж хамгаалсан ч хоёр бугуй хөхөрч, үүнээс болоод хоёр сарын турш хүнд юм зөөж чадахгүй болсон. Бас тэр аягаар нуруу руу хэд хэдэн удаа цохисноос болоод сар гаруй бүгшүүлж ханиалгахад хүрсэн. Энэ бүхний дараа манай нөхөр миний ажил хийж хураасан олон зуун мянгыг булаасан. Тэгээд, “Чи Бурханд итгэдэг биз дээ? Тэгвэл тэр Бурхандаа очоод, намайг хооллож ундалж, хувцасла гэж гуйхгүй юу” гэлээ. Нөхрийнхөө ийм утгагүй аашлахыг хараад Бурханы үгийг санасан юм, “Бурханыг дурдах үед хилэгнэж, багтартлаа уурладаг хүн Бурханыг харсан уу? Бурхан гэж хэн болохыг мэдэх үү? Тэр хүн Бурхан гэж хэн болохыг мэддэггүй, Түүнд итгэдэггүй бөгөөд Бурхан түүнтэй яриагүй байдаг. Бурхан түүнд хэзээ ч төвөг удаагүй атал юунд уурлана вэ? Энэ хүнийг ёрын муу гэхэд болох уу? Дэлхий ертөнцийн чиг хандлага, идэж уух, зугаа цэнгэлээр хөөцөлдөх, алдартнуудын араас гүйх—эдгээр зүйлийн аль нь ч ийм хүнд төвөг уддаггүй. Гэвч ‘Бурхан’ гэх үгийг, эсвэл Бурханы үгийн үнэнийг дөнгөж дурдмагц тэрээр багтартлаа уурладаг. Ёрын муу уг чанартай гэдгийг энэ нь илтгэдэг бус уу? Энэ хүний ёрын муу уг чанар гэдгийг үүгээр нотлоход хангалттай” (Үг нь махбодоор илэрсэн номын “Цор ганц Бурхан Өөрөө V”). Бурханы үгийн илчилсэн зүйл нөхрийн маань Бурханыг эсэргүүцдэг ёрын муу зан чанарыг тодорхой харуулсан. Би эргээд бодлоо: Эхэндээ манай нөхөр Төгс Хүчит Бурханд итгэдгийг минь олж мэдээд нэн их дайсагнаж, тэр ч бүү хэл Бурханы үгийн номуудыг минь урж хаясан. Дараа нь, Бурханд итгэхийг минь болиулахаар хичээн, надаас салъя гэж хүссэн. Баривчлагдаад суллагдсаны минь дараа надтай хоригдол мэт харьцаж, ямар ч эрх чөлөө өгөлгүй, байнга харгисаар зоддог байсан. Заримдаа намайг алахыг хүсэж байх шиг байсан. Салахдаа намайг арга мухардуулж, өөрийн амьдралаар амьдрах боломжгүй болгох гэж хамаг хөрөнгийг минь булаасан. Нөхөр маань намайг Бурханаас урвуулах зорилготой байсан юм. Одоо би нөхрийнхөө уг чанар, мөн чанарыг тодорхой харлаа. Нөхөр маань Бурханыг үзэн ядаж, эсэргүүцдэг диавол байж. Тийм хүнтэй амьдарсан бол, бид хоёрт ямар ч нийтлэг зүйл байхгүй байх байсан. Би ямар ч эрх чөлөөгүй байж, зодуулж, хязгаарлалт дор амьдрах байлаа. Үүнийг яаж гэр орон гэх юм бэ гэж бодогдсон. Энэ нь гагцхүү дөнгө байсан. Энэ нь там байсан юм.

Салсныхаа дараа би нөхөртөө боогдож, хянуулахаа больсон юм. Хэвийн байдлаар цуглаанд явж, Бурханы үгийг уншиж чаддаг болж, чуулганд даруйхан үүрэг авсан. Тэгээд тайвшрал, чөлөөлөлтийг гүнээ мэдэрч, намайг аварсанд нь Бурханд талархсан даа.


36. Бурханы дуу хоолойг сонсож, Эзэнийг угтан авах нь

Мугуанг Өмнөд Солонгос 

Төгс Хүчит Бурхан ингэж хэлсэн байдаг: “Олон хүн Миний хэлсэн зүйлийг тоохгүй байж магад, гэвч Есүс тэнгэрээс цагаан үүлэн дээр бууж ирэхийг хоёр нүдээрээ харах үед чинь зөвт байдлын Нар олон нийтэд үзэгдэнэ гэдгийг Би Есүсийг дагадаг ариун хүмүүс гэгддэг хүн бүрд хэлэхийг хүсэж байна. Есүс тэнгэрээс буун ирж буйг нүдээр үзэх тэр үе чамд маш сэтгэл догдлом мөч байж болох ч энэ үе бас шийтгүүлэхээр там руу буух үе чинь гэдгийг мэдэх хэрэгтэй. Энэ нь Бурханы удирдлагын төлөвлөгөөний төгсгөлийн цаг үе байх бөгөөд Бурхан сайныг шагнаж, мууг шийтгэх үе байх болно. Учир нь, хүн тэмдгийг харахаас өмнө, үнэний илэрхийлэл л байх үед Бурханы шүүлт дууссан байх болно. Үнэнийг хүлээн авдаг, тэмдгийг эрж хайдаггүй хүмүүс ариусаж, Бурханы сэнтийн өмнө эргэн ирж, Бүтээгчийн тэвэрт орсон байх болно. ‘Цагаан үүл хөлөглөн ирээгүй Есүс бол хуурамч Христ’ хэмээн муйхарлан итгэдэг хүмүүс мөнхийн шийтгэл хүртэнэ, учир нь тэд тэмдэг үзүүлдэг Есүст л итгэдэг, харин хатуу шүүлт зарлан, амийн үнэн замыг гаргадаг Есүсийг хүлээн зөвшөөрдөггүй. Тэгэхээр Есүс цагаан үүлэн дээр ил тодоор эргэн ирэх үедээ л үүнийг шийдвэрлэх болно” (“Үг нь махбодоор илэрсэн” ном). Үгчилсэн судартай зууралдаад, Эзэнийг үүлэн дээр ирнэ гэж хүлээдэг нь Эзэнийг угтан авахдаа итгэгчдийн гаргадаг хамгийн том алдаа гэдгийг Бурханы үг илчилдэг. Эзэн эргэн ирээд үнэнийг илэрхийлж, эцсийн өдрүүд дэх шүүлтийн ажлыг хийж байгааг сонсоод ч Бурханы дуу хоолойг эрж хайж, сонсох гэж хичээдэггүй. Эзэн Есүсийг үүлэн дээр бууж ирэх үед хүн төрөлхтнийг цэвэрлэж, аврах Бурханы ажил аль хэдийн гүйцэлдсэн байна гэдгийг хэн ч төсөөлдөггүй. Тэд уйлж, шүдээ хавирах болно. Үнэнийг эрж хайлгүй үзэлтэй зууралдах маш аюултай! Би үзэл, төсөөлөлтэйгөө зууралдаад Эзэнийг угтан авах боломжоо алдах шахсан юм.

Би гэр чуулганы номлогч байлаа. 1996 он гэхэд сүнсээрээ хоосорсон болохоор өөр номлол сонсох гэж байсан юм. Эзэн Есүс махбодод эргэн ирээд эцсийн өдрүүдийн шүүлтийн ажил хийж байгаа гэж Зүүний Аянга гэрчилж байгаа, бас нэлээд хэдэн ах эгч аль эрт Зүүний Аянгад элссэн гэдгийг би сонссон юм. Тэгээд үнэхээр цочирдож, “Эзэн эргээд ирсэн гэж үү? Яаж тийм байж болдог юм бэ? Библид, ‘Галилын эрчүүд ээ, яагаад та нар тэнгэр өөд ширтэн зогсоно вэ? Та нараас өргөгдөн тэнгэр лүү аваачигдсан энэ Есүс тэнгэр лүү явсныг нь та нар харсантай адил байдлаар ирэх болно’ (Үйлс 1:11) гэсэн байдаг. Эзэн дахин амилсан сүнслэг биеэрээ үүлэн дээр эргэн ирэх ёстой шүү дээ. Тийм юм харагдаагүй байхад Эзэн эргэж ирсэн гэж хэлж яаж болох юм бэ? Махбод дахь Бурханы шүүлтийн ажлын тухай хэсэг бол бүр ч итгэмээргүй юм” гэж бодлоо. Тийм болохоор Зүүний Аянгын номлолыг огт сонсоогүй юм.

Нэг өдөр, манай чуулганы Ван ах өөр хоёр номлогчийг урилаа. Тэдний номлол Ариун Сүнсний гэгээрэлтэй болохоор бид бүгдээрээ юм сурч авч болно гэж ах хэлсэн. Би ч магнай хагартал баярлаж, бусад ах эгчийг оролцооч гэж урилаа. Цуглаан дээр тэр хоёр эгч Хуулийн эрин үе болон Нигүүлслийн эрин үе дэх Бурханы ажлын утга учрын талаар Библийг нэгтгэн нөхөрлөлөө. Тэгээд биднийг нүгэл үйлдэж, нүглээ илчлэх ёрын тойрогт амьдарч байгаа, бузар булай, завхарсан бид Эзэнтэй уулзахад тохирохгүй гэсэн. Бас “Эзэн бидний нүгэлт уг чанарыг шийдвэрлэхийн тулд эцсийн өдрүүдэд эргэн ирээд биднийг шүүж, цэвэрлэнэ гэж Библид зөгнөсөн байдаг. Ингэснээр л бид нүглээс бүрэн ангижирч, тэнгэрийн хаанчлалд орох үнэ цэнтэй болно” гэлээ. Яг л Эзэн Есүсийн хэлснээр, “Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана” (Иохан 16:12–13). Тэгээд бас, “Учир нь Би дэлхий ертөнцийг шүүхийн тулд биш, харин аврахын тулд ирсэн билээ. Намайг голж, Миний үгийг хүлээж авдаггүй хүнийг шүүх шүүгч байдаг: Миний хэлсэн үгс түүнийг эцсийн өдөр шүүх болно” (Иохан 12:47–48) гэдэг. Би арван жил итгэхдээ ийм нөхөрлөл огт сонсож байгаагүй. Илүү их сонсмоор байсан болохоор дахиад нөхөрлөл сонсохоор тэр хоёр эгчийг гэртээ урилаа. Нэг орой эгч нарын нэг нь, “Хаанчлалын сайн мэдээ ертөнц даяар тархахыг зөгнөсөн Долоон Аянгын Нүргээн” гэх Бурханы үгийн талаар ярьж, Эзэн Есүс эцсийн өдрүүдийн Христ болох Төгс Хүчит Бурхан болж эргэн ирсэн гэж гэрчиллээ. Ялангуяа Бурханы үгэнд “Аянга шууд Зүүнээс Баруун зүгт цахилдаг” гэж дурдахыг сонсоод би Зүүний Аянга гэдгийг нь ухаарсан. Тэгээд цочирдож, урам хугарах зэрэгцлээ. Яаж ийм юм байж болдог билээ? Тийм гэгээрэлтэй номлол сонсоогүй олон жил болсон сон. Би Ариун Сүнсний ажлыг олчихлоо, эцэст нь амийн усны хангалт авч чадах нь гэж бодоод хөл хөөр болж байсан шүү дээ. Гэтэл тэр нь Зүүний Аянга байж таардаг! Эзэн сүнслэг хэлбэрээр эргэн ирж, биднийг шууд тэнгэрт аваачна гэж сударт бичээтэй байдаг. Эзэнийг махбодод эргэж ирсэн гэж хэлж яаж чадаж байна аа? Тэгээд би дахин ганц ч үг сонсохыг хүсээгүй. Тэднээс болж төөрөлдөх юм бол олон жилийн итгэл минь хайран юм болно гэж бодсон юм. Тэднийг шууд л хөөгөөд гаргачихмаар байлаа. Гэхдээ бас тэр хоёр эгч үнэхээр сайн хүн чанарыг амьдран харуулж байгаа нь хоёр долоо хоног орчим цуг байхад харагдсан шүү дээ. Дүн өвлийн ид хүйтэнд, шөнө дунд өнгөрч байсан юм. Тэднийг шууд хөөгөөд гаргачихвал маш хүн чанаргүй санагдсан. Тухайн мөчид үнэхээр сэтгэл хоёрдлоо. Бурхан юу хүсэж байгааг мэдэхгүй байсан болохоор дотроо зөрчилдөж, шалтаг хэлж унтлагынхаа өрөөнд ороод, Эзэний өмнө сөгдөн залбирлаа: “Өө Эзэн минь, энэ хоёр эгчийн нөхөрлөл үнэхээр гэрэлтэй ч намайг төөрөгдүүлэх вий гэхээс айж байна. Би бүр будилж гүйцлээ. Яах ёстойгоо мэдэхгүй юм. Эзэн минь, намайг замчлаач дээ” гэсэн. Хүмүүст хайраар ханд гэж Эзэн Есүс бидэнд сургасан гэдгийг залбирсныхаа дараа саналаа. Тэр хоёр эгчийг хөөж гаргах нь Эзэний хүсэлтэй нийцэхгүй. Тийм болохоор тэднийг үлдээсэн юм.

Тэр хоёр эгчтэй нүүр тулаад ер тайвширч чадахгүй, сандарч байлаа. Тэдний нөхөрлөл гэгээрэлтэй, бас Ариун Сүнснээс гаралтай гэдгийг мэдэж байсан ч, Бурхан аль хэдийн махбодод эргэн ирсэн гэх нөхөрлөл нь миний үзлээс зөрүүтэй байсан юм. Би зүгээр л тэдэнд асуултаа тавьж болох юм гэж бодогдлоо. Тэгээд тэр хоёроос асуусан, “Та нар Эзэн Есүсийг махбодод эргэн ирсэн гэж гэрчилж байна. Гэхдээ би итгэж чадахгүй нь. Библид ингэж бичсэн байдаг даа, ‘Галилын эрчүүд ээ, яагаад та нар тэнгэр өөд ширтэн зогсоно вэ? Та нараас өргөгдөн тэнгэр лүү аваачигдсан энэ Есүс тэнгэр лүү явсныг нь та нар харсантай адил байдлаар ирэх болно’ (Үйлс 1:11). Эзэн Есүсийг дахин амилсны дараа сүнслэг бие нь дээш гарсан шүү дээ, тэгэхээр Эзэн эргэж ирэх үед сүнслэг бие нь л үүлэн дээр ирэх ёстой. Эзэнийг махбодод эргэж ирсэн гэж хэлж яаж болдог юм бэ?” гэлээ.

Ли эгч тэвчээртэйгээр ингэж хариулсан, “Эзэн махбодод эргэж ирэх талаар Библийн хэд хэдэн зөгнөл бий. Эзэн Есүс хэлэхдээ, ‘Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно’ (Матай 24:27). ‘Тиймээс та нар ч бас бэлэн бай: учир нь та нарын бодоогүй цагт хүний Хүү ирнэ’ (Лук 12:40). ‘Учир нь тэнгэрийн нэг хязгаараас нөгөө хязгаар хүртэл цахилдаг аянга шиг; хүний Хүү ч бас Өөрийн өдөртөө тийнхүү байх болно. Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно’ (Лук 17:24–25) гэсэн. ‘Хүний Хүү’, ‘хүний Хүүгийн ирэлтийн’ талаар Эзэний үгэнд дурдагддаг. ‘Хүний Хүү’ гэдэг нь хүнээс төрсөн, хэвийн хүн чанартай Нэгэн гэсэн үг. Хэрвээ Тэр сүнслэг хэлбэртэй байсан бол ‘хүний Хүү’ гэгдэхгүй шүү дээ. Ехова Бурхан сүнслэг хэлбэртэй байсан, тэгэхээр ‘хүний Хүү’ гэж болохгүй. Тэнгэрэлч нар бол сүнснүүд учраас тэднийг ‘хүний Хүү’ гэж болохгүй. Эзэн Есүс махбод болсон Бурханы Сүнс байсан, бас хэвийн хүн чанартай хүний Хүү байсан болохоор хүний Хүү, Христ гэгддэг байсан.” “Тийм учраас Эзэн Есүс ‘хүний Хүүгийн ирэлт’, ‘хүний Хүү ирнэ’ гэж хэлэхдээ эцсийн өдрүүдэд Эзэн махбодод эргэн ирэхийг хэлж байсан юм” гэлээ.

Дараа нь Жоу эгч ингэж хэлсэн, “Эзэн Есүс эргэн ирэх тухайгаа ‘Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно’ гэж зөгнөсөн байдаг. Эцсийн өдрүүдэд Бурхан хүний Хүүгийн хувиар махбодоор ажилладаг. Хүмүүс Түүнийг Христ гэж танилгүй, эгэл хүн мэтээр ханддаг. Үнэнд хайргүй, Бурханы дуу хоолойг сонсох гэж эрж хайдаггүй хүмүүс Христийг үнэхээр эсэргүүцэж, үгүйсгэдэг. Шашны ертөнц, Сатаны дэглэм ч бас Христийг яллаж, голдог. ‘Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно’ гэх Эзэний зөгнөлийг энэ нь бүрэн биелүүлдэг. Эзэн эцсийн өдрүүдэд сүнслэг хэлбэрээрээ, алдар суутайгаар үүл хөлөглөн ирвэл Түүний өмнө хүн болгон унах нь эргэлзээгүй. Тэгвэл энэ зөгнөл яаж биелэх юм бэ?” гэлээ.

Эцсийн өдрүүдэд Эзэн үнэхээр л сүнслэг хэлбэрээрээ шууд илрэх юм бол хэн ч Түүнийг эсэргүүцэхгүй, харин дагана гэдгийг би тэгэхэд ойлгож эхэллээ. Тэгвэл, ‘Гэхдээ Тэр эхлээд олон зовлон туулах ёстой бөгөөд энэ үеийнхэнд гологдоно’ гэх энэхүү зөгнөл биелэх боломжгүй шүү дээ. Зүүний Аянга Эзэн Есүсийг эргэн ирсэн гэж гэрчилж, харин шашны ертөнц болон ХКН тэднийг яллаж байгаа талаар бодлоо. Энэ үеийнхэнд гологдоно гэх Эзэний зөгнөл үүгээр биелж байгаа биш үү? Төгс Хүчит Бурхан үнэхээр эргэн ирсэн Эзэн Есүс юм болов уу? Гэхдээ би бас л бүрэн ойлгохгүй байлаа. Хүний Хүү ирнэ гэж Библид үнэхээр зөгнөдөг ч Эзэн бас: “Харагтун, Тэр үүлсийн хамт ирнэ; нүд бүр Түүнийг харна, Түүнийг жадалсан хүмүүс ч бас харна: газар дэлхийн бүх овог Түүнээс болж гашуудна” (Илчлэл 1:7) гэж хэлсэн. Би зөрчилдөж байлаа. 

Тэгээд будилсан тухайгаа тэдэнд хэлтэл Ли эгч ингэж нөхөрлөсөн юм: “Эзэн итгэмжтэй байдаг. Тиймээс Эзэний үг нэг бүр биелнэ. Энэ бол цаг хугацааны л асуудал. Эзэн эргэн ирэх тухай Библийн маш олон зөгнөл бий. Эзэнийг үүлэн дээр ирнэ гэхээс гадна махбод болж, нууцаар ирэх тухай ч зөгнөсөн байдаг. Жишээ нь, Эзэн ингэж хэлсэн: ‘Харагтун, Би хулгайч мэт ирнэ’ (Илчлэл 16:15). ‘Шөнө дөлөөр хашхирах дуу гарч, “Хараач, Сүйт залуу ирлээ; Түүнийг угтан авцгаа” гэлээ’ (Матай 25:6). ‘Харин тэр өдөр цагийг хэн ч мэдэхгүй, тэнгэрийн тэнгэрэлчүүд ч мэдэхгүй, Хүү ч мэдэхгүй, зөвхөн Миний Эцэг л мэднэ’ (Матай 24:36). Эзэн, ‘Хулгайч мэт’, ‘шөнө дөлөөр хашхирах дуу гарна’, бас ‘хэн ч мэдэхгүй’ гэж хэлэхдээ нууцаар эргэж ирэх тухайгаа ярьж байсан юм. Эзэн эцсийн өдрүүдэд хоёр өөр замаар ирдэг. Хүний Хүү болж нууцаар бие махбодтой болдог, бас үүлэн дээр ил тод ирдэг. Өөрөөр хэлбэл, Эзэн хүн төрөлхтнийг үнэнээр шүүж, гамшгийн өмнө бүлэг ялагчдыг бий болгохын тулд эхлээд махбодод нууцаар ирдэг. Тэгээд хүн төрөлхтнийг нууцаар аварч дуусмагц нь гамшиг нүүрлэж, Эзэн сайныг шагнаж, мууг шийтгэнэ. Тэр үед л Бурхан Өөрийгөө бүх үндэстэн, ард түмэнд илчилнэ. Тэр үед Эзэн ил тодоор ирэх зөгнөл биелнэ. Төгс Хүчит Бурханы шүүлтийн ажлыг хүлээн зөвшөөрч, завхралаа цэвэрлэсэн бүх хүнийг Бурхан хамгаалж, гамшгаас аварна. Тэд Бурханы хаанчлалд орно. Харин Төгс Хүчит Бурханы эцсийн өдрүүдийн ажлыг голж, үүнийг эсэргүүцэж, ялладаг хүмүүс уйлж, шүдээ хавиран, шийтгүүлнэ. Энэ нь Илчлэлд байдаг, ‘Харагтун, Тэр үүлсийн хамт ирнэ; нүд бүр Түүнийг харна, Түүнийг жадалсан хүмүүс ч бас харна: газар дэлхийн бүх овог Түүнээс болж гашуудна’ (Илчлэл 1:7) гэсэн зөгнөлийг биелүүлдэг” гэсэн. Дараа нь эгч надад Төгс Хүчит Бурханы ийм үгийг уншиж өгсөн юм. “Олон хүн Миний хэлсэн зүйлийг тоохгүй байж магад, гэвч Есүс тэнгэрээс цагаан үүлэн дээр бууж ирэхийг хоёр нүдээрээ харах үед чинь зөвт байдлын Нар олон нийтэд үзэгдэнэ гэдгийг Би Есүсийг дагадаг ариун хүмүүс гэгддэг хүн бүрд хэлэхийг хүсэж байна. Есүс тэнгэрээс буун ирж буйг нүдээр үзэх тэр үе чамд маш сэтгэл догдлом мөч байж болох ч энэ үе бас шийтгүүлэхээр там руу буух үе чинь гэдгийг мэдэх хэрэгтэй. Энэ нь Бурханы удирдлагын төлөвлөгөөний төгсгөлийн цаг үе байх бөгөөд Бурхан сайныг шагнаж, мууг шийтгэх үе байх болно. Учир нь, хүн тэмдгийг харахаас өмнө, үнэний илэрхийлэл л байх үед Бурханы шүүлт дууссан байх болно” (“Үг нь махбодоор илэрсэн” ном).

Гэнэт миний нүд нээгдлээ. Эзэний эргэн ирэлт үе шаттайгаар тохиолддог. Эзэн эхлээд махбод болоод нууцаар үг хэлж, ажилладаг, дараа нь бүх хүнд харагдаж, үүлэн дээр ил тод ирдэг. Би үзэл, төсөөллөөсөө болоод Эзэний ирэлтийг зөвхөн сүүлийн аргаар нь хязгаарлаж байснаа ойлголоо. Тэгэх нь буруу байж. Би үзэлтэйгээ зууралдаж зүрхлэлгүй, Эзэн Есүсийн ийм үгийг бодлоо: “Учир нь гуйдаг хүн бүр авна; хайдаг хүн олно; тогшдог хүнд нээгдэнэ” (Матай 7:8). Одоо Эзэний эргэн ирэлттэй тулгараад би Бурханаас эмээх зүрх сэтгэлтэй байж, нухацтайгаар эрж хайх ёстой байлаа. Энэ нь Бурханы хүсэл юм. Тэгэхгүй бол Эзэн намайг таягдан хаяж магад! Дараа нь би тэднээс, “Эзэн эргэж ирэхдээ эхлээд нууцаар ажиллах гэж махбод болдог юм бол Төгс Хүчит Бурхан нь махбод дахь Бурхан, эцсийн өдрүүдийн Христ мөн гэдэгт яаж итгэлтэй байж болох вэ?” гэж асуулаа.

Ли эгч тун баяртайгаар ингэж хариулсан, “Бурхан бие махбодтой болох гэж яг үнэндээ юу болохыг олон мянган жилийн турш хэн ч ойлгож байгаагүй.” “Одоо Төгс Хүчит Бурхан бидэнд энэ бүх нууцыг ил болгосон” гэлээ. Тэгээд надад ийм хэсгүүдийг уншиж өгсөн юм. “‘Бие махбодтой болох’ нь Бурхан махбодоор илрэх явдал; Бурхан Өөрийн бүтээсэн хүн төрөлхтний дунд махбодын дүрээр ажилладаг. Иймээс, бие махбодтой болохын тулд Бурхан эхлээд махбод буюу хэвийн хүн чанартай махбод байх ёстой; энэ нь хамгийн үндсэн урьдач нөхцөл юм. Үнэндээ, Бурхан бие махбодтой болохын цаад учир нь Бурхан махбодод амьдарч, ажилладаг бөгөөд чухам мөн чанартаа Бурхан махбод болж, хүн болдог.” “Бие махбодтой болох гэдэг нь Бурханы Сүнс махбод болдог, өөрөөр хэлбэл, Бурхан махбод болдог гэсэн үг; тэрхүү махбодын хийдэг ажил нь махбодод биеллээ олж, махбодоор илэрхийлэгддэг Сүнсний ажил юм. Бурханы махбодоос өөр хэн ч бие махбодтой болсон Бурханы үйлчлэлийг хэрэгжүүлж чадахгүй; өөрөөр хэлбэл, өөр хэн ч биш, зөвхөн Бурханы махбод болсон бие, энэхүү хэвийн хүн чанар л бурханлаг ажлыг илэрхийлж чадна.” “Бие махбодтой болсон Бурханыг Христ гэдэг ба Христ бол Бурханы Сүнсний өмссөн махбод билээ. Энэхүү махбод нь махан биетэй ямар ч хүнтэй адилгүй. Христ бол мах, цуснаас бүрдсэн бус, харин Сүнсний биелэл учраас ийм ялгаа байгаа юм. Түүнд хэвийн хүн чанар, бүрэн дүүрэн бурханлаг чанарын аль аль нь бий. Түүний бурханлаг чанарыг ямар ч хүн эзэмшдэггүй. Түүний хэвийн хүн чанар нь махбод дахь бүх хэвийн үйл ажиллагааг хангадаг байхад бурханлаг чанар нь Бурханы Өөрийн ажлыг гүйцэтгэдэг.” “Бие махбодтой болсон Бурхан Тэрбээр Бурханы мөн чанарыг эзэмшинэ, бие махбодтой болсон Бурхан Тэрбээр Бурханы илэрхийллийг эзэмшинэ. Бурхан махбод болдог тул хийхээр зорьж буй ажлаа авчирна, мөн Бурхан махбод болдог тул Өөрийн юу болохыг илэрхийлж, хүнд үнэнийг авчирч, амь хайрлаж, замыг заан харуулж чадна. Бурханы мөн чанаргүй махбод нь харваас бие махбодтой болсон Бурхан биш; үүнд эргэлзэх зүйл үгүй. Хэрвээ хүн, Бурханы махбод болсон бие мөн эсэхийг судалж шинжлэхээр зорьж байгаа бол Түүний илэрхийлдэг зан чанар, хэлдэг үгээс үүнийг нотлох ёстой. Өөрөөр хэлбэл, Бурханы махбод болсон бие мөн эсэх, үнэн зам мөн эсэхийг нотлохын тулд хүн Түүний мөн чанарт үндэслэн ялган таних ёстой. Иймээс Бурханы махбод болсон бие мөн эсэхийг тодорхойлох гол түлхүүр нь гадаад дүр төрхөөс илүүтэйгээр Түүний мөн чанарт (Түүний ажил, Түүний айлдвар, Түүний зан чанар болон өөр олон талд) оршдог. Хэрвээ хүн Түүний гадаад дүр төрхийг л шинжлээд, үүний үр дүнд мөн чанарыг нь орхигдуулбал хүн харанхуй бүдүүлэг, мунхаг гэдгийг энэ нь харуулдаг” (“Үг нь махбодоор илэрсэн” ном).

Тэгээд Ли эгч нөхөрлөлөө үргэлжлүүллээ: “Христ бол үнэндээ махбод дахь Бурхан. Тэр хэвийн хүн болж, махбодоор хувцаслаад хүмүүсийн дунд ажиллаж, үг айлдаж байгаа Бурханы Сүнс юм. Бие махбодтой болсон Бурхан сүрлэг, ер бусын биш, харин ердийн хүн шиг харагддаг. Хэвийн хүний бүхий л эрүүл ухаан, сэтгэхүй, сэтгэл хөдлөл Түүнд бий, бас Тэр хүмүүстэй маш бодит байдлаар харилцдаг. Юу нь өөр вэ гэвэл, Тэр хэвийн хүн чанараас гадна бурханлаг мөн чанарыг эзэмшдэг. Христ Бурханы Өөрийн ажлыг хийж, хуучин эрин үеийг төгсгөж, шинэ эрин үеийг эхлүүлж чаддаг. Түүний мөн чанар бол үнэн, зам, амь.” “Тэр үнэнийг хаана ч илэрхийлж чаддаг, хүмүүсийг замчилж, хангаж, асуудлыг маань шийдвэрлэж, бидэнд хэрэгжүүлэх зам өгч чаддаг. Христ бас нууцыг илчилж, Бурханы зан чанар, төгс хүчин, мэргэн ухааныг харуулж чаддаг. Христийн үг бүхнийг гүйцэлдүүлж чаддаг. Өөр ямар ч хүн ингэж чадахгүй.” “Эзэн Есүс ердийн хүн шиг харагддаг ч бурханлаг мөн чанартай байсан. Түүний илрэлт, ажил Нигүүлслийн эрин үеийг эхлүүлж, Хуулийн эрин үеийг төгсгөсөн юм. Эзэн гэмшлийн замыг бидэнд өгч, нүглийг маань уучилж, бидэнд дал дахин долоон удаа уучил гэж захисан. Бурханы өршөөнгүй зан чанарыг харуулсан. Бас ажиллаж байхдаа сохрыг эдгээж, доголонг алхуулж, далай тэнгисийг ганц үгээр номхруулж, үхсэн хүнийг амилуулж, 5,000 хүнийг таван талх, хоёр загасаар хооллох гэх мэт олон тэмдэг, гайхамшиг үзүүлсэн. Энэ нь Бурханы эрх мэдлийг бүрэн илчилсэн. Эзэн Есүсийн ажил, үг, илэрхийлсэн зан чанар нь махбод дахь Бурхан үнэхээр мөн гэдгийг хангалттай нотолсон.” “Бурхан л үнэнийг илэрхийлж, хуучин эрин үеийг төгсгөж, шинэ эрин үеийг эхлүүлж, Бурханы зан чанар, мэргэн ухааныг илэрхийлж чадна. Бурханаас өөр хэн ч үнэнийг илэрхийлж, Бурхан юу болохыг илэрхийлж, Бурханы Өөрийн ажлыг хийж чадахгүй. Эцсийн өдрүүдийн Христ, махбод дахь Бурхан үнэхээр мөн үү гэдгийг ингэж олж тогтоож болдог. Христийн ажил, үгийг судлах нь хамгийн чухал. Хэрвээ үнэнийг болон Бурханы зан чанарыг илэрхийлж, Бурханы ажлыг хийдэг бол махбод дахь Бурхан мөн. Христ мөн” гэлээ.

Махбод дахь Бурхан үнэнийг илэрхийлж, Бурханы ажлыг хийж чадна гэдгийг эгчийн нөхөрлөлөөс би ойлгосон. Бодит байдал ийм байдаг.

Жоу эгч цааш нь ингэж нөхөрлөлөө: “Төгс Хүчит Бурхан махбод дахь Бурхан мөн үү гэдгийг баталгаажуулахдаа зүгээр л гадна талыг харж болохгүй. Үг, ажил, зан чанараас нь магадлах ёстой. Эцсийн өдрүүдэд Төгс Хүчит Бурхан Эзэн Есүсийн золин авралын ажлын суурин дээр Бурханы гэрээс эхлэн шүүлтийн ажил хийж байна. Тэгээд Нигүүлслийн эрин үеийг төгсгөж, Хаанчлалын эрин үеийг эхлүүлсэн. Төгс Хүчит Бурхан олон сая үг айлдаж, Бурханы 6,000 жилийн удирдлагын төлөвлөгөө, Бурхан бие махбодтой болохын нууц, Библийн нууцыг ил болгож, хүн төрөлхтнийг Сатан яаж завхруулдаг, Бурхан хүн төрөлхтнийг яаж авардаг, эцсийн өдрүүдэд хүмүүсийг шүүж, цэвэрлэхдээ Бурхан яаж ажилладаг, хүмүүсийг яаж төрлөөр нь ангилж, хүмүүсийн төгсгөл, хүрэх газрыг яаж тогтоодог гэх мэтийг илчиллээ. Төгс Хүчит Бурхан үндсэндээ зөвт зан чанараа илэрхийлж, Бурханыг эсэргүүцдэг сатанлаг уг чанар, завхарсан зан чанарыг маань шүүж, илчилдэг. Тэгээд бас мууг хаяж, цэвэрлэгдэх замыг бидэнд заадаг” гэсэн. Жоу эгч бас Бурханы үгийн шүүлт, гэсгээлт туулсан туршлагаасаа хуваалцсан юм. Эгч ингэж ярьсан, “Би Бурханы үгийн шүүлт, туршилт, цэвэршүүлэлт, засалт, харьцалтыг туулсныхаа дараа л хэчнээн биеэ тоосон, аминчхан, зальхай гэдгээ олж харсан юм. Би Төгс Хүчит Бурханд итгэсэн ч завхарсан сатанлаг уг чанараасаа болоод Бурханыг эсэргүүцсээр байсан. Жишээ нь, би онгирч, хүмүүсээр хүндлүүлэх дуртай байлаа. Тэгээд бусдыг үргэлж загнан, хий гэснээ хийлгэдэг байсан. бас ашиг сонирхлоо хамгаалахын тулд байнга худал хэлж байсан. Тэгээд ч зогсоогүй. Бурханы үгийн шүүлтээр дамжуулан Бурханы зөвт зан чанарыг ухаараад би зүрх сэтгэлдээ Бурханаас айж эхэлсэн. Бас сатанлаг уг чанараа шийдвэрлэхийн тулд үнэнийг хэрэгжүүлэхэд анхаарч эхэлсэн юм. Тэгээд завхарсан зан чанар минь аажмаар өөрчлөгдсөн. Төгс Хүчит Бурхан бол бие махбодтой болсон Бурхан, эцсийн өдрүүдийн Христ мөн гэдэгт итгэлтэй байхад Түүний үг, ажлын үр дүн хангалттай биш гэж үү?” гэсэн.

Эгчийн нөхөрлөлийг сонсоод сэтгэл цэлмэлээ. Хүний Хүү, махбод дахь Христ мөн үү гэдгийг нь баталгаажуулах гол түлхүүр бол Бурханы үг, зан чанарыг илэрхийлж чадах уу, хуучин эрин үеийг дуусгаж, шинэ эрин үеийг эхлүүлж чадах уу гэдгийг нь харах юм байна. Төгс Хүчит Бурхан маш олон үнэнийг илэрхийлээд, хүн төрөлхтнийг шүүж, цэвэрлэх ажлыг хийж байна. Хаанчлалын эрин үеийг эхлүүлж, Нигүүлслийн эрин үеийг төгсгөсөн. Тэр бол эргэн ирсэн Эзэн, Христ гарцаагүй мөн гэсэн үг. Урьд нь би үнэнийг огт ойлгоогүй, Эзэнийг үүлэн дээр эргэж ирэхийг л сохроор хүлээсэн. Эзэн аль хэдийн эргээд ирсэн гэдгийг сонсчхоод эрж хайх гэж хичээгээгүй. Тэгээд Эзэнтэй эргэн уулзах боломжоо алдах шахсан юм. Би ямар мунхаг байж вэ!

Үүний дараа би Төгс Хүчит Бурханы үгэнд шимтэж, итгэлдээ урьд нь хэзээ ч ойлгоогүй явсан олон үнэнийг олж мэдэн, Төгс Хүчит Бурхан бол эргэн ирсэн Эзэн Есүс мөн гэдэгт итгэлтэй болсон! Би өөрийнхөө таньдаг 100 гаруй ах эгчтэй Төгс Хүчит Бурханы эцсийн өдрүүдийн ажлыг хуваалцсан юм. Түүний үгийг уншиж, дуу хоолойг нь сонсоод сэтгэл нь хөдөлсөндөө тэд уйлсан шүү. Тэгээд Төгс Хүчит Бурхан руу эргэж, ажлыг нь хүлээн зөвшөөрч, хурганы зоогт оролцсон юм даа!


37. Өөрийн гэсэн бодолгүй байхын цаад учир

Мү Ши, Өмнөд Солонгос

Хэсэг хугацааны өмнө би үүрэгтээ нэлээд үр дүнгүй байлаа. Видео төсөл хийх бүрдээ байнга олон удаа засварладаг минь ажлын ерөнхий ахицад ноцтой нөлөөлсөн. Эхэндээ би өөрийн гэсэн саналгүйгээсээ болоод ингэж байна гэж бодсон юм. Яагаад гэвэл, би ах эгч нарыгаа засвар санал болгох бүрд засварлах хэрэгтэй эсэхийг нь зарчмын дагуу үнэлэлгүй, санал болгосон өөрчлөлтийг нь шуудхан хийдэг байлаа. Зарим санал жаахан утгагүй байдаг учраас байнга дахин засварлахад хүрдэг байсан. Дараа нь би засалт, харьцалт туулж, Бурханы үгийн илчилсэн зүйлийг ашиглаж, өөрийгөө эргэцүүлээд, өөртөө итгэлгүй байдлын минь цаана сатанлаг зан чанар, жигшүүртэй санаа зорилго байсныг ухаарсан.

Энэ нь хэдэн сарын өмнө болсон юм. Тэгэхэд байнга биеэ тоож өөрсдийнхөөрөө зүтгээд, бусдын саналыг хүлээн авч чаддаггүй хэдэн ах эгч гарч ирсэн нь ажлын ахицыг ноцтой саатууллаа. Манай удирдагч хэд хэдэн удаа тэднийг илчлэн нөхөрлөл хийсэн ч тэд өөрчлөгдөлгүй халагдсан. Тэгэхээр нь би, “Цаашид бусдыг зөвлөгөө өгвөл өөрийнхөөрөө зүтгэж болохгүй нь” гэж бодсон. Иймээс видео төсөл дуусгах болгонд хүн бүхэн зөвлөгөө өгөхөөр нь, заавал өөрчлөх шаардлагагүй жижиг сажиг асуудал дээр ч зөвлөгөөг нь байнга шахуу хүлээн авдаг боллоо. Үнэндээ би зарим өөрчлөлт нь зарчимд нийцэхгүй, зарим нь зүгээр л ялихгүй засвар байна гэж бодсон ч “Хүлээн авахгүй бол зааварлагч, ах эгч нар маань намайг муугаар бодох байх. Тэд намайг биеэ тоогоод, бусдын зөвлөгөөг авч чадахгүй байна гэж бодох болов уу? Хүмүүст үнэнийг хүлээн авч чаддаггүй гэх тааруу сэтгэгдэл төрүүлбэл халагдах нь гарцаагүй болов уу?” гэж санаа зовсон. Тэгээд ч би өөрийнхөө саналд 100 хувь итгэлтэй байгаагүй. Миний буруу байгаад, хэрэгтэй өөрчлөлт хийхгүй бол, видеог интернэтэд байрлуулсны дараа асуудал гарах юм бол би хариуцлага хүлээх байлаа. Энэ талаар бодсоныхоо дараа юмыг яаж мэдэх вэ гээд санал болгосон бүх засварыг хийсэн. Заримдаа өөр өөр санал сонсоод хэд хэдэн хувилбараар хийж, аль нь дээр байгааг зааварлагчаасаа асуух юм уу ажил хэлэлцэж байхдаа ах эгч нартайгаа хэлэлцээд, хамтдаа эцэслэн шийдвэрлэдэг байлаа. “Зааварлагч, ах эгч нарын маань олонх ийм шийдвэр гаргасан. Энэ нь олонхын санал болохоор ямар нэг том асуудал байх ёсгүй. Энэ бол хамгийн аюулгүй арга. Цаашдаа асуудал буруугаар эргэвэл дан ганц миний буруу биш” гэж бодогдсон. Заримдаа би маш олон санал хүлээн аваад, яаж засварлах учраа олохгүй болохоор зааварлагчаа дуудан, аль чиглэлд явахаа шийдэхэд минь туслаач гэж гуйдаг байлаа. Заримдаа хэт их зөвлөгөө сонсоод эцэстээ яахаа мэдэхээ байж, үүнээсээ болоод маш үр дүнгүй байдаг байсан. Ажлын хэлэлцүүлэг дээр янз бүрийн саналаас алийг нь сонгохоо шийдэхэд ах эгч нараасаа байнга тусламж хүсдэг минь тэдний үүргээ гүйцэтгэх цагаас хумсалж, ажлын явцыг удаашруулсан.

Нэг удаа би видеоны дэвсгэр зураг хийсэн юм. Нүгэлд амьдарч байгаа хүмүүсийн зовлонг тусгах хэрэгтэй байсан учир арын гэрэлтүүлэгтэй бараан өнгийн зураг хийснийг минь зарим ах эгч хэт бүүдгэр, үзэмжгүй байна гэж бодоод, тэр зургийг жаахан гэрэлтүүлж, гэрэл, сүүдрийн эффект нэмээч гэж санал болгосон. Би эдгээр саналд эргэлзсэн л дээ. Сэдвийг нь бодохоор хүмүүс харанхуйд амьдарч байгаа уур амьсгалд хэт гэрэлтэй зураг нийцэхгүй, гэрэл нэмэх нь объектив хууль зөрчих байсан учир тэр санал ухаалаг санагдаагүй юм. Гэхдээ хэд хэдэн хүн ийм санал гаргасан юм чинь тэгж засварлахгүй бол интернэтэд тавьсны дараа энэ нь видеонд нөлөөлбөл миний хариуцлага болно шүү дээ гэж бодогдсон. Намайг шийдэж ядаж байтал удирдагч бас засварлая гэдэгтэй санал нийлж байгаа харагдсан. Тиймээс би буулт хийж эхлэн, “Хэрвээ би үзэл бодлоо илэрхийлээд, засварлахгүй гэвэл бүх хүн намайг өөрийнхөөрөө зүтгэж байна гэж бодох болов уу? Яршигтай учраас өөрчлөхгүйн тулд шалтаг тоочиж байна гэж бодох болов уу?” гээд зүгээр л өөрчилье гэж шийдсэн. Би бүх хүний саналд үндэслээд өөрчилсөн учраас асуудал гарвал дан ганц миний хариуцлага биш байх байсан. Ийм өөрчлөлт зохисгүй гэдгийг би тодорхой мэдэрч байсан ч тэр зургийг өөрчлөхөд бас л их цаг зарцуулсан юм. Намайг дуусгамагц зааварлагч холбогдох зарчим, эффектэд үндэслэн үнэлгээ хийгээд, бодитой биш байна, буцаагаад өөрчлөх ёстой юм байна гэхээр нь мэл гайхсан шүү. Бас зааварлагч намайг ойрд үүрэгтээ идэвхгүй байна, бусдын саналын талаар юу ч санаж бодолгүй, ажлын ахицад саад болж байна гээд, өөрийгөө эргэцүүл гэж хүслээ. Дараа нь би удаан хугацаанд тайвширч чадалгүй, маш их буруутайгаа мэдэрсэн. Тэр зургийг өөрчлөхөд өчнөөн их цаг зарцуулчхаад одоо буцаагаад өөрчлөх ёстой болсон минь үнэхээр л ажлын ахицыг саатуулсан юм. Тухайн үед би өөр саналтай тулгарах бүрдээ үнэндээ өөрийн гэсэн бодолтой байсан ч хүмүүст биеэ тоосон гэж хэлүүлэхгүйн тулд санал бодлоо илэрхийлээгүйгээ ухаарсан. Тодорхойгүй байдалтай тулгараад үнэний зарчмыг эрж хайлгүй, миний өмнөөс шийдвэр гаргахыг бусдаас хүлээн, бусад хүний тушааснаар аливааг хийдэг байж. Ийм маягаар үүргээ үнэхээр хэт идэвхгүй биелүүлж, Бурханы гэрийн ажлыг саатуулсан юм. Би Бурханы өмнө очин залбираад, өөрийгөө эргэцүүлэхэд намайг замчлаач гэж гуйлаа.

Дараа нь, Бурханы үгийн уншлагын нэг видео үзсэн. “Бурханы гэрт үүрэг гүйцэтгэж чаддаг хүмүүс чуулганы ажлыг нуруундаа үүрдэг, хариуцлага хүлээдэг, үнэний зарчмыг баримталдаг, зовж, төлөөс төлдөг хүмүүс байх ёстой. Эдгээр талбарт дутуу дулимаг байх нь үүрэг гүйцэтгэхэд тохирохгүй, үүрэг гүйцэтгэх нөхцөлийг хангахгүй байгаа хэрэг. Үүрэг гүйцэтгэхдээ хариуцлага үүрэхээс айдаг хүн олон бий. Тэдний айдас гурван гол арга замаар илэрдэг. Нэгдүгээрт, тэд хариуцлага үүрэх шаардлагагүй үүрэг сонгодог. Чуулганы удирдагч өөрсдөөр нь үүрэг гүйцэтгүүлэх зохицуулалт хийвэл эхлээд тэд хариуцлага үүрэх ёстой эсэхээ асуудаг. Тэгнэ гэвэл үүргээ хүлээн авдаггүй. Хариуцлагатай байх шаардлагагүй бол дурамжханаар хүлээн авдаг ч ажил нь ядаргаатай, яршигтай эсэхийг бас заавал хардаг бөгөөд үүргээ дуртай дургүй хүлээн авсан мөртөө сайн хийхийг хүсэхгүй, хайнга, хааш яаш байхыг илүүд үзсээр байдаг. Хөдөлмөрлөхгүй, биеэ зовоохгүй зав чөлөөтэй байх нь тэдний зарчим юм. Хоёрдугаарт, бэрхшээл тохиолдох юм уу асуудал тулгарах үед тэд биеэ нөөнө гэж найдаад удирдагчид мэдэгдэж, удирдагчаар зохицуулалт хийлгэж, шийдвэрлүүлэх аргыг эхлээд ашигладаг. Удирдагч нь асуудлыг яаж зохицуулж байгааг хайхарч, анхаардаггүй. Өөрсдөө л хариуцлага хүлээхгүй байгаа цагт тэдний хувьд бүх зүйл сайн сайхан байдаг. Үүргээ ингэж биелүүлэх нь Бурханд үнэнч байгаа явдал уу? Үүнийг хариуцлагаас бултаж, үүргээ цалгардуулж, халтуурдах гэдэг. Тэд зүгээр л яриад, ямар ч бодитой зүйл хийдэггүй. ‘Би үүнийг зохицуулж байгаад эцэстээ алдаа гаргачихвал яана? Энэ асуудлыг авч үзмэгц эцэст нь би л хариуцлага хүлээх биш үү? Үүний хариуцлага эхлээд над дээр буух биш үү?’ гэж өөртөө хэлдэг. Тэд энэ талаар л санаа зовдог. Гэхдээ Бурхан бүх зүйлийг шинжиж чадна гэдэгт чи итгэдэг үү? Бүх хүн алдаа гаргадаг. Хэрвээ зөв санаа зорилготой хүн туршлагагүй, урьд нь зарим төрлийн асуудал зохицуулж байгаагүй ч чадах чинээгээрээ хичээсэн бол тэр нь Бурханд харагддаг. Бурхан бүх зүйл, хүний зүрх сэтгэлийг шинждэг гэдэгт та нар итгэх ёстой. Үүнд ч итгэдэггүй юм бол үл итгэгч биш үү? Тийм хүн үүрэг гүйцэтгэлээ гээд ямар ач холбогдол байх юм бэ? Хүний хариуцлага үүрэхээс айх айдас бас нэг аргаар илэрдэг. Зарим хүн үүргээ биелүүлэх үедээ хариуцлага үүрэхэд хүргэдэггүй өнгөцхөн, энгийн ажил багахныг л хийдэг. Бэрхшээл туулах, хариуцлага үүрэхэд хүргэдэг ажлыг бусдад тохоод, ямар нэг юм буруугаар эргэвэл тэр хүмүүст бурууг нялзааж, өөрсдийнхөө нэрийг цэвэр байлгадаг. Чуулганы удирдагчид тэднийг хариуцлагагүй болохыг хараад хариуцлага үүрч чаддаг болгохын тулд тэвчээртэйгээр тусламж санал болгож, засаж, харьцдаг ч хүмүүс хариуцлага үүрэхийг мөн л хүсдэггүй бөгөөд ‘Энэ үүргийг сайн гүйцэтгэхэд хэцүү, юм буруугаар эргэвэл би хариуцлага хүлээх болно, тэр бүү хэл цэвэрлэгдэж, таягдан хаягдаж магадгүй, тэгвэл миний хувьд бүх зүйл дуусна’ гэж боддог. Энэ ямар гээч хандлага вэ? Хэрвээ чи үүргээ гүйцэтгэхдээ хариуцлага мэдэрдэггүй бол яаж үүргээ сайн гүйцэтгэж чадах юм бэ? Бурханы төлөө чин сэтгэлээсээ зарлагаддаггүй хүмүүс ямар ч үүргийг сайн гүйцэтгэж чадахгүй, хариуцлага үүрэхээс айдаг хүмүүс үүргээ биелүүлэх үедээ гагцхүү аливааг хойш татах болно. Тийм хүмүүс итгэл, найдвар даахааргүй байдаг; бор ходоодоо тэжээхийн тулд л үүргээ гүйцэтгэдэг. Иймэрхүү гуйлгачдыг таягдан хаях ёстой юу? Таягдан хаях ёстой. Бурханы гэр тийм хүмүүсийг хэзээ ч хүсэхгүй” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Бурханы үг миний байдлыг илчилсэн. Тэр үед үүргээ биелүүлж байснаа эргээд бодоход, би маш их зөвлөгөө хүлээн авах үедээ зарим зөвлөгөө зохисгүй байгааг ухаардаг байсан. Зарим засвар нь зарчмаас зөрүүтэй, зарим нь дэмий байсан. Гэтэл би хэрэг буруугаар эргэвэл ганцаараа бурууг үүрэх учраас хүн бүрийн зөвлөгөөг сонсохгүй байхаас айсан. Бас өөрийнхөө үзэл бодолтой зууралдвал хүмүүст биеэ тоосон, үнэнийг хүлээн авч чаддаггүй гэх тааруу сэтгэгдэл төрүүлнэ гэж айсан учир бүх хүний сонирхол, санал бодолд нийцүүлж, бусдын санал болгосон ямар ч өөрчлөлтийг хийж, бүр ахин дахин засварлаж, хэд хэдэн хувилбар гаргаж, зааварлагч болон ах эгч нарынхаа шийдвэрийг хүлээсэн. Би буруутах вий гэж айгаад хэзээ ч үнэний зарчмыг эрж хайж, өөрөө шийдвэр гаргаж байгаагүй. Бүлгээрээ шийдвэр гаргавал асуудал гарах магадлал бага, тэгээд асуудал гарлаа ч би ганцаараа биш байх учраас юмыг ингэж хийх нь илүү аюулгүй гэж бодсон. Гаднаа би үргэлж үүрэг гээд завгүй байж, Бурханы гэрийн ажлыг хамгаалж байсан ч үнэндээ бүх зүйл дээр өөрийнхөө ашиг сонирхлыг бодолцоод, яаж өөрийгөө хамгаалж, хариуцлагаас бултахаа бодож байсан. Би зүгээр л ингэж заль мэх гаргаж байсан биш үү? Үүргээ ийм маягаар биелүүлснээр би гаднаа хөдөлмөрлөж, хэлснээр нь хийж байсан болохоос хэзээ ч юманд санаа зовж, анхааралгүй, үүрэгтээ хариуцлагагүй хандаж, Бурханы гэрийн ашиг сонирхлыг огт бодолцож үзээгүй. Би үнэхээр ямар ч хүн чанаргүй байж. Үүргээ чин сэтгэлээсээ биелүүлдэг хүмүүс бүх зүйл дээр Бурханы гэрийн ашиг сонирхлыг бодолцож, ойлгож чадахгүй асуудалтай тулгарах үедээ Бурханы хүслийг эрж хайж, үнэний зарчмыг хайж, үүргээ гүйцэтгэхдээ Бурхантай нэгэн зүрх сэтгэлтэй байдаг. Гэтэл би яав? Үүрэгтээ туйлын хуурамч, ухаангүй хандаж, хүний юм хийж байгаа юм шиг, зүгээр л ингэ тэг гэх тушаал хүлээгээд, асуудлыг үнэний зарчмаар шийдвэрлэхээр огт эрж хайгаагүй. Үүргээ ингэж биелүүлж байхдаа би Бурхантай ч, үнэнтэй ч холбоогүй байж. Үйлчлэл үзүүлэгчтэй ч эн тэнцэхгүй, хийсэн дүр эсгэж байж.

Би Бурханы үгийн өөр нэг хэсгийг санасан. “Хүний үйл хэргийг сайн, муу гэж шүүдэг стандарт юу вэ? Чамд, чиний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулж байгаа гэх гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч гэдэг чинь эргэлзээгүй. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш; харин өөрийнхөө төлөө үйлдэж байгаа. ‘Өөрийнхөө төлөө’ гэдэг нь үнэндээ юу гэсэн үг вэ? Энэ нь Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Бурханы сайшаалыг хүртэж чадахгүйгээр үл барам яллагдана. Бурханд ингэж итгэдэг хүн юу олж авахаар эрж хайдаг вэ? Тийм итгэл нь эцэстээ талаар болох биш үү?” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Би Бурханы үгээс ойлгосон. Бурхан хүн бүрийн зүрх сэтгэлийг ажигладаг. Бидний хэр их ажил хийдэг, хэр их зовлон туулдгийг харалгүй, хүний үүрэг биелүүлэх сэдэл нь Бурханы төлөө байна уу, өөрсдийнх нь төлөө байна уу, үүрэгтээ хүн үнэнийг хэрэгжүүлэх гэрчлэлтэй байна уу гэдгийг хардаг. Үүрэгтээ байнга өөрийгөө сэтгэл хангалуун байлгах гэдэг бол Бурхан үүнийг хорон муу гэж үзээд, жигшдэг. Би үүргээ биелүүлэхдээ амиа боддог байсан гэдгээ Бурханы үгээс олж харсан. Тэр холбогдолгүй асуудлуудыг засахад хэчнээн их цаг орсон ч, хариуцлага хүлээхээс зайлсхийхийн тулд би зургийг ахин дахин засварласан. Өөрөө дургүй байж зохисгүй засвар хийж, видеонуудыг улам дордуулсан. Бурханы гэрийн ажлыг би саатуулсан мөртөө хэзээ ч санаа зовж, яаравчлаагүй, бас үнэний зарчмыг эрж хайснаар бүтээмжээ нэмэгдүүлэх гэж хичээгээгүй. Үүрэгтээ зүгээр л хийсэн дүр эсгээд, засвараа дуусгаж, бүх хүнээр зөвшөөрүүлсэн цагт зүгээр гэж боддог байж. Хариуцлагагүй зан авир минь үүргээ огт биелүүлээгүй, сайн үйл хураагаагүй, хорон муу зүйл байж. Одоо Бурханы гэрийн хувьд сайн мэдээ түгээх шийдвэрлэх цаг болохоор эдгээр видеог интернэтэд яаралтай тавих хэрэгтэй. Гэтэл би завхарсан зан чанараасаа болоод ажлаа давтаж, интернэтэд байршуулах ажлыг саатуулсан. Өөрийнхөө ашиг сонирхлыг хамгаалах гээд Бурханы гэрийн ажлыг удаа дараа саатуулж, Сатаны боол шиг авирлаж, Бурханы гэрийн ажлыг үймүүлж байж! Үүнийг ухаармагцаа би үхтлээ айгаад, үүрэгтээ хандах хандлагаа өөрчилж, завхарсан зан чанараа шийдвэрлэхдээ Бурханы удирдамжийг гуйн даруйхан залбирлаа.

Дараа нь үүрэгтээ өөр саналтай тулгарах үедээ эхлээд Бурханы өмнө очин залбирч, эрж хайгаад, санал болгосон өөрчлөлтийн аль нь хэрэгтэй, аль нь хэрэггүйг шинжлэн, үр дүнгээ сайжруулахын тулд бүтээмжээ яаж нэмэгдүүлэхээ бодож үзсэн. Санал болгосон өөрчлөлт шаардлагагүй байвал би ойлгосон зарчимдаа үндэслээд саналаа илэрхийлж, хүн бүртэй хамт эрж хайж, нөхөрлөж, Зарим саналаа хүлээн зөвшөөрүүлсэн. Ингэж хэрэгжүүлснээр үүрэгтээ арай илүү үр дүнтэй болсон юм. Би бага зэрэг өөрчлөгдлөө гэж бодсон ч дахиад хариуцлага үүрэх цаг ирэхэд дахиад л идэвхгүй болж эхэлсэн.

Нэг удаа видеоны хүрээ хийтэл зургийн нарийн ширийний талаар бүх хүн өөр саналтай байлаа. Бид хэлэлцэж, ярилцаад ч яаж өөрчлөхөө шийдэж чадалгүй нэлээд удаан хугацаанд мухардалд орсон. Үнэндээ хүрээ нь дажгүй л харагдаж, дүрүүд болон зургийн харьцаа объектив бодит байдлаас зөрүүгүй байвал нарийн ширийн зүйлтэй зууралдаад хэрэггүй гэдгийг би мэдэж байсан боловч маш олон өөр санал сонссоныхоо дараа яах учраа олохгүй байлаа. Өөрийнхөө санаагаар юм өөрчилтөл видеог интернэтэд байрлуулсны дараа асуудал гарвал яана? Тэгвэл би хариуцлага хүлээнэ шүү дээ. Би алдаа гаргаад хариуцлага хүлээхээс айсан болохоор хүн бүрийн саналд үндэслээд хэд хэдэн хувилбар хийж эхлэн, эцсийн шийдвэр гаргахыг хүн бүрээс хүлээсэн боловч эцэст нь хэн ч тодорхой хариу өгөөгүй. Өдөр хоногууд өнгөрөхийг хараад би маш их түгшиж, “Би дахиад л видеоны ахицыг саатуулж байна биш үү?” гээд маш их санаа зовсон учраас өөрөөсөө “Шийдвэр гаргахад яагаад ийм хэцүү байдаг юм бэ? Яагаад мухардчихаад, мухардлаас гарч чадахгүй байх шиг санагдана вэ?” гэж асуусан. Залбирч, эрж хайхаар Бурханы өмнө очоод, өөрийгөө эргэцүүлж, мэдэхэд минь замчлаач гэж Бурханаас гуйлаа.

Дараа нь Бурханы үгийн нэг хэсгийг уншсан. “Та нар үнэнч хүн байх ёстой, асуудал тулгарах үед хариуцлагын мэдрэмжтэй байх ёстой, мөн асуудал шийдвэрлэхийн тулд үнэнийг эрж хайх арга зам олох ёстой. Битгий зальхай хүн бай. Асуудал гарах үед хариуцлагаас бултаж, зайлсхийвэл чамайг шүтлэггүй хүмүүс ч буруушаана. Тэгэхээр Бурханы гэр тэгэхгүй гэж бодоо юу? Ийм ааш авирыг Бурханы сонгосон хүмүүс жигшиж, голдог. Бурхан үнэнч хүнд дуртай, харин ов мэхтэй, зальжин хүмүүсийг үзэн яддаг. Хэрэв чи зальхай хүн шиг аашилж, заль мэх гаргах гэвэл Бурхан чамайг үзэн ядах бус уу? Бурханы гэр чамайг шууд л зүгээр өнгөрөөнө гэж үү? Эрт орой хэзээ нэгэн цагт чамд хариуцлага тооцно. Бурхан үнэнч хүнд дуртай, зальхай хүнд дургүй. Бүх хүн үүнийг тодорхой ойлгоод, төөрөлдөж, мунхаг юм хийхээ болих ёстой. Түр зуур мэдлэггүй байхыг ойлгож болох ч үнэнийг огт хүлээн авахгүй байх нь өөрчлөгдөхөөс гөжүүдлэн татгалзаж буй явдал. Үнэнч хүн хариуцлага үүрч чаддаг. Өөрсдийн ашиг, алдагдлыг бодолцож үзэлгүй Бурханы гэрийн ажил, ашиг сонирхлыг хамгаалдаг. Тэд зэрвэс харахад ёроол нь харагддаг цэвэр устай аяга мэт сайхан, үнэнч зүрх сэтгэлтэй, түүнчлэн ил тод үйл хэрэгтэй байдаг. Ов мэхтэй хүн үргэлж заль мэх гаргаж, байнга аливааг нууж, дарагдуулж, хэнд ч нэвт шувт харагдалгүйгээр өөрийгөө маш нягт нямбай далдалдаг. Хүмүүс чиний дотоод бодлыг нэвт харж чаддаггүй ч Бурхан зүрх сэтгэлийн чинь хамгийн гүн дэх зүйлийг харж чадна. Бурхан чамайг үнэнч хүн биш, зальжин, үнэнийг хэзээ ч хүлээн авдаггүй, Өөрийг нь үргэлж хуурах гэж оролдож байдаг, Өөрт нь зүрх сэтгэлээ даатгадаггүй гэдгийг олж харвал чамайг хайрлах биш, үзэн ядаж, хаяна. Шүтлэггүй хүмүүсийн дунд хөгжин цэцэглэдэг бүх хүн—уран үгтэй, хэрсүү ухаантай хүмүүс ямар төрлийн хүмүүс вэ? Энэ та нарт тодорхой байдаг уу? Тэдний мөн чанар юу вэ? Тэд бүгд айхтар овсгоотой, туйлын зальхай, овжин бөгөөд жинхэнэ диавол Сатан гэж хэлж болох юм. Бурхан ийм хүмүүсийг аварч чадах уу? Бурхан диаволууд буюу зальжин, башир хүмүүсийг хамгийн их үзэн яддаг. Бурхан тийм хүмүүсийг яасан ч аврахгүй, тиймээс та нар юу ч хийлээ гэсэн ийм төрлийн хүн байж болохгүй. Ямагт сонор сэрэмжтэй байж, яриандаа бүх өнцгийг харгалзан үздэг, байр байдлыг харзнан, хэрэг явдлаа зальжнаар зохицуулдаг хүмүүсийг Бурхан хамгийн их үзэн яддаг бөгөөд ийм хүмүүс золин аврагдах аргагүй гэдгийг Би хэлье. Хүмүүс зальжин, башир байх үедээ хэчнээн чихэнд чимэгтэй ч гэлээ мөн л ов мэхтэй худал үг хэлдэг. Үг нь чихэнд чимэгтэй байх тусам тэд диавол Сатан дүрээрээ мөн. Тиймээс Бурхан яг ийм төрлийн хүмүүсийг л хамгийн их жигшдэг. Та нар юу гэмээр байна: Зальхай, худал хэлэхдээ гаргууд, уран үгтэй хүмүүс Ариун Сүнсний ажлыг хүлээн авч чадах уу? Ариун Сүнсний гэрэлтүүлэлт, гэгээрлийг хүлээн авч чадах уу? Яавч чадахгүй. Зальхай, башир хүмүүст Бурхан ямар хандлага баримталдаг вэ? Тэднийг жигшин голж, хойш тавиад, огт анхаардаггүй бөгөөд адгуустай нэг ангиллынх гэж үздэг. Бурханы нүдээр, тийм хүмүүс хүний арьс нөмөрч байгаагаас цаашгүй; мөн чанартаа тэд диавол Сатантай нэг төрлийн, амьд үхдэл бөгөөд Бурхан тэднийг хэзээ ч аврахгүй” (“Хуурамч удирдагчдыг ялган таних нь” ном). Бурханы үг миний байдлыг илчилсэн юм. “Хүн бүр өөрийгөө боддог, би үхэхээр чи үх”, “Өөрийгөө хамгаал, ял зэмээс мултрахыг л хичээ”, “Хүн бүр гэмт хэрэгтэн болчихвол хууль үйлчлэхгүй” гэх мэт сатанлаг хоронд хянуулсан учир өөр саналтай тулгарах үедээ алдаа гаргаад, хариуцлага хүлээх вий гэж айсандаа байнга дүлгэнэж, өөрийгөө хамгаалах гэж дандаа хичээдэг байсан. Өөр санал гарах үед би өөрийн гэсэн бодолтой байдаг ч цаг тухайд нь үүнийгээ илэрхийлж, эрж хайлгүй, бусдын зөвлөгөөг дагана гэж гөжүүдлэн зүтгэсэн. Тэгснээр асуудалд хариуцлага хүлээхгүй, харьцалт амсахгүй байх байсан юм. Гаднаа би бусад хүний зөвлөгөөг хүлээн авч, санал хүсэлт авч, хэрэгжүүлж чаддаг мэт харагдаад, улмаар үнэнийг хүлээн авч чаддаг гэх төөрөгдөл үүсгэсэн. Үнэндээ үүний цаана миний өөдгүй, ов мэхтэй, жигшүүрт санаа байсан. Би яаж авирлаж, асуудал хариуцаж магадгүй болох бүрдээ яаж өөрийгөө хамгаалсан тухайгаа эргээд бодлоо. Заримдаа бусад маань асуудалтай тулгараад, надаас зөвлөгөө авах үед би эхлээд бусад хүний бодол, саналыг таамаглаад, надтай санал нэг байвал үүнд нь үндэслээд өөрийнхөө зөвлөгөөг нэмдэг, харин тэд өөр саналтай байвал өөрийнхөө саналыг хуваалцахыг хүсэлгүй, миний буруу байгаад, асуудал гарвал хариуцлага хүлээх ёстой болно гэж айгаад, зүгээр л тодорхойгүй, хайнга юм хэлдэг байсан. Эдгээр сатанлаг гүн ухаанаар амьдраад би айхтар зальхай, ов мэхтэй болсон гэдгээ олж харсан. Өөрийнхөө үзэл бодлыг хэзээ ч тодорхой илэрхийлэхгүй, ямар ч зарчим, байр суурьгүй, хүмүүсийг төөрөлдүүлж, өөрийнхөө бодлыг ойлгомжгүй байдлаар ярьж, үйлддэг байж. Тэр ч бүү хэл энэ нь илүү ухаалаг явдал, ингэснээр би ямар ч хариуцлага үүрэхгүй, харьцалт амсахгүй, халагдахгүй гэж бодсон. Бурханд, бас ах эгч нартаа заль мэх гаргаж байгаа, хамгийн зальхай хүн гэдгээ би огт мэдэлгүй, Бурханы зэвүүцэл, жигшлийг хүртэхэд хүрсэн. Бурхан над шиг хүмүүсийг авардаггүй. Би ах эгч нараа хуурч чадах ч Бурхан миний зүрх сэтгэлийг ажигладаг. Бурханыг цаашид энэ мэтээр хуурч, үүрэгтээ хариуцлагагүй байж, зүгээр л хэлбэрдээд, үнэний зарчмыг эрж хайхад анхаарахгүй бол эцэстээ би үнэнийг хэзээ ч олж авалгүй яллагдаж, таягдан хаягдах нь лавтай. Би мэхт хүн мэхэндээ гэгч болсон. Би огт мэдлэггүй байсан юм! Үүнийг ухаармагцаа л айж эхлээд, Бурханд гэмшихийг үнэхээр хүссэн. Тийм маягаар яваад байж болохгүй байсан.

Дараа нь Бурханы үгийн ийм хэсгийг уншлаа, “Бурханы гэрт чи ямар ч үүрэг гүйцэтгэдэг бай хамаагүй, үүрэг болгоныхоо зарчмыг ойлгох ёстой. Үнэнийг хэрэгжүүлж чаддаг байх гэдэг нь зарчмын дагуу үйлдэнэ гэсэн үг юм. Ямар нэгэн зүйл ойлгомжгүй байвал, хийхэд зохистой зүйл юу болохыг сайн мэдэхгүй байвал зөвшилцөлд хүрэхийн тулд нөхөрлөлийг ашигла. Чуулганы ажилд болон ах эгч нарт юу хамгийн ашигтай болохыг тодорхойлмогцоо тэрийгээ хий. Дүрэм журамд бүү баригд, бүү алгуурла, бүү хүлээ, идэвхгүй ажиглагч бүү бай. Хэрвээ чи үргэлж ажиглагч байж, хэзээ ч өөрийн гэсэн бодолгүй байдаг бол, мөн ямар нэг зүйл хийхээсээ өмнө өөр хүн шийдвэр гаргахыг үргэлж хүлээж, хэн ч шийдвэр гаргаагүй үед зүгээр л алгуурлаж, хүлээдэг бол ямар үр дагавар гардаг вэ? Чи ажил болгон дээр холион бантан хутгаж, юунд ч хүрдэггүй. Хэрэв энэ нь чиний тодорхой мэддэг зүйл бөгөөд бүх хүн үүнийг зүгээр гэцгээж, ингэж хийхээр зөвшөөрч, энэ ажлыг хийх ёстой гэж хэлж, үүнийг Бурхан замчилж буй нь эргэлзээгүй байвал чи тийнхүү хийх ёстой. Үүний төлөө хариуцлага хүлээхээс, бусдыг гомдоохоос, эсвэл үр дагавар нь ямар байхаас бүү ай. Хүмүүс ямар ч бодитой юм хийдэггүй, үргэлж тооцоолж, хариуцлага хүлээхээс айж, бодит ажил хийдэггүй бол хэт олон өөдгүй явуулгатай гэдгийг энэ нь харуулдаг. Бурханы нигүүлсэл, ерөөл эдлэхийг хүсдэг атлаа ямар ч бодит зүйл хийдэггүй байх нь хэчнээн ёс бус хэрэг гээч. Тийм зальжин, башир хүмүүсийг Бурхан хамгийн их үзэн яддаг. Чи юу бодож байгаа нь хамаагүй, үнэнийг хэрэгжүүлдэггүй, үнэнч байдалгүй, өөрийнхөө хувийн бодлыг үргэлж оролцуулдаг, байнга өөрийн гэсэн бодол, санаатай байдаг. Бурхан эдгээр зүйлийг хардаг, Бурхан мэддэг—чи Бурханыг мэддэггүй гэж бодсон уу? Чи маш мунхаг. Даруйхан гэмшихгүй бол Бурханы ажлыг алдана” (Эцсийн өдрүүдийн Христийн яриа номын “Бурханд итгэхийн хамгийн чухал хэсэг бол үнэнийг хэрэгжүүлэх явдал юм”). “Үнэнч хүний илэрхийлэл юу вэ? Нэгдүгээрт, Бурханы үгэнд эргэлзэхгүй байх явдал. Энэ нь үнэнч хүний нэг илэрхийлэл юм. Түүнчлэн бүх асуудал дээр үнэнийг эрж хайж, хэрэгжүүлэх нь үнэнч хүний хамгийн чухал, хамгийн шийдвэрлэх илэрхийлэл билээ. Чи өөрийгөө үнэнч гэж хэлдэг атлаа Бурханы үгийг үргэлж хайхралгүй орхиж, хүссэн бүхнээ хийдэг бол энэ нь үнэнч хүний илэрхийлэл мөн үү? ‘Хэв чанар минь дорд ч гэлээ би үнэнч зүрх сэтгэлтэй’ гэж чи хэлдэг. Гэвч үүрэг хүлээх үедээ чи зовлонгоос айж, сайн биелүүлж чадахгүй бол хариуцлага үүрэх хэрэгтэй болно гэж эмээдэг тул үүнээс бултах гэж шалтаг тоочиж, үүнийг хий гэж бусад хүнд даалгадаг. Ингэх нь үнэнч хүний илэрхийлэл мөн үү? Мэдээж биш. Тэгвэл, үнэнч хүн яаж авирлах ёстой вэ? Тэд хүлээн зөвшөөрч, дуулгавартай дагах ёстой бөгөөд дараа нь үүргээ чадах чинээгээрээ гүйцэтгэхээр зүтгэж, Бурханы хүсэлд нийцэхээр чармайх ёстой. Үүнийг хэд хэдэн арга замаар илэрхийлдэг. Нэг арга зам нь, чи махан биеийн ашиг сонирхлоо бодолгүйгээр үүргээ үнэнчээр хүлээн аваад, хайнга бус байх ёстой. Өөрийнхөө ашиг тусын төлөө бүү хуйвалд. Энэ бол үнэнч байдлын илэрхийлэл мөн. Өөр нэг арга зам нь гэвэл, үүргээ бүхий л зүрх сэтгэл, бүх хүч чадлаараа гүйцэтгэж, аливааг зохих ёсоор хийж, Бурханыг сэтгэл хангалуун байлгахын тулд үүргээ биелүүлэхдээ зүрх сэтгэл, хайраа зориулах явдал. Үнэнч хүмүүс үүргээ биелүүлэх үедээ ийм зүйл илэрхийлэх ёстой” (“Эцсийн өдрүүдийн Христийн яриа” ном). Бурхан үнэнч хүмүүсийг хайрладаг гэдгийг би Бурханы үгээс олж харсан. Мэдлэггүй, хэв чанар муутай байлаа ч хамаагүй. Зөв, үнэнч зүрх сэтгэлтэй байж, юмыг нууж хаалгүй, бодож байгаа зүйлээ илэн далангүй хэлж, ойлгохгүй байгаа зүйлээ бусадтай хамт эрж хайж, нөхөрлөж, зарчмын дагуу үйлдэж, Бурханы гэрийн ажилд ашиг тустай зүйл хийж, үүрэгтээ үнэнч байх нь чухал. Ингэвэл Бурхан сэтгэл хангалуун байдаг. Бурхан хүмүүсийн зүрх сэтгэлийг ажигладаг. Бид чадах чинээгээрээ хичээвэл хэв чанар муутай, үнэнийг ойлгодоггүйгээсээ болж заримдаа алдаа гаргалаа ч авах сургамж бас байдаг. Бид цаг тухайд нь үнэнийг хүлээн авч, эрж хайж, асуудлыг нэгтгэн дүгнэж чадсан цагт цагийн эрхээр гажуудах нь улам багасаж, яваандаа зарчмыг эзэмшин, үүргээ сайн биелүүлнэ. Бурханы гэр ганцхан алдааны төлөө хүнийг яллаж, хариуцлага тооцдоггүй. Үүнийг ойлгомогц миний сэтгэл нэлээд уужирсан.

Дараа нь тухайн үеийн байдлынхаа талаар нэг эгчид сэтгэлээ уудалж, нөхөрлөтөл тэр эгч надад маш тэвчээртэйгээр тусалсан даа. Хамт эрж хайж, нөхөрлөснөөр би байнга тээж явсан эндүү ташаа үзэл бодлоо өөрчилсөн. Урьд нь би, бусдын зөвлөгөөг авалгүй өөр үзэл бодол, санал илэрхийлбэл бусад нь намайг биеэ тоосон, үнэнийг хүлээн авдаггүй гэж бодно гэж байнга санаа зовдог байсан. Үнэндээ би биеэ тоох, зарчим баримтлах хоёрыг ялгаж чаддаггүй байж. Зарчим баримтална гэдэг нь үнэнийг эрж хайснаар, зарчимд нийцдэг, чуулганы ашиг сонирхлыг хамгаалдаг хэрэгжүүлэлтийг олж тогтоож, бусад нь эсэргүүцэж, асуудал дэвшүүлэх үед буулт хийлгүй, үүнийг баримталсаар байна гэсэн үг. Гаднаа энэ нь биеэ тоохтой жаахан төстэй харагддаг ч үнэнийг хамгаалах нь эерэг зүйл, харин биеэ тоох нь өөрийгөө байнга бусдаас давуу гэж үзэж, өөрийнхөө санал, санааг зөв гэж бодоод, бусдыгаа өөр үзэл бодол илэрхийлэх үед эрж хайж, тунгаан бодолгүй өөрийнхөөрөө гөжүүдэлж, буруу зүйлийг зөв гэж зүтгэх явдал. Энэ бүх санал тэдний өөрсдийн дүгнэлтээс гардаг, зарчмын ямар ч үндэслэлгүй. Гэтэл тэд өөрсдийнх нь үгэнд орж, хэлснээр нь хий гэж бусдаас бас л шаарддаг. Энэ нь сатанлаг зан чанар, биеэ тоосон байдлын илрэл юм. Урьд нь халагдсан хэд хэдэн ах эгч миний санаанд орсон. Тэдний зарим нь юмыг өөрийнхөөрөө хийх гэж зүтгээд, ах эгч нарынхаа саналыг нухацтай хүлээн авч, тунгаалгүй, үргэлж өөрсдийгөө өмөөрч, засрах, сайжрахыг хүсээгүй. Тэдний шаарддаг зүйл хэзээ ч зарчимд нийцдэг байгаагүй, зүгээр л өөрсдийнх нь хувийн бодол, сонирхол байсан. Энэ нь биеэ тоосон зангийн илрэл. Зөрүүтэй санал гарах үед би зарим саналыг зохисгүй гэж үзсэн ч зарчмын дагуу үнэлээд, өөрийнхөө бодлыг хэлж чадвал энэ нь биеэ тоосон зан биш, үнэний зарчмыг баримталж байгаа хэрэг. Заримдаа асуудлыг бүрэн ойлгохгүй, аливааг ухаарч чадахгүй байх үедээ саналаа илэрхийлж, эрж хайж, бусадтай нөхөрлөж чадвал энэ нь биеэ тоон өөрийнхөөрөө зүтгэх биш, хийхээсээ өмнө зарчмыг олж мэдэж, үүрэгтээ нухацтай, хариуцлагатай хандаж байгаа хэрэг. Эдгээр үнэнийг ойлгомогц сэтгэл нэлээд уужирсан.

Хожим нь би үүрэгтээ хэт олон санал хүлээн авах үедээ Бурханд залбирч тайвшраад, үүнтэй холбоотой үнэний зарчмыг эрж хайж, засварлах хэрэгтэй эсэхийг зарчимд үндэслэн үнэлдэг болсон. Бас өөрийнхөө санааг ашиглан бүх хүнтэй ярилцаж, хэлэлцэх санаачилга гаргасан. Нэг удаа, видеоны дэвсгэр зургийг дуусгахад өнгө нь тохиромжгүй байна, өөрчил гэж удирдагч маань зөвлөлөө. Тэгэхээр нь би, “Тэгж өөрчилбөл маш их ажил болж, видеог интернэтэд байршуулахыг саатуулах нь лавтай. Энэ нь үнэндээ зарчмын асуудал биш, зүгээр л хувийн сонголт болохоор өөрчлөх хэрэг алга. Гэхдээ өөрчлөхгүй бол удирдагч намайг биеэ тоогоод, бусдын саналыг хүлээн авч чаддаггүй гэж бодох болов уу?” гэж бодлоо. Дахиад эргэлзэж эхлэх үедээ Бурханы өмнө очин залбираад, зарчмын дагуу хэрэгжүүлэхэд намайг замчлаач гэж гуйсан. Залбирсныхаа дараа хэдэн лавлах материал олоод, холбогдох зарчмыг эрж хайхаар удирдагч, зааварлагчтайгаа хамт ажилласнаас гадна өөрийнхөө ойлголт, үзэл бодлыг хуваалцлаа. Дараа нь удирдагч, зааварлагч хоёр миний бодолтой санал нийлж, удалгүй тэр видео интернэтэд байршсан. Би ч хөл газар хүрэхгүй баярлаж, санаа амарсан.

Тухайн үеийн туршлагаа эргээд бодох нь ээ, би өөрийгөө хамгаалж, хариуцлагаас бултахын тулд элдэв юманд санаа зовоод үүргээ гүйцэтгэхдээ саад болсон. Тиймэрхүү байдлаар амьдраад ядарч, үр дүн муутай байсан. Харин Бурханы хүслийг ойлгож, үнэний зарчмын дагуу хэрэгжүүлснээр асуудал шийдвэрлэхэд амархан болж, үүрэг минь хавьгүй амархан, амар тайван болсон. Сатанлаг гүн ухааны дагуу амьдарснаар хүн улам л зальхай, ов мэхтэй, хүмүүсийн итгэл даадаггүй, Бурханд таагүй болдог гэдгийг энэ туршлагын дараа би үнэхээр мэдэрсэн. Үнэнийг хэрэгжүүлж, үнэний зарчмын дагуу үүргээ биелүүлснээр л ерөөгдөнө. Тэгснээр итгэлтэй, аюулгүй байдлыг олж, үнэхээр амар амгалан, баяр баяслыг мэдэрнэ.


38. Хүүгийнхээ эдгэшгүй өвчинтэй нүүр тулсан минь

Лян Шин, Хятад

Хоёр жилийн өмнө манай хүүгийн бүсэлхийгээр айхтар өвдсөн юм. Үүнийг үзүүлэхээр очтол, эмч шинжилгээний хариу санаа зовоож байна гээд, биднийг нэмэлт шинжилгээ хийлгэхээр мужийн том эмнэлэг явах хэрэгтэй гэсэн. Тэгж хэлэхээр нь би сандарч, хүү маань хүнд өвчин туссан байж болзошгүй гэдгийг мэдсэн юм. Гэхдээ би энэ бүх хугацаанд үүргээ биелүүлж, Бурханы төлөө золиос гаргаж ирсэн, бас нэлээд их зовсон гэдгээ дараа нь бодсон. Коммунист Намын аймшигт дарлал, баривчилгаа, хайртай хүмүүсийнхээ доог тохуу, гүжирдлэгтэй тулгарлаа ч гэсэн би хэзээ ч ухарч няцалгүй, үүрэгтээ тууштай үлдсэн. Бурхан Өөрийнх нь төлөө хийсэн бүх зүйлийг минь харгалзан үзээд, хүүг минь ямар ч ноцтой зүйлээс хамгаална гэж бодлоо. Тэгээд хүү маань элэгний хорт хавдартай, элэг нь хатуурсан гэх хариу авсан. Эмч хүүг маань нэмж гурваас зургаан сар л амьд байна гэж хэлсэн юм. Тэгэхэд үүлгүй тэнгэрээс аянга ниргэх шиг л болж би тэнд хөшчихөөд, суугаад л байсан. Энэхүү бодит байдлыг хүлээн зөвшөөрч ер чадаагүй юм. Хүү минь дөнгөж 37-той шүү дээ. Яаж тийм өвчин тусаж болдог юм бэ? Шинжилгээний хариу барьчхаад, хоёр гар минь салгалж байлаа. Эмч буруу онош тавьчихсан юм болов уу гэж гайхсан. Тэнд мэл гайхаж, орны ирмэг дээр суугаад, нэлээд хэсэг хугацаанд хагас ухаантай байсан. Хацар даган нулимс урсаж, “Хүү минь хар залуугаараа байж, тийм хүнд өвдөж яаж болдог юм бэ? Энэ хоёрын аль нь ч аминд халтай. Гэтэл хоёулангаар нь өвдчихлөө гэж үү? Хүү минь манай ноён нуруу. Түүнгүйгээр гэр бүл маань яах болж байна? Үр хүүхдээ оршуулах нь хүний амьдрал дахь хамгийн зовлонтой зүйл шүү дээ” гэж бодогдсон. Би улам бүр шаналж байлаа. Найзууд, гэр бүлийнхэн маань намайг загнаж, “Чи Бурханд итгэгч юм бол танай хүү яахаараа өвдчихдөг юм бэ? Танай тэр Бурхан хүүг чинь хамгаалсангүй, тэгэхээр ямар хэрэг байна?” гэж байлаа. Бас намайг итгэлийнхээ талаар мартаад, зүгээр л гэртээ байж, хүүгээ асар гэцгээсэн. Тэдэнд зэмлүүлээд би үнэхээр шаналсан юм. Байнга уйлчих гээд, хагас ухаантай байдаг байлаа. Бүр залбирч, Бурханы үг уншихыг ч хүсээгүй. Би үнэхээр харанхуйд байсан юм. “Бурхан минь, хүү маань маш хүнд өвдчихөөд, би үнэхээр зовж, үүнийг тэсвэрлэж чадахгүй байна. Намайг замчилж, хүслээ ойлгуулаач дээ” гэж залбирсан.

Тэгээд нэг өдөр Бурханы ийм үг уншсан юм: “Шалгалтыг туулж байхдаа хүмүүс сул дорой болж, дотроо сөрөг байдал тээж, Бурханы хүсэл болон хэрэгжүүлэлтийн замыг ойлгож чадахгүй байх нь хэвийн юм. Гэвч ямар ч тохиолдолд чи Бурханы ажилд итгэлтэй байж, яг л Иов шиг Бурханыг үгүйсгэхгүй байх ёстой. Хэдийгээр Иов сул дорой байж, төрсөн өдрөө хараасан боловч Ехова хүний амьдрал дахь бүх зүйлийг хайрласан, мөн Ехова бол тэднийг бүгдийг нь авч явах Нэгэн мөн гэдгийг тэр үгүйсгээгүй. Түүнийг яаж ч шалгасан тэр энэ итгэлээ хадгалсан… Бурхан төгс болгох ажлыг хүмүүс дээр хийдэг бөгөөд хүмүүс үүнийг харж, мэдэрч чаддаггүй; ийм нөхцөлд чиний итгэл шаардлагатай. Юмыг энгийн нүдээр харах боломжгүй үед хүмүүст итгэл шаардлагатай болдог бөгөөд үзлээ орхиж чадахгүй үед чинь чамд итгэл хэрэгтэй байдаг. Бурханы ажлын талаар тодорхой ойлголтгүй байх үедээ чиний хийх ёстой зүйл бол итгэлтэй байж, дороо бат зогсож, гэрчлэлд зогсох юм” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Хүү маань тийм хүнд өвдсөн нь нэг ёсондоо надад зориулсан туршилт юм байна, үүнийг даван туулахын тулд итгэлдээ найдах ёстой гэдгийг би Бурханы үгээс олж харж чадсан. Тэгээд бүх эд хөрөнгө, уулын бэл дүүрэн мал сүргээ дээрэмдүүлж, үр хүүхэд нь бүгд үхэж, өөрөө яр шарханд баригдсан Иовыг бодлоо. Тийм агуу шалгалттай тулгарч байхдаа ч Иов Бурханыг буруутгалгүй өөрийгөө хараахад бэлэн байж, Еховагийн нэрийг магтсан. Иов Бурханд үзэсгэлэнтэй сайхан гэрчлэл хийсэн. Энэ бүхнийг туулж байхад нь Иовыг найзууд нь шоолж, эхнэр нь шүүмжилж, зүгээр л Бурханыг хаяад, үх гэсэн. Өнгөн дээрээ Иовыг эхнэр, найз нөхөд нь загнаж байгаа мэт харагдсан ч үүний цаана Сатан Бурханыг үгүйсгэх, Бурханаас урвахад Иовыг хүмүүсийн үгээр уруу татаж байсан. Гэхдээ Иов үүнд хуурталгүй, тэр ч бүү хэл эхнэрээ мунхаг эм гэж зэмлэсэн шүү дээ. Найзууд, гэр бүлийн маань дайралтын цаана Сатаны заль мэх байгааг би мэдсэн. Би Иов шиг байж, Бурханы гэрчлэлд зогсох ёстой байлаа. Тэдний дэмий үгийг сонсож болохгүй байсан. Тухайн үед тэгтлээ их шаналж, арга мухардахаа больсон доо.

Хоёр долоо хоногийн дараа хүү маань мэс засалд орж, хорт хавдрыг хяналтад оруулсан. Итгэлээс минь үүдээд Бурхан хүүг маань өршөөж магад, Бурхан гайхамшиг үзүүлбэл хүү маань эдгэж магад гэж би бодлоо. Хүүгээ бүрэн эдгэнэ гэж найдаад, тэгвэл хэчнээн сайхан байх бол гэж бодож байлаа. Дараа нь Бурханы үгийн ийм хэсэг санаанд орсон: “Чиний эрэлхийлдэг зүйл бол Бурханд итгэснийхээ дараа амар амгаланг олж чадах явдал, хүүхдүүд чинь өвчин хуучаас ангид байх, нөхөр чинь сайн ажилтай байх, хүү чинь сайн эхнэр олж авах, охин чинь дажгүй нөхөртэй болох, үхэр адуу чинь газраа сайн хагалах, ургац ургахын тулд жилийн турш цаг агаар сайхан байх. Чиний эрэлхийлдэг зүйл энэ. Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байх, ургац чинь үерт автахгүй байх, ямар ч гамшигт нэрвэгдэхгүй байх, Бурханы тэвэрт амьдрах, тохитой гэр оронд амьдрахын төлөө байдаг. Махан биеийн таашаалыг үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс байдаг уу? Чи араатан биш гэж үү? Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү?” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Итгэлийн талаарх асуудалтай харах өнцөг, ерөөлийн төлөөх сэдлийг маань Бурханы үг үнэхээр гярхай илчилсэн. Би үнэхээр ичсэн шүү. Эзэнд итгэхдээ би ерөөл, нигүүлсэл хөөцөлдөж, гэр бүлийнхнээ бүгдийг нь ерөөгдөнө гэж найдаж байж. Бурханы эцсийн өдрүүдийн ажлыг хүлээн зөвшөөрснөөсөө хойш би хэзээ ч Бурханаас нигүүлсэл гуйн ичгүүргүйгээр залбирч байгаагүй ч үнэнийг эрж хайхгүй, бас Бурханыг үнэнхүү ойлгодоггүй байж. Одоогийн энэ эрин үед зуу дахин их зүйл, ирж буй эрин үед мөнх амь хүссэн минь буруу байсан юм. Өөрийнх нь төлөө золиос гаргасан болохоор Бурхан намайг дурсаж, ерөөнө, гэр бүлийг маань өвчин, гамшгаас хамгаалж, бидний амьдралыг саадгүй, ямар ч аймшигт осол эндэлгүй болгоно гэж бодсон. Тийм болохоор үүргээ биелүүлэхийн тулд гэр орон, ажлаа ард орхиж, ямар ч зовлон туулахдаа бүрэн баяртай байлаа. Харин шинжилгээгээр хүү маань хорт хавдартай нь тогтоогдох үед хүүгээ өвчтэй байгааг харахын зовлонд бүрмөсөн автаад, үүргээ биелүүлэх урам зоригоо алдсан. Би хэр ихийг зарлагадсан, хэр их зовсноо шалдар булдраар тооцоолж, Бурхантай мэтгэлцэж, хүүг маань хамгаалсангүй гэж Бурханыг буруутгаж байсан юм. Миний итгэл дэх эрэл хайгуулыг харах өнцөг буруу гэдгийг надад тулгарсан нөхцөл байдал болон Бурханы шүүлт, илчлэлийн үг харуулсан. Би үнэнийг эрэлхийлж, завхралаас ангижрахын тулд итгэлийнхээ төлөө аливааг орхиж байсан юм биш, харин үүнийгээ Бурханы нигүүлсэл, ерөөлөөр арилжсан. Би Бурхантай наймаацаж, Бурханыг ашиглаж, хуурч байсан юм. Салхи шуурга, өвчин, гамшигт өртөхгүй байхын тулд Бурханаар гэр бүлээ хамгаалуулахыг л тууштай эрэлхийлж байж. Талх идэж, гэдсээ цатгадаг шашны тэр хүмүүсээс би юугаараа өөр байсан юм бэ? Эрэл хайгуулыг харах өнцөг минь хэчнээн бузар гэдгийг би олж харсан. Тухайн үед Бурханд маш их өртэйгөө мэдэрч, Бурханы өмнө очин залбираад, хүүгийнхээ эрүүл мэндийг Бурханы гарт даатгаж, Бурханы захиралт, зохицуулалтад захирагдахад бэлэн болсон юм.

Дараа нь манай хүү гурав, дөрвөн мэс засалд дараалан ороод, бие нь улам бүр сайжирч байх шиг байсан. Хоолондоо сайжирч, бас хөнгөн хөдөлгөөн хийж чадаж байлаа. Ялангуяа түүнийг хүүтэйгээ хамт дуулж, бүжиглэж, цоо эрүүл харагдаж байгааг үзээд би хөл газар хүрэхгүй баярласан. Хүүд маань найдлага байх шиг санагдсан юм. Хүний харах өнцгөөс бол хүүгийн маань өвчин цаазын ял юм байна, хүү маань нэмж зургаан сар амьд явахгүй нь гэж би бодож байсан. Гэхдээ аль хэдийн үүнээс удаж, хүүгийн маань бие ч маш сайн байлаа. Энэ нь Бурханы ерөөл, хамгаалалт байсан. Тэр маягаараа явбал хүү маань бүрэн эдгэрэх юм шиг байсан шүү. Гэхдээ юм миний санаснаар болоогүй. Хүү маань гэнэт ямар ч хоол шингээж чадахаа больж, гэдэс нь улам бүр том хөөж эхлэн, суухад хэцүү болсон. Үзлэгт ортол хорт хавдар нь тараагүй ч элэгний хатуурал нь хүндэрч, хүүгийн маань хэвлийн хөндийд шингэн хурж байлаа. Үхэл хүүд маань бага багаар ойртож байх шиг санагдаж, би дахиад л цөхрөлд автсан. Хүүгийн маань өвчин илт дээрдэж байсан юм байж яагаад дахиад хүндэрч байгааг нь ойлгохгүй байсан юм. Манай хүү бүх хүнтэй тун эв найртай байдаг, хэзээ ч муу юм хийж байгаагүй маш сайн хүү байсан. Найз нөхөд, гэр бүлийнхэн, хөршүүд бүгд л хүүгийн маань тухайд ам сайтай байсан юм. Хүү маань миний итгэлд жаахан дурамжхан байдаг ч надад бас саад хийдэггүй байлаа. Яагаад хүү маань аминд халтай өвчин тусчхав аа? Дараа нь би, итгэгч байх бүхий л хугацаандаа сайн мэдээ түгээж, чуулганд гарсан юм бүхэнд манлайлан оролцож ирснээ бодож байсан. Намын дарлал, баривчилгаанаас болоод манай гэр бүлийнхэн итгэлийг минь эсэргүүцэж эхэлсэн, гэхдээ би ямар ч эсэргүүцэлтэй тулгарлаа гэсэн хэзээ ч ухарч няцаагүй. Үүргээ биелүүлсээр л байсан. Би маш их зүйл орхисон мөртөө яагаад ийм зүйлтэй тулгарч байгаа юм бэ? Тэр олон жил золиос гаргасныхаа хариуд би ийм зүйл хүртлээ гэж үү? Би тэгж хэлээгүй ч, Бурхан зөвт бус байна гэх энэ мэдрэмжид автсан байсан юм. Гутранги үзэлтэй болж, сэтгэлээр унаж, цаг үргэлж хагас ухаантай байсан. Тэгээд найдлага тасарсан. Би аймшигтай их зовж, цаг үргэлж уйлж байлаа.

Миний уншсан ийм нэг хэсэг байсан юм: “Зөвт байдал яавч эрх тэгш, эрүүл ухаантай байдаггүй; энэ бол тэгшитгэх үзэл биш, хэр их ажил гүйцэлдүүлсний чинь дагуу хүртвэл зохих зүйлийг хуваарилах, эсвэл хийсэн ажлын чинь төлөө хөлс өгч, зарцуулсан зүтгэлийн чинь дагуу төлбөр төлөх явдал биш. Энэ нь зөвт байдал биш. Бурхан Иовыг Өөрт нь гэрчлэл хийсний дараа таягдан хаясан гэж үзье: Тэглээ ч гэсэн Бурхан зөвт байх байсан юм. Үүнийг яагаад зөвт байдал гэдэг вэ? Хүний өнцгөөс бол, аливаа зүйл хүмүүсийн үзэлтэй нийцэж байвал Бурханыг зөвт гэж хэлэх маш амархан байдаг; харин тухайн зүйл үзэлтэй нь нийцэж байгаа харагдахгүй бол, энэ нь тэдний ойлгож чадахгүй зүйл бол Бурханыг зөвт гэж хэлэхэд хэцүү байх болно. Тухайн үед Бурхан хэрвээ Иовыг устгасан бол хүмүүс Бурханыг зөвт гэхгүй байх байсан. Гэвч үнэндээ хүмүүс завхарсан ч бай, завхраагүй ч бай Бурхан тэднийг устгахдаа Өөрийгөө зөвтгөх ёстой гэж үү? Бурхан ямар үндэслэлээр тэгж байгаагаа хүмүүст тайлбарлах ёстой гэж үү? ‘Тэд хэрэгтэй бол Би устгахгүй; хэрэггүй бол устгана’ гэдэгт Бурханы шийдвэр үндэслэсэн байх ёстой гэж үү? Тэгэх шаардлагагүй. Бурханы нүдээр бол, завхарсан хүнтэй Тэр хүссэнээрээ харьцаж болно; Бурханы хийдэг юм бүхэн зохистой байх бөгөөд энэ бүгд Бурханы зохицуулалт юм… Бурханы мөн чанар бол зөвт байдал. Бурханы хийдэг зүйлийг ойлгох амаргүй ч Түүний хийдэг бүхэн зөвт юм; хүмүүс л ойлгохгүй байгаа хэрэг. Бурхан Петрийг Сатанд өгөхөд Петр юу гэж хариулсан бэ? ‘Хүн төрөлхтөн Таны хийдэг зүйлийг ойлгож чадахгүй, гэхдээ Таны хийдэг бүх зүйл сайн санааг тань агуулдаг; энэ бүхэнд зөвт байдал байдаг. Таны ухаалаг үйл хэргийг би магтахгүй байж яахан чадах билээ?’ гэсэн. Өнөөдөр, Сатан хүмүүсийг яаж завхруулсан, Бурхан хүмүүсийг яаж авардгийг хүмүүст харуулахын тулд Бурхан Сатаныг устгадаггүй гэдгийг чи харах ёстой. Эцсийн эцэст хүмүүсийг Сатан хэтэрхий гүн гүнзгий завхруулсан учраас өөрсдийг нь завхруулсан Сатаны бузар нүглийг харах ёстой. Сатаныг Бурхан устгах үед Бурханы зөвт байдлыг харж, үүнд Бурханы зан чанар, мэргэн ухаан агуулагддаг гэдгийг харах учиртай. Бурханы хийдэг бүхэн зөвт байдаг. Хэдий энэ нь ойлгомжгүй ч хүссэнээрээ шүүж болохгүй. Хэрэв Бурханы хийдэг зүйл чамд үндэслэлгүй харагдаж байвал, эсвэл чи энэ тухай ямар нэг үзэл тээж, үүнээс үүдэн Бурханыг зөвт бус гэж хэлэхэд хүрвэл чи л хамгийн эрүүл ухаангүй байгаа хэрэг. Петрт зарим зүйл ойлгомжгүй санагдсан ч тэдгээр зүйлд Бурханы мэргэн ухаан байгаа, Бурханы сайн санаа байгаа гэдэгт тэр итгэлтэй байсан. Хүмүүс бүх зүйлийг ойлгож чадахгүй; тэдний ухаарч чадахгүй маш олон зүйл бий. Иймээс Бурханы зан чанарыг мэднэ гэдэг амаргүй хэрэг” (Эцсийн өдрүүдийн Христийн яриа номын “Бурханы зөвт зан чанарыг хэрхэн мэдэх тухай”). Бурханы зөвт байдал миний бодсон шиг туйлын ялгаваргүй, эрх тэгш байдаг юм биш, юу өгнө, яг түүнийгээ эргүүлж авна гэсэн үг биш гэдгийг Бурханы үг надад харуулсан юм. Бурхан бол Бүтээгч, Бурханы мөн чанар өөрөө зөвт байдаг, иймээс Бурхан өгсөн ч, авсан ч, бид ерөөгдсөн ч, шалгалтаар зовсон ч энэ нь бүгд Бурханы мэргэн ухааныг агуулдаг. Энэ бүгд Бурханы зөвт зан чанарын илчлэл юм байна лээ. Иов Бурханы замыг дагаж, насан туршдаа Бурханаас эмээж, муугаас зайлсан. Бурханы нүдээр Иов төгс хүн байсан ч Бурхан Иовыг мөн л туршсан. Шил дараалсан шалгалтаар Иовын Бурханыг гэх итгэл, хүндлэл нэмэгдэж, эцэстээ Иов Бурханы цангинасан гэрчлэл болж, Сатаныг бүрмөсөн ялсан. Дараа нь Бурхан түүнд үзэгдэж, Иовыг бүр ч их ерөөсөн шүү дээ. Тэр нь Бурханы зөвт зан чанарыг илчилсэн. Би бас Паулыг бодлоо. Паул Эзэний сайн мэдээг түгээхийн тулд маш их зовж, газар сайгүй хэрэн хэссэн ч Бурханыг гэх жинхэнэ дуулгавартай байдал, хүндлэлгүй байсан. Тэр зүгээр л шаргуу хөдөлмөрөө Бурханы ерөөлөөр солихыг хүссэн. Нэлээд их ажил хийснийхээ дараа Паул, “Би сайн тэмцлээр тэмцэж, явах замаа дуусгаж, итгэлээ хадгалсан: Одооноос эхлээд надад зориулсан зөвт байдлын титэм зэхэгджээ” (2 Тимот 4:7–8) гэсэн. Паулын хувь нэмэр санаархал, хүслээр нь дүүрэн, наймааны шинжтэй байсан. Паул зан чанараа огтхон ч өөрчлөлгүй, Бурханыг эсэргүүцэх замаар замнаж байсан юм. Эцэстээ Паул Бурханд шийтгүүлсэн. Бурхан хүмүүсийн хэр их ажиллаж байгаа харагддаг эсэхийг биш, харин үнэхээр Өөрийг нь хайрлаж, Өөрт нь захирагддаг эсэх, амь зан чанар нь өөрчлөгддөг эсэхийг нь хардаг гэдгийг бид харж болно. Энэ нь Бурханы ариун, зөвт зан чанарыг илүү сайн харуулдаг. Би өгсөн зүйлдээ үндэслээд төлөөс авна, хувь нэмэртэйгээ дүйцэх зүйл эргүүлж авна гэж бодсон. Тэр нь Бурханы зөвт байдлаас шал өөр, хүний, бас наймааны харах өнцөг юм байна лээ. Би итгэгчийн хувьд зарим нэг золиос гаргаж, бага сага сайн зүйл хийсэн ч эрэл хайгуулыг харах өнцөг минь буруу, Бурханд үнэндээ дуулгаваргүй байсан. Хүүгээ өвдөх үед бас л Бурханыг буруутгаж, эсэргүүцсэн. Зан чанар минь өөрчлөгдөөгүй байсан. Харин би Бурханыг эсэргүүцдэг, Сатаны харьяа хүн байсан юм. Би огт Бурханы ерөөл хүртэх гавьяагүй байж. Би Бурханы зөвт зан чанарыг ойлгодоггүй, харин үүрэгтээ зарим нэг золиос гаргасан учраас Бурхан хүүг маань хамгаалж, харж хандах учиртай гэж боддог гэдгээ ухаарсан юм. Би хүний, бас наймааны харах өнцөгт үндэслээд Бурханы ажлыг шүүж байсан биш үү? Тэгээд Бурханы ийм үг бодогдсон: “Хүн бүрд тохирох хүрэх газар гэж бий. Эдгээр хүрэх газар нь хувь хүн бүрийн мөн чанарын дагуу тодорхойлогддог бөгөөд бусад хүмүүстэй ямар ч хамаагүй. Хүүхдийн хорон муу үйлдлийг эцэг эхэд нь тохож болохгүй, зөв шударгыг нь ч эцэг эхтэй нь хуваалцаж болохгүй. Эцэг эхийнх нь хорон муу үйлдлийг үр хүүхдэд нь тохож болохгүй, мөн эцэг эхийнх нь зөв шударгыг үр хүүхдүүдтэй нь хуваалцаж болохгүй. Хүн бүр өөрсдийн нүглийг үүрч, хүн бүр тус тусын зол завшааныг эдэлдэг. Хэн ч өөр хүнийг орлож чадахгүй; энэ нь зөв шударга байдал юм” (Үг нь махбодоор илэрсэн номын “Бурхан хүн хоёр амралтад хамт орох болно”). Би итгэлдээ аливааг орхисон юм чинь Бурхан хүүг маань эдгээх учиртай гэж бодсон. Тэгэхгүй бол би Бурханыг зөвт бус гэж үзэх байлаа. Би ёстой утгагүй байж! Хэчнээн их төлөөс төллөө ч гэсэн тэр нь миний үүрэг, бас бүтээгдсэн зүйлийн хувьд миний хийх учиртай зүйл байсан юм. Энэ нь хүүгийн маань өвчин, хувь заяа, хүрэх газартай ямар ч хамаагүй байсан. Би үүнийг Бурхантай хэлэлцэж, наймаацах далим болгон ашиглах учиргүй байсан. Үүнийг ойлгоод үнэхээр сэтгэл уужирсан даа.

Нэг өдөр би Бурханы үгийн өөр нэг хэсгийг уншсан, энэ нь надад эндүү ташаа харах өнцгийнхөө мөн чанарыг ойлгоход тусалсан юм. Төгс Хүчит Бурхан ингэж хэлсэн байдаг: “Өөрсдөд нь хэчнээн олон зүйл тохиолдох нь хамаагүй, антихрист төрлийн хүн Бурханы үгээс үнэнийг хайснаар тэдгээрийг шийдвэрлэх гэж хэзээ ч оролддоггүй, Бурханы үгээр дамжуулан аливааг харахыг бүр ч хичээдэггүй—энэ нь тэд Бурханы үгийн мөр бүр нь үнэн гэдэгт итгэдэггүй, асуудал болгонд хүмүүст байх учиртай гэж Бурханы хэлдэг зөв хандлагыг хүлээн авдаггүйгээс болдог. Тэдний итгэдэг нэг л төрлийн Бурхан байдаг: мөн л багахан тэмдэг гайхамшиг үзүүлдэг Гуань Инь, Будда гэх мэт хуурамч бурхадтай төстэй тэмдэг гайхамшиг үзүүлдэг ид шидийн Бурхан… Антихристийн оюун санаанд, Бурхан тахилын ширээний ард нуугдаж байхдаа шүтүүлэн мөргүүлж, хүмүүсийн өргөл болгосон хоолыг идэж, асаасан хүжийг нь үнэрлэж, асуудалд орох үед нь тусламжийн гар сунгаж, Өөрөө чадаж л байгаа бол, мөн хүмүүсийн гуйлт чин сэтгэлийнх бол тусламж үзүүлж, хүсэлтийг нь биелүүлдэг байх ёстой. Антихристийн хувьд ийм л бурхан Бурхан юм. Харин Бурханы өнөөдөр хийдэг юм бүхэн антихристүүдийн зэвүүцэлтэй тулгардаг. Яагаад тэр вэ? Антихристүүдийн уг чанар, мөн чанараас харвал тэдэнд шаардлагатай зүйл нь Бурханы бүтээлүүд дээр Бүтээгчийн гүйцэтгэдэг усалж, хариулж, аврах ажил биш, харин бүх зүйл дээр хөгжин цэцэглэж, амжилттай байж, энэ амьдралд шийтгүүлэхгүйгээр, үхэхдээ тэнгэр лүү явах явдал юм. Тэдний үзэл бодол, хэрэгцээ шаардлага үнэнд дайсагнадаг мөн чанарыг нь баталдаг” (Антихристүүдийг илчлэх нь номын “Тэд Бурханы оршин тогтнолд итгэдэггүй, Христийн мөн чанарыг үгүйсгэдэг (Нэгдүгээр хэсэг)”). Бурханы үг бүр үнэхээр голыг нь олж хэлдэг. Бурхан миний ачийг хариулж, итгэлдээ хийсэн бүх зүйлийн минь төлөө намайг ерөөж, гэр бүлийг минь эсэн мэнд, сайн сайхан байлгах учиртай гэж үргэлж боддог байсан гэдгээ би эргэцүүлээд ухаарсан. Иймээс мэс заслынхаа дараа хүү маань хавьгүй дээрдэж байгааг хараад би үүнийг Бурханы ерөөл гэж бодон, талархаж, магтаал дүүрэн байсан. Харин хүүгийн маань бие дахин муудах үед би Бурханыг гайхамшиг үзүүлж, хүүг минь эдгээгээсэй гэж хүссэн. Бурхан хүссэн зүйлийг минь хийхгүй болохоор би нүүр дүүрэн инээмсэглэж байснаа бөөн уур уцаар болж, миний бүх золиосыг харгалзан үзээд, хүүг минь хамгаалж, эдгээгээгүйд нь Бурханд уурласан. Тэр ч бүү хэл өгсөн бүх зүйлдээ харамссан. Олз олж байна уу, гарз гарч байна уу гэдэг дээр л сэтгэл санаа минь эргэлддэг байж. Би итгэхдээ Бурханыг Бүтээгч гэж шүтэн мөргөж, захирагдаагүй, харин шаардлагыг минь биелүүлж, намайг ерөөх объект гэж үзсэн байсан. Тэр нь Будда, Мэгжид Жанрайсиг шүтдэг шүтлэггүй хүмүүсээс юугаараа ялгаатай байсан юм бэ? Тэгэх нь жинхэнэ итгэгч биш байгаа хэрэг! Бурхан газар дээр хоёр удаа бие махбодтой болж ирээд, асар их доромжлол, хүмүүсийн яллалт, эсэргүүцэл, тэрслэлт, буруу ойлголтыг тууллаа. Бурхан бидэнд үгээ болон үнэнийг хэлэх гэж л ингэдэг, тэгснээр эдгээр нь бидний амь болж, улмаар бид Бурханы үгийн дагуу амьдарч, завхралаас ангижран, эцэстээ аврагддаг. Бурхан хүн төрөлхтний төлөө ийм агуу төлөөс төлсөн. Би олон жил итгэхдээ Бурханы маш их нигүүлсэл, ерөөл эдэлж, маш олон үнэний усалгаа, тэжээл олж авсан шүү дээ. Гэхдээ Бурханд огт чин сэтгэлээсээ хандаагүй. Үүнд Бурхан маш их шархалж, гонсойдог! Би Бурханд улам бүр өртэйгөө мэдэрч эхлэн, харуусал, гэм буруугийн нулимс хацар даган урсаж, Бурханы өмнө өвдөг сөгдлөө. Бурханд залбирч, гэмшээд, “Бурхан минь, би энэ олон жил үнэнийг эрэлхийлэлгүйгээр итгэгч байж. Хүүгээ өвдөх үед Таны гэрчлэлд зогсож чадалгүй, урмыг тань хугаллаа. Бурхан минь, би Танд өртэй. Би Танд гэмшмээр байна, бас хүүгийн минь бие сайжирсан ч бай, үгүй ч бай, Таны захиралт, зохицуулалтад захирагдахад бэлэн байна. Надад итгэл өгч, надтай хамт байгаач дээ” гэсэн. Тэр залбирлын дараа нуруун дээрээс хүнд ачаа аваад хаячих шиг л болсон доо. Сэтгэл хавьгүй хөнгөрч, хүүгийнхээ өвчний талаар тэгтлээ их санаа зовохоо больсон.

Нэг өдөр би Бурханы үгийн бас нэг хэсгийг уншаад, энэ бүхний талаар шинэ ойлголттой болсон юм. “Хүний үүрэг болон түүний ерөөгдөх, хараагдах эсэхийн хооронд ямар ч хамаарал байхгүй. Үүрэг бол хүний биелүүлэх учиртай зүйл; энэ нь тэнгэрээс өгсөн ажил бөгөөд нөхөн төлбөр, нөхцөл болзол, учир шалтгаанаас хамаарах ёсгүй. Тэгвэл л өөрийн үүргийг биелүүлж байгаа хэрэг юм. Ерөөгдөх гэдэг нь хүн шүүлт туулсныхаа дараа төгс болгуулж, Бурханы ерөөлийг эдлэх явдал билээ. Хараагдах гэдэг нь шүүлт, гэсгээлт туулсны дараа хүний зан чанар өөрчлөгдөхгүй байх явдал бөгөөд тэд төгс болгуулдаггүй, харин шийтгүүлдэг. Гэвч ерөөгдсөн үү, эсвэл хараагдсан уу гэдгээс үл хамааран, бүтээгдсэн зүйлс өөрсдийн үүргийг биелүүлж, хийх учиртай зүйлээ хийж, чаддаг зүйлээ хийх ёстой; энэ бол хүний, Бурханыг эрэлхийлдэг хүний хийх ёстой хамгийн наад захын зүйл юм. Чи зөвхөн ерөөгдөхийн тулд үүргээ биелүүлэх ёсгүй ба хараагдахаас айсандаа үүргээ биелүүлэхээс татгалзах ёсгүй. Би та нарт энэ нэг зүйлийг хэлье: Үүргээ биелүүлэх нь хүний хийх учиртай зүйл бөгөөд хэрвээ хүн үүргээ биелүүлж чадахгүй бол энэ нь түүний тэрслүү зан юм. Үүргээ биелүүлэх үйл явцаар л дамжуулан хүн аажмаар өөрчлөгддөг ба энэхүү үйл явцаар үнэнч байдлаа харуулдаг. Тийм болохоор, чи үүргээ биелүүлж чаддаг байх тусмаа, төдий чинээ их үнэнийг хүлээн авч, илэрхийлэл чинь төдий чинээ бодитой болно” (Үг нь махбодоор илэрсэн номын “Бие махбодтой болсон Бурханы үйлчлэл ба хүний үүргийн ялгаа”). Үүргээ биелүүлэх нь ерөөгдөх, хараагдахтай ямар ч хамаагүй гэдгийг энэ надад харуулсан. Бүтээгдсэн зүйлийн хувьд би Бурханы хайрыг хариулахын тулд үүргээ биелүүлэх учиртай. Тэгэх нь зөв, зүйтэй. Эцэг эх үр хүүхдээ өсгөж том болгодог, үр хүүхэд нь ачлалтай байх учиртай гэдэгтэй энэ нь адил. Энэ нь өв хөрөнгө залгамжлах тухай байх учиргүй, бас болзолтой байх учиргүй. Энэ нь хүний хийх учиртай хамгийн үндсэн зүйл. Гэтэл би үүрэгтээ Бурханы хайрыг яаж хариулах тухай бодож байгаагүй. Харин ч Бурханы өгсөн үүргийг Бурхантай наймаацах далим болгон ашиглахыг хүсэж, өчүүхэн бага зүйл өгснийхөө хариуд Бурханаас нигүүлсэл, ерөөл гуйсан. Өгөхгүй бол Бурханыг буруутгасан. Би ямар ч мөс чанаргүй байж, Бурханы урмыг үнэхээр хугалсан. Хүүгээ өвдсөний дараа би баахан шаардлага тавьж, Бурханыг үргэлж буруугаар ойлгож, буруутгаж байж. Ингэж бодоод өөрийгөө үнэхээр үзэн ядсан. Хүүгээ дээрдсэн ч бай, үгүй ч бай, Бурханыг дахин хэзээ ч буруутгахгүй гэж чимээгүйхэн сэтгэл шулуудлаа. Дараа нь хүүгийн минь бие улам бүр муудсан юм. Эрүүл мэнд нь харваас өдөр ирэх тусам доройтож байлаа. Үүнд би би шаналж, зовж байсан ч зүрх сэтгэл минь хавьгүй чөлөөтэй болсон.

Тэгээд нэг өдөр Бурханы ийм үг уншсан юм: “Бурхан Өөрийн бүх бүтээлийн үүсэл, төрөлт, наслалт, төгсгөл, мөн тэдний амьдралын эрхэм зорилго, бүх хүн төрөлхтний дунд гүйцэтгэх үүргийг аль хэдийн бүрэн төлөвлөсөн. Эдгээрийг хэн ч өөрчилж чадахгүй; энэ нь Бүтээгчийн эрх мэдэл юм. Бүтээл бүрийн төрөлт, хэр урт удаан амьдрах, тэдний амьдралын эрхэм зорилго гэх энэ бүх хуулийг Бурхан тэнгэрийн эрхэс бүрийн тойрог замыг тогтоосныхоо адилаар нэг бүрчлэн тогтоодог; эдгээр тэнгэрийн эрхэс ямар тойрог замыг дагах, хэр олон жил, хэрхэн тойрох, ямар хуулийг дагах гээд энэ бүгдийг Бурхан аль эрт тогтоосон бөгөөд эдгээр нь олон мянга, олон арван мянган жилийн турш өөрчлөгдөөгүй юм. Үүнийг Бурхан тогтоодог бөгөөд энэ нь Бурханы эрх мэдэл билээ” (Эцсийн өдрүүдийн Христийн яриа номын “Үнэнийг эрж хайснаар л Бурханы үйл хэргийг мэдэж чадна”). Энэ нь үнэн. Бурхан бол Бүтээгч, бидний наслалт Бурханы гарт байдаг. Бидний хэр удаан амьдрах, хэр их зовох, хэчнээн их ерөөгдөх нь бүгд Бурханы гарт байдаг. Зүгээр л сайн үйл хийсэн гээд Бурхан хүний насыг уртасгахгүй, бас маш их ёрын мууг үйлдсэн гээд хүний амийг эрт эцэслэхгүй. Хүн сайн ч бай, муу ч бай, урьдчилан тогтоогдсон цаг нь дуусах үед Бурхан амийг нь авна. Үүнийг хэн ч өөрчилж чаддаггүй. Миний хүүгийн амьдрал хэр урт байхыг Бурхан аль эрт тогтоосон. Бурханы хийдэг бүхэн зөвт байдаг, би Бурханы захиралт, зохицуулалтад захирагдах л ёстой. Үүнийг ойлгоод зовлон минь бага зэрэг хөнгөрсөн юм. Хүү маань ямаршуу байлаа ч би бүтээгдсэн зүйлийн үүрэг биелүүлж, Бурханы хайрыг хариулах ёстой гэдгээ мэдсэн.

Энэ жилийн 3-р сард би хүүгээ бүрмөсөн үдэж явуулсан даа. Гэхдээ Бурханы үгийн удирдамжийн ачаар хүүгийнхээ үхэлтэй зөв зүйтэй нүүр тулж чадсан, тэгээд хавьгүй бага зовсон юм. Хүүгээ анх өвдсөнөөс хойш энэ хоёр жилийн хугацаанд би нэлээд их зовсон ч гэлээ энэ бүхнийг туулснаар л итгэлдээ ерөөл хөөцөлдөх жигшүүрт зорилго, завхралаа олж харсан. Сатан намайг хэр гүн гүнзгий завхруулсныг хараад, энэ завхралыг шийдвэрлэхгүй бол Бурханыг буруутгаж, эсэргүүцсээр байна гэдгээ ойлгосон. Ийм хүндрэл бэрхшээл аминд минь хэр их ашиг тус өгснийг энэхүү туршлага надад үнэхээр харуулсан. Бурханы үйл хэрэг бидний үзлээс хэдий их зөрнө, энэ нь төдий чинээ их эрж хайх үнэнтэй, бас бидний авралын төлөө байдаг юм.


39. Би энэ замаар явахаар сэтгэл шулуудсан

Хан Чен, Хятад

Хэдэн жилийн өмнө би сайн мэдээ номлосны төлөө баривчлагдсан. Коммунист Нам “хууль сахиулалтад саад хийхээр шиэ жиао байгууллага байгуулж, ашигласны” төлөө надад гурван жилийн ял оноосон юм. Суллагдсаныхаа дараа эцэст нь дахин цуглаанд оролцож, үүргээ үргэлжлүүлж болох нь гэж бодсон, гэхдээ цагдаа нар намайг ажиглаж, эрх чөлөөг минь хязгаарласаар байх юм гэж төсөөлөөгүй. Аав ээж хоёр оршин суух бүртгэлийг минь хийлгэх гээд намайг цагдаагийн хэсэгт аваачтал хариуцсан цагдаа нь надад, “Чи энэ бүсээс явахыг хүсвэл надад мэдэгдэх ёстой шүү, таван жилийн турш энэ хотоос гарах, гадаад руу явах хориотой. Бас итгэлээ хэрэгжүүлж болохгүй. Шашны цуглаанд явсныг чинь олж мэдвэл чамайг буцаагаад шууд шоронд хийнэ. Тэгвэл суллагдана гэж бодсоны чинь гарз шүү!” гэж ширүүхэн хэллээ. Үүнийг сонсоод, аав ээж хоёр намайг дахиад баривчлагдах вий гэж айсандаа Бурханы үг уншуулахгүй, ямар ч ах эгчтэй холбоо бариулахгүйн тулд намайг харж байхыг эгчээс минь гуйсан. Эгч надад худалдагчийн ажил олж өглөө. Тэгээд намайг гадуур оройтох л юм бол утасдаад, “Хаана байна? Юу хийж байна” гэж асуудаг байсан. Нэг удаа таблет дээрээ Бурханы үг уншиж байтал эгч анзаарчхаад, Бурханы үг уншиж байна уу гэж шалгаан, тэр ч бүү хэл надаас таблет булаах гэж оролдсон. Роман уншиж байсан юм гэж бушуухан хэлтэл, эгч намайг тайван орхисон юм. Үүнээс хойш, эгчийг унтсаны дараа л хөнжил дор нуугдан Бурханы үг уншиж, ажлын дараа цуглаан руу сэм явахаас өөр аргагүй болсон.

Нэг өдөр эгч миний хуулж бичсэн Бурханы үгийг олоод, “Чи итгэж, цуглаанд оролцсоор байгаа юм биш үү?” гэж байцаалаа. Би, “Бурханд итгэж, Бурханыг шүтэн мөргөх нь зөв зүйтэй, ердийн зүйл. Намайг зүгээр байлга!” гэж ууртай хариулсан. Тэгтэл манай эгч том эгч рүү яаран утасдлаа. Том эгч явж ирээд босго давав уу, үгүй юу намайг нүүрэн дундуур алгадаж, “Яаж чи итгэсээр байж зүрхэлж байна аа? Итгэлээсээ болж шоронд орлоо, үүнээс чинь болж ээж өдөр болгон нүдээ ширгэтэл уйлсан шүү дээ. Чамайг дахиад шоронд орчихвол ээж яахыг бодооч! Чи зүгээр л энэ Бурхан гэгч юмаа болиод, ээжийг ганц удаа ч болов тайван байлгаж болохгүй нь үү?” гэж над руу хашхичлаа. Эгчийн ингэж хэлэхийг сонсоод бараг тэсвэрлэлгүй, хацар даган нулимс асгарсан юм. Манай ээж намайг хүүхэд байхаас л маш их хайрладаг байсан, гэтэл би одоо том болчхоод ээжийн санааг зовоож байлаа. Намайг дахиад баривчлагдвал ээж тэсэж чадах болов уу? Би жаахан сул дорой болж байсан болохоор зүрх сэтгэлийг минь хамгаалаач гэж гуйн, Бурханд даруйхан залбирсан юм. Дараа нь Бурханы ийм үгийг харсан: “Бурхан энэ дэлхийг бүтээж, Өөрийн амь хайрласан амьд бодгаль болох хүнийг дэлхийд авчирсан. Дараа нь хүн эцэг эх, төрөл төрөгсөдтэй болж, ганцаар байхаа больсон юм. Хүн энэхүү материаллаг ертөнцийг анх харснаасаа хойш Бурханы тогтоосноор оршин байх заяатай байв. Бурханаас гарсан амийн амьсгал л амьд бодгаль болгоныг өсөж, нас бие гүйцэх хүртэл нь дэмждэг билээ” (Үг нь махбодоор илэрсэн номын “Бурхан бол хүний амийн эх сурвалж”). Тийм ээ, миний амьсгал болгон Бурханаас гаралтай. Бурхан намайг өсөж торниж байхад харж хандаж, хамгаалж байсан. Ямар ч сайхан сэтгэлтэй, тус ч хүмүүс, ялангуяа эцэг эхийн минь хайр, халамжийг бүгдийг нь Бурхан зохицуулсан. Би Бурханд талархаж, Бурханы хайрыг хариулах ёстой. Бурханыг үгүйсгэж, Бурханаас урвах нь мөс чанаргүй хэрэг. Би Бурханд итгэснийхээ төлөө шоронд орж, ээжийгээ зовоож, эрүүл мэндийг нь доройтоход хүргэснээ дахин бодлоо. Энэ бүгд Коммунист Намаас болсон биш үү? Хэрвээ тэд намайг баривчилж, хяхаж хавчаагүй бол аав ээж хоёр айх хэрэггүй байх сан. Коммунист Нам намайг Бурханаас урвуулахыг хүсдэг. Би тэдний явуулга амжилтад хүрэхийг зөвшөөрөхгүй. Ингэж бодоод шийдвэр минь сэргэж, гэрийнхэн хэчнээн их саад боллоо ч гэсэн Бурханд итгэж, Бурханыг дагах ёстой гэдгээ мэдсэн. Дараа нь, би ажиллахын хажуугаар цуглаанд бас оролцож, сайн мэдээ түгээсээр л байлаа.

2017 оны 2-р сард, нэг өглөө ажилдаа явах гээд бэлтгэж байтал танихгүй дугаараас дуудлага ирсэн юм. Залгасан хүн хэлэхдээ, “Би улс төр, хууль зүйн хэрэг эрхэлсэн хорооны дарга Чэнь байна. Нөгөөдрийн дотор ирж, Бурханд итгэдэггүй гэх мэдэгдэлд гарын үсэг зур. Манай нутгийн баривчлагдаад суллагдсан бусад бүх итгэгч аль эрт гарын үсэг зурчихсан, чи л үлдээд байна” гэлээ. Үүнийг сонсоод үнэхээр уур хүрсэн юм. Би итгэлээсээ үүдэн ердөө л цуглаанд оролцож, Бурханы үгийг уншдаг шүү дээ, гэтэл тэд үүний төлөө намайг шоронд хийж, эрүүдэн шүүж, тархи угаах гэж оролдсон. Одоо суллагдсаны минь дараа бас л ажиглалтад байлгаж, итгэлээ хэрэгжүүлж, цуглах боломж өгөлгүй, тэр ч бүү хэл итгэлээсээ татгалзсан юманд хүчээр гарын үсэг зуруулах гээд байсан. Тэд үнэхээр жигшүүртэй, ёрын муу шүү! Гэхдээ тэд намайг гарын үсэг зурахгүй гэж хэлбэл ажил дээр очоод, намайг буцаагаад шоронд хийчих болов уу гэж дараа нь бодогдсон. Би дахиад шоронд орж, тийм хүн бус амьдралаар амьдармааргүй байсан юм. Тийм болохоор тэр хүнд, “Маргааш, нөгөөдөртөө ажил гээд завгүй учраас цаг гарахгүй. Хэд хоногтоо очъё” гэж хэллээ. Гайхмаар нь маргааш өглөө нь надад Чэнь дарга, “Эрүүл мэндийн даатгалын дэвтэр чинь ирсэн байна. Өнөөдөр ирж ав” гэж мессеж явуулсан байсан. Тэр мессежийг хараад: “Би эрүүл мэндийн даатгалын дэвтэр авах хүсэлт огт гаргаагүй. Энэ нь Сатаны нэг заль уу?” гэж дотроо бодлоо. Тэгээд Бурханы хэлсэн үгийг бодсон: “Та нар цаг ямагт сэргэг байж, хүлээх ёстой бөгөөд Миний өмнө илүү их залбирах ёстой. Сатаны янз бүрийн явуулга, башир заль мэхийг олж харж, сүнсийг таньж мэдэн, хүмүүсийг мэдэж, бүх төрлийн хүмүүс, үйл явдал, юмсыг ялган таних чадвартай байх ёстой” (“Үг нь махбодоор илэрсэн” номын Христийн эхэн үеийн айлдваруудын “17-р бүлэг”). Сатан олон арга мэхтэйг Бурханы үг сануулсан юм. Манай нутгийн баривчлагдаад суллагдсан надаас бусад бүх итгэгч гарын үсэг зурчихсан гэж хэлснээр Чэнь дарга намайг хуурч очуулахаар оролдож байж. Тэр мэх нь бүтэлгүйтсэн болохоор эрүүл мэндийн даатгалын дэвтрийг урхи болгон ашиглаж. Тэд үнэхээр зальхай юм. Энэ бүгдийг сайтар бодоод очихгүй байхаар шийдлээ.

Тэгтэл маргааш өглөө нь манай ажил дээр аав үнэхээр зовсон царайтай, яарч ирээд, “Өчигдөр өглөө эрт Чэнь дарга намайг өрөөндөө дуудсан. Тэгээд, чамайг итгэлээ хэрэгжүүлсээр байна уу, үгүй юу гэдгийг хотоос тусгайлан шалгаж байгаа гэсэн. Итгэдэггүй гэж мэдэгдсэн бичигт гарын үсэг зурвал бусад бүх хүний адилаар хэвийн амьдарч болно, тэгээд хэн ч чамайг ажиглаж, хайхгүй гэнэ. Харин гарын үсэг зурахгүй бол чамайг баривчилж, шоронд засан хүмүүжүүлэх юм байна. Аан гэж бай, итгэхээ болиод, зүгээр л очоод гарын үсэг зурчих” гэлээ. Үүнийг сонсоод би эгдүүцэж, ой гутсан юм. Аавдаа, “Аав аа, Бурханд итгэх нь зөв зам гэдгийг та мэднэ. Одоо гамшгууд ноцтой болж байна. Эцсийн өдрүүдэд Төгс Хүчит Бурхан хүмүүсийг цэвэрлэх, завхрал, гамшгаас аврахын тулд үнэнийг илэрхийлдэг. Гэтэл Коммунист Нам итгэгчдийг улайран баривчилж, хяхаж хавчин, өөрсөдтэйгөө хамт тамд унагахын тулд тэднийг албадан Бурханаас урвуулдаг. Гарын үсэг зурна гэдэг Бурханаас урвана гэсэн үг, тэгээд би эцэстээ сүйрнэ шүү дээ! Тэнд гарын үсэг зурж чадахгүй” гэж хэлсэн. Аав айж, түгшсэндээ надад, “Гарын үсэг зурахгүй бол цагдаа нар чамайг буцаагаад шууд шоронд хийнэ шүү дээ. Чи үнэхээр тэнд дахиад зовмоор байна уу? Чи өөрийгөө боддоггүй юм гэхэд дүү чинь яах болж байна? Коммунист Нам итгэгчийн бүхий л гэр бүлийнхний араас явдаг. Эгчийгээ хар. Эгч чинь багшийн дээд сургууль төгсчхөөд гайгүй дунд сургуульд ажилд орж чадах учиртай байсан, гэхдээ чиний итгэлээс болоод улс төрийн шалгалтад унасан шүү дээ. Үеэл чинь танай эгчийг дундаж сургуульд оруулах гэж танил талаа ашиглаж, өчнөөн их мөнгө зарцуулах ёстой болсон. Бас төрийн албаны шалгалтад тэнцсэн танай үеэл эмээ чинь итгэгч болохоор бас л улс төрийн шалгалтад унасан даг. Энэ жил дүү чинь багшийн дээд сургууль төгсөөд ажил хайна, чамайг гарын үсэг зурахгүй бол дүү чинь улс төрийн шалгалтад тэнцэхгүй, бас сайн ажил олж яавч чадахгүй. Чи дүүгийнхээ ирээдүйг баллаж байгаа юм биш үү? Аан гээ, шүд зуугаад л гарын үсэг зурчих. Зүгээр л нууцаар итгэж болдоггүй юм уу? Яахаараа ингэж зөрүүдэлдэг юм бэ?” гэлээ. Аавынхаа нүдэндээ нулимстай, дэндүү их санаа зовсондоо ам нь омголтож, зовсон царайг хараад маш их шаналж, сэтгэл хоёрдлоо. Хэрвээ би гарын үсэг зурвал Бурханаас урваж, араатны тамгаар тамгалуулна. Аврагдах ямар ч найдваргүйгээр Сатанд бүрэн олзлогдоно. Гэхдээ гарын үсэг зурахгүй бол баривчлагдаж, эргээд шоронд ороод, тэндээ тамлуулах байлаа. Биеийн зовлон яах вэ гэхэд, намайг үхтэл нь зодвол яана? Бас манай дүү улс төрийн шалгалтад тэнцэлгүй, ирээдүй нь хохирвол гэрийнхэн бүгд намайг насан туршид үзэн ядах байсан. Энэ бүхний тухай бодоод зүрх зүсэгдэх шиг л болсон. Тэгээд яахаа мэдэхгүй байлаа. Аавдаа, “Охин нь бодож үзье” гэж хэлсэн. Аавыг явсны дараа нулимс унаган Бурханд залбирч, “Бурхан минь, би цагдаа нарт баригдаад, буцан шоронд орж, эрүүдэн шүүгдэхээс айж байна, бас гэр бүлийнхэн маань татагдан орох вий гэж санаа зовж байна. Би сул дорой байна. Өө Бурхан минь, надад итгэл, хүч хайрлаж, гэрчлэлдээ бат зогсоход намайг замчлаач” гэлээ.

Залбирсны дараа Бурханы зарим үгтэй тааралдсан юм. “Хүмүүс хараахан аврагдаагүй байх үед тэдний амьдралд Сатан үргэлж оролцож, бүр хянаж байсан. Өөрөөр хэлбэл, аврагдаагүй хүмүүс бол Сатаны хоригдлууд бөгөөд тэд эрх чөлөөгүй, Сатан тэднийг суллаагүй, тэд Бурханыг шүтэн мөргөх шаардлага хангаагүй, эсвэл тэгэх эрхгүй байдаг бөгөөд тэднийг Сатан ойрхон мөшгин хөөж, хайр найргүй дайрч байдаг. Тийм хүмүүст яриад байх аз жаргал байдаггүй, яриад байх хэвийн оршин тогтнох ямар ч эрх байхгүй, түүнчлэн яриад байх ямар ч нэр төр байдаггүй. Чи зөвхөн бат зогсож, Сатантай тэмцэл хийж, Бурханд итгэдгээ, Түүнд дуулгавартай байдгаа, Бурханаас эмээдэг байдлаа Сатантай үхэх сэхэхээ үзэх тулааныхаа зэвсэг болгон ашиглах л юм бол Сатаныг бүрэн ялж, чамайг хараад л сүүлээ хавчин зугтаж, хулчийдаг болгоно, ингэснээр тэр чиний эсрэг өөрийн дайралт, буруушаалтуудыг бүрэн орхино—зөвхөн тэр үед л чи аврагдаж, эрх чөлөөтэй болно. Хэрвээ чи Сатанаас бүрэн салахаар шийдсэн ч Сатаныг ялахад туслах зэвсгээр зэвсэглээгүй бол аюулд орсон хэвээр байх болно; цаг хугацаа өнгөрөхийн хэрээр, Сатанд маш их тамлагдсанаас болоод чамд өчүүхэн төдий ч хүч чадал үлдээгүй байх үед чи мөн л гэрчлэл хийх чадваргүй, өөрийгөө Сатаны буруушаалт, дайралтаас бүрэн чөлөөлөөгүй байгаа бол аврагдах найдвар чамд бага байх болно. Эцэст нь, Бурханы ажлын төгсгөл тунхаглагдах үед чи бас л Сатаны атганд хэвээр байж, өөрийгөө чөлөөлж чадахгүй, тиймээс чамд боломж, эсвэл найдвар хэзээ ч байхгүй байх юм. Тэгэхээр, ийм хүмүүс Сатанд бүрэн олзлогдсон байх болно гэсэн үг” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Бурханы үгийг бодоод, Коммунист Намын хяхалт хавчлага, гэр бүлийн маань саад бүгд Сатаны сорилт, дайралт байсан гэдгийг ухаарсан. Сатан Иовыг уруу татсан үеийн талаар бодлоо. Иов эзэмшдэг бүхнээ хулгайд алдаж, тэр ч бүү хэл үр хүүхдээ алдаж, бие нь яр шарханд баригдаж, эхнэр нь түүн рүү дайрч давшилж, Бурханыг орхиод үх гэж хэлсэн, гэхдээ Иов гэрчлэлд зогсон, Бурханыг гэх итгэл, хүндлэлдээ найдаж, Бурханы талаар хэзээ ч гомдоллож, Бурханыг үгүйсгэлгүй, тэр ч бүү хэл Бурханыг магтан, “Ехова өгсөн, Ехова буцаан авчихлаа; Еховагийн нэр алдаршиг” (Иов 1:21) гэв. Иов Бурханд цангинасан гэрчлэл хийж, Сатаны сорилтыг давсан юм. Сатаныг шившиглэж, ялснаар Иов эрх чөлөөт хүн болсон. Намайг шоронгоос суллагдсаны дараа Коммунист Нам итгэлээс татгалзсан бичигт албадан гарын үсэг зуруулах гээд гэр бүлийг минь ашигласан. Тэр болгон нь Сатаны сорилт, дайралт байж. Сатан намайг Бурханаас урвуулахын тулд миний гэр бүлээ гэх хайр, дүүгийнхээ ирээдүйд санаа зовох сэтгэлийг ашиглаж байж. Бурханаас урваснаар би гэр бүл, махан биеийн ашиг сонирхлоо хамгаалсан бол Сатанд олзлогдох байсан бус уу? Би Сатаны мэхэнд унаж болохгүй, харин ч Бурханы гэрчлэлд зогсож, Сатаныг шившиглэн, Иовын үлгэр жишээг дагах ёстой гэдгээ мэдэж байсан.

Дараа нь Бурханы үгийн уншлагын нэг видео үзсэн. Төгс Хүчит Бурхан ингэж хэлсэн байдаг: “Сатан хэчнээн ч ‘хүчирхэг’ бай, хэчнээн ч эр зориг, хүсэл эрмэлзэлтэй бай, хэчнээн ч их хор хохирол учруулах чадалтай бай, хүнийг ялзруулж, урхидах арга барил нь хэчнээн ч өргөн хүрээтэй бай, хүнийг айлган сүрдүүлэх заль мэх, явуулга нь хэчнээн ч ухаалаг бай, оршин тогтнодог хэлбэр нь хэчнээн ч хувирамтгай бай хамаагүй, тэр хэзээ ч ганц боловч амьд зүйлийг бүтээж чадаагүй, хэзээ ч бүх зүйлийн оршин тогтнолын хууль, дүрмийг тогтоож чадаагүй, бас амьтай, амьгүй аливаа эд юмыг хэзээ ч удирдаж, захирч чадаагүй юм. Орчлон ертөнц, өргөн уудам газар нутаг даяар, түүнээс төрж, түүнээс болж оршин тогтнодог нэг ч хүн, нэг ч эд юм байхгүй; түүнд захируулж, удирдуулдаг нэг ч хүн, нэг ч юм байхгүй. Харин ч эсрэгээрээ, тэр Бурханы эрх мэдэл дор амьдрах ёстойгоор барахгүй Бурханы бүх тушаал, захирамжийг дуулгавартай дагах ёстой. Бурханы зөвшөөрөлгүйгээр газар дээрх дусал ус юм уу элсний ширхэгт хүрэх ч Сатанд хэцүү; Бурханы зөвшөөрөлгүйгээр Бурханы бүтээсэн хүн төрөлхтөн байтугай газар дээрх шоргоолжийг ч хөдөлгөх эрх чөлөө Сатанд байхгүй. Бурханы нүдээр бол Сатан, уулын сараана цэцэгс, агаарт нисэх шувууд, тэнгисийн загас, хөрс шороон дээрх өтнөөс ч дорд. Бүх зүйлийн дундах түүний үүрэг гэвэл бүх зүйлд болон хүн төрөлхтөнд үйлчилж, бас Бурханы ажил болон удирдлагын төлөвлөгөөнд үйлчлэх явдал юм. Түүний уг чанар хэчнээн ч хорлонтой, мөн чанар нь хэчнээн ч ёрын муу бай, Бурханд үйлчлэл үзүүлж, Бурханы товойлгогч байх чиг үүргээ л ухамсартайгаар биелүүлэх нь түүний хийж чадах ганц зүйл юм. Сатаны мөн чанар, байр суурь ийм байдаг. Түүний мөн чанар нь амь, хүч чадал, эрх мэдэлтэй холбоогүй; тэр бол ердөө л Бурханы гар дахь тоглоом, Бурханд үйлчлэх машин төдий юм!” (Үг нь махбодоор илэрсэн номын “Цор ганц Бурхан Өөрөө I”). Үүнийг үзээд, Бурханы эрх мэдэл, дээд эрхийн талаар жаахан ойлголттой болсон. Сатан хэдий зэрлэг балмад ч гэсэн Бурханы гар дахь шатрын хүү, Бурханд үйлчлэл үзүүлэх хэрэгсэл төдий. Би баривчлагдаж, ХКН-ын гарт эрүүдэн шүүгдсэнээ эргээд бодох нь ээ, махан бие минь сул дорой байх үед Бурханы үг итгэлийг минь нэмэгдүүлж, бэрхшээл бүрийг даван туулахад хөтөлсөн. Шоронгоос суллагдсаны дараа намайг Коммунист Намынхан ажигласаар байсан, тэдний цуу ярианд хууртсан гэр бүлийнхэн маань ч намайг цагддаг байсан. Гэхдээ Бурханы үгийн удирдамжаар би зарим үнэнийг ойлгож авч, сорилтыг ар араас нь даван туулж, Бурханыг дагах шийдвэр минь батажсан юм. Тэр бүхний туршид, Сатан бол Бурханы сонгосон хүмүүсээ төгс болгох хэрэгсэл төдий гэдгийг олж харсан. Надад айх зүйл байгаагүй юм. Бурхан бүх зүйлийг захирдаг, бас хүн бүрийн хувь заяаг хариуцдаг. Миний амьдрал, үхэл Бурханы гарт байдаг, үүнийг өөр хэн ч шийдэж чадахгүй. Дүү минь ажил олж чадах эсэх, ямар ирээдүйтэй золгох эсэх гэх зэрэг эдгээр зүйлийг бүгдийг нь Бурхан тогтоодог. Коммунист Нам өөрсдийнхөө хувь заяаг ч хянаж чаддаггүй байж миний амьдрал, үхэл, дүүгийн минь ирээдүйг хянаж яаж чадах юм бэ? Би нэг өдөр дахин цагдаа нарт баривчлагдаж, эрүүдэн шүүгдэх боллоо ч энэ нь Бурхан ийм зүйл болохыг зөвшөөрснөөс үүдэлтэй. Би Бурханд найдаж, гэрчлэлд зогсох ёстой. Амиа нандигнаж, гэр бүлийнхээ ашиг сонирхолд санаа зовж, Бурханаас урвасан бичигт гарын үсэг зурах юм бол ичгүүртэй хэрэг болно. Би амьд явлаа ч гэсэн алхаж яваа үхдэлээс цаашгүй болно шүү дээ. Ингэж бодоод Сатаны ямар ч сорилт, дайралтыг эсэргүүцэж, гэрчлэлдээ бат зогсон, Сатаныг шившиглэхээр сэтгэл шулуудлаа!

Тэр орой гэртээ харьтал эгч маань, “Улс төр, хууль зүйн хэрэг эрхэлсэн хороо чамд гурван хоног өгсөн. Маргааш сүүлийн өдөр нь. Чи явж гарын үсэг зурах юм уу, үгүй юу? Аав ээж хоёр хөгширч байна, чиний талаар цаг үргэлж л санаа зовох юм. Чамайг шоронд байсан бүхэл бүтэн гурван жилийн туршид тэр хоёр бараг л нойр хоолгүй байсан. Одоо чи суллагдчихаад итгэгч хэвээрээ л байгаа болохоор аав ээж хоёр бас л айдас хүйдэстэй амьдарч байна. Тэр хоёрын урмыг ингэж хугалж болж байгаа юм уу? Чамд ер нь мөс чанар гэж байна уу? Тэр бичигт гарын үсэг зурахаар үхчих гээд байна уу?” гэж над руу хашхичлаа. Сатан дахиад гэр бүлээр минь дамжуулан над руу дайрч байгаа нь энэ гэдгийг би ухаарсан. Тэгээд Бурханы үгийг бодлоо: “Чи дотроо Миний зоригийг тээж, итгэдэггүй төрөл төрөгсөдтэйгөө нүүр тулахдаа зарчимтай байх ёстой. Харин чи бас Миний төлөө ямар ч харанхуй хүчинд бууж өгөх ёсгүй. Төгс замаар алхахын тулд Миний мэргэн ухааныг түш; Сатаны хуйвалдаан биелэх боломж бүү олго. Миний дэргэд зүрх сэтгэлээ байлгахад бүх хүчин чармайлтаа гарга, Би чамайг тайтгаруулж, амар амгалан, баяр хөөр авчирна. Бусад хүний өмнө онцгой байх гэж бүү тэмүүл; Намайг хангалуун байлгах нь илүү үнэ цэнэтэй, чухал биш гэж үү? Намайг хангалуун байлгахдаа чи үүрдийн, насан туршийн баяр хөөр, амар амгалангаар бүр ч илүү их дүүрэн болохгүй гэж үү?” (“Үг нь махбодоор илэрсэн” номын Христийн эхэн үеийн айлдваруудын “10-р бүлэг”). Бурханд итгэх итгэл минь зөв зам, би юу ч боллоо гэсэн Бурханд үнэнч үлдэх ёстой гэдгээ мэдэж байсан юм. Коммунист Нам миний итгэлд саад болохын тулд гэрийнхнийг минь төөрөлдүүлж, дарамталсан. Энэ нь үнэнийг үзэн ядаж, Бурханд дайсагнадаг Коммунист Намын чөтгөрлөг мөн чанарыг надад тодорхой харуулсан юм. Би тэднийг зүрх сэтгэлээсээ жигшин, голсон. Бурхан бас эдгээр нөхцөлд миний Бурханд итгэх итгэл, үнэнч байдлыг туршиж байлаа. Бусдын ямар ч ойлголт, дэмжлэггүйгээр ч би гэрчлэлд зогсож, Сатаныг шившиглэх ёстой байсан. Ингэж бодоод, эгчдээ: “Аав ээж хоёр нойр хоолондоо муудаж, байнга санаа зовж байгаа нь хэний буруу юм бэ? Энэ нь бүгд Намын буруу биш үү? Бурханд итгэж, сайн хүн байж, зөв замыг дагах нь зөв зүйтэй, байх л зүйл. Гэтэл Нам намайг баривчлаад зогсохгүй хамаг гэр бүлийг минь үүнд татан оролцуулж, бидэнд ямар ч гарах гарц үлдээсэнгүй. Нам л буруутай!” гэж хэллээ. Тэр мөчид том эгч залгаад, хариулт нэхэж, “Чи маргааш гарын үсэг зурах юм уу, үгүй юу? Чамд хоёр сонголт л байна. Нэг бол Бурханд итгэхгүй гэж амласан бичигт гарын үсэг зураад үргэлжлүүлэн ажиллаж, мөнгө олж, сайхан амьдралаар амьдар, эсвэл зуралгүй шоронд орохоо хүлээ!” гэлээ. Би, “Буцаад шоронд орох ёстой боллоо ч тэр бичигт гарын үсэг зурахгүй!” гэж баттай хариулсан. Том эгч ууртайгаар утсаа тасалж, нөгөө эгч маань намайг зүгээр л үл тоосон.

Дараа нь би үүргээ биелүүлэхээр тэр хотоос нүүсэн юм. Тэгээд Сатаны хүлээсээс ангижирч, Бурханы төлөө өөрийн бие, сэтгэлийг зарлагадсан. Гурван жилийн өмнө тийм явдал болсон юм. Тэр бүх туршлагаа эргээд бодохоор зүрх сэтгэлдээ амар амгаланг мэдэрдэг. Энэ нь миний хийсэн хамгийн зөв сонголт шиг санагддаг. Үүнд би хэзээ ч харамсахгүй.


40. Үүрэгтээ мэрийхгүй байхын үр дагавар

Yi Chen, Итали

2019 онд Жан эгч бид хоёр урлагийн баг хариуцлаа. Би анх энэ үүргийг авахдаа олон зарчмыг ойлгодоггүй байсан учир Жан эгч надтай тэвчээртэй нөхөрлөн, ажлын ихэнхийг өөрөө үүрдэг байлаа. Эгч энэ үүргийг хоёр жил гүйцэтгэсэн, ажлын бага сага туршлагатай, бас цуглаан дээр нөхөрлөхөөс авхуулаад ажил нэгтгэн дүгнэх хүртэлх бүх зүйл дээр надаас илүү цогцоор сэтгэдэг гэдгийг би дараа нь олж мэдсэн. Ах эгч нар асуудал дэвшүүлэх үед эгч үргэлж сайн шийдэл гаргадаг байлаа. Эгчтэй харьцуулахад би үнэхээр хол дутуу байгаагаа мэдэрсэн. Тэгээд, “Жан эгч шиг болохын тулд хэр их зовж, төлөөс төлөх шаардлага гарах бол? Эгч илүү их туршлагатай, арай их ачаа үүрдэг юм чинь би эгчээр илүү их ажил хийлгэе” гэж бодсон.

Ажлын дүгнэлт дээр, эгч намайг асуудал шийдвэрлэхийн тулд яаж нөхөрлөл хийхийг бодолцож үз гэлээ. Тэгэхээр нь би шууд л, “Наадах чинь ёстой ядаргаатай юм. Үүрэгтээ байгаа асуудлыг нэгтгэн дүгнэхээс гадна Бурханы холбогдох үг, зарчмыг олж, нөхөрлөх ёстой болно. Ялангуяа мэргэжлийн асуудал дээр би нэг их туршлагагүй. Шийдэл гаргахын тулд маш их мэдээлэл олж, ойлгодоггүй зүйлийнхээ талаар нөхөрлүүлэх ёстой болно шүү дээ. Үүнд маш их цаг хугацаа, хүчин зүтгэл орно. Жан эгч энэ салбарыг мэддэг болохоор дүгнэлт гаргаж чаддаг. Эгчид үүнийг даалгая” гэж бодсон. Үүнээс хойш ажлын дүгнэлтийн талаар нэмж хэзээ ч бодоогүй юм. Дараа нь, Жан эгч миний бодлыг асуухаар нь, “Би тэр салбарын мэдлэггүй болохоор та дүгнэлт гаргасан нь дээр юм байна” гэж хэлсэн. Заримдаа эгч судалгааны маань чиглэлийг төлөвлөж байх үедээ намайг оролцоод, өөрт нь зөвлөгөө өгч, болзошгүй асуудлаас зайлсхийхэд нь тусалмаар байна уу гэж асуудаг байлаа. Би, “Энэ салбарыг Жан эгч л байнга хариуцаж ирсэн, би эгчээс бага ойлголттой. Оролцъё гэвэл энэ талаар бодож, мэдэхгүй зүйлээ судлах ёстой болно. Үүнд дэндүү их зүтгэл орно шүү дээ! Больж үзье, би оролцохгүй” гэж бодсон. Иймээс Жан эгчид татгалзсан юм.

Дараа нь бид зураг зурах шинэ техник сурч байлаа. Олон бэрхшээл, асуудал гарсан ч эгч бидэнтэй зөвлөлдөж, эдгээрийг шийдвэрлэсэн. Би тэр салбарыг сайн мэддэггүй болохоор аливааг тайлбарлахыг нь хоёр удаа сонссоныхоо дараа ч будилсаар л байлаа. Тэгээд, “Энэ салбарт шинэ чадвар сурахад маш ядаргаатай юм. Би энэ удаад оролцоод дэмий юм байна. Ямартай ч, бидэнд Жан эгч байгаа, эгч суралцахад маань тусалж чаддаг шүү дээ” гэж бодсон. Дараа нь би суралцаж байхдаа анхааралтай сонсоогүй. Заримдаа би ганц ч үг ган хийдэггүй байлаа. Хааяа өөр зүйл дээр ажиллах гээд явчихдаг байсан. Жан эгч санаа, бодлыг минь асуух үед би бодсон санасан юм алга гэж үргэлж хайнга байдлаар хариулдаг байсан. Яваандаа нэг л мэдэхэд, үүрэгтээ үүрдэг ачаа минь улам бүр багассан юм. Хангалттай сайн биш гэдгээ мэдрэх тусмаа асуудал анзаарахаа улам л больсон. Тухайн үед зүрх сэтгэл минь өдөр бүр хоосон оргиж, улам бүр сөрөг болсон. Би хэв чанар муутай, тэр үүргийг гүйцэтгэх гавьяагүй санагдсан. Заримдаа Жан эгчид нэлээд атаархдаг байлаа. Эгч туршлагатай, сайн хэв чанартай учраас үүргээ сайн биелүүлдэг, харин би бол өөр гэж бодогддог байсан. Хэв чанар муутай, туршлагагүй болохоор үүргээ гүйцэтгэхэд хэцүү байлаа.

Нэг өдөр, Жан эгч надтай ажлыг минь хэлэлцсэнийхээ дараа ингэж хэлсэн юм, “Одоо та энэ үүргийг аваад нэлээд удлаа. Тэгсэн мөртөө өөрийгөө туршлагагүй, ойлголтгүй гэх юм. Үнэндээ та ачаа үүрч, хичээл зүтгэл гаргахыг хүсдэггүй шүү дээ. Надад зарим нэг сайхан санаа төрдгийн учир нь үе үе залбирч, Бурханд найдаж, аливааг ойлгохын тулд зарчмыг эрж хайдгийнх. Бид мэргэжлийн талыг ойлгохгүй байх үедээ судлах ёстой. Тэгэхгүй бол үүргээ сайн биелүүлж яаж чадах юм бэ?” гэсэн. Дараа нь, эгч надад бэрхшээлтэй тулгарах үедээ яаж Бурханд найдаж, шийдэл олохоор эрж хайснаа хэллээ. Харамсалтай нь, тухайн үед би асуудлаа ер ухаараагүй. Харин ч Жан эгч миний бэрхшээлийг ойлгохгүй байна гэж санагдсан болохоор эгчийн саналыг нухацтай хүлээж аваагүй, бас дараа нь өөрийгөө эргэцүүлээгүй.

Төд удалгүй Жан эгчид өөр ажил хариуцууллаа. Эгчийг явах үед би үнэхээр гутарсан. Яагаад гэвэл тийм их ажилтай нүүр тулчхаад самгардсан юм. Тэгээд, “Би энэ ажлыг дааж аваад, одоо нэг жил болж байгаа мөртөө яагаад ийм ажил хариуцах чадваргүй хэвээр байгаа юм бол?” гэж өөрөөсөө асуусан. Тэгэхэд Жан эгчийн надад хэлсэн зүйл санаанд орсон юм. Би үнэхээр үүрэгтээ ачаа үүрээгүй юм гэж үү? Өөрийгөө эргэцүүлж байхдаа удирдамж гуйхаар Бурханд залбирлаа. Дараа нь Бурханы үгийн ийм хэсгийг уншсан юм: “Ажлын асуудлын талаар асуух үед та нар ихэнхдээ хариулж чаддаггүй. Ажилд олон тооны хүн оролцдог ч та нар үүнийг сайн явагдаж байна уу, үгүй юу гэж хэзээ ч асуугаагүй, энэ талаар бодоо ч үгүй. Хэв чанар, мэдлэгийг чинь харгалзан үзвэл та нар юу ч мэдэхгүй байх ёсгүй. Яагаад гэвэл та нар бүгдээрээ энэ ажилд оролцсон. Тэгвэл яагаад ихэнх хүн юу ч хэлдэггүй юм бэ? Та нар үнэхээр юу гэж хэлэхээ мэдэхгүй, аливаа зүйл сайн явагдаж байгаа юу, үгүй юу гэдгийг мэдэхгүй байж болох юм. Үүнд хоёр шалтгаан бий: Нэг талаар, та нар огт хайхрамжгүй, эдгээр зүйлд хэзээ ч санаа тавьж байгаагүй, ер нь гүйцэлдүүлэх даалгавар гэж л үзэж ирсэн. Нөгөө талаар, та нар эдгээр зүйлд санаа тавихыг хүсдэггүй. Чи үнэхээр санаа тавьж, үнэхээр анхаарсан бол бүх зүйл дээр үзэл бодол, харах өнцөгтэй байх байсан юм. Ямар ч харах өнцөг, үзэл бодолгүй байх нь ихэвчлэн хэнэггүй, тоомжиргүй, ямар ч хариуцлага хүлээхгүй байхаас үүддэг. Чи үүрэг гүйцэтгэхдээ мэрийдэггүй, ямар ч хариуцлага хүлээдэггүй, төлөөс төлж, оролцохыг хүсдэггүйн зэрэгцээ чармайн хичээдэггүй, мөн илүү их эрч хүч зарцуулах хүсэлгүй байдаг. Гар хөл болохыг л хүсдэг чинь шүтлэггүй хүн даргынхаа төлөө ажилладгаас ямар ч ялгаагүй. Ийм маягаар үүргээ гүйцэтгэх явдлыг Бурхан хайрладаггүй, сайшаадаггүй, үзэн яддаг бөгөөд энэ хүн эрт орой хэзээ нэгэн цагт таягдан хаягдана” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). Бурханы үг миний байдлыг яг таг илчилсэн. Би Жан эгчтэй ажиллаж, зөвлөлдөж байхдаа хэзээ ч өөрийн гэсэн үзэл бодол, санаагүй байсан. Тэр салбар, ажлыг сайн мэддэггүйгээсээ болж ингэдэг гэж үргэлж санагддаг байлаа. Энэ нь миний хайнга, хариуцлагагүй байдлаас үүдэлтэйг Бурханы үг уншсаныхаа дараа л ойлгосон юм. Жан эгчтэй хамтардаг байснаа эргээд бодох нь ээ, би мэргэжлийн асуудал гарах бүрд энэ тухай хэзээ ч санаа зовдоггүй байж. Үүнээс зайлсхийхийн тулд үүрэгтээ туршлагагүй, зарчмын ойлголт муутай гэдгээр шалтагласан. Ажил хэлэлцэж байхад би зүгээр л сонсдог байлаа. Тэгээд энэ талаар хэзээ ч няхуур бодож үзээгүй. Жан эгчийн өмнө би ойлгохгүй байна, та илүү их ажлын туршлагатай шүү дээ гэж үе үе хэлдэг байсан ч эдгээр нь зүгээр л худал хуурмаг, шалтаг байсан юм. Эгчээр илүү их ажил хийлгэж, өөрөө зав чөлөөтэй хэвээр байхын тулд эгчид өрөвдүүлж, ойлгуулах явдал миний жинхэнэ зорилго байж. Би маш зальхай, ов мэхтэй байж! Нэг жилийн турш энэ үүрэгт байсан, мэргэжлийн суурьтай юм чинь хариуцлагатай байж, хичээнгүйгээр суралцсан бол ажил хэлэлцэх үеэр өөрийн гэсэн бодолтой байх байсан шүү дээ. Тэр ч бүү хэл Жан эгчийг шилжих үед би орыг нь залгах чадвартай байж ч болох байсан. Би ердөө л амь зогоох цалин хөлсний төлөө ажиллаж байгаа мэтээр үүрэгтээ зөвхөн хоёрын хооронд юм хийж, хариуцлагагүй байж, аль болох бага хичээл зүтгэл, багахан санаа зовнилоор өдөр өдрийг аргацаасан. Аливааг яаж зүй зохистой хийж, чадах чинээгээрээ хичээж, хариуцлагаа биелүүлэх вэ гэх талаар хэзээ ч бодоогүй. Зүгээр л хоёрын хооронд юм хийж, махан биеийн зовлонгоос яаж зайлсхийхээ л бодож байсан. Бурханы хүслийг огт бодолцож үзээгүй. Би зүрх сэтгэлдээ Бурханыг гэх орон зайтай гэж яаж хэлж чадав аа? Үүрэгтээ хандах хандлагаас минь болж Бурхан намайг жигшихгүй яах юм бэ?

Дараа нь би Бурханы үгийн бас нэг хэсгийг уншсан юм: “‘Учир нь хэнд байна, түүнд өгөгдөж, тэр элбэг дэлбэг байх болно: харин хэнд байхгүй байна, түүнд байгааг нь хүртэл түүнээс авна’ (Матай 13:12) гэж Эзэн Есүс нэгэнтээ хэлсэн. Энэ үг ямар утга учиртай вэ? Хэрвээ чи өөрийн үүрэг, ажлыг гүйцэтгэх ч үгүй, эдгээрт өөрийгөө зориулах ч үгүй байх юм бол нэгэнтээ чинийх байсан зүйлийг Бурхан авна гэх утгатай. ‘Авна’ гэж юу гэсэн үг вэ? Энэ нь хүмүүст юуг мэдрүүлдэг вэ? Хэв чанар, авьяас билгээрээ олж авах боломжтой байсан зүйлээ олж авч чадаагүй, юу ч мэдрээгүй, шүтлэггүй хүн байх үеийн өнөөх байдалдаа буцсан гэдгийг нь мэдрүүлж болох юм. Энэ бүгдийг Бурхан авсан. Хэрэв чи үүрэгтээ хайнга байж, төлөөс төлөхгүй, чин сэтгэлээсээ хандахгүй бол нэгэнтээ чинийх байсан зүйлийг Бурхан авах бөгөөд үүргээ гүйцэтгэх эрхийг чинь хурааж, чамд энэ эрхийг олгохгүй. Бурхан чамд авьяас билиг, хэв чанар хайрласан ч чи үүргээ зохистой гүйцэтгээгүй, Бурханы төлөө зарцуулаагүй, төлөөс төлөөгүй, үүнд сэтгэл гаргаагүй учраас Бурхан чамайг ерөөдөггүйгээр зогсохгүй нэгэнтээ чамд байсан зүйлийг авдаг. Бурхан хүнд авьяас билиг хайрлаж, онцгой ур чадвараас гадна оюун ухаан, мэргэн ухаан өгдөг. Эдгээрийг хүн хэрхэн ашиглах ёстой вэ? (Эдгээр авьяас билгийг үүргээ сайн гүйцэтгэхэд ашиглах ёстой.) Онцгой ур чадвар, авьяас билиг, оюун ухаан, мэргэн ухаанаа чи үүрэгтээ зориулах ёстой. Мэддэг бүхнээ, ойлгодог бүхнээ, хүрч болох бүхнээ, боддог бүх зүйлээ үүрэгтээ хэрэглэхийн тулд зүрх сэтгэлээ ашиглаж, тархиа гашилгах ёстой. Ингэснээр чи ерөөгдөнө. Бурханаар ерөөгдөнө гэж юу гэсэн үг вэ? Хүмүүст энэ нь юуг мэдрүүлдэг вэ? (Үүргээ гүйцэтгэх үед зам байгааг мэдрүүлж, Ариун Сүнс өөрсдийг нь гэгээрүүлснийг мэдрүүлдэг.) Бурхан өөрсдийг нь гэгээрүүлж, замчилсныг мэдрүүлдэг. Чиний чадварын хүрээнд, хэв чанар, сурсан зүйл чинь хийхийг хүссэн зүйлээ хийхэд хангалтгүй байгаа мэт хүмүүст санагдаж болно. Гэхдээ Бурхан ажиллаж, чамайг гэгээрүүлбэл чи ойлгоод зогсохгүй илүү сайн хийж чаддаг. Тэгээд ‘Би тийм ч чадварлаг байгаагүй. Одоо миний дотор хавьгүй их зүйл байгаа нь мэдрэгдэж байна. Яахаараа би хэзээ ч сураагүй зүйлээ гэнэтхэн ойлгоод, ийм ихийг хийж чаддаг билээ? Яаж би гэнэтхэн ийм ухаалаг болчихдог билээ?’ гэж чи дотроо гайхширдаг. Үүнийг чи тайлбарлаж чадахгүй. Энэ бол Бурханы гэгээрэл, ерөөл; Бурхан хүмүүсийг ийнхүү ерөөдөг. Та нар үүргээ биелүүлж, ажлаа хийж байхдаа үүнийг мэдэрдэггүй бол Бурханаар ерөөгдөөгүй байна. Чамд үүргээ гүйцэтгэх үргэлж утгагүй санагдаж, хийх юм байхгүй мэт санагдаж, хувь нэмэр оруулж чаддаггүй бол, хэрвээ чи хэзээ ч гэгээрдэггүй, ашиглах ухаалаг байдал, мэргэн ухаангүй гэдгээ мэдэрдэг бол асуудалтай: Үүргээ биелүүлэх зөв сэдэлгүй, үүргээ хааш яаш, хайнга гүйцэтгэдэг, зөв замаар алхдаггүй гэдгийг чинь энэ харуулдаг бөгөөд Бурхан чамайг сайшааж, ерөөдөггүй; чи иймэрхүү нөхцөл байдалд орсон байдаг” (Эцсийн өдрүүдийн Христийн яриа номын “Үнэнч хүн байснаар л чи жинхэнэ хүний төрхийг амьдран харуулж чадна”). Бурхан үнэнч хүмүүсийг болон Өөрийнх нь төлөө чин сэтгэлээсээ зарлагаддаг хүмүүсийг ерөөдгийг би Бурханы үгийг тунгаасныхаа дараа ойлгосон юм. Хүн хичээнгүй байж, үүрэгтээ сайжрах гэж хичээх тусмаа Ариун Сүнсээр улам их замчлуулж, үүрэгтээ улам урагштай байдаг. Харин зальхайгаар үүргээ гүйцэтгэж, мэрийхгүй, төлөөс төлөхгүй бол хэзээ ч ахиц гаргаж, үүргээсээ үр ашиг хүртэхгүй, тэгээд бүр гаргаж болох ололт амжилтаа ч алдаж болно. Яг одоо, Жан эгчийн надад ярьж өгч байсан туршлага санаанд орлоо. Эгч эхэндээ нэг их ажил ойлгодоггүй байсан ч Бурханд үе үе бэрхшээлээ гарган тавьж, залбиран эрж хайж, тунгааж, энэ талаар бусадтай нөхөрлөж байгаад нэг л мэдэхэд Ариун Сүнсний гэгээрэл хүртэж, үргэлж шинэ санаатай байдаг болсон. Тэгээд тасралтгүй ахиц гаргаж, үүрэгтээ улам үр нөлөөтэй болсон юм байна лээ. Гэтэл би бахь байдгаараа үлдэх гэж хичээж, ахиц дэвшил эрэлхийлээгүй, зав чөлөөтэй байх гэж хичээгээд, зовж, төлөөс төлөхийг хэзээ ч хүсээгүй. Тийм болохоор нөөц чадавхдаа хүртэл хэзээ ч хүрээгүй. Бурханы үгэнд хэлдгээр, “Хэнд байхгүй байна, түүнд байгааг нь хүртэл түүнээс авна” (Матай 13:12) Үүрэгт хааш яаш, хариуцлагагүй ханддагийг минь Бурхан жигшсэн. Би гэмшихгүй бол Бурханд гологдож, зэвүүцлийг нь хүргээд, эцэст нь үүргээ бүрмөсөн алдах юм байна гэдгээ ухаарсан даа. Ингэж бодоод айсандаа хэрэгжүүлэх зам олохоор Бурханы удирдамж эрж хайж, гэмшмээр байгаагаа хэлэхээр Бурханд даруйхан залбирлаа.

Би Бурханы үгийн ийм хэсгийг уншсан: “Хүмүүс үүргээ хэрхэн ойлгох ёстой вэ? Бүтээгч Бурхан хүнд хийх ажил өгөх үед тухайн хүний үүрэг бий болдог. Бурханы чамд өгсөн ажил, даалгавар нь чиний үүрэг юм. Чи тэдгээрийг зорилгоо болгон эрэлхийлж, Бурханыг үнэхээр хайрлах сэтгэл зүрхтэй байдаг бол татгалзсаар байж чадах уу? (Үгүй.) Чадах уу, үгүй юу гэдэг чинь хамаагүй—чи тэдгээрээс татгалзах ёсгүй. Хүлээн авах ёстой. Энэ бол хэрэгжүүлэлтийн зам юм. Хэрэгжүүлэлтийн зам гэж юу вэ? (Бүх зүйл дээр чин сэтгэлээсээ ханддаг байх.) Бурханы хүсэлд нийцэхийн тулд бүх зүйлд чин сэтгэлээсээ ханддаг бай. Энд гол цэг нь хаана байна вэ? ‘Бүх зүйл дээр’ гэдэгт байна. ‘Бүх зүйл дээр’ гэдэг нь чиний дуртай, сайн зүйлийг хэлж байх албагүй, бас чиний мэддэг зүйлийг хэлж байх ч албагүй. Заримдаа чи ямар нэг зүйлд сайн биш байдаг, заримдаа сурах хэрэгтэй болдог, заримдаа бэрхшээлтэй тулгарч, заримдаа зовох ёстой болдог. Гэхдээ Бурхан чамд даалгасан цагт ямар ч даалгавар байлаа гэсэн үүнийг чи Бурханаас хүлээн авч, өөрийн үүрэг гэж үзэж, гүйцэтгэхийн тулд чин сэтгэлээ зориулж, Бурханы хүсэлд нийцэх ёстой. Энэ нь хэрэгжүүлэлтийн зам юм” (Эцсийн өдрүүдийн Христийн яриа номын “Үнэнч хүн байснаар л хүн үнэхээр жаргалтай байж чадна”). Бас нэг хэсэг байгаа: “Хүмүүс завхарсан зан чанартай байх үедээ үүргээ гүйцэтгэхдээ үргэлж хааш яаш, хайнга байдаг. Энэ бол хамгийн ноцтой асуудлуудын нэг. Хэрэв хүмүүс үүргээ зохих ёсоор биелүүлье гэвэл хааш яаш, хайнга байх энэ асуудлыг эн тэргүүнд шийдвэрлэх ёстой. Тийм хааш яаш, хайнга хандлагатай байгаа цагт үүргээ зохистой гүйцэтгэж чадахгүй. Тэгэхээр хааш яаш, хайнга байх асуудлыг шийдвэрлэх нь туйлын чухал гэсэн үг. Тэгвэл үүнийг яаж хэрэгжүүлэх ёстой вэ? Нэгдүгээрт, сэтгэл санааныхаа асуудлыг шийдвэрлэх ёстой. Ов мэхтэй, хааш яаш байлгүй үүрэгтээ зөв хандаж, аливааг нухацтай, хариуцлагын мэдрэмжтэйгээр хийх ёстой. Ямар нэг хүний төлөө бус, Бурханы төлөө хүн үүргээ биелүүлдэг. Хүмүүс Бурханы шинжилтийг хүлээн авч чадвал сэтгэл санаа нь зөв байдалд байх болно. Түүнчлэн хүмүүс ямар нэг юм хийснийхээ дараа үүнийгээ шалгаж, эргэцүүлэх ёстой. Зүрх сэтгэлд нь эргэлзээ төрж, нарийвчлан хянасны дараа үнэхээр асуудал байгааг илрүүлбэл өөрчлөлт хийх ёстой. Эдгээр өөрчлөлтийг хиймэгц тэдний зүрх сэтгэлд ямар ч эргэлзээ байхаа болино. Хүмүүс эргэлзэх үед асуудал байгаа нь нотлогддог бөгөөд тэд ялангуяа гол үе шатанд юу хийснээ няхуур шалгах ёстой. Энэ бол үүргээ гүйцэтгэх хариуцлагатай хандлага юм. Хүн нухацтай, хариуцлагатай, үнэнч, ажилсаг байвал ажлаа зүй зохистой хийх болно. Заримдаа сэтгэл санааны байдал чинь буруу байдаг ба чи тов тодорхой алдааг олж, илрүүлж чаддаггүй. Сэтгэл санааны байдал чинь зөв байвал Ариун Сүнсний гэгээрэл, удирдамжтайгаар асуудлыг тодорхойлж чадна. Гэхдээ Ариун Сүнс чамайг залж чиглүүлж, чамд тийм ухаарал өгч, ямар нэгэн зүйл буруу байгааг мэдрүүлсэн ч чи сэтгэл санааны буруу байдалтай, уймраа, хайнга байсан бол алдааг анзаарч чадах уу? (Үгүй.) Чи анзаарч чадахгүй. Эндээс юу харагдаж байна вэ? (Хүмүүс Бурханы өмнө зүрх сэтгэлээ тайван байлгаж, үүргээ бүх зүрх сэтгэл, хүч чадлаараа гүйцэтгэх үед л сүнс нь хурц байх болно.) Тийм шүү. Хүмүүс хамтран ажиллах нь маш чухал; тэдний зүрх сэтгэл маш чухал бөгөөд бодол, санаа зорилгоо хаашаа чиглүүлдэг нь тун чухал гэдгийг энэ нь харуулдаг” (Бурханы нөхөрлөл). Бурханы энэ үгийг тунгаасны дараа би ихээхэн урамшсан. Үүрэг минь Бурханы даалгавар, надад оноосон ажил байсан. Би үүрэгтээ чадварлаг уу, үүрэг минь энгийн үү, ээдрээтэй юу гэдгээс үл хамаараад Бурханаас ирсэн үүрэг болохоор би хариуцлагатай, аль болох үнэнч байх ёстой байж. Чадах бүхнээ хийж, хариуцлагаа биелүүлсэн цагт л би Бурханы ерөөл хүртэх байсан. Бурханы хайрыг хариулахын тулд үүргээ үнэнчээр биелүүлнэ гэж Бурханы өмнө тангарагласан бүх цаг үеэ бодлоо. Үүрэг жаахан ээдрээ, сорилттой болж, зовж, төлөөс төлөх ёстой болсон учраас би хоёрын хооронд юм хийж, үүргээс зайлсхийхийг хүссэн. Үүнийг ухаараад Бурханд өртэйгөө мэдэрч, Бурханы хайрыг эдлэх гавьяагүй санагдсан. Би тийм маягаар яваад байж болохгүй байлаа. Бурханы үгийн дагуу хэрэгжүүлж, үүрэгтээ чин сэтгэлээсээ хандаж, цаашдаа харамсахгүйн тулд хариуцлагаа биелүүлэх ёстой байсан.

Тийм болохоор нэгэн цагт будилж явсан ажлаа судалж, мэддэг болж эхэлсэн, бас зарим нэг ээдрээтэй асуудлаас зайлсхийх гэж хичээдгээ больсон. Харин ч, эдгээрийн талаар ах эгч нартайгаа зөвлөлдөж, нөхөрлөж, ойлгохгүй байх үедээ надад заагаад өгөөч гэж гуйдаг байлаа. Яваандаа би нарийн ширийн зүйлд гаршиж эхлэн, бусдад бэрхшээл тулгарах үед шийдлээр хангаж чадсан шүү. Ажлаа нэгтгэн дүгнэх үед эхэндээ огт мэдэхгүй, зайлсхиймээр байсан ч Бурханы үгээс уншсан зүйл санагдсан болохоор ухамсартайгаар махан биеэ хаяж, манай үүрэг дэх асуудлын талаар бодож, зарчим эрж хайж, мэдээлэл хайхаар ажилласан. Хэсэг хугацаанд тиймэрхүү маягаар хэрэгжүүлсний дараа Бурханы ерөөл, удирдамжийг тод томруунаар мэдэрсэн юм. Ойлгодоггүй, будилдаг байсан зүйлдээ зүгширч эхэлсэн, тэгээд ажлын дүгнэлт минь бага зэрэг үр дүнд хүрсэн юм. Ах эгч нар маань миний нэгтгэн дүгнэсэн зүйлийг хэрэгжүүлж, бас ахиц гаргасан.

Би үүрэгтээ хандах хандлагаа бага зэрэг өөрчилсөн гэж бодсон. Гэхдээ Бурхан надад бас нэг орчин бүрдүүлэх үед хуучин зуршил минь сэдэрсэн юм.

2021 оны 9-р сард ажлын хэрэгцээнээс үүдээд би шинэ итгэгчдийг услахаар Ли эгчтэй хамтарлаа. Энэ үүрэгт техникийн асуудал гарахгүй болохоор толгой гашилгах нь бага гэж бодсон ч шинэ итгэгчдийг сайн услах амаргүйг үүргээ биелүүлж эхэлмэгцээ олж мэдлээ. Би англиар ярих ёстой болоод зогсохгүй тэдний үзэл, будилааныг хурдан шийдвэрлэхийн тулд үнэнийг нөхөрлөх ёстой байсан. Ли эгч тэр ажил дээр бүх талаар маш чадварлаг гэдэг нь харагдлаа. Эгч холбогдох үнэнийг хурдан олоод, шинэ итгэгчдийн асуудлыг шийдвэрлэж чаддаг байсан, харин би ингэхдээ үнэхээр муу байсан юм. Үнэнийг тодорхой нөхөрлөж, тэдний асуудлыг шийдвэрлэж ихэвчлэн чаддаггүй байсан. Ли эгчийн түвшинд хүрэхийн тулд удаан хугацаанд суралцаж, өөрийгөө зэвсэглэж, дорвитой төлөөс төлөх хэрэгтэй байсан. Би, “Больж үзье, одоо Ли эгч миний хамтрагч юм чинь энэ талаар санаа зовох хэрэггүй” гэж бодсон. Ингэж бодчихоод үнэнийг төдийлөн эрчимтэй эрж хайгаагүй, бас цуглааны дараа шинэ итгэгчдээс асуудлынх нь талаар идэвх санаачилгатай асуугаагүй. Тэгээд нэг өдөр, усалгааны үүрэг хоёр сарын турш гүйцэтгэсэн ч дангаараа шинэ итгэгч усалж чадахгүй хэвээр байгаа гэдгээ эргэцүүллээ. Би ойлгохгүй байгаагаа үргэлж мэдэрдэг ч төлөөс төлөх гэж мэрийгээгүй. “Би яагаад чадахгүй үүрэгтэй тулгарангуутаа л яахаа мэдэхгүй байна гэж шалтаглаад үүрэгтээ хоёрын хооронд юм хийж, төлөөс төлөх хүсэлгүй байдаг юм бол?” гэж өөрөөсөө яах аргагүй асуусан. Тэгээд өөрийнхөө байдал, будилааныг Бурханы өмнө аваачаад, залбирлаа.

Нэг өдөр, сүнслэг үйл ажиллагааны үеэр Бурханы үгийн хоёр хэсэг дайралдсан юм: “Үүргээ гүйцэтгэхдээ амархан ажил, ядраахгүй ажил, төөнөх нар, асгарах бороонд гадуур гарахгүй ажлыг үргэлж сонгодог; эрсдэлтэй, шаргуу хөдөлмөрлөх даалгавраас бултаж, үүнийг өрөөлд тохож, өөртөө амархан даалгавар олдог; шалтаг хайж, өөрийгөө хэв чанар муутай, энэ ажлыг хийх чадваргүй, хийж чадахгүй, мунхаг, тулгарсан ямар ч асуудлыг зохицуулж чадахгүй гэж хэлдэг бол энэ нь ажлаас хойш суудаг хүн бөгөөд махан биеийн тав тухад шунаж буйн илрэл юм… Түүнчлэн үүргээ гүйцэтгэж байхдаа байнга гомдоллодог, ямар ч хүчин зүтгэл гаргахыг үл хүсдэг, жаахан зав чөлөө гармагц заавал амарч, буу халаад, ажиллаж эхлэнгүүтээ гомдоллосоор байдаг, хүнд бэрх зүйл харангуутаа халгааж, бултахаар оролдож, шалтгаан, шалтаг хайж, ‘Би үүнийг чаддаггүй. Миний хэв чанар дэндүү тааруухан! Тэр хүн надаас сайн хэв чанартай, илүү ойлголттой, илүү чадварлаг, ийм ажилд амжилт олж чадна’ гэж хэлээд, зугаацах илүү их цаг завтай болохын тулд хөнгөн ажил хайхаар явдаг үе бий… Энэ нь махан биеийн тав тухад шунадаг хүн, тийм биз? Эдгээр нь махан биеийн тав тухад шунаж буйн илрэл мөн үү? Ийм хүмүүс үүрэг гүйцэтгэхэд тохиромжтой юу? Үүргээ гүйцэтгэх тухай сэдэв хөндөж, төлөөс төлөх, бэрхшээл туулах тухай ярихад тэд толгой сэгсэрсээр байдаг: Тэд дэндүү олон асуудалтай байх бөгөөд гомдлоор дүүрэн, бүх зүйлийн талаар сөрөг байдаг. Ийм хүмүүс хэрэгцээгүй, үүргээ гүйцэтгэх эрхгүй бөгөөд тэднийг үлдэн хөөх ёстой” (Эцсийн өдрүүдийн Христийн яриа номын “Хуурамч удирдагчдыг ялган таних нь (2)”). “Зарим хуурамч удирдагч бага зэрэг хэв чанартай ч бодит ажил хийлгүй махан биеийн тав тухад шунадаг. Махан биеийн тав тухад шунадаг хүмүүс Миний хувьд гахайнаас ялгаагүй. Гахай өдөр бүрийг идэж, унтаж өнгөрөөдөг. Чи ирээдүйд махыг нь идэхийн тулд маш их үр тариагаар тэднийг дуртайяа тэжээдэг. Хэрэв хуурамч удирдагчид бас гахай шиг өсөж, том, тарган болж бойжсон атлаа ямар ч нэмэргүй, ямар ч ажил хийдэггүй бол тэднийг юундаа өсгөөд байгаа хэрэг вэ? Тэднийг халах ёстой юм биш үү? Иймээс хуурамч удирдагчийг өсгөх нь гахай өсгөхөөс долоон дор. Гахай юу ч хийлгүй өдөрт гурван удаа үнэгүй идэж, уудаг ч гэлээ жилийн эцэст махыг нь идэх үедээ хувь нэмэр оруулсныг нь чи мэдэрдэг. Бүтэн жил тэжээх нь ядаргаатай, хүнд хөдөлмөр байсан ч энэ бүх хүчин зүтгэл талаар өнгөрөөгүй, дэмий байгаагүй. Чи үүнд үнэ цэн байсныг зүрх сэтгэлдээ мэдэрдэг. Харин хуурамч удирдагчид яадаг вэ? Тэд ‘удирдагч’ гэж цоллуулж, ийм байр суурь эзэлж, өдөрт гурван удаа сайхан хооллож, Бурханы олон нигүүлслийг эдэлдэг байж болох ч эцсийн эцэст жилийн сүүлээр таргалтлаа идсэн байх үед нь ажил яаж явагдсан байдаг вэ? Энэ жил ажилдаа хийж гүйцэлдүүлсэн бүхнээ хар. Аль ажил үр ашигтай байв, чи ямар бодит ажил хийв? Бурханы гэр чамаас ажил бүрийг төгс хий гэж шаарддаггүй, харин чи сайн мэдээний ажил, жишээ нь дуу, дүрс бичлэгийн ажил, бичгээр үйлдсэн гэрчлэлийн ажил гэх мэт гол ажлыг сайн хийх ёстой. Эдгээр нь бүгд үр дүнтэй байх ёстой. Нэг жилийн дараа чи хариуцлагынхаа цар хүрээн дэх ямар ажилд хамгийн их төлөөс төлж, хамгийн их зовоод, хамгийн их амжилт олсноо хар. Ололт амжилтаа хар: Чи нэг жил Бурханы нигүүлслийг эдэлснийхээ дараа үнэ цэнтэй амжилт гаргасан эсэхээ зүрх сэтгэлдээ мэдэж байх ёстой. Энэ бүх хугацаанд чи Бурханы гэрийн хоолыг идэж, Бурханы нигүүлслийг эдэлж байхдаа яг юу хийж байв? Ямар нэг зүйлд хүрсэн үү? Юунд ч хүрээгүй бол чи сорон мөлжигч, үнэхээр хуурамч удирдагч мөн” (Эцсийн өдрүүдийн Христийн яриа номын “Хуурамч удирдагчдыг ялган таних нь (4)”). Бурханы энэ үгийг тунгааж байхад миний зүрх зүсэгдэх шиг болсон. Би дэндүү залхуурч, махан биеийн тав тухад хэт их хорхойсдог учраас үүрэгтээ хүндрэл бэрхшээлээс үргэлж зүрхшээж, яахаа ойлгохгүй байна, мэдэхгүй байна гэдгээр өөрийгөө хаацайлдаг байсан гэдгээ тэгэхэд л ойлгосон юм. Урьд нь Жан эгчтэй хамт харгалзагч байхдаа өөрөө үргэлж энгийн, амархан даалгавар сонгоод, өөрийнхөө чаддаггүй зүйл, няхуур бодох шаардлагатай юм бүхнийг эгчид өгдөг байсан юм. Ли эгчтэй шинэ итгэгчдийг усалж байхдаа би санаа зовних, зовох, төлөөс төлөхийг бас л хүсээгүй. Яагаад тэгж аашилдгаа эргэцүүлээд, сатанлаг гүн ухаанд хянуулдаг минь үүний гол шалтгаан гэдгийг ухаарсан юм. “Хүн бүр өөрийгөө боддог, би үхэхээр чи үх”, “Амьдрал богинохон болохоор зугаа цэнгэлийн төлөө амьдар” гэх мэт зүйл миний зүрх сэтгэлд гүн үндэслэсэн байж. Хүмүүс өөрсдийнхөө төлөө амьдрах ёстой, махан биеийн тав тухтай, санаа зовох юмгүй байх үедээ бид зохих ёсоор амьдарч байгаа хэрэг гэж би үргэлж боддог байсан. Үүргээ биелүүлэхээр Бурханы гэрт ирэх үедээ ингэж бодсоор л байсан. Хүндрэл бэрхшээл үүсэж, миний сайн чаддаггүй зүйл гарах, зовж, төлөөс төлөх ёстой болох үед би хулчгар амьтан шиг зүрхшээж, махан биеийн тав тухаа эн тэргүүнд тавьсан. Тэгж амьдарснаараа би гахайнаас ялгаагүй байж. Гахай ямар ч бодолгүй, бас юу ч хийдэггүй. Тэд идэж, ууж, унтаж л мэддэг. Би ч бас тэгж, махан биеийн тав тухаа л анхаардаг байсан. Би маш бүдүүлэг амьдралаар амьдарч байж! Урьд нь харгалзагч болгож, одоо усалгаа хийлгэснээр Бурхан намайг маш их өргөмжилсөн, гэтэл би ахиц гаргах гэж хичээгээгүй, бас хариуцлага, үүргээ огт бодолцож үзээгүй. Чуулганы ажил, ах эгч нарынхаа аминд хариуцлагагүй хандсан. Надад өчүүхэн ч мөс чанар гэж байгаагүй! Би харваас зовж, төлөөс төлөхийг хүсээгүй мөртөө өрөвдүүлж, алдаагаа хүлээн зөвшөөрч чаддаг гэж бусдад бодогдуулж, улмаар тэдэнд ухаалаг, үнэнч харагдахын тулд ойлгохгүй байна, мэдэхгүй байна гэдгээр үргэлж шалтагладаг байж. Үнэндээ би өөрийнхөө залхуу, хариуцлагагүй байдлыг далдлах гэж ийм үг ашигласан. Маш зальхай, ов мэхтэй болохоороо би бүх ах эгч нараа хуурсан юм. Би тэднийг хэсэг зуур хуурч болох ч Бурхан бүх зүйлийг хардаг, зөвт байдаг шүү дээ. Би Бурханыг хуурч, мэхлэхээр хичээж байж. Тэгэхээр Бурхан намайг жигшихгүй яах юм бэ? Иймээс тухайн үед үүрэгт минь Бурханы ерөөл, удирдамж хэзээ ч харагдаагүй юм. Асуудалд үргэлж будилж, ахиц дэвшил чинь илэрхий биш байх нь аюулын дохио юм байна лээ!

Дараа нь, Бурханы үгийн бас нэг хэсгийг уншсан. Төгс Хүчит Бурхан ингэж хэлсэн байдаг: “Бурхан бүхээг барь гэж өөрт нь даалгасан үеэс хойш Ноа, ‘Бурхан ертөнцийг хэзээ сүйрүүлэх бол? Сүйрүүлнэ гэх дохиогоо хэзээ надад өгөх бол?’ гэж дотроо хэзээ ч бодоогүй. Тийм асуудлыг тунгаан бодохын оронд Ноа Бурханы өөрт нь хэлсэн юм бүрийг цээжилж, нэг бүрчлэн биелүүлэхээр шаргуу хичээсэн. Бурханы даалгасан зүйлийг хүлээн авсныхаа дараа Ноа бүхээг барихыг өөрийн амьдралын хамгийн чухал зүйл мэтээр, хойшлуулах ямар ч бодолгүйгээр гүйцэтгэж, гүйцэлдүүлж эхлэв. Жилээс жилд өдөр хоног өнгөрч, он жилүүд одож, цаг хугацаа урсан өнгөрлөө. Бурхан Ноад хэзээ ч, ямар ч дарамт үзүүлээгүй боловч энэ бүх хугацаанд Ноа Бурханы даалгасан чухал даалгаварт тууштай хандсан юм. Бурханы айлдсан үг, хэллэг бүр чулуун самбарт сийлсэн үг мэт Ноагийн зүрх сэтгэлд сийлэгдсэн байлаа. Гадаад ертөнцийн өөрчлөлт, эргэн тойрныхоо хүмүүсийн доог тохуу, нүүрлэсэн бэрхшээл, тулгарсан хүндрэлийг үл харгалзан тэрээр хэзээ ч цөхөрч, бууж өгөх талаар бодолгүй, Бурханы өөрт нь даалгаж өгсөн зүйлд эхнээс нь дуустал тууштай байсан юм. Бурханы үг Ноагийн зүрх сэтгэлд сийлэгдэж, түүний өдөр тутмын бодит байдал болсон байлаа. Ноа бүхээг барихад хэрэгцээтэй материал бүрийг олж, нөөцөлж, Бурханы тушаасан бүхээгийн хэлбэр, үзүүлэлтүүд Ноагийн алх, цүүцний нямбай цохилт бүрээр аажмаар хэлбэрээ олжээ. Салхи, борооны үеэр, хүмүүс өөрийг нь яаж дооглож, гүжирдэхээс үл хамааран Ноагийн амьдрал жилээс жилд ийм маягаар үргэлжиллээ. Бурхан Ноад дахин ганц ч үг айлдалгүй үйлдэл бүрийг нь нууцхан ажигласан ба Ноа зүрх сэтгэлийг нь хөдөлгөсөн юм. Харин Ноа үүнийг нь мэдээ ч үгүй, мэдрээ ч үгүй. Бурханы үгэнд гуйвшгүй үнэнчээр эхнээс нь дуустал бүхээгээ л барьж, төрөл бүрийн амьд амьтныг цуглуулжээ. Дагаж, гүйцэтгэх учиртай үүнээс дээд заавар Ноагийн зүрх сэтгэлд байгаагүй: Бурханы үг түүний насан туршийн чиглэл, зорилго байлаа. Иймээс Бурхан өөрт нь юу ч гэж хэллээ гэсэн, Бурхан өөрөөс нь юу ч хий гэж хүсэж, юу ч хийхийг тушаалаа гэсэн Ноа үл умартаж, оюун санаандаа тогтоогоод зогсохгүй, өөрийн амьдралын бодит байдал болгоод, Бурханы даалгаврыг хүлээн авч, гүйцэтгэхэд амьдралаа зориулжээ. Бүхээг ийм маягаар банз, банзаар баригдсан юм. Ноагийн үйлдэл бүр, Ноагийн өдөр бүр Бурханы үг болон тушаалд зориулагдаж байв. Ноа маш чухал үйл хийж байгаа мэт санагдаагүй байж болох ч Бурханы нүдээр бол, Ноагийн хийсэн бүх зүйл, тэр ч бүү хэл, ямар нэг зүйлийг хийсэн алхам бүр, гараараа үйлдсэн хөдөлмөр болгон нь бүгд эрхэм нандин, тэмдэглүүштэй, энэхүү хүн төрөлхтөн даган дуурайхуйц байлаа. Ноа Бурханы даалгасан зүйлийг даган мөрдсөн юм. Тэрээр Бурханы айлдсан үг болгон үнэн гэдэгт тууштай итгэсэн; үүнд тэр огт эргэлзээгүй. Үүний үр дүнд бүхээг баригдаж дуусаад, төрөл бүрийн амьд амьтан үүн дээр амьдарч чадсан юм” (Антихристүүдийг илчлэх нь номын “2 дахь сэдэвчилсэн хэлэлцүүлэг: Ноа, Абрахам нар хэрхэн Бурханы үгийг сонсож, Түүнийг дуулгавартай дагасан тухай (Нэгдүгээр хэсэг)”). Бурханы үгийг тунгааж байхад маш их сэтгэл хөдөлсөн шүү. Ноа Бурханд дуулгавартай байж, санаа тавьдаг байсан. Бүхээг барь гэж хэлэх үед нь Бурханы даалгаврыг нандигнаж, шаардлагыг нь дуулгавартай дагасан. Эхэндээ Ноа яаж бүхээг барихаа мэдэхгүй байсан. Бүхээг барихад дэндүү хүнд бэрх байлаа. Үе шат болгон дээр зовж, төлөөс төлөх ёстой болсон ч Ноа Бурханы даалгаварт итгэмжтэй байсан юм. Бурханы даалгаврыг гүйцэлдүүлэхийн тулд зовж, төлөөс төлж, нэг нэгээр нь хадсаар байгаад бүхээг босгосон. 120 жил зүтгээд, Бурханы даалгаврыг эцэст нь гүйцэлдүүлсэн. Бүхээг барихын тулд Ноа маш их зовж, махан биеийн тав тух эдлээгүй ч гэсэн Бурханы даалгаврыг биелүүлж, Бурханыг сэтгэл хангалуун болгож, Бурханы сайшаал хүртсэн. Ноагийн амьдрал маш их утга учиртай амьдрал байсан юм! Ноатай харьцуулахад би ямар ч хүн чанаргүй гэдэг нь харагдсан. Би Бурханы даалгаврыг нандигнаагүй, бас үнэнч байгаагүй. Би залхуу, зальхай байсан. Махан биеийн тав тухад л хорхойсож, зовохыг огт хүсээгүй. Би Бурханы даалгавар авах гавьяагүй байж. Би үнэхээр жигшүүртэй байж! Энэ чигээрээ яваад, өөрчлөгдөхгүй бол эцэстээ Бурханаас авсан үүргээ алдаад, үүнд насан туршдаа харамсах байсан юм.

Дараачийн өдрүүдэд нь би цагаа зохицуулж, шинэ итгэгчдийг услах талаарх үнэнээр өдөр бүр зэвсэглэсэн. Нэг өдөр цуглаан дээр ах эгч нар усалгааны ажил дахь нэг асуудлыг хөндлөө. Би ойлгохгүй байгаа зүйлээ сонсох үедээ зайлсхийхийг хүссэн. Үүнийг тэднээр өөрсдөөр нь шийдвэрлүүлье гэж бодсон. Гэхдээ хоёрын хооронд юм хийхийг хүсэж, хариуцлага хүлээмээргүй байгаагаа энэ удаад мэдэж байсан. Ноагийн даалгавартаа хандах нухацтай, хариуцлагатай хандлагыг бодоод, би буруу байдлаа ухамсартайгаар залруулсан юм. Асуудал шийдвэрлэхийн тулд тэд үнэнийг яаж нөхөрлөж байгааг анхааралтай сонсоод, нэгтгэн дүгнэх үед нь би зөвлөгөөгөө өглөө. Миний зөвлөгөөг тэд сайн байна гэхээр нь гайхсан шүү. Би Ли эгчтэй хамт шинэ итгэгчдийг услах үедээ шинэ итгэгчдийн бодит асуудлыг шийдвэрлэх явдлыг хэрэгжүүлсэн, бас шийдвэрлэж чадахгүй асуудал гарвал эгчээс даруйхан тусламж гуйдаг байлаа. Хэсэг хугацааны дараа би ч бас шинэ итгэгчдийг бие даан усалж чаддаг болсон. Надад одоо ч олон дутагдал, өө сэв байгаа ч өсөж, сайжирч байгаагаа мэдрээд, илүү амар тайван болсон. Миний хүртсэн ойлголт, үр ашиг тэр чигтээ Бурханы ажлын үр нөлөө юм. Бурханд талархъя!


41. Аврагдахад байр суурь шаардлагатай юу?

И Шүн, Хятад

Би олон жил гэрээсээ хол удирдагчаар ажиллаж, хэд хэдэн чуулган хариуцаж байлаа. Төрөлхийн зүрхний өвчтэй ч эрүүл мэндийн ноцтой асуудал ер гарч байсангүй. Гэвч сүүлийн хоёр жил нас явахын хэрээр оюун санаа, бие махбодын хувьд урьдынх шигээ байхаа больж, жаахан орой унтахад маргааш нь ядарч, бүх бие сульдаж, бас зүрх нэг л биш болж. Өнгөрсөн намар удирдагч үүнийг харгалзан үзэж, удирдагчийн ажлын их стрессийг миний бие цаашид дийлэхгүй гэж айсан учраас намайг эрүүл мэнддээ анхаарч, хийж чадах үүргээ л гүйцэтгэ гэсэн юм. Ийм юм сонсоод үнэхээр сэтгэл гонсойж, энэ нь үүрэгтээ сайн үйл хийх шийдвэрлэх чухал цаг шиг санагдсан юм. Шилжиж, удирдагч биш зүгээр л ердийн итгэгч байснаар хэрэгжүүлэх боломж цөөхөн гарч, удаанаар үнэнийг сурч, бодит байдал руу орсноор аврагдах боломж минь багасна. Энэ нь ах, эгч нарын асуудлыг үргэлж шийдэж, хурднаар үнэнд орж, үнэнийг сурдаг, аврагдах илүү магадлалтай удирдагч байхтай адилгүй. Бурхан энэ нөхцөл байдлаар намайг илчилж, таягдах гэж байгаа юм биш биз гэж бодогдсон. Ингэж бодоод би улам гонсойж, нулимсаа барьж чадсангүй.

Надад ямар байгааг олж мэдээд нэг эгч надтай нөхөрлөж, үүнд Бурханы сайн хүсэл агуулагдаж байгаа, Бурханы хүслийг ойлгохгүй үедээ бид эхлээд захирагдаж, илүү их залбирч, эрж хайх ёстой болохоос буруу ойлгож, гомдоллох ёсгүй гэлээ. Эгчийн нөхөрлөл надад, энэ нь санамсаргүй тохиолдоогүй, үүнд миний эрж хайх, орох үнэн байх ёстой, би захирагдах ёстой гэдгийг сануулсан юм. Гэвч хэдий захирагдана гэж хэлсэн ч би үнэхээр гонсойсон хэвээр байлаа. Шөнө сэрэх үедээ энэ тухай бодож, унтаж чадалгүй орондоо хөрвөөн, ахин дахин бодсоор байсан. “Би энэ олон жил итгэсэн, тэгтэл Бурханы ажил шийдвэрлэх мөчид байх үед удирдагчийн үүрэг гүйцэтгэх боломжоо алдаж, ердийн л нэг итгэгч боллоо. Надад аврагдаж, төгс болгуулах найдвар үлдсэн гэж үү?” Сэтгэл улам их үймэрч, үүнтэй нүүр тулахыг хүсээгүй. Үлдэж, удирдагчаар ажилласаар байхыг хүссэн ч бие минь муудвал чуулганы ажлыг хойш татах вий гэж бас айж байлаа. Чуулганы ажлыг биш, зөвхөн өөрийгөө бодоод хувиа хичээж болохгүй шүү дээ.

Сүнслэг үйл ажиллагааныхаа үеэр би антихристүүд үүргийнхээ өөрчлөлтөд яаж ханддаг тухай Бурханы үгийн хоёр хэсгийг уншиж, уг чанар, эрэл хайгуулынхаа талаар жаахан ойлгосон. Төгс Хүчит Бурхан ингэж хэлсэн байдаг: “Хэвийн нөхцөлд, хүн үүрэгтээ гарсан өөрчлөлтийг хүлээн авч, дуулгавартай байх ёстой. Гэхдээ тэд өөрсдийгөө эргэцүүлж, асуудлын мөн чанарыг таньж, өөрсдийнхөө дутагдлыг таних ёстой. Энэ нь маш ач тустай зүйл бөгөөд хүмүүс хүрэхэд тун амархан байдаг. Үүрэгт гардаг өөрчлөлтүүд бол давшгүй даваа биш; хэн ч тодорхой тунгаан бодож, зүй зохистой хандаж болохуйц энгийн байдаг. Иймэрхүү зүйл тохиолдох үед хэвийн хүн ядаж л дуулгавартай байж, өөрийгөө эргэцүүлсний ач тусыг хүртэж, үүргийнх нь гүйцэтгэл шаардлага хангаж байгаа эсэхийг илүү үнэн зөв үнэлж чадна. Гэхдээ антихристүүдийн хувьд тийм байдаггүй. Юу ч тохиолдлоо гэсэн тэд хэвийн хүмүүсээс өөр байдаг. Энэ ялгаа хаана оршдог вэ? Тэд дуулгаваргүй; идэвх санаачилгатайгаар хамтран ажилладаггүй, үнэнийг өчүүхэн төдий ч хайдаггүй. Харин ч үүнд дургүйцэж, үүнийг эсэргүүцэж, задлан шинжилж, судалж, ‘Намайг яагаад өөр тийш нь шилжүүлж байгаа юм бэ? Би яагаад одоогийн үүргээ биелүүлээд байж болдоггүй юм бэ? Би үнэхээр сайн тохирохгүй байгаа юм болов уу? Тэд намайг халж, хасах гэж байгаа юм болов уу?’ гэж таамаглан тархиа гашилгадаг. Тэгээд тохиолдсон зүйлийг сэтгэлдээ ахин дахин бодож, эцэс төгсгөлгүй задлан шинжилж, бодлогоширсоор байдаг. Юу ч болоогүй бол тэд зүв зүгээр, харин ямар нэгэн зүйл болбол зүрх сэтгэл нь далайн шуурга адил үймрэн хөвсөлзөж, тархи толгой нь асуултаар дүүрдэг. Гаднаа бол асуудлыг тунгаан бодохдоо бусдаас илүү юм шиг харагдаж болох ч үнэндээ антихристүүд жирийн хүмүүсээс илүү ёрын муу байдаг. Энэхүү ёрын муу нь хэрхэн илэрдэг вэ? Тэдний бодол туйлширсан, төвөгтэй, нууцлаг байдаг. Хэвийн хүн буюу мөс чанар, эрүүл ухаантай хүний санаанд орохгүй зүйлс антихристийн хувьд түгээмэл тохиолддог. Үүрэгт нь энгийн зохицуулалт хийвэл хүмүүс дуулгавартай хандлагаар хариулж, Бурханы гэрийн хий гэснийг хийж, чадах зүйлээ хийж, юу ч хийлээ гэсэн бүх зүрх сэтгэлээрээ, байдаг хүчээрээ, чадлынхаа хэрээр сайн хийх ёстой. Бурханы хийсэн зүйл алдаагүй байдаг. Ийм энгийн үнэнийг багахан мөс чанар, эрүүл ухаанаар хэрэгжүүлж болох байтал антихрист ингэж чаддаггүй. Үүрэгт өөрчлөлт хийх болоход антихрист даруйхан учирлаж, хуурамч үндэслэлээр төөрөлдүүлж, эсэргүүцэж, сэтгэлийнхээ гүнд үүнийг хүлээн авахаас татгалздаг. Тэдний зүрх сэтгэлд яг юу байдаг вэ? Хардалт, эргэлзээ байдаг бөгөөд дараа нь тэд элдэв янзын арга ашиглан бусдыг шалгаадаг. Тэд үг, үйлдлээрээ байдлыг тандаж, тэр ч бүү хэл хүмүүсийг үнэнээ хэл, үнэнч шударгаар ярь гэж цадиггүй аргаар албадаж, уруу татдаг… Антихристүүд үүрэгт нь гарсан өөрчлөлтийн талаар тэгтлээ сүржигнэж, тийм их төвөг удаж, тийм том үймээн тарихын тулд боломжтой бүх аргаар үзнэ гэж хэний ч санаанд багтахгүй. Яагаад тэд энгийн юмыг тэгтэл нь ээдрээтэй болгоно вэ? Үүнд ганц л шалтгаан бий: Антихристүүд Бурханы гэрийн зохицуулалтыг хэзээ ч дуулгавартай дагадаггүй бөгөөд өөрсдийн үүрэг, алдар нэр, байр суурийг ерөөл хүртэх найдлага, ирээдүйн хүрэх газартайгаа байнга нягт холбодог. Тэд: ‘Үүрэг, нэр төр, байр сууриа алдмагц ерөөл хүртэх ямар ч найдлагагүй болно. Тэгвэл амиа алдаж байгаатай адил болохоор хайнга байж болохгүй! Иймээс би ерөөлөө баллахгүйн тулд Бурханы гэрийн удирдагч, ажилчдаас сэрэмжлэх ёстой. Би үүрэг, нэр төр, байр сууриа хамгаалах ёстой, тэгж байж л ерөөл хүртэнэ гэж найдаж болно. Манай ах эгч нар, удирдагч, ажилчид найдваргүй. Ерөөл хүртэхийн тулд би өөртөө л найдаж болно’ гэж боддог. Ерөөгдөх нь тэнгэрээс өөрөөс нь илүү агуу, аминаас илүү агуу, зан чанарын өөрчлөлт, хувийн авралаас илүү чухал, стандартад нийцсэн бүтээгдсэн зүйл байхаас илүү чухал гэж антихрист үздэг. Стандартад нийцсэн бүтээгдсэн зүйл байж, үүргээ сайн биелүүлж, аврагдах нь бүгд бараг дурдахын ч хэрэггүй ялихгүй зүйл, харин ерөөл хүртэх нь насан туршдаа хэзээ ч мартахааргүй цорын ганц зүйл гэж боддог. Тэд их бага юутай ч тулгарлаа гэсэн туйлын сэрэмжтэй, анхааралтай байдаг бөгөөд ямагт өөрсдөдөө гарах гарц үлдээдэг. Тиймээс үүргийг нь тохируулах үед тушаал дэвшүүлбэл антихрист өөрт нь ерөөгдөх найдвар байна гэж бодно. Хэрвээ багийн удирдагчаас багийн удирдагчийн туслах эсвэл багийн удирдагчийн туслахаас багийн жирийн гишүүн болгож тушаал бууруулбал, аль эсвэл ямар ч үүрэггүй болбол үүнийг томоохон асуудал гэж үзэж, ерөөл хүртэх найдлага хомс байна гэж боддог. Энэ ямаршуу үзэл бодол вэ? Зөв үзэл бодол мөн үү? Яавч биш. Ийм үзэл бодол утгагүй” (Антихристүүдийг илчлэх нь номын “Байр суурь юм уу ерөөл хүртэх найдвар үгүй үед тэд ухрахыг хүсдэг”). “Антихристүүдийн хувьд байр суурь өндөр эсвэл доогуур байх нь ерөөл их, бага байхтай тэнцүү байдаг. Бурханы гэр бүлийн дунд ч бай, өөр бусад бүлэгт ч бай, тэдний хувьд хүмүүсийн байр суурь, зэрэглэл нарийн тодорхойлогдсон байдаг, эцсийн үр дүн нь ч мөн адил; энэ амьдралд Бурханы гэрт хүний байр суурь хэр өндөр байх, хэр их эрх мэдэлтэй байх нь дараагийн ертөнцөд хүртэх ерөөл, шагнал, титэмтэй нь тэнцүү байдаг, тэдгээр нь шууд холбоотой. Бурхан хэзээ ч ингэж хэлээгүй, хэзээ ч иймэрхүү зүйл амлаагүй, харин антихристийн дотор л ийм бодол төрнө… Антихристүүд шиг хүмүүс бага зэрэг сэтгэцийн эрүүл мэндийн асуудалтай гэж та нар хэлэхгүй гэж үү? Тэд зүгээр л туйлын ёрын муу! Бурхан юу гэж хэлэх нь хамаагүй, тэд анхаарал хандуулдаггүй, хүлээж авдаг ч үгүй” (Антихристүүдийг илчлэх нь номын “Байр суурь юм уу ерөөл хүртэх найдвар үгүй үед тэд ухрахыг хүсдэг”).

Антихристүүд ерөөл, шагналд л итгэдэг гэдгийг Бурханы үг харуулж байна. Тэд янз бүрийн үүргийг ангилж, дээд, доод байр суурийг их, бага ерөөлтэй нягт холбож, байр суурьгүй бол аврагдах бараг боломжгүй гэж боддог учраас Бурханыг буруу ойлгож, буруутгаж, бүр өөдөөс нь тэмцдэг. Тэд өөрсдийн ашиг сонирхол, ерөөлийг л анхаарахаас биш, хэзээ ч үнэнийг эрж хайж, сургамж авдаггүй, Бурханыг гэх хүндлэл, дуулгавартай байдал үнэхээр байхгүй, уг чанартаа ёрын муу, хорон санаатай байдаг. Зан авираа бодохоор би яг антихрист шиг байж. Би байр сууриа ерөөлтэйгөө холбосон тул үүргийн хэвийн өөрчлөлтөд зөв зохистой хандаж чадаагүй, толгойд олон юм эргэлдэж, удирдагч байж чадахгүй бол, байр суурьгүйгээр аврагдах боломж минь багасна гэж бодсон. Гэвч үнэндээ Бурханы гэр хүн бүрийн үүргийг зарчим, бодит нөхцөл байдлынх нь дагуу зохицуулдаг. Би эрүүл мэндийн асуудалтай байсан. Удирдагч хүнд ажил мундахгүй, стресс ихтэй учир миний бие дийлэхгүй, үүрэг минь хөсөрдөх байсан. Намайг буцаан ирүүлж, чадах ажлыг минь өгөх нь надад ч, чуулганд ч аль алинд нь хэрэгтэй. Даанч би буруу ойлгосон, сэжиглэсэн. Удирдагч намайг буцаж ирэх хэрэгтэй гэхэд удирдагч л биш бол би дорд байр суурьтай болж аврагдах, ерөөгдөх найдваргүй болно гэж шууд бодогдсон. Ерөөгдөхгүй гэж бодоход итгэл дэх цор ганц найдвар минь бөхөх шиг санагдаж, гэнэт л урам зориггүй болсон. Би юмыг үнэний зарчим биш, хувийн ашиг сонирхлынхоо үүднээс хардаг байснаа ухаарсан. Хүсэл минь биелэхгүй байх үед Бурхан намайг илчилж, таягдахын тулд тэр нөхцөл байдлыг ашиглаж байна гэж бодсон. Би ёрын муу, зальхай уг чанартайгаа харсан. Би Бурханыг яг л завхарсан хүн төрөлхтөн шиг эрх тэгш байдал, шударга ёс байхгүй, байр суурь, үүрэгт үндэслэн биднийг хэмжиж, үр дүнг маань тодорхойлдог гэж төсөөлж, байр суурьтай байвал Бурхан аварна, эс бөгөөс аврахгүй гэж бодсон. Энэ Бурханы зөвт байдлыг үгүйсгэж, доромжилсон хэрэг биш үү? Энэ олон жил Бурханд итгээд би Бурханыг огт ойлгоогүй, дуулгавартай байгаагүйгээ харсан. Бурхан тэр нөхцөл байдлаар намайг илчлээгүй бол миний эрэл хайгуул хэчнээн буруу байсныг би ухаарахгүй байсан. Тийм маягаар үргэлжлүүлсэн бол эцэст нь антихрист шиг Бурханаар таягдуулах байсан.

Дараа нь би Бурханы үгээс хоёр хэсгийг уншиж, буруу үзэл бодлоо олж харсан юм. Бурханы үгэнд ингэж хэлсэн байдаг: “Зарим хүн аврагдана гэж юу гэсэн үг болохыг тодорхой мэддэггүй. Зарим хүн Бурханд олон жил итгэсэн байх тусмаа аврагдах магадлал ихтэй гэж итгэдэг. Сүнслэг сургаал ойлгодог байх тусмаа аврагдах магадлал ихтэй гэж зарим хүн боддог, эсвэл зарим нь чуулганы удирдагч, ажилчид гарцаагүй аврагдана гэж боддог. Эдгээр нь бүгд хүний үзэл, төсөөлөл юм. Гол нь та нар аврал гэж юу гэсэн үг болохыг ойлгох ёстой. Аврагдана гэдэг нь үндсэндээ Сатаны нөлөөнөөс, нүглээс чөлөөлөгдөж, жинхэнээсээ Бурхан руу эргэж, Бурханыг дуулгавартай дагана гэсэн үг юм. Нүглээс, Сатаны нөлөөнөөс чөлөөлөгдөхийн тулд юу эзэмшсэн байх ёстой вэ? Үнэнийг. Хүмүүс үнэнийг олж авна гэж найдаж байвал Бурханы олон үгээр зэвсэглэж, тэдгээрийг туулж, хэрэгжүүлж чаддаг байх ёстой, тэгснээр үнэнийг ойлгоно. Тэгсэн цагт л аврагдаж чадна. Хүн аврагдаж чадах эсэх нь хэдэн жил Бурханд итгэсэн, хэчнээн их мэдлэгтэй байх, хэчнээн их зовдог, ямар авьяас, ур чадвартай байхтай огт хамаагүй. Авралтай шууд хамааралтай цорын ганц зүйл нь хүн үнэнийг олж авах чадах эсэх юм. Чи хэр их үнэнийг жинхэнээсээ ойлгож, Бурханы хэр олон үг чиний амь болсон бэ? Бурханы бүх шаардлагаас чи аль руу нь орж чадсан бэ? Бурханд итгэсэн он жилүүддээ чи Бурханы үгийн бодит байдалд хэр их орж чадсан бэ? Хэрвээ чи мэдэхгүй, эсвэл Бурханы үгийн ямар ч бодит байдалд орж чадаагүй бол үнэндээ чамд аврагдах найдвар байхгүй. Чи яавч аврагдаж чадахгүй. Өндөр түвшний мэдлэг эзэмшсэн, удаан хугацаанд Бурханд итгэсэн, сайхан харагддаг, сайн ярьж чаддаг чинь, эсвэл хэдэн жил удирдагч юм уу ажилчин байсан чинь хамаагүй. Хэрвээ чи үнэнийг эрэлхийлдэггүй, Бурханы үгийг зохих ёсоор хэрэгжүүлж, туулдаггүй, жинхэнэ туршлага, гэрчлэлгүй бол чамд аврагдах найдвар байхгүй” (“Эцсийн өдрүүдийн Христийн яриа” ном). “Би хүний нас, зэрэг зиндаанд үндэслэж бус, туулсан зовлон шаналлын хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй. Бурханы хүслийг дагадаггүй бүх хүн ч бас шийтгүүлнэ гэдгийг та нар ухаарах ёстой. Энэ бол хэн ч өөрчилж чадахгүй зүйл юм. Тиймээс шийтгүүлдэг бүх хүн Бурханы зөвт байдлын улмаас тийнхүү шийтгүүлж, тоймгүй олон муу үйлийнхээ залхаан цээрлүүлэлтийг амсдаг юм” (Үг нь махбодоор илэрсэн номын “Хүрэх газрынхаа төлөө хангалттай сайн үйл бэлд”). Энэ хэсгүүд сэтгэлийг минь их хөдөлгөсөн. Аврагдах нь удирдагч байх, байр суурьтай байхтай ямар ч хамаагүй, Сатаны завхарсан зан чанараа хаяж, Бурханд захирагдахаар ирэх нь л гол нь юм. Үнэнийг хэрэгжүүлдэг, завхралаа цэвэрлүүлдэг, Бурханд захирагдаж, үгээр нь амьдардаг хүмүүс л үнэхээр аврагдаж чадна. Ямар ч үүрэг гүйцэтгэдэг бай харьцалт туулах үедээ үнэнийг хүлээн авч, өөрийгөө эргэцүүлэхэд төвлөрч, завхрал, алдаагаа Бурханы үгээр мэдэж, гэмшиж, өөрчлөгдөж чадаж байгаа цагт бид тэр эрэл хайгуулаар үнэнийг олж авч, аврагдаж чадна. Хүн хэчнээн өндөр байр суурьтай, хэчнээн зовсон ч бай, үнэнийг эрэлхийлдэггүй бол Бурхан таягдан хаяна. Яг л Паул шиг. Тэр тийм өндөр байр суурь, нэр хүндтэй, ихийг хийсэн байсан ч үнэнийг, зан чанарын өөрчлөлтийг хэзээ ч эрэлхийлээгүй. Эцэст нь өөрийнхөө, бас Бурханы талаар ямар ч ойлголтгүй, бүх хүчин зүтгэл нь ерөөл хүртэж, шагнуулахын төлөө байсан. Бас өөртөө үргэлж гэрчлэл хийж, Эзэний төлөө хэр их зовсноо ярьж, өөрийгөө хамгийн агуу элчүүдээс дутахгүй гэж сайрхаж, “Надад зориулсан зөвт байдлын титэм зэхэгджээ” гэж ичих ч үгүй бардамнасан юм. Өөрийгөө амьд Христ гэсэн ийм тэрс үг хэлснийхээ төлөө Паул Бурханы зан чанарт халдаж, Бурханд шийтгүүлсэн. Харин Петр өөр байсан, итгэл дэх байр сууриа хэзээ ч тоож байгаагүй. Бурханыг мэдэж, Бурханд захирагдахыг эрж хайж, Бурханы үгийг хэрэгжүүлж, туулж, завхралаа мэдэхээр эрж хайж, эцэст нь Бурханы төлөө цовдлогдож, үхэх хүртлээ захирагдаж, Бурханыг дээд зэргээр хайрлаж, Бурханаар төгс болгуулсан. Үүнээс харахад, удирдагч байх, байр суурьтай байх нь аврагдах стандарт огт биш. Үнэнийг эрэлхийлдэггүй, харин Бурханыг эсэргүүцдэг, Бурханы үгийг амьдран харуулсан бодит гэрчлэлгүй, байр суурьтай хүн таягдан хаягдах тавилантай. Хүн байр суурьгүй ч гэлээ зөв замаар явж, үнэнийг эрэлхийлдэг бол үнэнийг олж авч, Бурханаар авруулж чадна. Би үүнийг ухаараад сэтгэл санаа их дээрдэж, Бурханы дүрэм, зохицуулалтад захирагдаж, өөрчлөлтийг тайвнаар хүлээн авахад бэлэн болсон шүү.

Дараа нь Бурханы хүслийг илүү сайн ойлгоход тус болсон өөр нэг хэсгийг уншсан. Бурханы үгэнд ингэж хэлсэн байдаг: “Дэвшүүлж, хөгжүүлж байгаа хүмүүс бусдаас нэг их дээр биш. Тэд бүгдээрээ Бурханы үгийг дөнгөж туулж эхэлж байгаа. Дэвшүүлж, хөгжүүлээгүй хүмүүс ч бас үүргээ гүйцэтгэж байхдаа үнэнийг эрэлхийлэх ёстой. Хэн ч бусдын үнэнийг эрэлхийлэх эрхийг хасаж болохгүй. Зарим хүн үнэнийг эрэлхийлэхдээ илүү мэриймтгий, бага зэрэг хэв чанартай байдаг учраас тэднийг дэвшүүлж, хөгжүүлдэг. Бурханы гэрийн ажлын шаардлагын улмаас үүнийг хийдэг. Төрөл бүрийн хүний хэв чанар, хүн чанар ялгаатай учраас тэдний сонгодог Бурханд итгэх зам ч бас өөр өөр байдаг. Зарим хүнийг аврах боломжтой бол зарим нь боломжгүй. Тиймээс Бурханы гэр, үнэнийг эрэлхийлдэг эсэх болон зан төлөвт нь үндэслэн хүмүүсийг хөгжүүлж, ашигладаг. Төрөл бүрийн хүний шатлалд ялгаа бий юу? Байр суурь, албан тушаал, үнэ цэн, цол хэргэмийн хувьд шатлал байдаггүй. Ядаж л Бурхан хүмүүсийг төгс болгож, удирдаж, ажлыг өргөжүүлэх хугацаанд хүмүүсийн зэрэг дэв, албан тушаал, үнэ цэн, байр суурийн хооронд ялгаа байхгүй. Ажлын ангилал, гүйцэтгэх үүрэгт л ялгаа бий. Мэдээж энэ хугацаанд, онцгой тохиолдолд зарим хүнийг дэвшүүлж, хөгжүүлж, тэд зарим нэг тусгай ажил гүйцэтгэдэг бол зарим хүнд хэв чанар, гэр бүлийн орчин гэх мэт янз бүрийн асуудлаас болж тийм боломж олддоггүй. Гэхдээ Бурхан тийм боломж олдоогүй хүмүүсийг хүсдэггүй юу? Тэдний үнэ цэн, байр суурь бусдынхаас доогуур уу? Үгүй. Хүн болгон үнэний өмнө эрх тэгш байдаг, хүн болгонд үнэнийг эрэлхийлж, олж авах боломж бий, Бурхан хүн бүрд шударгаар, ухаалгаар ханддаг” (Хуурамч удирдагчдыг ялган таних нь (5)). Бурханы үг надад, Бурханы гэрт үүрэг биелүүлэхэд өндөр, дорд байр суурь гэж байхгүй, ажлын хэрэгцээний дагуу хүн бүр өөр өөр үүрэг авдаг ч бүгд үнэний өмнө эрх тэгш гэдгийг ойлгуулсан. Хаана ч үүрэг гүйцэтгэсэн, байр суурьтай ч бай, үгүй ч бай, Бурханы үг хүн нэг бүрийг хангадаг. Бурхан байр сууринаас нь болж хүнийг ялгаварладаггүй. Бурхан Өөрийнх нь ажлыг туулах, үнэний бодит байдалд орох хэрэгцээнд нь үндэслэн, хүн бүрд зориулсан янз бүрийн нөхцөл байдал, үйл явдал, хүмүүсийг зохицуулдаг. Үнэнийг хэрэгжүүлэх, үнэний бодит байдалд орох боломжийг нь хэзээ ч, хэнээс ч булаадаггүй. Бурхан хүн бүрд шударга, зөвт ханддаг. Үнэнийг олж авч, Бурханаар авруулах нь үүргээс биш, хүний өөрийн эрэл хайгуулаас шалтгаална. Удирдагч байлаа гээд Бурхан чамайг онцгойлон нигүүлсэж, гэгээрүүлээд, жирийн итгэгчдийг үл тооно гэсэн үг биш. Бурхан хүмүүсийг эрэл хайгуул, үнэнд хандах хандлагад нь үндэслэн гэгээрүүлж, хангадаг. Бид Бурханы зөвт байдлыг үүнээс харж болно. Хүн бүр өөр өөр үүрэгтэй, өөр өөр зүйлтэй тулгардаг ч биеэ тоосон, зальхай завхарсан зан чанар бүгд адилхан. Үнэнийг эрэлхийлж, хэрэгжүүлж, завхралаа хаяхад бэлэн байгаа цагт тэд үнэнийг олж авч, Бурханаар авруулж чадна. Эсрэгээрээ, асуудалтай нүүр тулаад үнэнийг эрэлхийлдэггүй, эрж хайж, хэрэгжүүлдэггүй хүн ямар үүрэг гүйцэтгэдэг, яаж сурч дадлагажих нь хамаагүй, үнэнийг олж авч, Бурханаар авруулж хэзээ ч чадахгүй. Жишээ нь би, тэр олон жил олон давуу талтай удирдагч байсны эцэст үнэндээ хэр их үнэнийг олж авсан юм бэ? Үүрэг өөрчлөгдсөнөөс болоод сэтгэлээр унаж, буруу ойлгож, гомдоллосон. Бурханд огтхон ч дуулгавартай байгаагүй, үнэний бодит байдалгүй. Би төгс жишээ байсан. Тэгсэн ч би авралд байр суурь зайлшгүй хэрэгтэй гэж тэнэгтэн бодсоор, байр сууринд толгойгоо бүрэн мэдүүлсэн байлаа. Зарим ах эгч, хэзээ ч удирдагч болдоггүй ч үнэнийг үргэлжлүүлэн эрэлхийлсээр, үүрэгтээ ачаа үүрч, асуудал тохиолдоход үнэнийг эрж хайж, мэддэг үнэнээ хэрэгжүүлснээр харуулдаг завхрал нь аажмаар багасаж, Бурханд улам их захирагддаг. Бурханы үгийг амьдран харуулсан жинхэнэ гэрчлэл тэдэнд байдаг. Ингэснээр Бурханы сайшаал, баяр баяслыг олж авдаг. Бурханы хэлсэн нэг зүйлийг саначихлаа: “Хэрвээ чи чин сэтгэлээсээ эрэлхийлбэл Би чамд амийн замыг бүхэлд нь өгч, чамайг усандаа буцан орсон загас мэт байлгахад бэлэн байна. Хэрвээ чи чин сэтгэлээсээ эрэлхийлэхгүй бол Би бүгдийг нь буцаан авна. Тав тухтай байдалд шунадаг, гахай нохой шиг хүмүүст Өөрийн амнаас гарах үгийг өгөхийг Би хүсэхгүй байна!” (Үг нь махбодоор илэрсэн номын “Чи яагаад товойлгогч байхыг хүсдэггүй юм бэ?”). Эзэн Есүс бас ингэж хэлсэн: “Учир нь хэнд байна, тэр хүнд өгөгдөнө, тэр элбэг дэлбэг байх болно: харин хэнд байхгүй байна, түүнд байгааг нь хүртэл түүнээс авах болно” (Матай 25:29). Бурхан бидэнд шударга, зөвт ханддаг, үнэнд ялгаварлал байхгүй. Жирийн итгэгч, удирдагч хоёрын үнэнийг олж авах боломж яг адилхан. Хүн үнэнийг эрэлхийлэхээр шийдсэн, хэрэгжүүлж чадах эсэх нь чухал юм. Энэ ойлголт намайг үнэхээр гэгээрүүлсэн. Өмнө нь, удирдагч биш бол хэрэгжүүлэх олон боломж олдохгүй гэж санаа зовдог байсан учраас аврагдах итгэл минь багасаж, бүр Бурхан намайг таягдан хаяхыг хүсэж байна, одоо намайг аврахгүй гэж бодсон. Энэ нь Бурханы талаарх миний үзэл, төсөөлөл, доромжлол байсан. Би Бурханы чин санаа зорилгыг ойлгодоггүй байж. Сайн бодоод үзвэл, энэ олон жил итгэхдээ би буруу эрэл хайгуулд хөтлөгдөж, ерөөгдөхийн тулд л үүргээ гүйцэтгэж, өөрийгөө агуу эрэл хайгуултай гэж бодон, хуурамч дүр төрхдөө хууртаж, өөрийгөө эргэцүүлдэггүй, өөрийгөө огт мэддэггүй байж. Энэ үүргийн өөрчлөлт итгэл дэх алдаатай үзэл бодлыг минь илчилж, эцэст нь би өөрийгөө эргэцүүлж, мэдэхээр Бурханы өмнө очиж, завхрал, үзэл бодол дахь асуудлынхаа талаар бага зэрэг ойлгож, Бурханы зөвт байдлыг олж харж, Бурхан хэнийг авардаг, хэнийг таягдан хаядгийг мэдэж авч, Бурханд бага зэрэг дуулгавартай болсон. Энэ нөхцөл байдал миний хувьд Бурханы хамгаалалт, аврал байсан.

Дараа нь би Бурханы үгээс өөр нэг хэсгийг уншсан нь оролтын замаа олж харахад минь тусалсан. Бурханы үгэнд ингэж хэлсэн байдаг: “Бурханы бүтээл болохын хувьд хүн Бурханы бүтээлийн үүргийг биелүүлэхээр эрж хайж, өөр сонголт хийлгүйгээр Бурханыг хайрлахаар хичээх ёстой, учир нь Бурхан хүний хайрыг хүртвээс зохино. Бурханыг хайрлахаар эрж хайдаг хүмүүс ямар нэг хувийн эрх ашгийг, эсвэл өөрсдийн хүсэн хүлээдэг зүйлийг эрж хайх ёсгүй; энэ нь эрэл хайгуулын хамгийн зөв зүйтэй арга барил юм. Хэрвээ эрж хайдаг зүйл чинь үнэн бол, хэрэгжүүлдэг зүйл чинь үнэн бол, олж авсан зүйл чинь зан чанарын өөрчлөлт бол чиний явж байгаа зам зөв байна… Төгс болгуулах уу, таягдан хаягдах уу гэдэг чинь чиний өөрийн эрэл хайгуулаас хамаардаг, өөрөөр хэлбэл, амжилт эсвэл бүтэлгүйтэл нь хүний алхаж буй замаас хамаардаг” (Үг нь махбодоор илэрсэн номын “Амжилт эсвэл бүтэлгүйтэл нь хүний алхдаг замаас хамаардаг”). Би Бурханы үгээс хэрэгжүүлэлтийн замаа олсон. Бүтээгдсэн зүйл учир би Бурхан юу ч зохицуулсан, Бурханы захиралт, зохицуулалтад захирагдах ёстой. Зүгээр л ерөөл, шагналын төлөө итгэж, үүрэг гүйцэтгэж болохгүй. Аврагдах ч бай, үгүй ч бай, ерөөгдсөн ч бай, үгүй ч бай, амьд яваа цагтаа үнэнийг, Бурханы тухай мэдлэгийг эрэлхийлэх ёстой. Эцэст нь би Бурханд гологдож, таягдан хаягдсан ч тэр нь Бурханы зөвт байдал байх болно. Бурханы хүслийг ойлгосны дараа ямар үүрэг гүйцэтгэх нь надад нэг их нөлөөгүй болж, би чуулганы зохицуулалтыг хүлээн авч чаддаг болсон.

Энэ нөхцөл байдлаар илчлэгдсэн зүйлээс би Бурханд итгэх итгэлийнхээ алдаатай үзэл бодлын талаар мэдэж авч, бас аврагдаж чадах эсэх нь хүний байр суурь, хэр их ажил хийснээс шалтгаалдаггүйг мэдэж авсан. Тэд үнэнийг олж авсан эсэх, үнэхээр Бурханд захирагддаг эсэх нь л гол юм. Хүн Бурханд итгэхдээ үнэнийг олж авч, амь зан чанараа өөрчилж чадах эсэх нь хамгийн чухал юм. Түүнээс хойш би зүгээр л ул суурьтай байж, Бурханыг сэтгэл хангалуун байлгахын тулд үүргээ гүйцэтгэхийг хүссэн. Бурханд талархъя!


42. Саад бэрхшээлээс олсон ашиг

Робинсон , Венесуэл

2019 оны сүүлчээр нэг хамаатан маань эцсийн өдрүүд дэх Төгс Хүчит Бурханы сайн мэдээг надад номлосон юм. Би Төгс Хүчит Бурханы үг эрх мэдэлтэй, үнэн гэдгийг харж, Бурханы дуу хоолой мөн гэдгийг нь мэдэрсэн тул Бурханы шинэ ажлыг баяртайгаар хүлээн авч, Бурханы үгийг өдөр бүр уншиж, нэг ч цуглаан таслахыг хүсдэггүй байлаа. Заримдаа миний байсан газарт интернэт юм уу тог цахилгааны асуудал гарч, онлайн цуглаанд оролцож чаддаггүй байснаас би маш их бухимддаг байсан ч дараа нь цуглааны агуулгыг хурдхан уншаад, Бурханы үгийн талаарх ойлголтоо бүлэг рүү илгээж, ах, эгч нартай ярилцан, үүргээ чадлаараа гүйцэтгэдэг байсан юм.

Хэсэг хугацааны дараа би чуулганы удирдагчаар сонгогдлоо. Эхэндээ чуулганы ажлын хариуцлагыг хоёр өөр удирдагчтай хуваалцдаг байсан учраас тийм ч хэцүү, дарамттай санагдаагүй. Төд удалгүй би хэд хэдэн чуулганы ажлыг хариуцахаар сонгогдож, эхэндээ энэ үүргийг гүйцэтгэхийг хүсээгүй. Яагаад гэвэл, би удирдагчаар удаан дадлагажаагүй, надад олон дутагдал, ойлгоогүй зүйл байсаар байгаа гэж санагдсан болохоор тэр үүргийг сайн гүйцэтгэхгүй байх гэж их санаа зовсон. Дараа нь би Бурханы үгийг уншсан. “Ноа цөөн хэдэн үг л сонссон бөгөөд тухайн үед Бурхан олон үг илэрхийлээгүй тул Ноа олон үнэнийг ойлгоогүй байсанд эргэлзэх юмгүй. Тэрээр орчин үеийн шинжлэх ухаан, орчин цагийн эрдэм мэдлэгийг ойлгодог байгаагүй. Ноа дэндүү эгэл жирийн хүн, хүн төрөлхтний онцгойрох юмгүй нэг гишүүн байсан юм. Гэхдээ нэг талаар Ноа хэнтэй ч адилгүй байсан: Тэр Бурханы үгийг сонсохоо мэддэг, Бурханы үгийг хэрхэн дагаж, баримтлахаа мэддэг, хүний байр суурь юу болохыг мэддэг, мөн Бурханы үгэнд үнэхээр итгэж, дуулгавартай дагаж чаддаг байсан—тэгээд л тэр. Ноад Бурханы даалгасан бүхнийг гүйцэлдүүлэх боломж олгоход эдгээр цөөн хэдэн энгийн зарчим хангалттай байсан, Ноа үүнд ердөө хэдхэн сар, хэдэн жил, хэдэн арван жил ч биш, зуу гаруй жилийн турш тууштай явсан. Энэ тоо гайхмаар биш байна уу? Ноагаас өөр хэн үүнийг хийж чадах байсан бэ? (Хэн ч чадахгүй.) Яагаад тэр вэ? Зарим хүн үүнийг үнэнийг ойлгоогүйгээс үүдэлтэй гэдэг—гэхдээ энэ нь баримттай нийцдэггүй. Ноа хичнээн үнэнийг ойлгосон бэ? Ноа яагаад энэ бүхнийг хийж чадсан бэ? Өнөөгийн итгэгчид Бурханы олон үгийг уншсан, зарим үнэнийг ойлгодог—тэгвэл тэд яагаад үүнийг хийж чаддаггүй юм бэ? Бусад нь үүнийг хүмүүсийн завхарсан зан чанараас болсон гэдэг—гэхдээ Ноа завхарсан зан чанартай байгаагүй гэж үү? Ноа үүнийг хийж чадсан байхад өнөөгийн хүмүүс яагаад чаддаггүй юм бэ? (Яагаад гэвэл, өнөөгийн хүмүүс Бурханы үгэнд итгэдэггүй, Бурханы үгийг үнэн гэж үздэггүй, бас үнэн гэж баримталдаггүй.) Тэд яагаад Бурханы үгийг үнэн гэж үзэж чаддаггүй юм бэ? Тэд яагаад Бурханы үгийг баримталж чаддаггүй юм бэ? (Тэд Бурханаас эмээдэггүй.) Тэгвэл хүмүүс үнэний талаар ямар ч ойлголтгүй, олон үнэнийг сонсоогүй байх үед Бурханаас эмээх сэтгэл яаж төрдөг вэ? Хүмүүсийн хүн чанарт бүхнээс эрхэм нандин хоёр зүйл байх ёстой: Эхнийх нь мөс чанар, харин хоёр дахь нь хэвийн хүн чанарын эрүүл ухаан юм. Хэвийн хүн чанарын мөс чанар, эрүүл ухаантай байх нь хүн байх наад захын стандарт мөн. Энэ нь хүнийг хэмжих наад захын, хамгийн үндсэн стандарт юм. Гэхдээ, өнөөгийн хүмүүст энэ нь байхгүй байгаа учир хэчнээн олон үнэнийг сонсож, ойлголоо ч тэд Бурханаас эмээж чадахгүй. Тэгвэл Ноатай харьцуулахад өнөөгийн хүмүүсийн мөн чанар юугаараа ялгаатай вэ? (Тэд ямар ч хүн чанаргүй.) Тэгвэл хүн чанаргүй байхын мөн чанар юу вэ? (Адгуус, чөтгөрүүд.) ‘Адгуус, чөтгөрүүд’ гэдэг жаахан эвгүй сонсогдож байгаа ч баримттай нийцдэг; арай эвтэйхнээр хэлбэл тэд хүн чанаргүй. Хүн чанар, эрүүл ухаангүй хүмүүс бол хүн биш, бүр адгууснаас ч дор. Бурханы үгийг сонсохдоо ой тойндоо хадгалж чадсан учраас Ноа Бурханы даалгаврыг гүйцэлдүүлж чадсан юм. Түүний хувьд Бурханы даалгавар насан туршийнх нь ажил байсан, түүний итгэл гуйвшгүй, түүний хүсэл зуун жилийн турш өөрчлөгдөөгүй. Учир нь тэр Бурханаас эмээдэг зүрх сэтгэлтэй байсан, жинхэнэ хүн байсан бөгөөд тэр туйлын эрүүл ухаантай байсан болохоор Бурхан бүхээг барих ажлыг түүнд даалгасан юм. Ноа шиг эрүүл ухаантай хүмүүс маш ховор, өөр тийм хүн олоход маш хэцүү” (Үг. III Боть: Антихристүүдийг илчлэх нь. 2 дахь сэдэвчилсэн хэлэлцүүлэг: Ноа, Абрахам нар хэрхэн Бурханы үгийг сонсож, Түүнийг дуулгавартай дагасан тухай (I хэсэг)). Ноа гүн гүнзгий сургаал огт сонсоогүй, олон үнэнийг ойлгоогүй ч Бурханаас эмээж, дуулгавартай дагадаг зүрх сэтгэлтэй байсан. Бурхан Ноад хүн төрөлхтнийг үерээр устгах гэж байгаагаа хэлээд, өөрийг нь бүхээг барих хэрэгтэй гэхэд Ноа тээнэгэлзэлгүйгээр хүлээн авсан. Бүхээг барихад мод огтолж, нарийн хэмжилт хийх шаардлагатай учраас өөрт нь Бурханы өгсөн даалгавар амархан биш гэдгийг Ноа мэдэж байсан, хэдий тэр төсөл асар том, хэцүү байсан ч Ноа ухарч няцаагүй, учир нь энэ бол өөрт нь Бурханы даалгасан даалгавар гэдгийг Ноа мэдэж байсан. Бурханы үгийг тунгаан бодоод, Ноагийн хүн чанар, эрүүл ухаан надад байхгүйг би ухаарсан. Удирдагч надад хэд хэдэн чуулганы ажлыг хариуцуулахад би Бурханд итгээгүй, өөрийнхөө ур чадварт л найдаж, ажиллах чадвар минь хязгаарлагдмал, чуулганы удирдагчаар удаан дадлагажаагүй, олон дутагдалтай гэж санагдаад, сайн хийхгүй байх гэж санаа зовсондоо энэ үүргийг хүлээн авахыг хүсээгүй. Би Бурханд Ноа шиг итгээгүй, Бурханаас эмээж, дуулгавартай дагах зүрх сэтгэл ч надад байгаагүй, Ноад байсан шиг хүн чанар, эрүүл ухаан бүр ч байгаагүй. Энийг ухаараад би санаа зовохоо больж, Ноа үүргээ хүлээн авсан шиг дуулгавартай байж, энэ үүргийг хүлээн авахыг хүссэн.

Гэсэн ч ажлаа хийж эхлэхдээ би шинэ асуудалтай тулгарч, маш их ажил хийх ёстойгоо олж мэдсэн. Жишээлбэл, би чуулган доторх ах, эгч нарын байр байдлыг ойлгож авч, цуглаанд хэвийн оролцдоггүй хүмүүсийг дэмжиж, үүргийнх нь бэрхшээлийг мэдэж авч, бэрхшээлийг нь шийдвэрлэхийн тулд нөхөрлөж, үүргээ гүйцэтгэж сурахад нь хүмүүст туслах ёстой гэх мэт энэ бүх хариуцлагыг үүрэх ёстой болсон юм. Ийм асуудалтай тулгарах үедээ би хаанаас эхлэхээ мэдэхгүй, энэ ажлыг яаж сайн хийхээ мэдэхгүй, маш их стресстсэн. Эдгээр бэрхшээл намайг сөрөг болгож, би туршлагагүй, маш их бэрхшээлтэй тулгарч байгаа учраас энэ үүрэгт тохирохгүй юм шиг санагдаж байгаагаа удирдагчид хэлэхийг л хүссэн. Сүүлд нь удирдагч миний байдлыг олж мэдээд, надад туслахаар Бурханы үгийн нэг хэсгийг над руу илгээж, би Бурханы энэ үгийг уншсан. “Бурхан израильчуудыг Египетээс удирдан гаргуулахаар Мосег илгээх үед Бурхан өөрт нь ийм даалгавар өгсөнд Мосе ямар хариу үйлдэл үзүүлсэн бэ? (Тэр өөрийгөө уран цэцэн яриатай биш, харин удаан хэл яриатай гэж хэлсэн.) Тэр бага зэрэг болгоомжилж, уран цэцэн яриатай биш, харин удаан хэл яриатай гэж хэлсэн ч Бурханы даалгаврыг эсэргүүцсэн үү? Үүнд яаж хандсан бэ? Тэр нүүрээрээ газар унан мөргөсөн. Нүүрээрээ газар унан мөргөнө гэдэг нь юу гэсэн үг вэ? Дуулгавартай дагаж, хүлээн авсан гэсэн үг. Мосе өөрийнхөө дур сонирхлыг үл хайхран Бурханы өмнө бүх биеэрээ газар унан мөргөж, өөрийнхөө ямар ч бэрхшээлийг дурдаагүй. Бурхан өөрөөр нь юу ч хийлгэсэн бай, тэрийг нь даруй хийдэг байсан. Юу ч хийж чадахгүй гэдгээ мэдэрч байхдаа ч гэсэн тэр яагаад Бурханы даалгаврыг хүлээн авч чадсан бэ? Учир нь түүний дотор жинхэнэ итгэл байсан. Тэрээр бүх зүйл, хэрэг явдлыг Бурхан захирдаг талаар бага зэрэг туршлагатай байсан бөгөөд дөчин жилийн туршлагаараа Бурханы дээд эрх төгс хүчтэйг мэдэж авсан юм. Иймээс тэр Бурханы даалгаврыг дуртайяа хүлээн авч, нэг ч үг хэлэлгүйгээр өөрт нь Бурханы даалгасан зүйлийг хийхээр явсан. Явсан гэдэг нь юу гэсэн үг вэ? Тэрээр Бурханд үнэхээр итгэж, найдаж, үнэхээр дуулгавартай байсан гэсэн үг юм. Тэрээр хулчийгаагүй, өөрийнхөө сонголтыг хийх юм уу татгалзахаар оролдоогүй; харин ч бүрэн итгэлтэй байж, өөрт нь өгсөн Бурханы даалгаврыг гүйцэтгэхээр итгэл дүүрэн явсан. ‘Бурхан ийм даалгавар өгсөн бол бүгд Бурханы хэлснээр биелнэ. Бурхан надад израильчуудыг Египетээс гарга гэж хэлсэн учраас би явна. Энэ нь Бурханы даалгасан зүйл тул Бурхан ажиллана, Бурхан надад хүч чадал өгнө. Би зөвхөн хамтран ажиллах хэрэгтэй’ гэж тэр итгэсэн. Мосе ийм ойлголттой байсан… Тухайн үеийн орчин нөхцөл израильчуудад ч, Мосед ч тааламжтай биш байлаа. Хүний нүдээр, израильчуудыг Египетээс удирдан гаргана гэдэг нь ер боломжгүй ажил байсан, учир нь Египет Улаан Тэнгисээр тусгаарлагдсан, тэрийг гатална гэдэг нь мөн л өөр нэг сорилт байв. Мосе энэ даалгаврыг биелүүлэх нь хэчнээн хэцүү болохыг үнэхээр мэдээгүй гэж үү? Тэр зүрх сэтгэлдээ үүнийг мэдэж байсан мөртөө зүгээр л өөрийгөө удаан хэл яриатай, өөрийнх нь үгийг хэн ч анхаарахгүй гэж хэлсэн юм. Тэр зүрх сэтгэлдээ Бурханы даалгавраас татгалзаагүй. Бурхан Мосед израильчуудыг удирдан Египетээс гарга гэж хэлэхэд тэр нүүрээрээ газар унан мөргөж, хүлээн авсан. Мосе яагаад бэрхшээлийг дурдаагүй вэ? Цөлд дөчин жилийг өнгөрүүлснийхээ дараа тэр хүний ертөнцийн аюул заналыг, Египетэд юм яаж хөгжсөнийг, эсвэл израильчуудын тухайн үеийн зовлонг мэдээгүй юм гэж үү? Тэр эдгээр зүйлийг тодорхой харж чадаагүй гэж үү? Ийм юм болсон уу? Мэдээж үгүй. Мосе ухаантай, мэргэн хүн байлаа. Тэрээр энэ бүх зүйлийг мэдэж байсан, хүний ертөнцөөс тэдгээрийг харж, туулж, мэдэрсэн бөгөөд хэзээ ч мартаагүй. Мосе тэр бүх зүйлийг дэндүү сайн мэддэг байлаа. Тэгвэл Бурханы өөрт нь өгсөн даалгавар хэчнээн хэцүү болохыг мэдэж байсан уу? (Тэгсэн.) Хэрвээ мэдэж байсан бол яаж тэр даалгаврыг хүлээн авч чадсан юм бэ? Тэрээр итгэлтэй байсан. Насан туршийн туршлагаараа Бурханы төгс хүчинд итгэсэн тул тэрээр Бурханы энэ даалгаврыг итгэлээр дүүрэн зүрх сэтгэлээр, өчүүхэн төдий ч эргэлзэлгүйгээр хүлээн авсан… Надад хэл дээ, цөлд дөчин жил байхдаа Мосе Бурханы хувьд юу ч хэцүү биш бөгөөд хүн Бурханы гарт байдаг гэдгийг мэдэрч чадсан уу? Маш их мэдэрсэн—тэр нь түүний хамгийн бодитой туршлага байв. Цөлд дөчин жил амьдрах хугацаанд амь насанд нь заналхийлсэн аюул маш их байсан бөгөөд амьд үлдэх эсэхээ тэр мэдээгүй. Тэр өдөр бүр амьд үлдэхийг хичээн, Бурханы хамгаалалтыг гуйн залбирчээ. Тэр нь түүний цорын ганц хүсэл байв. Тэрхүү дөчин жилийн хугацаанд Мосе Бурханы дээд эрх, хамгаалалтыг хамгийн гүн гүнзгий туулж мэдэрсэн юм. Хожим нь Бурханы даалгаврыг хүлээн авч байхдаа, Бурханы хувьд хэцүү зүйл гэж үгүй; Бурхан хийж чадна гэж хэлбэл гарцаагүй чадна; Бурхан надад ийм даалгавар өгсөн юм чинь үүнийгээ заавал биелүүлнэ—хэн нэгэн хүн биш, Бурхан үүнийг хийнэ гэсэн мэдрэмж түүнд анх төрсөн байж таарна. Хүн үйлдэл хийхээсээ өмнө урьдчилан төлөвлөгөө гаргаж, бэлтгэл хийх ёстой. Тэрээр эхлээд бэлтгэл ажил хийх ёстой. Бурхан үйлдэхээсээ өмнө эдгээр зүйлийг хийх ёстой юу? Тэгэх шаардлагагүй. Хэчнээн нөлөөтэй, чадварлаг, чадалтай, догшин ширүүн байлаа ч бүтээгдсэн зүйл болгон Бурханы гарт байдаг. Мосе ийм итгэлтэй, мэдлэгтэй, туршлагатай байсан тул зүрх сэтгэлд нь өчүүхэн ч болов эргэлзээ, айдас байгаагүй. Тийм болохоор Бурханд итгэх итгэл нь тун бодитой, цэвэр байсан юм. Түүнийг итгэлээр дүүрэн байсан гэж хэлж болно” (Үг. II Боть: Эцсийн өдрүүдийн Христийн яриа. Жинхэнэ дуулгавартай байдал л жинхэнэ итгэлд хүргэдэг). Бурханы үгийг уншаад би Бурханд найддаггүй, Бурханд огт итгэдэггүй хулчгар хүн гэдгээ ухаарсан. Бурхан израильчуудыг боолчлолоос нь ангижруулахаар Египетээс удирдан гаргахын тулд Мосег дуудсан. Мосед Фараоны эсрэг тэмцэх арми байгаагүй, энэ даалгаврыг гүйцэлдүүлэхэд маш хэцүү байсан ч Мосе Бурханы үгийг дуулгавартай дагаж чадсан, Бурхан Өөрийн ард түмнийг биечлэн удирдаж Египетээс гаргана гэж итгэсэн. Өөрийгөө дахиад бодоод үзэхэд өөрийнхөө хийж чадахгүй маш их ажлыг харсан болохоор би энэ үүргийг хойш тавихыг хүссэн, учир нь би маш их дарамтад орж, энэ үүрэг надад ачаа болж байгаа юм шиг, гүйцэлдүүлж чадахгүй юм шиг санагдсан. Би Бурханд найдаагүй, Бурханд огт итгээгүй. Зүгээр л өөрийнхөө хязгаарлагдмал ур чадварт итгэж, ажлаа сайн хийж чадаж байгаа минь миний хэв чанар, туршлагатай холбоотой гэж бодоод, ажлыг бүгдийг нь Бурхан хийдэг, бид зүгээр л туслах дүрд тоглодог гэдэгт итгээгүй, үнэхээр биеэ тоож байж. Би тэр үүргийг гүйцэтгэж чадсан нь Бурханы зөвшөөрөлтэй байсан. Бурхан бүхнийг захирч, зохицуулдаг. Харин би бодитоор хамтран ажиллах итгэлтэй байх ёстой. Одоогоос эхлээд би энэ үүргийг голж болохгүй. Бурханд найдаж, Бурхан руу харж байгаа цагт намайг залж чиглүүлж, надад тусалж, бүх төрлийн бэрхшээл дундаас үнэнийг олж мэдэж, янз бүрийн зарчмыг ухаарах боломж олгоно гэж би бодсон. Энэ үүргийг гүйцэтгэсэн нь итгэлгүй гэдгийг минь илчилж, дутагдлыг минь нөхөж, илүү олон нөхцөл байдлыг туулж, үнэнийг ойлгох боломж олгосон. Энэ бол Бурханы ерөөл.

Венесуэлд ус, цахилгаан, интернэт, эдийн засгийн асуудлууд байдаг, заримдаа бид гэр бүлээ тэжээхийн тулд ердийнхөөсөө илүү шаргуу ажиллах ёстой болдог. Аав бид хоёр өглөө бүр 3 цагт загасчлахаар явж, өдрийн гурав, дөрвөн цаг хүртэл харьж ирдэггүй. Би өдөржингөө далайд хөвөөд маш их ядардаг байсан ч гэртээ хариад амрахыг хүсдэггүй байсан, учир нь үүргээ гүйцэтгэхдээ хийж чадаагүй маш олон зүйл байсаар байсан болохоор би үүргээ зохих ёсоор гүйцэтгэж чаддаг болохын тулд судалж, өөрийгөө зэвсэглэж, дутагдлаа нөхөхөд илүү их цаг зарцуулах шаардлагатай байсан. Би үүргээ сайн гүйцэтгэхгүй бол Бурханы урмыг хугалах байсан. Нигүүлслийн эрин үеийн ариун хүмүүсийн тухай бодоход тэд Эзэн Есүсийг дагаж, сайн мэдээ түгээж, үүргээ гүйцэтгэж, олон бэрхшээл, аюулыг туулж, асар их зовсон. Миний өчүүхэн зовлонг яаж харьцуулж болох билээ дээ? Тиймээс өдөр бүр гэртээ хариад би юун түрүүнд утсаа шүүрэн авч, ямар ажил, даалгавар байгааг хардаг байсан. Бас ах, эгч нарт мессеж илгээж, ямар нэг бэрхшээл тулгарч байгаа эсэхийг нь асууж, үүргээ яаж биелүүлэхээ мэдэхгүй хүн байгаа бол түүнд тусалж, үүргээ гүйцэтгэж байхдаа юу сурснаа ярьж өгдөг байсан. Би үүргээ гүйцэтгэхдээ Бурханд найдаж сурч эхлэн, ах, эгч нарыгаа бэрхшээл туулах үед, намайг залж чиглүүлж, тэдэнд туслах Бурханы үгийг олох боломж олгооч гэж Бурханд залбирдаг байсан. Бурханы үгийг хуваалцаж, өөрийнхөө туршлага, ойлголтыг нөхөрлөсний дараа тэдний байдал бага зэрэг өөрчлөгдөж, ах, эгч нарт туслах явцдаа би ч бас ашиг тус хүртэж, үнэний талаарх ойлголт минь урьдынхаасаа илүү тодорхой болсон. Үүнийг туулаад би ямар ч бэрхшээл тулгарсан Бурханд үнэхээр найдаж байгаа цагт Бурхан биднийг үргэлж залж чиглүүлнэ гэдгийг харж, өдөр бүр бэрхшээл тулгарч байсан ч анхных шигээ сул дорой байхаа больсон. Гэвч төд удалгүй өөр нэг том асуудалтай тулгарлаа.

Миний байсан газрын интернэт муу байснаас ах эгч нартайгаа тогтмол цуглаан хийж, ярилцах аргагүй, үүргээ гүйцэтгэх ч аргагүй боллоо. Энэ асуудал надаас давсан гэдгийг мэдэж байсан учраас би удаан хугацааны турш Бурханд залбирч, үүгээр дамжуулан намайг залж чиглүүлэхийг гуйсан. Залбирсныхаа дараа би аажмаар тайвшраад, Бурханы энэ үгийг уншсан юм: “Хамгийн хэцүү үедээ, Бурханыг мэдэрч чадахгүй байх үедээ, хамгийн их шаналж, хамгийн их ганцаардах үедээ, Бурханаас хол байна гэдгээ мэдрэх үедээ чинийх заавал хийх ёстой ганц зүйл юу вэ? Бурханыг дуудах явдал юм. Чи Бурханыг дуудах үедээ хүчтэй болно; Бурханыг дуудах үедээ чи Бурхан оршин байдгийг мэдэрч чадна; Бурханыг дуудах үедээ чи Бурханы захиралтыг мэдэрч чадна; Бурханыг дуудаж, Бурханд залбирч, амиа Түүний гарт даатгах үедээ чи Бурхан хажууд чинь байгааг, чамайг орхиогүй гэдгийг нь мэдэрч чадна. Бурхан чамайг орхиогүйг мэдрэх үедээ, Бурхан хажууд чинь байгааг үнэхээр мэдэрч чадах үедээ итгэл чинь ямархуу байдаг вэ? Он цагийн урсгал үүнийг үгүй хийж чадах уу? Чадахгүй” (Үг. II Боть: Эцсийн өдрүүдийн Христийн яриа. Жинхэнэ дуулгавартай байдал л жинхэнэ итгэлд хүргэдэг). Бэрхшээлтэй тулгарах үедээ чин сэтгэлээсээ Бурханыг дуудвал чи итгэлтэй, хүч чадалтай болно. Хүмүүсийн чадвар хязгаарлагдмал. Бид харааныхаа цараанаас цаашхыг харж чадахгүй тул урд маань тулгарч байгаа бэрхшээлээс үргэлж айдаг. Бурхан бүх зүйлийг захирдаг, бид үнэн сэтгэлээсээ Бурханд найдаж байгаа цагт Бурхан биднийг замчилж, үүргээ биелүүлэхэд маань тусална. Бурханы үг надад итгэл, хүч чадал өгсөн, би үүргээ гүйцэтгэхдээ тоо томшгүй олон бэрхшээлтэй тулгараад бүдэрч болохгүй, Бурханд залбирч, Бурханд найдан, тэр бэрхшээлүүдийг даван гарч, үүргээ гүйцэтгэхдээ бүр ч шаргуу ажиллах ёстой болсон. Тиймээс би цуглаанд хэвийн оролцох боломж олгох илүү тогтвортой интернэт холболт хайн гудамжаар явж эхэлсэн. Заримдаа цуглаан зохион байгуулахдаа би оройн 8 цагийн үед гудамжинд гарч, цуглаан дууссаны дараа арав хагас юм уу арван нэгэн цагийн үед л гэртээ харьдаг байлаа. Би Маргаритагийн аюултай хэсэгт амьдарч байсан учраас харих замдаа маш их айж, хэн нэгэн утсыг минь дээрэмдэх вий гэж айдаг байсан, тэгэх юм бол би цуглаан явуулж, үүргээ гүйцэтгэж чадахгүй болох байлаа. Бас Бурханд үргэлж залбирч, бэрхшээлийг тэсвэрлэх хүч чадал өгөөч гэж Бурханаас гуйдаг байсан. Төд удалгүй би нэг мессеж хүлээн авлаа. Ах нарын нэг нь миний нөхцөл байдлыг олж мэдээд, санаачилга гарган надад мессеж бичиж, “Ах аа, яг одоо хүнд бэрх цагийг туулж, үүргээ биелүүлэхийн тулд шөнө орой гудамжаар явж байгааг чинь би мэднэ ээ. Ингэх нь туйлын аюултай. Надад унадаг дугуй байгаа, хэрэгтэй үед танд түр хэрэглүүлж болно. Тэгвэл гадагшаа гарахад чинь илүү амар болно” гэсэн. Эдгээр бэрхшээлээс би ихийг сурч, бас Бурханд найдаж сурсан. Тэгээд Бурхан бүх зүйлийг захирдаг, хүн бүрд зориулсан орчныг Бурхан зохицуулдаг гэдгийг ухаарч, туршлагынхаа явцад Бурханы үйлдлийг үнэхээр харж, Бурханд итгэх итгэл минь одоо илүү хүчтэй болсон. Бусад хүнд минийхтэй адил бэрхшээл тулгарах үед би тэдэнтэй Бурханы үгийг хуваалцаад, тэдэнд тусалж, тэднийг Бурханд итгэлтэй болгохын тулд өөрийнхөө зарим туршлагыг нөхөрлөдөг байсан.

Өдөр бүр загасчлаад харьсныхаа дараа би гэртээ байж, Бурханы үгийг уншаад, цуглааны цаг болоход сайн интернэттэй газар олохоор дугуйгаа унан гудамжаар явж, Бурханд залбирах бүрдээ үүргээ сайн биелүүлэхэд намайг замчлаач гэж залбирдаг байсан. Би хэцүү нөхцөл байдлаа хайхрахаа больж, Бурханы хүсэл, шаардлагад нийцүүлэн үүргээ сайн биелүүлэхийг л хүссэн. Би илүү их бэрхшээлтэй тулгарах ёстой болсон ч Бурханы дээд эрх, зохицуулалтыг дуулгавартай дагаж, надад Бурханы зохицуулсан орчныг туулж, Бурханы зүрх сэтгэлийг хангалуун байлгахыг эрж хайхад бэлэн байсан. Хэсэг хугацааны дараа ах, эгч нар харьцангуй тогтвортой интернэттэй, тохиромжтой байр олоход минь тусалсан. Тэнд би үүргээ илүү сайн биелүүлж чадах учраас Төгс Хүчит Бурханд маш их талархаж, Бурханы удирдамжийн дор үүрэгтээ асар их ахиц гаргасан. Хэд хоногийн өмнө удирдагч дахиад надад бүр ч их ажил хариуцуулж, улам их ачаа үүрүүлнэ, бүр олон ажил, илүү олон ах, эгчид анхаарал тавих ёстой болно гэж хэлсэн. Гэхдээ надад ямар ч санаа зовнил, гомдол байхгүй. Бурханд итгэж, найдсаар байгаа цагт Бурхан намайг замчилж, үүргээ зохих ёсоор гүйцэтгэхэд тусална.

Бурхан ингэж хэлсэн байдаг: “Чи Бурханы хүслийг хэдий чинээ анхаарна, төдий чинээ их ачаа үүрнэ, үүрдэг ачаа чинь их байх тусам, туршлага чинь төдий чинээ баялаг байна. Бурханы хүслийг анхаарах үед чинь Бурхан чамд ачаа үүрүүлж, дараа нь чамд даалгасан даалгаврынхаа талаар чамайг гэгээрүүлнэ. Бурхан чамд энэхүү ачааг өгөхөд чи Бурханы үгийг идэж, ууж байхдаа холбогдох бүх үнэнд анхаарлаа хандуулна. Хэрвээ чи ах, эгч нарынхаа амийн байр байдалтай хамаатай ачаа үүрдэг бол тэр нь Бурханаас чамд даалгасан ачаа бөгөөд чи өдөр тутмынхаа залбиралд энэхүү ачааг байнга үүрнэ. Бурханы хийдэг зүйлийг чамд үүрүүлсэн бөгөөд Бурханы хийхийг хүсдэг зүйлийг чи хийхийг хүсэж байгаа; Бурханы ачааг өөрийн мэт хүлээж авах гэдэг нь энэ юм” (Үг. I Боть: Бурханы ажил ба Бурханыг таньж мэдэх нь. Төгс төгөлдөрт хүрэхийн тулд Бурханы хүслийг анхаар). “Олон тохиолдолд Бурханы шалгалт бол хүмүүст Түүний өгдөг ачаа юм. Чамд Бурханы хайрласан ачаа хэчнээн ч их байсан, тэр бол чиний үүрэх ёстой ачааны хүнд нь юм, учир нь Бурхан чамайг ойлгодог, үүнийг дааж чадна гэдгийг чинь мэддэг. Чамд Бурханы өгсөн ачаа биеийн чинь хэмжээ, эсвэл тэвчээрийн чинь хязгаараас хэтрэхгүй учраас чи үүнийг дааж чадна гэдэгт эргэлзэх зүйлгүй. Бурхан чамд ямар ч төрлийн ачаа, ямар ч төрлийн шалгалт өгсөн байсан, нэг зүйлийг санаж ав: Бурханы хүслийг ойлгож байна уу, үгүй юу, залбирах үед чинь Ариун Сүнс чамайг гэгээрүүлж, гэрэлтүүлж байна уу, үгүй юу, энэхүү шалгалт нь Бурхан чамайг сахилгажуулж, чамд анхааруулж байгаа хэрэг мөн үү, биш үү гэдгийг чи ойлгодоггүй байх нь хамаагүй. Чи үүргээ гүйцэтгэхээ хойшлуулаагүй, үүргээ үнэнчээр баримталж чадаж байгаа цагт Бурхан сэтгэл хангалуун байж, чи гэрчлэлдээ бат зогсох болно” (Үг. II Боть: Эцсийн өдрүүдийн Христийн яриа. Бурханы үгийг байнга уншиж, үнэнийг эргэцүүлбэл л урагшлах замтай болно). Бурханы үгийг уншаад би Бурхан бидэнд дааж давшгүй ачаа өгөхгүй, Бурхан бидний биеийн хэмжээ, юу хийж чадахыг мэднэ гэдгийг ойлгосон. Бид Бурханы хүслийг анхаарч, үүргээ гүйцэтгэхдээ илүү их ачаа үүрэхийг хүсэх тусам, туршлага маань улам баялаг болж, Бурханы талаарх ойлголт маань гүнзгийрнэ. Миний зүрх сэтгэл хөшүүн, үзэл минь олон, биеийн хэмжээ төлөвшөөгүй, Бурханд итгэх итгэлгүй гэдгээ мэдэж байгаа учраас би энэ үүргийг чин сэтгэлээсээ, дуулгавартай хүлээн авч, бэрхшээлээс үнэнийг эрж хайж, бүх зүйлийн ар дахь Бурханы хүслийг эрж хайж чаддаг байхын тулд Бурханд залбирах ёстой. Эдгээр бэрхшээлийг туулаад би хүнд бэрх цаг үед өөрийгөө болон Бурханы үйлдлийг илүү сайн мэдэж авч, Бурханд илүү итгэлтэй болж чадна гэдгээ ойлгосон. Бид энэ үүргийг дөнгөж гүйцэтгэж эхлэх үедээ Бурханд хааяахан залбирсан, Бурханы удирдамжийг эрж хайгаагүй. Үүргээ гүйцэтгэхдээ зүгээр л өөрийнхөө ур чадварт найдахаар оролдож, Бурханд огт итгээгүй. Бурханы үгийг уншиж, хүслийг нь ойлгосныхоо дараа би итгэлтэй болж, үүргээ гүйцэтгэхээр шаргуу ажиллаж, үргэлж Бурханд залбирч, Бурханд найдаж, эрж хайж, удирдагчидтай ярилцаж, үүргээ гүйцэтгэхтэй холбоотой зарчмуудыг, бас чуулганы ажлыг хийдэг зарим зам, үйл явцыг мэддэг болсон. Эдгээр зүйлийг туулаад би сөрөг байдалтай байхаа больж, Бурханы надад өгсөн хариуцлага, ачааг гүйцэлдүүлж чадахгүй гэж санагдахаа больсон. Надад өдөр бүр ямар нэг зүйл тохиолдоход үнэнийг эрж хайж, үүргээ зохих ёсоор хичээнгүйлэн гүйцэтгэж сураад, бэрхшээл тулгарах үед Бурханд залбирдаг, энэ бүх орчин нөхцөл, хүндрэл бэрхшээлийг туулахад Бурхан надад замчилж, тусалдаг. Бас миний бэрхшээл, стресс маш их гэж санагдахаа больсон шүү. Би ийм бэрхшээл туулаагүй бол Бурханы гэгээрлийг хүртэхгүй, Бурханы талаарх жинхэнэ мэдлэгтэй, итгэлтэй болохгүй, жинхэнэ туршлагатай болж бүр ч чадахгүй байсан. Тэгсэн бол би үүргээ зохих ёсоор гүйцэтгэж чадахгүй. Эдгээр нөхцөл байдлыг туулаад би, Бурхан намайг сургаж, бүр ч олон даалгавар, ачаа үүрэх боломж олгож байгааг одоо ойлгож, Төгс Хүчит Бурханд маш их талархаж байна. Өдөр тутам надад тулгардаг нөхцөл байдалд Өөрийнх нь хайр байгааг Тэр надад ухааруулдаг. Миний туулдаг зовлон ч бас Бурханы хайрын нэг хэсэг. Бурханы энэ үгийг би одоо ойлгож байна: “Чи Бурханы хүслийг хэдий чинээ анхаарна, төдий чинээ их ачаа үүрнэ, үүрдэг ачаа чинь их байх тусам, туршлага чинь төдий чинээ баялаг байна” (Үг. I Боть: Бурханы ажил ба Бурханыг таньж мэдэх нь. Төгс төгөлдөрт хүрэхийн тулд Бурханы хүслийг анхаар). Би Бурханы хайрыг хариулахын тулд илүү их ачаа үүрэхийг хүсдэг.

Одоо Венесуэлийн эдийн засаг, төрийн үйлчилгээ, интернэтэд олон бэрхшээл байгаа. Заримдаа би стресстдэг ч Бурханд найдаж, эрж хайж, Бурханд итгэж сурсан. Би эдгээр бэрхшээлийг туулаагүй бол үүргээ гүйцэтгэхийн ач холбогдлыг, бэрхшээл дунд Бурханыг яаж эрж хайхыг ойлгохгүй байсан. Надад зориулан зохицуулсан энэ хүнд хэцүү нөхцөл байдлынх нь төлөө би Бурханд талархдаг, энэний л ачаар би ийм ашиг тус хүртэж, энэ мэдлэгт хүрэх боломжтой болсон.


45. Галзуугийн эмнэлгээс гарсан нь

Шяо Цао, Хятад

2012 оны 1-р сар болж байлаа. Төгс Хүчит Бурханы эцсийн өдрүүдийн сайн мэдээг надад нэг хөрш маань түгээсэн. Би бизнес эрхэлж байгаад эцэж цуцаж, үүнээс үүдэн нурууны булчин ноцтой зангирч, мөр хөшсөн юм. Маш их өвдөөд үсээ самнаж, хувцаслаж бараг чадахгүй, эм бэлдмэл ч нэмэр болохгүй байсан. Бурханд итгэдэг болсны дараа миний бие гайхмаар дээрдсэн учир манай нөхөр, хүү хоёр хөл газар хүрэхгүй баярлаж, итгэлийг минь үнэхээр дэмждэг байсан. Гэхдээ хоёр сарын дараа Төгс Хүчит Бурханы Чуулганы талаар Коммунист Намын онлайнаар тараасан худал хуурмагийг манай нөхөр хараад, итгэлийг минь эсэргүүцэж эхэлсэн дээ. Тэгээд, “Засгийн газар чиний энэ Бурханыг эсэргүүцэж байна. Эцэстээ чи үүнээс болж баривчлагдвал хүүгийн маань ажил мэргэжилд нөлөөлж болно. Үүнийгээ болих хэрэгтэй” гэсэн. Нэг удаа намайг сайн мэдээ түгээчхээд дөнгөж эргэж иртэл нөхөр баргар царайлан, “Намайг Үндэсний Аюулгүй Байдлын Бригадаас дуудаад, чамайг итгэгч үү гэж асуусан, мөн бол чи Бурханы талаарх номуудаа хүлээлгэж өгөх хэрэгтэй. Тэд бас намайг баахан зураг дээрх хүмүүсийн хэн болохыг хэл гэсэн. Чи энэ хэвээрээ байх юм бол баривчлагдах нь гарцаагүй” гэлээ. “Би амьдралд зөв замаар замнаж байна, бас ямар ч хууль бус зүйл хийгээгүй. Тэд тэгэх ямар ч эрхгүй!” гэж би хариулсан. Тэгтэл нөхөр маань, “Чи маш гэнэн юм аа! ХКН итгэгч та нарт ялангуяа өс санадаг шүү дээ. Чамайг итгэсээр байвал тэд баривчилж, хүч хэрэглэнэ, тэгээд тэдний хэр харгис гэдгийг чи харна даа” гэсэн. Нөхөр эсэргүүцэж байгаа хойно энэ замаар явахад илүү хэцүү болох нь гарцаагүй гэж би дотроо бодсон. Тэгээд зүрх сэтгэлдээ Бурханд залбирч, цаашдын замд минь намайг замчлаач гэж гуйлаа. Бас нөхөр маань яаж ч саад боллоо гэсэн итгэлээ хэзээ ч орхихгүй гэж сэтгэл шулуудсан.

Тэгэхэд 2012 оны 12-р сар байлаа. Би итгэгч болоод бараг нэг жил болж байсан. Намайг сайн мэдээ номлож байна гэж хэн нэгэн мэдээлсэн учраас баривчилж, тав хоног цагдан хорьсон юм. Суллагдсан өдөр минь нэг цагдаа, “Чи гарчхаад үүнийгээ больсон нь дээр, тэгэхгүй бол эцэстээ шоронд орох нь лавтай шүү!” гэж надад анхааруулсан. Хагас цаг орчмын дараа манай нөхөр намайг авахаар ирэхдээ муухай царайлчихсан, үнэхээр гутарсан байртай байлаа. Тэгснээ машинаас гараад, цагдаагийн хэсэг рүү орчихсон. Тэнд юун тухай ярьж байсан юм бүү мэд, харин дараа нь нөхөр намайг гэрт аваачсан. Гэртээ очтол манай ах, эгч, хүргэн дүү бүгд намайг гадаа хүлээж байгаа харагдлаа. Тэд бүгд итгэлийг минь болиулах гэсэн цорын ганц шалтгаанаар л тэнд байна гэж бодогдсон. Дээрээс нь манай ах хошууны түвшний удирдагч байсан юм. Онлайнаар Чуулганыг яллаж, доромжилсон Коммунист Намын элдэв янзын худал хуурмаг харсан учраас ах намайг итгэхээ болих хэрэгтэй гэж урьд нь хэлж байсан. Бас миний итгэл хүүгийн минь ажил мэргэжилд нөлөөлж болно, өөрт нь ч бас нөлөөлж, түшмэлийн албан тушаалаа алдаж магад гэж хэлж байсан юм. Ах дахиад итгэлийг минь болиулахаар шахалт үзүүлэх гэж ирсэн байх гэж би мэдэж байлаа. Тэгээд даруйхан залбирч, намайг замчилж, эдгээр саад тотгороос хамгаалаач гэж Бурханаас гуйсан. Намайг машинаас буумагц ах хүрч ирээд, нүүр дүүрэн инээмсэглэн, “Чи энэ Бурхан гэдэг юмаа болих хэрэгтэй. Зүгээр л гэртээ байж, эндэх юмаа зохицуул. Битгий ийм зөрүүд бай. Танай хүү сайхан ажилтай. Чамайг ингээд байвал ажил нь аюулд орно шүү. Хүү чинь чамайг үүрд үзэн ядна” гэлээ. Тэгтэл хүргэн дүү шүд зуун, гараараа зангаж, “Бурханд итгэх ээ? Бурхан гэж хаана байна? Би Бурханд итгэдэггүй ч сайхан л амьдарч байна даг!” гэж хашхичлаа. Дараа нь нөхөр ууртайгаар, “Хүү маань сайн ажилд орж, анзаарагдахад амаргүй байсан. Чиний итгэлээс болоод ажлаа алдвал яана?” гэсэн. Эгч хүрч ирээд надад, “Хөөе, чи үүнийгээ болих хэрэгтэй. Танай нөхөр чамд маш сайн ханддаг, хүү чинь ч сайхан ажилтай. Энэ нь хангалттай баймаар. Гэр бүлээ л сайн харж ханд” гэлээ. Энэ бүгдийг сонсоод, хүүгийнхээ боловсролд хангалттай мөнгө олох гэж нөхөр бид хоёр маш шаргуу ажиллаж байсан тухай бодлоо. Одоо хүү маань сайхан амьдралтай болсон, харин энэ нь амаргүй хэрэг байсан юм. Миний итгэлээс болж хүү минь үнэхээр ажилгүй болбол намайг яг насан туршдаа үзэн ядаж магадгүй! Гэхдээ дараа нь, итгэлээ орхих нь Бурханаас урваж байгаа явдал гэж бодоод, итгэгчийн хувьд олж мэдсэн үнэнийхээ талаар бодлоо. Бүтээгдсэн зүйл Бурханыг шүтэн мөргөх нь зөв зүйл, замнах зөв зам гэдгийг мэдэж байсан, бас Бурхан миний гэмтлийг эдгээсэн байсан. Би тийм мөс чанаргүй байж болохгүй шүү дээ. Зүрх сэтгэлдээ би Бурханд чимээгүйхэн залбираад, “Бурхан минь, манай гэр бүл итгэлийг минь хүчээр орхиулах гээд, миний сэтгэл хямарч байна. Надад итгэл, хүч чадал хайрлаач” гэсэн. Тэгээд Бурханы ийм үг санагдсан юм: “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Манай гэр бүл над руу үгсэн дайрч байгаагийн цаана үнэндээ Сатан намайг туршиж, дайрч давшилж байгааг ойлгосон. Манай гэр бүлийнхэн Намын худал хуурмагт хууртаад, намайг Бурханаас урвуулахын тулд хүүгийн минь ажлыг ашиглан сүрдүүлж байсан юм. Би Сатаны заль мэхэнд унаж болохгүй, харин Бурханы гэрчлэлд зогсох ёстой байлаа. Тэгээд бас манай хүү ямар ажилтай байх нь бүхэлдээ Бурханы захиралт, зохицуулалтаас шалтгаална гэж бодогдсон. Үүнийг хэн ч өөрчилж чадахгүй. Тийм болохоор би, “Итгэх нь амьдрах зөв зам, тэгээд ч би ямар ч хууль зөрчөөгүй. Коммунист Нам өөрсдөө ёрын муу болохоор л намайг баривчилж, үүнд та нарыг татан оролцуулж байна даг. Та нар Намтай нийлж намайг дарлаж, итгэлд минь саад хийх ёсгүй. Бурханд итгэдэг болохоосоо өмнө би маш хүнд гэмтэлтэй, бүр өөрийгөө ч арчилж чадахгүй байсныг та нар бүгдээрээ мэднэ. Итгэдэг болсны дараа би бүрэн эдгэсэн, энэ бүгд Бурханы нигүүлсэл, ерөөлийн ач байсан. Төгс Хүчит Бурхан бол жинхэнэ Бурхан, Аврагчийн ирэлт мөн. Гамшгууд улам бүр газар авч байна, бас Төгс Хүчит Бурхан олон үг илэрхийллээ. Хүн төрөлхтнийг нүгэл, гамшгаас аврах гэж Бурхан ингэсэн. Ингэснээр бид Бурханаар хамгаалагдаж, гамшгаас амьд үлдэж, Бурханы хаанчлалд орж чаддаг. Коммунист Намын хяхалт хавчлагаас айгаад итгэлээсээ хөндийрвөл би аврагдах боломжоо алдана. Та нарыг яаж ч эсэргүүцлээ гэсэн би итгэлийнхээ замд үнэнч байна” гэлээ. Нөхөр минь багтартлаа уурлаад, өөдөөс харж зогсчхоод над руу занган, “Чи ч засрахаас өнгөрчээ!” гэсэн. Дараа нь нөхөр, ах хоёр харц мөргөлдсөнөө, гэрийн тийш хамт явцгаан, юу ч юм бэ, нэг зүйлийн тухай ярьж эхэллээ. Юун тухай тийм нууцхан ярилцаад байгаа юм бол гэж би гайхсан юм. Төд удалгүй тэр хоёр эргэж ирлээ. Ах харцаа эгч рүү хандуулснаа, нүүрэндээ нууцлаг инээмсэглэл тодруулан, “Явж хоол идэцгээе!” гэсэн. Эгч үеэлийн нөхөртэй хамт яг өөдөөс хүрч ирснээ хоёр талд гараад, миний гараас татан машин руу чирлээ. Байдал нэг л биш санагдсан. Би гарыг нь түлхэж хаях гэж үзээд, явмааргүй байна гэж хэлсэн ч тэд намайг шууд л машин руу түлхээд оруулчихсан. Хагас цаг орчим явсны дараа машин зогстол гайхмаар нь бид сэтгэцийн эмнэлэг дээр байгаа харагдлаа. Манай нөхөр, ах, хүргэн дүү гурав гурвуулаа машинаас гарсан. Тэд үнэхээр намайг галзуугийн эмнэлэгт хэвтүүлж байна гэж үү гээд би ч цочирдсон шүү. Машинаас гараад, зугтах ёстой юм байна гэж бодож байсан ч аюулгүйн цоожоор намайг дотор цоожилсон байсан. Тэд бүгдээрээ эмнэлгийн байрыг чиглэн алхаж байгааг хараад гэнэт бүх зүйл тодорхой болсон юм. Тэд анхнаасаа л ийм төлөвлөгөөтэй байж. Хоол иднэ гэж хэлээд, намайг тийшээ хуурч аваачсан байлаа. Миний уур хүрч, ой гутсан. Намайг тэнд аваачсан гэдэгт, тэдний хэчнээн цэвдэг сэтгэлтэй байгаад итгэж чадахгүй байлаа. Ойр дотнынхон гэнэ шүү! Нөхөр маань цагдаагийн хэсэг дээр надтай уулзахдаа цагдаа нартай дотор жаал жуул юм ярьсан тухай, бас хоол иднэ гэж хэлэхдээ гэрийнхэн маань учиртай харц солилцож байсан тухай эргээд бодсон. Тэгээд энэ нь Коммунист Намын боловсруулсан төлөвлөгөө байж тун магад гэдгийг ухаарлаа. Тэд намайг Бурханаас урвуулахын тулд элдвээр үзэж байсан шүү дээ. Би үгээр илэрхийлшгүй гомдож, нүдэнд нулимс цийлгэнэж байлаа. Эгдүүцсэндээ тэдэнд, “Намайг зүгээр л Бурханд итгэдэг болохоор энд тамлуулахаар авчирч байх шив. Та нар л галзуу юм байна! Та нар шал буруу, ямар ч ухаангүй зүйл хийж байна. Үүнийхээ горыг амсана даа” гэж хэлсэн. Яг тэгтэл хоёр асрагч намайг хүлэх хүлээс барьчихсан эмнэлгээс гарч ирлээ. Манай нөхөр, ах, хүргэн дүү тэнд ам нээлгүй, зүгээр л над руу харан зогсоцгоосон. Миний элэг эмтэрч, цөхрөлд автсан юм. Манай гэр бүлийнхэн зүгээр л өөрсдийнхөө ашиг сонирхлыг хамгаалж, хэрэгт орохгүй гэсэндээ Коммунист Намын худал хуурмагийг сонсож, намайг сэтгэцийн эмнэлэгт хэвтүүлэх юм гэж би огт зүүдлээ ч үгүй явсан. Намайг зүв зүгээр байхад үхэх, сэхэхийг минь хайхралгүй, тэнд тамлах гэж байсан юм. Тэд ойр дотнынхон огт биш, чөтгөрүүд байсан. Тэгж бодоод цааш нулимсаа барьж дийлээгүй. Тэдэн рүү харж ч чадаагүй. Эгдүүцсэндээ асрагчдад, “Би эв эрүүл хүн! Тэд намайг хуурч энд авчирсан. Намайг Бурханд итгэдэг болохоор л энд албадан эмчлүүлж байна. Та нар үүнийг судлаа ч үгүй шүү дээ. Яагаад намайг хүлж байгаа юм бэ?” гэсэн. Гэхдээ тэд намайг огт тоогоогүй. 

Тэгээд ноцтой асуудал бүхий өвчтөн гэж хэвтүүлээд, 1-р тасагт цоожилсон юм. Тэнд бүх коридор, хаалга, цонхонд төмөр тор гагнасан байлаа. Миний өрөө 4 юм уу 4.5 метр квадрат орчмын, хов хоосон өрөө байсан. Хиртэй хөнжилтэй ганцхан л ортой, тэр дээр хуучин шээсний үлдэгдэл мөр бас дүүрэн байлаа. Шээсний хурц үнэр гарч байсан. Өрөөнд жорлон байхгүй, танхимд л нийтийн нэг ариун цэврийн өрөөтэй, тэр нь цоожтой байдаг байлаа. Би ариун цэврийн өрөө явмаар байх бүрдээ асрагчийг олох ёстой болдог байсан. Тэд завгүй бол хаалга онгойлгохгүй, тэгээд би тэвчих л ёстой болдог байсан. Эмнэлэг цаг ямагт сэтгэцийн өвчтөнүүдийн чарлах чимээгээр дүүрэн байсан юм. Заримдаа тэд дуулна, бас уйлна, аль эсвэл “Намайг гарга! Намайг гаргаач!” гэж хашхирч эхэлдэг байлаа. Бас төмөр сараалжийг зогсолтгүй нүддэг байсан. Эмнэлэг тэр чигтээ чарлаа сүнс, чоноор дүүрэн байх шиг сонсогддог байсан. Үүнд миний цус царцдаг байсан. Тэнд хүний байх газар биш юм шиг санагддаг байлаа. Итгэлээс минь л болж Коммунист Нам намайг баривчилж, хорьсон, тэгээд суллагдмагц гэр бүлийнхэн минь намайг галзуугийн эмнэлэгт тамлуулахаар аваачсан. Энэ нь чонын амнаас гараад барын ам, арслангийн үүрэнд орсон хэрэг байсан юм. Яахаараа би ингэж амьдрах учиртай юм бэ? Энэ талаар бодох тусам сэтгэл хямраад, уйлж эхэллээ. Уйлж байхдаа цуглаан дээр ах эгч бид магтан дуу дуулж, Бурханыг магтдагаа бодсон. Тэдэнтэй хамт Бурханы үг уншиж, үүргээ гүйцэтгэхийг маш их хүссэн ч тэндээс гарч чадахгүй, тэнд хэр удаан байхаа огт мэдэхгүй байсан. Миний зовлон хэзээ дуусах юм бол? Тэгээд би, “Өө Бурхан минь, би сэтгэцийн өвчтөнүүдтэй цуг хоригдож байна. Маш их шаналж байна. Бурхан минь, үүнийг яаж туулахаа мэдэхгүй юм. Намайг замчлаач дээ” гэж залбирсан. Залбирсны дараа Бурханы үгийн ийм хэсэг санагдлаа: “Магадгүй та бүхэн эдгээр үгийг санаж байгаа байх: ‘Учир нь цаг зуурын хөнгөн зовлон маань бидэнд зориулан алдрын мөнхийн жинг үлэмж арвин болгодог.’ Урьд нь та нар бүгд энэ үгийг сонссон атлаа хэн ч энэ үгийн жинхэнэ утгыг ойлгоогүй. Өнөөдөр тэдгээрийн бодит ач холбогдлыг та нар сайн мэднэ. Бурхан эцсийн өдрүүдэд эдгээр үгийг биелүүлнэ, эдгээр нь агуу улаан лууны цагариглан хэвтэж байдаг газар нутагт үүний харгисаар хяхан хавчсан хүмүүс дээр биелэх болно. Агуу улаан луу Бурханыг хавчдаг, Бурханы дайсан тул энэ газар нутагт Бурханд итгэдэг хүмүүс ийнхүү доромжлол, хавчлагад өртдөг бөгөөд эдгээр үг энэ бүлэг хүмүүс, та нарт биелдэг. Бурханыг эсэргүүцдэг газарт эхлүүлсэн учраас Бурханы бүх ажилд асар их саад тотгор учирч, Түүний олон үгийг гүйцэлдүүлэхэд цаг хугацаа ордог; иймээс Бурханы үгийн улмаас хүмүүс цэвэршүүлэгддэг. Энэ нь бас зовлонгийн нэг хэсэг юм. Агуу улаан лууны газар нутагт Өөрийн ажлыг явуулах нь Бурханд асар хэцүү байдаг боловч ийм бэрхшээлээр дамжуулан Бурхан Өөрийн ажлын нэг үе шатыг хэрэгжүүлж, Өөрийн мэргэн ухаан, гайхалтай үйл хэргийг харуулдгийн дээр энэ бүлэг хүнийг бүрэн төгс болгохын тулд энэхүү боломжийг ашигладаг” (Үг нь махбодоор илэрсэн номын “Бурханы ажил хүний төсөөлдөг шиг энгийн үү?”). Нам бол Бурханы заналт дайсан бөгөөд итгэж, Бурханыг дагахыг хүмүүст зөвшөөрөхгүй гэдгийг би ойлгосон. Төгс Хүчит Бурхан хүн төрөлхтнийг аврахаар үнэнийг илэрхийлж байгаа учир тэд итгэгчдийг улайран баривчилж, хяхаж хавчиж, үнэнийг мэдэхгүй хүмүүсийг хуурахын тулд Төгс Хүчит Бурханы Чуулганыг яллан, элдэв янзын цуу яриа, худал хуурмаг түгээж байна. Итгэгчдийн гэр бүлийнхнийг тэд хэдэн үеэр нь хэрэгт оруулж, ажил мэргэжлийг нь сүйрүүлж, тэднийг таньж мэддэг итгэгчээ шүүмжлэхэд хүргэдэг. Тэгээд итгэгчдийг Бурханаас хүчээр урвуулахад тэднийг ашиглаж байна. Нам итгэмээргүй ёрын муу. Гэр бүлийнхэн маань Намд төөрөлдөж, тэдний аяыг дагаж, итгэлийн минь төлөө намайг хяхаж хавчиж, тэр ч бүү хэл сэтгэцийн эмнэлэгт хэвтүүлсэн. Энэ нь байхад аймшигтай газар хэдий ч Коммунист Намын ёрын муу мөн чанарыг би харж чадсан, бас Бурхан ийм маягаар итгэлийг минь төгс болгож байсан учир би Бурханд түшиглэж, гэрчлэлд зогсох ёстой байлаа. Ингэж бодоод залбирч, Бурханаас надтай цуг байж, диавол Сатанаас намайг хамгаалаач гэж гуйсан. Сатанд дарлуулах тусмаа би Бурханд улам их итгэх байсан.

Эмнэлэгт хоёр дахь хоног дээр асрагч надад уулгах эм авчирлаа. Би багтартлаа уурлан, “Надад ямар ч асуудал байхгүй гэж хэлээ биз дээ. Би зүв зүгээр, бас үүнийг уухгүй” гэж хэллээ. Асрагч, “Асуудалтай л биш бол хэн ч энд ирдэггүй. Та эмчилгээ хийлгэвэл эртхэн сайжраад, эмнэлгээс гарна шүү дээ” гэсэн. Гэхдээ асрагчийг юу гэж хэллээ ч би тэр эмийг уухаас айсан юм. Гурав дахь хоног дээр хүнд өвчтэй хүн эмнэлэгт хэвтэж, манай тасагт сул ор байгаагүй учир намайг 3-р тасагт шилжүүллээ. Тэр тасгийг тийм хатуу хянадаггүй байсан. Би өрөөнөөсөө гарч явж болдог байлаа. Тэнд зарим өвчтөний өмд бүр элэгдээд, бөгс нь гарчихсан, нүүр, хүзүү нь хиртэй, үс нь шувууны үүр шиг харагдсан. Зарим хүний хувцас маш их заваараад тос даасан харагдаж байгаа нь ёстой ой гутмаар байлаа. Тэр тасагт би өрөөндөө гурвуулаа байсан юм. Тэдний нэг нь цог золбоогүй нүдтэй, нүүрний хувиралгүй, заримдаа сохроор амандаа бувтнадаг байлаа. Нөгөөдөх нь тэнд хэр удаан хоригдсоныг мэдэхгүй юм. Тэр өглөө бүр босоод тамхи татан, үүдээр зогсолтгүй холхидог байсан. Тэр хоёр намайг үнэхээр айлгадаг байлаа. Нэг удаа өвчин нь хөдлөх үедээ намайг анзаараагүй байхад цохиж, үсдэх вий, унтаж байхад минь багалзуурдаж алах вий гэж айсандаа шөнө хэзээ ч бөх унтдаггүй байсан. Унтах болгоныхоо өмнө Бурханд ахин дахин чимээгүйхэн залбирч, намайг хамгаалаач гэж гуйдаг байсан юм. Жаахан тайван нойр авч болохуйц тайвшрах цорын ганц арга энэ байлаа. Асрагч өдөр бүр ирээд, бидэнд нэг нэгээр нь эм өгнө. Би асрагчийг яг өөдөөс харж байх үед л эмээ уугаад, бусад үед эмээ залгилгүй, ариун цэврийн өрөө орохдоо хаячихдаг байсан юм. Нэг удаа эмээ хаяж байгааг минь өөр нэг өвчтөн харчхаад, “Тэгж болохгүй ээ. Би нэг удаа эм хаяж байгаад асрагчид баригдсан. Асрагч намайг хоёр удаа алгадчихаад, хамар луу хуванцар гуурс хийж байгаад, тийшээ эм чихсэн. Үнэхээр өвдсөн шүү” гэлээ. Тэр хүүхэн намайг эмээ хаяж байна гэж асрагчдад хэлснийг би огт мэдээгүй юм. Гэхдээ үүний дараагаас эмнэлгийн ажилчид эмээ ууж байгаа өвчтөнүүдэд илүү их хараа хяналт тавих боллоо. Өдөр бүр асрагчид дөрвөлжин ширээний ард зогсоод биднийг хянаж, гар чийдэн ашиглаж, биднийг амаа нээж, эмээ залгисан эсэхийг нягталдаг байсан. Би ч аргагүйн эрхэнд эмээ уудаг болсон.

Хэд хоногийн дараа эмнэлгийн дарга өрөөнүүдийг шалгахаар ирээд, гэнэтхэн л надаас, “Агуу гамшиг 21-нд болох уу?” гэж асуулаа. Энэ нь үнэхээр хачирхалтай санагдсан болохоор, “Гамшиг хэзээ нүүрлэхийг Бурхан л хэлж чаддаг” гэж би хэлсэн. Хариуд нь тэр, “Та үнэхээр сайнгүй харагдаж байна. Таны тунг нэмэх хэрэгтэй юм байна” гэлээ. Үүний дараа би нэг биш, хоёр эм уух ёстой болсон. Тэгээд багтартлаа уурлалаа. Тэр дарга надад үнэхээр асуудал байгаа эсэхийг огт мэдэлгүй, тунг минь шууд л хоёр дахин нэмсэн. Хүний амийг тэр огт хайхраагүй. Эмнэлэг гэдэг амь аварч, өвчтөнд тусалдаг газар байх ёстой ч Коммунист Нам Христэд итгэгчдийг хяхаж хавчиж болдог газар болсон байсан. Тэд итгэлээс минь л болж надад заналтайгаар хор хөнөөл учруулж байсан юм. Би Намыг голдоо ортол үзэн ядсан.

Эм ууснаас хойш арав хоногийн дараа бие үнэхээр сульдаж эхлэн, бүр алхахад ч хэцүү болоо. Тэдний өгч байсан тэр эмээс үүдэлтэй юм болов уу гэж би гайхсан. Маш богинохон хугацааны дараа бие хямарч байлаа. Анх тийм байгаагүй ч гэсэн тэр эмийг уусаар байвал бие муудахаар байсан. Бас өдөр бүр тэр бүх сэтгэцийн өвчтөнтэй нүүр тулж, шаналж, сэтгэлээр унаад тарчилснаасаа болж сэтгэцийн асуудалтай болох гэж байх шиг санагдсан. Би Бурханд маш их залбирч байсан юм. Бурханы үгийн удирдамжийн ачаар л би үүнийг даван туулсан. Нэг удаа залбирсныхаа дараа Эзэн Есүс Лазарыг булшнаас нь гаргасныг бодсон санагдаж байна. Лазар үхээд дөрөв хонож, цогцос нь аль хэдийн өмхийрч байсан, гэхдээ Бурхан хэдхэн үгээр Лазарыг эргэн амилуулсан шүү дээ. Бурхан төгс хүчтэй. Бурхан хүн төрөлхтний хувь заяаг захирдаг. Тийм болохоор миний амь ч Бурханы гарт байгааг мэдсэн. Тэгээд Бурханы хэлсэн ийм үгийг бодлоо: “Орчлон ертөнц дээр тохиолддог бүх зүйлээс эцсийн шийдвэрийг нь Би гаргадаггүй юу ч үгүй. Миний гарт оршдоггүй юм байна уу?” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “1-р бүлэг”). Миний тэр эмд галзуурах эсэх, эмнэлгээс хэзээ гарах эсэх нь бүгд Бурханы гарт байсан. Би итгэж, Бурханд түшиглэснээр үүнийг туулах ёстой байлаа. Ингэж бодоод итгэл минь бэхжиж, тэгтлээ их айхаа больсон.

Хоёр долоо хоногийн дараа нэг орой би гэр бүл рүүгээ залгаад, эмнэлгээс эртхэн гарч болох эсэхээ харж болох юм гэж бодлоо. Маргааш өглөө нь нөхрөө эмнэлэг дээр ирэхээр нь намайг тэндээс гаргаад өг гэж хэлсэн. Тэр эмнэлэг хүнд тохирох газар биш байна, тэнд хэт удаан байвал эрүүл хүн галзуурна гэж хэллээ. Нөхөр маань ах руу залгаад, энэ тухай хэлэлцсэн. Утасны цаанаас ах маань, “Эхлээд итгэхээ болино гэх баталгаанд гарын үсэг зуруул, дараа нь гаргаж болно. Итгэсээр байна гэвэл тэндээ үхнэ биз” гэж хэлэх нь сонсогдлоо. Мах цусны минь тасархай болох ах маань тийм юм хэлнэ гэж би хэзээ ч төсөөлөөгүй. Энэ нь үнэхээр сэтгэл хиртхийм байлаа. Ах маань гэр бүл биш, хүн дүртэй диавол байсан юм! Намайг гаргаж авах ямар ч санаагүй байгааг нь хараад, тэнд зүгээр л хаягдчихвал хэзээ ч гарах гарц олдохгүй юм байна, тэгвэл би итгэлээ яаж хэрэгжүүлэх билээ гэж дотроо бодсон. Иймээс би нөхөртөө овжиноор тэгнэ гэлээ. Тэгээд нөхөр маань намайг гэр лүү авч явахыг зөвшөөрсөн. Нөхөр маань намайг цаг үргэлж газар сайгүй мөшгөж байлаа. Цуглаанд явуулахгүй, бас Бурханы үг уншуулахгүй байсан. Заримдаа үдээс хойш бүр дуг хийж байхад Бурханы үгийг уншиж байгаа эсэхийг минь харахаар орж ирнэ. Гэсэн ч би ЭмПи-5 тоглуулагчаар Бурханы үг нууцаар уншиж чаддаг байлаа. Дараа нь нэг өглөө тоглуулагчаа цэнэглэж байгаад нөхөртөө баригдчихсан. Нөхөр маань тоглуулагч булааж аваад, багтартлаа уурлан, “Чи яахаараа итгэсээр байдаг байна аа? Чи баригдаад, шоронд орж, чамаас болж хүү маань ажилгүй болбол хүүтэйгээ чи ямар нүүрээрээ уулзах гээ вэ? Цаашид Бурханыг дагахыг чинь зөвшөөрөхгүй” гэж над руу хашхичлаа. Тэгж хэлж байхдаа намайг чанга түлхэж, би толгойгоо орны өнцөгт түг хийтэл цохисон юм. Яаж тийм заналтай байж чадсаныг нь ойлгохгүй байлаа. Би зүгээр л Бурханд итгэсэн. Ямар ч буруу зүйл хийгээгүй байхад минь надад тийм муухай хандаж байсан юм. Намайг сэтгэцийн эмнэлэгт хэвтүүлээд зогсохгүй одоо өөдөөс гар далайж, Бурханы үг уншуулахгүй байлаа. Би сэтгэл улам бүр хямраад, Бурханд залбирч, “Өө Бурхан минь! Манай нөхөр надад муухай хандаж, би сул дорой болж байна. Энэ замд яаж үлдэхээ мэдэхгүй байна. Намайг замчлаач!” гэсэн. Дараа нь Бурханы ийм үг бодогдсон юм: “Өнөөдөр ихэнх хүмүүст тийм мэдлэг байдаггүй. Тэд зовлон үнэ цэнгүй, дэлхий ертөнц өөрсдийг нь хаясан, ар гэрийнх нь амьдрал төвөгтэй, өөрсдийг нь Бурхан хайрладаггүй, хэтийн ирээдүй нь бүрхэг гэж итгэдэг. Зарим хүний зовлон дээд цэгтээ хүрэхэд тэдний бодол үхэл рүү ханддаг. Энэ бол Бурханыг гэх жинхэнэ хайр биш; тийм хүмүүс бол хулчгарууд, тэд ямар ч хатуужилгүй, сул дорой, хүчин мөхөс! Хүн Өөрийг нь хайрлаасай хэмээн Бурхан хүсэмжилдэг, гэвч хүн Түүнийг хайрлах тусам хүний зовлон улам ихэсдэг бөгөөд хүн Түүнийг хайрлах тусам хүний шалгалт улам ихэсдэг… Тиймээс эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг нь махбодоор илэрсэн номын “Зовлонт шалгалтыг туулснаар л Бурханы хайр татам байдлыг мэдэж болно”). Хэдийгээр би тэр хүндрэл бэрхшээлээс болж зовж байгаа ч миний итгэлийг төгс болгох, Сатаны өмнө Бурханд гэрчлэл хийх боломж олгохын тулд Бурхан тэр нөхцөлийг ашиглаж байгаа гэдэг нь Бурханы үгийг тунгааснаар тодорхой болсон. Энэ нь Бурханы хайр байлаа. Гэтэл би Бурханы хүслийг ойлголгүй, зовлонгоосоо болж сул дорой, сөрөг болсон. Тэгээд хэчнээн хулчгар байснаа олж харсан даа. Дараа нь нөхөр маань намайг Бурханд итгэдэггүй болгох гээд байгаа тухай бодсон. Үхэх, сэхэх эсэхийг минь үл хайхран, намайг өөрийн биеэр сэтгэцийн эмнэлэгт авааччихаад, одоо бүр намайг зодсон. Тухайн үед нөхөр маань Бурханыг үзэн яддаг, Бурханыг эсэргүүцэгч чөтгөр гэдгийг үнэхээр ойлгосон. Тэгээд Бурханы хэлсэн үгийг саналаа: “Итгэгчид, үл итгэгчид нь хоорондоо таарамжгүй; харин ч нэг нэгнийхээ эсрэг байдаг” (Үг нь махбодоор илэрсэн номын “Бурхан хүн хоёр амралтад хамт орох болно”). Нөхөр бид хоёр өөр өөр замаар яваа хоёр өөр төрлийн хүмүүс байсан. Нөхөр минь намайг яаж ч дарлалаа гэсэн би Бурханыг дагасаар л байна. Би боогдохгүй. Иймээс би нөхөртөө, “Хоёулаа салцгаая. Чи ертөнцийн замаар явж, мөнгө хөөцөлдөж байна, харин би итгэлийн замаар замнаж байна. Хоёулаа хоёр өөр замаар замнаад, нийтлэг юмгүй байна. Чи хүүгийнхээ төлөө айж байгаа юм чинь хоёулаа салах хэрэгтэй. Тэгвэл миний итгэл та хоёрт нөлөөлөхгүй. Өмч хөрөнгөөс маань юу ч надад хэрэггүй. Надад зүгээр л Бурханыг дагаж болох өрөө, амьдрах газар хэрэгтэй байна” гэлээ. Нөхөр маань, “Чамайг сайн хүүхэн гэдгийг мэднэ ээ. Би салмааргүй байна” гэсэн. Тэгэхээр нь би нөхөртөө, “Салмааргүй байгаа бол чи эрх чөлөөг минь өг. Би итгэгч, харин чи надад саад болж болохгүй” гэлээ. Нөхөр маань, “Чи эрх чөлөөтэй байж болно оо, гэхдээ эхлээд Төгс Хүчит Бурханыг орхино гэх гэрээнд надтай гарын үсэг зурах хэрэгтэй!” гэсэн. Үүнийг нь сонсоод, “Би итгэсээр байх ёстой. Тэр гэрээнд гарын үсэг зурж чадахгүй” гэлээ. Нөхөр минь хэлэх үггүй болсон. Дараа нь, итгэлийг минь хорьж чадахгүй гэдгээ ойлгоод, итгэлээ хэрэгжүүлэхэд минь тэгтлээ их саад хийдэггүй болсон. Би ч чуулганы амьдралаар амьдарч, үүргээ хэвийн гүйцэтгэж чадсан.

Би нэг орой шинэ итгэгчдийг услах тухай хэлэлцэхээр ойролцоо амьдардаг тэр эгчтэй уулзахаар явсан юм. Биднийг дөнгөж суусны дараа хүү маань гарч ирээд, тэр эгчид багтартлаа уурлан, “Та манай ээжийг итгэгч болгосон хүн байна!” гэлээ. Дараа нь тэр эгчийг цохих гэсэн. Би хүүгээ болиулахаар яаран тэвэрч авсан юм. Хүү маань дүрсхийн уурлаж, намайг гэр лүү чирч аваачаад, “Та үүнийгээ болих ёстой. Танай Чуулганы талаар онлайнаар юу гэж байгааг хар л даа” гэж ууртайгаар хэллээ. Тэгээд Төгс Хүчит Бурханы Чуулганыг гүжирдсэн Коммунист Намын хэдэн худал хуурмагийг давтсан. Дараа нь хүү минь, “Аав аа, сэтгэцийн эмнэлэг рүү залгаад, ээжийг тийш нь буцаа” гэж хашхичлаа. Тэгж хэлэхийг нь сонсоод толгой задрах гэж байх шиг санагдсан. Хүү минь ажлынхаа төлөө аавтайгаа хүч нэгтгэн, итгэлийг минь хорино гэж би хэзээ ч төсөөлөөгүй. Энэ нь харгис байлаа. Нөхөр маань сэтгэцийн эмнэлэг рүү залгаж байгааг сонсож болохоор байсан, харин нөгөө талаас эмнэлэг дүүрсэн байгаа гэж хэлэх нь сонсогдсон юм. Нөхөр маань, “Цагдаа дуудаад, шууд өгөөд явуулчихъя” гэлээ. Хүү маань, “Ээжийг тэнд хорьж болохгүй ээ. Манай туулай үржүүлдэг байсан өнөөх харанхуй өрөөнд л байлгаж байвал ямар вэ?” гэж хариулсан. Тэгээд тэр хоёр намайг хүчээр тэр өрөөнд аваачаад, төмөр хаалгыг түгжчихээд яваад өглөө. Нөхөр хүү хоёр маань Намд хууртаад, надад тэгтлээ харгислахад хүрснийг хараад үнэхээр жихүүдэс хүрч, Коммунист Намыг зүрх сэтгэлийнхээ угаас бүр ч их үзэн ядсан. Надад Бурханы ийм үг бодогдсон доо: “Олон мянган жилийн турш энэ нь бузрын газар байсаар ирсэн. Энэ нь тэвчихийн аргагүй бохир заваан, зовлон зүдүүрээр дүүрэн бөгөөд сүг сүнснүүд хаа сайгүй тархан, залилан мэхэлж, ул үндэсгүй буруутгаж,1 балмад догшин, хорлонтой байж, чѳтгѳрийн энэ хотыг гишгэчин, цогцоснуудыг тараан хаяж орхидог; илжирсэн өмхий үнэр газар нутгийг бүрхэж, агаарт шингэдэг бөгөөд хатуу чанд хамгаалагдсан2 байдаг. Тэнгэрээс цааших дэлхий ертөнцийг хэн харж чадах билээ? Диавол хүний биеийг бүхэлд нь чанга хүлж, хоёр нүдийг нь халхалж, амыг нь бат хамхидаг. Диаволуудын хаан өнөөг хүртэл хэдэн мянган жилийн турш догшин ширүүн авирлангаа нэвтрэхийн аргагүй чөтгөрүүдийн өргөө мэт чөтгөрт хотыг нүд салгалгүй харсаар байдаг… Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэд тэнгэрийн доорх бүхнийг түнэр харанхуй, эмх замбараагүй болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг нь махбодоор илэрсэн номын “Ажил ба оролт (8)”). Намынхан Христэд итгэгчдийг баривчилж, хяхаж хавчиж, Төгс Хүчит Бурханы Чуулганы тухай элдэв янзын цуу яриа, гүжирдлэг тарааж, гэр бүлийнхнийг нь үүнд татан оролцуулдаг. Иймээс манай гэр бүл Намд төөрөлдөж, тэдний аяыг дагаж, намайг Бурханд итгүүлэхгүй байх гэж хичээн, бүр биечлэн сэтгэцийн эмнэлэгт аваачаад, тамлуулсан. Тэгээд намайг дахиад л хорьж байлаа. Бүрэн аз жаргалтай гэр бүл иймдээ тулсан. Нам л жинхэнэ уруу татагч байсан, би тэр чөтгөрийг зүрх сэтгэлийнхээ угаас үзэн ядсан юм.

Төд удалгүй хүү маань сандал авчран, төмөр хаалганы гадна суугаад, “Ээж ээ, та Бурханд итгэхээ болих хэрэгтэй. Бизнес эрхэлж байхдаа та үнэхээр шаргуу ажилласан, боловсролыг минь санхүүжүүлэх амаргүй байсан шүү дээ. Одоо би ажиллаж, багахан мөнгөтэй боллоо. Миний мөнгөөр аялалд явбал яасан юм бэ?” гэлээ. Ингэж хэлэхээр нь би Сатаны заль мэх байна гэж ухаарсан учраас хүүдээ, “Ээж нь итгэгч болохоосоо өмнө мөнгө олохыг л хүсдэг байлаа. Энэ нь амьдрах хэцүү, эцэж цуцмаар арга байсан. Одоо би Бурханыг олж, зарим үнэнийг ойлгосон болохоор амьдрал минь хавьгүй илүү эрх чөлөөтэй, аз жаргалтай болсон. Та хоёр намайг мөрөөр нь орхиж болохгүй нь үү? Чи ээжийгээ голж, аав чинь надаас саллаа ч би итгэсээр байх болно. Би энэ замд үнэнч байна” гэсэн. Хариуд нь хүү минь нэг ч үг хэлэлгүй, зүгээр л яваад өглөө. Итгэлийг минь бэхжүүлж өгсөнд нь Бурханд би үнэхээр талархаж, үнэнхүү амар амгаланг мэдэрсэн. Тэгээд ийм магтан дуу дуулж эхэллээ. “Зүрх сэтгэл минь Төгс Хүчит жинхэнэ Бурхан Таных. Шоронгийн хорио биеийг минь л хянаж чаддаг. Таныг дагах алхааг минь зогсоож чадахгүй. Шаналал зовлон, бартаат зам, Таны үг замчилж байхад зүрх сэтгэл минь айдасгүй, Таны хайр хань болж байхад сэтгэл минь хангалуун” (Хургыг дагаж шинэ дуу дуулъя номын “Харамсахгүй сонголт”). Бурхан дэргэд минь байгааг би мэдэрч чадсан. Эргэн тойрон дахь юу ч харагдахгүй тэр харанхуй, умгар өрөөнд сууж байхдаа ч би шаналаагүй. Маргааш өглөө нь хүү минь гэнэт хаалга онгойлгож, намайг гаргаад, “Ээж ээ, одоо бид таныг зөнд нь орхиё. Та хүссэн бүхнээ хийж болно” гэлээ. Тэгж хэлэхээр нь Сатан шившиглэгдэж, ялагдсан гэдгийг мэдээд, Бурханд талархсан юм.

Коммунист Намын баривчилгаа, гэр бүлийнхээ дарлалыг туулсан явдал Намын чөтгөрлөг, Бурханыг эсэргүүцэгч мөн чанарыг бүрэн харахад минь тус болсон. Тэд итгэгчдийг баривчилж, хяхаж хавчиж, хүмүүсийг хуурахын тулд элдэв янзын худал хуурмаг тарааж, итгэгчдийн гэр бүлийнхнээр итгэлд нь саад хийлгэдэг. Тэд Христэд итгэгч гэр бүлүүдийг сүйрүүлж буй буруутан. Манай гэр бүлийнхэн Намын аяыг дагаж, өөрсдийнхөө эрх ашгийн төлөө итгэлд минь саад хийж, тэр ч бүү хэл үхэх, сэхэх эсэхийг минь огт бодолгүй намайг сэтгэцийн эмнэлэгт хэвтүүлсэн. Тэд Бурханы эсрэг мөн чанартайг би эцэст нь харсан, тэгээд дахин хэзээ ч тэдэнд боогдохгүй. Бурхан л биднийг хайрладаг, Бурхан л биднийг аварч чаддаг гэдгийг энэ туршлага надад харуулсан юм. Хамгийн их шаналж, арга мухардаж байх үед минь Бурхан үгээ ашиглан намайг гэгээрүүлж, тайтгаруулж, урамшуулж, тэр хэцүү өдөр хоногуудыг даван туулахад намайг замчилсан. Одоо би Бурханы хайр маш бодитойг биечлэн мэдэрсэн учир Бурханыг дагаж, үүргээ биелүүлмээр байна. Үүндээ би хэзээ ч харамсахгүй.

Тайлбар:

1. “Ул үндэсгүй буруутгах” гэдэг нь хүмүүсийг хорлодог диаволын арга барилыг хэлж байна.

2. “Хатуу чанд хамгаалагдсан” гэдэг нь хүмүүсийг зовоон шаналгадаг диаволын арга тун хэрцгий бөгөөд хүмүүсийг хөдөлж чадахаа больтол нь асар их хянадаг гэдгийг илтгэдэг.


46. Бурханд гэрчлэл хийх нь үнэхээр үүргээ гүйцэтгэж байгаа хэрэг

Шинь Рүй, Өмнөд Солонгос

Саяхан би шинээр ирэгсдийн туршлагын гэрчлэлийн хэдэн видео үзээд сэтгэл их хөдөлсөн. Хоёр, гурван жил итгэсэн хэр нь тэд туршлага, гэрчлэлээ хуваалцаж чадсан байна лээ. Би их ичиж, олон жил итгэчхээд яагаад Бурханыг гэрчилж чадаагүйгээ эргэцүүлж эхэлсэн. Нэг өдөр би Бурханы үгийн нэг хэсгийг харсан юм. “Та нарын туулсан, үзэж харсан зүйл өмнөх бүх үеийн эш үзүүлэгчид, ариун хүмүүсийнхээс давдаг, гэхдээ та нар өмнөх үеийн эш үзүүлэгчид болон ариун хүмүүсийн үгээс илүү агуу гэрчлэл өгч чадах уу? Одоо та нарт Миний хайрладаг зүйл Мосегийнхоос давж, Давидынхаас илүү гардаг, иймээс та нарын гэрчлэл Мосегийнхоос давж, үг чинь Давидынхаас илүү байхыг Би шаарддаг. Би та нарт зуу дахин ихийг өгдөг тул та нараас ч бас Надад тэр хэрээр эргүүлэн төл гэж шаарддаг. Би бол хүн төрөлхтөнд амь хайрладаг Нэгэн гэдгийг та нар мэдэх ёстой бөгөөд та нар Надаас амь хүлээн авдаг тул Надад гэрчлэл хийх ёстой. Энэ бол та нарын үүрэг, мөн Миний та нарт илгээдэг, Миний төлөө та нарын хийх учиртай зүйл юм. Би та нарт Өөрийн бүх алдрыг хайрлаж, сонгогдсон хүмүүс болох израильчуудын хэзээ ч аваагүй амийг хайрласан. Зүй нь бол та нар Надад гэрчлэл хийж, залуу насаа Надад зориулж, амиа өгөх учиртай. Миний алдар суугаа хайрласан хэн боловч Надад гэрчлэл хийж, Миний төлөө амиа өгөх ёстой. Үүнийг Би аль эрт урьдчилан тогтоосон. Миний та нарт алдар суугаа хайрлаж байгаа нь та нарын ерөөл бөгөөд Миний алдрыг гэрчлэх нь та нарын үүрэг билээ. Та нар ерөөл хүртэхийн тулд л Надад итгэсэн бол Миний ажил ач холбогдол багатай байх бөгөөд та нар ч бас үүргээ биелүүлэхгүй байх болно… Та нар Миний үнэн, зам, амийг төдийхнийг хүлээн авсан хэрэг бус, харин Иоханыхаас ч агуу үзэгдэл, илчлэлийг хүлээн авсан юм. Та нар илүү олон нууцыг ойлгож, Миний үнэн төрхийг харсан; та нар Миний шүүлтийг илүү их хүлээн авч, Миний зөвт зан чанарыг илүү их мэдсэн. Иймээс та нар эцсийн өдрүүдэд төрсөн хэдий ч, та нарын ойлголт урьд үе, өнгөрсөн үеийнхнийхтэй адил, та нар бас өнөөдрийн зүйлсийг туулсан бөгөөд энэ бүгдийг Би биечлэн хийсэн билээ. Би та нарт дэндүү ихийг өгч, та нар ч Надаас ихийг харсан болохоор та нараас Миний шаарддаг зүйл хэрээс хэтэрсэн юм биш. Тиймээс, өмнөх үеийн ариун хүмүүст хандан Намайг гэрчлээч гэж Би та нараас хүсдэг, энэ бол Миний зүрх сэтгэлийн цорын ганц хүсэл билээ” (Үг нь махбодоор илэрсэн номын “Чи итгэлийн талаар юу мэдэх вэ?”). Бурханы үгийг уншсаны дараа маш их баярласан ч бас нэлээд буруутай санагдаж, Бурханы ажлыг туулж, Бурханы үгийн хангалтыг эдлэх азтай байгаадаа баярласан ч Бурханд олон жил итгэж, Бурханы нигүүлслийг маш их эдэлсэн байж Бурханыг гэрчлээгүй болохоор буруутай санагдсан. Бурхан эцсийн өдрүүдэд бидэнд олон үнэнийг чөлөөтэй өгсөн ч бид үнэнийг эрэлхийлдэггүй, ойлгох чадвар муутай болохоор бидэнд заавал ойлгуулахын тулд Бурхан үнэний бүх талыг дэлгэрэнгүй нөхөрлөж, жишээ, адилтгал хэлж, бүрэн дүүрэн тайлбарлаж өгдөг. Бурхан бидний завхарсан зан чанарыг онилж, биднийг шүүж, илчлэх, бас бидэнд сануулж, захиж, зоригжуулж, тайвшруулах үг илэрхийлж, бидний төлөө маш их хичээл чармайлт гаргаж, их төлөөс төлсөн. Бурхан биднийг үнэнийг ойлгож, Өөрийг нь мэдэж авч, завхарсан зан чанараасаа салж, үнэхээр гэмшиж, өөрчлөгдөөсэй гэсэндээ үүнийг хийдэг. Энэ бол Бурханы хүсдэг гэрчлэл. Бурхан ажиллаж эхэлснээс хойш 30 жил болж байна. Тэр маш их ажил хийж, маш их үнэнийг илэрхийлсэн. Бурхан биднээс гэрчлэл харахыг хүсэж, өнгөцхөн байлаа ч бодитой л бол хүлээн авч, биднийг Бурханы ажлын тухай туршлага, мэдлэгээ хуваалцаж, гэрчлэлийн нийтлэл бичиж чадна гэж найддаг, яагаад гэвэл, энэ нь Бурханы ажлын үр дүн, Бурханы хичээл чармайлтын биелэл. Ийм гэрчлэлийг Бурхан онцгойлон үнэлдэг. Ийм гэрчлэл нь Бурханд хамгийн тааламжтай, аятайхан байдаг. Тэгээд өөрийгөө бодоход, би Бурханаас ихийг хүлээн авсан ч үнэний аль талуудыг ойлгож, үнэний аль бодит байдалд орсноо бодож зүрхэлдэггүй байсан, учир нь би Бурханы олон үгийг онолын хувьд л ойлгосон ч нухацтай тунгаан бодож, мэдэрч туулаагүй. Иймээс, Бурханыг гэрчилж, гэрчлэлийн нийтлэл бичих тухайд би айж, ичиж, энэ тал дээр маш бага хичээл чармайлт гаргасан. Олон жил итгэчхээд туршлагынхаа талаар бичиж чадахгүй, ямар ч гэрчлэлгүй байгаа нь намайг маш их зовоосон.

Нэг удаа нэг эгч надаас туршлагын гэрчлэл бичих дадлага хиймээр байна уу гэж асуухад би тухайн үедээ зөвшөөрсөн ч ерөөсөө юу ч бичээгүй. Заримдаа хэсэг бичээд, хойш тавьдаг, тэгээд нийтлэлээ огт дуусгадаггүй байлаа. Үнэндээ би их ажил хариуцаж байгаагүй ч бичих цаг гарахааргүй их завгүй санагддаг байсан. Ингээд би нийтлэл бичихийг ахин дахин хойшлуулсаар байлаа. Сүүлд нь би бичих хуваарь гаргасан ч бичих цаг болоход өөр зүйл хийгээд завгүй байсан тул тайван бичиж чадалгүй, янз бүрийн шалтаг, шалтгаан олдог байсан. Заримдаа, би боловсрол муутай, хэв чанар багатай учраас сайн бичиж чадахгүй, заримдаа, завгүй, цаг алга, тиймээс дараа болъё гэдэг байлаа. Заримдаа, нийтлэл бичих нь тийм ч чухал биш, өдөр тутмын ажлаа зохицуулах л хамгийн чухал, хэрвээ ажлаа цалгардуулбал би засалт, харьцалт туулж, ноцтой тохиолдолд халагдана, нийтлэл бичихгүй байлаа гээд хэн ч зэмлэхгүй гэж боддог байсан. Ингэж бодох үедээ нийтлэл бичихэд бүр ч бага ач холбогдол өгөөд, гэрчлэлийн нийтлэл бичих нь үүргийн минь чухал хэсэг гэж үзээгүй. Гэрчлэл бичих тухайд би ийм гөжүүд, тэрслүү байдалд урхидуулж байжээ. 

Нэг өдөр Бурханы үгийн нэг хэсгийг уншаад, үзэл бодол минь бага зэрэг өөрчлөгдсөн. Бурханы үгэнд ингэж хэлсэн байдаг: “Одоо чи Надад яагаад итгэдгээ үнэхээр мэдэх үү? Миний ажлын зорилго болоод ач холбогдлыг чи үнэхээр мэдэх үү? Үүргээ үнэхээр мэдэх үү? Миний гэрчлэлийг үнэхээр мэдэх үү? Чи Надад зүгээр л итгэдэг боловч Миний алдар болоод гэрчлэл чамаас харагддаггүй бол Би чамайг аль эрт таягдан хаячихжээ. Их мэдэгчид бол харин Миний нүдэнд бүр ч том өргөс, гэрт маань тэд Миний замын садаа л байдаг, тэд бол Миний ажлаас бүрмөсөн шигшигдэх өчүүхэн ч хэрэггүй, ямар ч үнэ цэнгүй үрийн сүүлнүүд бөгөөд Би тэднийг аль эртнээс жигшсэн юм. Миний уур хилэн ихэнхдээ гэрчлэлгүй хүмүүс дээр бууж, Миний саваа тэднээс ер холдож байгаагүй. Би аль эрт тэднийг муу ёрын нэгний гарт шилжүүлсэн бөгөөд тэдэнд Миний ерөөл огтхон ч байхгүй. Цаг нь ирэх үед тэдний гэсгээлт мунхаг эмэгтэйчүүдийнхээс илүү гашуун байх болно. Одоо Би Өөрийн хийх үүрэгт ажлаа л хийж байгаа; Би эдгээр үрийн сүүлийн хамтаар бүх буудайг багцалж бооно. Энэ бол Миний одоогийн ажил юм. Намайг шигших үед эдгээр үрийн сүүл бүгд шигшигдэнэ, тэгээд буудайн үр тариаг агуулахад хурааж, шигшигдсэн үрийн сүүлийг үнс нурам болтол нь шатаахаар галд хийх болно. Одоо Миний ажил бол зүгээр л бүх хүнийг багцлан боох буюу бүрэн байлдан дагуулах явдал юм. Дараа нь Би бүх хүний төгсгөлийг илчлэхийн тулд шигшиж эхлэх болно. Иймээс чи одоо Намайг яаж сэтгэл хангалуун байлгахыг болон Надад итгэх зөв замд яаж орохыг мэдэх ёстой. Би чиний одоогийн үнэнч зан, дуулгавартай байдал, одоогийн хайр болон гэрчлэлийг л хүсдэг. Энэ мөчид чи гэрчлэл гэж юу болох, хайр гэж юу болохыг мэдэхгүй байсан ч гэсэн өөрт байгаа бүхнээ Надад авчирч, өөртөө байгаа цорын ганц үнэт эрдэнэс болох үнэнч зан, дуулгавартай байдлаа Надад өгөх ёстой. Хүний үнэнч зан, дуулгавартай байдал бол Миний Сатаныг ялсан гэдгийн, түүнчлэн хүнийг Би бүрэн байлдан дагуулсан гэдгийн гэрчлэл гэдгийг чи мэдэх ёстой. Чи Надад итгэхдээ Надад гэрчлэл хийж, өөр хэнд ч биш Надад үнэнч байж, эцсээ хүртэл Надад дуулгавартай байх үүрэгтэй” (Үг нь махбодоор илэрсэн номын “Чи итгэлийн талаар юу мэдэх вэ?”). Бурханд итгэгчид Бурханыг гэрчлэх ёстой, энэ нь хүний үүрэг, харин Бурханд итгэгчид гэрчилж чадахгүй бол Бурханы үзэн ядалтын бай болно гэж энэ хэсэгт тодорхой хэлсэн. Ялангуяа Бурханы үгийн энэ мөр: “Чи Надад зүгээр л итгэдэг боловч Миний алдар болоод гэрчлэл чамаас харагддаггүй бол Би чамайг аль эрт таягдан хаячихжээ.” “Их мэдэгчид бол харин Миний нүдэнд бүр ч том өргөс, гэрт маань тэд Миний замын садаа л байдаг, тэд бол Миний ажлаас бүрмөсөн шигшигдэх … үрийн сүүлнүүд.” “Миний уур хилэн ихэнхдээ гэрчлэлгүй хүмүүс дээр бууж, Миний саваа тэднээс ер холдож байгаагүй. Би аль эрт тэднийг муу ёрын нэгний гарт шилжүүлсэн бөгөөд тэдэнд Миний ерөөл огтхон ч байхгүй. Цаг нь ирэх үед тэдний гэсгээлт мунхаг эмэгтэйчүүдийнхээс илүү гашуун байх болно.” Бурханы үгээр шүүгдээд би Бурханы уур хилэнг мэдэрсэн. Бурханд маш олон жил итгэж, өдий хүртэл Бурханыг дагаж, Бурханы үгийг маш их уншиж, тоймгүй олон номлол, нөхөрлөл сонсож, засалт, харьцалт, уналт, бүтэлгүйтэл туулж, Ариун Сүнсний гэгээрэл, удирдамж, сахилгажуулалтыг туулчхаад би Бурханыг гэрчилж чадахгүй л байлаа. Надад жаахан туршлага, мэдлэг байсан ч юм бичихийг хүсээгүй. Өдөржингөө гадаад талын зүйлсийг зохицуулж байсан ч завхарсан зан чанараа шийдвэрлэхийн тулд үнэнийг эрж хайхад анхаараагүй, үнэнд ахиц гаргахаар эрэлхийлээгүй. Ердийн туршлагаараа багахан мэдлэг, гэрэл олж авсан ч ихэвчлэн өрөөсгөл, эрээвэр хураавар, тодорхой биш байсан. Би жинхэнээсээ ойлгохын тулд тунгаан бодож, тодорхой мэдэж аваагүй, цаг хугацаа өнгөрөхийн хэрээр олж авснаа алдаж, энэ нь бас Ариун Сүнсний гэгээрлийг дарсан. Урьд нь шинээр ирэгсдийг усалж байснаа бодоод үзэхэд би Бурханы ажлыг гэрчлэх үнэнийг ч сайн нөхөрлөж чаддаггүй байсан. Миний ярьсан зүйл харьцангуй өнгөцхөн, гол санааг нь гаргаж чаддаггүй байсан. Хожим нь сайн мэдээ номлох үедээ ч шашны үзэл юм уу антихристүүдийн төөрөгдлийг тодорхой, үнэмшилтэйгээр задлан шинжлэхийн тулд гол санааг нь гаргаж чаддаггүй, үнэний тал бүрийг хагас дутуу ойлгоод, ойлгомжтой нөхөрлөж чаддаггүй байсан. Цуглаан дээр амийн оролтын асуудлыг нөхөрлөхдөө би ихэвчлэн өнгөцхөн нэгэн хэвийн зүйлээр хүмүүсийг ятгадаг, эсвэл зарим нэг хоосон онол, өнгөц ойлголтоо хуваалцаж, асуудлыг уг үндсээр нь шийдэж чадахгүй, Бурханыг гэрчлэх гэрчлэл минь үр дүнгүй байсан. Үнэний аль нэг талын тухай ойлголт минь үндсэндээ хоосон, ихэнх нөхөрлөл минь үнэний бодит байдал биш, ердөө бичиг үсэг, хоосон сургаал байж. Би Бурханд итгэж байсан ч Бурханыг гэрчилж чадаагүйгээ харсан. Би жаахан зүтгэл гаргаж, ажиллаж байсан ч үнэндээ Бурханы үгийн шүүлт, гэсгээлтийг хүлээн аваагүй, үнэнийг ойлгож, амь зан чанараа өөрчилсөн гэрчлэл ч надад байгаагүй. Тийм хүмүүс бол Бурханы нүдэнд орсон өргөс, бул хар чулуу, Өөрийнх нь шигшин хаях үрийн сүүл гэж Бурханы хэлснийг би бодсон. Тийм хүмүүст хандах Бурханы уур хилэн хэзээ ч намжихгүй. Ингэж бодоод хэцүү санагдсан. Би Бурханд олон жил итгээд, юу ч сураагүй, ямар ч нэмэргүй, туйлын ичгүүртэй, Бурханы өмнө зогсоход зохисгүй санагдсан. Бурхан тийм хүмүүсийг тун их үзэн ядаж, тэвчдэггүй, тэдэнд хилэгнэдэг. Тийм хүмүүс үүргээ гүйцэтгэдэг ч үнэнийг эрэлхийлдэггүй, Бурханыг гэрчилж чаддаггүй учраас Ариун Сүнсний ажлыг хүлээн авч чаддаггүй, эцэст нь Бурханаар авруулж чадахгүй. Тийм хүмүүст хандах Бурханы хандлагыг хараад миний үзэл бүрэн няцаагдсан. Даалгасан ажлыг нь хийж, үүргээ гүйцэтгэхдээ мууг үйлдэхгүй, ямар ч том алдаа гаргахгүй, ноцтой гэм буруу үйлдэхгүй, халагдахгүй байвал үндсэндээ аврагдсан, аврагдах найдвар байна гэж би боддог байлаа. Энэ нь Бурханы шаардлагад нийцдэггүйг одоо би харсан. Энэ нь ердөө миний үзэл, горьдлого байж. Бурханд итгэх нь үүргээ гүйцэтгэхдээ шаргуу ажиллаж, зарим дүрмийг мөрдөж, илт муу зүйл үйлдэхгүй байх төдий биш. Бурханд олон жил итгээд, ямар ч гэрчлэлгүй байгаа бол эцэстээ таягдан хаягдана. Би Бурханы энэ үгийг бодсон: “Хэрвээ нэг л өдөр чи өнөөдрийн харсан бүхнээ гэрчилж чадахгүй бол бүтээгдсэн зүйлийн чиг үүргээ алдсан байх болно, мөн чиний оршин тогтнол ямар ч утга учиргүй байна. Чи хүн байх үнэ цэнгүй байх болно. Чи хүн биш байх болно гэж хэлж ч болох юм! Би та нар дээр хэмжээлшгүй их ажил хийсэн, гэвч одоогоор чи юу ч сурахгүй, юу ч мэдэхгүй, үр ашиггүй ажиллаж байгаа учраас ажлаа өргөжүүлэх цаг минь ирэхэд чи бүлх залгисан мэт гөлрөн ширтэж, ямар ч нэмэргүй байх болно. Тэр нь чамайг бүх цаг үеийн нүгэлтэн болгохгүй гэж үү? Тэр цаг ирэхэд чи гүн гүнзгий харууслыг мэдрэхгүй гэж үү?” (Үг нь махбодоор илэрсэн номын “Бурханы тухай чиний ойлголт юу вэ?”). Бурханы үг намайг ичээхийн зэрэгцээ маш их түгшээж, ингээд байж болохгүйг би мэдэрсэн. Сүүлд нь би гэрчлэлийн нийтлэл бичихэд анхаарч эхэллээ.

Үнэндээ бичих гээд суух үед оюун санаанд минь хаалт байсаар байсан. Эхэндээ би туршлагаа цэгцэлж чадахгүй, хаанаас эхлэхээ мэдэхгүй байснаас гадна илүү яаралтай өөр ажил байсан болохоор бусад зүйл дээр ажилласан. Дараа нь би дорд хэв чанараар шалтаглаж, бусад нь хагас өдрийн дотор бүхэл бүтэн гэрчлэлийн нийтлэл бичиж чадах ч тайван орчин, хангалттай цаг байхгүй бол би бичиж чадахгүй гэж бодоод ахиад л бичихээ больсон. Үүний дараа, би гэрчлэлийн нийтлэл бичихдээ яагаад ийм идэвхгүй байгаа юм бол гэж гайхширч эхэллээ. Би бичнэ гэж зөвшөөрсөн ч юу ч хийгээгүй. Нэг өдөр би Бурханы үгийн нэг хэсгийг хараад, өөрийнхөө талаар бага зэрэг ойлгож авсан. Бурхан ингэж хэлсэн байдаг: “Сатанлаг зан чанараа хэрхэн мэдэж, ялган таньж болох вэ? Сатаны хийх дуртай зүйлээс гадна аливааг хийдэг арга барил, заль мэхийг нь харах ёстой. Сатан эерэг зүйлд хэзээд дургүй, ёрын мууд дуртай бөгөөд өөрийгөө чадвартай, бүх зүйлийг хянаж чаддаг гэж үргэлж боддог. Энэ бол Сатаны биеэ тоосон уг чанар. Тийм ч учраас Сатан цадиггүйгээр Бурханыг үгүйсгэж, эсэргүүцэж, тэрсэлдэг. Сатан бол бүх сөрөг зүйл, бүх ёрын муу зүйлийн төлөөлөгч, эх үүсвэр юм. Энэ асуудлыг тодорхой харж чаддаг байх нь сатанлаг зан чанарыг ялган таньж чаддаг байх явдал юм. Үнэнийг хүлээн авч, хэрэгжүүлэх нь хүмүүсийн хувьд энгийн хэрэг биш, учир нь хүмүүс бүгд сатанлаг зан чанартай бөгөөд сатанлаг зан чанарынхаа хязгаарлалт, дөнгөнд зовдог. Жишээ нь, зарим хүн үнэнч шударга хүн байх нь сайн гэдгийг таньж, бусад хүн үнэнч шударга байж, үнэнийг хэлж, илэн далангүй ярьж чадаж байгааг хараад атаархдаг хэр нь өөрсдөөс нь үнэнч шударга байхыг шаардвал тэдэнд хэцүү байдаг. Энэ нь сатанлаг зан чанар биш гэж үү? Тэд сайхан сонсогддог үг хэлдэг боловч хэрэгжүүлдэггүй. Үүнийг үнэнээс залхах гэдэг. Үнэнээс залхсан хүмүүст үнэнийг хүлээн авахад хэцүү байдаг бөгөөд үнэний бодит байдалд орох ямар ч аргагүй байдаг. Үнэнээс залхсан хүмүүсийн хамгийн илэрхий байдал нь тэд эерэг зүйлийг сонирхдоггүй, хорвоогийн чиг хандлагыг дагах тун дуртай байдаг. Тэд Бурханы хайрладаг зүйлийг, Бурхан хүмүүсээс хийхийг шаарддаг зүйлийг зүрх сэтгэлдээ хүлээн авдаггүй. Харин ч үл тоомсорлосон, хайхрамжгүй байдаг бөгөөд тэр ч бүү хэл, зарим нь хүмүүсээс Бурханы шаарддаг стандарт, зарчмыг байнга жигшдэг. Тэд эерэг зүйлд ой гутаж, тэдгээрийг үргэлж эсэргүүцэж, сөргөлдөж, басамжилдаг. Энэ бол үнэнээс залхахын үндсэн илрэл юм. Чуулганы амьдралд Бурханы үгийг уншиж, залбирч, үнэний талаар нөхөрлөж, үүрэг гүйцэтгэж, асуудлыг үнэнээр шийдвэрлэх нь бүгд эерэг зүйл. Энэ бол мэдээжийн зүйл боловч зарим хүн ийм эерэг зүйлийг зэвүүцэж, үл тоож, үл хайхардаг. Хамгийн үзэн ядмаар нь, тэд үнэнч шударга хүмүүс, үнэнийг эрэлхийлдэг, үүргээ үнэнчээр гүйцэтгэдэг, Бурханы гэрийн ажлыг хамгаалдаг хүмүүс гэх мэт эерэг хүмүүст басамжилсан байдлаар ханддаг. Тэд ийм хүмүүс рүү дайрч давшилж, гадуурхахыг үргэлж хичээдэг. Алдаа дутагдалтай юм уу завхрал харуулсныг нь олж мэдвэл сүр бадруулан, басамжлахаас өөрийг хийдэггүй. Энэ ямар зан чанар вэ? Тэд эерэг хүмүүсийг яагаад ингэж их үзэн яддаг вэ? Муу хүмүүс, үл итгэгчид, антихристүүдийг яагаад ингэж хайрлаж, сайшаадаг, яагаад ийм хүмүүстэй үргэлж сүлбэлддэг вэ? Сөрөг, ёрын муу зүйлд сэтгэл нь хөдөлж, хөөрдөг ч эерэг зүйлийн тухайд бол, үнэний талаар нөхөрлөл сонсох юм уу асуудлыг шийдвэрлэхэд үнэнийг ашиглаж байгааг харах үедээ тэд эсэргүүцэж, сэтгэл дундуур болж, гомдлоо гаргадаг. Энэ нь үнэнээс залхсан зан чанар биш гэж үү? Завхарсан зан чанарыг харуулж байгаа хэрэг биш гэж үү? Бурханд итгэдэг, Бурханы төлөө ажил хийх дуртай, хаа сайгүй махран гүйдэг олон хүн байдаг; хайхрамжгүй үг, үйлдэл хийж, өөрийгөө гайхуулах эцэс төгсгөлгүй эрч хүч тэдэнд байдаг. Гэхдээ үнэний зарчмын дагуу үйлдэхийг тэднээс шаардах үед эрч хүчгүй болдог. Гайхуулахгүй байхыг шаардвал байр суурьгүй болсон юм шиг санагдаж, улайрсан эрч хүч нь огт харагддаггүй. Бүх хүн өөрийнхөө ашиг сонирхлын төлөө эрж хайдаг. Анх Бурханд итгэхдээ титэм, шагнал хүсэж, бүгд ямар ч зүйлийг туулахад бэлэн байдаг. Тэд яагаад ингэдэг вэ? Бүгд л ерөөлийн төлөө байдаг бөгөөд шулуухан хэлэхэд тэнгэрийн хаанчлалд орохын төлөө байдаг. Олж авах үр ашиг байхгүй бол хүмүүс сэдэлгүй болж, сэтгэлээр унаж, урам зориггүй болдог. Энэ бүхэн нь үнэнээс залхсан завхарсан зан чанараас болдог. Ийм зан чанарт захирагдсан үедээ хүмүүс үргэлж зүг чиггүй, ямар зам сонгохоо мэдэхгүй байдаг. Тэд байнга замаа алдаж, үргэлж буруу замаар явдаг. Хүмүүс үнэнээс залхсан зан чанараа таниагүй үедээ үнэнийг хүлээн авч чаддаггүй, өөрчлөгдөж бүр ч чаддаггүй, махан бие, завхарсан сатанлаг зан чанараа дагасан хэвээр байдаг. Үүний далд утга нь, тэд Сатаныг дагасан хэвээр байгаа, хийдэг бүх зүйл нь Сатанд үйлчилдэг бөгөөд тэд бол Сатаны зарц нар юм” (“Эцсийн өдрүүдийн Христийн яриа” ном). Урьд нь би нийтлэл бичихээр шаргуу ажиллаагүй, тэгээд түр зуур л буруутайгаа мэдэрсэн болохоос том асуудал гэж үзээгүй. Бурханы үгийн илчлэлээс л би энэ нь үнэнийг үзэн ядаж байгаа хэрэг, нэг төрлийн сатанлаг зан чанар гэдгийг харсан. Нийтлэл бичихэд туршлага, мэдлэг, бодох цаг шаардагддаг. Бид өөрсдийгөө тайвшруулж, Бурханы үгийг тунгаан бодож, үнэнийг эрж хайж, өөрсдийгөө эргэцүүлэх ёстой. Харин гадаад талын хэрэг явдлыг зохицуулах, чаддаг зүйлээ хийх бол амархан. Тийм учраас, үнэнийг эрж хайж, Бурханы үгийг тунгаан бодож, нийтлэл бич гэж хүсэх үед би зүрх сэтгэлдээ татгалзаж, эсэргүүцсэн. Бурхан Өөрийг нь яаж гэрчлэх тухай их нөхөрлөсөн, ах эгч нар маань бүгд туршлагын гэрчлэл бичих дадлага хийдгийг мэдэж байсан ч би хайхрамжгүй хандаж, бичихээс зайлсхийхийн тулд шалтаг тоочсон. Миний харснаар, би их зөрүүд байж, үнэнтэй холбоотой зүйлийг эсэргүүцэж, дургүйцэж, шаргуу ажиллахыг хүсээгүй. Гадаад талын зүйлс, үнэний мөн чанартай холбоогүй ажилд бол маш их урам зоригтой, хийх хүсэлтэй байсан. Энэ нь үнэндээ үнэнээс залхдаг сатанлаг зан чанар байж. Үнэн хэрэгтээ, нийтлэх бичих үйл явц нь үнэнийг эрж хайх үйл явц, асуудлыг шийдвэрлэхээр үнэнийг эрж хайх нь хүмүүсийн үнэнд хандах хандлагыг хамгийн сайн илчилж чадна. Би олон жил Бурханд итгэж, үүргээ биелүүлэхийн тулд хаяж, зарлагадаж, бичиг үсэг, хоосон сургаал их ярьж чаддаг байсан ч үнэнийг сонирхоогүй, хүсэн эрмэлзээгүй, эрхэмлэж нандигнаагүй, бас Бурханд жинхэнээсээ дуулгавартай байгаагүй. Сатанлаг зан чанараараа амьдарч, Бурханд дайсагнасаар байсан. Үүнийг эргэцүүлмэгцээ би асуудал минь ноцтой байгааг ухаарсан. Бурханд олон жил итгэсний дараа миний амь зан чанар огт өөрчлөгдөөгүй, Бурханд, үнэнд хандах хандлагад минь ямар ч бодитой өөрчлөлт гараагүй. Би Сатанд харьяалагдаж, үнэнийг үзэн ядаж, Бурханыг эсэргүүцсээр байсан. Энэ хэвээр байвал хэчнээн олон жил итгэж, хэчнээн их хичээл чармайлт гаргаад ч би үнэнийг хэзээ ч ойлгохгүй, завхарсан зан чанараа шийдвэрлэхгүй, эцсээ хүртэл итгэлээ ч хэзээ ч бүрэн аврагдахгүйг ухаарсан. Энэ үед би бага зэрэг айсан учраас гэмшихийн тулд Бурханд залбирч, “Бурхан минь, би үнэнийг хайрладаггүй, үнэнээс залхдаг, үүргээ гүйцэтгэхдээ хичээл чармайлт гаргаж, хөдөлмөрлөх л дуртай. Итгэл минь хэчнээн өрөвдөлтэйг би одоо л харж байна, энэ маягаараа үргэлжлүүлмээргүй байна. Би Тан руу эргэж, үнэнийг эрэлхийлэхийн тулд шаргуу ажиллахыг хүсэж байна” гэсэн.

Хожим нь, боловсрол, хэв чанар муутай гэж гомдоллосны минь хариуд нэг эгч Бурханы үгийн нэг хэсгийг явуулсан нь надад маш тустай байсан. Бурхан ингэж хэлсэн байдаг: “Бурханы шүүлт, гэсгээлтийг туулснаар шинэ зүйл олж авч, жинхэнэ туршлагатай болдог учраас чи Бурханыг гэрчлэх ёстой. Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр их зовсон, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм. Та нар Бурханыг хамгийн их эсэргүүцдэг, Бурханд захирагдах магадлал хамгийн багатай хүмүүс байсан боловч одоо байлдан дагуулагдсан—үүнийг хэзээ ч бүү март. Энэ асуудлуудыг та нар илүү их эргэцүүлж, бодох ёстой. Хүмүүс үүнийг тодорхой ойлгомогцоо хэрхэн гэрчлэл хийхээ мэдэх болно; эс бөгөөс тэд ичгүүргүй, эрүүл ухаангүй үйлдэл хийж болзошгүй. Энэ нь Бурханд гэрчлэл хийж байгаа биш, харин Бурханыг гутааж байгаа хэрэг. Үнэнийг жинхэнээсээ туулж, ойлгохгүйгээр Бурханд гэрчлэл хийх боломжгүй; Бурханд итгэх итгэл нь мунгинаж, будилсан хүмүүс Бурханыг гэрчилж хэзээ ч чадахгүй” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бурханы үгийг уншаад би ойлгосон. Бурханыг чин сэтгэлээсээ гэрчлэх нь Бурханы үг, Бурханы ажлыг гэрчилж, Бурханы үгийн шүүлт, гэсгээлт, шалгалт, цэвэршүүлэлтийн талаарх туршлагаа нөхөрлөж, харуулсан завхралаа нөхөрлөж, Бурханы үгийн илчлэлээр өөрийнхөө талаар юу мэдэж авсан, яаж оролттой болсноо ярих явдал, ингэснээр бусад нь Бурханы зөвт зан чанарыг харж, Бурханы ажил, Бурханы хайрыг мэдэж чадна. Бурханыг гэрчлэхэд хүн дэвшилтэт онолыг хэр чадварлаг ярьдаг нь хамаагүй, үнэнч шударгаар, чин сэтгэлээсээ ярих нь хамгийн чухал. Үүнийг ухаармагц зүрх сэтгэл минь бага зэрэг цэлмэсэн. Гэрчлэл бичих тухайд ч адилхан. Боловсролын түвшин, бичгийн хэв маяг хамаагүй, гол нь үнэнийг эрэлхийлэхэд хүчин чармайлт гаргаж чаддаг эсэх, завхрал, асуудлаа шийдвэрлэхийн тулд үнэнийг эрж хайдаг эсэх, Бурханы шүүлтийг туулж, Бурханы үгэнд үндэслэн өөрийгөө шинжилж, мэдэж авч, асуудлын мөн чанарыг тодорхой харж, жинхэнээсээ гэмшиж, өөрчлөгддөг эсэх юм. Эдгээр зүйлээр зэвсэглэсэн үед бичсэн нийтлэл чинь сайн байх болно. Энэ нь боловсролын түвшинтэй ямар ч хамаагүй. Эдгээр бодитой зүйлийг өдөр тутмын амьдралынхаа хэлээр бичихэд л болно. Зүгээр л юу бодож, ойлгож байгаагаа бичих хэрэгтэй. Жинхэнэ ойлголт, мэдрэмжээ өөрийнхөө үгээр бичиж, бусдад тус болж чадах л юм бол чамд гэрчлэл байна. Урьд нь би үргэлж өөрийгөө боловсрол, хэв чанар муутай гэж бодоод, үүнийгээ гэрчлэлийн нийтлэл бичихгүй байх шалтаг болгон ашиглаж, гэрчлэлийн нийтлэл бичихэд өндөр түвшний мэдлэг шаардагддаг мэт байсан, гэхдээ энэ үзэл бодол буруу гэдгийг одоо би харж байна. Би ийм байдалтай амьдрах ёсгүй. Бурханыг гэрчлэхийн тулд үнэнийг эрэлхийлж, Бурханы үгийг хэрэгжүүлж, туулж, туулсан, олж авсан зүйлийнхээ талаар нийтлэл бичихэд анхаарах ёстой. Энэ нь миний үүрэг байсан.

Сүүлд нь цуглаан дээр би Бурханы үгийн нэг хэсгийг харсан нь үнэнийг эрэлхийлж, гэрчлэлийн нийтлэл бичих ачаа үүрэхэд минь тусалсан. Бурханы үгэнд ингэж хэлсэн байдаг: “Удирдагч, ажилчин хүмүүсийн ангилал үүссэн уг шалтгаан юу вэ, мөн тэд хэрхэн бий болсон бэ? Өргөн хүрээнд бол, Бурханы ажилд тэд шаардлагатай; явцуу хүрээнд бол, тэд чуулганы ажилд шаардлагатай, Бурханы сонгосон хүмүүст шаардлагатай… Удирдагч, ажилчид болон Бурханы сонгосон бусад хүмүүсийн ялгаа нь тэдний гүйцэтгэдэг үүргийн онцгой шинж чанартай холбоотой. Тэр онцгой шинж чанар нь үндсэндээ тэдний удирдлагын чиг үүргээс харагддаг. Жишээ нь, чуулган хэдэн хүнтэй байх нь хамаагүй удирдагч тэргүүн нь байдаг. Тэгэхээр энэхүү удирдагч гишүүдийн дунд ямар үүрэг роль гүйцэтгэдэг вэ? Чуулган дахь сонгогдсон бүх хүнийг удирддаг. Тэд чуулган даяар ямар нөлөө үзүүлдэг вэ? Энэ удирдагч буруу замаар явбал чуулган дахь Бурханы сонгосон хүмүүс удирдагчийг дагаж буруу замаар явж, энэ нь бүгдэд нь асар их нөлөө үзүүлнэ. Жишээ нь Паулыг аваад үзье. Тэр өөрийнхөө үүсгэн байгуулсан олон чуулганыг, Бурхан сонгосон хүмүүсийг удирдаж байсан. Паулыг төөрөлдөх үед түүний удирдаж байсан чуулган, Бурханы сонгосон хүмүүс мөн л төөрөлдсөн. Тиймээс, удирдагчид төөрөлдөхөд энэ нь зөвхөн өөрсдөд нь нөлөөлдөггүй, харин тэдний удирддаг чуулганууд болон Бурханы сонгосон хүмүүст ч бас нөлөөлдөг. Хэрэв удирдагч зөв замаар явж байгаа, үнэнийг эрэлхийлж, хэрэгжүүлдэг зөв хүн байвал түүний удирддаг хүмүүс Бурханы үгийг хэвийн идэж ууж, үнэнийг зөв зохистойгоор эрж хайхын зэрэгцээ удирдагчийн амийн туршлага, ахиц дэвшил бусдад харагдаж, бусдад нөлөөлнө. Тэгвэл удирдагчийн алхах ёстой зөв зам юу вэ? Энэ нь үнэнийг ойлгох, үнэнд ороход бусдыг хөтөлж, бусдыг Бурханы өмнө аваачиж чаддаг байх явдал юм. Буруу зам юу вэ? Байр суурь, алдар нэр, ашиг хонжоо хөөцөлдөж, үргэлж өөрийгөө өргөмжилж, гэрчилж, Бурханд хэзээ ч гэрчлэл хийхгүй байх. Энэ нь Бурханы сонгосон хүмүүст ямар нөлөө үзүүлдэг вэ? Тэд Бурханаас холдож, энэ удирдагчийн хяналтад ордог. Хэрэв чи хүмүүсийг өөрийнхөө өмнө аваачдаг бол тэднийг завхарсан хүн төрөлхтний өмнө аваачиж, Бурхан бус, Сатаны өмнө аваачиж байна. Хүмүүсийг үнэний өмнө аваачих нь л Бурханы өмнө аваачиж байгаа хэрэг юм. Буруу эсвэл зөв замаар алхдаг эсэх нь хамаагүй, удирдагч, ажилчид Бурханы сонгосон хүмүүст шууд нөлөөлдөг” (Антихристүүдийг илчлэх нь номын “Тэд хүмүүсийн сэтгэлийг татахаар оролддог”). Бурханы үгийг уншсаныхаа дараа би үүрэг, хариуцлагаа илүү тодорхой ойлгосон. Үүний зэрэгцээ, мөрөн дээрх асар том хариуцлагаа мэдэрсэн. Удирдагч, ажилчдын явдаг зам, эрж хайдаг зүйл өөрсдөд нь нөлөөлөөд зогсохгүй, тэдний удирддаг ах эгч нарт ч бас нөлөөлдөг гэж Бурхан хэлсэн. Удирдагч, ажилчид үнэнийг эрэлхийлдэг, зөв хүмүүс бол үнэнд тасралтгүй ахиц дэвшил гаргаж, өдөр тутмын амьдралдаа ямар буруу үзэл бодолтой байдгаа, ямар завхарсан зан чанараар амьдардгаа эргэцүүлж, Бурханы үгэнд үндэслэн асуудлын мөн чанарыг ойлгоод, дараа нь ямар зарчимд орохоо олж мэднэ. Удирдагч, ажилчид зөв замаар явах үедээ ах эгч нарынхаа амийн оролтын төлөө ачаа үүрч, асуудлыг шийдвэрлэхээр үнэнийг эрж хайхад анхаардаг тул тэдний удирддаг хүмүүс ч бас энэ чиглэлд орно. Удирдагч, ажилчид хайхрамжгүй, үнэнийг эрэлхийлдэггүй, алдар нэр, байр суурь олж авахаар завгүй ажиллаж, үнэнийг эрэлхийлэх сонирхолгүй, асуудал шийдвэрлэхийн тулд үнэнийг нөхөрлөж чаддаггүй бол тэдний үүрэг ердөө гадаад талын хэрэг явдал, эсвэл өөрсдийгөө өргөмжилж, онцлохын тулд бичиг үсэг, хоосон сургаал хэлж байгаа хэрэг, энэ нь Бурханыг гэрчлэх үр дүнд хүрч чадахгүй. Тэгвэл тэд Бурханыг эсэргүүцэх замаар алхаж, бас хүмүүсийг буруу чиглэлд удирдаж байна. Тийм хүмүүс өөрийн мэдэлгүй өөрийнхөөрөө явж, бусдыг үйлчлэл үзүүлэх зам руу, Бурханыг эсэргүүцэх Паулын зам руу хөтөлдөг. Энэ нь ажиллаж, хүмүүсийг аврах гэсэн Бурханы санаа зорилгод харшилдаг. Үүнийг таньж мэдээд би, Бурхан намайг гадаад талын ажил хийж, үйлчлэл үзүүлж, шаргуу ажиллаж, нэр хүнд, байр суурь хөөцөлд гэж удирдагч болгоогүйг мэдэрсэн. Бурхан надаар, Бурханы үгийг идэж, уухад бусдыг удирдаж, үүргээ гүйцэтгэхдээ асуудлыг шийдвэрлэхээр үнэнийг эрж хайж, аажмаар үнэнийг ойлгож, Бурханы үгийн бодит байдалд орж чаддаг удирдагчийн үүрэг роль гүйцэтгүүлэхийг зорьсон. Энэ нь Бурханы даалгавар, бас миний үүрэг байсан. Тиймээс, үнэнийг эрэлхийлж, завхарсан зан чанараа шийдвэрлэхэд анхаарах нь чухал гэж санагдсан. Энэ үед би үнэнийг маш өнгөц ойлгодог, үнэний бодит байдалгүй байсан учраас туршлагаар л сурч чадах байсан. Зүрх сэтгэл, зам чинь зөв л бол Бурханы удирдамж, ерөөлийг хүртэнэ.

Дараа нь би өөрийнхөө байдлыг, бас Бурханд итгэх хугацаандаа үнэнийг үнэхээр эрж хайснаар ямар асуудлыг шийдвэрлэсэн, ямар завхарсан зан чанарыг шийдвэрлэснээ эргэцүүлж эхэлсэн. Энэ талаар тунгаан бодож, эргэцүүлж эхлэх үедээ би олон асуултад будилж, хагас дутуу ойлгож байснаа олж мэдсэн юм. Би жинхэнээсээ үнэнийг ойлгож, асуудлын мөн чанарыг хараагүй, хэрэгжүүлэлтийн зарчмыг олоогүй, асуудлыг хэзээ ч үр дүнтэй шийдвэрлэж байгаагүй. Дараа нь би харьцангуй сайн ойлгосон туршлагынхаа талаар бичихээр оролдож, бичих зуураа дэнслэн бодож, цаг гарах бүрд цэгнэн бодоод, эцэст нь нийтлэл бичиж дуусахад маш сэтгэл хангалуун, тайван, санаа амар санагдсан, яагаад гэвэл, бичих явцдаа үнэнийг эрж хайснаар би аяндаа өөрийнхөө байдал, асуудлынхаа мөн чанарыг илүү тодорхой харж эхлэн, үнэний талаарх мэдлэг минь илүү бодитой, ойлгомжтой болж, хэрэгжүүлэлтийн зам минь улам тодорхой болсон. Гэрчлэлийн нийтлэл бичих нь байр байдлаа ухамсарлах, асуудлыг шийдвэрлэхээр үнэнийг эрж хайхад чухал гэдгийг би ухаарсан. Энэ нь амийн оролтын зам, бас үнэнийг эрж хайж, ойлгох шилдэг арга зам байсан.

Хожим нь миний сонссоноор, удирдагч ажилчдыг оролцуулаад олон хүн нийтлэл бичихэд анхаараагүй, энэ талаар ямар ч хичээл чармайлт гаргаагүй. Зарим нь үргэлж завгүй байна, цаг алга гэдэг байсан. Энэ нь яг миний байдал биш үү гэж надад бодогдсон. Би ч бас буруу үзэл бодол тээж, бичихгүйн тулд шалтаг тоочсон. Тэгээд, “Өөрийнхөө байдлыг яаж мэдэж авч, үзэл бодлоо яаж өөрчилсөн талаараа нийтлэл бичих юм бол зарим ах, эгч нарынхаа асуудлыг шийдвэрлэх юм биш үү?” гэж бодсон. Үүнийг ухаараад би ачаа үүрч байгаагаа мэдэрч, бичихээр бэлдэж эхэллээ. Миний ойлголт өнгөц, салан задгай байсан хэдий ч энэ нийтлэлийг бичих нь миний үүрэг гэдгийг мэдэж байсан учраас ойлгосныхоо хэрээр бичих ёстой байлаа. Санаандаа ийм зорилго тээн, ах эгч нартайгаа уулзаж, нөхөрлөх үедээ энэ сэдвийг ярилцаж, цаг завтай үедээ энэ сэдвийн талаар бодож, өглөөний сүнслэг үйл ажиллагааны үеэр заримдаа энэ талаарх Бурханы үгийг идэж, уугаад, хэсэг хугацааны дараа энэ асуудлыг арай тодорхой харах болж, нийтлэл бичиж эхлэхэд хавьгүй амархан байсан. Ерөнхий тойм гаргасныхаа дараа би утгынх нь үе давхарга бүрийг өөрийнхөө ойлгосноор илэрхийлж, бодол, туршлагаа өөрийнхөө үгээр бичсэн. Энэ нь тийм хэцүү санагдахаа больж, бичиж байх зуураа аливааг цэгнэн бодож, асуудлыг, бас үнэний холбогдох талуудыг илүү тодорхой харж чадах юм шиг санагдсан. Бид үнэнийг эрэлхийлэхээр хичээж, асуудлыг шийдвэрлэхээр нийтлэл бичих тусмаа Бурханы гэгээрэл, удирдамжийг улам их хүлээн авч, улам их ерөөгддөгийг би үнэхээр мэдэрсэн. Тэгээд Бурханы үгийн нэг хэсгийг бодлоо: “Чи Бурханы хүслийг хэдий чинээ анхаарна, төдий чинээ их ачаа үүрнэ, үүрдэг ачаа чинь их байх тусам, туршлага чинь төдий чинээ баялаг байна. Бурханы хүслийг анхаарах үед чинь Бурхан чамд ачаа үүрүүлж, дараа нь чамд даалгасан даалгаврынхаа талаар чамайг гэгээрүүлнэ. Бурхан чамд энэхүү ачааг өгөхөд чи Бурханы үгийг идэж, ууж байхдаа холбогдох бүх үнэнд анхаарлаа хандуулна. Хэрвээ чи ах, эгч нарынхаа амийн байр байдалтай хамаатай ачаа үүрдэг бол тэр нь Бурханаас чамд даалгасан ачаа бөгөөд чи өдөр тутмынхаа залбиралд энэхүү ачааг байнга үүрнэ. Бурханы хийдэг зүйлийг чамд үүрүүлсэн бөгөөд Бурханы хийхийг хүсдэг зүйлийг чи хийхийг хүсэж байгаа; Бурханы ачааг өөрийн мэт хүлээж авах гэдэг нь энэ юм. Энэ үед Бурханы үгийг идэж ууж байхдаа чи энэ төрлийн асуудалд анхаарлаа төвлөрүүлж, ‘Эдгээр асуудлыг би хэрхэн шийдвэрлэх вэ? Чөлөөлөлтөд хүрч, сүнслэг таашаал эдлэх боломжийг ах эгч нартаа хэрхэн олгох вэ?’ гэж бодно. Чи нөхөрлөж байхдаа эдгээр асуудлыг шийдвэрлэхэд анхаарлаа төвлөрүүлэх бөгөөд Бурханы үгийг идэж, ууж байхдаа эдгээр асуудалтай холбоотой үгийг идэж, уухад анхаарлаа төвлөрүүлнэ. Бурханы үгийг идэж, ууж байхдаа ч бас ачаа үүрнэ. Чи Бурханы шаардлагыг ойлгомогцоо аль замыг сонгох талаар илүү тодорхой бодол санаатай болно. Энэ нь чиний ачаагаар дамжин ирсэн Ариун Сүнсний гэгээрэл, гэрэлтүүлэлт бөгөөд энэ нь бас чамд хайрласан Бурханы удирдамж юм. Би яагаад үүнийг хэлж байна вэ? Хэрвээ чамд ямар ч ачаа байхгүй бол Бурханы үгийг идэж, ууж байхдаа чи анхааралтай байхгүй; ачаа үүрэнгээ Бурханы үгийг ууж, идэх үедээ чи мөн чанарыг нь ухаарч, замаа олж, Бурханы хүслийг анхаарч чадна. Тиймээс залбиралдаа чи, Бурхан чамд илүү их ачаа үүрүүлж, илүү их үүрэг даалгавар даалгаасай гэж хүсэх хэрэгтэй, ингэснээр өмнө чинь хэрэгжүүлэх илүү их зам байж болох юм; мөн ингэснээр Бурханы үгийг идэж, уух чинь илүү их үр нөлөөтэй байж, Бурханы үгийн мөн чанарыг ухаарч чаддаг болж, Ариун Сүнсээр илүү их хөдөлгөгдөх чадвартай болно” (Үг нь махбодоор илэрсэн номын “Төгс төгөлдөрт хүрэхийн тулд Бурханы хүслийг анхаар”). Бурханы үгийг уншсаныхаа дараа, бид өөрсдийн амийн оролт, чуулганы асуудалд ачаа үүрэх үедээ асуудлыг шийдвэрлэхээр үнэнийг эрж хайхад илүү их хичээл чармайлт гаргаж, Бурханы үгийг ухамсартайгаар идэж ууж, хэрэгжүүлж, дараа нь Бурханы үгийн талаарх ойлголтоо нөхөрлөж, бичиж чадна гэдгийг би ухаарсан. Тэр үед л бид үнэний бодит байдалд аажмаар орж чадна. Энэ явцад бид ачаа үүрч, хүсэн эрмэлзэж, эрж хайхынхаа хэрээр Бурханы гэгээрэл, удирдамжийг олж авч, үнэний талаарх ойлголтоо аажмаар гүнзгийрүүлж, тухайн асуудлыг илүү тодорхой, нэвт шувт харж, үнэнийг илүү тод томруун, бодитоор ухамсарлаж чадна. Хэрвээ бид үнэнийг эрэлхийлж, нийтлэл бичиж дадахаар шаргуу ажиллахгүй бол Бурханы үгийн талаар жаахан гэрэл олж авсан ч энэ нь ердөө өнгөц, мэдрэхүйн ойлголт байж, үргэлж бүдэг бадаг, манан дундах дүрс шиг санагдаж, ямар ч бодитой мэдлэггүй гэдгийг маань харуулна. Бодит мэдлэг, туршлагаа бичиж, Бурханы үгэнд үндэслэн асуудлыг нэгд нэггүй цэгнэн бодож, ойлгож, эцэст нь ойлголтын мэдлэгээ ойлгомжтой, ухаалаг мэдлэг болгосноор л эцсийн дүндээ бидний ойлголт цэцэглэж, үр жимсээ өгнө. Энэ нь бидний ургац, бодлын маань биелэлт юм. Энэ хугацаанд би бас, нийтлэл бичих нь асуудлыг тодорхой мэдэж авч, үнэнийг ойлгож, асуудлыг шийдвэрлэх үйл явц гэдгийг мэдэрсэн. Бид бичих тусмаа илүү ихийг олж авна.

Одоо би нийтлэл бичихийг эсэргүүцдэггүй, харин ч надад таалагддаг, учир нь бичих явцдаа би завхарсан зан чанараа илүү тодорхой харж, Бурханы үгийг ойлгож авахын хэрээр үзэл бодол, үзэл баримтлал минь ч өөрчлөгддөг. Энэ бол жинхэнэ ашиг тус, үнэ цэнтэй, утга учиртай зүйл. Урьд нь би, нийтлэл бичих нь ажиллагатай, маш хэцүү гэж үргэлж боддог, бичих гэж оролдсоноос гадаад талын ажил хийхийг илүүд үздэг, маш тэрслүү байсан. Бүр нийтлэл бичих нь миний ажлыг саатуулна гэж санагддаг байсан ч энэ үзэл бодол үнэндээ нэлээд эндүү ташаа, утгагүй байж. Нийтлэл бичих нь ажлыг огтхон ч саатуулдаггүй. Харин ч асуудлыг шийдвэрлэхээр үнэнийг эрж хай гэж сануулж, үүргээ илүү үр дүнтэй гүйцэтгэхэд хүргэдэг. Одоо би зав гарах л юм бол өөрийгөө тайвшруулж, байр байдлаа бодолцож үзэхээр оролддог, тодорхой харж, шийдвэрлэж чадахгүй байгаа асуудлуудаа тунгаан бодох хэрэгтэй юм шиг санагдаж, үнэнийг эрэлхийлэхийн төлөө аажмаар ачаа үүрч эхэлсэн. Бас Бурханы үгийн дагуу шийдвэрлэх ёстой олон байдал надад байгааг мэдэрч, аажмаар Бурханы үгийг хүсэн эрмэлзэх болсон. Энэ бүхэн Бурханы нигүүлсэл, ерөөлийн л ач, би Бурханд тун их талархаж байна.


49. Алдар нэр, ашиг хонжооны төлөө тэмцсэн өдрүүд

Жао Фань, Хятад

Би 2020 оны зургаан сард чуулганы усалгааны ажлыг хариуцах болсон юм. Услагчид дутмаг байсан нь бидний ажилд нөлөөлж байсан учраас би их санаа зовж, энэ дутууг нөхөхгүй бол удирдагчид намайг бодитой ажил хийгээгүй гэж үзэж магадгүй гэж бодсон. Намайг ингэж санаа зовж байтал нэг удирдагч надад нэг хүн санал болгож, саяхан шилжиж ирсэн Шяодань эгч усалгаа хийж чадна гэж хэлэв. Би ихэд баярлаж, санаа амран, шинээр ирэгсдийг услах ажлыг нь хамт зохицуулахаар Шяодань эгчтэй тэр даруй уулзалт товлосон юм.

Эгчийг сургаж, усалгааны ажлаа хурдан сайжруулахын тулд би эгчийг шинээр ирэгcдийн нөхцөл байдалтай танилцуулах хэдэн хүн оллоо. Удалгүй удирдагч надад мессеж илгээж, Жоу эгчийг видео хийхэд Шяодань эгч очиж туслах хэрэгтэй байна, Шяодань эгч ч зөвшөөрсөн гэлээ. Мессежийг хараад би мэл гайхав: Би Шяодань эгчтэй холбоо барихаас эхлээд үүргийг нь зохицуулах хүртэл бүхнийг хийж, ажлаа сайжруулахын тулд эгчийг даруйхан сургахыг хүссэн, гэтэл Жоу эгч дундаас нь ороод ирлээ. Шяодань эгч явбал би туслах өөр хүн олох хэрэгтэй болно, тохирох хүн олж чадахгүй бол шинээр ирэгсэд услагдахгүй гэж би бодлоо. Ийм юм болбол удирдагчид намайг юу гэж бодох вэ? Шяодань эгчийг сургасан минь ингээд талаар өнгөрөх гэж үү? Тэгж таарахгүй. Би эгчийг авч үлдэх арга олохыг хүссэн. Ингээд би удирдагч руу даруйхан хариу бичээд, бидэнд услагчид маш их хэрэгтэй байна, бас бид хүмүүсийг томилохдоо ажлын хэрэгцээ, хүмүүсийн давуу талд тулгуурлан үнэлж цэгнэх ёстой гэсэн. Цааш нь, Шяодань эгч өмнө нь усалгааны ажил хийж байсныг онцлоод, иймээс Шяодань эгчээр усалгааны ажил үргэлжлүүлэн хийлгэх талаар Жоу эгчтэй ярьж өгөхийг удирдагчаас хүслээ. Хоёр өдрийн дараа би, Шяодань эгч видео хийх суурьтай, өөрөө ч үүндээ сонирхолтой учир видео хийхэд илүү тохирно гэсэн хариу авлаа. Миний урам их хугарч, Жоу эгч гуйгаагүй бол Шяодань эгч хэзээ ч тэрийг хийе гэж бодохгүй байсан даа гэж бодогдсон ч нэгэнт шийдэгдсэн хэрэг байсан тул би хурдан өөр хүн олох ёстой болсон юм. Үгүй бол ажил цалгардаж, удирдагч намайг бодитой ажил хийхгүй байна гэх нь тодорхой байв. Би чуулганы бусад гишүүнийг ахин шалгаж үзээд, сайн эрж хайдаг, усалгааны ажилд тохирох сайн хэв чанартай хэдэн эгчийг оллоо. Тэдний дундаас Ян эгч элэгсэг дотно, яриа хөөрөөтэй, шинээр ирэгсэд Ян эгчтэй цуглаан хийх дуртай учир энэ ажилд яг тохирох хүн байв. Би үнэхээр их баярлаж, Ян эгчид онцгой анхааран, тэр эгч нарыг сургаж эхэллээ. Үүнд үнэхээр анхаарлаа хандуулж, Ян эгчийг аль болох хурдан сургах хэрэгтэй, тэгвэл хүн бүр намайг чадварлаг гэж харна гэж надад бодогдсон юм. 

Усалгааны ажил гүйцэтгэх ахиад хэдэн эгчийг аль хэдийн олсон хэдий ч би Шяодань эгчийг буцааж авахыг хүссээр л байсан. Нэг өдөр цуглаан дээр өөр нэг удирдагч надаас Шяоданийн талаар асуухад би нууцхан гоморхож, “Жоу эгч Шяоданиар видео хийлгэхээр болсныг энэ удирдагчид хэлэх хэрэгтэй. Тэгвэл энэ удирдагч Жоу эгчтэй харьцаад, Шяоданийг буцааж авахад минь тусална. Тэгвэл би усалгаанд туслах өөр нэг хүнтэй болж, илүү сайн ажиллана” гэж дотроо бодсон. Ингээд Жоу эгч Шяоданиар видео хийлгэх болсныг тэр удирдагчид хэлээд, би эхлээд сургаж байтал Жоу эгч Шяодань эгчийг надаас булаасныг онцоллоо. Гайхмаар нь тэр удирдагч надад “Чуулган бол нэг л айл учир талцаж болохгүй. Шяодань хаашаа ч очсон, энэ нь бидний ажлын төлөө байдаг, видео хийхэд илүү олон хүн хэрэгтэй учир бид тэмцэх ёсгүй. Нэгэнт Шяодань эгч тэнд томилогдсон бол бид захирагдах ёстой” гэсэн. Тэр удирдагч миний талд орохгүй байгааг хараад миний урам хугарсан юм. 

Сүүлд нь шинэ бэлтгэгдсэн хоёр эгч шинээр ирэгсдийг услах ажлыг бие даан гүйцэтгэсэнд би баярлаж, хичээл зүтгэл минь талаар болсонгүй, удирдагчид энэ ажлын талаар мэдэх үед би тэдний нүдэнд сайн харагдана гэж бодсон. Гэтэл гайхалтай нь, нэг өдөр миний хамтрагч Ли эгч, Жоу эгч Ян эгчээр видео хийлгэхийг хүсэж байна гэдэг байгаа. Би бухимдан, “Би аль хэдийн Ян эгчийг сургасан байтал Жоу эгч яагаад Ян эгчийг видео хийлгэхээр авна гэж? Эхлээд Шяодань эгчийг авсан, одоо Ян эгч. Жоу эгч миний ажилласан бүхнийг авч, надад хэнийг ч үлдээхгүй нь. Бүх хичээл зүтгэл минь талаар өнгөрөх гэж үү?” гэж хэлсэн. Тэгээд бүр цухалдсандаа “Ян эгч аль хэдийн усалгаа хийж байгаа, өөр хүн ол гэж Жоу эгчид та хэлж болдоггүй юм уу?” гээд Ли эгчийг аашилсан. Ичсэн Ли эгч “Видео үйлдвэрлэл, усалгааны ажил хоёулаа үнэхээр чухал ч гэлээ видео хийх ажилд хүн олох илүү хэцүү байдаг. Дараагийн ажлыг яаж зохицуулахыг бид цааш хэлэлцэх хэрэгтэй” гэсэн. Би дотроо “Юу цааш хэлэлцэх гэж? Жоу эгч миний хүссэн хүмүүсийг авч байна. Би дадлагажигчдаа хүртэл тогтоож чадахгүй байхад хүмүүс намайг юу гэж бодох юм бэ? Тэгж таарахгүй. Яадаг ч бай, энэ удаа би энэ талаар удирдлагуудтай ярьж, тэднээр шийдүүлнэ, эс бөгөөс нүүр хийх газаргүй болно” гэж бодсон. 

Би харимагцаа удирдлагууд руу захиа бичих гэж байсан ч юу бичихээ ер мэдээгүй. Тэгээд “Захиагаа больё. Ян эгчтэй шууд ярих цаг товлоод, усалгааны ажлаа үргэлжлүүлэн хийгээч гэж гуйя, тэгээд эгчийг авч үлдэж болно” гэж бодсон ч яг Ян эгч рүү бичих гэтэл толгойд юу ч орж ирэхгүй, юу хэлэхээ мэдэхгүй байсан. Надад үнэхээр эвгүй санагдаж, болсон бүхнийг дахин тунгаан бодсон. Дадлагажигчдыг маань Жоу эгч рүү шилжүүлэхэд би яагаад ингэж их уурлаж, бүр удирдлагуудад гомдол гаргахыг хүсэв ээ? Би яагаад Ян эгчийг буцааж авахыг тэгтлээ их хүснэ вэ? Ингээд би Бурханд залбирч, өөрийгөө тайвшруулж эхлэн, дараа нь Бурханы үгийн нэг хэсгийг уншлаа: “Бурханы гэрт хүмүүс үнэнийг эрэлхийлж л байгаа бол Бурханы өмнө нэгдмэл байж, тархай бутархай биш байх бөгөөд үүргээ биелүүлж, ажлаа хийж, үнэний зарчим, Бурханы шаардлагын дагуу үйлдэж, Бурханы хүслийг хангах нэг зорилготой байдаг. Зорилго чинь үүнд чиглээгүй, харин өөрийнхөө төлөө, өөрийн аминч хүслийг хангахын төлөө байдаг бол энэ нь завхарсан сатанлаг зан чанарыг гаргаж байгаа хэрэг юм. Бурханы гэрт хүн үүргээ үнэний зарчмын дагуу гүйцэтгэдэг. Шүтлэггүй хүмүүсийн үйлдэл сатанлаг зан чанартаа захирагддаг. Энэ бол маш өөр хоёр зам юм. Шүтлэггүй хүмүүсийн дунд хүн бүр дуугүй байж, дор бүрнээ өөрийн гэсэн зорилго, төлөвлөгөөтэй, өөрийн ашиг сонирхлын төлөө амьдардаг. Тийм ч учраас тэд, аливаа давуу тал олж авахын төлөө тэмцэхэд хүрдэг. Тэд нэгдмэл зорилготой биш учраас хуваагдсан, нэгдмэл бус байдаг. Гэхдээ зорилгынх нь уг чанар ижилхэн—бүгд өөр өөрийнхөө төлөө үйлддэг. Үүнд үнэн ноёрхдоггүй, Сатаны завхарсан зан чанар эрх мэдэл, ноёрхлыг бүрэн атгаж, завхарсан зан чанар нь өөрийгөө хянах хяналтыг нь булааж авсан байдаг—үр дүнд нь тэд нүгэл рүү улам гүнзгий шигддэг. Бурханы гэрт, хэрвээ та нарын үйлдлийн зарчим, арга барил, сэдэл, эхлэлийн цэг шүтлэггүй хүмүүсийнхээс ялгаагүй бол, үйлдэл чинь ч бас завхарсан сатанлаг зан чанарын арганд автаж, захирагдаж, удирдуулдаг бөгөөд эхлэлийн цэг нь өөрсдийн чинь ашиг сонирхол, бахархал, байр суурь, нэр хүнд байсан бол үүргийн гүйцэтгэл чинь шүтлэггүй хүмүүсийн үйлдлээс ялгаагүй байх болно” (Үг. II Боть: Эцсийн өдрүүдийн Христийн яриа. Гуравдугаар хэсэг). Тэгээд би сүүлийн үед яаж авирлаж байгаагаа эргэцүүллээ. Би өөрийн нэр нүүр, байр суурийн төлөө бусадтай сөргөлдөж байсан биш үү? Шяодань эгч манай чуулганд ирэх гэж байгааг мэдмэгцээ би, эгчийг сургасны дараа багийн үр дүн сайжирч, би чадвараа баталж, удирдагчдын сайшаалыг хүртэнэ гэж юун түрүүнд бодсон. Тэгээд эгчийг хамаг чадлаараа сургасан. Жоу эгч Шяодань эгчийг видео үйлдвэрлэл рүү шилжүүлэхээр болсныг мэдээд би өөр сайн нэр дэвшигч олж чадахгүй бол ажил цалгардаж, улмаар удирдагчдын өмнө муухай харагдаж, байр сууриа алдах вий гэхээс айсан. Жоу эгчийг ад шоо үзэж, Шяоданийг буцааж авахын тулд удирдлагуудад хандах гэсэн. Дараа нь Ян эгчийг шилжүүлэх болсныг сонсоод уурлаж, бүр удирдлагуудад гомдол гаргаж, эгчийг буцааж авахыг хүссэн, зөвхөн нэр нүүр, байр сууриа хадгалж үдэхийн төлөө шүү дээ. Би яг л шүтлэггүй хүн шиг авирлаж, нэр нүүр, байр суурийнхаа төлөө тэмцэж, үзэшгүй муухай сатанлаг дүрийг амьдран харуулж байлаа. Бурханы гэр хүмүүсийг боловсруулдаг, тэгж байж ах, эгч нар давуу талаа ашиглан, сайн мэдээ түгээх ажилд хувь нэмрээ оруулдаг. Гэтэл би хүмүүсийг боловсруулах явдлыг нэр нүүр, байр суурь олох хэрэгсэл гэж үзээд, нэр нүүр, байр сууриа хамгаалахын тулд бусадтай өрсөлдөж байжээ. Энэ бол хэвийн хүн чанар биш! Би яагаад үргэлж нэр нүүр, байр суурийнхаа төлөө бусадтай тэмцэлдэж байдаг юм бэ гэж би өөрөөсөө асуух ёстой болсон. Ийнхүү эрж хайх явцдаа Бурханы үгээс үүнийг уншсан юм: “Антихристүүд чуулганы удирдах байр суурь, Бурханы сонгосон хүмүүсийн дундах алдар нэрийн төлөө өрсөлдөхдөө бусад руу дайрч давшилж, өөрсдийгөө өргөмжлөхийн тулд боломжит бүх аргыг ашигладаг. Тэд Бурханы гэрийн ажил болон Бурханы сонгосон хүмүүсийн амийн оролтод хэр их хор хөнөөл учруулж болохыг бодолцож үздэггүй. Өөрсдийнхөө амбиц, хүслийг хангаж чадах эсэхийг, өөрсдийнх нь байр суурь, нэр төрд аюул учрах эсэхийг л бодолцдог. Чуулган болон Бурханы сонгосон хүмүүсийн дунд тэд чөтгөр, хорон муу хүмүүс, Сатаны зарцын үүрэг рольтой байдаг. Тэд Бурханд үнэн сэтгэлээсээ итгэдэг хүмүүс яавч биш, Бурханыг дагагчид ч биш, үнэнийг хайрлаж, хүлээн авдаг хүмүүс бүр ч биш. Санаархал, зорилго нь хараахан биелээгүй байх үед тэд өөрсдийгөө хэзээ ч эргэцүүлдэггүй, өөрсдийнх нь сэдэл, зорилго үнэнтэй нийцдэг эсэхийг хэзээ ч эргэцүүлдэггүй, аврал хүртэхийн тулд үнэнийг эрэлхийлэх замаар хэрхэн алхахыг хэзээ ч эрж хайдаггүй. Тэд дуулгавартай сэтгэлээр Бурханд итгэдэггүй, явах учиртай замаа сонгодоггүй; оронд нь тэд ингэж тархиа гашилгадаг: Удирдагч юм уу ажилчны байр сууринд яаж очих вэ? Чуулганы удирдагч, ажилчидтай яаж өрсөлдөх вэ? Бурханы сонгосон хүмүүсийг яаж хууран мэхэлж, хянаад, Христийг нэр төдий толгойлогч болгох вэ? Чуулган дахь байр сууриа хэрхэн баталгаажуулах вэ? Чуулганд яаж бат бөх суурьтай болж, яаж байр суурь олж авч, байр суурьтай болохоор тэмцэхдээ яаж бүтэлгүйтэхгүй байх вэ, эцэст нь Бурханы сонгосон хүмүүсийг хянах, өөрсдийн гэсэн хаанчлалыг байгуулах зорилгодоо яаж хүрэх вэ? Эдгээр нь антихристүүдийн өдөр шөнөгүй боддог зүйл юм” (Үг. III Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). “Антихристүүд үнэний зарчим, Бурханы даалгавар, Бурханы гэрийн ажилд яаж хандах, өөрсдөд нь тулгарсан зүйлийг яаж зохицуулахаа нухацтай бодолцон үздэг. Тэд Бурханы хүслийг яаж биелүүлэх, Бурханы гэрийн ашиг сонирхлыг яаж хохироохгүй байх, Бурханыг яаж сэтгэл хангалуун байлгах, ах эгч нарт яаж ашиг тус өгөхийг авч үздэггүй; тэд иймэрхүү зүйлийг бодолцдоггүй. Антихристүүд юуг бодолцон үздэг вэ? Өөрсдийнх нь байр суурь, нэр төрд нөлөөлөх эсэх, нэр хүнд нь буурах эсэхийг. Ямар нэг зүйлийг үнэний зарчмын дагуу хийх нь чуулганы ажил, ах эгч нарт ашиг тустай ч өөрсдийнх нь нэр төрийг унагаж, өөрсдийнх нь жинхэнэ биеийн хэмжээг маш олон хүнд ухааруулж, ямаршуу уг чанар, мөн чанартайг нь мэдүүлэхээр байвал тэд үнэний зарчмын дагуу яавч үйлдэхгүй. Бодитой ажил хийх нь илүү олон хүнд өндрөөр үнэлэгдэж, хүндлүүлж бишрүүлэхэд хүргэж, үг нь эрх мэдэлтэй болж, илүү олон хүнийг захирахаар байвал тэд тийм аргаар хийхийг сонгоно. Эс бөгөөс тэд Бурханы гэрийн, эсвэл ах эгч нарын ашиг сонирхлыг харгалзан үзээд, өөрсдийн ашиг сонирхлыг орхих сонголт хийнэ гэж хэзээ ч байхгүй. Антихристүүдийн уг чанар, мөн чанар ийм байдаг. Энэ нь аминчхан, булай биш байна уу? Ямар ч нөхцөл байдалд антихристүүд өөрсдийн байр суурь, нэр төрийг хамгийн чухал гэж үздэг. Тэдэнтэй хэн ч өрсөлдөж чадахгүй” (Үг. III Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Антихристүүд маш аминчхан, өөрсдийн ашиг сонирхлыг бусдынхаас дээгүүр тавьдгийг Бурханы үг илчилсэн. Хэн нэгэн нэр хүнд, байр сууринд нь нөлөөлбөл тэд чуулган болон ах, эгч нарт аль нь ашиг тустай вэ гэдгийг огт бодолгүйгээр бусадтай тэмцэхийн тулд тархиа гашилгана. Би өөрийгөө эргэцүүлж, яг л антихрист шиг авирлаж байснаа ухаарсан юм. Би Шяодань эгч, Янь эгч хоёроор шинээр ирэгсдийг услуулахаар зохицуулж, тэднийг ашиглан ажлын гүйцэтгэлээ сайжруулж, удирдагчдын сайшаалыг хүртэх гэсэн. Жоу эгч тэднийг шилжүүлэхэд би ажлын маань үр дүнд нөлөөлөх вий, тэгснээр нэр хүнд, байр суурь минь ганхах вий гэж санаа зовсон учраас миний зан авир чуулганы ашиг сонирхлыг хохироох вий гэж бодолгүйгээр хоёр эгчийг буцаан авахын тулд Жоу эгчтэй халз тулахыг хүссэн. Би зөвхөн өөрийн нэр, байр суурийн талаар бодсон нь үнэхээр аминчхан, хүн чанар, эрүүл ухаангүй хэрэг байсан. Ах, эгч нар бол хэний ч хувийн өмч биш. Бурхан тэдний хэв чанар, давуу талыг бүгдийг нь тодорхойлж, Өөрийнхөө ажлыг хийлгэх гэж тэдэнд өгсөн. “Энэ минийх, тэр чинийх”, эсвэл “Эхэнд ирсэн нь эхэнд үйлчлүүлнэ” гэсэн юм байхгүй. Хүмүүс чуулганд хаана хэрэгтэй байна тийшээ очих ёстой. Энэ бол гарцаагүй зөв. Жоу эгч зарчмыг баримталж, чуулганд зориулж хүмүүсийг сургахдаа тэдний давуу талыг харгалзан үзсэн. Харин би, тэр хоёр эгчийг сургахаар би эхэлж сонгогдсон тул хэн ч тэдэнд хүрэх ёсгүй гэж бодсон. Би бүр чуулганд зориулж хүмүүсийг сургах нэрийдлээр ах, эгч нарыг өөрийнхөө хувийн туслагч мэт ашиглаж, хүмүүсээр бишрүүлэх гэсэн амбиц, хүслээ биелүүлэхийн тулд ашигласан. Жоу эгчийн үйлдэл миний нэр хүнд, байр сууринд нөлөөлөхөд би эгчийн замд хөндөлсөх аргууд ашиглаж, уур бухимдлаа гаргасан. Энэ яг л “Эд бол миний хонь, хэн ч тэднийг хулгайлж чадахгүй” гэж ярьдаг сүмийн пастор, ахлагчидтай адилхан байсан биш үү? Пастор, ахлагчид байр сууриа хамгаалж, амин зуулгаа авч үлдэхийн тулд эцсийн өдрүүд дэх Бурханы ажлыг эсэргүүцэж, яллахаар чадах бүхнээ хийж, итгэгчдийг үнэн замыг судлахаас сэргийлж, цуглаануудыг өөрсдийнхөө хатуу хяналтад байлгадаг. Би удирдагчдын сайшаал, чуулганы гишүүдийн хүндлэлийг олж авахын төлөө, сургасан хүмүүсээ авч үлдэхийг хүсэж, тэднийг өөрийн хувийн өмч мэт үзэж, шилжүүлэхийг нь зөвшөөрөөгүй. Би тэр пастор, ахлагчдаас юугаараа ялгаатай юм бэ? Би Бурханы эсрэг антихристийн замаар яваагүй гэж үү? Үүнийг ухаараад хүйтэн хөлс цувсан. Би ямар аминчхан, жигшмээр байснаа, чуулганы ашиг сонирхлыг биш, харин зөвхөн өөрийн байр суурийг хамгаалж байснаа харсан юм. Би нэр хүнд, байр суурийн төлөөх хүсэлдээ сохорсон байж—хэчнээн аюултай хэрэг билээ. Нэр хүнд, байр суурийн араас улайран хөөцөлдөж, эцэст нь хэт их мууг үйлдсэний улмаас хөөгдсөн антихристүүдийн талаар би бодоод, тэр замаар яваад байвал эцэст нь би тэдэнтэй адилхан болно гэдгээ мэдсэн.

Тэгээд Бурханы үгээс энэ хэсгийг уншлаа: “Байр суурийн төлөө өрсөлдөхийг байнга хүсэж, тэмүүлэх үедээ, ийм байдлыг шийдвэрлэлгүй үлдээвэл ямар муу зүйлд хөтлөхийг ухаарах ёстой. Иймээс цаг алдалгүй үнэнийг хай, өсөж томрохоос нь өмнө байр суурийн төлөө тэмцэх хүслээ үгүй хий, үнэний хэрэгжүүлэлтээр үүнийг орлуул. Үнэнийг хэрэгжүүлэх үед байр суурийн төлөө тэмцэх хүсэл чинь багасаж, чи чуулганы ажилд саад болохгүй. Ийм маягаар үйлдэл чинь Бурханд дурсагдаж, магтагдана” (Үг. III Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (III хэсэг)). Бурханы үг надад хэрэгжүүлэлтийн замыг өгсөн. Би хувийн ашиг сонирхлынхоо төлөө тэмцэж байх үедээ Бурханд тэр даруй залбирч, өөрийгөө хаяж, өөрийн хүслийг орхиж, үнэний зарчмыг эрж хайж, тэдгээрийг дагах ёстой байсан. Үнэн хэрэгтээ Шяодань эгч, Ян эгч хоёр хаана ч томилогдсон бай, энэ нь чуулганд зориулан хүмүүсийг боловсруулахын төлөө байсан, эцсийн зорилго нь тэдний давуу талыг гаргаж ирэх явдал, тэгснээр тэд үүргээ аль болох сайн гүйцэтгэж, Бурханд гэрчлэл хийнэ. Би өөрийн нэр хүнд, байр суурийн төлөө тэмцэх биш, баярлах ёстой. Чуулганд сургаж боловсруулах нь зарчимтай байдаг. Энэ нь чуулганы ажлын хэрэгцээнд үндэслэж, хүмүүсийн хувийн ​​давуу талд суурилан хийгддэг. Хүмүүс аливаа үүрэгт тохирох эсэхийг тухайн хүний давуу талд үндэслэн үнэлэх ёстой. Хэрвээ хүн олон ур чадвартай бол тэр хүн хаана хамгийн их хэрэгтэй, аль үүрэгт илүү олон хүн хэрэгтэй, аль ажилд яаралтай хамтын ажиллагаа шаардлагатай, бас уг хүн аль үүргийг биелүүлэх хүсэлтэй байна вэ гэдгийг харгалзан үүрэг өгөх ёстой. Видео хийхэд тохирох давуу талтай хүн цөөхөн байхад сайн нөхөрлөдөг, хайр энэрэлтэй, тэвчээртэй, цэвэр ойлголттой хүмүүс усалгааны ажлыг сайн хийж чадна. Усалгааны ажилд видео үйлдвэрлэлийнхээс илүү олон нэр дэвшигч байдаг. Шяодань эгч дүрс эвлүүлгийн туршлагатай байсан учир видео хийх бага зэрэг ур чадвартай байсан. Бас видео хийх дуртай байсан учир эгчийг тэр үүрэгт тавих нь зүйн хэрэг. Хэдий Шяодань эгч, Ян эгч хоёрыг алдсан ч боловсруулж болох өөр ах, эгч нарыг чуулганаас олж болно шүү дээ. Зүгээр л жаахан цаг хугацаа, хичээл зүтгэл хэрэгтэй байсан. Энэ бүхнийг ойлгосны дараа би Бурханд залбирсан. Би сэдлээ залруулж, үүрэгтээ зарчмыг дагаж, өөрийнхөө нэр нүүр, байр суурийн төлөө Жоу эгчтэй тэмцэлдэхээ болиход бэлэн байлаа.

Хоёр өдрийн дараа Жоу эгч, өөр нэг чуулган өөр лүү нь хоёр хүн шилжүүлсэн учир Шяодань эгч, Ян эгч хоёрыг буцаах боломжтой гэсэн мессеж над руу бичсэн. Давуу талыг нь харгалзан тэднийг өөр үүрэгт ахин томилж болно гэсэн байсан. Энэ мэдээг сонсоод би маш их ичлээ. Дараа нь би тэр хоёр эгчийг шинээр ирэгсдийг услах ажилд буцааж авахаар зохицуулсан. Тэгтэл төд удалгүй чуулганы удирдагч Ян эгчээр зураг зуруулахаар зохицуулах гэж байгааг би сонслоо. “Ян эгч усалгаанд маш сайн, яагаад эгчийг тэр үүрэгт томилох гэж? Ян эгчийг шилжүүлбэл эгчийг сургасан хичээл зүтгэл минь талаар болох биш үү? Би Ян эгчтэй ярилцаж, усалгаанд үлдээч гэж гуйх хэрэгтэй” гэж би дотроо бодсон. Ийм бодол төрөх үед нэр хүнд, байр суурийн төлөө ахин тэмцэж байгаагаа ойлгосон тул би Бурханы өмнө хурдхан залбираад, өөрийгөө хаяж, чуулганы ашиг сонирхлыг нэгдүгээрт тавихад замчлахыг Бурханаас гуйсан юм. Ян эгчийг хаашаа ч явуулсан энэ мэдээж чуулганы хэрэгцээний төлөө байх болно. Би нэр хүнд, байр суурийн төлөө ажиллаж болохгүй, харин захирагдах ёстой. Ингэж бодсон чинь сэтгэл хамаагүй хөнгөрсөн. Дараа нь тэр удирдагчтай уулзтал Ян эгч зураг зурахдаа сайн учраас зарчмын дагуу бол тэр үүрэгт илүү сайн тохирно гэж надад хэлсэн юм. Тэрийг сонсоод би уурлах юм уу сэтгэлээр унасангүй, харин инээмсэглээд, “Бурханд талархъя! Өмнө нь байсан бол нэр хүнд, байр суурийнхаа төлөө тэмцэх байснаа би мэдэж байна. Гэвч Бурханы үгийн илчлэлээр би ямар аминч байснаа, Бурхан ийм занг хэчнээн жигшдэгийг ухаарсан. Бас чуулган ямар ч зохицуулалт хийгдсэн бай энэ нь зарчимд үндэслэн хийгддэгийг мэднэ. Зураг зурахдаа сайн болохоор Ян эгчийг тэр үүрэгт томилох нь зарчмын дагуу хэрэг учраас би дургүйцэхгүй” гэж хэлэв. Намайг тэгж хэлэхийг сонсоод удирдагч инээмсэглэлээ.

Энэ туршлага надад нэр хүнд, байр суурийнхаа төлөө тэмцэхийн оронд чуулганы болон ах, эгч нарын ашиг сонирхлыг бодолцож үзэх нь сэтгэлд сэвгүй, зүрх сэтгэлд амар амгалан байна гэдгийг үнэхээр харуулсан юм. Бурханд талархъя! 


52. Захирангуй байдлаа хаясан минь

Амлалт, Францын

Үнэндээ, Удирдагч Линь эгчийг надтай хамт шинээр ирэгсдийн чуулганыг услуулахаар томилох үед надад нэг их тааламжтай байгаагүй. Би хоёр чуулганыг ганцаараа удирдаж байсан, тэгэхээр ганцыг удирдахад надад яагаад хамтрагч хэрэгтэй юм бэ? гэж санагдаж байв. Аливаа амжилтад хоёр хүн хүрсэн гэж харагдах нь гарцаагүй, тэгвэл би анхаарлын төвд орохгүй, хэн ч намайг хүндлэхгүй. Хэрвээ би үүнийг өөрөө хийвэл ах эгч нар намайг маш их зүйлийг ганцаараа хариуцах чадвартай гэж харна. Би тэр үүргийн гол тулгуур нь, зайлшгүй шаардлагатай хүн нь болж, үнэхээр гялалзана. Дээр нь хамтрагчтай байхад эцсийн шийдвэрийг гаргаж чадахгүй учраас надад эрх мэдлийн тал нь л байх бус уу? Бүх зүйл дээр хамтрагчийнхаа саналыг авах ёстой болж, чадваргүй харагдана. Ингэж бодоод тэр зохицуулалтыг үнэхээр эсэргүүцэж, удирдагч алдаа гаргав уу, намайг дорд үзээд байна уу гэж гайхширсан юм. Бусад бүх чуулганыг хоёр хүн хариуцаж байгааг мэдэж байсан ч би бусад шиг биш, тун чадвартай гэж санагдаж байлаа. Би Линь эгчийг үнэхээр үл ойшоож, хийсэн олон зүйлийнхээ талаар хэлээ ч үгүй. Нэг удаа, зарим гишүүн нь явчихсан учраас хоёр бүлгийг нэгтгэх хэрэгтэй болоход, тийм энгийн зүйлийг ганцаараа хийчхэж чадна, тиймэрхүү юмыг урьд нь зохицуулж байсан юм чинь ярилцах шаардлагагүй гэж бодоод, дур мэдэн тэднийг нэгтгэлээ. Линь эгчийг асуухад нь үүнийг зохицуулчихсан гэж итгэлтэйгээр хэлсэн юм. Өөр нэг удаа, удирдагч шинээр ирэгсдээс хэнийг нь сайн мэдээ хуваалцуулахаар хөгжүүлж болохоор байгааг хар гэж биднээс хүссэн тул дэвшүүлж болохоор сайн хүмүүсийн бүлгийг шууд л бүрдүүлсэн юм. Тэр ажлын зарчимд суралцаж байх үед тэдний нэг нь ажилтай завгүй байх хандлагатай байгааг анзаараад би нэг талыг барьж түүнийг тэр бүлгээс шилжүүлэн үүрэг гүйцэтгэх эрхийг нь хассан юм. Сайн мэдээний ажил хариуцдаг Жан ах үүнийг олж мэдээд, надтай харьцаж, намайг захирангуй, дур зоргоороо, хамтрагчаа оролцуулахгүй шийдвэр гаргадаг гэсэн юм. Тэр үед би ердөө л түүний зөв гэж хэлсэн боловч завхрал минь тийм муу байгаа гэж зүрх сэтгэлдээ итгээгүй.

Тиймэрхүү зүйл олон удаа болсны дараа нэг өдөр Линь эгч намайг олж уулзаад “Бид бол хамтрагч, чи юмыг өөрөө хийж чаддаг байлаа ч надад мэдэгдэх хэрэгтэй, тэгж байж би ч бас ажил маань хэр урагштай байгааг мэднэ. Жан эгч хамтрагчтайгаа аливааг ярилцахаар үргэлж хүчин чармайлт гаргадаг. Тэд бүх юмыг хамтдаа ярилцдаг” гэж хэлсэн. Би “Чамд хэлбэл чи зүгээр л миний зөвлөгөөг авна, тэгэхээр энэ нь ёс төдий зүйл биш гэж үү? Хүмүүс ямар нэг зүйлийг яаж хийхээ мэдэхгүй болохоороо асуудаг. Зүгээр л амжуулаад чадаад байхад төвөг удах ямар хэрэг байна? Хамтрагчтай байх үнэхээр ядаргаатай, бүх зүйлийн талаар чамтай ярих ёстой болдог. Ингэх нь даргадаа тайлагнаж буй доод тушаалтан шиг харагдаж, намайг чадваргүй харагдуулна” гэж бодсон. Эгч надад үүнийг дахиж хэдэн удаа дурдсан боловч би юмыг бахь байдгаараа хийсээр байв. Заримдаа эгч тодорхой нэг зүйлийн талаар надаас асуудаг ч би эгчийг ойшоогоогүй. Бидний аль хэдийн ярилцсан зүйлийн талаар асууж байна гэж би бодсон учраас эгчийг үл тоосон юм. Ажлын хэлэлцүүлэг дээр заримдаа ахин дахин санаа алдахыг нь сонсоод эгч надад хязгаарлагдаад байна уу даа гэж гайхширч, надад бага зэрэг гэмших сэтгэл төрсөн ч дараа нь би түүнд юу ч хийгээгүй шүү дээ гэж бодоод үүнийг ноцтой авч үзээгүй. Нэг өдөр эгч надаас “Чи энэ чуулганыг ганцаараа удирдаж чадна, тийм үү?” гэж асуулаа. Тухайн үед эгч надаас яагаад тэгж асуусныг ухааралгүй, эгч шилжих гэж байгаа юм болов уу гэж гайхаад, тэгвэл маш сайн, аливааг эгчид тайлагнах шаардлагагүй болж, харин ч би удирдлагыг гартаа авна гэж бодсон юм. Намайг зүгээр л “Чадна аа” гэж хэлэхэд эгч нэг ч үг хэлээгүй. Хожим нь эгч үнэхээр надаас болж биеэ бариад, юу ч хийж чадахгүй байгаа юм шиг санагдаж, огцрохыг хүсэж байсныг нь мэдсэн юм. Би түүнд сайн хандаагүйгээ зүгээр л хүлээн зөвшөөрсөн боловч өөрийгөө нэг их эргэцүүлээгүй.

Удирдагч Линь эгчийг өөр нэг төсөл дээр зарим нэг хүчин чармайлтаа төвлөрүүл гэсэн учраас би чуулганы илүү их ажлыг хариуцаж байв. Би нууцхан баярлаж, эцэст нь ур чадвараа гайхуулж, бүрэн шийдвэр гаргаж чадахаар боллоо гэж бодсон боловч юм огтхон ч тийм байсангүй. Үүрэг минь мэдээжийн хэрэг илүү хэцүү болж, ах эгч нарын үүрэгт асуудал гарахад би мөн чанарыг нь харж чадахгүй байсан учраас үндсээр нь шийдвэрлэж чадаагүй. Хэсэг хугацааны дараа шинэ хүмүүс тогтмол цугларахаа улам л больж, удирдагч миний ажил хамгийн муу гүйцэтгэлтэй байна гэж хэллээ. Линь эгч бас миний асуудлыг олон удаа хэлж, намайг зожиг, бусадтай зөвлөлддөггүй, аливаад үнэнийг эрж хайдаггүй гэв. Би тэр үед үнэхээр гөжүүд байсан болохоор үүнийг тусгаж авч, өөрийгөө эргэцүүлээгүй. Дараа нь миний байдал улам дордож, мунгинаж байлаа. Нэг өдөр удирдагч миний байдлын талаар надтай яримаар байна гээд, өөр нэг эгчтэй хамт уулзалт товлов. Тэр эгчийн ажлын гүйцэтгэл муу байгааг сонссон болохоор удирдагч намайг тэр эгчтэй яг адилхан гэж бодож байгаа гэсэн үг. Миний асуудал үнэхээр тийм муу байв уу? Би үүргээ алдах болов уу? Өмнө нь хоёр чуулганыг удирдаж байхад бүх зүйл зүгээр байсан, одоо ганцхантай, өмнө нь хийж байсан, мэддэг ажлаа хийж байхад би яагаад сайн ажиллахгүй байна вэ? Надад л асуудал байх шиг байна гэж бодоод айж байлаа. Би Бурханы өмнө очиж залбиран, эргэцүүлж, асуудлаа ойлгоход минь замчлаач гэж гуйлаа. Тэгээд нэг өдөр Бурханы үгийн энэ хэсгийн уншсан юм: “Хоёр хүн ямар нэг зүйл хариуцдаг байгаад нэг нь антихристийн мөн чанартай байх үед энэ хүнээс юу харагддаг вэ? Юу байх нь хамаагүй, ганцхан тэр хүн л юмыг эхлүүлж, асуулт асууж, аливааг шийдвэрлэж, шийдэл гаргадаг хүн байдаг. Ихэнх тохиолдолд тэд хамтрагчдаа юу ч хэлдэггүй. Хамтрагч нь тэдний хувьд юу вэ? Шадар хүн нь биш, харин зүгээр л үзмэр. Антихристийн нүдэнд тэд ердөө л хамтрагч нь биш. Асуудал гарах болгонд антихрист оюун санаандаа эргэцүүлэн бодож, бодлогоширч, авах арга хэмжээг шийдсэнийхээ дараа хэрхэн хийх ёстойг бусад бүх хүнд мэдэгддэг бөгөөд хэн ч асуулт тавьж болохгүй. Бусадтай хамтран ажиллах мөн чанар нь ямар байдаг вэ? Үнэндээ, тэр л яахыг шийдэж, ганцаараа ирж явдаг. Тэр ганцаараа үйлдэж, өөрөө л ярьж, асуудлыг шийдвэрлэж, ажил хариуцаж авдаг, хамтрагч нь үзмэрээс өөрцгүй байдаг. Хэнтэй ч ажиллах чадваргүй болохоор ажлаа бусадтай нөхөрлөдөг үү? Үгүй. Олон тохиолдолд, аль хэдийн хийж дуусгасан юм уу шийдвэрлэснийх нь дараа л бусад хүн олж мэддэг. Бусад нь түүнд ‘Бүх асуудлыг бидэнтэй ярилцах ёстой. Чи тэр хүнтэй хэзээ харьцсан бэ? Түүнийг хэрхэн зохицуулав? Бид яагаад энэ талаар мэдээгүй байдаг билээ?’ гэхэд тайлбар ч хийдэггүй, анхаарал ч хандуулдаггүй; түүнд хамтрагч нь хэрэггүй. Ямар нэг зүйл тохиолдох үед тунгаан бодоод, өөрөө шийдвэр гаргаж, зөв гэж бодсоноороо хийдэг. Эргэн тойронд нь хэчнээн хүн байх нь хамаагүй, тэр хүмүүс байхгүй юм шиг л байдаг; антихристийн хувьд тэр хүмүүс агаар мэт л байдаг. Ийм маягаар тэр бусадтай хамтран ажиллаад ямар нэг бодитой зүйл гардаг уу? Гардаггүй, тэр зүгээр л оромдож, дүр үзүүлдэг. Бусад хүн түүнд ‘Чи асуудалтай тулгарахаараа яагаад бусад бүх хүнтэй нөхөрлөдөггүй юм бэ?’ гэхэд хариуд нь тэр ‘Тэд юугаа мэддэг юм бэ? Би багийн удирдагч, би шийднэ’ гэдэг. Бусад нь ‘Чи яагаад хамтрагчтайгаа нөхөрлөөгүй юм бэ?’ гэхэд тэр ‘Би түүнд хэлсэн, түүнд санаа оноо байгаагүй’ гэж хариулдаг. Хамтрагч нь санаа оноогүй юм уу өөрийн бодолгүй байгаа байдлыг ашиглан хууль дүрмийг уландаа гишгэж байгаа баримтаа дүйвүүлэх шалтаг болгодог. Үүнийхээ дараа үнэнийг хүлээж авах нь байтугай өөрийгөө өчүүхэн ч шинждэггүй—тэгэх боломжгүй. Энэ бол антихристийн уг чанар дахь асуудал юм” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Энэ хэсэг зүрхийг минь үнэхээр зүссэн юм. Үг бүр нь Бурхан намайг шууд илчилж байх шиг санагдсан. Эцэст нь, бүх зүйл дээр үргэлж эцсийн шийдвэр гаргахыг хүсэж, Линь эгчийг байхгүй юм шиг хандаж, өөрөө хийж чадна гэж шалтаглан эгчтэй зөвлөлдөхгүй, дарангуйлж, антихристийн замаар явж байснаа олж харсан юм. Би үүргээ цаг ямагт ийм маягаар гүйцэтгэж байж. Тэр хоёр бүлгийг нэгтгэх үед би Линь эгчтэй ярилцалгүйгээр хийж, хийсэн гэдгээ ч эгчид хэлээгүй. Шинээр ирсэн хүн ажилтай завгүй байхыг хараад ямар арга хэмжээ авбал зөв бэ гэж ярилцахын оронд бүлгээс шууд хөөж, үүргийг нь хурааж авсан. Линь эгч төслүүд, шинэ итгэгчдийн талаар асуух үед тэвчээртэйгээр хариулахгүй, харин ч унтууцаж, даргадаа тайлагнаж байгаа юм шиг, эгчийн доор байгаа мэт байна гэж бодоод, эгчийг үл тоож байлаа. Би үргэлж эцсийн шийдвэрийг гаргаж, эрх мэдэлтэй байхыг хүсдэг, үүрэгтээ захирангуй, дур зоргоороо, хэнтэй ч ажиллахыг хүсэхгүй, эгчийг хязгаарлаж байж. Тэгэх нь үүргээ гүйцэтгэж байгаа хэрэг биш, Бурханы гэрийн ажилд саад хийж, Сатаны хамсаатан шиг авирлаж байгаа хэрэг байв.

Дараа би Бурханы үгийн нэг хэсгийг уншсан юм. “Зарим антихрист ‘Би асуудалтай тулгарах үедээ хяналтыг гартаа авах дуртай. Өөр хүнтэй үүнийг ярилцах дургүй—тэгэх нь намайг тэнэг, чадамжгүй харагдуулна!’ гэж хэлдэг. Энэ ямар үзэл бодол вэ? Энэ биеэ тоосон зан чанар мөн үү? Бусадтай хамтран ажиллаж, аливааг ярилцаж, бусдаас хариулт эрж, асуулт асуух нь нэр хүндээ алдаж, нэр төрөө гутааж, өөрийгөө доромжилж буй хэрэг гэж тэд боддог. Тиймээс нэр нүүрээ хамгаалахын тулд, хийж байгаа ямар ч зүйлдээ ил тод байдлыг зөвшөөрдөггүй, энэ талаар бусдад ч хэлдэггүй, үүнийг бусадтай бүр ч ярилцдаггүй. Бусадтай ярилцана гэдэг нь чадваргүй гэдгээ харуулж байгаа хэрэг; үргэлж бусад хүмүүсийн санаа бодлыг гуйна гэдэг нь тэнэг, өөрөө бодож чадахгүй гэсэн үг; даалгавар гүйцэтгэж, зарим асуудлыг шийдвэрлэхээр бусадтай ажиллавал өөрийгөө хэрэггүй мэт харагдуулна гэж боддог. Энэ нь тэдний зүрх сэтгэл дэх утгагүй үзэл бодол бус уу? Энэ нь тэдний завхарсан зан чанар мөн үү? Оюун санааг нь ийм зан чанар захирч байгаа үед тэд бусадтай сайн ажиллаж чадахгүй. Биеэ тоосон, өөрийгөө зөвтгөдөг байдал энд агуулагдаж байна уу? Гарцаагүй тийм. Өөрийнх нь зөв, өөрөө л юмыг хариуцаж, хяналтыг гартаа авдаг хүн байх ёстой гэж үргэлж боддог—энэ тэдний сэтгэлгээ мөн үү? Нэг талаар, энэ нь тэдний завхарсан сэтгэлгээ, сэдэл; юун түрүүнд тэдний завхарсан зан чанар юм. Завхарсан зан чанарынхаа улмаас тэд бусадтай ажиллана гэдэг нь эрх мэдлээ сулруулж, хувааж байгаа хэрэг, бусадтай ажил хуваалцах үед өөрийнх нь эрх мэдэл багасна гэж боддог. Санал бодлоо бага хэлэх нь жинхэнэ эрх мэдэл байхгүйтэй адил бөгөөд энэ нь тэдний хувьд асар их хохирол юм. Тиймээс ямар ч асуудалтай тулгарсан бай, боломж гараад өөрөө хийж чадахаар байвал өөр хэнтэй ч ярилцахгүй, бусад хүнд мэдүүлснээс алдаа гаргахыг илүүд үзэж, өөр хэн нэгэнтэй эрх мэдэл хуваалцсанаас алдаа гаргахыг илүүд үзэж, бусад хүнийг өөрийнхөө ажилд оролцуулснаас халагдахыг илүүд үздэг. Энэ бол антихрист. Тэд өөр хэн нэгэнтэй эрх мэдлээ хуваалцсанаас Бурханы гэрийн ашиг сонирхлыг хохироож, Бурханы гэрийн ашиг сонирхлоор бооцоо тавихыг илүүд үзнэ. Ажил хийх юм уу асуудлыг зохицуулж байхдаа үнэнийг ойлгож, өөрөө хийж чадаж байгаа цагт өөр хэн нэгэнтэй хамтарч ажиллах шаардлагагүй, зарчмыг эрж хайх ч хэрэггүй гэж тэд боддог; ганцаараа л хэрэгжүүлж, дуусгах ёстой, энэ л өөрийг нь чадварлаг болгоно гэж боддог. Тэд ийм шалтгаар халхавчлан, өөрийгөө сурталчилж, ялгарч, эрх мэдэлтэй болохын тулд чадах бүхнээ хийх зорилгодоо хүрдэг. Тиймээс антихристүүд атгасан эрх мэдэлдээ төвлөрдөг бөгөөд үүнийгээ хэзээ ч орхихгүй” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Үүнийг уншаад, их захирангуй, бусадтай ажиллахыг хүсдэггүйн минь шалтгаан нь чуулганы ажилд илүү олон хүн оролцвол эрх мэдлээ хуваана, ганцаараа удирдаж, шийдвэр гаргаж, бусдаар бишрүүлэхээ болино гэж санаа зовсноос болж гэдгийг би эргэцүүлсэн юм. Линь эгчтэй ажиллах үед өмнө нь шинээр ирэгсдийн чуулганыг хариуцдаг байсан болохоор өөрийгөө туршлагатай, ухаалаг, чадвартай гэж бодоод, үүнийгээ давуу тал болгож, биеэ тоож, өөрийгөө онцгой нэгэн, бусдаас дээгүүр байх ёстой гэж бодож байв. Ямар нэгэн зүйл хийхээсээ өмнө эгчид мэдэгдэхийг хүссэн боловч эгчтэй аливааг ярилцах нь намайг чадваргүй харагдуулна гэж санагдсан учраас юмыг өөрийнхөөрөө хийж байв. Хааяа нэг эгчтэй зөвлөлдөх үү яах вэ гэж гайхширах ч онгирч, бусдын хүндлэл бишрэлийг хүртэхийн тулд эгчид хуваалцах санал байхгүй, тэртэй тэргүй эгч надтай санал нийлнэ гэсэн шалтаг бодож олсон. Чуулган бид хоёрыг чуулганы ажлыг хамтдаа хий гэж зохицуулсан. Эгч төрөл бүрийн ажилд оролцож, нарийн ширийнийг нь, явцыг нь мэдэх эрхтэй байсан боловч би юмыг өөрийнхөөрөө хийхийн тулд эгчийг хойш тавиад, мэдэх, ярих эрхийг нь булааж, нэр төдий удирдагч болгож, эгчийг оролцуулахгүйгээр бүх ажлыг гартаа авсан. Би өөрийн эзэнт гүрнийг байгуулж буй антихрист болсон бус уу? Би агуу улаан лууны дарангуйлал, дээд зэргийн хяналт, хүмүүс асуулт асуухгүйгээр агуу улаан лууг сонсох ёстой байдгийг бодлоо. Би хийж буй бүх зүйлээ хариуцахыг хүсэж, захирангуй, аливааг бусадтай ярилцахаас дургүйцэж, чуулганд дарангуйлж, эцсийн хяналтыг гартаа авсан. Агуу улаан луунаас би юугаараа өөр юм бэ? Энэ талаар бодох тусам, бусадтай хамтарч ажиллахаас татгалздаг асуудлаа олж харж, айх мэдрэмж төрсөн. Христ болон үнэн чуулганд ноёрхдог. Юу ч болсон ч гэсэн, бид үнэнийг эрж хайж, юмыг зарчмын дагуу хийх ёстой. Гэтэл би хариуцсан чуулгандаа эцсийн шийдвэрийг гаргахыг үргэлж хүсдэг байсан. Би ердөө л хаан болохыг хүссэн бус уу? Би үнэнийг хэрэгжүүлж, Бурханы гэрийн ашиг сонирхлыг хамгаалах тухай биш, харин хувийн хүсэл минь хангагдах эсэхийг бодож байсан. Эцэст нь миний удирдаж буй чуулганы ажилд ямар ч ахиц гараагүй, харин би зүгээр л тэр чигтээ саад болж байв. Бурхан тэр үүргийг гүйцэтгүүлэхээр намайг өргөөд, үнэнийг үнэхээр эрэлхийлж, ах эгч нартай сайн ажиллан, шинэ итгэгчдийг усалж, ингэснээр тэд үнэн замд хурдан хөлөө олж чадна гэж найдсан. Гэтэл би үүнийг онгирох, эрх мэдлээ хэрэгжүүлэх, өөрийгөө бусдаар хүндлүүлэх боломж болгож, үргэлж түрэмгийлж, ур чадвараа гайхуулж байсан. Энэ нь Бурханы гэрийн ажилд саад болоод зогсохгүй, ах эгч нарыг хохироож, дээр нь миний аминд хор хүргэсэн.

Бурханы үгийн уншлагын видеог үзсэн нь миний алдаатай үзэл бодлыг өөрчилсөн. Төгс Хүчит Бурхан ингэж хэлсэн байдаг: “Эв эетэй хамтын ажиллагаа нь бусдад үг хэлэхийг зөвшөөрч, өөр санал гаргах боломж олгохыг шаарддаг бөгөөд энэ нь бусдын тусламж, санал зөвлөгөөг хүлээн авч сурна гэсэн үг юм. Заримдаа хүмүүс юу ч хэлдэггүй бөгөөд чи тэдэнд санал бодлоо хэл гэж сануулах ёстой. Ямар ч асуудалтай тулгарсан үнэний зарчмыг эрж хайж, зөвшилцөлд хүрэхийг хичээх хэрэгтэй. Аливааг ийм маягаар хийсний дүнд эв эетэй хамтын ажиллагаа бий болно. Удирдагч, ажилчны хувьд чи өөрийгөө бусдаас дээгүүр гэж үргэлж бодоод, төрийн түшмэл шиг үүрэгтээ зугаацаж, байр суурийнхаа тансаглалд үргэлж шунаж, үргэлж өөрийн гэсэн төлөвлөгөө зохиож, үргэлж өөрийн ажил хэргийг явуулж, амжилтын төлөө, албан тушаал дэвшихийн төлөө үргэлж чармайдаг бол энэ нь асуудал юм: ийм маягаар төрийн түшмэл мэт авирлах нь туйлын эрсдэлтэй. Хэрэв чи үргэлж ингэж үйлддэг бөгөөд өөр хэнтэй ч хамтран ажиллахыг, өөрийн эрх мэдлийг бусадтай хуваалцахыг, бусдыг урдуураа оруулахыг, нэр хүндээ булаалгахыг хүсдэггүй бол, бүхнийг өөртөө авч үлдэхийг хүсдэг бол чи антихрист юм. Гэсэн ч чи үнэнийг үргэлж эрж хайн, махан биеэ болон өөрийн сэдэл, төлөвлөгөөг орхиж, бусадтай хамтран ажиллах санаачилга гарган, бусадтай зөвлөлдөж, зөвлөмж хүсэхээр зүрх сэтгэлээ нээж, бусдын зөвлөгөөг авч хэрэгжүүлэн, тэдний үг, бодлыг анхааралтай сонсож чадвал зөв замаар, зөв чиглэлд явж байна. Их зан гаргахаа больж, хэргэм зэргээ хойш тавь. Эдгээр зүйлд анхаарал бүү хандуул, тэдгээрт ямар ч ач холбогдолгүй мэт хандаж, байр суурийн бэлгэ тэмдэг, нэр хүнд мэт бүү үз. Зүрх сэтгэлдээ өөрийгөө өрөөлтэй адилхан гэдэгт итгэ; өөрийгөө бусадтай ижил түвшинд тавьж сур, тэр ч байтугай бусдын санаа бодлыг асуухын тулд толгой бөхийж чаддаг бай. Бусдын хэлэх зүйлийг чин сэтгэлээсээ, хянуур, анхааралтай сонсож чаддаг бай. Ийм байдлаар чи бусад хүнтэй эв эетэй хамтын ажиллагааг бий болгоно. Тэгвэл эв эетэй хамтын ажиллагаа ямар үүргийг гүйцэтгэдэг вэ? Энэ нь үнэхээр гайхалтай үүрэг гүйцэтгэдэг. Чи урьд нь хэзээ ч олж аваагүй зүйлс, шинэ зүйлс, илүү өндөр хүрээний зүйлсийг олж авч, бусдын давуу тал, сайн чанарыг олж илрүүлнэ. Бас өөр зүйл ч бий: үзэл дотор чинь бусдыг маанаг, тэнэг, ухаан муутай, өөрөөсөө дорд гэж боддог нэг тал байдаг—бусдын зөвлөгөөг сонсох юм уу бусад хүн чамтай ярилцахаар зүрх сэтгэлээ нээх үед чи хэн ч тийм энгийн биш, хэн байх нь хамаагүй хүн болгонд цөөн хэдэн тэмдэглүүштэй бодол байдгийг өөрийн эрхгүй ухаардаг. Ийм маягаар чи бүхнийг мэдэгч байхаа больж, өөрийгөө ухаалаг, өрөөл бусдаас дээр гэж бодохоо болино. Энэ нь чамайг үргэлж өөрөөрөө бахархаж, өөрийгөө биширдэг байдалд амьдрахаас сэргийлдэг. Энэ нь чамайг хамгаалдаг, тийм биз дээ? Энэ нь бусадтай хамт ажиллахын үр дүн, ашиг тус юм” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Би үүнийг үзээд, Линь эгчтэй хамтран ажиллахыг хүсэхгүй, эрх мэдлээ хуваахаас айж байсан шалтгаан нь Бурханы өгсөн үүргийг Бурханы даалгавар, надад ноогдсон үүрэг гэж хараагүйгээс болсныг ухаарсан юм. Үүнийг албан ёсны албан тушаал, миний байр суурь, титэм мэт үзсэн. Би бусадтай хамтран ажиллахаас татгалзаж, үргэлж ихэмсэг, дээрэнгүй байж, ганцаараа онцгойрохыг хүссэн. Тэгэх нь буруу зам байж. Тэр цаг хугацаа юу илчилсэн бэ гэвэл би үнэнийг өнгөц ойлгож, асуудалд хуумгай хандаж, ажлаа цогцоор нь авч үзээгүй, бараг ямар ч бодитой ажил хийгээгүй. Ах эгч нарын амийн оролтын асуудалд туслахад бэрхшээлтэй, ганцаараа хийж чадахгүй ажил зөндөө байв. Хамт ажиллах, ярилцах, санал зөвлөгөө авах, өөрийн сул талаа нөхөхийн тулд давуу талаас нь суралцах өөр хэн нэгэн надад хэрэгтэй байлаа. Бие махбодтой болсон Бурхан хүн төрөлхтнийг аврахаар маш олон үнэнийг илэрхийлсэн боловч Өөрийгөө хэзээ ч Бурханы байр сууринд тавиагүйг би бодлоо. Бурхан олон зүйл дээр хүмүүсийн санал зөвлөгөөг сонсдог, өчүүхэн ч биеэ тоодоггүй, хэзээ ч онгирдоггүй, хүн төрөлхтнийг усалж, хангахын тулд үнэнийг үргэлж чимээгүй илэрхийлсэн. Бурханы мөн чанар ямар сайхан, хайр татам болохыг би харсан. Гэвч би Сатаны завхралд өртсөн, сатанлаг зан чанараар дүүрэн, үнэнийг ойлгодоггүй байж. Миний ойлгож чадахгүй олон зүйл байсан боловч ихэмсэг, дээрэнгүй хэвээр, өөрийгөө хэрдээ л онцгой, хамтрагчгүйгээр, хэнтэй ч зөвлөлдөлгүйгээр ганцаараа олон ажил хариуцаж чадна гэж бодсон. Өөрийгөө гайхмаар биеэ тоосон байсныг олж харлаа. Үнэндээ, үүрэгтээ аливааг ярилцаж, илүү их нөхөрлөх нь чадваргүйгээ харуулж байгаа биш, зүйтэй, ухаалаг хэрэг. Энэ нь харж, ойлгож чадахгүй зүйлээ бусдаас олж авч, ихэрхүү зангаасаа болж буруу замд орохоос зайлсхийж байгаа хэрэг юм. Энэ бол үүргээ сайн гүйцэтгэж, Бурханаар хамгаалуулах цорын ганц зам. Одоо би Бурханы хүслийг ойлгож байна. Юмыг ярилцаж, хамтарч ажиллаж, бие биеийнхээ сул талыг нөхөх нь үүргээ гүйцэтгэж, Бурханы таалалд нийцэх цорын ганц зам.

Миний уншсан өөр нэг хэсэг бий: “Та нар үүргээ биелүүлэхийн тулд бусадтай хамтран ажиллаж байх үедээ өөр өөр санал бодлыг сонсож чаддаг уу? Бусдын хэлэх үгийг хүлээн зөвшөөрч чаддаг уу? Та нар хэн нэгнийг төгс гэж боддог уу? Хэчнээн их хүчтэй, хэдий чадварлаг, авьяастай ч бай тэд мөн л төгс биш юм. Хүмүүс үүнийг хүлээн зөвшөөрөх ёстой; энэ бол баримт. Хүч чадал, давуу тал, алдаа дутагдлаа зөв харж байгаа хэн бүхний хамгийн зохистой хандлага ч бас энэ бөгөөд хүмүүсийн эзэмших ёстой ухаалаг байдал энэ юм. Ийм ухаалаг байдалтайгаар чи өөрийн төдийгүй бусдын давуу тал болон сул талтай зүй зохистойгоор харьцаж чадах бөгөөд ингэснээр тэдэнтэй хамт эв эетэй ажиллах боломж бүрдэнэ. Хэрэв чи үнэний энэ талаар зэвсэглэж, үнэний бодит байдалд орж чадвал аливаа сул талаа нөхөхдөө бие биеийнхээ давуу талд түшиглэн, ах эгч нартайгаа эв эетэйгээр зохицож чадна. Ийм маягаар чи ямар ч үүрэг гүйцэтгэж, юу ч хийж байлаа гэсэн үүндээ үргэлж сайжирч, Бурханы ерөөлийг хүртэнэ” (Эцсийн өдрүүдийн Христийн яриа номын “Үнэнийг хэрэгжүүлснээр л хэвийн хүн чанарыг эзэмшиж чадна”). Энэ үнэн. Агуу, чадварлаг байлаа гээд хэн нэгэн бүрэн төгс болж чадахгүй. Хүн болгонд давуу тал, сул тал байдаг, үүндээ зөв хандах ёстой. Бид бусдын санал зөвлөгөөг сонсож, бие биеэ нөхөж сурах ёстой, тэгснээр бид эрүүл ухаанаар бусадтай хамтран ажиллана. Өмнө нь би шинэ итгэгчдийг услахад л анхаарч, Линь эгч сайн мэдээний ажлыг хариуцдаг байсан. Хэрвээ би тэр бүх ажлыг хариуцсан бол яагаад ч тэр ажлыг хүчирч, сайн хийж чадахгүй байсан. Үүрэгтээ олон зүйл дээр харах өнцөг минь хязгаарлагдмал, хөнгөн хуумгай байсан, удирдагч миний ажлын талаар асуух болгонд олон алдаа, зөв хийгээгүй зүйлс байдаг байлаа. Тэр үүрэгт үнэхээр надад хамтрагч хэрэгтэй ухаарсан юм. Өмнө нь би үүнийг огт ойлгодоггүй, өөрийгөө мэддэггүй, биеэ тоосон, удирдлагыг гартаа авахыг хүсдэг, бусадтай ажиллаж чаддаггүй байв. Энэ нь чуулганы ажилд саад болсон. Би үнэхээр буруутай санагдсан учраас Бурханд чимээгүйхэн залбирч, цаашид завхралд амьдрахыг хүсээгүй, үүрэгтээ Линь эгчтэй сайн ажиллахад бэлэн байв.

Үүний дараа хамтран ажиллахдаа, эгч олон давуу талтай болохыг би харсан. Эгч надаас илүү хянуур, аливаа зүйлд хандахдаа үнэний зарчмыг эрж хайж, асуудлын талаар дэлгэрэнгүй нөхөрлөдөг байв. Би удирдагч болоод удаагүй учраас чуулганы ажлыг яаж удирдах талаар бүдэг бадаг л мэддэг, ажил, нөхөрлөлийн нарийн ширийний тал дээр тодорхой ойлголт дутмаг байлаа. Тэр байдлаараа би эгчтэй эн тэнцэхгүй, эгч шинэ итгэгчдийг услахдаа надаас илүү хайр энэрэлтэй, тэдэнд туслахдаа ахин дахин нөхөрлөж, бататгасаар байдаг, эгч аль хэдийн сайн ажиллажээ гэж намайг бодож байхад илүү бататгах хэрэгтэй гэж эгч хэлдэг байв. Эгчтэй хамтарч ажиллахгүй, харин илүүц гэж хандаж байснаа би бодлоо. Эгч заримдаа сөрөг болдог ч бодлоо хурдхан өөрчилж, үүргээ гүйцэтгэсээр байсан. Би эгчийг үл хайхарч байсан ч гэсэн эгч ахин дахин асуулт асууж, хайр энэрэлтэй, тэвчээртэй байж, үүрэгтээ чин сэтгэлээсээ хариуцлага хүлээдэг байсан. Ийм чанар надад дутагдаж байлаа. Үүнийг ухаараад надад үнэхээр аймшигтай санагдаж, завхарсан зан чанар минь Линь эгчийг, Бурханы гэрийн ажлыг хохироож байсныг олж харсан юм. Хэрвээ би эхнээсээ эгчтэй дуртайяа хамтран ажиллаж, бүх зүйлийг ярилцаж байсан бол юм ийм болохгүй байх байсан. Харамсах сэтгэлээр дүүрэн би Бурханы өмнө очиж, “Бурхан минь, би завхрал, алдаа дутагдлаа олж харж чадлаа, одоо би Таны хүслийг ойлгож байна. Одоогоос эхлээд би Линь эгчтэй хамтран ажиллаж, хүний төрхийг амьдран харуулна” гэж залбирлаа.

Дараа нь Линь эгчтэй ажиллахдаа эгчээс “Энэ танд зүгээр харагдаж байна уу? Танд өөр санал зөвлөгөө байна уу?” гэх мэт зүйл заавал асуудаг байсан. Нэг удаа бид ажлаа ярилцаж байтал шинээр ирэгсдийг услах ажил хэр явж байгааг эгч асуухад нь би “Хэд хоногийн өмнө энэ талаар бид ярилцсан шүү дээ, дахиад ярих ямар хэрэг байна? Ямар нэг асуудал байвал би зохицуулж чадна” гэж бодоод, эгчийг дахиад л үл ойшоохыг хүссэн. Тэгээд хуучин асуудал минь дахиад л цухалзаж, хяналтыг гартаа авахыг хүсэж байгаагаа ухаараад хурдхан залбирч, завхралдаа үндэслэн үйлдэхгүй байхад минь замчлаач гэж Бурханаас гуйсан. Залбирлынхаа дараа би энэ хугацаан дахь бүх бүтэлгүйтлийнхээ талаар, яаж дарангуй, захирангуй байснаа, юмыг үргэлж өөрийнхөөрөө хийж, онгирохыг хүсдэг байснаа бодлоо. Энэ нь бүхэлдээ Сатаны илэрхийлэл байсан. Би өөрийгөө хаяж, Бурханы үгийг хэрэгжүүлж, эгчтэй хамтран ажиллах ёстой байв. Тиймээс би хийж буй ажлынхаа талаар мэддэг бүхнээ чин сэтгэлээсээ эгчтэй хуваалцаж, намайг ярьж дууссаны дараа эгч бодлоо хуваалцлаа. Эгчийн нөхөрлөлөөс зарим нэг зүйл мэдэж авч, ингэх нь үүрэг гүйцэтгэх гайхалтай арга зам гэж санагдсан. Дараа нь үүргээ ярилцахаар эгчийг олж уулзаж, хамтдаа үнэнийг эрж хайж, шинээр ирэгсдийн асуудлын талаар нөхөрлөдөг боллоо. Хэсэг хугацаанд ингэсний дараа миний байдал сайжирч, үүргийн гүйцэтгэл минь сайжирсан. Би Бурханд маш их талархаж байна. Тэгээд би үүрэгтээ үнэнийг хэрэгжүүлж, бусадтай сайн ажиллаж, бие биеэ дэмжих нь Бурханаар ерөөгддөг болохыг олж харсан.


53. Сайн мэдээ түгээх бартаат зам

Мьянмар, Ан Шинь

Би Мьянмараас ирсэн. Төгс Хүчит Бурханы эцсийн өдрүүдийн ажлыг 2019 онд хүлээн авч, Бурханы үгийг уншаад би Бурхан хүнийг Сатаны нөлөөнөөс бүрэн аварч, биднийг үзэсгэлэнтэй сайхан хүрэх газар аваачихын тулд эцсийн өдрүүд дэх шүүлтийн ажлаа хийдгийг мэдэж авсан. Би Бурханы авралд үнэхээр их талархаж байна. Түүнээс хойш би чуулганд сайн мэдээ түгээж байна. Нэг цуглаан дээр бид Бурханы үгийн нэг хэсгийг уншсан юм: “Миний сүүлчийн ажил хүнийг шийтгэхийн төлөө төдийгүй, мөн хүний хүрэх газрыг зохицуулахын төлөө байдаг. Түүнчлэн энэ нь бүх хүнд Миний үйл хэрэг, үйлдлийг хүлээн зөвшөөрүүлэхийн төлөө байдаг. Миний хийсэн бүхэн зөв, мөн Миний хийсэн бүхэн бол Миний зан чанарын илэрхийлэл, харин хүний үйл хэрэг биш бөгөөд хүн төрөлхнийг бий болгосон нь байгаль бүр ч биш, харин бүтээлийн амьд зүйл бүрийг тэжээн тэтгэдэг нь Би юм гэдгийг хүн нэг бүрд харуулахыг Би хүсдэг. Миний оршин тогтнолгүйгээр хүн төрөлхтөн мөхөж, гай зовлонгийн дайралтад л өртөнө. Үзэсгэлэнт нар, сарыг, эсвэл ногоон дэлхийг нэг ч хүн дахин хэзээ ч харахгүй; хүн төрөлхтөн гагцхүү хүйтэн шөнө, туулахын аргагүй үхлийн харанхуйн хөндийтэй л тулгарна. Би бол хүн төрөлхтний цорын ганц аврал. Би бол хүн төрөлхтний цорын ганц найдвар, түүнчлэн Би бол бүх хүн төрөлхтний оршин тогтнол тулгуурлаж байдаг Нэгэн билээ. Надгүйгээр хүн төрөлхтөн дорхноо зогсонги байдалд орно. Надгүйгээр хүн төрөлхтөн сүйрлийн гай зовлон амсаж, төрөл бүрийн сүнсний хөлд гишгэлэгдэнэ, гэхдээ хэн ч Намайг анхаардаггүй. Би өөр хэний ч хийж чадахгүй ажлыг хийсэн бөгөөд хүн зарим нэг сайн үйлээрээ Миний ачийг хариулж чадна гэж л найддаг. Тун цөөхөн хүн Миний ачийг хариулж чадсан хэдий ч Би хүний ертөнц дэх аянаа ямар ч атугай дуусгаж, ажлынхаа дараагийн алхмыг эхлүүлнэ, учир нь энэ олон жилийн турш хүмүүсийн дунд ийш, тийш гүйсэн минь бүгд үр дүнтэй байсан бөгөөд Би тун сэтгэл хангалуун байна. Би хүмүүсийн тоог биш, харин тэдний сайн үйлийг анхаардаг. Товчхондоо, та нар өөрсдийн хүрэх газарт зориулан хангалттай сайн үйл бэлдэнэ гэж Би найддаг. Тэгвэл Би сэтгэл хангалуун болно; эс бөгөөс та нарт тохиолдох гамшгаас хэн ч зугтаж чадахгүй. Гамшиг Надаас үүдэлтэй бөгөөд мэдээж Би зохион байгуулдаг. Хэрвээ та нар Миний нүдэнд сайн харагдаж чадахгүй бол гай гамшгийн зовлон амсахаас зайлахгүй” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). Бурханы үгийг уншаад би маш их урам зориг авсан. Гамшиг улам бүр нэмэгдэж, Бурханы илрэлтийг хүсэн хүлээсэн олон хүн Бурханы дуу хоолойг сонсоогүй, Бурханы эцсийн өдрүүдийн авралыг хүлээн аваагүй байгаа учраас сэтгэл түгшиж, яарах мэдрэмж төрсөн юм. Тэгээд би Бурханд залбирч, Бурханы эцсийн өдрүүдийн сайн мэдээг илүү олон хүнд түгээхэд залж чиглүүлээч гэж гуйв.

2022 оны 7-р сарын эхээр би хэдэн ах, эгчийн хамт сайн мэдээ түгээхээр нэг тосгон руу явлаа. Тэнд нэг ах номлол хийж байгаад мэдээлэгдэж, баривчлагдсан болохоор тосгоны дарга нь мужийн захиргааны хурлаас ирэх бүрдээ оршин суугчдадаа шашинд бүү итгэ гэж захидаг байжээ. Бурханд итгэдгийг нь олж мэдвэл маш их мөнгөөр торгох юм уу бүр баривчилдаг байсан болохоор бидний номлолыг хэн ч сонсож зүрхлэхгүй, Биднийг эхлээд тосгоны даргатай ярилцсаны дараа л тэд сонсоно гэлээ. Би гадны хүн, надтай хамт сайн мэдээ түгээдэг хүмүүс бүгд хөрш тосгонуудаас ирсэн, бид даргыг таньдаггүй, нутгийн иргэд ч биднийг дарга дээр аваачихгүй байв. Би энэ бэрхшээлийг яаж шийдвэрлэхээ мэдэхгүй, бас биднийг хэдийд ч мэдээлж, баривчлах аюултай байлаа. Би Бурханд залбирч, биднийг удирдан чиглүүлээч гэж гуйв. Тэгээд бид цуглаан дээр Бурханы үгийн нэг хэсгийг уншсан юм. “Бүх зүйл Бурханы гарт байдаг, хүмүүс ердөө л Түүнтэй хамтран ажиллаж байгаа гэдэгт чи итгэх ёстой. Хэрэв чиний зүрх сэтгэл чин үнэнч бол Бурхан үүнийг харж, чамд бүх замыг нээж, бэрхшээлийг хэцүү бэрх биш болгоно. Чи ингэж итгэх ёстой. Тиймээс хамаг чадлаа дайчилж, бүх зүрх сэтгэлээ зориулж байгаа цагт үүргээ биелүүлж байхдаа юуны ч талаар санаа зовох хэрэггүй. Бурхан чамайг хүнд байдалд оруулж, чадахгүй зүйлийг чинь хийлгэх гэж албадахгүй” (Үг. III Боть: Эцсийн өдрүүдийн Христийн яриа. Бурханд итгэхдээ Бурханы үгийг хэрэгжүүлж, туулах нь хамгийн чухал). Бурханы үг надад итгэл, хүч өгсөн. Сайн мэдээ түгээх хэчнээн хэцүү байсан ч, засгийн газар биднийг хэчнээн их дарласан ч, би тосгоны даргатай уулзаж чадах эсэх, мэдээлэгдэж баривчлагдах эсэх бүгд Бурханы гарт байсан. Сайн мэдээг түгээн дэлгэрүүлэх нь Бурханы заавар, Бурханы хийж гүйцэлдүүлэхийг хүсдэг зүйл юм. Хэдий засгийн газар дарлаж, дарга саад учруулсан ч тэд Бурханы хаанчлалын сайн мэдээ түгэн дэлгэрэхийг, Бурханы хонин сүрэг Бурхан руу эргэн очихыг зогсоож чадахгүй. Бид байгаа бүхнээ ажилдаа зориулж байгаа цагт Бурхан биднийг чиглүүлж, зам нээж өгнө гэдгийг би мэдсэн. Бурханы хүслийг ойлгомогцоо бид бүгд сайн мэдээ түгээх итгэлтэй болсон юм. Ойролцоох тосгоны нэг ах даргатай холбоотой болж таарч, маргааш нь биднийг даргатай уулзуулъя гэлээ.Тэр оройдоо бид тосгон руу буцаж очоод, хүн чанар сайтай нутгийн хэдэн хүнд номлол хийв. Биднийг нөхөрлөж байхад тосгоны орлогч дарга, нярав хоёр гэнэт ирж, жаахан сонсож байгаад явсан юм. Нэг оршин суугч: “Та нарыг сайн мэдээ номлож байна уу гэдгийг тэд харахаар ирж. Бид цаашид сонсож болохгүй. Эхлээд явж тосгоны даргатай ярилц, даргыг зөвшөөрвөл бид сонсоно” гэлээ. Бидэнд явахаас өөр сонголт байсангүй. Гэртээ ирээд би нэлээд сэтгэлээр унав. Орлогч дарга сайн мэдээ түгээж байгааг маань мэдсэн. Хэрэв тэр саад болбол тосгоныхон үнэн замыг үнэндээ судлахгүй, бас өмнө нь тэр ахыг баривчлагдахад нярав мэдээлсэн байсан. Намайг бас баривчлах вий гэж санаа зовсондоо би явж тосгоны даргатай ярилцахыг хүссэнгүй. Зааварлагч миний байдлыг мэдээд, надтай нөхөрлөж, “Ийм нөхцөл байдалтай тулгараад бид ухарч болохгүй. Сайн мэдээ номлох боломжийг ашиглах ёстой. Хариуцлагаа биелүүлж л байгаа бол тэд сайн мэдээг хүлээн авах, авахгүй нь хамаагүй бидний мөс чанар цэвэр байх болно” гэлээ. Яг тэр үед би өмнө нь уншсан Бурханы үгийн нэг хэсгийг бодов. “Сайн мэдээ түгээхдээ чи хариуцлагаа биелүүлж, сайн мэдээг түгээж буй хүн бүрдээ чин сэтгэлээсээ хандах ёстой. Бурхан хүмүүсийг чадах чинээгээрээ авардаг бөгөөд чи Бурханы хүслийг анхааран үзэх ёстой, үнэн замыг эрж хайж, бодолцон үзэж буй хэнийг ч хайхрамжгүй өнгөрүүлэх ёсгүй… Тэд үнэн замыг бодолцон үзэхэд бэлэн, үнэнийг эрж хайж чаддаг л бол тэдэнд Бурханы үгийг илүү их уншиж өгч, үнэний талаар илүү их нөхөрлөж, Бурханы ажлыг гэрчилж, үзэл, асуултуудыг нь шийдвэрлэхийн тулд чадах бүхнээ хийх ёстой, ингэснээр чи тэднийг олж авч, Бурханы өмнө аваачна. Энэ бол сайн мэдээ түгээх зарчимтай нийцдэг зүйл юм. Тэгвэл тэднийг яаж олж авч болох вэ? Харилцах явцдаа тухайн хүн хэв чанар, хүн чанар сайтай гэдгийг нь тогтоовол чи хариуцлагаа биелүүлэхийн тулд чадах бүхнээ хийх ёстой; чи тодорхой төлөөс төлж, тодорхой арга зам, арга барил ашиглах ёстой бөгөөд түүнийг олж авахын төлөө байгаа цагт ямар арга зам, арга барил ашиглах чинь хамаагүй. Товчхондоо чи түүнийг олж авахын тулд хариуцлагаа биелүүлж, хайрлаж, чадах бүхнээ хийх ёстой. Ойлгосон бүх үнэнийхээ талаар нөхөрлөж, хийх хэрэгтэй бүхнээ хийх ёстой. Уг хүнийг олж авахгүй байлаа ч гэсэн мөс чанар чинь цэвэр үлдэнэ. Энэ нь чадах бүхнээ, хийх ёстой бүхнээ хийж буй хэрэг юм” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн).Бид номлол хийж байхдаа цэвэр мөс чанартай байхын тулд хариуцлагаа биелүүлэх ёстой гэж Бурханы үг бидэнд хэлжээ. Номлол сонсох хүн зарчимд нийцэж л байгаа бол бид аль нэг боломжтой аргаар тэдэнд сайн мэдээг түгээх ёстой. Тосгоныхон үнэн замыг судлах сонирхолтой байсан. Засгийн газрын дарангуйллаас болоод л торгуулах юм уу баривчлагдахаас айсандаа номлол сонсохгүй байсан. Би хариуцлагаа биелүүлж, Бурханы үгийг илүү их нөхөрлөж, тэдний асуудал, бэрхшээлийг шийдвэрлэх ёстой байлаа. Тосгоны дарга Бурханы үгийг сонсоход бэлэн сайн хүн мөн бол би түүнд номлох арга замыг олох ёстой. Энэ л үнэхээр хариуцлагаа биелүүлж буй хэрэг. Гэтэл би мэдээлэгдэж, баривчлагдах вий гэж айсандаа сайн мэдээ номлохгүй бол Бурханд өртэй болно. Бурханы хүслийг ойлгомогцоо би даргатай ярилцаж, тосгоныхонд номлох итгэлтэй болсон.

Маргааш нь нөгөө ах биднийг даргын гэрт аваачлаа. Орлогч дарга, нярав хоёр ч бас тэнд байв. Бид хүн төрөлхтнийг аврах Бурханы ажлын гурван үе шатны талаар нөхөрлөж, бид одоо эцсийн өдрүүдэд байгаа, Төгс Хүчит Бурхан бол Аврагчийн ирэлт, Тэрээр хүнийг ариусгаж, аврахын тулд үнэнийг илэрхийлж, шүүлтийн ажил хийж байгаа, бид гамшгийн үед Бурханаар хамгаалагдаж, Бурханы хаанчлалд орохын тулд Бурханы шүүлт, цэвэрлэгээг хүлээн авах ёстой гэж нөхөрлөлөө. Тосгоны дарга сонирхож, судлахыг хүсэв. Харин орлогч дарга, нярав хоёр хоёулаа таагүй хандаж, “Бид засгийн газраа сонсоно. Тэд шашинд итгэхийг зөвшөөрдөггүй болохоор бид итгэж болохгүй. Эс бөгөөс биднийг баривчилна” гэлээ. Үзэл бодолдоо үнэхээр бат зогсож байгааг нь хараад би Бурханд залбирч, тэднийг Бурханд даатгаад, залж чиглүүлээч гэж Бурханаас гуйлаа. Тэгээд би тэдэнд Төгс Хүчит Бурханы үгийн нэг хэсгийг уншиж өгөв. “Танай улс эдүгээ дээшлэн дэвжиж байж магадгүй ч чи өөрийн ард түмэнд Бурханаас төөрч холдохыг зөвшөөрвөл улс чинь Бурханы ерөөлийг улам л алдаж байгаагаа харна. Улсын чинь соёл иргэншил улам бүр хөл доор гишгэгдэж, тун удалгүй хүмүүс Бурханы эсрэг босож, Тэнгэрийг хараах болно. Тэгээд улс орны хувь заяа нэг мэдэхэд сүйрнэ. Бурханд хараагдсан тэдгээр улсад арга хэмжээ авахын тулд Бурхан хүчирхэг улсуудыг бий болгох ба тэднийг бүр газрын хөрснөөс арчиж ч магадгүй. Нэг улс, үндэстний мандаж, доройтох нь тухайн орны удирдагчид Бурханыг шүтэн мөргөдөг эсэхээс, ард иргэдээ Бурханд илүү ойр, Түүнд шүтэн мөргөдөг болгоход залдаг эсэхээс хамаардаг” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг).Дараа нь би нөхөрлөж, “Засгийн газар одоо Бурханд итгэхийг зөвшөөрдөггүй, бүр Бурханыг эсэргүүцдэг. Та нар тэднийг сонсоод Бурханд итгэж зүрхэлдэггүй. Хэн үнэхээр хүмүүсийг аварч чадах вэ? Бурхан уу эсвэл засгийн газар уу? Одоо үед цар тахал улам дордож байна. Хүмүүс баян ядуу, хүчтэй сул дорой байх нь хамаагүй гамшгийн өмнө бүгд өчүүхэн. Хэн ч биднийг Сатаны хүчнээс аварч, гамшгаас хамгаалж чадахгүй. Бурхан л биднийг аварч чадна! Бурхан эцсийн өдрүүдэд махбод болж, үнэнийг илэрхийлж, хүнийг аврахаар ажиллаж байна. Энэ бол амьдралд ганц тохиох боломж. Та бүхэн энэ тосгоныг удирддаг. Тосгоныхны хувь заяа та нарын яаж удирдахаас хамаарна. Та нар Бурханд шүтэн мөргөхөд нь тэднийг хөтлөхгүй, харин Бурханыг эсэргүүцэх юм бол энэ тосгон хараагдаж, бүх хүний хувь заяа та нараас болж сүйдэх болно” гэлээ. Тэгтэл тосгоны дарга: “Хүмүүсийн хувь заяа Бурханы гарт байдаг гэдэгт би итгэдэг. Би тосгоныхныг Бурханд итгэхэд нь хөтлөхийг хүсэж байна” гэлээ. Нярав: “Бурханд итгэх нь сайн зүйл гэдгийг би мэднэ. Гэхдээ засгийн газрын үгэнд орохгүй бол бид баривчлагдана. Бид яаж ч чадахгүй” гэлээ. Бид тэдэнд Бурханы үгийн өөр нэг хэсгийг уншиж өгөв. “Ямар ч орон, ямар ч хүч Бурханы биелүүлэхээр хүссэн зүйлд саад болж чадахгүй гэж бид итгэдэг. Бурханы ажилд саад хийдэг, Бурханы үгийг эсэргүүцдэг, Бурханы төлөвлөгөөг үймүүлж, сүйтгэдэг хүмүүс эцэстээ Бурханаар шийтгүүлнэ. Бурханы ажлыг эсэргүүцдэг хүн там руу илгээгдэнэ; Бурханы ажлыг сөрдөг ямар ч улс устгагдана; Бурханы ажлыг эсэргүүцэхээр бослого гаргадаг ямар ч үндэстэн газрын хөрснөөс арчигдаж, оршин тогтнохоо болино. Би бүх үндэстэн, улс орон, тэр ч байтугай бүх салбарын хүмүүсийг, Бурханы дуу хоолойг сонсож, Бурханы ажлыг харж, хүн төрөлхтний хувь заяанд анхаарлаа хандуулж, Бурханыг хамгийн ариун, хамгийн хүндтэй, хамгийн дээд бөгөөд хүн төрөлхтний дунд шүтэгдэх цорын ганц объект болгож, бүх хүн төрөлхтөнд Бурханы ерөөл дор яг л Абрахамын үр удам Еховагийн амлалт дор амьдарч байсан шиг, Бурханы анх бүтээсэн Адам, Ева хоёр Еден цэцэрлэгт амьдарч байсан шиг амьдрах боломж олгохыг шавдуулж байна” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). Би нөхөрлөж, “Бурханы зан чанар хүний халдлагыг тэвчдэггүй. Бурханы ажлыг эсэргүүцдэг бүх хүнийг Бурхан шийтгэнэ. Энэ бол Бурханы зөвт зан чанар, хэн ч үүнээс зугтаж чадахгүй. Гамшиг улам нэмэгдсээр байна. Энэ бол хүн төрөлхтөнд өгч буй Бурханы сануулга, анхааруулга, бас шийтгэл. Яг Хятадын Вэньчуаньд болсон газар хөдлөлт шиг. Тэндхийн хүмүүс Бурханд шүтэн мөргөөгүй. Ах, эгч нар тэдэнд сайн мэдээ номлосон ч тэд хүлээн аваагүй, тэр ч байтугай ах эгч нарыг болон Бурханыг доромжилсон. Газар хөдлөлт болох үед тэд бүгд уйлж, шүдээ хавирсан ч харамсахад хэтэрхий оройтсон байсан. Мяньмарын Ва мужийн өмнөд хэсэг бас Бурханы ажлыг эсэргүүцдэг. Засгийн газар нь ихэнхдээ итгэгчдийг баривчилж, Төгс Хүчит Бурханы ажлыг хүлээн авахыг зөвшөөрдөггүй. Энэ 6 сард тэнд үер болж, олон байшин урссан. Бидэнд том гамшиг арай тохиолдоогүй нь Бурхан бидэнд гэмших боломж өгч байгаа хэрэг юм. Гамшиг тохиолдвол харамсахад хэтэрхий оройтсон байх болно. Бусад хүнийг гомдоох нь ямар ч хамаагүй, харин Бурханыг эсэргүүцэхийн үр дагавар ноцтой байх болно. Бид бүгдээрээ л өмнө нь Бурханы эсрэг зүйл хийсэн, гэхдээ бид Бурханд гэмшээд, үнэн замыг судалж, Бурхан руу эргэхэд тосгоныхныг хөтлөх л юм бол Бурхан биднийг өршөөж, уучилна” гэлээ. Намайг нөхөрлөсний дараа няравын хандлага бага зэрэг зөөлрөх шиг болж, дарга болон бусад хүмүүс бүгд тосгоныхонд сайн мэдээ түгээхийг бидэнд зөвшөөрөв. Маргааш өглөө нь бид тосгоныхныг цуглуулж, Бурханы эцсийн өдрүүдийн ажлыг тэдэнд гэрчиллээ. Арав гаруй өдөр нөхөрлөсний дараа тосгоны дөч гаруй хүн бас дарга, орлогч дарга бүгд Төгс Хүчит Бурханы ажлыг хүлээн авч, Бурханы үгийг хүсэн эрмэлзэж, цуглаанд идэвхтэй оролцож, бусдыг номлол сонс гэж урих санаачилга гаргасан. Дараа нь ах эгч нар хамтарч, шаргуу ажилласнаар Мьянмарын тосгодын олон хүн Төгс Хүчит Бурханы ажлыг хүлээн авсан юм.

Сайн мэдээ түгээж байхдаа би хэдэн удаа мэдээлэгдэж, төрөлх хотын маань ихэнх хүмүүс Төгс Хүчит Бурханд итгэдгийг минь мэдэх тул цагдаа нар намайг хаа сайгүй хайж, намайг гэртээ байхгүй болохоор аав ээжийн маань гэрт очоод, шүтлэггүй ээжийг минь баривчилж, хорьжээ. Миний уур маш их хүрсэн. Бурханд итгэх нь зөв, зохистой бөгөөд сайн мэдээ номлох нь ч бас зөв зүйл. Бурханд итгэдгээс минь болж засгийн газар намайг хаа сайгүй хайж, намайг барих хүртлээ ээжийг минь суллахгүй гэлээ. Эрх тэгш байдал, шударга ёс хаана байна вэ? Гэрийнхэн маань намайг ойлголгүй, Бурханд итгэдгээс минь болж ээж баривчлагдлаа гээд над руу залгаж, цэвдэг сэтгэлтэй гэж зэмлэж, ах, эгч хоёр намайг өөрөө цагдаа дээр оч гэж ч хэлсэн юм. Би сэтгэлээр унаж, ээжийгээ зовоох вий гэж үнэхээр санаа зовж, сайн мэдээ номлосоор байсан ч урьдынх шигээ идэвхтэй байгаагүй. Шаналж зовсондоо би Бурханд залбирч, “Өө Бурхан минь, биеийн хэмжээ минь хэтэрхий жижиг юм. Ээж минь баривчлагдаж, гэрийнхэн маань ойлгохгүй, би үнэхээр зовж байна. Надад бат зогсож чадах итгэл өгөөч” гэлээ. Залбирсныхаа дараа би Бурханы үгийг уншсан. “Та нарын дунд хуулиар хамгаалагддаг нэг ч хүн байхгүй; харин ч та нар хуулиар хориглуулдаг. Хүмүүс та нарыг ойлгодоггүй нь бүр ч илүү асуудалтай: Хамаатан садан, эцэг эх, найзууд, хамтран ажиллагсдын хэн нь ч та нарыг ойлгодоггүй. Бурхан та нарыг хаях үед газар дэлхий дээр үргэлжлүүлэн амьдрах ямар ч аргагүй болсон байлаа ч гэсэн хүмүүс Бурханыг орхиж явж тэвчдэггүй; энэ бол Бурхан хүмүүсийг байлдан дагуулахын ач холбогдол, мөн Бурханы алдар билээ” (Үг. I Боть: Бурханы илрэлт ба ажил. Бурханы ажил хүний төсөөлдөг шиг энгийн үү?). Бурханы үг сэтгэлийн минь утсыг үнэхээр хөндсөн. Бурханд итгэгчийн хувьд сайн мэдээ түгээж, амьдралын зөв замаар явах нь энэ дэлхий дээрх хамгийн зөв шударга зүйл. Гэтэл Бурханыг эсэргүүцэгч улс орнуудад итгэгчид хуулиар хамгаалагдах нь байтугай, яллагдаж, баривчлагдаж, бүр гэрийнхэн нь ч орооцолддог. Засгийн газар хар тамхины наймаачид, алуурчдыг өршөөж болох ч Бурханд итгэгчдийг өршөөж болохгүй гэдэг. Түүнчлэн, Бурханд итгэгчийг баривчлах л юм бол торгоно, шоронд хорино, эсвэл албан тушаалтны төлөө ажиллуулна. Бурханд итгэгчдэд огт хүн шиг ханддаггүй. Энэ үнэхээр харанхуй, ёрын муу орон, Бурханыг эсэргүүцдэг орчин цагийн Содом хот юм. Өнөөдөр Бурханд итгэж, Бурханыг дагаж хавчигдана гэсэн үг, гэхдээ би Бурханы хүслийг ойлгосон. Бурхан энэ бэрхшээлээр дамжуулан итгэлийг минь төгс болгож, мөн Бурханыг эсэргүүцэгч засгийн газрын ёрын муу мөн чанарыг ялган таних боломжийг олгосон тул би Сатаныг голж, хаяж, жинхэнээсээ Бурхан руу эргэж чадсан. Бурханы хүслийг ойлгомогц тэгтлээ муухай санагдахаа больж, Бурханд найдаж, сайн мэдээ түгээхэд бэлэн санагдсан.

Дараа нь би шинэ итгэгчдийг цуглуулж, Бурханы үгийг тэдэнд нөхөрлөж, Бурханы ажлыг мэдэж, Бурханы хүслийг ойлгоход нь тусалж, “Алдагдсан цаг хугацаа ахин хэзээ ч ирэхгүй” гэх Бурханы үгийн магтан дууг хамтдаа сонссон юм. “Сэрцгээ, ах нар аа! Сэрцгээ, эгч нар аа! Миний өдөр хойшлогдохгүй; цаг хугацаа бол амь бөгөөд цаг хугацааг буцаан шүүрч авах нь амийг аварч байгаа хэрэг! Цаг тийм ч холгүй байна! Хэрэв та нар коллежийн элсэлтийн шалгалт өгөөд тэнцээгүй бол бэлдээд дахин хэдэн удаа ч хамаагүй өгч болно. Харин Миний өдөр цаашид саатаж тэвчихгүй. Санагтун! Санагтун! Эдгээр сайхан үгээр Би та нарыг яаруулж байна. Яг нүдний чинь өмнө дэлхийн төгсгөл илчлэгдэж, агуу гамшиг асар хурднаар ойртож байна. Юу илүү чухал вэ: амь чинь үү, эсвэл унтах, идэх, уух, өмсөж зүүх чинь үү? Эдгээр зүйлийг цэгнэх цаг чинь ирлээ” (Хургыг дагаж шинэ дуу дуулъя). Магтан дуу сонссоныхоо дараа би нөхөрлөж, “Сатаны хүч унаж, дарангуйлал байхгүй болмогц Бурханд итгэнэ гэж зарим хүн хэлдэг ч тэр үед хүн төрөлхтнийг аврах Бурханы ажил дууссан байх болно, тэгээд бид Бурханаар аврагдах боломжоо бүрмөсөн алдсан байх болно. Засгийн газарт хоригдож, Бурханд итгэж болохгүй гэхээр нь итгэж зүрхлэхгүй байлаа гээд засгийн газар биднийг аварч чадах уу? Мэдээж чадахгүй. Бурхан л биднийг аварч чадна. Хэрэв тэдний үгэнд ороод, Бурханд итгэхгүй бол бид эцсийн өдрүүд дэх Бурханы авралыг алдана. Бурханы ажил дуусах үед бид засгийн газартай хамт устгагдана. Бурханд итгэснээсээ болж бид засгийн газрын дарангуйлал, баривчилгаанд зовсон ч энэ зовлон үнэ цэнтэй. Бурханы авралыг хүртэхийг хүсэж байгаа бол бид төлөөс төлөх ёстой. Бурхан бүх зүйлийг захирдаг учраас баривчлагдах эсэх маань бүхэлдээ Бурханы гарт байгаа. Хэрэв баривчлагдвал Бурхан зөвшөөрсөн хэрэг. Бид Бурханд дуулгавартай байж, сургамж авах ёстой” гэлээ. Тэгээд би Төгс Хүчит Бурханы үгээс уншсан юм. “‘Ялагч’ гэж Бурханы нэрлэдэг хүмүүс нь Сатаны нөлөөн дор, Сатаны бүслэлтэд байхдаа, өөрөөр хэлбэл, харанхуйн хүчний дунд байх үедээ гэрчлэлд зогсож, итгэлээ хадгалж, Бурханд үнэнч байдлаа хадгалж чадсаар байдаг хүмүүс юм. Юу ч болж байсан, чи Бурханы өмнө цэвэр ариун зүрх сэтгэлээ хадгалж, Бурханыг хайрлах жинхэнэ хайраа хадгалж чадсаар байдаг бол Бурханы өмнө гэрчлэлд зогсож байгаа бөгөөд үүнийг Бурхан ‘ялагч’ байх гэж нэрлэдэг” (Үг. I Боть: Бурханы илрэлт ба ажил. Чи Бурханд өгсөн үнэнч байдлаа хадгалах ёстой). “Сатан өөрсдийг нь хэрхэн завхруулсныг, хэр зэрэг завхруулсныг, Бурхан өөрсдийг нь хэрхэн ариусгаж, авардгийг хүмүүст тодорхой харуулах гэсэндээ Бурхан хүнийг аврах үедээ Сатаныг устгадаггүй гэдгийг та нар одоо ойлгох ёстой. Эцэст нь хүмүүс үнэнийг ойлгож, Сатаны жигшүүрт төрхийг тодорхой харж, Сатан өөрсдийг нь завхруулсан аймшигт нүглийг харсан үед Бурхан Сатаныг устгаж, хүмүүст Өөрийн зөвт байдлыг харуулна” (Үг. III Боть: Эцсийн өдрүүдийн Христийн яриа. Гуравдугаар хэсэг). Би нөхөрлөж, “Бурхан засгийн газрын дарангуйлал, баривчилгааг зөвшөөрдөг. Энэ нь бид үнэхээр Бурханд итгэдэг эсэхийг, бидэнд итгэл байгаа эсэхийг шалгадаг. Ийм дарангуйлал, бэрхшээлийн үед бид итгэлээ хадгалж, сөрөг байдлаар ухрахгүй, Бурханаас урвахгүй байж, харин Бурханыг дагаж, цуглаан хийж, сайн мэдээг түгээсээр байж чадвал энэ нь гэрчлэлтэй байгаа хэрэг бөгөөд Сатан шившиглэгдэж, ялагдана. Тийм зовлон үнэ цэнтэй. Бурхан яагаад яг одоо Сатаныг устгахгүй байгаа юм бэ? Энэ бол Сатаныг ашиглан ялагчдын бүлгийг төгс болгохын зэрэгцээ биднийг сайн мууг ялган таньдаг болгох арга юм. Хүмүүсийг аврахын тулд Бурхан яаж ажилладаг, Сатан яаж хүмүүсийг завхруулж, хор учруулдгийг бид харж болно. Тэгээд нэг л өдөр Бурхан Сатаныг устгах үед Бурхан хэчнээн зөвт болохыг бид харна. Бурхан Сатаныг шууд устгачихсан бол бид Сатаныг ялган танихгүй, Сатаныг үзэн ядахгүй, хаяхгүй байх байсан. Яг л Бурханыг эсэргүүцэгч Сатаны дэглэмүүдтэй адилхан—тэд дүр эсгэж, хууран мэхлэхдээ үнэхээр сайн. Гаднаа тэд сайн зүйл хийдэг юм шиг харагдах тул хүмүүс тэднийг биширдэг. Төгс Хүчит Бурхан эцсийн өдрүүдэд гарч ирээд, хүн төрөлхтнийг аврахаар ажиллаж, энэ дэглэмүүдийн Бурханыг эсэргүүцэгч чөтгөрийн мөн чанарыг илчилсэн. Тэд Төгс Хүчит Бурханыг үгүйсгэж, яллаж, Бурханд итгэгчдийг баривчилж, торгож, ял оноож, шоронд хорьдог. Тэд яг л диавол Сатан шиг хүмүүсээр өөрийгөө шүтүүлдэг ба Бурханд итгэж, дагахыг нь хүмүүст зөвшөөрдөггүй. Эцэстээ тэд бүгдээрээ там руу явж, Сатаны хамт шийтгүүлнэ” гэсэн. Нөхөрлөсний дараа шинээр ирэгсэд ялган таних чадвартай, итгэлтэй болж, бүгд цуглаанд идэвхтэй оролцов. Би маш их баярласан.

Дараа нь тэр шинэ итгэгчид зарим хайртай хүмүүсээ авчирч, номлол сонсгосон. Хэдэн өдрийн дараа тэр тосгоны ная гаруй хүн Төгс Хүчит Бурханы эцсийн өдрүүдийн ажлыг хүлээн авав. Бурханы мэргэн ухаан Сатаны заль мэхэд үндэслэн хэрэгжихийг би харсан. Сатан сайн мэдээний ажлыг зогсоож, биднийг цөхрөөж, хямраахын тулд элдэв янзын заль мэх гаргасан ч Бурханы үг бидэнд итгэл, хүч өгсөн. Бид сайн мэдээ түгээхэд бүхнээ зориулж, Бурханы удирдамж, ерөөлийг харсан. Би Бурханд үнэхээр их талархаж, Бурханы гүйцэлдүүлэхийг хүсдэг зүйлийг ямар ч хүн зогсоож чадахгүйг харж, сайн мэдээ түгээхдээ бүр ч их итгэлтэй болсон.

2022 оны 9-р сард нэг шинэ итгэгч сайн мэдээ номлуулахаар биднийг аав ээжийнхээ тосгонд аваачиж, тэнд 40 гаруй хүн үнэн замыг сонирхсон юм. Би маш их баярлаж, Бурханы эцсийн өдрүүдийн ажлыг тэдэнд гэрчилж эхэллээ. Тэгтэл, бүсийн захиргаа хурал дээрээ зургийг минь харуулж, намайг эрэн сурвалжилж байгаа гээд, сайн мэдээ номлож байгааг минь харвал мэдээлээрэй гэж хүмүүст хэлж, бас цагдаа нар зам дээр хаалт тавин машинуудыг зогсоож, намайг хайж байгаа гэсэн мэдээг би авав. Тэгээд би “Цагдаа нар намайг хаа сайгүй хайж байгаа болохоор хэзээ нэг өдөр намайг баривчилбал хороож магадгүй. Цаашдаа сайн мэдээ номлох хэрэг байна уу? Хэрэв би боливол Бурханы ажлыг судалж байгаа тосгоныхон яах вэ? Тэд Бурханы дуу хоолойг сонсож, Бурханы шинэ ажлыг хүлээн авч чадахгүй, би хариуцлагаа биелүүлээгүй хэрэг болно” гэж бодлоо. Ах, эгч нар аюулгүй байдлыг минь бодсондоо намайг явуулахыг хүсэж, би айсан учраас зөвшөөрөөд явав. Дараа нь надад маш буруутай санагдаж, буцаж очоод, тосгоныхонд сайн мэдээ үргэлжлүүлэн номлохыг хүссэн. Тэгээд Бурханд залбирч, “Бурхан минь, цагдаа нар намайг хаа сайгүй хайж байгаа, би айж байна. Гэхдээ баривчлагдах эсэх минь Таны гарт байгааг би мэднэ. Би бүх зүйлийг Танд даатгамаар байна. Үргэлжлүүлэн номлож, Таныг гэрчлэх итгэлтэй болоход минь залж чиглүүлээч” гэлээ. Дараа нь би Бурханы үгийг уншсан юм. “Мөрөн дээрх ачаа, даалгавар, үүрэг хариуцлагаа чи мэдэж байна уу? Түүхэн үүрэг хариуцлагын мэдрэмж чинь хаана байна вэ? Чи яаж дараагийн эрин үеийн эзэн болох вэ? Чамд эзэн хүний хүчтэй мэдрэмж бий юу? Бүх зүйлийн эзэн гэдгийг чи хэрхэн тайлбарлах вэ? Энэ нь үнэхээр бүх амьд амьтан болон дэлхий дээрх бүх зүйлийн эзэн үү? Ажлын дараагийн үе шат руу урагшлах ямар төлөвлөгөө чамд байна вэ? Чамаар хариулуулахаар хэдэн хүн хүлээж байгаа вэ? Чиний даалгавар хүнд үү? Тэд ядуу, өрөвдөлтэй, сохор, аргаа барсан бөгөөд харанхуйд гасалж байна—зам хаана байна вэ? Харвах од мэт гэрэл гэнэт бууж, хүнийг маш олон жилийн турш дарангуйлсан харанхуйн хүчийг сарниулахыг тэд ямар их хүсэн эрмэлздэг билээ. Тэд ямар их дэнслэн найдаж, үүнийг өдөр шөнөгүй мөрөөдөж байгааг хэн мэдэх юм бэ? Гүнээ зовж буй энэ хүмүүс харанхуй гянданд хоригдсоор, гэрэл гялалзан өнгөрөх өдөр ч гэсэн суллагдах найдваргүй байдаг; тэд хэзээ гашуудан уйлахаа болих вэ? Амар заяа үзээгүй энэ сул дорой сүнснүүдийн золгүй явдал аймшигтай бөгөөд өршөөлгүй хүлээс болон цэвдэг түүх тэднийг аль хэдийн ийм байдалтай болгон хүлсэн. Тэдний гашуудан уйлах чимээг хэн сонссон бэ? Өрөвдмөөр байдлыг нь хэн харсан бэ? Бурханы зүрх сэтгэл хэчнээн гашуудаж, түгшиж байдгийг чи ер нь бодож үзэж байсан уу? Өөрийн гараар бүтээсэн гэмгүй хүн төрөлхтөн нь ийм тарчлаан амсаж байгааг Тэр яаж тэвчиж чадах юм бэ? Эцсийн эцэст, хүн төрөлхтөн бол хордсон хохирогчид. Хэдийгээр хүн өнөөг хүртэл золоор амьд үлдсэн ч гэсэн хүн төрөлхтнийг муу ёрын нэгэн аль хэдийн хордуулсан гэдгийг хэн мэдэх билээ? Чи хохирогчдын нэг гэдгээ мартчихсан уу? Бурханыг гэх хайраасаа болоод чи амьд үлдсэн энэ хүмүүсийг аврахаар чармайхыг хүсэхгүй байна уу? Хүн төрөлхтнийг Өөрийн мах цус шигээ хайрладаг Бурханы ачийг хариулахын тулд хамаг эрч хүчээ зориулахыг хүсэхгүй байна уу? Эцсийн эцэст Бурханаар ашиглуулан энэхүү ер бусын амьдралаар амьдрахыг чи хэрхэн ойлгодог вэ? Чамд үнэн сүсэгтэй, Бурханд үйлчилдэг хүний утга учиртай амьдралаар амьдрах шийдвэр болон итгэл үнэхээр байна уу?” (Үг. I Боть: Бурханы илрэлт ба ажил. Чи ирээдүйн үүрэгтээ хэрхэн хандах ёстой вэ?). Бурханы үг надад маш их урам зориг өгсөн ч бас буруутайг минь мэдрүүлсэн. Маш олон хүн Бурханы эцсийн өдрүүдийн авралыг хүлээн авч амжаагүй, Сатаны эрхэн дор амьдарч, арга мөхөстөж, зовж шаналж, Бурхан тэдний төлөө гашуудаж, яарч байна. Зарим нь мөнгө олох гэж өдөржин ажиллаж, хүнд бэрх, зүдэргээтэй амьдралаар амьдарч, зарим нь жаахан мөнгөтэй болсон ч сэтгэлдээ хоосон, өрөвдөлтэй хэвээр байдаг. Тэд хүний амьдралын үнэ цэнийг мэдэхгүй, ямар ч зүг чиг олж чаддаггүй. Зарим хүн үнэн замыг эрж хайхыг хүсдэг ч засгийн газрын хавчлага, баривчилгаанаас болж маш их айдаг. Тэгэхээр бид тэдэнд Бурханы үгийг нөхөрлөж, Бурханы ажлыг гэрчилж, Бурханы үгийг ашиглан асуудлыг нь шийдвэрлэх хэрэгтэй, тэгснээр тэд Бурханы үгээс үнэн, гэрэл, итгэл найдварыг харж, Бурханы авралыг хүлээн авч чадна. Мөн өнөө үед гамшиг улам дордож, олон хүн Бурханы дуу хоолойг сонсоогүй хэвээр байна. Гамшгийн үед тэдэнд түшиж тулах зүйл юу ч байхгүй. Энэ хүмүүст сайн мэдээг номлох нь миний хариуцлага байлаа. Бурхан Өөрийнхөө аврахыг хүссэн хэнийг ч гамшигт унахыг хүсдэггүй. Би өөрийнхөө аюулгүй байдлын төлөө сайн мэдээ түгээхээ боливол үүргээ орхиж байгаа хэрэг бөгөөд Бурханд маш том өртэй болж, Бурханы гэр бүлийн хэсэг гэж хэлүүлэх эрхгүй болно. Би яг тэр тосгоныхон шиг ямар ч зорилгогүй, итгэл найдваргүй Сатаны хяналт дор амьдарч байснаа бодов. Бурхан ах, эгч нарыг зоригжуулан надад олон удаа сайн мэдээ номлосны эцэст би Бурханы дуу хоолойг сонсож, Бурханы эцсийн өдрүүдийн авралыг хүлээн авсан. Тэр бол намайг гэх Бурханы хайр, өршөөл байлаа. Би Бурханы хүслийг бодолцон үзэж, Бурханы ажлыг гэрчилж, хайрыг нь хариулахын тулд чадах бүхнээ хийх ёстой байсан. Маргааш нь би уг тосгон руу буцаж очоод, сайн мэдээ үргэлжлүүлэн номлосон ч биднийг тэнд аваачсан шинээр ирэгч хэдхэн хоногийн дараа яаралтай ажлаар яваад өгсөн. Би жаахан санаа зовж, нутгийн хүний хамгаалалтгүй болохоор намайг баривчилбал яана гэж бодсон ч намайг сайн мэдээ номлохоо боливол үнэн замыг судалж байгаа хүмүүс Төгс Хүчит Бурханы ажлыг хүлээн авах нь хойшлох байв. Сүүлийн хэдэн өдөр тэд бидний номлолыг сонсох гэж ууланд нууцаар ирж, эрж хайж, судлахаар хүчин чармайлт гаргаж, маш их хүсэж тэмүүлсэн. Хэрэв би баривчлагдахаас айгаад зугтаж, номлолоо болихыг хүсвэл тэдэнд өртэй болж, бас Бурханыг гомдооно. Тиймээс би үнэн замыг судалж байгаа хүмүүстэй нэг нэгээр нь уулзаж, Төгс Хүчит Бурханы үгийг уншиж өгсний эцэст тэд бүгдээрээ Төгс Хүчит Бурханы ажлыг хүлээн авсан юм. Дараа нь тэд өөр хүмүүсийг номлол сонсгохоор авчирч, Төгс Хүчит Бурханы үгийг сонссоны дараа илүү олон хүн Бурханы шинэ ажлыг хүлээн авав. Бурханы удирдамжийг хараад би Бурханд туйлын их талархсан. Тосгоны цагдан сэргийлэх газар байнга шөнийн эргүүл хийж, бидний цуглааныг хязгаарлаж байсан тул би шинэ итгэгчидтэй Бурханы үгийг нөхөрлөж, тэдэнд Сатаны заль мэхийг нэвт харж, нууцаар цуглаж сурахад нь туслав. Үүнийг мэдээд тэд засгийн газрын нөлөөнд автахаа больж, шөнийн цагаар ууланд юм уу ногооны талбайд нууцаар цуглах боллоо. Үүнийг хараад би номлол хийх улам их эрч хүчтэй болсон. 

Миний санаж байгаагаар, миний номлосон хэдэн хүн манай номлолыг сонссоныхоо төлөө засгийн газарт баривчлагдаж, шүтлэггүй гэрийнхэн нь намайг хайж манайд очоод, намайг ална гэж хэлсэн гэдгийг нэг эгч надад хэлсэн юм. Тэр эгч намайг болгоомжтой байгаарай гэлээ. Надад аймаар байлаа, тэр үед гэртээ байсан бол тэд намайг яах байсныг хэн мэдэх билээ. Тэнд сайн мэдээ түгээж байгаад тэр хүмүүсийн гарт орвол тэд намайг амархан явуулахгүй нь лавтай байв. Би тэр газраас явж, дахиж тэнд сайн мэдээ номлохоо болихыг хүссэн ч явах талаар бодоход сэтгэл маш их гонсойлоо. Тэгээд би Бурханы энэ үгийг санасан юм. “Чамайг хүрээлэн буй орчны бүх зүйл Миний зөвшөөрлөөр оршдог, Би бүгдийг нь төлөвлөдөг гэдгийг чи мэднэ. Тодорхой харж, Миний чамд өгсөн орчинд Миний зүрх сэтгэлийг хангалуун байлга. Бүү ай, олон түмний Төгс Хүчит Бурхан чамтай гарцаагүй хамт байна; Тэр та нарын ард зогсдог, Тэр та нарын бамбай билээ” (Үг. I Боть: Бурханы илрэлт ба ажил. Христийн эхэн үеийн айлдварууд, 26-р бүлэг). Бурханы үгээс би энэ нөхцөл байдалтай тулгарсан минь Бурханы зөвшөөрөлтэйг ойлгосон. Би сайн мэдээ түгээж, Бурханы ажлыг гэрчилж байгаа учраас Сатан надад саад учруулж, оюун санааг минь үймүүлж, улмаар сайн мэдээ түгээхээс маш их айдаг болгохын тулд яахаас ч буцахгүй нь гарцаагүй байв. Энэ бол Сатаны ёрын муу санаа зорилго. Хэрэв би айсандаа сайн мэдээ түгээхээ больж, амьдралтай зууралдвал Сатаны заль мэхэнд унах бус уу? Баривчлагдах, үхэх эсэх минь бүгд Бурханы гарт байгаа. Сатан Иовыг шалгаж байхад Иов маш их зовсон. Иов үр хүүхдүүдээ, бүх эд хөрөнгөө алдаж, хамаг бие нь яр хатгинд баригдсан ч Иовын амийг авахыг Бурхан Сатанд зөвшөөрөөгүй. Сатан Бурханы хэлснийг эсэргүүцэж, Иовын аминд хор хүргэж зүрхлээгүй. Одоо надад хор учруулахыг Бурхан тэр хүмүүст зөвшөөрөөгүй бол тэд надад юу ч хийж чадахгүй. Миний амь Бурханы гарт байгаа, амьдрах, үхэх эсэхийг минь тэд шийдэхгүй. Хэрэв би баривчлагдвал ард нь Бурханы сайн хүсэл байгаа бөгөөд би захирагдах ёстой. Тэгээд би, энэ тосгоны нөхцөл таагүй байгаа учраас өөр тосгон руу явж, номлол хийж болох юм, жаахан ухаан гаргаж, болгоомжтой байхад болно гэж бодсон. Эзэн Есүс ингэж хэлсэн: “Энэ хотод тэд та нарыг хяхан хавчвал өөр хот руу зугтаа” (Матай 10:23). Дараа нь би Төгс Хүчит Бурханы өөр үгийг уншсан. “Бурханыг дагадаг хүн бүр Бурханаас өөрсдөд нь зориулсан төлөвлөгөөтэй байдаг. Хүн бүрд үүргээ биелүүлэхэд нь зориулан Бурханы бүрдүүлсэн орчин, хүний эдлэх учиртай Бурханы нигүүлсэл, таалал гэж байдаг. Мөн хүнд зориулан Бурханы бэлдсэн онцгой орчин нөхцөл тэдэнд бас байдаг бөгөөд туулах ёстой маш их зовлон зүдүүр байдаг—хүний төсөөлдөг шиг саадгүй явчихдаг юм огт биш. Үүнээс гадна, хэрэв чи бүтээгдсэн зүйл гэдгээ хүлээн зөвшөөрдөг бол сайн мэдээ түгээх хариуцлагаа биелүүлэхийн төлөө, мөн үүргээ сайн биелүүлэхийн төлөө зовж, төлөөс төлөхөд өөрийгөө бэлдэх ёстой. Хэрэв чи бүтээгдсэн зүйл гэдгээ хүлээн зөвшөөрдөг бол сайн мэдээ түгээх хариуцлагаа биелүүлэхийн төлөө, мөн үүргээ зохих ёсоор биелүүлэхийн төлөө зовж, төлөөс төлөхөд өөрийгөө бэлдэх ёстой. Төлөөс гэдэг нь бие махбодын өвчин, бэрхшээл туулах, эсвэл агуу улаан лууны хавчлага, дэлхий ертөнцийн хүмүүсийн буруу ойлголцлыг амсах, түүнчлэн сайн мэдээ түгээх үедээ гай зовлон туулах буюу матуулах, зодуулах, загнуулах, яллагдах, тэр ч байтугай бөөн хүмүүст дээрэлхүүлж, амь нас нь аюулд орох явдал байж болно. Сайн мэдээ түгээх явцдаа чи Бурханы ажил гүйцэлдэхээс өмнө насан эцэслэж, Бурханы алдрын өдрийг амьд сэрүүндээ үзэхгүй байх боломжтой. Та нар үүнд бэлдэх ёстой. Та нарыг үүгээр айлгах гэсэн юм биш; энэ бол баримт…Эзэн Есүсийн тэр шавь нар яаж үхсэн билээ? Шавь нарын дунд чулуугаар шидүүлж, моринд чирэгдэж, уруугаа харан цовдлогдож, таван мориор мөчлүүлсэн хүмүүс байсан—тэдэнд элдэв янзын үхэл нүүрлэсэн. Үхлийнх нь шалтгаан юу байсан бэ? Тэд гэмт хэргийнхээ төлөө хуулийн дагуу цаазаар авхуулсан уу? Үгүй. Тэд Эзэний сайн мэдээг түгээж, ертөнцийн хүмүүст гологдсон учраас яллагдаж, зодуулж, загнуулж, цаазлуулсан юм—тэд тийнхүү амиа өгсөн юм… Тэдний үхэл, хүний ертөнцөөс хальсан зам ямар ч байсан, яаж ч өрнөсөн байсан хамаагүй, Бурхан тэдгээр бүтээгдсэн зүйлийн амийн эцсийн төгсгөлийг ингэж тодорхойлсон юм биш. Үүнийг та нар тодорхой ойлгох ёстой. Харин ч тэд яг тэр арга замыг ашиглан энэ ертөнцийг яллаж, Бурханы үйл хэргийг гэрчилсэн. Тэр бүтээгдсэн зүйлс хамгийн эрхэм нандин амиа ашигласан—тэд Бурханы үйл хэргийг гэрчилж, Бурханы агуу их хүч чадлыг гэрчилж, Бурханы үйл хэрэг зөв гэдгийг, Эзэн Есүс бол Бурхан, Эзэн, Бурханы махбод болсон бие мөн гэдгийг Сатан болон ертөнцөд тунхаглахын тулд амийнхаа эцсийн мөчийг ашигласан юм; тэд амийнхаа эцсийн мөч хүртэл Эзэн Есүсийн нэрийг хэзээ ч үгүйсгээгүй. Энэ нь энэ ертөнц дээр буусан шүүлтийн нэг хэлбэр байсан бус уу? Тэд өөрсдийн амийг ашиглан, Эзэн Есүс бол Эзэн, Эзэн Есүс бол Христ, Тэрээр Бурханы махбод болсон бие бөгөөд бүх хүн төрөлхтөнд авчирсан Түүний золин авралын ажил хүн төрөлхтөнд үргэлжлүүлэн амьдрах боломж олгодог гэдгийг ертөнцөд тунхаглаж, хүмүүст баталгаажуулж өгсөн—энэ баримт үүрд хувиршгүй. Эзэн Есүсийн сайн мэдээг түгээхийн төлөө амиа өгсөн тэр хүмүүс үүргээ ямар хэмжээнд биелүүлсэн бэ? Туйлын дээд хэмжээнд үү? Туйлын дээд хэмжээ хэрхэн илэрсэн бэ? (Тэд амиа өгсөн.) Тийм ээ, тэд амиараа төлөөс төлсөн. Гэр бүл, өв хөрөнгө, энэ амьдралын материаллаг зүйлс бүгд гадаад зүйл; хүнд цорын ганц дотоод зүйл бол амь юм. Амьд хүн болгоны хувьд амь нь эрхэмлэн нандигнах хамгийн үнэ цэнтэй зүйл, хамгийн нандин зүйл байдаг бөгөөд энэ хүмүүс хамгийн эрхэм нандин өмч болох амиа хүн төрөлхтнийг гэх Бурханы хайрын баталгаа, гэрчлэл болгон өргөж чадсан болж таарч байна. Тэд үхэх өдрөө хүртэл Бурханы нэрийг үгүйсгээгүй, Бурханы ажлыг ч үгүйсгээгүй бөгөөд ийм баримт байдгийг гэрчлэхэд амийнхаа эцсийн мөчийг ашигласан—энэ нь гэрчлэлийн хамгийн дээд хэлбэр бус уу? Энэ бол үүргээ гүйцэтгэх хамгийн сайн арга зам; хариуцлагаа биелүүлнэ гэж үүнийг хэлдэг. Сатан тэднийг заналхийлж, айлган сүрдүүлэх үед, эцэст нь бүр амиар нь төлөөс төлүүлэх үед ч тэд хариуцлагаасаа няцаагүй. Үүргээ туйлын дээд хэмжээнд биелүүлнэ гэж үүнийг хэлдэг. Үүгээр Би юу гэх гээд байна вэ? Та нарыг Бурханд гэрчлэл хийж, сайн мэдээ түгээхдээ ийм арга барил ашигла гэх гээд байна уу? Чи заавал тэгэх хэрэггүй, гэхдээ энэ бол чиний хариуцлага гэдгийг, Бурханд хэрэгтэй байгаа бол үүнийг журамт үүрэг хэмээн хүлээн зөвшөөрөх ёстой гэдгийг чи ойлгох ёстой” (Үг. III Боть: Эцсийн өдрүүдийн Христийн яриа. Сайн мэдээ түгээх нь бүх итгэгчийн биелүүлэх ёстой үүрэг мөн). Бурханы үгээс миний ойлгосноор бол, Эзэн Есүсийн шавь нар сайн мэдээ түгээхээр чармайж байхдаа дэлхий ертөнцөд яллагдаж, шоронд хоригдож, янз бүрийн хавчлагад өртөж, тэднээс олон хүн алагдсан. Гэхдээ тэдний төгсгөл ямар ч байсан, үнэ цэнтэй амьдралаа өгч, үхэх хүртлээ Бурханыг огт үгүйсгэхгүй байж чадсан. Тэд өөрсдийнхөө амиар Бурханд гэрчлэл хийж, Бурханыг алдаршуулсан. Энэ бол хамгийн дээд гэрчлэл, үүргээ гүйцэтгэх хамгийн сайн арга зам. Харин миний тухайд бол засгийн газар намайг мөшгөж, муу хүмүүс айлган сүрдүүлэхэд амьдралтай шунан зууралдаж, тосгоноос зугтаад, номлол хийж, шинээр ирэгсдийг услахаа болихыг хүссэн. Миний гэрчлэл хаачаа вэ? Амьдрал, үхэлтэй холбоотой зүйлтэй тулгарахаар яагаад айдгаа эргэцүүлээд үзэхэд, амьдралыг хэтэрхий их эрхэмлэж, үхэл, амьдралыг ойлгодоггүйгээс болсон байв. Үнэн хэрэгтээ Бурхан бидний амьдрал, үхлийг аль хэдийн тодорхойлсон. Бурханы төлөө амиа өгөхөд махан бие үхдэг ч энэ нь жинхэнэ үхэл огт биш. Энэ нь сайн төгсгөл, сайн хүрэх газартай болохгүй гэсэн үг биш. Эзэн Есүс ингэж хэлсэн: “Учир нь өөрийн амийг аварсан хүн үүнийгээ алдах болно: харин Миний төлөө амиа алдсан хүн үүнийгээ олох болно” (Матай 16:25). Амьдралтай зууралдсанаасаа болж үүргээ биелүүлэхгүй, Бурханаас урвах юм бол махан бие минь зовохгүй ч Бурхан намайг жигшин, таягдан хаяж, сүнс минь шийтгүүлнэ. Хэрэв би Бурханыг гэрчлэхийн тулд амиа золиосолж, Бурханаас урвахын оронд үхэхийг илүүд үзвэл Сатаныг шившиглэх бөгөөд үүнээс илүү утга учиртай зүйл гэж үгүй. Үүнийг ухаараад би амийнхаа төлөө айхаа больж, баригдчихаагүй, амьсгалж л байгаа бол Сатаныг шившиглэхийн тулд сайн мэдээ түгээж, Бурханыг гэрчилсээр байх болно гэж шийдсэн. Дараа нь би үргэлжлүүлэн сайн мэдээ номлож, удалгүй тосгоны ихэнх хүн Төгс Хүчит Бурханы ажлын хүлээн авлаа.

Үүний дараа би сайн мэдээ түгээхээр өөр тосгон руу явж, эхэндээ арав гаруй хүн нэгдсэн ч эхнэр, нөхөр хоёрт номлож байх үед хотын захиргаа биднийг олж мэдэв. Хотын дарга, орлогч дарга, нярав, цагдаа нар гээд арав гаруй хүн бүгд гэнэт орж ирээд, хамт яв гэж бидэнд хэллээ. Тэр үед би нэлээд сандарсан. Эд нар намайг баривчлаад шоронд хийх болов уу? Засгийн газар намайг мөшгөж, айл болгонд миний нэрийг хэлж, сайн мэдээ номлож байхыг минь олж мэдвэл мэдээлээрэй гэж байсан. Хэрэв намайг илчилбэл амархан тавьж явуулахгүй. Шинээр итгэгчид бас өртөх байх, яах вэ гээд би зогсолтгүй залбирч, гэрчлэлдээ бат зогсох итгэл өгөөч гэж Бурханаас гуйсан. Удалгүй бидэнтэй хамт сайн мэдээ номлохоор тэр тосгонд ирсэн ах, эгч хоёрыг ч бас баривчлаад, биднийг хотын захиргаанд аваачиж, утсыг маань хураан авав. Дараа нь хотын дарга биднийг байцааж, “Та нар хэн юм бэ? Энд сайн мэдээ номлохоор ирсэн үү?” гэлээ. Бид хариулаагүй учраас тэд биднийг харанхуй өрөөнд түгжиж, тав, зургаан цагдаагаар мануулав. Намайг таньчих вий гэж би санаа зовж байлаа. Хэрэв намайг төрсөн нутаг руу минь буцаавал тэд намайг шоронд хорьж, тамлаж, доромжлох нь тодорхой байв. Бүсийн захиргааны дарга надад тэд намайг баривал үсийг минь тайрч, хүзүүнд пайз зүүгээд, хотоор алхуулна гэлээ. Тэр үед би Бурханд залбирсаар, “Өө Бурхан минь, би баривчлагдахдаа дуулгавартай байх болно, гэвч биеийн хэмжээ минь жижиг байна. Надад бат зогсож чадах итгэл өгч, намайг харж хандаач” гэсэн. Залбирсныхаа дараа би өмнө нь үзэж байсан нэг гэрчлэлийн видеог бодлоо. Зарим ах, эгч шоронд хятад цагдаа нарт үхтлээ зодуулж, үхэлтэй нүүр тулсан ч Бурханыг үгүйсгээгүй, Бурханаас урваагүй. Өөр олон хүн харгисаар эрүүдэн шүүгдэж, ял авч, шоронд хоригдсон ч Бурханд залбирч, найдсанаар Бурханы үгээр дамжуулан жинхэнэ итгэлтэй болсон. Тэд насаараа хоригдох байсан ч Бурханаас урвахгүй гэж үхэн үхтлээ тангараглаж, хүчтэй, цангинасан гэрчлэл хийсэн юм. Би үнэхээр их урам зориг авч, Бурханы үгийг саналаа. “Ажлын энэ үе шатанд биднээс туйлын их итгэл, хайр шаардагддаг. Бид болгоомжгүй байвал бүдрэх боломжтой, учир нь ажлын энэ үе шат өмнөх алхмуудаас өөр: Бурханы төгс болгож буй зүйл нь нүдэнд үзэгдэхгүй, гарт баригдахгүй, хүн төрөлхтний итгэл юм. Бурханы хийдэг зүйл бол үгийг итгэл, хайр, амь болгон хувиргах явдал. Хүмүүс олон зуун цэвэршүүлэлт туулаад, Иовоос илүү итгэл эзэмшдэг цэгт хүрэх ёстой. Тэд Бурханыг хэзээ ч орхилгүйгээр асар их зовлон, элдэв янзын тамлалтыг тэсвэрлэх ёстой. Тэд үхэн үхтлээ дуулгавартай байж, Бурханд асар их итгэх үед Бурханы ажлын энэ үе шат гүйцэлддэг” (Үг. I Боть: Бурханы илрэлт ба ажил. Зам… 8). Эцсийн өдрүүд дэх Бурханы ажил нь үгээр дамжуулан бидний итгэл, хайрыг төгс болгохын төлөө байдгийг Бурханы үг надад харуулсан. Тэгснээр бид хавчлага, бэрхшээлийн үеэр Бурханы үгийг хэрэгжүүлж, туулж, улмаар Бурханы үг бидний амь болдог. Засгийн газарт хавчигдаж, мөшгүүлж байснаа эргээд бодоход айж, хулчийж байхад минь Бурханы үг л намайг залж чиглүүлж, үргэлжлүүлэн номлох итгэлийг өгсөн. Одоо би баривчлагдсан учраас бат зогсох итгэлтэй байх ёстой байлаа. Шоронд хоригдож, доромжлуулж, бүр үхэх байсан ч би захирагдахад бэлэн байв. Тэгтэл “Амийн гэрчлэл” гэх чуулганы магтан дуу санаанд орсон. “Бурханыг гэрчилснийхээ төлөө нэг л өдөр би баривчлагдаж, хавчигдах байх, энэ зовлон зөв шударга байдлын төлөө гэдгийг би зүрх сэтгэлдээ мэднэ. Амь минь алга урвуулахын төдийд оч мэт унтарлаа гэхэд, энэ насандаа Христийг дагаж, Түүнд гэрчлэл хийж чаддагтаа би бас л бахархана. Хаанчлалын сайн мэдээ түгэх агуу үйл явдлыг харж чадахгүй байлаа ч хамгийн сайхан хүслээ би бас л өргөн барина. Хаанчлалын өдөр биелэхийг харж чаддаггүй юм гэхэд Сатаныг би өнөөдөр шившиглэж чадна, тэгээд зүрх сэтгэл минь баяр хөөр, амар тайвнаар дүүрнэ. Бурханы үг бүх ертөнц даяар түгж, хүн төрөлхтний дунд гэрэл гарч ирлээ. Христийн хаанчлал мандаж, саад бэрхшээл дунд байгуулагддаг. Харанхуй арилах дөхлөө, зөв шударгын үүр цайлаа. Цаг хугацаа, бодит байдал Бурханд гэрчлэл хийлээ” (Хургыг дагаж шинэ дуу дуулъя). Энэ магтан дуу надад маш их урам зориг өгч, сайн мэдээ түгээснээс болж баривчлагдах нь зөв шударга байдлын төлөөх хавчлага байх болно гэдгийг би ойлгосон. Одоо баригдсан болохоор шоронд орж, дахиж номлол хийж чадахгүй байж магадгүй. Гэхдээ баривчлагдаж, хавчигдсан хэдий ч Бурханд гайхалтай гэрчлэл хийж, Сатаныг шившиглэх боломж надад олдсон. Би үнэхээр бахархаж, энэ бодол надад итгэл өгөв. Үүр цайсны дараа тэд дахиад биднийг байцааж, биднээс юу ч олж сонсохгүй болохоор 3000 кьятаар торгоод явуулсан. Бас бидэнд дахиж номлохгүй байхыг анхааруулж, Бурханыг доромжилсон маш олон зүйл хэлэхэд би тэр диаволуудыг бүр ч их үзэн ядсан.

Суллагдсаныхаа дараа би сайн мэдээг түгээсээр байлаа. Нэг өдөр нэг ах над руу залгаж, “Таныг сайн мэдээ номлохоор ирсэн гаднын хүн гэдгийг хотын албан тушаалтнууд мэдсэн. Тэд намайг, бас хоёр шинэ итгэгчийг баривчилж, танаас урвахыг албадсан ч хэн нь ч юм хэлээгүй болохоор биднийг торгоод явуулсан. Тэд таныг дахиад номлож байхтай таарвал газар дээр нь хүчиндэнэ гэсэн. Таныг хаа сайгүй хайж байгаа, хурдхан зугт” гэлээ. Ахыг ингэж хэлэхэд нь би чихэндээ ч итгэж чадсангүй. Номлож байхыг минь олж мэдвэл хүчиндэнэ гэснийг сонсоод уур хүрсэн. Тэр хүмүүс үнэхээр чөтгөр, ямар ч хүн чанаргүй! Би зүгээр л сайн мэдээ түгээж байгаа итгэгч, гэтэл тэд тэгтлээ үзэн яджээ. Бурханд итгэхийг минь зөвшөөрөхгүй, баривчилж, хавчиж, торгож, бүр хүчиндэж, бузарлахыг хүсдэг. Тэд үнэхээр Бурханыг эсэргүүцэгч чөтгөрүүд. Би тэднийг үзэн ядаж, зүрх сэтгэлээсээ гаргаж хаяад, дарангуйлах тусам нь улам номлож, гэрчлэл хийхийг хүссэн.

Тэгээд 10-р сард бид өөр тосгон руу сайн мэдээ түгээхээр явлаа. Ах, эгч нар тэнд өмнө нь номлож байсан ч пастор нь цуурхал тарааж, итгэгчдийг үнэн зам судлахад саад болж, засгийн газар итгэгчдийг баривчилж эхлэв. Тосгоныхон цуурхалд төөрөлдөж, бас баривчлагдахаас айсандаа үнэн замыг судалж зүрхлээгүй. Сайн мэдээ түгээх нь бидэнд хэцүү байлаа. Би Бурханд залбирч, удирдамж хүсэв. Дараа нь үнэний талаар нэлээд сайн ойлголттой дөрвөн хүнийг хайж олоод, үнэн зам, хуурамч зам гэж юу болох, Бурхан эцсийн өдрүүдэд хүмүүсийг илчилж, төгс болгож, буудайг үрийн сүүлнээс, ухаалаг охидыг мунхаг охидоос ялгахын тулд Сатаны дарангуйлал, үймээнийг яаж ашигладаг талаар нөхөрлөлөө. Мунхаг охид зөвхөн хүмүүсийг, Сатаныг л сонсдог. Эзэн эргэн ирж, үг айлдсан гэх мэдээг сонсоод тэд эрж хайж, судалдаггүй учраас сүйт залууг угтаж чаддаггүй. Бурханы дуу хоолойг сонсохоор хичээж, Бурханыг дагах итгэлдээ бат зогсдог хүмүүс л ухаалаг охид юм. Тэд л Эзэнийг угтан авч, Эзэнтэй хамт хуримын зоогт оролцож чадна. Ингэж нөхөрлөсний дараа тэд дөрвүүлээ үргэлжлүүлэн судлахыг хүсэв. Дараагийн хэдэн өдөр нь би тэдэнд зориулан цуглаан хийж, Бурханы үгийг нөхөрлөж эхэллээ. Тэдний нэг нь: “Би өмнө нь пастор болон тосгоны даргын үгэнд орсон. Тэд Төгс Хүчит Бурханы үгийг битгий сонс гэсэн учраас би сонсоогүй. Би Эзэний ирэлтийг угтах боломжоо алдах шахжээ. Дахиж хүмүүсийг сонсохгүй, Бурханыг сонсох болно” гэлээ. Бас нэг нь: “Төгс Хүчит Бурханы үгийг уншаад Тэр бол эргэн ирсэн Эзэн Есүс гэдэгт би итгэлээ. Бусад хүн надад яаж ч саад болсон би Төгс Хүчит Бурханыг хүлээн авч байна” гэв. Тэднийг ингэж хэлэхэд би маш их баярласан. Дараа нь тэд зарим хамаатан саднаа авчран номлол сонсгож, удалгүй хорь гаруй хүн Төгс Хүчит Бурханы эцсийн өдрүүдийн ажлыг хүлээн авав. Тэр шинэ итгэгчид цуурхал дунд ч үнэн замыг эрж хайж, бат зогсож чадсанд миний сэтгэл үнэхээр их хөдөлсөн. Энэ бүгд Бурханы үгийн удирдамж байлаа. 12 сард ээж эцэст нь суллагдав. Ээж хоригдсон хэдэн сарынхаа хугацаанд өдөр бүр хүнд хэцүү ажил хийжээ. Засгийн газрын ажилчид намайг заавал барьж, шоронд хийнэ гэж хэлсэн. Ээжийг суллагдахын өмнөх үеийг эргээд бодоход буу, бороохойтой цагдаа нар намайг баривчлахаар байнга гэрт очиж, намайг гэртээ ирэх хүртэл ээжийг суллахгүй гэж байсан. Гэтэл одоо тэд намайг бариагүй хэр нь ээжийг суллалаа. Бурхан бүх зүйлийг захирдаг, баривчлагдах эсэх минь бүхэлдээ Бурханы гарт байдгийг би үнэхээр мэдэрсэн. Би хязгаарлагдахгүй—үргэлжлүүлэн номлож, Бурханыг гэрчилсээр байгаа.

Энэ замаар сайн мэдээ номлох явцдаа би маш олон бэрхшээлтэй тулгарч, сэтгэлээр унаж, сул дорой болж байсан. Гэвч Бурханы үг намайг залж чиглүүлэх бүрдээ сэтгэл хямралтай, сул дорой байхдаа бат зогсох боломж олгож, сайн мэдээг үргэлжлүүлэн номлож, Бурханыг гэрчлэх итгэлийг өгсөн. Бурхан итгэлийг минь төгс болгохын тулд энэ бэрхшээлүүдийг ашигласныг би үнэхээр мэдэрсэн. Бурханд талархаж байна. Би хариуцлагаа биелүүлж, илүү олон хүнд Бурханы эцсийн өдрүүдийн сайн мэдээг түгээж, Бурханы хайрыг хариулах болно. 


54. Хувиа хичээх нь олиггүй юм

Ян Шуо, Хятад улс

2021 оны эхээр Жан эгч бид хоёр шинээр байгуулагдсан чуулганд тусалж байсан юм. Жан эгч итгээд удаагүй, амийн туршлага багатай байсан ч хэв чанар сайтай, үнэнийг идэвхтэй эрэлхийлдэг байсан учраас би түүнийг аль болох хурдан хөгжүүлэхийг хүсэж байлаа. Учир нь ингэвэл чуулганы ажил илүү төвөггүй явагдах байсан юм. Би Жан эгчийг чуулганы төрөл бүрийн ажлын төслүүдэд зориуд оролцуулж, дутагдлуудыг нь анзаарах болгондоо дэмжиж байсан. Хэсэг хугацаанд дадлага хийсний дараа Жан эгч маш их ахиц гаргасан. Гэвч хэдэн сарын дараа эгч дэвшиж, өөр ажилд томилогдсон юм. Би түүнийг явуулах дургүй байсан бөгөөд маш чадварлаг туслахаа алдаж байгаа юм шиг санагдсан. Цаашид чуулганы бүх ажлыг өөрөө зохицуулах ёстойгоо бодоод үзэхэд, илүү шаргуу ажиллах нь нэг хэрэг, харин миний ажлын гүйцэтгэл муудвал хүмүүс миний талаар юу гэж бодох бол? Дараа нь эгч илүү их ачаа үүрвэл чуулганы ажилд ашиг тустай байна гэж бодсон. Би ийм хувиа хичээсэн байж болохгүй—Жан эгчийг явахаар би өөр хэн нэгнийг хөгжүүлж болно шүү дээ.

Дараахан нь ойролцоох хэдэн чуулган усалгааны ажилчдын туршлагыг дүгнэж, хуваалцах зорилгоор зориулсан цуглаан зохион байгуулахад удирдагч надаас усалгааны ажилчин сонгож оролцуулахыг хүссэн юм. Тэр үед би Ван эгчийг санал болгох талаар бодлоо. Эгч сайн услагч байсан бөгөөд маш нямбай, хариуцлагатай байв. Хэрэв би эгчийг цуглаанд явуулбал эргэж ирэхдээ бүр олон ах, эгчийг хөгжүүлж, дараа нь чуулганы усалгааны ажил бүр ч үр дүнтэй болж, намайг сайнаар харагдуулахаар байлаа. Тиймээс би Ван эгчийг цуглаанд явуулсан юм. Гэвч хэдэн өдрийн дараа Ван эгчийг цуглаанаас буцаж ирэхэд удирдагч түүнийг хайсаар байв. Би гайхахгүй байж чадсангүй: “Удирдагч Ван эгчийг дэвшүүлэх гэж байгаа юм болов уу? Эгч манай чуулганы усалгааны ажилд маш чухал. Эгчийг явчихвал манай усалгааны ажил хохирох биш үү? Тэгвэл ах, эгч нар намайг юу гэж бодох бол? Хэрэв би мэдсэн бол, эгчийг цуглаанд оролцуулахгүй байх байсан юм.” Хожим нь Ван эгч надад өөр нэг чуулганд усалгааны ажилчид зайлшгүй хэрэгцээтэй байсан учир удирдагч өөрийг нь тийш нь томилохоор төлөвлөснийг хэлсэн. Би үүнийг зөвшөөрөх дургүй байсан ч хэрэв зөвшөөрөхгүй бол удирдагч намайг хувиа хичээж, Бурханы хүслийг үл хайхардаг гэж хэлэх вий хэмээн санаа зовж байлаа. Надад Ван эгчийг явуулахаас өөр арга байсангүй. Эгчийг явсны дараа би нэлээд гутарч, дотроо ингэж бодлоо: “Хэрэв шинэ итгэгч нар өөрсдийг нь услах чадварлаг ажилчид байхгүйгээс болж чуулганаас явбал удирдагч надтай харьцаж, намайг үүргээ биелүүлээгүй гэж хэлэх болов уу? Би энэ ичгүүртэй байдлыг яах юм бэ?” Бодох тусам эсэргүүцэх мэдрэмж улам их төрж байлаа.

Нэг өдөр намайг цуглаанаас гэртээ ирэхэд шинээр ирэгсдийг услахаар ажиллаж байсан хоёр эгч надад “Бид удирдагчаас захидал хүлээн авсан, таныг дахиад хоёр усалгааны ажилчин олоод, бид хоёрт үнэлгээ бичиж өгөхийг хүссэн” гэлээ. Би үүнийг сонсоод илт гонсойж, дотроо “Удирдагч бас л тэднийг өөр ажилд томилохоор төлөвлөж байгаа юм уу? Би энэ хоёр эгчийг дөнгөж дадлагажуулсан. Бид тэдэнд маш их ажил даалгаж чадсан, одоо санаа зовох зүйл хавьгүй бага байгаа. Хэрэв тэднийг шилжүүлбэл миний ажлын ачаалал нэмэгдэхээс гадна ажлын үр дүн буурах нь гарцаагүй. Хэрэв тэгвэл удирдагч намайг сайн удирдагч биш гэж хэлэх биш үү?” гэж бодлоо. Үүний дараа би дурамжханаар “Удирдагчийн юу бодож байгааг би үнэндээ мэдэхгүй байна” гэж хариулахад хоёр эгч уруу царайлсныг минь хараад гайхсан байдлаар “Яасан бэ? Удирдагч таныг зүгээр л дахиад хоёр усалгааны ажилчин олоод өгөөч гэж гуйж байгаа юм биш үү?” гэж асуусан юм. Тэдний хариуг сонсоод би бага зэрэг ичиж, жаахан тайвширсныхаа дараа хааш яаш байдлаар “За, тэгвэл бид шаардлага хангасан хэдэн хүн сонгох хэрэгтэй юм байна” гэж хариулсан. Би гаднаа ингэж хэлсэн ч оюун ухаандаа энэ шийдвэрийг эсэргүүцэж байв: “Удирдагч манай чуулганыг авьяастан сургах төв мэт үзэж байгаа юм уу? Эхлээд энэ хүнийг, одоо өөр хүнийг хүсэж байна. Одоо л чуулганы ажилд ахиц гарч эхэлж байхад энэ авьяастнуудаа шилжүүлэх юм бол цаашид яах юм бэ?” Энэ талаар бодох тусам улам онцгүй санагдаж, удирдагчийг бага зэрэг зэвүүцэж эхлэн, үүргээ үргэлжлүүлэн биелүүлж байсан ч өмнөх шигээ урам зоригтой биш байв. Удалгүй цуглааны үеэр удирдагч Жао ахын талаар илүү их сонсмоор байгаагаа хэллээ. Учир нь удирдагч түүнийг дэвшүүлж, хөгжүүлэхийг хүсэж байв. Үүнийг сонссон даруйд дахиад л дургүйцэл төрж, дотроо “Жао ах үүргээ сайн биелүүлсэн, би ахад усалгааны ажил хариуцуулмаар байна. Хэрэв энэ хүмүүс бүгдээрээ шилжвэл би яаж энэ бүх ажлыг ганцаараа хийх юм бэ? Тэгвэл би үнэхээр сайн үр дүнд хүрч чадах уу?” гэж бодсон. Энэ талаар бодох тусам миний уур хүрч, “Тэг тэг, өөр ажилд томил! Чуулганы ажилд саад болох нь надаас хол байг.” Үүний дараа би тайвширч ер чадалгүй, цуглааны үеэр сэтгэл үймэрч байлаа. Цуглааны дараа би гэртээ хариад, удирдагчид захидал бичиж, Жао ахыг шилжүүлэхгүй байгаач гэж гуйхаар шийдсэн. Тэр үед би эрүүл ухаангүй байгаагаа ухаарсан тул захидал бичих санаагаа орхисон ч гонсойж, сэтгэлээр унасан хэвээр байлаа.

Дараа нь удирдагч бидэнтэй цуглаан хийж, би сүүлийн үеийн байдал, зан авирынхаа талаар нөхөрлөсөн юм. Удирдагч надад Бурханы үгийн нэг хэсгийг харуулсан. “Антихристүүдийн аминч, жигшүүртэй мөн чанар илэрхий; тэдний ийм илрэлүүд тун илэрхий байдаг. Чуулган тэдэнд нэг ажил даалгах үед энэ ажил нь тэдэнд нэр нүүрээ харуулах боломж олгохгүй байвал тэд сонирхдоггүй; хэрвээ энэ нь нэр алдар, ашиг тус авчирч, нэр нүүрээ харуулах боломж олгож байгаа бол тэд маш их сонирхож, хүлээн авахад бэлэн байдаг. Энэ нь ач тус мэддэггүй, хүмүүсийг гомдоохтой холбоотой ажил бол, эсвэл байр суурь, нэр хүндэд нь ашиггүй бол тэд огт сонирхдоггүй бөгөөд тэр ажил өөрсөдтэй нь ямар ч хамаагүй мэт, өөрсдийнх нь хийх учиртай ажил биш мэт үүнийг хүлээн авахгүй. Бэрхшээлтэй тулгарах үедээ антихристүүд тэдгээрийг шийдвэрлэхээр үнэнийг эрж хайна гэж санасны гарз, Бурханы гэрийн ажлыг бодолцон үзэж, ерөнхий нөхцөл байдлыг харахаар оролдоно гэж бүр ч байхгүй. Жишээлбэл, Чуулганы ажлын цар хүрээнд, нийт ажлын хэрэгцээнд үндэслэн зарим боловсон хүчний шилжилт хөдөлгөөн явагдлаа гэж бодъё. Хэрвээ цөөн хэдэн хүнийг чуулганаас шилжүүлбэл тухайн чуулганы удирдагчид тэр асуудалд яаж эрүүл ухаанаар хандах вэ? Тэд нийтийн эрх ашгийн бодохын оронд зөвхөн өөрсдийнхөө чуулганы асуудалд санаа зовдог бол ямар асуудал байна вэ? Чуулганы удирдагчийн хувьд тэд яагаад Бурханы гэрийн нэгдсэн зохицуулалтад захирагдаж чаддаггүй вэ? Ийм хүн Бурханы хүслийг бодолцон үзэж, ажлын ерөнхий нөхцөл байдлыг анхаардаг уу? Хэрвээ тэд Бурханы гэрийн ажлыг бүхэлд нь боддоггүй, харин зөвхөн өөрсдийнхөө чуулганы ашиг сонирхлыг л боддог бол маш аминч, жигшүүртэй биш үү? Чуулганы удирдагчид Бурханы дээд эрх, зохицуулалт, Бурханы гэрийн төвлөрсөн зохицуулалт, зохион байгуулалтад болзолгүй захирагдах ёстой. Энэ нь үнэний зарчимд нийцдэг зүйл юм. Бурханы гэрийн ажилд шаардагдах үед хэн байх нь хамаагүй хүн бүр Бурханы гэрийн зохион байгуулалт, зохицуулалтад захирагдах ёстой бөгөөд аль нэг удирдагч, ажилчинд харьяалагддаг мэт тэдэнд яавч хянуулах ёсгүй. Бурханы сонгосон хүмүүс Бурханы гэрийн төвлөрсөн зохицуулалтад дуулгавартай байх нь Тэнгэрээр тогтоогдож, газраар хүлээн зөвшөөрөгддөг, хэн ч үүнийг эсэргүүцэж болохгүй. Удирдагч юм уу ажилчин зарчимд нийцэхгүй, үндэслэлгүй шилжүүлэг хийх тохиолдолд дуулгавартай дагахгүй байж болно, харин зарчимд нийцсэн, ердийн шилжүүлэг хийвэл Бурханы сонгосон бүх хүн дуулгавартай байх ёстой бөгөөд ямар ч удирдагч юм уу ажилчинд хэн нэгнийг хянахаар оролдох эрх эсвэл шалтгаан байхгүй. Бурханы гэрийн ажил биш ямарваа нэг ажил байдаг гэж та нар хэлэх үү? Бурханы хаанчлалын сайн мэдээг өргөжүүлэхтэй хамааралгүй ямарваа нэг ажил байдаг уу? Энэ бүгд нь Бурханы гэрийн ажил, ажил тус бүр адил тэнцүү, “чинийх”, “минийх” гэх юм байхгүй. Шилжүүлэх нь зарчимд нийцэж, чуулганы ажлын шаардлагад үндэслэж байвал энэ хүмүүс хамгийн их хэрэгтэй байгаа газар луу явах ёстой. Гэтэл иймэрхүү нөхцөл байдалтай нүүр тулах үед антихристүүдийн хариу үйлдэл ямар байдаг вэ? Тэд тохиромжтой энэ хүмүүсийг өөртөө байлгаж, өөртөө үйлчлүүлэхийн тулд элдэв янзын шалтаг, шалтгаан бодож олдог. Тэд хоёр жирийн хүнийг л санал болгож, тэгээд чамд дарамт үзүүлэх далим олж, нэг бол ямар завгүй ажилтай байгаагаа, эсвэл хүн дутаад байна, хүн олоход хэцүү байна, энэ хоёрыг шилжүүлчихвэл ажил хэцүүднэ гэж хэлдэг. Тэгээд тэд чамаас юу хийх ёстойгоо асууж, чамд гэмших сэтгэл төрүүлдэг. Диавол ингэж ажилладаггүй гэж үү? Шүтлэггүй хүмүүс юмыг ингэж хийдэг. Чуулганд өөрсдийнхөө ашиг сонирхлыг үргэлж хамгаалахаар оролддог хүмүүс сайн хүмүүс мөн үү? Тэд зарчмын дагуу үйлддэг хүмүүс мөн үү? Яавч биш. Тэд шүтлэггүй хүмүүс, үл итгэгчид юм. Энэ нь аминч, өөдгүй хэрэг биш гэж үү? Сайн хэв чанартай хүнийг өөр үүрэг гүйцэтгүүлэхээр антихристийн доороос шилжүүлбэл тэр антихрист зүрх сэтгэлдээ цөхрөлтгүй эсэргүүцэж, татгалзана—тэрээр болихыг хүсэж, удирдагч юм уу бүлгийн дарга байх урам зориггүй болно. Энэ ямар асуудал вэ? Яагаад тэд чуулганы зохицуулалтад дуулгавартай ханддаггүй вэ? Өөрийнх нь “баруун гарын хүн”-ийг шилжүүлэх нь ажлынх нь бүтээмж, ахиц дэвшилд нөлөөлж, улмаар өөрийнх нь байр суурь, нэр хүндэд нөлөөлж, ажлынхаа бүтээмжийг баталгаажуулахын тулд илүү шаргуу ажиллаж, илүү их зовох шаардлагатай болно гэж боддог, энэ бол тэдний хийхийг огт хүсдэггүй зүйл юм. Тэд тав тухтай байдалд дасаж, илүү шаргуу ажиллаж, илүү их зовохыг хүсдэггүй учраас тэр хүнийг явуулахыг хүсдэггүй. Бурханы гэр шилжүүлэхээр шаардвал тэд хэл ам хийж, бүр ажлаа хийхээс ч татгалздаг. Энэ нь аминч, жигшүүртэй биш үү? Бурханы гэр Бурханы сонгосон хүмүүсийг төвлөрсөн байдлаар хуваарилдаг. Энэ нь аливаа удирдагч, багийн тэргүүн, хувь хүнтэй ямар ч хамаагүй. Хүн бүр зарчмын дагуу үйлдэх ёстой; энэ бол Бурханы гэрийн дүрэм юм. Антихристүүд Бурханы гэрийн зарчмын дагуу үйлдэхгүй, байр суурь, ашиг сонирхлынхоо төлөө байнга явуулга хийж, эрх мэдэл, байр сууриа бэхжүүлэхийн тулд хэв чанар сайтай ах, эгч нарыг өөртөө үйлчлүүлбэл энэ нь аминч, жигшүүртэй хэрэг биш үү? Хэв чанар сайтай хүмүүсийг хажуудаа байлгаж, тэднийг шилжүүлэхийг Бурханы гэрт зөвшөөрөхгүй байх нь гаднаа чуулганы ажлыг бодож байгаа мэт харагддаг ч үнэн хэрэгтээ тэд чуулганы ажлыг огтхон ч бодолгүй, өөрсдийнхөө эрх мэдэл, байр суурийг л бодож байгаа. Тэд ажлаа баллаж, халагдаж, байр сууриа алдахаас айдаг. Антихристүүд Бурханы гэрийн илүү өргөн хүрээний ажлыг огт бодолгүй, өөрсдийнхөө байр суурийг л бодож, байр сууриа хамгаалахын тулд Бурханы гэрийн ашиг сонирхлыг гаргуунд нь гаргахаас ч буцахгүй байж, чуулганы ажилд хохирол учруулан өөрийн байр суурь, ашиг сонирхлыг хамгаалах нь аминч, жигшүүртэй хэрэг юм.” (Үг. IV Боть: Антихристүүдийг илчлэх нь. 4 дэх сэдэвчилсэн хэлэлцүүлэг: Антихристүүдийн ёс жудаг, тэдний зан чанарын мөн чанарыг нэгтгэн дүгнэх нь (I хэсэг)). Антихристүүд хэчнээн хувиа хичээсэн, жигшүүртэй болохыг Бурханы үг илчилдэг. Өөрсдийн байр суурь, нэр хүндийг хадгалахын тулд тэд хүмүүсийг хянаж, тэднийг өгөхийг хүсдэггүй, чуулганы ажлыг өчүүхэн ч боддоггүй. Миний зан авир яг л антихристийнх шиг байсныг би олж харсан. Ялангуяа энэ мөрүүдийг уншихад “Антихристүүд Бурханы гэрийн зарчмын дагуу үйлдэхгүй, байр суурь, ашиг сонирхлынхоо төлөө байнга явуулга хийж, эрх мэдэл, байр сууриа бэхжүүлэхийн тулд хэв чанар сайтай ах, эгч нарыг өөртөө үйлчлүүлбэл энэ нь аминч, жигшүүртэй хэрэг биш үү?” Бурханы үг намайг шаналгаж, би сүүлийн үеийн зан авираа эргэцүүллээ: Ван эгчийг дэвшүүлж магадгүй гэдгийг олж мэдээд би усалгааны ажлын үр дүн буурч, миний нэр хүнд сэвтэх вий гэж санаа зовсон тул эгчийг явуулахыг хүсээгүй, тэр ч байтугай түүнийг цуглаанд явуулсандаа харамссан. Удирдагч надаас дахиад хоёр услагч олоод, эгч нарын үнэлгээг бичихийг хүсэхэд би удирдагч тэднийг шилжүүлэхээр төлөвлөж байна гэж таамаглаж, дотроо эсэргүүцэж, зөрчилдсөн. Түүгээр ч үл барам би удирдагчийг зэвүүцсэн. Удирдагч Жао ахыг дэвшүүлэхийг хүсэхэд Жао ах дэвших, дадлага хийх зарчмуудыг хангасныг мэдэж байсан ч ахыг явбал чуулганы сайн мэдээ болон усалгааны ажилд сөргөөр нөлөөлнө гэж бодоод, ахыг явуулахыг хүсээгүй. Би ах, эгч нарыг өөрийнхөө чадварлаг баруун гар гэж үзэж байсан ба тэднийг бүгдийг нь өөртөө байлгаж, байр суурь, нэр хүндээ бэхжүүлж, аминч хүслээ хангахдаа туслуулахыг хүсэж байжээ. Би чуулганы ашиг сонирхлыг бодоогүй, Бурханыг яаж сэтгэл хангалуун байлгах талаар ч бодолцоогүй. Би дэндүү хувиа хичээсэн, дорд байж. Дэлхий ертөнцийн шүтлэггүй хүмүүс бизнесээ өргөжүүлэн тэлж, хөгжүүлэхийн тулд шилдэг авьяастнуудаа хадгалж үлдэхийн тулд чадах бүхнээ хийдэг. Би үүргээ биелүүлэхдээ яг адил замаар явсан. Би өөрийн үүргийг хувийн бизнес мэт үзэж, өөртөө үйлчлэх зарчмын дагуу ажиллаж, өөрийнхөө нэр хүнд, байр суурийг л бодож байжээ. Бурхан ийм үйлдлүүдийг жигшиж, зэвүүцдэг. Би Бурханыг эсэргүүцдэг антихристийн замаар алхаж байсан.

Дараа нь би Бурханы үгийн өөр нэг хэсгийг олж харлаа. “Хэрэв хүн үнэнийг хайрлаж, үнэнийг эрэлхийлдэг гэж хэлдэг хэр нь мөн чанартаа нэрд гарах, онгирох, хүмүүст өндрөөр үнэлэгдэх, өөрсдийнхөө ашиг сонирхлыг хангах зорилго хөөцөлддөг, Бурханыг дуулгавартай дагаж, сэтгэл хангалуун байлгахын төлөө биш, нэр төр, байр сууринд хүрэхийн төлөө үүргээ гүйцэтгэдэг бол тэдний эрэл хайгуул ёс бус байгаа хэрэг. Тийм тохиолдолд, тэдний үйлдэл чуулганы ажилд саад болдог уу, эсвэл урагшлахад нь тус болдог уу? Тэд харваас саад болдог; үүнийг урагшлуулдаггүй. Чуулганы ажил хийх нэрийдлээр хувийн нэр төр, байр суурь хөөцөлдөж, өөрсдийнхөө ажиллагааг явуулж, өөрсдийн гэсэн багахан бүлэг, бяцхан хаанчлалыг байгуулдаг зарим хүн—иймэрхүү хүн үүргээ биелүүлж байгаа юу? Тэдний хийдэг бүх ажил мөн чанартаа чуулганы ажлыг саатуулж, үймүүлж, хохироодог. Байр суурь, нэр төр хөөцөлдөхийн үр дагавар юу вэ? Нэгдүгээрт, энэ нь Бурханы сонгосон хүмүүс Бурханы үгийг идэж ууж, үнэнийг ойлгоход нөлөөлж, амийн оролтыг нь саатуулж, Бурханд итгэх зөв замд ороход нь саад болж, буруу замд оруулснаар сонгогдсон хүмүүсийг хорлож, сүйрэлд хүргэдэг. Тэгээд энэ нь эцэстээ чуулганы ажлыг яадаг вэ? Нурааж, саатуулж, хохироодог. Хүмүүс алдар нэр, байр суурь хөөцөлдөхийн үр дагавар энэ юм. Тэд ийм маягаар үүргээ гүйцэтгэдгийг антихристийн замаар алхах явдал гэж тодорхойлж болох биш үү? Бурхан хүмүүсээс байр суурь, нэр төрийг хойш тавь гэж хүсэхдээ хүмүүсийн сонголт хийх эрхийг хасаж байгаа юм биш; харин нэр хүнд, байр суурь хөөцөлдөж байхдаа хүмүүс чуулганы ажлыг болон Бурханы сонгосон хүмүүсийн амийн оролтыг саатуулж, үймүүлж, тэр ч бүү хэл бусад нь Бурханы үгийг идэж, ууж, үнэнийг ойлгох, улмаар Бурханы авралыг хүртэхэд нөлөөлдөг учраас тэр юм. Энэ бол маргашгүй баримт юм. Хүмүүс өөрсдийн нэр хүнд, байр суурийн араас хөөцөлдөхдөө үнэнийг эрэлхийлэхгүй, үүргээ үнэнчээр гүйцэтгэхгүй нь лавтай. Тэд нэр хүнд, байр суурийн төлөө л үг хэлж, үйлдэх бөгөөд хийж байгаа ажил нь бүгд ялгаагүй тэдгээр зүйлийн төлөө байдаг. Ийм маягаар авирлаж, үйлдэх нь мэдээж антихристийн замаар алхаж буй явдал юм; энэ нь Бурханы ажлыг үймүүлж, саад болж буй хэрэг бөгөөд үүний үр дагавар нь хаанчлалын сайн мэдээг түгээхэд, чуулган дотор Бурханы хүсэл чөлөөтэй урсахад саад хийж байдаг. Тиймээс нэр хүнд, байр суурийн араас хөөцөлддөг хүмүүсийн алхаж буй зам нь Бурханыг эсэргүүцэх зам гэж итгэл төгс хэлж болно. Энэ нь Бурханыг зориуд эсэргүүцэж, үгүйсгэж буй хэрэг—энэ нь Бурханыг эсэргүүцэж, Бурханы эсрэг зогсохдоо Сатантай хамтран ажиллаж буй явдал юм. Хүмүүс байр суурь, нэр төр хөөцөлддөг нь ийм шинж чанартай. Хүмүүс өөрсдийнхөө ашиг сонирхлыг хөөцөлдөхөд оршдог асуудал гэвэл тэдний хөөцөлддөг зорилго нь Сатаны зорилго буюу хорон муу, шударга бус зорилго байдаг. Хүмүүс нэр төр, байр суурь гэх мэт хувийн ашиг сонирхол хөөцөлдөх үедээ өөрийн мэдэлгүй Сатаны гар хөл болж, Сатаны суваг болдог төдийгүй Сатаны биелэл болдог. Тэд чуулганд сөрөг үүрэг гүйцэтгэдэг; чуулганы ажил, чуулганы хэвийн амьдрал, Бурханы сонгосон хүмүүсийн хэвийн эрэл хайгуулд үймүүлж, хохироох нөлөө үзүүлж, эсрэг, сөрөг нөлөөтэй байдаг” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (I хэсэг)). Бурханы үгээс би үнэнийг хэрэгжүүлж чадахгүй байхын уг чанар, үр дагаврыг, мөн үргэлж хувийн ашиг сонирхлыг хамгаалах нь маш ноцтой гэдгийг ухаарсан. Энэ нь чуулганы ажлыг үймүүлж, саад болдог бөгөөд Сатанд үйлчилж байгаа хэрэг юм. Чуулган тохирох байр сууриндаа сургалт хүлээн авч, ур чадвараа дээд зэргээр ашиглах боломж олгохын тулд хүмүүсийг хөгжүүлж, дэвшүүлдэг. Энэ нь ах, эгч нарын маань амийн оролт болон чуулганы ажилд тустай, бас Бурханы хүсэлд нийцэж байдаг нь удирдагчийн хувиар миний хадгалж, дэмжих ёстой эерэг зүйл. Харин би ах, эгч нараа дэвшихийг хараад тэдний өмнөөс баярлаагүй өөрийн нэр хүнд, байр суурийг л бодсон. Энэ ах, эгч нар үр дүнтэй гэдгийг би мэдэрсэн бөгөөд тэд миний баруун гарын хүмүүс, чадварлаг орлогчид байсан юм. Хэрэв тэд манай чуулганд үүргээ биелүүлж байвал надад санаа зовох зүйл бага гарч, бид хавьгүй илүү үр дүнтэй ажиллаж, байр суурь минь бэхжих байсан. Тиймээс тэднийг ар араасаа дэвшиж, өөр ажилд томилогдоход би эсэргүүцэж, дургүйцэж, тэднийг явуулахыг хүсээгүй. Чуулганы ажилд юу илүү дээр байх талаар өчүүхэн ч бодоогүй, тэдэнд ур чадвараа ашиглах боломж олгоход ямар орчин хамгийн сайн дадлага болохыг ч бодолцож үзээгүй. Би үүнийг үүргээ биелүүлэх гэж нэрлэлээ гэж үү? Би илт Сатаны элч мэт авирлаж, чуулганы ажилд саад учруулж байсан. Би өөрийнхөө нэр хүнд, байр суурийн төлөө л үүргээ гүйцэтгэж байсан ба хэчнээн их зүйл хийсэн ч Бурхан хүлээн зөвшөөрөхгүй байх байлаа. Тэгээд би шашны ертөнцийн пастор, ахлагчдыг бодсон. Тэд Эзэн эргэн ирсэн гэж Төгс Хүчит Бурханы Чуулган гэрчилснийг мэддэг хэр нь байр суурь, амин зуулгынхаа төлөө, үнэн замыг судалж, Эзэнийг угтан авахад нь итгэгчдэд саад хийхийн тулд яахаас ч буцдаггүй. Тэд итгэгчдийг хувийн эд хөрөнгө мэт үзэж, тэднийг өөрсдийн эрхшээлд бат байлгадаг. Тэд итгэгчдийн төлөө Бурхантай тэмцэж, антихристүүд, муу зарц нар болж, Бурханаар яллагдаж, хараагдсан. Миний үйлдэл эдгээр пастор, ахлагчдаас ялгаатай байсан гэж үү? Хэрэв би гэмшээгүй бол шашны ертөнцийн фарисайчуудын адил хувь заяатай тулгарч, Бурханы зан чанарт халдаж, Түүний шийтгэл, хараалыг туулах байсан.

Тэр үед би Бурханы үгийн өөр нэг хэсгийг харсан юм. “Үүргээ биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэний бодит байдалд орох хэрэгжүүлэлтийн хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы хүсэл, чуулганы ажлыг бодолцон, эдгээр зүйлийг эн тэргүүнд тавих ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно. Үүнийг хоёр алхамд хувааж, зарим нэг буулт хийх үед энэ нь арай амархан болдгийг та нар мэдрэхгүй байна уу? Хэсэг хугацаанд ингэж хэрэгжүүлэх юм бол чи Бурханыг хангалуун байлгах нь хэцүү биш гэдгийг мэдрэх болно. Үүнээс гадна, чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы гэрийн ашиг сонирхол, чуулганы ажил, гүйцэтгэх ёстой үүргээ эн тэргүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь биеэ авч явах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, жигшмээр, олхиогүй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). Бурханы үг хэрэгжүүлэлтийн замыг зааж өгсөн. Үүргээ биелүүлэхэд хамгийн гол нь чуулганы ашиг сонирхлыг эн тэргүүнд тавьж, чуулганы ажлыг хамгаалахын тулд хувийн ашиг сонирхлоо хойш тавих юм. Үнэндээ мөс чанартай, эрүүл ухаантай, хүн чанартай хүмүүс энэ ажилд юу шаардагддагийг бодолцож үзэн, хүмүүсийг өөр ажилд томилбол чуулганы зохицуулалтад захирагдана. Тэд өөрсдийн ашиг сонирхлыг бодолцохгүй. Удирдагчийн хувьд хийх гол ажил бол ах, эгч нарыг усалж, авьяастай хүнийг хөгжүүлж, ах, эгч болгонд ур чадвараа ашиглаж, өөрт тохирсон үүргээ биелүүлэх боломж олгох явдал юм. Бурханы сонгосон хүмүүс нэг хүнд биш, Бурханд харьяалагдана. Чуулган ажлын хэрэгцээ болон ямар үүрэгт хэн илүү тохироход үндэслэн хүмүүсийг сонгож шилжүүлэх боломжтой. Би өөртөө хүмүүсийг байлгах эрхгүй байсан. Би үүнийг ойлгомогцоо махан биеэ хаяж, хувиа хичээсэн, жигшмээр байдлаар хувийн ашиг сонирхлоо урьтал болгохоо болихыг хүссэн.

Нэг өдөр удирдагчаас захидал авахад Жао ахад үнэлгээ бичихийг надаас хүссэн байв. Удирдагч ахыг усалгааны ажил удирдуулахаар дэвшүүлж болох эсэхийг үнэлэхийг хүссэн юм. Би дотроо “Жао ах одоогоор манай чуулганы сайн мэдээ, усалгааны ажлыг хариуцаж байгаа. Хэрэв ах яваад манай ажлын гүйцэтгэл муудвал удирдагч намайг чадваргүй гэж хэлэх биш үү?” гэж бодсон. Тэр үедээ би гэнэт дахиад л хувиа хичээж, ашиг сонирхлоо бодож байгаагаа ухаарлаа. Жао ах авьяаслаг услагч байсан ба томоохон ажлыг ахад хариуцуулах нь чуулганы ажилд бүр их нэмэр болж, эргээд ах илүү их дадлагажих тул би дэмжих ёстой байв. Тэр үед би Бурханы дараах үгийг саналаа: “Бурхан үүрд дээдийн дээд, хэзээд эрхэмсэг байхад хүн үүрд олиггүй, үүрд үнэ цэнгүй байдаг. Яагаад гэвэл, Бурхан үүрд хүн төрөлхтний төлөө золиос гаргаж, зориулж байдаг; гэтэл хүн үүрд өөртөө л авч, өөрийнхөө төлөө зүтгэдэг. Бурхан хүн төрөлхтнийг оршин байлгахын төлөө хүч чадлаа үүрд дайчилдаг байхад хүн гэрлийн төлөө юм уу зөв шударга байдлын төлөө хэзээ ч, ямар ч хувь нэмэр оруулдаггүй. Хүн хэсэг хугацаанд хичээл чармайлт гаргадаг ч гэсэн, тэр нь ганц цохилт ч дааж чаддаггүй, учир нь хүний хичээл чармайлт бусдын төлөө биш, үргэлж өөрийнх нь төлөө байдаг. Хүн үргэлж хувиа хичээдэг байхад Бурхан үүрд сэтгэл харамгүй байдаг. Бурхан бол шударга, сайн, сайхан бүхний эх сурвалж байхад хүн бол муухай, ёрын муу бүхнийг өвлөн авч, ил харуулдаг нэгэн юм. Бурхан шударга байдал болон гоо сайхны мөн чанараа хэзээ ч өөрчлөхгүй, харин хүн хэдийд ч, ямар ч нөхцөлд зөв шударга байдлаас урваж, Бурханаас холдон одохоос ер сийхгүй” (Үг. I Боть: Бурханы илрэлт ба ажил. Бурханы зан чанарыг ойлгох нь маш чухал). Бурхан маш ариун! Бурхан үргэлж аминч бус байдаг. Бурхан ямар ч ажил хийсэн, хүмүүст зориулж ямар ч нөхцөл байдлыг бүрдүүлсэн бай, үргэлж хүмүүсийн амийг бодолцон үзэж, бидний ялзарсан зан чанарыг цэвэрлэж, өөрчлөхийн төлөө хийдэг бөгөөд бидэнд аврагдаж, хэвийн хүн чанарыг амьдран харуулах боломж олгодог. Өөрийгөө эргэцүүлэн бодоход, Бурханы бүрдүүлсэн нөхцөл байдал миний ашиг сонирхолд заналхийлмэгц би гомдоллож, эсэргүүцэж, асар их хувиа хичээсэн, жигшмээр байсан. Бурханы ариун байдал, аминч бус байдлыг бодоод би ичиж, харамсаж, бас гэмшиж, ингэж амьдрах нь хөөрхийлөлтэй, дорд, үнэ цэнгүй гэдгийг ухаарсан. Би тийм аминч, жигшмээр байж, зөвхөн өөрийн нэр хүнд, байр суурийг л боддогоо больж, чуулганы ашиг сонирхлыг эн тэргүүнд тавих ёстой байлаа. Тиймээс би Жао ахын бүх үнэлгээг цуглуулаад удирдагчид өгч, дараа нь Жао ах зааварлагч болж дэвшсэн. Ингэж хэрэгжүүлсний дараа надад ул суурьтай, амар амгалан санагдсан юм.

Хэсэг хугацааны дараа би Ли эгч хэв чанар сайтай, үнэнийг дэлгэрэнгүй, дэс дараатай нөхөрлөдөг, мөн ах, эгч нарт хүлээцтэй, хайр энэрэлтэй хандаж, сайн мэдээ түгээж, шинэ итгэгчдийг услахад шаардагдах авьяастай, сургахад тохиромжтойг анзаарсан. Жао ахыг явсны дараа манай сайн мэдээний ажил дордоогүйгээр үл барам бүр бага зэрэг сайжирсан юм. Өмнө нь би энэ хүмүүсийг явахаар манай ажил хүндэрнэ гэж үргэлж боддог байлаа. Энэ нь шал буруу байсныг би одоо ухаарч байна. Энэ бол зүгээр л өмнө байсан хөрөнгөдөө найдаж, бодитой ажил хийхгүй байх шалтаг байв. Үнэндээ хүний зүрх сэтгэл зөв байрандаа байх нь чухал. Хэрэв та Бурханы хүслийг харгалзан үзэж, хувийн ашиг сонирхлоор үйлдэхээс зайлсхийж, бусад нь өөр ажилд томилогдмогц авьяастай шинэ хүмүүсийг сургаж, ажил дээрх асуудлуудаа цаг тухайд нь шийдвэрлэж чадвал Бурханы удирдамжийг хүртэнэ. Мөн таны ажил тасралтгүй сайжирна. Бурханд талархъя!


55. Би байраа олсон

Сы Фань, Өмнөд Солонгос

Бурханд итгэснийхээ дараа би маш урам зоригтойгоор эрэлхийлж, чуулган надад ямар ч ажил оноосон дуулгавартай дагадаг байсан. Үүрэгт минь бэрхшээл тулгарахад бас гомдоллохгүйгээр зовж, төлөөс төлж чаддаг байсан. Тун удалгүй шинээр ирэгсдийг усалж эхлээд тасралтгүй дэвшиж байлаа. Өөрийгөө авьяастай, Бурханы гэрээс хөгжүүлж байгаа хүн, бусдаас илүү эрэлхийлдэг учраас үүрэгтээ шаргуу ажиллаж байгаа цагт дэвшиж, чухал үүрэг роль авна гэж санагдаж байсан. Ингэж бодоод би маш их бардамнаж байлаа.

Хожим нь миний үеийн олон ах эгч багийн удирдагч, зааварлагч гэх мэт чухал үүрэг гүйцэтгэж байгааг хараад би атаархаж, “Тэд ийм залуугаараа ийм чухал үүрэг гүйцэтгэж, удирдагч нарт үнэлэгдэж, ах эгч нараар бишрүүлж чадаж байхад би байгаа байдалдаа сэтгэл ханаж болохгүй. Сайн эрэлхийлж, үүрэгтээ томоохон амжилт гаргахаар мэрийх хэрэгтэй, Тэгвэл би ч бас чухал үүрэг рольтой болж чадна” гэж бодлоо. Тиймээс үүрэгтээ илүү шаргуу ажиллаж, шөнө орой болтол унтахгүй, зовоход бэлэн байж, үүрэгт минь хүндрэл гарахад, үүнийг шийдвэрлэх Бурханы үгийг хайсан ч хүчин чармайлт минь ямар ч өөрчлөлт авчраагүй. Ажлын чадвар муутайгаас болоод ердийн ажил хийхээр томилогдсоныхоо дараа эргэн тойрны бусад хүн дэвшиж байгааг хараад улам их атаархах болсон. Өөрийгөө тэднээс дор гэдгийг мэдэж байсан учраас үргэлж өөрийгөө зоригжуулж, “Би шантарч, байгаа байдалдаа сэтгэл ханаж болохгүй. Эрэлхийлж, сайжрах ёстой. Бурханы үгийг илүү их уншиж, амийн оролтдоо илүү их хүчин чармайлт гаргах ёстой. Мэргэжлийн ур чадвараа сайжруулж, амийн оролтдоо ахиц гаргавал дэвшинэ” гэж байлаа. Тиймээс сайжрахын тулд шаргуу ажиллахын зэрэгцээ дэвших өдрийг бас тэсэн ядан хүлээж байв.

Нэг л мэдэхэд энэ үүрэгтээ хоёр жил болж, шинэ хамтрагчид ирж, явсаар, зарим нь дэвшиж, зарим нь удирдагч, ажилчид болсон. “Би энэ үүргийг нэлээд удаан гүйцэтгэлээ, илүү богино хугацаанд гүйцэтгэсэн хүмүүс дэвшээд байхад миний үүрэг яагаад огт өөрчлөгдсөнгүй вэ? Удирдагчид намайг хөгжүүлэхэд тэнцэхгүй, ердийн ажилд л тохирно гэж бодоод байна уу? Надад дэвших боломж огт гарахгүй юм гэж үү? Энэ үл анзаарагдах үүрэгт үүрд гацах юм болов уу?” гэж гайхширч эхэллээ. Энэ тухай бодмогц гэнэтхэн хий нь гарсан бөмбөг шиг санагдаж, үүрэгтээ өмнөх шигээ мэрийхээ больж, хийх ёстой юмыг хийхдээ яарахгүй, өдөр бүр зүгээр л оромдож, даалгаврыг хийсэн гэж хэлж болохоор болох хүртэл аргацааж байлаа. Үр дүнд нь үүргээс минь зарим нэг гажуудал, хайнга байдал байнга харагдаж байсан ч үүнийг ноцтой авч үзэхгүй, өөрийгөө эргэцүүлээгүй. Хожим нь миний таньдаг бүр ч олон ах эгч дэвшсэнийг сонсоод бүр ч их хямарсан. Би “Тэдний зарим нь надтай адилхан үүрэг гүйцэтгэдэг байсан, харин одоо бүгд дэвшсэн байхад би эхэлсэн тэр газраа л байна. Би үнэнийг эрэлхийлдэг, хөгжүүлэхэд тэнцэх хүн биш бололтой” гэж бодсон. Ингэж бодоход мөрөн дээр минь хүнд ачаа байгаа юм шиг, гаслантай санагдаж, тэр өдрүүдэд маш их сэтгэлээр унаж, үүрэгтээ урам зориггүй болж, Бурханд итгэх итгэл минь ирээдүйгүй юм шиг үргэлж санагдаж, ихэд цөхөрч, хүлээн авч чадахгүй байлаа. “Би үнэхээр тийм муу гэж үү? Үнэхээр нэг хэвийн ажилд л тохирох юм гэж үү? Намайг хөгжүүлээд ямар ч үнэ цэнгүй юм гэж үү? Би ганцхан боломж л хүсэж байна. Би яагаад намайг хэн ч анзаарахааргүй буланд үргэлж шигдэж үлдэх ёстой юм бэ?” гэж бодлоо. Бодох тусам, улам л цөхөрч, өдөржин санаа алдаж, хөл минь тугалга цутгасан юм шиг хүнд санагдаж байлаа. Тэр үед би шөнө орондоо чимээгүйхэн уйлж, “Мэргэжлийн ур чадвар минь бусдаас дор юм бол би үнэнийг эрэлхийлэхээр шаргуу ажиллана. Бурханы үгийг илүү их уншиж, амийн оролтдоо илүү их анхаарна. Нэг л өдөр зарим нэг бодитой мэдлэгтэйгээр нөхөрлөж чаддаг болж, удирдагчид үнэнийг эрэлхийлэхэд анхаарч байгааг минь харвал намайг ч бас дэвшүүлэх биш үү?” гэж бодсон юм. Гэхдээ ингэж бодох үед бас бага зэрэг буруутай санагдсан. Үнэнийг эрэлхийлэх нь эерэг зүйл, энэ бол итгэгчийн эрэлхийлэх ёстой зүйл. Гэтэл би үүнийг бусдаас дээр гарах зорилгоор ашиглаж байна. Хэрвээ би ийм амбиц, хүсэлтэйгээр эрэлхийлбэл Бурхан жигшиж, үзэн ядна биз дээ? Анзаарагдахгүйгээр үүргээ гүйцэтгэхдээ би яагаад сэтгэл ханамжгүй байсан бэ? Надад үнэхээр буруутай санагдаж байсан учраас уйлж байхдаа Бурханд залбирч, “Бурхан минь, байр суурийг эрэлхийлж байгаа минь буруу гэдгийг мэдэж байгаа ч амбиц, хүсэл эрмэлзэл минь хүчтэй байна. Анзаарагдахгүйгээр үүргээ гүйцэтгээд ямар ч хэрэггүй гэж надад үргэлж санагддаг. Бурхан минь би энэ байдлаас гарч чадахгүй байна. Таны хүслийг ойлгож, өөрийгөө мэдэхэд минь намайг удирдан, чиглүүлээч” гэсэн.

Залбирсныхаа дараа би Бурханы үгийн хоёр хэсгийг уншсан юм. “Антихристүүдийн хувьд байр суурь, нэр хүнд бол тэдний амь юм. Тэд яаж ч амьдарч, ямар ч орчинд амьдарч, ямар ч ажил хийж, юуг ч эрэлхийлж, ямар ч зорилготой байсан, амьдралын чиглэл нь ямар ч байсан, энэ бүгд сайн нэр төртэй, дээгүүр байр суурьтай байхад төвлөрдөг. Тэгээд энэ зорилго өөрчлөгддөггүй; тэд хэзээ ч үүнийг хойш тавьж чадахгүй. Энэ бол антихристүүдийн жинхэнэ нүүр царай, тэдний мөн чанар билээ. Тэднийг ууланд балар харанхуй ойн гүнд тавьсан ч гэсэн байр суурь, нэр хүндээ хаяхгүй. Тэднийг ямар ч бүлэг хүмүүсийн дунд тавьсан бай, байр суурь, нэр хүндээс өөрийг бодохгүй. Антихристүүд бас Бурханд итгэдэг хэдий ч байр суурь, нэр хүнд эрэлхийлэхийг Бурханд итгэх итгэлтэй адилтгаж, ижил хэмжээнд авч үздэг. Өөрөөр хэлбэл, Бурханд итгэх итгэлийн замаар алхахдаа тэд бас өөрийн гэсэн байр суурь, нэр хүндийг эрэлхийлдэг. Ингэж хэлж болно, Антихристүүд зүрх сэтгэлдээ, Бурханд итгэх итгэл болон үнэний эрэл хайгуул нь байр суурь, нэр хүндийг эрэлхийлэх явдал; байр суурь, нэр хүндийг эрэлхийлэх нь бас үнэнийг эрэлхийлэх явдал бөгөөд байр суурь, нэр хүндийг олж авах нь үнэн болон амийг олж авах явдал юм гэж боддог. Ямар ч нэр хүнд, байр суурьгүй, хэн ч өөрийг нь биширч, хүндэтгэж, дагадаггүй гэж санагдвал тэд маш их бухимдаж, Бурханд итгэх утгагүй, ямар ч үнэ цэнгүй гэж боддог бөгөөд ‘Бурханд ингэж итгэх нь дэмий юу? Ямар ч найдваргүй юу?’ гэж дотроо боддог. Зүрх сэтгэлдээ ихэвчлэн иймэрхүү зүйл цэгнэн боддог, мөн хүмүүс ярихад нь сонсдог, юм хийхэд нь дэмждэг, хаа явсан газарт нь дагадаг болж, чуулганд дуу хоолой, нэр төртэй болж, үр ашиг эдэлж, байр суурьтай байхын тулд Бурханы гэрт яаж өөрсдөдөө зай гаргаж болох вэ, чуулганд яаж сүрхий нэр төртэй болж болох вэ гэж тунгаан боддог. Тэд ихэвчлэн ийм зүйл боддог. Эдгээр нь тийм хүмүүсийн эрэлхийлдэг зүйл юм” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). “Антихристийн хувьд нэр төр, байр сууринд нь халдах юм уу булаан авах нь амийг нь авах гэж оролдохоос илүү ноцтой хэрэг юм. Тэд хэчнээн олон номлол сонсож, хэчнээн олон Бурханы үгийг уншлаа гээд, хэзээ ч үнэнийг хэрэгжүүлээгүйдээ, антихристийн замаар явж байгаадаа, антихристийн уг чанар, мөн чанартай байгаадаа гуниглаж, харамсахгүй. Харин ч байр суурь олж авч, нэр төрөө өсгөх арга замын талаар үргэлж тархиа гашилгаж байдаг… Тэд нэр төр, байр суурийн араас тууштай хөөцөлдөхдөө Бурханы хийсэн зүйлийг бас ичгүүр сонжуургүй үгүйсгэдэг. Би яагаад ингэж хэлдэг вэ? Антихристүүд, ‘Хүмүүс өөрсдөө бүх нэр төр, байр сууриа олдог. Хүмүүсийн дунд хөлөө баттай олж, нэр төр, байр суурьтай болсноор л Бурханы ерөөлийг эдэлж чадна. Хүмүүс хэмжээгүй эрх мэдэл, байр суурь олж авах үед л амьдрал үнэ цэнтэй. Энэ нь л хүнд зохих амьдрал’ гэж зүрх сэтгэлийнхээ гүнд боддог. ‘Эсрэгээрээ, Бурханы үгэнд хэлснээр, бүх зүйлд Бурханы дээд эрх, зохицуулалтад захирагдаж, бүтээлийн байранд сайн дураараа зогсож, хэвийн хүн шиг амьдарч, хэнд ч хүндлүүлэхгүй амьдрах нь хулчгар хэрэг. Хүн байр суурь, нэр төр, аз жаргалаа тэмцэж олох ёстой; эерэг, идэвхтэй хандлагаар эдгээрийн төлөө тэмцэж, шүүрч авах ёстой. Өөр хэн ч үүнийг чамд өгөхгүй—идэвхгүйгээр хүлээх нь зөвхөн бүтэлгүйтэлд л хүргэнэ’ гэж боддог. Антихрист ингэж тооцоолдог. Энэ бол антихристүүдийн зан чанар юм. Хэрвээ чи антихристийг үнэнийг хүлээн авч, алдаагаа хүлээн зөвшөөрч, жинхэнээсээ гэмшинэ гэж найддаг бол тэгэх боломжгүй—тэд яавч ингэж чадахгүй” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”).

Бурханы үгийг уншаад зүрх зүсэгдэх шиг болсон. Антихристүүд байр суурийг аминаас илүү чухал гэж үздэгийг Бурхан илчилсэн. Антихристүүдийн хэлж, хийдэг зүйл нь байр суурийг тойрон эргэлдэж, байр суурьтай болж, байр сууриа хадгалах тухай л боддог, байр сууриа алдмагцаа амьдрах урам зоригоо алддаг. Байр суурийн төлөө Бурханыг эсэргүүцэж, Бурханаас урваж, өөрийн хаанчлалыг байгуулж чадна. Би байр суурийг үргэлж маш чухалд тооцдог байснаа ухаарсан. Залуу байхад гэр бүл минь надад “Зовохгүй бол жаргахгүй”, “Хүн дээшээ тэмүүлдэг, ус уруугаа урсдаг” гэх мэт зүйлийг сургасан. Амь үлдэх сатанлаг хууль дүрмийг үргэлж мэргэн үг гэж бодоод, байр суурьтай болж, дээдлэн хүндлүүлдэг амьдрал бол нэр төртэй, үнэ цэнтэй амьдрал, харин хувь заяандаа сэтгэл ханаж, энгийн, ул суурьтай хүн байх нь амбицгүй, ямар ч жинхэнэ зорилгогүй гэдгийг минь харуулна гэж бодсон. Тийм хүмүүс бол ямар ч хэрэггүй, хулчгар хүмүүс гэж би боддог байсан. Бурханд итгэснийхээ дараа сэтгэлгээ, үзэл бодол минь хэзээ ч өөрчлөгдөөгүй. Гаднаа байр суурийн төлөө тэмцдэггүй байсан ч амбиц, хүсэл эрмэлзэл минь жаахан байгаагүй. Бусдад өөрийгөө өндрөөр үнэлүүлэхийн тулд илүү чухал үүрэг, өндөр байр суурийг л хүссэн. Эргэн тойрны минь ах эгч нар багийн удирдагч, зааварлагч болж дэвшихийг харах нь хүслийг минь улам л өдөөсөн. Дэвшихийн тулд эрт босож, шөнө дүл болтол унтдаггүй, үүргийнхээ төлөө зовж, төлөөс төлөхөд бэлэн байсан. Итгэл найдвар минь ахин дахин тасрахад эргэн тойрныхоо орчин нөхцөлд гомдоллож, эсэргүүцэх сэтгэлээр дүүрсэн. Тэр ч байтугай Бурханд итгээд ямар хэрэггүй санагдаж, үүргээсээ залхаж, зүгээр л оромдож, чадах зүйлээ аргацааж байлаа. Бурханд итгэдэг болсноос хойш явсан зам минь үнэнийг эрэлхийлэх зам огт биш байсныг харсан. Би бүхнийг алдар нэр, байр суурийн төлөө хийж байж. Үнэндээ би Бурханы гэрт ирж, үүргээ гүйцэтгэж чадаж байгаа нь Бурхан надад аврагдах боломж өгч байгаа хэрэг. Үүрэгтээ үнэнийг эрэлхийлж, үнэнийг ойлгож, үнэний бодит байдалд орж, завхарсан зан чанараасаа ангижрахыг Бурхан надаас хүссэн. Гэтэл би даалгавраа үл ойшоож, үнэнийг эрэлхийлэх талаар бодоогүй, өндөр байр суурьтай болохыг л хүсэж, хүслийг минь хясах үед унах нүхээ улам л гүнзгий ухсан. Надад мөс чанар, эрүүл ухаан үнэхээр байгаагүй! Бурханд олон жил итгэсэн хэр нь үнэнийг эрэлхийлээгүй учраас одоо ч гэсэн завхарсан зан чанараа сайн мэдэхгүй байна гэж би бодсон. Одоогийн үүргээ ч сайн гүйцэтгэж чадахгүй, аргацаасан хэвээр, ажилд минь гажуудал, алдаа дутагдал байнга гарч байсан. Тэгсэн хэр нь л дэвшиж, илүү том ажил хийхийг хүссэн. Би маш ичгүүргүй байж! Тэр үед л үнэнийг эрэлхийлэхгүйгээр Бурханд итгэж, байр суурийг сохроор эрэлхийлснээрээ би улам их амбицтай, биеэ тоосон болж, үргэлж бусдаас дээгүүр байхыг л хүсэх ч Бурханы зохицуулалтыг дуулгавартай дагаж чадахгүй гэдгээ олж харсан. Ингэж эрэлхийлбэл өөрийгөө сүйрүүлж, Бурханд үзэн ядуулж, хараагдана. Чуулганаас хөөгдсөн антихристүүдийн талаар би бодлоо. Тэд үнэнийг эрэлхийлэхгүй, үргэлж алдар нэр, байр суурь эрэлхийлж, үргэлж бишрүүлж, хүндлүүлэхийг хүсэж, хүмүүсийн сэтгэлийг татаж, хянахыг хичээж, үр дүнд нь хэтэрхий их мууг үйлдэж, Бурхан тэднийг таягдан хаядаг. Миний эрэл хайгуул тэднийхтэй адил байсан биш үү? Би Бурханыг эсэргүүцэх замаар явж байсан биш үү? Бурханы зан чанар зөвт бөгөөд халдаж болохгүй. Өөрчлөгдөхөөс татгалзвал Бурхан намайг гарцаагүй голж, таягдан хаяна. Ингэж бодоод өөртөө тангараг өргөлөө: Одоогоос эхлэн би байр суурь эрэлхийлэхгүй, Бурханы зохицуулалтад захирагдана. Үнэнийг эрэлхийлж, үүргээ зохих ёсоор, ул суурьтай гүйцэтгэнэ.

Нэг өдөр сүнслэг үйл ажиллагааныхаа үеэр Бурханы үгийн өөр нэг хэсгийг уншсан юм. “Хүмүүс Бурханы зохион байгуулалт болон дээд эрхийг таньж мэддэггүйн улмаас хувь заяатай нүүр тулахдаа үргэлж эсэргүүцсэн, тэрслүү хандлагатай байдгийн дээр, одоогийн нөхцөл байдлаа хувиргаж, хувь заяагаа өөрчилнө гэж дэмий л найдан Бурханы эрх мэдэл, дээд эрх болон хувь заяаны төөргөөс татгалзахыг үргэлж хүсэж байдаг. Гэвч тэд хэзээ ч тэгж чаддаггүй, алхам тутамд нь саад тотгор учирна. Энэ бүх хугацаанд хүн амиа дэмий шалихгүй юманд үрж байхад, хүний сэтгэлийн гүнд явагддаг энэхүү тэмцэл ясанд нь хүрэхээр тийм гүнзгий шаналлыг авчирдаг. Энэ зовлон шаналлын шалтгаан нь юу вэ? Энэ нь Бурханы дээд эрхээс шалтгаалдаг уу, эсвэл хүн азгүй төрснөөс шалтгаалдаг уу? Мэдээж аль аль нь үнэн биш. Үндсэндээ энэ нь хүмүүсийн явсан замаас, хүмүүсийн амьдрахаар сонгосон арга замаас шалтгаалдаг. Зарим хүн эдгээр зүйлийг ухаараагүй байж болох юм. Гэвч Бурхан хүн төрөлхтний хувь заяаг захирах дээд эрхтэй гэдгийг үнэхээр танин мэдэж, үнэхээр хүлээн зөвшөөрсөн үед, чамд зориулж Бурханы төлөвлөсөн, чиний өмнөөс шийдсэн бүхэн нь асар их ашиг тус, хамгаалалт гэдгийг чи үнэхээр ойлгох үед зовлон шаналал чинь аажмаар хөнгөрч эхлэхийг, бүхэлдээ тайван, эрх чөлөөтэй, чөлөөлөгдсөн болж байгаагаа мэдрэх болно. Дийлэнх хүний байдлаас авч үзвэл, хэдийгээр субьектив түвшинд тэд өмнөх маягаараа амьдраад байхыг хүсэхгүй, зовлон шаналлаасаа чөлөөлөгдөхийг хүсдэг боловч үнэндээ бол хүний хувь заяаг захирах Бүтээгчийн дээд эрхийн бодит үнэ цэн, утга учрыг үнэхээр ойлгож чаддаггүй; үнэндээ бол тэд Бүтээгчийн дээд эрхийг үнэхээр танин мэдэж, түүнд захирагдаж чаддаггүй, Бүтээгчийн зохион байгуулалт, зохицуулалтыг хэрхэн эрж хайж, хүлээн авахаа бүр ч мэддэггүй. Тиймээс хэрвээ Бүтээгчид хүний хувь заяа болон хүний бүх хэрэг явдлыг захирах дээд эрх байдаг гэсэн бодит үнэнийг хүмүүс үнэхээр танин мэдэж чадахгүй бол, Бүтээгчийн ноёрхолд үнэхээр захирагдаж чадахгүй бол, ‘хүний хувь заяа өөрийнх нь гарт байдаг’ гэсэн санаанд хөтлөгдөж, дөнгөлөгдөхгүй байхад хэцүү болно. Хувь заяаны болон Бүтээгчийн эрх мэдлийн эсрэг хүчтэй тэмцлийнхээ зовлон шаналлаас салах хэцүү байх бөгөөд үнэхээр чөлөөлөгдөж, эрх дураараа болж, Бурханыг шүтэн мөргөдөг хүмүүс болоход тэдэнд мөн хэцүү байх болно гэдгийг хэлэхийн ч хэрэггүй” (Үг нь махбодоор илэрсэн номын “Цор ганц Бурхан Өөрөө III”). Бурханы үг зүрх сэтгэлийг минь хөдөлгөсөн. Өмнө нь би өөрийн байдлыг Бурханы эдгээр үгэнд илчилсэн зүйлтэй хэзээ ч харьцуулж байгаагүй. Эдгээр үг шүтлэггүй хүмүүст хандсан, харин би Бурханд итгэдэг, Бурханы дээд эрхийг хүлээн зөвшөөрч, дуулгавартай дагадаг гэж боддог байсан. Гэхдээ тайвшраад энэ хэсгийг тунгаан бодож, Бурханы дээд эрхийг хүлээн зөвшөөрнө гэдэг нь Бурханы дээд эрхийг дуулгавартай дагана гэсэн үг биш болохыг ухаарсан. Бүр Бурханы дээд эрхийг мэддэг гэсэн үг ч биш. Хэдийгээр би Бурханд итгэдэг ч аливаа юмны талаарх үзэл бодол минь шүтлэггүй хүмүүсийнхтэй адилхан хэвээр байсан. Хүний хувь заяа өөрийнх нь гарт байдаг гэж шүтлэггүй хүмүүс үргэлж бодож, хувь заяаныхаа эсрэг тэмцэхийг үргэлж хүсдэг. Тэд хүчин чармайлтаараа хувь заяагаа өөрчилж, төгс амьдралаар амьдрахыг хүсдэг. Үр дүнд нь тэд маш их зовж, өндөр төлөөс төлж, эцэст нь ахин дахин шархалдаг ч тэгсэн хэр нь эргэж буцахыг хүсдэггүй. Би адилхан байсан биш үү? Байгаа байдлаа хүчин чармайлтаараа өөрчлөхийг үргэлж хүсэж, дэвшиж, чухал үүрэг ролийн төлөө чармайхдаа өөрийнхөө тэмцэлд найдаж байсан. Ийм зорилгоор би чимээгүйхэн зовж, төлөөс төлж, мэргэжлийн ур чадварт суралцахаар ажилласан. Хүслийг минь хясах үед идэвхгүй болж, эсэргүүцэн, унасан нүхээ улам гүнзгий ухсан. Тэр үед л өөрийгөө буруу замаар явж, амьдралын буруу зам сонгосон учраас маш өрөвдөлтэй, маш их ядарсан байгаагаа олж харсан. “Хүний хувь заяа өөрийнх нь гарт байдаг”, “Хүн өөрийн гараараа тааламжтай эх нутгийг бүтээж чадна” гэх мэт сатанлаг төөрөгдлийг онч мэргэн үг гэж үздэг байж. Зорилгодоо хүрэхийн тулд шаргуу ажиллах ёстой гэж бодож байсан учраас Бурханы гэрийн зохицуулалтыг дуулгавартай дагаж чадаагүй. Үргэлж Бурхантай тэмцэлдэж, Бурханы дээд эрхээс ангижирч, өөрийн хүчин чармайлтаар нэр хүнд, байр суурь олж авахыг үргэлж хүсдэг байсан. Тэр үед л зөвхөн үгээрээ л Бурханд итгэж байснаа олж харсан. Би зүрх сэтгэлдээ Бурханы дээд эрхэд итгээгүй, Бурханы зохицуулалтыг дуулгавартай дагаж чадаагүй. Над шиг итгэгч, үл итгэгч хоёр хоорондоо ямар ялгаатай юм бэ? Бурхан бол Бүтээгч, Бурхан бүх зүйлийг захирч, хянадаг. Хүн болгоны хувь заяа, хэв чанар, онцгой ур чадвар, Бурханы гэрт гүйцэтгэдэг үүрэг, ямар үед ямар нөхцөл байдлыг туулах гэх мэтийг бүгдийг нь Бурхан хянаж, урьдчилан тогтоодог, хэн ч үүнээс зугтаж, юуг ч өөрчилж чадахгүй. Бурханы дээд эрхийг дуулгавартай дагаж, хүлээн авч байж л бид Бурханы хамгаалалт, ерөөлийг хүртэж, эрх чөлөөтэй, чөлөөлөгдсөн амьдралаар амьдарч чадна. Үүнийг мэдээд гэнэтхэн хөөрхийлөлтэй, өрөвдөлтэй санагдсан. Би олон жил Бурхан итгэж, Бурханы маш их үгийг идэж уусан ч шүтлэггүй хүнтэй яг адилхан байж. Бурханы бүхнийг чадагч байдал, дээд эрхийг мэддэггүй, үргэлж Бурханыг эсэргүүцдэг байсан. Би маш биеэ тоосон, мэдлэггүй байж! Би Бурханы үгийг тунгаан бодлоо. “Чамд зориулж Бурханы төлөвлөсөн, чиний өмнөөс шийдсэн бүхэн нь асар их ашиг тус, хамгаалалт гэдгийг чи үнэхээр ойлгох үед зовлон шаналал чинь аажмаар хөнгөрч эхлэхийг, бүхэлдээ тайван, эрх чөлөөтэй, чөлөөлөгдсөн болж байгаагаа мэдрэх болно” (Үг нь махбодоор илэрсэн номын “Цор ганц Бурхан Өөрөө III”). Энэ орчин нөхцөл надад сайн, намайг хамгаалж байна гэдгийг яаж мэдэж болох вэ гэж би гайхширсан. Эрж хайж байхдаа, Бурханд итгэж эхэлснээс хойш би хэзээ ч бүтэлгүйтэл, саад бартаа туулж, халагдаж, шилжиж байгаагүйгээ ухаарсан юм. Би байнга л дэвшиж байсан. Өөрийн мэдэлгүй өөрийгөө үнэнийг эрэлхийлдэг хүн, Бурханы гэрт хөгжүүлэх гол хүн гэж бодож эхэлсэн учраас “тушаал дэвшихийг” эрэлхийлэх зорилго гэж аяндаа үзэх болсон. Дэвших болгондоо үүнийг Бурханаас ирсэн даалгавар, хариуцлага гэж хүлээж аваагүй, үнэнийг ул суурьтай байдлаар эрэлхийлээгүй, үүрэгтээ зарчмыг яаж ашиглах талаар бодоогүй. Харин ч Бурханы даалгаврыг байр суурь эрэлхийлж, бусдаар хүндлүүлэх хэрэгсэл гэж харсан. Үүрэг, байр суурь өндөр байх тусам хүмүүс намайг улам их биширч, үнэлнэ гэж бодсон учраас дэвшихэд маш их анхаарч, ийм ашиг хонжоо, алдагдлын талаар цаг үргэлж санаа зовж, Бурханд итгэхдээ юуг эрэлхийлэхээ аль эрт мартсан. Эргээд бодоход амбиц минь хэтэрхий том байж. Хүссэнээрээ дэвшсэн бол ямар их биеэ тоож, ямар ёрын мууг үйлдэх байсныг мэдэхгүй. Ингэж бүтэлгүйтсэн дэндүү олон жишээ бий. Байр суурьгүй үедээ үүргээ чин сэтгэлээсээ гүйцэтгэж чаддаг ч байр суурьтай болмогцоо амбиц нь нэмэгдэж, мууг үйлдэж, хүмүүсийг хуурч, өөртөө татаж эхэлдэг олон хүн бий. Тэд нэр хүнд, байр сууриа хадгалахын тулд бусдыг гадуурхаж, дарамталж, үр дүнд нь өөрсдийгөө сүйрүүлдэг. Үнэнийг эрэлхийлж, зөв замаар явдаг хүмүүсийн хувьд байр суурь бол хэрэгжүүлэлт, төгс байдал гэдгийг би харсан. Үнэнийг эрэлхийлж, зөв замаар явдаггүй хүмүүсийн хувьд энэ бол сорилт, илчлэлт. Тэр үед надад байр суурь байгаагүй хэр нь дэвшээгүй болохоороо л үүргээ гүйцэтгэхийг хүсэхээ больтлоо тийм их уурласан. Амбиц, хүсэл эрмэлзэл минь жирийн хүмүүсийнхээс давсныг би олж харлаа. Хэрвээ би үнэхээр чухал үүрэгт дэвшсэн бол тэдэнтэй адил бүтэлгүйтэх нь гарцаагүй. Намайг багийн удирдагч, зааварлагчаар дэвшүүлээгүй нь Бурханы сайн санаа байсныг тэр үед үнэхээр мэдэрсэн. Бурхан энэ орчныг ашиглан намайг хүчээр зогсоож, өөрийгөө эргэцүүлж, эргээд үнэнийг эрэлхийлдэг замаар алхахад хүргэсэн. Ийм орчин миний аминд шаардлагатай, намайг гэх Бурханы агуу хамгаалалт байсан. Эдгээр зүйлийг бодоод Бурхан сайн зүйл хийснийг би мэдэрсэн. Би харалган, мэдлэггүй, Бурханы хүслийг ойлгоогүй байсан учраас Бурханыг буруу ойлгож, буруутгаж байж. Би Бурханыг үнэхээр гомдоосон.

Үүний дараа Бурханы үгийн өөр нэг хэсгийг уншсан юм. “Бурхан ямар төрлийн зүрх сэтгэл хүсдэг вэ? Юун түрүүнд зүрх сэтгэл үнэнч байх ёстой. Чин үнэнч, ул суурьтай байдлаар үүрэг гүйцэтгэж чаддаг, Бурханы гэрийн ажлыг хамгаалж чаддаг, мөн агуу эрмэлзэл, сүрлэг зорилго гэгчгүй байх ёстой. Бурханыг дагаж, шүтэн мөргөхдөө алхам алхмаар явж, бүтээгдсэн зүйлийн хувиар амьдрах хүсэлтэй байх ёстой. Ер бусын чадвартай нэгэн байхыг хүсэх нь бүү хэл, тэнгэрийн жигүүртэн, өөр гарагийн бүтээгдсэн зүйл байхыг хүсдэггүй байх ёстой. Түүнчлэн энэхүү зүрх сэтгэл үнэнийг хайрлах ёстой. Үнэнийг хайрлах гэж ер нь юуг хэлдэг вэ? Эерэг зүйлийг хайрладаг, зөв шударга байдлын мэдрэмжтэй, Бурханы төлөө чин сэтгэлээсээ зарлагадаж чаддаг, Бурханыг чин сэтгэлээсээ хайрлаж чаддаг, Бурханыг дуулгавартай дагаж чаддаг, Бурханы талаар гэрчилж чаддаг байхыг хэлдэг” (Эцсийн өдрүүдийн Христийн яриа номын “Бурханд итгэх зөв замд орохын өмнө хүмүүст байх таван төлөв байдал”). Бурханы үгийн уншсаны дараа сэтгэл маш их хөдөлж, хүмүүсийн төлөөх Бурханы итгэл найдвар, шаардлагыг мэдэрсэн. Бурханы хүмүүсийг алдартай, агуу, өндөр дээд болоосой гэж хүсдэггүй. Бурхан биднээс агуу үйл хэрэг бүтээж, ямар нэг том амжилт гаргахыг шаарддаггүй. Хүмүүс үнэнийг эрэлхийлж, үүргээ гүйцэтгэхдээ Өөрийнх нь зохицуулалтад захирагдаж, үүргээ ул суурьтай гүйцэтгээсэй гэж Бурхан найддаг. Гэвч би Бурханы хүслийг ойлгоогүй, өөрийгөө мэдээгүй, байр суурийг, агуу их, хүчирхэг хүн болохыг үргэлж хүссэн. Байр суурь, анхаарал байхгүй бол бачимдмаар, хэрэггүй амьдралаар амьдардаг юм шиг санагдаж байсан. Надад хүн чанар, эрүүл ухаан огт байгаагүй. Би мод болохыг хүсдэг өвс, бүргэд болохыг хүсдэг бялзуухай байсан нь тодорхой, үр дүнд нь гутарч, туйлдталаа дарамтад орсон. Үүнийг ухаараад би Бурханд залбирч, “Бурхан минь! Урьд нь би үргэлж алдар нэр, байр суурийг эрэлхийлдэг байсан. Үргэлж бишрүүлээд байхыг хүсдэг байсан. Анзаарагдахгүйгээр үүргээ гүйцэтгэхдээ сэтгэл хангалуун байгаагүй, үүнийг Та үзэн ядаж, жигшдэг. Энэ бол буруу зам гэдгийг одоо би ойлголоо. Таны зохицуулалтад захирагдахыг хүсэж байна. Ирээдүйд дэвших эсэхээс үл хамааран, би үнэнийг ул суурьтай эрэлхийлж, үүргээ сайн гүйцэтгэнэ” гэсэн. Залбирсны дараа асар ихээр чөлөөлөгдсөн мэдрэмж төрж, Бурханд улам ойртсон юм шиг санагдсан. Хожим нь Бурханы үгийг унших замаар эрэл хайгуулын талаарх алдаатай үзэл бодлоо бага зэрэг мэдэж авсан. Бурханы үгэнд ингэж хэлсэн байдаг: “‘Хүн удирдагчаар дэвшихдээ дэвших үедээ байр суурьтай болж, жирийн хүн байхаа больдог’ гэж зарим хүн хэлдэг. Энэ зөв үү? ‘Удирдагч байна гэдэг нь байр суурьтай байна гэсэн үг. Гэхдээ өндөрт гарах тусам чанга унадаг. Манлайлагч байх ганцаардмал шүү дээ’ гэж зарим нь хэлдэг. Энэ зөв үү? Мэдээж буруу… Бурханы гэр тушаал дэвшүүлж, хөгжүүллээ гээд хүн Бурханы гэрт тусгай албан тушаал, байр суурьтай болж, улмаар онцгой хандлага, ивээл хүртэж чадна гэсэн үг биш. Харин ч Бурханы гэрт гойд өргөмжлөгдсөний дараа, хэрэгжүүлж, үнэний бодит байдалд орох боломж, илүү дээр нөхцөл бүрдэж, улмаар тэд үнэний зарчимд хамаатай илүү тодорхой ажил хийж чаддаг. Өөрөөр хэлбэл, энэ ажилд зарчим ихээхэн хамаатай бөгөөд Бурханы гэрийн шаардлага, стандарт илүү өндөр байдаг нь хүмүүсийн амийн оролтод маш ашиг тустай. Бурханы гэрт хүнийг тушаал дэвшүүлж, хөгжүүлнэ гэдэг нь тэдэнд хатуу шаардлага тавьж, нягт хянана гэсэн үг. Бурханы гэр тэдний хийдэг ажлыг хатуу нягталж, хянах бөгөөд амийн оролтыг нь ойлгож авч, үүнд анхаарал хандуулна. Энэ үзэл бодлын үүднээс бол, Бурханы гэрийн тушаал дэвшүүлж, хөгжүүлдэг хүмүүс тусгай хандлага, онцгой байр суурь, онцлох албан тушаал эдэлдэг үү? Яавч тэгдэггүй бөгөөд ямар нэг онцгой ялгамж чанарыг бүр ч эдэлдэггүй. Тушаал дэвшиж, чухал үүрэгт ашиглагдсан хүмүүс өөрсдийгөө хөрөнгөтэй боллоо гэж бодоод зогсонги байдалд орж, үнэнийг эрэлхийлэхээ боливол шалгалт, гай зовлонтой тулгарах үедээ аюулд ордог. ‘Хэн нэгэн удирдагч болон тушаал дэвшиж, боловсорвол ялгамж чанартай болдог. Ууган хөвгүүдийн нэг биш байлаа ч ядаж Бурханы ардуудын нэг болох найдлага тэдэнд бий. Би хэзээ ч тушаал дэвшиж, боловсроогүй юм чинь Бурханы ардуудын нэг гэж тооцогдох ямар найдвар байх юм бэ?’ гэж зарим нь хэлдэг. Ингэж бодох нь буруу. Бурханы ардуудын нэг болохын тулд амийн туршлагатай байх ёстой, мөн Бурханыг дуулгавартай дагадаг хүн байх ёстой. Удирдагч, ажилчин байна уу, жирийн дагалдагч байна уу хамаагүй, үнэний бодит байдалтай хэн бүхэн Бурханы ардуудын нэг юм. Удирдагч, ажилчин байлаа ч үнэний бодит байдалгүй бол үйлчлэл үзүүлэгч хэвээр байна” (“Хуурамч удирдагчдыг ялган таних нь” ном). Бурханы гэрт дэвшүүлж, хөгжүүлж байгаа нь хүмүүс онцгой байр суурьтай гэсэн үг биш, бас гадаад ертөнцийн албан тушаалтантай адил тэдэнд онцгойлон ханддаггүй гэдгийг Бурханы үгээс ойлгосон. Энэ бол ердөө л хэрэгжүүлэх боломж. Ердөө л хүмүүст зориулсан илүү чухал даалгавар, илүү том хариуцлага юм. Дэвшүүлж, хөгжүүлнэ гэдэг нь хүнийг нэг үүргээс нөгөө рүү шилжүүлж байгаа л гэсэн үг. Энэ нь хүний ялгамж чанар, байр суурь бусдаас өндөр гэсэн үг биш, үнэнийг ойлгодог, үнэний бодит байдалтай болсон гэсэн үг биш. Дэвшихгүй байна гэдэг нь чи дорд гэсэн үг биш, ирээдүйгүй, аврагдаж чадахгүй гэсэн үг биш. Товчхондоо, ямар үүрэг гүйцэтгэх нь хамаагүй, дэвшүүлсэн ч бай үгүй ч бай, Бурхан бүх хүнд шударга ханддаг. Бурханы гэр хүн бүрийн хэв чанар, ур чадварын дагуу ухаалгаар үүргийг нь зохицуулдаг. Ингэснээр хүн болгоны хэв чанар, ур чадварыг бүрэн ашиглаж чадна. Энэ нь Бурханы гэрийн ажил, бидний амийн оролтын аль алинд ашиг тустай. Чухал үүрэгт дэвшүүлсэн ч бай үгүй ч бай, хүмүүст тавих Бурханы хүлээлт, хүн болгонд өгөх хангалт нь адилхан. Хүмүүсийг үүргээ гүйцэтгэхдээ үнэнийг эрэлхийлж, зан чанараа өөрчлөөсэй гэж Бурхан хүсдэг. Тиймээс ч хүмүүсийг аврах Бурханы аврал байр суурь, эрдэм чадал, наснаас хамаардаггүй. Харин хүмүүсийн үнэнд, үүрэгтээ хандах хандлагаас хамаардаг. Хэрвээ чи үүргээ гүйцэтгэхдээ үнэнийг эрэлхийлэх замаар алхдаг бол илүү их хэрэгжүүлж чадна, аминд чинь ахиц гарсаар байна. Үнэнийг эрэлхийлэх замаар алхдаггүй бол байр суурь чинь хэчнээн өндөр байх нь хамаагүй, тэндээ удахгүй. Эрт орой хэзээ нэгэн цагт халагдаж, таягдан хаягдана. Урьд нь дэвших талаар цэвэр ойлголт надад байгаагүй. Дэвшинэ гэдэг нь байр суурьтай болж байгаа хэрэг, байр суурь минь өндөр байх тусмаа ирээдүй, хувь заяа минь илүү дээр байна гэж бодсон. Үр дүнд нь үүрэгтээ үнэнийг эрэлхийлэхэд анхаараагүй, зөвхөн байр суурийг эрэлхийлсэн. Тэр үед л аливааг харах энэ үзэл бодол утгагүй болохыг ухаарсан юм! Үнэндээ Бурханы гэр надад хэрэгжүүлэх боломж өгсөн ч хэв чанар минь илүү чухал даалгавар биелүүлэхэд хэтэрхий дорд байсан. Би өөрийгөө мэддэггүй байснаас өөрийгөө чадвартай, дэвшиж илүү том даалгавар авч чадна гэж санагдсан, Үнэхээр өөрийгөө огт мэддэггүй байж. Бурханы гэрт ямар ажил хийх нь хамаагүй, ажилдаа сайн үр дүнд хүрэхийн тулд бид бүгдээрээ үнэнийг ойлгож, үнэний зарчимд орох хэрэгтэй байсан ч би үнэнийг ойлгоогүй, ямар ч бодитой ажил хийж чадаагүй. Дэвшлээ ч гэсэн би ямар сайн юм хийж чадах юм бэ? Ердөө л саад болох биш үү? Үнэхээр туйлдах нь хамаагүй гэлээ ч Бурханы гэрийн ажилд бас саад хийнэ. Тэгээд ямар ч нэмэргүй. Миний одоогийн үүрэг надад маш сайн тохирдог болохыг тэр үед эцэст нь би ойлгосон. Би үүнийг хийж чаддаг, давуу талаа үүрэгтээ ашигладаг. Энэ нь миний амийн оролтод хэрэгтэй, Бурханы гэрийн ажилд ашиг тустай байсан. Бурханы үгийн гэгээрэл, удирдамжаар дамжуулан Бурханы хүслийг улам сайн мэддэг болж, өөрийн байрыг олж, идэвхгүй байдал минь шийдэгдсэн.

Үүний дараа байр сууринд захирагдахаа больж, үүрэгтээ ачаа үүрсэн. Ажилдаа завтай байх үедээ чөлөөт цагаа ашиглан сайн мэдээ номлож, Бурханыг гэрчлэх дадлага хийсэн. Бурханд үнэхээр итгэдэг, үнэнийг хайрладаг хүмүүс Бурханы эцсийн өдрүүдийн ажлыг хүлээж авахыг хараад сэтгэл минь ихэд амарч, тайвширч байлаа. Чамайг ямар чухал албан тушаалд тавих нь хамаагүй, үүргээ гүйцэтгэхдээ бүтээгдсэн зүйлийн үүргээ биелүүлж чадах эсэх чинь хамаатайг эцэст нь би ойлгосон. Энэ бол хамгийн чухал зүйл. Одоо миний таньдаг ах эгч нар дэвшсэн тухай мэдээг үргэлж сонсдог ч гэсэн би хавьгүй тайвширч, атаархаж, жөтөөрхөхөө больсон. Учир нь хэдийгээр өөр өөр үүрэг гүйцэтгэдэг ч бид бүгд Бурханы хаанчлалын сайн мэдээг чадлынхаа хэрээр түгээх нэг зорилгын төлөө мэрийдэг гэдгийг би мэднэ. Одоо эцэст нь би өөрийнхөө байрыг оллоо. Би ердөө л нэг өчүүхэн бүтээгдсэн зүйл. Миний үүрэг бол Бүтээгчийн зохион байгуулалт, зохицуулалтыг дуулгавартай дагах юм. Ирээдүйд миний үүрэг ямар байх нь хамаагүй, хүлээн авч, дуулгавартай дагаж, Бурханыг сэтгэл хангалуун байлгахын тулд үүрэгтээ чадах бүхнээ хийхэд бэлэн байна.


56. Хэрхэн миний үүрэг наймааны шинжтэй болсон бэ

Үрчлэлт, Хятад

2017 оны 4-р сард миний цусны даралт ихсээд байсан болохоор удирдагч намайг харьж амар гээд үүргийг минь хойшлуулсан юм. Би үнэхээр гутарч, “Бурхан ажлаа дуусгах гэж байгаа учраас одоо миний үүргээ биелүүлж, сайн үйл хэрэг бэлтгэх амин чухал цаг үе. Гүйцэтгэх үүрэггүйгээр би сайн хүрэх газар, үр дүнтэй байж чадна гэж үү? Энэ олон жил шаргуу ажиллаж, төлөөс төлсөн минь талаар болох гэж үү? Үүргээ бүтэн цагаар биелүүлэхийн тулд би эмнэлгээ хаасан, бас манай нөхөр Бурханыг дагах замд минь саад болох гэж оролдоод чадаагүй. Одоо би салж, гэр бүлгүй болсон шүү дээ. ХКН үргэлж манай эцэг эх дээр очин хаана байгааг минь сураглаж, мөшгөн хөөж байна. Эцэг эх дээрээ ч очиж болохгүй. Үнэхээр хаачихаа мэдэхгүй юм” гэж бодсон. Тэгээд нэг эгч намайг байраар хангасан даа. Эгч надтай Бурханы хүслийн талаар нөхөрлөж, дуулгавартай байх хэрэгтэй гэсэн ч үүргээ хийгээд үргэлж завгүй байгаа эгчийг хараад би үнэхээр атаархсан. Миний бие муу байсан учраас үүрэг гүйцэтгэж чадаагүй. Бурхан үүргийг минь хураан авч, намайг илчилж, таягдан хаяхад өвчнийг минь ашиглаж байв уу? Ингэж бодохоос хамаг биеийн тэнхэл алдарч, гутран, найдлага тасарлаа. “Би ганц ч гомдолгүйгээр бүх зүйлээ орхиж, маш их зовсон шүү дээ. Яахаараа эцэст нь үүргээ ч биелүүлэх эрхгүй болчихдог юм бэ?” гээд Бурханыг буруу ойлгож, гомдоллож эхэлсэн. Тэр цагаас хойш Бурханы үгийг үнэхээр ойлгож чадахаа больж, залбиралдаа Бурханд юу гэж хэлэхээ мэдэхээ байсан юм. Хоолны дуршил алдагдаж, нойргүй болсон. Бүр явж ажилд орох тухай бодохдоо тултлаа тийм их харанхуйд байсан. Ийм байгааг минь эгч хараад надтай харьцаж, “Та Бурханы үгийг үнэндээ уншихгүй байна, тэр ч бүү хэл мөнгө олох талаар бодолцож байна. Та шал өөр хүн болчхож. Үнэнийг эрж хайхгүй байна шүү дээ” гэлээ. Үүнийг сонсоход үнэхээр хэцүү байсан учир эрж хайж, Бурханд залбирахдаа би: “Бурхан минь, үүнийг яаж туулахаа мэдэхгүй юм, бас хэтийн зам минь юу гэдгийг мэдэхгүй байна. Би харанхуйд амьдарч, зовж байна. Намайг гэгээрүүлж, хүслийг тань мэдэхэд замчлаач” гэлээ.

Дараачийн хэд хоногт нь би маш их залбирч, эрж хайсаар байлаа. Тэгээд нэг өглөө Бурханы ийм үг гэнэт санаанд орсон юм: “Ерөөл хүртэж чадах хүний царай чамд байна уу?” (Үг нь махбодоор илэрсэн номын “Зан чанар чинь өөрчлөгдөхгүй байх нь Бурханд дайсагнаж буй хэрэг”). Энэ хэсгийг олох гээд бушуухан компьютероо асаасан. Төгс Хүчит Бурхан ингэж хэлсэн байдаг: “Хэдэн мянган жилийн завхралын дараа хүн хөшүүн, мулгуу болжээ; Бурханд тэрслүү байдал нь түүхийн хуудаснаа тэмдэглэгдэж, хүн өөрөө ч тэрслүү үйлдлүүдээ бүгдийг нь өчиж барахааргүй хэмжээнд тултлаа Бурханыг эсэргүүцдэг чөтгөр болсон юм. Учир нь Сатан хүнийг гүн завхруулж, хаашаа эргэхээ мэдэхгүй болтол нь төөрүүлсэн. Хүн өнөөдөр ч Бурханаас урвасаар байна: Бурханыг хараад ч урвадаг, Бурханыг харж чадахгүй байхдаа ч мөн л урвадаг. Бурханы хараал, уур хилэнг нүдээр үзсэнийхээ дараа ч гэсэн Түүнээс урвадаг хүмүүс хүртэл бий. Иймээс хүний эрүүл ухааны анхдагч чиг үүрэг нь алдагдаж, мөс чанарынх нь анхдагч чиг үүрэг ч алдагдсан гэж Би хэлнэ. Хүнийг Би хүний арьс нөмөрсөн араатан, хорт могой гэж хардаг, Миний нүдний өмнө хэчнээн өрөвдөлтэй харагдах гэж хичээлээ ч Би түүнд хэзээ ч өршөөнгүй хандахгүй, учир нь хүн хар цагаан, үнэн ба үнэн бишийн ялгааг мэддэггүй. Хүний эрүүл ухаан маш хөшүүн, гэсэн ч тэр ерөөл олж авахыг хүсдэг; хүн чанар нь маш олиггүй атлаа хааны дээд эрхтэй байхыг хүсдэг. Ийм эрүүл ухаантай байж тэр хэний хаан байж чадах юм бэ? Тийм хүн чанартай байж тэр хэрхэн сэнтийд суух юм бэ? Хүн үнэхээр ичгүүргүй! Ихэрхүү зантай өөдгүй амьтан! Ерөөл олж авахыг хүсдэг хүмүүст гэж хэлэхэд, та нар эхлээд толь олоод өөрсдийнхөө муухай дүрийг хар гэж Би зөвлөх байна—хаан болоход хэрэгтэй бүхэн чамд бий юу? Ерөөл хүртэж чадах хүний царай чамд байна уу? Зан чанарт чинь өчүүхэн төдий ч өөрчлөлт гараагүй, ямар ч үнэнийг хэрэгжүүлээгүй атлаа чи гайхалтай маргаашийг хүсэж л суудаг. Чи өөрийгөө мэхэлж байна!” (Үг нь махбодоор илэрсэн номын “Зан чанар чинь өөрчлөгдөхгүй байх нь Бурханд дайсагнаж буй хэрэг”). “Хүн ерөөл хүртэхийн тулд Бурханд итгэдэг—энэ нь хүн болгоны зүрх сэтгэлд байдаг зүйл биш гэж үү?… Ерөөл хүртэх энэ сэдэл байхгүй бол та нарт ямар санагдах байсан бэ? Үүргээ ямар хандлагаар гүйцэтгэх байсан бэ? Энэ сэдлээс ангижирч, хүмүүс өөрсдөө үүнийг хүсэхээ больж, үүнээс татгалзсан бол тэдний олонх нь үүргээ эрч хүчгүй гүйцэтгэж, Бурханд итгээд ямар ч хэрэггүй гэж санагдах байсан. Яг л сүнсийг нь авчихсан юм шиг байх байсан. Ийм зүйл зүрх сэтгэлийнх нь хамгийн гүн хэсэгт байдаг. Магадгүй үүргээ гүйцэтгэж, чуулганы амьдралаар амьдрах явцдаа сэтгэл дотор нь ерөөл хүртэх сэдэл төрөхөө больсон юм шиг санагдаж болно. Гэвч Бурхан үүнд итгэдэггүй. Хүмүүс өнгөн талаа хараад өөрсдийгөө сайн болсон гэж санаж, өөрчлөгдсөн гэж боддог. Тэд оргилсон сэтгэлийн үе шатаас үүргээ гүйцэтгэхдээ үнэнийг эрэлхийлэх үе шат руу аль хэдийн орсон, үүргээ гүйцэтгэхдээ оргилсон сэтгэл, агшин зуурын тэмүүлэлд найдахаа больж, харин үнэнийг эрэлхийлж, үүргээ гүйцэтгэхдээ стандартын дагуу гүйцэтгэхээр чармайж, байнга өөрсдийгөө цэвэрлэж чаддаг, ингэснээрээ Бурханы хүслийг хангаж, боломжийн бүтээгдсэн зүйл болно, бас тодорхой хэмжээгээр дуулгавартай байж чадна гэж боддог. Гэвч хүрэх газар, төгсгөлтэй нь шууд холбоотой зүйл гарч ирэх үед хүмүүс биеэ авч явах байдлаараа үнэн төрхөө бүрэн илчилдэг” (Эцсийн өдрүүдийн Христийн яриа номын “Амийн өсөлтийн зургаан үзүүлэлт”). Бурханы шүүлтийн үг намайг нуугдах газаргүй болгосон юм. Зөвхөн ерөөлийн төлөө итгэгч байж болохгүйг урьд нь би онолын хувьд мэддэг байсан ч өөрийгөө ёстой мэддэггүй байж. Ерөөл хүртэх санаархлыг минь энэ байдал бүрэн ил болгосон. Би тэр олон жилд бүх зүйлээ орхиж, эмнэлгээ хааж, чуулганд үүргээ биелүүлж, юу ч боллоо гэсэн элдвийг л туулсан. Итгэлдээ тэр бүх золиосыг гаргаснаар Бурханаас сайшаал, ерөөл хүртэж, сайн хүрэх газартай учрах нь лавтай гэж бодсон юм. Тийм болохоор үүрэгтээ үнэхээр урам зоригтой байсан. Одоо өвчнөөс болоод үүргээ гүйцэтгэж чадахгүй болсон болохоор хүрэх газраа алдчихлаа, ерөөгдөх мөрөөдөл минь талаар боллоо гэж бодсон. Тэгээд хэт их сэтгэлээр унаад хөдлөхөө ч больсон. Бүх зүйлээ орхисондоо харамсаад зогсохгүй Бурханыг буруутгаж, Бурханд учирлаж, Бурханыг эсэргүүцсэн юм. Би золиосоо Бурхантай ерөөл наймаацах далим гэж үзэж, зовж, хувь нэмэр оруулсан болохоор Бурхан надад сайн хүрэх газар, үр дүнгийн өртэй гэж бодсон. Түүнгүйгээр гомдоллож, Бурханыг буруутгасан. Тэгэхээр таны сөрөг байдлын цаана ерөөгдөх санаархал нуугдаж байжээ. Энэ нь Бурханы ийм үгийг санагдуулсан юм: “Бурханд итгэх итгэлийн чинь зорилго бол өөрийнхөө зорилгыг биелүүлэхэд Бурханыг ашиглах явдал юм. Цаашлаад энэ нь Бурханы зан чанарт халддагийн чинь баримт биш гэж үү?” (Үг нь махбодоор илэрсэн номын “Газар дээрх Бурханыг хэрхэн мэдэх вэ”). Бурханы зан чанар Бурханы үгээс бэлхэн харагддаг. Итгэлийн талаарх тийм хандлага нь Бурхантай наймаацаж, Бурханыг хуурч, хүссэн ерөөлөө олж авахад Бурханыг ашиглаж байгаа явдал байсан. Тэр нь Бурханы зан чанарт халддаг. Паулын хувь нэмэр, золиос бүгд Бурханаас зөвт байдлын титэм шаардахын төлөө байсан. Энэ нь Бурханы зан чанарт ноцтой халдаж, Паул шийтгүүлсэн шүү дээ. Би золиос гаргасныхаа дараа яг л Паул шиг шагнал, титэм, сайшаал, ерөөл нэхсэн юм. Хүссэн зүйлээ аваагүй учраас Бурханыг буруу ойлгож, буруутгаж, бүр Бурханаас урвах тухай ч бодсон. Миний эрүүл ухаан, мөс чанар хаа байв? Над мэтийн Сатаны төрөл ерөөл мөрөөднө гэдэг маш ичгүүргүй хэрэг! Үүргээ биелүүлэхэд минь өвчин саад болоогүй бол би итгэл дэх зохисгүй эрэл хайгуулаа хэзээ ч олж харалгүй буруу замаар будаа тээсээр, эцэстээ яг Паул шиг дуусах байж. Үүнд жаахан айж, Бурхан ийм зохицуулалт хийснээрээ намайг хайрлаж, аварсан гэдгийг ухаарсан даа! Бурханы хүслийг ойлгомогцоо харууслаар дүүрч, өөрийгөө зэмлэж, уйлахын хажуугаар, “Өө Бурхан минь! Таны авралд маш их талархаж байна. Би ийм маягаар илчлэгдээгүй бол яагаад гэдгийг нь мэдэлгүй Таныг эсэргүүцэж, тамд унах байж. Бурхан минь, би Танд гэмшиж, ерөөл хөөцөлдөхөө болимоор байна. Үнэнийг эрэлхийлж, завхарсан зан чанараа хөсөр хаяж, хүний төрхийг амьдран харуулахыг л хүсэж байна” гэж залбирлаа.

Би залбирсныхаа дараа Бурханы үгээс нэмж уншсан: “Петр Намайг хэрхэн мэдэж авсныг, мөн түүний эцсийн үр дүн ямар байсан талаар одоо та нарт өгүүлэх нь маш чухал гэж Би үзэж байна… Би түүнийг олон ч удаа шалгалтад оруулж, энэ нь мэдээж хэрэг түүнийг хагас үхлүүт болгож орхисон, гэвч энэ олон зуун шалгалтын дунд ч тэр Надад итгэх итгэлээ хэзээ ч алдаж, урам хугараагүй. Өөрийг нь хэдийн хаячихсан гэж Намайг хэлэхэд ч тэрээр цөхрөөгүй, харин Намайг бодитой байдлаар, урьдын хэрэгжүүлэлтийн зарчимд нийцэлтэйгээр үргэлжлүүлэн хайрласан. Намайг түүнд ингэж хэлэх үед хэдий тэр Намайг хайрладаг байсан ч Би түүнийг сайшаагаагүй, харин эцэстээ түүнийг Сатаны гарт хаях байсан. Махан биед нь хүрээгүй, зөвхөн үг хэрэглэн явуулсан эдгээр шалгалтын дунд ч тэр Надад залбирсаар л байсан: ‘Өө, Бурхан минь! Тэнгэр газар хийгээд үй олон зүйлийн дунд Төгс Хүчит Таны гарт эс багтах хүн, бүтээл, эсвэл аливаа зүйл байна уу? Таныг надад өршөөл үзүүлэхийг хүсэх үед, зүрх сэтгэл минь Таны өршөөлд машид баясдаг; Та надад шүүлт хийхийг хүсэх үед, хэдий би үнэ цэнгүй байж мэдэх ч Таны үйл хэргийн гүн гүнзгий нууцыг улам их мэдэрдэг, учир нь Та эрх мэдэл, мэргэн ухаанаар дүүрэн билээ. Миний бие махбод хэдий зововч сүнсэндээ би тайтгардаг. Таны мэргэн ухаан, Таны үйл хэргийг би хэрхэн шагшин магтахгүй байх билээ? Таныг мэдэж авсныхаа дараа үхэх байсан ч би хэзээд бэлэн, дуртай байх болно…’” “Миний өмнө үнэнч байсан тул, бас өөрийг нь Би ерөөсөн учраас тэрээр хэдэн мянган жилийн турш хүн төрөлхтөнд үлгэр жишээ, дуурайл болсон билээ. Энэ нь чухамдаа та нарын дагавал зохих үлгэр жишээ биш гэж үү?” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “6-р бүлэг”). Петр хувь заяа, хүрэх газартаа боогддоггүй байсан нь Бурханы үгээс харагдсан юм. Бурхан Петрийн хайрыг үл харгалзан Петрийг сайшаахгүй гэж хэлж, эцэст нь Сатанд хүргэсэн ч Петр бас л Бурханыг хайрлахыг эрэлхийлж, үхэн үхтлээ захирагдсан шүү дээ. Бурханыг гэх Петрийн хайранд ямар ч наймаа, санаархал байгаагүй, харин энэ нь жинхэнэ хайр, дуулгавартай байдал байсан юм. Би Бурханы үгээс хэрэгжүүлэх зам олж, Петр шиг Бурханыг хайрлахыг эрэлхийлэх, зан чанарын өөрчлөлт эрж хайх замаар замнахад бэлэн болсон. Бурхан надад яаж ч хандлаа гэсэн, үр дүн, хүрэх газар минь ямар ч байлаа гэсэн Бурханы захиралт, зохицуулалтад захирагдаж, Бурханд өөрийгөө үнэхээр зарлагадна. Би урьдынх шигээ чуулганд үүргээ гүйцэтгэж чадахгүй болсон ч өнгөрсөн хэдэн жилд Бурханы үгийн тэжээлийг эдэлж, зарим нэг туршлагатай болоод Бурханд гэрчлэл хийхийн тулд Бурханы ажлаас сурсан зүйлээ бичиж чадсан даа. Энэ нь бас бүтээгдсэн зүйлийн үүрэг биелүүлж байгаа явдал. Би Бурханы үгийг тунгааж, туршлагын гэрчлэл бичин, Бурханы өмнө өөрийгөө маш их тайван байлгаж эхэлсэн. Бурхантай хавьгүй дотно болсноо мэдэрч, ирээдүй, хэтийн төлөвтөө санаа зовохоо больсон. Тэгээд чөлөөлөлтийн сайхан мэдрэмж авсан юм. Миний бие сайжирсны дараа цусны даралт ерөнхийдөө хэвийн болж, чуулганд үүргээ үргэлжлүүлэн хийлээ.

Тэр туршлагын дараа Бурханд итгэх үзэл бодлынхоо талаар жаахан ойлголт аваад, ерөөл хүртэх найдлагад боогдохгүй гэж бодсон сон. Гэхдээ хэсэг хугацааны дараа тэр хүсэл дахиад цухалзлаа.

Би чуулганы удирдагчаар сонгогдсон юм. Цуглаан дээр, манай удирдагч бүлгийн ахлагч бүрийн бодитой ажил хийх чадварыг шалгахыг биднээс хүсээд, зальхай хүмүүс, үнэнийг хүлээн зөвшөөрөхгүй этгээдүүдийг тийм албан тушаалд оруулж яавч болохгүй гэсэн. Би даруйхан шалгалт хийх ёстой юм байна, буруу хүнийг ашиглах нь чуулганы ажлыг болон ах эгч нарыг хорлож магад гэж бодсон. Би удирдагчийн үүргээ алдаж болохоос гадна, тэр нь гэм буруу, ёрын муу үйл болно шүү дээ. Сарын дараа хэрэгтэй өөрчлөлтийг хийгээд, би маш баяртай байлаа. Гэхдээ гайхмаар нь, миний сонгосон нэг хүн зальхай хүн гэдгийг удирдагч удалгүй олж мэдсэн. Үүнд би үнэхээр гутарсан. Үүргээ сайн хийлгүй, чуулганы ажлыг үймүүлсэн мэт санагдсан юм. Төд удалгүй миний сонгосон бас нэг хүн үнэхээр биеэ тоосон байгааг ах эгч нар мэдээлсэн. Тэр бусдын ухаалаг саналыг голж, тэднийг загнаж, боогдуулсан байсан юм. Тэд тэр хүнийг халуулах хүсэлтэй байлаа. Асуудал ар араасаа ундрахыг хараад би яахаа мэдэхээ больсон юм. Шаналж, үнэний өнгөцхөн ойлголттой, үнэний бодит байдлаар дулимаг байгаа мэт санагдсан. Өөр нэг юм буруугаар эргэж, чуулганы ажилд нөлөөлбөл маш ёрын муу байх байсан. Тэгвэл миний ирээдүй, хувь заяа, үр дүн, хүрэх газар сүйрэх биш үү? Би шууд өөр үүрэг авах ёстой юм шиг санагдсан. Нэг өглөө толгой эргэж эхлэн, цусны даралт жирийн үеийнхээс нэлээд ихэссэнийг харсан юм. Тэгээд эрүүл мэндийн асуудал гарсан юм чинь удирдагч намайг өөр үүрэгт томилбол сайхан аа гэж бодон энэ талаар удирдагчдаа хэллээ. Тэгвэл миний хариуцлага нимгэрнэ шүү дээ. “Би шаардлагатай бол энэ албан тушаалаа орхиход бэлэн байгаа, дараа нь өөрийн чадах ямар ч үүргийг биелүүлнэ” гэж хамт ажилладаг эгчдээ тайвнаар хэлсэн. Эгч намайг сөрөг байдал харуулж байна, өөрийгөө эргэцүүлэх хэрэгтэй гээд, надтай харьцлаа. Үүнийг би хүлээн зөвшөөрөхийг хүсээгүй юм. Өөрийгөө дуулгавартай байж, өөрийн чадах ямар ч үүргийг биелүүлэхэд бэлэн байна гэж бодсон л доо. Энэ яахаараа сөрөг байдаг юм бэ? Гэхдээ дараа нь, эгчийн тэгж хэлэхийг Бурхан зөвшөөрсөн гэж бодоод жинхэнэ байдлаа мэдэхийн тулд удирдамж хүсэн Бурханд залбирлаа.

Дараа нь Бурханы үгийн ийм хэсгийг уншсан юм: “Тэднийг яаж ч шалгасан бай, зүрх сэтгэлд нь Бурхан байдаг хүмүүсийн үнэнч байдал өөрчлөгдөхгүй хэвээр үлддэг; харин зүрх сэтгэлд нь Бурхан байдаггүй хүмүүсийн хувьд, Бурханы ажил махан биед нь ашиггүй болмогц тэд Бурханыг үзэх үзэл бодлоо өөрчилж, бүр Бурханаас салж оддог. Ийм хүмүүс бол эцэстээ бат зогсохгүй, Бурханы ерөөлийг л хайдаг, өөрсдийгөө Бурханы төлөө зарцуулж, зориулах хүсэлгүй хүмүүс юм. Ийм олиггүй хүмүүс Бурханы ажил дуусгавар болох үед бүгд хөөгдөх ба огт өрөвдүүлэх үнэ цэнгүй. Хүн чанаргүй хүмүүс Бурханыг үнэхээр хайрлах чадваргүй. Орчин нөхцөл нь амар тайван, аюулгүй, эсвэл ашигтай байгаа үед тэд Бурханд бүрэн дуулгавартай байдаг боловч хүссэн зүйлээ алдвал, эсвэл эцэстээ няцаагдвал даруй бослого гаргадаг. Ердөө ганцхан шөнийн дотор тэд инээмсэглэсэн, ‘сайхан сэтгэлтэй’ хүн байснаа муухай царайтай, хэрцгий алуурчин болж, өчигдрийн өглөгийн эзэнтэйгээ ямар ч шалтаг, шалтгаангүйгээр гэнэт заналт дайсан мэт харьцдаг. Нүд цавчилгүй хөнөөж мэдэх энэ чөтгөрүүдийг хэрвээ хөөхгүй бол тэд далд аюул болохгүй гэж үү?” (Үг нь махбодоор илэрсэн номын “Бурханы ажил ба хүний хэрэгжүүлэлт”). Бурханы шүүлтийн үгэнд дотор пал хийх шиг болсон. Би Бурханы илчилж байгаа яг тийм төрлийн хүн байгаагүй гэж үү? Үүргээрээ ерөөл хүртэнэ гэж бодох үедээ урам орж, шаргуу ажилласан. Үгүй бол өөр талаа харуулж, тэр үүргээ хүсэхээ больсон. Би ирээдүй, хүрэх газраа л бодож байж. Алдаа гаргах үедээ бүтэлгүйтлээсээ үүдэн үнэнийг эргэцүүлж, эрж хайж, дутагдлаа засаж, сайжрах гэж мэрийгээгүй, харин ч хариуцлага хүлээж, ирээдүйгээ аюулд оруулахаас айсан юм. Цусны даралтаар шалтаглан энэ үүргээ орхиод арай бага хариуцлагатай үүрэг авахыг хүссэн. Гаднаа би үнэхээр ухаалаг харагдсан ч үүний цаана жигшүүрт санаархал нуугдаж байж. Би маш зальхай байсан!

Би итгэхдээ үргэлж ерөөл эрж хайдгийн жинхэнэ уг язгуур юу болохыг тунгааж эхэлсэн. Тэгээд Бурханы ийм үгийг уншсан юм: “Завхарсан бүх хүн өөрийнхөө төлөө амьдардаг. Хүн бүр өөрийгөө боддог, би үхэхээр чи үх—энэ бол хүний уг чанарын товчлол юм. Хүмүүс өөрсдийнхөө төлөө Бурханд итгэдэг; тэд аливааг орхиж, Бурханы төлөө өөрсдийгөө зарлагадаж, Түүнд үнэнч байдаг боловч энэ бүх зүйлийг өөрсдийнхөө төлөө л хийдэг. Дүгнэж хэлбэл, тэд өөрсдөдөө ерөөл олж авах зорилгоор энэ бүхнийг хийдэг. Нийгэм дээр бүгд хувийн ашиг тусын төлөө хийгддэг. Бурханд итгэх нь гагцхүү ерөөл хүртэхийн төлөө л байдаг. Ерөөл хүртэхийн төлөө л хүмүүс бүх зүйлийг хаяж, ихээхэн зовлонг тэсвэрлэж чаддаг: Энэ нь бүгд хүний завхарсан уг чанарын баримтат нотолгоо юм” (Эцсийн өдрүүдийн Христийн яриа номын “Гадаад талын өөрчлөлт болон зан чанарын өөрчлөлтийн хоорондох ялгаа”). Сатан намайг маш гүн гүнзгий завхруулсан учраас би үргэлж амиа бодож явсан гэдгийг эндээс олж мэдсэн. “Хүн бүр өөрийгөө боддог, би үхэхээр чи үх”, “Ашиггүй л бол хэзээ ч эрт бүү бос” гэх амьд үлдэхийн төлөөх эдгээр сатанлаг хууль миний уг чанар болчхоод намайг улам аминчхан, жигшүүртэй, бэртэгчин болгосон юм билээ. Би хийдэг юм болгондоо хувийн ашиг хонжооны талаар боддог байсан. Тэр олон жил итгэсэн замналаа харахад ерөөгдөж, шагнуулж, эцэстээ тэнгэрийн хаанчлалд орох нь миний үүргээ биелүүлж эхлэх гараа болсон байсан. Олон жил шаргуу хөдөлмөрлөж, зовсноороо би бүтээгдсэн зүйлийн үүрэг биелүүлж, Бурханд өөрийгөө үнэнхүү зарлагадсан юм биш. Энэ нь Бурханыг ашиглаж, хуурч, Бурхантай наймаацахын төлөө байсан юм. Энэ нь Бурханыг хайрлаж, хангалуун байлгахын төлөө огт байгаагүй. Намайг яаж итгэгч гэх юм бэ? Би үл итгэгч байсан. Асуудлыг шийдвэрлэхэд үнэнийг ашиглаж, ялган таних чадвар, ойлголттой болоосой гэсэндээ Бурхан намайг чуулганы удирдагч болгон өргөсөн ч тэр боломжийг би нандигнаагүй. Үнэнтэй хамт оролт хийлгүй ирээдүй, хувь заяаныхаа талаар л бодсон. Би Бурханыг эсэргүүцэх замаар явж байж. Тэгээд гэмшиж, үнэнийг эрэлхийлэх ёстой юм байна, тэгэхгүй бол эцэстээ сүйрнэ гэдгээ мэдсэн юм.

Нэг удаа сүнслэг үйл ажиллагаан дээр Бурханы ийм үгийг уншсан: “Бие махбодтой болсон Бурхан махбодод ирсний цорын ганц шалтгаан нь завхарсан хүний хэрэгцээнээс болсон билээ. Энэ нь Бурханы биш, хүний хэрэгцээнээс болдог бөгөөд Түүний бүх золиослол болон зовлон нь Бурханы Өөрийн ашиг тусын төлөө биш, харин хүн төрөлхтний төлөө байдаг. Бурханы хувьд ашиг, алдагдал, эсвэл шагнал гэж үгүй; Тэрээр хожмын ургацыг хураахгүй, харин анхнаасаа Өөрийнх нь байсан зүйлийг хураана. Хүн төрөлхтний төлөө Түүний хийдэг, золиосолдог бүхэн нь асар их шагнал олж авахын төлөө биш, харин гагцхүү хүн төрөлхтний төлөө байдаг” (Үг нь махбодоор илэрсэн номын “Завхарсан хүн төрөлхтөнд бие махбодтой болсон бурханы аврал илүү их хэрэгтэй”). Үүнийг тунгаагаад Бурханы хайранд маш их сэтгэл хөдөлсөн шүү. Дээдийн дээд, ариун, хүндэт Бурхан гүнээ завхарсан хүн төрөлхтнийг аврахын тулд хоёр удаа махбод болж, аймшигтай доромжлол, шаналал тууллаа. Эзэн Есүс амиараа төлөөс төлж, хүн төрөлхтнийг золин аврахын тулд цовдлогдсон. Төгс Хүчит Бурхан эцсийн өдрүүдэд Хятадад махбод болж, хүнийг цэвэрлэх, аврахаар үнэнийг илэрхийлж, ХКН болон шашны ертөнцөд хавчигдан, доромжлууллаа. Сатаны нөлөөнөөс биднийг аврахын тулд л Бурхан бидний дунд ажиллаж, хариу нэхэлгүй бидэнд үгээ хайрлахаар элдвийг туулдаг. Бурхан олз, гарзаа хэзээ ч бодолцолгүй, хүн төрөлхтнийг аврахын тулд тийм агуу төлөөс төлдөг. Хариуд нь биднээс юу ч шаардаж, ямар ч шагнал нэхдэггүй. Бурханы хайр харамгүй, жинхэнэ байдаг. Бурханы мөн чанар маш сайн, сайхан байдаг шүү дээ! Тэгтэл намайг хар, би өөрийгөө итгэгч гэчхээд, Бурханы сэтгэлд нийцмээр байна гэж хэлсэн ч Бурханд огт чин сэтгэлээсээ хандаагүй. Бурханыг ашиглаж, хуурч, ерөөл наймаацахын төлөө л Бурханы төлөө ажиллах дүр эсгэдэг байж. Би хэчнээн аминчхан, зальхай, дорд, ичгүүртэй байснаа олж харсан юм. Би Сатаны төрхийг амьдран харуулж байсан. Сатаны нэг төрөл, Бурханыг эсэргүүцэгч над шиг хүнийг ямар ч золиос гаргалаа гэсэн Бурхан хэзээ ч сайшаахгүй. Би бас Бурханы ийм үг уншсан: “Бурханы бүтээл болохын хувьд хүн Бурханы бүтээлийн үүргийг биелүүлэхээр эрж хайж, өөр сонголт хийлгүйгээр Бурханыг хайрлахаар хичээх ёстой, учир нь Бурхан хүний хайрыг хүртвээс зохино. Бурханыг хайрлахаар эрж хайдаг хүмүүс ямар нэг хувийн эрх ашгийг, эсвэл өөрсдийн хүсэн хүлээдэг зүйлийг эрж хайх ёсгүй; энэ нь эрэл хайгуулын хамгийн зөв зүйтэй арга барил юм” (Үг нь махбодоор илэрсэн номын “Амжилт эсвэл бүтэлгүйтэл нь хүний алхдаг замаас хамаардаг”). Бүтээгдсэн зүйл ерөөлийн төлөө итгэх ёсгүйг Бурханы үгээс олж харсан даа. Бурханыг хайрлахаар эрэлхийлж, үүргээ зохистой биелүүлэх нь л гагцхүү утга учиртай амьдрал. Бурханд залбирахдаа би: “Бурхан минь, ёрын муу замаас гарч, Танд гэмшиж, ерөөл эрж хайхаа болимоор байна. Эцсийн хүрэх газар минь ямар байлаа ч Таны хайрыг хариулахын тулд үүргээ сайн биелүүлмээр байна” гэсэн. Байдлаа зассаны дараа миний цусны даралт тогтворжсон.

Би бас Бурханы үгийн хоёр уншлага үзсэн. “Хүний үүрэг болон түүний ерөөгдөх, хараагдах эсэхийн хооронд ямар ч хамаарал байхгүй. Үүрэг бол хүний биелүүлэх учиртай зүйл; энэ нь тэнгэрээс өгсөн ажил бөгөөд нөхөн төлбөр, нөхцөл болзол, учир шалтгаанаас хамаарах ёсгүй. Тэгвэл л өөрийн үүргийг биелүүлж байгаа хэрэг юм. Ерөөгдөх гэдэг нь хүн шүүлт туулсныхаа дараа төгс болгуулж, Бурханы ерөөлийг эдлэх явдал билээ. Хараагдах гэдэг нь шүүлт, гэсгээлт туулсны дараа хүний зан чанар өөрчлөгдөхгүй байх явдал бөгөөд тэд төгс болгуулдаггүй, харин шийтгүүлдэг. Гэвч ерөөгдсөн үү, эсвэл хараагдсан уу гэдгээс үл хамааран, бүтээгдсэн зүйлс өөрсдийн үүргийг биелүүлж, хийх учиртай зүйлээ хийж, чаддаг зүйлээ хийх ёстой; энэ бол хүний, Бурханыг эрэлхийлдэг хүний хийх ёстой хамгийн наад захын зүйл юм. Чи зөвхөн ерөөгдөхийн тулд үүргээ биелүүлэх ёсгүй ба хараагдахаас айсандаа үүргээ биелүүлэхээс татгалзах ёсгүй. Би та нарт энэ нэг зүйлийг хэлье: Үүргээ биелүүлэх нь хүний хийх учиртай зүйл бөгөөд хэрвээ хүн үүргээ биелүүлж чадахгүй бол энэ нь түүний тэрслүү зан юм. Үүргээ биелүүлэх үйл явцаар л дамжуулан хүн аажмаар өөрчлөгддөг ба энэхүү үйл явцаар үнэнч байдлаа харуулдаг. Тийм болохоор, чи үүргээ биелүүлж чаддаг байх тусмаа, төдий чинээ их үнэнийг хүлээн авч, илэрхийлэл чинь төдий чинээ бодитой болно” (Үг нь махбодоор илэрсэн номын “Бие махбодтой болсон Бурханы үйлчлэл ба хүний үүргийн ялгаа”). “Хүмүүс аврал хүртэж чадах эсэх нь тэдний гүйцэтгэдэг үүргээс бус, харин үнэнийг ойлгож, олж авсан эсэх, мөн Бурханы зохион байгуулалтад захирагдаж, жинхэнэ бүтээгдсэн зүйл байж чадах эсэхээс хамаардаг. Бурхан зөвт бөгөөд бүх хүн төрөлхтнийг хэмжихдээ ийм стандартыг ашигладаг. Энэ стандарт хувиршгүй, үүнийг чи санаж явах ёстой. Тиймээс, өөр зам олох талаар, эсвэл зарим бодит бус зүйлсийг эрэлхийлэх талаар бүү бод. Аврал хүртдэг бүх хүнээс Бурханы шаарддаг стандарт үүрд өөрчлөгддөггүй; чи хэн ч бай тэдгээр нь нэгэн хэвээр үлддэг” (Эцсийн өдрүүдийн Христийн яриа номын “Бурханы тухайд хүний баримтлах ёстой хандлага”). Үүрэг маань эцэстээ ерөөгдөх үү, хараагдах уу гэдэгтэй ямар ч хамаагүйг ойлгоход энэ тусалсан юм. Үнэнийг эрэлхийлж, олж авдаг эсэх, зан чанараа өөрчилж чаддаг эсэх нь бүрэн аврагдах гол түлхүүр юм билээ. Хэзээ, ямар үүрэг биелүүлэхийг минь бүгдийг нь Бурхан шийддэг, бас үр дүн, хүрэх газар минь ялангуяа Бурханы захиралт, зохицуулалтад захирагддаг юм байна лээ. Миний хийх ёстой зүйл бол Бурханы зохион байгуулалтыг хүлээн зөвшөөрч, үүргээ үнэнчээр биелүүлэх явдал. Би бас үнэний бодит байдалгүй, дэндүү дутуу дулимаг гэдгээ ухаарсан, тийм болохоор тэр үүрэг миний алдаа, дутагдлыг илчилж байж. Үнэнийг эрж хайж, эдгээр зарчмыг ойлгосноор дутагдлаа засаж, амиа өсгөж чадсан шүү. Үүнийг хараад ирээдүй, хувь заяаныхаа талаар санаа зовохоо больж, үүргээ солихыг хүсэхээ больсон. Гарсан ямар ч асуудлыг шийдвэрлэхийн тулд үнэнийг эрж хайж, тууштай ажиллан, зарим нэг зарчмыг аажмаар ойлгож, яваандаа үүрэгтээ алдаа гаргах маань багассан. Бурханы үгийг дагаж, үүрэгтээ ерөөл хөөцөлдөхгүй байх нь үнэхээр эрх чөлөөг мэдрүүлсэн шүү. Би улам сайн үр дүн гаргаж, Бурханаар ерөөгдөж, удирдуулсан.


59. Ая тал засахын гашуун тал

Чюй Цун, Грек

Өнгөрсөн жил, надтай хамт сайн мэдээ номлож явсан Шинь ах халагдсан юм. Учрыг нь асуувал ах, чуулганаас өөрт нь өгсөн үүргийг хэдэн жилийн турш сайн гүйцэтгээгүй, юмыг өөрийнхөөрөө хийж байсан нь чуулганы ажилд ноцтой саад учруулсан учраас халагдсан гэж надад хэлсэн. Маш их харамсаж, сэтгэлээр унаж байгааг нь хараад би ахыг өрөвдсөн. Хамт ажиллаж байхдаа би ахыг хайхрамжгүй, юмыг өөрийнхөөрөө хийдгийг нь анзаарсан байсан. Тэгээд энийг нь ахад хэлж өгч, эргэцүүлж, өөрийгөө мэдэж авахад нь туслахыг хүссэн ч амаа нээх үедээ тээнэгэлзэж, удирдагч ахыг халахдаа нэлээд харьцалт хийсэн болохоор ах угаасаа их гутарсан байгаа байх гэж бодсон. Би бас юм хэлбэл шархан дээр нь давс цацсан хэрэг болох биш үү? Ах намайг өрөвдөх сэтгэлгүй гэж бодчих юм болов уу? Тэгээд ч үүнээс аль дээр миний анзаарсан асуудлыг удирдагч дурдсан байж таарна, тэгээд би ахыг зүгээр л тайвшруулахаар шийдсэн юм. Би ахад “Та энэ олон жил сайн мэдээ хуваалцаж яваад ихийг олж авч, маш их мэдлэг ухаантай болсон байлгүй. Чуулган дахь олон ах, эгч сайн мэдээ түгээх ямар ч туршлагагүй нэлээд шинэ хүмүүс. Та харихаараа тэдэнд тусалж чадна” гэж хэлэхэд гайхмаар нь ах хариулахдаа “Ах аа, ингэж хэлэхийг чинь сонсоод би гонсойж байна. Таныг надад өөрийгөө эргэцүүлж, илүү сайн мэдэж авахад туслах зүйл хэлнэ гэж би бодсон юм, тэгвэл миний аминд ашиг тустай байх санж. Гэтэл оронд нь, иймдээ тулчхаад байхад минь хүртэл намайг магтаж, халагдсан минь сүртэй зүйл биш, би бусдаас илүү чадварлаг гэж надад бодогдуулах гэж байдаг. Та Сатаныг дүрд тоглож, намайг там руу улам түлхэж байна гэж хариулсан. Энэ нь надад Эзэн Есүс Петрийг зэмлэж байсныг санагдуулсан: ‘Араас минь зайл, Сатан аа!’ (Матай 16:23). Тийм эелдэг үгс хүмүүст сургамж болохгүй, та тийм зүйл хэлэхээ болих хэрэгтэй. Ингэх нь бусдыг хайрлаж байгаа биш, хорлож, сүйтгэж байгаа хэрэг” гэсэн. Тухайн үед би маш их ичиж, зүгээр л газрын гаваар орчихмоор санагдсан. Олон жил итгэчхээд Шинь ахад зан чанарын өөрчлөлт тийм их гараагүй, үүрэгтээ ерөөсөө ихийг хийж бүтээгээгүй, аюултай байдалд байгааг нь мэдсэн ч би зүгээр л сайхан үг хэлсэн. Би хашир хүний маягаар худлаа, эелдэг загнаж, тал зассан. Энэ ов мэхтэй байсан хэрэг биш гэж үү? Халагдсан нь Шинь ахад эргэцүүлж, өөрийгөө илүү сайн мэдэж авах сайхан боломж, ах үнэнийг эрж хайж, өөрийгөө эргэцүүлж, үнэхээр гэмшиж чадвал энэ бүтэлгүйтэл ахын итгэлд шийдвэрлэх үе байж болно. Гэтэл би худлаа хоосон үг хэлснээр саад тотгор болж, ахын сэтгэлээр тоглож, төөрөгдүүлсэн. Би Сатаны гар хөл болж байж. Бурхан хүмүүсийг аврахын тулд чадах бүхнээ хийдэг бол Сатан хүмүүсийг Бурханаас булааж, там руу чирэхийн тулд юу ч хийхээс сийхгүй. Миний дэмий үг ахыг маань хорлож байсан. Тухайн үед би асар их айсан, тэгээд асуудлаа сайн бодож үзэхэд минь туслах Бурханы зарим үгийг олсон юм.

Бурхан ингэж хэлсэн байдаг: “Чи ах эгч нартай сайхан харилцаатай бөгөөд өөрсдөд нь ямар буруу байгааг хэлж өгөөч гэж чамаас гуйвал чи үүнийг хэрхэн хийх ёстой вэ? Энэ нь уг асуудал дээр ямар арга барил хэрэглэхтэй холбоотой байдаг. Чиний арга зам үнэний зарчимд суурилсан уу, эсвэл чи амьдралын гүн ухаан ашигладаг уу? Чи хэн нэгэн асуудалтай байгааг тодорхой харж байгаа хэр нь сөргөлдөхөөс зайлсхийхийн тулд түүнд шууд хэлдэггүй, тэр ч бүү хэл шалтаг тоочиж, ‘Миний биеийн хэмжээ одоохондоо жижиг тул би таны асуудлыг сайн ойлгохгүй байна. Ойлгодог болохоороо танд хэлье, за юу?’ гэдэг бол энд ямар асуудал байна вэ? Үүнд амьдралын гүн ухаан багтаж байна. Ингэх нь бусдыг хуурахаар оролдож байгаа хэрэг биш үү? Чи тодорхой харж чадахынхаа хэрээр ярих учиртай; хэрэв чамд ямар нэг зүйл илэрхий биш байвал, тэрийгээ хэл. Зүрх сэтгэлээсээ ярих гэж үүнийг хэлнэ. Хэрэв чамд тодорхой бодол байгаа бөгөөд зарим зүйл илэрхий байгаа ч чи хүмүүсийг гомдоохоос айсандаа, сэтгэлийг нь шархлуулахаас эмээсэндээ юу ч хэлэхгүй байх сонголт хийдэг бол энэ нь амьдралын гүн ухаанаар амьдарч байгаа хэрэг юм. Хэрэв чи хэн нэгэн асуудалтай байгааг, эсвэл төөрөлдсөнийг мэдсэн бол түүнд хайраар тусалж чадахгүй байсан ч гэлээ, ядаж л тэр асуудлыг нь хэлж өгөх ёстой, тэгж гэмээ нь тэд асуудлаа эргэцүүлж чадна. Хэрэв чи үүнийг үл тоомсорловол энэ нь тэднийг хорлосон хэрэг болох бус уу?” (Эцсийн өдрүүдийн Христийн яриа номын “Үнэнийг эрэлхийлснээр л хүн Бурханы тухай үзэл, буруу ойлголтоо шийдвэрлэж чадна”). “Тэд эерэг зүйлийг хайрладаггүй, гэрлийг хүсэн эрмэлздэггүй, Бурханы замыг юм уу үнэнийг хайрладаггүй. Тэд дэлхийн чиг хандлагыг дагах дуртай, байр суурь, нэр хүндэд дурласан, хорон муу чиг хандлагын дунд бусдаас илүү гарах дуртай, ёрын муу болон Сатаны хүчнийг дэмжигчид юм. Зүрх сэтгэлдээ тэд агуу, алдартай хүмүүс, чөтгөрийн хаадыг шүтдэг бөгөөд зүрх сэтгэлдээ үнэнийг юм уу эерэг зүйлийг эрэлхийлдэггүй, харин мэдлэгийг дэмждэг. Зүрх сэтгэлдээ тэд үнэнийг эрэлхийлж, Бурханыг гэрчилдэг хүмүүсийг сайшаадаггүй; оронд нь хорон муу, онцгой авьяастай хүмүүсийг сайшааж, биширдэг. Тэд Бурханд итгэх итгэлийн замаар алхаж, үнэнийг эрэлхийлдэггүй, харин ёрын муу, эрх мэдлийн хойноос хөөцөлдөж, үл ойлгогдох, зальтай нэгэн байхаар чармайж, өөрийгөө нийгмийн дээд давхаргад нэгтгэж, мундаг, алдартай хүн болох гэж хичээдэг. Тэд ямар ч хүмүүсийн дунд тун амархан шургалж, элдэв янзын башир арга, заль мэх, маш чадварлаг тактик ашиглаж чаддаг байж, хаа явсан газар нь өөрсдийг нь бишрэн мэндчилж, угтан авч байгаасай гэж хүсдэг; тэд хүмүүсийн шүтээн байхыг хүсдэг. Тэд тийм хүн байхыг хүсдэг. Энэ нь ямархуу зам бэ? Энэ бол чөтгөрүүдийн зам, ёрын муугийн зам юм. Энэ нь Бурханд итгэдэг хүний явдаггүй зам билээ. Хүмүүсийн хувийн итгэл үнэмшлийг луйвардаж, өөрсдийгөө шүтүүлж, дагуулахын тулд тэд Сатаны гүн ухаан, логикийг ашиглаж, нөхцөл байдал бүрд Сатаны явуулга, башир заль болгоныг ашигладаг. Энэ нь Бурханд итгэдэг хүмүүсийн алхах учиртай зам биш; тийм хүмүүс аврагдахгүйгээр үл барам, Бурханы шийтгэлтэй тулгарна—үүнд өчүүхэн төдий ч эргэлзэж болохгүй” (Эцсийн өдрүүдийн Христийн яриа номын “Шашны итгэл хэзээ ч аврал руу хөтлөхгүй”).

Бурханы үг ёрын муу сэдэл, завхарсан зан чанарыг минь бүхэлд нь илчилсэн. Шинь ах үүрэгтээ хайхрамжгүй байж, халагдсаныхаа дараа шинэ үүрэгтээ зүрх сэтгэлээ зориулаагүй. Ажилдаа мэрийж, зарчимтай байлгүй, хүссэнээ хийж байсан. Ахын энэ зан авирыг би хэдийн тодорхой харсан ч гомдоохоос айгаад ая тал засаж, хэзээ ч тэр занг нь хэлж өгөөгүй. Ах ахиад л халагдаж, бүтэлгүйтлийнхээ талаар нөхөрлөхдөө надад сэтгэлээ уудлахад нь би асуудлынх нь талаар ярьж, Бурханы хүслийн талаар нөхөрлөж, өөрийгөө эргэцүүлж, Бурханд гэмшихэд нь туслах байсан юм. Тэгэх нь үнэндээ ахыг хайрласан, ахад тустай, сургамжтай хэрэг болох байв. Гэтэл би сайн хүний дүр эсгэн, баахан төөрөгдүүлсэн худал үг хэлсэн нь ахыг хуурч өөртөө татах гэсэн хэрэг биш үү? Ахыг бүтэлгүйтэхэд удирдагч шууд л харьцалт хийж, ахыг илчилсэн бол намайг харин халуун сэтгэлээр хандаж, сэтгэлийг нь зассан гэж ахыг санаасай гэж би хүссэн. Тэгвэл ах надад талархаж, намайг сайнаар бодох байв. Би “Хэзээ ч хүний эмзэг цэгийг бүү хатга”, “Бусдын сэтгэлийг бодож эелдэг ярь, шулуун шударга байдал хүний дургүйг л хүргэнэ”, “Сайн найзынхаа санаанд нийцүүлэхийн тулд харсан болгоноо бүү хэл” гэх мэт шүтлэггүй хүмүүсийн материаллаг гүн ухааныг ашиглаж байжээ. Эд бүгд баримталж амьдрахад ёрын муу, хашир үгс, бас бүхэлдээ сатанлаг гүн ухаан. Шүтлэггүй хүмүүс бүгд сатанлаг логикт тулгуурлан харилцаж, ганц ч үнэн, чин сэтгэлийн үг хэлэхгүй, үргэлж зулгуйдсан, хоёр нүүртэй байдаг. Тэд бүгд хэлж байгаа бүхэндээ заль гарган дүр эсгэж, бусдыг танддаг. Гэхдээ Бурханы маш их үгийг уншсан удаан хугацааны итгэгчийн хувьд би үнэнд нийцэх ганц ч зүйл хэлж чадаагүй. Оронд нь яг л шүтлэггүй хүн шиг сатанлаг гүн ухаан ашиглаж, Сатаны гар хөл болж, улам зальжин, ов мэхтэй болсон. Үнэхээр өрөвдөлтэй! Энэ надад Бурханы үгийг санагдуулсан: “Хэрвээ итгэгчид, үл итгэгчдийн адилаар үг хэл, үйл хөдлөл нь ямагт хайхрамжгүй, цадиггүй байдаг бол тийм хүмүүс үл итгэгчдээс ч илүү ёрын муу юм; тэд бол жинхэнэ чөтгөр мөн” (Үг нь махбодоор илэрсэн номын “Үнэнийг хэрэгжүүлдэггүй хүмүүст өгөх анхааруулга”). “Чи хэдий чинээ Бурханы өмнө байна, төдий чинээ их туршлагатай болно. Хэрвээ чи дэлхий дээр адгуус мэт амьдарсаар л, аман дээрээ Бурханд итгэдэг дүр эсгэдэг боловч зүрх сэтгэл чинь өөр хаа нэгтээ байдаг бол, мөн одоо ч хорвоогийн амьдрах ухаанд суралцсаар байгаа бол урьдын бүх хөдөлмөр чинь талаар болох бус уу?” (Үг нь махбодоор илэрсэн номын “Туршлагын талаар”). Олон жил итгэх хугацаандаа би үнэнийг олж авч, энгийн, үнэнч шударга хүн бололгүй, шашингүй хүний хэв маягтай зууралдсаар байсан. Ингээд үнэнийг хайрлаж, хүлээж авдаг хүн биш гэдгээ олж хараад, Бурханы өмнө очин залбирсан, “Бурхан минь, үг, үйлдэлд минь ямар ч хүний төрх алга. Би маш ёрын муу, зальжин юм байна! Би үнэхээр гэмшиж, сатанлаг, материаллаг гүн ухаанаар амьдрахаа болимоор байна.”

Үүний дараа энэ туршлага, сургамжийн ачаар бусадтай харилцах харилцаа бас үүрэгтээ би сонор сэрэмжтэй байж, хүмүүст тустай байдлаар ярихыг хэрэгжүүлж, зүгээр нэг зальжин ая тал засагч биш болж чадсан. Гэвч Сатан намайг маш гүн завхруулсан учраас ямар нэгэн зүйл хувийн ашиг сонирхлыг минь хөндвөл би өөрийн эрхгүй ахиад л ая тал засаж байв.

Дараа нь би видео бүтээх ажил дээр Чэнь ахтай ажиллаж байлаа. Ах өөрийн гэсэн хатуу бодолтой, ажлын талаар надаас хавьгүй илүү мэдэж байв. Өөрийгөө биеэ тоосон юу ч мэдэхгүй амьтан гэсэн сэтгэгдэл ахад төрүүлэхгүйн тулд би даруу байх ёстой юм шиг санагдсан. Иймээс үүргээ гүйцэтгэх явцад “Эв зохицол бол үнэт эрдэнэ; хүлцэнгүй байдал бол агуу чадвар” гэдэг үгийг хичээсэн. Заримдаа ахын ажилласан видео дээр зарим нэг асуудал, алдаа байгааг олж хараад би засахыг зөвлөдөг боловч ах миний хэлсэн зүйлсийг асуудал гэж үзэхгүй, зүгээр л шалтаг, санаа бодлоо хэлдэг байв. Хэдий би ахтай бүрэн санал нийлэхгүй байсан ч цаашаа яриад байвал бид мухардмал байдалд орох юм уу маргахад хүрч, бүх хүн намайг зөрүүд гэж хэлнэ гэж эмээсэн. Энэ талаар ингэж бодоод зүгээр орхидог байв. Гэтэл би залбирч, эрж хайхын оронд ахтай тийм маягаар хэдэн сар ажилласны үр дүнд бид энд тэндээ асуудалтай видео гаргасан. Дараа нь тэдгээр нь миний анх хэлсэн нөгөө л асуудлууд байсныг би ухаарч, бид тэр видеонуудыг ахиж хийх ёстой болсон. Чэнь ах сүүлд нь бие тоосон, зөрүүд байсан гээд халагдсан. Хэдий эцэст нь тэр видеонуудыг хийж дуусгасан ч гэсэн би зүрх сэтгэлдээ санаа амарч, тайвшраагүй. Надад тавгүй, буруутай санагдсан. Би өнгөц эвтэй байдлыг хадгалахын тулд үүрэгтээ үргэлж ая тал засдаг учраас бусдыг гомдоохоос эмээсэндээ зарчмыг баримталдаггүй байснаа олж харсан. Би жинхэнэ хамтрагч байгаагүй, Бурханы гэрийн видеоны ажилд садаа болж байсан. Надад үнэхээр аймшигтай санагдсан. Тэгтэл удирдагч ирж надтай яриад, багийг минь хуулж хаяад, “Чи ах, эгч нартай ажиллахдаа үнэний зарчмыг баримтлаагүй. Хэн нэгний санаа бодол буруу гэдгийг сайн мэдэж байсан ч зөрчилдөөнөөс зайлсхийж, дүр төрхөө хамгаалахын тулд тэднийг сохроор дагасан. Тэгснээр видеог ахиж хийхээр болж, ахиц дэвшилд саад болсон” гэв. Дараа нь удирдагч “Чи салхины аясаар хийсчих гээд байдгаа, үнэнийг эрж хайж, даруй шийдвэрлэх хэрэгтэй” гэсэн. Үүнийг сонсох надад хэцүү байсан. Дараагийн хэдэн өдөр би залбирч, энэ талаар эргэцүүлж, эргэцүүлэхэд минь туслах Бурханыг үгийг хайсан.

Төгс Хүчит Бурхан ингэж хэлсэн байдаг: “Антихристүүдийн үг харваас тун эелдэг, соёлтой, төлөв төвшин санагддаг. Антихристүүд зарчмыг зөрчсөн, чуулганы ажилд хөндлөнгөөс оролцож, саад учруулсан хэнийг ч илчилж, шүүмжилдэггүй, хараагүй царайлж, өөрсдийгөө бүх зүйл дээр өгөөмөр уужим гэж хүмүүст бодогдуулдаг. Хүмүүсийн завхрал, жигшүүртэй үйл бүрд энэрэнгүй, хүлээцтэй ханддаг. Тэд уурлаж бухимдах юм уу уурсан хилэгнэдэггүй, хүмүүс ямар нэг буруу юм хийж, Бурханы гэрийн ашиг сонирхолд халдсан байсан ч уцаарлаж, тэднийг буруутгадаггүй. Хэн ч ёрын мууг үйлдэж, Бурханы гэрийн ажлыг үймүүлсэн хамаагүй, энэ нь өөрсдөд нь ямар ч хамаагүй мэт огтхон ч анхаардаггүй бөгөөд тэд үүнээс болж хэзээ ч хүмүүсийг гомдоохгүй. Тэд юунд хамгийн их санаа зовдог вэ? Хэдэн хүн өөрийг нь хүндэлдэг, зовж байхад нь хэдэн хүн өөрийг нь харж, биширдэгт л хамгийн их санаа зовдог. Хэзээ ч хий дэмий зовох ёсгүй гэж антихристүүд үздэг; тэд ямар зовлон зүдүүр туулж, ямар төлөөс төлж, ямар сайн үйл хийж, бусдад хэр халамжтай, хайхрамжтай, хайртай байх нь хамаагүй, энэ бүгдийг бусдын өмнө хийх ёстой, илүү олон хүн үүнийг нь харах ёстой байдаг. Тэгвэл ингэж авирладгийнх нь зорилго юу вэ? Хүмүүсийг өөртөө татах, өөрсдийн үйлдэл, зан авир, зан араншныг хүмүүсээр бишрүүлж, сайшаалгах. Энэхүү гаднах сайхан зан авираараа сайн хүний дүр төрхийг бүрдүүлэхийг оролддог антихристүүд ч байдаг бөгөөд ингэснээр илүү олон хүн тусламж хүсэн тэдэн дээр ирдэг… Тэдний үйлдэл нь хүмүүсийн зүрх сэтгэлд дан ганц хүндлэл төрүүлээд зогсохгүй, тэдний зүрх сэтгэлд зай эзэлдэг. Антихристүүд Бурханы орон зайг эзлэхийг хүсдэг. Тэд эдгээр зүйлийг хийдэг нь ийм л зорилготой. Тэдний үйлдэл аль хэдийн эхний үр дүнгээ өгсөн нь илэрхий байна: Ялган таних чадваргүй энэ хүмүүсийн зүрх сэтгэлд антихристүүд нэгэнт байр эзэлсэн бөгөөд одоо антихристүүдийг хүндэлж, биширдэг хүмүүс байдаг, антихристүүдийн зорилго яг энэ байсан юм” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Аравдугаар хэсэг)”). Антихристүүд бол үнэхээр ёрын муу, жигшүүртэй, хуурамч дүр эсгэж, бусдын зүрх сэтгэлийг татахын тулд сайхан аашилж, сайхан үг хэлдэг, ингэснээр хүмүүс тайтгарах гэсэндээ тэдэнд дээр очдог гэдгийг Бурханы үг харуулсан. Энэ нь хүмүүсийг Бурханаас улам холдуулж, хүмүүсийн зүрх сэтгэлд антихристүүд Бурханы орон зайг эзэлдэг. Би яг тэгж авирлаж байснаа олж харсан. Ах эгч нар үүрэгтээ аливааг сөхөж ярин, бие биедээ туслах хэрэгтэй, гэтэл би дүр төрхөө л хамгаалах гээд хүнийг гомдоох бүхнээс зайлсхийсэн. Чэнь ахын видео хийх ажилд зарим нэг асуудал байгааг хараад үнэний зарчмыг баримтлаагүй, зүгээр л урсгалыг дагаж, сайн залуу байсан, үнэнийг хэрэгжүүлээгүй. Бүх хүнд өөрийгөө хэт биеэ тоосон биш, хүлээцтэй, хүнийг ойлгодог, энэрэнгүй гэж бодуулахыг хүссэн. Би харьцдаг бүх хүнээ сэтгэл хангалуун байлгахыг хүссэн, тэгснээр би тэдэнд таалагдаж, сайхан сэтгэгдэл төрүүлэх байв. Энэхүү өөдгүй зорилгодоо хүрэхийн тулд эерэг дүр төрхөө хадгалах гэсэн оролдлогодоо чуулганы ажлыг хүртэл оролцуулсан. Би үнэхээр аминч, ёрын муу байжээ. Би сайн залуу байснаараа антихристийн замаар явж байснаа Бурханы шүүлт, илчлэлээс олж харсан. Үүнийг ухаараад би маш буруутай санагдаж, дараа нь үргэлжлүүлэн өөрийгөө эргэцүүлсэн. Итгэгч байсан бүх үеэ эргээд бодоход би бусад хүнд үргэлж эелдэг загнаж, боловсон, сайхан сэтгэлтэй юм шиг санагдсан хэн нэгнийг харах бүрдээ тэднийг дуурайх гэж оролдож, ах эгч нарын оюун санаан дахь дүр төрхөө хамгаалахын тулд аядуу зөөлөн, найрсаг юм шиг санагдахыг хүссэн. Бусдын асуудлыг юм уу завхрал харуулж байгааг нь харсан ч тэднийг гомдоохоос айсандаа бараг юм хэлдэггүй байсан. Өмнө нь сайн мэдээний санваартан байхдаа үргэлж даруу байж, төлөв ярихыг ихэд хичээж, бусад хүн үүрэгтээ хэтэрхий хайнга хандаж, зарчимгүй байгааг хараад, үүнийг нь гаргаж хэлбэл тэднийг дарамтад оруулах вий, бусад хүн намайг муугаар бодох вий гэхээс айсандаа хайр энэрэл, туслах хүсэл гээчийнхээ улмаас үгээ болгоомжтой сонгож, эелдгээр тойруулж хэлдэг байлаа. Би хэзээ ч хэнийг ч шууд шүүмжилж, тэдэнд хийсэн зүйлийнхээ ноцтой байдлыг харахад нь тусалж байгаагүй, зүгээр л тойруугаар үг цухуйлгадаг байв. Хэн нэгнийг халж, нөхөрлөл хуваалцах ёстой болоход ингэх нь түрэмгий санагдаж, юу хэлэхээ хүртэл мэддэггүй байсан. Би өөрөө биш бусад хүнээр нөхөрлүүлэхийг үргэлж хүсэж, зүгээр л явж нуугддаг байв. Байр суурь, дүр төрхөө ийм маягаар хамгаалахын тулд би чадах бүхнээ хийж, ах эгч нар намайг хэзээ ч ихэрхдэггүй, нийцтэй байхад амархан гэдэг байв. Тэр байтугай намайг хүн чанар сайтай, бусдыг дарангуйлахгүй гэж бодож, намайг удирдагчийн албан тушаалд санал болгож байсан. Би өөртөө их маадгар байсан. Антихристүүд хүмүүсийг төөрөгдүүлж, урхидахын тулд өнгөн дээрээ сайхан аашилж, хүмүүсийн зүрх сэтгэлд Бурханы орон зайг эзлэхийг оролддог. Би зүрх сэтгэлдээ яг ийм сэдэл, зорилготой байснаа ухаарсан. Би жигшүүрт сэдэл, завхарсан уг чанараа хэзээ ч эргэцүүлж байгаагүй, сайн залуу байхад буруу юм огт байхгүй юм шиг санагдсан. Бусдын сайшаал, дэмжлэгийг олж авч, магтаал хүртэхэд амархан байсан. Ингэж амьдрах сайхан санагдсан. Гэхдээ би одоо хамгийн нууц, далд байдлаар нэрд гарч, бусдыг хуурч, мэхлэн, антихристийн үүрэг гүйцэтгэж, Бурханы ажлыг хорлож байснаа ойлголоо.

Сүнслэг үйл ажиллагааныхаа үеэр Бурханы үгийн нэг хэсгийг уншсан нь надад үнэхээр сэтгэгдэл төрүүлсэн. “Ямар нэгэн зүйл тохиолдоход үнэнийг хэрэгжүүлэхгүй байх чинь гэм буруу юм. Чамд дахиад ямар нэгэн зүйл тохиолдох үед үнэнийг хэрэгжүүлэхгүй хэвээр байдаг бол, ашиг сонирхол, нэрэлхүү зан, бахархлаа хамгаалахын тулд үнэнийг хаядаг бол энэ ямар зан авир вэ? Мууг үйлдэх явдал уу? Ямар ч үед үнэнийг хэрэгжүүлдэггүй, гэм буруу чинь улам олон болдог бол төгсгөл чинь хэдийнээ тодорхойлогдсон байдаг. Бүх гэм бурууг чинь нийлүүлээд сонголт, эрэлхийлдэг зүйл, субьектив хүсэл, мөн аливааг хийхдээ явсан чиглэл, сонгосон зам дээр чинь нэмбэл—энэ бүгдийг нэмбэл төгсгөлийг чинь тодорхойлох боломжтой: Чамайг там руу хаях ёстой, энэ нь чи шийтгүүлнэ гэсэн үг. Үүнийг та нар ялихгүй зүйл гэх үү? Бүх гэм бурууг чинь нийлүүлбэл муу үйлийн цуглуулга болох тул чи шийтгүүлнэ—Бурханд итгэдэг боловч үнэнийг хүлээн авдаггүй байх үед эцсийн үр дагавар нь ийм байдаг” (Эцсийн өдрүүдийн Христийн яриа номын “Бурханд итгэхийн хамгийн чухал хэсэг бол үнэнийг хэрэгжүүлэх явдал юм”). Би үргэлж сайн залуу байж, үнэнийг хэрэгжүүлдэггүй, бусадтай хамтран ажиллахдаа чуулганы ажлыг байнга хохироодог байсан нь хүмүүсийн зүрх сэтгэлийг татах гэсэн ёрын муу сэдлээс улбаатай. Энэ нь бүхэлдээ ёрын муу байж. Хэрвээ би тэр замаар явсан бол эцэст нь Бурханд таягдан хаягдаж, шийтгүүлэх байсан. Бурханы үгээс би Бурханы зөвт зан чанар, бас үнэнийг хэрэгжүүлдэггүй хүмүүсийг Бурхан яаж жигшдэгийг мэдрээд даруй гэмшиж, үнэнийг эрж хайж, ая тал засдаг зан чанараа шийдвэрлэхийг хүссэн.

Төгс Хүчит Бурхан ингэж хэлсэн байдаг: “Бурхантай харилцах харилцаа чинь хэвийн болоход чи хүмүүстэй ч бас хэвийн харилцаатай болно. Бурхантай хэвийн харилцаа тогтоохын тулд бүх зүйл Бурханы үгэнд үндэслэсэн байх ёстой бөгөөд Бурханы үг болон Бурханы шаарддаг зүйлийн дагуу үүргээ биелүүлж чаддаг байх ёстой, мөн үзэл бодлоо залруулж, бүх зүйл дээр үнэнийг эрж хайх ёстой. Үнэнийг ойлгох үедээ хэрэгжүүлэх ёстой, юу ч тохиолдлоо гэсэн Бурханд дуулгавартай зүрх сэтгэлээр Бурханд залбирч, эрж хайх ёстой. Ийнхүү хэрэгжүүлснээр Бурхантай хэвийн харилцаагаа хадгалж чадна. Үүргээ зохистой биелүүлэхийн зэрэгцээ бас Бурханы сонгосон хүмүүсийн амийн оролтод ашиггүй зүйл хийхгүй, ах эгч нарт тусгүй юу ч хэлэхгүй байх баталгаа гаргах ёстой. Ядаж л мөс чанартаа сэвтэй юм хийхгүй, ичгүүртэй юм яавч хийхгүй байх ёстой. Ялангуяа, Бурханы эсрэг тэрсэлж, Бурханыг эсэргүүцдэг зүйл яавч хийхгүй байх ёстой бөгөөд чуулганы ажил, амьдралыг үймүүлдэг юу ч хийхгүй байх ёстой. Хийж буй бүхэндээ чигч шударга, хүндлүүштэй бай, үйлдэл болгоноо Бурханы өмнө үзүүлэхүйц байлга. Махан бие заримдаа сул дорой байж болох ч чи хувийн ашиг хонжооны төлөө шуналгүй, аминч, жигшүүртэй юм хийлгүй, Бурханы гэр бүлийн ашиг сонирхлыг эн тэргүүнд тавьж, өөрийгөө үргэлж эргэцүүлж чаддаг байх ёстой. Ийм маягаар чи үргэлж Бурханы өмнө амьдарч чадна, Бурхантай харилцах харилцаа чинь тун хэвийн болно” (Үг нь махбодоор илэрсэн номын “Бурхантай харилцах харилцаа чинь ямар вэ?”). “Үүргээ биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэний бодит байдалд орох хэрэгжүүлэлтийн хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы хүсэл, чуулганы ажлыг бодолцон, эдгээр зүйлийг эн тэргүүнд тавих ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно. Үүнийг хоёр алхамд хувааж, зарим нэг буулт хийх үед энэ нь арай амархан болдгийг та нар мэдрэхгүй байна уу? Хэсэг хугацаанд ингэж хэрэгжүүлэх юм бол чи Бурханыг хангалуун байлгах нь хэцүү биш гэдгийг мэдрэх болно. Үүнээс гадна, чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы гэрийн ашиг сонирхол, чуулганы ажил, гүйцэтгэх ёстой үүргээ эн тэргүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь биеэ авч явах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, жигшмээр, олхиогүй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Үнэнийг эрж хайж, Бурханы талд зогсдог, хувийн хүслээ орхиод, Бурханы гэрийн ашиг сонирхлыг хамгаалдаг хүмүүс хүний төрхийг амьдран харуулж байгаа, бас бусадтай хэвийн харилцаатай байж чадна. Дараа нь би аливаа нөхцөл байдалд Бурханы гэрийн ашиг сонирхлыг эхэлж бодолцохыг хэрэгжүүлж эхэлсэн, бас бүх зүйл дээр Бурханы хүслийг биелүүлэхийг хичээсэн. Хэсэг хугацаанд ингэсний дараа өдөр тутамдаа, үүрэгтээ үнэнийг хэрэгжүүлэх маш олон боломж байгааг олж харсан. Жишээ нь нэг цуглаан дээр зарим хүн хоосон сургаал ярьж, сэдвээсээ хазайгаад эсвэл хэн нэгэн утгагүй юм ярьж, цуглааны цагийг сунжруулж, энэ нь манай чуулганы амьдралыг хохироосон ч багийн удирдагч үүнийг засах гэж оролдохгүй байгааг анзаараад, эхэндээ юу ч хэлэхийг хүсээгүй ч бага зэрэг буруутай санагдаж, дахиад л ая тал засаж байгаагаа мэдээд, даруй залбирал хэлж, цуглааны төгсгөлд анзаарсан асуудлаа гарган хэлж, шийдэл санал болгосон. Өөрийгөө хаяж, Бурханы гэрийн ашиг сонирхлыг хамгаалах нь надад үнэхээр амар амгалан авчирсан. Бас миний сайн таньдаг нэг ах халагдсан юм, тэгээд надад хэлэхдээ үүрэгтээ үр дүн гаргахгүй байж, ая тух хайж, овжин байснаас боллоо гэсэн. Эхлээд би ахын сэтгэлийг засаж, өөрийгөө сайнаар бодуулахыг хүссэн ч дараа нь үнэнийг хэрэгжүүлэх ёстойгоо ухаарсан. Иймээс би Бурханыг сэтгэл хангалуун байлгаж, энэ ахад сургамж авахад нь туслахын тулд юу хэлэх ёстойгоо тайван бодож үзээд, өмнөх харилцаагаа бодлоо. Ах ая тух хүсдэг нь үүрэгт нь тун илэрхий байсан. Үүрэгтээ ханддаг хандлагад нь байгаа асуудлынх нь талаар би ний нуугүй хэлээд Бурханы зарим нэг холбогдох үгийг ахад явуулсан. Дараа нь ах надад талархаж, тэр бүхэн өөрт нь тусалсан гэсэн. Ингэсний дараа би маш тайван, асар амар амгалан болсон.

Бурханы бүрдүүлсэн орчин нөхцөл, Бурханы үгийн шүүлт, илчлэл надад хэрвээ би Сатаны материаллаг гүн ухаанаар амьдарсан бол улам овжин болж, хүн байх үндсэн утга учрыг алдах байсныг, тэгвэл бусдыг ч, өөрийгөө ч хохирооно гэдгийг харуулсан. Бас би Бурханы үг, үнэний зарчмаар амьдрах нь хүн чанартай, сайн хүн байх цорын ганц зам гэдгийг ухаарсан.


60. Хуурамч удирдагчийг мэдээлэх нь: Хувийн тэмцэл

Ли Жэнь, Хятад

Түрүү жилийн наймдугаар сард үүргээс чөлөөлөгдсөний минь дараа намайг өөр чуулган руу шилжүүлсэн юм. Тэндхийн хамгийн анхны цуглаан дээр Лян ах нэг цаг хоцорч ирэхийг би анзаарсан. Чуулганы удирдагч Тань эгч ч бас тэнд байсан. “Лян ахыг хайхрамжгүй, үүргээ биелүүлэхдээ хүссэнээ хийдэг, цуглаан дээр үргэлж хоцорч ирдэг гэж ах эгч нарын ярьж байхыг сонссон. Өнөөдрийн цуглаанд ах үнэхээр их хоцорсон болохоор Тань эгч түүнтэй энэ асуудлаар нь нөхөрлөх хэрэгтэй” гэж бодлоо. Гэхдээ эгч үүнд огт хайхрамжгүй хандаж, юу ч хэлсэнгүй. Цуглааны үеэр өөр нэг ах мөнгөнд ямар их хүлэгдэж байгаагаа ярьсан бөгөөд нэлээд гутарсан харагдаж байлаа. Цөөн хэдэн ах эгч бид Бурханы зарим үгийг олж, тэдгээрийгээ өөрсдийн ойлголт, туршлагатай холбосон боловч чуулганы удирдагч Тань эгч ямар ч нөхөрлөл хуваалцаагүй. Эгч ямар ч хариуцлага үүрэхгүй, харин хэний ч асуудалд туслахгүй хэлбэрдэж байсан. Би эгчид энэ талаар хэлэхийг хүссэн ч энэ миний тэндэх эхний цуглаан болохоор нөхцөл байдлыг томоор харж чадахгүй байгаа байх, тиймээс жаахан харзнах хэрэгтэй гэж бодсон юм. Дараагийн цөөн хэдэн цуглаан дээр яг адилхан зүйл болохыг хараад би мэл гайхсан. Заримдаа эгч Бурханы зарим үгийг уншсаны дараа цуглааныг бушуухан дуусгаад, нөхөрлөлд ямар ч хүчин чармайлт гаргадаггүй байсан. Удирдагчийн үүргийн гол хэсэг бол ах эгч нарыг Бурханы үгийн тухай нөхөрлөлөөр залж чиглүүлснээр үнэнийг ойлгуулж, Бурханы үгийн бодит байдал руу оруулах гэж би бодож байсан. Гэтэл Тань эгч санаачилгыг гартаа аван нөхөрлөдөггүй байсны дээр хүмүүсийн асуудлыг шийдвэрлээгүй. Энэ чинь үүргээ хөсөрдүүлж байгаа хэрэг бус уу? Ингээд байвал хүн бүрийн амийн оролтыг хойшлуулна гэдгийг би мэдэж байсан. Би юм хэлэхийг хүссэн ч эгч хүлээн авахгүй байх, намайг биеэ тоосон зантай, үүрэгтээ бүтэлгүйтсэнийхээ дараа бусдыг хэрэгт хошуу дүрж явахаар, өөрийгөө эргэцүүлэх хэрэгтэй гэж хэлэх байх гэж айсан. Ингэж бодоод би үүнийг зүгээр л мартаж, өөртөө төвлөрөхөөр шийдсэн.

Сарын дараа би редакторын багт орохоор болж, дахиад хоёр өөр бүлгийн цуглаанд хуваарилагдлаа. Тэр цуглааны гишүүд Бурханы үгийн тухай нөхөрлөх юм уу хувийн туршлагынхаа талаар ярихад ч төвлөрдөггүй болохыг олж мэдээд би их гайхсан. Заримдаа тэд зүгээр л аар саар юм ярьдаг байсан. Чуулганы амьдралын чанар нь тухайн чуулганыг удирдаж байгаа хүнээс шууд хамааралтай, хэрэв тийм байдал үргэлжлээд байвал ах эгч нарын амийн оролтод хохирол учрах болохоор би энэ талаар Тань эгчтэй ярилцсан. Эгч үүнийг эрс эсэргүүцэж, бүр чуулганы амьдралын чанар бол ах эгч нарын асуудал гэж зүтгэсэн. Эгч өөрийгөө эргэцүүлэхгүй, бүх хариуцлагыг чуулганы бусад гишүүдэд тохож байгаа тухай би бодсон. Чуулганы удирдагч мөртөө үнэнийг хүлээн авахгүй, ах эгч нарын зөвлөгөөг сонсохгүй, чуулганы амьдралын ачааг ч үүрэхгүй байсан. Тэгээд яаж үнэнийг ойлгоход, эсвэл үнэн-бодит байдал руу ороход бусдыг удирдаж чадах юм бэ? Тэгвэл ах эгч нарт л хор учруулах болно. Би эгчтэй энэ талаар дахиад ярилцах хэрэгтэй юм шиг санагдсан ч яг нэг юм хэлэх гэж байснаа миний санаа зовж эхэлсэн. Өнгөрсөн удаа эгч үүнийг хүлээн авахаас татгалзаад зогсохгүй бүр аашилж байсан. Үгээ давтаж хэллээ гээд ямар хэрэг байх вэ дээ? Эгч чуулганы удирдагч болохоор дахиад ярилцвал намайг хэр хэмжээнээсээ хэтэрч байна гэж хэлээд надад өширхөж мэднэ. Би амаа хамхих хэрэгтэй гэж бодсон юм. Ингэх нь надад онцгүй санагдаж байсан ч эцэст нь би юу ч хэлэхгүй байхаар шийдсэн. Хэдэн өдрийн дараа Тань эгч надад цуглаан дээр ах эгч нартай харьцсан гэдгээ хэлж, тэдэнтэй хэрхэн харьцсанаа маш тод томруунаар дүрслэн тайлбарлалаа. Үүнийг сонсоод би мэл гайхсан—эгч яагаад ингэж өөрийгөө ухамсарладаггүй байна аа? Эгч чуулганы удирдагчийн хувьд хариуцлагагүй, хайхрамжгүй байснаас болж чуулганы амьдрал дэг журамгүй болсон. Үүнд яаж бусдыг буруутгаж чадав аа? Үнэний тухай огт нөхөрлөхгүйгээр хүмүүсийг зөвхөн засаж, харьцах нь юуг ч шийдвэрлэхгүй. Би эгчид асуудлуудыг нь дурдахыг хүссэн ч ямар их дургүйцэж байгааг нь хараад сайнаар хүлээж авахгүй байх гэж бодсон. Би үүргээсээ дөнгөж халагдчихаад байгаа болохоор эгчийн асуудлуудыг дурдах ямар эрхтэй билээ? Дээр нь бас бид байнга нэг нэгэнтэйгээ таарч байдаг болохоор эгч гомдчихвол надад чуулганд байхад хүндрэлтэй болно. Тэгээд надад үүрэг өгөхөөс татгалзвал авралын боломжоо алдана гэж айсан юм. Би юу ч хэлэхгүй байж, харин дуугүйхэн ажлаа хийн, чуулганы амьдралаар амьдарч, үүргээ биелүүлэхээр шийдсэн.

Хожим нь би сайн мэдээний багийн цуглаанд очиход тэд Тань эгч сайн мэдээний ажлыг хариуцдаг байхдаа тэдэнтэй нэлээд хугацаанд цуглаан ч хийгээгүй гэдгийг хэлж байсан. Бас шинэ итгэгчдийн асуудлыг зохицуулж чадаагүйгээс болоод зарим шинэ итгэгч цуглаанд оролцохоо больсон гэж хэлсэн. Би: “Сайн мэдээний ажил маш чухал, гэтэл Тань эгч тэдний асуудал дээр хяналт тавих, эсвэл тэдгээрийг зохицуулах зүйл юу ч хийхгүй байна. Энэ үнэхээр хариуцлагагүй хэрэг! Ямар ч усалгаа, хангалт авахгүй байсан болохоор шинэ итгэгчид бууж өгсөнд Тань эгч шууд холбоотой” гэж бодоод, энэ үнэхээр ноцтой асуудал тул эгчтэй заавал нүүр тулан ярилцах ёстой гэж санагдсан. Хоёр хоногийн дараа би Тань эгчтэй уулзаж, сайн мэдээний багийн асуудлыг ярьсан ч эгч бүгдийг нь ах эгч нарын нуруун дээр тохоод, ямар ч хариуцлага үүрэхгүй шинжтэй байсан. Чуулганы удирдагчийн хувиар бодитой асуудлуудыг шийдвэрлэх юу ч хийхгүй байснаараа үүргээ гүйцэтгэхгүй байна, энэ нь Бурханы гэрийн ажилд хор учруулж, ах эгч нарт гай болно гэж би бас хэлсэн. Гэхдээ эгч зүгээр л урвагар царайлаад, үг хэлэхээс татгалзсан. Эгч бодитой ажил хийхгүй, үүрэгтээ ачаа үүрэхгүй, үнэнийг огт хүлээн авахгүй байсан. Энэ нь хуурамч удирдагч гэдгийг нь илтгэж байгаа, би дээд түвшний удирдагчид мэдээлж, эгчийг аль болох хурдан халуулах хэрэгтэй гэдгээ мэдэж байсан. Гэхдээ би тээнэгэлзсэн. Хэрвээ би нөхцөл байдлыг мэдээлтэл эгч олоод мэдчихвэл өөрийг нь зориуд буруутгаж, өөртэй нь санаатайгаар зөрчилдөж байна гэхгүй гэж үү? Халагдчихвал тийм ч муугүй байх боловч халагдахгүй бол би зүгээр л эгчийг гомдоох бус уу? Тэгвэл чуулганд байхад надад маш хэцүү болох болно. Хэрэв эгч намайг гэр лүү минь буцаагаад, би үүргээ гүйцэтгэж чадахгүй бол аврагдах боломжоо алдана гэсэн үг. Тэгвэл итгэлийн бүх он жилүүд минь талаар өнгөрөх бус уу? Тэгээд би эгчийн асуудлыг мэдээлэх тухай мартаж, тухайн үед өөрт оногдсон үүргээ л биелүүлэхээр шийдсэн юм. Гэхдээ ингэж шийдсэний дараа надад үнэхээр эвгүй санагдсан. Тань эгч хуурамч удирдагч гэдгийг мэдэж байсан ч би үүнийг өөртөө хадгалсан. Энэ бол Бурханы гэрийн ажлыг хамгаалж байгаа хэрэг биш. Үүн дээр үнэхээр зөрчилдөж байсан болохоор би Бурханы өмнө очиж, “Өө Бурхан минь, би Тань эгчийн асуудлуудыг харсан, Бурханы гэрийн ажлыг хамгаалахын тулд эгчийг мэдээлэхийг хүсэж байгаа ч зарим зүйлд санаа зовж байна. Эгчийг гомдоод, надад уураа гаргах байх гэж айж байна. Эдгээр харанхуйн хүчийг ялан дийлж, үнэнийг хэрэгжүүлэхэд намайг залж чиглүүлээч” гэж залбирсан. Дараа нь би Бурханы үгийг уншлагын видеог үзсэн юм. Төгс Хүчит Бурхан ингэж хэлсэн байдаг: “Удирдагч юм уу ажилчинд хэрхэн хандах тухайд хүмүүс ямар хандлагатай байх ёстой вэ? Удирдагч юм уу ажилчны хийдэг зүйл зөв бол чи түүнийг дуулгавартай дагаж болно; хийдэг зүйл нь буруу бол түүнийг ил болгож, бүр түүнийг эсэргүүцэж, өөр санал дэвшүүлж ч болно. Хэрэв тэр бодитой ажил хийж чадахгүй, хуурамч удирдагч, хуурамч ажилчин, эсвэл антихрист гэдэг нь илчлэгдсэн бол чи түүний удирдлагыг хүлээн авахаас татгалзаж, түүнийг мэдээлж, ил болгож ч болно. Гэхдээ Бурханы сонгосон зарим хүн үнэнийг ойлгодоггүй, нэн хулчгар байдаг учраас юу ч хийж зүрхэлдэггүй. ‘Удирдагч намайг хөөж явуулбал би дуусна; хэрэв удирдагч хүн болгоноор намайг ил болгож, хаяулбал би Бурханд итгэж чадахаа болино. Хэрэв би чуулганаас явбал Бурхан намайг хүсэхгүй, намайг аврахгүй. Чуулган Бурханыг төлөөлдөг!’ гэж тэд хэлдэг. Ингэж бодох нь тэдгээр зүйлд хандах хүний тийм хандлагад нөлөөлөхгүй гэж үү? Удирдагч чамайг хөөвөл чи аврагдаж чадахаа болино гэдэг үнэхээр үнэн гэж үү? Чиний аврагдах асуудал удирдагчийн чамд хандах хандлагаас хамаардаг гэж үү? Яагаад маш олон хүн ийм хэмжээний айдастай байдаг юм бэ? Хуурамч удирдагч юм уу антихрист чамайг сүрдүүлэнгүүт чи үүнийг дээш нь мэдээлж зүрхлэхгүй, харин ч бүр тэр үеэс эхлээд удирдагчтай нэгэн санаатай байна гэдгээ баталбал чи дуусах бус уу? Ийм хүн үнэнийг эрэлхийлдэг хүн мөн үү? Сатанлаг антихристийн үйлдсэн байж болох хорон муу үйлийг чи ил болгож зүрхэлдэггүйгээр үл барам, бүр эсрэгээрээ тэднийг дуулгавартай дагаж, тэдний үгийг үнэн гэж үзэн захирагддаг. Энэ нь тэнэглэлийн төгс жишээ биш гэж үү? Тэгэхээр чи хорлогдвол тэр нь зүй ёсны хэрэг биш үү? Бурхан чамайг хорлогдоход хүргэсэн үү? Чи үүнийг өөр дээрээ авчирсан. Чи антихристийг удирдагчаа болгож, түүнд ах эгч мэт хандсан—энэ нь чиний буруу юм. Антихристэд хүн ямар хандлагаар хандах ёстой вэ? Түүнийг ил болгож, түүний эсрэг тэмцэх ёстой. Ганцаараа ингэж чадахгүй бол олуулаа нэгдээд, түүнийг мэдээлэх ёстой. Дээд түвшний тодорхой удирдагч, ажилчин антихристийн замаар алхаж, ах эгч нарыг зовоож, бодитой ажил хийлгүй, байр суурийн ашиг тусад шунаж байгааг олж илрүүлмэгцээ зарим хүн тэдгээр антихристийг халуулах өргөдөлд гарын үсэг зурсан. Энэ хүмүүс гайхалтай зүйл хийсэн! Зарим хүн үнэнийг ойлгож, тодорхой хэмжээний биеийн хэмжээтэй болж, мөн Сатанд хянуулах ч үгүй, хууртах ч үгүй байгааг энэ нь харуулдаг. Түүнчлэн антихристүүд болон хуурамч удирдагчид чуулганд ноёлох байр суурь эзэлдэггүй, хэлдэг үг, хийдэг бүхэндээ үнэн төрхөө хэт илэрхий харуулж зүрхэлдэггүй гэдгийг энэ нь нотолдог. Хэрэв өөрсдийгөө үнэхээр илчилбэл тэднийг хянаж, илрүүлж, голох хүмүүс бий” (Антихристүүдийг илчлэх нь номын “Тэд хүмүүсийн сэтгэлийг татахаар оролддог”). Үүнийг уншаад сэтгэл үнэхээр цэлмэсэн. Чуулган дахь хуурамч удирдагчийг олж мэдэх үедээ бид алхам бүрдээ тэдэнд бөхөлзөж, хүлэгдээд байж болохгүй, харин босож зогсоод тэднийг дээд түвшний удирдагч нарт мэдээлэх хэрэгтэй. Энэ бол Бурханы хүсэл. Тань эгч бодитой ажил хийдэггүй, хуурамч удирдагч гэдгийг мэдэж байсан ч буруу өнцгөөс нь харж байснаасаа болоод би эгчийн асуудлуудын тухай ярьж зүрхлээгүй. Намайг үүрэг авах эсэхийг шийдэх эрх удирдагчид байдаг, хэрэв би түүнийг гомдоовол үүргээсээ халагдаж, аврагдахгүй байх гэж бодсон. Гэтэл үнэн хэрэгтээ Бурханы гэрт үнэн болон Бурхан Өөрөө л засагладаг. Би үүрэг авах эсэх, аврагдах эсэхийг Бурхан шийддэг, ямар ч удирдагч хүн үүнийг шийдэхгүй. Бүр хуурамч удирдагч чуулганыг хэсэг хугацаанд хяналтдаа авч, намайг нухчин дарлаа ч тэр нь түр зуурынх байх болно. Бурхан бүгдийг хардаг, Ариун Сүнс бүгдийг илчлэх болохоор эрт орой хэзээ нэгэн цагт хуурамч удирдагч болон антихристүүд илчлэгдэх болно. Би Бурханы зөвт зан чанарыг ойлгодоггүй, бусдыг гомдоохоос айдаг хэр нь Бурханд халдахаас айхгүй байснаа ухаарсан юм. Зүрх сэтгэлд минь Бурханы орон зай байгаагүй. Би ямар төрлийн итгэгч байж вэ? Би өөрийнхөө ямар тэнэгийг харсан. Би удирдагч биш болохоор надад түүнийг шүүх эрх байхгүй, хүмүүс намайг өөрийгөө л хичээх хэрэгтэй гэх болно гэж бодсоор байсан. Энэ бол зөв өнцгөөс харахгүй байгаа хэрэг. Би халагдаж, сүнслэг үйл ажиллагаа хийн өөрийгөө эргэцүүлэхээр болох эсвэл үүрэг авах эсэх нь хамаагүй, Бурханы гэрийн гишүүний хувьд хэрэв би Бурханы гэр дэх хуурамч удирдагчийг олж илрүүлбэл тэднийг мэдээлэх нь миний хариуцлага, үүрэг даалгавар. Энэ бол Бурханы гэрийн ажлыг хамгаалж буй хэрэг бөгөөд эерэг зүйл. Энэ нь бас ах эгч нарын амийг хариуцаж байгаа хэрэг, харин хэр хэмжээнээсээ хальж, бусдын хэрэгт хошуу дүрж байгаа биш, ялангуяа биеэ тоож, өөрийгөө өөгүйд тооцож байгаа хэрэг биш. Энэ талаар би өмнө нь ямар утгагүй санаа бодолтой байснаа харсан.

Үүнийг ухаарсан нь намайг хуурамч удирдагчийг илчлэхээс яагаад тэгж их айж байснаа эргэцүүлэхэд хүргэсэн. Асуудлын жинхэнэ үндэс нь юу байсан бэ? Эрж хайж байхдаа би Бурханы үгийн энэ хэсгийг уншсан юм: “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, туйлын хүн чанар муутай хүн юм. Илүү нарийвчлан авч үзвэл, энэ хүн хүн чанараа алдсаны ямар илэрхийллийг харуулдаг болохоор хүмүүс түүнийг хүн чанаргүй гэдэг юм бэ? Ийм хүмүүс ямар онцлог шинжтэй байдаг, ямар онцгой илрэлийг харуулдгийг задлан шинжилцгээе. (Тэд аминч, өөдгүй байдаг.) Аминч байдал нь нэг илрэл, өөдгүй байдал ч мөн адил. Үүнээс гадна, тэдний хийдэг зүйлээс юу харагддаг вэ? Ийм хүмүүс үйлдэлдээ хааш яаш байдаг бөгөөд өөрт нь хамаагүй юм бүхэнд хүйтэн хөндий байдаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй… Үүргээ биелүүлэхдээ асуудал олж хараад ам нээдэггүй хүмүүс ч бий. Бусад нь саад тотгор, үймээн самуун учруулж байгааг харсан атлаа юу ч хэлдэггүй, тэднийг зогсоох юу ч хийдэггүй. Тэд Бурханы гэрийн ашиг сонирхлыг өчүүхэн ч хайхардаггүй бөгөөд үүрэг, хариуцлагаа огт боддоггүй. Тэд өөрийнхөө нэрэлхүү зан, нэр хүнд, байр суурь, ашиг сонирхол, нэр төрийн төлөө л үг хэлж, үйлдэж, онцгойрч, хүчин чармайлт гаргаж, хүч зардаг” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). “Ихэнх хүн үнэнийг эрэлхийлж, хэрэгжүүлэхийг хүсдэг боловч ихэнхдээ тэдэнд ердөө ийм шийдвэр, хүсэл л байдаг; үнэн тэдний амь болоогүй. Тийм ч учраас ёрын муу хүчтэй тулгарах юм уу хорон муу хүмүүс ёрын муу үйл хийж байгаатай тулгарвал, эсвэл хуурамч удирдагчид болон антихристүүд зарчмыг зөрчсөн арга барилаар аливааг хийж, улмаар Бурханы гэрийн ажилд хохирол учруулж, Бурханы сонгосон хүмүүсийг хорлож байгаатай таарвал тэд өндийн босоод, санал бодлоо хэлэх зориггүй болдог. Зориггүй байх гэдэг нь юу гэсэн үг вэ? Хулчгар, ойлгомжгүй ярьдаг, юм ойлгодоггүй, хэлж зүрхэлдэггүй гэсэн үг үү? Аль нь ч биш; чамайг хэдэн янзын завхарсан зан чанар хянаж байна гэсэн үг. Нэг нь зальхай зан чанар. ‘Би үнэнийг хэлбэл надад ямар ашигтай вэ? Үнэнийг хэлээд хэн нэгний дургүйг хүргэвэл бид яаж эвтэй байх билээ?’ хэмээн чи эхлээд өөрийгөө боддог. Энэ зальтай сэтгэлгээ мөн байгаа биз? Энэ нь зальтай зан чанарын үр дагавар биш гэж үү? Өөр нэг зүйл нь аминчхан, олиггүй зан чанар юм. ‘Бурханы гэрийн ашиг сонирхолд гарсан хохирол надад ямар хамаатай юм бэ? Яагаад би хайхрах ёстой юм бэ? Энэ надад ямар ч хамаагүй. Үүнийг харж, өрнөж байгааг нь харлаа ч би юу ч хийх хэрэггүй. Энэ миний хариуцлага биш—би удирдагч биш’ гэж чи боддог. Дотоод ухамсраас чинь урган гарсан мэт, зүрх сэтгэлд чинь тогтмол байр суурь эзэлдэг мэт ийм зүйлс чиний дотор байдаг—эдгээр нь хүний завхарсан, сатанлаг зан чанар билээ… Үнэндээ юу бодож байгаагаа чи хэзээ ч хэлдэггүй. Уураг тархи чинь бүгдийг нь оюун санаандаа урьдаас хянан засварлах ёстой байдаг. Ярьж байгаа юм бүхэн чинь худал, баримттай нийцдэггүй, бүгд өөрийгөө өмгөөлсөн, өөрт чинь ашигтай худал үг юм. Зарим хүн хууртдаг нь чамд хангалттай байдаг: Үг, үйлдлээрээ чи зорилгодоо хүрсэн. Энэ нь зүрх сэтгэлд чинь байгаа зүйл, чиний зан чанар. Чи сатанлаг зан чанартаа бүрэн захирагддаг. Хэлж, хийж байгаа зүйлээ хянаж чаддаггүй. Хүссэн ч гэсэн үнэнийг хэлж, үнэндээ юу бодож байгаагаа хэлж чадахгүй; хүссэн ч гэсэн үнэнийг хэрэгжүүлж чадахгүй; хүссэн ч гэсэн хариуцлагаа биелүүлж чадахгүй. Хэлж, хийж, хэрэгжүүлж байгаа юм бүхэн чинь худал бөгөөд чи салан назгай, хааш яаш байдаг. Сатанлаг зан чанартаа бүрэн дөнгөлөгдөж, захирагддаг чинь илэрхий байна. Чи үнэнийг хүлээн авч, үнэнийг эрмэлзэхийг хүсэж магадгүй ч энэ чиний шийдэх хэрэг биш: Чи ердөө л завхарсан махан биеийн гар хөлөөс цаашгүй, чи Сатаны багаж хэрэгсэл болсон бөгөөд сатанлаг зан чанарынхаа хэлсэн бүхнийг хэлж, хийдэг” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). “Чи хэзээ ч үнэнийг эрж хайдаггүй, тэр ч бүү хэл, үнэнийг хэрэгжүүлдэггүй. Зүгээр л залбирч, зоригоо чангалж, амлалт өгч, тангараг өргөсөөр байдаг. Тэгээд энэ бүхнээс юу гарав? Чи бялдууч хэвээр байгаа; хэнийг ч уурлуулдаггүй, бас хэнийг ч гомдоодоггүй. Хэрэг явдал чамд хамаагүй бол чи зайгаа барьж, ‘Надад ямар ч хамаагүй зүйлийн талаар би юу ч хэлэхгүй, юу ч байсан ялгаагүй. Аливаа зүйл миний ашиг сонирхол, бардам зан, аминч үзэлд хор учруулбал би алинд нь ч анхаарал хандуулалгүй, бүгдэд нь болгоомжтой хандана; би яаран хөдлөх ёсгүй. Түрүүлж дуугарсан хөхөөний ам хөлддөг, би тийм ч тэнэг биш!’ гэж боддог. Хорон муу, зальтай, хатуу ширүүн, үнэнийг жигшдэг завхарсан зан чанартаа чи бүрэн захирагддаг. Тэдгээр нь чамайг сүйртэл хянаж, чиний хувьд сармагчны хааны сармагчны хааны алтан цагаригийг зүүхээс ч илүү тэсэхүйеэ бэрх болсон. Завхарсан зан чанартаа захирагдаж амьдрах үнэхээр ядаргаатай, шаналгаатай байдаг!” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Хуурамч удирдагчийг илчлэхээс айж байгаа нь “Өөрт чинь нөлөөлөхгүй л бол юмсыг урсгалаар нь явуул”, “Өөрийгөө хамгаалахын тулд дуугүй байж, зэмлэлээс хэлтрэхээр л эрж хай”, мөн “Хүн бүр өөрийгөө боддог, би үхэхээр чи үх” зэрэг сатаны гүн ухааны дагуу амьдарч байгаагаас улбаатай болохыг ойлгоход Бурханы үг надад тусалсан. Эдгээр сатанлаг хор миний уг чанарын нэг хэсэг болсон болохоор би Бурханы гэрийг бодолгүй үргэлж өөрийн ашиг сонирхлыг хамгаалахаар оролдож байж. Би улам жигшүүртэй, аминч, зальхай болсон байсан. Тань эгчийг бодитой ажил хийдэггүй, үнэнийг хүлээн авдаггүй, хуурамч удирдагч болохыг би тодорхой харсан. Эгчийн зан авир чуулганы ажил болон ах эгч нарын амийн оролтод аль хэдийн ноцтой нөлөөлсөн болохоор би үүнийг илчлэх ёстой байсан ч эгчийг гомдоочихвол түүний зүгээс ирэх ширүүн эсэргүүцэлтэй тулах вий, үүргээ гүйцэтгэх боломжоо алдах вий гэж айсандаа эгчийг мэдээлж зүрхлээгүй. Би өөрийн нэр төр, ирээдүйн хүрэх газрыг хамгаалахыг хүссэн болохоор гараа хумхин сууж, хуурамч удирдагчийг нүдээ анин өнгөрөөгөөд чуулганы ажил болон ах эгч нарын амийн оролтод хохирол учрахыг харж байсан. Би Сатаны талд зогсож, чуулганы ажлыг үймүүлж байсан хуурамч удирдагчийн аяыг нь дагаж, далдалж байж. Би Сатаны хороор амьдарч, өөрийгөө л хамгаалж байсан, Бурханд огтхон ч үнэнч биш, мөс чанар, эрүүл ухаангүй байж, Сатаны боол байсан, бас хүний төрхийг огтхон амьдран харуулж байгаагүй. Би өөрийгөө ямар аминч, зальхай, ёрын муу уг чанартай болохоо харсан. Энэ бүхнийг тодорхой ойлгосны дараа Бурханд үнэхээр өртэй санагдаж, ямар аминчхан, ухамсаргүй байснаа үзэн ядаж, Тань эгчийг даруйхан мэдээлээд, Бурханы зүрх сэтгэлийг шархлуулахаа болихыг хүссэн. Тэгээд би дээд түвшний удирдагчид Тань эгчийн бүх асуудлыг хэлсэн, гэхдээ хэдэн өдөр өнгөрсөн ч нөхцөл байдлыг хэрхэн зохицуулсан талаар би олж сонсоогүй болохоор сэтгэл минь түгшсэн юм. Хэрэв энэ хуурамч удирдагчийг даруй халахгүй бол Бурханы гэрийн ажлыг саатуулж мэдэх учраас юу болж байгааг асуухаар дахин бичих талаар бодсон ч хэрэв энэ асуудлын талаар дахин хэлбэл тэр удирдагч намайг хэт олон хэрэгт оролцдог гэж бодож магадгүй. Нэгэнт хийх ёстойгоо хийж, хариуцлагаа биелүүлсэн болохоор цаашид санаа зоволтгүй байх гэж бодсон. Гэхдээ энэ бодол намайг түгшээсээр би тэр шөнө огт унтаж чадаагүй.

Нэг өглөө Бурханы үгээс энийг уншсан юм: “Үнэнийг хэрэгжүүлэх хүсэлтэй нэг ч хүн үгүй, Бурханы төлөө гэрчлэлд зогсож чадах хэн ч байхгүй бол тэр чуулганыг нэгмөсөн тусгаарлаж, бусад чуулганаас холбоог нь таслах ёстой. Үүнийг ‘үхлийг булшлах’ гэж нэрлэдэг; Сатаныг хөөн зайлуулах гэдэг нь энэ юм. Хэрэв чуулганд нутгийн хэдэн дээрэнгүй этгээд байдаг агаад ямар ч ялган таних чадваргүй ‘жижиг ялаанууд’ тэднийг дагадаг бол, хэрэв чуулганы гишүүд үнэнийг харсныхаа дараа ч гэсэн эдгээр дээрэнгүй этгээдийн хүлээс, явуулгаас салж чадахгүй хэвээр байгаа бол тэр тэнэгүүд эцэстээ бүгд таягдуулна. Энэхүү жижиг ялаанууд ямар нэгэн аймшигтай зүйл хийгээгүй байж болох ч бүр илүү ов мэхтэй, бүр илүү зальхай, булзамхай байдаг, ийм хүн бүрийг таягдан хаяна. Ганцыг ч үлдээхгүй! Сатанд харьяалагддаг хүмүүс Сатан руу буцах бол Бурханд харьяалагддаг хүмүүс үнэнийг эрж хайж явах нь гарцаагүй; энэ нь тэдний уг чанараар шийдэгддэг. Сатаныг дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. Үнэнийг хайдаг хүмүүс хангалт хүртэж, шавайгаа ханатал Бурханы үгэнд баясах болтугай. Бурхан бол зөвт; Тэр хэнийг ч алагчилдаггүй. Хэрвээ чи диавол бол үнэнийг хэрэгжүүлэх чадваргүй байдаг; хэрвээ чи үнэнийг хайдаг нэгэн бол Сатанд олзлогдохгүй нь лавтай. Энэ ямар ч эргэлзээгүй” (Үг нь махбодоор илэрсэн номын “Үнэнийг хэрэгжүүлдэггүй хүмүүст өгөх анхааруулга”). Бурханы үгээс би, Бурханы зан чанар ариун, зөвт, халдахыг хүлцдэггүй болохыг харсан. Бурхан хуурамч удирдагч болон антихристэд чуулганы ажилд саад хийж, ах эгч нарын амийн оролтыг саатуулахыг ч зөвшөөрдөггүй. Хуурамч удирдагч болон антихрист гарч ирэх үед үнэнийг хэрэгжүүлдэггүй, чуулганы ашиг сонирхлыг хамгаалдаггүй хүмүүсийг Бурхан үзэн яддаг. Тэд үнэнийг ойлгодог мөртөө хэрэгжүүлдэггүй, харин ч өөрсдийнхөө ашиг сонирхлыг л боддог. Тэд үнэхээр заль мэхтэй хүмүүс тул гэмшихээс татгалзах юм бол таягдан хаягдана. Тань эгч хуурамч удирдагч гэдгийг би харсан, тэгээд түүний дээрх удирдагч хангалттай хурдан арга хэмжээ авахгүй байгаа тул үргэлжлүүлэн хэлж, эцсийг нь үзэх хэрэгтэй байсан ч би зүгээр л өөрийгөө хамгаалж, надад биечлэн нөлөөлөхгүй байгаа юм бүхнийг үл тоохыг хүссэн. Хуурамч удирдагчийг мэдээлэхийн оронд чуулган дотор цадиггүй аашилж, чуулганы ажилд саад хийхийг нь зөвшөөрч байсан. Тэгэх нь Сатаны талд зогсож, хуурамч удирдагчийн хорон муу явдалд оролцож буй хэрэг. Би ямар нэг аймшигтай зүйл хийсэн мэт харагдахгүй байсан ч асуудал тулгарахад үнэнийг хэрэгжүүлж, Бурханы гэрийн ажлыг хамгаалахгүй бол эцэст нь би зөвхөн таягдан хаягдана. Үүнийг ухаарах үедээ Тань эгчийг эртхэн мэдээлээгүйдээ би жинхэнээсээ гэмшсэн, өөрийн хувийн ашиг сонирхлыг эн тэргүүнд тавьж, чуулганы ажлыг үргэлжлүүлэн эрсдэлд оруулахыг хуурамч удирдагчид зөвшөөрөх ёсгүй. Дараа нь би Бурханы үгээс үүнийг уншсан: “Чи хийдэг бүх зүйлдээ санаа зорилго чинь зөв эсэхийг шалгах ёстой. Хэрвээ чи Бурханы шаардлагын дагуу үйлдэж чаддаг бол Бурхантай харилцах харилцаа чинь хэвийн байдаг. Энэ бол хамгийн наад захын стандарт юм. Өөрийн санаа зорилгыг шалга, тэгээд буруу санаа зорилго гарч ирснийг олж мэдвэл тэдгээрийг орхиж, Бурханы үгийн дагуу үйлдэж чаддаг бай; тэгвэл чи Бурханы өмнө зөв нэгэн болох бөгөөд энэ нь эргээд Бурхантай харилцах харилцаа чинь хэвийн байгааг, мөн хийж байгаа бүхэн чинь өөрийнхөө төлөө бус, Бурханы төлөө байдаг гэдгийг харуулдаг. Чи хийдэг, хэлдэг бүхэндээ зүрх сэтгэлээ зөв байлгаж, үйлдэлдээ зөв шударга байж чаддаг бөгөөд сэтгэл хөдлөлдөө автдаггүй, өөрийн хүслийн дагуу ч үйлддэггүй байх ёстой. Эдгээр нь Бурханд итгэгчдийн биеэ авч явах ёстой зарчим юм” (Үг нь махбодоор илэрсэн номын “Бурхантай харилцах харилцаа чинь ямар вэ?”). Бурханы үг надад урагшлах замыг харуулсан. Итгэгч болохын хувьд бид Бурханы шаардлагын дагуу үйлдэж, Түүний шинжилтийг хүлээн авах ёстой. Хувийн сэдэл маань зөв биш гэдгийг харах үедээ бид өөрсдийгөө хаяж, үнэнийг хэрэгжүүлэх ёстой. Энэ бол Бурханы хүсэл. Дээд түвшний удирдагч Тань эгчийн асуудлыг шийдвэрлэхгүй удаасан, хэдий би цаад шалтгааныг нь мэдэхгүй байсан ч энэ нь хувийн ашиг сонирхлоо хойш тавьж, үнэн-зарчмыг баримтлах эсэхийг минь харах туршилт байсан юм. Бурханы гэрийн ашиг сонирхлыг хамгаалахын тулд би үүнийг үргэлжлүүлэн ил болгож, Тань эгчийг мэдээлэх ёстой байсан. Тиймээс би дээд түвшний удирдагчид нөхцөл байдлыг дахин дурдаж, хуурамч удирдагчийг халаагүйгээс болж учрах аюултай үр дагавруудыг цохон тэмдэглэсэн. Удирдагч хариу өгч, сүүлийн цөөн хэдэн өдөр яаралтай зохицуулах жаахан ажилтай байлаа, гэхдээ зарчмын дагуу Тань эгчийг даруйхан хална гэж хэлсэн. Энэ хариуг хараад би үнэхээр их тайвширч, амар амгаланг олох ганц арга бол үнэнийг хэрэгжүүлэх юм байна гэдгийг сурч авсан.

Тань эгч удалгүй үүргээсээ чөлөөлөгдөж, чуулганы ажлыг хариуцаж ажиллахаар өөр удирдагч сонгогдсон юм. Хэсэг хугацааны дараа чуулганы амьдрал буцаад хэвийн болж, бидний бүх ажил хүчээ авч эхэлсэн. Юмс ингэж эргэсэнд би үнэхээр баяртай байсан ч өөрийгөө бага зэрэг буруутгаж, харамсаж байсан юм. Хуурамч удирдагчийг анзаарсныхаа дараа үнэнийг хэрэгжүүлж, түүнийг тэр дор нь мэдээлэлгүй, зөвхөн хувийн ашиг сонирхлынхоо тухай л бодсон. Миний гаргасан аминч, зальхай, сатанлаг зан чанар Бурханы гэрийн ажилд нөлөөлсөн. Сатанлаг зан чанараар амьдарч, үнэнийг хэрэгжүүлэхгүй байх нь үнэн хэрэгтээ мууг үйлдэж байгаа хэрэг, энэ бүхнийг Бурхан яллаж, жигшдэг. Би бас Бурханы ажил ямар ухаалаг болохыг харсан, чуулган дахь энэ хуурамч удирдагчийг харснаар ялган таньж чаддаг болсон. Мөн хуурамч удирдагчийн Бурханы сонгосон хүмүүст үзүүлж болох асар их хор хөнөөл болон тэднийг халах нь Бурханы зөвт зан чанарын илэрхийлэл болохыг туулж мэдэрсэн. Цаашлаад энэ бол Бурханы сонгосон хүмүүсийн хамгаалалт, аврал. Бурханы гэрт Христ болон үнэн ноёрхдог, ямар ч хүн шийдвэр гаргадаггүй болохыг харсан. Хүн ямар ч өндөр албан тушаалд байсан гэсэн, хэрэв үнэнийг хэрэгжүүлж, Бурханы шаардсан зүйлийг хийхгүй л бол Бурханы гэрт байр сууриа бататгаж хэзээ ч чадахгүй. Тэд эцэст нь таягдан хаягдана. Зөвхөн Бурханы үгийг хэрэгжүүлж, аливааг зарчмын дагуу үйлдэх нь Бурханы хүсэлд нийцдэг.


62. Биеэ тоодгоо ухаарсан минь

Xiang Xin, Итали

2015 онд би сайн мэдээ түгээхээр ажиллаж эхэлсэн. Тэгээд төд удалгүй Бурханы удирдамжаар зарим нэг амжилт гаргалаа. Шашны үзэлд үнэхээр автчихаад, Бурханы эцсийн өдрүүдийн ажлыг судалмааргүй байгаа хүмүүстэй заримдаа тааралддаг байсан. Иймээс би Бурханд найдаж, үнэнийг тэвчээртэйгээр нөхөрлөж, тэд ч үүнийг хурдан хүлээн авдаг байлаа. Ололт амжилт гаргасныхаа дараа би нэлээд чадварлаг, амин чухал авьяастан мэт санагдаж эхэлсэн.

Дараа нь Лиу ах бид хоёр дор бүрнээ нэг чуулганы усалгааны ажил хариуцлаа. Би овоо хэдэн гишүүнтэй, нэлээд том чуулган хариуцсан учир эхэндээ байнга Бурханд залбирч, ах эгч нартай аливааг хэлэлцэж байсан. Тэгээд удалгүй ажил сайн явагдаж эхэлсэн юм. Чуулганы ихэнх гишүүн цуглаанд хэвийн байдлаар оролцож, үүрэгтээ үнэхээр идэвх санаачилгатай байлаа. Би ч бага зэрэг додийж байсан. Өдий олон гишүүнтэй, ийм том чуулганд хүртэл маш хурдан үр дүн гаргаж байгаа юм чинь би бага зэрэг хэв чанартай байж таарна гэж бодож байсан юм. Бас Лиу ахын усалгааны ажил нэг их сайнгүй явагдаж, чуулганых нь зарим ажилчныг халах хэрэг гарч, зарим нь сөрөг байдалд орчхоод нөхөрлөл хийлгэх хэрэгтэй байгааг хараад, ахыг жаахан дорд үзлээ. Би илүү дээр хийж чадна шүү дээ гэж бодогдсон. Дараа нь ахын ажилд хошуу дүрж, цуглаан дээр алдаа эндэгдлийг нэгтгэн дүгнэж, бусдын сөрөг байдалд туслах Бурханы үг нөхөрлөж, усалгаа хийдэг хүмүүсийн үүргийг шаардлагатай газар болгонд сольж эхэллээ. Ажил нэлээд хурдан эрчээ авсан шүү. Асуудлаа нэлээд хурдан шийдвэрлэлээ гэж бодоод, би өөрийгөө маш авьяаслаг мэтээр бүр ч их мэдэрсэн. Тэгээд улам л биеэ тоолоо. Ажлаа нэгтгэн дүгнэж байх үеэр би тэдний маш их дутагдал, хайнга байдлыг хараад, тэднийг өөрийн эрхгүй загнасан юм. “Усалгааны ажил маш их саатлаа. Бурханы хүслийг биелүүлж, үүнийг дуусгах гэж хичээж байгаа ганц ч болов хүн байна уу? Та бүгд маш хариуцлагагүй байлаа. Өнгөрсөн хоёр долоо хоногт багахан ахиц гарсан нь сайн хэрэг, тэгээгүй бол энэ сааталд хэн хариуцлага хүлээж чадах юм бэ?” гэж хэлсэн. Тухайн үед хэн ч, юу ч хэлээгүй. Үнэндээ би арай дэндүүлчхэв үү гэж гайхаж байсан л даа. Гэхдээ дараа нь, хатуу өнгөөр ярихгүй бол тэд хайхрахгүй гэж бодогдсон.

Тэгээд тэднийг маш их дорд үзэж, алдааных нь төлөө тэдэнтэй харьцаж, миний хэлснээр хий гэдэг болсон юм. Тийм болохоор яваандаа тэд надаас зайгаа барьж, ажилтай холбоотой асуудлаас бусдаар юуны ч тухай надтай бараг ярьдаггүй болсон нь анзаарагдсан. Заримдаа тэд хоорондоо ярьж, хөхрөлдөж байгаад намайг гарч ирэнгүүт айсан мэт шууд тарж бутардаг байлаа. Бас алдаа гаргаж, шүүмжлүүлэхээс айсандаа ямар нэг зүйл тохиолдох бүрд надаас асууж, шийдвэрийг минь хүлээдэг байсан. Тэр нөхцөл байдлыг хараад би жаахан түгшсэн л дээ. Өөрийгөө дур зоргоороо, дарангуй аашлаад байна уу гэж гайхсан. Гэхдээ ажилдаа хатуу чанд байх хэрэгтэй гэж дараа нь бодлоо. Жаахан хатуурхахгүй бол хэн ч үгэнд орохгүй шүү дээ. Тэгвэл бид яаж ахиц гаргах болж байна? Асуудлыг ний нуугүй хэлж өгөх нь зөв шударга байдлын мэдрэмжтэй явдал мэт санагдсан. Үүний дараа миний биеэ тоосон байдал бүр ч их гаарч, их, бага бүх зүйл дээр эцсийн шийдвэр гаргах ёстой боллоо. Багт над шиг чадварлаг хүн байхгүй мэт санагдсан учир ажлынхаа хэсэг болгоныг би дангаараа зохицуулж байсан. Тэдэнтэй аливааг зөвлөлдөх үедээ хүртэл эцэст нь үргэлж өөрийнхөө хүссэн юмыг хийдэг учир би даруйхан шийдчихвэл цаг хэмнэж болно гэж бодсон. Удирдагч цуглаан дээр ирлээ ч би юман чинээ тоодоггүй байлаа. “Та удирдагч байлаа гээд яадаг юм бэ? Та сайн мэдээ түгээж, гэрчлэл хийж чаддаг юм уу? Ийм ажил хийж чаддаг юм уу? Зүгээр л цуглаан дээр үнэнийг нөхөрлөлөө гээд бодит ажил хийчихдэг юм биш. Та надтай эн зэрэгцэхгүй” гэж боддог байсан. Иймээс манай ажил хэр явагдаж байгааг удирдагч асуух бүрд би дураа хүрсэн үедээ илүү их зүйл ярьж, дургүй бол хальт юм дурддаг байлаа. Эцсийн эцэст би л хийх болохоор энэ талаар ярих ямар ч хэрэгцээгүй гэж бодсон. Удирдагч намайг биеэ тоож байна гэж шүүмжлээд, үргэлж эцсийн шийдвэр гаргаж, ах эгч нартай хамт сайн ажиллахгүй байна гэсэн. Ингэж шүүмжлүүлчхээд би биеэ тоодог гэдгээ нүүрэн дээр нь хүлээн зөвшөөрсөн ч үүнд бодитоор анхаарал хандуулаагүй. “Би сайн хэв чанартай, чадварлаг юм чинь ажлаа сайн хийж байгаа цагт жаахан биеэ тоолоо гээд яадаг юм бэ? Тэгээд ч чуулганы ажлын ихэнхийг нь би л тэргүүлж байна даг. Тэгэхээр тэд яах юм бэ, намайг халах юм уу?” гэж бодогдсон. Би удирдагчийн гаргасан санал хүсэлтийг огтхон ч хүлээн авалгүй үүргээ яг дурын аргаараа биелүүлж, бүрэн хариуцсан хэвээр байлаа. Тэгтэл нэг удаа шинэ чуулганд усалгаа хийх хүн нэмж хэрэг болохоор нь үүнийг хэнтэй ч хэлэлцэлгүйгээр нэг эгчийг тэдэнд очиж тусал гэж шуудхан зохицууллаа. Ерөнхийдөө тэд миний санал болгосон зүйлийг зөвшөөрдөг юм чинь ганцаараа шийдчихэд зүгээр гэж бодсон. Харин тэр эгч үнэнийг хангалттай сайн ойлгодоггүй, бодит ажил хийж чаддаггүй нь ноцтой тээр болж байгааг би дараа нь олж мэдээд, гайхсан юм. Гэхдээ бас л өөрийгөө эргэцүүлээгүй. Би засаршгүй биеэ тоогоод, үнэний зарчмыг эрж хайхгүй, үүрэгтээ зарчмыг дагахад бусдыг замчлахгүй байснаас үүдэн бүх хүн ямар ч бодит үр дүн гаргалгүй, зүгээр л ийш тийш гүйлдээд завгүй байлаа. Энэ нь манай ахицад үнэхээр саад болсон. Тэгсэн ч гэсэн би мөн л өөрийнхөө асуудлыг олж харалгүй шууд л бусдыг ачаа үүрсэнгүй гэж буруутгалаа. Хэсэг хугацааны турш би аливааг амжуулж байх шиг санагдсан ч аймшигтай зүйл болох гэж байх шиг, хачирхалтай ёрын мэдрэмж төрсөн. Цуглаан болон залбирал дээр би юу гэж хэлэхээ мэдэхгүй, ажлын цуглаан дээр нойрмоглож, юу ч ойлгохгүй байлаа. Оюун санаа булингартаж, юунд ч эрч хүчгүй болж, зүгээр л амармаар байсан. Ариун Сүнсний ажлыг алдсан гэдгээ ухаарсан ч яагаад тэгснээ мэдэхгүй байлаа. Тэгээд Бурханд залбирч, өөрийгөө ойлгоход минь туслаач гэж гуйсан.

Цуглаан дээр удирдагч ирээд, миний яаж аашилж байсныг шүүмжиллээ. “Та үүрэгтээ биеэ тоогоод байна. Үргэлж хямсгараар хүмүүсийг загнаж, хойш татаж, бас зэрэг дэвээ гайхуулж байна. Тантай хамт ажиллах хэцүү. Та аливааг бусадтай хэзээ ч зөвлөлддөггүй. Юу хүссэнээ хийж, дур зоргоороо, дарангуй аашилдаг. Энэ бол антихристийн зан чанар. Ааш авирт тань үндэслээд бид таныг халахаар шийдсэн” гэлээ. Удирдагчийн үг бүр шууд зүрхэнд минь туссан юм. Тэгээд би яаж аашилж байснаа эргээд тунгаалаа. Би аливааг хэзээ ч, хэнтэй ч зөвлөлдөлгүй, өөрийнхөөрөө зүтгэж, дарангуй байсан. Тэр нь яг л антихрист шиг байсан биш үү? Тэгж бодоод би үнэхээр айсан. Тэр нөхцөлийг ашиглаад Бурхан намайг илчилж, таягдаж байгаа юм болов уу? Олон жилийн итгэл минь тэгж дуусах юм гэж үү? Хэд хоногийн турш би амьд үхтэл мэт байсан юм. Сэрсэн мөчөөсөө авхуулан айдас хүйдэст автаж, өдөртэй яаж нүүр тулахаа ер мэдэхгүй байлаа. Тэгээд, “Бурхан минь, үүнд Таны нинжин хүсэл байгаа гэдгийг би мэднэ, гэхдээ үүнийг яаж туулахаа мэдэхгүй юм. Өө Бурхан минь, би маш их сэтгэлээр унаж, шаналж байна. Намайг гэгээрүүлж, хүслээ мэдүүлээч дээ” гэж Бурханд залбирсаар байсан. Дараа нь Бурханы ийм үг уншсан юм: “Чамд өдөр бүр юу тохиолддог, чи хэр их ажил хийдэг, хэр их хүчин чармайлт гаргадгийг Бурхан анхаардаггүй. Харин эдгээр зүйлд ямар хандлагаар ханддагийг чинь хардаг. Тэгвэл эдгээр зүйлийг хийдэг хандлага, эдгээрийг хийдэг арга зам чинь юутай холбоотой вэ? Чи үнэнийг эрэлхийлдэг үү, үгүй юу гэдэгтэй, мөн чиний амийн оролттой холбоотой. Бурхан чиний амийн оролт, алхдаг замыг хардаг. Хэрэв чи амийн оролтын замаар алхдаг бол үүргээ биелүүлэхдээ хүлээн зөвшөөрөгдөх замд хөл тавих болно. Харин үүргээ биелүүлж байхдаа хөрөнгөтэй, салбарын ажлаа ойлгодог, туршлагатай, Бурханы хүслийг анхаардаг, өөр хэнээс ч илүүтэйгээр үнэнийг эрэлхийлдэг гэдгээ цаг ямагт онцолдог бол, дараа нь эдгээрээс үүдэн өөрийгөө эцсийн шийдвэр гаргах учиртай гэж бодоод, аливааг өөр хэнтэй ч хэлэлцэлгүй, үргэлж дураараа дургиж, өөрийнхөө үйл ажиллагааг явуулахаар оролдож, ‘дэлгэрч буй цорын ганц цэцэг’ байхыг үргэлж хүсдэг бол чи амийн оролтын замаар алхдаг уу? (Үгүй.) Үгүй. Энэ нь байр суурь хөөцөлдөж, Паулын замаар алхаж буй хэрэг болохоос биш, амийн оролтын зам биш юм” (Эцсийн өдрүүдийн Христийн яриа номын “Үүргээ хангалттай биелүүлэх гэж юу вэ?”). “Сайн мэдээ түгээхдээ авьяаслаг нэг хүн байжээ. Сайн мэдээ түгээж байхдаа тэр ихээхэн бэрхшээл туулж, тэр ч бүү хэл шоронд орж, олон жилийн хорих ял сонссон юм. Суллагдсаныхаа дараа тэр сайн мэдээ үргэлжлүүлэн түгээж, хэдэн зуун хүн элсүүлсний зарим нь нэлээд авьяаслаг хүмүүс байж таарсан. Зарим нь бүр удирдагч, ажилчин болж сонгогдсон. Үүнээс үүдэн энэ хүн өөрийгөө асар их сайшаагдахуйц гэж итгэн, явсан газар бүрдээ сайрхах хөрөнгө болгон үүнийгээ ашиглаж, онгирч, өөрийгөө гэрчилж, ‘Би найман жилийн турш шоронд суусан, бас гэрчлэлдээ бат зогссон. Олон хүн элсүүлсний минь зарим нь одоо удирдагч, ажилчин болсон. Бурханы гэрт би гавьяа зүтгэлтэй. Би хувь нэмэр оруулсан шүү дээ’ хэмээсэн. Тэгээд хаана ч сайн мэдээ түгээж байлаа гэсэн орон нутгийн удирдагч, ажилчдад заавал сайрхдаг байж. Бас, ‘Та нар миний хэлэх үгийг сонсох ёстой; дээгүүр түвшний удирдагчид чинь хүртэл надтай ярихдаа эелдэг байдаг. Тэгэхгүй байгаа хэнд ч би сургамж өгнө шүү!’ гэдэг байсан юм. Энэ хүн дээрэлхүү байгаа биз дээ? Иймэрхүү хүн сайн мэдээ түгээж, тэр хүмүүсийг элсүүлээгүй бол тэгтлээ пээдгэр байж зүрхлэх байсан уу? Тэд ийм л уг чанар, мөн чанартай; маш их биеэ тоосон болохоор өчүүхэн төдий ч эрүүл ухаангүй байдаг. Сайн мэдээ түгээж, хэдэн хүн элсүүлсний дараа биеэ тоосон уг чанар нь ихсэж, тэд улам пээдгэр болдог. Ийм хүмүүс хаа яваа газраа хөрөнгийнхөө талаар сайрхаж, явсан газар бүрдээ гавьяа хүртэхээр хичээдэг, тэр ч бүү хэл янз бүрийн түвшний удирдагчдад шахалт үзүүлж, тэдэнтэй адил тэгш байхаар хичээж, бүр өөрсдийгөө Бурханы гэрт дээд түвшний удирдагч байх ёстой гэж боддог. Иймэрхүү хүн яг ямар төрлийн уг чанартай, түүний төгсгөл ямар байх магадлалтайг бид ааш авирынх нь илрэлд үндэслэн тодорхой мэддэг байх ёстой. Чөтгөр Бурханы гэрт аргалан орж ирэх үедээ үнэн нүүр царайгаа харуулахынхаа өмнө багахан үйлчлэл үзүүлдэг; тэд хэний ч харьцалт, засалтыг үл сонсож, Бурханы гэрийн эсрэг цөхрөлтгүй тэмцдэг. Тэдний үйлдлийн шинж чанар юу вэ? Бурханы нүдээр бол, тэд өөрсдийгөө үхүүлж байдаг бөгөөд өөрсдийгөө хөнөөхөөс нааш тэдний санаа амрахгүй. Үүнийг ийм маягаар л илэрхийлбэл тохиромжтой” (Эцсийн өдрүүдийн Христийн яриа номын “Сайн мэдээ түгээх нь бүх итгэгчийн журамт үүрэг мөн”). Үүнийг уншаад зүрх сэтгэлд минь үнэхээр айдас хурсан. Бурхан намайг нүүр тулан илчилж, миний байдал, ганц ч хүнд хэзээ ч хэлж байгаагүй нууцыг ил болгож байх шиг санагдсан юм. Би энэ олон жил сайн мэдээ түгээхдээ давгүй байсан учир өөрийгөө үлэмж их хувь нэмэр оруулсан, амин чухал хүн гэж бодож, хийсэн бүх зүйлээ бүртгэж байсан. Өөрийгөө чуулганд хүндэт байр суурь эзэлдэг, түшиг тулгуур мэт санасан. Үүнийг хувийнхаа бэл бэнчин гэж үзэж, биеэ тоосон байдлаар бүх хүнийг дорд үзсэн. Бас хүмүүсийг зэвүүцэн загнах дуртай байсан минь ах эгч нарыг боогдуулж байж. Би үүрэгтээ хамтран ажиллалгүй, дарангуй аашилж, юу хүссэнээ хийж, чуулганы ажлыг ноцтой саатуулсан. Удирдагч надтай харьцах үед хүртэл би огт анхаараагүй. Тэр ч бүү хэл эрдэм чадлаа гайхуулсан. Удирдагчийг надаас дээрдэхгүй гэж бодоод, ямар ч тусламж авахыг хүсээгүй. Би бүх зүйлийг дангаараа шийдэхийг хүссэн. Ах эгч нарыг үгэнд орохгүй болохоор нь загнаж, үүргээ сайн биелүүлэхгүй бол хална шүү гэж сүрдүүлсэн. Үүнээс болж тэд даалгавар биелүүлэх хэнээ тусаж, алдаа гаргавал үүргээ алдах вий гэж айн, шаналантай амьдарсаар байсан. Үүнийг яалаа гэж үүрэг гүйцэтгэх гэх юм бэ? Энэ нь ёрын мууг үйлдэж, Бурханыг эсэргүүцсэн явдал биш үү? Тэгж бодоод би үнэхээр айсан шүү. Тийм ёрын мууг үйлдэнэ, ах эгч нарыг тэгтлээ их шархлуулж, хойш татна, ажлаа тийм түвшинд саатуулна гэж би огт төсөөлөөгүй явсан юм. Би Бурханы эсрэг тэмцэж байсан мөртөө Бурханыг сэтгэл хангалуун байлгахаар үүргээ биелүүлж байна гэж бодсон. Би бодлогогүй аашилж байж! Тэгж аашлах нь өөрийгөө үхэлд хүргэж байгаа явдал гэдгийг Бурханы үгээс олж харсан. Бурханы үгийн өнгө аяс, ялангуяа “өөрийгөө үхэлд хүргэх” гэх хэлцийг сонсоод тиймэрхүү хүнд Бурхан хэр ой гутдагийг мэдэрсэн. Тэгээд Бурханд үхлээр яллуулсан мэт зүрх шимширсэн юм. Би үүргийнхээ төлөө бүх зүйлийг золиосолж чаддаг, үүндээ үргэлж амжилттай байж ирсэн учир Бурханд сайшаагдах нь лавтай, жаахан биеэ тоох нь бараг хамаагүй гэж бодсон. Гэхдээ, үнэнийг эрэлхийлэхгүй бол үүрэгтээ хэр их ололт амжилт гаргаж, хэчнээн их туршлага хуримтлууллаа ч Бурхан үүнд ой гутдагийг би дараа нь ухаарсан юм. Бурхан үүнийг хүлээн зөвшөөрөхгүй. Бурханы үгийн шүүлт, гэсгээлт надад Бурханы халдашгүй зөвт зан чанарыг харуулсан. Бурханы үйлдэл төгс зарчимтай байдаг. Би ертөнцөд зарим нэг ололт амжилт гаргавал багахан бэл бэнчин, далим олж авч болно. Харин Бурханы гэрт үнэн болон зөвт байдал засагладаг. Бэл бэнчин, далим ашиглах нь өөрийгөө үхэлд хүргэж байгаа явдал бөгөөд энэ нь Бурханы зан чанарт халддаг.

Дараа нь би, “Үүрэгтээ хэдхэн ололт амжилт гаргасны дараа яагаад тийм их далим гарсан мэт санагдаж, тэгтлээ дарангуй болж эхэлсэн юм бол? Ямаршуу уг чанар намайг хянаж байсан юм бол?” гэж гайхаж байлаа. Тэгээд Бурханы нэг үг уншсан юм. “Хэрэв чи зүрх сэтгэлдээ үнэнийг үнэхээр ойлгодог бол хэрхэн үнэнийг хэрэгжүүлж, Бурханыг дуулгавартай дагахаа мэдэх бөгөөд үнэнийг эрэлхийлэх замд аяндаа хөл тавина. Алхдаг зам чинь зөв, Бурханы хүсэлд нийцэлтэй бол Ариун Сүнсний ажил чамайг орхихгүй. Энэ тохиолдолд Бурханаас урвах магадлал чинь улам багасна. Үнэн байхгүй бол мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ чи биеэ тоосон, ихэрхүү зан чанартай бол Бурханыг битгий эсэргүүц гэж чамд хэлээд ямар ч нэмэргүй, чи яаж ч чадахгүй, үүнийг хянахын аргагүй байдаг. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрнэ; тэдгээр нь чамайг өөрийгөө өргөмжилж, байнга өөрийгөө гайхуулахад хүргэнэ; эдгээрээс болж чи бусдыг басамжилж, зүрх сэтгэлдээ гагцхүү өөрийгөө л тээж, өөрийгөө бусад хүнээс ч, Бурханаас ч дээр гэж бодоод, эцэстээ Бурханы орыг эзэлж, хүмүүсийг өөртөө захирагд гэж шаардаж, өөрийнхөө бодол, санаа, үзлийг үнэн гэж дээдлэхэд хүрнэ. Биеэ тоосон, ихэрхүү уг чанарынхаа эрхшээл дор хүмүүс хэчнээн их муу үйл хийснийг хараач!” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй. Биеэ тоосон, ихэрхүү хүмүүс, ялангуяа бүр эрүүл ухаанаа алдталаа биеэ тоосон хүмүүс Бурханд итгэхдээ Түүнд захирагдаж чаддаггүй бөгөөд бүр өөрсдийгөө өргөмжилж, өөрсдөдөө гэрчлэл хийдэг. Ийм хүмүүс Бурханыг хамгийн их эсэргүүцдэг” (Бурханы нөхөрлөл). Биеэ тоосон байдал бол Бурханы эсрэг тэрслэх үндэс гэдгийг Бурханы үг надад сургасан юм. Хүн биеэ тоосон уг чанартай байх үедээ өөрийн эрхгүй Бурханыг эсэргүүцдэг. Миний ааш авир биеэ тоосон уг чанартаа хянуулсны үр дүн байсан. Би хэдхэн ололт амжилт гаргасныхаа дараа хөл газар хүрэхгүй баярлаж, өөрийгөө хэв чанартай, чадварлаг, амин чухал хүн, чуулган надгүйгээр байх аргагүй гэж бодож байсан. Бусдыг дорд үзэж, албан тушаалаа ашиглан тэднийг загнаж, боогдуулж, өөр хэнийг ч юман чинээ бодоогүй. Үүрэгтээ дураараа, дарангуй байж, аливааг өөр хэнтэй ч зөвлөлдөөгүй. Дан ганцаараа давгүй мэт, дангаараа шийдвэр гаргаж болох мэт санасан. Тэгээд хамтрагчаа үнэлээгүй. Би айхтар биеэ тоож, Бурханыг огт хүндэтгээгүй. Удирдагч надтай харьцах үед би биеэ тоодог гэдгээ хүлээн зөвшөөрсөн ч энэ талаар үнэндээ хайхраагүй. Тэр ч бүү хэл биеэ тоох нь тийм ч муугүй, тэгж хэлүүлж байгаа юм чинь би чадвартай гэсэн үг, үгүй бол би юундаа биеэ тоох вэ дээ гэж бодсон. Би дэндүү эрүүл ухаангүй, туйлын ичгүүргүй байж. Тэгээд “Тэнгэрт ч, газарт ч би өөрөө өөрийнхөө эзэн” гэх Сатаны хорын дагуу амьдарч, чуулганд салбартаа тэргүүлэгч мэт аашилж, өөр хэнийг ч юман чинээ бодоогүй. Би Коммунист Намаас юугаараа ялгаатай байсан юм бэ? Коммунист Нам биеэ тоож, хууль засаггүй байж, үгэнд нь орохгүй байгаа хэний ч эсрэг харгисаар нухчин дарах урьд өмнө нь үзэгдээгүй арга ашигладаг. Би чуулганд дарангуй, гөжүүд байж, хэний ч хяналтыг хүлээж аваагүй. Энэ нь яг л агуу улаан луу шиг байсан биш үү? Тэгээд би маш их биеэ тоож, өөр хэнийг ч, бүр Бурханыг ч хайхралгүй, Бурханы эсрэг замаар замнаж яваагаа ухаарсан юм. Намайг гэмшихгүй бол Бурхан эцэстээ харааж, шийтгэх нь лавтай байсан. Дараа нь би биеэ тоосон уг чанарын минь үр дагавар хэр ноцтойг, бас миний асуудал багахан завхрал харуулах шиг энгийн зүйл биш гэдгийг үнэхээр олж харсан. Тэгж бодоод, яаж бусдыг басамжилж, өөрийгөө өргөмжилдөг байсан, өөрийгөө хорвоо ертөнцөд хосгүй мэтээр ярьж, танилцуулдаг байснаа саналаа. Би өөртөө ой гутаад, жаахан дотор муухайрсан. Тэгээд үнэнийг эрэлхийлж, бүх зүйл дээр зарчмыг эрж хайж эхэлье, биеэ тоосон байдлаар амьдарч, Бурханыг эсэргүүцдэгээ больё гэж сэтгэл шулуудлаа.

Хожим нь би, гаргаж болох амжилтдаа яаж зохистой хандах вэ гэдгийг эрж хайж байхдаа Бурханы үгийн нэг хэсгийг уншсан юм. “Та нар үүргээ гүйцэтгэж байх явцдаа Бурханы удирдамж, Ариун Сүнсний гэгээрлийг мэдэрч чаддаг уу? (Тийм.) Ариун Сүнсний ажлыг мэдэрч чаддаг хэрнээ өөрийгөө өндрөөр үнэлж, бодит байдалтай гэж бодсоор байвал энд юу болоод байгаа хэрэг вэ? (Үүргээ гүйцэтгэж, үр дүнд хүрэх үедээ бид гавьяаны тал нь Бурханых, тал нь биднийх гэж аажмаар бодож эхэлдэг. Тэгээд өөрсдийн хамтын ажиллагааг хязгааргүй томруулж, бидний хамтын ажиллагаанаас илүү чухал зүйл гэж үгүй, үүнгүйгээр Бурханы гэгээрэл байх боломжгүй байсан гэж боддог.) Тэгвэл Бурхан чамайг яагаад гэгээрүүлсэн юм бэ? Бурхан бусад хүнийг ч бас гэгээрүүлж чадах уу? (Тийм.) Бурхан хүнийг гэгээрүүлдэг нь Бурханы нигүүлсэл юм. Харин чиний тэр багахан хамтын ажиллагаа юу вэ? Энэ нь гавьяа зүтгэл үү, эсвэл чиний үүрэг, хариуцлага уу? (Үүрэг, хариуцлага.) Чи үүнийг үүрэг, хариуцлага гэж хүлээн зөвшөөрөх үедээ зөв санаа сэтгэлтэй байдаг бөгөөд гавьяа хүртэхээр хичээе гэж бодохгүй. ‘Энэ бол миний хөрөнгө. Миний хамтын ажиллагаагүйгээр Бурханы гэгээрэл байх боломжтой байсан гэж үү? Үүнд хүмүүсийн хамтын ажиллагаа хэрэгтэй; үүний ихэнх нь хүмүүсийн хамтын ажиллагаанаас шалтгаалдаг’ гэж чи үргэлж боддог бол энэ нь буруу юм. Ариун Сүнс чамайг гэгээрүүлээгүй, Бурхан юу ч хийгээгүй, үнэний зарчмыг чамд хэн ч нөхөрлөөгүй бол чи яаж хамтран ажиллаж чадах юм бэ? Чи Бурхан юу шаарддагийг ч мэдэхгүй, бүр хэрэгжүүлэх замыг ч мэдэхгүй байх байсан. Бурханыг дуулгавартай дагах, Бурханы ажилд хамтран ажиллахыг хүслээ ч яаж тэгэхээ мэдэхгүй байх байсан. Чиний энэ ‘хамтын ажиллагаа’ гэгч хий хоосон үг биш үү? Жинхэнэ хамтын ажиллагаагүй бол чи өөрийнхөө санаан зоргоор л аашилж байгаа хэрэг. Ийм тохиолдолд чиний биелүүлдэг үүрэг стандартад нийцэж чадах уу? (Үгүй.) Үгүй, энэ нь нэг асуудлыг илтгэдэг. Ямар асуудлыг илтгэдэг вэ? Хүн ямар үүрэг гүйцэтгэдэг нь хамаагүй, Бурханыг сэтгэл хангалуун болгож, Түүний сайшаалыг хүртэх үр дүнд хүрч, үүргээ стандартад нийцэхүйц гүйцэтгэх нь Бурханы үйлдлээс хамаардаг. Чи хариуцлагаа биелүүлж, үүргээ гүйцэтгэдэг боловч Бурхан үйлдэхгүй, юу хийхийг чинь хэлэхгүй бол чи зам, чиглэл, зорилгоо мэдэхгүй. Үүний эцсийн үр дүн юу байх вэ? Хичээл чармайлтаа хий дэмий үрээд чи юу ч олж авахгүй. Тиймээс үүргээ стандартад нийцэхүйц гүйцэтгэж, Бурханы гэр дотор баттай зогсож чаддаг байж, ах эгч нарыг босгон байгуулж, Бурханы сайшаалыг хүртэх нь бүхэлдээ Бурханаас хамаарна! Хүмүүс зөвхөн өөрийнхөө чадах юмыг, хийх ёстой юмыг, төрөлх чадвараараа хийж чадах юмыг л хийж чадна, илүү юм чадахгүй. Тиймээс, эцэстээ үүргээсээ олж авах үр дүн чинь Бурханы үгийн удирдамж, Ариун Сүнсний гэгээрлээр тодорхойлогдоно, ингэснээр чи Бурханы өгсөн зам, зорилго, чиглэл, зарчмыг ойлгоно” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). Үүрэгтээ ололт амжилт гаргах нь гагцхүү Бурханы нигүүлсэл, Ариун Сүнсний гэгээрлээс үүдэлтэй гэдгийг би Бурханы үгээс олж харсан юм. Энэ нь бас үнэн болон зарчмын талаар Бурханы бидэнд зориулсан нөхөрлөлийн ач болохоос би сайн хэв чанартай, зарим нэг ажил хийж чаддаг гэдгээс огт үүдээгүй. Бурханы үгийн удирдамж, Ариун Сүнсний гэгээрэл байгаагүй бол хэв чанар, хэр уран цэцэн үгтэйгээсээ үл хамаараад би хэзээ ч, юунд ч хүрэхгүй. Би энэ өчүүхэн бага ажлыг хийснээрээ бүтээгдсэн зүйлийн үүрэг биелүүлж байсан. Энэ нь миний хариуцлага юм. Ямар ч үүрэг байлаа гэсэн, үүнийг бүтээгдсэн зүйл хийх учиртай. Ямар ч ололт амжилт бидний өөрсдийн хувь нэмэр, бэл бэнчин биш. Гэтэл би өөрийнхөө хэн гэдгийг мэдээгүй. Би хэдэн ололт амжилттай юм чинь хийдэг зүйлдээ гаргууд гэсэн үг гэж бодоод, үүгээр далимдуулж болно гэж үзсэн. Өөртөө маш их додийж, Бурханы алдрыг булаах гэж хичээсэн. Би маш их биеэ тоож, эрүүл ухаангүй байж! Үүрэгтээ гаргадаг ямар ч ололт амжилт маань үнэхээр Ариун Сүнсний гэгээрэл, Бурханы үгээс үүдэлтэй. Бид дангаараа юу ч хийж чаддаггүй. Эргээд бодох нь ээ, би ямар ч ололт амжилт гаргаагүйгээр зогсохгүй биеэ тоогоод ажиллаж байхад минь манай ажил саатсан юм байна лээ. Жишээ нь, буруу хүнийг усалгааны албанд томилсноос минь болж маш олон ах эгч хэрэгцээтэй дэмжлэгээ авч чадаагүй. Энэ нь Бурханы гэрийн ажлыг ноцтой үймүүлсэн. Бас би үнэний зарчмыг эрж хайж, үүрэгтээ зарчмыг дагахад бусдыг чиглүүлж байгаагүй. Тэгэхээр бид үүрэгтээ ололт гаргаж байгаагүй, энэ нь манай ажлын ахицыг саатуулсан гэсэн үг байсан. Гэхдээ би энэ бүгдийг хэзээ ч эргэцүүлээгүй юм. Харин ч чуулган надгүйгээр байж чадахгүй мэтээр өөртөө баяр хүргэж, илүү их биеэ тоосон. Гэхдээ Бурхан намайг гэгээрүүлж чадсан бол бусдыг мэдээж гэгээрүүлж чадна шүү дээ. Иймээс намайг халагдсаны дараа чуулганы ажил ердийн байдлаар үргэлжилж чадсан. Би өөртөө маш бардчихаад, чуулган надгүйгээр байх аргагүй гэж бодсон юм. Нигүүлслийн эрин үе дэх Паулыг би бодлоо. Паул багахан ажил хийснийхээ дараа бэл бэнчин хураачихлаа гэж бодоод, бусдыг юман чинээ бодоогүй. Би бусад шавиас дордохгүй гэж биечлэн хэлж, Петрийг дорд үзэн, үе үе доромжилдог байсан. Эцэстээ Паул Бурханаас титэм гуйхын тулд ажлаа ашиглах гэж үзсэн. Паул биеэ тоогоод, эрүүл ухаанаа алдахдаа тулсан байж. Би яг Паул шиг аашилж, Паултай нэг замаар замнаж байгаагаа олж харсан юм. Бурханы хатуу шүүлт, гэсгээлт байгаагүй бол би асуудлаа мэдэлгүй, өөрийгөө агуу гэж бодсоор л байх байж. Энэ бүгдийг ойлгоод, өөрийгөө үнэхээр үзэн ядсан. Бурханд нүглээ улайж, гэмшихийг хүссэн.

Дараа нь Бурханы ийм үгийг уншсан юм: “Бүх хүн төрөлхтөн, бүх зүйл дунд Бурхан хэчнээн олон жил ажиллаж байгааг мэддэг хүн байна уу? Бурхан өнөөг хүртэл яг хэдэн жил ажиллаж, бүх хүн төрөлхтнийг удирдаж ирснийг хэн ч мэддэггүй. Бурхан хүмүүст ийм юмаа зарладаггүй. Харин Сатан хэсэгхэн хугацаанд ажиллах байсан бол үүнийгээ зарлах уу? Гарцаагүй зарлана. Сатан онгирч, илүү олон хүнийг хуурч, тэдэнд үнэлэгдэхийг хүсдэг. Бурхан яагаад энэ ажлаа зарладаггүй вэ? Бурханы мөн чанар даруу, нууцлаг талтай. Даруу, нууцлаг байдлаас юу эсрэг тэсрэг байдаг вэ? Биеэ тоосон, эрээ цээргүй байдал, их санаа… Бурхан хүн төрөлхтнийг замчлан ийм агуу ажил хийж, орчлон ертөнцийг бүхэлд нь удирддаг. Эрх мэдэл, хүч чадал нь асар их хэр нь Тэр ‘Миний чадвар ер бусын’ гэж хэзээ ч хэлж байгаагүй. Тэр бүх зүйлийн дунд нуугдсан хэвээр, бүх зүйлийг удирдаж, хүн төрөлхтнийг тэжээн, хангаж, бүх хүн төрөлхтөнд үеийн үед үргэлжлэх боломж олгодог. Жишээ нь, агаар, нарны гэрэл эсвэл хүний оршин тогтнолд зайлшгүй хэрэгтэй нүдэнд харагдах бүх материаллаг зүйлийг аваад үз. Тэдгээр нь бүгд зогсолтгүй урган гарч байдаг. Бурхан хүнийг хангадаг нь маргаангүй. Тэгвэл, Сатан ямар нэг сайн зүйл хийвэл дуугүй байж, үл мэдэгдэх баатар болон үлдэх үү? Хэзээ ч үгүй. Чуулганд өмнө нь аюултай ажил хариуцаж байсан юм уу ашиг сонирхолд нь хохиролтой ажил нэгэн цагт хийж байсан, бүр шоронд орж байсан зарим антихрист байдагтай адил; нэгэнтээ Бурханы гэрийн ажлын нэг талд хувь нэмэр оруулсан хүмүүс ч бас бий. Тэд ийм зүйлийг хэзээ ч мартдаггүй, үүнийгээ насан туршдаа үнэлэгдэх гавьяа, насан туршийнх нь хөрөнгө гэж боддог нь ямар өчүүхэн хүмүүс болохыг нь харуулдаг! Хүмүүс өчүүхэн, Сатан ичгүүргүй” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”). “Бурхан хүн төрөлхтнийг хайрлаж, хүн төрөлхтнийг халамжилж, тэдэнд санаа тавьдгаа үзүүлдгээс гадна мөн хүн төрөлхтнийг тасралтгүй, тогтмол хангадаг. Зүрх сэтгэлдээ Тэр үүнийгээ хэзээ ч нэмэлт ажил, эсвэл маш их гавьяатай зүйл гэж боддоггүй. Мөн Тэр хүн төрөлхтнийг аварч, тэднийг хангаж, тэдэнд бүх зүйлийг өгч байгаагаа хүн төрөлхтөнд асар их хувь нэмэр оруулж байна гэж ч боддоггүй. Тэр зүгээр л хүн төрөлхтнийг Өөрийн арга замаар, Өөрийн мөн чанар болон Түүнд юу байгаа, Тэр юу болохоороо дамжуулан чимээгүйхэн, дуугүй хангаж байдаг. Хүн Түүнээс хэчнээн их хангамж, хэр их тусламж авч байдаг нь хамаагүй, Бурхан хэзээ ч гавьяа гэж боддог ч үгүй, гавъяа болгох гэж оролддог ч үгүй. Энэ нь Бурханы мөн чанараар тодорхойлогддог ба энэ нь бас Бурханы зан чанарын яг үнэн илэрхийлэл юм” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө I”). Би Бурханы үгийг тунгаагаад, Бурханы зан чанар болон мөн чанар хэчнээн нинжин гэдгийг олж харсан. Бурхан бүхий л зүйлийг захирч, тэтгэдэг Бүтээгч шүү дээ. Бурхан дахин махбод болоод, хүн төрөлхтнийг аврахын тулд үнэнийг илэрхийлж, бидний төлөө ихээхэн төлөөс төллөө. Гэхдээ Бурхан үүнийгээ хүн төрөлхтөнд оруулж байгаа үлэмж их хувь нэмэр гэж хэзээ ч бодоогүй. Бурхан хэзээ ч, юуны ч талаар давсалж ярьж, сайрхаагүй. Яаж ч биеэ тоож онгиролгүй зүгээр л Өөрийнхөө бүх ажлыг чимээгүйхэн хийдэг. Бурхан биднээр хайрлуулж, мөнх магтуулах хангалттай гавьяатай. Би ямар ч үнэ цэнгүй хүн, юу ч биш юм байж маш их биеэ тоож байж. Ялихгүй жаахан амжилтаа суут бүтээл, агуу хувь нэмэр мэтээр мансуурч байж. Тэгээд бүх хүнийг дорд үзэж, заавал дураараа дургих гэдэг байсан. Би маш эрүүл ухаангүй, айхтар ёрын муу, маш өнгөцхөн байж. Бурхан маш даруу, нууцлаг, бас тийм нинжин мөн чанартай байдаг. Би биеэ тоосон зан чанараа хэр ой гутам гэдгийг бүр ч их мэдрээд, үнэнийг олж мэдээд үүнээсээ эртхэн ангижрах юм сан, хүний төрхийг амьдран харуулах юм сан гэж үнэхээр мөрөөссөн.

Тэгээд цуглаан дээр нэг удаа Бурханы үгийн ийм хэсгийг уншсан юм. Төгс Хүчит Бурхан ингэж хэлсэн байдаг: “Өнөөдөр Бурхан та нарыг шүүж, гэсгээж, ялладаг боловч чамайг ялладгийн зорилго нь чамд өөрийг чинь мэдүүлэхийн төлөө юм гэдгийг чи мэдэх ёстой. Чамд өөрийг чинь мэдүүлж, зан чанарыг чинь өөрчилж, түүнчлэн үнэ цэнийг чинь мэдүүлж, Бурханы бүх үйлдэл зөвт бөгөөд Бурханы зан чанар, Бурханы ажлын хэрэгцээний дагуу байдаг, Тэр хүнийг аврахын төлөө Өөрийн төлөвлөгөөний дагуу ажилладаг, Тэр бол хүнийг хайрлаж, хүнийг аварч, мөн хүнийг шүүж, гэсгээдэг зөвт Бурхан юм гэдгийг харуулах гэсэндээ Бурхан яллаж, харааж, шүүж, гэсгээдэг” (Үг нь махбодоор илэрсэн номын “Та нар байр суурийн ерөөлийг хойш тавьж, хүнийг аврах Бурханы хүслийг ойлгох ёстой”). Би Бурханы үгэнд үнэхээр сэтгэл хөдөлж, Бурханы хүслийг арай илүү ойлгосон. Биеэ тоон үүргээ биелүүлж, Бурханы гэрийн ажилд асуудал үүсгэж байсан учраас намайг зарчимд үндэслэн халсан юм байна лээ. Бурхан тэр нөхцөлийг ашиглаад намайг илчилж, таягдаж байна гэж би бодсон. Иймээс Бурхан намайг яллаж байна, би аврагдах аргагүй юм байна гэж бодогдсон юм. Бурхан надад завхралыг минь харуулж, буруу замаар явж байгааг минь харуулахын тулд үүргээс минь халж, үгийнхээ шүүлтийг ашигласан гэдгийг би эцэст нь ухаарсан. Бурхан намайг үүгээр аварч байж! Тэр шүүлт, гэсгээлтээр би бага зэрэг зовсон ч энэ нь маш их үнэ цэн, утга учиртай байж, намайг хамгаалсан юм. Энэ нь намайг гэх Бурханы хамгийн чин үнэн хайр байж. Бурхан биднийг яаж ч сахилгажууллаа гэсэн энэ бүгд Бурханы аврал, хайр юм шүү дээ.

Дараа нь, би үүрэгтээ яаж биеэ тоож байсан, яаж ах эгч нарыг шархлуулсан, бас халагдсаныхаа дараа юуны талаар эргэцүүлсэн тухайгаа цуглаан дээр сэтгэлээ уудаллаа. Тийм хүний үнэргүй байснаас минь болоод бусад нь надад ой гутаж, надтай холбогдохыг хүсэхгүй гэж бодсон. Гэхдээ гайхмаар нь, тэд намайг зэмлээгүй юм. Тэгэхэд би тэдэнд бүр ч их өртэйгөө мэдэрсэн. Би биеэ тоосон байдлаараа бусад бүх хүнийг шархлуулж, маш хүний үнэргүй байсан шүү дээ. Ах эгч нартай дахин үүрэг авах үедээ би хавьгүй даруу болсон. Хүмүүсийг дутагдлаас нь болж дорд үзэхээ больж, аливаад илүү дээр ханддаг болсон. Асуудлын талаарх бусдын саналыг сонсох гэж ухамсартайгаар мэрийж, өөртөө хэт их найдахаа больсон. Удирдагчид ажлыг минь шалгахаар ирэх үед би даруугаар хамтран ажиллаж, хүлээн авсан. Хэсэг хугацааны дараа байдал минь сайжирч, би дахиад харгалзагч болсон доо. Бурхан үүгээр намайг өргөж, нигүүлсэж байгааг би мэдэж байсан. Урьд нь би үүрэгтээ маш их биеэ тоож, үймүүлж байсан ч Бурхан намайг таягдан хаяагүй юм. Тэгээд надад ийм чухал үүрэг гүйцэтгэх дахин нэг боломж олгосон. Бидэнд үзүүлдэг Бурханы өршөөл, уучлалыг би үнэхээр мэдэрсэн шүү. Дараа нь үүрэгтээ биеэ тоон дур зоргоороо аашлахаа болиод, Бурханаас айдаг болж, цаг ямагт Бурханд залбирч байлаа. Будилаантай зүйл тулгарах үед бусадтай хэлэлцэн, улмаар хамтдаа үнэнийг эрж хайж чаддаг болсон. Хэсэг хугацаанд ингэсний дараа манай багийн гүйцэтгэл бүхэлдээ нэлээд сайжирсныг ухаарсан. Бүх зүйлийг дангаараа хийж байхад үнэхээр эцэж цуцмаар байдаг байлаа. Би бүх зүйлийг харгалзан үзэж байгаагүй, бас сайн үр дүн гаргаагүй. Харин одоо тулгарсан асуудлыг ах эгч нартай хэлэлцэж, бид бие биедээ тусалснаар асуудал шийдвэрлэхэд хавьгүй амар болсон. Бас бусадтай хамтран ажилласнаар тэд үнэхээр зарим нэг давуу талтайг олж харж чадсан. Тэдний зарим нь шаргуу ажиллаж, зүтгэл гаргадаг. Зарим нь нэг их хэв чанаргүй байж болох ч хичээнгүй байж, Бурханы гэрийн ажлыг хамгаалдаг. Надад ийм давуу тал байхгүй. Би бас ах эгч нараас аливааг суралцаж, өөрийнхөө дутагдлыг нөхөж чадсан. Ийм аргаар амьдрахад хавьгүй эрх чөлөөтэй, амархан байсан шүү.

Нэг жил орчмын дараа чуулганы удирдагч бүх хүн тэр ондоо юу сурч, юу туулснаа хуваалцаг гээд нийтийн цуглаан зохион байгууллаа. Би сурсан бүх зүйлээ тунгаан, хэсэг хугацаанд чимээгүй эргэцүүлсэн. Тэгээд, Бурхан намайг халуулснаар амийг минь аварсан, энэ нь миний олсон хамгийн том олз гэдгийг ухаарлаа. Тэгээгүй бол биеэ тоосон байдал минь хэр ноцтой байгааг болон ганц хоёрхон авьяастай гээд маадайж, дураараа аашилдгаа олж харахгүй л байх байсан. Бурхан намайг сахилгажуулж, шүүж, гэсгээснээр л сатанлаг уг чанарыг минь надад харуулсан юм. Бас үүгээр би Бурханы зөвт байдлын талаар бага зэрэг сурч, Бурханаас айдаг болсон. Бурханы авралд би маш их талархаж байна!


64. Үнэнч шударга хүн байснаар миний олж авсан зүйл

Нэг өдөр удирдагч надаас миний хариуцаж байсан шинэ хүмүүсийг услах ажил хэр явж байгааг асуулаа. Би юу хэлэхээ мэдээгүй. Сүүлийн өдрүүдэд би энэ талаар хяналт тавиагүй, нарийн ширийнийг мэдэхгүй болохоор юу гэж хариулах хэрэгтэй вэ? Мэдэхгүй гэвэл удирдагч, бусад хамтран зүтгэгч намайг бодит ажил хийгээгүй гэх нь гарцаагүй, тэгвэл ичмэээр шүү дээ гээд, өмнө нь мэдэж авсан зүйлээ хэлье, тэгээд дараа нь яахаа харъя гэж бодлоо. Тэгээд би: “Тэр ажлын бүх зүйлийг зохицуулж, хэд хэдэн багийн гишүүн нэмсэн” гэж хариулсан. Удирдагч тэр дор нь “Та асуултад хариулахгүй, булзаад байна. Энэ чинь заль мэх. Мэдэхгүй бол мэдэхгүй гэдгээ хэлээд л хурдхан шиг хяналтаа тавь. Яагаад ингэж тойруулаад байгаа юм? Сайн зүйл биш шүү. Буруу бол буруу, хүлээн зөвшөөрөх зоригтой байх хэрэгтэй” гэлээ. Би тавгүйтэж, сандарч, нүүр халуу шатсан. Яг миний айж байсан зүйл болсон юм. Би нэр нүүрээ бүрэн алдаж, бүгд намайг нэвт харах шиг санагдаад, удирдагчийн хэлсэн зүйл үнэн гэдгийг мэдэж байсан ч зүрх сэтгэлдээ захирагдаж чадаагүй. Удирдагч ингэж хэлэх шаардлагагүй шүү дээ, би ажлаа аль болох хурдан анхааралдаа авахад болох биш үү? Бүх хүний өмнө намайг засаж, харьцах хэрэг байсан юм уу гэж бодогдсон. Үнэхээр сэтгэл гонсойсон тул би чимээгүйхэн залбирч, “Бурхан минь, надтай харьцсанд би үнэхээр дургүйцэж, дуулгавартай байж чадахгүй байна. Өөрийгөө танин мэдэж, сургамж авахад минь намайг гэгээрүүлж, чиглүүлээч” гэсэн. Дараа нь би Бурханы үгээс нэг хэсгийг уншсан юм. “Ехова Бурхан Сатанаас ямар асуулт асуусныг эхлээд харцгаая. ‘Чи хаанаас ирэв?’ Энэ тодорхой асуулт биш үү? Энд далд утга байна уу? Үгүй; энэ нь зүгээр л илэн далангүй асуулт. Хэрвээ Би та нараас: ‘Чи хаанаас ирэв?’ гэж асуусан бол та нар юу гэж хариулах байсан бэ? Энэ хариулахад хэцүү асуулт уу? Та нар: ‘Хэрэн хэсүүчилж, энүүгээр тэрүүгээр явсаар ирлээ’ гэх байсан уу? (Үгүй.) Та нар ингэж хариулахгүй. Тэгэхээр Сатан ингэж хариулахыг хараад та нарт ямар санагдах вэ? (Сатан бол хөгийн байна, гэхдээ бас зальхай юм гэж санагддаг.) Надад ямар санагдаж байгааг та нар хэлж чадах уу? Эдгээр үгийг харах бүр Миний зэвүү хүрдэг, учир нь Сатан ярьдаг боловч үг нь ямар ч бодит юм агуулдаггүй! Тэр Бурханы асуултад хариулсан уу? Үгүй, Сатаны хэлсэн үг хариулт биш байсан, тэдгээр нь юу ч хэлж өгөөгүй. Тэр нь Бурханы асуултын хариулт биш байсан. ‘Газар дэлхий дээгүүр хэрэн хэсүүчилж, энүүгээр тэрүүгээр явсаар ирлээ.’ Чи эдгээр үгийг юу гэж ойлгож байна вэ? Сатан яг хаанаас ирсэн бэ? Та нар энэ асуултад хариулт авсан уу? (Үгүй.) Энэ бол үнэндээ яг юу хэлж байгаагаа хэнд ч мэдэгдэхгүй байх Сатаны зальхай хар санааны ‘суу билэг’ юм. Тэр хариулаад дуусчихсан байхад ч гэсэн чи эдгээр үгийг сонсоод түүний хэлсэн зүйлийг бас л ялган салгаж чадахгүй. Сатан өөрийгөө төгс хариулсан гэж боддог. Тэгвэл чамд ямар санагддаг вэ? Зэвүүн үү? (Тийм.) Одоо чи эдгээр үгэнд зэвүүцэж эхэлж байна. Сатаны үг тодорхой онцлогтой байдаг: Чи Сатаны хэлсэн зүйлийн эх сурвалжийг ухамсарлаж чадалгүй хуйхаа маажаад үлддэг. Заримдаа Сатан сэдэл өвөрлөж, зориуд ярьдаг, заримдаа уг чанартаа захирагдаж, тиймэрхүү үгс аяндаа Сатаны амнаас шууд гарч ирдэг. Сатан иймэрхүү үгийг дэнслэхэд удаан хугацаа зарцуулдаггүй; харин ч бодолгүйгээр илэрхийлдэг. Хаанаас ирснийг нь Бурхан асуухад Сатан хоёрдмол утгатай хэдхэн үгээр хариулсан. Чи маш их будилж, Сатан яг хаанаас ирснийг хэзээ ч мэддэггүй. Та нарын дунд ингэж ярьдаг хүн бий юу? Энэ нь яаж ярьж байгаа хэрэг вэ? (Энэ нь хоёрдмол утгатай бөгөөд тодорхой хариулт өгдөггүй.) Ийм маягаар ярихыг дүрслэхийн тулд бид ямар үг ашиглах ёстой вэ? Энэ нь анхаарал сарниулж, төөрөгдүүлдэг. Нэг хүн өчигдөр юу хийснээ бусдад мэдэгдэхийг хүсэхгүй байлаа гэж үзье. Чи түүнээс ‘Би чамайг өчигдөр харсан. Чи хаашаа явж байсан юм бэ?’ гэж асуувал тэр хаашаа явснаа чамд шууд хэлэхгүй. Харин ‘Өчигдөр ямар өдөр байв аа. Их ядарсан шүү!’ гэнэ. Тэр чиний асуултад хариулсан уу? Хариулсан, гэхдээ тэр нь чиний хүссэн хариулт биш. Энэ бол хүний үг ярианы арга залийн ‘суу билэг’ юм. Чи тэр нь юу гэсэн үг болохыг хэзээ ч олж мэдэж, эсвэл үгийнх нь эх сурвалж буюу санаа зорилгыг ойлгож чадахгүй. Түүний зүрх сэтгэлд өөрийнх нь түүх байгаа учраас тэр юунаас зайлсхийх гээд байгааг чи мэдэхгүй—энэ нь дотуур тамиртай байдал юм” (Үг. II Боть: Бурханыг мэдэх тухай. Цор ганц Бурхан Өөрөө IV). Бурханы үгийн илчлэлээс би Сатан бүх үг, үйлдэл сэдэл, заль мэх өвөрлөдгийг харсан. Ичгүүрт санаа зорилгоо нуухын тулд Сатан хүмүүсийг төөрөлдүүлэх гэсэндээ маш тойруу замаар ярьдаг. Сатан үнэхээр муу санаатай, заль мэхтэй. Сатан Бурханы асуултад хоёрдмол утгатай, төөрөлдүүлсэн хариулт өгдөг. Бурхан үүнийг жигшдэг. Миний хувьд гэвэл шинээр хүмүүсийн усалгаа хэр явж байгааг илт мэдэхгүй байсан мөртөө үнэнийг хэлээгүй. Удирдагчийг будилуулахын тулд хамаагүй хариулт өгч, удирдагчид үнэнийг хэлэлгүйгээр асуултад хариулсан. Нэр нүүр, байр сууриа хамгаалахын тулд бодит ажил хийхгүй байгаагаа удирдагчид мэдэгдэхгүй, тэнд байсан ах эгч нарт дорд үзэгдэхгүй гэсэндээ бодит баримтыг гуйвуулах зүйлийг улайм цайм хэлж, тэднийг төөрөлдүүлж, мэхэлсэн. Би сатанлаг зан чанар харуулж байлаа. Бодоод байхад би ах эгч нартай дандаа ийм байсан. Заримдаа нэг нь надаас ур чадвартай хамаатай зүйл асуухад би тэр талаар сайн мэдэхгүй байсан хэр нь үнэнийг хэлбэл ах эгч нар намайг дорд үзэх вий гэж айсандаа “Энэ асуудал шийдвэрлэгдэхгүй байгаа нь зөвхөн ур чадварын чинь асуудал биш, тийм үү? Үүргээ гүйцэтгэхдээ аргацаадгаас чинь болсон юм биш үү? Эсвэл та суралцаж, харилцаж чадахгүй байна уу?” гэх мэт юм хэлдэг байсан. Өнгөн дээрээ би асуултад хариулж байгаа юм шиг боловч иймэрхүү хариулт асуудлыг шийдвэрлэхгүй гэдгийг дотроо мэдэж байсан. Иймэрхүү байдлаар хариулбал тэр хүн өөрийгөө эргэцүүлж, надаас асуулт асуухаа болино, тэгвэл миний дутагдал ил болохгүй гэж бодсон юм. Нэр төр, байр сууриа хамгаалахын тулд би байнга л заль гаргаж, хууран мэхэлж, нэр нүүрээ алдсанаас худал хэлэхийг илүүд үзсэн. Энэ нь миний зальхай, овжин уг чанарыг, бас үнэнээс залхсаныг минь бүрэн илчилсэн. Худал ярьж, мэхлэх нь үнэхээр ухаалаг хэрэг гэж би бодсон ч энэ нь үнэндээ мунхаг хэрэг. Би хүн бүрийг хуурч, төөрөлдүүлээд, тэд намайг өндрөөр үнэлж, намайг ажлаа хийж, үүргээ сайн гүйцэтгэж чадна гэж бодлоо ч гэсэн, Бурхан намайг сайшаахгүй, жигшинэ. Тэгвэл бусад хүн сайшаалаа гээд ямар хэрэгтэй юм бэ? Тэр үед би гар хоосон, өрөвдөлтэй гэдгээ мэдэрсэн юм. Би өглөөнөөс орой хүртэл завгүй ажилласан ч ганц ч үнэн юм хэлж чаддаггүй байсан. Миний зальжин сатанлаг зан чанар огт өөрчлөгдөөгүй, надад үнэний бодит байдал огт байгаагүй. Тэр өдөр удирдагч намайг маш хатуу илчилж, шүүмжилсэн нь надад өгсөн Бурханы анхааруулга байлаа. Би тийм маягаар үргэлжлүүлж болохгүй, харин Бурханд гэмшиж, үнэнч шударга хүн байхаар эрж хайж, тийм бодит байдлыг амьдран харуулах ёстойгоо мэдсэн.

Дараа нь би өөр ямар үнэнч шударга бус зан авир надад байсаар байгаа бол гэж бодоод, өөрийгөө шинжиж, тэр зан авираа өөрчлөх ёстойгоо мэдсэн. Өөрийгөө эргэцүүлээд би сүүлийн ажлын тайлан дээр бас л хэдэн зальжин юм байгааг ухаарав. Би илүү гүйцэд, бүрэн хийгдсэн ажлыг дэлгэрэнгүй бичсэн ч хааш яаш, хангалтгүй хийгдсэн ажлыг ерөнхийд нь бичээд, эсвэл огт бичээгүй. Тийм ч сайн үр дүнд хүрээгүй нэг төсөл байсныг санаж байна. Тэгэхэд би, үнэнийг бичвэл хүмүүс намайг юу гэж бодох бол, тийм жижиг төслийг ч сайн хийж чадахгүй, чадваргүй юм гэх болов уу гэж бодсон. Би давуу, сул талыг нь дэнсэлж үзээд тэр төслийн явцыг бичихгүй байя, ингэвэл хэн ч мэдэхгүй, намайг их завгүй болохоор мартчихаж гэж бодох байх гэж шийдсэн. Би удаа дараа шударга бус, ов мэхтэй авирлаж, маш зальжин байсан. Бурханд итгэсэн жилүүдэд би маш их үүрэг гүйцэтгэж, зарим нэг зовлон зүдүүрийг туулсан ч үнэнийг эрэлхийлэхэд хүчин чармайлт гаргаагүй. Нэр төр, байр сууриа хамгаалах тухай л бодож байсан учраас өчүүхэн төдий ч үнэнч шударга хүн шиг ярьж, үйлдэж байгаагүй. Надад энгийн, нээлттэй байх зориг байгаагүй нь өрөвдөлтэй! Заримдаа би өөрөөсөө ингэж асуудаг байсан: Бурхан бидэнд маш ихийг хэлж, би Бурханы үгийг багагүй уншсан хэр нь аль нэг үгийнх нь бодит байдлыг амьдран харуулж байна уу? Ажлын тайланг ч шударгаар гаргаж чадаагүй байж эцэст нь би ийм маягаар юу олж авах юм бэ? Тэр үед би аюулын ирмэг дээр байгаагаа мэдэрсэн. Гэмшиж, зан чанараа өөрчлөхөөр эрэлхийлэхгүй бол Бурхан хэдийд ч намайг таягдан хаях байсан. Би зүрх сэтгэлдээ залбирч, “Бурхан минь, би маш гүн завхарчээ. Нэр нүүр, байр сууриа хамгаалахын тулд байнга худал хэлж, хуурч мэхэлж байна. Өөрийгөө үнэхээр мэддэг болоход минь намайг гэгээрүүлж, залж чиглүүлээч” гэлээ.

Дараа нь би Бурханы үгээс дахиад уншсан юм. “Хэрвээ та нар удирдагч юм уу ажилчин бол Бурханы гэр ажлыг чинь байцааж, хяналт тавихаас айдаг уу? Бурханы гэр ажлаас чинь гажуудал, алдаа мадаг олоод, та нартай харьцана гэж айдаг уу? Бодит биеийн хэмжээ, хэв чанарыг чинь мэдсэнийхээ дараа Дээрх та нарыг өөрөөр хараад, тушаал дэвшүүлэх талаар бодолцон үзэхгүй байх вий гэж айдаг уу?… Антихристийн зан чанартай гэдгээ мэдэж байж чи яагаад үүнтэйгээ нүүр тулж зүрхэлдэггүй юм бэ? Яагаад илэн далангүй хандаж, ‘Хэрвээ Дээрх миний ажлын талаар асуувал би мэдэх бүхнээ хэлнэ, миний хийсэн муу зүйлс ил болж, Дээрх мэдмэгцээ намайг ашиглахаа болиод, би байр сууриа алдсан ч гэсэн хэлэх ёстой зүйлээ тодорхой хэлнэ’ гэдэггүй юм бэ? Бурханы гэр ажлыг чинь хянаж, асууж лавлахаас айх айдас чинь байр сууриа үнэнээс илүү хайрладгийг чинь нотолдог. Энэ нь антихристийн зан чанар биш үү? Байр суурийг бүхнээс илүү нандигнах нь антихристийн зан чанар юм. Чи байр суурийг яагаад ингэж их нандигнадаг юм бэ? Байр суурийн ашиг тус юу вэ? Байр суурь чамд гамшиг, бэрхшээл, шившиг, шаналал авчирсан бол чи нандигнасаар байх байсан уу? (Үгүй.) Байр суурьтай байх нь бусад хүн атаархах, хүндлэх, өндрөөр үнэлэх, зусардах, түүнчлэн биширч, дээдлэн хүндлэх гэх мэт маш олон ашиг тустай. Мөн үүнд давуу байдал, эрх дархын мэдрэмж байдаг бөгөөд энэ нь чамд нэр төр, өөрийгөө үнэлэх үнэлэмж өгдөг. Дээр нь бас байр суурийн эрх дарх, тусгай хандлага гэх мэт бусдын эдэлдэггүй зүйлсийг ч эдлэх боломжтой. Эдгээр нь чиний бодож ч зүрхэлдэггүй, мөрөөдөлдөө хүсэн эрмэлздэг байсан зүйлс юм. Чи эдгээр зүйлийг нандигнадаг уу? Хэрвээ байр суурь бодит ач холбогдолгүй ердөө л хий хоосон зүйл бөгөөд байр суурийг хамгаалаад ямар ч нэмэргүй бол үүнийг нандигнах нь тэнэг хэрэг бус уу? Махан биеийн ашиг сонирхол, таашаал гэх мэт зүйлсийг орхиж чадвал алдар нэр, байр суурь чамайг хүлэхээ болино. Тэгэхээр байр суурийг нандигнаж, хөөцөлдөхтэй холбоотой асуудлыг шийдвэрлэхээс өмнө юуг шийдвэрлэх ёстой вэ? Эхлээд, байр суурийн эрх дархыг эдлэхийн тулд ёрын мууг үйлдэх, заль гаргах, нуун дарагдуулах, далдлах, мөн Бурханы гэрийн хяналт, асуулга, шалгалтаас татгалзах асуудлын шинж чанарыг нэвт шувт хар. Энэ нь Бурханыг илт эсэргүүцэж, тэрсэлж байгаа эсэхийг хар. Хэрвээ чи байр суурийн эрх дархад шунахын шинж чанар, үр дагаврыг нэвт харж чадвал байр суурийг эрэлхийлэх асуудал шийдвэрлэгдэнэ. Байр суурийн эрх дархад шунахын мөн чанарыг нэвт харж чадахгүй бол энэ асуудал хэзээ ч шийдвэрлэгдэхгүй” (Үг. IV Боть: Антихристүүдийг илчлэх нь. 8-р зүйл: Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (II хэсэг)). Бурханы үг надад нэр төр, байр сууриа хэтэрхий их нандигнадаг учраас худал хэлж, хууран мэхлэхээ больж чадахгүй байгааг минь ойлгуулсан. Би нэр нүүр, байр сууриа хамгаалж, ажилд хяналт тавьж чадаагүй бодит байдлаа удирдагчид харуулахгүйн тулд башир арга хэрэглэж, заль гаргаж, үгээрээ удирдагчийг төөрөлдүүлж, бусдад өөрийгөө бодит ажил хийдэг удирдагч гэж бодуулахын тулд ажлын тайлан дээрээ дутагдлаа нууж, муугаа биш, сайн зүйлээ л мэдээлсэн. Хүмүүс миний үнэн төрхийг хараад, намайг үнэлэхээ болих вий, тэгээд би байр суурийнхаа давуу эрхийг эдэлж чадахаа болих вий гэж айсан. “Байр суурийг бүхнээс илүү нандигнах нь антихристийн зан чанар юм” гэх Бурханы үгийг хараад, энэ асуудал ямар ноцтой болохыг эцэст нь би ухаарч, хөөгдсөн антихристүүдийн тухай бодсон юм. Тэд үүргээ гүйцэтгэхдээ үргэлж нэр хүнд, байр суурийн араас хөөцөлдөж, нүднээс далдуур заль гаргаж, хууран мэхэлж, чуулганы ажлыг ноцтойгоор үймүүлдэг учраас илчлэгдэж, хөөгддөг. Албан тушаалын үр ашгийг эдэлдэг хуурамч удирдагчид бас байдаг. Тэд үүргээ гүйцэтгэхдээ үргэлж заль гаргаж, бодитой ажил хийхгүй байгаагаа нуудаг нь чуулганы ажлыг саатуулдаг. Яг л сайн мэдээний ажлыг хариуцаж байсан нэг эгч шиг. Тухайн үед тэр эгч бас өөр нэг ажил хариуцаж, хоёр албан тушаалынхаа хоёуланд нь зальхай, ов мэхтэй авирлаж, сайн мэдээний ажил дээр нөгөө ажил их байна гээд, нөгөө ажил дээрээ сайн мэдээний ажил их байна гэж хэлдэг байлаа. Үнэндээ аль ч талд ажлаа хийхгүй байсаар эцэст нь тэр эгч халагдсан. Бусдын бүтэлгүйтлээс авсан сургамж надад анхааруулга болсон. Нэр төр, байр суурийнхаа төлөө хуурч, мэхлэх нь зүгээр л өөрийгөө ч, бусдыг ч залилж байгаа мунхаглал. Бурхан бүхнийг хардаг, бас үнэнч шударга хүмүүст дуртай. Үнэнч шударга хүмүүс л Бурханы гэрт бат зогсож, зальжин хүмүүс хэзээ нэгэн цагт илчлэгдэж, таягдан хаягдана. Бурханд итгэхдээ би үнэнч шударга хүн байхаар эрж хайгаагүй, харин дүр эсгэж, хуурамч сэтгэгдэл төрүүлж, зарим хүнийг хуурсан хэдий ч Бурханы шинжилтээс зугтаж чадаагүй. Эцэстээ Бурхан намайг илчилж, таягдан хаях байсан. Тэгээд би үнэнч шударга байхын ач холбогдлыг ойлгож, Бурханы шаардсанаар үнэнч шударга хүн байж, бүх зүйл дээр Бурханы шинжилтийг хүлээн авах нь Бурханы сайшаалыг хүртэх цорын ганц зам гэдгийг мэдсэн. Тэгээд Бурханы ийм үгийг бодлоо. “Хүн зүрх сэтгэлдээ үнэхээр байгаа зүйлийг үргэлж хэлдэг бол, хэзээ ч худал хэлж, дэгсдүүлдэггүй бол, чин сэтгэлээсээ байж, үүргээ гүйцэтгэж байхдаа огт хайхрамжгүй, хааш яаш биш бол, ойлгодог үнэнээ хэрэгжүүлж чаддаг бол энэ хүнд үнэнийг олж авах найдвар бий. Хэрвээ хүн үргэлж өөрийгөө нуун далдалж, хүмүүст өөрийгөө тодорхой харуулахгүйн тулд зүрх сэтгэлээ нуудаг бол, бусдыг хуурахын тулд хуурамч сэтгэгдэл төрүүлдэг бол ноцтой аюулд, асар төвөгтэй байдалд орсон бөгөөд тэдний хувьд үнэнийг олж авахад маш хэцүү байх болно. Хүний өдөр тутмын амьдрал, үг, үйлдлээс хэтийн ирээдүйг нь харж болно. Хэрвээ энэ хүн үргэлж дүр үзүүлж, үргэлж өөрийгөө дөвийлгөж байгаа бол үнэнийг хүлээн авдаг хүн биш бөгөөд эрт орой хэзээ нэгэн цагт илчлэгдэж, таягдан хаягдана… Хэзээ ч сэтгэлээ уудалдаггүй, үргэлж юм нууж, шулуун шударга дүр эсгэдэг, бусдад өөрийгөө өндрөөр үнэлүүлэхийг үргэлж хичээдэг, бусдад өөрийгөө бүрэн дүүрэн ойлгуулдаггүй, бусдаар бишрүүлдэг хүмүүс тэнэг биш гэж үү? Ийм хүмүүс туйлын тэнэг! Учир нь хүний үнэн төрх эрт, орой хэзээ нэгэн цагт ил болно. Тэд биеэ авч явахдаа ямар замаар алхдаг вэ? Фарисайчуудын замаар. Хоёр нүүртнүүд аюултай нөхцөлд байна уу, үгүй юу? Тэд бол Бурханы хамгийн их үзэн яддаг хүмүүс, тэгвэл чи тэднийг аюулд ороогүй гэж төсөөлж байна уу? Фарисайчууд бүгд мөхлийн замаар алхдаг!” (Үг. III Боть: Эцсийн өдрүүдийн Христийн яриа. Бурханд чин сэтгэлээ өгснөөр л үнэнийг олж авч чадна). Үргэлж нууж, хааж, дүр эсгэх нь буруу зам. Хэрэв чи буцахгүй бол эцэстээ устгагдана. Би Бурханд залбирч, шийдвэрээ гаргаад, зан чанарын өөрчлөлтийг эрэлхийлж, үнэнч шударга хүн байхад бэлэн болсон.

Дараа нь би Бурханы үгээс дахин уншсан юм. “Үйлдэл, санаа зорилго, хариу үйлдэл бүр гээд хийж буй бүхнээ Бурханы өмнө авчрах хэрэгтэй. Чиний залбирал, Бурхантай ойр дотно байдал, Бурханы үгийг хэрхэн идэж уудаг, ах эгч нартайгаа хийсэн нөхөрлөл, чуулган доторх амьдрал, түншлэл дэх үйлчлэл гээд өдөр тутмын сүнслэг амьдралаа хүртэл Бурханы өмнө авчирч шинжүүлэх хэрэгтэй. Ийм хэрэгжүүлэлт амиа өсгөхөд чинь тусална. Бурханы шинжилтийг хүлээн авах явц нь ариусах явц юм. Бурханы шинжихийг хүлээн авч чадах тусам улам их ариусаж, Бурханы хүсэлд улам их нийцсэнээрээ самуун явдалд татагдахгүй, зүрх сэтгэл чинь Түүний өмнө амьдарна. Түүний шинжлэхийг хүлээн зөвшөөрөх тусам Сатан улам их шившиглэгдэж, махан биеэ хаях чадвар чинь улам нэмэгдэнэ. Тиймээс Бурханы шинжлэхийг хүлээн авах нь хүмүүсийн дагах ёстой хэрэгжүүлэлтийн зам юм” (Үг. I Боть: Бурханы илрэлт ба ажил. Өөрийнх нь зүрх сэтгэлийн дагуух хүмүүсийг Бурхан төгс болгодог). Бурханы үгийг тунгаан бодоод би Бурханы шинжилтийг хүлээн авдаг хүмүүс л Бурханыг хүндэтгэж, үнэнийг эрж хайхын тулд Бурханы өмнө өөрсдийгөө тайван байлгаж, өөрсдийнхөө бодолд зөв дүгнэлт хийж, юу хийх нь зөв гэдгийг, яаж Бурханы сайшаалыг хүртэхээ мэддэг болохыг ухаарсан. Бурханы шинжилтийг хүлээн авснаар бид цаг ямагт Бурханы өмнө амьдарч чадна, тэр үед л зальжин, ов мэхтэй сэдэл, санаа зорилгоо засахад хялбар байдаг. Энэ нь улам энгийн, үнэнч шударга болж, үнэнийг амархан хэрэгжүүлж, үүргээ сайн гүйцэтгэх цорын ганц зам юм. Бурханы хүслийг ойлгосныхоо дараа би Бурханд зүрх сэтгэлээ нээх явдлыг хэрэгжүүлж, цаашид дүр эсгэж, дүр үзүүлэхээ больж, бүх зүйл дээр Бурханы шинжилтийг хүлээн авч эхэлсэн. Дараа нь ажлын тайлан гаргахдаа үнэнч шударга байж, Бурханы шинжилтийг хүлээн авч, сайн хийгээгүй ажлаа үнэнээр нь бичихийг өөртөө сануулж байсан. Удирдагч ажлын минь талаар асуухад би заавал үнэнийг хэлж, бусад хүмүүс надаас асуулт асуухад мэдэх зүйлээ үнэнээр нь хэлж, мэдэж байвал мэдэж байна, мэдэхгүй бол мэдэхгүй гэдгээ хэлдэг болсон. Ингэж хэрэгжүүлснээр хамаагүй илүү тайвширсан шүү. Бурханы шинжилтийг хүлээн авах нь үнэний бодит байдалд орж, завхралаас ангижрах зам гэдгийг би мэдэрсэн. Бас засалт, харьцалт туулахгүй бол өөрийнхөө завхралыг нухацтай шинжлэхгүй, үнэнийг эрэлхийлж, бодит байдалд орохгүй байсан гэдгээ мэдэрсэн. Тэгээгүй бол хэчнээн олон жил Бурханд итгэж, хэчнээн их үүрэг гүйцэтгэж, хэр их зовсон нь хамаагүй миний завхарсан зан чанар огтхон ч өөрчлөгдөхгүй, би Бурханаар авруулж чадахгүй, Бурхан намайг таягдан хаях нь гарцаагүй байсан. Тэр үед би засалт, харьцалт туулснаар үнэнч шударга байхын чухлыг харж, зальхай, зальжин сатанлаг зан чанараа бага зэрэг ойлгож авсан. Тэр нь Бурханы хайр, аврал байсан!


67. Аав минь хөөгдсөний дараа

Бай Жин, Франц

Буцаж ирээд би танай аавыг чуулганаас халагдсан гэж сонсоод Аав чуулганы амьдралд саад хийж, үзэл, сөрөг байдал тарааж, хүмүүсийн үүргээ гүйцэтгэх урам зоригийг хязгаарлаж, ямар ч нөхөрлөл, шүүмжлэл хүлээж авахгүй, өөрийнх нь эсрэг саналаа хэлсэн хүмүүст эгдүүцэж байсан. Аав ёрын муу гэдэг нь тогтоогдож, халагдсан. Тухайн үед би үүргээ гүйцэтгээд хотоос гарсан байсан, үүнд үнэхээр цочирдсон. Аав ааштайг мэдэх ч хүн чанар сайтай гэж надад санагддаг байсан, аав бусдыг хайрлаж, ах эгч нарт амийн тэмцэлд нь үргэлж тусалдаг, хөршүүд маань бүгд аавыг үнэхээр тусч, энэрэнгүй гэж хэлдэг, надад аав сайн хүн шиг санагддаг байсан, гэтэл яагаад гэнэтхэн ёрын муу гээд хөөгдөх болов? 2001 онд Бурханы эцсийн өдрүүдийн ажлыг хүлээж авснаас хойш аав сайн мэдээг хуваалцахаар аялж байлаа. ХКН-ын баривчилгаанаас зугтахын тулд хураасан түлээн дээр, оршуулгын газарт унтаж байв. Тэр бүх жилүүдэд итгэгч байж, зовж зүдэрсэн аав гавьяа шагналгүй ч гэсэн шаргуу ажилласан. Яагаад ингээд гэнэтхэн хөөгдөх болов оо? Чуулганы удирдагч үүнийг буруу шийдвэрлэсэн юм болов уу? Яагаад боломж олгосонгүй вэ гэж гайхсан. Хэсэг хугацаанд аавынхаа талаар бодох бүрд үнэхээр шаналж, аавыг өрөвдөж байлаа.

Нэг жил орчмын дараа, үүргээ гүйцэтгэхээр нутагтаа буцаж ирэх үедээ. Эхэндээ аавыгаа хараад үнэхээр өрөвдөж, аавынхаа төлөө чадах бүхнээ хийхийг хүссэн. Аав ч бас надад үнэхээр сайхан хандаж, амьдралд минь бүхий л талаар санаа тавьж байлаа. Гэхдээ аавын ярьж байгаа байдал нэг л биш болохыг би аажмаар ухаарсан юм. Аав үргэлж сөрөг зүйл хэлж байсан нь Бурханыг буруу ойлгож, Бурханаас холдож, сэтгэл гутралд ороход бусдыг хүргэсэн. За, жишээ нь, ээж минь чуулганы удирдагч байсан боловч хэв чанар муутай, бодитой ажил хийхгүй байна гээд чөлөөлөгдсөн учир хэсэг хугацаанд сэтгэлээр унаж байв. Аав минь Бурханы хүслийг нөхөрлөж туслахгүй, харин ч “Бурханы гэрт найдвартай зүйл гэж үгүй, бүх хүн нэг л өдөр халагдана. Хэв чанаргүй байсныг чинь Бурхан мэдээгүй гэж үү? Бурхан үүнийг чамд зориуд бэлдэж, чамайг зовоохын тулд удирдагч болгоод, дараа нь халуулсан. Чи хэв чанар муутай, хүссэн хэв чанараа зүгээр л олоод авч чадахгүй. Бурхан чамд үүнийг өгөөгүй бол чи үүргээ яаж сайн гүйцэтгэж чадах юм бэ?” гэсэн. Аавыг ингэж хэлсний дараа ээжид минь улам л сөрөг мэдрэмж төрсөн. Аавын хэлснийг сонсоод уур минь үнэхээр их хүрч, аав үнэхээр бодлогогүй юм шиг санагдсан. Энэ нь үүрэгт байдаг хэвийн өөрчлөлт байсан ч аав Бурхан хүнийг зориуд зовоож байгаа хэрэг гэсэн. Энэ ердөө ч үнэн зөв биш. Чуулган хүмүүсийн давуу талд үндэслэж үүргийг нь зохицуулж, тааруулдаг, энэ нь чуулганы ажлыг хөгжүүлж, илүү амжилттай болгохын төлөө байдаг. Мөн бидэнд үүрэг, сайн тохирох газар олоход тусалдаг, ингэснээр бид давуу талаа илүү сайн ашиглаж, хувь нэмрээ оруулж чадна. Энэ нь зарчимтай бүрэн нийцдэг, чуулганы ажил, хүмүүсийн амийн оролтод сайн. Ээж минь удирдагчийн албан тушаалаа алдсан ч өөртөө тохирсон үүрэг гүйцэтгэж байсан учраас үүргээ сайн гүйцэтгэхгүй байна гэж сэтгэл зовохоо больсон. Энэ сайн зүйл биш гэж үү? Аав үнэхээр юмыг мушгин гуйвуулж байлаа. Үүргээ бүтэн цагаар гүйцэтгэж чаддаг байхын тулд ажлаасаа гарсан нэг ах чуулганд байсан юм. Үүрэг нь тийм ч завгүй биш байх үед үүргээ гүйцэтгэж байхдаа амь зуух жаахан мөнгө олохын тулд нэмэлт ажил олж хийжээ. Тэр нь хүнд хүчир хөдөлмөр байлаа. Бие махбодын ийм хүнд хүчир ажил хэзээ ч хийж байгаагүй болохоор ядарч туйлдсан үедээ үнэхээр сэтгэлээр унадаг байж. Аав минь үүнийг олж мэдээд тэр ахад үнэндээ ингэж хэлсэн юм: “Манайх нэлээд чинээлэг байсан боловч энэ бүх золиосыг Бурханы гэрийн төлөө гаргасан. Одоо бидэнд бараг мөнгө байхгүй, би ч бас хүнд хүчир хөдөлмөр хийх ёстой болдог. Чи хэдийнээ их зүйлээс татгалзсан боловч нэг л өдөр үнэхээр уйлж магадгүй…” Аав иймэрхүү зүйл хэлж байгаа нь үнэхээр хачин юм гэж би бодсон. Аав яагаад тийм зүйл нөхөрлөх болов? Энэ маш буруу байсан! Манайх өмнөх шигээ чинээлэг биш ч амьдрал маань урьдынх шигээ хэцүү байгаагүй, маш олон удаа аавын ажил, амьдралд асуудал гарах үед Бурхан түүнд зам нээж өгч, амь зуугаад байх зөв ажил олоход нь тусалсан. Итгэлтэй болохоосоо өмнө аав үргэлж тамхи татаж, архи уудаг, эрүүл мэнд нь маш муу, гар нь үргэлж салгалдаг байлаа. Бурханд итгэснийхээ дараа архи уухаа больж, үүргээ гүйцэтгэж, нөхөрлөж цагаа өнгөрөөдөг байсан учраас эрүүл мэнд нь улам сайжирсан. Аавыг харсан хүн болгон ямар сайхан харагдаж байгааг нь хэлж, шинэ хүн шиг харагдаж байна гэдэг байв…. Бурхан манай гэр бүлийг маш их ерөөсөн, гэтэл аав минь үүний алийг нь ч дурдаагүй, харин ч юмыг мушгин гуйвуулж гомдоллон, Бурханыг буруу ойлгож, буруутгахад хэн нэгнийг хүргэж, Бурхантай харилцах харилцаанд нь санаатайгаар саад хийж, Бурханаас холдуулж байлаа.

Тиймэрхүү зүйл олон байсан. Намайг чуулганд бүтэн цагаар үүргээ гүйцэтгэхээр сургуулиасаа гарсны дараа аав үргэлж “Чи өөртөө гарах гарц үлдээхгүй маш ихийг зарлагадаж байна. Нэг л өдөр харамсана даа” гэдэг байсан. Тэр нь надад нэг л сонин сонсогдсон. Бурханы гэрт үүргээ гүйцэтгэх нь бүтээгдсэн зүйлийн хувьд зөв, зүйтэй зүйл, миний үүрэг хариуцлага байсан. Би сайн дураараа сургуулиа орхисон, Бурханд итгэж, Бурханыг дагаж, чуулганд үүргээ гүйцэтгэж чадаж байгаа нь Бурхан намайг өргөж байгаа хэрэг. Чуулганд энэ олон жил болохдоо дэлхий ертөнцөд хэзээ ч олж авахгүй зүйлийг олж авсан. Хүмүүс амьдралдаа юуг эрэлхийлэх ёстойг мэддэг, дэлхий ертөнц дээрх олон зүйлийг хавьгүй илүү ойлгодог болсон. Шүтлэггүй залуус шиг дэлхий ертөнцийн ёрын муу чиг хандлагыг би дагахгүй. Эдгээр нь сургуульд олж авч чадахгүй, миний олж авсан маш бодитой зүйлс юм. Гэтэл аав минь үүрэгтээ гаргаж буй хүчин чармайлтын минь талаар муухай зүйл хэлсэн. Тэр чинь сөрөг байдал түгээж байгаа хэрэг бус уу? Би хариуд нь “Би үүнд харамсахгүй. Хэдэн жил сургуульд явахын оронд үүргээ гүйцэтгэж байна, гэхдээ би маш их үнэнийг мэдэж авч, маш ихийг олж авсан. Би номоос хэзээ ч үүнийг олж авахгүй. Таны хэлж байгаа зүйл чинь үнэнтэй нийцэхгүй байна” гэсэн. Аавыг дүрсхийн уурлахад нь би цочирдсон, аав уурссандаа намайг цохих гэж байгаа юм шиг нударга зангидлаа. Тэгээд л аав минь миний бодож байсан хүн биш гэдгийг ухаарсан. Би аавыг үнэний зарчимд биш, гадаад сайн үйлд нь үндэслэж үргэлж шүүдэг байж. Аавыгаа надад маш эелдэг, ах эгч нарт хайр энэрэлтэй ханддаг, сайн хүн гэж үргэлж хардаг байсан ч аавын сайхан зан авирын цаана зүрх сэтгэлд нь өөдгүй муу зүйл байж. Бурхан, Бурханы ажлын талаар аав асар их үзэлтэй байв. Аавын үг тайтгаруулж, ойлгож байгаа юм шиг, бидний сонголтуудын талаар бодож байгаа юм шиг байсан боловч Бурханы талаар үзэл тарааж, Бурханыг буруу ойлгож, буруутгахад хүмүүсийг хүргэж байж. Үүнийг хүлээн авбал бид үзэл тээж, Бурханы талаар буруу ойлголттой болж, тэр ч байтугай үүргээ гүйцэтгэхээ больж, дэлхий ертөнц рүү буцахыг хүснэ. Энэ үнэхээр төөрөгдүүлмээр байсан.

Дараа нь би аавын зан авирыг хөндсөн Бурханы зарим үгийг уншив. Төгс Хүчит Бурхан ингэж хэлсэн байдаг: “Ах эгч нарын дунд сөрөг байдлаа үргэлжид гаргагчид нь Сатаны боолууд бөгөөд тэд чуулганыг үймүүлдэг. Тийм хүмүүс нэг л өдөр хөөгдөж, таягдан хаягдах ёстой. Хүмүүс Бурханд итгэхдээ Бурханыг хүндлэх сэтгэл өвөрлөдөггүй, Бурханыг дуулгавартай дагах зүрх сэтгэлгүй бол Түүний төлөө ямар ч ажил хийж чадахгүйгээр үл барам, харин ч эсрэгээрээ Түүний ажлыг үймүүлж, Түүнийг эсэргүүцдэг хүмүүс болно. Бурханд итгэдэг боловч Түүнд дуулгавартай байж, Түүнийг хүндлэлгүй, харин ч Түүнийг эсэргүүцэх нь итгэгчийн хувьд асар их гутамшиг юм. Хэрвээ итгэгчид, үл итгэгчдийн адилаар үг хэл, үйл хөдлөл нь ямагт хайхрамжгүй, цадиггүй байдаг бол тийм хүмүүс үл итгэгчдээс ч илүү ёрын муу юм; тэд бол жинхэнэ чөтгөр мөн… Сатаны завхруулсан бүх хүн завхарсан зан чанартай байдаг. Зарим хүн завхарсан зан чанараас цаашгүй байхад бусад нь тийм биш: Тэд завхарсан сатанлаг зан чанартайгаар зогсохгүй, уг чанар нь ч бас туйлын хорон муу байдаг. Тэдний үг, үйлдэл завхарсан сатанлаг зан чанарыг нь илчилдгээр үл барам, энэ хүмүүс бол жинхэнэ диавол Сатан юм. Тэдний зан авир Бурханы ажилд саад болж, үймүүлэн, ах эгч нарын амийн оролтыг үймүүлж, чуулганы хэвийн амьдралд саад хийж байдаг. Хонины арьс нөмөрсөн энэ чононуудыг эрт орой хэзээ нэгэн цагт цэвэрлэх ёстой; Сатаны энэ боолуудад өршөөлгүй хандаж, голж харьцах ёстой. Ингэх нь л Бурханы талд зогсож буй хэрэг; ингэж чаддаггүй хүмүүс Сатантай хамт намаг балчигт хөлбөрч байна” (Үг нь махбодоор илэрсэн номын “Үнэнийг хэрэгжүүлдэггүй хүмүүст өгөх анхааруулга”). “Ахиж дэвшихээр чармайдаггүй хүмүүс бусдыг өөрсөд шигээ идэвхгүй, хойрго байгаасай гэж үргэлж хүсдэг. Үнэнийг хэрэгжүүлдэггүй хүмүүс хэрэгжүүлдэг хүмүүст атаархаж, мунгинуу, ялган таних чадвараар дутмаг хүмүүсийг хуурч мэхлэхийг үргэлж оролддог. Энэ хүмүүсийн гаргадаг зүйлс нь чамайг доройтуулж, хөл алдуулж, хэвийн бус байдалтай болгож, харанхуйгаар дүүргэж чадна; тэд чамайг Бурханаас холдуулж, махан биеэ энхрийлэн, өөрийгөө өөгшүүлэхэд хүргэдэг. Үнэнийг хайрладаггүй, Бурхантай үргэлж хааш яаш харьцдаг хүмүүс өөрийгөө мэддэггүй; тийм хүмүүсийн зан чанар нь бусдыг нүгэл үйлдэж, Бурханыг үл ойшооход уруу татдаг. Тэд үнэнийг хэрэгжүүлдэггүй, бусдаар ч хэрэгжүүлүүлдэггүй. Тэд нүглийг нандигнадгийн дээр өөрсдийгөө жигшинэ гэж байдаггүй. Тэд өөрсдийгөө мэддэггүй, бусдад өөрсдийгөө танин мэдэхэд нь саад болдог; бас бусдад үнэнийг хүсэн тэмүүлэхэд нь саад болдог. Тэдэнд мэхлэгдсэн хүмүүс гэрлийг харж чадалгүй харанхуйд унаж, өөрсдийгөө мэдэхгүй, үнэний талаар тодорхой мэдэхгүй, Бурханаас улам бүр холддог” (Үг нь махбодоор илэрсэн номын “Үнэнийг хэрэгжүүлдэггүй хүмүүст өгөх анхааруулга”). Үүнийг тунгаан бодоод би ах эгч нарын дунд үргэлж үзэл тарааж байгаа нь сатанлаг мөн чанартай гэсэн үг болохыг олж харсан. Иймэрхүү хүмүүс Сатаны боол шиг авирлаж, хүмүүсийг үймүүлж, төөрөгдүүлж, Бурханы өмнө ирэхэд нь саад хийж байдаг. Иймэрхүү зүйлийг үргэлж хэлэх нь зүгээр нэг багахан завхрал юм уу түр зуурын сул дорой байдал харуулж байгаа хэрэг биш, харин ч мөн чанартаа үнэнийг, Бурханыг үзэж ядсанаас болдог, тиймээс ямар нэг зүйл тохиолдох үед Бурханы үг, үнэний эсрэг үзэл бодлыг илэрхийлж, хүмүүсээр Бурханыг буруутгуулдаг байсан. Аав үнэнийг огт эрэлхийлээгүйг би олж харсан. Хүчин чармайлтынхаа төлөө материаллаг ерөөл олж аваагүй болохоор хэлмэгдсэн мэт санагдаж, Бурханд дургүйцэх сэтгэлээр дүүрэн байж. Аав итгэлээ хадгалахыг хүсээгүй, өөртэйгөө адил Бурханаас холдож, урвахад бусдыг уруу татахыг хүссэн. Аавын үг Сатаны заль мэхээр дүүрэн, хүмүүсийн үүргээ гүйцэтгэх урам зоригийг нь бөхөөж, Бурхантай харилцах харилцааг нь сүйтгэх зорилготой байж. Аав диаволд харьяалагддаг, Сатаны гар хөл төдий байсан. Хэвийн хүн хэчнээн сэтгэлээр унасан ч иймэрхүү зүйл хийхгүй. Чөтгөрүүдийн нэгэнд л Бурханд ингэж дайсагнах сэтгэл төрнө. Аав минь үнэхээр аймшигтай, сайн хүн биш, харин ёрын муу юм шиг надад санагдаж байв.

Дараа нь би “Христтэй нийцдэггүй хүмүүс гарцаагүй Бурханыг эсэргүүцэгчид юм”-ын 4-р хэсгээс уншсан. Бурхан ингэж хэлсэн байдаг: “Чи олон жил Бурханд итгэж, хэзээ ч хэнийг ч хараагаагүй, эсвэл нэг ч муу үйл үйлдээгүй байж магадгүй, гэхдээ Христтэй харилцахдаа чи үнэнийг ярьж, үнэнч шударга зан гаргаж, эсвэл Христийн үгийг дуулгавартай дагаж чаддаггүй; тийм болохоор Би чамайг дэлхий дээрх хамгийн хорон муу, хорлонтой хүн гэж хэлдэг юм. Чи хамаатан садан, найз нөхөд, эхнэр (эсвэл нөхөр), хөвгүүд охид, эцэг эхдээ гойд найрсаг, үнэнч хайртай байж, бусдыг хэзээ ч завшиж байгаагүй байж болох боловч, хэрвээ чи Христтэй нийцэлтэй байх чадваргүй, эв зохицолтой харьцаж чаддаггүй бол хэдий хөршүүддээ тусламж үзүүлэхэд байгаа бүхнээ зарлагаддаг, эсвэл эцэг эх, гэр бүлийн гишүүдээ сайтар халамжилдаг байсан ч гэсэн, Би чамайг бас л хорон муу хүн, тэр ч байтугай зальжин арга мэхээр дүүрэн нэгэн гэж хэлнэ” (“Үг нь махбодоор илэрсэн” ном). Энэ надад бусдад хэрхэн ханддагаар нь биш, харин Бурханд, үнэнд хандах хандлагаар нь сайн хүнийг муугаас ялгаж болно гэдгийг олж харахад тусалсан юм. Тэд хэчнээн аятайхан байх, эсвэл хүмүүс тэдний талаар юу гэж бодох нь хамаагүй, үндсэндээ үнэн болон Бурханыг үзэн яддаг бол Бурханы дайсан муу хүн юм. Манай аавыг аваад үз. Аав жаахан золиос гаргасан юм шиг харагдаж, ах эгч нарт ямар нэг зүйл хэрэгтэй үед өгөөмөр хандаж, хандив өгч, чуулганы гишүүдийг гэртээ байлгахдаа юугаа ч харамладаггүй, сайн, сайхан сэтгэлтэй хүн шиг харагддаг байсан боловч мөн чанартаа үнэнийг жигшиж, үзэн яддаг байж. Итгэгч болсноосоо хойш бид зөвхөн ерөөл эрж хайхын тулд итгэдэг буруу үзэл бодлыг маань ил болгож, Бурхан үнэнийг илэрхийлснээр хүмүүсийг ариусгаж, авардаг, үнэн бидэнд мөнх амь өгдөг гэдгийг бидэнд хэлсэн Бурханы үгийг уншсан болохоор итгэлдээ Бурханд захирагдаж, Бурханаар авруулахын тулд үнэнийг эрэлхийлэх ёстой. Энэ л цорын ганц зөв эрэл хайгуул. Аав минь үүнийг онолын хувьд мэддэг, иймэрхүү зүйл хэлдэг боловч Бурхан түүнд таалагдахгүй, ерөөл авчрахгүй зүйл гаргаж тавих үед муухай болж, Бурханы талаар үзлээр дүүрч, Бурханыг шүүж, бүр Түүнийг үзэн ядсан. Тэр бүх жилүүдэд аав хэзээ ч өөрийгөө эргэцүүлж, үнэнийг эрж хайгаагүй, харин ч Бурханы ажлыг шүүж, үзлээ тараасаар байсан. Аавын үгэн дэх санаа зорилго Сатаны заль мэхийг агуулж, хүмүүсийг сөрөг, сул дорой болгож байсан нь үнэхээр өөдгүй муу юм. Бурхан хүмүүсийг мөн чанар, Бурхан болон үнэнд хандах хандлагад нь үндэслэж үнэлдэг. Гэтэл би аавыгаа гадаад биеэ авч явах байдалд нь үндэслэн үнэлж байсан учраас өмгөөлөхийг хүсэж байв. Би үнэнийг ойлгоогүй, Бурханы үгийг чиглэлээ болгож ашиглаагүй, маш тэнэг байсан. Тэр үед чуулган манай аавыг хөөж явуулсан нь гарцаагүй зөв байж гэж надад санагдсан. Үүнийг ойлгоод надад чөлөөлөгдсөн мэт санагдаж, аавыг өрөвдөх сэтгэл төрөхөө больсон. Аав Бурхан болон үнэнийг үзэн яддаг, үүнд өөрөө л буруутай гэдгийг би мэдсэн.

Өөр нэг зүйл тохиолдож, аавыг улам илүү мэдэж авсан. Өмнө нь өөртэй нь харьцаж байсан эгч удирдагчийн үүргээс чөлөөлөгдсөнийг аав сонссон байна. Энэ мэдээг сонсоод хөөрөн баярлаж, нүд нь хорноор гялалзаж, шүдээ зуун ингэж хэлсэн юм, “Надтай яаж харьцаж байснаа санаж байна уу? Намайг үүрэгтээ зарчимгүй, үнэнийг хэрэгжүүлдэггүй гэж хэлж байсан. Одоо чиний ээлж ирлээ.” Аавын харц үнэхээр ширүүн болж, царай нь аймшигтай харагдаж, өрөвдөх сэтгэл огт байхгүй юм шиг харагдсан. Шүүмжлүүлэх үедээ аав үнэнийг эрж хайж, хичээл сураагүй, харин ч бардам занг нь хөндсөн учраас тэр хүнийг хэдэн жил үзэн яджээ. Аав минь мөн чанартаа үнэнийг үзэн яддаг муу хүн болохыг энэ нь надад улам баталж өгсөн юм. Аав үнэн төрхөө харуулсан. Энэ бүхэнд үндэслээд түүнийг хөөсөн нь зөв байж.

Бурханы гэр хэн нэгнийг буруу халсан эсэх, эсвэл тэдний аль нэг нь үнэхээр гэмшсэн эсэхийг шалгаж үзэхээр чуулгануудыг зохицуулсан. Тэгээд чуулган зарчимд үндэслэн тэднийг буцааж оруулах талаар бодож үзэх байв. Өмнөх удирдагч нар шилжиж, шинэ удирдлагууд манай гэр бүлийн нөхцөл байдлыг мэдэхгүй байлаа. Тэд манай аавын бусдыг гэртээ байлгах урам зориг, хүсэлтэй, ах эгч нарт ажил олоход нь тусалдаг, үнэхээр халамжтайг олж харсан, бас аав зарим нэг золиос гаргасан. Аавыг шударга бусаар хөөгдсөн байж магадгүй гэж тэд бодоод буцааж оруулахыг хүсжээ. Надад энэ нь үнэхээр хачин санагдсан, учир нь аавыг хөөсөн нь зарчимтай бүрэн нийцэж байгаа, энэ бол алдаа биш гэдгийг зүрх сэтгэлдээ мэдэж байв. Би шуудхан л “Манай аавд буцаж орохыг зөвшөөрч болохгүй” гэж хэлсэн. Манай аавыг мэдэхгүй болохоор тэр ердөө л хүмүүст гэмших боломж өгөх хэрэгтэйг талаар нөхөрлөлөө. Эхэндээ би аавын тодорхой нэг зан авирын талаар ярихыг хүссэн боловч эргэлзэж, юу ч хэлээгүй. Тэр бол энэ бүх жилүүдэд намайг өсгөсөн аав минь гэж би бодсон юм. Өөрийг нь чуулганд дахиад хүлээн авахад намайг саад болсныг аав мэдвэл маш их гомдож, уурлах болно! Тэгж бодоод би амиа хамхисан боловч удирдагчийг явсны дараа үнэхээр буруутай санагдсан. Ээж бид хоёр л энэ тухай мэдэж байсан, энэ чухал үед үнэнийг хэлэхгүй байх нь чуулганы ажлыг хамгаалахгүй байгаа хэрэг болно. Тэр шөнө эргэж хөрвөөн, Бурханы үгийн “Бурхан хүн хоёр амралтад хамт орох болно” дахь нэг хэсгийг бодлоо. “Бурханд итгэдэггүй эсэргүүцэгчдээс өөр хэн Сатан, чөтгөрүүд, Бурханы дайснууд байх юм бэ? Тэд Бурханд дуулгаваргүй хүмүүс биш гэж үү? Тэд итгэлтэй гэж хэлдэг мөртөө үнэнгүй хүмүүс биш гэж үү? Тэд Бурханд гэрчлэл хийж чадахгүй атлаа ерөөл олж авахаар л эрэлхийлдэг хүмүүс биш гэж үү? Чи өнөөдөр тэр чөтгөрүүдтэй нийлж, тэдэнд мөс чанар, хайраар хандсаар байгаа, гэхдээ энэ тохиолдолд чи Сатанд сайхан сэтгэл гаргаж байгаа бус уу? Чөтгөрүүдийн хамсаатан бус уу? Хүмүүс өнөө үед сайн, мууг ялган салгаж чадахгүй хэвээр, Бурханы хүслийг эрж хайх ямар ч санаа зорилгогүйгээр сохроор хайрлаж, өршөөсөөр байж, Бурханы санаа зорилгыг ямар нэгэн байдлаар өөрсдийн болгож чадахгүй бол тэдний төгсгөл бүр ч золгүй байх болно. Махбод дахь Бурханд итгэдэггүй хэн боловч Бурханы дайсан юм. Дайсанд хайр, мөс чанар харуулж чаддаг бол чи зөв шударга байдлын мэдрэмжгүй байгаа бус уу? Миний жигшиж, санал зөрөлддөг хүмүүстэй нийцтэй байж, тэднийг гэх хайр, хувийн сэтгэл хөдлөлөө харуулсаар байгаа бол чи дуулгаваргүй байгаа бус уу? Чи Бурханыг зориуд эсэргүүцэж байгаа бус уу? Ийм хүнд үнэн байдаг гэж үү? Хүмүүс дайснууддаа мөс чанар гаргаж, чөтгөрүүдийг хайрлаж, Сатаныг өршөөдөг бол Бурханы ажилд санаатайгаар саад хийж байгаа хэрэг бус уу?” (“Үг нь махбодоор илэрсэн” ном). Энэ талаар бодоод надад үнэхээр муухай санагдлаа. Манай аав үнэнийг үзэн ядаж, Бурханы эсэргүүцдэг, мөн чанартаа ёрын муу гэдгийг би маш сайн мэдэж байсан. Хүмүүсийг хүлээж авах чуулганы зарчимд тохирохгүй байсан ч би аавыг хамгаалахыг хүсэж, ёрын муу зан авирыг нь ил болгоогүй. Би хэтэрхий уян сэтгэлтэй байж. “Цус уснаас өтгөн”, “Хүн амьгүй биш; тэр яаж сэтгэл хөдлөлөөс ангид байж чадах билээ?” Ийм сатанлаг гүн ухааны нөлөөнд автсан байж. Тэр аав минь учраас би хэтэрхий хатуу байж болохгүй, харин сайхан хандах ёстой, асуудлынх нь талаар намайг ярьсныг олж мэдвэл намайг үзэн ядна, намайг ачлалгүй гэж, дэмий л өсгөж гэж хэлнэ гэдгээс айсан юм. Би юмыг Бурханы үгийн дагуу харахгүй, харин ч сэтгэл хөдлөлөөсөө болоод чуулганы ажлыг биш, аавыгаа хамгаалж байв. Би Бурханы эсэргүүцэж, Түүнээс урваж байж. Аав минь мууг үйлдэгч, чуулганд буцаж ирвэл, чуулганы амьдралд саад хийж, бусдын амийн оролтод саад учруулна гэдгийг би мэдэж байсан. Энэ нь намайг мууг үйлдэгчийн туслагч болгох бус уу? Сэтгэл хөдлөлөөрөө амьдраад би буруу зөвийг мэдэхгүй, зарчмыг харахаа больжээ. Надад улам л муухай санагдаж байв.

Дараахан нь миний уншсан нэг хэсэг бий. “Хүмүүсийг бусдад ямар зарчмаар ханд гэж Бурханы үг шаарддаг вэ? Бурханы хайрладаг зүйлийг хайрлаж, Бурханы үзэн яддаг зүйлийг үзэн яд: Энэ нь баримтлах ёстой зарчим юм. Үнэнийг эрэлхийлж, Өөрийнх нь хүслийг дагаж чаддаг хүмүүсийг Бурхан хайрладаг. Тэд бас бидний хайрлах ёстой хүмүүс юм. Бурханы хүслийг дагаж чаддаггүй, Бурханыг үзэн яддаг, Бурханд тэрсэлдэг хүмүүсийг Бурхан жигшдэг бөгөөд бид ч бас жигших ёстой. Үүнийг л Бурхан хүнээс шаарддаг. Эцэг эх чинь Бурханд итгэдэггүй бол тэд Бурханыг үзэн яддаг, тэгээд мэдээжийн хэрэг Бурхан ч бас тэднийг жигшдэг. Тийм эцэг эхийг чи жигшиж чадах уу? Зарим хүн Бурханыг эсэргүүцэж, зүхэх хандлагатай байдаг—энэ тохиолдолд Бурхан тэднийг гарцаагүй жигшиж, хараадаг. Чи ч бас тэднийг жигшиж, харааж чадах уу? Эдгээр нь бүгд бодитой асуулт. Эцэг эх чинь чамайг Бурханд итгэхэд саад хийж байвал чи тэдэнд яаж хандах вэ? Бурханы үгэнд шаарддагаар, чи Бурханы хайрладаг зүйлийг хайрлаж, Бурханы үзэн яддаг зүйлийг үзэн ядах ёстой. Нигүүлслийн эрин үед Эзэн Есүс ‘Хэн Миний эх, хэн Миний дүү нар юм бэ?… Тэнгэр дэх Миний Эцэгийн хүслийг биелүүлдэг хэн боловч Миний эх, ах, эгч дүүс мөн’ (Матай 12:48, 50) гэж хэлсэн. Энэ үгийг тэртээ Нигүүлслийн эрин үед аль хэдийн хэлсэн байсан, харин одоо Бурханы үг бүр ч оновчтой байдаг: ‘Бурханы хайрладаг зүйлийг хайрлаж, үзэн яддаг зүйлийг үзэн яд.’ Эдгээр үг гол санааг шууд хэлдэг ч ихэнхдээ хүмүүс жинхэнэ утгыг нь ойлгож чаддаггүй” (Эцсийн өдрүүдийн Христийн яриа номын “Эндүү ташаа үзэл бодлоо танин мэдсэнээр л чи өөрийгөө мэдэж чадна”). Бурханы үг аавдаа хэрэглэх хэрэгтэй зарчмыг надад өгсөн. Тэр аав минь боловч мөн чанартаа ёрын муу, үнэнийг үзэн яддаг, Бурханы дайсан байв. Хэрвээ би уян сэтгэл, хайраар явбал ёрын муутай хамт Бурханы эсрэг зогсох болно. Тийм хүмүүсийг Бурхан үзэн ядаж, жигшдэг, Бурхан муу хүмүүсийг авардаггүй. Аавыгаа хайрлах хайраа л бодолцох нь ах эгч нарт харгис хандаж, Бурханы гэрийг хохироож, Бурханы эсрэг байгаа хэрэг.

Ээж бид хоёр энэ талаар нөхөрлөөд энэ бол Бурхан биднийг туршиж байгаа хэрэг, бид үнэнийг хэрэгжүүлж, Бурханы гэрийн ашиг сонирхлыг хамгаалах ёстой гэж хоёулаа бодсон. Хэрвээ бид аавыг хамгаалаад, ёрын муу зан авирыг нь илчлэхгүй бол аавын ёрын мууд хувь нэмэр оруулж, Бурханаар хараагдаж, шийтгүүлэх болно. Аав минь буцаж ороогүй боловч ах эгч нар манайд зочилж ирэх үед аав тэдэнд саад хийх увайгүй зүйлсээ ярьсаар байв. Хэрвээ аав буцаж ирвэл, аавтай холбогдсон бүлэг бүр нь хохирч, холбогдсон чуулган бүр нь хохирогчоор дүүрэн чуулган болно! Хэрвээ би мөс чанараа үл ойшоож, дуугүй байвал ах эгч нарт хор хүргэж, Бурханы гэрийн ажлыг далдуур бусниулах болно! Би улам айж, энэ шийдвэрлэх мөчид Бурханы гэрийн ашиг сонирхлыг хамгаалах, эсвэл ёрын мууг дагах нь аавтайгаа харилцах харилцааны минь тухай биш, харин сайн муугийн хоорондох тулаан гэдгийг ухаарсан юм. Энэ нь Бурханы гэрийн ашиг сонирхол, чуулганы ажил, ах эгч нарын амийн оролтод хамаатай. Удирдагч манай аавыг мэдэхгүй, өнгөн талаас нь харсан зүйлээсээ болж аавд дахин нэг боломж өгөх ёстой гэж бодсон. Гэхдээ бид түүнийг мэдэх учраас үнэнийг хэрэгжүүлж, үнэнч шударга байж, аавын ёрын муу зан авирын талаар удирдагчид бүгдийг хэлэх ёстой байв. Дараа нь удирдагчийг манай гэрт цуглаанд ирэх үед ээж бид хоёр манай аавын зан авирын талаар илэн далангүй ярьж, эцэст нь аавыг буцааж уриагүй юм. Үүнийг хэрэгжүүлээд үнэхээр сэтгэл амарсан.

Эхэндээ би аавынхаа гадаад зан авирт мэхлэгдсэн, надад ямар ч ялган таних чадвар байгаагүй. Сайн хүнийг муугаас нь ялгаж чадахгүй байлаа. Аав минь хөөгдсөнөөр дамжуулан, зарим нэг үнэнийг мэдэж авч, бага зэрэг ялган таних чадвартай болж, аавынхаа ёрын муугийн үнэн мөнийг олж харсан. Би уян сэтгэлээ давж, үнэний зарчимд үндэслэн аавд хандсан. Тэр бол Бурхан намайг хамгаалж, аварч байгаа хэрэг! Төгс Хүчит Бурханд би үнэхээр талархъя!


68. Бурханыг хэрхэн гэрчлэхээ би одоо мэдлээ

Сү Лу, Хятад

2021 оны 4-р сард би Чэнь эгчтэй хамт ажиллан, сайн мэдээ түгээж байлаа. Үүнд угаасаа бага зэрэг туршлагатай болохоор хэсэг хугацааны дараа эгчээс дээр үр дүн гаргаж эхэлсэн. Тэгээд яаж юм хийж байгаагаа болон элсүүлэх бололцоотой хүмүүсийн асуултад яаж хариулдгаа эгчид харуулж байсан. Үнэхээр нэгд нэггүй харуулдаг байсан шүү. Чэнь эгч ч үнэхээр биширсэн. Нэг удаа хэдэн ах эгч цуглаанд ирсэнгүй. Дараа нь намайг нөхөрлөл хийтэл тэд ердийнхөөрөө оролцож эхэллээ. Бурхан тэднийг замчилж, сэтгэлийг нь хөдөлгөж байгааг би мэдсэн хэрнээ жаахан додийж, өөрийн гэсэн хувь нэмрээ оруулсан гэж бодож байлаа. Тэгээд өөрийн эрхгүй Чэнь эгчид онгирч, “Би Бурханд түшиглэж, хэдэн үг нөхөрлөтөл тэд цуглаанд оролцохыг хүссэн” гэж хэлсэн. Эгч биширсэн байдлаар, “Бурханд талархъя! Та нөхөрлөлөөр аливааг шийдвэрлэхдээ маш сайн юм” гэлээ. Эгчээс ингэж сонсох сайхан байсан. Бас нэг удаа, эгч номлол хийж байсан нэг хүнийхээ асуултад хариулж чадалгүй, үнэхээр гутарсан юм. Тэдэнд юу гэж хэлж байсныг нь асуутал эгч надад нэгд нэггүй ярьж өглөө. Дараа нь би эгчийг туршлага дутагдаж байна гэж бодсон. Тэдгээр нь миний дорхноо зохицуулчих, хариулахад амархан асуултууд байлаа. Би эгчид зааж сургаж, яаж сайн мэдээ түгээдгээ харуулах ёстой болсон. Эгчид яаж илүү үр нөлөөтэй нөхөрлөхийг хэлж өгсөн юм. Чэнь эгчид миний хэлж өгсөн зүйл таалагдлаа. Эгч өөрийгөө үнэхээр дутуу дулимаг гээд, надаас илүү их тусламж хүссэн. Бид Бурханд түшиглэх ёстой гэж би хэлж байсан ч зүрх сэтгэлдээ өөртөө хэт додийсон. Өөрийнхөө сайн ажиллаж байгааг мэдэрсэн л дээ.

Цуглаан дээр удирдагч ойрд үүрэгтээ юу олж мэдсэн бэ гэж биднээс асуулаа. Чэнь эгч хэр дутуу дулимаг гэдгээ, маш олон асуултад хариулж чадахгүйгээ олж харсан гэсэн. Намайг нөхөрлөлд зориулан Бурханы үг үнэхээр хурдан олдог гэж хэлсэн. Удирдагч над руу инээмсэглээд, толгой дохилоо. Би ойрд ажилдаа амжилт гаргаснаа мэдэж байсан юм. Хэр ихийг мэддэг, хүмүүсийн асуултад хариулж чаддаг гэдгээ удирдагчид харуулна гэхээс тэсэж ядаж байсан. Тэгээд зориуд яриаг нь тасалдуулаад, “Тэдний асуултад хариулах үнэхээр хэцүү шүү дээ” гэж хэллээ. “Ямар асуултад тэр вэ?” гэж удирдагч асуусан. Тэгэхээр нь би нэг юм бодож олох, чадварыг минь аль асуулт хамгийн сайн харуулахыг бодох гээд яарлаа. Хамгийн хүнд асуултад хариулж чаддаг гэж удирдагчид бодогдуулж, үнэхээр ухаалаг харагдах гээд хамгийн ээдрээтэй асуултуудыг сонгосон юм. Тэгээд хүмүүсийн асуултад яаж хариулсан, эцэстээ тэднийг яаж үнэмшүүлсэн тухайгаа ярьж, дохиж занган, баяртайгаар мишээж, чалчаад л байсан. Эдгээр асуултыг бусад нь хэзээ ч шийдвэрлэж чадахгүй, чадах ганц хүн нь би мэтээр давсалж, аливааг байгаагаас нь хэцүүгээр дүрсэлсэн. Удирдагчид өөрийгөө үнэний бодит байдалтай, сайн мэдээ түгээдэг бүх хүний дундаас шилдэг нь гэж бодогдуулахыг хүссэн юм. Удирдагч болон бусад ах эгч бүгдээрээ намайг магтаж, миний бах ханаж байлаа. Сайн мэдээ түгээх ажлын маань талаар асуусныхаа дараа удирдагч бидэнтэй зарчмын талаар нөхөрлөсөн. Удирдагчийг хэдэн үг хэлсний дараа би үнэхээр хуваалцах ёстой холбогдох туршлагатай гэдгээ бодож байлаа. Нөхөрлөл өөр сэдэв рүү ормогц энэ талаар ярих боломжгүй болох байсан юм. Би анхаарлын төвд орно гэхээс тэсэж ядаж байсан болохоор, “Үүнд бүр ч их утга учир бий” гэж хэлсэн. Дараа нь туршлагаа нэгтгэн дүгнэж, зарим хүнийг яаж элсүүлж дөнгөснөө ярьж өгсөн. Бүх хүн толгой дохиж байлаа. Би ч ярингаа улам хөгжүүн болсон. Ах эгч нар өөрсдийн санал бодлыг хавчуулсан боловч би үнэндээ юу ч хүлээж авахгүй байсан юм. Тэдэнд ямар ч бодит ойлголт, үнэ цэнтэй бодол байхгүй мэт санагдсан. Тэгээд бусдад ярих боломж олголгүй үзэл бодлоо хуваалцсаар л байлаа. Авьяас билигтэй, үүрэгтээ зарчмыг эрж хайж чаддаг, авьяаслаг гэдгээ удирдагчид харуулахын тулд өөрийнхөө бүх туршлагыг уудлахыг л хүссэн. Онгирч байж магадгүй гэдгээ ярих зуураа бодох нь бодсон. Иймээс хурдаа хасах, дууны өнгөө хянах, завхрал, алдааныхаа талаар бага зэрэг ярихыг хичээсэн. Гэхдээ бас бүх хүний тусын тулд эдгээр бодит арга барилыг нөхөрлөх учиртай, энэ бүгд миний биеэр туулсан туршлага гэж бодож байлаа. Онгирохоос айсандаа нөхөрлөхгүй байж болохгүй. Ингэж бодоод чалчсаар л байсан юм. Дараа нь хартал удирдагч санал нийлэн толгой дохиж, бусад нь сайшааж байх шиг харагдсан. Надад үнэхээр сайхан байлаа. Иймээс тэр цуглаан дээр бүх хүн үндсэндээ миний ярихыг л сонсож байсан. Тэгээд ч зогсохгүй би сөрөг байдал, бүтэлгүйтлийнхээ жишээний талаар цуглаан дээр бусдад бараг хэлдэггүй байсан. Тэгвэл нүүр алдах мэт санагдсан болохоор амжилтаа шилж сонгодог байлаа. Хэдэн цуглааны дараа бүх хүн намайг сайн мэдээ түгээхдээ гаргууд гэж бодон, тийм үүрэгтэй өөр зарим нэг хүн надад найдаж эхэлсэн юм. Тэд намайг үзэлдээ үнэхээр баригдчихсан хүмүүстэй биечлэн яриад өгөөч гэж гуйдаг байсан. Энэ нь надад бүр ч их таалагдаж, хүндлүүлэх мэдрэмжид баяссан.

Өөртөө маш додийж байтал Бурханы сахилгажуулалт надад нүүрлэсэн юм. Маш их саадтай тулгарч эхлэн, юу ч гараас гарахгүй байлаа. “Би бусадтай нөхөрлөхдөө сайрхаж, онгирох гээд байдаг, харин одоо юу ч гараас гарахгүй юм. Бурхан надад ой гутаад, надаас нуугдаж байгаа юм болов уу?” гэж бодогдож байсан. Чэнь эгчид байгаа байдлынхаа талаар сэтгэлээ уудалтал эгч, “Таныг мэддэг болсон хугацаандаа онгирох гээд байдгийг тань анзаарсан. Удирдагч цуглаанд оролцох үеэр та туж ярьсан. Удирдагчийг ярьж дуусаагүй байхад үгийг нь тасалсан, тэгээд би бүр асуулт асууж ч чадаагүй шүү. Сайн мэдээ түгээсэн бүх туршлагыг тань хараад би танаас үнэхээр дор гэдгээ мэдэрсэн” гэлээ. Үүнийг сонсоод сэтгэл эмтэрсэн. Би онгирсноороо эгчийг боогдуулна гэж хэзээ ч төсөөлөөгүй явсан юм. Тэгэх нь ёрын муу үйл байсан биш үү? Би өөрийгөө нухацтай эргэцүүлэхээр Бурханы өмнө очоод, Бурханы ийм үгийг санасан: “Уруудаж яваа бүх хүн өөрсдийгөө өргөмжилж, өөрсдөдөө гэрчлэл хийдэг. Тэд энд тэндгүй онгирч, өөрсдийгөө дөвийлгөн явдаг бөгөөд Бурханыг огт үнэн сэтгэлээсээ авч үзээгүй. Та нарт, Миний ярьж байгаа зүйлийн талаар ямар нэг туршлага бий юу? Олон хүн байнга өөрсдийгөө гэрчилж, ‘Би ингэж ч зовсон, тэгж ч зовсон; ийм ч ажил хийсэн, тийм ч ажил хийсэн; Бурхан надад ингэж ч хандсан, тэгж ч хандсан; Тэр надаас ингэ, тэг гэж шаардсан; Бурхан намайг онцгойлон өндрөөр үнэлдэг; одоо би ийм, тийм болсон’ хэмээн хэлдэг. Зориуд тэд нэг өнгөөр ярьж, ямбархаж зогсдог. Эцэстээ зарим хүн тэднийг Бурхан гэж бодож орхидог. Тэр цэгт хүрмэгц нь Ариун Сүнс аль эрт тэднийг орхисон. Хэдийгээр одоохондоо тэднийг хөөлгүй, үл тоож байгаа ч хувь заяа нь шийдэгдсэн бөгөөд тэд шийтгэлээ хүлээхээс өөр аргагүй” (Эцсийн өдрүүдийн Христийн яриа номын “Хүмүүс Бурханд хэтэрхий олон шаардлага тавьдаг”). Бурханы үг надад маш шаналгаатай байлаа. Би маш их саадтай тулгарч байсан. Бас Бурханы удирдамжийг мэдэрч чадаагүй. Сайрхлаараа Бурханы ойг гутааснаас л энэ бүгд үүдэлтэй байж. Бурханы зөвт зан чанар хүний халдлагыг хүлцэхгүй шүү дээ. Би жаахан айсан. Тэр маягаараа явбал Бурхан ой гутсандаа намайг хаяна гэдгийг мэдэж байсан. Энэ асуудлыг шийдвэрлэхийн тулд би үнэнийг эрж хайх ёстой байлаа.

Би антихристүүдийг илчилдэг Бурханы үгийн нэг хэсгийг уншсан юм. “Завхарсан хүн төрөлхтөн өөрсдийгөө өргөмжилж, гэрчлэх, өөрсдийгөө гайхуулах, хүмүүст өөрсдийгөө өндрөөр үнэлүүлэх зэрэг зүйл хийх чадвартай. Хүмүүс сатанлаг уг чанартаа захирагдах үедээ зөнгөөрөө ийм хариу үйлдэл үзүүлдэг бөгөөд энэ нь завхарсан бүх хүн төрөлхтөнд нийтлэг байдаг. Хүмүүс өөрсдийгөө ихэвчлэн яаж өргөмжилж, гэрчилдэг вэ? Тэд энэ зорилгод хэрхэн хүрдэг вэ? Нэг арга нь хэр их зовсон, хэр их ажил хийсэн, өөрсдийгөө хэр их зарлагадсанаа гэрчлэх явдал. Тэд хувийн хөрөнгө хэлбэрээр эдгээр зүйлийн тухай ярьдаг. Өөрөөр хэлбэл, тэд эдгээр зүйлийг өөрсдийгөө өргөмжлөх хөрөнгө болгон ашигладаг бөгөөд үүгээрээ хүмүүсийн оюун санаанд илүү өндөр, баттай, найдвартай байр суурь эзэлж, улмаар хүмүүс тэднийг үнэлж, биширч, хүндэлж, тэр ч бүү хэл дээдэлж, шүтэж, дагадаг. Эцсийн үр нөлөө нь энэ юм. Энэ зорилгод хүрэхийн тулд тэдний хийдэг зүйлс—өөрсдийгөө өргөмжилж, гэрчилдэг бүхэн нь эрүүл ухаантай юу? Үгүй. Эдгээр нь ухаалаг байдлын хэр хэмжээнээс давдаг. Энэ хүмүүс ямар ч ичгүүр сонжуургүй бөгөөд Бурханы төлөө юу хийсэн, хэр их зовсноо айж ичилгүй гэрчилдэг. Тэгээд бүр өөрсдийн билиг, авьяас, туршлага, онцгой чадвар, биеэ авч явах ухаалаг арга барил, хүмүүсээр тоглоом тохуу хийхдээ ашигладаг арга мэхийг гайхуулдаг. Тэд өөрсдийгөө гайхуулж, бусдыг басамжлах замаар өөрсдийгөө өргөмжилж, гэрчилдэг. Түүнчлэн хүмүүст үргэлж мундаг байгаагаа л харуулахын тулд дүр үзүүлж, өөрсдийгөө өнгөлөн далдлаад, сул тал, дутагдал, бүтэлгүйтлээ бусдаас нуудаг. Сөрөг болох үедээ бусад хүнд хэлж ч зүрхэлдэггүй; тэд сэтгэлээ уудалж, бусадтай нөхөрлөл хийх зориггүй байдаг бөгөөд буруу зүйл хийх үедээ үүнийгээ нууж, дарагдуулахаар чадах бүхнээ хийдэг. Үүргээ биелүүлэх явцдаа Бурханы гэрт учруулсан хор хөнөөлөө хэзээ ч дурддаггүй. Харин өчүүхэн хувь нэмэр оруулж, багахан амжилт гаргасан үедээ үүгээрээ даруйхан онгирдог. Хэр чадварлаг, хэв чанар сайтай, хэр гоц гойд, хэвийн хүмүүсээс дээр гэдгээ бүхий л ертөнцөд мэдэгдэх сэн гэхээс тэсэж яддаг. Энэ нь нэг ёсондоо өөрсдийгөө өргөмжилж, гэрчилж байгаа хэрэг бус уу?” (Антихристүүдийг илчлэх нь номын “Тэд өөрсдийгөө өргөмжилж, гэрчилдэг”). Би яг Бурханы дүрсэлсэн шиг онгирч, өөрийгөө өргөмжилсөн биш үү? Би Бурханд гэрчлэл хийж байгаагүй, харин хүмүүст хүндлүүлэхийн тулд зүгээр л онгирч байж. Сайн мэдээний туршлагаа хувийн өмч мэтээр ашиглаж, өөрийгөө ухаалаг, уран цэцэн үгтэй гэж бодож, зүгээр л дүр эсгэж байж. Бага зэрэг амжилт гаргах үедээ асуудал шийдвэрлэх чадварынхаа талаар хамт ажилладаг эгчдээ сайрхсан. Бас эгчийг бүтэлгүйтэлтэй тулгарахыг хараад бүх туршлагынхаа талаар ярьж өгсөн. Би цаг ямагт эгчид онгирон, чадвараа гайхуулж байж. Туслах нэрийдлээр тэгж байсан ч үнэндээ энэ нь ердөө л сагсуурахын төлөө байж. Би эгчид өөрөөс нь дээр гэж бодогдуулахыг хүссэн, үүний улмаас эгч эцэстээ боогдож, сөрөг болсон. Эгч үүрэгтээ Бурханд биш, надад найдаж байсан юм. Би удирдагчийг манай цуглаан дээр ирэх үед өөрийгөө өндрөөр үнэлүүлэх, чадварлаг, бодит асуудал шийдвэрлэж чаддаг мэт санагдуулахын тулд чадвараа гайхуулах гэсэндээ туж өөрийгөө дөвийлгөж, ямар хүнд бэрх асуудал шийдвэрлэсэн тухайгаа сайрхсан. Удирдагчийг зарчмын талаар нөхөрлөж байх үед дуусахыг нь хүлээх ч үгүй яриаг нь тасалдуулаад зарчмын дагуу яаж сайн мэдээ түгээснээ давслан ярьж, бусдад хүндлүүлэхийн тулд чадвараа гайхуулсан. Би үнэхээр жигшүүртэй, зальхай гэдгээ олж харсан даа. Цуглаан дээр бусдад нөхөрлөл хийх боломж олголгүй үргэлж хүмүүсийн яриаг тасалдуулж, онгирч байсан болохоор цуглаан миний хувийн үзүүлбэр мэт болж, бусдын асуудлаа шийдвэрлүүлэх боломжийг үгүй хийсэн. Бас зүрх сэтгэлээ тайван болгоод Бурханы үгийг тунгааж, бусдын туршлагыг сонсож чадалгүй, бусдад бишрүүлэхийн тулд яаж нөхөрлөж болох вэ гэдэгт хамаг анхаарлаа хандуулсан. Цуглаан дээр би нэг их зүйл сурахгүй байсан юм. Нэлээд их дутагдал, бүтэлгүйтэлтэй гэдгээ мэддэг ч бусдад төрүүлсэн сэтгэгдлээ сэвтээх вий гэж айсандаа эдгээр дутагдлаа нуун, амжилтынхаа талаар л ярьдаг байсан. Дараа нь сайн мэдээний багийн бусад хүн намайг биширч, надад найдсан. Би тэднийг өөрийнхөө өмнө авчирч байж. Тэгээд айх нь байтугай үүндээ хөөрсөн. Би үүрэгтээ Бурханыг сэтгэл хангалуун байлгах гэж хичээх биш, хүмүүсийг хуурч, урхидаж байгаа гэдгээ ааш авираасаа олж харсан юм.

Миний уншсан Бурханы үгийн ийм хэсэг уг чанар, мөн чанараа ойлгоход минь тус болсон юм. “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилж үзье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн яриа номын “Хүний уг чанарыг хэрхэн мэдэх вэ”). Цаг ямагт сайрхана гэдэг биеэ тоосон уг чанарт хянуулж байгаа явдал гэдгийг энэ надад ухааруулсан. Би бага байхаасаа л бишрүүлж, дэмжүүлэх мэдрэмжид дуртай байсан болохоор амьдралд үргэлж үүний араас хөөцөлддөг байлаа. Итгэдэг болсныхоо дараа ч тэгж, боломж олдох бүрд сайрхаж, онгирсоор байсан. Үүндээ хөөрч, хүний биширсэн царайг харах бүрдээ магнай тэнийдэг байсан. Сайн мэдээ түгээх нь миний хариуцлага, үүрэг байсан, бас ямар ч амжилт Бурханы удирдамжийн ач байсан юм. Гэтэл би биеэ тоосон байдалд хянуулж, авьяас билиг, туршлагыг хувийн өмч болгон ашигласан. Өөрийгөө амин чухал авьяастан мэт санаж, бусад бүх хүнийг үл ойшоосон. Бас сайн мэдээ түгээхэд яаж амжилт гаргасан гэдгээрээ боломж л гарвал ах эгч нарын өмнө сайрхдаг ч дутагдал, бүтэлгүйтлээ хэзээ ч дурддаггүй байсан. Тийм болохоор ах эгч нар Бурханаас дэмжлэг хүсэхийн оронд надад найдаж эхлэн, зүрх сэтгэлдээ Бурханыг гэх орон зайгүй болсон. Бурхан хүмүүсийн зүрх сэтгэлд ариун дагшин орон зай эзлэх учиртай. Гэтэл би бусдыг өөрийнхөө өмнө авчирч байсан болохоор тэдний зүрх сэтгэлд намайг гэх зай л байсан. Би байр суурийн төлөө Бурхантай тэмцэлдэж байсан биш үү? Нигүүлслийн эрин үед маш их биеэ тоодог байсан Паул надад бодогдлоо. Паул захидалдаа Эзэн Есүс Христийг хэзээ ч өргөмжлөөгүй, бас хүн төрөлхтний төлөө Эзэн Есүс ямар ажил хийснийг гэрчлээгүй. Зүгээр л авьяас билэг, хэв чанарынхаа талаар онгирч, бишрүүлж, дагуулахын тулд бусдыг урхидаж байсан. Паул өөр ямар ч элчээс дордохгүй гэдгээ гэрчилж, эцэст нь өөрийгөө Христийн дүрээр амьдардаг гэж хэлсэн нь Бурханы зан чанарт ноцтой халдсан. Цаг ямагт өөрийгөө өргөмжилснөөс нь болж бусад хүн Паулд зусардаж, 2,000 жилийн турш итгэгчид Паулын үгэнд Бурханы Өөрийн үг мэтээр, өөрсдийнх нь итгэлийн суурь, хэрэгжүүлэх зарчим гэж хандахдаа тулсан. Тэдний хувьд Паулын үг Бурханы Өөрийнх нь үгээс давж, Бурханыг ердөө бэлгэдэл төдий болгодог. Эцэстээ Паул гол антихрист болж, Бурханд шийтгүүлсэн. Би Паултай яг адилхан гэдгээ ухаарсан юм. Үүрэгтээ би Бурханыг өргөмжлөлгүй зүгээр л онгирч, хүмүүсийн зүрх сэтгэлийг урхидаж байж. Үүнийг яалаа гэж үүрэг гүйцэтгэх гэх юм бэ? Би ердөө л өөрийнхөө бизнесийг эрхэлж, Бурханыг эсэргүүцэж, Бурхантай орон зай булаацалдаж байж. Ингэх нь Бурханыг айхтар гомдоодог. Тухайн үед би үнэхээр айж, ингэх нь хэр аюултайг олж харсан юм. Тэгээд Бурханы өмнө очиж, “Бурхан минь, би Таны эсрэг, завхарсан зан чанар дотроо амьдармааргүй байна. Намайг дахиад онгирвол сахилгажуулаач. Бурхан минь, өөрийгөө илүү гүн гүнзгий ойлгоход намайг замчлаач дээ” гэж залбирлаа.

Дараа нь Бурханы үгийн нэг хэсгийг уншаад, өөрөөсөө үнэхээр ичсэн дээ. “Чи бүхнийг ойлгодог гэж бүү бод. Миний удирдлагын төлөвлөгөөний мянганы нэг хэсгийг ч ойлгоход харсан, туулсан бүхэн чинь хангалттай биш гэдгийг Би чамд хэлж байна. Тэгвэл яагаад чи ийм ихэрхүү авирладаг юм бэ? Чиний өчүүхэн жаахан авьяас, туйлын бага мэдлэгийг Есүс Өөрийнхөө ажлын нэг секундэд ч ашиглахад хангалтгүй юм! Чи үнэндээ хэр их туршлагатай вэ? Бүх насаараа харсан, сонссон, төсөөлсөн бүхэн чинь Миний агшин зуур хийдэг ажлаас ч бага! Чи өөнтөглөхгүй байсан нь дээр. Чи хүссэнээрээ биеэ тоож болно, гэхдээ чи бол шоргоолжны хэмжээнд ч хүрэхгүй бүтээлээс цаашгүй! Гэдсэн дотроо агуулдаг бүхэн чинь шоргоолжны гэдсэнд байдгаас ч бага! Бага зэрэг туршлага, зэрэг зиндаа олж авсан учраас энэ нь чамд цадиггүйгээр дохиж зангаж, сайрхах эрх олгодог гэж бүү бод. Чиний туршлага болон зэрэг зиндаа Миний айлдсан үгийн үр дүн биш гэж үү? Чи тэдгээрийг шаргуу ажил, хөдөлмөрийн чинь үр дүнд ирсэн гэж итгэж байна уу? Өнөөдөр чи махбод болсныг минь харж байна, гагцхүү үүнээс л болж чиний дотор хангалттай баялаг ойлголт, хязгааргүй их үзэл байдаг. Хэрвээ Би бие махбодтой болоогүй бол чи ер бусын авьяастай байсан ч гэсэн ийм олон ухагдахуунтай болохгүй байх байсан; эдгээрээс чиний үзэл гарч ирдэггүй гэж үү?” (Үг нь махбодоор илэрсэн номын “Хоёр удаа бие махбодтой болох нь бие махбодтой болохын ач холбогдлыг гүйцээдэг”). Би үнэний бодит байдалгүй, ердөө л хоосон сургаал мэддэг байсан. Бага зэрэг туршлага олж, жаахан ажил хийчхээд дараа нь бусад бүх хүнийг, бүр Бурханыг хүртэл үл ойшоосон. Би Бурханы алдар сууг булааж байсан юм. Тэгээд ухаангүй биеэ тоосон байж. Сайн мэдээ түгээж байхдаа, Бурхан Өөрийнхөө ажлыг хамгаалж байгаа нь энэ гэдгийг үнэндээ сайн мэдэж байсан. Заримдаа би хүний асуусан асуултад яаж хариулахаа мэдэхгүй болохоор Бурханд залбирдаг байсан. Тэгээд Ариун Сүнс намайг гэгээрүүлсний дараа үүнийг яаж шийдвэрлэхээ мэддэг байлаа. Заримдаа бүр намайг нэг их юм хэлээ ч үгүй, зүгээр л Бурханы үгийг уншиж өгсөн байхад хүмүүс Бурханы дуу хоолойг тэр дороо таниад, эцсийн өдрүүдийн ажлыг нь эрж хайхад бэлэн болдог байсан. Энэ бүгд Бурханы үгийн удирдамжаар бүтдэг, Бурхан хүмүүсийн зүрх сэтгэлийг хөдөлгөж байдаг гэдгийг би харсан. Нэг удаа, би чуулган дахь нэг эгчийн дүүд сайн мэдээ түгээсэн юм. Урьд нь нэлээд хэдэн хүн нөхөрлөл хийсэн ч дүү нь үзэлдээ боогдоод, үүнийг судлаагүй юм байна лээ. Би нэг их өөртөө итгэлгүй зүгээр л урьдын туршлагадаа үндэслээд жаахан бэлдлээ. Тэгээд аль эрт нэгд нэггүй бодчихсон зүйлийнхээ талаар ярьтал дүү нь үл ойшоосон хэвээр байгаад зогсохгүй илүү их үзлээ гарган тавьсан. Би яаж нөхөрлөл хийхээ мэдэхгүй байсан учраас Бурханд залбирч, түшиглэж, түүнийг замчлаач гэж Бурханаас гуйлаа. Дараа нь тэр гэрчлэлийн видео үзээд, нөхөрлөлд сэтгэл нь үнэхээр хөдөлж, Бурханы шинэ ажлыг судлахыг үнэхээр хүссэн. Би маш их гайхсан шүү. Дөнгөж 30 гаруйхан минутын дотор тэр эрс өөрчлөгдсөн юм. Намайг маш сайн нөхөрлөсөн учраас биш, харин Бурхан сэтгэлийг нь хөдөлгөсөн учраас ингэсэн гэдгийг би мэдэж байсан. Үүрэгтээ буруу сэдэлтэй байх үедээ би хэчнээн их уран ярилаа ч гэсэн сайн мэдээ хүлээн авахыг хэн ч хүсээгүй. Үүрэгт бидний авьяас билиг, хэв чанар туслах үүрэг л гүйцэтгэдэг болохоос шийдвэрлэх хүчин зүйл биш байдаг гэдгийг миний туршлага харуулсан юм. Бурханы хоньд Бурханы дуу хоолойг сонсдог. Бурханы урьдчилан сонгосон хүмүүс Бурханы дуу хоолойг үгээс нь сонсоод, үнэн замыг судлахыг хүсдэг. Бурханы сонгосон хүн биш бол хэчнээн ч хэмжээний уран үг нөлөөлөхгүй. Ямар ч авьяас билиггүй байлаа ч сайн санаалж, Бурханд үнэхээр найдвал Бурханы удирдамжийг олж авч чаддаг, тэгээд мөн л амжилт олно. Бидний үүрэг дэх ямар ч ололт амжилт үнэндээ Ариун Сүнсний гэгээрэл, Бурханы үгийн удирдамжаас улбаатай. Үгүй бол бид өөрсдөө хэр их үг хэллээ ч итгэх бололцоотой хүний сэтгэлийг хэзээ ч хөдөлгөхгүй. Бид хамгийн ялихгүй хувь нэмэр оруулаад, зүгээр л энд тэндгүй сайрхаж, Бурханы алдар сууг хулгайлж явдаг. Энэ нь ухаангүй хэрэг. Би үнэхээр харалган байсан шиг санагдсан. Хамгийн ялихгүй гавьяаны төлөө хамаг алдрыг өөртөө өгч, үүнийгээ сайрхах шалтаг болгон ашиглаж байж. Би үнэхээр ичгүүргүй байсан. Яаж онгирч байснаа эргээд бодохоор маш булай санагдсан. Би сохроор дүр эсгэдэг, үнэхээр хөгийн амьтан байсан юм. Бурхан надад хүнд нөхцөл бүрдүүлж, дараа нь эгчээр намайг шүүмжлүүлээгүй бол би мэдрэлгүй, өөрийгөө огт мэддэггүй хэвээр үлдэх байж. Үүнийг ухаараад гэмших, өөрийгөө өргөмжилж, онгирдгоо болихыг хүсэж, Бурханы өмнө очин залбирлаа.

Дараа нь би Бурханыг яаж өргөмжилж, гэрчлэх учиртайгаа мөс чанартайгаар эрж хайсан. Тэгээд Бурханы үгийн ийм хэсгийг уншсан юм. “Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр их зовсон, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм” (Эцсийн өдрүүдийн Христийн яриа номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бурханы ажил, зан чанарыг гэрчилж, өөрсдийнхөө завхрал, тэрслүү байдлын тухай ярьж, Бурханы үгийн шүүлтээр өөрсдийнхөө талаар яаж олж мэдсэн тухайгаа ярих нь Бурханыг өргөмжилж, гэрчилж байгаа явдал гэдгийг Бурханы үг надад харуулсан. Тэгснээр бусад нь ялган таних чадвартай болж, Бурханы зөвт байдал болон биднийг хайрлах хайрыг олж харж чаддаг. Гэтэл би сайн мэдээ түгээхэд гаргасан амжилтынхаа талаар л яриад, харуулсан завхрал, Бурханыг яаж эсэргүүцсэн тухайгаа ер нь бараг ярьдаггүй байсан. Би Бурханыг гэрчилж байгаагүй юм байна лээ. Тэгээд үнэн төрхөө харуулж, яаж өөрийгөө дөвийлгөж, онгирч байснаа илчилж, сайн мэдээ номлоход гардаг бэрхшээл, дутагдлаа ил болгож, Сүнс намайг яаж замчилдгийг ярьж өгөх хэрэгтэй байлаа. Би энэ бүгдийг нөхөрлөх хэрэгтэй байсан. Тэгснээр бусад нь намайг тодорхой олж харж, бас Бурхан яаж ажилладгийг харж чадах байсан юм. Дараа нь тэд үүрэгтээ Бурханд найдах, Бурханы удирдамж олж авах итгэлтэй болох байлаа. Намайг тиймэрхүү маягаар сэтгэлээ уудалтал бүх хүн өөрсдийнх нь зүрх сэтгэлд үнэндээ Бурхан байдаггүйг ухаарсан. Тэд өөрчлөгдөж, үүрэгтээ Бурханд түшиглэхийг хүссэн.

Дараа нь би Бурханы үгийн нэг видео үзсэн юм. Төгс Хүчит Бурхан ингэж хэлсэн байдаг: “Бурханы зан чанар, Түүнд юу байгаа болон Тэр юу болох талаар чи ямар ойлголттой вэ? Бурханы эрх мэдэл, бүхнийг чадагч байдал, мэргэн ухааныг чи юу гэж ойлгодог вэ? Бүх хүн төрөлхтөн, бүх зүйл дунд Бурхан хэчнээн олон жил ажиллаж байгааг мэддэг хүн байна уу? Бурхан өнөөг хүртэл яг хэдэн жил ажиллаж, бүх хүн төрөлхтнийг удирдаж ирснийг хэн ч мэддэггүй. Бурхан хүмүүст ийм юмаа зарладаггүй. Харин Сатан хэсэгхэн хугацаанд ажиллах байсан бол үүнийгээ зарлах уу? Гарцаагүй зарлана. Сатан онгирч, илүү олон хүнийг хуурч, тэдэнд үнэлэгдэхийг хүсдэг. Бурхан яагаад энэ ажлаа зарладаггүй вэ? Бурханы мөн чанар даруу, нууцлаг талтай. Даруу, нууцлаг байдлаас юу эсрэг тэсрэг байдаг вэ? Биеэ тоосон, эрээ цээргүй байдал, их санаа… Антихристүүд ч ялгаагүй: Хийдэг өчүүхэн жижиг юм болгоноо бусдын өмнө сайрхаж байгааг нь сонсоход Бурханыг гэрчилж байгаа мэт байдаг ч анхааралтай сонсвол Бурханыг гэрчилж байгаа биш, харин ч онгирч, өөрсдийгөө магтаж байгааг нь олж мэдэх болно. Хэлж байгаа зүйлийнх нь цаад сэдэл, мөн чанар нь сонгогдсон хүмүүс болон байр суурийн төлөө Бурхантай тэмцэлдэх явдал юм. Бурхан даруухан, нуугдмал бол Сатан өөрөөрөө сайрхаж байдаг. Ялгаа байна уу? Сатаныг даруухан гэж тодорхойлж болох уу? (Үгүй.) Хорон муу уг чанар, мөн чанараас нь харвал тэр ямар ч хэрэггүй хог; Сатаны хувьд өөрөөрөө сайрхахгүй байвал гайхалтай зүйл болно. Сатаныг ‘даруу’ гэж хэлж яаж болох юм бэ? ‘Даруу төлөв байдал’ гэж Бурханы талаар л ярьдаг. Бурханы ялгамж чанар, мөн чанар, зан чанар сүрлэг агаад эрхэмсэг, харин Тэр хэзээ ч гайхуулдаггүй. Бурхан даруухан, нуугдмал бөгөөд хийсэн зүйлээ хүмүүст харуулдаггүй, харин ийм анзаарагдахгүй байдалд ажиллахдаа хүн төрөлхтнийг тасралтгүй хангаж, тэжээж, залж чиглүүлж байдаг—энэ бүхнийг Бурхан зохицуулдаг. Бурхан эдгээр зүйлийг хэзээ ч зарлан тунхаглаж, хэлдэггүй нь Бурханы нуугдмал, даруу төлөв зан мөн үү, биш үү? Бурхан эдгээр зүйлийг хийж чаддаг боловч хэзээ ч үүнийг хэлж, зарлаж тунхагладаггүй, энэ талаар хүмүүстэй мэтгэлцдэггүй учраас л Тэр даруухан билээ. Ийм зүйлийг хийж чадахгүй байж даруу байдлын тухай ярих чи ямар эрхтэй юм бэ? Чи эдгээр зүйлийн алийг нь ч хийгээгүй хэр нь үүний төлөө сайшаал хүртэх гэж зүтгэж байна—үүнийг ичгүүргүй байх гэж нэрлэдэг юм. Бурхан хүн төрөлхтнийг замчлан ийм агуу ажил хийж, орчлон ертөнцийг бүхэлд нь удирддаг. Эрх мэдэл, хүч чадал нь асар их хэр нь Тэр ‘Миний чадвар ер бусын’ гэж хэзээ ч хэлж байгаагүй. Тэр бүх зүйлийн дунд нуугдсан хэвээр, бүх зүйлийг удирдаж, хүн төрөлхтнийг тэжээн, хангаж, бүх хүн төрөлхтөнд үеийн үед үргэлжлэх боломж олгодог. Жишээ нь, агаар, нарны гэрэл эсвэл хүний оршин тогтнолд зайлшгүй хэрэгтэй нүдэнд харагдах бүх материаллаг зүйлийг аваад үз. Тэдгээр нь бүгд зогсолтгүй урган гарч байдаг. Бурхан хүнийг хангадаг нь маргаангүй. Тэгвэл, Сатан ямар нэг сайн зүйл хийвэл дуугүй байж, үл мэдэгдэх баатар болон үлдэх үү? Хэзээ ч үгүй. Чуулганд өмнө нь аюултай ажил хариуцаж байсан юм уу ашиг сонирхолд нь хохиролтой ажил нэгэн цагт хийж байсан, бүр шоронд орж байсан зарим антихрист байдагтай адил; нэгэнтээ Бурханы гэрийн ажлын нэг талд хувь нэмэр оруулсан хүмүүс ч бас бий. Тэд ийм зүйлийг хэзээ ч мартдаггүй, үүнийгээ насан туршдаа үнэлэгдэх гавьяа, насан туршийнх нь хөрөнгө гэж боддог нь ямар өчүүхэн хүмүүс болохыг нь харуулдаг! Хүмүүс өчүүхэн, Сатан ичгүүргүй” (Антихристүүдийг илчлэх нь номын “Тэд ёрын муу, хар санаатай, ов мэхтэй (Хоёрдугаар хэсэг)”). Бурхан ийм даруу, нууцлаг байдаг нь намайг үнэхээр ичээсэн. Бурхан дээдийн дээд ч гэлээ махбод болж, газар дээр ирээд, хүн төрөлхтнийг аврахаар үнэнийг илэрхийлсэн шүү дээ. Хэчнээн агуу ажилтай ч бай, хэр олон үнэнийг илэрхийлдэг ч бай, Бурхан хэзээ ч сайрхдаггүй. Бурхан зүгээр л хүн төрөлхтнийг чимээгүйхэн харж хандаж байдаг. Бурхан мөн чанартаа үлэмж сайн санаатай. Гэтэл би хумхын тоос, юу ч биш юм байж бишрүүлэх гэж үхэн хатаж, Бурхантай орон зай булаацалдаж байсан. Бусдын нүдэнд өртөхгүй нь гэж айгаад, хийсэн ямар ч ялихгүй зүйлийнхээ талаар сайрхсан. Харваас Бурхан бүх ажлыг хийж, би жаахан л хамтран ажилладаг шүү дээ. Бурханы алдар сууг би ичгүүргүйгээр хулгайлж, авьяас билиг, хэв чанараа цаг ямагт гайхуулж байж. Тэгээд хүмүүсийг төөрөгдүүлэхийг хүсэж, тэднийг Бурханаас холдуулсан. Энэ талаар бодох тусам улам ичсэн шүү. Үүнд Бурхан маш их ой гутсан. Цаашид би тиймэрхүү хүн байхыг хүсээгүй.

Үүний дараах цуглаанууд дээр би урьдынх шигээ амжилтынхаа талаар ярихаа больж, зориуд Бурханыг өргөмжилж, гэрчлээд, бүтэлгүйтэлд хүргэсэн завхрал, тэрслүү байдлынхаа талаар болон надад зарчим, хэрэгжүүлэх зам сургах гэсэн Бурханы сахилгажуулалт, удирдамжийн талаар илүү их ярилаа. Бас бусдад Бурханы зөвт байдлыг харуулж, би ердөө л завхарсан хүн гэдгийг харуулан, бүтэлгүйтлээс минь сургамж авах боломж олгохын тулд өөрийнхөө сэдлийг задлан шинжилж, энэ талаар сэтгэлээ уудалсан. Хааяа би онгирохыг бага зэрэг хүссээр л байгаа, гэхдээ үүнийгээ ухаарсны дараа даруйхан залбирч, өөрийгөө орхидог юм. Үүнийг хэрэгжүүлсний дараа сэтгэл санаа хавьгүй дээрдсэн. Бурханы шүүлт, гэсгээлт миний аминд үгээр илэрхийлэхийн аргагүй тустайг үнэхээр мэдэрсэн дээ. Бас Бурханы намайг гэх хайр, авралыг амссан. Бурханд талархъя!


69. Би яагаад ачаа үүрдэггүй вэ?

2021 оны 10-р сард би видеоны ажлын зааварлагчаар дадлагажиж байлаа. Би Лео ах, Клэйр эгч хоёртой хамтарч байсан юм. Тэд энэ үүргийг надаас удаан гүйцэтгэсэн, хамаагүй илүү туршлагатай, олон ажил дээр манлайлан хяналт тавьж, оролцдог, би бол дөнгөж ирсэн, ажлын олон талыг ойлгодоггүй байсан болохоор мэдээж багахан үүрэг роль л гүйцэтгэдэг байсан. Миний ажилд ямар нэг асуудал гарахгүй л байвал болох нь тэр, бусад асуудалд тэд оролцож, шийдвэрлэг, тэгвэл би бага санаа зовж, хэн ч надад хариуцлага хүлээлгэхгүй гэж би бодсон. Яваандаа ачаа үүрэх минь улам багасаж, эцэст нь нөгөө хоёрын ажлыг ойлгож, оролцох минь улам багаслаа. Ажил ярилцах бүрд би ямар ч санаа бодол илэрхийлэхгүй, чөлөөт цагаараа амарч, шашны бус видео үзэж, үүргээ ингэж гүйцэтгэх нь зүгээр гэж бодсон.

Нэг өдөр үд дундын үед гэнэт нэг удирдагч над дээр ирж, Лео, Клэйр хоёр өөр газар үүрэг гүйцэтгэхээр явж байгаа, чи илүү их хариуцлага үүрч, чармайлт гарган, видеоны ажлыг хариуцахаар боллоо гэсэн юм. Энэ гэнэтийн өөрчлөлт намайг хэсэг зуур цочирдуулж орхисон. Би энэ үүргийг удаан гүйцэтгээгүй, хяналт тавих ажил маш их байгаа, хэтэрхий их дарамт биш үү? Тэдний хариуцаж байсан ажил нэлээн төвөгтэй, байнга анхаарал шаарддаг байсан. Би ур чадваргүй хүмүүсийг залж чиглүүлэх материал хайж олж, тэд чадахгүй бол өөрөө хийх шаардлагатай болно. Лео, Клэйр хоёр нэлээн чадвартай, ерөнхийдөө маш завгүй байдаг байсан. Би эхлээд удаагүй болохоор бүр их цаг зарцуулах нь гарцаагүй. Надад дахиж ер нь чөлөөт цаг гарах уу? Хэрэв би энэ хариуцлагыг үүрч чадахгүй, ажлыг хойшлуулбал гэм буруу үйлдэх биш үү гээд, удирдагч энэ үүрэг хариуцлагад илүү тохирох хүнийг олсон нь дээр гэж бодогдсон. Юм хэлэхгүй байгааг минь хараад удирдагч юу бодож байгааг минь асуулаа. Би маш их дургүйцэж, юу ч хэлэхийг хүсэлгүй, ажил ярьж дууссаны дараа зүгээр л яваад өгсөн. Тэр бүх асуудал, бэршээлийг ганцаараа үүрнэ гэж бодохоор дарамтад нь амьсгал боогдож, ирэх өдрүүд тэсвэрлэшгүй мэт санагдаж, яаж ч үзсэн, энэ хариуцлагыг үүрч чадахгүй мэт санагдсаар байлаа. Тэр үед удирдагч надад мессеж илгээж, миний байдлыг асуусанд би яаран “Би энэ ажлыг хариуцаж чадахгүй юм шиг байна. Илүү тохирох хүн олсон нь дээр байх аа” гэж хариулсан. Тэгэхэд удирдагч надаас “Та ямар үндэслэлээр өөрийгөө тохирохгүй гэж дүгнээд байна?” гэлээ. Би энэ асуултад юу гэж хариулахаа үнэндээ мэдээгүй. Би энэ ажлыг оролдож ч үзээгүй, хийж чадах эсэхээ мэдэхгүй хэр нь ирээдүйд ирэх ажлын дарамт, бие махбодын зовлонг бодоод зүгээр л татгалзахыг хүслээ. Энэ нь хариуцлагаас зугтаж, үүргээсээ татгалзаж байгаа хэрэг биш үү? Тэгээд би, өдөр бүр надад тулгардаг зүйлсийг Бурхан зөвшөөрсөн, би дуулгавартай байх ёстой гэж бодлоо. Тиймээс Бурханд залбирч, “Бурхан минь, хоёр хамтрагч маань шилжиж, би ганцаараа бүх ажлыг хариуцаж үлдэж байна. Би эсэргүүцэж, дуулгавартай байх хүсэлгүй байна. Ийм байдал буруу гэдгийг мэдэх ч Таны хүслийг ойлгохгүй байна. Дуулгавартай байхад минь намайг гэгээрүүлж, залж чиглүүлээч” гэлээ.

Залбирсны дараа нэг эгч Бурханы үгийн нэг хэсгийг над руу илгээсэн нь миний байдлыг яг хэлсэн байлаа. Бурхан ингэж хэлсэн байдаг: “Үнэнч шударга хүний илрэл юу вэ? Нэгт, Бурханы үгэнд эргэлздэггүй байх. Энэ бол үнэнч шударга хүний нэг илрэл юм. Цаашлаад, үнэнч шударга хүний хамгийн чухал илрэл бол бүх юман дээр үнэнийг эрэлхийлж, хэрэгжүүлэх явдал юм; энэ бол хамгийн чухал зүйл. Чи өөрийгөө үнэнч шударга гэж хэлдэг ч Бурханы үгийг үргэлж умартаж, юу хүссэнээ хийдэг бол энэ нь үнэнч шударга хүний илрэл мөн үү? Чи ‘Миний хэв чанар муу боловч би үнэнч шударга зүрх сэтгэлтэй’ гэж хэлдэг. Тэгсэн мөртөө ямар нэгэн үүрэг хүлээх үедээ зовлон зүдүүрээс эсвэл үүргээ сайн биелүүлэхгүй бол хариуцлага хүлээхээс айдаг тул чи тэр үүргээс зайлсхийх шалтаг тоочих юм уу өөр хүнээр хийлгэхийг санал болгодог. Энэ үнэнч шударга хүний илрэл мөн үү? Мэдээж биш. Тэгвэл үнэнч шударга хүн яаж биеэ авч явах ёстой вэ? Тэд хүлээн авч, дуулгавартай дагах ёстой бөгөөд дараа нь үүргээ үнэнчээр биелүүлэхийн тулд чадах бүхнээ хийж, Бурханы хүсэлд нийцэхээр чармайх ёстой. Үүнд хэд хэдэн тал бий. Нэг нь, махан биеийн ашиг сонирхлоо бодохгүйгээр, хоёрдмол сэтгэл гаргахгүйгээр, өөрийнхөө ашиг тусын төлөө хуйвалдахгүйгээр үүргээ үнэнч шударга зүрх сэтгэлээр хүлээн авах ёстой. Энэ бол үнэнч шударга зангийн илрэл юм. Өөр нэг тал нь бүх зүрх сэтгэл, хамаг чадлаараа үүргээ биелүүлж, аливаа зүйлийг зөв хийж, Бурханыг сэтгэл хангалуун байлгахын тулд үүргээ биелүүлэхдээ зүрх сэтгэл, хайраа зориулах явдал юм. Үнэнч шударга хүмүүс үүргээ гүйцэтгэхдээ ийм илрэлтэй байх ёстой. Хэрэв чи мэддэг, ойлгодог зүйлээ хэрэгжүүлдэггүй бол, бүх хичээл чармайлтынхаа 50, 60 хувийг л зарцуулдаг бол бүх зүрх сэтгэл, хамаг чадлаа зориулалгүй, овжин загнаж, назгайрах арга замыг хайж байна гэсэн үг. Үүргээ ийм маягаар гүйцэтгэдэг хүмүүс үнэнч шударга уу? Яавч үгүй. Бурханд ийм овжин, ов мэхтэй хүмүүс хэрэггүй; тэднийг таягдан хаях ёстой. Бурхан үүрэг гүйцэтгүүлэхдээ зөвхөн үнэнч шударга хүмүүсийг л ашигладаг. Үнэнч үйлчлэл үзүүлэгчид хүртэл үнэнч шударга байх ёстой гэсэн үг. Байнгын хайхрамжгүй, хааш яаш байдаг, үргэлж овжин загнаж, назгайрах арга зам хайж байдаг хүмүүс бүгд ов мэхтэй, бүгд чөтгөрүүд, нэг нь ч Бурханд жинхэнээсээ итгэдэггүй тул бүгд таягдан хаягдана. Зарим хүн ‘Үнэнч шударга хүн байна гэдэг нь зүгээр л үнэнийг хэлж, худал хэлэхгүй байх явдал. Үнэнч шударга хүн байх үнэхээр амархан’ гэж боддог. Энэ үгийг чи юу гэж бодож байна вэ? Үнэнч шударга хүн байна гэдэг ийм хязгаарлагдмал цар хүрээтэй гэж үү? Огтхон ч үгүй. Чи зүрх сэтгэлээ харуулж, Бурханд өгөх ёстой; энэ бол үнэнч шударга хүнд байх учиртай хандлага юм. Тиймээс үнэнч шударга зүрх сэтгэл маш эрхэм нандин. Энэ нь ямар утга учиртай вэ? Гагцхүү ийм зүрх сэтгэл зан авирыг чинь удирдаж, байдлыг чинь өөрчилж чадна. Чамайг зөв сонголт хийж, Бурханд захирагдаж, Бурханы сайшаалыг хүртэхэд хүргэж чадна. Ийм зүрх сэтгэл үнэхээр эрхэм нандин. Хэрэв чи ийм үнэнч шударга зүрх сэтгэлтэй бол ийм байдалд амьдарч, ингэж авирлаж, өөрийгөө ингэж зориулах ёстой” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үг намайг маш их ичээсэн. Бурханы хэлснээр бол, үнэнч шударга хүн үүрэгтэйгээ нүүр тулах үедээ хийж чадах эсэхээ боддоггүй, бас үүргээ гүйцэтгэх нь ямар эрсдэлтэй байж болох талаар санаа зовдоггүй, тэр ч бүү хэл чадвартаа санаа зовсондоо үүргээсээ зугтдаггүй. Харин ч тэд хүлээн авч, бүх зүйлээ зориулж эхэлдэг. Зөвхөн энэ л үнэнч шударга хандлага. Тэгээд үүрэгтээ хандах хандлагаа бодож үзлээ. Хоёр хамтрагчаа шилжиж байгааг сонсмогцоо л би ажлын ачаалал нэмэгдэж, санаа зовох зүйл олширч, надад ирэх дарамт ихсэх вий гэж санаа зовсон. Ажил сайн хийгдэхгүй бол би хариуцлагыг нь үүрэх ёстой учраас хариуцлагаасаа бултахын тулд шаардлага хангахгүй гэдгээр шалтаглах гэж оролдсон. Би үнэхээр ов мэхтэй, мөс чанаргүй байжээ. Эргээд бодоход би залбирлын үеэр Бурханы ачааг хайхарна гэж дандаа амладаг байсан ч бодит байдал дээр махан биеэ анхаарч, ямар ч үнэнийг хэрэгжүүлэхгүй, зүгээр л хоосон үгээр Бурханыг мэхэлсэн. Хэрэв би үнэхээр Бурханы хүслийг анхаарч, тэр ажилд тэнцэхгүй гэдгээ мэдэж байсан ч өөр тохиромжтой хүн олдохгүй бол ур чадвараа эрчимтэй сайжруулж, бусадтай хамтран ажиллаж, видеоны ажилд нөлөөлөхөөс сэргийлэх ёстой байсан. Энэ бол мөс чанар, хүн чанартай хүний хийх ёстой зүйл. Үнэхээр тэр ажилд тэнцэхгүй, эцэст нь шилжих юм уу халагдах болбол би зүгээр л Бурханы зохицуулалтыг дуулгавартай дагах ёстой. Ингэж хэрэгжүүлэх нь л ухаалаг хэрэг юм. Ингэж бодоод би бага зэрэг тайвширсан.

Тэгээд би Бурханы үгээс нэг хэсгийг уншиж, үүрэгтээ хандах хандлагынхаа талаар бага зэрэг ойлгож авсан юм. Бурхан ингэж хэлсэн байдаг: “Үнэнийг эрэлхийлдэггүй бүх хүн хариуцлагагүй сэтгэлээр үүргээ гүйцэтгэдэг. ‘Хэрэв хэн нэгэн удирдвал би дагана; тэдний хөтөлсөн зүгт би явна. Намайг хий гэсэн бүхнийг нь би хийнэ. Хариуцлага үүрэх, санаа тавих, эсвэл ямар нэг зүйлийг хийхэд илүү их хичээл зүтгэл гаргах, юмыг хамаг зүрх сэтгэл, хүч чадлаараа хийх тухайд бол—би үүнд тохирохгүй.’ Ийм хүмүүс төлөөс төлөхийг хүсдэггүй. Тэд хариуцлага үүрэх биш, зөвхөн хүчин чармайлт гаргахыг хүсдэг. Энэ бол үнэхээр үүрэг биелүүлдэг хүний хандлага биш. Хүн үүргээ гүйцэтгэхдээ зүрх сэтгэлээ зориулж сурах ёстой бөгөөд мөс чанартай хүн үүрэгтээ зүрх сэтгэлээ зориулж чадна. Хэрэв хүн үүрэгтээ зүрх сэтгэлээ хэзээ ч зориулдаггүй бол мөс чанаргүй гэсэн үг бөгөөд мөс чанаргүй хүмүүс үнэнийг олж авч чадахгүй. Би яагаад тэд үнэнийг олж авч чадахгүй гэж хэлж байна вэ? Тэд хэрхэн Бурханд залбирч, Ариун Сүнсний гэгээрлийг эрж хайхаа мэддэггүй, Бурханы хүсэлд яаж анхаарал хандуулахаа ч мэддэггүй, Бурханы үгийг тунгаан бодоход зүрх сэтгэлээ хэрхэн зориулахаа мэддэггүй, мөн үнэнийг хэрхэн эрж хайх, Бурханы шаардлага, хүслийг ойлгохоор хэрхэн эрж хайхаа ч мэддэггүй. Үнэнийг эрж хайж чадахгүй байх гэдэг нь энэ юм. Та нар юу ч тохиолдсон, ямар ч төрлийн үүрэг гүйцэтгэсэн тийм байдалтай байж, Бурханы өмнө ихэвчлэн тайван байж, Бурханы үгийг тунгаан бодох, үнэнийг эрж хайх, Бурханы хүсэлд нийцүүлэхийн тулд үүргээ яаж гүйцэтгэх ёстойг болон үүргээ хангалттай биелүүлэхийн тулд аль үнэнийг эзэмших ёстойг бодолцон үзэхэд зүрх сэтгэлээ зориулдаг уу? Ийм маягаар үнэнийг эрж хайх тохиолдол олон байдаг уу? (Үгүй.) Үүрэгтээ зүрх сэтгэлээ зориулж, хариуцлага хүлээж чаддаг байхын тулд зовж, төлөөс төлөх шаардлагатай—зүгээр л энэ тухай ярилаа гээд хангалтгүй. Хэрэв чи үүрэгтээ зүрх сэтгэлээ зориулдаггүй, оронд нь бие махбодын хичээл зүтгэл гаргахыг үргэлж хүсдэг бол үүргээ сайн биелүүлэхгүй нь лавтай. Чи зүгээр л хэлбэрдэхээс цаашгүй байх бөгөөд үүргээ хэр сайн биелүүлсэн эсэхээ мэдэхгүй. Хэрэв чи үүрэгтээ зүрх сэтгэлээ зориулбал үнэнийг аажмаар ойлгож авна; тэгэхгүй бол үнэнийг ойлгохгүй. Үүргээ гүйцэтгэж, үнэнийг эрэлхийлэхэд зүрх сэтгэлээ зориулах үедээ чи аажмаар Бурханы хүслийг ойлгож, өөрийн завхрал, дутагдлыг олж илрүүлж, янз бүрийн байдлаа бүгдийг нь хянах чадвартай болдог. Зөвхөн хүчин чармайлт гаргахад анхаарлаа төвлөрүүлж, өөрийгөө эргэцүүлэхэд зүрх сэтгэлээ зориулдаггүй бол чи өөрийн зүрх сэтгэл дэх жинхэнэ байдал, янз бүрийн орчин дахь олон янзын хариу үйлдэл, завхралын илэрхийллийг олж мэдэж чадахгүй. Аливаа нэг асуудал гарахад тэрийг шийдвэрлээгүйгээс ямар үр дагавар гарахыг мэддэггүй бол чи маш их асуудалд унажээ. Ийм учраас төөрөлдсөн байдлаар Бурханд итгээд нэмэргүй байдаг. Чи хэдийд ч, хаана ч Бурханы өмнө амьдрах ёстой; чамд юу ч тохиолдсон, үргэлж үнэнийг эрж хайх ёстой бөгөөд ингэх явцдаа бас өөрийгөө эргэцүүлж, чиний байдалд ямар асуудал байгааг мэдэж, тэдгээрийг шийдвэрлэхийн тулд даруй үнэнийг эрж хайх ёстой. Зөвхөн ингэж гэмээ нь чи үүргээ сайн биелүүлж, ажлыг хойшлуулахаас зайлсхийж чадна. Хамгийн чухал нь зөвхөн үүргээ сайн биелүүлээд зогсохгүй, чи амийн оролттой байж, завхарсан зан чанараа шийдвэрлэж чадна. Зөвхөн ингэж байж л чи үнэний бодит байдалд орж чадна. Зүрх сэтгэлдээ байнга бодож байдаг зүйл чинь үүргээ биелүүлэх явдал биш, үнэнтэй холбоотой асуудал биш, харин гадаад зүйлтэй зууралдаж, бодол чинь махан биеийн хэрэг явдалд анхаардаг бол чи үнэнийг ойлгож чадах уу? Үүргээ сайн биелүүлж, Бурханы өмнө амьдарч чадах уу? Мэдээж үгүй. Ийм хүн аврагдах ямар ч аргагүй” (Үг. III Боть: Эцсийн өдрүүдийн Христийн яриа. Үнэнч шударга хүн байснаар л жинхэнэ хүний төрхийг амьдран харуулж чадна). Бурхан ийм хандлагыг илчлэхдээ миний үнэн төрхийг яг дүрсэлжээ. Би энэ үүргийг гүйцэтгэж эхлэхдээ ямар ч хариуцлага үүрээгүй. Хамтрагчид минь надаас илүү туршлагатайг хараад зүгээр л хойш сууж, миний ажилд л буруу зүйл гарахгүй байхад болно гэж бодсон. Ингэх юм бол би аятайхан харагдаж, өөрийгөө ядраахгүй учраас зөвхөн өөрийнхөө ажилд л анхаарч, тэдний хариуцаж байсан ажилд огт анхаарал тавиагүй, бас гарч ирсэн асуудал, бэрхшээлд ч нухацтай хандаагүй. Удирдагч манай ажлын үр дүн яагаад ийм муу байгааг асуухад би хариулж чадаагүй. Би ажил дээр гарч байгаа асуудал, гажуудлыг ч мэддэггүй байсан. Тэгээд эцэст нь би үүргээ маш муу гүйцэтгэж байгаагаа ухаарсан. Би өдөр хоногийг шал дэмий, сохроор өнгөрөөж, өөрт тулгарсан асуудалд хайхрамжгүй ханддаг байсан. Зарим асуудлыг мэдсэн ч гэсэн миний байр сууринд огт нөлөөлөхгүйг хармагцаа зүгээр л орхидог байсан нь ажлын явцад нөлөөлж байжээ. Ийм хандлага нь шүтлэггүй хүмүүс ажилдаа ханддагтай адилхан. Үүргээ гүйцэтгэхдээ би Бурханы хүслийг яаж анхаарсан юм бэ? Ажил дээр асуудал гарахад би үнэнийг эрж хайдаггүй, гажуудлыг нэгтгэн дүгнэдэггүй, бас үр бүтээмжийг нэмэгдүүлэх талаар боддоггүй, хамтрагчид маань хийж чадаж байгаа цагт би хэсэг амарч болно гэж байнга боддог байсан. Тэгээд зав гарах бүрд махан биеэ өөгшүүлэх юм уу шашны бус видео үзэж, улам бүр замаа алдаж, Бурханаас улам холдсон. Би үүргээ хичээнгүйлэн гүйцэтгэдэггүй, ажил гэж л үздэгээ олж харсан юм. Ийм байдалтай үүргээ сайн гүйцэтгэж яаж чадах юм бэ? Эцэст нь тэр үед л би Бурханы зохицуулалтаар “туслах хүмүүс” маань явж, Бурхан надад хэрэгжүүлэх, санаа тавьж сурах, хариуцлагаа идэвхтэй үүрэх, хэцүү үед Бурханд найдаж, үнэнийг эрж хайх боломж өгснийг ухаарсан. Хамгийн гол нь, үүрэгтээ хайнга, хариуцлагагүй ханддаг минь Бурханы зэвүүцлийг төрүүлж байсныг ойлгосон. Тэр ажлын дарамт үүргээ хичээнгүйлэн гүйцэтгэхэд минь шахалт үзүүлж, гэмших, үүргээ хангалттай гүйцэтгэх боломж олгох байсан. Бурханы санаа зорилгыг ойлгосноор би тэр нөхцөл байдалд захирагдахад бэлэн байлаа. Дараагийн хэдэн өдөр нь би ажилдаа ухамсартайгаар илүү их хүч гаргаж, видеоны ажлаас илүү олон асуудал илрүүлж, тэрийгээ бичиж авсныхаа дараа шийдвэрлэхээр эрж хайсан. Би суралцах төлөвлөгөө гаргаж, аль болох хурдан тэр ажлыг хүлээж авахаар чармайсан. Миний байдал дасан зохицоход би ажилдаа илүү цаг гаргаж, өдөр хоногийг илүү тайван өнгөрүүлэх болсон доо.

Хожим нь би өөр нэг эгчтэй хамтарч ажиллах боллоо. Эхэндээ би илүү хариуцлагатай байхад анхаарч байсан ч хэсэг хугацааны дараа эгч нэлээд чадварлаг, надаас илүү мэргэжлийн мэдлэгтэйг мэдээд, зарим ажлыг эгчид хүлээлгэн өгч, өөрөө дахин оролцохоо больсон. Заримдаа нэр хүндээ хадгалахын тулд хэлэлцүүлэгт оролцдог байсан ч санал хэлэхээс татгалзаж, “Та зохицуулж чадах болохоор надад санаа зовох зүйл алга, би түр зуур амраад авъя” гэж боддог байлаа. Удирдагч надад ажилдаа илүү анхаарал тавь гэж анхааруулахад, хэлснийх нь дараа хэд хоног хэрэгжүүлсэн ч удалгүй өмнөх шигээ болсон. Заримдаа яаралтай зохицуулах ёстой төвөгтэй асуудлууд гарч ирдэг ч гол төлөв эгчийн хяналт тавьдаг ажил болохыг мэдмэгцээ би өөртөө төвөг удахыг хүсдэггүй, мессежийг зориуд уншаагүй болгон тохируулж, хараагүй дүр эсгэж, эгч дараа нь зохицуулж чадна гэж боддог байлаа. Энэ нь хариуцлагагүй явдал гэж мэдэрч байсан ч ажлын явц хэвийн байгаа болохоор нэг их ач холбогдол өгөөгүй. Хэдэн сарын дараа бид хоёр видеоны ажлыг хувааж хариуцахаар боллоо. Тэр үед надад туслах хүн байхгүй, олон асуудал, бэрхшээлтэй тулгарах нь дамжиггүй байсан. Гэхдээ үүрэгтээ хариуцлагагүй байдгаа, энэ нь надад сайн зүйл биш гэдгийг бодоод би эхлээд дуулгавартай байх ёстой гэж өөртөө хэллээ. Гэтэл яг эхэлсний дараа гэнэт миний хяналт тавих зүйл маш их болж, өдөр бүр эцэс төгсгөлгүй их зүйл зохицуулах ёстой мэт санагдаж, дээрээс нь, мэргэжлийн чадвар минь сайн биш, асуудлууд улам их гарч ирсээр, видео хийх болгондоо санал зөвлөгөө авч, тэр болгоныг шийдэхийн тулд бодох ёстой байлаа. Аажмаар жаахан урам зориг минь бүр барагдаж, байнга дотроо, “Би угаасаа маш их хичээж байгаа ч асуудал маш их байсаар байна, удирдагч илүү тохиромжтой хүн олсон нь дээр байх” гэж боддог байлаа. Дараахан нь шинэчлэх шаардлагатай гэсэн хэд хэдэн видео ар араасаа ирж, би бүр ч сэтгэлээр унасан. Би тулгарч байгаа ээдрээтэй асуудлуудыг шийдвэрлэх хүсэлгүй болж, үүргээ бусадтай хамтран гүйцэтгэдэг байсан үеэ, тэдний ард санаа зовох юмгүй зүгээр л нуугдаж, тэгж их дарамтад орох шаардлагагүй байснаа бүр ч их санагалзсан. Үүргээ гүйцэтгэх ямар ч урам зориггүй, алхахад хүртэл хөл хүнд санагдаж байлаа. Тэр үед л би ийм байдалтай үүргээ гүйцэтгэж болохгүй гэдгээ ухаарч, Бурханд залбирсан. Эрж хайж байгаад би гэнэт Ноаг санасан. Ноа бүхээг барьж байхдаа маш их бэрхшээл, бүтэлгүйтэлтэй тулгарсан ч огт бууж өгөлгүй, 120 жил тасралтгүй хийсээр эцэст нь бүхээгийг дуусгаж, Бурханы даалгаврыг гүйцэлдүүлсэн. Гэтэл би жаахан бэрхшээлтэй тулгараад ачаагаа орхиж, зугтахыг хүссэн. Би хулчгар байсан биш үү? Ингэж бодоод яаж ийгээд би биеэ барьж, ажлын асуудалтайгаа зүй ёсоор нүүр тулж чадсан.

Сүнслэг үйл ажиллагааны үеэр би Бурханы үгийн энэ хэсгийг уншсан юм: “Ийм залхуу хуурамч удирдагчид нь удирдагч эсвэл ажилчин байхыг нэг төрлийн таашаан эдлэх байр суурь гэж үздэг. Удирдагчийн гүйцэтгэх ёстой үүрэг, хийх ёстой ажлыг тэд дараа тээр, яршиг төвөг гэж үздэг. Зүрх сэтгэлдээ тэд чуулганы ажлыг эсэргүүцэх эсэргүүцлээр бялхаж байдаг: Ажлыг анхааралтай ажиглаж, эсвэл ажилтай холбоотой асуудлуудыг олж мэдээд, дараа нь тэдгээрийг хянаж, шийдвэрлэхийг тэднээс хүс, тэгвэл тэд дургүйцлээр дүүрэн байдаг. Энэ бол удирдагч, ажилчны хийх учиртай ажил, энэ бол тэдний ажил. Хэрэв үүнийг хийдэггүй, хийх хүсэлгүй юм бол чи яагаад удирдагч эсвэл ажилчин болохыг хүсээд байдаг юм бэ? Чи Бурханы хүслийг анхаарахын тулд үүргээ гүйцэтгэдэг үү, эсвэл албан тушаалын эрх ямбыг эдлэхийн тулд үүргээ гүйцэтгэдэг үү? Хэрэв чи албан тушаалд санаархдаг бол удирдагч байх нь ичгүүр сонжуургүй зүйл биш гэж үү? Үүнээс илүү ёс жудаг муутай хүн гэж үгүй, ийм хүмүүс өөрсдийгөө хүндэлдэггүй, ичгүүр сонжуургүй байдаг. Хэрэв чи махан биеийн амрыг эдлэхийг хүсэж байвал хорвоо ертөнц рүү яаран буцаж, чармайн зүтгэж, тэрийгээ шүүрэн авч, чадах чинээгээрээ булааж ав. Хэн ч чамд саад болохгүй. Бурханы гэр бол Бурханы сонгосон хүмүүс үүргээ гүйцэтгэж, Бурханыг шүтэн мөргөх газар юм; энэ бол хүмүүс үнэнийг эрэлхийлж, аврагдах газар. Энэ бол хэн нэгэн нь махан биеийн амрыг таашаах газар биш, хүмүүсийг өөгшүүлдэг газар бүр ч биш… Зарим хүн ямар ч ажил хийж, ямар ч үүрэг гүйцэтгэсэн, амжилтад хүрч чаддаггүй, хийж дийлдэггүй бөгөөд хүмүүсийн гүйцэтгэх учиртай ямар ч үүрэг даалгавар, хариуцлагыг биелүүлэх чадваргүй байдаг. Тэд хог новш биш үү? Хүмүүс гэж дуудагдахад зохистой хэвээр гэж үү? Тэнэг, оюуны хомсдолтой, хөгжлийн бэрхшээлтэй хүмүүсийг үл тооцвол, амьд ахуйдаа үүргээ гүйцэтгэж, хариуцлагаа биелүүлэх ёсгүй хүн байна уу? Гэхдээ иймэрхүү хүн үргэлж хуйвалдаж, заль мэх гаргадаг бөгөөд хариуцлагаа биелүүлэхийг хүсдэггүй; үүний утга нь тэд зүй зохистой хүн шиг биеэ авч явахыг хүсдэггүй. Бурхан тэдэнд хэв чанар, билиг авьяас өгч, хүн байх боломж олгосон атал тэд үүргээ гүйцэтгэхдээ эдгээрийг ашиглаж чаддаггүй. Тэд юу ч хийдэггүй, харин юм бүхнийг эдлэхийг хүсдэг. Ийм хүмүүс хүн гэж нэрлэгдэхэд тохирно гэж үү? Тэдэнд ямар ч ажил даалгалаа гэсэн—чухал юм уу жирийн, хэцүү юм уу энгийн байх нь хамаагүй—тэд үргэлж хайнга, хааш яаш хандаж, байнга залхуу, зальжин байдаг. Асуудал гарч ирэхэд тэд хариуцлагыг нь бусдад нялзаахаар оролддог; тэд ямар ч хариуцлага хүлээдэггүй, шимэгч амьдралаараа амьдарсаар байхыг хүсдэг. Тэд хэрэггүй хог новш биш үү? Нийгэмд оршин тогтнохын тулд өөртөө найддаггүй хэн байна вэ? Нэгэнт насанд хүрсэн хүн бол өөрийгөө тэжээх ёстой. Эцэг эх нь хариуцлагаа биелүүлчихсэн. Эцэг эх нь дэмжиж тэтгэхэд бэлэн байсан ч гэсэн энэ нь тэдэнд таагүй санагдах бөгөөд ‘Эцэг эх маань хүүхэд өсгөх ажлаа дуусгасан. Би насанд хүрсэн хүн, хөгжлийн бэрхшээлтэй биш—би бие даан амьдарч чаддаг байх ёстой’ гэж ухамсарлаж чаддаг байх ёстой. Энэ нь насанд хүрсэн хүнд байх ёстой наад захын эрүүл ухаан биш гэж үү? Хэрэв хүн үнэхээр эрүүл ухаантай бол эцэг эхийгээ мөлжин амьдарч чадахгүй; тэд бусдын шоолохоос, шившиг болохоос айна. Тэгэхээр ажилгүй дэмий суугч эрүүл ухаантай юу? (Үгүй.) Тэд үргэлж ямар нэг зүйлийг зүгээр авахыг хүсдэг, хэзээ ч хариуцлага хүлээхийг хүсдэггүй, үнэгүй үдийн хоол хайж, өдөрт гурван удаа хангалттай хоол идэхийг хүсдэг—хэн нэгэн өөрсдөд нь үйлчилж байхыг, мөн хоол нь амттай байхыг хүсдэг—ямар ч ажил хийлгүйгээр шүү. Энэ нь шимэгчийн сэтгэлгээ биш гэж үү? Шимэгч хүмүүс мөс чанар, эрүүл ухаантай байдаг уу? Тэдэнд нэр төр, ёс жудаг байдаг уу? Яавч үгүй; тэд бүгд бусдыг мөлжигч хэнд ч хэрэггүй амьтад, бүгд мөс чанар, эрүүл ухаангүй араатнууд. Тэдний нэг нь ч Бурханы гэрт үлдэхэд тэнцэхгүй” (Үг. V Боть: Удирдагч, ажилчдын үүрэг хариуцлага). Бурханы үг намайг эргэцүүлэхэд хүргэсэн: Ажил дээрх асуудлаа хянаж, ойлгох, шийдвэрлэхийн тулд үнэнийг эрж хайх нь удирдагч болон ажилтны ажил, гэвч хуурамч удирдагчид үүнийг яршиг төвөг гэж үздэг. Энэ нь тэд үүргээ гүйцэтгэх гэж биш, харин албан тушаалын ашиг тусыг эдлэх гэж энд байдгийг харуулдаг. Миний зан авир ч бас ийм байсныг би харсан. Би хариуцлага үүрч, гарч ирсэн асуудал, бэрхшээлийг шийдвэрлэж, энэ боломжийг ашиглан үнэнийг эрж хайж, дутагдлаа нөхөж, хурдан ахиж дэвших ёстой байсан. Гэтэл маш их хүндрэл бэрхшээл байсан болохоор би үүргээсээ татгалзахыг хүссэн. Зааварлагчийн хувиар би ямар ч бодит ажил хийгээгүй, ямар ч бодит асуудлыг шийдвэрлээгүй. Энэ нь байр суурийн ашиг тусад шунасан хэрэг биш үү? Зан авираа эргээд харахад хамтрагчидтай байх үедээ би ажил хийж байгаа мэт харагддаг байсан ч үнэндээ тэр ажлыг хэд хэдэн хүн хуваалцаж, би нэг их ажил хариуцдаг байгаагүй. Миний үүрэг хялбар байсан учраас надад үнэндээ сайхан байсан. Хоёр хамтрагч маань шилжихэд ажлын ачаалал үнэхээр нэмэгдэж, зовж, хариуцлага үүрэх хэрэгтэй болсон учраас би эсэргүүцэж, тэр ч байтугай Бурханаас урваж, үүргээсээ татгалзахыг хүсэхдээ тулсан. Хожим нь Бурханы үгийг идэж ууснаар миний байдал өөрчлөгдсөн ч өөрөөсөө илүү туршлагатай эгчтэй хамтрах үедээ би дахиад л хариуцлага бага үүрч, үүргээ тааваараа гүйцэтгэж, санаагаа зовоохыг хүсэлгүй өдөр хоногийг өнгөрөөсөн. Энэ удаа видеоны ажлыг ганцаараа хариуцаж, бэрхшээл ихсэх үед би дахиад л зугтахыг хүссэн. Үүрэгтээ хандах хандлага минь маш зальжин, биеэ зовоож, хариуцлага үүрэх болонгуут өөрийгөө хэлтрүүлэхэд бэлэн байснаа би олж харсан. Би амар хялбар, стрессгүй ажилд шилжихийг үргэлж хүсдэг байсан ч үнэндээ бүх ажилд тодорхой бэрхшээл байдаг, хэрэв би завхарсан зан чанараа шийдвэрлэхгүй бол ямар ч үүргийг зөв зохистой гүйцэтгэж чадахгүй. Би үнэнээс залхдаг уг чанартай, эерэг зүйлийг хайрладаггүйгээ олж харсан. Би үүргээ гүйцэтгэх гэж биш, ерөөл эдлэх гэж тэнд байсан. Эцэстээ ийм итгэл юунд ч хүргэхгүй. Ялангуяа би Бурханы үгээс энийг уншсан: “Тэд үргэлж ямар нэг зүйлийг зүгээр авахыг хүсдэг, хэзээ ч хариуцлага хүлээхийг хүсдэггүй, үнэгүй үдийн хоол хайж, өдөрт гурван удаа хангалттай хоол идэхийг хүсдэг—хэн нэгэн өөрсдөд нь үйлчилж байхыг, мөн хоол нь амттай байхыг хүсдэг—ямар ч ажил хийлгүйгээр шүү. Энэ нь шимэгчийн сэтгэлгээ биш гэж үү?” Би яг Бурханы илчилсэн шимэгч байсан, хэзээ ч тарихгүй мөртөө хурааж, бусдын хөдөлмөрийн үр шимийг эдлэхийг л хүсдэг байсан. Тэгэхээр би хог шаар биш үү? Бодох тусам өөрийгөө улам зэвүүцсэн юм. Урьд нь би, эцэг эхийнхээ мөнгөөр амьдардаг, насанд хүрсэн ч гэрээсээ явдаггүй, эцэг эхийгээ ашиглаж, ямар ч хариуцлага үүрдэггүй хүмүүсийг хамгийн их үзэн яддаг байсан. Тэд бол ямар ч хэрэггүй хүмүүс. Гэтэл миний энэ зан авир тэднийхээс ямар ялгаа байна вэ? Би өөрийгөө буруутгаж, Бурханд залбирч, “Бурхан минь, эцэст нь би өөрийгөө жигшиж, үүргээ чин сэтгэлээсээ гүйцэтгээгүйгээ харлаа. Би дандаа махан биеэ л бодож, шимэгч байхыг хүссэн. Энэ гажууд бодол минь үнэхээр аймшигтай юм. Чуулганы маш олон ажил дээр хамтын ажиллагаа яаралтай хэрэгтэй байгаа ч би ахиц дэвшил гаргаж, ачаа үүрэхийг чармайхгүй байна. Би хог шаар юм. Бурхан минь, миний энэ байдал буруу гэдгийг мэдэх ч би зүгээр л махан биеийнхээ хязгаарлалтыг даван гарч чадахгүй байна, асуудлаа ойлгоход минь намайг гэгээрүүлээч. Би гэмшиж, өөрчлөгдмөөр байна” гэсэн. Би бас дахиад жаахан бодсон. Ажил дээр минь дарамт, бэрхшээл нэмэгдэх бүрд би яагаад дандаа зугтаж, үүргээсээ татгалзахыг хүсдэг байв аа? Үүний үндсэн шалтгаан яг юу юм бэ? Эрж хайж байхдаа би Бурханы үгийг уншсан. “Өнөөдөр чи Миний хэлдэг үгэнд итгэдэггүй, тэдгээрт огт анхаарал хандуулдаггүй; энэхүү ажил түгэх өдөр ирэх үед чи үүнийг бүхэлд нь хараад харамсана, тэгээд тэр үед цочин мэгдэнэ. Ерөөл байгаа ч чи хэрхэн эдлэхээ мэддэггүй, үнэн байгаа ч чи эрэлхийлдэггүй. Чи өөрийгөө басамжилж байгаа бус уу? Өнөөдөр, Бурханы ажлын дараагийн алхам хараахан эхлээгүй байгаа хэдий ч чамд тавьсан шаардлага, амьдран харуул гэж чамаас шаардсан зүйлд ямар ч илүүц зүйл байхгүй. Маш их ажил, маш их үнэн байгаа; тэдгээрийг чи мэдвэл зохистой бус уу? Бурханы гэсгээлт, шүүлт чиний сүнсийг сэрээх чадваргүй гэж үү? Бурханы гэсгээлт, шүүлт чамайг өөрийгөө үзэн ядахад хүргэх чадваргүй гэж үү? Чи Сатаны нөлөөн дор амар амгалан, баяр хөөртэй, бие махбодын багахан тав тухтай байдалд амьдрахдаа сэтгэл хангалуун байна уу? Чи бүх хүнээс хамгийн дорд муу нь биш гэж үү? Авралыг харсан мөртөө үүнийг олж авахаар зорьдоггүй хүмүүс бол хамгийн тэнэг хүмүүс; тэд бол махан биеийн хүсэлд шунадаг, Сатаныг таашаадаг хүмүүс юм. Бурханд итгэх итгэл чинь ямар ч төвөгтэй байдал, гай зовлон, өчүүхэн төдий ч хүндрэл бэрхшээлд хүргэхгүй гэж чи найддаг. Чи дандаа эдгээр үнэ цэнгүй зүйлийг эрэлхийлдэг ба амийг ямар ч үнэ цэнгүй гэж үзээд, харин хэрээс хэтэрсэн бодлоо үнэнээс түрүүнд тавьдаг. Чи үнэхээр үнэ цэнгүй! Чи гахай шиг амьдардаг—чи гахай, нохойноос ямар ялгаатай юм бэ? Үнэнийг эрэлхийлдэггүй, харин махан биеийг л хайрладаг хүмүүс бүгд араатан биш гэж үү? Сүнсгүй үхдэлүүд бүгд алхаж яваа цогцос биш гэж үү? Та нарын дунд хэчнээн их үг яригдсан бэ? Та нарын дунд хийгдсэн ажил өчүүхэн төдий гэж үү? Та нарын дунд Би хэчнээн ихийг өгсөн бэ? Тэгвэл чи яагаад үүнийг олж аваагүй юм бэ? Чамд гомдоллох зүйл юу байгаа юм бэ? Чи махан биеийг хэтэрхий их хайрладаг учраас юу ч олж аваагүй биш гэж үү? Чиний бодол хэтэрхий туйлширснаас энэ нь болсон бус уу? Хэтэрхий тэнэгээс чинь болсон бус уу? Хэрвээ чи эдгээр ерөөлийг олж авч чадахгүй бол чамайг авраагүйн төлөө Бурханыг буруутгаж болох уу? Чиний эрэлхийлдэг зүйл бол Бурханд итгэснийхээ дараа амар амгаланг олж чадах явдал, хүүхдүүд чинь өвчин хуучаас ангид байх, нөхөр чинь сайн ажилтай байх, хүү чинь сайн эхнэр олж авах, охин чинь дажгүй нөхөртэй болох, үхэр адуу чинь газраа сайн хагалах, ургац ургахын тулд жилийн турш цаг агаар сайхан байх. Чиний эрэлхийлдэг зүйл энэ. Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байх, ургац чинь үерт автахгүй байх, ямар ч гамшигт нэрвэгдэхгүй байх, Бурханы тэвэрт амьдрах, тохитой гэр оронд амьдрахын төлөө байдаг. Махан биеийн таашаалыг үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс байдаг уу? Чи араатан биш гэж үү? Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү? Гахай хүний амьдралыг эрэлхийлдэггүй, цэвэрлүүлэхийг зорьдоггүй ба амьдрал гэж юу болохыг ойлгодоггүй. Өдөр болгон ходоодоо дүүртэл идчихээд зүгээр л унтаад өгдөг. Би чамд үнэн замыг өгсөн, гэсэн ч чи үүнийг олж аваагүй: Чи гар хоосон байгаа. Чи гахайных шиг амьдралаа үргэлжлүүлэхийг хүсэж байна уу? Тийм хүмүүс амьд байхын ач холбогдол юу вэ? Амьдрал чинь жигшүүртэй агаад олиггүй, чи бохир заваан, садар самуун дунд амьдардаг, ямар ч зорилгыг эрэлхийлдэггүй; чиний амьдрал хамгийн олиггүй биш гэж үү? Чамд Бурханыг харах нүүр байгаа юу? Хэрвээ чи ийм маягаар үргэлжлүүлбэл юу ч олж авахгүй биш үү? Үнэн зам чамд өгөгдсөн, гэхдээ үүнийг эцэстээ олж авах уу, үгүй юу гэдэг чинь чиний хувийн эрэл хайгуулаас хамаарна” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы хатуу үгээс би тав тухад шунадаг хүмүүсийг Бурхан хамгийн их жигшиж, дургүйцдэг, Бурханы хувьд тэд бол зүгээр л амьтад гэдгийг мэдэрсэн. Тэд бол дэмий сэлгүүцэгчид, ахиж дэвшихийн тулд ажиллахыг хүсдэггүй, зүгээр суух дуртай, эцэстээ ямар ч үүргийг зөв гүйцэтгэдэггүй, үнэнийг олж авдаггүй. Тэд бол хог шаар. Би яг тийм байсан. Миний үүрэг төвөггүй явагдах нь надад таалагдаж, үүргээ гүйцэтгээд, халагдахгүй, таягдан хаягдахгүй л бол зүгээр байсан. Гэвч бэрхшээлтэй тулгарч, зовж, төлөөс төлөх шаардлагатай болмогц би ухарч няцсан. Би энгийн, хялбар ажлыг л сонгохыг хүсэж, “Амьддаа амьдралыг таашаа”, “Өөртөө сайн ханд” гэх сатанлаг амьдралын зарчмыг баримталсан. Энэ үзэл бодлоос болоод би үргэлж тав тухад шунаж, ажлын маань хариуцлага нэмэгдэх бүрд ундууцаж, чөлөөт цагаас минь хасагдана гэж санаа зовдог байж. Ур чадварт илүү их суралцах хэрэгтэй болоход би үнэндээ төлөөс төлөөгүй, тиймээс хэсэг хугацааны дараа ур чадварт минь төдийлөн ахиц гараагүй, би ажлаа хийж чадаагүй. Заримдаа бүр үүргээ цалгардуулж, ур чадварт суралцах нэрийдлээр шашны бус видео үзэж, сүнсээрээ улам харанхуй, хөшүүн болсон. Зааварлагчийн хувьд би ажилд асуудал гарахад идэвхтэйгээр хяналт тавьж, шийдвэрлэх ёстой ч асуудал жаахан ээдрээтэй байгааг харангуутаа арга заль гарган үл тоомсорлож, ажлын явцыг удаашруулдаг байсан. Бүр ч ноцтой нь, миний орыг эзэлж, намайг дарамтаас чөлөөлөх хүн олохыг байнга хүсдэг байсан. Сайн мэдээний ажилд видео хийх нь маш чухал гэдгийг мэдэх ч махан биеэ хангаж, эгзэгтэй мөч бүрд зугтаж, ямар ч хариуцлага үүрдэггүй байсан. Эцэг эх нь насанд хүртэл нь өсгөж өгсөн ч гэр бүлийнхээ төлөө золиос гаргах цаг ирэхэд зовлонгоос айж, хариуцлага үүрэх хүсэлгүй байдаг хүүхдүүдийн тухай би бодсон. Ийм хүн бол мөс чанаргүй, ач мэддэггүй өөдгүй амьтан. Миний зан авир яг ийм байсныг би бодсон. Бурхан намайг өдий хүртэл залж чиглүүлж, тийм чухал үүрэг гүйцэтгүүлсэн байхад би үргэлж зовлонгоос айж, махан биеэ л анхаарсан. Надад ямар ч мөс чанар байгаагүй! Үүргийнхээ төлөө зовохын утга учрыг харж чадалгүй, үргэлж махан биеийн тав тухад шунаж, ямар ч үүргийг зүй ёсоор гүйцэтгэж чадаагүй. Тэгээд би, Сатан хүмүүст “Амьддаа амьдралыг таашаа”, “Өөртөө сайн ханд” гэх гүн ухааныг шингээж, тэднийг улам доройтмол, аминч, ов мэхтэй болгосныг ухаарсан. Хэрэв би тав тухад шунаад байвал өөрийгөө сүйрүүлэх биш үү? Би үүргээ гүйцэтгэхдээ бэрхшээл зовлонд байнга гомдоллож, бие махбодын тав тухаас салахыг хүсээгүй. Би үнэнийг олж авах боломжоо алдаад зогсохгүй, бас үүргээ ч замбараагүй болгож, гэм бурууг л ардаа үлдээсэн. Эцэстээ би Бурханд гологдож, таягдан хаягдах нь тодорхой байсан.

Би хэрэгжүүлэлтийн замыг эрж хайж эхлэн, Бурханы үгийг уншсан. “Чуулган чамд хийх ажил өгч, чи: ‘Энэ ажил нь бусдаас ялгарах боломж байсан ч бай, үгүй ч бай, надад өгсөн болохоор би сайн хийнэ. Би энэ хариуцлагыг үүрнэ. Хэрэв намайг угтагчаар томилбол би тэр ажлыг сайн хийхийн тулд бүхнээ зориулна; би ах эгч нарыг сайн харж хандаж, хүн бүрийн аюулгүй байдлыг хангахын тулд чадах бүхнээ хийнэ. Сайн мэдээ түгээхээр томилогдвол би үнэнээр өөрийгөө зэвсэглэж, сайн мэдээг хайраар түгээж, үүргээ сайн биелүүлнэ. Хэрэв надад гадаад хэл сурахыг даалгавал би хичээнгүйлэн суралцаж, шаргуу ажиллаж, нэг хоёр жилийн дотор аль болох хурдан сурна, тэгснээр би гадаадынханд Бурханыг гэрчилж чадна. Хэрэв надаас гэрчлэлийн нийтлэл бичихийг хүсвэл би нухацтайгаар өөрийгөө дадлагажуулж, юмыг үнэний зарчмын дагуу харна; би хэлний талаар суралцаж, зохион бичлэг сайтай нийтлэл бичиж чадахгүй байлаа ч гэсэн ядаж л туршлага, гэрчлэлээ тодорхой илэрхийлж, үнэний талаар ойлгомжтой нөхөрлөж, Бурханы төлөө жинхэнэ гэрчлэл хийж чадна, тэгснээр хүмүүс миний нийтлэлүүдийг уншаад босгон байгуулагдаж, ашиг тус хүртэнэ. Чуулган надад ямар ч ажил оноосон бай, би бүх зүрх сэтгэл, хамаг чадлаараа хүлээн авна. Миний ойлгохгүй ямар нэг зүйл байвал, эсвэл асуудал гарч ирвэл Бурханд залбирч, үнэнийг эрж хайж, үнэний зарчмыг ойлгож, аливааг сайн хийнэ. Ямар ч үүрэг гүйцэтгэсэн бай, өөрт байгаа бүхнээ зориулаад үүргээ сайн гүйцэтгэж, Бурханыг сэтгэл хангалуун байлгана. Би юунд ч хүрч чадах байлаа гэсэн, өөрийнхөө үүрэх ёстой бүх хариуцлагыг үүрэхийн тулд чадах бүхнээ хийнэ, ядаж л би мөс чанар, эрүүл ухааныхаа эсрэг явахгүй, хайнга юм уу хааш яаш, зальжин юм уу хойрго хандахгүй, бусдын хөдөлмөрийн үр шимийг эдлэхгүй. Мөс чанарын стандартаас доогуур зүйл хийхгүй’ гэж хэллээ гэе. Энэ нь хүний биеэ авч явах наад захын стандарт бөгөөд үүргээ ийм маягаар гүйцэтгэдэг хүн мөс чанартай, эрүүл ухаантай хүн байх шалгуурыг хангана. Чи үүргээ биелүүлэхдээ ядаж л мөс чанар цэвэр байх ёстой, ядаж л өдрийн гурван хоолоо олсон, хоол гуйж гувшиж яваагүй гэдгээ мэдрэх ёстой. Үүнийг хариуцлагын мэдрэмж гэдэг. Хэв чанар сайтай, муутай байх эсэх чинь, үнэнийг ойлгодог эсэх чинь хамаагүй, чи ‘Энэ ажлыг надад оноосон юм чинь би үүнд нухацтай хандах ёстой; би үүнд санаа тавьж, бүх зүрх сэтгэл, хамаг чадлаараа сайн хийх ёстой. Үүнийг төгс сайн хийж чадах эсэхийн тухайд бол би баталгаа өгч чадахгүй ч сайн хийхийн тулд хамаг чадлаараа хичээнэ, үүнд хайнга, хааш яаш хандахгүй. Асуудал гарах юм бол би хариуцлага хүлээж, үүнээс заавал сургамж авч, үүргээ сайн гүйцэтгэх ёстой’ гэсэн хандлагатай байх ёстой. Энэ бол зөв хандлага юм Та нар ийм хандлагатай юу?” (Үг. V Боть: Удирдагч, ажилчдын үүрэг хариуцлага). Бурханы үг надад маш их урам зориг өгсөн. Чуулган надад энэ ажлыг хариуцуулсан болохоор би насанд хүрсэн хүний үүрч чадах бүх хариуцлагыг үүрэх ёстой байсан. Хэв чанар, ажлын чадвар минь ямар ч байсан, үүргээ гүйцэтгэхдээ хэчнээн олон бэрхшээлтэй тулгарсан ч би ухарч болохгүй, энэ ажлыг үргэлжлүүлж, гүйцэтгэхэд бүхнээ зориулах ёстой. Дараа нь видеогоо хийж дуусгаад бусдын саналыг авах бүрдээ миний мэдэхгүй асуудал байсан уу, эсвэл яаж зохицуулахаа мэдэхгүй байсан уу хамаагүй би дандаа шийдвэрлэх замыг идэвхтэйгээр эрж хайж, эсвэл туршлагатай хүн олж зөвлөгөө авдаг байсан. Яваандаа би энэ чадварт улам суралцаж, зарчмыг илүү тодорхой ойлгодог болсон. Урьд нь би ээдрээтэй асуудал гарах бүрд сурсан зангаараа аль нэг хамтрагч руугаа түлхэж, бүлгийн чатын мессежэд шууд хариу өгдөггүй, хөдөлж яддаг байсан. Одоо би идэвхтэйгээр хариуцлагаа хүлээж, үүргээ гүйцэтгэхдээ илүү их ачаа үүрч чадна. Хэдийгээр хамтран ажиллах явцад бэрхшээл гарах ч гэсэн Бурханд анхааралтай найдаж, хүн бүртэй ярилцсанаар бидний явах зам улам тодорхой болох ёстой. Энэ туршлагын дараа л би ямар аминч, ов мэхтэй байснаа, үүргээ гүйцэтгэхдээ зальжин, залхуу, хариуцлага үүрэх хүсэлгүй байснаа ухаарсан. Ажилд хандах хандлагаа засаж, Бурханы ачааг анхаарч, хамтран ажиллахын тулд чадах бүхнээ хийхийг хүсэх үедээ би Бурханы удирдлага, удирдамжийг харж, дотроо итгэлтэй болж, үүрэгтээ санаа тавьдаг эрүүл ухаантай, мөс чанартай хүн болж дадлагажих хүсэлтэй болсон.


70. Бурхан Хятадад гарч ирж, ажиллаж байгаа нь маш утга учиртай

Жан Лань, Өмнөд Солонгос

“Би алдар суугаа Израильд өгч, дараа нь буцаан авсан, улмаар израильчуудыг болон бүх хүн төрөлхтнийг зүүн зүгт аваачсан. Би бүгдийг нь гэрэлд авчирсан, ингэснээр тэд дахин гэрэлтэй золгож, холбоотой болж, цаашид гэрлийг хайх шаардлагагүй болно. Гэрлийг хайж буй бүх хүнд гэрлийг дахин харуулж, Израильд байсан алдар суугаа Би харуулна; Би аль эрт хүн төрөлхтний дунд цагаан үүл хөлөглөн бууж ирснийг, тоолж баршгүй цагаан үүл, элбэг дэлбэг жимсийг багц багцаар нь тэдэнд харуулж, цаашлаад Израилийн Ехова Бурханыг харуулна. Би тэдэнд иудейчүүдийн Эзэн, удаан хүлээсэн Мессиаг болон үеийн үед хаадад хавчигдан шахагдаж ирсэн Өөрийнхөө дүр төрхийг бүтнээр нь харуулна. Би орчлон ертөнц даяар ажиллаж, агуу ажил гүйцэтгэн, эцсийн өдрүүдэд хүн төрөлхтөнд бүхий л алдар суу, үйлээ илчилнэ. Би олон жил Намайг хүлээж байсан хүмүүст, Намайг цагаан үүл хөлөглөн ирэхийг хүсэн хүлээсэн хүмүүст, дахин нэг удаа гарч ирэхийг минь хүсэн хүлээж байсан Израильд болон Намайг хавчин шахдаг бүхий л хүн төрөлхтөнд өөрийн алдар суут төрхөө бүрэн дүүрэн харуулна. Ингэснээр Би аль эрт алдар суугаа аваад, зүүн зүгт авчирсан, Миний алдар суу Иудейн нутагт байхаа больсон гэдгийг бүгд мэдэх болно. Учир нь эцсийн өдрүүд аль хэдийн ирсэн!” (Хургыг дагаж шинэ дуу дуулъя номын “Бурхан алдар суугаа Зүүн зүгт аваачсан”). Энэ видео намайг үнэхээр гайхшируулсан. Бурхан эцсийн өдрүүдэд Өөрийн алдрыг Израилиас зүүн зүгт авчирдаг. Бүх үндэстнээс Бурханыг хамгийн ихээр эсэргүүцдэг Хятадад Тэр гарч ирж, ертөнц даяарх бүх хүнийг байлдан дагуулж, аврахаар ажлаа гүйцэтгэж, үнэнийг илэрхийлсэн. Энэ бол Бурханы төгс хүчин, мэргэн ухаан билээ. Өмнө нь би Бурханы ажлыг мэддэггүй байжээ. Би үзэлдээ үндэслээд, Эзэн эргэн ирэхдээ Израильд гарч ирнэ гэж бодож байсан. Төгс Хүчит Бурханы үгийг уншсаныхаа дараа л Бурхан Хятадад гарч ирж, ажиллах нь ер бусын ач холбогдолтойг ойлгож авсан.

Эзэнд итгэдэг болсныхоо дараа би урам зоригтойгоор эрж хайж, цаг зав л гарвал чуулганд сайн дурын ажил хийж, сар бүр аравны нэгийн өргөлөө тууштай өгдөг байв. 2011 оны 4-р сард Өмнөд Солонгост ажиллахаар ирээд хэчнээн ажилтай завгүй байсан ч Ням гарагийн үйлчлэлд оролцдог байлаа. Гэхдээ пасторын номлол үргэлж л нэгэн хэвийн байдаг байв. Цуглаанд оролцогсод эцэст нь нэг бол зүүрмэглэж, эсвэл өөр хоорондоо ярьж хөөрдөг, ямар ч таашаал, хангалт байгаагүй. Яваандаа би үйлчлэлд очихыг хүсэхээ больсон. Гэвч Христэд итгэгчийн хувьд очихгүй байх нь буруу санагдаж байсан учраас өөрийгөө хүчлэн явсаар байв.

Гэтэл нэг өдөр санамсаргүй чуулганы хуучны анд Жао эгчтэй таарсан юм. Эгч намайг гэртээ урьж, эгчийн найз Ли эгч ч бас ирсэн. Бид анх удаагаа л уулзаж байсан ч тэр дороо л хэл амаа ололцож, өөрсдийн нөхцөл байдлын талаар, мөн чуулганы хоосролын талаар ярилцсан. Гол нь Бурхан шинэ ажил хийж байгаа, Ариун Сүнсний ажил өөрчлөгдсөн болохоор чуулган хоосорч байгаа талаар Ли эгч надтай нөхөрлөж, Эзэнийг угтан авч, амийн усны хангалтыг хүртэхийн тулд бид ухаалаг охид шиг байж, Бурханы илрэлт, ажлыг эрж хайж, Бурханы дуу хоолойг сонсох ёстой гэсэн. Эгчийн хэлсэн зүйл маш гэгээрэлтэй санагдсан. Тэгэхэд Ли эгч: “Эзэн Есүс аль хэдийнээ эргэн ирсэн, Тэр Төгс Хүчит Бурханы бие махбодтой болж, Хятадад ажлаа хийхээр гарч ирээд, хүн төрөлхтнийг бүрэн ариусгаж, аврахын тулд үнэнийг илэрхийлж, Бурханы гэрээс эхлэн шүүлтийн ажлыг хийж байна. Төгс Хүчит Бурхан Хаанчлалын эрин үеийг эхлүүлж, Нигүүлслийн эрин үеийг төгсгөсөн. Эцсийн өдрүүдэд Түүний ажлыг хүлээн авдаг бүх хүн Бурханы сэнтийн өмнө өргөгдсөн ухаалаг охид билээ. Тэд Бурханы үгийн хангалтыг хүлээн авч, Хурганы хуримын зоогт оролцож байгаа” гэсэн. Ли эгчийн хэлсэнд би үнэхээр цочирдон, итгэхэд бэрх санагдаж, “Эзэн эргэн ирсэн гэж үү? Хятадад ирсэн гэж үү? Хуучин, Шинэ гэрээний үед Бурхан Израильд ажлаа хийсэн, Библид ингэж хэлсэн байдаг: ‘Тэр өдөр Түүний хөл Иерусалимын урд, зүүн зүгт Чидун уулан дээр гишгэх болно. Чидун уул тэгээд зүүнээс баруун тийш дундуураа хуваагдаж, маш өргөн хөндий үүснэ; уулын нэг тал нь умард зүг рүү, нөгөө тал нь өмнө зүг рүү нүүнэ’ (Зехариа 14:4). Эцсийн өдрүүдэд Эзэн Израильд Чидун уулан дээр ирэх ёстой. Тэр яаж Хятадад байж болох юм бэ?” гээд будилж байгаагаа Ли эгчид хэллээ.

Эгч зүгээр л инээмсэглээд, “Эзэний эргэн ирэлтийн тухай зөгнөл бүгд нууцлаг. Тэр зөгнөлүүд биелж, Бурхан ажлаа хийснийг харах хүртлээ бид утгыг нь ухаж ойлгож чадахгүй. Тэр цагт л зөгнөлүүд ямар утгатай байсныг хүн ойлгож чадна. Бид үзэл, төсөөлөлдөө үндэслэн зөгнөлийн үгчилсэн утгыг ашиглаж Бурханы ажлыг хязгаарлах ёсгүй, учир нь ингэснээрээ Бурханыг эсэргүүцэх магадлалтай. Жишээ нь, фарисайчуудыг аваад үз. Тэд Мессиа ирэх тухай зөгнөлийг хараад үгчилсэн утгатай нь зууралдаж, Эзэн ирэхдээ Мессиа гэж нэрлэгдэх ёстой гэж бодож байсан. Үр дүнд нь, Эзэн Есүс ирээд Мессиа гэж нэрлэгдээгүй болохоор тэд зөгнөлийн үгчилсэн утгатай таарахгүй байна гэж бодоод хамаг чадлаараа Эзэн Есүсийг үгүйсгэж, эсэргүүцсэн. Эзэн Есүсийн номлосон зүйл хэчнээн эрх мэдэлтэй, хүчирхэг байх нь хамаагүй тэд хүлээж авахгүй байсаар, эцэст нь Түүнийг загалмайд цовдолж, Бурханд хараагдаж, шийтгүүлсэн. Бид Библи дэх зөгнөлийн үгчилсэн утгад үндэслэж Бурханы ажлыг хязгаарлаад, Бурханы илрэлт, ажлын бодит баримтыг судлахгүй бол фарисайчуудтай адилхан алдаа гаргах магадлалтай. Эцсийн өдрүүдэд Төгс Хүчит Бурхан Бурханы гэрээс эхлэн шүүлтийн ажлыг гүйцэтгэж, Зүүн зүгт гарч ирсэн хурц гэрэл адил хүн төрөлхтнийг ариусгаж, аврах бүх үнэнийг илэрхийлдэг. 20 гаруйхан жилийн дотор эцсийн өдрүүд дэх Төгс Хүчит Бурханы ажил Хятад даяар түгж, одоо дэлхий даяар бусад улс оронд ч хүрээд байна. ‘Үг нь махбодоор илэрсэн’ хэмээх Төгс Хүчит Бурханы үгийн түүвэр 20 гаруй хэлээр орчуулагдаж, дэлхий дахины хүмүүст эрж хайж, судлахад нь зориулан онлайнд нийтлэгдээд байна. Төгс Хүчит Бурханы ажил зүүнээс баруун зүгт цахилах аянга мэт түгж, дэлхийг бүхэлд нь донсолгож, Эзэн Есүсийн энэ зөгнөлийг бүрэн биелүүлсэн: ‘Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно’ (Матай 24:27). Энэ нь мөн Малахийн номын 1:11 дэх зөгнөлийг биелүүлсэн: ‘“Учир нь нар мандахаас жаргах хүртэл Миний нэр Харь үндэстнүүдийн дунд агуу байх болно…” гэж түг түмдийн Ехова айлдаж байна.’Үүнийг сонсоод гэнэт ойлгосон юм. Эзэн Израильд биш, Хятадад эргэн ирсэн бөгөөд Библи үүнийг аль эрт зөгнөжээ.

Дараа нь Ли эгч Төгс Хүчит Бурханы үгийн нэг хэсгийг надад уншиж өгөв. “Үнэндээ, Бурхан бол бүх зүйлийн Эзэн билээ. Тэр бол бүх бүтээлийн Бурхан юм. Тэр зөвхөн израильчуудын, бас зөвхөн иудейчүүдийн ч Бурхан биш; Тэр бол бүх бүтээлийн Бурхан. Түүний ажлын өмнөх хоёр үе шат Израильд явагдсан нь хүмүүст тодорхой үзлийг бий болгожээ. Ехова Өөрийн ажлыг Израильд хийсэн, Есүс Өөрөө ажлаа Иудейд хэрэгжүүлсэн, түүнчлэн Тэр ажиллахын тулд махбод болсон—ямар ч байсан энэ ажил Израилиас цааш дэлгэрээгүй гэж тэд боддог. Бурхан египетчүүд эсвэл энэтхэгчүүдийн дунд ажиллаагүй; Тэр израильчуудын дунд л ажиллаж байсан. Тиймээс хүмүүс янз бүрийн үзэл бий болгож, Бурханы ажлыг тодорхой цар хүрээгээр хязгаарладаг. Тэд, Бурхан ажиллахдаа, сонгогдсон хүмүүсийн дунд, Израильд ажиллах ёстой; Бурхан израильчуудаас өөр хэн дээр ч ажилладаггүй, Түүний ажилд үүнээс илүү том цар хүрээ гэж үгүй гэдэг. Тэд бие махбодтой болсон Бурханыг дэгтэй байлгах тухайд нэн хатуу чанд байж, Израилийн хил хязгаараас цааш явахыг Түүнд зөвшөөрдөггүй. Энэ бүгд ердөө л хүний үзэл бус уу? Бурхан тэнгэр, газар, бүх зүйлийг бүгдийг бүтээж, бүх бүтээлийг бүтээсэн учраас Тэр Өөрийн ажлыг зөвхөн Израилиар хязгаарлаж яахан болох билээ? Тийм байсан бол Тэр бүх бүтээлийг бүтээхийн хэрэг юу байх билээ? Тэр дэлхийг бүхэлд нь бүтээсэн, Тэр Өөрийн зургаан мянган жилийн удирдлагын төлөвлөгөөг зөвхөн Израильд ч биш, харин орчлон ертөнц дээрх хүн бүрд хэрэгжүүлсэн… Хэрвээ хүний үзлийн дагуу үйлдсэн бол Бурхан зөвхөн израильчуудын л Бурхан байх байсан, ийм учраас Тэр Өөрийн ажлыг Харь үндэстнүүдэд дэлгэрүүлж чадахгүй байх байсан, учир нь Тэр бүх бүтээлийн Бурхан биш, зөвхөн израильчуудын Бурхан байх байсан юм. Еховагийн нэр Харь үндэстнүүдийн дунд алдаршиж, Харь үндэстнүүдэд түгэх болно гэж зөгнөлд хэлсэн. Яагаад ингэж зөгнөсөн бэ? Хэрвээ Бурхан зөвхөн израильчуудын Бурхан байсан бол Тэр Израильд л ажиллах байв. Цаашлаад, Тэр энэ ажлыг түгээхгүй, ийм зөгнөлийг айлдахгүй байх байлаа. Тэр энэ зөгнөлийг айлдсан учраас Харь үндэстнүүдийн дунд болоод бүх улс үндэстэн, газар нутагт Өөрийн ажлыг гарцаагүй дэлгэрүүлнэ. Нэгэнт Тэр үүнийг хэлсэн учраас Тэр үүнийг хийх ёстой; энэ бол Түүний төлөвлөгөө, учир нь Тэр тэнгэр, газар болоод бүх зүйлийг бүтээсэн Эзэн, бүх бүтээлийн Бурхан билээ. Тэр израильчуудын дунд, эсвэл бүх Иудей даяар ажиллаж байна уу гэдгээс үл хамааран Түүний хийдэг ажил нь бүх орчлон ертөнцийн, бүх хүн төрөлхтний ажил юм. Агуу улаан лууны улс орон—Харь үндэстэнд Түүний өнөөдрийн хийж буй ажил нь бас л бүх хүн төрөлхтний ажил билээ. Израиль нь газар дээрх Түүний ажлын суурь байж болно; үүний адилаар Хятад улс ч гэсэн Харь үндэстнүүдийн дундах Түүний ажлын суурь болж болно. ‘Еховагийн нэр Харь үндэстнүүдийн дунд алдарших болно’ гэсэн зөгнөлийг Тэр одоо биелүүлсэн бус уу?” (Үг нь махбодоор илэрсэн номын “Бурхан бол бүх бүтээлийн эзэн”).

Төгс Хүчит Бурханы үгийг уншсаныхаа дараа Ли эгч ингэж нөхөрлөсөн юм: “Бурхан бол бүх бүтээлийн Эзэн, Тэр бүхий л орчлон ертөнцийг захирч, бүх хүний хувь заяаг захирдаг. Бурхан зөвхөн израильчуудын Бурхан төдийгүй, үүнээс ч илүүтэйгээр бүх бүтээлийн Бурхан билээ. Бурхан ямар ч улс үндэстэн, ямар ч ард түмний дунд ажлаа гүйцэтгэх эрхтэй. Гэхдээ Тэр ямар ч улс оронд гарч ирж, ажиллалаа гэсэн Түүний ажил бүх хүн төрөлхтөнд, тэднийг хөгжилд хүргэхэд чиглэдэг. Жишээлбэл, Хуулийн эрин үед Ехова Бурхан Израильд ажиллаж, Өөрийн хуулийг тунхаглаж, Хуулийн эрин үеийг эхлүүлсэн. Дараа нь Тэр энэ газрыг төв болгон ашиглаад, бусад газар нутаг руу ажлаа аажмаар өргөжүүлдэг, ингэснээр бүх улс үндэстэн, ард түмэн Түүний нэрийг агуу хэмээн хүндэлнэ. Нигүүлслийн эрин үед Эзэн Есүс Иудейд золин авралын ажлыг хийсэн боловч Эзэн Есүс зөвхөн иудейчүүдийг золин авраагүй, бүх хүн төрөлхтнийг золин аварсан. Одоо хоёр мянган жилийн дараа Эзэн Есүсийн сайн мэдээ дэлхийн өнцөг булан бүрд түгээд байна. Эцсийн өдрүүдэд Төгс Хүчит Бурхан ирж, Хятадад гарч ирж, ажиллаж эхлээд дараа нь ертөнц даяар өргөжсөн. Одоо Төгс Хүчит Бурханы үг, ажил хурц гэрэл адил зүүн зүгээс гэрэлтэж, баруун зүгийн бүх улс үндэстэн дунд түгж, гэрчлэгдэж байна. Үй олон хүн Төгс Хүчит Бурханы үгээс Бурханы дуу хоолойг сонсож, Бурханы үгийн шүүлт, ариусгалтыг хүлээн авахаар Бурханы сэнтийн өмнө ирсэн. Ямар эрин үе байх нь хамаагүй, Бурхан нэг ард түмний дунд эсвэл нэг улс оронд гарч ирж, ажиллахаар шийдэх үедээ эхлээд үргэлж ажиллах газраа сонгоод, дараа нь энэ газрыг жишээ болгон ашиглаж, бусад газар луу ажлаа аажмаар өргөжүүлж, хүнийг аврах ажлаа гүйцэлдүүлдэг. Бурханы ажлын цаад зарчим нь энэ билээ. Хэрвээ бид үзэл, төсөөллөөрөө явж, Хуулийн эрин үе, Нигүүлслийн эрин үед Бурхан Израильд ажилласан учраас Бурхан бол зөвхөн Израилийн л Бурхан байх ёстой, сайн мэдээ Израилиас л гарч болно, Израилийн ард түмэн л Бурханы үнэхээр сонгосон, Түүний ерөөлийг хүртэх эрхтэй хүмүүс бөгөөд Бурхан харь үндэстэнд гарч ирж, ажиллахгүй гэж бодвол Бурханыг хязгаарлаж байгаа бус уу? Бурхан ‘Еховагийн нэр Харь үндэстнүүдийн дунд алдарших болно’ гэж хэлсэн, тэгвэл үүнийг хэрхэн гүйцэлдүүлж, биелүүлэх вэ? Бурхан эцсийн өдрүүдэд махбод болж, бурхангүй үзэл ноёрхдог улс болох Хятадад ажлаа хийж, хүмүүсийн үзлийг бут цохидог. Тэр дүрмийн дагуу биш, харин Өөрийн төлөвлөгөөний дагуу ажилладаг гэдгээ харуулсан. Мөн Тэр зөвхөн Израилийн ард түмнийг авардаггүй, харин Харь үндэстнийг ч бас авардаг, зөвхөн израильчуудын Бурхан биш, харин бүх хүн төрөлхтний Бурхан гэдгээ бидэнд харуулсан. Тэр бол бүх бүтээгдсэн зүйлийн Бурхан. Бурхан хаана ч гарч ирж, ажиллалаа гэсэн, энэ нь үргэлж утга учиртай байдаг бөгөөд хүнийг аврах зорилгод хамгийн сайн тохирох газрыг Бурхан үргэлж сонгодог.”

Ли эгчийн нөхөрлөл намайг ихэд ичээв. Би үнэхээр Бурханыг ойлгодоггүй байж. Бурхан Хуулийн эрин үе болон Нигүүлслийн эрин үед Израильд ажлаа хийснийг мэддэг болохоор Бурхан Израильд л гарч ирж, ажиллана гэж би бодсон. Хэрвээ Бурхан эцсийн өдрүүдэд дахиад Израильд ажлаа хийсэн бол Түүнийг израильчуудын Бурхан гэж улам их хязгаарлах байсан бөгөөд тэгэх нь Бурхан бол бүх хүн төрөлхтний Захирагч гэдгийг үгүйсгэсэн хэрэг болох байлаа! Бурхан хаана гарч ирж, ажлаа хийх нь үргэлж Түүний төлөвлөгөө, мэргэн ухааны тусгал байдаг. Бид Бурханы ажлыг хязгаарлах нь байтугай, Түүний ажлын талаар тайлбар хэлэхэд ч тэнцэхгүй. Гэхдээ л би тээнэгэлзсээр байв. Хятад бол бурхангүй үзэлт засгийн газар удирддаг улс орон, хамгийн ихээр Бурханыг үгүйсгэж, эсэргүүцдэг улс орон. Хэрвээ Бурхан Израильд гарч ирж, ажиллах гэж зориогүй юм бол Христийн шашин гол шашин нь болох АНУ, Их Британи гэх мэт улс үндэстэнд яагаад ажиллахгүй байна вэ? Тэр яагаад очиж очиж Хятадад ажлаа гүйцэтгэхээр сонгосон юм бэ? Ли эгчээс ингэж асуухад Ли эгч ингэж хэллээ: “Төгс Хүчит Бурхан энэ талаар тодорхой өгүүлсэн. Төгс Хүчит Бурхан ингэж хэлсэн байдаг: ‘Еховагийн ажил нь дэлхийг бүтээх явдал байсан бөгөөд энэ нь эхлэл байсан юм; ажлын энэ үе шат бол ажлын сүүлч бөгөөд төгсгөл юм. Эхэндээ Бурханы ажил Израилийн сонгогдсон хүмүүсийн дунд хийгдсэн бөгөөд энэ нь бүх газраас хамгийн ариун газар дахь шинэ эриний эхлэл байв. Ажлын сүүлчийн үе шат нь, дэлхийг шүүж, эрин үеийг төгсгөхийн тулд бүх улс орноос хамгийн бузар заваан оронд хийгддэг. Эхний үе шатанд Бурханы ажил хамгийн гэрэл гэгээтэй газар хийгдсэн бол сүүлчийн үе шат нь хамгийн харанхуй газарт хийгддэг бөгөөд энэхүү харанхуйг хөөн зайлуулж, гэрлийг авчирч, бүх хүнийг байлдан дагуулна. Бүх газраас хамгийн бузар заваан, харанхуй газрын ард түмэн байлдан дагуулагдаж, жинхэнэ Бурхан байдгийг бүх хүн ам хүлээн зөвшөөрч, хүн болгон бүрэн үнэмших үед бүхий л орчлон ертөнц даяар байлдан дагуулалтын ажлыг гүйцэтгэхэд энэхүү баримтыг ашиглана. Ажлын энэ үе шат бэлгэдлийн чанартай: Энэ эрин үеийн ажил дуусмагц зургаан мянган жилийн удирдлагын ажил бүрмөсөн төгсөнө. Хамгийн харанхуй газарт байгаа хүмүүс байлдан дагуулагдмагц хаа сайгүй ийм зүйл болно гэдэг нь илэрхий юм. Ийм болохоор зөвхөн Хятад дахь байлдан дагуулалтын ажил л утга учиртай бэлгэдлийг агуулдаг. Хятад улс харанхуйн бүх хүчийг илтгэдэг бөгөөд Хятадын ард түмэн нь Сатан, махан бие, мах цуснаас бүтсэн бүх хүнийг төлөөлдөг. Хятадын ард түмнийг агуу улаан луу хамгийн их завхруулсан, тэд Бурханыг хамгийн хүчтэй эсэргүүцдэг бөгөөд хүн чанар нь хамгийн олиггүй, ариун бус тул бүх завхарсан хүн төрөлхтний төлөөлөгч билээ… Учир нь Хятадын ард түмэнд завхрал, бузар, шударга бус байдал, эсэргүүцэл, тэрслүү байдал хамгийн бүрэн дүүрэн илэрхийлэгдэж, янз бүрийн хэлбэрээрээ илчлэгддэг. Нэг талаас, тэд дорд хэв чанартай, нөгөө талаас, амьдрал, сэтгэлгээ нь хоцрогдмол, мөн зуршил, нийгмийн орчин, төрсөн гэр бүл нь бүгд ядуу дорд, хамгийн их хоцрогдсон байдаг. Тэдний байр суурь ч бас дорд. Энэ газарт хийж байгаа ажил бэлгэдлийн чанартай бөгөөд туршилтын энэ ажлыг бүхэлд нь хийж дуусгасны дараа Бурханы дараагийн ажил хавьгүй илүү амархан байх болно. Хэрвээ ажлын энэ үе шатыг дуусгаж чадвал дараагийн ажлыг хэлэхийн ч хэрэггүй. Ажлын энэ үе шат гүйцэлдвэл агуу амжилтад бүрэн хүрч, бүхий л орчлон ертөнц даяарх байлдан дагуулалтын ажил бүрмөсөн төгсөнө. Үнэндээ, та нарын дундах ажил амжилттай болмогц энэ нь бүх орчлон ертөнц даяарх амжилттай тэнцүү байх болно. Би та нарыг үлгэр жишээ, загвар болгосны ач холбогдол энэ юм. Тэрслүү байдал, эсэргүүцэл, бузар бохир байдал, шударга бус байдал—энэ бүхэн нь энэхүү хүмүүст байдаг бөгөөд тэдэнд байдаг зүйл хүн төрөлхтний бүх тэрслүү байдлыг төлөөлдөг. Тэд үнэхээр амаргүй. Тиймээс тэднийг байлдан дагуулалтын загвар болгодог ба байлдан дагуулагдмагцаа тэд аяндаа бусдын үлгэр жишээ, загвар болно’ (Үг нь махбодоор илэрсэн номын “Бурханы ажлын үзэгдэл (2)”). Бурхан үе шат болгонд ажлынхаа хэрэгцээнд шаардлагад үндэслэн ажлынхаа байршил болон байг сонгодог гэдгийг Бурханы үгээс харж болно. Энэ үргэлж л тодорхой утга учиртай, үргэлж хүн төрөлхтнийг илүү сайн аврахын тулд байдаг. Жишээ нь, израильчууд Бурханы сонгосон хүмүүс байсан учраас Бурхан ажлын эхний хоёр үе шатыг Израильд гүйцэтгэсэн. Тэд Бурханд итгэж, Бурханыг шүтэн мөргөж, зүрх сэтгэлдээ Бурханаас эмээдэг, бүх хүн төрөлхтнөөс хамгийн бага завхарсан нь байсан. Иймээс л тэдний дунд ажилласнаар Бурханыг шүтэн мөргөдөг үлгэр жишээ бүлгийг бүтээх нь Бурханы хувьд хамгийн амархан байлаа. Ийм маягаар Бурханы ажил улам хурдан, төвөггүй түгж, тэгснээр бүх хүн төрөлхтөн Бурханы оршихуй болон ажлыг мэдэж авч, бүр ч олон хүн Бурханы өмнө ирж, авралыг нь хүртэж чадах байв. Израильд хийсэн Бурханы ажлын эхний хоёр үе шат үнэхээр бэлгэдлийн чанартай байсан. Бурхан гагцхүү Өөрийн ажлын хэрэгцээ шаардлагын дагуу л Израилийг сонгосон. Эцсийн өдрүүдэд Бурхан шүүлт, ариусгалтын ажлыг хийдэг. Тэр хүн төрөлхтний завхрал, зөв шударга бус байдлыг шүүж, илчлэхийн тулд үнэнийг илэрхийлж, Өөрийн зөвт, хилэнт, халдашгүй зан чанарыг бүх хүн төрөлхтөнд харуулдаг. Тиймээс Тэр хамгийн завхарсан, Бурханыг хамгийн их эсэргүүцдэг ард түмнийг жишээ болгон сонгох ёстой. Ингэж байж л Бурханы ажил хамгийн сайн үр дүнд хүрч чадна. Хүн болгоны мэдэж байгаачлан бүх хүн төрөлхтний дундаас хятадууд Сатанаар хамгийн их завхруулагдсан. Тэд бол бүх хүн төрөлхтний дотроос хамгийн хоцрогдмол, ариун бус, дорд, Бурханыг үгүйсгэдэг, Бурханыг эсэргүүцдэг үндэстэн. Тэд бүх завхарсан хүн төрөлхтний жишээ юм. Бурхан шүүлтийн ажлыг Хятадад хийж, хятад хүмүүсийн завхарсан зан чанарыг онилсноороо хүн төрөлхтнийг нэгд нэггүй, гярхай илчилдэг, мөн Түүний илчилдэг үнэн хамгийн бүрэн төгс бөгөөд ариун, зөвт зан чанарыг нь хамгийн сайн илчилж чаддаг. Бурхан Хятадын сонгогдсон хүмүүс дээрх Өөрийн ажлаар илэрхийлсэн үнэнийг ашиглан хүн төрөлхтнийг бүхэлд нь байлдан дагуулж, авран, Өөрийн ариун, зөвт зан чанарыг тэдэнд харуулж, ингэснээр тэд бүгд Бурханыг магтахаар өмнө нь очдог. Энэ бол Бурханы ажлын мэргэн ухаан. Бурхан хамгийн завхарсан хүмүүсийг бүрэн төгс болгож чадвал бусдыг нь бүрэн төгс болгох нь ойлгомжтой, тэгвэл Сатан бүрмөсөн ялагдана. Бурхан Хятадад ажилласнаараа хамгийн их цангинасан гэрчлэл, хамгийн агуу алдрыг хүлээж авна. Израиль эсвэл АНУ, Их Британи гэх мэт дийлэнх нь Христийн шашинтай улс орнуудын ард түмэн завхарсан хүн төрөлхтний сайхан жишээ болохгүй учраас Бурхан тэдэн дээр ажиллаж, тэднийг бүрэн төгс болгох нь бүх хүн төрөлхтнийг байлдан дагуулж, аврах эцсийн зорилгыг биелүүлэхгүй. Тиймээс Бурхан шүүлтийн ажлын хэрэгцээ шаардлагын дагуу хятадууд дээр ажиллах нь хамгийн сайн төлөөлөл, хамгийн утга учиртай юм. Бурханы ажлын зорилго, байршил болон үе шат болгоны эцсийн үр дүнгээс Бурханы ажил үнэхээр ухаалаг, гайхалтай болохыг бид харж болно!” Үүнийг сонсоод би баяртайгаар “Тийм шүү, Израиль бол Бурханыг шүтэн мөргөдөг үндэстэн, тэндхийн ард түмэн хүн төрөлхтний дундаас хамгийн бага завхарсан. Хэрвээ Эзэн Израильд ажиллахаар эргэн ирсэн бол Бурханы байлдан дагуулалтын ажил сайн үр дүнд хүрэхгүй байх байсан. Хятад бол бүх үндэстний дундаас хамгийн хоцрогдмол, Бурханыг эсэргүүцдэг үндэстэн учраас хятадуудыг байлдан дагуулснаар Бурханы байлдан дагуулалтын ажил хамгийн их үр дүнд хүрээд зогсохгүй, Тэр мөн Өөрийн төгс хүчин, мэргэн ухаан, гайхалтай үйлийг илүү сайн харуулдаг. Бурхан эцсийн өдрүүдэд Хятадад ажиллах нь үнэндээ хэчнээн утга учиртай болохыг одоо би харж байна! Би Бурханы ажлыг мэдэхгүй мөртөө үзэл, төсөөлөл ашиглан Түүний ажлыг хязгаарлаж байж. Би ямар биеэ тоосон байж вэ!” гэсэн.

Тэгтэл Ли эгч ингэж хэлсэн: “Бурхан Өөрийн ажлыг хаана, яаж хийх нь хамаагүй эрж хайх нууц болон үнэн үргэлж байдаг. Эзэний эргэн ирэлтийг хэрхэн угтаж авах ёстой тухайд Эзэн Есүс бидэнд ингэж хэлсэн: ‘Шөнө дөлөөр хашхирах дуу гарч, “Хараач, Сүйт залуу ирлээ; Түүнийг угтан авцгаа” гэлээ’ (Матай 25:6). ‘Миний хонин сүрэг Миний дуу хоолойг сонсдог’ (Иохан 10:27). Илчлэлд бас ийм зөгнөл байдаг: ‘Харагтун, Би үүдэнд зогсоод тогшиж байна: Хэрвээ хэн нэгэн Миний дуу хоолойг сонсоод хаалгаа нээвэл, Би түүн дотор орж, түүнтэй хамт, тэр Надтай хамт хооллох болно’ (Илчлэл 3:20). Тэгэхээр Эзэний ирэлтийг угтан авч, Түүний илрэлтийг эрж хайхад хамгийн чухал нь Бурханы дуу хоолойг сонсох юм. Хэрвээ бид Эзэн эргэн ирсэн гэх гэрчлэлийг сонсвол үнэний илэрхийлэл байгаа эсэх, энэ нь Бурханы дуу хоолой мөн эсэхийг харахын тулд үүнийг эрж хайж, судлах ёстой. Үнэнийг хаана ч илэрхийллээ гэсэн тэнд Бурханы дуу хоолойгоос гадна Бурханы илрэлт, ажил байна. Энэ бол туйлын үнэн. Яг л Төгс Хүчит Бурханы хэлдэгчлэн, ‘Хүмүүс аливааг боломжгүй гэж итгэх тусам энэ нь болох магадлал өндөртэй байдаг, учир нь Бурханы мэргэн ухаан тэнгэрүүдээс ч дээгүүр, Бурханы бодол хүний бодлоос дээгүүр бөгөөд Бурханы ажил хүний бодол, үзлийн хил хязгаарыг давдаг. Ямарваа зүйл хэдий чинээ боломжгүй байна, эрж хайж болох төдий чинээ их үнэн үүнд байдаг; ямарваа зүйл хэдий чинээ хүний үзэл, төсөөллөөс гадна оршино, Бурханы хүсэл тэнд бүр ч их агуулагдаж байдаг. Учир нь, Өөрийгөө хаана ч илчиллээ гэсэн Бурхан бол Бурхан хэвээр байдаг бөгөөд илрэлтийнх нь байршил, хэв маягаас үүдэн Түүний мөн чанар хэзээ ч өөрчлөгдөхгүй. Мөр нь хаана байгаагаас үл хамааран Бурханы зан чанар нэг янзаараа байдаг, мөр нь хаа ч байлаа гэсэн Тэр бол бүх хүн төрөлхтний Бурхан. Яг л Эзэн Есүс бол зөвхөн израилчуудын Бурхан бус, Ази, Европ, Америкийн бүх хүний Бурхан төдийгүй, бүхий л орчлон дахь цорын ганц Бурхан гэдэгтэй энэ нь адил билээ. Иймд Бурханы айлдвараас Түүний хүслийг эрж хайж, илрэлтийг нь олж мэдэж, Түүний мөртэй хөл нийлүүлцгээе! Бурхан бол үнэн, зам, амь билээ. Түүний үг, илрэлт зэрэгцэн оршдог бөгөөд Түүний зан чанар болон мөр хүн төрөлхтөнд цаг үргэлж нээлттэй байдаг’ (Үг нь махбодоор илэрсэн номын “Бурханы илрэлт шинэ эрин үеийг авчирсан”).” Төгс Хүчит Бурханы үг будилааныг минь нэгд нэггүй шийдвэрлэж, Бурханы илрэлт, ажлын нууцыг ил болгож, урьдын үзлийг минь эрс няцаасан. Би олон жил Эзэний эргэн ирэлтийг угтан авах гэж хүсэн хүлээсэн ч Бурханы илрэлт, ажлыг өөрийн төсөөлөл, Библийн махчилсан үгээр хязгаарлаж байснаа хэзээ ч ухаараагүй. Би ямар мэдлэггүй, харалган байгаа вэ! Цуглаан дууссаны дараа би санаачилга гаргаж Төгс Хүчит Бурханы илэрхийлсэн “Үг нь махбодоор илэрсэн” номын нэг хувийг Ли эгчээс гуйж авлаа.

Төгс Хүчит Бурханы үгийг уншаад хүн төрөлхтнийг аврах Бурханы зургаан мянган жилийн удирдлагын төлөвлөгөө, Библийн дотоод түүх, Бурханы ажлын гурван үе шат, Бурханы нэрсийн утга учир, бие махбодтой болохын нууц, эцсийн өдрүүд дэх Бурханы шүүлтийн ажлын ач холбогдол, бүх төрлийн хүний үр дүн, хүрэх газрыг Бурхан хэрхэн тогтоодог, Христийн хаанчлал газар дээр хэрхэн биеллээ олох гэх мэт Библийн олон нууцыг хэрхэн тайлсныг би харсан. Төгс Хүчит Бурхан ийм баялаг үнэнийг илэрхийлсэн бөгөөд тэдгээр нь бүгд миний өмнө нь хэзээ ч сонсож байгаагүй нууц болон үнэн юм. Бурханаас өөр хэн ч эдгээр нууцыг тайлж чадахгүй. Төгс Хүчит Бурханы илэрхийлдэг үг эрх мэдэл, хүч чадал, сүр жавхлангаар дүүрэн. Үнэхээр Бурханы айлдвар, Бурханы дуу хоолой билээ. Төгс Хүчит Бурхан бол эргэн ирсэн Эзэн Есүс гэдэгт би туйлын итгэлтэй болсон. Би Төгс Хүчит Бурханы ажлыг тээнэгэлзэлгүйгээр хүлээн авч, одоо Хурганы мөрийг дагаж байна.


71. Хэцүү бэрх орчны шалгалт

Зуниор, Африк

Би багаасаа л байнга нийгмийн нөлөөнд автаж, юу ч хийсэн бусдыг даган дуурайх дуртай байлаа. Эргэн тойрныхон маань Христэд итгэгчид байсан учир би ч тийм байсан. Харин Бурханы талаар мэдэж авч, мэдээлэл эрж хайхыг хүсэн эрмэлзээд би зарим асуултыг тунгаан бодож эхэлсэн юм: Бид яагаад Бурханд итгэдэг юм бэ? Яаж Бурханыг мэдэж болох вэ? Энэ харанхуй, ёрын муу ертөнцөд үнэн чухам хаана байгаа юм бэ? Хүмүүс амьдралдаа яагаад зовлон бэрхшээл туулдаг юм бэ? Энэ асуултууд яг л оньсого мэт ар араасаа цуварч, би хариултыг нь ер олоогүй юм. Аз болоход, Төгс Хүчит Бурханы эцсийн өдрүүдийн сайн мэдээг хүлээн авсныхаа дараа би Төгс Хүчит Бурханы үгээс энэ бүх ээдрээтэй зүйлийн хариултыг олсон. Хүмүүс Бурханд итгэхдээ Бурханы үг, ажлыг туулснаар Бурханыг мэддэг болж, дуулгавартай дагаж, хайрлаж чадна гэдгийг би мэдэж авсан. Бас эцсийн өдрүүдэд Бурхан хүмүүсийг төгс болгож, завхралыг нь цэвэрлэхийн тулд шүүлт, гэсгээлт, шалгалт, цэвэршүүлэлт ашигладгийг мэдэж авсан. Тиймээс би надад шалгалт ирээсэй гэж залбирч, бүр Хятадад төрсөн ч болоосой гэж хүссэн, тэгвэл би хятад ах, эгч нартай адилаар сатанлаг дэглэмийн дарангуйлал, хавчлагыг даван гарч, зовлон бэрхшээлээр дамжуулан цангинасан гэрчлэл хийж, Бурханаар ялагч болгуулж чадах байв. Үүнийг ойлгосноос хойш төд удалгүй надад нэг юм тохиолдсон юм.

Цар тахлаас болоод миний ажилладаг компани хаагдаж, би ажилгүй боллоо. Би өөр олон компанид ажилд орохоор оролдсон боловч нэг нь ч намайг ажлын ярилцлагад дуудаагүй. Цаг хугацаа өнгөрөхийн хэрээр байдал улам дордож, би орлогогүй, хоол хүнс авах мөнгөгүй болж, яахаа мэдэхээ больсон. Өмнө нь би ажлаа тараад онлайн цуглаанд оролцож, Төгс Хүчит Бурханы үгийг уншиж, чуулганы кино үзэж, бусадтайгаа хамт үүргээ биелүүлдэг байсан. Энэ нь миний хувьд хамгийн чухал зүйл, бас итгэлээ хэрэгжүүлэх сайхан арга зам гэж санагддаг байлаа. Гэхдээ тэр хүнд сорилтыг туулж байхдаа би нэгэнт цор ганц жинхэнэ Бурханд итгэсэн юм чинь Бурхан намайг гарцаагүй халамжилж, надад тусална гэж бодсон. Бас Бурханд залбирч, намайг ажилтай болгооч гэж гуйж, би итгэгч юм чинь Бурхан гуйсан бүхнийг минь өгнө гэж бодож байсан ч Бурхан тэгээгүй. Би жаахан сул дорой болж, будилсан. Би өдөр бүр Бурханы үгийг уншиж, залбирдаг байхад намайг зовж байхад Бурхан яагаад туслахгүй байна аа? Ийм бодол төрөхөд би Иовыг бодсон. Иов бүх эд хөрөнгөө алдах үедээ гэрчлэлдээ бат зогсож бас л чадсан. Сайн муу бүх зүйлийг Бурхан зохицуулдаг гэж итгэдэг байсан болохоор Иов хэзээ ч гомдоллоогүй. Өөрт нь материаллаг ерөөл өгснийх нь төлөө Иов Бурханд талархаж, Бурхан тэр ерөөлөө буцаан авах үед ч Ехова Бурханы нэрийг магтсаар байсан. Иовын итгэл, залбирлыг сайтар бодож үзээд би миний итгэл Иовынхтой харьцуулах аргагүй өчүүхэн гэдгийг ухаарч, Иовын үлгэр жишээг дагаж, Иовтой адилаар Бурханы захиралт, зохицуулалтад захирагдах ёстойгоо мэдсэн. Гэхдээ ирээдүйд идэх юмгүй болохоо бодоод яахаа мэдэхгүй байсан. Хамгийн чухал нь би гуравхан сарын өмнө Төгс Хүчит Бурханыг хүлээн аваад, Бурханы үгийг нэг их ойлгоогүй, бас гар утасныхаа датаг хэрэглээд дуусгасан болохоор онлайн цуглаанд оролцож чадахгүй байлаа. Би “Бурхан минь, өлбөрч үхэх эсэх минь Таны гарт байна. Би үхсэн ч гэсэн Таны захиралт, зохицуулалтад захирагдана” гэж Бурханаас гуйхаас өөр яаж ч чадаагүй. Тэгж залбираад би амар амгаланг мэдэрсэн. Яг тэр өдөр, залбирсны дараа гэнэтийн зүйл тохиолдлоо. Авга ах минь утасдаж, өөрийнх нь барилгын компанид ажилламаар байна уу гэж асуулаа. Барилгын ажил амаргүй ч гэсэн долоо хоногийн дараа би нэг хэсэг хугацаанд өөрийгөө тэжээх хангалттай мөнгө олж, Бурханд үнэхээр талархсан! Ийм нөхцөл байдалд би Бурхан ажил олоход туслаач гэж гуйхад минь туслаагүй мөртөө захирагдахад бэлэн гэж залбирах үед яагаад тусалсан юм бол гэж бодож эхэллээ.

Тэгээд нэг өдөр Бурханы зарим үгийг уншаад энэ талаар бага зэрэг ойлгосон юм. Төгс Хүчит Бурхан ингэж хэлсэн байдаг: “Өөрсдийг нь эмчилнэ гэсэндээ л маш олон хүн Надад итгэдэг. Намайг хүч чадлаа ашиглан биеэс нь бузар сүнснүүдийг зайлуулах байх гэсэндээ, бас Надаас зүгээр л амар амгалан, баяр хөөр хүртэнэ гэсэндээ маш олон хүн Надад итгэдэг. Надаас илүү их материаллаг эд хөрөнгө шаардахын тулд маш олон хүн Надад итгэдэг. Мөн энэ амьдралаа амар амгалан өнгөрөөж, ирэх ертөнцөд эсэн мэнд, эрүүл саруул байхын тулд маш олон хүн Надад итгэдэг. Тамын зовлонгоос зайлсхийж, тэнгэрийн ерөөлийг хүлээж авахын тулд маш олон хүн Надад итгэдэг. Зөвхөн түр зуурын тав тухын төлөө маш олон хүн Надад итгэдэг хэдий ч ирэх ертөнцөд ямар нэг зүйл олж авахаар эрж хайдаггүй. Би Өөрийн уур хилэнг хүн дээр буулгаж, нэгэн цагт хүнд байсан баяр баясал, амар амгаланг булаан авах үед хүн эргэлзсэн. Би хүнд тамын зовлон өгч, тэнгэрийн ерөөлийг буцааж авах үед хүний ичгүүр нь уур хилэн болж хувирсан. Хүн өөрийг нь анагаагаач гэж Надаас гуйх үед Би ямар ч анхаарал тавилгүй, хүнд зэвүүцсэн; харин хүн ёрын муу эм болон хар шидийн замыг эрж хайхын тулд Надаас холдсон юм. Надаас нэхсэн бүхнийг нь хүнээс булаан авсны дараа хүн ул мөргүй алга болсон. Тиймээс, Намайг хэтэрхий их нигүүлсэл өгдөг учраас л, энэ нь маш их ашигтай байдаг учраас л хүн Надад итгэдэг гэж Би хэлдэг” (Үг. I Боть: Бурханы илрэлт ба ажил. Чи итгэлийн талаар юу мэдэх вэ?). “Бурхантай харилцах хүний харилцаа нь ердөө л цэвэр хувийн ашиг сонирхлын харилцаа юм. Энэ нь ерөөл хүлээн авагч болон өгөгчийн хоорондох харилцаа билээ. Шуудхан хэлэхэд, энэ нь ажил олгогч болон ажилтны хоорондох харилцаатай адилхан. Ажилтан нь ажил олгогчийн өгч буй шагналыг хүлээн авахын тулд л ажилладаг. Ийм харилцаанд ямар ч хайр энэрэл байдаггүй, зөвхөн наймаа л байдаг. Хайрлаж, хайрлуулах явдал байхгүй, өглөг болон өршөөл л байдаг. Ямар ч ойлголцол байдаггүй, дарлагдсан дургүйцэл, хууран мэхлэлт л байдаг. Ойр дотно байдал байдаггүй, гэтлэхийн аргагүй ангал л байдаг. Нөхцөл байдал иймдээ тулахад хэн ийм чиг хандлагыг өөрчилж чадах вэ? Энэхүү харилцаа нь хэр аймшигтай болсныг хэчнээн хүн үнэхээр ойлгож чадах вэ? Хүмүүс ерөөгдөхийн баяр баясалд умбах үед, Бурхантай харилцах тийм харилцаа нь хэчнээн ичгэвтэр, үзэшгүй муухай болсныг хэн ч төсөөлж чадахгүй гэдэгт Би итгэж байна” (Үг. I Боть: Бурханы илрэлт ба ажил. Хүн Бурханы удирдлага дунд л аврагдаж чадна). Бурханы үг ерөөл хүсэх сэдэл, завхарсан байдлыг маань илчилсэн. Бурханд итгэхдээ маш олон хүн үнэндээ зүгээр л Бурханы тайтгаруулалтыг эрж хайж байдаг. Тэд золгүй явдал туулахыг хүсдэггүй, Бурхан өөрсдөд нь хүссэн бүхнийг нь өгнө гэж найддаг мөртөө өөрсдөө Бурханыг сэтгэл хангалуун болгож байгаа эсэхээ тоодоггүй. Тэдний хувьд Бурханд захирагдаж, шаардлагыг нь биелүүлэх чухал биш. Бурханд өөрсдөд нь хүссэн юмыг нь өгөх л хамгийн чухал. Эзэнд итгэдэг байхад минь пастор, ахлагч нар биднийг Бурханы ерөөлийн төлөө залбирах ёстой гэж үргэлж номлодог байсан. Гэвч тийм эрэл хайгуул Бурхантай харилцах харилцааг маань сэвтүүлдэг. Яг л Бурханы үгэнд илчилснээр: “Бурхантай харилцах хүний харилцаа нь ердөө л цэвэр хувийн ашиг сонирхлын харилцаа юм. Энэ нь ерөөл хүлээн авагч болон өгөгчийн хоорондох харилцаа билээ. Шуудхан хэлэхэд, энэ нь ажил олгогч болон ажилтны хоорондох харилцаатай адилхан. Ажилтан нь ажил олгогчийн өгч буй шагналыг хүлээн авахын тулд л ажилладаг. Ийм харилцаанд ямар ч хайр энэрэл байдаггүй, зөвхөн наймаа л байдаг.” Бурханы үг үнэн учраас би өөрийгөө эргэцүүлж, миний итгэл ч бас Бурханы ерөөлийг хүртэхийн төлөө байсныг харсан. Тэр сэдэл зүрх сэтгэлийн минь гүнд нуугдаж байжээ. Би Бурхан газар дэлхийд эргэж ирсэн юм чинь Өөрийг нь хүлээн авдаг хүн бүрийг гарцаагүй ерөөнө гэж бодсон. Би Бурханы эцсийн өдрүүдийн ажлыг хүлээн авсан юм чинь ерөөл ойрхон байж таарна, амьдрал минь сайжрах гэж байна гэж бодсон. Гэтэл тийм юм болоогүй. Бэрхшээл тулгарч, амьдрал улам хэцүү болсон болохоор би сул дорой, сөрөг болсон. Надад орлого байгаагүй, хоол байгаагүй, интернэт ашиглан онлайн цуглаанд оролцож чадаагүй. Би яаж итгэлээ хэрэгжүүлсээр байж чадах юм бэ? Би цухалдаж, Бурхан намайг тоодоггүй юм шиг санагдсан. Ажил хайн хаа сайгүй гүйж, Бурханы тусламжийг гуйн залбирсан ч Бурхан огт хариулаагүй, залбирсан зүйлийг минь өгөөгүй. Тэр жинхэнэ Бурхан мөн үү гээд би Бурханд эргэлзсэн. Яг л Бурханы хэлснээр: “Би Өөрийн уур хилэнг хүн дээр буулгаж, нэгэн цагт хүнд байсан баяр баясал, амар амгаланг булаан авах үед хүн эргэлзсэн.” Бурханы үгийн илчлэл намайг харуулсан зүйлээсээ ичихэд хүргэсэн. Ерөөлийн төлөө итгэх нь буруу үзэл бодол гэдгийг бас Бурханы үг надад харуулсан, учир нь би Бурханыг ерөөл хайрлагч, өөрийгөө ерөөл хүлээн авагч гэж харсан. Бурхан хүссэн сайхан ажлыг минь өгөөгүй үед би Бурханыг буруутгаж, намайг огт тоодоггүй юм байна гэж бодсон. Итгэлийн талаарх үзэл бодол минь хэчнээн утгагүй, мэдлэггүй, мунхаг байсныг би олж харсан. Хүүхэд байхаасаа л цуглаанд явдаг байснаа бодоход “Бурхан чамд агуу ерөөл хайрлана! Бурханд итгэвэл Бурхан чамайг ерөөнө. Залбир, Бурханаас асуу, тэгвэл Бурхан гарцаагүй хариулна” гэх үгийг л би сонсдог байсан. Шашны ертөнц, аав ээж, эргэн тойрныхноосоо сонссон зүйл минь надад их нөлөөлж, Бурханы ерөөлийг хүртэж, хорвоогийн зовлонгоос ангид байхын тулд зүгээр л итгэх хэрэгтэй гэж бодоход хүргэсэн. Бурханд итгэхдээ ерөөл хүсэх нь буруу гэж би урьд нь хэзээ ч бодож байгаагүй, үүнийг сатанлаг зан чанар гэж үнэхээр хараагүй. Хүмүүсийн завхралыг илчилсэн Бурханы үгийг унших хүртлээ энийг огт ойлгоогүй. Тэгээд өөрөөсөө асуусан: Бурханд итгэх нь үнэхээр материаллаг ерөөл хүртэхийн төлөө л байдаг уу? Хангалттай мөнгө, материаллаг эд хөрөнгөтэй хүмүүсийг Бурхан сайшаадаг уу? Тийм юм бол Иохан 6:27-д Эзэн Есүс яагаад “Мууддаг хоолны төлөө биш, харин хүний Хүүгийн чамд өгөх мөнх амь руу хүргэх хоолны төлөө хөдөлмөрлө: учир нь Түүнийг Эцэг Бурхан тамгалсан билээ” гэсэн бэ? Эзэн Есүс бас “Эд баялгийг газар дээр өөрсдөдөө бүү хураа, Хивэн хорхой ба зэв идэж сүйтгэдэг, хулгайч эвдэж ороод хулгайлдаг. Эд баялгийг өөрсдөдөө зориулан тэнгэрт хураа, Харин хивэн хорхой болон зэв идэж сүйтгэдэггүй, хулгайч эвдэн ордоггүй, мөн хулгайлдаггүй. Учир нь эд баялгийн чинь байгаа газарт зүрх сэтгэл чинь ч бас байна” (Матай 6:19–21) гэсэн. Тэгээд би ойлгосон, Бурханаас үргэлж материаллаг ерөөл гуйх нь хүн төрөлхтний хэрээс хэтэрсэн хүсэл, завхрал, Бурхан үүнийг жигшдэг. Сатан хүнийг төөрөлдүүлж, Бурханы ялгамж чанарыг, тэр тусмаа Бурхан бидний хувь заяаг захирдаг гэдгийг мэдэхэд саад болдог учраас бид Бүтээгчдээ захирагдаж чаддаггүй. Бүх зүйл сайхан байх үед бид Бурханд талархаж, Бурханыг магтдаг ч амьдралд бэрхшээл тулгарч, Бурхан шаардлагыг маань биелүүлэхгүй байх үед Бурханыг буруу ойлгож, буруутгадаг. Энэ нь надад Абрахамыг санагдуулсан. Абрахам Бурханаас ирсэн юунд ч захирагдахад бэлэн байсан. Сайн, муугийн алинд ч өөрийн гэсэн сонголт түүнд байгаагүй. Бурхан Абрахамд хүүгээ тахил болго гэж хэлэхэд Абрахам Бурханы шаардсанаар хийхэд бэлэн байсан. Энэ нь үнэхээр хэцүү байсан ч Абрахам Бурханаас “Та яагаад надаас ингэж шаардаж байгаа юм бэ? Надад яагаад ингэж хандаж байгаа юм бэ?” гэж асуугаагүй. Бурхан юу ч шаардсан, дуулгавартай дагах ёстой гэж Абрахам итгэж, Бурхан бол Бүтээгч, өөрөө бүтээгдсэн зүйл гэдгээ мэдэж байсан учраас болзолгүйгээр захирагдаж, Бурханаас ирсэн ямар ч тушаал, шаардлагыг хүлээн авсан юм. Абрахамын итгэл Бурханы сайшаалыг хүртсэн. Харин өнөөгийн хүмүүс Абрахамаас тэс өөр. Бид үргэлж материаллаг ерөөлийн тухай бодолд автаад, Бурханы хүслийг үл тоодог. Эзэн Есүс бидэнд “Эхлээд Бурханы хаанчлал, зөвт байдлыг хай; тэгвэл энэ бүх зүйл та нарт нэмэгдэнэ” (Матай 6:33) гэж захисан. Бид материаллаг ерөөл эрж хайх ёсгүй, харин Бурханы хүслийг биелүүлж, үнэнийг эрэлхийлж, үүргээ сайн гүйцэтгэх ёстой. Тэр л хамгийн чухал. Бурхан бол Бүтээгч. Бурхан бидний бодлыг, бас бидэнд юу хэрэгтэйг хамгийн сайн мэддэг. Гэхдээ Сатан завхруулснаас болоод хүн төрөлхтний бодлыг шунал, материаллаг ерөөл эзэлсэн учраас бид Бурханыг дуулгавартай дагаж, сэтгэл хангалуун болгохын тулд биш, зөвхөн ерөөл хүртэж, хүслээ хангахын тулд Бурханд итгэдэг. Яг л Төгс Хүчит Бурханы үгэнд илчилснээр “Завхарсан бүх хүн өөрийнхөө төлөө амьдардаг. Хүн бүр өөрийгөө боддог, би үхэхээр чи үх—энэ бол хүний уг чанарын товчлол юм. Хүмүүс өөрсдийнхөө төлөө Бурханд итгэдэг; Бурханы төлөө аливааг хаяж, өөрсдийгөө зарлагадах үедээ ерөөгдөхийн төлөө хийдэг, Бурханд үнэнч байх үедээ шагнуулахын төлөө байдаг. Товчхондоо, энэ бүхнийг ерөөгдөж, шагнуулж, тэнгэрийн хаанчлалд орох зорилгоор хийдэг. Нийгэмд, хүмүүс өөрсдийнхөө ашиг тусын төлөө ажилладаг, Бурханы гэрт харин ерөөгдөхийн төлөө үүргээ гүйцэтгэдэг. Ерөөл хүртэхийн төлөө л хүмүүс бүх зүйлийг хаяж, ихээхэн зовлонг тэсвэрлэж чаддаг: Энэ нь хүний сатанлаг уг чанарын хамгийн сайн нотолгоо юм” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үг миний үнэн мөнийг яг таг илчилсэн. Би мэдлэггүй, аминч зангаа олж харж, дургүй зүйлтэйгээ тулгарах үедээ Бурханд залбирч, Бурханыг дуулгавартай дагах ёстой, зөвхөн нигүүлсэл, ерөөл хөөгөөд байж болохгүй гэдгийг мэдсэн. Гэвч төд удалгүй надад адилхан асуудал тулгарлаа. Би авга ахынхаа компанид ганц л долоо хоног ажилласан учир үүрэгтээ анхаарч гэртээ байсныхаа дараа маш хурдан мөнгөгүй болсон. Би боловсролын зэрэггүй, ажилд орох шаардлагыг хангахгүй байсан болохоор хаанаас хоол олж идэхээ, яаж ажил төрөл олох ёстойгоо мэдэхгүй байв. Өөрийн гэх юу ч үгүй, гар утсандаа нэмэлт дата авах ч мөнгөгүй байсан. Цуглаанд оролцож, үүрэг гүйцэтгэхийн тулд надад интернэт үнэхээр хэрэгтэй байлаа. Ингэж бодоод би дахиад сул дорой болж, ямар ч найдваргүй санагдсан. Яг тэр үед ээж надад цар тахлаас болоод амь зуух аргагүй болсон болохоор гэрийнхэн маань миний гарыг харж байгааг дуулгасан. Ээж минь надтай адилхан гачигдаж байгааг мэдээд би гансарч, шаналж, яахаа мэдэхгүй болсон. Би бусдаас илүү их зовж, миний амьдрал үнэхээр хэцүү байгаа юм шиг санагдаад, Бурханы хүслийг тодорхой ойлгож чадаагүй. Би өдөр бүр үүргээ гүйцэтгээд завгүй байгаа тул Бурхан намайг халамжлах ёстой байтал нөхцөл байдал минь яагаад улам дордсоор байна вэ гэж бодсон.

Тэр үед би Бурханы үгийг их уншиж, магтаалын нэлээд хэдэн магтан дуу сонссон. Бурханы үгийн хоёр хэсэг Бурханы хүслийг ойлгоход минь тусалсан юм. Төгс Хүчит Бурхан ингэж хэлсэн байдаг: “Хүмүүс Бурханд итгэхдээ ирээдүйд ерөөл хүртэхээр эрж хайдаг; энэ нь тэдний итгэлийн зорилго юм. Бүх хүн ийм санаархал, найдлага тээдэг ч, тэдний уг чанар дахь завхралыг шалгалтаар дамжуулан шийдвэрлэх ёстой. Чи ямар талуудад ариусаагүй, завхрал харуулж байна, тэр талаараа цэвэршүүлэгдэх ёстой—энэ бол Бурханы зохицуулалт юм. Бурхан чамд орчин бүрдүүлээд, завхралыг чинь мэдүүлэхийн тулд чамайг хүчээр цэвэршүүлдэг. Эцэст нь чи үхэх байлаа ч гэсэн өөрийн явуулга, хүслийг орхиж, Бурханы дээд эрх, зохицуулалтад захирагдах хэмжээнд очдог. Тиймээс, хэрвээ хүмүүс хэдэн жилийн цэвэршүүлэлтгүй, мөн тодорхой хэмжээний зовлон туулаагүй бол өөрсдийн бодол болон зүрх сэтгэл дэх махан биеийн завхралын хүлээсээс ангижирч чадахгүй. Хүмүүс Сатаны хүлээсэнд автсаар байгаа аль ч тал бай, тэд өөрийн гэсэн хүсэл, шаардлага агуулсаар байгаа аль ч тал бай, эдгээр нь тэдний зовох ёстой талууд юм. Зовлонгоор л дамжуулан хичээл сурч чадна, өөрөөр хэлбэл, үнэнийг олж авч, Бурханы хүслийг ойлгож чадна. Үнэн хэрэгтээ зовлонт шалгалтыг туулснаар олон үнэнийг ойлгодог. Тав тухтай орчинд, тааламжтай нөхцөлд хэн ч Бурханы хүслийг ухан ойлгож, Бурханы төгс хүчин, мэргэн ухааныг танин мэдэж, Бурханы зөвт зан чанарыг ухаарч чадахгүй. Тэгэх боломжгүй!” (Үг. III Боть: Эцсийн өдрүүдийн Христийн яриа. Гуравдугаар хэсэг). “Хүмүүс дотроо үргэлж хэрээс хэтэрсэн шаардлага Бурханд тавьж байдаг. ‘Бид гэр бүлийнхнээ орхиж, үүргээ гүйцэтгэж байгаа учраас Бурхан биднийг ерөөх ёстой; бид Бурханы шаардсанаар хийдэг тул Бурхан биднийг шагнах ёстой’ гэж тэд үргэлж боддог. Бурханд итгэдэг олон хүний зүрх сэтгэлд ийм зүйл оршдог… Хүмүүс маш эрүүл ухаангүй. Тэд үнэнийг хэрэгжүүлдэггүй мөртөө Бурханыг буруутгадаг. Тэд хийх учиртай зүйлээ хийдэггүй. Хүмүүс үнэнийг эрэлхийлэх замыг сонгох ёстой ч тэд үнэнээс залхаж, махан биеийн таашаалыг хүсэн эрмэлздэг. Тэд ерөөл хүртэж, нигүүлсэл эдлэхийг үргэлж эрэлхийлж, хүнд тавих Бурханы шаардлага дэндүү их гэж үргэлж гомдоллож байдаг. Тэд Бурханыг өөрсдөд нь нигүүлсэнгүй хандаж, илүү их нигүүлсэл хайрлаж, махан биеийн таашаал эдлэхээ зөвшөөрүүлэхээр чармайдаг. Тэд Бурханд үнэхээр итгэдэг хүмүүс мөн гэж үү?… Эдгээр зүйлийг хэлэхдээ хүмүүс ямар ч эрүүл ухаангүй, огт итгэлгүй байдаг. Хэрээс хэтэрсэн шаардлагыг нь хангаагүй болохоор хүн Бурханд сэтгэл дундуур байдгаас энэ бүхэн үүдэлтэй; тэдгээр нь хүний зүрх сэтгэлээс урган гардаг зүйлс бөгөөд хүний уг чанарыг бүрэн төлөөлдөг. Эдгээр зүйл хүний дотор байдаг, хэрвээ тэдгээрээс салахгүй бол хэдийд ч, хаана ч Бурханыг буруутгаж, буруугаар ойлгоход хүрнэ. Хүн бас Бурханыг доромжлох магадлалтай бөгөөд хаана ч, хэдийд ч үнэн замаас хазайж болзошгүй. Энэ бол жам ёсны зүйл юм” (Үг. III Боть: Эцсийн өдрүүдийн Христийн яриа. Гуравдугаар хэсэг). Би Бурханы үгээс зарим нэг зүйлийг олж мэдсэн. Би гэрийнхэндээ анхаарал хандуулахгүй болтлоо өдөр бүр үүрэгтээ төвлөрөөд тийм маягаар өөрийгөө зарлагадаж байхад Бурхан намайг шагнаж, ерөөл хайрлах ёстой гэж бодсон. Би Бурханаас өгөөмөр шагнал авахыг биш, зүгээр л амь зуухад минь хүрэлцэх ажил хүсэж, ажилтай болсныхоо дараа үүргээ илүү сайн гүйцэтгэж чадна, энэ нь огтхон ч хэтийдсэн биш, үндэслэлтэй хүсэлт гэж бодсон. Харин Бурханы үгийг эргэцүүлээд би тийм хэрээс хэтэрсэн гуйлт, хүсэлтэй байх нь Бурханд дуулгавартай байгаагүйг минь харуулсныг ойлгосон. Би Бурханаас энийг ч, тэрийг ч шаардаж байжээ. Хэрвээ хүн Бурханд үндэслэлгүй шаардлага үргэлж тавьдаг бол үнэнийг хэрэгжүүлэхэд хэцүү, шаардлагыг нь биелүүлэхгүй бол Бурханаас урваж, Бурханыг хаях магадлалтай гэдгийг бас Бурханы үг надад харуулсан. Миний туулсан бэрхшээлийг гаднаас нь харахад би маш их зовж, үнэхээр өрөвдөлтэй байх шиг байсан ч үнэндээ би зовлонд хатуужиж байжээ. Надад тэвчишгүй санагдаж байсан ч Бурхан намайг орхиогүй, тэгснээр би итгэлийнхээ буруу сэдэл, хольцыг олж харж, хүмүүс яваасай гэж Бурханы найддаг зөв зүг чиг рүү эргүүлж чадсан юм. Тэгээд өөрийн эрхгүй гайхширсан: Би илүү их мөнгө олж болох сайхан ажил хүсэж байгаа биш үү? Гар утасны дататай болж, үндсэн хэрэгцээгээ хангахыг хүсэж байгаа биш үү? Үүргээ ямар ч төвөг, саадгүй гүйцэтгэхийг хүсэж байгаа биш үү? Тийм ээ, хүсэж байгаа. Нэгэнт эдгээр зүйлийг олж авна гэж найдаж байхад Бурхан яагаад надад зохицуулж өгөхгүй гэж? Би тийм азгүй, тийм хувьгүй юм уу? Яавч тийм биш, би маш их азтай байсан. Энэ нь Бурханы хайр надад ирж буй хэрэг байлаа. Бурхан надаар үнэнийг эрж хайлгаж, надад сургамж өгч, итгэлийн минь хольцыг арилгуулах гэсэндээ тэр нөхцөл байдлыг бүрдүүлсэн. Би ямар ч тааламжгүй, онцгүй нөхцөл байдлыг туулахгүйгээр, тэр чигтээ сайхан, тав тухтай орчинд Бурханд итгэж байсан бол итгэл, Бурханыг гэх хайр минь сэдэл, хүсэл, хольцтой байх байсан, тэрийг Бурхан сайшаахгүй. Хүмүүс ямар ч нөхцөл байдалд Өөрт нь чин сэтгэлээсээ хандаж, Өөрт нь үнэнч, дуулгавартай байна гэж Бурхан найддаг. Яг л хүүхэд шиг. Өөрийг нь тав тухтай материаллаг амьдралаар амьдруулах үед л аавыгаа хайрлаж, тэгэхгүй бол аавдаа дургүйцэж, “Та надад хүссэн бүхнийг минь өгдөггүй, би таныг хүндлэхгүй, аавыгаа гэж хүлээн зөвшөөрөхгүй” гэдэг бол тэр ямархуу хүүхэд вэ? Тэр бол мөс чанар, эрүүл ухаангүй, ачлалгүй хүүхэд юм. Бурханд талархъя! Надад тулгарсан нөхцөл байдал ч тийм байсан. Тийм зүйл туулж байсан нь итгэлийнхээ хольцыг цэвэрлэхэд минь хэрэгтэй яг тэр зүйл байлаа.

Би Бурханы үгээс өөр нэг юм уншсан. Төгс Хүчит Бурхан ингэж хэлсэн байдаг: “Өнөөдөр Бурханд итгэх бодитой итгэл гэж юу вэ? Энэ бол Бурханы үгийг амийн бодит байдлаа болгон хүлээж авах, мөн Бурханы үгээс Түүнийг мэдэж, Түүнийг жинхэнээсээ хайрлах юм. Тодруулбал: Энэ нь, Бурханыг дуулгавартай дагаж, Бурханыг хайрлаж, Бурханы бүтээлийн биелүүлэх ёстой үүргийг гүйцэтгэхийн төлөө Бурханд итгэх итгэл юм. Энэ бол Бурханд итгэхийн зорилго билээ. Та нар, Бурханы хайр татам байдлын тухай, Бурхан хэр хүндлүүлэх үнэ цэнтэй тухай, Бурхан бүтээлүүддээ хэрхэн авралын ажил хийж, тэднийг төгс болгодог тухай мэдлэгийг олж авах ёстой—энэ бол Бурханд итгэхдээ эзэмших ёстой наад захын зүйл юм. Бурханд итгэх итгэл нь үндсэндээ махан биеийн амьдралаа Бурханыг хайрлах амьдрал болгон өөрчилж, завхрал доторх амьдралаа Бурханы үгийн амь доторх амьдрал болгон өөрчилж, Сатаны эзэмшлээс гарч, Бурханы халамж, хамгаалалт дор амьдрахын нэр юм. Энэ бол, махан биедээ бус, Бурханд дуулгавартай байж чадах явдал, бүхий л зүрх сэтгэлийг чинь олж авч, чамайг төгс болгох боломжийг Бурханд олгож, ялзарсан сатанлаг зан чанараас өөрийгөө чөлөөлөх явдал юм. Бурханд итгэх итгэл нь үндсэндээ Бурханы агуу хүч чадал, алдар сууг чам дээр илэрхийлэхийн төлөө, мөн чамайг Бурханы хүслийг биелүүлж, Бурханы төлөвлөгөөг гүйцэлдүүлж, Сатаны өмнө Бурханд гэрчлэл хийж чаддаг байлгахын төлөө байдаг. Бурханд итгэх итгэл нь тэмдэг гайхамшиг харах хүсэлд л төвлөрсөн зүйл байж болохгүй, өөрийн махан биеийн төлөө ч байх ёсгүй. Бурханыг мэдэх эрэл хайгуулын төлөө, Бурханд дуулгавартай байж, Петр шиг үхэн үхтлээ Бурханыг дуулгавартай дагахын төлөө Бурханд итгэх ёстой. Эдгээр нь Бурханд итгэхийн гол зорилт юм. Хүн Бурханыг мэдэж, Бурханыг сэтгэл хангалуун болгохын тулд Бурханы үгийг идэж уудаг. Бурханы үгийг идэж, уух нь чамд Бурханы тухай илүү их мэдлэг өгдөг, үүний дараа л чи Бурханд дуулгавартай байж чадна. Бурханы талаар мэдлэгтэй байж л чи Бурханыг хайрлаж чадна, энэ бол хүний Бурханд итгэх итгэлд байх ёстой зорилго юм” (Үг. I Боть: Бурханы илрэлт ба ажил. Бүгд Бурханы үгээр биелдэг). Би Төгс Хүчит Бурханд итгэдэг болсныхоо дараахан Бурханы үгийн энэ хэсгийг уншсан ч тухайн үедээ үнэндээ ойлгоогүй. Тэр бүх хүнд бэрх үеийг туулсныхаа дараа л Бурханы хүслийг бага зэрэг ойлгосон юм. Жинхэнэ итгэл үнэндээ, Бурханы төлөө өөрийгөө зарлагадаж байгаа цагт Бурхан намайг харж хандаж, хамгаалж, хэрэгцээг минь хангах ёстой гэж миний бодсон шиг байгаагүй. Итгэлийн талаарх тийм үзэл бодол буруу. Бурханд итгэхдээ бид Бурханы үгийг туулж, бүх зүйл дээр Бурханыг сэтгэл хангалуун байлгах ёстой. Бурхан өгсөн ч, авсан ч бид Бурханд захирагдаж, өөрсдийгөө үнэн сэтгэлээсээ зориулах ёстой. Хүмүүс Бурханд итгэхдээ үгээр нь дамжуулан Бурханыг мэдэж авч, Бурханы захиралт, зохицуулалтад захирагдахыг л эрэлхийлдэг бол Бурхан тийм итгэлийг сайшаадаг. Бурханыг Петр шиг дээд зэргээр хайрлаж, үхтлээ дуулгавартай дагаж чадсан хэн боловч Бурханы төгс болгодог хүн юм. Азаар, энэ нөхцөл байдлаар дамжуулан Бурхан намайг гэгээрүүлж итгэлийн талаарх зүй зохистой үзэл бодлыг мэдүүлж, зүрх сэтгэлийн амар амгалан, тайвшралыг өгсөн. Би Бурханд дуулгавартай байхаар залбирч, тэр бэрхшээлийг тэсвэрлэх хүч чадал өгөөч гэж л Бурханаас гуйсан.

Гайхмаар зүйл гэвэл, маргааш нь авга ах над руу жаахан мөнгө явуулж, би бага зэрэг хоол хүнс, гар утасны дата авах боломжтой болсон. Надад урагшлах зам өгсөнд нь би Бурханд чин сэтгэлээсээ талархсан.

Тэрнээс гадна би цагийн ажил олж дөнгөсөн. Энэ нь амархан ажил огт биш байсан ч би үндсэн хэрэгцээгээ хангаж чадахуйц мөнгө олсон. Бурхан тэрийг надад зориулж зохицуулсныг би мэдсэн. Бурханы зохион байгуулалт, зохицуулалтыг хүлээн авч, дуулгавартай дагах нь Бурханы төгс хүчит захиралт, ер бусын арга замыг туршлагаараа мэдэхэд маань тусалж чадах, бодит амьдралаас сурах ёстой үндсэн сургамж гэдгийг би үнэхээр мэдэрсэн. Амьдралын элдэв янзын асуудалд бид ийм хандлагатай байх ёстой. Тэр нь надад Бурханы үгийн нэг хэсгийг санагдуулсан. “Бодит амьдралын асуудлуудтай тулгарах үедээ чи Бурханы эрх мэдэл болон дээд эрхийг хэрхэн мэдэж, ойлговол зохилтой вэ? Чи эдгээр асуудалтай тулгараад, хэрхэн ойлгож, шийдвэрлэж, туулахыг мэдэхгүй байх үедээ Бурханы дээд эрх болон зохицуулалтад захирагдах санаа зорилго, хүсэл, бодит байдлаа харуулахын тулд ямар хандлага баримталбал зохих вэ? Эхлээд чи хүлээж сурах ёстой; дараа нь чи эрж хайж сурах ёстой; тэгээд чи захирагдаж сурах ёстой. ‘Хүлээх’ гэдэг нь Бурханы цагийг хүлээж, чамд зориулан Түүний зохицуулсан хүмүүс, үйл явдал, юмсыг хүлээж, Түүний хүсэл аажмаар чамд илчлэгдэхийг хүлээнэ гэсэн үг юм. ‘Эрж хайх’ гэдэг нь чиний төлөө гэсэн Бурханы сайн санааг Түүний бэлдэж тавьсан хүмүүс, үйл явдал, юмсаар дамжуулан ажиглаж ойлгох, тэдгээрээр дамжуулан үнэнийг ойлгох, хүн юу биелүүлэх ёстойг болон түүний дагаж мөрдөх ёстой арга замыг ойлгох, Бурхан хүмүүс дээр ямар үр дүнд хүрэхийг хүсэж, тэднээс Тэр ямар ололт амжилт олж авах санаатай байгааг ойлгох гэсэн үг юм. ‘Захирагдах’ гэдэг нь мэдээж, Бурханы зохион байгуулсан хүмүүс, үйл явдал, юмсыг, Түүний дээд эрхийг хүлээн авч, түүгээр дамжуулан Бүтээгч хүний хувь заяаг хэрхэн захирдаг, Тэр Өөрийн амиар хүнийг хэрхэн хангадаг, хүний дотор үнэнийг хэрхэн оруулдгийг мэдэж авахыг хэлнэ. Бурханы зохицуулалт болон дээд эрхийн доорх бүх зүйл байгалийн хуулийг дуулгавартай дагадаг бөгөөд хэрвээ чи өөрийнхөө бүх зүйлийг зохицуулж, захирахыг Бурханд зөвшөөрөхөөр шийдвэл чи хүлээж, эрж хайж, захирагдаж сурах хэрэгтэй. Энэ бол Бурханы эрх мэдэлд захирагдахыг хүсдэг хүн бүхний баримтлах ёстой хандлага, Бурханы дээд эрх, зохицуулалтыг хүлээн авахыг хүсдэг хүн бүхэнд байх ёстой үндсэн чанар юм. Ийм хандлагатай болж, ийм чанарыг эзэмшихийн тулд чи илүү шаргуу ажиллах ёстой. Жинхэнэ бодит байдалд орж болох цорын ганц арга зам энэ юм” (Үг. II Боть: Бурханыг мэдэх тухай. Цор ганц Бурхан Өөрөө III). Бурханы үгийн энэ хэсгийг би өмнө нь уншиж байсан ч жаахан хүнд бэрх үеийг туулсны дараа дахиад уншихад арай өөр мэдрэмж төрсөн. Хүн асуудалтай тулгарах үедээ эхлээд Бурханы хүслийг эрж хайж, хүлээж, дуулгавартай дагах хандлагатай байх ёстойг би Бурханы үгээс ойлгосон. Гэхдээ зүгээр ч нэг идэвхгүй хүлээх биш. Бас залбирч, Бурханы үгийг уншиж, Бурханы хүслийг эрж хайж, өөрийгөө эргэцүүлэх ёстой. Ийм маягаар чи жинхэнэ байдлаа мэдэж авч, юунд орох ёстойгоо ойлгож чадна. Иймэрхүү эрэл хайгуул, туршлагаас бид Бурханы төгс хүчит захиралт, бодит үйлийг харж чадна.

Эхэндээ би өнөөх хэцүү цагийн ажлыг нэг сарын хугацаанд л хийхийг хүссэн, тэгвэл амь зуухад хангалттай мөнгө олж, үлдсэн хугацаагаа үүрэгтээ зориулж чадах байсан ч гар утсанд минь асуудал гарч, дахиад нэг сар ажиллавал өөр гар утас, зөөврийн компьютер авч чадна гэж бодсон. Гэхдээ би чуулганы удирдагч байсан болохоор зохицуулах чуулганы ажил ихтэй, үүргээ гүйцэтгэх нь миний хувьд хамгийн чухал, эн тэргүүний зүйл болохоор ажлаасаа гарахаар шийдсэн юм. Миний нөхцөл байдлыг дээд түвшний удирдагч олж мэдээд, үүргээ сайн гүйцэтгэхэд минь туслахын тулд зөөврийн компьютер, интернэт худалдан авахад минь чуулганаас тусална гэсэн. Үүнийг сонсоод би үнэхээр догдолж, үгээр хэлэхийн аргагүй баярлаж, энэ нь тэр чигтээ Бурханы нигүүлсэл, үүргээ сайн гүйцэтгээсэй гэсэндээ Бурхан надад зам нээж өгч байна гэдгийг мэдсэн. Бас би Бурхан надад огтхон ч хүндрэл учруулж байгаагүйг ойлгосон. Бурхан надаас чин сэтгэлтэй, дуулгавартай байхыг л хүссэн. Би хүнд хэцүү үеэр дамжуулан Бурханы хайрыг биечлэн туулсан. Хүнийг гэх Бурханы хайрын талаарх миний төсөөлөл бүдэг бадаг байсан, бодит байдалтай нийцээгүй. Бодит нөхцөл байдлаас эдгээр сургамжийг авсныхаа дараа л би энийг үнэхээр ойлгосон. Эдгээр нөхцөл байдлаас би мэдлэггүй, аминч байдлаа олж хараад, итгэлийн талаарх эндүү ташаа үзэл бодлоо аажмаар өөрчилж, зөв замд орсон. Энэ нь үнэхээр намайг гэх Бурханы хайр байлаа. Бас би хүнд бэрх үед баримтлах зөв хандлагыг, Бурханд яаж хандахыг ойлгож авсан. Өмнө нь би Бурханд итгэж л байвал Бурхан намайг бүх зүйлээр хангах ёстой гэж үргэлж боддог байсан. Харин одоо би, Бурханд итгэхдээ бид Бурханаас үргэлж юм шаардах ёсгүй, харин Бурханд захирагдаж, бүх зүйл дээр хүсэлд нь нийцэх ёстой гэдгийг мэднэ.

Төд удалгүй надад өөр нэгэн жинхэнэ сорилт тулгарсан. Тэр ажлыг нэг сар хийгээд, цалингаа авсан өдрөө би гудамжинд гэнэт дээрэмдүүлж, дээрэмчид цалингийн минь хагасыг авчихсан. Гэхдээ Бурханы хамгаалалтын ачаар, хэдий тэд хутгатай байсан ч намайг гэмтээгээгүй. Бурхан сайн санаа зорилгоор ийм зүйл тохиолдохыг зөвшөөрч гэж тэр даруй санагдаад, Иов маш баян байсан ч бүх эд хөрөнгөө булаалгаж, хүүхдүүд нь бүгд нас барах үед болзолгүйгээр захирагдаж, огт гомдоллолгүй, Бурханы нэрийг магтаж байсныг бодсон. Би баян байгаагүй, ердийн л нэг хүн байсан. Бага зэргийн мөнгөө дээрэмдүүлж, хэдий надад тэр мөнгө хэрэгтэй, мөнгөөрөө маш их юм хийх төлөвлөгөөтэй байсан ч би Иовын итгэл, дуулгавартай байдлын үлгэр жишээг дагахад бэлэн байлаа. Тэгээд залбирч, “Бурхан минь, Та ойлгогдошгүй. Юу тохиолдсоныг би бүрэн ойлгохгүй байгаа ч Таны хүсэл үүнд нуугдаж байгаад итгэж, Таны зохицуулалтад захирагдахад бэлэн байна. Сөрөг байдалд автуулахгүйн тулд зүрх сэтгэлийг минь хөдөлгөж, намайг залж чиглүүлээч” гэсэн. Залбирсныхаа дараа би ерөөсөө юу ч тохиолдоогүй юм шиг үнэхээр тайвширсан. Огт санаа зовж, түгшилгүй, урьдын адил тайвнаар үүргээ үргэлжлүүлэн биелүүлсэн. Бурханы захиралтыг ойлгохын өмнөх хандлагатай харьцуулахад энэ нь тэс өөр байсан. Яагаад гэвэл, Бурхан намайг цэвэрлэж, аврахын тулд тийм юм зохицуулдгийг би мэдэж байлаа. Энэ нь бас Бурханы хайрын талаарх ойлголтыг минь гүнзгийрүүлсэн. Бурхан бидэнд зөвхөн материаллаг ерөөл хайрлаж хайраа илэрхийлдэг юм биш, учир нь тийм зүйлс бидний махан биеийн хүслийг л хангаж чадна. Бурханы жинхэнэ хайр бол Бурханы үгийн шүүлт, шалгалт, цэвэршүүлэлтийг туулснаар үнэнийг олж мэдэх, яагаад Бурханд итгэдэг, яаж Бурханыг хүндэлж, муугаас зайлах, яаж Бурханыг хайрлаж, сэтгэл хангалуун байлгахыг мэдэх, эцэст нь Бурханы зохицуулалтад бүгдэд нь захирагдахад биднийг хүргэх явдал. Энэ надад Бурханы зарим үгийг санууллаа: “Бурханыг гэх хүний хайр Бурханы цэвэршүүлэлт, шүүлтийн суурин дээр бий болдог. Хэрэв чи зөвхөн Бурханы нигүүлслийг эдэлж, амар тайван гэр бүлтэй, эсвэл материаллаг ерөөлтэй байгаа бол Бурханыг хараахан олж аваагүй бөгөөд Бурханд итгэх итгэлийг чинь амжилттай гэж үзэж болохгүй. Бурхан нигүүлслийн ажлын нэг үе шатыг аль хэдийн махбодоор гүйцэтгэчихсэн, бас хүнд материаллаг ерөөл аль хэдийн хүртээчихсэн, гэхдээ хүн гагцхүү нигүүлсэл, хайр, өршөөлөөр төгс болгуулж чадахгүй. Хүмүүс туршлагаараа Бурханы хайрын заримыг мэдэрч, Бурханы хайр, өршөөлийг хардаг ч үүнийг хэсэгхэн хугацаанд туулаад, Бурханы нигүүлсэл, хайр, өршөөл нь хүнийг төгс болгож чадахгүй, хүний доторх завхарсан зүйлийг илчилж чадахгүй, хүнийг завхарсан зан чанараас нь ангижруулж чадахгүй, хайр, итгэлийг нь төгс болгож чадахгүй гэдгийг хардаг. Бурханы нигүүлслийн ажил нь нэг үе шатны ажил байсан бөгөөд хүн Бурханы нигүүлслийг эдэлснээр Бурханыг мэдэж авч чадахгүй” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). “Бурхан ямар арга барилаар дамжуулан хүнийг төгс болгодог вэ? Өөрийнхөө зөвт зан чанараар үүнийг гүйцэтгэдэг. Бурханы зан чанар нь үндсэндээ зөвт байдал, уур хилэн, сүр жавхлан, шүүлт, хараалаас бүрддэг бөгөөд Тэрээр хүнийг үндсэндээ шүүлтээрээ дамжуулан төгс болгодог” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Бурханы үгийг уншаад би, эцсийн өдрүүд дэх Бурханы шүүлтийн ажил үнэхээр хүн төрөлхтнийг цэвэрлэж, өөрчлөхийн төлөө байдгийг мэдэрсэн. Бидний итгэл дэх хольц, бидний завхарсан зан чанар нь зөвхөн Бурханы үгийн шүүлт, шалгалт, цэвэршүүлэлтээр цэвэрлэгдэх боломжтой. Зүгээр л Бурханы нигүүлсэлд найдах замаар үүнд хүрч чадахгүй. Бурханы үг байгаагүй бол, ийм хэцүү туршлага байгаагүй бол би эдгээр зүйлийг хэзээ ч ойлгохгүй байх байлаа. Төгс Хүчит Бурханд талархъя!


74. Үнэн төрх минь илчлэгдсэн

Испани, Жижиг

Энэ явдал энэ оны эхээр намайг чуулганы удирдагч байх үед, сайн мэдээний багийн удирдагч Ван эгч өөр чуулган руу шилжих үед болсон юм. Нэг өдөр өөр эгч надад Ван эгч бусад ах эгч нарт намайг хуурамч удирдагчийн зан авиртай, сайн мэдээний ажилдаа хайхрамжгүй хандаж, гарч ирсэн асуудлыг хангалттай хурдан шийдэхгүй байна, энэ нь багийн бүтээмж, үр нөлөөг бууруулж байна гэсэн гэхэд миний уур хүрч, ингэж бодогдов, “Сүүлийн үед би нарийвчилсан хяналт тавихгүй байгаа боловч энэ нь сайн шалтгаантай. Нүүрэн дээр минь хэлэхийн оронд ар хударгаар минь хэлснээрээ асуудал үүсгэхийг оролдож байгаа бус уу? Ах эгч нар намайг юу гэж бодох вэ? Би чамайг зүгээр өнгөрөөхгүй дээ. Чиний дутагдлыг ч бас илчлэх болно.” Тэгээд би “Ван эгч үргэлж намайг дорд үзэж, надаас өө хайдаг. Эгч сайн хүн биш, хүн болгон үүнийг мэдэж байгаа. Бусадтай хэзээ ч сайн ажиллаж байгаагүй, харин үнэхээр өө эрэгч. Одоо эгч намайг онилж байна, гэхдээ би эгчид хэзээ ч юу ч хийгээгүй шүү дээ. Магадгүй би эгчийг өөр чуулган руу шилжүүлснээс болж байгаа байх, эгч багийн удирдагчийн цолоо алдаад, үүний төлөө надаас өшөө авахыг хүсэж байна” гэлээ. Би өөрийгөө зүгээр, энэ бол Ван эгчийн асуудал гэж тэр эгчид бодуулахыг хүссэн. Үүний дараа би энэ нь ямар ичгүүртэй байсныг, Ван эгч тэр бүх хүний өмнө намайг ил болгосныг бодлоо. Бүх хүн эгчид итгээд, намайг хуурамч удирдагч гэж бодвол намайг яаж харах вэ? Тэгээд дээд удирдлагад үүнийг мэдээлбэл би албан тушаалаа ч алдаж магад. Би үүнд улам л автаж, Ван эгчийг үзэж ядаж эхлэв. Эгч намайг илэрхий онилоод байгаа бус уу? Эгч эелдэг бус байвал шударга бус байлаа гэж намайг буруутгаж чадахгүй, тиймээс би удирдагч байгаа цагт эгчийг дэвшүүлэхгүй гэж шийдсэн юм. Би эгчийн бүх зан авирыг илчилж, бүх хүнийг лавтай ялган таньдаг болгож, эгч хүмүүсийг ар хударгаар нь шүүж байгааг олж мэдвэл чуулганаас хөөлгөх болно. Ийм юм бодож байхад надад тийм ч аятайхан санагдаагүй, эгчид тэгж хандах нь Бурханы хүсэлтэй нийцэх үү гэж гайхширсан юм. Бурхан ийм зүйл болохыг зөвшөөрсөн, би үнэнийг эрж хайж, өөрийгөө эргэцүүлээгүй, харин Ван эгч дээр харцаа тогтоон, эгчтэй сөргөлдөхийн тулд алдаа дутагдал руу нь дайрахыг хүссэн. Энэ нь үнэнийг хүлээн авч байгаа хэрэг биш гэдгийг би мэдэж байлаа.

Тэр шөнө энэ талаар нэлээд бодов. Ван эгч намайг хуурамч удирдагч гэсэн, би үүнтэй санал нийлээгүй. Гэхдээ энэ талаар үнэхээр бодоод үзвэл би сайн, чадварлаг удирдагч мөн үү? Удирдагч хүн ажлын тал бүрийг ухан ойлгож, асуудлыг олж мэдэнгүүтээ шийдвэрлэх ёстой. Би сайн мэдээний ажлыг хариуцдаг, тэгэхээр тэр багт асуудал гарахад би тэр даруй бодитоор тусалж, удирдамж өгөх ёстой байсан. Гэхдээ би үүнийг нэг их хийгээгүй. Хуурамч удирдагч гэж бодитой ажил хийдэггүй хүн бус уу? Ван эгчийн зөв байж. Эгч хүн чанар сайтай биш ч муу хүн биш байсан юм. Эгч үүрэгтээ үр дүн гаргадаг, жаахан авьяастай, давуу талтай учраас Бурханы гэрийн ажилд сайн байв. Хэрвээ би үүргийг нь гүйцэтгүүлэхгүй, хувийн өш хонзонгийн улмаас хөөж явуулбал Ван эгчийг хохироогоод зогсохгүй Бурханы гэрийн ажилд саад хийх болно. Бурханыг зэвүүцүүлэх зүйл би хийж болохгүй. Тэгж бодоод эгчид өрөөсгөл хандаж байснаа бага ч гэсэн больж чадлаа. Бас би ямар төрлийн бодитой ажил хийгээгүй болохоо эргэцүүлж, эгчийн дурдсан талууд дээр өөрчлөлт хийж эхлэн, ах эгч нартай бэрхшээлүүдийнх нь талаар ярилцсан. Үүнийг хийсний дараа миний сэтгэл дээрдлээ.

Тэр үедээ бүгд болоод өнгөрсөн гэж бодсон боловч хоёр хоногийн дараа өөр нэг эгч надад “40 гаруй хүнтэй цуглаан дээр Ван эгч чиний хуурамч удирдагчийн шинжийн талаар ярсан” гэж хэлэв. Үүнийг сонсоод уур дүрсхийж, дотроо, Ван эгч маш олон хүний өмнө намайг илчилж, нэрийг минь үнэхээр шавхайтай хутгаж байна гэж бодлоо. Эгч ингээд байвал би яаж толгой дээгүүр байж чадах юм бэ? Хуурамч удирдагч байсан гээд би чөлөөлөгдөж ч магадгүй. Тэгээд юу нь юу болохыг эгчид харуулахыг хүссэн, тэгвэл эгч намайг бяцхан номхон хурга гэж бодохгүй! Би эгчид хариуг нь барих болно. Хэрвээ эгч бүх хүний өмнө намайг ил болгож, нэр хүндийг минь гутаахыг хүсэж байгаа бол эгч ямар буруу зүйл хийснийг би олж мэдээд, нотлох баримт цуглуулж, дараа нь эгчийг зайлуулах боломж олж болно. Дараагийн хэдэн өдөр нь би байнга уцаарлаж, бардам зан, нэр хүндээ хэрхэн аварч, эгчээс хэрхэн хариугаа авахаа бодсон юм. Шинээр очсон чуулганых нь удирдагчид эгч хүн чанар муутай, удирдагч, ажилчдад үргэлж шүүмжлэлттэй ханддаг учраас эгчийг ажиглаж, хөгийн загнахыг нь олж харвал цаг алдалгүй чөлөөлж, хөөж явуулах хэрэгтэй гэж хэлсэн юм. Тэр бүгдийг хэлснийхээ дараа би буруутай юм шиг, тавгүй санагдлаа. “Би юу хийгээд байна аа? Энэ чинь нүдийг нүдээр бус уу, бусад руу дайрч давшилж, гадуурхаж байгаа хэрэг бус уу? Намайг үүнээс ямар хичээл сурахыг Бурхан хүснэ вэ?” гэж бодогдсон юм. Тэгээд эцэст нь би Бурханы өмнө очин залбирч, эрж хайлаа.

Эрж хайж байхдаа өөртэй нь санал нийлдэггүй хэнийг ч гадуурхдаг антихристүүдийг илчилсэн Бурханы үгийг бодсон юм. Төгс Хүчит Бурхан ингэж хэлсэн байдаг: “Санал үл нийлэгчийг дайрч давшилж, гадуурхах үед антихристийн үндсэн зорилго нь юу байдаг вэ? Тэд чуулганд өөрсдийг нь эсэргүүцсэн дуу хоолой байхгүй, өөрсдийнх нь эрх мэдэл, засаглал, үг үнэмлэхүй байх нөхцөл байдлыг бий болгох гэж чармайдаг. Хүн болгон тэдэнд анхаарал хандуулах ёстой бөгөөд хэрвээ хэн нэгэн өөр санаа бодолтой байвал тэрийгээ дотроо хадгалж, бага дээр нь болих ёстой. Энэ бол байр сууриа бэхжүүлэхийн тулд санал үл нийлэгчдийг дайрч давшилж, гадуурхдаг хүмүүсийн ашигладаг арга барил юм. ‘Чи өөр санаа бодолтой байх нь зүгээр боловч тэрийгээ хаа сайгүй дураараа яриад яваад байж болохгүй, миний эрх мэдэл, байр суурийг гутааж бүр ч болохгүй. Чамд хэлэх зүйл байгаа бол надад ганцаарчлан хэлж болно. Хэрвээ чи тэрийгээ бүх хүний өмнө хэлж, намайг нэр нүүрээ алдахад хүргэвэл хүйтэн хөндий хандуулахыг хүсэж байгаа хэрэг бөгөөд би чиний учрыг олох болно’ гэж тэд хэлдэг. Энэ ямар зан чанар вэ? Антихристүүд бусдад чөлөөтэй ярихыг зөвшөөрдөггүй. Хэрвээ санаа бодол байвал, антихристийн талаар байна уу аль эсвэл өөр юмны талаар байна уу хамаагүй, дотроо л хадгалах ёстой; антихристийн нэр нүүрийг бодолцох ёстой. Эс бөгөөс антихрист тэднийг дайсан хэмээн цоллож, дайрч давшилж, гадуурхах болно. Энэ ямар уг чанар вэ? Энэ бол антихристийн уг чанар. Тэгвэл тэд яагаад ингэдэг вэ? Учир нь тэд хүмүүсийн оюун санаан дахь эрх мэдэл, байр сууриа бэхжүүлэхийг, мөн эрх мэдэл, байр суурь нь бат бэх, гуйвшгүй байгаасай гэж үргэлж хүсдэг. Хүндлэл, нэр төр, аль эсвэл удирдагчийн байр суурь, үнэ цэнд нь нөлөөлөх, заналхийлэх юуг ч тэд тэвчдэггүй. Антихристийн харгис догшин уг чанарын илрэл энэ биш гэж үү? Тэд хэдийнээ олж авсан эрх мэдэлдээ сэтгэл ханахгүй, тэрийгээ бэхжүүлж, найдвартай болгож, үнэмлэхүй ноёрхлыг эрж хайдаг. Бусдын зан авирыг төдийгүй зүрх сэтгэлийг нь ч захирахыг хүсдэг. Ийм үйлдэл нь мөн л эрх мэдлийн төлөө байдаг—эрх мэдэлд шунах сэтгэлд хөтлөгдөж, өдөөгддөг бус уу?… Санал үл нийлэгч байгаа үед, ялангуяа санал үл нийлэгч өөрийнх нь талаар юм хэлж, ардуур нь шүүмжилсэн гэдгийг олж сонсох үедээ антихрист асуудлыг даруйхан шийдвэрлэж, тэгэх хүртлээ нойр, хоолгүй явах болдог. Тэр яаж ийм хүчин чармайлт гаргаж чаддаг юм бэ? Яагаад гэвэл, эрх мэдэл нь заналхийлэлд өртөж, нэр төр, ашиг хонжоо, байр суурь нь сүйдсэн юм шиг санагддаг. Хэрвээ энэ хүн энэ асуудлын талаар үнэнийг хэлж байвал уг антихристийн удирдагч хэмээх байр суурь алдагдаж болзошгүй. Энэ мэдээ Дээрх юм уу илүү олон ах эгчийн чихэнд хүрвэл Дээрх түүнийг сольж, эсвэл ах эгч нар түүнийг чөлөөлж магадгүй. Тэр хүчээр огцорч ч магад. Ийм үндэслэлээр тэр маш их хүчин чармайлт гаргаж, ийм төлөөс төлж, заримдаа хоол ч идэхгүй, шөнөжин нойргүй хонож, тухайн асуудлын талаар нөхөрлөж, амаа хаттал ярьдаг. Түүний зорилго юу вэ? Байр сууриа бэхжүүлэх юм. Иймэрхүү хүмүүст байр суурь нь амин чухал байдаг. Байр суурь нь аюулд орсон талаар өчүүхэн төдий л сураг ажиг авмагцаа зүрх сэтгэл нь түгшиж, үхтлээ айн, маргааш удирдагч байхын оронд жирийн ах эсвэл эгч болж магадгүй хэмээн айж, байр сууриасаа авдаг давуу байдлын мэдрэмжийг ч, ашиг тусыг ч эдэлж чадахаа больдог. Хэн ч тэдний үгэнд орохгүй эсвэл дагахгүй, хэн ч тэдэнд тал засахыг хичээхгүй, хэн ч тэдэнд бялдуучлахгүй. Тэдний хувьд энэ л хамгийн тэсвэрлэшгүй зүйл юм.” “Антихристийн хувьд санал үл нийлэгч байр суурь, эрх мэдэлд нь заналхийлдэг. Байр суурь, эрх мэдэлд нь заналхийлдэг хэн боловч, хэн байх нь хамаагүй, тэдний ‘учрыг олохын’ тулд антихрист юу ч хамаагүй хийнэ. Антихристүүд энэ хүмүүсийг эрхэндээ оруулах юм уу өөрийнхөө хүчинд нэгтгэж чадахгүй бол хандыг нь дарж, цэвэрлэх болно. Эцэст нь антихристүүд үнэмлэхүй эрх мэдэлтэй байх зорилгодоо хүрч, хууль дүрмийг уландаа гишгэнэ. Энэ нь байр сууриа хадгалахын тулд антихристүүдийн сурсан зангаараа ашигладаг арга барилуудын нэг—тэд санал үл нийлэгчдийг дайрч давшилж, гадуурхдаг” (Антихристүүдийг илчлэх нь номын “Тэд санал зөрөлдөгсөд рүү дайрч давшилж, гадуурхдаг”). Бурханы үг үнэхээр хурц байсан болохоор намайг айлгаж орхисон. Би нэр төр, байр суурийнхаа төлөө хэн нэгэн рүү дайрч давшилж, гадуурхаж чадна гэдгээ, антихристийн ёрын мууг хийж байснаа ухаараагүй. Ван эгч бусад хүнд намайг бодитой ажил хийдэггүй гэж хэлснийг сонсоод үүнийг Бурханаас хүлээж аваагүй, өөрийгөө эргэцүүлээгүй, энэ үнэн эсэх талаар бодоогүй, харин эгч намайг онилж, ар хударгаар минь шүүж байна л гэж бодсон. Энэ нь бардам занг минь хөндсөн учраас эгчид дургүй хүрч, өширхөж эхлэн, бүр эгч рүү дайрч давшлахыг хүссэн. Тэр томоохон цуглаан дээр эгч намайг илчилсэн талаар олж мэдээд бүр ч их үзэн ядсан. Би бардам зан, албан тушаалаа аврахыг хүссэн учраас урьд өмнөх гэм бурууг нь хэт хачирлаж, эгчийг хүн чанар сайтай биш гэж бусдад бодогдуулж, эгчийг голоход хүргэсэн. Тэр ч байтугай эгчийн хийсэн зарим зүйлийг цуглуулж, одоогийн удирдагчид нь хэлж, эгчийг хөөлгөх гэсэн. Эгч авьяастай, давуу талтай, үүрэгтээ дажгүй байдгийг нь, чуулганд үүрэг гүйцэтгэхэд сайн тохирохыг би сайн мэдэж байв. Ван эгч миний бодитой асуудлыг илчилж байсныг би мөн мэдэж байсан боловч энэ нь миний нэр нүүр, байр суурийг хөндсөн учраас эгчийг санал үл нийлэгч, дайсан, эрх мэдэлд минь заналхийлэгч гэж харж эхлэн, өшөө авахыг хүссэн. Би үнэхээр харгис догшин уг чанартайгаа харсан юм! Тэгээд би Бурханы гэрээс хөөгдсөн антихристүүдийн талаар бодлоо. Тэд үнэнийг эрэлхийлдэггүй учраас хэн нэгэн байр сууринд нь заналхийлбэл дайрч давшилж, чуулганыг хаанчлалаа болгож, бүгдийг захирахыг хүсэж байсан. Эцэст нь тэд дэндүү их мууг үйлдсэнийхээ төлөө хөөгдсөн. Миний зан авир тэр антихристүүдийн зан авираас ялгаагүй байж.

Би үргэлжлүүлэн өөрийнхөө талаар, ийм олон жил итгэгч байсан хэр нь өөрийн эрхгүй антихристийн замаар явж, ийм муу зүйл хийж байгаа талаараа эргэцүүлсэн. Тэгээд нэг цуглаан дээр бид “Бурханд үнэнч зүрх сэтгэлээр дуулгавартай байдаг хүмүүсийг Бурхан гарцаагүй олж авна” гэдгийг уншсан юм. Миний сэтгэлийн гүн рүү шууд хүрсэн нэг хэсэг байсан бөгөөд би эцэст нь үүнийг илүү сайн ойлгож авсан. Төгс Хүчит Бурхан ингэж хэлсэн байдаг: “Чи Бурханд итгэдэг учраас Бурханы бүх үг, Түүний бүх ажилд итгэлээ өгөх ёстой. Өөрөөр хэлбэл, чи Бурханд итгэдэг учраас Түүнийг дуулгавартай дагах ёстой. Хэрвээ ингэж чадахгүй бол Бурханд итгэдэг эсэх чинь хамаагүй. Бурханд олон жил итгэсэн атлаа Түүнийг хэзээ ч дуулгавартай дагаагүй, Түүний бүх үгийг хүлээн аваагүй, харин ч чамд захирагдаж, чиний үзлээр үйлдэхийг Бурханаас шаарддаг бол чи хамгийн тэрслүү бөгөөд үл итгэгч мөн. Хүний үзэлтэй нийцдэггүй Бурханы ажил болон үгийг ийм хүмүүс яаж дуулгавартай дагаж чадах юм бэ? Хамгийн тэрслүү хүн бол Бурханаас санаатайгаар зөрж, эсэргүүцдэг нэгэн юм. Тэд бол Бурханы дайсан, антихрист мөн. Ийм хүмүүс Бурханы шинэ ажилд үргэлж дайсагнасан хандлагатай байдаг, захирагдах өчүүхэн ч дур сонирхол хэзээ ч байгаагүй бөгөөд дуртайяа захирагдаж, өөрийгөө даруу болгосон удаа огт байхгүй. Тэд бусдын өмнө өөрсдийгөө өргөмжилж, хэнд ч хэзээ ч захирагддаггүй. Бурханы өмнө тэд үг номлоход хамгийн шилдэг нь бөгөөд бусад дээр ажиллахдаа хамгийн чадамгай гэж өөрсдийгөө үздэг. Тэд эзэмшсэн ‘эрдэнэсээ’ хэзээ ч хаядаггүй, харин тэдгээрийг шүтэн мөргөх, бусдад номлох гэр бүлийн удам дамжсан эд зүйл мэт үздэг ба өөрсдийг нь шүтдэг тэр мунхгуудад сургаал айлдахдаа тэдгээрийг ашигладаг. Чуулганд үнэндээ иймэрхүү хэдэн хүн байдаг. Тэднийг үеэс үед Бурханы гэрт түр оршин суудаг ‘мохошгүй баатрууд’ гэж хэлж болох юм. Тэд үг (хоосон сургаал) номлохыг өөрсдийн хамгийн эрхэм үүрэг болгодог. Тэд ‘ариун агаад халдашгүй дархан’ үүргээ жилээс жилд, үеэс үед идэвхтэй хэрэгжүүлж явдаг. Тэдэнд хэн ч хүрч зүрхэлдэггүй, ганц ч хүн тэднийг илт зэмлэж зүрхэлдэггүй. Эрин үеэс эрин үед тэд эрээгүй аашлан бусдыг эзэрхэж, Бурханы гэрт ‘хаан’ болдог. Энэ сүрэг чөтгөр гар нийлэн, Миний ажлыг нураах гэж оролддог; энэ амьд диаволууд Миний нүдний өмнө оршин тогтнохыг Би хэрхэн зөвшөөрч чадах билээ? Хагас дутуу дуулгавартай хүмүүс ч эцсийг нь хүртэл үргэлжлүүлж чаддаггүй байхад зүрх сэтгэлдээ өчүүхэн төдий ч дуулгавартай байдалгүй эдгээр эзэрхэг этгээд бүр ч чадахгүй! Бурханы ажлыг хүн олж авахад хялбар биш. Хүмүүс хамаг хүч чадлаа хэрэглээд ч жаахан хэсгийг л олж авч, эцэстээ төгс болгуулж чадна. Тэгэхээр Бурханы ажлыг сүйрүүлэх гэж оролддог тэргүүн тэнгэрэлчийн үр удмын тухайд ямар вэ? Бурханаар авхуулах найдвар тэдэнд бүр ч бага байх бус уу?” (“Үг нь махбодоор илэрсэн” ном). Бурханы үг сэтгэлийг минь маш их хөдөлгөж, Түүний зөвт байдал, сүр жавхлант зан чанарыг би олж харсан. Ялангуяа энэ хэсэг нь: “Тэд хэнд ч хэзээ ч захирагддаггүй… Тэдэнд хэн ч хүрч зүрхэлдэггүй, ганц ч хүн тэднийг илт зэмлэж зүрхэлдэггүй. Эрин үеэс эрин үед тэд эрээгүй аашлан бусдыг эзэрхэж, Бурханы гэрт ‘хаан’ болдог. Энэ сүрэг чөтгөр гар нийлэн, Миний ажлыг нураах гэж оролддог; энэ амьд диаволууд Миний нүдний өмнө оршин тогтнохыг Би хэрхэн зөвшөөрч чадах билээ?” Энэ хэсэг намайг бүр их айлгасан. Ван эгч хуурамч удирдагч гэдгийг минь ил болгох үед би хариуд нь дайсагнаж, дургүйцэж, эгдүүцэж, эсэргүүцсэн. Уурласандаа догшин хэрцгийгээр дайрч давшилсан. Чуулганы удирдагч атлаа би үнэнийг хүлээж аваагүй, огт захирагдаагүй. Хэн нэгэн асуудлыг минь илчлэх үед, бардам занг минь хөндөж, албан тушаалд минь заналхийлэх үед саад хийж, хариугаа авахын тулд бүхий л аргыг ашиглахыг хүсэж, үүргээ гүйцэтгэх эрхийг нь хүртэл булаан авч, чуулганаас хөөлгөхийг оролдсон. Эгчийг сүйрүүлэх хүртлээ тайвшрахгүй тийм хорон муу бодолтой байв. Би Бурханы гэрт “хаан” болж, надад хэн ч хүрч зүрхлэхээ болих байсан. ХКН-ын чөтгөрүүд, тэр дарангуйлагчдаас ямар ялгаатай юм бэ? Тэдний уриа бол “Надад захирагддаг хүмүүс хөгжин цэцэглэж, намайг эсэргүүцдэг хүмүүс мөхөг” юм. Засаглалаа хадгалж, эрх мэдлээ бэхжүүлэхийн тулд ХКН өөрийнх нь хийж буй ёрын мууг үл зөвшөөрч, шүүмжилж зүрхэлсэн хэнийг ч болов дарангуйлж, хүйс тэмтэрч, газрын хөрснөөс арчдаг. Яг л Тяньаньмэнийн талбайн жагсаал шиг, үндэстний цөөнх шиг, итгэгч бидний хувьд бүр ч долоон дор, баривчилж, дарангуйлж, хяхаж хавчдаг. Тэдний гарт маш олон гэмгүй амь үрэгдсэн, Бурхан тэднийг зөв шударгаар шийтгэх нь гарцаагүй. Би өөрийнхөө талаар бодлоо: Тэр коммунист чөтгөрүүд намайг бага байхаас минь хүмүүжүүлсэн. “Зөвхөн би л давамгайлна”, “Надад захирагддаг хүмүүс хөгжин цэцэглэж, намайг эсэргүүцдэг хүмүүс мөхөг”, “Хэрвээ чи хахир хатуу байвал намайг шударга бус байлаа гэж бүү буруутга”, “Нүдийг нүдээр, шүдийг шүдээр” гэх мэт, маш их сатанлаг хор зүрх сэтгэлд минь гүнзгий сууж, амьд үлдэх дүрэм минь болж, намайг биеэ тоосон, харгис догшин болгож байж. Ийм зүйлээр амьдарч байсан учраас мууг үйлдэж, бусдыг дарангуйлж, бусдыг шархлуулах чадвартай байж. Мөн би, хуурамч удирдагчдыг ялган таних тухай Бурханы илэрхийлсэн бүх үнэний талаар боддог байсан боловч өөрөө хэзээ ч үүнийг дагаж мөрдөөгүй, яаж хуурамч удирдагч шиг аашилж байснаа эргэцүүлээгүй. Одоо бүх хүн үнэнийг мэдэж авч, сэрж байгаа болохоор зарим хүн хуурамч удирдагчдыг ил болгож, мэдээлдэг. Энэ бол үнэнийг хэрэгжүүлж, чуулганы ажлыг хамгаалж байгаа хэрэг—энэ бол эерэг зүйл. Намайг ил болгож байгаа нэгэн ямар хүн байх, намайг онилж байгаа эсэх, нүүрэн дээр минь хэлж байна уу үгүй юу хамаагүй, хэлж байгаа зүйл нь үнэн л бол би үүнийг Бурханаас хүлээж авч, зүй ёсоор хүлээж авч, захирагдаж, хичээл сурах ёстой. Энэ нь үнэнийг хүлээж авч, Бурханд захирагдаж байгаа хэрэг. Гэхдээ миний хувьд, захирагдахаас татгалзаад зогсохгүй, намайг ил болгосон нэгэн рүү дайрч давшиллаа. Энэ хувийн маргаан биш байсан ч би үнэнийг голж, Бурханыг эсэргүүцэж байсан. Үүнийг ухаараад өөрийгөө үзэн ядаж, нэг тийм айх мэдрэмж төрсөн. Би хурдхан Бурханы өмнө очиж залбирч, гэмшээд, “Бурхан минь, миний буруу байжээ. Намайг ил болгоход би өөрийгөө эргэцүүлж, сургамж аваагүй, харин эгчийг мөшгөсөн. Би үнэхээр харгис догшин уг чанартайгаа харж байна. Бурхан минь, би Танд гэмшихийг хүсэж байна. Намайг залж чиглүүлээч” гэсэн.

Би Ван эгчийн миний талаар хэлсэн зүйлийн дагуу өөрийгөө эргэцүүлж, ажлын нарийн ширийнд бодитой хяналт тавьж эхлээд үнэхээр олон асуудал байсныг олж мэдсэн. Жишээ нь, сайн мэдээний багт удаагүй зарим хүн үзэгдлийн үнэнийг сайн мэддэггүй тул номлож байгаа хүмүүсийнхээ үзэл, бэрхшээлийг шийдвэрлэж чаддаггүй байж. Зарим нь сайн мэдээний ажлын зарчмыг ойлгоогүй учраас тохиромжгүй хүмүүсийг элсүүлсэн, зарим нь нэлээд хугацаанд услуулсны дараа ч үнэнийг огт ойлгоогүй, зарим нь үнэнийг сонирхоогүй, гарчихсан, энэ нь маш их нөөц бололцоог маань гарзадсан байлаа. Олж харсан асуудлаа нэг цуглаан дээр сөхөж, аливааг залруулахын тулд зарчмын талаар нөхөрлөсөн. Ах эгч нар үзэгдлийн үнэнээр өөрсдийгөө зэвсэглэх төлөвлөгөө гаргаж эхэлсэн, тэд ямар нэг зүйлийг ойлгохгүй юм уу тодорхой нөхөрлөж чадахгүй үед бид хамтдаа нөхөрлөдөг байв. Тун удалгүй үзэгдлийн үнэний талаар илүү тодорхой ойлгож, баг улам амжилт гаргасан. Бурхан Ван эгчээр хуурамч удирдагч гэдгийг минь ил болгуулж, бодитой ажил хийхгүй байгааг минь хэлүүлж, өөрийгөө эргэцүүлж, үүргээ сайн гүйцэтгэдэг болгох гэснийг би ухаарсан юм. Бурхан намайг хамгаалж байж.

Дараа нь Бурханы үгийн өөр нэг хэсэг надад бодогдсон юм. “Бурхан хүн нэг бүр дээр ажилладаг бөгөөд ямар ч арга барилтай бай, Өөртөө үйлчлэл хийлгэхээр ямар төрлийн хүн, хэрэг явдал, зүйлсийг ашигладаг ч бай, үг нь ямар ч өнгө аястай бай хамаагүй, чамайг аврах гэсэн эцсийн ганц л зорилготой байдаг. Чамайг аврахаасаа өмнө Тэр чамайг өөрчлөх хэрэгтэй, тэгэхээр жаахан зовохоос өөр яалтай билээ? Чи зовох ёстой болно. Энэ зовлонд олон зүйл багтаж болох юм. Бурхан чамд өөрийг чинь мэдүүлэхийн тулд эргэн тойрны чинь хүмүүс, юмс, зүйлсийг бий болгох юм уу чамтай шууд харьцаж, чамайг засаж, илчилж магадгүй. Мэс заслын ширээн дээр хэвтэх хүнтэй яг адилаар, хорлонтой хүн гэж хэлдэг юм. Засалт, харьцалт туулах болгонд, Бурхан хүмүүс, юмс, зүйлсийг бий болгох болгонд энэ нь сэтгэлийг чинь хөдөлгөж, чамд түлхэц өгдөг бол энэ үйл явцаар дамжуулан чи биеийн хэмжээтэй болж, үнэний бодит байдалд орно… Хэрвээ Бурхан чиний төлөө тодорхой орчин, хүмүүс, хэрэг явдал, зүйлсийг зохицуулбал, Тэрээр чамайг засаж, харьцан, чи үүнээс сургамж авдаг бол, Бурханы өмнө ирж, үнэнийг эрж хайж сураад, өөрийн мэдэлгүй гэгээрч, гэрэлтэж, үнэнийг олж авч, эдгээр орчинд өөрчлөлт туулж, ололттой болж, ахиц гаргасан бол, хэрэв чи Бурханы хүслийг бага зэрэг ойлгож эхлэн, гомдоллохоо боливол энэ бүхэн нь чи эдгээр орчны шалгалт дунд бат зогсож, туршилтыг даван туулсан гэсэн үг болно. Ийнхүү чи энэ сорилтыг туулсан байх болно. Туршилтыг тэсвэрлэдэг хүмүүсийг Бурхан хэрхэн авч үзэх вэ? Тэд үнэн зүрх сэтгэлтэй, ийм төрлийн зовлонг туулах чадвартай бөгөөд сэтгэлийнхээ гүнд үнэнийг хайрлаж, үнэнийг хүсдэг гэж Бурхан хэлнэ. Бурхан чамайг ийнхүү үнэлбэл чи биеийн хэмжээтэй хүн байх бус уу? Тэгвэл чи амьтай байх бус уу? Ийм амийг яаж олж авдаг вэ? Үүнийг Бурхан өгдөг үү? Бурхан янз бүрийн арга замаар чамайг хангаж, төрөл бүрийн хүмүүс, зүйлс, эд юмыг ашиглан чамайг сургадаг. Энэ бол Бурхан чамд хоол унд биечлэн өгч, чамайг хооллохын тулд яг өмнө чинь барьж, үүнийг таашаахыг чамд зөвшөөрч буй хэрэг бөгөөд тэр үед л чи өсөж, бат зогсож чадна. Эдгээр зүйлийг чи ингэж харж, ойлгох ёстой; ингэх нь Бурханаас ирдэг бүх зүйлд дуулгавартай байх явдал юм” (Эцсийн өдрүүдийн Христийн яриа номын “Үнэнийг олж авахын тулд эргэн тойрныхоо хүмүүс, юмс, зүйлсээс суралцах ёстой”). Энэ бүхнээр дамжуулан Бурхан үүрэгт минь байгаа асуудлыг ил болгохын тулд Ван эгчийг ашиглаж байсныг гүн гүнзгий мэдэрсэн юм. Хүлээж авах надад амархан байгаагүй боловч амийн оролтод минь маш их үр өгөөжтэй байлаа. Тийм байдлаар харьцалт туулах нь өөртөө байгаа хуурамч удирдагчийн бүхий л шинжийг олж харахад минь тусалж үнэнийг, өөрчлөлтийг эрж хайх сэдэл өгсөн. Түүнээс гадна, биеэ тоосон, харгис догшин уг чанараа, өөрийн нэр, байр суурийг хамгаалахын тулд хэн нэгнийг дарангуйлж, гадуурхах чадвартай гэдгээ олж харсан юм. Үүнийг олж харснаар үнэнийг эрэлхийлж, завхралаа хаяж, цэвэрлэгдсэн. Энэ бол Бурханы онцгой нигүүлсэл, намайг гэх Бурханы хайр, аврал байсан юм. Би Бурханд маш их талархаж байна!


75. Мууг үйлдэгчийг хөөснөөс сурсан хичээл

Сон И, Нидерланд

Энэ оны 3-р сард би удирдах үүрэг авсан юм. Усалгааны бүлгийн зарим ахлагч хүмүүсийг гар хөлийнхөө үзүүрт зарж, үүргээ хий гэж шавдуулчхаад л өөрсдөө зүгээр гар хумхин суудаг гэдгийг харгалзагчтай уулзах үедээ олж мэдсэн. Тэд бүлгүүдэд тулгарсан бодит асуудлыг ойлгодоггүй учир бодитой арга зам хэлж өгөлгүй ердөө л дэмий сургаал айлдаж, дүрэм хэрэгжүүлдэг байлаа. Удирдах гэдэг зүгээр л хүмүүст ингэ, тэг гэж хэлэх явдал биш, шинэ итгэгчдэд бас бодитой усалгаа хийж, бусадтай хамтран ажиллах ёстой гэж бид тэдэнтэй нөхөрлөсөн. Гэхдээ хэд хоногийн дараа тэд ямар ч бодит арга алхам аваагүй л байлаа. Би үүнийг судлаад, багийн ахлагч Гао гэгч балаг тарьж байгааг олж мэдсэн. Гао, харгалзагч бид хоёрыг өөрсдөөр нь шинэ итгэгчид услуулаад, багийн ажлаа хянах ямар ч цаг зав үлдээхгүй байгаа юм чинь хяналт хийлгэх хэрэггүй болсон гэсэн үг байж таарна, тэгэхээр өөрсдийнх нь хариуцлага юу юм бэ гэж хэлж, бодитой ажил хийлгүй, багийн бусад ахлагчийг өдөөн турхирч байсан. Бас, харгалзагчийг мэргэжлийн бус юм байж ажлаа зөв хийж дуусгаж яаж чадах юм бэ гэсэн. Харгалзагч усалгаанд туршлагагүй юм хойно тэдэнд бодитой удирдамж өгч чадахгүй, иймээс харгалзагчийн үгэнд орох ёсгүй гэж Гао үндсэндээ хэлж байж. Харгалзагч тэдний ажлаас зарим нэг асуудал илрүүлээд, нэлээд хатуухан хэлж өгсөн учир Гао энэ талаар шүүмжилж, харгалзагч хүмүүсийг ихэрхүүгээр загнаад байна гэсэн. Бас эрж хайхыг хүсэж байгаа дүр эсгэн цуу яриа түгээж, харгалзагч мэргэжлийн бус болохоор тэдний ажилд гарцаагүй хор хөнөөл учирна, хүмүүс томилох зарчмыг дээд түвшний удирдагч зөрчдөг гэж хэлсэн. Гэвч үнэндээ, дээд түвшний удирдагч Лиу эгч зарчмын дагуу харгалзагчийг тушаал дэвшүүлсэн байлаа. Харгалзагч шинэ итгэгчдийг услах нэг их туршлагагүй ч сайн хэв чанартай, үүрэгтээ чадварлаг, ачаа үүрдэг, хөгжүүлж болохуйц байсан. Бас асуудлыг олж харж, багийн ажлыг чиглүүлж чаддаг, шинэ итгэгчдийг услахад зарим нэг ахиц гаргасан байлаа. Гэтэл Гао харгалзагчийг шалгуурт тэнцэхгүй гэж хэлж, дайрч давшилж, тэр албан тушаалд тохирохгүй гэж зүтгэсээр байсан юм. Бас дээд түвшний удирдагч хүмүүсийг зарчимгүй томилсон гэх цуу яриа дэгдээж, удирдагч, харгалзагч хоёрын эсрэг бусдыг туйлшруулж, ажил хийхээс татгалзсан. Энэ нь тэр удирдагчдын үүрэгт болон Бурханы гэрийн ажилд үймээн үүсгэсэн юм. Гао бас цуглаан дээр шударга бус нөхөрлөл хийж, дээд түвшний удирдагч, харгалзагч хоёрыг үл мэдэг доромжилж, дайрч давшилсан. Жишээ нь, “тэр хоёр тодорхой нэг даалгаврыг сайн зохицуулаагүйг би анзаарсан. Үүнийг нь хэлж өгсөн ч тэр хоёр тухайн ажлыг ойлгоогүй, бас миний саналыг хүлээн аваагүй. Би өөрийнхөөрөө зүтгэхийг хүсээгүй, тэгээд дараа нь үнэхээр асуудал байгаа нь анзаарагдсан” гэж хэлсэн. Гэхдээ үнэндээ тийм зүйл огт болоогүй юм. Удирдагчид өөрийнх нь ажлыг ойлголгүй, өөрийг нь боогдуулж, зөвлөгөөг нь авахгүй байгаа мэт, бас Бурханы гэрийн ашиг сонирхлыг хамгаалсныхаа төлөө боогдож байгаа мэт санагдуулж, улмаар бүх хүнд өөрийгөө өрөвдүүлж, тэднийг өөрийнхөө талд оруулахын тулд Гао албаар тодорхойгүй нөхөрлөл хийсэн юм байна лээ. Удирдагч, харгалзагчдыг Гао үргэлж дорд үзэж, шүүдэг байсан юм. Бусад нь Гаотой энэ талаар нэлээд олон удаа нөхөрлөсөн ч Гао үүндээ хэзээ ч огт гэмшээгүй юм. Энэ нь жаахан завхрал харуулах явдал биш, уг чанарын асуудал шүү дээ.

Тийм хүнийг илчлэх талаарх Бурханы үг надад бодогдлоо. Төгс Хүчит Бурхан ингэж хэлсэн байдаг: “Чуулганы амьдралд, ямар хүмүүс, асуудал болон зүйлс байр суурийн төлөө өрсөлдөх асуудалтай холбоотой байдаг вэ? Байр суурийн төлөөх өрсөлдөөний ямар илрэл уг чанартаа Бурханы гэрийн ажлыг тасалдуулж, үймүүлэхтэй холбоотой вэ? Хамгийн түгээмэл байдаг нь, сонгогдсон хүмүүсийг хяналтдаа оруулахын тулд чуулган дахь байр суурийнх нь төлөө чуулганы удирдагчидтай өрсөлдөх, ихэвчлэн чуулганы удирдагчдыг муулах, шүүмжлэх, яллах, тэдний сул тал, хүн чанарынх нь дутагдал, хэв чанарынх нь асуудал, ялангуяа ажилдаа гаргасан юм уу хүмүүстэй харьцаж байхдаа хийсэн алдааг нь зориуд ил болгох явдал юм. Энэ нь байр суурийн төлөөх хамгийн нийтлэг, хамгийн илэрхий өрсөлдөөн мөн. Өөр ямар илрэл байдаг вэ? Байр суурийн төлөө чуулганы удирдагчидтай улайм цайм өрсөлдөх: ажлаа хэр сайн хийдэг, энэ нь зарчмын дагуу байгаа эсэх, хүн чанарт нь асуудал байгаа эсэхээс үл хамааран тэднийг дуулгавартай дагахгүй байх. Яагаад тэднийг дуулгавартай дагадаггүй вэ? Учир нь байр суурийн төлөө өрсөлдөж буй хүн ч бас удирдагч байхыг хүсдэг. Иймээс сонгогдсон юм уу томилогдсон удирдагчийг юу ч хийлээ гэсэн шүүмжилж, ялладаг. Энэ удирдагчийн хийдэг зүйл зарчмын дагуу байгаа эсэх, тэрээр зөв хүн мөн эсэх, үнэнийг эрэлхийлдэг хүн мөн эсэх, түүний хүн чанарт мөс чанар, эрүүл ухаан бий эсэхийг цэгнэж, бодож үзэхдээ удирдагч, ажилчдаас Бурханы гэрийн шаарддаг зарчмыг ашигладаггүй. Иймэрхүү зүйлийн дагуу явдаггүй. Оронд нь тэд өөрсдийнх нь санаархал, сэдэл, зорилгод нийцэхүйц байдлаар цаг ямагт өө эрж, жижиг сажиг юмаар хөөцөлдөж, тухайн удирдагч, ажилчныг хүнд дарамтад оруулж, үнэнийг зөрчсөн тухай цуу яриаг ар хударгаар нь тарааж, эсвэл дутагдлыг нь дурддаг. Жишээ нь, ‘Тэр удирдагч нэг удаа ийм алдаа гаргаж, Дээрхийн харьцалт туулсныг та нарын хэн нь ч мэдэхгүй—цаадах чинь дүр эсгэхдээ тийм сайн’ гэж хэлж магад. Энэ удирдагч, эсвэл ажилчныг Бурханы гэр сургаж байгаа эсэх, шалгуурт нийцсэн удирдагч, ажилчин мөн эсэхийг тэд үл хайхарч, орхигдуулаад зүгээр л түүнийг шүүмжилж, түүний талаар хов жив ярьж, ар хударгаар нь түүний эсрэг явуулга хийсээр байдаг. Ямар зорилгоор иймэрхүү зүйл хийдэг вэ? Энэ нь байр суурийн төлөө өрсөлдөж байгаагаас үүдэлтэй, тийм биз? Тэдний хэлдэг, хийдэг бүхэнд зорилго бий. Энэ нь чуулганы ажлын төлөө байдаггүй, Бурханы үг, эсвэл үнэнд үндэслэдэггүй, Бурханы гэрийн ажлын зохицуулалт, хүнээс Бурханы шаарддаг зарчимд бүр ч үндэслэдэггүй, харин өөрсдийнх нь санаархал, зорилгод үндэслэдэг. Тэд удирдагч, ажилчны хэлдэг бүхнийг өөрсдийн ‘гүн ойлголтоор’ сөрдөг; чиний хэлдэг юуг ч өөрсдийнхөө зөрүүтэй саналаар няцаадаг. Удирдагч, ажилчин сэтгэлээ уудалж, өөрийгөө ил болгож, өөрийгөө мэдэх тухай ярих үед тэдэнд тун таатай байдаг: Тэд боломжоо олчихлоо гэж боддог. Ямар боломж? Удирдагч, ажилчныг муулах, түүний хэв чанарт асуудал байгаа гэдгийг, тэр сул дорой байж болдог, бас завхарсан байдаг, хийдэг зүйлдээ ихэвчлэн алдаа гаргадаг, өөр хэнээс ч дээрдэх юмгүй гэдгийг бүх хүнд мэдэгдэх боломж. Энэ нь тухайн удирдагч, ажилчныг хүнд дарамтад оруулах боломж, түүнийг түлхэн унага, сүйтгэ, шүүмжил гэж бүх хүнийг турхирах бололцоо байдаг. Энэ бүх ааш авир, үйлдлийн сэдэл нь гагцхүү байр суурийн төлөөх өрсөлдөөн юм.” “Удирдагч, ажилчныг улайм цайм эсэргүүцэх, байр суурийн төлөө тэдэнтэй өрсөлдөх явдлыг зөвхөн зааглаж, хязгаарлах ёстой юм биш; байдал ноцтой болж, халах, хөөх нөхцөлийг хангаж байгаа бол үүнийг зарчмын дагуу зохицуулах ёстой. Үүнээс гадна, тэд чуулган дахь, үнэнийг эрэлхийлэхдээ илүү гаргууд хүмүүсийг ганцаардуулж, тэдэн рүү дайрч давшлахаар оролддог. Учир нь үнэнийг эрэлхийлдэг хүмүүс цэвэр ойлголттой, Бурханы үгийн талаарх туршлага, мэдлэг ухаантай, Бурханы үгийг хүсэн мөрөөсдөг бөгөөд ийм хүмүүс ихэвчлэн ах эгч нарын дунд үнэнийг нөхөрлөснөөр асуудлыг шийдвэрлэж, улмаар Бурханы сонгосон хүмүүсийг босгон байгуулж чаддаг, тийнхүү чуулганд аажмаар нэр хүндтэй болдог. Үнэнийг эрэлхийлдэг хүмүүс рүү дайрч давшилж, тэднийг ганцаардуулах гэж хичээдэг хэн боловч чуулганы амьдралыг шууд тасалдуулж, үймүүлж байгаа хэрэг. Тэд чуулганы удирдагчдыг шууд онилохгүй байж болох ч чуулган дахь бодит туршлагатай, үнэний бодит байдалтай, үнэнийг ойлгож, хайрладаг хүмүүсийг ялангуяа үзэж чаддаггүй. Тийм хүмүүсийг ихэвчлэн дооглож, гутааж, тэр ч бүү хэл тэдэнд урхи тавьж, тэдний эсрэг явуулга хийх гэх мэтээр тэднийг ганцаардуулж, дарж, жигшдэг. Хэдийгээр энэ мэт асуудал байр суурийн төлөө удирдагч, ажилчидтай өрсөлдөхөөс ноцтой биш боловч мөн л чуулганы амьдралыг тасалдуулж, үймүүлдэг. Саад болж, үймүүлдэг ийм хүмүүсийг хязгаарлаж, хянах ёстой. Чуулган дахь олон тооны ах эгч үүнд өртөж, ихэвчлэн сөрөг, сул дорой болж байгаа бол энэ хүмүүсийг хянаад зогсохгүй хөөн зайлуулах юм уу өөрсдийгөө эргэцүүл гээд бусад бүх хүнээс тусгаарлах ёстой. Тэд угаасаа саад болж, үймүүлдэг бол иймэрхүү бүх асуудал зуршлын шинжтэй байдаг. Хоёр хүн хааяа тодорхой нэг зүйлээс болж муудалцдаг, зан араншны ялгаа, аливааг харах арга зам, өөрсдийгөө илэрхийлдэг байдлаасаа үүдэн бие биедээ уурлаж, гомдоллодог бол хааяа нэг ингэж аашлах нь уг чанартаа саад хийж, үймүүлэхтэй хамаагүй. Сурсан зангаараа ингэж аашилдаг хүмүүс, бодит туршлагатай, эдгээр бодит туршлагаа хуваалцдаг хэн бүхнийг дарж, ганцаардуулж, дооглож, тэдний эсрэг явуулга хийхээр оролддог хүмүүсийн уг чанар аль хэдийн саад хийж, үймүүлэхдээ тулсан байх талаар бид ярьж байна. Тэд сурсан зангаараа ингэж аашлан, сайн хүмүүсийг тэвчиж чаддаггүй. Сайн хүмүүс тэднийг өдөөж, хилэгнүүлдэг бөгөөд тэд ямар ч сайн хүнийг онилоод, хор хөнөөл учруулж, зовоох гэж хичээдэг. Тийм хүмүүс чуулганы хэвийн амьдрал, дэг журамд аль эрт ноцтой саад тотгор учруулж, үймээн үүсгэсэн байдаг. Удирдагч, ажилчид ах эгч нартай хүч хавсран тийм хүмүүсийг зааглаж, хязгаарлаж, илчлэх ёстой. Тэднийг хянах боломжгүй байвал, тэдэнтэй нөхөрлөл хийхэд тэд гэмшиж, өөрсдийгөө хазаарлахгүй бол ах эгч нар хамтдаа нөхөрлөж, нэгдсэн саналд хүрмэгцээ энэ хүмүүсийг чуулганаас зайлуулах ёстой. Тэдэнд ямар ч зай завдал нэмж олгох ёсгүй; чуулганы амьдралыг үймүүлдгийг нь цаашид тэвчих ёсгүй. Хэрэв чи тэдний муу үйлийг тэвчвэл ах эгч нарын өмнө хүлээсэн хариуцлагаа биелүүлэхгүй байгаа хэрэг юм” (Эцсийн өдрүүдийн Христийн яриа номын “Хуурамч удирдагчдыг ялган таних нь (14)”). Удирдагчид тухайн ажилд тохирч байгаа эсэх, хүмүүсийг хөгжүүлэх Бурханы гэрийн зарчимд нийцэж байгаа эсэхийг харалгүй зүгээр л сохроор өө эрж, тэднийг дарамтад оруулах гэж хичээж, ар хударгаар нь шүүж, тэднийг эсэргүүцэх, түлхэн унагахад бусдыг өдөөн турхирахаар хичээх нь Бурханы гэрийн ажлыг үймүүлж байгаа хэрэг гэдгийг би Бурханы үгээс олж мэдсэн. Ийм хүмүүсийг илчилж, хяналтад оруулж, ноцтой тохиолдолд, чуулганаас зайлуулах учиртай. Үүнтэй харьцуулахад, Гао харгалзагч үүрэгтээ үр дүн гаргаж байгаа эсэх, харгалзагчийн ажил Бурханы гэрт үр ашигтай байгаа эсэх, түүнийг сургууштай эсэхийг харахгүй байсан. Зүгээр л харгалзагч өөрөөс нь туршлагагүйг хараад, мэргэжлийн бус хүн шийдвэр гаргах гээд байна гэж хэлсэн. Гао баримтыг гуйвуулж, хагарал үүсгэж, бусдыг харгалзагчийн эсрэг туйлшрах, заавар дагахаас татгалзахад хүргэсэн. Энэ нь сайн мэдээний ажлын ахицыг маань саатуулсан юм. Үүгээр Гао түр зуурын завхрал үзүүлж байгаагүй, тэр угаасаа л тийм байсан юм байна лээ. Гао аль хэдийн чуулганы амьдралыг ноцтой үймүүлчхээд, ямар ч үүрэгт тохиромжгүй байсан. Би Гаог зарчмын дагуу даруйхан халчих ёстой байсан юм. Дараа нь гэмшихгүй байвал чуулганаас хөөх байж. Гэхдээ би, “Гао багийн ахлагч болоод нэлээд удсан, бас жүжиглэхдээ сайн. Ах эгч нар нэг их ялган таних чадваргүй, зарим нь Гаог хүндэлдэг шүү дээ. Түүнийг үүрэгтээ шударга ёсны мэдрэмжтэй, ачаатай, бас хайр энэрэлтэй гэж боддог. Чуулганд ормогцоо Гаог халчихвал ах эгч нар намайг цэвдэг сэтгэлтэй, харгис аашилж, шийтгэл оноож байна гэж бодох болов уу? Дараа нь тэд миний удирдлагыг сайшаана гэж үү? Гэхдээ Гао үнэхээр ёрын муу, нүднээс далдуур байдлыг хурцатгаж, хагарал үүсгэхдээ сайн шүү дээ. Өөрийг нь гомдоолоо гээд намайг буруутгаж, бусдын дунд шүүж, тэдэнтэй харилцах харилцааг минь хутган үймүүлбэл ажлаа хийхэд минь хавьгүй хэцүү болно” гэж бодоод эргэлзлээ. Би, “Гаог халахаар яаралгүй эхлээд засаж, харьцаж, үйлдлийнх нь мөн чанар, үр дагаврыг илчилж, задлан шинжлэх ёстой. Үүнийг хүлээн зөвшөөрөөд, өөрчлөгдвөл Гаод бас боломж байна. Тэгэхгүй, удирдагч, ажилчдыг шүүгээд л байвал Гаог халчхаж болох юм” гэж бодогдсон.

Дараа нь, манай дээд түвшний удирдагч Лиу эгч бид хоёр Гаотой ярьж, бусдыг оролцуулаад, Бурханы гэр дэх сонгон шалгаруулах зарчим, харгалзагчийг тушаал ахиулсан цаад нөхцөлийн талаар тэдэнд нөхөрлөсөн. Би бас “Ойрд Гао болон багийн өөр хэдэн ахлагчийн ааш авир үндсэндээ талцал үүсгэж, удирдагч, ажилчдыг дайрч давшилж, дорд үзэж, Бурханы гэрийн ажлыг үймүүлж байна. Тэд өөрчлөгдөхгүй, энэ бүгдийг хийсээр байвал халагдана” гэж тайлбарлалаа. Багийн цөөн хэдэн ахлагч алдаагаа хүлээн зөвшөөрөөд, харгалзагчтай хамтран ажиллах, ажлаа хамтдаа хийж дуусгахыг хүсэж байна гэлээ. Гао л тодорхой юм хэлээгүй. Хэд хоногийн дараа Гао өөр нэг эгчид цуу яриа тарааж эхлэн, харгалзагч шалгуурт нийцэхгүй байна, удирдагч буруу сонголт хийсэн гэж хэлсэн. Тэр эгч хуурталгүй, Гаод зарчмын талаар нөхөрлөл хийсэн юм байна лээ. Тэр эгч аялдан дагахгүй байгааг хараад Гао тэгсхийгээд больсон. Хэд хоногийн дараа, Гао багийн өөр хэдэн ахлагчийг төөрөлдүүлэхээр мессеж бичээд, “Тэр өдрийн нөхөрлөлийн дараа би халагдахаас айгаад өөрийгөө өмгөөлсөн. Та нарт бас тэгж санагдаж байгаа юу? Одоо би ганц ч үг хэлж зүрхлэхгүй байна. Бид санал гаргаж ч болохгүй, өөр санал бодолтой байж болохгүй, бас үг хэлбэл халагдаж, чуулганаас хөөгдөх юм шиг санагдаж байна. Тэгэхээр хэн санал гаргаж зүрхлэх вэ дээ?” гэж хэлсэн. Дараа нь, чуулганы тааруухан ахиц удирдагчдаас үүдэлтэй, тэд хүмүүсийг зарчмын дагуу томилохгүй байна гэсэн. Үүгээр зогсохгүй, Гао тэдгээр зарчмыг эрж хайж байгаа нэрийдлээр сайн мэдээний багийн нэг ах дээр очоод, харгалзагчийг муулсан юм. Тэр ах харгалзагчийг тушаал дэвшүүлсэн талаар нэлээд сайн мэддэг болохоор Бурханы гэрт хүмүүсийг сонгон шалгаруулах зарчмын талаар Гаод нөхөрлөл хийсэн. Дараа нь, ах ойлгов уу гэж асуусан юм байна лээ. Гао ойлголоо, харгалзагчийн эсрэг туйлшрахаа болилоо гэж хэлсэн. Ах Гаогоос харгалзагчийг дэмжиж, харгалзагчтай эе эвтэй ажиллаж чадах уу гэж асуутал чадна гэдгээ амласан юм. Гэхдээ тэгснийхээ дараа эрж хайх, нөхөрлөх дүр эсгэн нэг эгчтэй нууцаар ярьсан ч оронд нь зүгээр л гомдоллоод, үнэнийг гуйвуулж, “Манай удирдагч Лиу эгч аливааг бусад ах эгчтэй урьдчилаад зохицуулсан. Тэд хуйвалдаж байна. Лиу нэлээд эрх мэдэлтэй, цаадхаас чинь бүх хүн айдаг. Харгалзагчийн асуудлыг би мэдээлсээр байвал Лиу надад антихрист шиг хандаж эхэлж магадгүй” гэсэн. Наадах чинь үнэндээ, чуулган бүхэлдээ Лиу эгчийн гарт орсон, Лиу эгч асуудал мэдэгдэхийг хорьж байна гэсэн үг шүү дээ. Гао маш зальхай, башир, бас зүгээр л дуулгавартай дүр эсгэдэг гэдгийг би олж харсан. Зарчмын талаар Гаотой маш олон хүн нөхөрлөл хийсэн ч Гао үүнийг хүлээн зөвшөөрөөгүй. Удирдагч, ажилчдыг шүүсэн гэдэгтээ огт гэмшилгүй оронд нь улам ов мэхтэй болж, тэдэн рүү улайран дайрч давшилсан. Бусдыг удирдагчидтай эв түнжингүй болгохоор турхирч чуулганы ажлыг цаг ямагт үймүүлсэн. Гао чөтгөр, Сатаны гар хөл байсан юм. Тухайн үед би Гаог халаагүйдээ харамссан. Би тэр олон хоног эргэлзэж байхдаа Гаод хүмүүсийг хуурах илүү их боломж олгосон юм. Гао үргэлж удирдагчдыг дорд үзэж, шүүж, тэдний ажлыг үймүүлж ирснийг би мэдэж байсан учраас Гаог халах ёстой байсан. Гэхдээ бусад нь намайг юу гэж бодох бол гэж айсан болохоор алгуурхнаар үзэж, эхлээд үнэнийг нөхөрлөж, Гаог зэмлээд, дараа нь түүнийг гэмшихгүй хэвээр байвал халж, хөөхийг хүссэн. Тэгснээр ах эгч нар надад үнэмшиж, намайг муугаар бодохгүй байх байлаа. Би алдар нэр, байр сууриа хамгаалахын тулд Гаог хяналтад байлгаагүй. Бурханы гэрийн ажлыг үймүүлэг гээд дураар нь тавьсан. Гаогийн ёрын мууд би нэмэр болоогүй гэж үү? Хийсэн зүйлээ тунгаахад үнэхээр хэцүү байлаа. Би удирдагчийн үүргээ биелүүлж, Бурханы гэрийн ашиг сонирхлыг хамгаалаагүйгээ мэдэрсэн. Бурхан үүнийг үзэн ядсан. Иймээс би залбирч, өөрийгөө эргэцүүлж, мэдэхэд минь замчлаач гэж Бурханаас гуйлаа.

Маргааш нь, би сүнслэг үйл ажиллагаандаа антихристүүдийг илчилсэн Бурханы үгийн нэг хэсгийг олж харсан, энэ нь надад өөрийгөө илүү сайн ойлгоход тус болсон юм. Бурханы үгэнд ингэж хэлсэн байдаг: “Антихристүүд үнэний зарчим, Бурханы даалгавар, Бурханы гэрийн ажилд яаж хандах, өөрсдөд нь тулгарсан зүйлийг яаж зохицуулахаа нухацтай бодолцон үздэг. Тэд Бурханы хүслийг яаж биелүүлэх, Бурханы гэрийн ашиг сонирхлыг яаж хохироохгүй байх, Бурханыг яаж сэтгэл хангалуун байлгах, ах эгч нарт яаж ашиг тус өгөхийг авч үздэггүй; тэд иймэрхүү зүйлийг бодолцдоггүй. Өөрсдийнх нь байр суурь, нэр төрд нөлөөлөх эсэх, нэр хүнд нь буурч болох эсэхийг л антихристүүд харгалзан үздэг. Ямар нэг зүйлийг үнэний зарчмын дагуу хийх нь чуулганы ажилд ашиг тустай, ах эгч нарт ашиг тустай ч өөрсдийнх нь нэр төрийг унагаж, өөрсдийнх нь жинхэнэ биеийн хэмжээг маш олон хүнд ухааруулж, ямаршуу уг чанар, мөн чанартайг нь мэдүүлэхээр байвал тэд үнэний зарчмын дагуу яавч үйлдэхгүй. Ямар нэг зүйлийг тодорхой нэг аргаар хийснээр Бурханы гэрт нэр хүндээ өсгөх боломж олдож, илүү олон хүнд өндрөөр үнэлэгдэх, хүндлүүлж бишрүүлэхэд хүрч, үгээ эрх мэдэлтэй болгож, илүү олон хүнийг захирахаар байвал тэд тийм аргаар хийхийг сонгоно. Эс бөгөөс тэд Бурханы гэрийн, мөн ах эгч нарын ашиг сонирхлыг харгалзан үзээд, өөрсдийн ашиг сонирхлыг орхих сонголт хийнэ гэж яавч байхгүй. Антихристүүдийн уг чанар, мөн чанар ийм байдаг. Энэ нь аминчхан, булай биш байна уу?” (Антихристүүдийг илчлэх нь номын “Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (Гуравдугаар хэсэг)”). Антихристүүд нэр төр, байр суурийг үнэхээр эрхэмлэдэг, хийдэг бүх зүйл нь үүний төлөө байдгийг Бурхан илчилдэг. Тэд байр сууриндаа ашигтай зүйл л хийдэг, харин ашиг сонирхол нь эрсдэлд орвол асуудлыг нүд анин өнгөрөөнө. Тэд өөрсдийн ашиг сонирхлыг хамгаалахын тулд Бурханы гэрийн ашиг сонирхол хохирч байгааг харахыг илүүд үзнэ. Антихристүүдийн талаар Бурханы хэлсэн үгтэй миний ааш авир яг адилхан байлаа. Чуулганыг цэвэрлэ гэж Бурханы гэр шаарддагийг би сайн мэдэж байсан, бас ёрын муу хүн чуулганыг үймүүлэх үед удирдагч, ажилчид тэднийг даруй зохицуулж, нэг бол илчилж, хязгаарлаж, эсвэл зайлуулах ёстой гэж Бурхан олонтоо хэлсэн шүү дээ. Гаогийн ааш авир аль эрт чуулганы ажлыг үймүүлдэг болсон учраас би Гаотой харьцах ёстой байж. Гэтэл би бусдад муугаар бодогдох вий, удирдагчийн хувьд дэмжлэг авахгүй байх вий гэж санаа зовсон. Алдар нэр, байр сууриа хамгаалахын тулд Гаотой багахан л нөхөрлөөд, үүнийг хүлээн зөвшөөрөөгүй гэж мэдсэн хэрнээ Гаог хязгаарлаж, халаагүй. Иймээс Гаод хагарал үүсгэж, чуулганы ажлыг үймүүлсээр байх боломж олдсон. Би өөрийгөө хамгаалахын тулд Бурханы гэрийн ашиг сонирхлыг золиослоход бэлэн байж. Би маш зальхай, аминч, жигшүүртэй байсан юм! Гаог зарчмын дагуу халаагүй, үнэнийг ойлгох, ялган таних чадвартай болоход бусдыг чиглүүлээгүй байж. Үүний улмаас олон хүн Гаод хууртаж, Гаогийн талд орж, энэ нь чуулганы ажлыг хойш татсан. Би маш буруутайгаа мэдэрч, харууслаар дүүрсэн. Огт удирдагч байх эрхгүй мэт санагдсан шүү. Тэгээд, “Өө Бурхан минь, үймээнч ёрын мууг үйлдэгч чуулганд гарч ирлээ. Би чуулганы ашиг сонирхлыг биш, өөрийнхөө алдар нэр, байр суурийг хамгаалсан. Би маш аминчхан юм. Тийм бузар аргаар амьдраад баймааргүй байна. Танд үнэхээр гэмшмээр байна” гэж залбирлаа.

Гаогийн ааш авирын талаар нэмж олж мэдэхийн тулд би нөхцөл байдлыг мэддэг өөр хэдэн хүнийг олж уулзсан. Тэдний зарим нь Гаог ялган таньж чаддаггүй учраас Гао Бурханы гэрийг зөв шударгаар хамгаалж байна гэж боддог гэдгийг энэ талаар судалж байхдаа олж харсан. Зарим нь Гаогийн арга зам алдаатайг мэддэг ч Гао зүгээр л үнэний зарчмыг ойлгодоггүй гэж боддог байсан. Би тэдэнд зөв шударга байдал гэж юу болох, биеэ тоосон байдал гэж юу болох, түр зуурын гэм буруу, хүний уг чанар хоёрын хоорондох ялгааны талаар нөхөрлөсөн юм. Тэд үүний тусламжтай ялган таних чадвараа нэмчхээд, Гаог босоод илчлэхэд бэлэн байлаа. Гэхдээ гайхмаар нь, Ван ахад Гаогийн талаар дурдтал хариуд нь ах, “Та яагаад Гаогийн талаар мэдэх гээ вэ? Гао зүгээр л бага сага санал гаргасан. Та нар яагаад Гаог онилоод байгаа юм бэ? Удирдагч та нар яахаараа санаа оноотой хэнийг ч дарлаж, хүнд байдалд оруулдаг юм бэ? Тэгэхээр хэн санал хэлж зүрхлэх юм бэ? Таны энэ судалгаанаас болоод би ер нь өөрийн гэсэн бодолтой байхаас айж байна шүү. Та нар антихристүүдтэй нэлээд төстэй юм, тэд өөр дуу хоолойг зөвшөөрдөггүй шүү дээ” гэсэн. Би энэ бүгдийг сонсоод цочирдсон. Ах тийм хүчтэй хариу үйлдэл үзүүлж, биднийг Гаод шударга бус хандлаа гэж хэлнэ гэж би хэзээ ч төсөөлөөгүй юм. Тэгээд ахад тэвчээртэйгээр нөхөрлөл хийж эхэлсэн. Ах сонсолгүй, асуудал бидэнд байна гэж бодоод, Гаод итгэсээр л байлаа. Тэгэхэд би үнэхээр бууж өгмөөр байсан. Миний үнэний ойлголт нимгэн, туршлага дулимаг мэт санагдсан. Би үүнийг зохицуулсаар байвал бусдад муугаар бодогдож магадгүй байлаа. Дараа нь би дахиад л өөрийнхөө ашиг сонирхлыг бодолцож эхэлж байгаагаа ухаарсан учир Бурханд чимээгүйхэн залбираад, итгэл, хүч чадал гуйсан. Тэгээд ийм хэсэг санагдлаа: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, мэргэжлийн ажилдаа сайн дадаагүй бол ажилд чинь зарим алдаа дутагдал байж болох бөгөөд үр дүн нь төдийлөн сайнгүй байж магад—гэхдээ чи бүх хүчин чармайлтаа зарцуулсан байх болно. Тэгээд аминч хүслээ бодолгүй, эсвэл хийж байгаа зүйлдээ өөрийн ашиг сонирхлыг бодолцолгүй, харин ч Бурханы гэрийн ажлыг байнга харгалзан үзэж, Бурханы гэрийн ашиг сонирхлыг сэтгэлдээ тээж, үүргээ сайн биелүүлэх үедээ чи Бурханы өмнө сайн үйл хуримтлуулж байх болно. Эдгээр сайн үйлийг үйлддэг хүмүүс бол үнэний бодит байдалтай хүмүүс юм; тийм болохоор тэд гэрчлэл хийсэн. Хэрэв чи үргэлж махан биеийн дагуу амьдарч, аминчхан хүслээ байнга хангаж байдаг бол ийм хүмүүст үнэний бодит байдал байдаггүй; энэ бол Бурханыг гутаахын тэмдэг билээ” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Үүрэгтээ хувийн ашиг хонжоог харгалзан үзэж болохгүйг би Бурханы үгээс олж харсан. Бид Бурханы гэрийн ашиг сонирхлыг эн тэргүүнд тавьж, Бурханы шинжилтийг хүлээн зөвшөөрч, бүхий л зүрх сэтгэлээ зориулах ёстой. Үүрэг маань Бурханд сайшаагдах цорын ганц арга энэ юм. Тэгэхгүй бол бид ёрын мууг үйлдэж, Бурханыг эсэргүүцдэг. Би бусдын гомдол, туйлшралаас айсандаа үнэнийг хэрэгжүүлэхээ больж болохгүй. Урьд нь би тиймэрхүү асуудал зохицуулж байгаагүй ч ядаж л үүрэгтээ үнэнч үлдэж, бусдад нөхөрлөл хийхийн тулд чадах чинээгээрээ хичээх ёстой байсан. Ван ах Гаод төөрөлдөж, будилсан учраас Гаог өмөөрч байгааг би мэдэж байлаа. Гао худал хуурмагийг үнэн болгож, удирдагчид өөрийг нь шүүмжилснээр санал хүсэлт, өөр дуу хоолойг хүлээн зөвшөөрөхгүй байна гэж хэлсэн. Үнэн харагддаг иймэрхүү худал хуурмаг үнэхээр зальхай байж болдог. Удирдагчид хүмүүсийг зарчимгүй сонгодог гэж Гао хэлсэн ч энэ нь үндэслэлгүй байсан. Хүмүүсийг сонгон шалгаруулах зарчмын талаар өөрт нь хэлж өгсөн ч Гао үүнийг хүлээн зөвшөөрч, өөрийгөө эргэцүүлээгүй. Тэгээд асуудлыг гуйвуулж, удирдагчид өөрийг нь дарлаж, ялгаатай бүх саналыг дарагдуулж байна гэж хэлсээр байсан. Энэ нь баримтыг гуйвуулж, бусдыг гүтгэж байгаа явдал биш үү? Чуулганаас хөөгдөхөөр байвал өөр санал хэлж хэн зүрхлэх юм бэ гэж Гао хэлсэн. Энэ үг зүрх сэтгэлээс гарсан, үнэнч шударга харагдсан ч тэр үнэнч шударга байдал гэгч Гаогийн ёрын санаа зорилго, Сатаны заль мэхийг нууж байлаа. Гао бусдыг уруу татаад өөрийнхөө талд оруулж, өөрийгөө өмөөрүүлж, удирдагчдыг эсэргүүцүүлэхийг хүссэн. Энэ нь ов мэх, Бурханы гэрийн ажлыг үймүүлж байгаа явдал. Ван ах огт ялган таньж чадалгүй, Гаогийн үгэнд хууртсан байлаа. Ахад хайр энэрэлтэйгээр нөхөрлөх хэрэгтэй байсан. Дараа нь, нөхөрлөлөөр дамжуулаад ах Гаог ялган таних чадвартай болсон. Үнэнийг эрж хайдаггүй, ялган таних чадваргүй байсан гэдгээ, үүнээсээ болж Гаог өмөөрч, ёрын муугийн талд орсон гэдгээ ухаарсан. Бас үнэний ойлголтгүйгээр хэр хөөрхийлөлтэй байгаа гэдгээ, ёрын муу үйлд хэр өртөмтгий гэдгээ олж харсан. Ахын эрс өөрчлөлтийг хараад би үнэхээр баярласан юм. Дараа нь, би зарим хамтран зүтгэгчтэй хамт бусдад ёрын муу хүмүүсийг ялган таних талаар нөхөрлөж, Гаогийн бүх ааш авирыг задлан шинжиллээ. Бүх хүн Гаог ялган таних чадвартай болоод, Гаог чуулганаас хөөхийг бид бараг нэгдсэн саналтайгаар дэмжсэн дээ. Санал хураалтын үеэр, тэд олж мэдсэн зарим нэг зүйлээ онцолсон. Тэгээд, “Гао Бурханы гэрийг хамгаалж байгаа дүр эсгэнгээ хаа сайгүй худал хуурмаг зохиож, туйлшралаа түгээсэн. Энэ нь чуулганы ажлыг ёстой эх захгүй болгосон. Удирдагчид өөрийг нь яаж ч илчилж, харьцлаа гэсэн Гао үүндээ огтхон ч харамсаж, гэмшээгүй. Гао ёрын муу мөн чанартай юм байна” гэх мэт зүйл хэлсэн. Өөр зарим нь, “Гао маш дөлгөөхөн харагддаг ч үг нь зальхай, хорлонтой, ёрын муу байж. Ингэж нөхөрлөж, задлан шинжлээгүй бол би ялган таних чадваргүй хэвээр байх байлаа. Үнэнийг ойлгож, ялган таних чадвартай байх чухал гэдгийг би ойлголоо” гэсэн. Урьд нь Гаод мэхлүүлж, нууцаар тийм их ёрын мууг үйлдэж байсан гэдгийг нь мэдэлгүй Бурханы гэрийн ажлыг хамгаалж байна гэж бодоод Гаогийн талд орж, үнэнд нийцэхгүй зүйл хэлсэн гэдгээ зарим нь хэлсэн. Тэд эргэцүүлж, гэмших хэрэгтэй байлаа. Бас Бурханы зөвт зан чанар ямар ч халдлага хүлцдэггүйг тэд олж харсан. Ёрын мууг үйлдэгч Бурханы гэрийн ажлыг үймүүлэх үедээ эрт орой хэзээ нэгэн цагт таягдан хаягдана. Бурханы ийм үг санаанд орлоо: “Хорон муу хүмүүс үргэлж хорон муу байх бөгөөд шийтгэлийн өдрөөс хэзээ ч зугтахгүй. Сайн хүмүүс ямагт сайн байх бөгөөд Бурханы ажил төгсгөлдөө ирэхэд илчлэгдэнэ. Хорон муу хүмүүсийн нэг нь ч зөв шударга гэж тооцогдохгүй, зөв шударга хүмүүсийн нэг нь ч хорон муу гэж тооцогдохгүй” (Үг нь махбодоор илэрсэн номын “Бурханд үнэнч зүрх сэтгэлээр дуулгавартай байдаг хүмүүсийг Бурхан гарцаагүй олж авна”). Чуулган дахь ёрын муу хүн Бурханы гэрийн ажлыг үймүүлэх үед би удирдагчийн хувьд үүнийг зарчим болон үнэнд үндэслэн зохицуулалгүй хувийн ашиг сонирхлоо хамгаалах юм бол энэ нь мөн чанартаа Сатанд Бурханы гэрийн ажлыг хорлон сүйтгэх боломж олгож, Сатаны гар хөл болж, ёрын мууг үйлдэж, Бурханыг эсэргүүцэж байгаа хэрэг гэдгийг энэ туршлагаас сурсан юм. Би ёрын мууг үйлдэгчдийг чуулганаас даруйхан зайлуулж, үнэнийг олж мэдэх, ялган таних чадвартай болоход ах эгч нарыг удирдах ёстой. Энэ нь Бурханы гэрийг хамгаалж, удирдагчийн хийх учиртай зүйлийг хийж байгаа хэрэг. Бурханд талархъя!


76. Халагдсанаас авсан сургамж

Оуэн, Испани улс

2018 онд би видеоны ажлыг хариуцаж байлаа. Заримдаа хэд хэдэн видеоны ажил нэгэн зэрэг орж ирэн, тэдгээрийг хийхэд тохиромжтой хүмүүст хуваарилах шаардлагатай болдог байв. Тэр болгонд би ажлыг яаж хуваарилах талаар хурдхан боддог байсан ч намайг хамтрагч ах, эгчдээ хуваарилалтынхаа төлөвлөгөөг хэлэхэд тэд үргэлж миний төлөвлөгөөнд юм нэмж, сайжруулдаг байлаа. Заримдаа тэд миний дутуу бодсон зүйлийг хэлж өгдөг бөгөөд тэднийг олон зөвлөгөө хэлэхэд би бага зэрэг ичиж, миний асуудлыг тийн хэлж өгөхөд нь ажиллах чадвар минь төдийлөн сайн биш юм шиг санагддаг байв. Үүнээс болоод би бусад хүмүүс намайг ямаршуу багийн удирдагч гэж боддог бол гэж гайхдаг, дээр нь, хоёр хамтрагчийн маань нэг нь ажилдаа гаргууд чадвартай байлаа. Нөгөөх нь мэргэжлийн асар их туршлагатай, бас Бурханд удаан хугацаанд итгэсэн, аль аль нь асуудлыг нэлээд цогцоор нь авч үздэг учраас надад гялалзах боломж өгдөггүй байлаа. Эцэст нь ах, эгч нар маань намайг цөөхөн видео хийдгээс гадна, багийн удирдагчийн хувьд бүлгийн ажилд төдийлөн нэмэртэй биш гэж санах байх даа гэж би бодсон. Ингэж бодох тусам сэтгэл улам тавгүйтэж, “Хэрвээ би хамтрагчдынхаа анхаарал тавьж чадахгүй байгаа зүйлсийг арай илүү, арай дээр хийвэл онцгойрч чадах биш үү? Бүлэг дотроо миний мэргэжлийн ур чадвар нэлээд сайн, бас ах, эгч нар намайг амийн оролт сайтай гэдэг, иймээс би ах, эгч нарынхаа байдлыг шийдвэрлэхэд илүү цаг зарцуулж, мэргэжлийн мэдлэгээ илүү их хуваалцвал тэд гарцаагүй намайг хүндэлнэ” гэж бодож эхлэв. Ингээд тэдэнд хэрэгтэй эсэх, эсвэл тэд асуудалтай байгаа эсэхийг үл харгалзан би байдлынх нь талаар ярилцаж, нөхөрлөхөөр ах, эгч нар дээр үргэлж очдог боллоо. Мөн тэдэнтэй хуваалцахын тулд би ихэвчлэн техникийн мэдээлэл хайж, мэргэжлийн аргачлалыг нэгтгэн дүгнэж, энэ нь миний видео хийх ажлыг саатуулах үед ч үүнийг хийх гэж зүтгэсээр байлаа. Би ийм төлөөс төлөх нь зохистой гэж бодсон.

Миний санаа зорилго буруу байсан учраас би чухал ажлыг барьж авч чадалгүй, ажлын үр дүн мэдэгдэхүйц буурч, асуудал гарсаар байв. Нэг удаа би шинэ хүн ч бараг гаргахааргүй наад захын алдаа гаргаад, маш ичгэвтэр байдалд орж, “Багийн удирдагч байж ийм наад захын алдаа гаргасан нь инээдтэй юм. Нэр нүүрээ сэргээх ямар нэг юм хийхгүй бол би яаж багийн удирдагч хэвээр байж чадах билээ?” гэж бодсон. Үүний дараа би дорд үзэгдэхгүйн тулд өөрийгөө ажлаар буллаа. Би бүлгийн ажлын явцын талаар огт асуугаагүй, ажил хүлээж авах болгондоо ах, эгч нарт яаран даалгаад л, орхидог байсан. Ийнхүү ажилд цаг тухайд нь хяналт тавиагүй болохоор би даалгавар хуваарилах ажлыг хэд хэдэн удаа хойшлуулсан. Би тухайн үед үнэхээр хөшүүн байв. Ийм юм болж байхад би өөрийгөө эргэцүүлээгүй. Дараа нь ажлын шаардлагын дагуу хамтрагч бид хоёр багийн хэд хэдэн шинэ гишүүнийг сургалаа. Миний сургаж байсан Лорен бусдаас илүү бат бөх суурьтай, хэрэв түүнийг хурдан хөгжүүлж чадвал хүмүүсийг хөгжүүлэх чадвар сайтайгаа баталж чадна гэж би бодсон. Гэсэн хэдий ч хэсэг хугацаанд бодитоор харилцсаныхаа дараа Лорен дундаж хэв чанартай, бас маш удаан ахиц гаргаж байгааг би олж мэдсэн. Тэр цагаас хойш би түүнд заахдаа тийм ч анхааралтай, хянуур байгаагүй. Асуулт асуухад нь аргацааж хариулан, заримдаа миний хариултыг ойлгохгүй байвал тайлбарлахад хэтэрхий яршигтай хүртэл санагддаг байлаа. Үүний үр дүнд хэсэг хугацаа өнгөрсний дараа Лорен ахиц дэвшил гаргаагүй төдийгүй үүргээ биелүүлэхэд нь улам хэцүү болсон. Сүүлд нь хамтрагч маань надтай хамт Лоренд арга зүй заахыг санал болгосонд “Та одоо миний дүр төрхөд халдаж байна. Ямар ч байсан би багийн удирдагч. Лоренд заахад надад таны тусламж хэрэгтэй гэж бодоо юу? Энэ чинь намайг ямар ч чадваргүй харагдуулна, тийм биз дээ?” гэж бодсон. Гэхдээ би сургалт минь үр дүнгүй байгааг ойлгосон тул түүнийг шууд үгүйсгэж чадаагүй, дурамжхан зөвшөөрөхөөс өөр аргагүй болсон юм. Нэр төрөө буцааж олж авахын тулд би өөрийгөө батлах өөр боломж хайж олохыг хүслээ. Нэг удаа өөр нэгэн бүлэгт мэргэжлийн бэрхшээл тулгараад надаас тусламж хүсэв. “Энэ бол ховор боломж. Би энэ асуудлыг зохих ёсоор шийдэж чадвал ах эгч нар намайг хүндлэх нь дамжиггүй, миний сайн нэр хүнд бусад бүлэгт ч түгж магадгүй” гэж би бодсон. Гэвч би нөхцөл байдлыг бодитоор судалж үзээд, энэ асуудлыг шийдэхэд маш их цаг хугацаа, хүчин чармайлт орно гэдгийг олж мэдлээ. Тухайн үед миний ажилд яаралтай шийдвэрлэх шаардлагатай олон асуудал байсан бөгөөд нөгөө бүлгийн асуудал тийм ч яаралтай биш байв. Би одоохондоо тэдний асуудлыг зүгээр л хойш тавих хэрэгтэй гэж бодсон ч “Энэ нь миний хувьд дүр төрхөө сэргээх сайхан боломж тул тэр хэргийг орхиж болохгүй. Тэгээд ч хамтрагч маань бүлгийнхээ ажлыг хариуцаж чадна. Тэд энэ удаа надгүйгээр хийж чадна” гэж бодоод өөртөө бүрэн итгэлтэйгээр цааш үргэлжлүүлсэн юм.

Би бусдад яаж хүндлэгдэх талаар бодоход хамаг цагаа зарцуулж, бүлгийн ажилд огт анхаарал хандуулдаггүй байсны улмаас видео хийх ажил маш удаан явагдахад хүрсэн. Мөн ажилд цаг тухайд нь хяналт тавиагүйгээс ажил овоорч, ажлын үр дүн мэдэгдэхүйц буурлаа. Би гол зааварлагчдын нэг байсан ч эдгээр асуудлыг яаж шийдвэрлэхээ мэдэхгүй, миний байдал улам дордсоор байсан юм. Хэдий би өдөр бүр завгүй байсан ч сайн үр дүнд хүрэхгүй хэвээр байв. Энэ нөхцөл байдлыг олж мэдсэнийхээ дараа удирдагч маань надтай харьцаж, намайг үүргээ биелүүлэхдээ нэр төр, байр сууринд анхаарч байна, ажилдаа тодорхой асуудлуудыг шийдвэрлэхгүй байна гэлээ. Үүний дараа би зарим нэг гадаад өөрчлөлт хийсэн ч өөрийгөө таньж мэдэх гэж хэзээ ч үнэнээсээ чармайгаагүй бөгөөд ямар нэг зүйл тохиолдоход эхлээд нэр төр, байр сууриа хамгаалахыг хичээсээр байв. Хожим нь бие даан видео хийж чадахгүй байсан болохоор Лореныг өөр үүрэгт шилжүүллээ. Явахаасаа өмнө Лорен энэ үүргийг гүйцэтгэхэд нь тулгарч байсан зарим асуудлыг дүгнэж, намайг мэргэжлийн ур чадвар заах үед шийдвэрлэж чадахгүй олон бэрхшээл өөрт нь тулгардаг байсан, харин өөр эгч зааж эхэлмэгц л мэргэжлийн ур чадвар нь сайжирсан гэдгийг дурдсан байв. Лорены бичсэн зүйлийг хараад маш их уур хүрч, “Лорены хэлснийг уншвал удирдагч юм уу хамтран ажиллагсад маань юу гэж бодох бол? Мэдээж тэд намайг юу ч хийж чадахгүй гэж бодно” гэж бодогдсон. Өөрийн байр суурь, дүр төрхийг хамгаалахын тулд би удирдагч дээр очоод Лорены асуудлыг мэдээлж, хэв чанарыг нь зориуд доош хийж, яаж үүргээ аргацааж, үргэлж маргадгийг нь дэгсдүүлэн ярьж, түүний хүн чанар муутайг онцлох гэж маш их хичээв. “Хэрэв энэ үнэн бол шинээр ирэгсдийг Лоренээр услуулах нь тохиромжгүй байж магадгүй” гэж удирдагчийг хэлэхэд би гайхсан. Миний үг ийм үр дагаварт хүргэнэ гэж би огт төсөөлж байсангүй. Миний хэлсэн зүйлээс болоод Лорен шинээр ирэгсдийг услах боломжгүй болбол би үнэхээр мууг үйлдэх байлаа. Би удирдагчдаа тайлбарлахыг хүссэн ч хүн бүрийн сэтгэлд аль хэдийн муу дүр төрхтэй болсон минь бодогдлоо. Энэ талаар үнэнээ хэлбэл би ажилдаа хэрэггүй мэт харагдахаас гадна хүмүүс намайг хүн чанар муутай гэж бодох байв. Тиймээс би тодорхой бус байдлаар “Та үүнийг шалгах хэрэгтэй” гэж удирдагчид хэлсэн. Хожим нь, удирдагч бүх зүйлийг шалгаж, баталгаажуулсны дараа Лорены асуудал миний хэлсэн шиг ноцтой биш болохыг олж мэдээд Лореныг шилжүүлээгүй.

Би нэр хүнд, байр суурийн араас гөжүүдлэн хөөцөлдөж, өөрчлөгдөхөөс татгалзсан учраас ах эгч нарын надад өгсөн үнэлгээнд үндэслэн удирдагч намайг үүрэгтээ хариуцлагагүй хандсан, бодит ажил хийгээгүй, өөрийгөө сайн харагдуулахын тулд л аливааг хийсэн гээд, эдгээрээс болж намайг халав. Би учрыг нь олж чадаагүй. Би өдөр бүр үүргээ маш завгүй гүйцэтгэсэн, тэгтэл эцэст нь юм иймдээ туллаа. Ах эгч нар миний халагдсан шалтгааныг олж мэдвэл намайг хүн чанар муутай, үнэнийг эрэлхийлдэг хүн биш гэх нь гарцаагүй. Ирээдүйд би хүмүүсийн нүүрийг яаж харах юм бэ? Ингэж бодоод үгээр илэрхийлэхийн аргагүй гунигласан ч яаж ч байсан, юуны өмнө дуулгавартай дагах ёстойгоо би мэдэж байлаа. Би энэ замыг сонгосон болохоор би өөрөө л буруутай. Энэ хугацаанд би өөрийнхөө асуудлыг эргэцүүлэхийг хүссэн тул Бурханд залбирч, өөрийгөө мэдэхэд минь замчлаач гэж гуйсан.

Сүүлд нь би Бурханы зарим үгийг уншиж, миний байдлыг яг таг дүрсэлсэн нэг хэсгийг олсон юм. Төгс Хүчит Бурхан ингэж хэлсэн байдаг: “Антихристүүд өдөр бүр зөвхөн нэр хүнд, байр суурийн төлөө амьдардаг, тэд байр суурийн ашиг тусыг эдлэхийн тулд л амьдардаг, энэ бол тэдний ганц боддог зүйл юм. Тэд хааяа бага зэргийн зовлон зүдүүр амсаж, эсвэл өчүүхэн төлөөс төллөө ч гэсэн энэ нь байр суурь, нэр хүндтэй болохын төлөө байдаг. Байр суурь хөөцөлдөх, эрх мэдэлтэй болох, амар хялбар амьдралтай байх нь Бурханд итгэдэг болмогцоо антихристүүдийн үргэлж санаархдаг гол зүйлс бөгөөд тэд зорилгодоо хүрэх хүртлээ бууж өгдөггүй. Хэзээ нэгэн цагт ёрын муу үйл нь илчлэгдвэл өөрсөд дээр нь тэнгэр нурах гэж байгаа мэт сандардаг. Тэд идэж, унтаж чаддаггүй бөгөөд ухаан мэдрэлгүй болсон мэт, сэтгэлийн хямралд өртсөн аятай харагддаг. Хүмүүс юу болсныг асуухад тэд худал хэлж, ‘Өчигдөр би маш завгүй байсан болохоор шөнөжин унтсангүй, тэгээд бүр ядарчихлаа’ гэдэг. Гэвч үнэндээ эдгээрийн аль нь ч үнэн биш юм. Тэд байнга л ‘Миний хийсэн муу зүйл илчлэгдсэн болохоор би яаж нэр төр, байр сууриа сэргээж болох вэ?’ гэж бодож явдаг учраас ийм байдалтай байгаа юм. Тэд удаан хугацааны турш, юу хийхээ бодож олоогүй учраас сэтгэлээр унадаг. Заримдаа тэдний нүд нэг л цэг рүү гөлөрдөг бөгөөд тэдний юу харж байгааг хэн ч мэддэггүй. Өнөөх асуудал нь тэднийг тархийг гашилгаж, хамаг бодол санааг нь шавхаж, юм идэж, уух хүсэлгүй болгодог. Тэгсэн хэр нь тэд чуулганы ажилд санаа тавьж буй дүр эсгэсээр, ‘Сайн мэдээний ажил хэр явагдаж байна вэ? Хэр үр дүнтэй номлож байгаа вэ? Ах, эгч нар сүүлийн үед амийн оролт олж авсан уу? Хэн нэгэн саад хийж, үймээн үүсгэсэн үү?’ гэж хүмүүсээс асууна. Чуулганы ажлын талаарх энэ асуултууд нь бусдад харуулах зорилготой. Хэрэв тэд асуудлын талаар олж мэдвэл шийдвэрлэх ямар ч аргагүй тул тэдний асуултууд хүмүүст чуулганы ажлыг хайхардаг гэдгээ харуулах гэсэн ёс төдий зүйл юм. Хэрэв хэн нэгэн тэднээр шийдүүлэх гэж чуулганы асуудлын талаар мэдээлбэл тэд зүгээр л толгойгоо сэгсэрнэ. Ямар ч явуулга тэдэнд тус болохгүй бөгөөд зүсээ хувиргахыг хүссэн ч чадахгүй, илчлэгдэж, ил болох эрсдэлтэй байдаг. Энэ бол антихристүүдэд амьдралынх нь туршид тулгардаг хамгийн том асуудал юм… Антихристүүд хаана ч байсан, нөлөөллийнх нь цар хүрээнээс үл хамааран, бүлэгт ч бай, чуулганд ч бай, эрх мэдлийг атгаж байх л юм бол чуулганы ажил, Бурханы хүсэлд саад учруулдаг. Бурханы гэрийн ажлын зохицуулалт яагаад хэрэгжиж чаддаггүй вэ? Ийм зүйл тохиолдсон нь антихристүүд бодит ажил хийдэггүй, харин Бурханы гэрийн ажлыг хамгаалахын тулд өчүүхэн ч зүйл хийлгүйгээр нэр хүнд, байр суурийн төлөө чадах бүхнээ хэлж, хийдэг гэдгийг нотолж байна. Тэгэхээр антихристүүд өдөржин юу хийдэг вэ? Тэд жүжиг тавьж, гайхуулаад завгүй байдаг. Тэд өөрсдийн нэр хүнд, байр суурьтай холбоотой зүйлийг л хийдэг. Мөн бусдыг хууран мэхэлж, хүмүүсийг өөртөө татаад завгүй байдаг бөгөөд хүчээ хуримтлуулсны дараа илүү олон чуулганыг хянахаар улам цаашлах болно. Тэд зөвхөн хаан болон хаанчилж, чуулганыг бие даасан хаант улсаа болгохыг л хүсдэг. Тэд зөвхөн агуу удирдагч байхыг, эрх мэдлийг дангаар эзэмшихийг, илүү олон чуулганыг хянахыг л хүсдэг, өөр юуг ч тоодоггүй. Тэд чуулганы ажил юм уу Бурханы сонгосон хүмүүсийн амийн оролтод санаа зовдоггүй, Бурханы хүслийг биелүүлж байгаа эсэхийг бүр ч хайхардаггүй. Тэд зөвхөн хэзээ эрх мэдлийг ганцаараа атгаж, Бурханы сонгосон хүмүүсийг хянаж, Бурхантай ижил түвшинд зогсож чадах тухай л боддог. Антихристүүдийн хүсэл, санаархал үнэндээ асар их! Хэчнээн хөдөлмөрч мэт харагдаж байлаа ч антихристүүд өөрсдийнхөө зорилгыг л биелүүлж, хийх дуртай юмаа хийж, өөрсдийн нэр хүнд, байр суурьтай холбоотой зүйлийг оролдоод завгүй байдаг. Тэд өөрсдийн хариуцлага, эсвэл гүйцэтгэх ёстой үүргийн талаар боддог ч үгүй, юуг ч зөв зохистой хийдэггүй. Антихристүүд ийм л амьтад юм—тэд бол Бурханы ажилд саад хийж, үймүүлдэг диавол Сатан юм” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (II хэсэг)). Антихристүүд зөвхөн нэр хүнд, байр суурийн төлөө амьдарч, хэзээ ч бодит ажил хийдэггүй гэдгийг Бурханы үг илчилсэн. Хүмүүс өөрсдийг нь ялган таньж, нэвт харахыг болиулахын тулд антихристүүд албан тушаалаа хадгалах арга олох гэж тархиа гашилгадаг, тэгэхийн тулд чуулганы ажлыг саатуулахдаа баяртай байдаг. Би багийн удирдагч болсноосоо хойших бүх үйлдэл, зан авираа эргэцүүлээд, антихристэй адилхан авирлаж байснаа ойлгосон. Хамтрагчид маань асуудлыг илүү цогцоор нь харж, миний ажлын дутагдлыг байнга хэлж өгч байгааг хараад би ах эгч нар маань намайг хэв чанар муутай, ажиллах чадваргүй гэж бодох вий гэхээс айсандаа нэр төрөө сэргээхийн тулд байгаа бүх боломжийг ашигласан. Ачаа үүрч, эдгээр зүйлийг ойлгож байгааг минь хүн бүр хараасай гэсэндээ би мэргэжлийн ур чадварын талаарх мэдээллийг цэгцлэх цаг гаргаж, бүлгийнхээ яаралтай шийдвэрлэх шаардлагатай асуудлыг ч хойш тавьж, үл ойшоогоод, оронд нь онгирч гайхуулах гэсэндээ өөр бүлгийн асуудлыг шийдэхэд цаг зарсан. Видеон дээрээ алдаа гаргасныхаа дараа ах, эгч нарт ур чадвар маруухан гэж хэлүүлэхээс айсан тул бүлгийн ажлыг хойш тавьж, видео хийх ажлаар өөрийгөө булж, чадвартай гэдгээ нотлохын тулд ажлаа хангалттай сайн хийхийг хүссэн. Бас бусдыг хөгжүүлэх явдлыг өөрийгөө батлах боломж болгон ашигласан ч Лорен миний чадварыг харуулахуйц хурдан ахиц гаргахгүй байгааг мэдээд би түүнд хүйтэн, хааш яаш хандаж эхэлсний улмаас Лорен тэр ур чадваруудыг эзэмших боломжгүй болсон юм. Би зөвхөн нэр хүнд, байр суурь хөөцөлдөх, өөрт ашигтай зүйл хийхэд л анхаарч байснаас бодит ажил хийгээгүй. Би чуулганы ажлыг саатуулж, хохирол учруулсан. Миний энэ зан авир антихристийнхтэй яг адилхан байсан бус уу? Лореныг үүргээс нь шилжүүлсний дараа ч гэсэн надад буруутай санагдаагүй, Лорен миний дутагдал, сул талыг хэлсэн болохоор нэр төр, байр сууриа хамгаалахын тулд би өөрийгөө зөвтгөж, өмгөөлөхөөр хичээн, Лореныг дорд үзэж, шүүж, дахиад шилжихэд хүргэх шахсан. Би үнэхээр өөдгүй, аминч, жигшүүртэй байжээ! Чуулганы ажил болон Лоренд учруулсан бүх хохирлоо бодоход би маш их зовсон. Эдгээр үйлдэл Бурханд итгэх итгэлийн минь замыг сэвтээсэн! Сүүлд нь би нүглээ улайж, гэмшихийн тулд Бурханд залбирлаа.

Нэг өдөр би Бурханы үгийн нэг хэсгийг уншсан юм: “Бурхан хүмүүсээс байр суурь, нэр төрийг хойш тавь гэж хүсэхдээ хүмүүсийн сонголт хийх эрхийг хасаж байгаа юм биш; харин нэр хүнд, байр суурь хөөцөлдөж байхдаа хүмүүс чуулганы ажлыг болон Бурханы сонгосон хүмүүсийн амийн оролтыг саатуулж, үймүүлж, тэр ч бүү хэл бусад нь Бурханы үгийг идэж, ууж, үнэнийг ойлгох, улмаар Бурханы авралыг хүртэхэд нөлөөлдөг учраас тэр юм. Энэ бол маргашгүй баримт юм. Хүмүүс өөрсдийн нэр хүнд, байр суурийн араас хөөцөлдөхдөө үнэнийг эрэлхийлэхгүй, үүргээ үнэнчээр гүйцэтгэхгүй нь лавтай. Тэд нэр хүнд, байр суурийн төлөө л үг хэлж, үйлдэх бөгөөд хийж байгаа ажил нь бүгд ялгаагүй тэдгээр зүйлийн төлөө байдаг. Ийм маягаар авирлаж, үйлдэх нь мэдээж антихристийн замаар алхаж буй явдал юм; энэ нь Бурханы ажлыг үймүүлж, саад болж буй хэрэг бөгөөд үүний үр дагавар нь хаанчлалын сайн мэдээг түгээхэд, чуулган дотор Бурханы хүсэл чөлөөтэй урсахад саад хийж байдаг. Тиймээс нэр хүнд, байр суурийн араас хөөцөлддөг хүмүүсийн алхаж буй зам нь Бурханыг эсэргүүцэх зам гэж итгэл төгс хэлж болно. Энэ нь Бурханыг зориуд эсэргүүцэж, үгүйсгэж буй хэрэг—энэ нь Бурханыг эсэргүүцэж, Бурханы эсрэг зогсохдоо Сатантай хамтран ажиллаж буй явдал юм. Хүмүүс байр суурь, нэр төр хөөцөлддөг нь ийм шинж чанартай. Хүмүүс өөрсдийнхөө ашиг сонирхлыг хөөцөлдөхөд оршдог асуудал гэвэл тэдний хөөцөлддөг зорилго нь Сатаны зорилго буюу хорон муу, шударга бус зорилго байдаг. Хүмүүс нэр төр, байр суурь гэх мэт хувийн ашиг сонирхол хөөцөлдөх үедээ өөрийн мэдэлгүй Сатаны гар хөл болж, Сатаны суваг болдог төдийгүй Сатаны биелэл болдог. Тэд чуулганд сөрөг үүрэг гүйцэтгэдэг; чуулганы ажил, чуулганы хэвийн амьдрал, Бурханы сонгосон хүмүүсийн хэвийн эрэл хайгуулд үймүүлж, хохироох нөлөө үзүүлж, эсрэг, сөрөг нөлөөтэй байдаг” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (I хэсэг)). Бурханы үгийг уншсаныхаа дараа би байр суурь хөөцөлдөж, хувийн ашиг сонирхлоо хамгаалах үедээ мөн чанартаа Сатаны зарц болж, чуулганы ажилд саад хийж байснаа эцэст нь ухаарсан юм. Миний ажлын чадвар, мэргэжлийн ур чадвар хамтрагчдынх шиг маань сайн биш гэдгийг би мэдэж байсан. Хэрэв би тэднээс даруухнаар суралцаж, тэдэнтэй эв найртай хамтран ажиллаж чадсан бол ур чадвараа багагүй ахиулаад зогсохгүй үнэний зарим зарчмыг ойлгож чадах байжээ. Энэ нь миний хувьд сайн зүйл байх байв. Гэхдээ надад юу сайн бэ гэдгийг би мэдээгүй, “багийн удирдагч” гэх цол хэргэмд ухаанаа бүрэн алдаж, бодит үүргээ гүйцэтгэхэд цаг зарцуулаагүй, гол ажилдаа хүчин чармайлт гаргаагүй. Харин ч бусдад бишрүүлэх гэсэндээ дүр эсгэж, гайхуулах арга сэдсэн. Үнэндээ бодит ажил хийлгүйгээр багийн удирдагчийн албан тушаалыг хашиж, ажлын явцад саад болж, удаашруулж байсан. Бурхан миний хийсэн зүйлсийг үзэн ядаж, жигшдэг. Намайг халсан нь Бурханы зөвт зан чанар болон намайг гэх Бурхан хамгаалалтыг харуулсан. Чуулганы ажилд ямар хохирол учруулснаа бодоод би маш их буруутайгаа мэдэрч, Бурханд хандан “Бурхан минь, байр суурийг гэх хүсэл минь хэтэрхий хүчтэй юм! Энэ илчлэл байгаагүй бол би хэр удаан хөшүүн хэвээр байх байсныг бүү мэд. Би энэ бүтэлгүйтлийг ашиглан өөрийгөө зохих ёсоор эргэцүүлж, асуудлаа шийдвэрлэхийг хүсэж байна” гэж залбирлаа.

Хожим нь би хэрэгжүүлэлтийн замыг эрж хайж байгаад Бурханы үгийн хоёр хэсгийг уншсан: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэд, тэгвэл үүргээ сайн биелүүлэхэд амархан байх болно” (Үг. III Боть: Эцсийн өдрүүдийн Христийн яриа. Завхарсан зан чанараа хаяснаар л эрх чөлөө, чөлөөлөлтөд хүрч чадна). “Хэрэв хүмүүс байр суурь, алдар нэр л хөөцөлдөж, өөрсдийнхөө ашиг сонирхлыг л хөөцөлдвөл хэзээ ч үнэн, амийг олж авахгүй бөгөөд эцэст нь өөрсдөө л хохирол амсана. Үнэнийг эрэлхийлдэг хүмүүсийг Бурхан авардаг. Хэрэв чи үнэнийг хүлээн авдаггүй, өөрийнхөө завхарсан зан чанарыг эргэцүүлж, мэдэж чаддаггүй бол үнэхээр гэмшихгүй, амь руу орохгүй. Үнэнийг хүлээн авч, өөрийгөө мэдэх нь амиа өсгөж, аврагдах зам бөгөөд Бурханы өмнө очиж, Бурханы шинжилтийг хүлээн авч, Бурханы шүүлт, гэсгээлтийг хүлээн авч, амь болон үнэнийг олж авах боломж мөн. Чи байр суурь, алдар нэр, өөрийнхөө ашиг сонирхлыг хөөцөлдөх гээд үнэнийг эрэлхийлэхээ боливол Бурханы шүүлт, гэсгээлтийг хүлээн авч, аврал хүртэх боломжоо орхиж байгаатай адилхан. Чи байр суурь, алдар нэр, өөрийнхөө ашиг сонирхлыг сонгодог ч үнэнийг орхиж, амийг болон аврагдах боломжоо алддаг. Аль нь илүү утга учиртай вэ? Өөрийнхөө ашиг сонирхлыг сонгоод, үнэнийг орхивол чи мунхаг биш үү? Шулуухан хэлэхэд, энэ бол нуухыг нь авах гээд нүдийг нь сохолсон хэрэг. Алдар нэр, байр суурь, мөнгө ашиг сонирхол бүгд түр зуурынх, бүгд зуурдынх, харин үнэн ба амь мөнхийн, хувиршгүй. Хүмүүс байр суурь, алдар нэр хөөцөлдөхөд хүргэдэг завхарсан зан чанараа шийдвэрлэвэл аврал хүртэх найдлага бий. Түүнээс гадна, хүмүүсийн олж авдаг үнэн бол мөнхийн; Сатан үүнийг хүмүүсээс булаан авч чадахгүй, өөр хэн ч авч чадахгүй. Чи ашиг сонирхлоосоо татгалзсан боловч олж авсан зүйл чинь үнэн болон аврал; эдгээр үр дүн бол чинийх. Чи тэднийг өөртөө олж авсан. Хүмүүс үнэнийг хэрэгжүүлэхээр сонголт хийвэл ашиг сонирхлоо алдлаа ч Бурханы аврал, мөнх амийг хүртэж байгаа хэрэг. Тийм хүмүүс хамгийн ухаалаг. Хэрэв хүмүүс үнэнийг золиослон ашиг хонжоо олдог бол амь болон Бурханы авралыг алддаг. Ийм хүмүүс хамгийн мунхаг юм” (Үг. III Боть: Эцсийн өдрүүдийн Христийн яриа. Зан чанарыг мэдэх нь зан чанарыг өөрчлөхийн үндэс). Бид үүргээ биелүүлэхдээ буруу санаа зорилго, хүслээ хаях ёстойг Бурханы үг надад ойлгуулсан. Бид нэр хүнд, байр суурийнхаа оронд чуулганы эрх ашгийг үргэлж нэгт тавих ёстой. Зөвхөн ингэж хэрэгжүүлэх л Бурханы хүсэлд нийцдэг, бас энэ нь мөс чанар, эрүүл ухаантай хүний хийх ёстой хамгийн наад захын зүйл юм. Эдгээрийг хүлээн зөвшөөрч, ухамсартайгаар махан биеэ хаяснаар би нэр хүнд, байр сууринд анхаарал хандуулахаа больж, үүргээ зохих ёсоор биелүүлэхэд төвлөрлөө. Би видео хийх ажлаа хийж дуусгахаас гадна, өөрийнхөө болон бусдын ажилд байнга гардаг асуудал, гажуудлыг жагсаан бичиж, багийн удирдагч, ах эгч нарынхаа өмнө авчирч, хэлэлцэж, шийдэл хайв. Ингэж хэрэгжүүлэх нь хүн бүрд ашиг тусаа өгч, бид мэргэжлийн ур чадвараа ахиулж чадсан. Энэ үр дүнг хараад би Бурханд маш их талархсан юм. Энэ бол хүн бүр нэгэн сэтгэл, нэгэн санаагаар үүргээ гүйцэтгэсний үр дүн байлаа. Би өмнө нь үргэлж нэр төр, байр сууриа хамгаалахаар хичээж, үүргээ биелүүлэхдээ үргэлж өөрийнхөө дүр төрхийг сайжруулах, өөрийгөө гайхуулахын тулд аливааг хийж, ямар ч бодитой асуудал шийдвэрлэлгүй, ардаа зөвхөн гэм бурууг л үлдээсэн. Харин нэр төр, байр сууриа бодохоо больж, оронд нь ажилд гарч буй алдаа, дутагдлаа илчлэх санаачилга гаргамагц ах эгч нар маань намайг дорд үзээгүйгээр үл барам, надтай хэлэлцэж, хамтран ажиллаж, бид үүргээ гүйцэтгэх илүү дээр арга замыг олсон. Дүр эсгэж, гайхуулсан минь ямар мунхаг байсныг би тэр үед л ойлгосон. Эртхэн ийм маягаар хэрэгжүүлсэн бол би ажлыг саатуулахгүй байх байжээ.

Хэсэг хугацааны дараа удирдагч надаар шинээр ирэгсдийг услах цагийн ажил хийлгэхээр зохицуулж, шинээр ирсэн зарим хүн үнэн замд суурь тавиагүй байгаа болохоор бэрхшээлтэй тулгарах юм уу пасторууд үймүүлэх үед идэвхгүй, сул дорой болж, цуглаанд оролцохгүй байна, тэгэхээр тэднийг яаралтай усалж дэмжих хэрэгтэй байна гэсэн. Хэдий энэ үүрэг маш чухал гэдгийг мэдэж байсан ч би жаахан дурамжхан байлаа. Хамгийн гол нь энэ бол цагийн ажил учраас би хэчнээн сайн хийсэн ч манай бүлгийн хэн нь ч мэдэхгүй байх байв. Иймээс би үндсэн ажилдаа илүү их цаг зарцуулсан нь дээр байх гэж бодсон. Харин илүү цагаа мэргэжлийн арга зүйгээ сайжруулахад зарцуулж болно. Би үндсэн ажилдаа илүү үр дүн гаргавал ах эгч нар маань намайг хүндлэх байв. Ийм шалтгаанаар би шинээр ирэгсдийг услах тал дээр шаргуу ажиллахыг хүссэнгүй. Гэвч дараагийн хэдэн өдөр нь миний байдал нэг л биш байгааг мэдэрсэн тул би ах, эгч нартаа сэтгэлээ нээж, нөхөрлөөд, нэр хүнд, байр суурь хөөцөлдсөөр байгаагаа сая нэг юм ойлгосон. Тэгээд Бурханы үгээс үүнийг уншсан юм: “Үнэнийг дуртайяа эрэлхийлдэг гэж ихэнх хүн хэлдэг ч үнэнийг хэрэгжүүлж, үүнийхээ төлөө төлөөс төлөх цаг ирэхэд зарим хүн зүгээр л бууж өгдөг. Энэ нь мөн чанартаа урвалт юм. Хором мөч эгзэгтэй байх тусам махан биеийн ашиг сонирхлоо улам орхиж, нэрэлхүү, бардам зангаа хаях хэрэгтэй; тэгж чадахгүй бол үнэнийг олж авч чадахгүй бөгөөд Бурханд дуулгавартай биш гэдгийг чинь энэ нь харуулдаг. Хором мөч эгзэгтэй байх тусам хүмүүс захирагдаж, хувийн ашиг сонирхол, нэрэлхүү, бардам зангаа орхиж, үүргээ зүй зохистой биелүүлж төдий чинээ чаддаг бол тэгсэн цагт л Бурхан тэднийг санана. Эдгээр нь бүгд сайн үйл! Хүмүүс ямар үүрэг гүйцэтгэж, юу хийх нь хамаагүй, нэрэлхүү зан, нэр нүүр нь чухал уу, Бурханы алдар суу чухал уу? Хүмүүс алийг нь сонгох ёстой вэ? (Бурханы алдар суу.) Хариуцлага чинь чухал уу, ашиг сонирхол чинь чухал уу? Хариуцлагаа биелүүлнэ гэдэг хамгийн чухал зүйл бөгөөд чи үүнийг гүйцэтгэх үүрэгтэй” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгийг уншсаныхаа дараа би тодорхой ойлгосон, хүндлэгдэх эсэх минь хамаагүй, энэ бол миний үүрэг буюу Бурханаас надад өгсөн хариуцлага, даалгавар. Би үүнийг хүлээн авч, чин сэтгэлээсээ хандах ёстой. Би цаашдаа нэр хүнд, байр суурийнхаа төлөө тооцоолоод байж болохгүй. Усалгааны ажлыг хийхэд боловсон хүчин хэрэгтэй байсан, гайхуулах боломж олгохгүйгээс болоод энэ үүргийг биелүүлэхийг хүсээгүй бол би мөс чанаргүй, эрүүл ухаангүй байсан бус уу? Тэр орой би Бурханы үгийн нэгэн магтан дууг сонсоход ийм үгтэй байв: “Бурхан хүн бүрийн хайрыг нандигнадаг. Бурханыг хайрладаг бүх хүнд Бурханы ерөөл хоёр дахин үрждэг, учир нь хүний хайрыг олох тун хэцүү бөгөөд хүний хайр өчүүхэн бага байдаг” (Хургыг дагаж шинэ дуу дуулъя, Зүрх сэтгэл дэх хайраа Бурханд өгөхөд чи бэлэн үү?). Миний сэтгэл их хөдөлсөн. Чуулганы ажлыг хэдий чинээ хамгаалах шаардлагатай байна, би үүрэг, хариуцлагаа төдий чинээ биелүүлэх ёстой. Би дахиад Бурханы урмыг хугалж болохгүй байв. Хэдийгээр би шинээр ирэгсдийг услахдаа олон дутагдал гаргаж, олон бэрхшээлтэй тулгарсан ч сэдлээ зөв байлгаж, Бурханд найдах үедээ Бурханы удирдамжийг олж харж, удалгүй миний усалж байсан зарим шинээр ирэгч цуглаанд хэвийн оролцож чаддаг болсон.

Төд удалгүй чуулган надад өөр ажил хариуцууллаа. Энэ удаад ажилдаа хэчнээн завгүй байсан ч гэсэн би бүлгийнхээ ахиц дэвшлийг хянаж, даалгавраа цаг тухайд нь өгсөөр байв. Бэрхшээлийг нь шийдвэрлэхийн тулд ах, эгч нартайгаа хамтран хэсэг хугацаанд ажлаа нарийвчлан шалгаж, өөрийнхөө ойлгоогүй зүйлсийн тухайд гэвэл тэрийг шийдвэрлэхэд туслах чадварлаг хүмүүсийг олсон. Аажмаар ажлын үр дүн мэдэгдэхүйц сайжирлаа. Энэ бүхэн Бурханы удирдамж, ерөөлийн ач гэдгийг би мэдэж байв. Өмнө нь би нэр төр, байр сууринд л анхаардаг байсан. Одоо би байр суурь хөөцөлддөгөө бага зэрэг больж, чуулганы ажлыг ухамсартайгаар хамгаалж, үүргээ ул суурьтай гүйцэтгэж чадна. Энэ бол Бурханы үгээр хүрсэн үр дүн юм. Бурханд талархъя!


77. Тав тухад шунаад чи юу ч олж авахгүй

Шяо Рүй, Швед

Өнгөрсөн 7-р сард би видеоны ажил хариуцаад, эхэндээ ах, эгч нарынхаа ажилд үргэлж хяналт тавьж, үүргээ гүйцэтгэхэд нь гардаг асуудал, бэрхшээлийг нь мэдэж аваад, дараа нь үнэнийг эрж хайж, шийдэл олохын тулд багийн удирдагчтай хамт ажилладаг байлаа. Бурханы удирдамж дор, хэсэг хугацаа өнгөрсний дараа ажлын үр дүн илт сайжирсан. Тэгээд би: “Одоо ажил тогтмол сайжирч байгаа болохоор ямар ч том асуудал гарах ёсгүй. Асуудал гарлаа ч манай ажлын үр дүнд нөлөөлөхгүй, тэрийг шийдвэрлэх цаг гарна. Хүн бүр үүрэгтээ идэвх санаачилгатай байж, төлөөс төлж чадах учраас би нэг их санаа зовох хэрэггүй. Энэ хугацаанд бүх юманд хяналт тавихаар илүү цагаар ажиллаж, заримдаа хэтэрхий завгүй болохоор цагтаа хооллож амждаггүй байлаа. Миний эрүүл мэнд ч сайнгүй байгаа юм чинь түр амсхийе” гэж бодсон. Дараа нь би ажлын талаар тайвширч эхлэн, хяналт тавихаар чармайхаа больж, заримдаа ердөө ёс төдий асууж, ах, эгч нарынхаа үүргийн нарийн ширийнийг хааяа шалгаж, ажлынхаа үр дүнг цаашид яаж сайжруулах талаар бодоогүй.

Удалгүй, бидний хийсэн хэд хэдэн видеонд асуудал гарч, дахин хийх хэрэгтэй болсон нь ажлын явцад шууд нөлөөлсөн. Энэ нөхцөл байдлыг хараад би маш их санаа зовж, энэ нь санаандгүй тохиолдоогүй, үүнээс сургамж авах ёстой гэдгийг ухаарсан учраас Бурханд залбирч, Өөрийнх нь хүслийг ойлгоход залж чиглүүлээч гэж гуйсан. Залбирсныхаа дараа би багийн удирдагчаас яагаад ийм асуудал гарсныг асуулаа. Багийн удирдагч: “Зарим ах, эгч хурдан амжилт гаргахаар чармайж, үүргээ зарчимгүй гүйцэтгэж, чанарт биш, ахиц дэвшилд л анхаардаг. Өөр нэг шалтгаан нь би ажилд хяналт тавиагүй, асуудлыг цаг тухайд нь олж илрүүлээгүй” гэлээ. Үүнийг сонсоод уур хүрч, “Энэ асуудлын талаар танд би хэд хэллээ? Яагаад ийм юм болсоор байгаа юм бэ?” гэж бодоод багийн удирдагчийг зэмлэхийг хүссэн боловч дараа нь “Би багийн удирдагчтай адилхан асуудалтай биш үү? Би ч бас хяналт тавиагүй” гэж бодсон учраас үгээ буцаан залгилаа. Дараа нь би тэр хугацаанд хүн бүрийн хийсэн видеог хурдхан шалгаж, зарим хүн үүргээ гүйцэтгэхдээ ахиц гаргаагүй, зарим нь бүр дордсоныг олж мэдсэн. Тэр нь илэрхий асуудал байсан боловч би олж мэдээгүй байсан юм. Энэ нь бодитой ажил хийгээгүйгээс минь болсныг би тодорхой мэдэж байсан. Тэгээд харамссан учраас Бурханд залбирч, өөрийгөө эргэцүүлж, мэдэхэд минь замчлахыг Бурханаас гуйсан.

Маргааш нь сүнслэг үйл ажиллагааныхаа үеэр би Бурханы үгийн нэг хэсгийг уншсан юм. “Хэрвээ чи Бурханы үгийг уншихдаа махруу биш, үнэнийг ойлгодоггүй бол өөрийгөө эргэцүүлж чадахгүй; нэр төдий хүчин чармайлт гаргаж, гэм буруу үйлдэхгүй байгаадаа л сэтгэл ханаж, үүнийгээ хөрөнгө болгон ашиглана. Чи өдөр бүрийг аргацааж өнгөрөөн, төөрөлдөж будилсан байдалтай амьдарч, хуваарьт юмаа л хийгээд, хичээхгүй, хэзээ ч толгойгоо ажиллуулахгүй, үргэлж хааш яаш, хөнгөн хуумгай байна. Ийм маягаар чи үүргээ хэзээ ч стандартад нийцэхүйц байдлаар гүйцэтгэхгүй. Ямар нэгэн зүйлд бүхий л хүчин чармайлтаа зориулахын тулд эхлээд бүх зүрх сэтгэлээ зориулах ёстой; ямар нэгэн зүйлд эхлээд бүх зүрх сэтгэлээ зориулж байж л хүчин чармайлт гаргаж, чадах бүхнээ хийж чадна. Өнөөдөр үүргээ гүйцэтгэхдээ махруу болж эхэлсэн хүмүүс бий, тэд Бурханыг сэтгэл хангалуун байлгахын тулд бүтээгдсэн зүйлийн үүргийг хэрхэн зүй ёсоор хэрэгжүүлэх талаар бодож эхэлсэн. Тэд сөрөг, залхуу биш, Дээрхээс тушаал өгөхийг идэвхгүйгээр хүлээдэггүй, харин санаачилга гаргадаг. Та нарын үүргээ гүйцэтгэж байгааг харахад өмнөхөөсөө арай илүү үр дүнтэй болсон бөгөөд хэдийгээр стандарт хүрэхгүй хэвээр байгаа ч багахан өсөлт гарсан нь сайн хэрэг. Гэхдээ чи байгаа байдалдаа сэтгэл ханаж болохгүй, эрж хайж, өссөөр байх ёстой. Тэгсэн цагт л үүргээ илүү сайн гүйцэтгэж, боломжийн стандартад хүрнэ. Гэтэл зарим хүн үүргээ гүйцэтгэхдээ хэзээ ч асар их хүчин зүтгэл гаргаж, бүхнээ зориулдаггүй, хичээл чармайлтынхаа ердөө 50-60%-ыг зориулж, хийж дуусгатлаа зүгээр л аргацаадаг. Тэд хэзээ ч хэвийн байдлыг хадгалж чадахгүй: Өөрсдөд нь хяналт тавьж, дэмжлэг үзүүлэх хэн ч байхгүй үед лазагнаж, зүрх алддаг; үнэнийг нөхөрлөх хүн байвал сэргэдэг ч хэсэг хугацаанд үнэнийг нөхөрлөхгүй бол хайхрамжгүй болдог. Тэд үргэлж ингэж нааш цааш яваад байвал ямар асуудал байна вэ? Хүмүүс үнэнийг олж аваагүй үедээ ийм байдаг, бүгд хүсэл тэмүүллээр—хадгалж үлдэхэд туйлын хэцүү хүсэл тэмүүллээр амьдардаг: хэн нэгэн тэдэнд өдөр бүр номлож, нөхөрлөх ёстой; тэднийг усалж, хангах, дэмжиж тэтгэх хүн байхгүй болмогц зүрх сэтгэл нь дахин хөрж, дахиад л лазагнадаг. Зүрх сэтгэл нь лазагнахад үүрэгтээ үр дүн багатай болдог; шаргуу ажиллавал үр дүн нь нэмэгдэж, үүргийн гүйцэтгэл нь улам үр бүтээлтэй болж, тэд улам ихийг олж авдаг. Та нарын туршлага ийм үү? ‘Үүргээ гүйцэтгэхэд бидэнд яагаад үргэлж төвөгтэй байдаг юм бэ? Эдгээр асуудлыг шийдвэрлэх үед хүч ордог; шийдвэрлэхгүй бол бид эрч хүчгүй болдог. Үүргээ гүйцэтгэж байхад зарим нэг үр дүн гарвал, Бурхан биднийг өссөн гэж магтвал бид хөөрөн баярлаж, эцэст нь өссөн юм шиг санагддаг ч тун удалгүй бэрхшээлтэй тулгарах үедээ дахиад л сөрөг болдог, иймэрхүү байдал яагаад үргэлж тогтворгүй байдаг юм бэ?’ гэж та нар хэлж магадгүй. Үнэндээ гол шалтгаан нь, та нар дэндүү цөөхөн үнэнийг ойлгодог, туршлага, оролт чинь дутуу дулимаг, олон үнэнийг ойлгодоггүй, ямар ч хүсэлгүй, үүргээ гүйцэтгэж чадаж байгаа төдийхөндөө сэтгэл ханадаг. Үнэнийг ойлгодоггүй бол чи үүргээ яаж хангалттай гүйцэтгэж чадах юм бэ? Үнэндээ хүмүүсээс Бурханы шаарддаг бүх зүйлд хүмүүс хүрэх боломжтой; та нар мөс чанараа ашиглаж, үүргээ гүйцэтгэхдээ мөс чанараа дагаж чадаж байгаа цагт үнэнийг хүлээн авахад амархан байх болно. Үнэнийг хүлээн авч чадвал үүргээ хангалттай гүйцэтгэж чадна. Та нар ингэж бодох ёстой: ‘Энэ он жилүүдэд Бурханд итгэж, Бурханы үгийг идэж ууснаараа би асар ихийг олж авч, Бурхан надад үлэмж их нигүүлсэл, ерөөл хайрласан. Би Бурханы гарт, Бурханы эрх мэдэл дор, Түүний ноёрхол дор амьдардаг, Тэр надад энэ амьсгалыг өгсөн учраас би толгойгоо ажиллуулж, бүхий л чадлаараа үүргээ гүйцэтгэхээр мэрийх ёстой—энэ л гол нь.’ Хүмүүст хүсэл байх ёстой; хүсэлтэй хүмүүс л үнэнийг үнэхээр эрмэлзэж чадах бөгөөд үнэнийг ойлгомогцоо л үүргээ зүй ёсоор гүйцэтгэж, Бурханыг сэтгэл хангалуун байлгаж, Сатаныг шившиглэж чадна. Хэрвээ чи ийм чин сэтгэлтэй, өөрийнхөө төлөө биш, харин зөвхөн үнэнийг олж авч, үүргээ зүй ёсоор гүйцэтгэхийн тулд л төлөвлөдөг бол үүргийн гүйцэтгэл чинь хэвийн болж, үргэлж тогтвортой хэвээр байна; ямар ч нөхцөл байдалтай тулгарсан, үүргээ тууштай гүйцэтгэж чадна. Хэн, юу чамайг төөрөлдүүлж, үймүүлэхээс үл хамааран, сэтгэл санаа чинь сайн муу ямар ч байсан, үүргээ хэвийн гүйцэтгэж чаддаг хэвээр байна. Ингэвэл чамайг гэх Бурханы санаа амарч, Ариун Сүнс үнэний зарчмыг ойлгоход чинь гэгээрүүлж, үнэний бодит байдалд ороход чинь замчилж чадах бөгөөд ингэснээр үүргийн гүйцэтгэл чинь гарцаагүй стандартад нийцнэ. Чи Бурханы төлөө чин сэтгэлээсээ зарлагадаж, үүргээ ул суурьтай гүйцэтгэж, барьцгүй зан, заль мэх гаргахгүй байгаа цагт Бурханы шалгуурт тэнцэнэ. Бурхан хүмүүсийн оюун ухаан, бодол санаа, сэдлийг ажигладаг. Хэрэв чиний зүрх үнэнийг хүсэн эрмэлздэг, чи үнэнийг эрж хайж чаддаг бол Бурхан чамайг гэгээрүүлж, гэрэлтүүлнэ” (Эцсийн өдрүүдийн Христийн яриа номын “Бурханд итгэхэд амийн оролт хамгийн чухал”). Бурханы үгийг тунгаан бодсоныхоо дараа би, сүүлийн үед үүрэгтээ жаахан үр дүн гаргасан учраас өөртөө сэтгэл ханаж, махан биеэ бодож эхэлснээ ухаарсан. Би маш удаан хугацаанд завгүй ажиллаад ядарсан тул өөрийнхөө биед зөөлөн хандах хэрэгтэй гэж бодоод үүргээ гүйцэтгэхдээ тайвширч, лазагнаж эхлэн, оролцохгүй байх хандлага баримталж, бусад хүн үүргээ яаж гүйцэтгэж байгааг хянаж, олж мэдэж чадаагүй. Манай ажилд шийдвэрлэх ёстой зарим асуудал байсаар байгааг мэдэж байсан ч би яараагүй. Одоогийн үр дүнд маань нөлөөлөхгүй л бол зүгээр гэж бодсоны улмаас видеонд хэтэрхий олон асуудал үүсэж, дахин хийх хэрэгтэй болсон. Дээр нь нэмээд, хүн бүр аргацаах уг чанартай, үүрэгтээ хойрголох уг чанартай байдаг ч тэгсэн хэр нь би хяналт тавиагүй, үүргээ аргацааж, анхааралгүй, хариуцлагагүй байсан. Ажил яаж асуудалгүй байх билээ дээ? Бурхан намайг зааварлагч болгон өргөмжилж, үүргээ гүйцэтгэхдээ анхааралтай, хариуцлагатай, мөс чанартай байна гэж найдаад хэрэгжүүлэх боломж олгосон. Орчин нөхцөл ямар ч байсан, би үүргээ гүйцэтгэж, хариуцлагаа биелүүлэхдээ хичээл чармайлтаа бүрэн зориулах ёстой. Энэ нь ахиц дэвшил гаргах цорын ганц зам. Гэхдээ би үүргээ ажил мэт үзэж, өөр хүний төлөө ажиллаж байгаа мэт байж, санаа бага зовж, бага хувь нэмэр оруулах боломж бүрийг ашигласан. Надад санаа зовж, яарсан мэдрэмж огт төрөөгүй. Би юмыг яаж илүү сайн хийх, яаж хамгийн сайн үр дүнд хүрэх талаар ер бодоогүй, яаж махан биеэ бага зовоож, ядрахгүй байх вэ л гэж бодоод, Бурханы хүслийг огтхон ч хайхраагүй. Яг тэр үед л би, үүргээ гүйцэтгэх хандлага минь буруу байгааг ухаарсан юм. Би зүрх сэтгэлээ Бурханаас нууж, ялихгүй ов мэх өвөрлөж байж.

Цуглааны үеэр, хуурамч удирдагчдыг илчилсэн Бурханы үгийн нэг хэсгийг харсан минь надад маш их нөлөөлсөн. Бурханы үгэнд ингэж хэлсэн байдаг: “Хуурамч удирдагч нар ажлын явцын байр байдлыг ойлгодоггүйгээс болж ахин дахин саатахад байнга хүргэдэг. Зарим ажил дээр хүмүүс зарчмыг нь ойлгодоггүй, түүнчлэн тэр ажлыг удирдахад тохиромжтой хүн байхгүй учраас ажил явуулж буй хүмүүс тогтмол сөрөг, идэвхгүй, хүлээсэн байдалтай байдаг бөгөөд энэ нь ажлын явцад ноцтой нөлөөлдөг. Хэрвээ удирдагч хариуцлагаа биелүүлсэн бол—тэд ажлыг тэргүүлж, ахиулж, яаравчлуулж, мөн тухайн төрлийн ажлыг ойлгож, удирдан чиглүүлэх хүн олсон бол ажил нь ахин дахин саатаж бүтэлгүйтэхийн оронд илүү хурдан ахих байсан. Тэгэхээр удирдагч нарын хувьд ажлын бодит нөхцөл байдлыг ухаарч ойлгох нь нэн чухал юм. Мэдээжийн хэрэг, удирдагч нар ажил хэрхэн ахиж байгааг ухаарч, ойлгох нэн шаардлагатай—учир нь, ажлын явц нь ажлын бүтээмж ба энэ ажлын хүрэхээр зорьж буй үр дүнтэй холбоотой байдаг. Хэрвээ удирдагч ажил ямар ахицтай байгааг хүртэл ухаараагүй бол ихэнх тохиолдолд ажил удаан, идэвхгүй явагдана. Ачаагаа ухамсарласан, тухайн төрлийн ажил дээр тодорхой хэмжээний чадвартай, өөрсдийг нь шавдуулдаг, хянаж, удирдан чиглүүлдэг хүн байхгүй л бол үүргээ гүйцэтгэж буй ихэнх хүн хайнга, удаан, идэвхгүй ажилладаг. Шүүмжлэл, сахилгажуулалт, засалт, харьцалт байхгүй бол бас л тийм байдаг. Удирдагч болон ажилчид ажлынхаа явцыг цаг тухайд нь ойлгож, ухаарах нь туйлын чухал, учир нь, хүмүүс хойрго бөгөөд удирдагч нар удирдан чиглүүлж, шавдуулж, явцыг нь хянахгүй бол, ажлын явцын талаар цаг үеийн ойлголттой удирдагч байхгүй бол назгайрч, залхуурч, хааш яаш болох хандлагатай байдаг—хэрвээ тэд ажилдаа ийм сэтгэлгээгээр ханддаг бол ажлын ахиц дэвшил, ажлын үр дүнд ноцтой нөлөөлнө. Эдгээр нөхцөл байдлыг харгалзан үзээд, шаардлага хангасан удирдагч, ажилчид ажлын хэсэг бүрд даруй хяналт тавьж, ажилтнууд болон ажилтай холбоотой нөхцөл байдлын талаар мэдээлэлтэй байх ёстой; тэд хуурамч удирдагчид шиг байж яасан ч болохгүй. Хуурамч удирдагчид ажилдаа хэнэггүй, хайхрамжгүй ханддаг, хариуцлагын мэдрэмжгүй, асуудал гарвал шийдвэрлэдэггүй, ямар ч ажил байлаа гэсэн үргэлж ‘хальт ажиглаад өнгөцхөн ойлгодог’; тэд хэнэггүй, хааш яаш байдаг; сүртэй сонсогдох, дэмий юм ярьж, хоосон сургаал чалчиж, оромддог. Ерөнхийдөө, хуурамч удирдагч нар ингэж ажилладаг. Тэднийг антихристүүдтэй харьцуулахад, хэдийгээр илт муу зүйл хийдэггүй, зориуд хорлонтой байдаггүй, тэдний ажлыг уг чанартаа ёрын муу гэж тодорхойлж болохгүй боловч ажлын бүтээмжийн өнцгөөс харвал, уг чанар нь хэнэггүй, хааш яаш бөгөөд ачаагаа огт ухамсарладаггүй гэхэд болно; тэд ажилдаа үнэнч биш байдаг” (“Хуурамч удирдагчдыг ялган таних нь” ном). Бурханы үгийг уншсаны дараа маш их буруутай санагдсан. Миний зан авир хуурамч удирдагчийнхтай адилхан байсан биш үү? Залхуурч, махан биеэ өөгшүүлсэн учраас ажлыг хянаж, шалгаагүй минь манай ажлын нийт ахиц, үр дүнд ноцтой нөлөөлсөн. Ажлыг сайн зохицуулсан, олон асуудал байхгүй гэж би төсөөлж байсан ч үнэндээ шийдвэрлэх ёстой олон асуудал байсаар байж. Би ачаа үүрээгүй, хариуцлагагүй байсан болохоор тэр бүх асуудлыг хараагүй. Бас өөрийгөө эргэцүүлээд эндүү үзэл бодол тээдгээ ухаарсан. Ах, эгч нар маань үүрэгтээ идэвх санаачилгатай байж, ахиц гаргаж байгааг хараад хүн бүр үүрэгтээ маш урам зоригтой байна, хянах шаардлагагүй гэж бодсон. Хүмүүс үлбэгэр байдалтай, гүн шингэсэн завхарсан зан чанартай гэдгийг Бурханы үг аль хэдийн илчилсэн. Хүмүүс үнэнийг олж авч, зан чанараа өөрчлөхөөсөө өмнө үргэлж махан биеэ өөгшүүлж, тав тухад шунаж, үүргээ аргацааж, ов заль, арга мэх ашиглаж, өөрсдийнхөө бодсоноор үйлдэж, зарчмын дагуу хэрэгжүүлдэггүй. Би ч ялгаагүй байсан. Бурханы шүүлт, гэсгээлтгүйгээр ах, эгч нарын сануулга, хяналтгүйгээр би хялбархан хойрголж, үүрэгт минь асуудал гарах магадлалтай байдаг. Тиймээс ажлаа саадгүй явуулахын тулд би ажлыг хянаж, шалгаж, үүрэгтээ байгаа асуудал, гажуудлыг хурдхан олж илрүүлж, шийдвэрлэх хэрэгтэй. Гэхдээ аливааг үзэх үзэл бодол минь утгагүй байсан. Би хүмүүсийн завхарсан уг чанарыг ойлгоогүй, хүмүүс, зүйлсийг Бурханы үгийн дагуу хараагүй, зүгээр л өөрийнхөө төсөөлөлд түшиглээд, ажлыг шалгаж, хянаагүй, асуудлыг цаг тухайд нь шийдвэрлээгүй мөртөө сайн үр дүнд хүрэхийг хүссэн. Энэ нь хуурамч удирдагч бодитой ажил хийхгүй байгаагийн илрэл байсан. Хэдий би илэрхий нүгэл үйлдээгүй ч хариуцлагагүй байдлаас минь болоод ажлын үр дүн буурч, нөхөж баршгүй хохирол учирсан. Сүүлд нь би өөрийнхөө байдлын талаар ах, эгч нартаа сэтгэлээ нээж, тэдэнтэй нөхөрлөөд, хүн бүр үүргээ хөнгөн хуумгай авч үзэж, үүрэгтээ ахиц дэвшил гаргахаар эрэлхийлж чадаагүйг хэлж өгч, хамтдаа шийдэл хайсан. Дараа нь би үүрэгтээ арай илүү нухацтай хандаж, ажлаа дуусгах бүрдээ сайжруулах зүйл байгаа эсэхийг тунгаан бодож, ах, эгч нарынхаа ажилд үргэлж хяналт тавьж, манай үр дүн бага зэрэг сайжирсан.

Төд удалгүй видео хийхэд маань асуудал тулгарч, багийн удирдагч надаас сайн арга юм уу санал зөвлөгөө байна уу гэж асуухад юу гэж хариулахаа мэдэхгүй байсан учраас “Би сайн шийдэл хараахан олоогүй байна, тиймээс энэ талаар бодоцгооё” гэсэн. Дараа нь би энэ бэрхшээлийг даван туулах нь зүгээр л хэдхэн үг хэлээд шийдчих асуудал биш гэдгийг ухаарлаа. Би мэдээлэл хайж, судалж, хэрэгжүүлэлтийн зам олох ёстой. Энэ нь ихээхэн цаг хугацаа, хичээл чармайлт шаардаж, би тасралтгүй хичээж, үр дүнг үнэлэх хэрэгтэй байлаа. Ингээд эцэст нь амжилт олох эсэхийг хэлэхэд хэцүү. Хэрвээ амжилт олохгүй бол бүх хичээл чармайлт минь талаар өнгөрөх биш үү? Энэ талаар бодох тусам ядаргаатай ажил шиг санагдаж, “Больё, больё, бүх зүйл байгаагаараа зүгээр л байна даг. Одоохондоо манай ажлын үр дүн сайн байгаа юм чинь үүнийг шийдвэрлэх гэж яарах хэрэггүй” гэж бодоод, асуудлыг хойш тавьсан юм. Тухайд үед надад жаахан эвгүй санагдсан. Би асуудлыг шийдвэрлэх аргагүй байсан юм биш, зүгээр л арай илүү төлөөс төлөх ёстой байлаа. Сүүлд нь багийн удирдагч надад “Ах, эгч нарт бэрхшээл тулгараад байна, бид үүнийг шийдвэрлэх ёстой” гэж дахин хэлсэн. Багийн удирдагчийн сануулгыг сонсоод би “Зааварлагчийн хувиар би бэрхшээлийг зохицуулж, хүмүүсийн асуудлыг шийдвэрлэхдээ манлайлан ажиллах ёстой биш үү? Гэтэл би бэрхшээл харах үедээ зайлсхийж, хариуцлагын мэдрэмжгүй байх юм” гэж эргэцүүлээд, буруутай санагдсан тул Бурханд залбирч, “Бурхан минь, ажилд бэрхшээл тулгарах үед би шаргуу ажиллахыг огт хүсэлгүй, махан биеийн ашиг сонирхлоо үргэлж боддог. Энэ нь Таны хүсэлтэй нийцдэггүйг би мэднэ. Өөрийгөө эргэцүүлж, буруу байдлаа өөрчлөхөд минь намайг замчлаач” гэсэн.

Сүнслэг үйл ажиллагааныхаа үеэр би “Үүргээ гүйцэтгэхдээ би яагаад үргэлж махан биеэ боддог юм бол? Яагаад бодитой ажил хийхийн тулд төлөөс төлж чаддаггүй юм бол?” гэж гайхширсан. Нэг өдөр Бурханы үгийн хоёр хэсгийг хараад ойлгосон доо. Төгс Хүчит Бурхан ингэж хэлсэн байдаг: “Тэгвэл Сатаны хор гэж юу вэ? Үүнийг хэрхэн илэрхийлж болох вэ? Жишээ нь, хэрвээ чи ‘Хүмүүс хэрхэн амьдрах ёстой вэ? Юуны төлөө амьдрах ёстой вэ?’ гэж асуувал хүмүүс ‘Хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны гүн ухаан, логик хүмүүсийн амь болсон. Хүмүүс юу ч эрэлхийллээ гэсэн өөрсдийнхөө төлөө л үүнийг хийдэг—иймээс тэд өөрсдийнхөө төлөө л амьдардаг. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Эдгээр үг аль хэдийн завхарсан хүн төрөлхтний уг чанар, завхарсан хүн төрөлхтний сатанлаг уг чанарын жинхэнэ дүрслэл болсон бөгөөд энэхүү сатанлаг уг чанар аль хэдийн завхарсан хүн төрөлхтний оршин тогтнолын үндэс болсон; завхарсан хүн төрөлхтөн өнөөдрийг хүртэл хэдэн мянган жилийн турш Сатаны энэ хороор амьдарч ирсэн” (Эцсийн өдрүүдийн Христийн яриа номын “Петрийн замаар хэрхэн алхах вэ”). “Хүний махан бие энэ могойтой адил: Үүний мөн чанар нь хүмүүсийн амийг хорлох байдаг учраас махан бие хүссэн бүхнээ авах үед чи амиа алддаг. Махан бие бол Сатаных. Түүнд хэрээс хэтэрсэн хүсэл байдаг, өөрийгөө л боддог, тав тухыг эдэлж, зугаа цэнгэлд умбахыг хүсэж, залхуу хойргод баригддагийн дээр тодорхой хэмжээнд сэтгэл хангалуун байлгавал эцэстээ чамайг залгих болно. Өөрөөр хэлбэл, хэрвээ чи энэ удаад үүнийг сэтгэл хангалуун байлгавал дараагийн удаа илүү ихийг хүсэж ирэх болно. Махан биед үргэлж хэрээс хэтэрсэн хүсэл, шинэ хэрэгцээ шаардлага байдаг ба чамаар бүр илүү эрхэмлүүлж, тав тухтай байдал дунд амьдрахын тулд махан биеэ өөгшүүлдгийг чинь ашигладаг—хэрвээ чи үүнийг дийлж гарч чадахгүй бол эцэстээ өөрийгөө сүйрүүлнэ. Бурханы өмнө амийг олж авч чадах эсэх, мөн эцсийн төгсгөл чинь ямар байх нь махан биеэ хэрхэн эсэргүүцэхээс чинь шалтгаалдаг. Бурхан чамайг аварч, чамайг сонгож, заяа төөргийг чинь тогтоосон атал өнөөдөр чи Түүнийг сэтгэл хангалуун байлгаж, үнэнийг хэрэгжүүлж, Бурханыг үнэхээр хайрладаг зүрх сэтгэлээр махан биеэ эсэргүүцэхийг хүсдэггүй бол эцэстээ чи өөрийгөө сүйрүүлж, улмаар асар их шаналлыг туулах болно. Хэрвээ чи махан биеийг үргэлж өөгшүүлдэг бол дотор чинь бүрмөсөн харанхуй болох тэр өдөр ирэх хүртэл Сатан аажмаар чамайг залгиж, амьгүй, эсвэл өчүүхэн ч Сүнсгүй болгож орхино. Харанхуйд амьдрах үедээ чи Сатанд олзлогдож, зүрх сэтгэлд чинь Бурхан байхаа болих бөгөөд тэр үед чи Бурханы оршихуйг үгүйсгэж, Түүнийг орхино” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Бурханы үгийг уншсаныхаа дараа миний байдал хэчнээн аюултай байсныг би харсан! Би “Хүн бүр өөрийгөө боддог, би үхэхээр чи үх” гэх сатанлаг гүн ухаанаар амьдарч, тун их аминч байж, юу ч тохиолдлоо гэсэн махан биеийн ашиг сонирхлоо үргэлж боддог байсан. Үүрэгтээ шийдвэрлэх шаардлагатай асуудалтай тулгарах үедээ Бурханы гэрийн ажилд яаж ашиг тустай байх талаар огт бодоогүй, үргэлж махан биеэ анхаараад, бага зовж, бага төлөөс төлөхийг үргэлж хүсдэг байж. Үнэндээ зарим асуудал дээр би төлөөс төлж, судалж, ойлгох цаг гаргах л юм бол шийдвэрлэж чадах байсан ч махан биеэ анхаараад, зовохыг хүсэхгүй байсан учраас мэргэжлийн судалгаа нь хэтэрхий их оюун ухааны хичээл чармайлт шаардана гэж санагдсан. Үр дүнд нь асуудал хэзээ ч шийдвэрлэгдээгүй, ажил огт сайжраагүй. Бурханы үгэнд илчилснээр, хүмүүсийн махан бие үндсэндээ Сатанд харьяалагддаг, махан бие үргэлж олон хүсэл, шаардлага тээдэг. Махан биеийг хангах тусам хүсэл нь улам ихсэж, махан биеийн ашиг сонирхол, үүргийн хооронд зөрчил үүсэх үед хэрвээ хүмүүс тав тухад шунавал махан биеийг дагаж, Бурханы гэрийн ажлыг хойш тавина. Энэ нь махан биеийг хангадаг ч Бурханы гэрийн ажилд хохирол учруулж, эцэстээ Бурханы зан чанарт халддаг учраас Бурхан биднийг жигшиж, таягдана хаяна. Махан биеийг өөгшүүлж, тав тухад шунахын үр дагавар ноцтой. Би махан биеийн мөн чанарыг харж чадаагүй, үргэлж тав тухад шунаж, махан биеийн таашаалыг юунаас ч илүү чухалд тооцсон. Миний эрэл хайгуул, үзэл бодол шүтлэггүй хүмүүсийнхтэй адилхан байсан биш үү? Шүтлэггүй хүмүүс “өөртөө сайн ханд” гэж үргэлж хэлдэг, тэр нь махан биеэ битгий зовоо, махан биеийнхээ бүх хүсэл, шаардлагыг биелүүл гэсэн үг. Тэд зөвхөн махан биеийн төлөө л амьдардаг, хүний амьдралын үнэ цэн, утга учрыг огт ойлгодоггүй, амьдралдаа зөв чиглэл, зорилгогүй байдаг. Зүрх сэтгэлдээ тайвшралыг мэдэрдэггүй, хоосон байдалд амьдралаа өнгөрүүлж, тэр чигтээ хий дэмий амьдардаг. Чуулганы зарим хүн үргэлж махан биеийн таашаалд шунаад, үнэнийг эрэлхийлэлгүй, үүргээ цалгардуулж, ов мэх гаргаж, хойрголдог нь Бурханы гэрийн ажилд ноцтой хохирол учруулдаг, эцэст нь тэд халагдаж, үүрэг гүйцэтгэх эрхээ хасуулж, аврагдах боломжоо бүрмөсөн алддаг. Бодохоос ч аймаар шүү! Тэгээд өөрийгөө бодоод үзэхэд, би Бурханд олон жил итгэсэн ч үзэл бодол минь огт өөрчлөгдөөгүй. Махан биеийнхээ ашиг сонирхлыг үнэнээс илүү эрхэмлэж, зөвхөн тав тухад шунаж, үүргээ арай ядан гүйцэтгэхдээ зүгээр л хийсэн дүр үзүүлж байсан. Энэ хэвээр үргэлжлүүлсэн бол би ч бас Бурханд гологдож, таягдан таягдах биш үү? Үүнийг ухаараад би маш их айж, цаашид махан биеэ анхааралгүй, чин сэтгэлээсээ үүргээ гүйцэтгэж, хариуцлагаа биелүүлэхийг хүссэн.

Нэг өдөр би Бурханы үгийг уншаад хэрэгжүүлэлтийн замыг олсон юм. Бурханы үгэнд ингэж хэлсэн байдаг: “Чи Бурханд үнэхээр итгэдэг хүн мөн бол үүргээ гүйцэтгэхдээ зарим нэг төлөөс төлж, шаргуу ажиллах ёстой. Үнэхээр шаргуу ажиллах гэж юу гэсэн үг вэ? Нэр төдий хүчин чармайлт гаргаж, бие махбодын өчүүхэн зовлон зүдүүр туулах төдийд сэтгэл ханадаг ч үүргээ огтхон ч нухацтай авч үздэггүй, үнэний зарчмыг эрж хайдаггүй бол хайхрамжгүй, хааш яаш байгаагаас цаашгүй—ингэх нь үнэхээр хүчин чармайлт гаргаж байгаа хэрэг биш. Хүчин чармайлт гаргахын гол түлхүүр нь зүрх сэтгэлээ зориулж, зүрх сэтгэлдээ Бурханаас эмээж, Бурханы хүсэлд санаа тавьж, Бурханд дуулгаваргүй байх, Бурханыг гомдоохоос үхтлээ айж, үүргээ сайн гүйцэтгэх, Бурханыг сэтгэл хангалуун байлгахын тулд ямар ч бэрхшээлийг туулах явдал юм: Хэрвээ чамд Бурханыг ингэж хайрладаг зүрх сэтгэл байвал үүргээ зохих ёсоор гүйцэтгэж чадна. Зүрх сэтгэлдээ Бурханаас эмээдэггүй бол чи үүргээ гүйцэтгэхдээ ачаа үүрэхгүй, сонирхохгүй бөгөөд гарцаагүй хайнга, хааш яаш байж, ямар ч бодитой үр дүн гаргалгүйгээр оромдоно. Энэ бол үүргээ гүйцэтгэж байгаа хэрэг биш. Хэрвээ чи үнэхээр ачаагаа ухамсарлаж, үүргээ гүйцэтгэх нь чиний хариуцлага гэж мэдэрч, үүргээ гүйцэтгэхгүй бол амьдрахад тохирохгүй, араатан, үүргээ зүй ёсоор гүйцэтгэж байж л хүн гэж дуудуулахуйц болж, мөс чанартайгаа нүүр тулж чадна гэж боддог бол—үүргээ гүйцэтгэхдээ ачаагаа ингэж ухамсарладаг бол бүх зүйлийг ухамсартайгаар хийж, үнэнийг эрж хайж, юмыг зарчмын дагуу хийж чаддаг болж, улмаар үүргээ зүй ёсоор гүйцэтгэж, Бурханыг сэтгэл хангалуун байлгаж чаддаг болж, Бурханы өгсөн даалгавар, чиний төлөө Бурханы золиосолсон бүхэн, Түүний чамаас хүлээх хүлээлтэд тэнцэхүйц болно. Ингэх нь л үнэхээр хичээж байгаа хэрэг” (Эцсийн өдрүүдийн Христийн яриа номын “Үүргээ сайн гүйцэтгэхэд хамгийн наад зах нь мөс чанар шаардлагатай”). “Чи аминч, жигшүүртэй гэдгээ илчилж, үүнийгээ ухамсарлах үедээ үнэнийг эрж хайх ёстой, Бурханы хүсэлд нийцүүлэн яаж үйлдэх, чуулганы ажил, ах эгч нарын амийн оролтод ашиг тустай байхын тулд юу хийхийг эрж хайх ёстой. Чи эхлээд ашиг сонирхлоо хойш тавьж, тэдгээрийг биеийн хэмжээнийхээ дагуу бага багаар, аажмаар орхисноор эхлэх ёстой. Үүнийг хэдэнтээ туулсныхаа дараа чи тэдгээрийг бүрмөсөн хойш тавьсан байх бөгөөд дараа нь чамд тууштай санагдана, мөн хүн болохынхоо хувьд мөс чанар, эрүүл ухаантай байх ёстой, аминч биш байж, Бурханы хүсэлд санаа тавих ёстой гэж санагдана—үүний үр дүнд чи илэн далангүй, шулуун шударга хүн болно. Бурханыг сэтгэл хангалуун байлгахын тулд л аливааг хийх нь шулуун шударга бөгөөд амьдралд үнэ цэн авчирдаг. Газар дэлхий дээр ийнхүү амьдарснаар чи нээлттэй, үнэнч, жинхэнэ хүн байж, цэвэр мөс чанартай, Бурханы хайрласан бүх зүйлийг хүртэхэд зохистойгоо мэдэрнэ. Ингэж амьдрах тусам чамд улам тууштай, гэгээлэг санагдана. Ийнхүү чи зөв замд хөл тавьсан байх бус уу?” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Үүргээ сайн гүйцэтгэхийн тулд би Бурханы үгийн дагуу шаргуу ажиллах ёстойгоо ойлгосон. Зүгээр гаднаа л шаргуу ажиллаж, төлөөс төлж болохгүй. Хамгийн чухал нь энэ ачааг зүрх сэтгэлдээ үүрч, Бурханы гэрийн ажлыг бүхнээс дээгүүр тавьж, чадах бүхнээ хийж, хийх учиртай зүйлээ хийх. Ийм маягаар л би надад зориулсан Бурханы уйгагүй хичээл чармайлтыг хүртэхүйц болж, үнэхээр хүн шиг амьдарч чадна. Видеоны ажлыг хариуцаж байсан минь Бурхан намайг өргөмжилсөн хэрэг гэдгийг би ухаарсан. Сайн мэдээний олон бай Бурханы гэрийн видеог үзээд үнэн замыг судалдаг. Сайн видеогоор дамжуулан Бурханыг гэрчлэх нь сайн мэдээ түгээхийн маш чухал хэсэг! Би үүргээ сайн гүйцэтгэхийн тулд Бурханд найдаж, чадах бүхнээ хийх ёстой. Хэдий миний үүрэгт янз бүрийн бэрхшээл, асуудал байгаа ч энэ бэрхшээлээр би, тав тухад шунаж, ахиц дэвшлийг үл тоодог доройтмол байдлаа тодорхой олж харсан. Би эрэл хайгуулын талаарх эндүү ташаа үзэл бодлоо ухаарсан учраас гэмшиж, өөрчлөгдөж чадна. Тэр нь үнэнийг олж авч, завхарсан зан чанараасаа ангижрах боломж юм. Үүний зэрэгцээ, энэ нь бас надад мэргэжлийн дутагдлыг минь харуулсан. Бид үүрэгтээ ахиц гаргахын тулд мэргэжлийн ур чадвараа сайжруулах ёстой. Бурханы хүслийг ойлгосныхоо дараа би урам зоригтой болж, хожим нь, асуудал, бэрхшээлийнхээ талаар Бурханд залбирч, Бурханы удирдамжийг эрж хайж, ах, эгч нартайгаа хамт шийдлийг хэлэлцсэн. Би залхуурч, ажилд оролцохгүй байхыг үнэн голоосоо хүсээгүй, бас мэргэжлийн ур чадварт суралцахаар шаргуу ажилласан. Би гацаж, бууж өгөхийг хүсэх үедээ Бурханд залбирч, махан биеийг хаяж, үүрэгтээ өөрийгөө зориулсан. Хэсэг хугацааны дараа би эцэст нь амжилт олж, асуудлыг хурдан шийдвэрлэж, үр дүн маань урьдынхтайгаа харьцуулахад бага зэрэг сайжирч, үүргээ тэгж хэрэгжүүлээд сэтгэл амарсан. Үнэндээ асуудал шийдвэрлэж, бодитой ажил хийх нь тийм ч хэцүү биш, би тийм их зовоогүй, Бурханы удирдамж, ерөөлийг хүлээн авахын тулд үүргээ гүйцэтгэхдээ л илүү ухамсартай байх ёстой байсан. Миний оролт маш хязгаарлагдмал хэвээр байгаа учраас ирээдүйд үүргээ гүйцэтгэхдээ завхарсан зан чанараа шийдвэрлэхэд анхаарч, Бурханыг сэтгэл хангалуун байлгахын тулд үүргээ чин сэтгэлээсээ гүйцэтгэнэ!


78. Халагдсаны дараах эргэцүүлэл

Нэгдсэн Улс Жэн И, Америкийн

Төгс Хүчит Бурхан ингэж хэлсэн байдаг: “Хүмүүс зан чанараа өөрсдөө өөрчилж чаддаггүй; тэд Бурханы үгийн шүүлт, гэсгээлт, зовлон, цэвэршүүлэлтийг туулж, эсвэл Түүний үгийн харьцалт, сахилгажуулалт, засалтыг туулах ёстой. Тэр үед л тэд Бурханд дуулгавартай, үнэнч болж чадах бөгөөд Түүнд хааш яаш хандахаа болино. Бурханы үгийн цэвэршүүлэлт дор хүмүүсийн зан чанар өөрчлөгддөг. Түүний үгийн илчлэлт, шүүлт, сахилгажуулалт, харьцалтыг туулснаар л хүмүүс болчимгүй авирлаж зүрхлэхээ болиод, харин ч тууштай, тайван болно. Хамгийн чухал нь тэд хүний үзлүүдтэй нийцэхгүй байсан ч гэсэн Бурханы одоогийн үг, ажилд захирагдаж чаддаг бөгөөд тэдгээр үзлийг орхиж, дуртайяа захирагдаж чаддаг” (Үг нь махбодоор илэрсэн номын “Зан чанар нь өөрчлөгдсөн хүмүүс бол Бурханы үгийн бодит байдалд орсон хүмүүс юм”). Бурханы үг маш бодитой. Бурханы үгээр шүүгдэж, гэсгээгдэж, харьцуулж, засуулснаар л бид завхарсан зан чанараа өөрчилж, Бурханд дуулгавартай, итгэмжтэй болж чаддаг. Би үргэлж завхарсан зан чанартайгаар үүргээ гүйцэтгэж, гойд амиа хичээж, жигшүүртэй байж, байнга нэр нүүр, байр сууриа хамгаалдаг байлаа. Халагдсаныхаа дараа Бурханы үгийн шүүлт, гэсгээлтээр завхарсан зан чанарынхаа талаар жинхэнэ мэдлэгтэй болсон. Тэгээд харамсаж, өөрийгөө жигшиж, өөр үүрэг авах үедээ урьдынхаасаа дээрдсэн дээ.

Өнгөрсөн оны 8-р сард би чуулганы удирдагчаар сонгогдоод, өөр хэдэн ах эгчийн хамт чуулганы ажил хариуцсан юм. Би голлон усалгааны ажлыг хянаж, бас хажуугаар нь чуулганы төсөлд шийдвэр гаргахад оролцож байлаа. Бид хариуцлагаа хувааж авсан ч чуулганы ажил гэдэг нэг иж бүрэн нэгж, би Бурханы гэрийн ашиг сонирхлыг хамгаалахаар ах эгч нартай хамтран ажиллаж, үүргээ зохистой биелүүлэх ёстой гэдгээ мэдэж байсан. Анхандаа би долоо хоног тутмын уулзалтдаа үнэхээр анхаардаг байлаа. Хэлэлцүүлэгт идэвхтэй оролцож, санал дэвшүүлдэг байсан. Тэгтэл 10-р сарын нэг өдөр би цаг тухайд нь хяналт хийгээгүйгээс болж шинэ итгэгчдийн усалгаа саатах шахсан. Дээд тушаалынхан намайг хатуу засаж, харьцсан юм. Би, “Ажилд маань асуудал байсан учраас л надтай харьцлаа. Нэмж асуудал гарвал удирдагчид намайг нэвт шувт хараад, бодитой ажил хийж чаддаггүй юм байна гэцгээж, хална. Тэгвэл би дахиад яаж хүний нүүр харж чадах юм бэ? Намайг хэн хүндлэх юм бэ? Үгүй ээ, Би хариуцсан ажилдаа илүү их зүтгэл гаргах ёстой, нэмж алдаа гаргаж болохгүй” гэж дотроо бодсон.

Хэсэг хугацааны дараа хариуцлагын маань цар хүрээ өргөжлөө. Би зарим зүйлд сайн биш учраас тэдгээрийг сурахад маш их цаг хугацаа, зүтгэл шаардлагатай байсан. Гэтэл уулзалт бүр дээр маш олон стратегийн шийдвэр хэлэлцэх хэрэгтэй болж, үүнд маш их цаг орж байлаа. Хэсэг хугацааны дараа энэ нь миний хариуцсан ажилд нөлөөлөх болов уу гэж би гайхсан. Хэрвээ хариуцсан ажил минь үр нөлөөгүй болж, нэмж асуудал гарвал би гарцаагүй халагдана. Тэгвэл бусад нь намайг юу гэж бодох юм бэ? Чуулганы бусад төслийг өөр хүмүүс хянаж байгаа биш үү? “Тэд хэлэлцүүлгээ хийж болно, харин би нэлээд их ажилтай байгаа. Тэгээд ч, тэд ажлаа дуусгах нь надад ямар ч хамаагүй, үүнд намайг огт магтахгүй шүү дээ. Харин би өөрийнхөө хүрээний асуудалд шууд хариуцлага хүлээнэ, иймээс өөрийнхөө хариуцлагад л анхаарах хэрэгтэй” гэж бодогдсон. Үүний дараа хариуцсан гол ажилдаа илүү их цаг, зүтгэл гаргаж, бусад ажилд тээр мэт хандсан юм. Би ажилд минь хамаатай юм бүхэн дээр үзэл бодлоо хэлдэг байсан, харин тэр хүрээнээс гадуурх зүйл байх үед өөрийнхөө ажилд л анхаарсан. Хэлэлцүүлгийг анхааралтай сонсдоггүй учир шийдвэрийн талаарх миний байр суурь хэрэг болох үед зүгээр л бусад бүх хүнтэй санал нийлдэг байлаа. Чухал асуудал яаралтай хэлэлцэж, шийдвэрлэх хэрэгтэй болох үед би үүрэгтэйгээ холбоогүй гэдгийг олж хармагцаа л үл хайхарч, тоомжиргүй ханддаг байсан.

Хэсэг хугацааны дараа би ах эгч нараас, зарим асуудлыг зохистой зохицуулаагүй гээд удирдагчдад харьцуулсан, бас хүн хүчний зохицуулалт зарчимд нийцэлгүй байгаагаас үүдэн Бурханы гэрийн ажилд хохирол учирсан гэж сонссоор байсан. Зарим зүйлийг бүх хүн шийдэж, зөвшөөрөх шаардлагатай байлаа. Эдгээрийг зохих ёсоор зохицуулаагүй учир энэ яваандаа Бурханы гэрийн ашиг сонирхлыг хохироосон. Бас чуулганд зориулсан бараа худалдан авалтыг зохистой зохицуулаагүйн улмаас тахилд алдагдал гарсан. Иймэрхүү зүйл тохиолдсоор байлаа. Миний ажилд том асуудал гарахгүй байгаа нь сайн зүйл гэж би бодсон. Шалгах үед тэр нь миний толгой дээр буухгүй шүү дээ. Би нэлээд удаан хугацааны туршид үүрэгтээ ийнхүү хариуцлагагүй хандаж, үүнээсээ ямар ч буруу юм олж харахгүй байсан юм. Нэг өдөр, хамт ажилладаг эгч маань намайг олж уулзсан. Тэгээд намайг үүрэгтээ ачаа үүрч, алсын хараатай байлгүй, өөрийнхөө ажилд л анхаараад, шийдвэр гаргахад идэвх санаачилгагүй байна гэлээ. Эгч ингэх нь аюултай гээд, үүнийгээ засахгүй бол эрт орой хэзээ нэгэн цагт таягдан хаягдана шүү гэсэн. Намайг үүрэгтээ хандах хандлага нэгд нэггүй эргэцүүлэх хэрэгтэй гэсэн. Эгчийн нөхөрлөлийн дараа би өөрийгөө бас л эргэцүүлээгүй. Харин ч, “Та хамаг зовлонг минь хараагүй юу? Энэ ажлыг сайн хийхэд маш их зүтгэл ордог. Хариуцсан ажилд минь асуудал гарвал миний толгой дээр бууна, тэгээд бусад нь намайг юу гэж бодох вэ? Чадваргүй, бодитой ажил хийж чаддаггүй гэж бодно. Тэгээд ч, тэр бусад ажил хариуцдаг хүнтэй биш үү? Эдгээр шийдвэр дэх миний оролцоо юунд ч нөлөөлөхгүй” гэж өөртөө учирласан. Гэхдээ чуулганы нийт ажилд хайнга, хариуцлагагүй хандаж, өөрийгөө үнэхээр эргэцүүлээгүйгээс болж над дээр удалгүй Бурханы уур хилэн буусан юм. Энэ оны 1-р сард нэг удирдагч над дээр ирээд, “Ах эгч нар таныг үүрэгтээ ачаа үүрэхгүй байна, бас хэлэлцүүлэг, шийдвэрийн үеэр санал бодлоо бараг илэрхийлдэггүй, дорвитой санал дэвшүүлдэггүй, бас чуулганы ажилд өчүүхэн ч хариуцлага мэдэрдэггүй гэж хэллээ. Хэлэлцүүлгийн дараа бүх хүн таныг халагдах учиртай гэж шийдлээ” гэсэн. Удирдагчийг сонсоод би мэл гайхаж, муужирч унах шахсан шүү. Тэгээд, “Намайг шууд ингээд халж яаж болдог юм бэ? Би чуулганы нийт ажилд нэг их оролцож байгаагүй, гэхдээ өдөр бүр өөрийнхөө хариуцлага дээр тун завгүй байж, маш их зовсон шүү дээ. Намайг ачаа үүрэхгүй байна гэж хэлж яаж чадав аа? Ажлаа асуудалгүй дуусгаж байсан минь хангалтгүй гэж үү?” гэж бодогдлоо. Хэсэг хугацаанд энэ үр дүнг хүлээн зөвшөөрч чадаагүй ч Бурханы хийдэг бүх зүйл сайн байдаг, би л мэдэхгүй байгаа хэрэг гэдэгт итгэсээр байсан. Өөрийгөө эргэцүүлж, мэдэхийн тулд Бурханд залбирч, удирдамжийг нь эрэлхийлсэн.

Нэг удаа Бурханы үгийн нэг хэсгийг хараад, маш их сэтгэл хөдөлсөн юм. “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, туйлын хүн чанар муутай хүн юм. Илүү нарийвчлан авч үзвэл, энэ хүн хүн чанараа алдсаны ямар илэрхийллийг харуулдаг болохоор хүмүүс түүнийг хүн чанаргүй гэдэг юм бэ? Ийм хүмүүс ямар онцлог шинжтэй байдаг, ямар онцгой илрэлийг харуулдгийг задлан шинжилцгээе. (Тэд аминч, өөдгүй байдаг.) Аминч байдал нь нэг илрэл, өөдгүй байдал ч мөн адил. Үүнээс гадна, тэдний хийдэг зүйлээс юу харагддаг вэ? Ийм хүмүүс үйлдэлдээ хааш яаш байдаг бөгөөд өөрт нь хамаагүй юм бүхэнд хүйтэн хөндий байдаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй… Үүргээ биелүүлэхдээ асуудал олж хараад ам нээдэггүй хүмүүс ч бий. Бусад нь саад тотгор, үймээн самуун учруулж байгааг харсан атлаа юу ч хэлдэггүй, тэднийг зогсоох юу ч хийдэггүй. Тэд Бурханы гэрийн ашиг сонирхлыг өчүүхэн ч хайхардаггүй бөгөөд үүрэг, хариуцлагаа огт боддоггүй. Тэд өөрийнхөө нэрэлхүү зан, нэр хүнд, байр суурь, ашиг сонирхол, нэр төрийн төлөө л үг хэлж, үйлдэж, онцгойрч, хүчин чармайлт гаргаж, хүч зардаг. Ийм хүний үйлдэл, санаа зорилго бүгдэд тодорхой байдаг: Хүндлүүлэх, эсвэл жаахан ерөөл эдлэх боломж гарах болгонд тэд гарч ирдэг. Харин хүндлүүлэх боломж байхгүй, эсвэл зовж шаналах үе ирмэгц яст мэлхий хуяг дотроо толгойгоо нууж байгаа юм шиг алга болдог. Ийм хүнд мөс чанар, эрүүл ухаан байдаг уу? Ийнхүү авирладаг мөс чанар, эрүүл ухаангүй хүн өөрийгөө зэмлэдэг үү? (Үгүй.) Ийм хүмүүс зэмлэл мэдэрдэггүй; ийм төрлийн хүний мөс чанар ямар ч хэрэггүй байдаг. Тэд хэзээ ч өөрийгөө зэмлэж байгаагүй тул Ариун Сүнсний зэмлэл юм уу сахилгажуулалтыг мэдэрч чадах уу? Үгүй, чадахгүй” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Унших тусам миний зүрх эмтэрсэн. Бурхан яг намайг тодорхойлсон байсан юм. Би үүрэгтээ хайнга, хүйтэн хөндий хандаж, хариуцлагынхаа гаднах юунд ч анхаарал хандуулаагүй. Өөрийнхөө ажилд л анхаардаг байсан. Би нэр төр, байр суурь хүсэх хүслээ хангагдах эсэхийг л харгалзан үзсэн байсан. Бурханы гэрийн ажлыг би огт хамгаалаагүй. Тэр цаг үеийг эргээд бодох нь ээ, бүх хүн шийдвэр гаргахаар хэлэлцэж байх үед би өөрийн минь хариуцлагаас гаднах ямар ч амжилт намайг сайн сайхан харагдахад тус болохгүй, сайн зохицуулагдахгүй байвал буруутан нь би болно гэж бодсон. Иймд, зайлсхийж болохоор бол үүнд оролцдоггүй байлаа. Би зүгээр л хэлбэрдэж, бусад бүх хүний амыг дагуулсан. Тэгэх нь хайнга, хариуцлагагүй явдал байсан юм. Би хариуцсан ажилдаа маш махруу, мэрийлттэй байсан, асуудал гарвал засуулж, харьцуулах вий, эсвэл халагдаад, ямар ч нэр нүүргүй болох вий гэж айдаг байлаа. Өөрийнхөө ажлыг сайн зохицуулж, бусдын сэтгэл дэх байр суурь, дүр төрхөө хадгалахын тулд шийдвэр гаргалтад яршиг чирэгдэл, цагийн гарз мэт хандаж, өөрийнхөө ажлыг амжуулахад минь саад болж байна гэж үзсэн. Зан авираа эргэцүүлээд, үүргээ гүйцэтгэх минь цаанаа өөрийгөө хангалуун байлгах санаатай байж, миний бүх зовлон өөрийн минь төлөө байж гэдгийг олж харсан. Би Бурханы гэрийн нийт ажил, ашиг сонирхлыг хамгаалахад ямар ч ачаа үүрээгүй, бас хариуцлага мэдрээгүй байсан. Би хүн чанаргүй, бас тийм чухал даалгавар авах ямар ч үнэ цэнгүй байж. Тэгэхэд л халагдсанаа бүрэн зөвшөөрсөн дөө. Үйлдэл маань Бурханы хүсэлд нийцэхгүй байгааг мэдэж байсан ч би өөрийнхөө уг чанарыг мөн л ойлгоогүй, бас яг юунаас болж үүрэгтээ ачаа үүрэхгүй байхад хүрснээ мэдээгүй. Би нэр төр, байр сууринд сэтгэлээ эзэмдүүлээд, Бурханы гэрийн ашиг сонирхлыг огт хайхраагүй. Дараа нь залбирахдаа Бурханы өмнө энэ асуудлыг авчраад, асуудлынхаа уг үндэс, мөн чанарыг мэдэх, сатанлаг зан чанараа харахад намайг чиглүүлээч, тэгснээр би өөрийгөө зүрх сэтгэлийнхээ угаас үзэн ядаг гэж Бурханаас гуйлаа.

Үүний дараа Бурханы үгийн уншлагын нэг видео үзсэн. Төгс Хүчит Бурхан ингэж хэлсэн байдаг: “Антихристийн хүн чанарын өөр нэг шинж нь ичгүүр сонжуургүйгээс гадна ер бусын аминч, олиггүй зан юм. Тэд хэр аминч вэ? Энэхүү аминч зангийн үгчилсэн тайлбар нь юу вэ? Ашиг сонирхолд нь хамаатай ямар ч зүйлд тэд бүрэн анхаарал хандуулдаг: Ашиг сонирхлынхоо төлөө зовж, төлөөс төлж, сэтгэлээ эзэмдүүлж, өөрийгөө зориулдаг. Ашиг сонирхолтой нь холбоогүй ямар ч зүйлийг хараагүй царайлж, анзаардаггүй; бусад хүн хүссэнээ хийж болно—хэн нэгэн хэрүүл маргаан хийдэг, саад учруулдаг байх нь тэдэнд хамаагүй. Аятайхнаар хэлбэл, тэд өөрсдийнхөө ажил хэргийг л анхаардаг. Гэхдээ ийм төрлийн хүн олиггүй, өөдгүй, олхиогүй байдаг гэж хэлбэл илүү зөв юм; бид тэднийг ‘аминч, олиггүй’ гэж тодорхойлдог. Антихристийн хүн чанарын аминч, олиггүй байдал хэрхэн илэрдэг вэ? Ямар нэгэн зүйл байр суурь, нэр хүндэд нь хамаатай бол тэд юу хэлэх, хийх талаар тархиа гашилгаж, хаа сайгүй гүйхээс бэрхшээхгүй, асар их зовлон бэрхшээлийг дуртайяа туулна. Харин Бурханы гэрийн ажил, зарчимтай холбоотой зүйлд бол, муу хүмүүс саад хийж, үймүүлж, элдэв янзын ёрын мууг үйлдэж, чуулганы ажилд ноцтой нөлөөлж байсан ч гэсэн, өөрсдөд нь ямар ч хамаагүй мэт хайхардаггүй, санаа зовдоггүй. Хэрвээ хэн нэгэн үүнийг нь олж мэдээд, ил болговол юу ч хараагүй хэмээн хэлж, мэдэхгүй дүр эсгэдэг. Хүмүүс тэднийг мэдээлж, үнэн төрхийг нь ил болгоход улангасан уурладаг: Хэрхэн хариу арга хэмжээ авахыг хэлэлцэхээр яаран хурал зарлаж, хэн ар хударгаар нь явсан, хэн толгойлогч нь байсан, хэн оролцсон талаар мөрдөн шалгадаг. Учрыг нь олж, асуудлыг бүрэн шийдвэрлэх хүртлээ тэд унтаж, идэхгүй; заримдаа буруутгагчийнхаа хамсаатнуудыг ч бас буулгаж авч байж л санаа нь амрах тохиолдол ч байдаг. Энэ нь аминч, олиггүй зангийн илрэл биш гэж үү? Тэд чуулганы ажлыг хийж байна уу? Тэд өөрсдийн эрх мэдэл, байр суурийн төлөө үйлдэж байгаа нь гарцаагүй. Тэд өөрийн ажил хэргийг явуулж байна. Ямар ажил хариуцах нь хамаагүй антихрист төрлийн хүн Бурханы гэрийн ашиг сонирхлыг хэзээ ч боддоггүй. Өөрийнх нь ашиг сонирхолд нөлөөлөх эсэхийг л бодолцож, яг урдах ажлаа л боддог. Бурханы гэр болон чуулганы ажил бол ердөө л чөлөөт цагаараа хийдэг зүйл бөгөөд юм болгоныг хийхэд нь шамдуулах ёстой болдог. Ашиг сонирхлоо хамгаалах нь тэдний жинхэнэ ажил, жинхэнэ бизнес хийх дуртай зүйл нь юм. Тэдний нүдэнд Бурханы гэрийн зохицуулсан, эсвэл Бурханы сонгосон хүмүүсийн амийн оролттой холбоотой аливаа зүйл чухал биш байдаг. Бусад хүн ажил дээрээ ямар бэрхшээлтэй тулгарах, ямар асуудлыг олж тогтоох, үг нь хэчнээн чин сэтгэлийнх байх нь хамаагүй, антихристүүд анхаарч, оролцдоггүй, өөрт нь ямар ч хамаагүй мэт байдаг. Хэрэг явдал хэчнээн том байх нь хамаагүй, тэд чуулганы хэрэг явдлыг огтхон ч хайхардаггүй. Асуудал яг урд нь байхад ч гэсэн дурамжхан, хааш яаш л шийдвэрлэдэг. Дээрх тэдэнтэй шууд харьцаж, асуудлаа шийдвэрлэхийг тушаах үед л дуртай дургүй багахан бодитой ажил хийж, Дээрхэд жаахан юм харуулна; удалгүй өөрсдийн ажил хэргийг үргэлжлүүлнэ. Чуулганы ажил, өргөн хүрээтэй чухал зүйлсийг тэд сонирхдоггүй, хайхардаггүй. Олж илрүүлсэн асуудлаа ч үл тоож, асуух үед зайлсхийж, шийдэхдээ асар дурамжхан ханддаг. Энэ нь аминч, олиггүй зангийн илрэл мөн биз дээ?” (Антихристүүдийг илчлэх нь номын “Антихристүүдийн ёс жудаг, тэдний зан чанарын мөн чанарыг нэгтгэн дүгнэх нь (Нэгдүгээр хэсэг)”). Бурханы үгийн шүүлт, илчлэлтэй тулгараад шаналж, гутарсан шүү. Антихристүүд өөрсдийнхөө нэр төр, байр суурийн төлөө л ажилладаг, бас өөрсдийнх нь ашиг сонирхолд хамаарах юунд ч мэрийлттэй байдаг. Үүнийхээ төлөө зовж, бие сэтгэлийн бүх эрч хүчээ зарцуулж чаддаг. Өөрсдөд нь ашиггүй ямар ч зүйлийг тэд үл хайхардаг. Энэ нь нэн аминчхан, жигшүүртэй уг чанар юм. Би зан авираа антихристийнхтэй адилхан байсныг харсан, бас аминч, зальхай байдлаар өөрийнхөө нэр төр, байр суурийн төлөө л ажиллаж байснаа олж харсан. Би, “Өөрт чинь нөлөөлөхгүй л бол юмсыг урсгалаар нь явуул”, “Бэрхшээл бага байх тусмаа сайн” гэх сатанлаг гүн ухааны дагуу амьдардаг байсан. Нэр төр, байр сууринд минь нөлөөлж болох хариуцсан ажилдаа л анхаарч, миний хариуцлагын хүрээнд багтаагүй ажлыг үл хайхарч, ойшоодоггүй байж. Үүнээс үүдэн Бурханы гэрийн ажил, Бурханд өргөсөн тахилд ноцтой хохирол учирсан. Би аминчхан, хувиа хичээсэн, жигшүүртэй дорд байсан, бас итгэл, найдвар хүлээх үнэ цэнгүй байснаа олж харсан. Тэр цаг үеийг эргээд бодох нь ээ, чуулганы ажилд шил дараалан асуудал гарч, удирдагчид бусад ах эгчийг ажлаа зохистой хийсэнгүй гэж зэмлэдэг байсан. Би шууд шүүмжлүүлээгүй ч гэлээ бас чуулганы удирдагчийн хувьд зайлах аргагүй хариуцлагатай байсан юм. Ажлын хэлэлцүүлэгт хичээнгүйлэн анхаарч, оролцсон бол зарим асуудлыг олж илрүүлж магадгүй байсан ч би өөрийнхөө нэр нүүр, байр суурийг аварч, хэсэгхэн хариуцлагаа л биелүүлэхийг хүссэн. Бурханы гэрийн нийт ажил, ашиг сонирхлыг огт бодолцоогүй. Үүрэг дэх янз бүрийн гэм буруугаа харж, Бурханы гэрийн ажилд учруулсан нөхөшгүй гарз хохирлоо үзээд би харууслаар дүүрч, өөрийгөө буруутгасан. Бурхан тийм чухал үүргээр намайг өргөмжилж, өөрийгөө сайжруулж, улмаар үнэнийг илүү хурдан олж мэдэх боломж олгосон. Бурхан намайг аврахад бүхнээ зориулж, миний төлөө маш ихийг зарлагадсан, бас би Бурханы үгийн усалгаа, тэжээлийг олон жил эдэлсэн, гэсэн ч би тусыг усаар хариулж, үүргээ зохистой биелүүлэх, Бурханы хайрыг хариулахыг хүсээгүй. Гагцхүү харьцалт амсахгүйн тулд өөрийнхөө нэр нүүр, байр суурь, багахан хүрээг яаж хамгаалах тухай л бодсон. Энэхүү чухал ажилд хайнга, хариуцлагагүй хандаж, Бурханы гэрийн ашиг сонирхол хохирч, чуулганы ажилд нөлөөлж байхад зүгээр л гар хумхин суусан. Би тоомжиргүй, ямар ч мөс чанарын мэдрэмжгүй байсан. Намайг бүр яаж хүн гэж тооцож болох юм бэ? Айл нохой тэжээх үед тэр нохой нь гарцаагүй үнэнч байна. Би адгууснаас ч үнэхээр долоон дор байж. Энэ тухай бодох тусам хүний үнэргүй, Бурханы нигүүлсэл эдлэх үнэхээр үнэ цэнгүй гэдгээ улам бүр мэдэрсэн. Тэр үед Бурханы өмнө очин залбираад, “Өө Бурхан минь, миний буруу байжээ. Би Бурханы гэрийн ажлыг огт хамгаалалгүй, үүрэгтээ өөрийнхөө нэр төр, байр суурийг л бодолцсон. Би хүн чанаргүй, аминчхан байж, хувиа хичээсэн. Өнөөдөр халагдсан минь Таны зөвт байдал, бас тэр тусмаа намайг гэх Таны хайр, аврал байж. Би Танд гэмшихэд бэлэн байна” гэсэн.

Дараа нь, “Бурханд чин сэтгэлээ өг, тэгвэл чи үнэнийг олж авч чадна” гэх Бурханы үгийн нэг хэсгийг уншлаа. “Хүний үйл хэргийг сайн, муу гэж шүүдэг стандарт юу вэ? Чамд, чиний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулж байгаа гэх гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч эргэлзээгүй мөн юм. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш, харин өөрийнхөө төлөө үйлдэж байна. ‘Өөрийнхөө төлөө’ гэдгийн утга нь юу вэ? Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Бурханы сайшаалыг хүртэхийн оронд чи яллагдана. Бурханд ингэж итгэдэг хүн юу олж авахаар эрж хайдаг вэ? Тийм итгэл нь эцэстээ талаар болох биш үү?” (“Эцсийн өдрүүдийн Христийн яриа” ном). Бурхан зөвт, халдашгүй зан чанартайг би Бурханы үгээс олж харсан юм. Бурхан хүмүүсийн зүрх сэтгэлийн гүн рүү өнгийн хардаг, хүмүүс Бурханыг хангалуун байлгахаас өөр санаатайгаар үүргээ биелүүлж, үнэнийг хэрэгжүүлэх гэрчлэл дулимаг байж, оронд нь бүх талаар өөрсдийгөө хангалуун байлгаж, өөрсдийн ашиг сонирхлыг хөөцөлдөх юм бол үүнийг Бурхан сайшаадаггүй. Ингэхдээ хүн хэр их зовлоо ч Бурхан үүнийг нь дурсдаггүй, харин тэр хүнийг хорон муу хүн гэж ялладаг. Үүрэг дэх санаа зорилго минь буруу байсан. Би Бурханыг хангалуун байлгая гэж саналгүй, хувийнхаа аж ахуйг эрхэлж байж. Хариуцсан ажлынхаа төлөө зовж, зүтгэл гаргахад бэлэн байсан ч бусдын нүдэн дэх байр суурь, дүр төрхөө хамгаалах гээд тэгж байж. Би зовж, шаргуу ажилладаг царайлсныхаа төлөө бишрүүлж, хүмүүсээр магтуулж, тэдний зүрх сэтгэлд байр сууриа олохыг хүссэн. Энэ нь угтаа хүмүүсийг урхидаж, Бурхантай тэмцэлдэхийн төлөө байсан. Бурханы зан чанарт энэ нь ноцтой халдсан юм. Гэмшиж, өөрчлөгдөхгүй бол Бурхан намайг яваандаа хөсөр хаяж, таягдах байсан. Удирдагчийн үүргээр Бурхан надад өөрийгөө сайжруулах боломж олгож байсан юм. Удирдагчид чуулганы нийт ажлыг хариуцдаг, бас шийдвэрлэх хэрэгтэй асуудал, саад, бэрхшээл нэлээд их байдаг. Үүнд үнэн болон зарчмыг маш их эрж хайх шаардлагатай. Би ажилд алдаа гаргаж болно, бас засуулж, харьцуулж болно, гэхдээ ямагт шалгаж, засаж залруулж, эргэцүүлснээр маш их зүйл олж авна шүү дээ. Бурханы зөвт зан чанарын тухай ч бай, өөрийн минь завхарсан зан чанарын тухай ч бай, энэ нь бүгд бодит мэдлэг байдаг. Гэтэл би талархаагүй, бас энэ боломжийг нандигнаагүй. Оронд нь үүнд тээршээж, Бурханаар төгс болгуулах энэ боломжийг үрэн таран хийсэн. Ийм чухал үүрэгт хариуцлагатай байж, бусадтай хамтрахгүй, шийдвэр, ажиглалт, хяналтад оролцохгүйгээр үнэндээ би яаж үүргээ гүйцэтгэж байсан юм бэ? Би Бурханыг хуурч, мэхэлж байсан. Тэгээд ёрын мууг үйлдэж байсан.

Дараа нь би Бурханы үгийн ийм хэсэг уншсан. “Үүргээ биелүүлдэг бүх хүний хувьд, үнэний талаарх ойлголт нь хэчнээн гүн гүнзгий, эсвэл өнгөц байх нь хамаагүй, үнэний бодит байдалд орох хэрэгжүүлэлтийн хамгийн энгийн арга зам нь бүх зүйл дээр Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр, байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь хүний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы Өөрийнх нь ашиг сонирхол, ажлыг бодолцон, эдгээрийг эн тэргүүнд харгалзан үзэх ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно. Үүнийг хоёр алхамд хувааж, зарим нэг буулт хийх үед энэ нь арай амархан болдгийг та нар мэдрэхгүй байна уу? Удаан хугацаанд үүнийг хийх юм бол чи Бурханыг хангалуун байлгах нь хэцүү биш гэдгийг мэдрэх болно. Үүнээс гадна, чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чаддаг байх ёстой. Хэсэг хугацаанд ингэж туулсныхаа дараа чи энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад хэрэгжүүлэх зам өгсөн. Бурханы гэрийн ашиг сонирхол эн тэргүүнд тавигдах ёстой. Бид Бурханы шинжилтийг хүлээн зөвшөөрч, үнэнийг эрж хайхад анхаарч, нэр нүүр, байр суурь, хувийн ашиг сонирхлоо хойш тавьж, Бурханы гэрийн ажлыг бүх талаар хамгаалах ёстой. Энэ нь Бурханы хүсэлд нийцүүлэн үйлдэж, нээлттэй, нэр төртэй амьдрах цорын ганц арга. Чуулганы ажлын төлөөх шийдвэр гаргалтад оролцсоноор өөрийн минь ажил саатна гэж үргэлж бодогддог байсан, гэхдээ энэ нь учир утгагүй санаа юм. Үнэн хэрэгтээ, үнэн болон зарчмыг эрж хайхад анхаарч, эрэмбэ дарааллыг баримталж, амин чухал даалгаврыг зохицуулж байгаа цагт ажил саатахгүй. Бас шийдвэр гаргахад оролцсоноор илүү их зарчмыг ухаарна, энэ нь үүрэгт чинь болон өөрт чинь тустай. Бурханы гэр чуулган бүрээр цөөн хэдэн удирдагч сонгуулж, чуулганы ажлыг хамтран хариуцуулдаг, иймээс хүн бүр бие биеэ нөхөж, хянаж, хэмжээ хязгаартай байлгаж чаддаг. Ялангуяа зарим ээдрээтэй асуудал дээр тэд шийдвэр гаргах үед дураараа шийдвэр гаргах, ойлголт дутмаг байсны улмаас Бурханы гэрийн ажилд хохирол учрахаас энэ нь сэргийлж чаддаг, гэтэл би тийм чухал үүрэгт хайнга, хайхрамжгүй байж. Би үнэхээр итгэл даадаггүй, халагдаж, таягдан хаягдахдаа таарсан байж. Үүнийг ухаараад, цаашид аливаа зүйл миний ажлын гол хариуцлага мөн эсэхээс үл хамааран Бурханы гэрийн ажил байвал, ашиг сонирхолд нь хамаатай байвал тэр нь миний хариуцлага, үүрэг мөн, би Бурханы гэрийн ажлыг хамгаалахын тулд чадах чинээгээрээ хичээх хэрэгтэй гэж шийдсэн. Би аминчхан, жигшүүртэй, өөрийнхөө ашиг сонирхолд л анхаардаг байхаа болино.

Дараа нь би дахин нэг удаа өөр чуулганы удирдагчаар сонгогдсон. Үүгээр Бурхан намайг өргөмжилж байгааг мэдэж байсан юм. Би аминчхан, жигшүүртэй байсан ч Бурханы гэр тийм чухал үүрэг гүйцэтгэхийг минь мөн л зөвшөөрсөн. Би үүнийг зохистой хийнэ, аминчханаар өөрийнхөө ажлыг л бодолцохгүй гэж тангарагласан даа. Тэр чуулганд намайг оролцуулаад гурван удирдагч байсан, бид дор бүрнээ ажлын нэг хэсгийг хариуцдаг байлаа. Нэг эгч чуулганы төслийн талаар надтай нөхөрлөх үед би маш олон зүйлийг ойлгохгүй байгаа гэдгээ, бас суралцахад цаг хугацаа, хичээл зүтгэл хэрэгтэй байгааг олж харсан. Өдөр бүр ажлын хуваарь маань дүүрэн, заримдаа хангалттай цаг гарахгүй байх шиг санагддаг байлаа. Нэг өдөр, цуг ажилладаг тэр эгч маань хүрч ирээд, зарим асуудлаар бусадтай нөхөрлөл хийхдээ надаар туслуулмаар байна гэлээ. Би, “Хэд хоногийн өмнө дээд түвшний удирдагч миний ажлыг шалгаад, зохистой хийгээгүй маш олон зүйл байна гэсэн. Миний цаг маш хайран байна. Эгчид очиж туслаад, ажил минь саатаж, үр дүн гаргахад минь саад болох юм бол удирдагч намайг юу гэж бодох бол? Намайг чадваргүй, бодитой ажил хийж чаддаггүй гэх болов уу? Би дахиад халагдах болов уу?” гэж бодлоо. Тэгж бодсоноо, дахиад л нэр нүүр, байр сууриа бодож байгаа гэдгээ, чуулганы ажил нэгэн бүхэл, үүнийг хувааж болохгүй гэдгийг ухаарсан. Би өөрийнхөө хариуцлагыг л биелүүлээд, бусад бүх зүйлийг үл хайхарвал аминчхан, жигшүүртэй, өөрийнхөө ашиг сонирхлыг л хамгаалсан хэрэг болох биш үү? Би тэгж болохгүй. Өөрийнхөө ашиг сонирхлыг хойш тавьж, чуулганы асуудлыг шийдвэрлэхэд энэ эгчтэй хамтран ажиллах ёстой байсан. Иймээс нөхөрлөлд нь туслахаар цуглаанд цуг явъя гэж зөвшөөрсөн. Ингэх үедээ амар амгаланг мэдэрч, үнэнийг хэрэгжүүлснээр ирдэг эрх чөлөөг мэдэрсэн дээ. Үүргээсээ халагдахад маш шаналантай байсан ч энэ бас надад үнэтэй сургамж өгсөн. Энэ нь надад Бурханы зөвт, халдашгүй зан чанарын талаарх бодит мэдлэг өгсөн. Би бас үүргийнхээ талаарх эндүү бодол, хайнга хандлагаа залруулсан юм. Намайг аварсанд нь Бурханд талархъя.


80. Цуу ярианы урхинаас зугтсан нь

Уильям, АНУ

2016 оны 10 сард би Америкийн Нью-Йоркт ирж, дараа нь Хятад чуулганд Есүс Христийн нэрээр баптисм хүртэж, Христэд итгэгч болсон. Гэхдээ чуулганд жил гаруй болсон ч зөвхөн залбирч, магтан дуу дуулж л сурсан, харин Бурханы тухай мэдлэг, Библийн ойлголт минь өнгөц байсанд сэтгэл гонсгор байлаа. Тийм болохоор би өөрөө youtube-ээс байнга номлол судалсаар Эзэний хүслийг ойлгож чадсан.

2018 оны 3 сард би Нью-Йоркт байдаг хэдэн ах эгчтэй уулзаж, маш их үнэн, нууцыг сурч авав. Тэд нартай цуглаж, нөхөрлөхөөс өмнө би Библийн цаад түүх, бие махбодтой болох гэж юу болох, аврал гэж юу болох, жинхэнэ болон хуурамч Христүүдийн ялгаа, Бурханы ажил болон хүний ажлын ялгаа зэргийг мэддэггүй байлаа. Нүдийг минь нээж, би маш ихийг олж мэдсэн. Надад тэр цуглаанууд үнэхээр таалагдсан. Нэг цуглаан дээр Лиу ах Библид байдаггүй олон үгийг уншив. Би үнэхээр их гайхаж, хэний үг болохыг нь асуусан. Тэр нь Төгс Хүчит Бурхан, эцсийн өдрүүдийн Христийн айлдвар гэдгийг тэр хэлсэн. “Төгс Хүчит Бурхан” гэдэг нэрийг сонсоод би цочирдсон. Пастор, ахлагчид Төгс Хүчит Бурханы Чуулгантай огт холбоо тогтоохгүй байхыг байнга сануулдаг байсан. Тэднийг Есүс Христэд биш хүнд итгэдэг гэж хэлдэг байлаа. Миний сэтгэл үймж, ихэд түгшин тайван сууж чадсангүй. Үүний дараа Лиу ахын хэлсэн зүйлсийг би тэмдэглэж авсангүй, шалтгаан хэлж, цуглаанаас гарч явав.

Гэртээ ирээд би орон дотроо нааш цааш хөрвөөн унтаж чадсангүй, Төгс Хүчит Бурханы Чуулганы гишүүдтэй хийсэн цуглааны дүр зураг оюун санаанд орж ирээд байв. Тэдний нөхөрлөл маш гэгээрсэн, бодит бөгөөд надад маш их ач тусыг өгсөн. Гэхдээ орондоо хэвтэж байхад Төгс Хүчит Бурханы тухай пастор, ахлагчдын хэлсэн зүйл чихэнд минь цуурайтаад байв. Миний сэтгэл хямарч, хэнийг сонсохоо мэдэхгүй байлаа. Би утсаа аваад хамгийн их итгэдэг Википедиа сайт руу орж, Төгс Хүчит Бурханыг юу гэж тайлбарласныг уншлаа. Википедиа дээр Чуулганыг хүн байгуулсан Бурханы чуулган гэхээс илүү хүний байгууллага гэснийг, мөн ХКН-ын анхааруулсан зарим сөрөг мэдээг уншаад би шууд цухалдаж, тэдний нөхөрлөлийг дахин сонсож зүрхлээгүй. Би тэдэнтэй холбоо барих бүх мэдээллийг бараг устгах гэж байсан ч, яг устгах гэж байхдаа тэдэнтэй ямар нөхөрсөг харилцаатай байснаа эргэн санав. Тэд шударга, хайр татам, бусдад тэвчээртэй байсан, тэдний зан байдал, амьдран харуулдаг зүйл, ярьж байгаа байдлыг нь би маш их биширсэн. Би тэднээс зөвхөн сайхан сэтгэгдэл авчээ. Тэд миний онлайнаар уншсан шиг байгаагүй. Энэ намайг бодолхийлэхэд хүргэв. Гэвч би Википедиад хэтэрхий их итгэсэн, тэгээд дахин бодож үзсэн хэдий ч бас л Төгс Хүчит Бурханы Чуулганы бүх холбоогоо устгаж, Төгс Хүчит Бурханы ажлыг хамт судалж байсан Петр ахад хэлэхээр шийдсэн юм. Петр ах Эзэний угталт бол бидний нухацтай авч үзэх ёстой чухал асуудал гэж хэлээд үүнийг хайхрамжгүйгээр шүүлгүй, илүү залбирч, Эзэний чиглүүлэлтийг эрэлхийлэхийг ятгав… Би маш их зөрчилдөж, “Түүний хэлсэн зүйл утга учиртай юм. Эзэний угталт бол бидний нухацтай хандах ёстой чухал асуудал. Хэрэв Төгс Хүчит Бурхан эргэн ирсэн Эзэн Есүс бөгөөд би үүнийг харахгүй бол Эзэнийг угтах боломжоо алдахгүй гэж үү?” гэж бодов. Тэгээд би Эзэнд хандан “Эзэн! Би бүр төөрөлдөөд байна. Төгс Хүчит Бурханы Чуулганы номлол үнэхээр шимтэй, би маш ихийг олж авсан. Гэтэл Википедиад үүнийг Бурханы чуулган гэхээс илүү хүний байгууллага гэжээ. Эзэн! Би ялган танихгүй байна. Би эндүүрсэн байх вий гэхээс айж байна, Намайг залж чиглүүлээч” гэж залбирав.

Нэг өдөр чуулган руу явж байтал нэг эгч надад түүх ярьж өгөв: “Эзэнд итгэгч нэгэн хямралын үеэр Бурханаас түүнийг аврахыг гуйжээ, тиймээс Бурханд түүнд аврагдах гурван боломж гаргасан ч тэр бүгдийг нь алдав. Тэр ‘Үгүй ээ. Би аль хэдийн Эзэнд залбирсан. Эзэн намайг аврах болно’ гэв. Үхсэнийхээ дараа тэр Бурхан түүнд эдгээр гурван боломжийг өгсөн ч, өөрөө барьж авалгүй бүтэлгүйтэж үхэлд хүрсэн болохоо ухаарсан.” Чуулган дээр манай пастор яг адилхан түүх ярихад би цочирдов. Би мэл гайхаж, “Гайхалтай! Нэг өдөр хоёр хүн адилхан түүх ярьж, Бурханаар аврагдах боломжоо барьж ав гэж хэлэхийг би сонслоо. Эзэн надад Төгс Хүчит Бурханы ажлыг үргэлжлүүлэн судал гэж хэлж байна уу?” гэж бодсон. Тиймээс би Зүүний Аянгыг үргэлжлүүлэн судлахаар шийдсэн. Би Лиу ахтай холбогдож, төөрөгдлөө түүнтэй хуваалцав. “Таны нөхөрлөлд үнэн байдаг, үүнд Ариун Сүнсний ажил байгааг би мэдэж байна. Энэ надад үнэхээр тус болсон. Гэтэл Википедиад Төгс Хүчит Бурханы Чуулганыг Зао гэдэг хүн байгуулсан, энэ бол Бурханы чуулган гэхээс илүү хүний байгууллага гэсэн байсан. Мөн ХКН-ын засгийн газрын маш олон сөрөг мэдээлэл байсан болохоор энэ нь надад эргэлзээ төрүүллээ, би тантай энэ талаар ярилцмаар байна” гэж хэлэв.

Лиу ах ингэж хариулав, “Үнэн замыг судлахдаа бид шүтлэггүй вебсайтууд, бусад бүлгэм, улс төрийн нам юм уу хүмүүс юу гэж хэлэхэд итгэж болохгүй. Бид энэ зам үнэнийг агуулж байна уу, Бурханы ажил мөн үү гэдгийг харах ёстой. Энэ бол хамгийн суурь, хамгийн чухал зарчим юм. Эзэн Есүс ажиллахаар ирэх үед Фарисайчууд Түүний талаар бүх төрлийн цуурхал тарааж, Түүнийг гүтгэж, Түүнийг Ариун Сүнсээр үр тогтоогүй, дахин амилаагүй гэх мэтээр хэлж байсан. Олон иудайчууд ахлах тахилч, хуулийн багш нарыг сонсож, Эзэнийг дагаж зүрхлээгүй. Харин Петр, Иохан болон бусад нь Түүний номлосон гэмшлийн зам, Түүний гайхамшгууд болон ажил нь бүгд Бурханаас ирсэн, Бурханы эрх мэдэл, хүч чадалтай байгааг харсан болохоор Эзэн Есүсийг дагаж, Түүнийг авралыг хүртсэн. Үнэн болон Ариун Сүнсний ажлыг эзэмшдэг эсэхийг харах нь үнэн замыг судлах түлхүүр гэдгийг энэ бүгд хэлж байна. Тэр л цорын ганц зарчим.” Лиу ах дараа нь Төгс Хүчит Бурханы үгийн мөрийг уншсан. Төгс Хүчит Бурхан ингэж хэлсэн байдаг: “Үнэн замыг эрж хайх хамгийн үндсэн зарчим юу вэ? Энэ замд Ариун Сүнсний ажил бий эсэх, эдгээр үг нь үнэний илэрхийлэл мөн эсэх, хэнийг гэрчилдэг болох, мөн энэ нь чамд юу авчирч чадах вэ гэдгийг чи харах учиртай. Үнэн зам, хуурамч зам хоёрыг ялгаж салгахад үндсэн мэдлэгийн хэд хэдэн тал шаардлагатай ба үүнээс хамгийн гол нь Ариун Сүнсний ажил бий эсэхийг харах явдал юм. Учир нь, Бурханд итгэх хүний итгэлийн мөн чанар нь Бурханы Сүнсэнд итгэх итгэл бөгөөд бие махбодтой болсон Бурханд итгэх хүний итгэл ч гэсэн энэхүү махбод нь Бурханы Сүнсний биелэл гэдгээс үүдэлтэй, өөрөөр хэлбэл, тийм итгэл бол мөн л Сүнсэнд итгэх итгэл билээ. Сүнс, махбод хоёр хоорондоо ялгаатай боловч энэхүү махбод нь Сүнснээс ирдэг агаад махбод болсон Үг учраас хүний итгэж байгаа зүйл бас л Бурханы төрөлх мөн чанар юм. Тэгэхээр, үнэн зам мөн эсэхийг ялгахдаа чи юун түрүүнд Ариун Сүнсний ажил байгаа эсэхийг харж, дараа нь энэ замд үнэн байгаа эсэхийг харах ёстой” (Үг нь махбодоор илэрсэн номын “Бурханыг болон Бурханы ажлыг мэддэг хүмүүс л Түүнийг сэтгэл хангалуун байлгаж чадна”). Лиу ах ийнхүү үргэлжлүүлэн нөхөрлөсөн. “Эцсийн өдрүүдэд Төгс Хүчит Бурхан Бурханы гэрээс эхлэн шүүлтийн ажлыг хийдэг. Тэр хүн төрөлхтнийг цэвэрлэж, аврах бүх үнэнийг илэрхийлдэг. Тэр Бурханы удирдлагын ажлын зорилго, Хуулийн, Нигүүлслийн, Хаанчлалын эриний ажлын цаадах түүх, тухайн ажлаар юунд хүрэх, Бурханы махбод болохын нууц болон нэр зэрэг олон зүйлийг илчилдэг. Төгс Хүчит Бурхан хүмүүсийн сатанлаг уг чанар, Бурханыг эсэргүүцдэг тэдний завхралын үнэнийг, дэлхий дээрх муу болон харанхуйн үндэс, Сатан хэрхэн хүн төрөлхтнийг завхруулж, Бурхан хэрхэн авардаг болохыг шүүж илчилдэг. Тэр мөн бидэнд завхралыг таягдаж, Бурханы авралыг олж авах замыг зааж өгч, бүх төрлийн хүнд зориулсан үр дүнг илчилдэг. Түүний илэрхийлдэг үнэн, Түүний шүүлтийн ажлаар Эзэн Есүсийн зөгнөл бүхэлдээ биелдэг: ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана’ (Иохан 16:12–13). Энэ нь бас ‘Учир нь шүүлт Бурханы гэрээс эхлэх цаг болжээ (1 Петр 4:17)’ гэсний биелэл юм. Бурханы илрэлт болон ажилд тэмүүлдэг бүх урсгалын маш олон жинхэнэ итгэгчид Төгс Хүчит Бурханы үг үнэн бөгөөд Бурханы дуу хоолой гэдгийг харсан. Тэд Төгс Хүчит Бурхан бол эргэн ирсэн Эзэн Есүс гэдгийг тогтоож, Бурханы өмнө ирсэн. Бурханаас ирдэг бүхэн цэцэглэх болно. 20 гаруйхан жилийн дотор Төгс Хүчит Бурханы хаанчлалын сайн мэдээ Хятад даяар түгж, одоо дэлхийн өнцөг булан бүхэнд хүрч байна. Энэ бол Бурханы ер бусын хүч чадал, эрх мэдэл бөгөөд Ариун Сүнсний ажлын үр жимс юм. Энэ бол Бурханы мэргэн ухаан, төгс хүчний илрэл юм. Эдгээр баримт нь Төгс Хүчит Бурхан бол эргэн ирсэн Эзэн Есүс бөгөөд Түүний ажил бол үнэн зам гэдгийг баталдаг.”

Лиу ахын нөхөрлөл миний саяхан уншсан Төгс Хүчит Бурханы үгийг надад сануулсан. Тэдгээр нь маш их нууц, үнэнийг үнэнхүү илчилсэн. Бурханаас өөр хэн үнэнийг илэрхийлж чадах билээ? Би үнэн замыг хайхдаа Төгс Хүчит Бурханы үнэнийг уншилгүй, ХКН-ын зарим вэбсайтад оруулж, түгээсэн худал үгэнд сохроор итгэсэн бол үнэхээр мунхаг хэрэг болох байлаа. Лиу ах надад Улааны Гэрийн Дахин Боловсрол гэдэг киног үзээрэй гэсэн. Гол дүрийн аав нь Коммунист намын Нэгдсэн Фронтыг толгойлдог бөгөөд түүний хэлж буй зүйл нь Википедиа дээр миний үзсэнтэй яг адилхан. Чуулганыг Зао гэдэг хүн байгуулсан, гишүүд нь бүгд түүнийг Ариун Сүнсээр ашиглагддаг хүн гээд, түүний номлолыг цаг үргэлж сонсдог, тэгэхээр энэ бол Бурханы чуулган бус хүний байгууллага гэсэн үг гэж Тэр хэлдэг. Хариуд нь гол дүр ингэж хэлдэг: “За тэгвэл Христийн болон Католик шашныг хэн үндэслэснийг хэл дээ. Паул эсвэл Петр үндэслэгч нь байж болно биз дээ? Иудейн шашныг хэн үндэслэсэн бэ? Мосе байж болох уу? Энэ утгагүй биш гэж үү? Үл итгэгчид Бурхан байдаг гэдгийг, бүр цаашлаад Бурхан махбодтой болсон гэдгийг хэзээ ч хүлээн зөвшөөрдөггүй. Бие махбодтой Христ хэчнээн их үнэн илэрхийлсэн, Түүний ажил эсвэл аврал хэчнээн агуу байх нь хамаагүй, тэд эсэргүүцэж, нуун далдалж, яллах гэж чадах бүхнээ хийнэ. Тэд Христийн шашныг ч мөн хүн үндэслэсэн гэж боддог, энэ нь үнэхээр утгагүй. Эзэн Есүсийн илрэлт болон ажил байгаагүй бол Эзэнд итгэгч юм уу дагагч нар гэж ерөөсөө байхгүй, мөн Христийн шашин орших ямар ч боломжгүй байх байсан. Энэ бол бодит баримт. Элч нар хэчнээн билиг авьяастай байсан ч чуулган байгуулж чадах уу? Хүмүүс элч нарын удирдлага, хариуллыг хүлээн авсан байлаа гээд энэ нь Христийн шашныг хүн байгуулсан гэсэн үг үү? Төгс Хүчит Бурханы Чуулган бүхэлдээ Бурханы илрэлт, ажлаар бий болсон. Төгс Хүчит Бурхан маш олон үнэнийг илэрхийлдэг, хүмүүс үүнийг Бурханыг дуу хоолой, Бурханаас ирдэг гэдгийг мэддэг учраас чуулган бий болсон. Төгс Хүчит Бурхан ажлаа эхэлсний дараа Тэр Ариун Сүнсээр ашиглагддаг хүнийг Чуулганы ахлагчаар гэрчилсэн. Тэр бол Хуулийн эриний Мосе юм уу, Нигүүлслийн эриний элч нартай адилхан. Бурхан түүнийг ашиглаж, Бурханы сонгосон хүмүүсийг усалж, хариулж, удирдуулдаг. Тэр хүний үүрэг гүйцэтгэж байгаа юм. Бурханы сонгосон хүмүүс Төгс Хүчит Бурханы нэрээр залбирч, цуглаан дээр Төгс Хүчит Бурханы үгийг уншиж, нөхөрлөдөг. Бурханы сонгосон хүмүүс Төгс Хүчит Бурханы үгийн дагуу хүний удирдлагыг хүлээн зөвшөөрч, захирагддаг. ХКН биднийг энэ хүнд итгэдэг гэж улайн цайм худал хэлдэг. Тэд Төгс Хүчит Бурханы илрэлт, ажлыг үгүйсгэж, Түүний илэрхийлдэг үнэнийг үгүйсгэдэг. Тэдэнд далд сэдэл бий. Төгс Хүчит Бурханы илрэлт, ажил байгаагүй бол Төгс Хүчит Бурханы Чуулган оршихгүй байсан. Энэ бол үгүйсгэхийн аргагүй баримт.”

Надад гол дүрийн зөв гэж санагдсан. Бурханы илрэлт, ажлаас улбаалан чуулган бий болсон, гэтэл Бурхан чуулганыг удирдахын тулд хэн нэгнийг ашиглалаа гээд чуулганыг хүн байгуулсан гэж тэдний хэлэх нь утгагүй хэрэг биз дээ? ХКН Төгс Хүчит Бурханы Чуулганы Христэд итгэгч нар Төгс Хүчит Бурханд итгэдэг гэдгийг мэддэг хэр нь яагаад энэ бол хүний байгууллага, хүн үндэслэсэн гэж хэлдэг юм бэ? Би энэ талаар бодлогоширч байхад гол дүр үргэлжлүүлэн, “ХКН-ын засгийн газар яагаад Чуулган бол хүний байгууллага гэж хэлдэг юм бэ? Тэд яагаад бие махбодтой Бурханыг дурдахгүй байна вэ? Үг нь махбодоор илэрсэн гэх номыг яагаад ердөө ч дурдахгүй байна вэ? Төгс Хүчит Бурханы илэрхийлдэг үнэн бол ХКН-ын хамгийн их айдаг зүйл, учир нь Төгс Хүчит Бурханд итгэгчид бүгд Үг нь махбодоор илэрсэн уншсан болохоор Түүнийг хүлээн зөвшөөрдөг гэдгийг тэд мэднэ. Тиймээс тэд Төгс Хүчит Бурханы үнэн, эцсийн өдрүүдийн Христийн илрэлт, ажлыг далдлахын тулд Төгс Хүчит Бурханы Чуулганыг хүн үндэслэсэн гэж хэлэн хүмүүсийг самууруулахыг оролддог. Хүмүүсийн Бурханыг дагахыг нь болиулах гэж тэд үүнийг хийдэг ба энэ нь Бурханы чуулганыг хяхан хавчих шалтаг юм. Энэ бол тэдний жинхэнэ зорилго юм.” Энэ үнэхээр нүдийг минь нээсэн. ХКН-н Төгс Хүчит Бурханы Чуулган бол хүний байгууллага гэж зарладаг нь бодит байдлын санаатай гуйвуулга бөгөөд Төгс Хүчит Бурханы чуулганыг мөшгөж, хавчих шалтаг гэдгийг би харсан. Түүнчлэн тэд хүмүүсийг төөрөгдүүлж, үнэн замыг хайхыг нь болиулах гэж үүнийг хэлдэг. Энэ нь хүмүүсийн Бурханд итгэж, дагаж буйг болиулахын тулд юм. Энэ бол ХКН-н муу ёрын сэдэл!

Тэр видеог үзсэний дараа Лиу ах ингэж нөхөрлөсөн, “ХКН Төгс Хүчит Бурханы Чуулганы талаар ийм цуу яриа гаргаж, буруутгаж байгаа нь түүний үнэнийг үзэн ядаж, Бурханыг эсэргүүцдэг чөтгөрийн уг чанартай салшгүй холбоотой. ХКН бол үл итгэгч, Марксизм-Ленинизмд итгэдгийг бид бүгд мэднэ. Энэ нь үнэнийг, мөн Бурханы илрэл болон ажлыг юу юунаас илүү үзэн яддаг, 1949 онд улсыг байгуулснаасаа хойш шашны итгэлийг зэрлэгээр мөшгөж, хавчиж ирсэн. Христийн шашин болон бусад гэр чуулгануудыг муу ёрын шашны урсгал хэмээн яллаж, Библийг тоо томшгүй ихээр шатааж, устгаж ирсэн. Тоо томшгүй олон Христэд итгэгчийг баривчилж, хавчиж, шоронд хорьсон. Шашны хавчлага нь Ши Жиньпин эрх мэдлийг авснаас хойш бүр илүү харгис болсон. Гурван-Өөрөө Чуулганыг хааж, сүйтгэж, тоо томшгүй олон загалмайг устгасан. Тэд бүр шашны итгэлийг тэр чигт нь арчихын тулд Библи болон Кораныг дахин бичихээр төлөвлөдөг. Эцсийн өдрүүдийн Христ, Төгс Хүчит Бурхан Хятадад илэрсэн болохоор ХКН Түүнийг мөрдөж, дээр дооргүй самнаж, Христэд итгэгчдийг галзуу мэт баривчилж, хавчиж байна. Олон хүн шоронд хоригдож, зэрлэгээр эрүүдэн шүүгдэж тахир дутуу болох юм уу, амь насаа алдсан, хэдэн сая хүн гэрээсээ зугтахаас өөр аргагүй болсон. Төгс Хүчит Бурханы Чуулганыг зохиомлоор буруутгаж, харлуулахын тулд ХКН хэвлэл мэдээллийн хэрэгсэл ашиглан цуурхал тарааж, будилаан дэгдээдэг. Энэ нь Хятадын болон дэлхийн ард түмнийг турхирч, төөрөгдүүлэхийн тулд юм, ингэснээр тэд ч мөн Чуулганыг эсэргүүцэж, яллах болно. Тэд эцсийн өдрүүдийн Бурханы ажлыг арчих гэж оролдож байна. Бид энэ бодит зүйлээс ХКН бол Бурханыг эсэргүүцэж, хүмүүсийг төөрөгдүүлэн, хорлодог муу ёрын чөтгөр гэдгийг харж болно. Энэ бол Илчлэлийн араатан, агуу луу! Үүгээр библийн дараах зөгнөл биелдэг: ‘Том луу буюу бүх ертөнцийг хууран мэхлэгч Диавол, Сатан гэгддэг эртний могой доош хаягдав’ (Илчлэл 12:9). ‘Тэр Бурханыг доромжлон ам нээж, Түүний нэр, Түүний асар, тэнгэрт оршдог амьдрагсдыг доромжиллоо’ (Илчлэл 13:6). Үнэн замыг судалж, Бурханы илрэлтийг эрж хайж байгаа үедээ ХКН-н худал үгийг сонсох нь инээдтэй хэрэг! Зарим хүн үнэн замыг судлахдаа Википедиа дээр байгаа зүйлийг уншиж, энэ сайтад итгэдэг гэж хэлдэг, Википедиа үүнийг үнэн зам гэж хэлбэл тэд үүндээ л итгэнэ. Тэд Википедиа ашиглан энэ нь үнэн зам эсэхийг шийддэг. Энэ үнэнтэй нийцэж байна уу? Википедиа үнэнийг агуулдаг уу? Энэ бол шүтлэггүй хүмүүсийн вэбсайт. Тэд материал цуглуулж, шүтлэггүй хүмүүсийн өнцгөөс бүх зүйлийг бичдэг. Шүтлэггүй бүх хүнийг Сатан гүнзгий завхруулсан бөгөөд тэд Бурханаас урвасан. Тэд итгэлийн хүмүүс биш. Тэд сүргийг даган явж, тасралтгүй худал ярьдаг. Тэд ХКН юу ч хэлсэн бай тоть шиг давтах болно. Яагаад чуулганаас өөрөөс нь асууж сурвалжилдаггүй юм бэ? Яагаад үүний талаар шударга, бодитойгоор мэдээлдэггүй юм бэ? Төгс Хүчит Бурханы үг болон чуулганы гишүүдийн бүх л төрлийн гэрчлэл онлайнд байгаад удаж байна. Яагаад тэдгээрийг огт дурддаггүй юм бэ? ХКН-н засгийн газар Чуулганыг харгисаар хавчдаг, энэ талаар олон улсын хүний эрхийн байгууллагын вэбсайт дээр хэвлэгдсэн байгаа. Яагаад тэд үүнийг дурддаггүй юм бэ? ХКН болон шашны ертөнц Төгс Хүчит Бурханы Чуулганыг гүжирдэж, цуурхал гаргадаг бөгөөд үүнийг нь Википедиа зүгээр л давтдаг. Тэд зориудаар үнэнийг нууж, засгийн газрын худал үгийг түгээж байгаа бус уу? Эдгээр нь хүмүүсийг төөрөгдүүлэхийн тулд Сатаны ашигладаг суртал ухуулгын хэрэгслүүд юм. Бид үнэн замыг хайхдаа Википедиад итгэдэг бол үүний худал үгэнд итгэдэг бол энэ нь тэнэг хэрэг бус уу? Хэрэв хэн нэгэн засгийн газар болон шашны ертөнцийн үнэн замыг дүгнэсэн дүгнэлтэд үндэслэн аливааг үнэн зам гэж итгэж байвал тэд жинхэнэ итгэгч мөн үү? Бурханы үгийг эрж хайхгүй, эсвэл эрэлдээ Бурханы дуу хоолойг сонсохгүй боловч Сатаны үгэнд итгэж, ХКН болон шашны санваартнуудад итгэж байвал тэд Сатанд итгэж, дагадаг бөгөөд араатан тэднийг төөрөгдүүлж, залилсан, тэд араатны тэмдэгтэй гэсэн үг.”

Лиу ахын нөхөрлөл надад үнэхээр гярхай санагдсан бөгөөд би бүрэн итгэж үнэмшсэн. Википедиа бол бүх зүйлийг багтаасан хамгийн том онлайн нэвтэрхий толь гэж би дандаа боддог байсан. Би үүнд үнэхээр итгэдэг байсан боловч энэ нь шүтлэггүй хүмүүсийн вэбсайт гэдгийг ойлгож ухаарсан. Үүнд үнэн байхгүй, мөн Бурханаар гэрчлэгдээгүй. ХКН-н засгийн газар ямар л мушгин гуйвуулсан тэрс үзэл гаргана Википедиа тэр ташаарлыг нь давтдаг. Тэдний хэлдэг зүйл яаж гүн бохирдоогүй байх билээ? Түүнд яаж итгэх билээ? Би үнэн замыг судлахдаа энэ замд үнэн байгаа эсэх, үүнийг Бурхан илэрхийлсэн эсэх, Ариун Сүнсний ажил үүнд байгаа эсэхийг харах хэрэгтэй байсан, учир нь зөвхөн Бурхан үнэн, зам, амь бөгөөд зөвхөн Бурхан бидэнд хэрэгжүүлэлтийн замыг харуулдаг. Төгс Хүчит Бурханы үг Бурханаас ирсэн үнэн гэдгийг би харсан хэдий ч ХКН-н цуурхал болон нэр хүндтэй гэгдэх вэбсайт дээр байгаа үг намайг удирдсаар байсан бөгөөд би Төгс Хүчит Бурханы ажлыг судалж зүрхлээгүй. Би үнэхээр будилсан. Азаар Бурхан ах эгч нарыг ашиглан надтай үнэний тухай нөхөрлөж, надад тусалж, намайг залж чиглүүлснээр би мэхлэгдээгүй. Тэгээгүй байсан бол би Эзэний ирэлтийг угтан авах боломжоо алдах байсан.

Лиу ах үргэлжлүүлэн ийнхүү нөхөрлөсөн: “Энэ бүгд нь үнэн замыг хайж байгаа хүмүүсийг төөрөгдүүлж, саад болох ХКН-н худал үгс атал Бурхан яагаад эдгээр худал хуурмагийг байлгадаг юм бэ? ХКН-д эдгээр худал үгийг түгээхийг зөвшөөрөхийн цаана Бурханы сайн санаа зорилго, мэргэн ухаан оршдог. Төгс Хүчит Бурхан ингэж хэлсэн байдаг: ‘Миний төлөвлөгөөнд Сатан алхам бүрийг үргэлж өсгий даран дагасаар ирсэн ба Миний мэргэн ухааны товойлгогчийн хувиар Миний анхдагч төлөвлөгөөг тасалдуулах арга зам олох гэж үргэлж оролдсоор ирсэн. Гэхдээ түүний зальхай явуулгад Би автаж болно гэж үү? Тэнгэр, газар дээр буй бүх зүйл Надад үйлчилдэг; Сатаны зальхай явуулга өөр байж чадна гэж үү? Яг энд Миний мэргэн ухаан огтлолцдог; энэ нь яг нарийндаа Миний үйл хэргийн гайхалтай байдал бөгөөд Миний бүхий л удирдлагын төлөвлөгөө хэрэгждэг зарчим юм. Хаанчлалыг байгуулах эринд Би Сатаны зальхай явуулгаас мөн л зайлсхийдэггүй, харин хийх ёстой ажлаа үргэлжлүүлэн хийдэг. Орчлон ертөнц болон бүх зүйлийн дундаас Би Сатаны үйл хэргийг Өөрийн товойлгогч болгон сонгосон. Энэ нь Миний мэргэн ухааны илрэл биш гэж үү? Миний ажлын гайхалтай байдал яг энэ биш гэж үү?’” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “8-р бүлэг”). Лиу ах тэгээд ингэж нөхөрлөв, “Бурханы үгээс харвал Тэр ажиллаж байхдаа Сатаны заль мэхнээс бултдаггүй, харин хүн төрөлхтнийг аврах удирдлагын төлөвлөгөөгөө гүйцээхийн тулд Өөрийн ажлын төлөө үйлчлүүлэхэд тэднийг ашигладаг. Хаанчлалын эриний Бурханы ажил бол Түүний хүн төрөлхтнийг аврах сүүлчийн шат. Бурхан хүмүүсийг төрлийнх нь дагуу ангилж, сайныг шагнан, хорон мууг шийтгэж бүхэл эриний ажлыг шүүлтээр төгсгөх болно. Бурхан Өөрт нь чин үнэнчээр итгэдэг, үнэнийг хайрладаг хүмүүсийг ялагчид болгож, Өөрийн хаанчлалд аваачих болно. Харин үрийн сүүл, ямаа, зөвхөн талхаа идэхийг зорьдог үл итгэгчид, мөн Бурханыг эсэргүүцдэг бүх муу хүн, анхристүүдийг илчилж, таягдан хаях болно. Эдгээр худал үг нь Бурханы ажлаа биелүүлэхдээ үйлчлэлд ашигладаг хэрэгслүүд юм. Үнэн болон хуурамч итгэгчид, буудай болон үрийн сүүл нь энэ худал үгийн шуурганд бүгд илчлэгдэх болно. Энэ бол эцсийн өдрүүдийн Бурханы ажлыг хүлээн авдаг хүн бүрийн давах ёстой туршилт. Эзэн Есүс ингэж хэлсэн: ‘Миний хонин сүрэг Миний дуу хоолойг сонсдог, Би тэднийг мэддэг бөгөөд тэд Намайг дагадаг. Би тэдэнд мөнх амь өгнө; тэгээд тэд хэзээ ч мөхөхгүй, ямар ч хүн тэднийг Миний гараас булаахгүй’ (Иохан 10:27–28). Үнэнийг хайрладаг жинхэнэ итгэгчид нь ХКН юм уу, шашны ертөнцийн хэлж байгаа, эсвэл хэвлэл мэдээллийн хэрэгсэл юм уу вэбсайт дээр бичигдсэн зүйлийг тоодоггүй. Тэд зөвхөн Бурханы дуу хоолой, Бурханы ажил мөн эсэхийг нь хардаг. Төгс Хүчит Бурханы үг нь Бурханы дуу хоолой гэдгийг баталмагцаа тэд Түүнийг дагадаг ба ямар ч хүн, зүйл, үйл явдал тэдэнд саад болдоггүй. Тэд Бурханыг дагахаар шийдвэр гаргадаг. Тэд бол ухаалаг охид юм. Үнэнийг хайрладаггүй, зөвхөн талхаа идэхийг зорьдог үл итгэгчид нь үнэнийг хайдаггүй, харин Сатаны худал үгийг сохроор хүлээн авч, тэр ч бүү хэл ХКН-тай хамтран худал үгийг түгээж, эцсийн өдрүүдийн Бурханы ажлыг галзуу мэт шүүж, ялладаг. Тэд бүгд үрийн сүүл, нохой, муу үйлчлэгч, антихрист болж илчлэгдэнэ. Тэд бүгд таягдуулан, шийтгэгдэж, гамшиг дунд шүдээ хавиран, гаслан уйлах болно. ХКН болон шашны ертөнцийн худал үгс буудай болон үрийн сүүл, хонь болон ямаа, сайн болон муу үйлчлэгчийг илчилдэг. Эцсийн дүнд Бурхан хүмүүсийг Бурханы ажилд хэрхэн хандаж, юу хийснээр нь тэдний үр дүнг тодорхойлно. Сатаны худал үг, заль мэх Бурханы ажлын төлөө үйлчилж байгаа нь илэрхий байна.”

Энэ цуурхал, худал үгс миний толгойг үнэхээр эргүүлсэн. Би хаанчлалын хаалганы гадна үлдэх шахжээ. Энэ бодол намайг айлгав. Үнэн замыг судлах түлхүүр нь Бурханы дуу хоолойг сонсож, Бурханы ажил мөн эсэхийг харах гэдгийг би одоо мэднэ. Бид ХКН чөтгөрийн худал үгэнд ерөөсөө итгэж болохгүй, мөн пастор, ахлагчид, вебсайтын хэлж байгаа зүйлийг ялган таньдаг байх хэрэгтэй. Бид тэдний хэлсэн зүйлд сохроор итгэчхэж болохгүй, үгүй бол бид Сатаны торонд хэдийд ч бүдэрч болно. Бид итгэхдээ ялган танихгүй, үнэнийг хайхгүй байх нь үнэхээр аюултай. Цуурхлын тээрмээс зугтаж, Эзэний эргэн ирэлтийг угтан авч байгаа нь миний хувьд Бурханы өршөөл, аврал байсан. Төгс Хүчит Бурханд талархъя!


83. Дураараа ажиллахын үр дагавар

Жао Ян, Хятад

2016 онд би чуулганы удирдагчаар ажиллахаар сонгогдсон юм. Анх тэр үүргийг аваад, маш их дарамттай санагдсан, яагаад гэвэл би үнэнийг ойлгодоггүй, аливаа зүйлийн талаарх ойлголтгүй байсан учраас ах эгч нарыг асуудалд орох үед нөхөрлөлөөр яаж туслахаа сайн мэддэггүй байлаа. Бас тодорхой үүрэгт хүмүүс томилохдоо зарчмыг хэрхэн харгалзаж үзэхээ ч мэддэггүй учраас зарчим ойлгодог болохын тулд байнга Бурханд залбирч, үнэнийг эрж хайж байсан. Түүнчлэн аливааг сайн ойлгохгүй байх үедээ хамтран зүтгэгчдэд ханддаг байлаа. Яваандаа хүмүүс болон нөхцөл байдлыг үнэлэх чадвар минь сайжирч, ах эгч нарыг хувийн давуу тал дээр нь үндэслэн тохиромжтой үүрэгт томилж чаддаг болсон. Нэг удаа, цуг ажилладаг ах маань, сайн мэдээний багийн ахлагч Шиа эгчийг ажлаа хойш татаж байна гэж хэлээд, үүрэгтээ хоёрын хооронд юм хийж, үнэхээр идэвхгүй байгаа талаар нь надтай ярих гэж үзлээ. Тэгээд тэр эгчийг багийн ахлагчаас халах санал гаргасан. Би эгчийг сайн хэв чанартай, ажилдаа үнэхээр чадварлаг болохоор жаахан завхрал харуулж байгаа ч гэсэн нэмж жаахан туслалцаа авч, бага зэрэг өөрчлөгдөж чадвал тэр албан тушаалд байхад ямар ч асуудалгүй гэж дотроо бодлоо. Тийм болохоор Шиа эгчийн байдлыг илчилж, задлан шинжилж, эгчийг засаж, харьцсан юм. Хэдэн удаа нөхөрлөл хийсний дараа эгчийн үүрэгтээ хандах хандлага жаахан өөрчлөгдсөн нь харагдлаа. Эгч илүү их санаачилга гаргаж, бас мөс чанартай байсан. Тэгээд хэсэг хугацааны дараа илүү чухал үүрэгт тушаал дэвшсэн. Үүний дараа би өөртөө үнэхээр додийж, “Миний санаа л зөв байж. Бид эгчийг халалгүй, Бурханы гэрт авьяаслаг хүнийг өсгөж хөгжүүлж чадсан нь сайн зүйл. Би дажгүй ялган таних чадвартай юм шиг байна” гэж бодлоо. Тэр үеэс хойш би тэр ахтай томилох, халах талаар хэлэлцэхээ больж, өөрөө илүү туршлагатай болохоор ямар ч асуудлыг ганцаараа зохицуулж чадна гэж бодсон. Хоёр жил нүд ирмэхийн зуурт л өнгөрч, би ч чуулганы ажлыг зохицуулахдаа улам бүр чадварлаг боллоо. Өөрийгөө аливааг сайн ойлгодог гэж бодоод, улам бүр биеэ тоож байсан.

Тухайн үед би тааруухан байдалд байгаагаа ухаардаггүй байлаа. Тэгтэл нэг өдөр удирдагчаас захидал ирж, манай чуулганы Жан эгчийг өөр чуулган дахь үүргээсээ халагдсаныхаа дараа эргэж ирсэн гэж хэллээ. Би эгчийг цуглаанд оролцуулахаар зохицуулалт хийх хэрэгтэй болсон юм. Жан эгч биеэ тоож, хүмүүсийг ихэрхүүгээр загнах гээд байдаг, бас таарамжтай байхад хэцүү хүн гэдгийг тэр эгчтэй харилцахдаа олж харсан гэдгээ бодож байлаа. Эгчийг үнэндээ өөрчлөгдөөгүй гэж би таамагласан. Төд удалгүй, манай чуулганд маш олон шинэ итгэгч нэгдэж байснаас үүдэн усалгааны үүрэг авах хүмүүс яаралтай хэрэгтэй болсон. Надтай хамт ажилладаг Лиу ах, Жан эгчтэй цуглаанд оролцсон гэж хэлээд, эгчийг халагдсанаасаа хойш өөрийнхөө талаарх бодит мэдлэгтэй болж, гэмшдэг болсон, тэгээд ч урьд нь шинэ гишүүдийг услаад, нэлээд үр нөлөөтэй байсан гэлээ. Эгчээр үргэлжлүүлэн өөрт нь эргэцүүлэл хийлгэж, үүний хажуугаар усалгаа хийлгэе, ингэвэл манай ажил саатахгүй гэж ах санал болгосон. Жан эгчийг санал болгохыг нь сонсмогцоо би үүнийг бүтэхгүй санаа гэж үзэн, тэр эгчийг ах үнэндээ мэдэхгүй байна, эгч үнэнийг эрэлхийлдэг хүн биш гэж бодсон. Эгч жаахан ойлголттой болсон тухайгаа л ярьсан, харин ах тэр эгчийг гэмшсэн гэж бодож. Надад ах үнэхээр ахархан ойлголттой, өчүүхэн ч ялган таних чадваргүй юм шиг л санагдаж байлаа. Тэгээд ахад, “Би Жан эгчийг мэднэ. Эгч бие тоож, хүмүүсийг ихэрхүүгээр зэмлэх гээд байдаг. Бас хамт ажиллахад хэцүү хүн юм байна лээ. Тэгээд ч, эгч үнэндээ өөрийгөө ойлгож авч, өөрчлөгдөөгүй, өөрчлөгдсөн бол халагдахгүй л байсан шүү дээ. Би эгчийг сайн тохирно гэж бодохгүй байна. Эгчид тэр үүргийг өгч болохгүй” гэж баттай хэллээ. Лиу ах цааш нь ярихдаа, “Бид хэт шаардлага өндөртэй байж болохгүй шүү дээ. Эгч жаахан биеэ тоодог ч гэсэн халагдсан энэ туршлагаар өөрийнхөө талаар үнэхээр олж мэдэж, хийсэн зүйлийнхээ төлөө гэмшиж чадсан. Одоо эгч даруу байдлаар ярьж, бусадтай дажгүй таарамжтай байгаа. Эгчийн биеэ тоосон байдалд өөрчлөлт гарсан. Бид хүмүүст зохистой хандах хэрэгтэй” гэсэн. Ахын тэгж хэлэхийг сонсоод жаахан унтууцсан. Ах тэр үүрэгт шинээр орсон учраас юу ярьж байгаагаа мэдэхгүй байна, ах зүгээр л надтай санал нийлэх хэрэгтэй гэж бодсон. Би илүү эрс байдлаар, “Жан эгчийн нөхцөл байдал тов тодорхой байна биш үү? Хүмүүсийн талаар би зүгээр ч нэг хайнга байдлаар шийдвэр гаргадаггүй, харин тэр үүрэгт эгч сайн тохирохгүй, эгчээр усалгаа хийлгээд хэрэггүй гэдэг нь харагдаж байна” гэж хариулсан. Намайг нэгмөсөн сэтгэл шулуудсан байгааг хараад Лиу ах нэмж юу ч хэлээгүй.

Хэсэг хугацаа өнгөрлөө. Усалгаа хийх хүмүүс дутагдаж байгаагаас үүдэн зарим шинэ итгэгч цаг тухайд нь хангалттай дэмжлэг аваагүй учраас цуглаанд ирэхээ больсон. Удирдагч юу болж байгааг харахаар ирээд, Жан эгчтэй ярилцахаар Лиу ахтай цуг явсан юм. Эргэж ирснийхээ дараа Лиу ах, “Бурханы гэрт усалгаа хийх хүмүүс яаралтай хэрэгцээтэй байна. Жан эгч өөрийнхөө талаар бодит мэдлэгтэй болж, гэмшиж, өөрчлөгдөхийг хүсэж байгааг бид харсан. Эгч халагдсан ч гэлээ хэзээ ч тийм айхтар юм хийгээгүй. Зүгээр л биеэ тоодог талтай болохоос үнэнийг хүлээн зөвшөөрч, өөрчлөгдөж чадсан цагт өсөж хөгжиж болно шүү дээ. Бид хүнийг хэсэг хугацаанд хийсэн зүйлээр нь үүрд тодорхойлж болохгүй, харин тэдэнд гэмших боломж олгох хэрэгтэй. Бид энэ талаар ярилцлаа, тэгээд Жан эгч усалгааны үүрэг авах хэрэгтэй юм байна” гэсэн. Энэ албан тушаалд ах Жан эгчийг дахин санал болгохыг нь хараад би, “Түрүүчийн удаад би энэ талаар тов тодорхой хэлсэн, эгч тийм бага хугацааны дараа яаж өөрчлөгдсөн байж чаддаг юм бэ? Би удирдагчаар ажиллаад удсан, бас хүмүүсийг яаж үнэлэхээ мэднэ, тэгэхээр та миний үгэнд итгэвэл яасан юм бэ? Тэгснээр та буруутах учиргүй шүү дээ!” гэж бодлоо. Тэгээд байр сууриа үнэхээр эрс шийдэмгийгээр дахин тайлбарлатал өөрийнхөө санаатай яаж зөрүүдээр зууралдаж байгааг минь хараад, удирдагч надад, “Бид Жан эгчийг сайн мэдэж авсан. Эгчтэй ярилцаж, нөхөрлөлийг нь сонссон, эгч өөрийгөө эргэцүүлж, мэдэж авсан байна лээ. Тэгээд гэмшиж, өөрчлөгдөхөд бэлэн байна. Бид эгчээр үүрэг гүйцэтгүүлэх хэрэгтэй. Эгчид гэмших боломж олгох ёстой. Урьдын зан авирт нь үндэслэн хүмүүсийг тодорхойлж болохгүй. Та эгчийг биеэ тоосон гэж байна. Гэхдээ хэзээнээс Бурханы гэрт биеэ тоосон хүмүүст хөгжих боломж олгодоггүй байсан юм бэ? Жан эгч усалгааны ажилд сайн тохирно, бас одоо ингэх яаралтай хэрэгцээтэй байна. Та өөрийнхөөрөө гөжүүдэлж, эгчийг ашиглахгүй байх гэж зүтгэж байна. Энэ нь дураараа, дарангуй хэрэг биш үү?” “Чуулганд хүмүүсийн томилолт танаар дамжих хэрэгтэй. Тэд таны зөвшөөрөлгүйгээр үүрэг гүйцэтгэж чадахгүй шүү дээ. Та дэндүү биеэ тоож, өөртөө бардаж байна. Дураараа аашилснаар та Бурханы гэрийн ажлыг шууд саатуулж, авьяаслаг хүмүүс хөгжүүлэхэд саад болж байгаагаа харахгүй байна уу?” гэж хатуухан хэллээ. Удирдагч надтай энэ маягаар харьцсанд нь би гомдсон, гэхдээ бас үүнийг бага зэрэг эсэргүүцсэн юм. Өөрийгөө маш их туршлагатай, бас хүмүүсийг үргэлж сайн мэддэг байсан учир Жан эгчийн тухайд буруутсан байх аргагүй гэж бодсоор байлаа. Гэхдээ бүх хүн надаас санал зөрсөн учраас би үүний эсрэг зүтгээд байж чадаагүй. Иймээс дурамжханаар, “Эгч бага зэрэг өөрчлөгдсөн гэдгийг та хоёр хоёулаа харсан юм чинь усалгаа хийх боломж олгоё. Тэгээд болохгүй байвал сольё” гэлээ.

Гэртээ хариад, удирдагчид загнуулсан тухайгаа бодоод, үнэхээр тавгүйрхсэн. Удирдагчийн хэлсэн зүйлд үндэслэвэл, би ёрын мууг үйлдэж, Бурханы эсрэг ажиллаж байсан биш үү? Энэ нь үнэхээр ноцтой зүйл байсан юм. Гэхдээ, “Жан эгчийг тэр албан тушаалд томилохгүй гэх шийдвэрээ сайтар тунгаасан даа, гэтэл яагаад тэд миний талаар тэгж хэлсэн юм бол? Би яг хаана нь буруутчихав?” гэж дараа нь бодлоо. Тэгээд эрж хайн Бурханд залбирч, “Бурхан минь, миний талаарх энэ эгчийн шүүмжлэлийг хүлээн зөвшөөрөхөд хэцүү байна. Би үүн дээр өөрийгөө яаж ойлгох, үнэний аль талд орохоо мэдэхгүй байна. Намайг замчлаач дээ” гэлээ. Залбирсныхаа дараа Бурханы ийм үг уншсан юм: “‘Дур зоргоороо, хөнгөн хуумгай’ байх гэж юу гэсэн үг вэ? Энэ нь, асуудалтай тулгарах үедээ огт бодож тунгаалгүй, өөр хэний ч хэлсэн зүйлийг тоолгүй, өөрийнхөө бодсоноор үйлдэхийг хэлдэг. Хэн ч чамайг сэнхрүүлж чадахгүй, хэн ч бодлыг чинь өөрчилж чадахгүй болохоор чамд өчүүхэн төдий ч нөлөөлж чаддаггүй; чи хөдөлшгүй байр суурь баримталж, бусдын хэлж байгаа зүйл ортой байлаа ч үл сонсон, өөрийн арга замыг зөв гэж итгэдэг. Зөв байлаа ч гэсэн чи бусдын санал зөвлөгөөнд анхаарал хандуулах ёстой бус уу? Гэсэн ч чи анхаарал хандуулдаггүй. Бусад хүмүүс чамайг гөжүүд гэдэг. Хэр гөжүүд вэ? Арван шар ч чамайг татаж чадахааргүй маш гөжүүд—үнэн улаан нүүрэн дээр нь байхад хүртэл олж хардаггүй асар их гөжүүд, биеэ тоосон, туйлын дур зоргоороо. Тийм гөжүүд байдал нь дураараа байдлын түвшинд очдог бус уу? Чи юу хүссэнээ хийж, хийе гэж бодсон болгоноо хийж, хэний ч үгийг сонсдоггүй. Чиний хийж байгаа юм үнэнтэй нийцэхгүй байна гэж хүн хэлбэл чи: ‘Үнэнтэй нийцэлтэй ч бай, үгүй ч бай хамаагүй би хийхдээ л хийнэ. Үнэнтэй нийцдэггүй бол би чамд ийм, тийм шалтгаан хэлж, эсвэл ийм тийм байдлаар зөвтгөнө. Чамайг үгэндээ оруулна. Би шийдсэн’ гэж хэлнэ. Бусад нь, чиний хийж байгаа зүйл үймүүлж, ноцтой үр дагаварт хүргэнэ, Бурханы гэрийн ашиг сонирхолд хохиролтой гэж хэлж болох ч чи тэднийг анхааралгүй, илүү их учирлаж, ‘Чамд таалагдсан ч, таалагдаагүй ч би үүнийг хийнэ. Би ингэж хийхийг хүсэж байна. Чиний шал буруу, миний түмэн зөв’ гэж хэлнэ. Үнэхээр л чиний түмэн зөв байж, ямар ч ноцтой үр дагавар гарахгүй байж магад—гэхдээ чи ямар зан чанар илчилж байна вэ? (Биеэ тоосон.) Биеэ тоосон уг чанар чамайг дур зоргоороо болгодог. Ийм дур зоргоороо зан чанартай байх үедээ хүмүүс дураараа, хөнгөн хуумгай байх магадлалтай бус уу?” (Бурханы нөхөрлөл). “Бурхан хүн нэг бүрд хэрхэн ханддаг вэ? Зарим хүн боловсорч гүйцээгүй биеийн хэмжээтэй, бага залуу, эсвэл богино хугацаанд л Бурханд итгэсэн байдаг. Бурхан энэ хүмүүсийг уг чанар-мөн чанараараа муу ч биш, хорлонтой ч биш гэж үзэж магадгүй; тэд ердөө л бага зэрэг мунхаг, хэв чанараар дулимаг юм уу нийгмээс болж хэтэрхий их бохирдсон байдаг. Тэгээд үнэн-бодит байдалд ороогүй тул зарим нэг мунхаг зүйл хийхгүй, мэдлэггүй үйлдэл хийхгүй байхад хэцүү байдаг. Гэвч Бурханы өнцгөөс бол ийм асуудлууд чухал биш; Бурхан энэ хүмүүсийн зүрх сэтгэлийг л хардаг. Хэрэв тэд үнэн-бодит байдалд орохоор сэтгэл шулуудан, зөв чиглэлд явж байгаа бөгөөд ийм зорилготой байвал Бурхан тэднийг ажиглаж, хүлээж, орох цаг хугацаа, боломж бололцоог тэдэнд олгож байдаг. Бурхан тэднийг ганц цохилтоор цохин унагадаг юм биш, мөн нэгэнтээ үйлдсэн гэм бурууг нь шүүрэн аваад, тавьж явуулахаас татгалздаг ч юм биш; Тэрээр хүмүүст хэзээ ч ингэж хандаж байгаагүй. Тийм болохоор, хэрэв хүмүүс бие биедээ ийм маягаар хандвал энэ нь завхарсан зан чанарыг нь харуулдаг бус уу? Энэ бол тэдний завхарсан зан чанар яриангүй мөн. Бурхан мэдлэггүй, мунхаг хүмүүст хэрхэн ханддаг, боловсроогүй биеийн хэмжээтэй хүмүүст хэрхэн ханддаг, хүн төрөлхтний завхарсан зан чанарын хэвийн илрэлд хэрхэн ханддаг, мөн хорлонтой хүмүүст хэрхэн ханддагийг чи харах учиртай. Бурхан өөр өөр хүмүүст ялгаатай байдлаар ханддаг бөгөөд өөр өөр хүмүүсийн тоймгүй олон нөхцөл байдлыг зохицуулах төрөл бүрийн арга байдаг. Чи эдгээр үнэнийг ойлгох ёстой. Эдгээр үнэнийг ойлгомогцоо чи тэдгээрийг хэрхэн туулахаа мэдэх болно” (Эцсийн өдрүүдийн Христийн яриа номын “Үнэнийг олж авахын тулд эргэн тойрныхоо хүмүүс, юмс, зүйлсээс суралцах ёстой”). Бурханы үгийн илчилсэн зүйлд үндэслээд би өөрийгөө эргэцүүлж эхэлсэн. Би өөрийгөө хүмүүс томилох ерөнхий туршлагатай, зарчмыг ойлгодог гэж боддог байсан юм. Ялангуяа миний сонгосон хүн үүрэгтээ амжилт гаргахыг хараад үнэндээ өөрийгөө ялган таних чадвартай, гярхай гэж бодсон. Тэгээд үүнийг далим болгохыг хүсэж, өөртөө маш их бардаж, өөр хэний ч саналыг сонсоогүй. Лиу ах Жан эгчийн нөхцөл байдлын талаар бодит ойлголттой болж, эгчийг халагдсанаасаа хойш үнэхээр өөрийгөө мэддэг болсон, гэмшиж, өөрчлөгдөхөд бэлэн байгаа гэж хэлээд, хүмүүст эрх тэгш ханд гэж намайг шавдуулахад нь би зүгээр л ахыг сонсохоос татгалзсан. Урьд нь эгч хэрхэн харагдсанд үндэслээд л эгчийг боогдуулж, биеэ тоосон, үнэнийг эрэлхийлдэггүй, өөрчлөгдөөгүй учраас усалгааны үүрэг авч болохгүй гэж бодсон. Гэвч үнэндээ Бурхан хэзээ ч тийм юм хэлээгүй шүү дээ. Бурханы гэр аливааг хэзээ ч тийм маягаар зохицуулдаг байгаагүй. Үнэний үзэгдлийг ойлгох чадвартай, усалгааны үүрэгт үр дүн гаргаж чадаж байгаа цагт тийм хүмүүсийг хөгжүүлж, сургаж болдог. Үнэхээр ноцтой гэм буруу үйлддэг хүмүүсийг ч Бурханы гэр хэзээ ч шуудхан яллаж байгаагүй. Хэрвээ тэд үнэнийг хүлээн зөвшөөрч, өөрсдийгөө эргэцүүлж, буруу хийсэн зүйлдээ гэмшиж, өөрчлөгдөхөд бэлэн байгаа бол Бурханы гэр тэднийг үргэлжлүүлэн өсгөж хөгжүүлж, ашиглаж болдог. Ямар ч завхарсан зан чанар харуулсан бай, Бурханы гэрийн ажлыг үймүүлэх юу ч хийсэн бай ёрын муу хүн юм уу антихрист биш байгаа цагт тийм хүмүүст Бурхан үүрэг гүйцэтгэж, аль болох их сурч боловсрох боломж олгоно. Энэ нь Бурханы хайр, аврал юм. Би Бурханы зан чанарыг болон Бурханы гэрт хүмүүст хэрхэн хандах зарчмыг ойлгодоггүй байж. Тэгээд Жан эгчийн давуу талыг олж харалгүй зүгээр л урьд нь харуулсан завхралыг нь тавьж явуулахаас татгалзаж, эгчийг дур зоргоороо тодорхойлон, усалгааны үүрэгт томилохоос татгалзаж байж. Үүнээс үүдээд шинэ итгэгчид цаг тухайд нь усалгаа авалгүй, Бурханы гэрийн ажил саатсан. Энэ нь ёрын мууг үйлдсэн явдал биш үү? Би харуусал дүүрнээр Бурханы өмнө очоод, “Бурхан минь, би маш их биеэ тоож, өөртөө барддаг. Цаашид үүрэгтээ дураараа баймааргүй байна. Би гэмшиж, өөрчлөгдөхөд бэлэн байна” гэж залбирлаа.

Дараагийн удаад Жан эгчтэй цуглаанд оролцож байгаад эгч өөрийнхөө талаарх эргэцүүлэл, мэдлэгээ хэлэлцэхийг нь сонсоод маш бодитой байдлаар үнэнхүү гэмшсэн гэдгийг нь олж харсан. Тэгээд би бүр ч их ичиж, буруутайгаа мэдэрлээ. Жан эгч усалгааны үүрэг авсныхаа дараа зүтгэл гаргаж, үүрэгтээ хариуцлага хүлээж, эгчийн усалсан ах эгч нар ахиц гаргасан. Дараа нь эгч хэд хэдэн чуулганы усалгааны ажлыг удирдахаар тушаал дэвшсэн. Эгч үүргээ хэр сайн хийж байгааг хараад би бүр ч их ичсэн шүү. Хэр их биеэ тоож, эгчийг зүгээр л дураараа тодорхойлж, эгчийг үүрэгт томилохоос татгалзан, Бурханы гэрийн ажлыг хойш татаж байснаа үзэн ядсан. Би үнэнийг эзэмшдэггүй, аливааг ойлгодоггүй гэдгээ ухаарсан юм. Өөрийн бүх туршлагаас зарим нэг арга барил, дүрмийг ойлгосон ч зүгээр л тэдгээрт найдсанаар чуулганы ажлыг сайн хийх аргагүй юм байна лээ. Тэр явдлын дараа, би үүрэгт хүн томилоход илүү болгоомжтой ханддаг болсон, бас дураараа зан минь дахин цухалзаж, эцсийн шийдвэр гаргамаар байх үед заавал залбирч, өөрийгөө орхиж, үнэнийг хэрэгжүүлж, бусад бүх хүний хэлэх гэсэн үгийг сонсдог байлаа.

Энэ хэрэгжүүлэлтэд бага зэрэг орсон гэж бодож байтал гайхмаар нь, дараа нь болсон нэг зүйл намайг дахин илчилсэн юм. Зургаан сарын дараа, чуулганы ерөнхий хэрэг эрхэлсэн хоёр гишүүний гэр бүлийнхэн нь саад хийгээд, тэр хоёр үүргээ гүйцэтгэхээр ирж чадахгүй байлаа. Тэдний орлох хүмүүс яаралтай хэрэгтэй байсан юм. Би үүнийг судлаад хариуцлагатай, бас янз бүрийн нөхцөл байдлыг аргалж чадсан хоёр эгч олсон ч тэр хоёр аюулгүй байдлын эрсдэлтэй байлаа. Гэхдээ тэд орон нутагтаа үүрэг гүйцэтгэхгүй юм чинь тийм үүрэг өгөхөд ямар ч асуудал байх учиргүй гэж бодсон. Бидэнд үнэхээр илүү олон хүн хэрэгтэй байлаа. Тэгээд илүү сайн тохирох хүн олдоогүй учир тэднийг түр зуур ашиглаж байгаад, илүү дээр хүн олдохоор сольё шийдсэн юм. Чуулганы ерөнхий хэргийг Жао эгчээр эхлүүлэх хүсэлтэй байгаагаа Лиу ахад хэлтэл, ах хариуд нь, “Бид хүмүүсийг сонгохдоо заавал зарчмыг дагах ёстой. Аюулгүй байдлын асуудалтай байгаа бол тэд чуулганд ажиллаж болохгүй. Жао эгч энэ үүрэгт сайн тохирно гэж би бодохгүй байна. Бид зарчмын дагуу явах хэрэгтэй” гэлээ. Ах санал нийлэхгүй байгааг хараад би, “Гэхдээ бидэнд яаралтай хэрэгцээ байгаа биз дээ? Та дэндүү аймхай загнаж байгаа юм биш үү? Тэр газрынхан эгчийг итгэгч гэж сайн мэддэг нь үнэн, гэхдээ цагдаа нар эгчийг хянаж шалгадаг байснаас хойш олон жил өнгөрлөө. Тэгээд ч эгч эр зоригтой, мэргэн ухаантай. Эгчийн тийм гэдгийг би мэднэ. Миний бодлоор, одоохондоо бидэнд түүнээс дээр хүн алга. 10 гаруй хонож байгаа ч энэ үүргийг хариуцах хүн олдсонгүй. Бид үүрэгтээ сохроор дүрэм дагаж болохгүй” гээд, ахтай санал зөрлөө. Ах миний хэлэхийг сонсчхоод, “Эрсдэлтэй хүнийг үүрэгт томилох нь зарчмыг зөрчиж байна. Бид аюулгүй байдлыг нэгдүгээрт тавих ёстой” гэж зүтгэсэн. Би ахын хэлж байгаа юмыг огт хайхралгүй, Жао эгчийг ашиглана гэж зүтгэсэн юм. Дараа нь, би бас аюулгүй байдлын эрсдэлтэй Лиу эгчийг захиа хүргэлтэд ажиллуулахаар зохицууллаа. Удалгүй Коммунист Нам оршин суух бүртгэл шалгах нэрийдлээр итгэгчдийг мөрдөж эхэлсэн юм. Жао эгч Бурханд итгэдгээрээ зартай байсан учир үнэмлэхээ үзүүлж болохгүй байсан болохоор түрээсэлж байсан газраасаа ирж явж байгаа нь сэжиглэгдэж, ажиглалтад орсон. Дараа нь эгчтэй холбоо барьж байсан, чуулганы асуудал зохицуулдаг өөр нэг хүн бас үүнд татагдан орж, ажиглалтад орсноос үүдээд өөр хэд хэдэн чуулганы холбоо харилцааны шугамд энэ нь нөлөөлсөн юм. Бүх хүн 20 гаруй хоногийн туршид холбоо тасарч, зарим яаралтай ажил зогсонги байдалд орсон. Тэр ч бүү хэл хэрэг явдлын хор уршгийг зохицуулах зарим ажлыг ч дуусгаж чадаагүй.

Удирдагч энэ талаар дуулаад, аюулгүй байдлын эрсдэлтэй хүнийг томилно гэж зүтгэж байсныг минь мэдээд надтай маш хатуу харьцсан: “Та дахиад л биеэ тоож, дураараа аашилж байна. Та үүрэгтээ дандаа дураараа байж, зарчмын эсрэг явдаг. Энэ удаад, энэ чинь Бурханы гэрийн ажилд ноцтой хохирол учрууллаа. Агуу улаан луу хийхийг хүсдэг ч, дангаараа хийж чаддаггүй зүйлийг нь та хийж. Энэ чинь Сатаны гар хөл болж, Бурханы гэрийн ажлыг үймүүлж, бусниулж байгаа хэрэг биш үү? Засардаггүй зан авирт тань үндэслээд, бид таныг үүргээс тань халахаар шийдсэн” гэлээ. Үүнийг сонсоод үнэхээр нүүрэн дундуур алгадах шиг болж, мэл гайхаж орхисон. Би ч, “Ингээд өнгөрлөө. Би асар том ёрын мууг үйлдлээ. Үүнд татагдан орсон ах эгч нар баривчлагдвал яана? Тэгвэл би үнэхээр аймшигтай зүйл хийсэн хэрэг” гэж бодсон. Энэ талаар бодох тусмаа улам их айсан. Тэгээд буруутай гэдэгтээ шаналлаа. Зүрх зүсэгдэх шиг болж, юу ч хийх урам зориггүй болсон шүү. Өдрөөс өдөрт ийм шаналал дунд амьдарч, Бурханд залбиран, буруу юм үйлдсэн гэдгээ ахин дахин хүлээж байлаа: “Бурхан минь, би дэндүү биеэ тоосон, ихэрхүү юм байна. Миний дураараа байдал Бурханы гэрийн ажилд асар их хохирол учрууллаа. Надад оноох гэсэн шийтгэлийг тань хүлээн зөвшөөрөхөд би бэлэн байна. Тэр ах эгч нарыг л баривчлагдахаас хамгаалаач дээ” гэсэн. Тэр чуулганы гишүүд амжиж шилжээд, баригдаагүй гэдгийг би дараа нь олж мэдсэн. Тэгээд эцэст нь санаа амарч чадсан даа.

Үүний дараа, би өөрийгөө эргэцүүллээ. Яагаад би дандаа үүрэгтээ тийм дураараа байсан юм бол? Энэ нь үнэндээ хаанаас гаралтай байв? Би, “Үнэнийг эрэлхийлснээр л хүн амь зан чанарын өөрчлөлтөд хүрч чадна” гэх Бурханы үгээс ингэж уншсан: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ чи биеэ тоосон, ихэрхүү зан чанартай бол Бурханыг битгий эсэргүүц гэж чамд хэлээд ямар ч нэмэргүй, чи яаж ч чадахгүй, үүнийг хянахын аргагүй байдаг. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач!” (“Эцсийн өдрүүдийн Христийн яриа” ном). Үүрэгтээ удаа дараа дур зоргоороо аашилсан минь биеэ тоож, өөрийгөө чухалчилдаг уг чанарт хянуулснаас үүдэлтэй гэдгийг Бурханы үгээс олж харсан. Тиймэрхүү уг чанартайгаар, би өөрийн эрхгүй л ёрын мууг үйлдэж, Бурханыг эсэргүүцдэг байж. Би үүнд хянуулж байсан учир өөрийгөө хэт их юманд бодож, би бусад бүх хүнээс дээр, хэнээс ч илүү миний зөв, иймээс би чуулганы асуудалд эцсийн шийдвэр гаргах ёстой гэж үздэг байж. Нэг юман дээр сэтгэл шулуудах юм бол үүнийг өөр ямар ч байдлаар харахаас татгалзаж, хэнийг ч сонсдоггүй байсан. Тэр ч бүү хэл өөрийнхөө санааг үнэний зарчим мэтээр хүмүүсээр дуулгавартай дагуулахыг хүссэн. Тэр хоёр эгч аюулгүй байдлын эрсдэлтэй, тухайн үүргийг биелүүлэх учиргүйг мэдэж байсан, тэгээд өөрөө энэ талаар эргэлзэж байсан хэрнээ өөрийгөө хойш тавьж, Бурханы хүслийг эрж хайж ер чадаагүй. Би өөр хэний ч анхааруулгыг сонсолгүй, Ариун Сүнсний зэмлэл, удирдамжийг үл хайхарсан юм. Аюултай хоёр хүнийг том толгойлон шууд томилчхоод Бурханы гэрийн ажилд үнэхээр ноцтой хор хөнөөл учруулж байж. Би үнэнийг эрж хайхыг өчүүхэн ч болов хүссэн бол, Лиу ахын саналыг сонссон сон бол тийм аймшигтай үр дагавар гарахгүй байх байлаа. Энэ бүхнийг ухаараад маш их харамсаж, өөрийгөө буруутгаж, биеэ тоосон, дураараа байдлаа үзэн ядсан юм. Коммунист Нам Бурханы ажлыг хорлох гэж зогсолтгүй хичээн, Бурханы сонгосон хүмүүсийг дарлаж, баривчлах гэж элдэв янзын арга хэрэглэдэг. Гэтэл би зарчмыг дураараа зөрчиж, аюултай хүмүүсийг үүрэг гүйцэтгэхэд томилохоор шийдэн, үүний улмаас бусад чуулганы гишүүд ажиглалтад ороход хүрсэн. Энэ нь Сатаны төлөө дам байдлаар ажиллаж, Бурханы ажлыг бусниулахад Коммунист Намын гар хөл болж байсан явдал бус уу? Бурханы халамж, хамгаалалтгүйгээр тэр ах эгч нар аягүй бол баривчлагдаж, хоригдох байсан. Тэгвэл би үнэхээр үлэмж их ёрын мууг үйлдэх байж. Ингэж бодоод улам бүр айсан шүү. Чуулган надад удирдагчаар ажиллах боломж олгосон, ингэснээр намайг үнэнийг хэрэгжүүлж, аливааг зарчмын дагуу хийж, ах эгч нарыг зохих албан тушаалд нь томилох зохицуулалт хийгээсэй гэж Бурхан хүссэн. Тэгснээр тэд давуу талаа ашиглаж, өөрсдийн сайн үйлийг бэлдэж чадах байсан. Гэхдээ би удирдагчийн хувьд жаахан туршлагатай болбол онцгой хүн болсон гэсэн үг гэж бодсон. Би бусад хүнийг нэг их бодоогүй, бас зүрх сэтгэлд минь Бурхан байгаагүй. Би бүр Бурханы гэрийн үнэний зарчмыг ч нухацтай хүлээж авалгүй, юу хүссэнээ л хийдэг байж. Би дэндүү их биеэ тоон, хамаг эрүүл ухаанаа алдсан байж. Чуулганаас хөөгдсөн тэр бүх антихристийн талаар бодлоо. Тэд Бурханд басамжлалтай хандаж, Бурханы гэрийн үнэний зарчмыг үл хайхран, хэт их биеэ тоосон. Үүрэгтээ дарангуй, дур зоргоороо байж, Бурханы гэрийн ажлыг ноцтой үймүүлсэн. Эцсийн эцэст тэд маш их ёрын мууг үйлдээд чуулганаас хөөгдсөн шүү дээ. Би биеэ тоосон зан чанараа шийдвэрлэхгүй бол эрт орой хэзээ нэгэн цагт антихристийн замаар орж, Бурхан намайг таягдан хаяна гэдгийг мэдэж байсан. Тухайн үед би биеэ тоосон уг чанарынхаа дагуу амьдарна гэж бодохоос айсан. Хэдийгээр би тийм үлэмж их ёрын мууг үйлдсэн ч Бурханы гэр бас намайг хөөлгүй, үүргээс минь л халсан байсан. Бурхан бүр намайг үгээрээ гэгээрүүлж, замчилж, өөрийгөө эргэцүүлж, мэдэх, гэмшиж, өөрчлөгдөх боломж олгосон юм. Би Бурханы хайрыг үнэхээр мэдэрч чадсан, бас маш их харамссан. Тэгээд гэмшиж, өөрчлөгдөхөд бэлэн гэдгээ мэдэрсэн. Дараа нь, өөрчлөгдөхийн тулд хэрэгжүүлэлт болон хэрхэн орох талаар мөс чанартайгаар эрж хайж эхэлсэн.

Би Бурханы үгийн ийм хэсгийг уншсан юм: “Тэгвэл дур зоргоороо, хөнгөн хуумгай байдлаа чи хэрхэн шийдвэрлэх вэ? Чамд нэг санаа байлаа гэхэд чи түүнийгээ бусдад хэлж, энэ асуудлын талаар юу гэж бодож, итгэдгээ хэлж, дараа нь энэ талаар хүн бүртэй хэлэлцдэг. Эхлээд чи өөрийнхөө үзэл бодлыг тодруулж, үнэнийг эрж хайж чадна; энэ бол дур зоргоороо, хөнгөн хуумгай зан чанарыг ялан дийлэхийн тулд хэрэгжүүлэх эхний алхам юм. Бусад хүн зөрүүтэй санаа бодол хэлэх үед хоёр дахь алхам тохиолддог—дур зоргоороо, хөнгөн хуумгай авирлахгүйн тулд чи юу хэрэгжүүлж болох вэ? Чи юун түрүүнд даруу төлөв хандлагатай байж, зөв гэж итгэдэг зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж итгэдэг байлаа ч гэсэн чи зүтгээд байх ёсгүй. Юуны өмнө энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирна. Чи өөрөө зөв бурууг мэддэггүй учраас юу хийх нь хамгийн зөв, хамгийн тохиромжтой болохыг Бурханаар илчлүүлж, хэлүүлнэ. Хүн бүр нөхөрлөлд нэгдэхэд Ариун Сүнс та бүхэнд гэгээрэл авчирдаг. Бурхан хүмүүсийг үйл явцын дагуу гэгээрүүлдэг бөгөөд энэ нь заримдаа зүгээр л хандлагыг чинь дэнсэлдэг. Хэрэв чи гөжүүдээр өөрийгөө зөвтгөдөг бол Бурхан чамаас царайгаа нууж, чамд хаагдмал болно; Бурхан чамайг ил болгож, заавал мухардалд оруулна. Нөгөө талаар, хэрвээ хандлага чинь зөв зүйтэй, өөрийнхөөрөө зүтгэдэг ч үгүй, өөрийгөө зөвтгөдөг ч үгүй, дур зоргоороо, хөнгөн хуумгай бус, харин үнэнийг эрж хайж, хүлээн авдаг хандлага бол бүлэгтэй нөхөрлөх үед Ариун Сүнс та нарын дунд ажиллаж эхэлдэг бөгөөд магадгүй хэн нэгний үгээр дамжуулан чамайг ойлголтод хөтөлнө. Заримдаа Ариун Сүнс хүнийг гэгээрүүлэх үедээ асуудлын голыг ердөө л хэдхэн үг, хэллэгээр ойлгуулдаг. Чи тэр хоромд, зууралдаж байсан зүйлийнхээ алдаатайг ухаарч, үүний зэрэгцээ үйлдэх хамгийн зохистой арга замыг ойлгодог. Тийм түвшинд хүрснээр хүн ёрын мууг үйлдэн, буруу замаар алхаж, алдааны үр дагаврыг үүрэхээс амжилттайгаар зайлсхийсэн байдаг уу? Яаж ийм зүйлд хүрдэг вэ? Дуулгавартай дагаж, эрж хайдаг зүрх сэтгэлээр үүнд хүрдэг. Үүнд хүрч чадсан цагт чи эцэстээ зүй зохистой үйлдэх бөгөөд Бурханы хүслийг хангасан байх болно” (Бурханы нөхөрлөл). Үүнийг уншсаныхаа дараа, биеэ тоосон, дураараа занг шийдвэрлэхийн тулд Бурханыг хүндлэх зүрх сэтгэлтэй, үнэнийг эрж хайх хандлагатай байх нь хамгийн чухал гэдгийг ойлгосон. Аливаа зүйл тохиолдох үед би өөрийнхөөрөө зүтгэж болохгүй, харин бусадтай аливааг хэлэлцэх хэрэгтэй. Хэн нэгэн өөр саналтай байвал үүнийг нь эхлээд хүлээн зөвшөөрч, дараа нь Бурханд залбирч, үнэнийг эрж хайж, зарчмыг хэрэгжүүлэх ёстой. Би ах эгч нартай эвтэй хамтран ажиллах ёстой. Энэ нь Бурханы удирдамжийг олж авах зам юм. Өөрийн бодолтой зөрүүдээр зууралдвал Ариун Сүнсний ажлыг олж авах аргагүй. Би юу ч ойлголгүй, үүрэгтээ хор хөнөөлтэй байх болно. Би биеэ тоосон уг чанартай, бас зүрх сэтгэлд маань Бурханы эзлэх орон зай байгаагүйгээс үүдэн тийм том ёрын мууг үйлдсэн гэдгээ тунгаалаа. Энэ нь бүх зүйл дээр эзэрхэж, ноёрхохыг хүсэн, бусадтай цуг сайн ажиллаагүйгээс үүдсэн. Үүнийг ухаараад би аливаа зүйл тохиолдох үед тэгтлээ гөжүүдлэхээ больж, бусадтай илүү их эрж хайж, зөвлөлдье гэж чимээгүйхэн сэтгэл шулуудлаа. Тэгээд хэний санаа үнэний зарчимд нийцтэй байна, түүнийг сонсохоор болсон.

Дараа нь, чуулган намайг усалгааны багийн ахлагчаар ажиллуулахаар томилсон юм. Би үнэхээр талархаж, тэр үүргийг нандигнасан. Бүтэлгүйтлээсээ заавал сургамж авч, биеэ тоосон уг чанараасаа болж дахиад дураараа аашилж болохгүй гэж өөртөө цаг ямагт анхааруулж байлаа. Асуудал гарах үед би ах эгч нарт хандан, аливааг хамтдаа хэлэлцдэг болсон. Нэг удаа удирдагчаас захиа ирж, усалгааны үүрэг хийхэд тохирох хүмүүс олох хэрэгтэй байна гэлээ. Үүнийг судлаад, Су эгч сайн тохирох мэт санагдсан юм. Гэхдээ бусдын үнэлгээнээс үзэхэд эгч биеэ тоосон уг чанартай, ах эгч нарын санал, тусламжийг хүлээн зөвшөөрдөггүй байсан. Тийм болохоор би эгчийг үнэнийг хүлээн зөвшөөрөхгүй юм чинь хөгжүүлэх учиргүй хүн байна гэж бодлоо. Дараа нь би дахиад л хүнийг дураараа тодорхойлж байна гэдгээ ухаараад, Бурханы хэлсэн нэг зүйлийг санасан: “Эцсийн шийдвэр гаргахгүй байх нь хүмүүс өөрийгөө зөвтгөхгүй байгаагийн илрэл бөгөөд шахаж шаардахгүй байх нь хүмүүс ухаалаг байгаагийн илрэл юм; үүнээс гадна, хэрвээ чи дуулгавартай байж чаддаг бол үнэнийг хэрэгжүүлж чадна” (“Эцсийн өдрүүдийн Христийн яриа” ном). Би дахиад эцсийн шийдвэр гаргана гэж зүтгэж болохгүй, харин үүнийг хамт ажилладаг ахтайгаа зөвлөлдөөд, юу гэхийг нь сонсох ёстой гэдгээ мэдэж байсан. Тэгээд ахад байр сууриа тайлбарлатал хариуд нь ах, “Эдгээр үнэлгээнд үндэслэвэл, Су эгч үнэхээр биеэ тоосон юм шиг байна, гэхдээ энэ бүгд эгчийн урьд нь илчилсэн завхралд үндэслэсэн байгаа нь анзаарагдлаа. Эгч өөрийгөө мэддэг болсон эсэхийг бид мэдэхгүй шүү дээ. Авьяаслаг хүнийг боогдуулах учиргүй, иймд эгчээр өөрийнх нь талаар эргэцүүлэл бичүүлье, тэгээд эгчтэй ойр холбоотой байгаа ах эгч нарын санал бодлыг асууя. Энэ бүгдийг авч үзээд, эгч энэ үүрэгт сайн тохирох эсэхийг харж болох юм. Ийм арга барил илүү дээр байх” гэлээ. Ахын санал үнэний зарчимд нийцэж байх шиг санагдсан. Би зөвхөн хэдэн ах эгчийн саналд үндэслээд эгчийг хөгжүүлэхэд тохиромжгүй хүн гэж тодорхойлох юм бол дэндүү яаруу хэрэг болно. Эгч ямаршуу биеэ тоосон байдалтайг харах хэрэгтэй. Үндэслэлгүй, сохроор биеэ тоож, үнэнийг хүлээн зөвшөөрөхөөс бүрэн татгалздаг бол эгч тэр үүргийг үнэхээр авах ёсгүй. Хэрвээ эгч хэв чанартай ч жаахан биеэ тоодог байсан, тэгээд засуулж, харьцуулсны дараа өөрийнхөө талаар олж мэдэж, өөрчлөгдөж чадсан бол энэ нь хэвийн завхрал илчилж байгаа хэрэг. Бас эгчийн талаар тэгж хэлсэн хүмүүс бүгд урьд нь эгчтэй ажилладаг байсан болохоор одоо эгчтэй холбоотой байгаа хүмүүс юу гэхийг харах хэрэгтэй байсан. Илүү өргөн хүрээнд авч үзэх нь илүү оновчтой байх байлаа. Бид Су эгчийн өөртөө хийсэн эргэцүүлэл болон бусад ах эгчийн үнэлгээг хүлээн аваад, эгч зарим нэг хэрэгжүүлэлт, оролт хийсэн, үнэнийг эрэлхийлдэг хүн гэдгийг олж харсан. Тэгээд эгчийг тэр усалгааны үүрэгт санал болгосон доо. Тэр цагаас хойш би тодорхой нэг үүрэгт хүн сонгох хэрэг гарах үед биеэ тоосон байдлаар шууд л юу хүссэнээ хийж, дангаараа шийдвэр гаргалгүй эрж хайж, бусдын саналыг сонсох хандлага баримталдаг болсон. Би бас залбирч, үнэний зарчмыг эрж хайдаг. Ингэж хэрэгжүүлснээр амар тайван, эргэлзээнээс ангид байгаагаа мэдэрдэг. Бурханы үгийн шүүлт, гэсгээлтийн ачаар л би ийм өөрчлөлтөд хүрч чадсан.


84. Үүргээ сайн гүйцэтгэх зарчмуудыг баримтал

Амлалт, Хятад

Энэ явдал 2019 оны 8 сард болсон юм. Нэг чуулганы удирдагч Линь эгч огцрох өргөдлөө бичиж, манай удирдагч намайг энэ чуулганд очиж шалгалт явуул гэж зохицуулав. Линь эгч үнэхээр бодитой ажил хийж чадаагүй бол халагдаж, шинэ сонгууль явагдана. Намайг ирсний дараа тэндхийн санваартнууд Линь эгчийн нөхцөл байдлын талаар надад ингэж хэлсэн юм. “Линь эгч чуулганыг удирдахаар сонгогдсоноос хойш 2 сарын хугацаанд ямар нэгэн зүйл гэр бүлийнх нь ашиг сонирхол юм уу хувийн ажил хэрэгтэй нь холбоотой бол чуулганы ажлыг хойш тавьж бүхнийг хамтрагчдаа шийд гэж үлдээдэг. Ингэснээр хамтрагчийнх нь ажлын ачаалал их болж, юмыг зүй ёсоор хийх боломжгүй болдог. Ялангуяа яаралтай хэрэг явдлыг цаг тухайд нь зохицуулдаггүй. Хамтрагч нь маш хүнд дарамтад орж, бага зэрэг сөрөг мэдрэмж төрөх болсон. Дээд удирдлагууд Линь эгчийг тусалж, дэмжье олон удаа санал болгосон боловч эгч сайжирч чадаагүй л байна. Бас Линь эгч цуглаан дээр Бурханы үгийн талаар нөхөрлөхдөө гэгээрэлгүй байдаг учраас ах эгч нарт маань хангалт дутагдаж, зарим нь цуглаанд ирэх дургүй болсон. Линь эгч ах эгч нарын бодитой асуудлыг шийдвэрлэж чадахгүй болохоороо ах эгч нартай уулзахаас эмээж, мөн л ирэхийг хүсдэггүй. Ах эгч нарт нөхцөл байдал, бэрхшээл тулгарах үед эгч тэдэнд туслахын тулд үнэнийг нөхөрлөж чаддаггүй, хоосон сургаалын үгээр л зоригжуулах юм уу юмыг шийдвэрлэх өөрийн арга барил, амьдралын гүн ухааныг ашигладаг. Ах эгч нар өвчнөөс болоод сөрөг байдалтай байвал ямар эмч дээр очих, ямар эрүүл мэндийн бүтээгдэхүүн хэрэглэхийг л хэлдэг, харин Бурханы өмнө оч, Бурханы хүслийг эрж хай, сургамж ав гэж залж чиглүүлдэггүй. Мөн уулзалтын үеэр зарим хүн хөрөнгө оруулалтын талаар ярих үед Линь эгчид тэднийг ялган таньж, ил болгож, зогсоодоггүй төдийгүй, бүр тэрэнд нь оролцож, ах эгч нарыг ч бас тэгэхийг уриалдаг. Зарим ах эгч үнэнийг эрэлхийлж, үүргээ гүйцэтгэхэд анхаараач гэж олон удаа сануулсан боловч ах эгч нар өөрийг нь мөнгөнд шунадаг гэж хэлэх вий гэж эмээсэн учраас нууцаар хөрөнгө оруулалт хийж 400,000 гаруйг алдаж, энэ нь эгчийг үүргээс нь улам сатааруулсан.” Линь эгч үүргээ цалгардуулж, бодитой ажил хийхгүй байсан учраас чуулганы амьдрал үр ашиггүй болж, ах эгч нар сөрөг, сул дорой болсон.

Нөхцөл байдлын талаар тэд нарын мэдээлэхийг сонсоод би “Линь эгч үнэнийг эрэлхийлж, бодитой ажил хийдэггүй, аливааг харах үзэл бодол нь шүтлэггүй хүн шиг юм. Ингэвэл Ариун Сүнсний ажлыг хүлээн авч чадахгүй. Эгч чуулганыг яаж ингэж удирдаж болох юм бэ? Огцрох өргөдлөө өгөөгүй байсан ч гэсэн зан авирынхаа улмаас хуурамч удирдагч гээд халагдана” гэж бодсон. Тиймээс би хүнд Ариун Сүнсний ажил байгаа эсэхийг ялган таних зарчмыг олоод түүн дээрээ болон эгчийн зан авирт үндэслэн нөхөрлөв. Намайг нөхөрлөж дуусах үед хэд хэдэн санваартан сайшаан толгой дохиж, Линь эгчид Ариун Сүнсний ажил байхгүй гэж хэлсэн боловч намайг Линь эгчийг үүргээс нь чөлөөлөх тухай ярих үед санваартнууд “Линь эгч хүн чанар сайтай, ах эгч нарынхаа ямар ч бэрхшээлд чадах чинээгээрээ тусалдаг, дүр эсгэдэггүй, нөхөрсөг” гэж хэлээд мөн эгч хэв чанар сайтай, ухаалаг, Бурханы үгийг хурдан хүлээн авч чаддаг, ах эгч нарт нь ямар ч бэрхшээл гарсан тэднийг тайтгаруулж чаддаг, эгчийг халчихвал чуулганд өөр тохирох удирдагч олж чадахгүй гэв. Санваартнуудын нэг нь мөн “Линь эгч түр зуур л муухан байдалтай байгаа байх. Эхлээд эгчтэй нөхөрлөж, эгчид туслахыг оролдъё” гэлээ. Бусад санваартан бараг бүгд санал нийлэв. Товчхондоо, тэд Линь эгчийг халахыг зөвшөөрөөгүй. Удаан хугацаанд Ариун Сүнсний ажил хүлээн авахгүй, бодитой ажил хийж чадахгүй бол удирдагч, ажилчдыг солих ёстой. Ариун Сүнсний ажилгүй байхад нь байлгаад байвал бид Бурханы хүсдэг зүйлийн эсрэг явж байгаа хэрэг биш гэж үү? Энэ санваартнууд Линь эгч хүмүүсийн махан биед санаа тавьж чаддаг, тодорхой хэмжээнд хайр энэрэлтэй, бага зэрэг ухаалаг, хэв чанартай гэдгийг л харсан ч үнэнийг эрэлхийлдэг хүн мөн эсэх, бодитой ажил хийж чадах эсэхийг нь харж чадаагүй. Тэд хүмүүсийг сонгох Бурханы гэрийн стандартыг ашиглаагүй. Линь эгч үнэнийг эрэлхийлдэггүй, шүтлэггүй хүнтэй яг ижилхэн үзэл бодолтой хүн гэдэг илэрхий байсан. Эгч ямар нэг зүйл тохиолдоход үнэний талаар нөхөрлөөгүй, ах эгч нарынхаа амийн оролтын бодитой асуудлыг шийдвэрлэж огт чадаагүй, хуурамч удирдагч гэдэг нь илчлэгдсэн. Эгч үүрэгтээ хэвээр үлдвэл чуулганы ажилд л саад учруулж, саад хийн, ах эгч нарынхаа амийн оролтод саад тотгор болно.

Намайг нөхөрлөсний дараа санваартнууд бүгд чимээгүй байсан ч эгчийг халахтай санал нийлэхгүй хэвээр байгаа нь харагдсан. “Энд өөрийн үзэл бодлоороо зүтгээд, үнэний талаар болон Линь эгчийг ялган таних талаар үргэлжлүүлэн нөхөрлөөд байвал энэ санваартнууд намайг хэтэрхий биеэ тоосон, дур зоргоороо, бусад хүний саналыг хүлээж авдаггүй гэх болов уу?” гэж надад бодогдсон. Бас дөнгөж ирснийхээ дараахан энэ санваартнуудтай харилцах харилцаагаа муутгавал үлдсэн ажил минь улам хэцүү болно гэж санаа зовсон. Ингэж бодоод хуурамч удирдагчийг ялган таних зарчмын талаар санваартнуудтай нөхөрлөхөө больж, дээд удирдлагадаа чуулганы нөхцөл байдлыг мэдээлэв. Би “Удирдагч маань миний үзэл бодолтой санал нийлбэл би Линь эгчийг хална, тэгвэл тэр санваартнууд миний талаар онцгүй бодолтой болохгүй” гэж бодсон. Дараа нь тэр чуулганы бусад эгч дээр очиж Линь эгчийн талаарх үзэл бодлыг мэдэж авах гэсэн боловч энэ эгч нар эгчийг ялган таних чадваргүй болохыг олж мэдсэн юм. Тэд бүгд л эгчийг магтаж, хайр энэрэлтэй, бэрхшээлийг нь ойлгодог, ухаалаг, хэв чанартай гэцгээж, үзэл бодол нь санваартнуудтай адилхан байв. Үүнийг хараад би Линь эгчийг ялган таних үнэний талаар нөхөрлөж зүрхлээгүй. Тэд намайг биеэ тоосон, өөрийгөө чухалчилдаг, бусдын санаа бодлыг үл хайхардаг гэж хэлэх вий, миний талаар онцгүй сэтгэгдэлтэй болох вий гэж эмээсэн. Тиймээс би удирдагчийн хариу захиа ирэхийг л хүлээсэн. Тэгвэл Линь эгчийг халах асуудал дээр би ачаа үүрэхгүй байв. Энэ ах эгч нар үнэнгүй, ялган таньж чадахгүй байгааг би тодорхой харсан ч тэдэнтэй нөхөрлөх хүсэл надад байгаагүй. Тэр өдрүүдэд би сүнслэг харанхуйг мэдэрсэн, Бурхан байгааг мэдэрч чадаагүй. Байдал минь буруу гэдгийг би ухаарсан тул Бурханы өмнө очиж, залбиран өөрийн байдлыг мэдэж чаддаг болохын тулд гэгээрүүлж, замчлахыг Бурханаас гуйсан. Хэд хоногийн дараа удирдагч маань надтай уулзъя гээд бид “Бурханд итгэхийн хамгийн чухал хэсэг бол үнэнийг хэрэгжүүлэх явдал юм” хэмээх Бурханы үгийн нийтлэлийн хэсгийг уншсан. “Бурханы гэрт чи ямар ч үүрэг гүйцэтгэдэг бай хамаагүй, үүрэг болгоныхоо зарчмыг ойлгох ёстой. Үнэнийг хэрэгжүүлж чаддаг байх гэдэг нь зарчмын дагуу үйлдэнэ гэсэн үг юм. Ямар нэгэн зүйл ойлгомжгүй байвал, хийхэд зохистой зүйл юу болохыг сайн мэдэхгүй байвал зөвшилцөлд хүрэхийн тулд нөхөрлөлийг ашигла. Чуулганы ажилд болон ах эгч нарт юу хамгийн ашигтай болохыг тодорхойлмогцоо тэрийгээ хий. Дүрэм журамд бүү баригд, бүү алгуурла, бүү хүлээ, идэвхгүй ажиглагч бүү бай. Хэрвээ чи үргэлж идэвхгүй ажиглагч байж, хэн нэгнийг шийдвэр гаргах үед саналаа нэмж, шийдвэр гаргаагүй байх үед нь ердөө л алгуурлаж, хүлээдэг бол хийсэн ямар ч ажлаа эцэст нь сүйтгэнэ. Чамд ойлгомжтой зүйлсийн тухайд, хүн болгон энэ бол үүнийг хийх зөв зүйтэй арга, үүнийг ингэж хийх хэрэгтэй гэж хэлээд, Бурхан чамайг ингэж хий гэж замчилж байвал үүнийг чи ингэж л хийх ёстой. Хариуцлага хүлээх, бусдыг гомдоох, үр дагавар нь ямар байхаас бүү ай. Хүмүүс зальжин, үнэнч бус байх үед Бурхан харж, ажиглаж байдаг. Чи юу ч бодож байсан, үнэний дагуу үйлдэхгүй байх болгонд, үнэнч бус байж, хувийн сэдлээ холих үед, өөрийн гэсэн бодол, санаатай байх үед Бурхан харж, мэдэж байдаг бөгөөд дараагийн удаа ямар нэгэн зүйл хийх үед Тэр дэргэд чинь байхгүй. Яагаад тэр вэ? Яагаад гэвэл, зүрх сэтгэлд чинь чамайг Бурханаас тусгаарладаг зүйлс үргэлж байдаг. Эдгээр зүйл юу вэ? Чиний өөрийн бодол, бардам зан, ашиг сонирхол, явцуу сэтгэлгээ. Хүмүүсийн зүрх сэтгэлд өөрсдийг нь Бурханаас тусгаарладаг зүйл байж, эдгээр зүйлд байнга эзэмдүүлбэл энэ нь асуудал юм. Чи хэв чанар муутай, туршлага багатай боловч үнэнийг эрэлхийлэхийг хүсдэг, үргэлж Бурхантай нэгэн зүрх сэтгэлтэй байдаг, өчүүхэн заль мэх гаргалгүйгээр, Бурханы даалгасан зүйлд бүхнээ зориулж чаддаг бол Бурхан үүнийг харах болно. Хэрвээ зүрх сэтгэл чинь Бурханд үргэлж хаалттай, үргэлж шалихгүй явуулга өвөрлөж, үргэлж ашиг сонирхол, бардам зангийнхаа төлөө амьдарч, ийм зүйлсийг зүрх сэтгэлдээ үргэлж тооцоолж, тэдгээрт эзэмдүүлж байдаг бол Бурхан чамайг таашаахгүй бөгөөд хийдэг зүйл чинь ихээхэн замбараагүйтнэ. Учир нь чамайг ашиглахад амар биш. Чи үнэнч биш, үнэнийг хайрладаггүй, Бурхантай үргэлж тоглоом тоглож, Бурханы гэрийн төлөөх зүйлийг зохицуулахдаа чин сэтгэлээсээ ханддаггүй; зүрх сэтгэл чинь үнэнч биш, зүрх сэтгэлээ бүрэн өгдөггүй, зүрх сэтгэлээ бүрэн зориулахгүйгээр ердөө л ёс төдий хүчин чармайлт гаргадаг. Ингэж болохгүй. Бурхан хүмүүсийн зүрх сэтгэлийг ажигладаг: Хэрвээ чи гэмшихгүй бол амь руу орохгүй, амь чинь ч өсөхгүй учраас Бурханы сайшаалыг хүртэхгүй” (“Эцсийн өдрүүдийн Христийн яриа” ном). Бурханы үгээс би Бурханы гэрийн үүргүүд дэх юм бүхэн үнэний зарчимд үндэслэх ёстойг мэдсэн юм. Тодорхой харж чадахгүй хэрэг явдал дээр бид ярилцаж, зөвшилцөлд хүрч, чуулганы ажилд хамгийн үр ашигтай зүйлийг хийж болно. Тодорхой харж байгаа хэрэг явдал дээр бид Бурханы хүслийг анхаарахын тулд үнэнийг хэрэгжүүлж, зарчмын дагуу үйлдэх хэрэгтэй. Гэхдээ бид үнэнч шударга зүрх сэтгэлгүй, Бурханы өмнө заль мэх гаргаж, хувийн ашиг сонирхлоо хамгаалах гэж оролдон, үнэнийг ойлгодог ч хэрэгжүүлдэггүй, Бурханд үнэнч байж, санаа тавьдаггүй бол Ариун Сүнсний ажлыг хэзээ ч хүлээн авахгүй, үүрэгтээ Бурханы ерөөлийг хэзээ ч хүртэхгүй. Санваартнууд Линь эгчийн нөхцөл байдлыг мэдээлэхийг сонсож байхдаа эгч үнэнийг эрэлхийлдэг хүн биш, бодитой ажил огт хийдэггүй, солих хэрэгтэй хуурамч удирдагч гэдгийг би мэдэж байсан ч санваартнууд санал нийлэхгүй байгааг хараад намайг биеэ тоосон, өөрийгөө чухалчилдаг гэж хэлэх вий гэж айсандаа үнэний зарчмыг баримталж зүрхлээгүй, хуурамч удирдагчийг ялган танихтай холбоотой үнэний талаар тэдэнтэй нөхөрлөхийг хүсээгүй. Удирдагчдаа мэдээлэхээр захиа бичих үедээ би гаднаа үүрэгтээ нухацтай хандаж байсан боловч үнэн хэрэгтээ урагш алхахаас түдгэлзэж байсан, учир нь ах эгч нар маань намайг сөргөөр харах вий гэж айж байв. Үүрэгтээ зөвхөн өөрийн нэр хүнд, байр суурийг л бодсоны улмаас хуурамч удирдагч чуулганы ажилд саад хийхийг хүлцэж, ах эгч нарынхаа амийн оролтод саад учруулсан. Өөрийгөө үнэхээр амиа хичээсэн, жигшмээр, зальжин болохоо харсан юм. Бурханы хүмүүсийн зүрх сэтгэл, оюун санааг шинждэг, миний бодол бусад хүнийг хуурч болох ч Бурханыг бол чадахгүй. Энэ хугацаанд сүнс минь харанхуй, би Бурхан байгааг мэдэрч чадахгүй байлаа. Энэ бол үнэн хэрэгтээ намайг гэсгээх Бурханы зөвт гэсгээлт байсан!

Яг тэр үед антихрист ёрын мууг үйлдэж байсныг илрүүлсэн боловч хэн ч мэдээлж, ил болгоогүй чуулганы тухай би сонссон юм. Энэхүү антихрист хөөгдөхөд хүртэл гишүүд нь түүнийг нуун дарагдуулж, өмгөөлсөн. Энэ нь Бурханы зан чанарт халдаж, тэр чуулганы бүх хүнийг эргэцүүл гэж тусгаарласан. Энэ үр дүнгийн тухай сонсоод зүрх минь айсандаа салгалж, хуурамч удирдагчийг илрүүлчхээд яагаад халж чадахгүй байгаагаа ахин дахин өөрөөсөө асуулаа. Ялангуяа Бурханы үгэнд ингэж хэлдгийг бодож үзсэн, “Үнэн чиний амь болмогц, хэн нэгэн хүн Бурханыг доромжилж, Түүнийг огт хүндлэлгүй, үүргээ хааш яаш, ердөө л ёс төдий гүйцэтгэж, чуулганы ажилд садаа болж, үймээн тарьж байвал үүнийг хараад чи ялган таних ёстой зүйлийг ялган таньж, ил болгох ёстой зүйлийг ил болгосноор үнэний зарчмын дагуу үүнд хандаж чадна. Хэрвээ үнэн чиний амь болоогүй бол чи сатанлаг зан чанартаа амьдарсаар байдаг, тэгээд Бурханы гэрийн ажилд саад тотгор, үймээн самуун учруулдаг хорон муу хүмүүс, диаволуудтай тулгарах үедээ хараагүй, сонсоогүй царайлна; мөс чанартаа зэмлүүлэлгүйгээр тэднийг үл тоомсорлоно. Чи бүр Бурханы гэрийн ажлыг үймүүлж буй хүн чамтай ямар ч хамаагүй гэж хүртэл бодно. Бурханы ажил болон Бурханы гэрийн ашиг сонирхолд хэчнээн их хохирол учирлаа ч чи мөс чанартаа ямар ч зэмлэл мэдрэхгүй, тэгэхээр чи сатанлаг зан чанарынхаа дагуу амьдардаг хүн болно гэсэн үг. Сатан чамайг хянаж, хүн ч биш, чөтгөр ч биш зүйл болж амьдрахад хүргэдэг. Чи Бурханы юмыг идэж, Бурханы юмыг ууж, Бурханаас ирдэг бүхнийг эдэлдэг атлаа Бурханы гэрийн ажилд ямар нэг хохирол учрах үед үүнийг өөртөө ямар ч хамаагүй гэж боддог бөгөөд ийм зүйл тохиохыг хараад бүр ‘тохойгоо гадагш нугалаад’а, Бурханы талд ордоггүй, мөн Бурханы ажил болон Бурханы гэрийн ашиг сонирхлыг ч хамгаалдаггүй. Тэгэхээр чи Сатаны эрхшээлд байдаг гэсэн үг, тийм биз? Ийм хүмүүс хүн шиг амьдардаг уу? Тэд хүмүүс биш, чөтгөр гэдэг нь тодорхой!” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үгийн мөр бүр нь зүрхийг минь нэвт сүлбэж, би үхтлээ айж, Бурхан надад хилэгнэж байх шиг байв. Чуулган дахь хуурамч удирдагч ажилд саад хийж, ах эгч нарын маань амийн оролтод саад учруулж байгааг тодорхой харсан ч санваартнууд болон ах эгч нартай харилцах харилцаагаа хамгаалахын тулд хуурамч удирдагчийг ил болгож, зохицуулж зүрхлээгүй, ялган танихад нь тэдэнд туслахын тулд үнэний талаар нөхөрлөөгүй. Би хуурамч удирдагчийн халхавч болж, Сатаны хамсаатан болсон. Миний хийсэн зүйл ёрын муу байсан. Бодоод үз дээ, Бурхан махбод болж ирээд биднийг усалж, хангахын тулд маш их үнэнийг илэрхийлсэн, өөрт байгаа бүхнээ би Бурханаас хүлээн авсан байтал Бурханы гэрийн ажил хохирч байхад хуурамч удирдагч чуулганы ажлыг үймүүлэхийг нь хүлцэхээр сонгосон. Тэр мөчид ямар ач санадаггүй болохоо олж харсан, би мөс чанар, эрүүл ухаангүй, өчүүхэн төдий ч хүн чанаргүй байж, Бурханы урмыг хугалсан.

Дараа нь би Бурханы үгийн өөр нэг хэсгийг саналаа. “Энэ цуглаанаар идэж, уусангүй; та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилгыг өөрийнхөө дотор гүйцэлдүүлж чадах уу? Эгзэгтэй мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (“Үг нь махбодоор илэрсэн” номын Христийн эхэн үеийн айлдваруудын “13-р бүлэг”). Бурханы үгийн мөр бүрээс би Бурханы хүслийг ойлгосон. Хуурамч удирдагч энэ чуулганд гарч ирэхэд Бурхан биднийг Өөрийнх нь талд зогсож, Өөрийнх нь хүслийг анхаарч, Бурханы гэрийн ашиг сонирхлыг хамгаална гэж найдсан. Шаардлагатай бол хуурамч удирдагчийг хурдан халж, зарчмыг ашиглан зөв хүнийг сонгож, ах эгч нарыг чуулганы сайхан амьдралтай болгоосой гэсэндээ чуулган энэ үүргийг надад зохицуулсан. Би үргэлж өөрийн ашиг тусыг бодолцож, төлөвлөн, Бурханы гэрийн ашиг сонирхлыг хамгаалахаар босож зогсож чадахгүй бол Бурхан намайг голох нь гарцаагүй. Линь эгч үнэнийг эрэлхийлээгүй, аливаа зүйлийн талаарх үзэл бодол нь өөрчлөгдөөгүй гэдгийг би ухаарсан юм, тэгэхээр эгч ах эгч нараа усалж яаж чадах билээ? Ийм хүнийг үлдээвэл Бурханы гэрийн ажилд саад хийж, хүмүүсийн амийн оролтод саад учруулсаар л байх болно. Би үүнийг ухаармагцаа Линь эгчийг халсныхаа төлөө биеэ тоосон, өөрийгөө чухалчилдаг гэж хэлүүлэхээс санаа зовохоо больсон, учир нь ингэснээрээ биеэ тоож, өөрийгөө чухалчилж байгаа биш, зарчмыг баримталж, үнэнийг хэрэгжүүлж, Бурханы гэрийн ажлыг хамгаалж байгаа гэдгийг би тодорхой мэдэж байсан. Бурханы үг, эсвэл үнэнд үндэслэхгүйгээр үйлддэг хүмүүс л хүссэнээ хийж, өөрийн үзэл, санаа бодолтой зууралдаж, биеэ тоож, өөрийгөө чухалчилж, үнэний эсрэг явж байдаг.

Тиймээс дараа нь би Линь эгчийг халахгүй байхын үр дагаврын талаар Бурханы үгийг ашиглан тэдэнтэй нөхөрлөж, удирдагч, ажилчид хэрхэн бодитой ажил хийх хэрэгтэй, сайн хүн чанар гэж юу болох, сайн хэв чанар гэж юу болох, хайр энэрэлтэй байх гэж юу болох талаар нөхөрлөсөн. Намайг нөхөрлөсний дараа ах эгч нар маань Линь эгчийг ялган таньж чадсан. Мөн тэд Бурханы гэрт шилжүүлэх, халах зарчим байдгийг олж харсан. Бурханы гэр хүний авьяас чадвар, хэв чанарыг нь хардаггүй, харин үнэнийг эрэлхийлж, үнэнийг хэрэгжүүлэн, бодитой ажил хийж чадах эсэхийг нь хардаг. Линь эгч хуурамч удирдагч бөгөөд халагдах ёстой байсан. Тэгээд би очиж Линь эгчтэй нөхөрлөсөн боловч эгч үндсэндээ хөшүүн болохыг нь олж мэдэв. Эгчид буруутай мэдрэмж төрөөгүй, өөрийгөө огт буруутгаагүй. Би эгчийг тэр ярианы үеэр халсан. Үүний дараа би сонгуулийн зарчмын талаар ах эгч нартай нөхөрлөж, чуулганы шинэ удирдагчийг сонгосон.

Сонгуулийн ажил дууссаны дараа ах эгч нар Шяо Лэй ахын зарим нэг зан авирыг мэдээлж байсныг бодлоо. Ах эгч нар хэлэхдээ ах үнэнийг хэзээ ч эрэлхийлдэггүй, үзэл бодлоо өөрчлөхгүйгээр Бурханд олон жил итгэсэн, эд зүйл, мөнгөнд шунадаг, зөвхөн баяжиж, ер бусын амьдралаар амьдрахад л анхаардаг, үүрэг өгөх болгонд мөнгө олохын тулд бизнес хийгээд завгүй байдаг, үүргээ гүйцэтгэхдээ аз жаргалгүй байдгаас гадна, чуулганы хүмүүст хөрөнгө оруулалт, мөнгө олох луйврын төсөл худалдсан гэсэн. Ахын зан авир аль хэдийнээ чуулганы амьдралыг үймүүлж, саад хийж байлаа. “Очиж ахтай нөхөрлөж, анхааруулсан нь дээр байх” гэж би бодлоо. Уулзах өдөр ах зориуд гэртээ ирэлгүй, цуглааныг алгассан. Орой болтол ахын эргэж ирэхийг нь хүлээх ёстой болсон. Би ахаас “Чуулганы амьдралд саад учруулж байгаагаа та юу гэж бодож байна вэ? Эргэцүүлж, өөрийгөө ойлгох гэж оролдсон уу?” гэж асуухад ах ямар ч ойлголтгүй, үйлдэлдээ огт харамсахгүй, олон буруу ойлголт, санал гомдолтой байлаа. Ах олон жил Бурханд итгээд юу ч олж аваагүй, хүү нь өөрийнх нь үгийг авдаггүй, эхнэр нь өөрийг нь буруугаар ойлгодог гэлээ… Ах бурууг бүхэлд нь бусад хүнд тохож, өөрийнхөө асуудлын талаар ганц ч үг хэлээгүй. Ахтай нөхөрлөхдөө ахыг эргэцүүлж, өөрийгөө мэдэж авахад залж чиглүүлсэн боловч их эсэргүүцэж, бас “Үнэнийг хэрэгжүүлээд ямар хэрэг байна?” гэсэн. Нэг удаа нэг эгч Бурханы үгийг ашиглан үл итгэгчийн зан авирыг нь хэлж өгсөн боловч ах ямар ч ойлголтгүй, огт гэмшээгүйг би саналаа. Шяо Лэй үнэнийг хэзээ ч эрэлхийлж байгаагүй, олон талаараа үл итгэгч шиг авирладаг байсан. Зарчмын дагуу бол үнэнийг эрэлхийлдэггүй, үүргээ гүйцэтгэдэггүй, чуулганы ажилд саад хийдэг хүнтэй ганцаарчлан уулзах хэрэгтэй байдаг. Ийм хүнд чуулганы амьдралд саад хийхийг зөвшөөрч болохгүй. Шяо Лэй шиг хүнтэй ганцаарчлан уулзах хэрэгтэй, тэгэхгүй бол ийм хүмүүс ялган таних чадваргүй биеийн хэмжээ багатай хүмүүст нөлөөлж, тэднийг үймүүлнэ. Тиймээс би чуулганы удирдагч, санваартнуудтай нөхөрлөж, ялган таних чадварыг санал болгож, Шяо Лэйтэй ганцаарчлан уулзаж, эргэцүүлэх хугацаа өгөх ёстой гэдэгтэй хүн болгон санал нийллээ. Гэвч хэд хоногийн дараа нэг эгч надад захиа илгээж, Шяо Лэй үнэнийг хэрэгжүүлэхийг хүссэн ч завхарсан зан чанартаа захирагдаад чадаагүй учраас ганцаарчлан уулзах гавьяагүй гэсэн байв. Захиаг хараад би тээнэгэлзлээ. Хэрвээ Шяо Лэй гэмшиж, өөрчлөгдөхийг хүссэн бол би ганцаарчилсан уулзалт зохион байгуулаад, эргэцүүл гэвэл улам л сөрөг болох болов уу? Шяо Лэй болон бусад хүн үүнийг хий гэж зөвлөснийг минь мэдвэл намайг хүмүүст гэмших цаг өгдөггүй гэх болов уу? Энэ чуулганд би саяхан ирсэн ч хуурамч удирдагчийг халж, үл итгэгчдийг зохицуулж байгаа. Ах эгч нар намайг өөрсдийг нь айлгахыг оролдож, хэтэрхий хайр найргүй байна гэх болов уу? Шяо Лэй уран цэцэн үгтэй, хүмүүсийн сэтгэлийг яаж татахыг мэддэгийг мөн бодож үзлээ. Ахтай нөхөрлөж, ахыг ил болгохоор очих үед ах санал нийлэхгүй, намайг эсэргүүцэж, надад уурлавал би яах вэ? Эдгээрийг бодох үед надад дахиад л хэцүү санагдсан учраас Бурханы өмнө очиж залбиран үнэний зарчмын дагуу үйлдэж чаддаг байхын тулд Өөрийнх нь хүслийг ойлгоход намайг замчлаач гэж гуйгаад.

дараа нь Бурханы үгийн нэг хэсгийг уншлаа. “Чуулган байгуулагдаж байгаа ба Сатан бүхий л чадлаараа үүнийг нураахаар оролдож байна. Тэрээр Миний барилга байгууламжийг байж болох бүх аргаар нураахыг хүсдэг, иймээс чуулганыг хурдан ариусгах ёстой. Ёрын муугийн өчүүхэн ч шавхруу үлдэх ёсгүй. Ямар ч өөгүй болтол нь, өнгөрсөнд байсны адил ариун хэвээр байх хүртэл нь чуулганыг ариусгах ёстой. Та нар цаг ямагт сэргэг байж, хүлээх ёстой бөгөөд Миний өмнө илүү их залбирах ёстой. Сатаны янз бүрийн явуулга, башир заль мэхийг олж харж, сүнсийг таньж мэдэн, хүмүүсийг мэдэж, бүх төрлийн хүмүүс, үйл явдал, юмсыг ялган таних чадвартай байх ёстой. Мөн Миний үгийг илүү их идэж, уух ёстой бөгөөд үүнээс ч чухал нь өөрсдөө идэж, ууж чаддаг байх ёстой. Бүх үнэнээр өөрсдийгөө зэвсэглэж, Миний өмнө ирэх аваас, Би та нарын сүнслэг нүдийг нээж, сүнсэн дотор орших бүхий л нууцыг та нарт харуулж болох юм… Чуулган байгуулагдах шатандаа орох үед ариун хүмүүс тулаанд ордог. Сатаны янз бүрийн үзэшгүй муухай шинж чанарыг та нарын өмнө тавьсан байдаг: Та нар болиод аажмаар ухрах уу, эсвэл босож зогсоод Надад түшиглээд үргэлжлүүлэн урагшлах уу? Сатаны ялзарсан, муухай шинж чанаруудыг гүйцэд илчилж, өрөвч сэтгэл бүү гарга, өршөөл бүү үзүүл! Сатантай үхтлээ тулалд! Би бол чиний ар тал, чамд хөвгүүний зан авир байх ёстой! Сатан үхэхийнхээ өмнө эцсийн удаа амь тэмцэн довтолж байгаа ч Миний шүүлтээс зугтаж бас л чадахгүй. Сатан Миний хөл дор байдаг, мөн та нарын хөл дор ч гишгэгддэг, энэ бол бодит баримт!” (“Үг нь махбодоор илэрсэн” номын Христийн эхэн үеийн айлдваруудын “17-р бүлэг”). Бурхан хүмүүсийг аврахаар ажиллаж байхад Бурханы ажилд саад хийхийн тулд Сатан ч бас чадах бүхнээ хийдэг гэдгийг Бурханы үгээс олж мэдсэн юм. Биднийг өөрсдийгөө үнэнээр зэвсэглэж, үнэний зарчмыг ашиглан эргэн тойрныхоо хүмүүс, хэрэг явдал, юмсыг ялган таньж, ямар зүйлс Бурханаас ирдэг, ямар нь Сатанаас ирдгийг ойлгож, Бурханы талд зогсож, Сатаны бүх сөрөг зүйлийг ялган таньж, голж, Сатанд өршөөл үзүүлэхээ больж чаддаг болоосой гэсэндээ хуурамч удирдагч, антихрист, мууг үйлдэгч, үл итгэгчдийг чуулганд гарч ирэхийг Бурхан зөвшөөрдөг. Шяо Лэйгийн талаар, үнэнийг хэзээ ч эрэлхийлж, хэрэгжүүлээгүйг нь, Бурханд олон жил итгэсэн хэр нь шүтлэггүй хүний үзэл бодолтой хэвээр байгаа, ах эгч нарыг өөртэй нь нөхөрлөх үед ах эгч нарыг няцаах төөрөгдөл түүнд үргэлж бэлэн байдгийг би дахиад бодлоо. Чуулганы амьдралд ах үргэлж үнэнтэй холбоогүй юмны талаар ярьдаг, хэзээ ч эерэг үүрэг рольтой байгаагүй, үйлдлийнхээ талаар өчүүхэн ч ойлголтгүй, өчүүхэн ч гэмшдэггүй байсан. Шяо Лэй шиг хүний тухайд даруйхан зохицуулж, ганцаарчлан уулзахгүй бол ах эгч нарын амийн оролтод улам л саад учруулж, биеийн хэмжээ багатай ах эгч нарыг будилуулна. Бурханы гэрт үл итгэгчдийг зохицуулах ийм зарчим байдаг, учир нь үл итгэгчид болон үнэнд чин сэтгэлээсээ итгэдэг, үнэнийг хайрладаг ах эгч нар огт өөр төрлийн хүмүүс гэдгийг би ухаарсан юм. Чуулганд эерэг үүрэг роль гүйцэтгэдэггүй хүмүүстэй тусад нь уулзах нь тэр хүмүүсийн муу үйлийг хязгаарлаж, чуулганы амьдралыг үймүүлж чадахгүй болгож, бусдад үнэнийг илүү сайн эрэлхийлж, аврагдах боломж олгохын төлөө байдаг. Би удирдагчийн үүрэгтэй байсан учраас үл итгэгчдийг зарчмын дагуу зохицуулах ёстой байв. Хэрвээ би хулчийгаад, өөрийн ашиг сонирхлыг хамгаалж, бусдыг гомдоохгүйн тулд үүргээ үл хайхарвал Сатаны хамсаатан болж, үл итгэгчдийг хүлцэж, чуулган дахь ах эгч нарыг үймүүлж байгаа хэрэг биш үү? Дараа нь би Бурханы үгийн өөр нэг хэсгийг харж, яагаад үнэнийг хэрэгжүүлж, зарчмыг баримталж чадахгүй байсныхаа уг үндсийг мэдэж авсан. Бурханы үгэнд ингэж хэлдэг, “Ихэнх хүн үнэнийг эрэлхийлж, хэрэгжүүлэхийг хүсдэг боловч ихэнхдээ тэдэнд ердөө ийм шийдвэр, хүсэл л байдаг; үнэн тэдний амь болоогүй. Тийм ч учраас ёрын муу хүчтэй тулгарах юм уу хорон муу хүмүүс ёрын муу үйл хийж байгаатай тулгарвал, эсвэл хуурамч удирдагчид болон антихристүүд зарчмыг зөрчсөн арга барилаар аливааг хийж, улмаар Бурханы гэрийн ажилд хохирол учруулж, Бурханы сонгосон хүмүүсийг хорлож байгаатай таарвал тэд өндийн босоод, санал бодлоо хэлэх зориггүй болдог. Зориггүй байх гэдэг нь юу гэсэн үг вэ? Хулчгар, ойлгомжгүй ярьдаг, юм ойлгодоггүй, хэлж зүрхэлдэггүй гэсэн үг үү? Аль нь ч биш; чамайг хэдэн янзын завхарсан зан чанар хянаж байна гэсэн үг. Нэг нь зальхай зан чанар. ‘Би үнэнийг хэлбэл надад ямар ашигтай вэ? Үнэнийг хэлээд хэн нэгний дургүйг хүргэвэл бид яаж эвтэй байх билээ?’ хэмээн чи эхлээд өөрийгөө боддог. Энэ зальтай сэтгэлгээ мөн байгаа биз? Энэ нь зальтай зан чанарын үр дагавар биш гэж үү? Өөр нэг зүйл нь аминчхан, олиггүй зан чанар юм. ‘Бурханы гэрийн ашиг сонирхолд гарсан хохирол надад ямар хамаатай юм бэ? Яагаад би хайхрах ёстой юм бэ? Энэ надад ямар ч хамаагүй. Үүнийг харж, өрнөж байгааг нь харлаа ч би юу ч хийх хэрэггүй. Энэ миний хариуцлага биш—би удирдагч биш’ гэж чи боддог. Дотоод ухамсраас чинь урган гарсан мэт, зүрх сэтгэлд чинь тогтмол байр суурь эзэлдэг мэт ийм зүйлс чиний дотор байдаг—эдгээр нь хүний завхарсан, сатанлаг зан чанар билээ… Үнэндээ юу бодож байгаагаа чи хэзээ ч хэлдэггүй. Уураг тархи чинь бүгдийг нь оюун санаандаа урьдаас хянан засварлах ёстой байдаг. Ярьж байгаа юм бүхэн чинь худал, баримттай нийцдэггүй, бүгд өөрийгөө өмгөөлсөн, өөрт чинь ашигтай худал үг юм. Зарим хүн хууртдаг нь чамд хангалттай байдаг: Үг, үйлдлээрээ чи зорилгодоо хүрсэн. Энэ нь зүрх сэтгэлд чинь байгаа зүйл, чиний зан чанар. Чи сатанлаг зан чанартаа бүрэн захирагддаг. Хэлж, хийж байгаа зүйлээ хянаж чаддаггүй. Хүссэн ч гэсэн үнэнийг хэлж, үнэндээ юу бодож байгаагаа хэлж чадахгүй; хүссэн ч гэсэн үнэнийг хэрэгжүүлж чадахгүй; хүссэн ч гэсэн хариуцлагаа биелүүлж чадахгүй. Хэлж, хийж, хэрэгжүүлж байгаа юм бүхэн чинь худал бөгөөд чи салан назгай, хааш яаш байдаг. Сатанлаг зан чанартаа бүрэн дөнгөлөгдөж, захирагддаг чинь илэрхий байна. Чи үнэнийг хүлээн авч, үнэнийг эрмэлзэхийг хүсэж магадгүй ч энэ чиний шийдэх хэрэг биш: Чи ердөө л завхарсан махан биеийн гар хөлөөс цаашгүй, чи Сатаны багаж хэрэгсэл болсон бөгөөд сатанлаг зан чанарынхаа хэлсэн бүхнийг хэлж, хийдэг” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Зан авираа эргээд бодвол, би үнэнийг хэрэгжүүлэх хэрэгтэй болох болгонд нэр хүнд, байр сууриндаа л санаа зовж, маш аминч, зальжин байсан. “Хүн бүр өөрийгөө боддог, би үхэхээр чи үх”, “Өөрийгөө хамгаал, ял зэмээс мултрахыг л хичээ” гэх мэт сатанлаг гүн ухаан оюун санаанд минь аль хэдийнээ үндэс сууриа тавьжээ. Би ийм зүйлээр амьдарч байсан учраас үнэний зарчмыг баримталж зүрхлээгүй. Линь эгчийг халах асуудал дээр хамтран ажиллагсад маань намайг биеэ тоосон, өөрийгөө чухалчилдаг гэж хэлэх вий гэхээс айсан учраас зарчмыг баримталж зүрхлээгүй. Бурханы гэрийн ажлыг золиослон нэр нүүрээ хамгаалаад цаг тухайд нь Линь эгчийг халж чадаагүй. Түүнээс гадна, Шяо Лэйгийн зан авир чуулганы амьдралд аль хэдийнээ саад хийж байсан учраас зарчмын дагуу бол түүнтэй тусад нь уулзаж, бусад хүний чуулганы амьдралыг зөв зүйтэй байлгаж, тэднийг будилуулж, үймүүлэхгүй байх хэрэгтэй байв. Ингэх нь Шяо Лэй болон чуулган дахь бусад хүний амийн оролтын аль алинд нь хэрэгтэй байх байсан. Гэвч би дахиад л ах эгч нар намайг хүмүүст гэмших боломж өгөөгүй, хүмүүсийн сул талыг бодолцоогүй гэж хэлэх вий, энэ нь тэдний сэтгэлд эзлэх байр суурь, нэр нүүрэнд минь нөлөөлөх вий гэж эмээсэн учраас чуулганы амьдралыг хохирооход бэлэн байсан, зарчмыг баримталж, үнэнийг хэрэгжүүлж чадаагүй. Өөрийн дүр төрх, байр суурийг яаж хамгаалах л надад хамаатай, чуулганы ажил эсвэл Бурханы гэрийн ашиг сонирхол яаж хохирох нь надад хамаагүй байж. Би өөрийгөө Бурханд чин үнэнчээр итгэдэг итгэгч гэж хэлж яаж чадах юм бэ? Тэр үед л би сатанлаг гүн ухаанаар гүнзгий хордсоноо ухаарсан юм. Би аминч, ов мэхтэй, ямар ч хүний төрхгүй байж. Бурхан үнэний зарчмыг баримталж зүрхэлдэг, шударга ёсыг ухамсарласан, бүх эерэг зүйлийг хамгаалж, бүх сөрөг зүйлийг голох зориг зүрхтэй хүмүүст дуртай. Энэ нь биднээс шаарддаг Бурханы шаардлага. Шяо Лэйгийн хэрэг явдал бол Бурхан намайг туршиж байсан хэрэг. Бурханы гэрийн ашиг сонирхлыг хамгаалж чадах эсэхийг минь Бурхан шалгаж байж. “Би шударга ёсыг ухамсарласан хүн байх ёстой. Бусад хүн намайг юу гэж бодох нь хамаагүй, би үнэний зарчмыг баримтлах ёстой” гэж би бодсон. Дараа нь нөхөрлөлөөр дамжуулан бусад хүн Шяо Лэйгийн үл итгэгчийн зан авирыг таньж сурч, ах эгч нарын 80% нь Шяо Лэйтэй ганцаарчлан уулзаж, түүнийг ажиглахтай санал нийлсэн. Дараа би Шяо Лэйтэй нөхөрлөхөөр очиж, байнга гаргадаг зан авирыг нь ашиглан асуудлыг нь ил болгосон боловч намайг ярьж дуусахаас өмнө ах өөрийгөө өмгөөлж, намайг няцаан, ах эгч нар сайн дураараа хөрөнгө оруулсан, өөрт нь ямар ч хамаагүй гэж хэлсэн юм… Ингэж авирлах үедээ ах үл итгэгч гэдгээ нотолсон. Тиймээс би ахтай ганцаарчлан уулзаж, хэсэг хугацаанд ажиглахаар зохицуулсан бөгөөд ах мэдлэггүй, гэмшихгүй хэвээр байвал чуулганаас хөөхөөр болсон. Үнэний зарчмын дагуу хэрэгжүүлсний дараа би үгээр хэлэхийн аргагүй амар амгалан, баяр хөөрийг зүрх сэтгэлдээ мэдэрсэн.

Энэ туршлагын дараа би завхарсан зан чанараа ойлгож эхэлсэн, ашиг сонирхлоо орхиж, үнэнийг хэрэгжүүлж чаддаг болж, хүний төрхийг бага зэрэг амьдран харуулж чаддаг болсон. Энэ бүхэн Бурханы аврал. Бурханы гэр хорвоогоос өөр болохыг би мөн олж харсан. Бурханы гэрт үнэн ноёрхдог. Үнэнийг хэрэгжүүлж, зарчмын дагуу үйлдэх үедээ бид Бурханы ерөөл, удирдамжийг хүртдэг. Бурханд талархъя!

Тайлбар:

а. “Тохойгоо гадагш нугалах” гэдэг нь хүн эцэг эх, үр хүүхэд, төрөл төрөгсөд, төрсөн ах дүүс гэх мэт өөрт ойр дотно хүмүүсээ хохироон байж бусдад тусалж байна гэсэн утгатай хятад хэлц үг юм.


85. Юуны төлөө энэ бүх зовлонг туулсан юм бэ?

Анжела, Итали

Итгэгч болсныхоо дараа би олон удирдагч, ажилчин ихээхэн зовлон бэрхшээлийг даван туулж чаддагийг олж харсан. Тэд ажлаа хийсээр, салхитай, бороотойд ч үүргээ биелүүлж, ах эгч нар бүгдээрээ тэднийг сайшааж, биширдэг байв. Би тэдэнд үнэхээр атаархаж, тэдэн шиг зовлон туулж, төлөөс төлж чаддаг, бусдаар бишрүүлдэг хүн болж чадна гэж найдаж байлаа. Ингээд би урам зоригтойгоор эрэлхийлж, сүүлд нь чуулганы удирдагчаар сонгогдсон юм. Би өдөр бүр үүргээ гүйцэтгээд үнэхээр завгүй байсан бөгөөд бусад нь намайг зовлон бэрхшээлийг даван туулж чаддаг гэж магтаж, үнэний хойноос хөөцөлддөг хүн гэдэг байлаа. Би иймэрхүү зүйл сонсох бүрдээ догдолж, бүх зовлон зүдүүр үнэ цэнтэй мэт санагддаг байв. Дараа нь миний хариуцлагын цар хүрээ улам нэмэгдэж, ажлын ачаалал нэмэгдсээр байлаа. Надтай хамтарч байсан зарим эгч үнэхээр зовж, төлөөс төлж чаддагийг би олж харсан. Тэд үргэлж их орой унтаж, өдөр нь заримдаа хооллох завгүй хоосон ходоодтой цуглаанд явдаг байв. Ах, эгч нар тэднийг үүргээ гүйцэтгэхдээ ачаа үүрч байгаа, зовлон бэрхшээлийг даван туулж чаддаг гэж ярихыг сонсоод, ах эгч нарт тийм хүмүүс таалагддаг юм бол Бурханд ч бас таалагдах ёстой гэж би бодсон тул шөнө дүл болтол үүргээ гүйцэтгэж эхэллээ. Гэвч хэсэг хугацааны дараа бие минь үнэхээр тэсэхээ больж, шөнө дунд өнгөрмөгц нойрмоглож эхэлдэг байсан ч бусад эгч нар ажилласаар байгааг харах бүрдээ орондоо орохоос ичиж, эгч нар намайг махан биеэ анхаараад, үүрэгтээ ачаа үүрдэггүй гэх вий гэж айдаг байв. Тиймээс би тэсдэг байсан ч өөрийн эрхгүй нойрмоглож, нэг их юм хийдэггүй, тэгсэн мөртөө унтахгүй хэвээр байж, чимээгүйхэн өөрийгөө шахаад, махан биеэ анхаарч болохгүй, бусдад дорд үзэгдэж болохгүй гэж боддог байсан юм. Заримдаа цуглаанд явахаар эрт босох ёстой болоход, оройтож унтсанаас болоод би цахилгаан дугуйгаа унаж байхдаа ч, цуглаан дээр ч нойрмоглодог байв. Үдээс хойш дугхиймээр байдаг байсан ч бусад хүмүүс намайг бие махбодын тав тухад шунаж байна гэж хэлэх вий гэхээс айдаг байлаа. Өдөр бүр би өөрийгөө хүчлэн тэсэж, чармайж байсан. Нэг өдөр цахилгаан дугуйтайгаа цуглаан руу явж байгаад маш их нойр хүрснээс болоод замын туршид зүүрмэглэж, эцэст нь шуудуунд онхолдож, тэр даруй цочин сэрсэн юм. Замаар цахилгаан дугуйгаа түрж явахдаа ийм байх нь буруу гэдгийг бодсоор л байлаа. Өөрийгөө эргэцүүлээд би, удирдагчаар сонгогдсон цагаасаа хойш өдөр бүр илт зовж, хөдөлмөрлөх талаар л бодож, хүмүүс намайг махан биед анхаарч, тав тухад шунадаг гэх вий гэж үргэлж айдаг байснаа ухаарсан. Өөрөөр хэлбэл, би амьдралдаа тогтсон дэг журамгүй, бүр хэвийн амардаг ч үгүй байлаа.

Нэг өдөр би Бурханы үгээс фарисайчуудыг илчилсэн талаар зарим хэсгийг уншиж, өөртөө тусгаж авлаа. Бурханы үгэнд ингэж хэлсэн байдаг: “Фарисайчууд гэж үнэндээ хэн болохыг та нар мэдэх үү? Та нарын эргэн тойронд фарисайчууд байна уу? Энэ хүмүүсийг яагаад ‘фарисайчууд’ гэж нэрлэдэг вэ? Фарисайчуудыг хэрхэн тайлбарлах вэ? Тэд хоёр нүүртэй, тэр чигтээ хуурамч, хийдэг бүхэндээ дүр эсгэдэг. Тэд яаж авирладаг вэ? Тэд сайн сайхан, эелдэг найрсаг, эерэг дүр эсгэдэг. Тэд үнэндээ тийм байдаг уу? Огтхон ч үгүй. Тэд хоёр нүүртэй байдаг тул тэднээс илэрч харагддаг бүх зүйл нь худал хуурмаг; бүгд дүр эсгэлт байдаг—энэ нь тэдний үнэн төрх биш. Тэдний үнэн төрх хаана нуугддаг вэ? Энэ нь бусдад огт харагдахааргүйгээр, зүрх сэтгэл дотор нь нуугдаастай байдаг. Гаднах бүх юм нь дүр эсгэлт, бүгд хуурамч, гэхдээ тэд зөвхөн хүмүүсийг хуурч чадна; Бурханыг хуурч чадахгүй. Хэрэв хүмүүс үнэнийг эрэлхийлдэггүй бол, Бурханы үгийг хэрэгжүүлж, туулдаггүй бол, үнэнийг үнэхээр ойлгож чадахгүй, иймээс тэдний үг хэчнээн сайхан сонсогдох нь хамаагүй, тэр үг бол үнэний бодит байдал биш, харин хоосон сургаалын үг юм. Зарим хүн хоосон сургаалын үгийг тоть шиг давтахад л анхаарч, хамгийн дээд номлолыг номлодог хэнийг ч болов дуурайж, үр дүнд нь хэдхэн жилийн дотор тэдний хоосон сургаал ярих нь улам өндөр болж, улмаар олон хүнээр бишрүүлж, шүтүүлж, дараа нь дүр эсгэж, юу хэлж, хийхдээ ихээхэн анхаарал хандуулж, өөрсдийгөө онцгой сүсэг бишрэлтэй, сүнслэг харагдуулдаг. Тэд өөрсдийгөө өнгөлөн далдлахын тулд эдгээр сүнслэг онол гэгчийг ашигладаг. Энэ бол тэдний хаа ч явсан ярьдаг, хүмүүсийн үзэлтэй нийцдэг боловч ямар ч үнэний бодит байдалгүй өнгөн дээрээ үнэмшилтэй зүйлс юм. Эдгээр зүйлийг буюу хүмүүсийн үзэл, дур сонирхолд нийцдэг зүйлсийг номлосноор тэд олон хүнийг хуурдаг. Бусдад, ийм хүмүүс нь маш сүсэг бишрэлтэй, даруу төлөв мэт санагддаг боловч үнэндээ хуурамч; тэд хүлээцтэй, тэвчээртэй, хайр энэрэлтэй юм шиг байдаг ч үнэндээ бол дүр үзүүлдэг; тэд Бурханд хайртай гэдэг боловч үнэндээ дүр эсгэдэг. Бусад нь энэ хүнийг ариун гэж боддог ч тэр үнэндээ хуурамч юм. Үнэхээр ариун хүнийг хаанаас олж болох вэ? Хүний ариун байдал бүгд хуурамч. Бүгд дүр эсгэж, дүр үзүүлж байгаа хэрэг. Гаднаа тэд Бурханд үнэнч харагддаг ч үнэндээ зүгээр л бусдад харуулахын тулд үйлдэж байдаг. Хэн ч хараагүй байх үед тэд өчүүхэн ч үнэнч биш бөгөөд хийдэг бүхэн нь ёс төдий байдаг. Гаднаа тэд Бурханы төлөө өөрсдийгөө зарлагаддаг ба гэр бүл, ажил албаа орхисон. Гэхдээ тэд нууцаар юу хийж байдаг вэ? Тэд өөрсдийн ажил хэрэг, үйл ажиллагааг явуулж, чуулганаас ашиг хийж, Бурханд ажиллаж байгаа дүр эсгэн нууцаар тахил хулгайлж байдаг… Энэ хүмүүс бол орчин цагийн хоёр нүүрт фарисайчууд юм” (Үг. III Боть: Эцсийн өдрүүдийн Христийн яриа. Амийн өсөлтийн зургаан үзүүлэлт). Бурханы илчилсэн үг надад үнэхээр сэтгэл өвтгөм, бэрх байсан. Би фарисайчуудтай яг адилхан авирлаж байжээ. Фарисайчууд өнгөц зан авираа ашиглан дүр эсгэж, хүмүүст өөрсдийгөө үнэхээр сүсэгтэй, Бурханыг үнэхээр хайрладаг гэж бодогдуулахын тулд зориуд замын уулзвар дээр залбирч, үргэлж Бурханы үгийг номлодог байсан ч нүднээс далдуур Бурханы үгийг огт хэрэгжүүлдэггүй, Тэдний хийсэн бүх зүйл зөвхөн бусдад харуулж, сайшаалгаж, бишрүүлэхийн тулд байсан. Би ч мөн адил байв. Ах, эгч нар намайг сайнаар бодоосой гэсэндээ би өнгөц сайхан зан авирт голчлон анхаарлаа хандуулдаг байсан. Зарим хүн үүрэг гүйцэтгэхдээ зовж, төлөөс төлж, бүх хүний сайшаал, бишрэлийг хүртэж чаддагийг хараад тийм хүн болохын төлөө зүтгэсэн. Удирдагчаар сонгогдох үедээ би хамтрагч эгч нар шөнө дүл болтол ажиллаж байхыг хараад, тэднээс хоцрохгүйн тулд өөрийгөө хүчлэн оройтож унтдаг болж, хэчнээн нойр хүрсэн ч зүтгэсээр, өөрийгөө зовлон бэрхшээлийг даван туулж чаддаг хүн гэж харуулахын тулд ердийнх шигээ үд дунд дугхийхээ ч больсон. Би алхам тутамдаа дүр эсгэж, нүдэнд харагдах сайн зүйл хийснээр ах эгч нараар бишрүүлэхийг хичээж байлаа. Ингэж зовж, өөрийгөө зарлагадах нь тэр чигтээ худал хуурмаг, ов мэх байсан. Би фарисайчуудын замаар явж байхад Бурхан яаж жигшихгүй байх юм бэ? Дараа нь би дүр эсгэхийг хүсэх болгондоо бусдын өмнө дүр үзүүлэлгүйгээр өөрийгөө ухамсартайгаар хаяж, ажил, амралтын цагаа тохируулан, тухайн өдрийн ажлаа дуусгаад унтдаг болж, энэ маягаар хэрэгжүүлэхэд илүү их амар тайван санагдсан.

Жилийн дараа би гадаад явлаа. Надтай хамт ажиллаж байсан ах эгч нар үүргээ гүйцэтгэхдээ үнэхээр бэрхшээлийг даван туулж чаддаг, шөнө бүр орой хүртэл ажилладаг байлаа. Заримдаа би ажлаа дуусгаад эрт унтахыг хүсдэг байсан ч тэд намайг махан биеэ л анхаарч байна гэж бодох вий гэж айж байсан. Бас би удирдагч байсан болохоор бусад ах эгч нараас эрт унтвал бүгд намайг юу гэж бодох бол? Тэд намайг зовлон даадаггүй, үүрэгтээ ачаа үүрдэггүй гэх болов уу? Ингэж бодоод дахиад л өөрийн эрхгүй дүр эсгэж, тэдэнтэй хамт оройтож унтахаас өөр аргагүй болсон ч шөнийн 1 цаг өнгөрмөгц нойр хүрч, зүүрмэглэж эхэлдэг байв. Тэд намайг эртхэн унт гэж ятгасан ч би өөрийгөө хүчлэн сэргээж, “Зүгээр ээ, би тэсэж чадна. Жаахан азнаж байгаад унтана” гэж хэлдэг байсан ч өөрийн эрхгүй дахиад л зүүрмэглэж орхидог байлаа. Заримдаа би үнэхээр нойроо дийлэхгүй болохоор ширээ дэрлээд түр зуур дугхийдэг байсан ч үүндээ сэтгэл амар байж чадалгүй, бусад хүмүүс миний талаар юу хэлэх бол гэж санаа зовдог байсан тул хурдхан шиг ажилдаа орох гэж яардаг байв. Би ачаа үүрч байгаа мэт харагдахын тулд заримдаа хэт оройн цагаар ч бүлгийн мессеж зориуд илгээдэг байсан, ингэснээр оройтож унтаж, шөнө дүл болтол үүргээ гүйцэтгэж байгааг минь бусад хүн мэдэх байлаа. Эрүүл мэндийн асуудлаас болоод би хүнсний нэмэлт тэжээл худалдаж авахыг хүссэн ч бусад хүмүүс юу гэж хэлэх бол гэж санаа зовж, намайг махан биеэ эрхэмлэдэг гэж бодох болов уу гээд худалдаж аваагүй. Нэгэн удаа цуглааны үеэр нэг эгчийн байдал тийм ч сайнгүй, жаахан нөхөрлөл, дэмжлэг хэрэгтэй байгааг олж мэдсэн ч эгч өөр улсад, өөр цагийн бүсэд байсан, бас миний хувьд хэдийн шөнө дунд болсон байсан тул би маргааш нь түүнтэй нөхөрлөе гэж эхлээд бодсон. Гэхдээ дараа нь эгчтэй шөнийн цагаар нөхөрлөвөл ах эгч нарын амийн оролтын төлөө ачаа үүрсэн мэт харагдуулж магад гэж бодоод, эгчтэй холбогдож, шөнийн 2 цаг хүртэл нөхөрлөлөө дуусгаагүй. Эгч надад “Таны байгаа газар маш орой болсон байна, та унтах хэрэгтэй. Ингэж шөнө дүл болтол суух нь эрүүл мэндэд муу шүү” гэлээ. Би үүнийг сонсоод үнэхээр сэтгэл хангалуун байсан. Хэдийгээр бие махбодын хувьд тав тухгүй байсан ч эгч намайг ачаа үүрч, хариуцлагаа ухамсарладаг гэж бодсон болохоор энэ бүхэн хий дэмий байгаагүй. Дараа нь би эрүүл мэндийн элдэв янзын аар саар асуудалтай болж эхлэн, эмч үүнийг удаан хугацааны нойргүйдэлтэй холбоотой гэж хэллээ. Би үүнийг үл тоомсорлож, урьдынхаараа хийсээр л байв. Тэр үеэр дээд түвшний нэг удирдагч надад хэт оройтож болохгүй, эрт унтаад, эрт босох нь ажлыг хойшлуулахгүй гэж үргэлж сануулж байсан. Би дотроо “Хэрэв би эрт унтчихвал бусад нь намайг удирдагч мөртөө бусдын адилаар зовлон бэрхшээлийг даван туулж чаддаггүй гэж бодно, тэр тохиолдолд тэд намайг хүндэлсээр байх уу ?” гэж бодоод, удирдагчийн үгийг нухацтай авч үзээгүй. Нэг эгч сайнгүй байгааг минь хараад, “Та хэтэрхий их юм бодож байгаа байх. Цаг ямагт, шийдвэрлэх ёстой олон асуудалтай, ийм их стресстэй байх нь таны эрүүл мэндэд сөргөөр нөлөөлж байна. Удирдагчид та нар маш их юманд санаа зовдог” гэсэн юм. Эгчийг ингэж хэлэхэд би өөртөө үнэхээр сэтгэл ханаж, миний төлсөн төлөөс, туулсан зовлон бусдын сайшаалыг хүртэхүйц мэт санагдсан. Бурханы үгийн нэг хэсгийг уншиж байж л би буруу замаар явж байснаа бага зэрэг ойлгосон юм. Бурханы үгэнд ингэж хэлсэн байдаг: “Антихристүүд үнэнээс залхдаг, үнэнийг огт хүлээн авдаггүй нь нэг баримтыг тодорхой илтгэдэг: Антихристүүд хэзээ ч үнэний зарчмын дагуу үйлддэггүй, үнэнийг хэзээ ч хэрэгжүүлдэггүй—энэ нь антихристийн хамгийн тод илрэл юм. Байр суурь, нэр хүнд, ерөөгдөх, шагнуулахаас гадна тэдний эрэлхийлдэг цор ганц зүйл бол махан биеийн тав тух, байр суурийн эрх дархыг эдлэх явдал; тийм болохоор тэд мэдээж үймээн үүсгэдэг. Тэдний эрэлхийлдэг зүйл, зан авир, тэднээс харагддаг зүйлийг Бурхан хайрладаггүйг энэ баримтууд харуулдаг. Эдгээр нь үнэнийг эрэлхийлдэг хүмүүсийн үйлдэл, зан авир яавч биш. Жишээлбэл, Паул шиг зарим антихрист үүргээ гүйцэтгэх үедээ зовохоор шийдэж, ажлаа хийх үедээ шөнөжин нойргүй хонож, хоол ундгүй байж, биеэ захирч, өвчин эмгэг, тав тухгүй байдлыг даван гарч чаддаг. Тэгвэл энэ бүхнийг хийж буй зорилго нь юу вэ? Энэ нь, Бурханы даалгаврын тухайд бол тэд өөрсдийгөө хойш тавьж—биеэ гаргуунд нь гаргаж чадна, өөрсдийнх нь хувьд үүрэг нь л байдаг гэдгийг хүн бүрд харуулах зорилготой. Тэд энэ бүхнийг бусдын өмнө үзүүлж, бүрэн дэлгэн харуулж, амрах ёстой цагтаа амралгүй, тэр ч бүү хэл ажлын цагаа зориуд уртасгаж, эрт босож, оройтож унтдаг. Гэхдээ антихристүүд өглөөнөөс орой болтол ийм маягаар шаргуу хөдөлмөрлөх үед ажлынх нь үр нөлөө, үүргийнх нь үр дүн ямар байдаг вэ? Эдгээр зүйлийг тэд бодолцож үздэггүй. Бусад хүнд зовж байгаагаа харуулж, өөрсдийгөө огт бодолгүйгээр Бурханы төлөө зарлагадаж байгаагаа харуулах гэсэндээ тэд энэ бүхнийг бусдын өмнө л хийхээр хичээдэг. Өөрсдийнх нь биелүүлдэг үүрэг, хийдэг ажил үнэний зарчмын дагуу явагдаж байгаа эсэхийн тухайд бол тэд үүнийг огт боддоггүй. Гаднаа харуулдаг сайн зан авирыг нь хүн бүр харсан эсэх, хүн бүр мэдэж байгаа эсэх, өөрсдөө хүмүүст сэтгэгдэл төрүүлсэн эсэх, энэхүү сэтгэгдэл бусдын бишрэл, сайшаалыг төрүүлэх эсэх, энэ хүмүүс өөрсдийнх нь араас эрхий хуруугаа гарган магтаж, ‘Тэр үнэхээр бэрхшээлийг тэсвэрлэж чаддаг, тэсвэр тэвчээртэй сэтгэл, ер бусын цөхрөлтгүй зан нь биднийхээс илүү. Тэр бол үнэнийг эрэлхийлдэг, зовж, хүнд ачаа үүрч чаддаг хүн, чуулганы багана’ гэж хэлэх эсэхийг л тэд боддог. Үүнийг сонсоод антихристүүдийн сэтгэл ханадаг. Зүрх сэтгэлдээ тэд ‘Би тийм дүр эсгэхдээ маш сэргэлэн, үүнийг хийхдээ маш ухаантай байдаг! Хүн бүр гадаад талыг л хардаг, ийм сайн зан авирт дуртайг би мэднэ. Ингэж үйлдэх юм бол хүмүүсийн сайшаалыг хүртэнэ, тэд над руу эрхий хуруугаа гозойлгож, зүрх сэтгэлийнхээ гүнд намайг биширч, надад таатай хандана, бас хэн ч хэзээ ч намайг дахиж дорд үзэхгүй гэдгийг би мэднэ. Бодит ажил хийгээгүйг минь Дээрх олж мэдээд, намайг халах өдөр ирэх юм бол олон хүн намайг өмгөөлж, миний төлөө уйлж, намайг үлдээхийг шаардаж, өмөөрөх нь гарцаагүй’ гэж боддог. Тэд хуурамч зан авираараа нууцхан бахархдаг—энэхүү бахархал нь ч бас антихристийн уг чанар, мөн чанарыг илчилдэг биш үү? Энэ нь ямар мөн чанар вэ? (Хорон муу.) Тийм ээ, энэ бол хорон муу мөн чанар юм” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (X хэсэг)). Бурхан антихристийн уг чанарыг аймшигтай ёрын муу гэж илчилсэн. Тэд бусдыг хянаж, бусдаар бишрүүлэх зорилгодоо хүрэхийн тулд хуурамч дүр үзүүлэхээр ямар ч аргыг хэрэглэнэ. Жишээлбэл, тэд ажлын цагаа зориуд сунган, Бурханд бүхнээ зориулдаг юм шиг харагдахын тулд оройтож унтаад, эрт босно. Тэд хүмүүсээр бишрүүлж, дээдлүүлэхийн тулд үүрийн гэгээнээс үдшийн бүрий болтол үүргээ гүйцэтгэж, нойр хоолоо хасаж, бие махбодын хэрэгцээгээ үл ойшоож, эцэст нь хүмүүсийг өөрсдийнхөө өмнө авчирдаг. Бурхан ийм зан авирыг үзэн ядаж, ялладаг. Бурханы үгтэй өөрийгөө харьцуулахад надад аймшигтай, үнэхээр эвгүй санагдсан. Би яг л антихрист шиг авирлаж байжээ. Зовлон бэрхшээлийг даван туулж, махан биеэ үл хайхарч, ажилдаа ачаа үүрч чадна гэдгээ бусдад харуулж, тэднээр сайн удирдагч гэж бишрүүлэхийн тулд би ажиллах, амрах, түүнчлэн хооллох үедээ ч дүр үзүүлэх гэж маш их зүдэрдэг байв. Амрах ёстой үедээ амрахгүй, бүр үүрэгт минь шаардлагагүй үед ч зориуд оройтож, тэр ч бүү хэл, эрүүл мэндийн жаахан асуудалтай болсон ч энэ хэвээрээ үргэлжлүүлсэн. Бусад хүмүүс намайг махан биеэ хэт их анхаардаг гээд, миний талаар таагүй сэтгэгдэлтэй болох вий гэхээс айж, өөртөө хэрэгтэй хүнсний нэмэлт тэжээлийг худалдаж аваагүй. Би илт сайхан аашилж, зовж, төлөөс төлснөөр өөрийгөө зальжнаар хүлээн зөвшөөрүүлж, үнэнийг эрэлхийлдэг, үүрэгтээ хичээнгүй, үнэнч, сайн удирдагч гэж бусдад бодуулж, тэднээр хүндлүүлж байлаа. Хичээж, зарлагадаж байсан минь тэр чигтээ хуурамч байдал, хууран мэхлэлттэй холилдсон. Энэ бүхэн өөрийгөө сайхан харагдуулж, хуурамч дүрээр бусдыг төөрөлдүүлэхийн төлөө байж. Би антихристийн замаар явж байжээ. Би ийм байдлаар үргэлжлүүлэхийг хүсээгүй тул залбирч, Бурханд гэмшиж, буруу байдлаа өөрчлөхөд бэлэн байлаа.

Хожим нь би зовлон бэрхшээл туулж байгаа мэт харагдахад яагаад анхаарснаа эргэцүүлж, буруу үзэл бодол өвөрлөж байснаа ухаарсан юм. Зовж, төлөөс төлж чаддаг байх нь илт сайн зүйл хийж, үнэнийг хэрэгжүүлж, Бурханыг сэтгэл хангалуун байлгаж байгаа хэрэг, Бурхан үүнийг сайшаана гэж би үргэлж боддог байсан. Гэхдээ Бурханы үгийн илчлэлээс, ийм үзэл бодол нь ямар ч утгагүй гэдгийг олж харсан юм. Бурханы үгэнд ингэж хэлсэн байдаг: “Хүмүүсийн өнгөц сайн үйл хэрэг юуг төлөөлдөг вэ? Тэдгээр нь махан биеийг төлөөлдөг ба хамгийн сайн гадаад талын хэрэгжүүлэлт ч амийг бус, харин хувийн зан чанарыг чинь л төлөөлдөг. Хүний гадаад талын хэрэгжүүлэлт Бурханы хүслийг биелүүлж чадахгүй… Хэрвээ чиний үйлдэл үргэлж нүд хуурахаас цаашгүй байдаг бол чи дээд зэргийн нэрэлхүү гэсэн үг. Өнгөц сайн үйл л хийдэг, бодит байдалгүй хүмүүс ямар байдалтай хүмүүс вэ? Ийм хүмүүс бол зүгээр л хоёр нүүртэй фарисайчууд, шашны хүмүүс юм! Хэрвээ та нар гадаад талын хэрэгжүүлэлтийг хойш тавьж, өөрчлөлт хийж чадахгүй бол та нарт байгаа хоёр нүүртэй зангийн элементүүд улам ихэснэ. Хоёр нүүртэй зангийн элементүүд хэдий чинээ ихэснэ, Бурханыг эсэргүүцэх эсэргүүцэл төдий чинээ их байдаг. Эцэст нь ийм хүмүүс гарцаагүй таягдан хаягдана!” (Үг. I Боть: Бурханы илрэлт ба ажил. Бурханд итгэхдээ шашны зан үйлд биш бодит байдалд анхаарлаа хандуулах ёстой). “Өнөөдөр, үүргээ гүйцэтгэхдээ үүрийн гэгээнээс үдшийн бүрий болтол ажиллаж, эсвэл шөнөжин нойргүй хонож, хоол ундгүй явдаг зарим хүн бий. Тэд махан биеийг захирч, бие махбодын бэрхшээлийг үл тоож—бүр өвчтэй байхдаа ч ажиллаж чадна. Гэхдээ тэд ийм сайн талтай, сайн хүмүүс, зөв хүмүүс хэдий ч тэдний зүрх сэтгэлд өөрсдийнх нь хойш тавьж чаддаггүй зүйл буюу байр суурь, нэр хүнд, нэрэлхүү зан байсаар байдаг. Хэрвээ тэд эдгээр зүйлийг хэзээ ч хойш тавьдаггүй бол үнэнийг эрэлхийлдэг хүмүүс мөн үү? Хариулт нь ойлгомжтой. Бурханд итгэх үедээ зан чанарын өөрчлөлтөд хүрэхээс илүү хэцүү зүйл гэж үгүй. Хүмүүс магадгүй бүх насаараа гэрлэхгүй явж, элбэг дэлбэг хоол идэж, сайхан хувцас өмсөхгүй байж болно, тэр ч байтугай ‘Бүх насаараа зовох нь хамаагүй, насан туршдаа ганц бие байх нь хамаагүй, би тэсвэрлэнэ, Бурхантай байхад эдгээр зүйл юу ч биш’ гэж хэлж ч магадгүй. Тэдний хувьд махан биеийн зовлон, бэрхшээлийг даван туулж, шийдвэрлэхэд амархан байдаг. Харин юуг даван туулахад амаргүй байдаг вэ? Завхарсан зан чанараа. Зүгээр л хянаснаар завхарсан зан чанарыг шийдвэрлэх боломжгүй. Үүргээ зохих ёсоор гүйцэтгэж, Бурханы хүслийг хангаж, хаанчалд орохын тулд хүмүүс махан биеийн зовлон шаналлыг амсаж чаддаг—гэхдээ зовж, төлөөс төлж чаддаг байлаа гээд зан чанараа өөрчилсөн гэсэн үг мөн үү? Биш. Хүний зан чанарт өөрчлөлт гарсан эсэхийг хэмжихдээ хэр их зовлон туулсныг нь, гаднаа хэр сайхан авирладгийг нь бүү хар; харин оронд нь тэдний үйлдлийн ар дахь эхлэлийн цэг, сэдэл, санаа зорилго юу болохыг, биеэ авч явах зарчим нь юу болохыг, үнэнд хандах хандлага нь ямар болохыг харах ёстой. Энэ талуудын дагуу хэмжих нь л зөв юм” (Үг. III Боть: Эцсийн өдрүүдийн Христийн яриа. Сайн зан авир нь хүний зан чанарын өөрчлөлтийг илтгэдэггүй). Зовж, төлөөс төлж чаддаг байх нь Бурханы сайшаалтай эн тэнцэхгүй гэдгийг би Бурханы үгээс олж харсан. Нигүүлслийн эрин үед Паул харваас зовлон бэрхшээлийг туулж чаддаг байсан. Паул сайн мэдээ түгээж, шоронд хоригдохдоо Эзэнээс урваагүй, зан авир нь биширмээр харагдсан ч зовж, зарлагадаж байсан нь бүхэлдээ Бурхантай наймаацахын төлөө байж, зовлон зүдүүрээ титэм болон Бурханы хаанчлалын ерөөлөөр солихыг хүссэн. Паулын сайн үйл зан чанарын өөрчлөлтөд аль хэдийн хүрсэн гэсэн үг биш байлаа. Харин ч энэ мэт харваас сайн үйлээсээ болоод үргэлж гайхуулж, өөрийгөө гэрчилж, улам биеэ тоох болж, тэр ч байтугай түүний хувьд амьдрах нь Христ гэж гэрчилж, эцэст нь Бурханд яллагдаж, шийтгүүлсэн. Өөрийгөө эргэцүүлж үзэхэд, би дүр эсгэж, хүмүүсээр хүндлүүлэхийн тулд л гаднаа биеэ зөв авч явах тухай бодсон ч үнэнийг хэрэгжүүлж, завхарсан зан чанараа шийдвэрлэхэд анхаарлаа хандуулаагүй. Үр дүнд нь би улам хоёр нүүртэй болж, амь зан чанараа огт өөрчлөөгүй. Хэрэв би тийм маягаар эрэлхийлсээр байвал үнэнийг огт олж авахгүй нь гарцаагүй. Би Паул шиг таягдан хаягдах л боломжтой. Энэ тухай бодоод би эрэл хайгуулын талаарх буруу үзэл бодлоо хурдхан өөрчлөхийг хүссэн.

Сүүлд нь би Бурханы үгээс энэ хэсгийг уншлаа. “Бурхан хүнд биеийг нь өгсөн бөгөөд тодорхой хязгаар дотор эд эрхтэн нь эрүүл хэвээр байх болно; харин эдгээр хязгаараас хэтрэх юм уу тодорхой хуулийг зөрчих юм бол ямар нэг зүйл тохиолдож—хүмүүс өвчин тусна. Хүнд зориулж Бурханы тогтоосон хуулийг бүү зөрч. Хэрвээ зөрчих юм бол чи Бурханыг хүндэлдэггүй, мунхаг, мэдлэггүй гэсэн үг. Эдгээр хуулийг зөрчвөл—замаасаа гажвал—Бурхан чамайг хамгаалахгүй, чиний төлөө хариуцлага хүлээхгүй; Бурхан тийм зан авирыг зэвүүцдэг… Үүргээ гүйцэтгэх үедээ ажил, амралтын хоорондох хэвийн тэнцвэрийг олбол хамгийн сайн. Үүргээ гүйцэтгээд завгүй болбол махан бие чинь багахан зовлонг тэвчих ёстой, чи махан биеийн хэрэгцээгээ хойш тавих ёстой боловч хэтэрхий удаан ингэж явах ёсгүй; тэгэх юм бол амархан туйлдана, мөн энэ нь үүргийн гүйцэтгэлийн чинь үр дүнд нөлөөлөх боломжтой. Ийм үед чи амрах ёстой. Амрахын зорилго юу вэ? Үүргээ илүү сайн гүйцэтгэхийн тулд биеэ арчлах зорилготой. Харин чи бие махбодоороо ядраагүй боловч үүрэг чинь завгүй байх эсэхээс үл хамааран хойш суух боломжийг үргэлж хайдаг бол чамд үнэнч байдал алга. Үнэнч байж, Бурханы даалгасан үүргийг зохих ёсоор гүйцэтгэхийн тулд чи биеэ ядрааж болохгүй. Чи энэ зарчмыг ойлгох ёстой. Үүргээ биелүүлэхдээ зав гарвал хуваарь гарган амарч бай. Өглөө босоод ердийнхөөрөө сүнслэг үйл ажиллагаа хийж, залбирч, Бурханы үгийг уншиж, Бурханы үгийн үнэнийг хамтдаа нөхөрлөж, эсвэл магтан дуу сур; завгүй болох үед үүргээ гүйцэтгэхэд анхаарч, Бурханы үгийг хэрэгжүүлж, туулж, Бурханы үгийг бодит амьдралдаа тусгаж ав; ингэвэл үнэний зарчмын дагуу үүргээ гүйцэтгэхэд амархан болно. Ингэж байж л чи Бурханы ажлыг үнэхээр туулна. Эдгээр нь чиний хийх ёстой нэг төрлийн тохируулга юм” (Үг. III Боть: Эцсийн өдрүүдийн Христийн яриа. Гуравдугаар хэсэг). Бурханы үгийг уншсан нь намайг маш их гэрэлтүүлсэн. Бурхан биднийг Өөрийнх нь урьдчилан тогтоосон дүрэм журмын дагуу зохих ёсоор амьдарч, амарч, энэ суурин дээр үүргээ биелүүлэхийг хүсдэг. Ажилдаа жаахан зовж, төлөөс төлөх шаардлагатай болоход бид махан биеэ хаяж, үүнийг биелүүлэхийн тулд чадах бүхнээ хийх хэрэгтэй. Ажил маань биднээс оройтож ажиллахыг шаардаагүй үед бид зохих ёсоор ажиллаж, унтаж, сэтгэл санааны байдлаа сайн байлгах ёстой, ингэснээр үүргээ үр дүнтэй гүйцэтгэж чадна. Тэгээд би Библээс үүнийг бодлоо: “Чи өөрийн Бурхан Эзэнийг бүх зүрх, бүх сэтгэл, бүх ухаанаараа хайрла. Энэ бол эн тэргүүний бөгөөд хамгийн том тушаал юм” (Матай 22:37–38). Бурхан биднийг үүргээ биелүүлэхдээ Бурханы хүслийг анхаарч, үнэхээр ачаа үүрч, үүргээ чин сэтгэлээсээ гүйцэтгэж чадна гэж найддаг. Үүнийг Бурхан сайшаадаг. Бурханы зааж өгсөн замыг бодож үзээд үнэхээр тэнэг байснаа олж харсан. Бурханы үг маш тодорхой боловч би хэзээ ч хэрэгжүүлдэггүй, үргэлж өөрийн үзэл, төсөөлөлд тулгуурлан үйлдэж, маш их утгагүй зовлон туулж ирсэн. Би харваас сайн үйл үйлдэхэд анхаарлаа төвлөрүүлээд байж болохгүй, харин Бурханы шинжилтийг хүлээн авч, хүмүүс юу гэж бодохыг үл харгалзан бүхнийг Бурханы өмнө хийж, үүргээ хичээнгүйлэн биелүүлэх ёстойгоо ухаарсан. Энэ бол миний хийх ёстой зүйл.

Дараа нь би яаж төөрөлдсөн талаараа болон эндүү ташаа үзэл бодлынхоо талаар цуглаан дээр задлан шинжилсэн, ингэснээр ах, эгч нар ялган таньж чадах байсан юм. Би ерөнхийдөө Бурханы үгийг хэрэгжүүлэхэд анхаарч, ажилдаа ачаа үүрч, зарчмын дагуу үүргээ биелүүлэхэд зүрх сэтгэлээ зориулдаг болж, бусдаар бишрүүлэхийн тулд илэрхий зовлон зүдүүрт үргэлж анхаардгаа больсон. Яваандаа би бусад хүн намайг яаж харах талаар санаа зовохоо больж, бусдын өмнө дүр эсгэх талаар бодохоо больж, асар их чөлөөлөгдсөн мэдрэмж төрсөн. Зөвхөн Бурханы үг л биеэ авч явах байдал болон үйлдлийн чиг баримжаа, стандарт гэдгийг, Бурханы үгийг хэрэгжүүлэх нь үнэхээр тайвшруулж, эрх чөлөө олгодгийг би туршлагаараа олж мэдсэн. Үргэлж дүр эсгэх шаардлагагүй. Ингэж амьдрах нь тийм ч ядаргаатай, зовлонтой биш. Бурханд талархъя!


87. Ариусгалтын замыг би эцэст нь оллоо

Чен Лян, АНУ

Би католик шашинт гэр бүлд төрсөн, тэгээд 13-тайдаа катехизм судалж, баптисм хийлгэсэн юм. Үүний дараа санваартан болж, Бурханд үйлчлэхээр сэтгэл шулуудсан. Ингэхийн тулд 22-тойдоо шашны сургуульд ороод, тэнд теологи, бичвэр судлан, бусад зарим нэг хичээлд суусан. Гэхдээ хэсэг хугацаа өнгөрсөн ч Бурхантай илүү ойр дотно санагдахгүй хэвээр, бас гэрлэж, гэр бүлтэй болох хүсэл төрсөөр л байлаа. Ахин дахин залбирсан ч үүнийг хянаж чадахгүй хэвээр байсан. Тэнгэрийн хаанчлалд орохын тулд ариун явдалтай байна гэж Бурханы өмнө тангараг өргөсөн ч тэр амлалтаасаа буцмаар байсан. Би нүгэл үйлдэж, Бурханд худал хэлж байсан биш үү? Яаж би Бурханы хаанчлалд орж чадах юм бэ? 10 жилийн турш би шашны сургуульд сурсан юм. Төгссөнийхөө дараа Индонез дахь нэг хийдэд очиж, дахин нэг жил болсон ч хааяадаа ариун бус бодол төрсөөр л байлаа. Би үнэхээр зориг мохсон. Хичээлээ дуусгасны дараа би ердийн мөргөлч болохоор шийдлээ. Тэгээд харьж, эхнэр авсан. Гэхдээ өдөр тутмын амьдралдаа эхнэртэйгээ өрх гэрийн ялихгүй асуудлаар маргалдаж, жаахан тэвчээргүй байсан. Заримдаа өөрийнхөө ашиг сонирхлыг хамгаалах гэж худал хэлдэг байсан. Бурханы өмнө очоод нүглээ улайж, эдгээрийн төлөө маш их гэмшдэг ч дараа нь ийм зүйл хийсээр л байдаг байлаа. Би чуулганы ёслолд явж, илүү их залбирснаар Бурхантай харилцах харилцаагаа засахыг хүссэн ч үүгээр асуудал минь засраагүй.

Дараа нь 2014 онд би АНУ-д ирлээ. Чуулганы ёслол дээр Ли, Лиу болон өөр хоёр мөргөлчтэй танилцсан. Боломж гарах бүрд би тэдэнтэй итгэлийн асуудал хэлэлцдэг байлаа. Миний санахаар, нэг удаа бид бичвэр ярьж байтал Лиу Зүүний Аянгад итгэдэг, Библи сайн мэддэг, шүтлэгтэй нэг санваартан танина гэлээ. Чуулганы гал цогтой өөр хоёр итгэгч бас тэнд нэгдсэн гэж хэлсэн. Зүүний Аянга ямаршуу чуулган юм бол, яагаад тийм олон эрчимтэй итгэгч тэнд нэгдсэн юм бол гэж Лиу гайхлаа. Би ч гэсэн Зүүний Аянгад нэгдсэн шүтлэгтэй санваартан мэддэг байсан учир үүнд бас будилсан юм. Зүүний Аянга юу номлодог эсэх, сүсэгтэй Христэд итгэгчийг яагаад тийм олноор нь татсан эсэхийг мэдэхгүй байсан. Тэд Ариун Сүнсний онгодтой юм болов уу? Би үүнийг нягталж, тэр чуулганы номлодог зүйл юугаараа тийм онцгой гэдгийг харах хэрэгтэй гэж бодлоо. Сүнслэг үйл ажиллагаанд болон Бурханыг мэдэхэд маань тэд тус болж чадах болов уу гэж гайхсан. Ингэж бодоод Ли, Лиу хоёрт Төгс Хүчит Бурханы Чуулганд очиж үзмээр байгаагаа хэллээ. Тэд ч зөвшөөрсөн.

Биднийг очтол нэг эгч “Төгс Хүчит Бурханы Чуулганы үүсэл, хөгжил” гэх видео үзүүлсэн юм. Урт удаан хугацаанд яг найдаж байснаар минь Эзэн Есүс эргэж ирсэн гэдгийг би эндээс олж мэдлээ. Тэр бол шүүлтийн ажил хийхээр үнэнийг илэрхийлж байгаа махбод дахь Төгс Хүчит Бурхан юм. Иймээс үнэнд хайртай, Бурханы илрэлтийг хүсэн хүлээдэг бүх урсгалын хүмүүс Төгс Хүчит Бурханы үгийг уншиж, үнэн, Бурханы дуу хоолой гэдгийг нь хараад, Төгс Хүчит Бурханы ажлыг хүлээн зөвшөөрдөг. Бас Төгс Хүчит Бурханы сайн мэдээ дорнын Хятадаас өрнөдийн олон улс оронд түгж, Эзэн Есүсийн, “Аянга зүүнээс цахилж, баруун зүгт ч гэсэн гялбадаг шиг; хүний Хүүгийн ирэлт нь ч мөн тийм байх болно” (Матай 24:27) гэх зөгнөлийг биелүүлсэн. Энэ зөгнөл ийнхүү биелдэг гэдэгт би үнэхээр гайхсан шүү. Үүнийг би тэр олон жил ойлголгүй уншсан байж.

Дараа нь нэг ах “Библи ба Бурхан” гэх сайн мэдээний кино үзүүллээ. Энэ кинонд би бүр ч их сэтгэл хөдөлж, Библид асар их нууц байдгийг олж харсан. Би сүсэг бишрэлийн маш олон ном уншсан боловч Библийн цаад үнэн, Библи яаж бий болсон, Библи, Бурхан хоёрын харилцааг ямар ч теологич болон Библи судлаач ер нь ийм тодорхой тайлбарлаж байгаагүй. Тэр киноноос би маш их зүйл олж авсан юм. Яагаад урам зоригтой маш олон итгэгч үгийг нь сонссоныхоо дараа Төгс Хүчит Бурханыг хүлээн зөвшөөрсөн нь харагдсан. Тэгээд үүнийг судлах ёстойгоо мэдлээ.

Дараа нь тэд, эцсийн өдрүүдэд Төгс Хүчит Бурхан хүн төрөлхтнийг бүрмөсөн цэвэрлэж, аврахын тулд Бурханы гэрээс эхлэн шүүлтийн ажил хийхээр үнэнийг илэрхийлдэг гэлээ. Үүнд би будилсан. Учир нь Эзэн Есүс загалмай дээр “Биелэгдлээ” гэж хэлсэн шүү дээ. Тэгэхээр хүн төрөлхтнийг аврах Бурханы ажил дууссан гэсэн үг байх учиртай, иймд Бурхан биднийг ариусгаж, аврахын тулд хүн төрөлхтнийг шүүх ямар хэрэг байх юм бэ? Үүнийг олж мэдмээр байсан ч цаг оройтож байсан учраас маргааш нь эргэж ирэхээр болсон. Гэртээ харих замдаа би догдоллоо. Тэр өдрийн нөхөрлөлөөс нэлээд их зүйл сурч, Эзэнтэй илүү ойр дотно болсон мэт санагдсан шүү. Төгс Хүчит Бурханы Чуулган үнэхээр Эзэний ажлыг хамардаг байж магадгүй санагдсан. Эзэн үнэхээр эргэж ирчхээд, би яг Петр шиг Эзэнтэй хамт амьдарч чадахаар болбол гайхалтай байх сан. Ингэж бодоод маргаашийн цуглаанаа бүр ч их хүсэн хүлээлээ.

Маргааш нь ажлаасаа тармагцаа цуглааны газраа яаран очоод, цаг алдалгүй эгчээс, “Та нар Эзэн Есүс эргэж ирчхээд, шүүлтийн ажил хийхээр үнэнийг илэрхийлдэг гэж байна. Гэхдээ Эзэн загалмай дээр, ‘Биелэгдлээ’ гэсэн шүү дээ. Тэгэхээр хүн төрөлхтнийг аврах Бурханы ажил гүйцэлдсэн гэсэн үг. Итгэснээр бидний нүгэл уучлагддаг. Бид итгэлээрээ зөвтгөгдөж, аврагддаг, тэгээд Эзэн ирээд биднийг шууд хаанчлал руугаа аваачиж чаддаг. Яагаад Эзэн нэмж авралын ажил хийх юм бэ? Үүний цаад утга учир юу юм бэ?” гэж асуулаа.

Эгч ингэж хэлсэн, “Золин авралын ажил нь гүйцэлдсэн учраас Эзэн Есүс ‘Биелэгдлээ’ гэж хэлсэн. Тэглээ гээд хүн төрөлхтнийг аврах Бурханы бүх ажил дууссан гэсэн үг биш байсан. Эзэн Есүс ‘Биелэгдлээ’ гэж хэлсэн учраас хүн төрөлхтнийг аврах Бурханы ажил дууссан, Эзэн эргэж ирээд шинэ ажил хийхгүй гэж бид тогтоовол эдгээр зөгнөл яаж биелэх болж байна? ‘Та нарт хэлэх зүйл Надад олон байгаа боловч та нар одоо тэдгээрийг дааж чадахгүй. Гэхдээ үнэний Сүнс болох Тэр ирэх үедээ та нарыг бүх үнэн рүү удирдана: учир нь Тэр Өөрийн санаагаар ярихгүй; харин сонссон зүйлээ Тэр ярих болно: мөн Тэр ирэх зүйлсийг та нарт харуулна’ (Иохан 16:12–13). ‘Намайг голж, Миний үгийг хүлээж авдаггүй хүнийг шүүх шүүгч байдаг: Миний хэлсэн үгс түүнийг эцсийн өдөр шүүх болно’ (Иохан 12:48). Бас 1 Петр 4:17: ‘Учир нь шүүлт Бурханы гэрээс эхлэх цаг болжээ.’ Эцсийн өдрүүдэд Эзэн илүү их үнэнийг илэрхийлж, хүн төрөлхтнийг шүүж, цэвэрлэхээр ажиллана гэдгийг эдгээр зөгнөл харуулдаг. Хэрэв бид Бурханы авралын ажил бүрэн дууссан гэвэл эдгээр зөгнөл яаж биелэх юм бэ? Бас эцсийн өдрүүдэд Эзэн сайн зарцыг муу зарцаас, хонийг ямаанаас, буудайг үрийн сүүлнээс, ухаалаг охидыг мунхаг охидоос ялгана гэж Библид зөгнөдөг. Яг Эзэн Есүсийн хэлснээр: ‘Сайн үр тарьдаг нэгэн бол хүний Хүү; талбай нь дэлхий; сайн үр нь хаанчлалын хөвгүүд; харин үрийн сүүл нь хорон муу нэгний хөвгүүд; тэднийг тарьсан дайсан бол диавол; Ургац хураалт бол дэлхийн төгсгөл; тариа хадагсад нь тэнгэрэлч нар юм. Тиймээс үрийн сүүлийг цуглуулж, галд шатаадагтай адил энэ дэлхийн төгсгөл ч гэсэн ийм байх болно. Хүний Хүү тэнгэрэлчүүдээ илгээх ба тэд саад болдог бүх зүйл болон ёс бусыг хийдэг бүхнийг Түүний хаанчлалаас гаргаж бөөгнүүлнэ; тэгээд тэднийг галтай зууханд хаяна: тэнд уйлаан, шүдээ хавирах явдал байх болно. Тэр үед зөв шударга хүмүүс Эцэгийнхээ хаанчлалд нар мэт гэрэлтэнэ. Чихтэй бүхэн сонсогтун’ (Матай 13:37–43). Эцсийн өдрүүдэд Бурхан бүлэг ялагчдыг бүтээж, хаанчлал нь газарт ирнэ гэж Илчлэлд бас зөгнөдөг. Энэ нь бүгдээрээ эцсийн өдрүүдэд Эзэний хийдэг ажил. Эзэн Есүс ажлаа гүйцэлдүүлсэн учраас хүн төрөлхтнийг аврах Бурханы ажил бүрэн дууссан гэх юм бол тэдгээр зөгнөл яаж биелэх юм бэ? Тэгэхээр энэ ойлголт харваас Эзэний үг болон Бурханы ажлын бодит байдлаас зөрүүтэй байна.” 

Би сонсонгоо толгой дохилоо. Тэгээд эгчийн зөв гэж санагдсан. Ийм илэрхий зүйлийг би яагаад ер олж хараагүй юм бол? Эгч дараа нь Төгс Хүчит Бурханы үгийн хэдэн хэсгийг уншиж өгсөн. Төгс Хүчит Бурхан ингэж хэлсэн байдаг: “Хүнийг золин аварч, нүглийг нь уучилсан тухайд бол, Бурхан хүний гэм бурууг санадаггүй, гэм буруугийнх нь дагуу хүнд ханддаггүй гэж л авч үзэж болох юм. Гэвч махан биед амьдардаг хүн нүглээс ангижраагүй бол үргэлжлүүлэн нүгэл үйлдэж, завхарсан сатанлаг зан чанараа эцэс төгсгөлгүй илчилж л чадна. Энэ бол хүний амьдардаг, нүгэл үйлдэж, нүглээ уучлуулдаг эцэс төгсгөлгүй орчлын амьдрал юм. Хүн төрөлхтний ихэнх нь өдөр нь нүгэл үйлдээд орой нь нүглээ улайдаг. Ийм маягаар нүглийн тахил хүний хувьд үүрд хүчинтэй байдаг ч энэ нь хүнийг нүглээс аварч чадахгүй. Хүн завхарсан зан чанартай байсаар байгаа тул авралын ажлын хагас нь л гүйцэлдсэн” (Үг нь махбодоор илэрсэн номын “Бие махбодтой болохын нууц (4)”). “Одоо ч гэсэн хуучин хэвээрээ байгаа чиний хувьд, Есүсээр авруулсан чинь үнэн. Чи Бурханы авралаас үүдэн нүгэлтэн гэж тооцогдохгүй байгаа боловч нүгэлтэй биш, бохир заваан биш гэдгийг чинь энэ нь нотлохгүй. Хэрвээ өөрчлөгдөөгүй юм бол чи яаж ариун байж чадах юм бэ? Дотроо чи бохир заваанаар дүүрч, хувиа хичээсэн, өөдгүй байдаг мөртөө Есүстэй хамт буухыг хүссээр байдаг—тийм азтай явдал байна гэж үү дээ! Бурханд итгэх итгэлдээ чи нэг алхмыг орхисон: Чи зүгээр л золин аврагдсан, гэхдээ өөрчлөгдөөгүй. Чи Бурханы зүрх сэтгэлийн дагуу байхын тулд Бурхан чамайг биечлэн өөрчилж, цэвэрлэх ёстой; чи зөвхөн золин авруулсан бол ариун байдалд хүрч чадахгүй. Ийм маягаар чи Бурханы сайн ерөөлийг хуваалцах эрхгүй байх болно, учир нь чи хүнийг удирдах Бурханы ажилд нэг алхмыг орхигдуулсан, энэ нь өөрчлөгдөж, төгс болох гол алхам юм. Тиймээс дөнгөж золин аврагдсан нүгэлтэн чи Бурханы өв залгамжлалыг шууд өвлөн авч чадахгүй” (Үг нь махбодоор илэрсэн номын “Нэршил болон ялгамж чанарын талаар”). “Хэдийгээр Есүс хүмүүсийн дунд их ажил хийсэн ч бүх хүн төрөлхтний золин авралыг л гүйцэлдүүлж, хүний нүглийн тахил болсон юм; Тэрээр хүнийг бүх завхарсан зан чанараас нь салгаагүй. Хүнийг Сатаны нөлөөнөөс бүрэн аврах нь, Есүсээс нүглийн тахил болж хүний нүглийг үүрэхийг шаардаад зогсохгүй, бас хүнийг сатанлаг завхарсан зан чанараас нь бүрэн салгахын тулд улам их ажил хийхийг Бурханаас шаардсан. Ингээд хүний нүгэл уучлагдсаны дараа Бурхан хүн төрөлхтнийг шинэ эрин үе рүү хөтлөхийн тулд махбодод эргэн ирж, гэсгээлт, шүүлтийн ажлыг эхлүүлсэн юм. Энэ ажил нь хүнийг илүү өндөр хүрээнд аваачсан. Түүний ноёрхол дор захирагддаг бүх хүн илүү өндөр үнэнийг эдэлж, илүү агуу ерөөлийг хүлээн авна. Тэд үнэхээр гэрэлд амьдарч, үнэн, зам, амийг олж авна” (Үг нь махбодоор илэрсэн номын Өмнөх үг). “Бурханы гэсгээлт, шүүлтийн ажил нь мөн чанартаа эцсийн амралтынх нь төлөө хүмүүсийг ариусгах зорилготой; тэгж цэвэрлэхгүй бол хүн төрөлхтнөөс нэг нь ч төрлийнхөө дагуу ангилагдаж, амралтад орж чадахгүй. Энэ ажил бол хүн төрөлхтөн амралтад орох цорын ганц зам билээ. Бурханы ариусгалтын ажил л хүмүүсийн зөв шударга бус байдлыг цэвэрлэх ба Түүний гэсгээлт, шүүлтийн ажил л хүн төрөлхтний дуулгаваргүй элементийг ил болгож, улмаар аврагдаж чадах хүмүүсийг чадахгүйгээс нь, үлдэх хүмүүсийг үлдэхгүй хүмүүсээс нь ялгана. Энэ ажил дуусахад үлдэх боломжтой хүмүүс бүгд цэвэрлэгдэж, илүү гайхалтай хоёр дахь амьдралыг эдлэхээр хүн төрөлхтний илүү өндөр байр байдалд орно; өөрөөр хэлбэл, тэд хүний амралтын өдрийг эхлүүлж, Бурхантай зэрэгцэн оршино. Үлдэх боломжгүй хүмүүс гэсгээгдэж, шүүгдсэний дараа жинхэнэ төрх нь бүрмөсөн илчлэгдээд, дараа нь тэд бүгд устгагдаж, Сатаны нэгэн адилаар газар дэлхий дээр амьд үлдэх боломжгүй болно. Ирээдүйн хүн төрөлхтөн дунд ийм төрлийн хүмүүс байхгүй; ийм хүмүүс нь шийтгэлийн бай бөгөөд хорон муу, зөв шударга бус хүмүүс учир эцсийн амралтын газарт ороход тохирохгүй, Бурхан хүн хоёрын хуваалцах амралтын өдөрт ороход ч тэнцэхгүй… Мууг шийтгэж, сайныг шагнах Бурханы эцсийн ажлын ар дахь бүхий л зорилго нь бүх хүнийг бүрмөсөн ариусгах явдал юм, ингэснээр Тэр цэвэр ариун хүн төрөлхтнийг мөнхийн амралтад аваачна. Түүний ажлын энэ үе шат хамгийн чухал; энэ нь Түүний бүхий л удирдлагын ажлын сүүлчийн үе шат билээ” (Үг нь махбодоор илэрсэн номын “Бурхан хүн хоёр амралтад хамт орох болно”).

Бурханы үгийг уншсаны дараа эгч ингэж нөхөрлөлөө: “Эзэн Есүс Нигүүлслийн эрин үед золин авралын ажил хийсэн, бид Эзэнд итгэж, залбирч, нүглээ улайж, гэмшиж байгаа цагт нүгэл маань уучлагддаг. Тэгээд Бурханы нигүүлсэл, ерөөл эдлэх чадвартай болж, хуулийн дор яллагдахгүй. Эзэн Есүсийн золин аврах ажил ийм зүйлд хүрсэн, ‘итгэлээр аврагдах’ гэдэг үнэндээ ийм утга учиртай байдаг. Эзэн Есүс нүглийг маань уучилж, бид илэрхий нүгэл үйлдэхээ больж, ихэнхдээ сайн ааш авиртай байдаг. Гэхдээ бид одоо ч нүглээс ангижраагүй байна. Бид өөрсдийнхөө ашиг сонирхлын төлөө худал хэлж, хууран мэхэлсээр байдаг, бас шунахай, атаач, хорсолтой байж, ёрын муу бодол өвөртөлдөг. Ертөнцийн чиг хандлагын уруу таталтыг эсэргүүцэж чадалгүй мөнгөнд шунаж, бардам занд дурладаг. Дургүй зүйлийг маань хийдэг хүмүүсийг ихэрхүүгээр зэмлэдэг. Бид биеэ тоосон, ов мэхтэй байдал гэх зэрэг сатанлаг зан чанараар дүүрэн байж, үнэнээс залхаж, ёрын мууг шүтдэг. Эдгээр сатанлаг зан чанар нь гаднах нүглээс илүү бугшсан байдаг. Эдгээрийг Сатан бидэнд сургадаг, бас эдгээр нь нүгэл үйлдэж, Бурханыг эсэргүүцэх уг үндэс байдаг. Эдгээр зүйлийг шийдвэрлэхээс нааш бид өөрийн эрхгүй нүгэл үйлдсээр байж, нүглийн хүлээсээс чөлөөлөгдөж чаддаггүй. Библид хэлдгээр, ‘Би ариун учраас та нар ариун байгтун’ (1 Петр 1:16). Бурхан ариун, хаанчлал нь ч ариун байдаг. Бурхан бузар хүмүүсийг оруулж болохгүй. Өдөр бүр нүгэл үйлддэг бид нүглийн зарц шүү дээ, тэгэхээр бид Бурханы хаанчлалд ороход тохиромжтой байж яаж чадах юм бэ? Иймээс Эзэн Есүсийн золин авралын ажил хүн төрөлхтнийг аврах Бурханы ажлын нэг хэсэг л байснаас биш бүгд байгаагүй. Бидний нүгэл дөнгөж уучлагдсан, гэхдээ бид нүглээс чөлөөлөгдөж, Сатаны нөлөөнөөс ангижраагүй. Бурхан хүн төрөлхтнийг хараахан бүрэн олж аваагүй. Эцсийн өдрүүдэд Төгс Хүчит Бурхан ирлээ. Тэгээд завхарсан зан чанарыг маань цэвэрлэж, Бурханыг эсэргүүцдэг нүгэлт сатанлаг уг чанарыг маань шийдвэрлэхээр үнэнийг илэрхийлж, шүүлтийн ажил хийдэг, тэгснээр бид нүглийн дөнгөнөөс бүрмөсөн ангижирч, бүрэн аврагдаж, Бурханы хаанчлалд орж чаддаг. Төгс Хүчит Бурханы илрэлт, ажил бас сайн ба муу зарц, хонь ба ямаа, буудай ба үрийн сүүл, ухаалаг ба мунхаг охидыг илчилдэг. Эзэний дуу хоолойг сонсохоос татгалздаг, Төгс Хүчит Бурханы эцсийн өдрүүдийн ажлыг үгүйсгэж, ялладаг хүмүүс эцэстээ гамшигт унаж, уйлж, шүдээ хавирах мунхаг охид, үрийн сүүл, муу зарц юм. Төгс Хүчит Бурханы үгээс Бурханы дуу хоолойг таньж, эцсийн өдрүүдийн ажлыг нь хүлээн зөвшөөрдөг хүмүүс ухаалаг охид, буудай, хонь байдаг. Тэд Бурханы эцсийн өдрүүдийн шүүлтийг туулж, ариусаж, эцэстээ Бурханы хаанчлалд хүргэгддэг. Энэ нь Илчлэл дэх зөгнөлийг бүрэн биелүүлдэг. Иймээс Бурханы шүүлтийн ажил дуусах үед хүн төрөлхтнийг аврах Бурханы ажил бүрэн гүйцэлдэх болно.” 

Эгчийн нөхөрлөл нүдийг минь нээсэн шүү. Эзэн Есүс золин авралын ажил л хийсэн, эцсийн өдрүүд дэх Төгс Хүчит Бурханы шүүлтийн ажил л хүн төрөлхтнийг бүрэн цэвэрлэж, аварч чаддаг гэдгийг би ухаарлаа. Бид итгэлээсээ үүдэн нүглээсээ золин аврагддаг ч нүгэлт уг чанар маань үлддэг, иймээс бид нүгэл үйлдэж, нүглээ улайх байдалтай амьдардаг. Урьд нь би нүгэл үйлдэхгүй байх гэж өөрийгөө хүчилж л чадсанаас биш бичвэр уншиж, хийдийн дүрмийг дагаснаар нүгэл үйлдэхээ больж чадаагүй. Дараа нь би, эцсийн өдрүүдэд Бурханаар шүүгдэж, цэвэрлэгдэх нь нүгэлт байдлын асуудлыг үндсээр нь арилгах цорын ганц арга гэдгийг ойлгосон. Бурхан хүмүүсийг цэвэрлэхийн тулд шүүлтийн ажил хэрхэн явуулдгийг би тэр эгчээс ихэд сонирхон асуулаа.

Эгч Бурханы үгийн уншлагын бас нэг видео үзүүлсэн юм. Төгс Хүчит Бурхан ингэж хэлсэн байдаг: “Эцсийн өдрүүдэд Христ хүнийг сургах, хүний мөн чанарыг ил болгох, хүний үг болон үйлдэлд нь дүн шинжилгээ хийхийн тулд төрөл бүрийн үнэнийг хэрэглэдэг. Хүний үүрэг, хүн яаж Бурханд дуулгавартай байх ёстой, хүн яаж Бурханд үнэнч байх ёстой, хүн яаж хэвийн хүн чанарыг амьдран харуулах учиртай болон Бурханы мэргэн ухаан, зан чанар гэх зэрэг төрөл бүрийн үнэн эдгээр үгэнд агуулагддаг. Эдгээр үг нь бүгд хүний мөн чанар болон ялзарсан зан чанар луу чиглэдэг. Ялангуяа, хүн Бурханыг хэрхэн голдгийг илчилсэн үгсийг, хүн Сатаны биелэл, Бурханы эсрэг дайсны хүч болдогтой холбогдуулан хэлсэн байдаг. Шүүлтийн ажлаа хийхдээ Бурхан хүний уг чанарыг ердөө хэдхэн үгээр тодорхой болгодог юм биш; Тэрээр удаан хугацааны туршид илчилж, харьцаж, засдаг. Илчлэл, харьцалт болон засалтын эдгээр аргыг энгийн үгээр бус, харин хүнд огт байдаггүй үнэнээр л орлуулж болно. Зөвхөн ийм төрлийн арга барилыг л шүүлт гэж нэрлэж болно; ийм төрлийн шүүлтээр л дамжуулан хүн номхорч, Бурханд бүрэн үнэмшээд зогсохгүй, Бурханы тухай жинхэнэ мэдлэгийг олж авдаг. Шүүлтийн ажлын авчирдаг зүйл гэвэл Бурханы жинхэнэ дүр төрх болон өөрийнх нь тэрслүү байдлын үнэний талаарх хүний ойлголт юм. Шүүлтийн ажил нь хүнд Бурханы хүслийн тухай, Бурханы ажлын зорилгын тухай, хүний ойлгошгүй нууцуудын тухай ихээхэн ойлголт олж авах боломж олгодог. Түүнчлэн, өөрийн ялзарсан мөн чанар болон ялзралынхаа үндсийг таньж мэдэх, хүний муу муухайг нээн илрүүлэх боломжийг олгодог. Энэ бүх үр дүнг шүүлтийн ажил авчирдаг, учир нь энэ ажлын мөн чанар нь үнэндээ Бурханы үнэн, зам, амийг Түүнд итгэдэг бүх хүнд нээх ажил юм. Энэ ажил нь Бурханы хийдэг шүүлтийн ажил билээ” (Үг нь махбодоор илэрсэн номын “Христ шүүлтийн ажлыг үнэнээр хийдэг”). Видеоны дараа эгч нөхөрлөлөө үргэлжлүүлсэн. “Бурхан эцсийн өдрүүдэд хүмүүсийг шүүж, цэвэрлэхийн тулд үнэнийг илэрхийлдэг. Цэвэрлэгдэж, бүрэн аврагдахын тулд хүн төрөлхтний ойлгож, орох хэрэгтэй бүх үнэнийг илэрхийлдэг. Бурхан 6,000 жилийн удирдлагын төлөвлөгөөнийхөө нууц, хүн төрөлхтнийг аврах ажлынхаа гурван үе шат, махбод дахь Бурханы ажлын нууц, эцсийн өдрүүд дэх шүүлтийн ажлынхаа нууцыг илчлээд байна. Бас хүн төрөлхтөн яагаад нүгэл үйлдэж, Бурханыг эсэргүүцдэгийн уг үндэс, Сатан биднийг завхруулсан гэх үнэн болон элдэв янзын завхарсан байдлыг Бурхан шүүж, илчилдэг. Үүнээс гадна Бурханы ариун, зөвт, халдашгүй зан чанарыг илчилж, Бурхан хэнийг таалж, хэнд ой гутдаг, хэн Бурханы хаанчлалд орж чаддаг, хэн шийтгүүлэх болон төрөл бүрийн хүний хүрэх газар, үр дүнг бидэнд хэлдэг. Бурхан бас бидэнд амь зан чанараа өөрчлөх зам өгдөг. Бурханы үгийн шүүлт, гэсгээлтийг туулснаар бид Сатан биднийг хэр гүн гүнзгий завхруулсныг харж, биеэ тоосон, ов мэхтэй, ёрын муу, заналт, үнэнийг үзэн яддаг гэх мэт сатанлаг зан чанараар дүүрэн, хүн төрхийг амьдрах харуулах чадваргүйгээ олж хардаг. Бас Бурханы зөвт зан чанарыг харж, Бурханыг хүндэлдэг болж, өөрсдийгөө үнэхээр үзэн ядаж эхлэн, махан биеийг хаяж, үнэнийг хэрэгжүүлэхэд бэлэн болдог. Тэгээд завхарсан зан чанар маань аажмаар өөрчлөгддөг” гэлээ.

Нөхөрлөлийнхөө дараа эгч “Жинхэнэ гэрэл гарч ирдэг” гэх гэрчлэлийн бас нэг видео үзүүлсэн. Видеоны гол дүрийн баатар багахан авьяастай гээд бусдад эзэрхэж, бүх хүнийг дорд үзсэн. Тэгээд ярвагануур, ихэрхүү аашилж, бүх хүнийг үгэндээ оруулахыг хүссэн. Тэр итгэгч бөгөөд маш их залбирч, нүглээ улайдаг ч уураа барьж чадалгүй, бусдыг зэмлэдэг байсан. Түүний бүх хамтран ажиллагч зайгаа барьж, эхнэр, охин нь түүнээс айсан. Тэр итгэмжит ганц ч хүнгүй байлаа. Тэгээд нүгэлд амьдраад, аймшигтай зовно. Төгс Хүчит Бурханы эцсийн өдрүүдийн ажлыг хүлээн зөвшөөрч, Бурханы үгийн шүүлт, гэсгээлт туулсныхаа дараа тэр үргэлж өөрийгөө эн тэргүүнд тавьж, өөрийгөө өргөмжилж, бусдыг дуулгавартай бай гэж шаарддаг нь биеэ тоосон, үндэслэлгүй зангаас нь үүдэлтэй, эдгээр нь сатанлаг зан чанар гэдгийг олж харсан. Үүнд Бурхан ой гутаж, бусад нь холдож хөндийрдөг шүү дээ. Үүнийг ухаармагцаа тэр өөрийгөө үнэхээр үзэн ядаж, харууслаар дүүрсэн. Дараа нь бусдад илүү зөөлөн аргаар хандаж, асуудалтай тулгарах үедээ махан биеийг хаяж, үнэнийг эрж хайж, бусдыг сонсдог болсон. Тэгээд тэгж их биеэ тоохоо больсон.

Энэ видеог хараад би догдолсон шүү. Төгс Хүчит Бурханы үг ямар эрх мэдэл, хүч чадалтай гэдгийг, хүмүүсийг цэвэрлэж, өөрчилж үнэхээр чаддаг гэдгийг олж харсан. Би боломж олдох бүрд Төгс Хүчит Бурханы үгийг уншиж, Төгс Хүчит Бурханы Чуулганы сайн мэдээний кино, магтан дууны видеонууд үзэж эхэлсэн. Үзэх тусмаа сэтгэл санаа дээрдэж байлаа. Төгс Хүчит Бурханы үг үнэн, Бурханы дуу хоолой мөн, Төгс Хүчит Бурхан эргэж ирсэн Эзэн мөн гэдэгт би бат итгэлтэй болсон. Тэгээд Төгс Хүчит Бурханы эцсийн өдрүүдийн ажлыг хүлээн зөвшөөрсөн дөө.


89. Эцэг эхийнхээ хэн болохыг харсан минь

Шинь Чэ, Өмнөд Солонгос

Би бага байхаасаа л эцэг эхийгээ Бурханыг дагах үлгэр дуурайл гэж үздэг байлаа. Тэд итгэлдээ үнэхээр гал цогтой, золиослол гаргахад бэлэн гэж санагддаг байсан. Төгс Хүчит Бурханыг хүлээн авсныхаа дараахан ээж минь бүтэн цагаар үүрэг гүйцэтгэхийн тулд үнэхээр сайхан ажлаасаа гарч, тодорхой ур чадвартай, мэдлэгтэй, төлөөс төлөхөд бэлэн байсан учраас чуулганд үргэлж чухал үүрэг гүйцэтгэдэг байлаа. Хожим нь нэг Иудас манай гэр бүлээс урвасан тул эцэг эх минь ХКН-ын баривчилгаанаас зайлсхийхийн тулд надтай хамт нуугдсан. Тэгсэн ч гэсэн тэр хоёр үүргээ гүйцэтгэсээр байлаа. Амьдралын хэв маяг нь энгийн байсны дээр ерөнхий зан авир нь үнэн сүсэгтэй, сүнслэг харагддаг учраас чуулганы гишүүд эцэг эхийг маань сайн хүн чанартай, үнэнийг эрэлхийлдэг, жинхэнэ итгэгчид гэхийг би үргэлж сонсдог байв. Би Намын дарангуйллаас болоод 10 настайдаа эцэг эхээсээ салах ёстой болж, цаашид уулзаж чадахаа больсон ч тэдний талаарх энэ сайхан сэтгэгдлээ үргэлж хадгалж, үнэхээр тэднийг дээдэлж, тэд Бурханд асар их итгэдэг, тэр бүх золиослолыг гаргаж, чухал үүрэг гүйцэтгэдэг юм чинь үнэнийг эрэлхийлдэг, хүн чанар сайтай байж таарна, Бурхан тэднийг сайшааж таарна, тэр ч байтугай, тэд аврагдаж чадах хүмүүс гэж санагддаг байсан. Тийм эцэг эхтэйдээ би үргэлж бахардаг байлаа.

Хожим нь, Намын хавчлагаас болоод эцэст нь бид бүгдээрээ гадагшаа дүрвэсэн. Дараа нь би тэдэнтэй холбоо бариад гадаадад үүргээ гүйцэтгэсээр байгааг харсан. Ялангуяа, ээж минь зааварлагчийн хувиар нэлээд хэдэн үүрэгтэй байгааг олж мэдээд ээжийгээ бүр ч их хүндэлсэн. Эцэг эх минь энэ олон жил итгэгч байж, маш ихийг золиосолсны дээр чухал үүрэг гүйцэтгэсэн. Тэд үнэнийг эрж хайдаг, биеийн хэмжээтэй байж таарна, тиймээс ирээдүйд ямар нэг бэрхшээл тулгарвал тэднээс тусламж хүсэж болно гэж би боддог, энэ нь гайхалтай байсан. Тэгээд бид сүүлийн үеийн байдлынхаа талаар заримдаа ярилцдаг байлаа. Нэг удаа манай аав, өөрийнх нь нүдээр бол ямар ч техникийн ур чадвар шаардахгүй үүрэг гүйцэтгэж, сэдэлтэйгээ тэмцэлдээд, өөр үүргээр солихыг үргэлж хүсэж байна гэлээ. Тэр үед миний туршлага ч бас яг адилхан байсан учраас бид хоёр нэг нэгтэйгээ нөхөрлөж, Бурханы үгээс хуваалцсан юм. Багахан хугацаанд Бурханы үгийг идэж ууж, үнэнийг эрж хайснаар би үүргээ гоочилж байснаа олж харсан. Өөрийг минь сайн сайхан харагдуулах үүрэг хүсэж, тийм биш бол хайнга хандаж байж. Энэ нь үнэхээр аминч, бас жинхэнэ итгэлийг харуулаагүй. Би өөрийгөө жигших болж, тийм байдлаас гарч дөнгөсөн ч аав маань гацчихаад, үүргээ гүйцэтгэх урам зоригтой болж ер чадаагүй. Би будилж орхисон, аав арав гаруй жил итгэгч байсан болохоор жаахан ч гэсэн биеийн хэмжээтэй байх ёстой. Үүргээ шилж сонгох асуудлыг яагаад шийдвэрлэж чадаагүй юм бол? Бас, намайг асуудлынхаа талаар эцэг эхтэйгээ ярих үед тэд Бурханы зарим үгийг надад илгээж, аливаа зүйлийн талаарх үзэл бодлоо хуваалцдаг ч тэдний хэлсэн зүйл надад үнэндээ тус болохгүй байгааг би ухаарсан юм. Тэд миний төсөөлж байсан шиг үнэнийг үнэхээр ойлгодог биш гэдгийг би бүдэг бадаг мэдэрч эхэлсэн.

Сүүлд нь ах эгч нар гэрчлэлийн нийтлэл бичих талаар нөхөрлөсөн. Удаан хугацаанд итгэсэн учраас манай эцэг эх, ялангуяа ээж маш их туршлагатай байх гэж би бодсон. Ээж антихристэд дарлуулж, чуулганаас шударга бусаар хөөгдсөн ч сайн мэдээг түгээсээр байсан. Чуулганд буцаж орсныхоо дараа ямар ч үүрэгтэй байсан бүхнээ зориулж, үүрэг нь хэд хэдэн удаа өөрчлөгдсөн юм чинь баялаг туршлагатай байж таарна. Ээж Бурханыг гэрчлэхийн тулд тэрийгээ бичих ёстой гэж бодогдсон. Би ээжийг нийтлэл бич гэж үе үе шавдуулж эхэлсэн ч ээж зайлсхийсээр, бичмээр байгаа ч үүргээ биелүүлээд хэтэрхий завгүй, тайван суух цаг олдохгүй байна гэдэг байлаа. Ээж үүргээ гүйцэтгээд үнэхээр завгүй байгаа ч тэр бол шалтгаан биш, хуваалцах гэрчлэл үнэхээр байгаа бол бичихэд нэг их цаг орохгүй. Олон жилийн итгэлээсээ Бурханыг гэрчилж бичих нь маш утга учиртай шүү дээ гэж би бодоод, ээжийг шахсаар байсан боловч ээж ерөөсөө юу ч бичээгүй. Нэг удаа ээж надад бичихээр оролдох үедээ бодлоо цэгцэлж чадахгүй, хаанаас эхлэхээ мэдэхгүй байгаа учраас надтай ярилцмаар байна гэлээ. Би маш их баярлаж, ээжийнхээ тэр олон жилийн туршлагыг сонсохыг үнэхээр хүсэж байсан ч ээж юу тохиолдсон тухай, өөрийнхөө харуулсан завхралын тухай ярих үедээ ямар ч бодит ойлголтгүй, харин олон сөрөг зүйл хэлж, өөрийгөө хязгаарлаж байгааг хараад би үнэхээр гайхсан юм. Ээж ямар ч сонголтгүйгээр зүгээр л дуулгавартай байсан мэт, урьдын туршлагаа ярих нь үнэхээр хэцүү байх шиг санагдсан. Үүнээс олж авсан ямар нэг зүйлийнхээ талаар ярихыг нь би сонсоогүй. Ярилцсаныхаа дараа үнэхээр урам хугарч, хэрвээ ээж үнэхээр ямар нэг юм олж авсан бол тухайн үедээ хэчнээн зовлонтой байсан ч Бурханы үгийг уншиж, үнэнийг эрж хайж, Бурханы хүслийг олж мэдсэнээр өөрийгөө болон Бурханыг бодитоор ойлгож, эцэст нь үнэхээр баярлах байсан гэж бодсон. Гэвч ээжийн, өмнөх туршлагаа ярьж байгаа байдал үнэхээр зовлонтой сонсогдож, өөрийнхөө талаарх ойлголт нь сэтгэл хөдлөлтэй, бодит бус байсан. Бодит туршлагагүй байсан гэсэн үг үү? Би гэнэт ойлгосон, ээж Бурханыг гэрчилсэн гэрчлэл бичих дургүй байсанд гайхах юмгүй. Завгүй байна гэдэг нь зүгээр л халхавч, ээж үнэнийг олж аваагүй, ямар нэг бодитой ашиг тус хүртээгүй болохоор гэрчлэл бичиж чадаагүй. Манай аав нэг юм бичих гэж оролдохыг хүссэн ч нийтлэл нь дэмий юмаар дүүрэн, өөрийгөө таньж мэдсэн, олж авсан зүйл гээд байх юмгүй, олон жилийн итгэлтэй нь тохирохгүй байсан. Би Бурханы ийм үгийг санасан: “Аврагдаж чадах эсэх чинь хэр ахмад вэ гэдгээс чинь, эсвэл хэдэн жил ажиллаж байгаагаас чинь хамаардаггүй, тэр ч бүү хэл хэр их мэргэшсэнээс чинь хамаардаггүй. Харин ч, чиний эрэл хайгуул үр дүнд хүрсэн эсэхээс хамаардаг. Аврагддаг хүмүүс бол өтгөн саглагар навчтай, арвин их цэцэгтэй боловч жимсэлдэггүй мод биш, харин жимсэлдэг ‘мод’ юм гэдгийг чи мэдэх учиртай. Чи олон жилийг гудамжинд тэнэж өнгөрүүлсэн байлаа ч тэр ямар хамаатай юм бэ? Чиний гэрчлэл хаана байна?” (Үг нь махбодоор илэрсэн номын “Хэрэгжүүлэлт (7)”). Энэ нь намайг сэрээх дуудлага болсон. Тийм ээ. Хүний зэрэг зиндаа, хэр их ажил хийсэн, хэр туршлагатай нь хамаагүй, туулсан зүйлээсээ ямар ч бодитой ашиг тус хүртээгүй, үнэнийг олж авч, гэрчлэл хийгээгүй бол амьгүй гэсэн үг. Тийм хүн хэзээ ч аврагдаж чадахгүй. Үүнийг ойлгох үед төрсөн мэдрэмжээ би үгээр дүрсэлж чадахгүй нь. Үнэнийг ойлгодог, биеийн хэмжээтэй аав ээжийн минь дүр төрх анх удаа нуран унасан. Энэ олон жил итгэж, ийм олон золиослол гаргаад яагаад үнэнийг олж аваагүйг нь би ойлгохгүй байлаа. Тэгээд тэвчиж чадалгүй, нууцаар уйлсан юм. Дараа нь тэр хоёрыг тэгтлээ их бишрээгүй ч ямар ч байсан, энэ олон жил маш ихийг зориулсан болохоор ядаж л дажгүй хүн чанартай, жинхэнэ итгэгчид мөн, хэрвээ үүргээ сайн гүйцэтгэж, үнэнийг эрэлхийлж эхэлбэл аврагдаж чадна гэж бодсоор байсан. Гэвч тэдний талаарх үзэл бодлыг минь өөрчилсөн зүйл тохиолдсон юм.

Нэг өдөр, аав маань үргэлж хайхрамжгүй, залхуу байж, сайн ажиллахгүй байснаасаа болоод үүргээсээ халагдсаныг би олж мэдсэн. Төд удалгүй, ээж минь ч бас хүн чанар муутай, чуулганы ашиг сонирхлыг хамгаалаагүй, хэт биеэ тоож, үүргээ тасалдуулсны улмаас халагдсаныг олж мэдсэн юм. Би цочирдоод, бараг итгэж чадаагүй. Яагаад ийм юм болдог билээ? Үүргээ гүйцэтгэж чадахгүй гэдэг нь үндсэндээ таягдуулж байгаа хэрэг биш үү? Тэд хүн чанар муутай гэж үү? Урьд нь аав ээжийг минь таньдаг хүн бүр хүн чанар сайтай гэдэг байсан, тийм биш бол тэд яаж ийм ихийг зориулж чадах юм бэ? Би үнэхээр үймэрч, элдэв янзын юманд санаа зовсоор, тэд ямархуу байгаа бол, шаналж байгаа болов уу гэж гайхширч, цаг үргэлж сэтгэл улам харанхуйлж, бүр их гутарч, энэ нь үнэний зарчимд үндэслэсэн байж таарна, ингэх нь зөв гэдгийг мэдэж байсан ч хүлээж авахдаа зөрчилдөж байлаа. Эцэг эх минь маш ихийг туулж, Коммунист Намаас үргэлж зугтаж, энэ бүх хугацааанд бид маш олон жилийг тусдаа өнгөрүүлж, Бурханыг ажлаа дуусгасны дараа хаанчлалд уулзана гэж би үнэхээр их найдаж байсан. Гэтэл, маш их эрээн барааныг туулж, ийм их ажил хийчхээд тэд яаж ийм амархан халагддаг байна аа? Энэ талаар бодох тусам улам сэтгэл гонсойж, өөрийн эрхгүй уйлсан юм. Хэд хоногийн турш би байнга санаа алдаж, үүргээ гүйцэтгэх ямар ч эрч хүчгүй болж, энэ талаар бодох болгондоо маш их гонсойж, хамаг бие сулбайгаад, эрэл хайгуулын сэдлээ бүгдийг нь гэнэт алдчихсан. Би тааруухан байгаагаа мэдэж, “Ээж, аав хоёр халагдсан нь сайн шалтгаантай. Бурхан зөвт” гэж өөртөө хэлсээр байсан ч зүрх сэтгэлдээ хүлээн авч ер чадахгүй, Бурханд учирлахаар оролдож байсан юм. Зарим ах эгч чуулганд ямар нэг бодитой хувь нэмэр оруулаагүй, эсвэл ямар нэг ач холбогдолтой үүрэг гүйцэтгээгүй ч үүрэгтээ байсаар байхад яагаад манай ээж, аав хоёр үүрэгтээ үлдэж болоогүй юм бэ? Тэд ямар ч асуудалтай байсан, энэ олон жил ямар ч хувь нэмэр оруулаагүй байсан ч махран зүтгэсэн юм чинь бүх зовлон, хийсэн ажлыг нь бодоод дахиад нэг боломж өгч болохгүй гэж үү? Би сайнгүй байдалтай байгаагаа, хөшүүн, үнэнийг эрж хайх урам зориггүй байгаагаа мэдэж байлаа. Тэгээд Бурханы өмнө очоод залбирч, “Бурхан минь, надад үнэхээр хэцүү байна. Намайг залж чиглүүлж, Таны хүслийг мэдэхэд туслаач” гэсэн.

Сүүлд нь би өөрийнхөө байдлыг яаж шийдвэрлэхийг нэг эгчээс асууж, тэр эгчид бүхнийг тайлбарлангуутаа өөрийн эрхгүй уйлчихсан. Эгч надад: “Танай эцэг эхийг үүргээс нь чөлөөлсөн ч хөөгөөгүй. Та яагаад ингэж их хямарч байгаа юм бэ? Үүнд Бурханы хайр байгааг та харах ёстой. Энэ бол Бурхан тэдэнд гэмших боломж өгч байгаа хэрэг” гэсэн. Эгч ингэж хэлэхдээ үнэхээр нүдийг минь нээсэн. Энэ үнэн байсан. Үүргээс чөлөөлнө гэдэг нь хүнийг таягдан хаясан гэсэн үг гэж Бурхан хэзээ ч хэлээгүй. Зарим ах эгч халагдсаныхаа дараа л өөрийгөө эргэцүүлж, харамсаж эхэлдэг, дараа нь үнэхээр өөрчлөгдөж, гэмшдэг. Дараа нь тэд үүргээ дахиад биелүүлдэг. Ямартай ч, үүрэг авна гэдэг нь бүрэн аврагдаж чадна гэсэн үг биш. Хэрвээ үнэнийг эрэлхийлэхгүй бол бас л Бурханаар илчлэгдэж, таягдан хаягдана. Үнэндээ, халагдах нь Бурхан манай эцэг эхэд гэмших боломж өгч байгаа хэрэг боловч би үүнийг таягдан хаягдахтай адил гэж бодсон. Энэ нь үнэнтэй нийцэхгүй. Ингэж бодоод надад арай дээр санагдсан ч хожим нь энэ тухай бодох бүрдээ би сэтгэл гонсойсоор, чуулган тэдэнд дэндүү хатуу хандсан гэж санагддаг байлаа.

Хожим нь би Бурханы үгээс хоёр хэсгийг уншсан юм: “Бодит амьдралын асуудлуудтай тулгарах үедээ чи Бурханы эрх мэдэл болон дээд эрхийг хэрхэн мэдэж, ойлговол зохилтой вэ? Чи эдгээр асуудалтай тулгараад, хэрхэн ойлгож, шийдвэрлэж, туулахыг мэдэхгүй байх үедээ Бурханы дээд эрх болон зохицуулалтад захирагдах санаа зорилго, хүсэл, бодит байдлаа харуулахын тулд ямар хандлага баримталбал зохих вэ? Эхлээд чи хүлээж сурах ёстой; дараа нь чи эрж хайж сурах ёстой; тэгээд чи захирагдаж сурах ёстой. ‘Хүлээх’ гэдэг нь Бурханы цагийг хүлээж, чамд зориулан Түүний зохицуулсан хүмүүс, үйл явдал, юмсыг хүлээж, Түүний хүсэл аажмаар чамд илчлэгдэхийг хүлээнэ гэсэн үг юм” (Үг нь махбодоор илэрсэн номын “Цор ганц Бурхан Өөрөө III”). “Тодорхой нэг асуудлын талаар ойлголтгүй байх тусмаа чи төдий чинээ Бурханаас эмээж, Бурханд сүсэглэдэг зүрх сэтгэлтэй байж, Бурханы хүсэл болон үнэнийг эрж хайхаар Бурханы өмнө байнга ирэх ёстой. Аливааг ойлгохгүй байх үед чамд Бурханы гэгээрэл, удирдамж хэрэгтэй. Ойлгохгүй зүйлстэй тулгарах үед чинь Бурхан чам дээр илүү их ажиллах хэрэгтэй, энэ бол Бурханы сайн санаа зорилго. Бурханы өмнө очих тусам зүрх сэтгэл чинь Бурханд улам ойртдог. Зүрх сэтгэл чинь Бурханд ойр байх тусам зүрх сэтгэлд чинь Бурхан улам их оршин суудаг гэдэг үнэн биш гэж үү? Бурхан хүмүүсийн зүрх сэтгэлд байх тусам хүмүүсийн байдал, эрэл хайгуул, нөхцөл байдал сайжрах уу, муудах уу? Гарцаагүй сайжирна” (“Эцсийн өдрүүдийн Христийн яриа” ном). Бурханы үгийг уншаад би бага зэрэг тайвширсан. Бурхан хэлэхдээ, чи ямар нэг зүйлийг ойлгохгүй байх тусмаа Бурханыг хүндлэн үнэнийг илүү их эрж хайх ёстой, ингэвэл байдал чинь сайжирсаар байна гэсэн. Эцэг эх маань халагдсаны тухайд бол, чуулган тэгж шийдвэрлэсэн нь зохистой, үүнд гомдоллох ёсгүй гэдгээ би мэдэж байсан. Үүнийг бодохгүй байхаар хичээж байсан ч Бурханыг буруу ойлгож, Бурханаас холдсоноо үнэндээ шийдвэрлэлгүй, энэ тухай бодох бүрд нэг тийм шархалсан мэдрэмж төрсөөр байсан. Дараа нь, ямар нэг зүйлийн талаар будилах үедээ бид үнэнийг эрж хайх хэрэгтэй, дүрэм журмыг дагаж, өөрсдийгөө хязгаарлаж, манарч өнгөрүүлж болохгүй—асуудлыг тэгж шийдвэрлэдэггүй гэдгийг би ойлгосон. Би үнэндээ аав ээжийгээ сайн мэддэггүй байсан, зүгээр л тэд маш ихийг зориулсан мэт харагддаг, бусад хүмүүс тэдний талаар сайн юм хэлдгийг л мэддэг байсан ч тэр нь үнэхээр өрөөсгөл, явцуу байж. Би өөрийнхөө мэдрэмжийг л дагах биш, тэдэнтэй харилцаж байсан ах эгч нар тэдний талаар юу гэж хэлэхийг мэдэхийг хүсэж, аав ээжийнхээ үүргээ биелүүлж байхдаа гаргасан зан авирыг шинжилж эхэлсэн юм. Тэдний талаарх бусдын үнэлгээг уншаад, аав минь үргэлж хайнга байж, хэцүү юм болгоноос бултаж, төлөөс төлөх учиртай зүйлд ихийг зориулахыг хүсдэггүй, ур чадвартай ч үүрэгтээ төдийлөн үр дүнд хүрэлгүйгээр идэвхгүй байдаг байжээ. Үүрэг нь хэд хэдэн удаа өөрчлөгдсөн ч алийг нь ч сайн хийгээгүй, сайн мэдээний үүрэгтээ ч хайнга байж, хэцүү ажлаас зайлсхийж, зааварлагчийн хараа хяналтгүйгээр юм хийдэггүй байж. Ах эгч нар үүрэгт нь байгаа асуудлыг зааж үзүүлэхэд өөрийгөө эргэцүүлэлгүй, харин шалтаг тоочиж, өөрийгөө хөгшрөөд, эрүүл мэндийн асуудалтай болсон, үүрэг нь хүч чадалд нь тохирохгүй байгаа болохоор асуудал байх нь байдаг л зүйл, бусад хүмүүс дэндүү ихийг шаардаж байна гэж хэлдэг, үүрэгтээ хэзээ ч сайн үр дүнд хүрээгүй болохоор халагдсан байлаа. Манай ээж үнэхээр эрч хүчтэй, төлөөс төлж чаддаг мэт санагдаж байсан ч тэр нь өнгөцхөн байсан, ээж зүгээр л аргацааж байж. Ээж бодитой ажил хийгээгүйгээс чуулганы ажлын явцыг удаашруулж, тахил зохицуулахдаа хүндэтгэлгүй хандсанаас маш их шаардлагагүй хаягдал үүсгэж, Бурханы гэрийн тахилд хохирол учруулсан. Ээж их ажил хийсэн ч маш олон асуудал, осол эндэл гаргаж, Бурханы гэрт асар их хохирол учруулж, тэр замбараагүй явдлын заримыг одоо ч цэгцэлсээр л байгаа. Бас ээж үргэлж өөрийгөө хаацайлж, Бурханы гэрийн ашиг сонирхлын оронд өөрийнхөө ашиг сонирхлыг хамгаалж, заримдаа, яаралтай зарим асуудлыг өөрөө очоод шийдвэрлэх нь дээр байхад хэн нэгнийг гомдоохоос айсандаа өөр хүнийг явуулахаар зүтгэж, тэгснээрээ Бурханы гэрийн ажлыг саатуулжээ. Ах эгч нар ч бас ээжийг үнэхээр биеэ тоосон, гөжүүд, туршлагадаа тулгуурлан, бусадтай хэлэлцэлгүйгээр хүссэн бүхнээ хийж, бусдын зөвлөгөөг эсэргүүцэж, өөрийнхөө ажлыг өмчирхдөг, ажилд нь ил тод байдал байхгүй, ах эгч нар зарим зүйлийн нарийн ширийнийг мэддэггүй байсан гэлээ. Хэн нэгэн хүн өөрийнх нь дургүй юмыг хийх мөчид ээж багтартлаа уурлаж, хүмүүсийг ууртайгаар загнадаг байжээ. Бусад нь ээжийн дарамтад ороод, нэг ахын хувьд байдал бүр дордсон учраас тэр ах ээжид, “Эгч ээ, би хэв чанараар дутмаг. Надтай хамт ажиллах нь танд их ачаа болж байгаа байх, намайг уучлаарай” гэжээ. Зарим нь, үүргээ биелүүлэхийн төлөө байгаагүй бол тийм хүнтэй харилцахыг хэзээ ч хүсэхгүй гэж хэлсэн. Ээжийн асуудал тийм ноцтой байсан ч бусад нь хэлж өгөхөд ээж огт хүлээн аваагүй. Өөрийнх нь ажлыг хянаж байсан эгчийг алагчилж, эсэргүүцэж, үргэлж л, бусад хүмүүстэй эвтэй байхад хэцүү, шударга бус гэж боддог байж.

Нэлээд цочирдоод, эцэг эх минь тийм байсан гэдэгт итгэхийг ер хүсээгүй. Дараа нь Бурханы үгээс хоёр хэсгийг уншсан. “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, туйлын хүн чанар муутай хүн юм. Илүү нарийвчлан авч үзвэл, энэ хүн хүн чанараа алдсаны ямар илэрхийллийг харуулдаг вэ? Ийм хүмүүс ямар онцлог шинжтэй байдаг, ямар онцгой илрэлийг харуулдгийг задлан шинжилцгээе. (Тэд аминч, өөдгүй байдаг.) Аминч, өөдгүй хүмүүсийн үйлдэл хааш яаш байдаг бөгөөд өөрт нь хамаагүй юм бүхэнд хүйтэн хөндий ханддаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). “Хүн сайн хүн чанар, чин сэтгэл, мөс чанар, эрүүл ухаантай бол эдгээр нь харж, барьж болохгүй хоосон юм уу тодорхойгүй зүйлс биш, харин ч өдөр тутмын амьдрал дээр хаана ч илрүүлж болохоор зүйлс юм; тэдгээр нь бүгд бодит байдлын зүйлс. Нэг хүн агуу, төгс байлаа гэж бодъё: Энэ чиний харж чадах зүйл мөн үү? Төгс эсвэл агуу байна гэдэг юу болохыг чи харж, хүрч, бүр төсөөлж ч чадахгүй. Гэхдээ хэн нэгнийг аминч гэж хэлбэл чи тэр хүний үйлдлийг харж чадах уу—тэр тодорхойлолтод нийцэж байна уу? Хэн нэгнийг чин сэтгэлтэй үнэнч шударга гэлцдэг бол тэр зан авирыг нь чи харж чадах уу? Хэн нэгнийг ов мэхтэй, шударга бус, хүний үнэргүй гэлцдэг бол чи тэдгээрийг нь харж чадах уу? Хэдий нүдээ анивч хүний хүн чанар нь муу сайн аль нь болохыг хэлж байгаа зүйл, ямар үйлдэл гаргаж байгаагаас нь чи мэдэрч чадна. Тиймээс ‘сайн эсвэл муу хүн чанар’ гэдэг бол хоосон үг биш. Жишээ нь, аминч, олиггүй, шударга бус байдал, ов мэх, биеэ тоосон, өөрийгөө зөвтгөдөг байдал нь бүгд амьдрал дээр хүнтэй харилцах үедээ чиний ухаарч чадах зүйлс; эдгээр нь хүн чанарын сөрөг шинж юм. Тиймээс үнэнч шударга зан, үнэнийг хайрлах хайр зэрэг хүмүүст байх ёстой эерэг шинжүүдийг өдөр тутмын амьдрал дээр олж харах боломжтой юу? Ариун Сүнсний гэгээрлийг олж авч, Бурханы удирдамжийг хүлээн авч, бүх зүйл дээр үнэний зарчмын дагуу үйлдэхийн тулд хүний эзэмших ёстой нөхцөлүүд нь юу вэ? Үнэнч зүрх сэтгэлтэй, үнэнийг хайрладаг, бүх зүйл дээр үнэнийг эрж хайдаг, үнэнийг ойлгомогцоо хэрэгжүүлж чаддаг байх ёстой. Эдгээр нөхцөлтэй байна гэдэг нь Ариун Сүнсний гэгээрэлтэй, Бурханы үгийг ойлгож чаддаг, үнэнийг амархан хэрэгжүүлж чаддаг байна гэсэн үг. Хэрвээ хүн үнэнч биш, зүрх сэтгэлдээ үнэнийг хайрладаггүй бол Ариун Сүнсний ажлыг олж авахад бэрх байх бөгөөд түүнтэй үнэнийг нөхөрлөлөө ч гэсэн ямар ч нэмэргүй. Үнэнч хүн гэдгийг нь хэрхэн таньж болох вэ? Худал хэлж, зальддаг эсэхийг нь харахаас гадна үнэнийг хүлээн авч, хэрэгжүүлж чаддаг эсэхийг нь харах нь хамгийн чухал. Тэр л хамгийн чухал нь. Бурханы гэр хүмүүсийг үргэлж таягдан хаяж ирсэн бөгөөд одоо хэдийнээ олон хүнийг таягдан хаяад байна. Тэд үнэнч биш, бүгд ов мэхтэй хүмүүс байсан. Тэд зөв шударга бус зүйлийг хайрладаг, үнэнийг огт хайрладаггүй байсан. Бурханд хэчнээн олон жил итгэсэн ч гэсэн тэд үнэнийг ойлгож, үнэний бодит байдалд орж чадаагүй. Ийм хүмүүс жинхэнээсээ өөрчлөгдөж бүр ч чаддаггүй. Тиймээс тэд таягдан хаягдах нь гарцаагүй байсан. Чи хүнтэй уулзаад эхлээд юуг нь хардаг вэ? Үг, үйлдэлдээ үнэнч эсэх, үнэнийг хайрладаг эсэх, үнэнийг хүлээн авч чадах эсэхийг нь хар. Эдгээр нь нэн чухал. Хүн үнэнч хүн мөн эсэх, үнэнийг хүлээн авч, хэрэгжүүлж чаддаг эсэхийг тодорхойлж чадаж байгаа цагт чи мөн чанарыг нь үндсэндээ харж чадна. Хэрэв хүний ам нь чихэнд чимэгтэй үгээр дүүрэн боловч ямар ч бодитой зүйл хийдэггүй бол—ямар нэг бодит зүйл хийх болоход тэр өөрийгөө л бодоод хэзээ ч бусдыг боддоггүй бол—энэ нь ямар төрлийн хүн чанар вэ? (Аминч, хүний үнэргүй байдал. Түүнд хүн чанар алга.) Хүн чанаргүй хүн үнэнийг олж авахад амархан уу? Түүнд хэцүү байдаг… Ийм хүний хэлдэг зүйлд анхаарал бүү хандуул; тэр юуг амьдран харуулдаг, юуг илчилдэг, үүргээ гүйцэтгэхдээ ямар хандлагатай байдаг, мөн дотоод байдал нь ямар байдаг, юунд дуртай болохыг нь харах ёстой. Хэрэв нэр алдар, хөрөнгө мөнгөнд дурлах сэтгэл Бурханд үнэнч сэтгэлээс нь давдаг бол, нэр алдар, хөрөнгө мөнгөнд дурлах сэтгэл нь Бурханы гэрийн ашиг сонирхлоос илүү байдаг бол, нэр алдар, хөрөнгө мөнгөнд дурлах сэтгэл нь Бурханыг гэх анхаарал халамжаас нь давдаг бол тэрээр хүн чанартай хүн мөн үү? Тэр бол хүн чанартай хүн биш. Түүний зан авирыг бусад хүн, Бурхан харж чадна. Тийм хүний хувьд үнэнийг олж авах маш хэцүү байдаг” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээс би, хүний хүн чанарыг үнэлэхийн тулд Бурханы даалгавар болон үнэнд хандах хандлагыг нь харах ёстойг ойлгосон. Сайн хүн чанартай хүмүүс үнэнийг хайрлаж, үүрэгтээ Бурханы хүслийг бодолцдог. Бурханы даалгаварт хариуцлагатай хандаж, итгэл дааж, чуулганы ашиг сонирхлыг хамгаалдаг. Хүн чанар муутай хүмүүс үнэхээр аминч, өөдгүй, өөрсдийнхөө л ашиг сонирхлыг бодож, үүргээ аргацааж, заль гаргаж, бодит ажил хийлгүйгээр дэмий ярьдаг. Тэр ч байтугай, Бурханы гэрийн ашиг сонирхлыг үл тоож, өөрсдийнхөө ашиг хонжооны төлөө үүнээс урваж магадгүй. Эцэг эхийнхээ зан авирыг Бурханы үгтэй харьцуулж хараад би тэд үнэндээ миний бодсон шиг сайн хүмүүс биш байсныг харсан. Яг л манай аав шиг—аав өнгөц золиос гаргасан ч үүрэгтээ ачаа үүрээгүй, харин ч хайнга байж, хэцүү ажлаас зайлсхийсэн. Төлөөс төлөх болоход махан биеэ анхаарсандаа өчнөөн олон шалтаг тоочоод, чуулганы хэрэгцээг бодолцож үзээгүй. Үүргээ биелүүлэхэд нь байнга хянаж, шавдуулах хэрэгтэй болж, үнэхээр идэвхгүй байсан. Ээжийн тухайд гэвэл, хэдийгээр байнга завгүй байж, үүргийнхээ төлөө зовж чаддаг, зарим нэг ажил хийсэн юм шиг санагддаг байсан ч үүргээс нь ямар ч бодитой үр дүн гараагүй, зүгээр л харуулахын тулд хийсэн. Ээж асар завгүй харагддаг байсан ч зүгээр л хурдан ашиг олохоор хайж, аливааг алдар нэр, байр суурийнхаа төлөө хийж байж. Тахил зэрэг чухал зүйлийг зохицуулах үедээ ч Бурханыг хүндлээгүй, энэ нь Бурханы гэрт асар их хохирол учруулсан. Ээж их ажил хийсэн боловч асуудал, алдаа эндэл, хор хохирол нь бүр их байсан. Чуулганы ашиг сонирхолтой холбоотой зүйлс дээр өөрөө тэр ажилд хамгийн тохиромжтой хүн гэдгийг мэдэж байсан ч өөр хүнээр хийлгэхээр зүтгэж, чухал асуудлууд дээр чуулганы ашиг сонирхлыг хамгаалаагүй, Бурхантай нэгэн сэтгэлтэй байгаагүй. Ээж их ажил хийж, том төлөөс төлөхийг би харсан ч ээжийн сэдлийг, үнэхээр ямар нэг үр дүнд хүрсэн эсэхийг нь, үнэхээр хувь нэмэр оруулсан эсэхийг нь, үнэндээ сайнаасаа илүү хохирол учруулсан уу гэдгийг нь хараагүй байлаа. Хэн нэгний хүн чанарыг үнэлэх нь гадна талын золиослол, хичээл чармайлт биш, харин ч сэдэл нь зөв эсэх, Бурханы гэрийг үнэхээр боддог эсэх, нэр алдар, байр суурийнхаа төлөө аливааг хийж байгаа эсэхээс шалтгаална гэдгийг би ухаарсан. Хүн чанар сайтай хүмүүс үнэнийг ойлгохгүй байж болох ч зүрх сэтгэл нь зөв газраа байж, мөс чанараа дагадаг. Тэд Бурханы гэртэй нэгдэж, ашиг сонирхлыг нь бодолцдог, тиймээс үнэхээр үр дүнд хүрч чадна. Гэхдээ хүн чанар муутай хүмүүс хэчнээн зовж, хөдөлмөрлөлөө ч, хэчнээн сайн ярьдаг байлаа ч хийж байгаа бүхэндээ хааш яаш хандаж, Бурханы гэрийг үнэхээр бодолгүйгээр, өөрсдийнхөө л ашиг хонжоог бодож, төлөвлөж байдаг. Тийм учраас тэдний ажилд олон алдаа эндэл гарч, үнэндээ ямар ч үр дүнд хүрдэггүй. Эсвэл тэд авьяас билиг, туршлагынхаа ачаар зарим нэг зүйлийг хийж чадах ч хүн чанар, ёс жудаг муутай учраас урт хугацаандаа хор хохирол нь ашиг тусаасаа давдаг. Тэд найдваргүй, бодит ажил хийдэггүй. Хэзээ Бурханы гэрт хохирол учруулахыг чи хэлж мэдэхгүй. Үүнийг ухаараад би, эцэг эх маань сайн хүн чанаргүй гэдэгт бүрэн үнэмшсэн.

Үнэхээр тав тухтай амьдралаа оролцуулаад тэд маш ихийг орхиж, хорь орчим жил эрээн, барааныг туулан үүргээ биелүүлсэн учраас үнэнийг эрэлхийлээгүй ч гэсэн ядаж л жинхэнэ итгэгчид, сайн хүмүүс гэж би үргэлж бодож явсан. Гэхдээ, бэрхшээл туулж байгаагаа харуулдаг маш олон хүн байдаг ч үүнийх нь сэдэл, мөн чанар өөр өөр байж болно. Тэд юунаас болоод ингэж шаргуу ажилласныг, үнэхээр ямар нэг юманд хүрсэн эсэхийг нь би хараагүй. Зүгээр л гадна талын хичээл чармайлтыг нь хараад, сайн хүн чанартай жинхэнэ итгэгчид гэж бодсон. Миний үзэл бодол үнэхээр өнгөц, мунхаг байжээ. Энэ олон жил итгэхдээ бид Коммунист Намын дарангуйлал, гэр бүлээсээ салахын шаналлыг амссан ч Бурханы нигүүлслийг маш их эдэлсэн. Бурхан бидэнд маш олон үнэнийг өгөөд зогсохгүй, амьдралд маань хэрэгтэй элбэг дэлбэг хангалтыг өгдөг. Мөс чанартай, эрүүл ухаантай хүн үүргээ биелүүлж, Бурханы хайрыг хариулахын тулд чадах бүхнээ хийх ёстой. Гэтэл, энэ олон жил итгэж, маш их сургаал судалчхаад манай эцэг эхэд үүрэгтээ хандах хамгийн наад захын хариуцлага байгаагүй. Тэд чуулганы ашиг сонирхлыг ч хамгаалж чадаагүй. Хийсэн үйлдэлд нь үндэслээд үүргээс нь чөлөөлсөн нь Бурханы зөвт байдал байж. Тэр нь чуулганы ажилд тустай төдийгүй, тэр хоёрт ч тустай байсан. Тийм маягаар бүтэлгүйтэж, бүдрэх нь өөрсдийгөө эргэцүүлж, Бурхан руу хандаж, үүрэгтээ хандах хандлагаа өөрчлөхөд нь тус болбол энэ нь тэдний хувьд аврал, итгэлийн замынх нь эргэлтийн цэг болно. Тэд өөрсдийгөө эргэцүүлж, гэмшиж, өөрчлөгдөлгүйгээр тийм маягаар авирласаар байвал үнэхээр илчлэгдэж, таягдан хаягдах боломжтой. Надад Бурханы хэлсэн энэ үг бодогдсон: “Хувь хүний зовох ёстой хэмжээ, өөрсдийн замаар алхах ёстой зайг Бурхан тогтоодог бөгөөд үнэндээ хэн ч өрөөл бусдад тусалж чадахгүй” (Үг нь махбодоор илэрсэн номын “Зам… (6)”). Миний хийж чадах зүйл бол харсан асуудлаа хэлж өгч, тэдэнд чадах чинээгээрээ туслах, харин тэд ямар зам сонгохын тухайд бол тэр нь миний санаа зовох ёстой зүйл биш. Үүнийг ухаараад зүрх сэтгэл минь цэлмэж, тэдний төлөө бухимдаж, уйлахаа болиод, үүнд зохих ёсоор хандаж чаддаг болсон.

Дараа нь би энэ хоёр хэсгийг уншсан юм: “Би ямар хүмүүсийг хүсдэгийг чи мэдэх ёстой; ариун бус хүмүүс хаанчлалд орохыг зөвшөөрөхгүй, ариун бус хүмүүс ариун газрыг балиартуулахыг зөвшөөрөхгүй. Хэдийгээр чи их ажил хийж, олон жилийн турш ажилласан ч эцэст нь өрөвдмөөр бузар хэвээр байвал Миний хаанчлалд орохыг хүсэх чинь Тэнгэрийн хуулиар тэвчишгүй юм! Дэлхий ертөнц бүтээгдсэнээс эхлээд өнөөдрийг хүртэл Надад ая тал зассан хүмүүст Би Миний хаанчлалд амархан орох боломжийг хэзээ ч олгож байгаагүй. Энэ бол тэнгэрийн дүрэм бөгөөд хэн ч үүнийг зөрчиж болохгүй!” (Үг нь махбодоор илэрсэн номын “Амжилт эсвэл бүтэлгүйтэл нь хүний алхдаг замаас хамаардаг”). “Би хүний нас, зэрэг зиндаанд үндэслэж бус, туулсан зовлон шаналлын хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй. Бурханы хүслийг дагадаггүй бүх хүн ч бас шийтгүүлнэ гэдгийг та нар ухаарах ёстой. Энэ бол хэн ч өөрчилж чадахгүй зүйл юм” (Үг нь махбодоор илэрсэн номын “Хүрэх газрынхаа төлөө хангалттай сайн үйл бэлд”). Энэ хэсгүүд үнэхээр сэтгэлийг минь хөдөлгөсөн. Хүмүүс аврагдаж чадах эсэхийг шүүх Бурханы цорын ганц стандарт нь тэд үнэнийг эзэмшиж, зан чанараа өөрчилсөн эсэх юм. Бурхан энэ бүх жилүүдэд ажиллаж, маш олон үнэнийг илэрхийлж, үнэнд орж, аврал хүртэх замын талаар маш тодорхой, дэлгэрэнгүй нөхөрлөсөн. Хүн үнэнийг хайрлаж, хүлээн авч байгаа цагт Бурханы авралыг хүртэх найдвар бий. Харин, хүн олон жил итгэснийхээ дараа ч ердөө өнгөц золиослол гаргаж, үнэнийг хэрэгжүүлдэггүй, зан чанараа өөрчилдөггүй бол үнэнийг хүлээн авдаг биш, харин үнэнийг үзэн яддаг хүн юм. Тийм хүний хувьд, хэчнээн ихийг золиосолж, хэчнээн олон жил ажиллаж, үүрэг нь хэчнээн чухал байсан нь хамаагүй, эцэст нь үнэнийг олж аваагүй, зан чанараа өөрчлөөгүй, харин Бурханы эсрэг тэрсэлж, эсэргүүцэж, чуулганы ажлыг үймүүлсээр байгаа бол аврагдаж чадахгүй. Маш их мууг үйлддэг хүмүүс Бурханд шийтгүүлнэ, энэ нь Бурханы зөвт байдлаар тодорхойлогддог. Үүнийг ойлгоод би эцэг эх маань яагаад иймдээ тулсныг илүү тодорхой харсан. Тэд гэр орон, ажил мэргэжлээ орхиж, шаргуу ажилласан ч үнэнийг хайрлаагүй. Үүргээ гүйцэтгэхдээ хааш яаш, дураараа авирлаад, Бурханы үгэнд үндэслэн өөрсдийгөө эргэцүүлээгүй. Ах эгч нар асуудлыг нь дурдах үед тэд шалтаг тоочиж, энэ нь бусдын буруу, тэд дэндүү ихийг шаардаж байна гэж үргэлж боддог байсан. Тэд үнэнийг үзэн ядаж, хүлээн авахгүй байгааг энэ нь надад харуулсан, тийм учраас, ийм олон жил итгэсний дараа ч тэдний зан чанар өөрчлөгдөөгүй. Харин ч итгэсэн хугацаа, ажлын тайлан нь нэмэгдэхийн хэрээр улам биеэ тоосон. Үнэнд хандах хандлагаас нь харахад тэдний бүх золиослол үнэн болон амийг олж авахын төлөө байгаагүй, харин ерөөл хүртэхийн төлөө л дурамжхан золиослол гаргасан. Яг л Паул шиг тэдний хийсэн бүхэн нь Бурхантай наймаацахын төлөө байж. Паул өөрийгөө Бурханы төлөө үнэхээр зарлагадсан жинхэнэ итгэгч байгаагүй. Хүн үнэнийг эрэлхийлдэг, хүн чанар сайтай, аврагдаж чадах эсэхийг үнэнд хандах хандлагаар нь хэмжих ёстой гэдгийг би тодорхой ойлгосон. Тэдний өнгөц хувь нэмэр, хэр их ажилласан, ямар үүрэг гүйцэтгэсэн нь бүгд чухал биш. Зарим ах эгч чуулганд их хувь нэмэр оруулаагүй, үүрэг нь ялихгүй харагдаж болох ч тууштай байж, бүх зүрх сэтгэлээ зориулдаг. Үүргээ биелүүлэхдээ үнэнийг эрж хайж, завхралаа эргэцүүлж, өөртөө харамсаж, үнэнийг хэрэгжүүлж, завхарсан зан чанартаа өөрчлөлт гаргахад анхаардаг хүн бол Бурханы гэрт бат зогсож чадах төрлийн хүн юм. Энэ тухай бодох тусам би Бурханы зөвт байдлыг улам их харсан. Хүмүүсийг үнэлэх Бурханы стандарт хэзээ ч өөрчлөгдөөгүй. Харин би л аврал бол азтай холбоотой зүйл гэж харж байсан байна лээ. Ямар нэг хувь нэмэр оруулаагүй ч том золиослол гаргаж, шаргуу ажилласан хүмүүсийг Бурхан хаяхгүй гэж би бодсон. Гэвч, эцэг эхийнхээ тохиолдлоос Бурханы зөвт байдлыг үнэхээр харсан. Бурхан хүний сэтгэл хөдлөл, үзэлд үндэслэн хүмүүсийг шүүдэггүй, харин хүн бүрийг үнэний стандартад үндэслэн харж, хэмждэг. Чуулганд чухал үүрэгтэй байсан хүмүүсийн хувьд ч ялгаагүй.

Дараа нь миний уншсан хоёр хэсэг намайг үнэхээр гэгээрүүлж, тайтгаруулсан. Төгс Хүчит Бурхан ингэж хэлсэн байдаг: “Нэг л өдөр чи зарим үнэнийг ойлгоод ээж чинь хамгийн сайн хүн, эцэг эх чинь хамгийн сайн хүмүүс гэж бодохоо болино. Тэд ч бас завхарсан хүн төрөлхтний нэг, завхарсан зан чанар нь ч бас адилхан гэдгийг ухаарна. Ялгаа нь чамтай бодит цусан холбоотойд л байгаа юм. Бурханд итгэдэггүй бол шүтлэггүй хүмүүстэй адилхан. Чи тэднийг гэр бүлийн гишүүний өнцгөөс, эсвэл цусан холбоотой гэдэг өнцгөөс харахаа больж, харин үнэний талаас харах болно. Чи ямар гол талуудыг нь харах ёстой вэ? Бурханд итгэх итгэлийн талаарх, дэлхий ертөнцийн талаарх үзэл бодол, аливаа зүйлийг зохицуулах талаарх үзэл бодол, хамгийн чухал нь Бурханд хандах хандлагыг нь харах ёстой. Чи энэ талуудыг нь нарийвчлан харвал сайн хүмүүс үү, муу хүмүүс үү гэдгийг нь тодорхой харж чадна. Нэг л өдөр тэд яг чамтай адилхан, завхарсан зан чанартай хүмүүс, тэр ч байтугай чиний төсөөлж байсан шиг чамайг жинхэнээсээ хайрладаг сайхан сэтгэлтэй хүмүүс биш, чамайг үнэн рүү, амьдралын зөв зам руу хөтөлж огт чадахгүй гэдгийг тодорхой харж чадвал, чиний төлөө тэдний хийсэн зүйл чамд нэг их тустай зүйл биш, амьдралын зөв замаар явахад чинь ямар ч ач холбогдолгүй гэдгийг тодорхой харж, мөн тэдний олон хэрэгжүүлэлт, санаа бодол үнэнтэй нийцдэггүй гэдгийг, тэд махан биед харьяалагддаг, энэ нь тэднийг жигшиж, зэвүүцэж, үзэн ядахад чинь хүргэдэг гэдгийг олж мэдвэл эдгээр хүчин зүйлийн улмаас зүрх сэтгэлдээ тэдэнд зүй ёсоор ханддаг болох бөгөөд тэднийг санаж, тэдэнд санаа зовж, тэднээс салж хагацаж чадахгүй байхаа болино. Тэд эцэг эх байх үүрэг даалгавраа биелүүлсэн, чи тэднийг хамгийн дотнын хүмүүсээ гэж үзэж, тахин шүтэхээ болино. Харин тэдэнд жирийн хүмүүс шиг хандах бөгөөд тэр цагт чи сэтгэл хөдлөлийн хүлээсээс мултарч, сэтгэл хөдлөл, гэр бүлийн хайр энхрийллээс үнэхээр ангижрах болно” (Эцсийн өдрүүдийн Христийн яриа номын “Завхарсан зан чанараа шийдвэрлэснээр л сөрөг байдлаас ангижирч чадна”). “Олон хүн учир утгагүй их сэтгэлийн зовлон шаналлыг туулдаг. Тэр бүхэн хэрэггүй, илүүц зовлон юм. Би яагаад ингэж хэлнэ вэ? Яагаад гэвэл, хүмүүс үргэлж сэтгэл хөдлөлдөө автдаг учраас үнэнийг хэрэгжүүлж, Бурханыг дуулгавартай дагаж чаддаггүй. Сэтгэл хөдлөлдөө автах нь үүргээ биелүүлж, Бурханыг дагахад маш хор хөнөөлтэй, мөн амийн оролтод асар их саад болдог. Тиймээс сэтгэл хөдлөлдөө автсаны улмаас шаналах нь ямар ч утгагүй, Бурхан үүнийг дурсан тэмдэглэдэггүй. Тэгэхээр энэхүү учир утгагүй шаналлаас хэрхэн ангижрах вэ? Чи үнэнийг ойлгох ёстой. Махан биеийн эдгээр харилцааны мөн чанарыг олж харж, ойлгомогцоо чи махан биеийн хязгаарлалтаас амархан зугтаж чадна… Сатан хүнийг хязгаарлаж, хүлэхдээ гэр бүлийн хайр энхрийллийг ашигладаг. Хүмүүс үнэнийг ойлгодоггүй бол амархан мэхлэгдэнэ. Хүмүүс ихэвчлэн эцэг эх, төрөл садныхаа төлөө төлөөс төлж, зовж, уйлж, бэрхшээл туулдаг. Энэ бол мэдлэггүй, мунхаг байдал. Чи ингэж зовоход бэлэн байдаг, энэ нь гагцхүү өөрөөс чинь хамаардаг, үүнийг туулах ямар ч хэрэггүй, хий дэмий зүйл; үүнийг Бурхан огт дурсан тэмдэглэдэггүй бөгөөд энэ бол цэвэр зовлон шаналлаас цаашгүй гэж хэлж болно! Үнэнийг ойлгосон тэр өдөр чи чөлөөлөгдөж, тэдгээр зовлон шаналлыг туулж байхдаа мэдлэггүй, мунхаг байсан гэдгээ, харалган, мэдлэггүй, үнэний талаар ойлголтгүй, аливааг тод томруун харахгүй байгаа чинь чамаас өөр хэний ч буруу биш гэдгийг мэдрэх болно” (Эцсийн өдрүүдийн Христийн яриа номын “Завхарсан зан чанараа шийдвэрлэснээр л сөрөг байдлаас ангижирч чадна”). Үүнийг уншаад үнэхээр сэтгэл хөдөлсөн. Бурхан биднийг маш сайн ойлгодог! Би хэт их сэтгэл хөдлөлтэй, аливааг ойлгоогүй учраас л тэгж их уйлж, дэмий зовсон байна лээ. Урьд нь би үнэнийг ойлгоогүй, эцэг эхийгээ таньж мэдээгүй, харин зүгээр л тэд агуу, үнэхээр биширмээр, миний үлгэр дуурайл, би тэдэнтэй адил байхаар хичээх ёстой гэж бодож байсан. Би бүр, тэд бол аврагдаж чадах хүмүүс гэж бодож байсан ч үнэн болон Бурханы үгийн дагуу тэднийг харах үедээ хэчнээн буруу бодож байснаа ухаарч, эцэст нь тэд үнэндээ ямархуу хүмүүс болохыг бага зэрэг танин мэдсэн. Миний биширдэггүй төдийгүй жигшдэг зүйл тэдэнд олон байгааг би харж, тэднийг шүтэн биширч, дээдлэхээ больж, тэдний төлөө зовж, уйлахаа ч больж, тэднийг үнэн зөв, бодитоор харж чаддаг болсон.

Энэ нөхцөл байдлаар дамжуулаад би сэтгэл хөдлөлдөө хэт автдаг гэдгээ олж харсан, би дэлхий ертөнцийн сэтгэл хөдлөл дунд амьдрах үедээ эцэг эх минь хэр их зовж байгаа бол гэдгийг л бодоод, Бурханы гэрийн зохицуулалтыг хүлээн авч чадаагүй. Би эсэргүүцэж, тэр ч бүү хэл Бурхан зөвт биш гэж санагдсан. Тэгээд би Бурхан яагаад хүний сэтгэл хөдлөлийг үзэн яддагийг ухаарсан юм. Яагаад гэвэл, энэ нь зөв буруу, сайн мууг андуурахад хүргэж, биднийг Бурханаас холдуулдаг. Би өмнө нь өөрийгөө мэддэггүй байсан. Хамаатан садан нь халагдаж, хөөгдөхийг хараад ах эгч нар хэдэн өдөр уйлах үед би тэднийг дорд үзэж, надад хэзээ ч ийм юм тохиолдохгүй, би ийм сул дорой байхгүй гэж боддог байсан ч үнэндээ яг адилхан зүйлтэй нүүр тулах үедээ өөр хэнээс ч илүү сул дорой болж, бараг нурж унасан. Би зүгээр нэг хэдхэн удаа уйлаагүй, харин бүр сэтгэлээр унаж, энэ нь үүрэгт минь нөлөөлсөн. Би хэчнээн гэнэн, мунхаг, бас огт эрүүл ухаангүй байснаа харсан юм. Энэ туршлагаар би дэлхий ертөнцийн сэтгэл хөдлөлөөсөө ангижрахаар тэмцсэн тэр ах эгч нарыг жаахан ойлгодог болж, урьдын мэдлэггүй байдал, бардамналаасаа ичдэг болсон. Бас би тохиолдож буй юм бүхэнд эрж хайх үнэн байдгийг мэдсэн. Хичээл сурах, ялган таньдаг болох боломж үргэлж байдаг. Бид эргэн тойрныхоо хүмүүс, бүр эцэг эхдээ ч Бурханы үг, үнэний дагуу хандах хэрэгтэй. Тэгвэл бид тэднийг өөрсдийн сэтгэл хөдлөл, төсөөллөөр харахгүй, Бурханыг эсэргүүцэх зүйл хийхгүй. Бурханд талархъя!


90. Таны үүрэг таны карьер биш

Чѳн Нуо, Франц

Өнгөрсөн жил би хоёр чуулганы ажлыг хариуцаж байсан. Заримдаа манай чуулганы хүмүүсийг бусад чуулган руу шилжүүлэн үүрэг гүйцэтгүүлэх хэрэгтэй болдог байв. Анх би баяртайгаар хамтран ажиллаж, тэр дор нь хүмүүсийг шилжүүлдэг байлаа. Гэвч хэсэг хугацааны дараа, сайн хүмүүсийг шилжүүлснээр өөрийнхөө ажлыг хийхэд хэцүү болж буйг би ухаарсан юм. Миний ажлын гүйцэтгэл муудаж, ажлын үр дүн гарахгүйгээс удирдагч намайг ажлаас халж, миний байр суурь, нэр хүндэд аюул учрах вий гэж би санаа зовж байлаа. Хожим нь би хүмүүсээ өгөхөд төдийлөн бэлэн, дуртай биш болов. Ялангуяа, шинэ итгэгч Ранна эгч хэв чанар сайтай, эрж хайх хүсэл эрмэлзэлтэй байгааг би анзаарсан. Тэр үргэлж Бурханы үгийг уншиж, чуулганы видео үзэж, үнэнийг хэрэгжүүлэх, бодит байдалд орох тухай асуултуудыг надаас байнга асуудаг байлаа. Манай чуулганд услагч хэрэгтэй болохоор эгчийг даруйхан тэр талаар нь дэмжих ёстой, ингэснээр би шинэ итгэгчдийг услаад зогсохгүй, үүрэгтээ үр дүн гаргаж байгаагаа харуулж, үнэхээр чадварлаг гэдгийг минь удирдагчид харвал нэг сумаар хоёр туулай буудна шүү дээ гэж би бодсон юм. Ийм шалтгаанаар би эгчид маш их тусалсан, ингэснээр эгч үнэнийг илүү ойлгож, усалгааны ажил хийж чадах байв. Санаанд оромгүй зүйл гэвэл, нэгэн өдөр удирдагч надад өөр чуулганд усалгааны ажил хариуцах хүн хэрэгтэй болсон гээд, Ранна эгчийг тэнд үүрэг гүйцэтгүүлэхийг хүслээ. Үүнийг сонсоод уур хүрч, үнэхээр эсэргүүцэж, хүмүүс хэрэгтэй цор ганц чуулган тэднийх биш шүү дээ гэж бодсон. Хэдэн өдрийн дараа удирдагч Ранна эгчийг шилжүүлэх тухай дахин дурдаад эгчийг хэв чанар сайтай, илүү их хариуцлага үүрэхэд сургаж болно гэж хэллээ. Энэ талаар сонсох тусмаа би улам эсэргүүцэж, “Та эгчийг ингээд л авчих юм уу? Хэрэв манай чуулганы ажил хохирсоор байвал би халагдана шүү дээ” гэж бодлоо. Ингэж бодоод би уурсаж, “Эгч энд үлдээд, удирдах албан тушаалд бэлтгэгдэж болно шүү дээ” гэж хэлж орхив. Үнэндээ, бусад чуулганд цөөнгүй хүмүүс шинээр ирсэн тул услах хүмүүс илүү хэрэгтэй байгааг мэдэж байлаа. Би эгчийг явуулахгүй гэж шууд хэлж зүрхлээгүй ч дотроо уур хилэнгээр дүүрч, муухай санагдаж, ер хүлээн зөвшөөрч чадаагүй юм. Удирдагч үүнээс өмнөхөн манай чуулганы хоёр ч багийн удирдагчийг шилжүүлсэн тул би шинэ хүмүүсийг байнга сургаж, сул орон тоог нөхөж байсан бөгөөд хамгийн чухал нь, сайн тохирох хүн олох тийм ч амархан биш байлаа. Хэрэв би ажилдаа сайн үр дүн гаргаж чадахгүй бол олноос онцгойрч, юу хийж чадахаа харуулах боломж хэзээ ч олдохгүй шүү дээ. Надад тэр үүргийг биелүүлж ер чадахгүй юм шиг санагдаж, улам гутарч байв. Маш их хэлмэгдсэн мэт санагдаад, нулимсаа ч барьж чадаагүй. Намайг ийм байдалтай байхыг хараад удирдагч Бурханы хүсэл, үүрэг хуваарилах тухай чуулганы зарчмуудын талаар надад нөхөрлөсөн ч би нэг чихээрээ оруулаад, нөгөө чихээрээ гаргаж орхив. Дараа нь удирдагч надад, ингэж авирлах нь чуулганы ажилд саад учруулж байна гэж хэлсэн ч би огт хүлээн авч чадаагүй. “Гэхдээ манай чуулганы ажилд анхаарахгүй байгаа юм биш үү? Хэрэв намайг саад болж байгаа гэж бодож байвал та өөрөө хий. Намайг зүгээр л халчих, тэгвэл би дахиж асуудал үүсгэхгүй” гэж бодлоо. Ингэж бодохоор надад онцгүй санагдсан тул би Бурханд залбирч, “Бурхан минь, би болж буй үйл явдалд захирагдаж чадахгүй нь. Намайг хэлмэгдүүлсэн мэт санагдаж байна. Бурхан минь, асуудлаа ойлгоход намайг чиглүүлээч” гэлээ.

Залбирсныхаа дараа би удирдагчийг хэвийн өөрчлөлт хийх хэрэгтэй болох үед бусад хүмүүс зүгээр байхад яагаад надад асуудал тулгардаг талаар эргэцүүлсэн юм. Би үүнтэй тэмцэж, гацааж, дотроо маш их эсэргүүцдэг байсан. Би ингэж аашилсан нь нэг, хоёр удаагийн хэрэг биш шүү дээ. Дуулгавартай байх яагаад ийм хэцүү байдаг юм бол? Тэгээд би Бурханы ийм үгийг саналаа: “Үүргийг чи удирддаг юм биш—энэ нь чиний өөрийн мэргэжил, чиний өөрийн ажил биш; харин ч Бурханы ажил юм. Бурханы ажилд чиний хамтын ажиллагаа шаардлагатай байдаг нь чиний үүргийг бий болгодог. Хүний хамтран ажиллах ёстой Бурханы ажлын хэсэг нь хүний үүрэг юм. Үүрэг бол Бурханы ажлын нэг хэсэг—энэ нь чиний ажил мэргэжил, хувийн бизнес биш, мөн амьдралын чинь хэрэг явдал ч биш. Чиний үүрэг гадаад, дотоод асуудлыг шийдвэрлэх явдал байсан ч бай, оюуны эсвэл биеийн хөдөлмөр оролцсон ч бай энэ бол чиний гүйцэтгэх учиртай үүрэг, энэ бол чуулганы ажил, мөн Бурханы удирдлагын төлөвлөгөөний нэг хэсгийг бүрдүүлдэг бөгөөд Бурханы чамд өгсөн даалгавар билээ. Энэ нь чиний хувийн ажил хэрэг биш. Тэгвэл чи үүрэгтээ хэрхэн хандах ёстой вэ? Наад зах нь чи үүргээ дур зоргоороо гүйцэтгэж, хуумгай авирлаж болохгүй” (Эцсийн өдрүүдийн Христийн яриа номын “Хүн үнэний зарчмыг эрж хайснаар л үүргээ сайн биелүүлж чадна”). “Үүрэг гэж яг юу вэ? Энэ нь хүмүүст Бурханы даалгасан даалгавар, Бурханы гэрийн ажлын нэг хэсэг, Бурханы сонгосон хүн нэг бүрийн үүрэх ёстой хариуцлага, үүрэг юм. Үүрэг гэдэг нь нэг төрлийн хүчин зүтгэл мөн үү? Гэр бүлийн хувийн асуудал мөн үү? Чамд үүрэг хүлээлгэн өгмөгц энэ үүрэг чиний хувийн ажил хэрэг болдог гэж хэлж болох уу? Огтхон ч тийм биш. Тэгвэл чи үүргээ яаж биелүүлэх ёстой вэ? Бурханы шаардлага, үг, стандартад нийцүүлэн үйлдэж, хүний субъектив хүсэл биш, харин үнэний зарчимд үндэслэн үйлдсэнээр. Зарим хүн: ‘Надад үүрэг хүлээлгэн өгмөгц энэ нь миний ажил хэрэг болдог биш үү? Миний үүрэг бол миний хариуцлага, миний хариуцсан зүйл хувийн ажил хэрэг минь биш гэж үү? Хэрвээ би үүргээ хувийн ажил хэрэг мэт зохицуулбал зохих ёсоор хийнэ гэсэн үг биш үү? Үүнийг хувийн ажил хэрэг гэж үзэхгүй бол би үүргээ сайн гүйцэтгэх үү?’ гэдэг. Энэ үг зөв үү, буруу юу? Энэ нь буруу бөгөөд үнэнээс зөрдөг. Үүрэг бол чиний хувийн ажил хэрэг биш, Бурханы ажил хэрэг, Бурханы ажлын нэг хэсэг бөгөөд чи Бурханы шаардсанаар хийх ёстой; Бурханд дуулгавартай зүрх сэтгэлээр үүргээ биелүүлж байж л чи стандартад нийцэж чадна. Хэрвээ чи үүргээ үргэлж өөрийн үзэл, төсөөлөл, дур хүслийн дагуу гүйцэтгэдэг бол стандартад хэзээ ч нийцэхгүй. Үүргээ үргэлж өөрийнхөө хүссэнээр гүйцэтгэх нь үүргээ биелүүлж байгаа хэрэг биш, учир нь чиний хийж байгаа зүйл Бурханы удирдлагын цар хүрээнд байдаггүй бөгөөд Бурханы гэрийн ажил биш; харин чи өөрийнхөө үйл ажиллагааг явуулж, өөрийнхөө ажлыг хийж байгаа тул үүнийг чинь Бурхан санахгүй” (Эцсийн өдрүүдийн Христийн яриа номын “Хүн үнэний зарчмыг эрж хайснаар л үүргээ сайн биелүүлж чадна”). Би Бурханы үгийг тунгаан бодоод, үүрэг бол карьер биш, харин хүмүүст өгсөн Бурханы даалгавар гэдгийг ухаарсан. Тиймээс Бурханы шаардлагын дагуу, Бурханы гэрийн хэрэгцээний дагуу үүнийг гүйцэтгэх ёстой. Би зөвхөн өөрийнхөө хувийн хүсэл, төлөвлөгөөний дагуу хүссэнээ хийж болохгүй. Хэрэв тэгэх юм бол би их ажил хийж байгаа мэт харагдсан ч үүргээ гүйцэтгэсэн хэрэг биш; өөрийнхөө ажил хэргийг явуулж, Бурханыг эсэргүүцсэн хэрэг болно. Өөрийнхөө зан авирыг эргээд бодоход, хүн өгөхийг надаас хүсэх бүрд би үүргээ хамгийн үр дүнтэй гүйцэтгэдэг чуулганы гишүүдийг явуулаад байвал манай чуулган сайн үр дүн гаргахгүй, байр сууриа алдаж болзошгүй гэж санаа зовдог байжээ. Өөрийнхөө нэр хүнд, байр суурийг хамгаалахын тулд би хүн өгөхийг хүсээгүй. Онолын хувьд, миний үүрэг бол Бурханаас надад өгөгдсөн, миний хариуцлага гэдгийг би мэдэж байсан ч бодит байдал дээр, үүнийг өөрийн хувийн бизнес, хувийн ажил мэт үзэж байлаа. Энэ ажлыг надад өгснөөс хойш, энэ бол миний ажил учраас эцсийн шийдвэрийг би гаргана гэж бодсон. Миний ажлын үр дүнд нөлөөлөхгүй л бол би хүн өгөхөд бэлэн байсан ч нөлөөлөх л юм бол тас эсэргүүцэж, хэнийг ч явуулахааргүй байлаа. Тиймээс Ранна эгчийг шилжүүлэх гэж буйг мэдсэн даруйд зүрх зүсэгдэж, эгчийг явуулахыг үнэхээр хүсээгүй. Үнэхээр хэлмэгдсэн мэт санагдаж, бүр багтартлаа уурлаж, үүргээ гүйцэтгэхээ болихыг хүссэн. Энэ нь яаж үүргээ гүйцэтгэсэн хэрэг болох юм бэ? Би чуулганы ажлыг илт үймүүлж, саад учруулж байв. Би үүргээ биелүүлж байхдаа ерөнхий нөхцөл байдлыг бодолцон үзээгүй, чуулганы ашиг сонирхлыг ч хамгаалаагүй, харин өөрийнхөө төлөө явуулга хийж, үүргээ хувийн нэр хүнд, байр суурийн төлөө ажиллах боломж болгон ашиглаж байлаа. Би өөрийнхөө үйл ажиллагааг явуулаагүй гэж үү? Хэчнээн их ажиллаж байсан ч гэлээ, Бурхан ийм зан авирыг хэзээ ч дурсан тэмдэглэхгүй. Чуулганд хүн хэрэгтэй болох бүрд би урам зоригтойгоор хамтран ажиллах ёстой. Би зөвхөн өөрийнхөө ашиг сонирхлыг л бодоод байж болохгүй байлаа.

Маргааш нь цуглаан дээр удирдагч ах, эгч нарыг услахын зэрэгцээ хүмүүсийг хөгжүүлэх нь удирдагчийн ажил юм, тэгж байж хүн бүр өөрт тохирох үүргээ гүйцэтгэж чадна гэдгийг дурдав. Үүнийг сонсоод зүүднээсээ сэрж буй мэт надад санагдлаа. Удирдагчийн зөв байв. Ах, эгч нарыг усалж, мөн тохирсон үүргээ олоход туслах нь миний ажлын нэг хэсэг байжээ. Гэвч өөр чуулганд хүн хэрэгтэй үед би гаднаа татгалзаж зүрхлээгүй ч зүрх сэтгэлдээ эсэргүүцэж, хүмүүсийг шилжүүлэхгүй байх бүхий л төрлийн шалтаг олдог байлаа. Энэ нь үүргээ биелүүлж байгаа хэрэг биш байсан юм. Би тэр үүрэг ролийнхоо хариуцлагыг биелүүлээгүй төдийгүй, намайг хэцүү байдалд оруулж байна хэмээн удирдагчаа буруутгасан. Өөрийгөө ч эргэцүүлэлгүй, оронд нь чуулганы ажилд саад болж байв. Яг тэр эгчийн хэлсэн шиг, ийм зан авир нь санаатайгаар саад учруулсан хэрэг биш гэж үү? Анх үүргээ авч байсан үеэ би эргэн саналаа. Би сайн мэдээний ажилд өөрийн өчүүхэн нэмрийг оруулахыг л хүссэн. Гэтэл одоо би өөрөө саад тотгор, тээглэх чулуу болжээ. Үүндээ би жаахан харамсаж, дараагийн удаа үнэнийг хэрэгжүүлэх ёстой, ийм аминч, жигшмээр байдлаар зөвхөн өөрийгөө бодох ёсгүй гэж өөртөө хэлсэн юм.

Хэдэн өдрийн дараа удирдагч надад сайн мэдээний багийн хоёр гишүүнийг өөр чуулган руу шилжүүлэхийг хүссэн зурвас илгээв. Би тэр зурвасыг уншихдаа тун тайван байсан бөгөөд энэ нөхцөл байдал бол миний хувьд үнэнийг хэрэгжүүлэх боломж гэдгийг олж харсан юм. Гэвч багийнхаа гишүүдийг үнэлэх үед надад жаахан эргэлзээ төрж, би заавал багийнхаа хамгийн сайн хоёр эгчийг явуулах шаардлагатай гэж үү, магадгүй тийм ч сайн биш хоёрыгоо явуулж болох бус уу гэж бодлогошров. Энэ үед би аминч зан гаргаж, нэг алдаагаа ахин давтаж буйгаа ухаарсан юм. Тэгээд Бурханы үгийн дараах хэсгийг уншлаа: “Ов мэхтэй, ёрын муу хүмүүсийн зүрх сэтгэл хувийн амбиц, төлөвлөгөө, хуйвалдаанаар бялхаж байдаг. Эдгээр зүйлийг хойш тавихад амархан уу? (Үгүй.) Чи үүргээ зохих ёсоор биелүүлэхийг хүсдэг ч эдгээр зүйлийг хойш тавьж чадахгүй бол юу хийх ёстой вэ? Энд зам бий: Чи хийж байгаа зүйлийнхээ уг чанарыг тодорхой харах ёстой. Ямар нэг зүйл Бурханы гэрийн ашиг сонирхолд хамаатай, онцгой ач холбогдолтой бол чи үүнийг хойш тавьж, алдаа гаргаж, Бурханы гэрийн ашиг сонирхлыг хохироож, Бурханы гэрийн ажлыг үймүүлэх ёсгүй. Үүргээ гүйцэтгэхдээ дагаж мөрдөх ёстой зарчим чинь энэ юм. Бурханы гэрийн ашиг сонирхолд хохирол учраагүй бол эхлээд өөрийнхөө амбиц, хүслийг хойш тавь; ашиг сонирхол чинь зарим талаар хөндөгдөх ёстой, тэдгээрийг хойш тавих ёстой, гэхдээ Бурханы зан чанарт халдаж улаан шугамыг давснаас багахан зовлон бэрхшээл туулсан нь дээр. Ялихгүй амбиц, нэрэлхүү зангаа хангахын тулд чуулганы ажлыг нураавал эцсийн үр дагавар чинь ямар байх вэ? Чи халагдана, таягдан хаягдаж ч магадгүй. Чи Бурханы зан чанарын уур хилэнг хүртэх бөгөөд аврагдах ямар ч боломжгүй болж магадгүй. Хүмүүст Бурханы олгодог боломжийн тоо хязгаартай. Бурханаар туршигдах хэдэн боломж хүмүүст олддог вэ? Энэ нь тэдний мөн чанараар тодорхойлогддог. Хэрвээ чи өгөгдсөн боломжийг бүрэн ашиглаж, чуулганы ажлын биелэлтийг өөрийнхөө бахархал, нэрэлхүү зангаас өмнө тавьж чаддаг бол бодол сэтгэлгээ чинь зөв байна” (Эцсийн өдрүүдийн Христийн яриа номын “Хүн үнэний зарчмыг эрж хайснаар л үүргээ сайн биелүүлж чадна”). Үүнийг уншаад би хэдийгээр миний хувийн нэр төр, ашиг сонирхолд хохиролтой ч гэлээ, чуулганы ажилд нөлөөлж, хойш татаж болохгүй гэдгийг ямартай ч ухаарав. Өмнө нь би чуулганы хамгийн сайн гишүүдээ гадагш нь шилжүүлээд байвал манай чуулганы ажил хохирч, би ажлаасаа халагдах вий гэдэгт үргэлж санаа зовсоор ирсэн. Гэвч чуулганы ашиг сонирхлыг дэмжиж, Бурханы хүсэлд санаа тавьсны төлөө хэн ажлаасаа халагдах билээ? Хэн ч халагдахгүй. Эсрэгээрээ, чуулганыхаа сайн гишүүдийг явуулахаас татгалзаж, чуулганы ажил, ашиг сонирхолд нөлөөлдөг аминч, жигшүүртэй хүн ажлаасаа халагдаж, таягдан хаягдах болно. Би тэр эгч нарыг авч үлдлээ гээд манай чуулган сайн ажиллачихна гэсэн үг биш шүү дээ. Хэрэв миний сэдэл буруу байвал, бас өөрийнхөө л нэр хүнд, албан тушаалыг хамгаалсаар байвал Ариун Сүнсний ажлыг олж авахгүй, тэгвэл би Бурханы удирдамжгүйгээр үүргээ биелүүлэхдээ хэрхэн сайн үр дүнд хүрэх билээ? Эдгээр бодол миний сэтгэлийг бага зэрэг тайвшруулж, би зүрх сэтгэлдээ Бурханд “Бурхан минь, би үнэнийг хэрэгжүүлж, Таныг сэтгэл хангалуун байлгаж, өөрийнхөө нэр хүнд, байр суурийг хамгаалахаа болимоор байна” гэж хэллээ. Үүний дараа би сайн мэдээний багийн хамгийн сайн гүйцэтгэлтэй хоёр гишүүнээ бусад чуулган руу шилжүүлэхийг санал болгов. Үүнийг хэрэгжүүлснийхээ дараа үнэхээр амар амгаланг мэдэрч, ийм хүн байх сайхан санагдлаа.

Энэ туршлагын дараа би өөрийгөө бага зэрэг өөрчлөгдсөн гэж бодсон ч хачирхалтай нь удалгүй би ахин бүрэн илчлэгдэв. Нэгэн өдөр удирдагч манай чуулганд хоёр хэлээр ярьдаг шинээр ирэгсэд цөөнгүй байгаа тул ахиад хэдэн усалгааны хүн өгөөч гэж надаас хүсэж байгаагаа хэллээ. Хэрэв тийм бол, би бараг хоёр хэлээр ярьдаг, сайн хэв чанартай бүх хүнээ өгөхөд хүрэх байв. Энэ үед би ахин өөрийн нэр төр, албан тушаалын талаар санаа зовж эхэллээ. Хэрэв тэр хүмүүс явбал манай чуулганы сайн мэдээний ажилд үнэхээр нөлөөлөх вий хэмээн эмээв. Тэр орой удирдагч нөхцөл байдлыг шалгах талаар зурвас илгээхэд би дотроо маш их эсэргүүцэж байсан юм. Түүний хэлсэн нэр болгонд би: “Тэгэлгүй яахав”, “Болно оо” гэсэн үгээр хариулж байсан ч удирдагчийг нарийн ширийнийг асуухад юу ч хэлэхийг хүссэнгүй. “Анхнаасаа л би энэ хүмүүсийг өгөхийг хэзээ ч хүсээгүй, гэвч та асуулт асуусаар л байх юм. Та манай чуулганы үүргээ биелүүлж чаддаг хүмүүсийг шавхаж байна. Би ажлаа яаж хийх юм бэ?” гэж би бодоод, үнэхээр эсэргүүцсэн, бас захирагдаж чадаагүй.

Дараа нь, цуглааны үеэр би завхралаа ойлгоход минь тусалсан Бурханы үгийн уншлагын нэг видео үзсэн юм. Төгс Хүчит Бурхан ингэж хэлсэн байдаг: “Антихристүүдийн аминч, жигшүүртэй мөн чанар илэрхий; тэдний ийм илрэлүүд тун илэрхий байдаг. Чуулган тэдэнд нэг ажил даалгах үед энэ ажил нь тэдэнд нэр нүүрээ харуулах боломж олгохгүй байвал тэд сонирхдоггүй; хэрвээ энэ нь нэр алдар, ашиг тус авчирч, нэр нүүрээ харуулах боломж олгож байгаа бол тэд маш их сонирхож, хүлээн авахад бэлэн байдаг. Энэ нь ач тус мэддэггүй, хүмүүсийг гомдоохтой холбоотой ажил бол, эсвэл байр суурь, нэр хүндэд нь ашиггүй бол тэд огт сонирхдоггүй бөгөөд тэр ажил өөрсөдтэй нь ямар ч хамаагүй мэт, өөрсдийнх нь хийх учиртай ажил биш мэт үүнийг хүлээн авахгүй. Бэрхшээлтэй тулгарах үедээ антихристүүд тэдгээрийг шийдвэрлэхээр үнэнийг эрж хайна гэж санасны гарз, Бурханы гэрийн ажлыг бодолцон үзэж, ерөнхий нөхцөл байдлыг харахаар оролдоно гэж бүр ч байхгүй. Жишээлбэл, Чуулганы ажлын цар хүрээнд, нийт ажлын хэрэгцээнд үндэслэн зарим боловсон хүчний шилжилт хөдөлгөөн явагдлаа гэж бодъё. Хэрвээ цөөн хэдэн хүнийг чуулганаас шилжүүлбэл тухайн чуулганы удирдагчид тэр асуудалд яаж эрүүл ухаанаар хандах вэ? Тэд нийтийн эрх ашгийн бодохын оронд зөвхөн өөрсдийнхөө чуулганы асуудалд санаа зовдог бол ямар асуудал байна вэ? Чуулганы удирдагчийн хувьд тэд яагаад Бурханы гэрийн нэгдсэн зохицуулалтад захирагдаж чаддаггүй вэ? Ийм хүн Бурханы хүслийг бодолцон үзэж, ажлын ерөнхий нөхцөл байдлыг анхаардаг уу? Хэрвээ тэд Бурханы гэрийн ажлыг бүхэлд нь боддоггүй, харин зөвхөн өөрсдийнхөө чуулганы ашиг сонирхлыг л боддог бол маш аминч, жигшүүртэй биш үү? Чуулганы удирдагчид Бурханы дээд эрх, зохицуулалт, Бурханы гэрийн төвлөрсөн зохицуулалт, зохион байгуулалтад болзолгүй захирагдах ёстой. Энэ нь үнэний зарчимд нийцдэг зүйл юм. Бурханы гэрийн ажилд шаардагдах үед хэн байх нь хамаагүй хүн бүр Бурханы гэрийн зохион байгуулалт, зохицуулалтад захирагдах ёстой бөгөөд аль нэг удирдагч, ажилчинд харьяалагддаг мэт тэдэнд яавч хянуулах ёсгүй. Бурханы сонгосон хүмүүс Бурханы гэрийн төвлөрсөн зохицуулалтад дуулгавартай байх нь Тэнгэрээр тогтоогдож, газраар хүлээн зөвшөөрөгддөг, хэн ч үүнийг эсэргүүцэж болохгүй. Удирдагч юм уу ажилчин зарчимд нийцэхгүй, үндэслэлгүй шилжүүлэг хийх тохиолдолд дуулгавартай дагахгүй байж болно, харин зарчимд нийцсэн, ердийн шилжүүлэг хийвэл Бурханы сонгосон бүх хүн дуулгавартай байх ёстой бөгөөд ямар ч удирдагч юм уу ажилчинд хэн нэгнийг хянахаар оролдох эрх эсвэл шалтгаан байхгүй. Бурханы гэрийн ажил биш ямарваа нэг ажил байдаг гэж та нар хэлэх үү? Бурханы хаанчлалын сайн мэдээг өргөжүүлэхтэй хамааралгүй ямарваа нэг ажил байдаг уу? Энэ бүгд нь Бурханы гэрийн ажил, ажил тус бүр адил тэнцүү, “чинийх”, “минийх” гэж юм байхгүй. ... Бурханы гэр Бурханы сонгосон хүмүүсийг төвлөрсөн байдлаар хуваарилдаг. Энэ нь аливаа удирдагч, багийн тэргүүн, хувь хүнтэй ямар ч хамаагүй. Хүн бүр зарчмын дагуу үйлдэх ёстой; энэ бол Бурханы гэрийн дүрэм юм. Антихристүүд Бурханы гэрийн зарчмын дагуу үйлдэхгүй, байр суурь, ашиг сонирхлынхоо төлөө байнга явуулга хийж, эрх мэдэл, байр сууриа бэхжүүлэхийн тулд хэв чанар сайтай ах, эгч нарыг өөртөө үйлчлүүлбэл энэ нь аминч, жигшүүртэй хэрэг биш үү? Хэв чанар сайтай хүмүүсийг хажуудаа байлгаж, тэднийг шилжүүлэхийг Бурханы гэрт зөвшөөрөхгүй байх нь гаднаа чуулганы ажлыг бодож байгаа мэт харагддаг ч үнэн хэрэгтээ тэд чуулганы ажлыг огтхон ч бодолгүй, өөрсдийнхөө эрх мэдэл, байр суурийг л бодож байгаа. Тэд ажлаа баллаж, халагдаж, байр сууриа алдахаас айдаг. Антихристүүд Бурханы гэрийн илүү өргөн хүрээний ажлыг огт бодолгүй, өөрсдийнхөө байр суурийг л бодож, байр сууриа хамгаалахын тулд Бурханы гэрийн ашиг сонирхлыг гаргуунд нь гаргахаас ч буцахгүй байж, чуулганы ажилд хохирол учруулан өөрийн байр суурь, ашиг сонирхлыг хамгаалах нь аминч, жигшүүртэй хэрэг юм. Ийм нөхцөл байдалтай тулгарах үедээ хүн ядаж л мөс чанартайгаар ингэж бодох ёстой: “Энэ хүмүүс бүгд Бурханы гэрийнх, тэд миний хувийн хөрөнгө биш. Би ч бас Бурханы гэрийн гишүүн. Бурханы гэр хүмүүсийг шилжүүлэхийг болиулах би ямар эрхтэй юм бэ? Би өөрийнхөө хариуцлагын хүрээн дэх ажилд л төвлөрөхийн оронд Бурханы гэрийн нийт ашиг сонирхлыг бодолцон үзэх ёстой.” Энэ нь мөс чанар, эрүүл ухаантай хүмүүсийн бодох ёстой бодол бөгөөд Бурханд итгэдэг хүмүүст байх ёстой эрүүл ухаан юм. Бурханы гэрт онцгой хэрэгцээ байгаа үед Бурханы гэрийн зохицуулалтыг дуулгавартай дагах нь хамгийн чухал. Хуурамч удирдагч, антихристүүдэд ийм мөс чанар, эрүүл ухаан байдаггүй. Тэд бүгд аминч байдаг, өөрсдийгөө л боддог бөгөөд чуулганы ажлыг боддоггүй. Тэд Бурханы гэрийн өргөн хүрээний ажлыг бодолцон үздэггүй, яг нүднийх нь урд байгаа ашиг хонжоог л бодолцдог учраас Бурханы гэрийн зохицуулалтыг дуулгавартай дагаж яавч чаддаггүй. Тэд туйлын аминч, жигшүүртэй. Бурханы гэрт саад хийж ч чадахуйц зоригтой байдаг, тэр ч бүү хэл өөрийнхөөрөө зүтгэж зүрхэлдэг; тэд бол хамгийн хүн чанаргүй, ёрын муу хүмүүс юм. Антихристүүд бол ийм л хүмүүс. Тэд чуулганы ажил, ах эгч нар, Бурханы гэрийн өмч хөрөнгийг хүртэл—өөрсдийн эрх мэдэлд байгаа юм бүхнийг—өөрийн хувийн өмч мэт үздэг. Эдгээр зүйлийг хэрхэн хуваарилж, шилжүүлж, ашиглахыг тэд шийддэг, Бурханы гэрийг хөндлөнгөөс оролцохыг зөвшөөрдөггүй. Тэдний гарт ормогцоо тэдгээр нь Сатаны мэдэлд очсон мэт болдог, тэдгээрт хүрэхийг хэнд ч зөвшөөрдөггүй. Тэд бол том гарууд, толгойлогч боссууд бөгөөд тэдний эзэмшилд орсон хэн боловч тэдний тушаал, зохицуулалтыг дуулгавартай дагаж, тэдний царайг харах ёстой байдаг. Энэ бол антихристийн ёс жудгийн амиа хичээсэн, олиггүй байдлын илрэл юм.” (Антихристүүдийг илчлэх нь номын “Антихристүүдийн ёс жудаг, тэдний зан чанарын мөн чанарыг нэгтгэн дүгнэх нь (Нэгдүгээр хэсэг)”). Бурханы үг миний байдлыг илчлэв. Ах, эгч нараа өөрийнхөө хяналтад байлгаж, тэднийг чуулганд өгөхгүй байх хүсэл маань аминч, жигшмээр байсан бөгөөд би антихристийн зан чанарыг харуулж байжээ. Тэр бүх хугацаанд удирдагч манай чуулганаас хэн нэгнийг шилжүүлэхийг хүсэх бүрд би машид эсэргүүцэж, тэгэх хүсэлгүй байв. Бүр уурлаж, бүр хэцүү болж, асар их гомдсондоо нулимс хүртэл унагасан. Удирдагч бодлоо өөрчлөхөд минь туслахаар надтай нөхөрлөж, надад сайхан зүйлс хэлэх хүртэл би үүнийг зөвшөөрөөгүй. Би яг л Бурханы томилсон хамгийн том дарга мэт, өөрийн хариуцсан чуулгануудын шилжүүлгийг өөрөө мэдэхийг хүссэн. Хүмүүс хэрэгтэй үед, хэрэв би зөвшөөрвөл тэд явж болно, харин миний зөвшөөрөлгүйгээр хэн ч тэдэнд хүрч чадахгүй байв. Би толгой дохиогүй л бол хэн ч үргэлжлүүлж болохгүй байв. Би чуулгануудаа өөрийн хатуу хяналтад, бүгдийг өөрийнхөө удирдлагад байлгаж байлаа. Чуулгануудыг Христ биш би хариуцаж байв. Яг л хөгжүүлэгдэж буй шинээр ирэгсэд надад харьяалагддаг юм шиг байв. Тэдний үүрэгтээ хүрсэн амжилтыг би өөрийнхөө байр суурийг бэхжүүлэхэд ашиглахыг хүссэн. Би үнэхээр ичгүүргүй байжээ! Би Бурханыг эсэргүүцсэн антихристийн замаар яваагүй гэж үү? Энэ нөхцөл байдал намайг шашны ертөнц дэх пастор, ахлагчдын талаар бодоход хүргэв. Тэд Төгс Хүчит Бурханы Чуулган нь Эзэн эргэн ирж, олон үнэнийг илэрхийлснийг гэрчилдэг гэдгийг мэддэг ч үнэнийг хармагц тэдний цуглааныхан Төгс Хүчит Бурханыг дагана, тэгвэл өөрсдөө байр суурь, нэр хүнд, амьжиргаагаа алдана гэж айсандаа итгэгчдийг үнэн замаас нь хол байлгахын тулд өөрсдийн эрх мэдлийн хүрээн дэх бүхнийг хийдэг. Тэд хонь бол тэднийх бөгөөд тэдэнд Бурханы дуу хоолойг сонсгохгүй, Түүнийг дагахыг зөвшөөрөхгүй гэдгээ шулуухан хэлдэг. Тэд итгэгчдийг өөрсдийнхөө хувийн өмч мэт үзэж, тэднийг хатуу хянаж, тэдний төлөө Бурхантай тэмцэлддэг. Тэдгээр пастор, ахлагч бол эцсийн өдрүүдэд илчлэгдсэн ёрын муу зарц, антихристүүд юм. Миний үйлдлүүд мөн чанартаа эдгээр пастор, ахлагчийнхаас юугаараа ялгаатай байсан юм бэ? Би өөрийн нэр төр, байр суурийг хамгаалахын тулд бусдыг хянаж байсан. Хэрэв гэмшихгүй бол би тэдгээр антихристтэй хамт Бурханд хараагдаж, шийтгүүлж дуусна гэдгээ мэдсэн. Бурханы сонгосон хүмүүс Бурханд харьяалагдахаас биш, ямар ч хүнд харьяалагдахгүй. Бусад чуулганд үүрэг гүйцэтгэх хэрэгтэй бол хэнийг ч шаардлагатай үед шилжүүлэх учиртай. Би удирдаж байсан чуулгандаа хэнийг ч авч үлдэх эрхгүй байсан. Удирдагчид ажлыг зохицуулж, хүмүүсийг шилжүүлэх үедээ миний саналыг асуух нь надад хүндэтгэлтэй хандах төдийгүй, саадгүй хамтран ажиллах гэсэн хэрэг юм. Үнэн хэрэгтээ, миний зөвшөөрөлгүйгээр хэн нэгнийг шууд шилжүүлэх ч үндэслэлтэй. Надад хүмүүсийг өөрийнхөө хяналтад авч үлдэх эрх байгаагүй. Би цаашид ийм аминчхан амьдарч болохгүйгээ мэдсэн. Бурхан надад амьсгал өгсөн байхад би яагаад өөрийнхөө төлөө тэмцээд байгаа юм бэ? Би чуулганд том хувь нэмэр оруулж чадахгүй байж магадгүй ч үгүй ядахдаа саад болох ёсгүй. Би чуулганы ажилд ашиг тусаа өгөхийн тулд илүү ихийг хийх ёстой байлаа. Үүний дараа, шаардлагатай үед би идэвх санаачилгатайгаар шилжүүлэгт тусалж, өөрийнхөө нэр хүнд, байр суурийг бодохоо больсон юм.

Хожим нь миний өөр чуулган руу шилжүүлсэн нэг эгч надад зурвас илгээж, тэр болон бусад ах, эгч тэнд сайн мэдээг түгээх ажилд маш сайн ажиллаж буй талаар хэллээ. Би маш их баярлахын зэрэгцээ ичсэн. Яагаад маш их баярласан бэ гэвэл тэд хаанчлалын сайн мэдээг тараахад хувь нэмрээ оруулж чадаж байгаад баярласан юм. Харин яагаад ичсэн бэ гэвэл, би саад болохгүйгээр хүмүүсээ дуртайяа өгсөн бол тэднийг илүү эрт сургаж болох байсан юм. Иймээс би ахиж ялзарсан зангаараа амьдрах биш, харин оронд нь сайн боловсон хүчнээр хангаж, сайн мэдээний ажилд өөрийн хувь нэмрийг оруулж, үүргээ биелүүлэхийг хүсэж байна гэж Бурханд залбирлаа.


91. Хайнга байдлын ар дахь үнэн

Виктор, Өмнөд Солонгос

Өнгөрсөн 10-р сард бид нэг видео хийж дууслаа. Маш их хөдөлмөрлөж, нэлээд их цаг хугацаа, эрч хүч зарцуулсан ч хачирхалтай нь удирдагч тэр видеог шалгаж байхдаа олон детальд байгаа асуудлыг хэлж өгсөн юм. Тэр видео сайн хийгдээгүй, урьдын видеонуудаас сайжраагүй, дахин хийхээс өөр аргагүй гэж хэлэхийг нь сонсонгуутаа би мэл гайхсан шүү. Тийм том асуудал гарна гэж хэзээ ч төсөөлөөгүй. Тэгэхээр бидний хамаг зүтгэл, нөөц бололцоо талаар өнгөрсөн гэсэн үг биш үү? Энэ нь томоохон гарз мэт санагдсан.

Би яах учраа олохгүй байлаа. Тэр нөхцөл байдлыг яаж даван туулах, ямар сургамж авах хэрэгтэйгээ мэдээгүй. “Тэр видеог хэд хэдэн удаа засварласан, энэ хугацаанд удирдагч үзчихээд эдгээр асуудлыг ерөөсөө дурдаагүй шүү дээ” гэж би бодсон. Би хэв чанар муутай болохоор иймэрхүү асуудлыг харахгүй өнгөрөх нь хэвийн зүйл гэж санагдаж байсан. Гэхдээ “Намайг хэв чанар муутай болохоор л тийм том асуудал үүсэв үү? Би үүргээ маш тааруу гүйцэтгэж. Энэ асуудал ямар шалтгаантай юм бол?” гээд бодоод байх нь ээ нэг л биш санагдсан. Тэгээд удирдагчийн урьд нь хэлсэн зүйлийг саналаа. Удирдагч видеоны санаа, зохиолыг л шалгасан, гэхдээ тэглээ гээд асуудалгүй гэсэн үг биш гэж хэлээд, биднийг нарийвчлан тунгааж, нэгд нэггүй шалгаарай, олсон асуудлаа засаарай гэсэн. Гэхдээ би тэгээгүй. Удирдагч видеог үзсэн юм чинь зүгээр байж таарна гэж бодоод би тэр видеог хийх үеэр анхааралтай хянаж, нэг их бодолгүй, шал хайнга, хааш яаш хандсан. Тэгээд асуудал гарах үед удирдагч үүнийг аль эрт хянасан шүү дээ гэж хэлсэн. Би хариуцлагаас бултаж байсан биш үү? Тэгсэн нь ёстой эрүүл ухаангүй явдал байж. Дараа нь би эндээс авах сургамж гарцаагүй байна гэж бодсон болохоор өөрийгөө мэдэхэд замчлаач гэж Бурханаас гуйн, залбирч, эрж хайсан юм.

Хэд хоногийн дараа хамт ажилладаг эгч маань дууссан видеог өөртэй нь хамт хянаач гэж гуйлаа. Би хянахдаа анзаарсан зарим нэг асуудлынхаа талаар хэлсэн. Гэхдээ эгч удирдагч үүнийг үзчихээд санаа нь таалагдаж байна, бид үүнийг даруйхан дуусгах ёстой гэж хэлсэн гэлээ. Надад засвар хийх зарим нэг санал байсан ч удирдагч үзээд, таалагдаж байна гэж хэлсэн гэдгийг сонссоныхоо дараа саналаа хэлж зүрхлээгүй. Би эндүү ташаа дүгнэсэн байх вий, бидний хийсэн зарим өөрчлөлт буруу байж таарах вий гэж айсан. Тэгвэл би зүгээр л саад болно шүү дээ. Гэхдээ видеонд үнэхээр асуудал байгааг хараад өөр нэг ахыг үз гэж гуйлаа. Ахад төрсөн мэдрэмж минийхтэй адилхан байсан болохоор би энэ асуудлыг дахиад хөндөх ёстой гэж бодсон. Гэхдээ, “Тэр видеог засварлатал миний санал болгосон засвар асуудалтай байгаад, дараа нь удирдагч үүнийг хэн хийсэн бэ гэж асуувал миний хариуцлага болох биш үү? Надтай харьцах биш үү? Удирдагч дээр очоод асуухад зүгээр байна гэвэл нэмж засварлах хэрэггүй. Тэгснээр төвөг удахгүй, бас бид энэ талаар бодоод байх албагүй” гэж дараа нь бодогдлоо. Иймээс би хамтрагч эгчдээ удирдагчаас асууж, санаагаа амраая гэж зөвлөсөн. Гэхдээ тэр үг амнаас гармагц нэг л биш санагдсан. Энэ нөхцөл байдал надад маш танил байсан юм. Чухамдаа би өөр санал сонсох үедээ, удирдагчаас асууж, удирдагчаар шийдүүлье гэх нэг л хариу ер нь хэлдэг байлаа. Удирдагч сайшаавал бид энэ талаар санаа зовох хэрэггүй болж, цааш үргэлжлүүлж болно, харин удирдагч асуудал байна гэвэл бид засварладаг байсан. Бид дандаа ингэдэг байсан юм. Үнэндээ бид видеонд тавих зарчим, шаардлагыг мэдэхгүйдээ тэгээгүй. Бид үнэнийг эрж хайж, иймэрхүү асуудалд зориулсан зарчмыг хэрэгжүүлж болох байсан, бас удирдагч хянахдаа видеог зүгээр л ерөнхийд нь харж байгаа гэдгээ тодорхой хэлсэн, харин нарийн асуудлыг бид шалгаж, засах хэрэгтэй байлаа. Энэ нь миний биелүүлэх ёстой хариуцлага, миний ажил байхад би яагаад үүнд огт сэтгэл гаргахгүй байсан юм бол? Асуудал тулгарч, саналын зөрүү гарахад би ах эгч нартай хамт зарчмыг эрж хайснаар нэгдсэн саналд хүрч, хариуцлагатай байхын оронд удирдагчид нялзааж, үүргээ биелүүлэхгүй байсан юм байна лээ. Тэгээд би Бурханы ийм үгийг санасан: “Үүргээ гүйцэтгэхдээ үргэлж маш идэвхгүй байж, дандаа сууж, хүлээж, бусдад найддаг зарим хүн бий. Энэ ямар хандлага вэ? Энэ бол хариуцлагагүй байдал… Чи хоосон сургаалын үг, үсэг л номлоод, таатай сонсогдох зүйлс л хэлдэг боловч бодитой ажил огт хийдэггүй. Хэрвээ чи үүргээ гүйцэтгэхийг хүсэхгүй байгаа бол огцрох ёстой. Байр суурьтайгаа зууралдаад юу ч хийхгүй байж болохгүй. Ингэх нь Бурханы сонгосон хүмүүсийг хорлож, чуулганы ажилд саад хийж байгаа хэрэг биш гэж үү? Ярьж байгаа байдлаараа чи бүхий л сургаалыг ойлгосон юм шиг байдаг ч үүрэг гүйцэтгэхийг шаардах үед хайхрамжгүй, хааш яаш байж, огтхон ч мэрийдэггүй. Ингэх нь өөрийгөө чин сэтгэлээсээ Бурханд зарлагадаж байгаа хэрэг мөн гэж үү? Чи Бурханд чин сэтгэлээсээ ханддаггүй, харин дүр эсгэдэг. Чи Бурханыг хуурч чадах уу? Ердийн ярьж байгаа байдал чинь өөртөө тун итгэлтэй юм шиг байдаг; чи чуулганы багана, чулуу нь болохыг хүсдэг. Гэхдээ үүрэг гүйцэтгэхдээ чүдэнзний чинээнд ч хүрдэггүй. Энэ бол чиний хувьд Бурханыг илт хуурч байгаа хэрэг биш гэж үү? Бурханыг хуурах гэж оролдох ямар үр дүнд хүргэдгийг чи мэдэх үү? Тэр чамайг жигшиж, таягдан хаяна! Бүх хүн үүргээ гүйцэтгэхдээ илчлэгддэг. Хүнээр үүрэг гүйцэтгүүлэхэд л тэр хүн үнэнч шударга хүн үү, хууран мэхлэгч үү, эсвэл үнэнийг хайрладаг хүн мөн үү гэдэг нь тун удахгүй илчлэгддэг. Үнэнийг хайрладаг хүмүүс үүргээ чин сэтгэлээсээ гүйцэтгэж, Бурханы гэрийн ажлыг хамгаалж чадна; үнэнийг хайрладаггүй хүмүүс Бурханы гэрийн ажлыг огтхон ч хамгаалдаггүй, үүргээ гүйцэтгэхдээ хариуцлагагүй байдаг. Харах нүдтэй хүмүүст энэ нь харагддаг. Үүргээ муу гүйцэтгэдэг хэн ч үнэнийг хайрладаг, үнэнч шударга хүн биш; тэд бүгд илчлэгдэж, таягдан хаягдана” (Үг. III Боть: Эцсийн өдрүүдийн Христийн яриа. Үнэнч шударга хүн байснаар л жинхэнэ хүний төрхийг амьдран харуулж чадна). Бурхан биднийг үүрэгтээ хариуцлагатай байж, бодит ажил хийх ёстой гэдэг. Тэгэх нь үүргээ сайн биелүүлэх цорын ганц арга. Хэрвээ бид үүрэгтээ сэтгэл гаргалгүй зүгээр л аргацааж, асуудалд нухацтай хандахгүй, хариуцлага үүрэхгүй, байнга өрөөлд нялзаахыг хүсэж, ажлаа зүгээр л халтуурдах юм бол үүргээ сайн гүйцэтгэж чадалгүй, Бурханыг сэтгэл дундуур болгоно. Бурханы нүдээр, тийм хүмүүс хэрэггүй, үүрэг гүйцэтгэхэд зохисгүй байдаг. Би Бурханы илчилсэнтэй яг адилхан гэдгээ олж харсан. Үүрэгт минь асуудал тулгарах үед би сэтгэл гаргаж, бусад ах эгчтэй хамт залбирч, эрж хайж, зарчмын талаар нөхөрлөсөн бол дараа нь нэгдсэн саналд хүрч, шийдэл олох байсан. Гэтэл би тэгэх нь яршигтай гэж бодоод, хүчин зүтгэл гаргахыг хүсээгүй учир удирдагч шууд шийдвэр гаргачихвал төвөг багатай гэж бодоод зүгээр л удирдагчид хандахыг хүссэн. Тэгвэл төвөггүй байх байсан. Үгүй бол бид тэнд өчнөөн удаан чалчаад ч хариулт олохгүй байж магад. Иймд би нэлээд их асуудлыг удирдагчид шилжүүлээд, багийн удирдагчийн хувьд ямар ч хариуцлага үүрэхгүй, төлөх ёстой төлөөсөө төлөхгүй байж. Үүнээс гадна, ажлын хэлэлцүүлэг дээр би заримдаа асуудал илрүүлж, Ариун Сүнсний гэгээрэлтэй байдаг байсан ч үүнийгээ тайлбарлангуутаа ах эгч нарын нэг нь өөр санал илэрхийлэх юм бол шууд л дуугаа хураадаг байв. Бусад нь намайг биеэ тоолоо гэх вий гэж айж, асуудал байвал би хариуцлага хүлээх ёстой болно гэдгээс бүр ч их айдаг байлаа. “Би саналаа хэлсэн юм чинь үүнийг харгалзан үзэх эсэх нь тэдний мэдэх хэрэг, нэгдсэн саналд хүрч чадахгүй бол удирдагчаас асууж болно. Тэгснээр асуудал гарвал ядаж л энэ бүгд эргээд миний толгой дээр буухгүй” гэж л санагдсан. Би үнэний зарчмын дагуу яаж үйлдэх вэ гэж эрж хайж байгаагүй, бас чуулганд юу ашиг тустай вэ гэж бүр ч бодож байгаагүй. Өчүүхэн ч төлөөс төлөхийг хүсэлгүй, хариуцлагагүй аашилж байж. Гаднаа би асуудал илрүүлж, дэвшүүлж байсан ч үүнийгээ шийдвэрлэж байгаагүй. Үргэлж бусдаар эцсийн шийдвэр гаргуулаад, өөрөө шийдвэр гаргаагүй. Би заль гаргаж, аминч, жигшүүртэй байсан биш үү? Би чуулганы ашиг сонирхлыг хамгаалж байгаагүй. Урьд нь би асуудал тулгарах бүрд удирдагчаас үргэлж асууж, өөртөө сохроор итгэхийн оронд ойлгохгүй байх үедээ асуух нь ухаалаг явдал гэж боддог байсан. Үүрэгтээ хариуцлагагүй, хайнга, зүтгэлгүй байсан гэдгээ би Бурханы үгийн илчлэлээс харж чадсан. Тэрийг ухаараад би үнэхээр ухвар мөчид, хөшүүн байснаа ойлгосон. Эдгээр нөхцөл байдалтай тулгараад би хэзээ ч үнэнийг эрж хайж, сургамж авалгүй, үүрэгтээ байнга л биеэ нөөгөөд, хариуцлагатай хандахгүй байж. Ингэж үүргээ биелүүлэх маш аюултай байсан юм. Одоо би асуудал илрүүлсэн ч хамтрагч маань өөр саналтай байсан. Хэрвээ би нэгдсэн саналд хүрэх юм уу шийдэл хайхын тулд хамтрагчтайгаа үнэний зарчмыг эрж хайлгүй, шууд л удирдагч дээр гүйж очоод асуувал харваас аргацааж байгаа хэрэг. Би байдлаа өөрчлөх ёстой юм байна, дундыг баримталж, хариуцлагагүй байгаад байвал мэдсээр байж алдаа гаргаж байгаа хэрэг гэдгийг ухаарсан. Тийм болохоор би, өөр нэг хувилбараар хийж, тэр хоёрыг хооронд нь харьцуулчхаад, гайгүй санагдсаныг нь удирдагчаас хянаад өг гэж гуйя гэж санал болгоход хамтрагч маань энэ зохицуулалтыг зөвшөөрсөн. Ингэж хэрэгжүүлсний дараа би үнэхээр санаа амарсан.

Хожим нь Бурханы үгийн ийм хэсгийг уншсан: “Үүргээ гүйцэтгэхдээ хариуцлага үүрэхээс айдаг хүн хулчгар уу, аль эсвэл тэдний зан чанарт асуудал байдаг уу? Та нар ялгааг нь хэлж мэддэг байх ёстой. Үнэндээ энэ нь хулчгар байгаа хэрэг биш: Тэр хүн эд баялаг хөөцөлдөж, өөрийнхөө ашиг сонирхлын төлөө юм хийж байсан бол хэчнээн их зоригтой байх вэ? Тэд ямар ч эрсдэлийг үүрнэ. Харин чуулганы төлөө, Бурханы гэрийн төлөө юм хийхдээ тэд ямар ч эрсдэл үүрдэггүй. Тийм хүмүүс аминч, өөдгүй, хамгийн зальхай байдаг. Үүрэг гүйцэтгэхдээ хариуцлага хүлээдэггүй хэн боловч үнэнч байх нь бүү хэл, Бурханд жаахан ч чин сэтгэлээсээ ханддаггүй. Ямар төрлийн хүн хариуцлага үүрч зүрхэлдэг вэ? Ямар төрлийн хүн хүнд ачаа үүрэх зоригтой байдаг вэ? Бурханы гэрийн ажлын хамгийн чухал мөчид удирдан тэргүүлж, зоригтойгоор урагшилдаг, хүнд бэрх хариуцлага үүрч, асар их бэрхшээл туулахаас айдаггүй, хамгийн чухал, тулгамдсан асуудлыг олж хардаг хүн. Тэр бол Бурханд үнэнч хүн, Христийн сайн цэрэг мөн. Үүрэгтээ хариуцлага үүрэхээс айдаг бүх хүн үнэнийг ойлгодоггүй учраас тэгдэг хэрэг үү? Үгүй. Энэ нь тэдний хүн чанар дахь асуудал юм. Тэд шударга ёс, хариуцлагын ямар ч мэдрэмжгүй. Тэд Бурханд үнэн сэтгэлээсээ итгэдэг итгэгчид бус, аминчхан, өөдгүй хүмүүс юм. Тэд үнэнийг огтхон ч хүлээн авдаггүй бөгөөд үүнээс болоод аврагдаж чаддаггүй. Бурханд итгэж, үнэнийг олж авахын тулд олон төлөөс төлөх ёстой. Үнэнийг хэрэгжүүлэхийн тулд бас бэрхшээл туулж, зарим зүйлийг орхиж, хаях ёстой. Тэгвэл хариуцлага үүрэхээс айдаг хүн үнэнийг хэрэгжүүлж чадах уу? Мэдээж чадахгүй, үнэнийг олж авах талаар ярих ч хэрэггүй. Тэд үнэнийг хэрэгжүүлэх, ашиг сонирхолдоо хохирол учруулахаас айдаг; шившиг болж, доромжлуулж, шүүгдэхээс айдаг. Үнэнийг хэрэгжүүлж зүрхэлдэггүй учраас үнэнийг олж авч чаддаггүй бөгөөд хэчнээн олон жил Бурханд итгэлээ ч Бурханы авралыг хүртэж чадахгүй. Бурханы гэрт үүрэг гүйцэтгэж чаддаг хүмүүс чуулганы ажлыг нуруундаа үүрдэг, хариуцлага хүлээдэг, үнэний зарчмыг баримталдаг, зовж, төлөөс төлдөг хүмүүс байх ёстой. Эдгээр талбарт дутуу дулимаг байх нь үүрэг гүйцэтгэхэд тохирохгүй, үүрэг гүйцэтгэх нөхцөлийг хангахгүй байгаа хэрэг. Үүрэг гүйцэтгэхдээ хариуцлага үүрэхээс айдаг хүн олон бий. Тэдний айдас гурван гол арга замаар илэрдэг. Нэгдүгээрт, тэд хариуцлага үүрэх шаардлагагүй үүрэг сонгодог. Чуулганы удирдагч өөрсдөөр нь үүрэг гүйцэтгүүлэх зохицуулалт хийвэл эхлээд тэд хариуцлага үүрэх ёстой эсэхээ асуудаг. Тэгнэ гэвэл үүргээ хүлээн авдаггүй. Хариуцлагатай байх шаардлагагүй бол дурамжханаар хүлээн авдаг ч ажил нь ядаргаатай, яршигтай эсэхийг бас заавал хардаг бөгөөд үүргээ дуртай дургүй хүлээн авсан мөртөө сайн хийхийг хүсэхгүй, хайнга, хааш яаш байхыг илүүд үзсээр байдаг. Хөдөлмөрлөхгүй, биеэ зовоохгүй зав чөлөөтэй байх нь тэдний зарчим юм. Хоёрдугаарт, бэрхшээл тохиолдох юм уу асуудал тулгарах үед тэд биеэ нөөнө гэж найдаад удирдагчид мэдэгдэж, удирдагчаар зохицуулалт хийлгэж, шийдвэрлүүлэх аргыг эхлээд ашигладаг. Удирдагч нь асуудлыг яаж зохицуулж байгааг хайхарч, анхаардаггүй. Өөрсдөө л хариуцлага хүлээхгүй байгаа цагт тэдний хувьд бүх зүйл сайн сайхан байдаг. Үүргээ ингэж биелүүлэх нь Бурханд үнэнч байгаа явдал уу? Үүнийг хариуцлагаас бултаж, үүргээ цалгардуулж, заль гаргах гэдэг. Тэд зүгээр л яриад, ямар ч бодитой зүйл хийдэггүй. ‘Би үүнийг зохицуулж байгаад эцэстээ алдаа гаргачихвал яана? Энэ асуудлыг авч үзмэгц эцэст нь би л хариуцлага хүлээх биш үү? Үүний хариуцлага эхлээд над дээр буух биш үү?’ гэж өөртөө хэлдэг. Тэд энэ талаар л санаа зовдог. Гэхдээ Бурхан бүх зүйлийг шинжиж чадна гэдэгт чи итгэдэг үү? Бүх хүн алдаа гаргадаг. Хэрвээ зөв санаа зорилготой хүн туршлагагүй, урьд нь зарим төрлийн асуудал зохицуулж байгаагүй ч чадах чинээгээрээ хичээсэн бол тэр нь Бурханд харагддаг. Бурхан бүх зүйл, хүний зүрх сэтгэлийг шинждэг гэдэгт та нар итгэх ёстой. Үүнд ч итгэдэггүй юм бол үл итгэгч биш үү? Тийм хүн үүрэг гүйцэтгэлээ гээд ямар ач холбогдол байх юм бэ? Хүний хариуцлага үүрэхээс айх айдас бас нэг аргаар илэрдэг. Зарим хүн үүргээ биелүүлэх үедээ хариуцлага үүрэхэд хүргэдэггүй өнгөцхөн, энгийн ажил багахныг л хийдэг. Бэрхшээл туулах, хариуцлага үүрэхэд хүргэдэг ажлыг бусдад тохоод, ямар нэг юм буруугаар эргэвэл тэр хүмүүст бурууг нялзааж, өөрсдийнхөө нэрийг цэвэр байлгадаг… Хэрвээ чи үүргээ гүйцэтгэхдээ хариуцлага мэдэрдэггүй бол яаж үүргээ сайн гүйцэтгэж чадах юм бэ? Бурханы төлөө чин сэтгэлээсээ зарлагаддаггүй хүмүүс ямар ч үүргийг сайн гүйцэтгэж чадахгүй, хариуцлага үүрэхээс айдаг хүмүүс үүргээ биелүүлэх үедээ гагцхүү аливааг хойш татах болно. Тийм хүмүүс итгэл, найдвар даахааргүй байдаг; бор ходоодоо тэжээхийн тулд л үүргээ гүйцэтгэдэг” (Үг. IV Боть: Антихристүүдийг илчлэх нь. 8-р зүйл: Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (I хэсэг)). Бурханы үг үнэхээр сэтгэл хөдөлгөж, Бурхан тухайн үеийн миний байдлыг яг дүрсэлж байх шиг санагдсан. Чуулганы даалгасан ажлыг хийхдээ би үнэний зарчим дээр ажиллаж, Бурханд найдан чадах бүхнээ хийхийн оронд асуудлаас зайлсхийж, хариуцлагаас бултаж, удирдагч зохицуулаг гээд удирдагчийн нуруунд тохож, эцэстээ сайн хийгдээгүй бол би хариуцлага хүлээхгүй, харьцалт амсахгүй гэж бодоод удирдагчийн хэлсэн бүхнийг хийдэг байж. Ингэснээрээ би заль гаргаж байсан биш үү? Үүнийг би бүр юм хийх овсгоотой арга гэж боддог байсан. Гэхдээ хариуцлагаас бултаж, үүргээ гаргуунд нь гаргаж, зальхай байгаа гэдгээ Бурханы үгээс олж харсан. Би үүргээ гүйцэтгэхдээ Бурханд башир, ов мэхтэй хандаж байж. Хариуцлагаас бултахын тулд өөртөө байнга гарах гарц үлдээгээд, чин сэтгэлээсээ хандаж, жинхэнэ төлөөс төлөхгүй, боломжтой бүхнийг хийх гэж оролдохгүй байж. Би зүгээр л биеэ нөөж, шударга бус байсан. Тэгээд үйлчлэл үзүүлж байлаа ч үнэнч байгаагүй. Би үүрэг биелүүлэхэд зохисгүй байж. Видео хийж дуусах болгонд урьдчилсан хяналт дээр удирдагчийг зүгээр байна гэж хэлэх л юм бол би нухацтай хянадаггүй, үнэхээр тунгаадаггүй гэдгээ ухаарсан. Видео хийх явцад бусад нь санал хүсэлт гаргалаа ч би нэг их анхаарал хандуулалгүй, хальт харчхаад л, зүгээр байна гэдэг байсан, үнэхээр хариуцлагагүй байж. Үүнээс болоод дууссан видеоны заримд асуудал гарч, эргээд засварлах ёстой болсон. Заримдаа багийнхан видеон дээр нэгдсэн саналд хүрэхгүй байхад би асуудлыг харчхаад ямар ч дорвитой юм хэлэлгүй оронд нь шууд удирдагчид шийдвэрлүүлэхээр өгдөг байсан. Заримдаа бид асуудлын зарчмыг үнэхээр ойлгохгүй, стандартад нийцүүлсэн гэдгээ баталгаажуулж чадахгүй, алдааг засахад туслах удирдагчийн заавар хэрэгтэй байдаг байсан. Гэхдээ зарим асуудлыг бид харваас ойлгомжтой байхад би зүгээр л сиймхий олоод, чадах зүйлээ хийгээгүй. Төлөх ёстой төлөөсөө төлж, зохих ёсоор бодож үзэхийн оронд зүгээр л биеийн амрыг харсан. Би үнэний зарчмыг эрж хайж, харсан асуудлаа үнэхээр бодож үзэж байгаагүй. Бас гажуудал, бүтэлгүйтлээс дүгнэлт хийж, сургамж авах гэж хичээгээгүй. Тэгээд аливааг ийм маягаар хийж зуршсан. Бүх хүн үүрэгтээ алдаа гаргадаг, тэгэхээр би зарим алдааг харалгүй өнгөрвөл энэ нь хэв чанар дутагдсанаас болж байгаа гэж ч бодож байсан. Асуудал олж харж чадах эсэх нь яах вэ гэхэд надад байх ёстой хариуцлагын мэдрэмжийг ч би мэдрээгүй. Үүргээ гүйцэтгэхдээ өөрийгөө хамгаалахын тулд хайнга, хариуцлагагүй байж, тэр ч бүү хэл асуудал гарах үед удирдагчид хариуцлагыг тохсон. Би үнэнийг гуйвуулж, бүх зүйлийг бусдын асуудал болгож байж. Энэ нь хэв чанарын асуудал биш, миний хүн чанарын асуудал гэдгийг одоо би ойлгосон.

Дараа нь би Бурханы үгийн өөр нэг хэсгийг уншсан юм: “Хэрвээ чи ямар нэг зүйл тохиолдох болгонд өөрийгөө хамгаалж, өөртөө гарах гарц, арын хаалга үлдээдэг бол үнэнийг хэрэгжүүлж байна уу? Энэ нь үнэнийг хэрэгжүүлж байгаа биш, заль мэх гаргаж байгаа хэрэг. Чи одоо Бурханы гэрт үүргээ гүйцэтгэж байна. Үүргээ гүйцэтгэх хамгийн эхний зарчим юу вэ? Энэ нь чи хүч гамналгүйгээр эхлээд үүргээ бүх зүрх сэтгэлээрээ гүйцэтгэх ёстой, ингэснээр чи Бурханы гэрийн ашиг сонирхлыг хамгаалж чадна. Энэ бол чиний хэрэгжүүлэх ёстой үнэний зарчим юм. Өөртөө гарах гарц, арын хаалга үлдээснээр өөрийгөө хамгаалах нь шүтлэггүй хүмүүсийн дагадаг хэрэгжүүлэлтийн зарчим, тэдний хамгийн дээд гүн ухаан билээ. Бүх зүйл дээр өөрийгөө хамгийн түрүүнд бодож, өөрийнхөө ашиг сонирхлыг бүхнээс урд тавьж, бусдыг бодохгүй, Бурханы гэрийн ашиг сонирхол, бусдын ашиг сонирхолтой ямар ч хамааралгүй байж, өөрийнхөө ашиг сонирхлыг хамгийн түрүүнд бодож, тэгээд гарах гарцаа боддог байх—энэ нь шүтлэггүй хүн мөн бус уу? Шүтлэггүй хүн яг ийм байдаг. Ийм хүн үүрэг гүйцэтгэхэд тохирохгүй” (Үг. IV Боть: Антихристүүдийг илчлэх нь. 8-р зүйл: Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (I хэсэг)). Бурханы үг надад үнэхээр хүнд туссан. Үүргээ гүйцэтгэж байгаа үзэл бодол минь шүтлэггүй хүнийх байж гэдгийг би огт төсөөлөөгүй. Асуудалтай тулгарахаараа би үргэлж эхлээд өөрийнхөө эрх ашгийг бодолцож, асуудал эргээд миний толгой дээр буух вий л гэж айсан. Иймээс үүргээ гүйцэтгэж байгаа царайлдаг ч үнэндээ хэзээ ч үүрэгтээ бүхнээ зориулж, үнэнийг эрж хайж, зарчмын дагуу үйлдээгүй, бас чуулганы ашиг сонирхлыг бодолцоогүй. Үүнээс гадна үүрэгтээ биеийн хүчний ажил л хийгээд, өдөр бүр хэлбэрдэхдээ баяртай байсан. Тэгэх нь яг л шүтлэггүй хүн даргадаа зүтгэхтэй адил байсан биш үү? Хамтрагчтайгаа санал зөрөх үедээ би яагаад үүнийг удирдагч шийдвэрлэг гээд үлдээхийг хүсэв? Энэ нь хариуцлага үүрэхийг хүсээгүй хэрэг. Би харваас бодит асуудал илрүүлсэн мөртөө удирдагч шийдвэрлэг гээд үлдээж, бүр ингэх нь зүгээр мэт санагдсан. Хариуцлага үүрэхгүй байх нь миний уг чанарын төрөлхийн илчлэл гэдгийг би олж харсан даа. Би үнэхээр зальхай, аминчхан, ямар ч найдваргүй байсан, тоглоом тохуу хийж, овжин, өчүүхэн ч чин сэтгэлгүй байсан. Тиймэрхүү хүмүүс үнэндээ үүрэг гүйцэтгэхэд зохисгүй. Бурханы үгэнд ингэж хэлсэн байдаг: “Зарим хүн үүргээ гүйцэтгэхдээ ямар ч хариуцлага үүрдэггүй, үргэлж хайхрамжгүй, хааш яаш байдаг. Асуудлыг олж харж чаддаг ч шийдэл хайхыг хүсдэггүй, хүмүүсийг гомдоохоос айдаг учраас зүгээр л юмыг санд мэнд хийж, үр дүнд нь тухайн ажлыг дахиж хийх ёстой болдог. Нэгэнт чи энэ үүргийг гүйцэтгэж байгаагаас хойш хариуцлагатай байх ёстой. Чи яагаад үүнийг нухацтай авч үздэггүй юм бэ? Яагаад хааш яаш, хайхрамжгүй байдаг юм бэ? Чи үүргээ ийм маягаар гүйцэтгэхдээ хариуцлагадаа хайнга ханддаг уу? Гол хариуцлагыг хэн үүрэх нь хамаагүй, бусад бүх хүн аливаад анхаарал тавих үүрэгтэй, хүн болгон ийм ачаа үүрч, хариуцлагаа ингэж ухамсарлах ёстой. Гэтэл та нарын хэн нь ч анхаарал тавьдаггүй, үнэхээр хааш яаш, үнэнч биш, үүрэгтээ хайнга байдаг! Та нар асуудлыг харж чаддаггүй юм биш, харин хариуцлага үүрэх хүсэлгүй, асуудлыг олж хараад ч хэрэг явдалд анхаарал тавихыг хүсдэггүй, ‘боломжийн’ гэдэгт сэтгэл ханадаг. Ийм маягтай хайхрамжгүй, хааш яаш байх нь Бурханыг хуурах гэсэн оролдлого биш үү? Би ажиллаж, та нарт үнэний тухай нөхөрлөх үедээ боломжийн хэмжээнд ганцааранг чинь орхисон бол та нар өөрсдийнхөө хэв чанар, эрэл хайгуулд тохируулан тэрнээс юу олж авч чадах байсан бэ? Хэрвээ Би та нартай адилхан хандлагатай байсан бол та нар юу ч олж чадахгүй байсан. Би яагаад үүнийг хэлж байна вэ? Нэг шалтгаан нь та нар юуг ч чин сэтгэлээсээ хийдэггүй, бас нэг шалтгаан нь та нар нэлээд муу хэв чанартай, нэлээн хөшүүн. Та нар бүгд муу хэв чанартайгаас гадна, хөшүүн, үнэнийг хайрлахгүй, үнэнийг эрэлхийлэхгүй байгааг харж байгаа учраас Би дэлгэрэнгүй ярих ёстой. Би яриандаа бүх зүйлийг ойлгомжтой тайлбарлаж, бүх зүйлийг задалж, жижиглэж, аливаа зүйлийг бүх өнцгөөс, бүх талаас нь ярих ёстой. Тэгж байж л та нар жаахан ойлгоно. Хэрэв Би та нарт хааш яаш хандаж, ямар ч сэдвийг хүссэн үедээ л жаахан яриад, сайтар бодохгүй, шаргуу оролдохгүй, зүрх сэтгэлээ зориулахгүй, хүсээгүй үедээ ярихгүй бол та нар юу олж авч чадах вэ? Ийм хэв чанартайгаар та нар үнэнийг ойлгохгүй. Та нар аврал хүртэх нь бүү хэл, үүнээс юу ч олж авахгүй. Тиймээс Би тэгж чадахгүй, харин ч дэлгэрэнгүй ярьж, төрөл бүрийн хүний байдал, хүмүүсийн үнэнд хандах хандлага, завхарсан зан чанар тус бүрд нь зориулан жишээ татаж ярих ёстой; тэгсэн цагт л та нар Миний юу хэлж байгааг ухаарч, сонсож байгаа зүйлээ ойлгоно. Үнэний ямар ч талыг нөхөрлөсөн Би янз бүрийн аргаар, насанд хүрэгчид болон хүүхдүүдэд зориулсан нөхөрлөлийн хэв маягаар, мөн логик үндэслэл, хүүрнэсэн хэлбэрээр, онол, практик ашиглан, туршлагын тухай ярьдаг, ингэснээр хүмүүс үнэнийг ойлгож, үнэний бодит байдалд орно. Ийм маягаар, тэгнэ гэсэн бодолтой, хэв чанартай хүмүүс үнэнийг ойлгож, хүлээн авч, аврагдах боломжтой болно. Гэвч та нарын үүрэгтээ хандах хандлага үргэлж хайхрамжгүй, хааш яаш, хойрго байдалтай байж ирсэн бөгөөд хэчнээн удаан саад учруулж байгаагаа огт тоодоггүй. Асуудлыг шийдвэрлэхийн тулд үнэнийг хэрхэн эрж хайх талаар эргэцүүлдэггүй, Бурханыг гэрчилж чаддаг болохын тулд үүргээ хэрхэн зүй ёсоор гүйцэтгэх талаар огт боддоггүй. Энэ бол үүргээ үл ойшоож байгаа хэрэг. Тиймээс та нарын амь маш удаан өсдөг бөгөөд хэчнээн их цагийг дэмий үрсэндээ та нарын сэтгэл гонсойдоггүй. Үнэндээ хэрвээ та нар үүргээ ухамсартайгаар, хариуцлагатайгаар гүйцэтгэдэг байсан бол туршлагынхаа талаар ярьж, Бурханд гэрчлэл хийж чаддаг болоход тав, зургаан жил ч болохгүй бөгөөд чуулганы янз бүрийн ажил маш үр дүнтэй явагдах байлаа. Гэвч та нар Бурханы хүсэлд санаа тавихыг хүсдэггүй, бас үнэнд шамддаггүй. Яаж хийхээ мэддэггүй зарим нэг зүйл та нарт байдаг учраас яг таг зааврыг нь Би та нарт өгдөг. Та нар бодох хэрэггүй, ердөө л сонсоод хийхэд болно. Энэ бол та нарын үүрэх ёстой цорын ганц хариуцлага боловч та нар үүнийг ч хийж чаддаггүй. Та нарын үнэнч зан хаана байна вэ? Хаана ч харагдахгүй байна! Та нарын хийдэг зүйл бол зөвхөн таатай сонсогдох зүйлс. Зүрх сэтгэлдээ юу хийх ёстойгоо мэддэг ч зүгээр л үнэнийг хэрэгжүүлдэггүй. Энэ бол Бурханы эсрэг тэрсэлж байгаа хэрэг, угаасаа үнэнийг хайрлах хайр байхгүй байгаа хэрэг. Та нар үнэний дагуу хэрхэн үйлдэхийг зүрх сэтгэлдээ сайн мэддэг, зүгээр л үүнийг хэрэгжүүлдэггүй. Энэ бол ноцтой асуудал; та нар үнэнийг хэрэгжүүлэхгүйгээр зүгээр л харж байна. Чи Бурханыг дуулгавартай дагадаг хүн огт биш. Бурханы гэрт үүрэг гүйцэтгэхийн тулд ядаж л үнэнийг эрж хайж, хэрэгжүүлж, зарчмын дагуу үйлдэх ёстой. Үүргээ гүйцэтгэхдээ үнэнийг хэрэгжүүлж чадахгүй юм бол чи хаана хэрэгжүүлж чадах юм бэ? Ямар ч үнэнийг хэрэгжүүлдэггүй бол чи үл итгэгч мөн. Хэрвээ чи үнэнийг хүлээж авдаггүй, үнэнийг бүр ч хэрэгжүүлдэггүй, зүгээр л Бурханы гэрт аргацааж байдаг бол үнэндээ зорилго чинь юу вэ? Бурханыг гэрийг хөгшдийн асрамжийн газар, ядуусын энэрлийн газар болгохыг хүсээд байна уу? Хэрвээ тийм бол чи андуурч байна. Бурханы гэр сорон мөлжигч, тэнүүлчдийг асарч халамжилдаггүй. Хүн чанар муутай, үүргээ дуртайяа гүйцэтгэдэггүй, үүрэг гүйцэтгэхэд тохирохгүй хэнийг ч бай зайлуулах ёстой; үнэнийг огт хүлээж авдаггүй бүх үл итгэгчийг таягдан хаях ёстой. Зарим хүн үнэнийг ойлгодог ч үүргээ биелүүлэхдээ үнэнийг хэрэгжүүлдэггүй. Асуудал олж харсан ч шийдвэрлэдэггүй, ямар нэг зүйл өөрсдийнх нь хариуцлага гэдгийг мэдсэн ч бүхнээ зориулдаггүй. Хэрэв чи өөрийн хийж чадах хариуцлагаа ч биелүүлэхгүй бол үүргээ биелүүлэх нь ямар үнэ цэн, үр дагавартай байж болох вэ? Ийм маягаар Бурханд итгэх нь утга учиртай юу? Үнэнийг ойлгодог ч хэрэгжүүлж чаддаггүй, үүрэх учиртай зовлон бэрхшээлээ үүрч чаддаггүй хүн—ийм хүн үүрэг гүйцэтгэхэд тохирохгүй” (Үг. III Боть: Эцсийн өдрүүдийн Христийн яриа. Үүргээ сайн биелүүлэхийн тулд хүн ядаж мөс чанар, эрүүл ухаантай байх ёстой). Бурханы үгийг уншсаныхаа дараа би маш их ичсэн юм. Бурхан хүмүүст чин сэтгэлээсээ ханддаг. Биднийг аврахын тулд бидэнд янз бүрийн аргаар нөхөрлөж, үнэний янз бүрийн талын тухай маш нэгд нэггүй нөхөрлөл хийж, ингэх зуураа маш тэвчээртэй байдаг. Ойлгохгүй байх вий гээд олон жишээ татан биднийг залж чиглүүлдэг, биднийг усалж, хангахын тулд байнга үнэнийг нөхөрлөж, байж болох хамгийн том төлөөсийг төлсөн. Би үүргээ гүйцэтгэх хандлагаа эргэцүүлээд, чуулган ийм чухал үүрэг даалгаж байхад хариуцлага үүрэхгүй байснаа ухаарсан. Би үүнд хайнга хандаж, сиймхий л гарвал хойрголж, заль гаргаж, овжин авирласан. Миний хүн чанар хаа байв? Бурхан бидэнд чин сэтгэлээсээ хандсан ч хариуд нь би ов мэх л гаргасан. Урьд нь Бурханы үгээс муу хүн чанартай хүмүүсийн талаар уншиж байсан ч өөртэйгөө холбож байгаагүй. Тэгэхэд би үнэхээр муу хүн чанартай, ямар ч мөс чанаргүй гэдгээ олж харсан. Өдөр бүр үүргээ биелүүлж, жаахан төлөөс төлж байх шиг харагддаг, бас бүхнийг хэлбэрддэг байсан ч зүрх сэтгэл минь Бурхан руу хандаж байгаагүй. Би үүрэгтээ чадах бүхнээ хийж, бүхнээ зориулъя, бодлоготой, мөс чанартай байя гэж хичээж байгаагүй. Харин ч хааш яаш байж, зүгээр л хэлбэрдсэн. Би үүрэг биелүүлж байгаагүй, бүр үйлчлэл үзүүлэх стандартад ч нийцээгүй. Хариуцлагагүй байдлаасаа болж ажилд учруулсан хохирлоо төлж чадахгүй гэдгээ би мэдэж байсан. Тэгээд Бурханд залбирч, гэмших боломж олгохыг гуйж, тэр үеэс хойш үүрэгтээ хандах хандлагаа өөрчлөхөөр сэтгэл шулуудлаа. Тийм хайнга байгаад байж болохгүй байсан юм.

Дараа нь Бурханы үгийн ийм хэсгийг уншсан: “Хүмүүс завхарсан зан чанартай байх үедээ үүргээ гүйцэтгэхдээ үргэлж хааш яаш, хайнга байдаг. Энэ бол хамгийн ноцтой асуудлуудын нэг. Хэрэв хүмүүс үүргээ зохих ёсоор биелүүлье гэвэл хааш яаш, хайнга байх энэ асуудлыг эн тэргүүнд шийдвэрлэх ёстой. Тийм хааш яаш, хайнга хандлагатай байгаа цагт үүргээ зохистой гүйцэтгэж чадахгүй. Тэгэхээр хааш яаш, хайнга байх асуудлыг шийдвэрлэх нь туйлын чухал гэсэн үг. Тэгвэл яаж хэрэгжүүлэх ёстой вэ? Нэгдүгээрт, сэтгэл санааныхаа асуудлыг шийдвэрлэх ёстой. Ов мэхтэй, хааш яаш байлгүй үүрэгтээ зөв хандаж, аливааг нухацтай, хариуцлагын мэдрэмжтэйгээр хийх ёстой. Ямар нэг хүний төлөө бус, Бурханы төлөө хүн үүргээ биелүүлдэг. Хүмүүс Бурханы шинжилтийг хүлээн авч чадвал сэтгэл санаа нь зөв байдалд байх болно. Түүнчлэн хүмүүс ямар нэг юм хийснийхээ дараа үүнийгээ шалгаж, эргэцүүлэх ёстой. Зүрх сэтгэлд нь эргэлзээ төрж, нарийвчлан хянасны дараа үнэхээр асуудал байгааг илрүүлбэл өөрчлөлт хийх ёстой; эдгээр өөрчлөлтийг хиймэгц тэдний зүрх сэтгэлд ямар ч эргэлзээ байхаа болино. Хүмүүс эргэлзэх үед асуудал байгаа нь нотлогддог бөгөөд тэд ялангуяа гол үе шатанд юу хийснээ няхуур шалгах ёстой. Энэ бол үүргээ гүйцэтгэх хариуцлагатай хандлага юм. Хүн нухацтай байж, хариуцлага хүлээж, бүх зүрх сэтгэл, хүч чадлаа зориулж чадвал ажлаа зүй зохистой хийх болно. Заримдаа сэтгэл санааны байдал чинь буруу байдаг ба чи тов тодорхой алдааг олж, илрүүлж чаддаггүй. Сэтгэл санааны байдал чинь зөв байвал Ариун Сүнсний гэгээрэл, удирдамжтайгаар асуудлыг тодорхойлж чадна. Хэрвээ Ариун Сүнс чамайг залж чиглүүлж, чамд ухаарал өгч, хаана алдаа байгааг зүрх сэтгэлдээ тодорхой ойлгож, мэдэх боломж олговол чи гажуудлаа засаж, үнэний төлөө чармайж чадна. Харин чи сэтгэл санааны буруу байдалтай, уймраа, хайнга байсан бол алдааг анзаарч чадах уу? Чи анзаарч чадахгүй. Эндээс юу харагдаж байна вэ? Хүмүүс үүргээ гүйцэтгэхдээ хамтран ажиллах нь маш чухал; тэдний сэтгэл санаа маш чухал бөгөөд бодол, санаа зорилгоо хаашаа чиглүүлдэг нь тун чухал гэдгийг энэ нь харуулдаг. Хүмүүс үүргээ гүйцэтгэхдээ сэтгэл санаа нь ямар байдаг, хэр их хүч энерги гаргадгийг Бурхан шинжиж, харж чадна. Хүмүүс хийж байгаа зүйлдээ бүхий л зүрх сэтгэл, хүч чадлаа зориулах нь амин чухал. Хамтын ажиллагаа бол чухал бүрэлдэхүүн хэсэг юм. Хүмүүс гүйцэлдүүлсэн үүрэг болон хийсэн зүйлийнхээ талаар ямар ч харуусалгүй байх гэж, мөн Бурханд өргүй байх гэж мэрийдэг л бол тэд бүх зүрх сэтгэл, хүч чадлаараа үйлдэж байх болно. Үүргээ гүйцэтгэхдээ бүх зүрх сэтгэл, хүч чадлаа зориулж байнга чаддаггүй бол, үргэлж хайхрамжгүй, хааш яаш байж, ажилд асар их хохирол учруулан, Бурханы шаарддаг үр дүнгийн хаана нь ч хүрдэггүй бол чамд нэг л зүйл тохиолдоно: Чи таягдан хаягдана. Тэр үед харамсах цаг гарах уу? Гарахгүй. Эдгээр зүйл мөнхийн харамсал, толбо болно! Байнга хайхрамжгүй, хааш яаш байх нь толбо, энэ бол ноцтой гэм буруу, тийм үү үгүй юу? (Тийм.) Чи үүрэг хариуцлагаа, хийх учиртай бүх зүйлээ бүхий л зүрх сэтгэл, хүч чадлаараа хийхээр чармайх ёстой, хайхрамжгүй, хааш яаш байж, харамсах зүйл үлдээж болохгүй. Тэгж чадвал гүйцэтгэдэг үүргийг чинь Бурхан сайшаана. Бурханы дурсан тэмдэглэдэг зүйл бол сайн үйл юм. Тэгвэл ямар зүйлсийг Бурхан дурсан тэмдэглэдэггүй вэ? (Гэм буруу, ёрын муу үйл хэрэг.) Яг одоо ийнхүү тодорхойлбол хүмүүс эдгээрийг муу үйл хэмээн хүлээн зөвшөөрөхгүй байж магад боловч энэ асуудлаар ноцтой үр дагавар гарч, сөрөг үр нөлөө учрах өдөр ирэхэд чи үүнийг зүгээр л зан авирын гэм буруу бус, муу үйл гэдгийг мэдрэх болно. Тийнхүү ухаарах үедээ чи гэмшиж, дотроо ингэж бодно: ‘Үүнийг эртхэн ойлгосон бол ийм зүйл болохгүй байх байсан юм! Анхнаасаа арай илүү бодолтой байж, арай илүү хүчин чармайлт гаргасан бол ийм үр дагавраас зайлсхийж болох байсан.’ Зүрх сэтгэлээс чинь мөнхийн толбыг юу ч арилгахгүй. Хэрэв үүнээс болж мөнхийн өртэй үлдвэл чи асуудалд орно. Тэгэхээр өнөөдөр чи Бурханы чамд өгсөн даалгаварт бүх зүрх сэтгэл, хүч чадлаа зориулж, үүрэг болгоныг сэтгэлд сэвгүй, харамсах зүйлгүйгээр, Бурхан дурсан тэмдэглэхүйц байдлаар гүйцэтгэхээр чармайх ёстой. Юу ч хийсэн хайхрамжгүй, хааш яаш бүү бай; харамсах зүйл гарах л юм бол чи тэрийгээ цайруулж чадахгүй. Хэрвээ чи түргэн зангаар алдаа гаргаж, ноцтой гэм буруу үйлдвэл энэ нь мөнхийн толбо, байнгын харамсал болно. Энэ хоёр замын аль алийг тодорхой харах ёстой. Бурханы сайшаалд нийцэхийн тулд алийг нь сонгох ёстой вэ? Ямар ч харуусалгүйгээр үүргээ бүх зүрх сэтгэл, хүч чадлаараа гүйцэтгэж, сайн үйл бэлдэж хуримтлуулах. Чи юу ч хийдэг бай, үүргээ биелүүлэхэд нь бусдыг үймүүлэх ёрын мууг бүү үйлд, үнэний эсрэг, Бурханыг эсэргүүцсэн аливаа зүйлийг бүү хий, насан туршдаа харамсах зүйл бүү хий. Хүн хэтэрхий олон гэм буруу үйлдвэл юу тохиолддог вэ? Тэд Бурханы өмнө Бурханы уурыг өөрсдөдөө хуримтлуулдаг! Хэрвээ чи бүр ч их гэм буруу үйлдэх юм бол чамд хандах Бурханы уур хилэн улам бүр ихсэж, эцэст нь чи шийтгүүлнэ” (Үг. III Боть: Эцсийн өдрүүдийн Христийн яриа. Гуравдугаар хэсэг). Урьд нь би үүрэгтээ хааш яаш байгаагаа хүлээн зөвшөөрдөг байсан ч өөртөө учрах үр дагавар, тийм хүнийг Бурхан юу гэж харж, яаж тодорхойлох вэ гэдгийг огт ухаараагүй байсан. Гаднаа тийм хүмүүс айхтар ёрын мууг үйлдэхгүй байх шиг байдаг ч тэдний үүрэгтээ хандах хандлагад Бурхан зэвүүцдэг, бас тэд гэмшихгүй бол эцэстээ аврагдах боломжоо алдана гэдгийг би Бурханы үгээс одоо ойлгосон. Ийм нөхцөл байдалд илчлэгдээд, үүргээ аргацааж, хариуцлагагүй байдаг асуудал минь хэр ноцтой байгааг харсан даа. Миний хариуцлагагүй байдлаас л болж видеонд нэмэлт засвар хийх ёстой болж, бүх ажил саатахад хүрсэн. Энэ нь гэм буруу байсан. Би байр байдлаа даруйхан засаж залруулалгүй цаашид хайнга, хариуцлагагүй байвал хэзээ мөдгүй Бурханы зан чанарт халдаад, таягдах байсан. Тэр үед харамсахад дэндүү оройтсон байх болно. Бид үүрэгтээ хайнга байдгаа шийдвэрлэхийн тулд Бурханы үгээс хэрэгжүүлэх арга зам олсон. Нэгдүгээрт, зөв сэтгэлгээтэй байж, хариуцлага үүрч, Бурханы шинжилтийг хүлээн авах ёстой. Тэгээд юмыг нухацтай нягталж, тулгарсан асуудлыг далдлахгүй байх ёстой. 

Дараа нь бид Бурханы үгийг хэрэгжүүлсэн. Бүтэлгүйтлийнхээ шалтгааныг нэгтгэн дүгнээд, зарчимд тулгуурлан видеонуудыг чамбай шалгаж, ганц ч нарийн ширийнийг орхигдуулаагүй. Үнэний зарчмыг хамтдаа эрж хайгаад, яаж засвар хийхээ бодож олсон. Ах эгч нартай хийсэн энэ нөхөрлөл, хэлэлцүүлэг зарчмыг илүү сайн ойлгоход маань тус болсон юм. Бид зарим видеог хэд хэдэн удаа нягталдаг байсан ч гэлээ одоо илүү сайн мэддэг болсноор улам их нарийн ширийн асуудал илрүүлснээ ухаарсан. Урьд нь үүрэгтээ биеэ нөөх асуудал маань хэр ноцтой байсан нь эндээс илүү тодорхой харагдлаа. Дараа нь бид тэр зарчмуудад үндэслээд эдгээр видеог яаж засварлах ёстойгоо дүгнэн шинжилж, чадах бүх засвараа дуусгаад, ямар ч асуудал харагдахгүй болмогц удирдагчид хянуулахаар өгсөн. Тэгж хэрэгжүүлснээр бүх хүнд хавьгүй илүү санаа амар санагдсан юм. Эдгээр видеог засварласны дараа удирдагчид хянуулахаар өгтөл удирдагч, “Нэлээд сайн байна, ямар ч асуудал харагдахгүй байна. Энэ удаад та нар сайн хийжээ” гэсэн. Удирдагчийг тэгж хэлэх үед би өөрийн эрхгүй Бурханд чин сэтгэлээсээ талархсан юм. Бид сайн ажил хийсэн юм биш, засарч, гэмшихийг ялимгүй хүсээд, тэгтлээ хайнга байхаа болих үед Бурхан удирдаж, гэгээрүүлсэн гэдгийг би мэдэж байсан. Үнэхээр сэтгэл гаргаснаар л үүрэг утга учиртай байж, амар амгаланг мэдрүүлнэ гэдгийг энэ туршлага надад үнэхээр харуулсан даа. Бурханд талархъя!


92. Шаналант сонголт

Чен Мин, Испани

Би 1999 онд Төгс Хүчит Бурханы эцсийн өдрүүдийн ажлыг хүлээн зөвшөөрөөд, төд удалгүй удирдагчаар ажиллаж эхэлсэн юм. 2000 оны 12-р сард анх удаа баривчлагдсан. Үд дунд, гэртээ хоёр хүүхдээ хооллож байтал таван цагдаа гэрт дайран орж ирээд, гэр орныг маань буулгаж, ямар ч баримт бичиг үзүүлэлгүй нэгжлэг хийж эхэлсэн. Хүүхдүүд минь айсандаа хувцаснаас зуурч, хүүгийн минь гар чичирч байгаа нь мэдрэгдэж байлаа. Хүү минь дөнгөж зургаан настай байсан. Цагдаа нар Библи болон миний бичсэн сүнслэг үйл ажиллагааны тэмдэглэлийг олоод, намайг авч явахаар шийдсэн юм. Тэгээд намайг чирээд авч явж байхад хүүхдүүд уйлж, “Ээж ээ! Битгий яв л даа!” гэж хашхирч байсан. Хүүхдүүдээ эцсийн удаа харахаар яг эргэж хартал цагдаа нар хаалга хаачихсан. Ер нь эргэж очоод, хүүхдүүдтэйгээ дахин уулзаж чадах эсэхээ мэдэхгүй байсан учир гэнэт нулимс хацар даган урсаж эхэлсэн дээ. Намайг шууд Нийгмийн Аюулгүй Байдлын Товчооны байцаалтын өрөө рүү аваачаад, төмөр сандалд гавлалаа. Тэнд хэдэн хүн над руу догшноор ширтэж байсан. Би ч үхтлээ айж, даруйхан Бурханд зогсолтгүй залбирч эхлэн, “Өө Бурхан минь! Энэ цагдаа нар намайг яаж тамлахыг мэдэхгүй, бас би биеийн хэмжээ багатай. Бурхан минь, надад итгэл хайрлаж, Таны гэрчлэлд зогсох боломж олгооч” гэсэн. Тэр мөчид Бурханы ийм үг санаанд орсон юм, Бурхан ингэж хэлсэн байдаг: “Одоо бол Би чамайг шалгах цаг, Надад чи үнэнч байх уу? Намайг чи замын төгсгөл хүртэл үнэнчээр дагаж чадах уу? Бүү ай; Миний дэмжлэг байхад энэ замыг хэн хааж чадах билээ?” (“Үг нь махбодоор илэрсэн” номын Христийн эхэн үеийн айлдваруудын “10-р бүлэг”). Бурханы үг надад итгэл хайрлаж, Бурхан миний түшиг тулгуур гэх тухай бодоод, айх минь багассан. Цагдаа нар хэчнээн зэрлэг балмад байх нь Бурханы гарт байсан, харин би яаж ч эрүүдэн шүүгдлээ гэсэн Иудас болохгүй гэж сэтгэл шулуудсан юм. Би Бурханы гэрчлэлд зогсоно гэж тангарагласан!

Дараа нь, нэг цагдаа байцаалт эхлүүллээ. Тэгээд, “Хэн чамайг Төгс Хүчит Бурханд итгэдэг болгосон бэ? Удирдагч чинь хэн бэ? Чуулганы тахилыг хаана хадгалдаг вэ?” гэсэн. Би юу ч мэдэхгүй гэлээ. Миний өмнө тэр цагдаа нааш цааш холхин, над руу заналтайгаар ширтээд, “Ам нээхгүй юм биз дээ, аан? Би чамайг яриулаад өгнө өө!” гэлээ. Ингэж хэлчхээд сэтгүүл хуйлахаар нь би цохиулахдаа бэлтгэн, нүдээ аньсан. Яг тэгтэл Үндэсний Аюулгүй Байдлын Бригадын дарга ам нээж, “Чиний итгэлийн талаарх нотолгоо угаасаа байгаа учраас өнөөдөр танай гэрийг олсон юм. Чамайг ганц ч үг унагахгүй байлаа ч бид чамд хэрэг хүлээлгэж чадна. Гэхдээ мэдэж байгаа зүйлээ бидэнд хэлбэл чамайг гэр лүү чинь явуулъя” гэлээ. Тэр дарга бас, “Хүүхдүүд чинь ийм бага балчир байна. Эх нь харж хандахгүй бол хэцүүднэ шүү дээ. Ээж нь шоронд байгааг багш, ангийнхан нь олж мэдвэл тэднийг дооглож, дорд үзнэ. Тэгвэл тэдний сэтгэл зүйд асар их хор уршигтай биш үү?” гэсэн. Дараа нь надаас, “Чи үүнд сэтгэлээ хатамжилж чадах уу? Шашныхаа төлөө үр хүүхдээ үл хайхрахгүй юм байгаа биз дээ, аан?” гэж асуулаа. Ингэж хэлэхийг нь сонсоод хүүхдүүдийн маань айсан царай гэнэт санаанд орж, шууд л сандарч орхисон. Тэр өдөр болж өнгөрсөн бүх зүйлийг бодоод, үүнээс хүүхдүүдэд минь ямаршуухан шарх үлдэх бол доо гэж гайхлаа. Хэрвээ би ял сонсвол хүүхдүүдийг минь хэн харж хандах юм бэ? Ялангуяа байнга өвдчих гээд байдаг муу хүү минь харж хандах ээжгүйгээр яах бол? Багш, ангийнхандаа дооглуулж, дорд үзэгдэх үедээ үүнийг яаж зохицуулах бол? Ингэж бодоод нулимс зогсолтгүй урсаж, Бурханд яаран залбирсан юм: “Бурхан минь! Би хүүхдүүдийнхээ талаар санаа зовоод, элэг зүрх өмөрч байна. Зүрх сэтгэлийг минь хамгаалаач дээ. Тэгснээр би тайван байж, гэрчлэлд зогсож, Танаас урвахгүй байж чадна” гэсэн.

Дараа нь Бурханы ийм үг бодогдлоо: Бурхан ингэж хэлсэн байдаг: “Яагаад чи тэдгээрийг Миний гарт даатгадаггүй юм бэ? Чи Надад хангалттай итгэдэггүй юм гэж үү? Эсвэл Би чамд тохиромжгүй зохицуулалт хийнэ гэж айж байна уу? Чи махан биеийнхээ гэр бүлд яагаад үргэлж санаа зовдог юм бэ? Чи хайртай хүмүүсээ үргэлж хүсэмжилдэг! Би чиний зүрх сэтгэлд тодорхой байр суурь эзэлдэг үү?” (“Үг нь махбодоор илэрсэн” номын Христийн эхэн үеийн айлдваруудын “59-р бүлэг”). Бурханы үгэнд зүрх сэтгэл минь дорхноо гэгээлэг болсон. Бурхан бол Бүтээгч, Бурхан бүх хүний хувь заяаг захирдаг. Цаашдаа хүүхдүүдэд маань юу тохиолдохыг Бурхан хариуцаж байсан, харин би санаа зовоод нэмэргүй байлаа. Би Бурханд итгэж, Бурханыг хүндэлж, тэднийг Бурханд даатгах ёстой байсан. Ингэж бодоод, хүүхдүүддээ тэгтлээ их санаа зовохоо больсон. Дараа нь, миний итгэл ямар ч хууль зөрчдөггүй шүү дээ гэж бодож байлаа. Би зүгээр л Бурханы үг уншиж, цуглаан хийж, сайн мэдээ түгээдэг. Цагдаа нар намайг хууль бусаар саатуулж, гэр бүлийн хэвийн амьдралыг минь сүйрүүлсэн шүү дээ. Хүүхдүүдээ харж хандаагүй явдалд итгэлийг минь буруутгаж байгаа нь асуудлыг орвонгоор нь эргүүлсэн хэрэг биш үү? Ингэж бодоод, “Энэ нь миний шашнаас болсон уу, эсвэл та нар намайг энд хорьсноос болсон уу? Бурханд итгэх нь хууль бус биш шүү дээ. Бид зүгээр л Бурханы үг уншиж, сайн хүмүүс байх гэж хичээдэг. Гэтэл та нар яагаад итгэгчдийг цаг үргэлж баривчилж байдаг юм бэ?” гэж тэдэнд эрс хариуллаа. Тэгж хэлтэл тэд түс хийтэл хөхрөлдөөд, нэг цагдаа нь, “Яасан гэнэн асуулт вэ. Бүх хүн Бурханд итгэдэг байсан бол ХКН-ыг хэн сонсох юм бэ? Тэгвэл Нам хэнийг удирдах юм бэ? Тийм учраас бид та нарыг итгүүлж болохгүй, итгэгчдийг баривчлах ёстой юм!” гэлээ. Ингэж тайлбарлахыг нь сонсоод багтартлаа уур хүрсэн юм. Энэ нь Бурханы хэлсэн ийм үгийг санагдуулсан: “Өршөөлгүй, догшин хэрцгий чөтгөрүүдтэй ийм харанхуй нийгэмд, нүд цавчилгүй хүмүүсийг хөнөөдөг диаволын хаан яаж хайр татам, эелдэг зөөлөн, бас ариун Бурханы оршин тогтнолыг тэвчиж чадах юм бэ? Бурханы ирэхийг магтан сайшааж, уухайлж яаж чадах юм бэ? Энэ боолууд! Тэд сайхан сэтгэлийг үзэн ядалтаар хариулдаг, мөн аль эртнээс Бурханыг басамжилсан, Бурхантай зүй бусаар харьцдаг, туйлын харгис хэрцгий бөгөөд Бурханыг өчүүхэн төдий ч анхаардаггүй, тонуул дээрэм хийдэг, мөс чанараа бүгдийг нь алдсан, мөс чанараа үл тоож, гэм зэмгүй хүмүүсийг мэдрэлгүй байдал руу уруу татдаг. Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэд тэнгэрийн доорх бүхнийг түнэр харанхуй, эмх замбараагүй болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг нь махбодоор илэрсэн номын “Ажил ба оролт (8)”). Бурханы үгээр би ХКН-ын мөн чанарыг нэвт харсан даа. Тэд гажууд, Тэнгэрийн эсрэг байдаг. Харваас Бурхан бүх зүйлийг бүтээж, хүн төрөлхтнийг бүтээсэн, Бурхан л бүх хүн төрөлхтнийг тэжээж, тэтгэж байдаг. Бурханыг шүтэн мөргөх нь жам ёсны, зөв зүйл байтал Коммунист Нам хүмүүст Бурханд итгэж, Бурханыг дагахыг зөвшөөрдөггүй, бас хүмүүсийг төөрөлдүүлэхийн тулд шашингүйн үзэл, хувьсгалыг сурталчилдаг. Тэр ч бүү хэл ичгүүргүйгээр ертөнцөд ямар ч Бурхан огт байхгүй гэцгээн, ард түмний аз жаргал бүхэлдээ Намаас үүддэг гэж хэлдэг. Тэд хүмүүсийг гүнээ талархаж, өөрсдийг нь сонсож, дуулгавартай дагаасай гэж хүсдэг. Нам итгэмээргүй ёрын муу, жигшүүртэй юм байна лээ! Бурхан хүн төрөлхтнийг аврахын тулд газар дээр биечлэн ирээд, олон сая үг илэрхийлсэн. Тэгэхээр, Бурханы үгийг уншсаныхаа дараа хүмүүс үнэнийг ойлгож, Нам ямар зорилготой байгааг олж хараад, Намын хяналтад байхаа больж, Бурхан руу эргэх вий гэж тэд хамгийн их айдаг. Иймээс тэд Христэд итгэгчдийг баривчлахаар улайрч, Бурханы ажлыг газрын хөрснөөс арчин, ард түмнээ үүрд хянана гэж хоосон найдаж байна. Би тэдний хяхалт хавчлагыг биечлэн туулмагцаа Бурханы дайсны хувьд үнэнийг үзэн яддаг чөтгөрлөг мөн чанарыг нь олж хараад, Бурханыг эсэргүүцэгч энэ ёрын муу сүрэг чөтгөрүүдийг жигших болсон. Тэгээд хэчнээн их зовлоо ч гэсэн Бурханыг тууштай дагаж, гэрчлэлд зогсохоор сэтгэл шулуудлаа.

Эцэст нь тэд надад хууль сахиулахад саад учруулж, нийгмийн дэг журам алдагдуулсан гэх хэрэг тулгаж, арван найм хоног хорьсон юм. Энэ хугацаанд тэд хүмүүсээр намайг чуулганы удирдагч гэдгийг хэлүүлэх гэж үзэн, цагдан хорих төвд манай нөхрийг ирүүлээд, итгэхээ болих хэрэгтэй гэж надад хэлүүлсэн. Бурханы үг намайг Сатаны заль мэхийг нэвт харахад замчилсан учраас үүнд нь би хууртаагүй юм. Дараа нь манай нөхөр хүнд авлига өгч байж, намайг батлан даалтаар суллуулсан. Суллагдсан өдөр нэг цагдаа, “Одоогийн хандлагад чинь үндэслэвэл, чи итгэсээр байх нь гарцаагүй. Бид чамайг ажиглалтад байлгана, тэгээд цуглаан хийж, сайн мэдээ түгээж байгааг чинь илрүүлмэгцээ энд буцааж авчирна даа!” гэсэн. Би баривчлагдалгүй, хэвийн байдлаар итгэлээ хэрэгжүүлж, үүргээ биелүүлэхийн тулд айлаас айл дамжин нүүдэг байлаа. Тухайн үед манай нөхөр шянгийн дэд дарга байсан, тэгээд намайг итгэлээсээ болж баривчлагдсанаас хойш тушаал дэвших ямар ч боломжгүй болсон. Дараа нь 2007 оны 4-р сард, нэг орой нөхөр маань ажлаасаа ирээд…, “Удахгүй хотод зарим бие бүрэлдэхүүн тушаал дэвшинэ, харин энэ удаад би бууж өгөхгүй. Өнгөрсөн хэдэн удаад би боломжтой байхад чиний итгэлээс болоод улс төрийн хувийн хэргийн шалгалтад тэнцээгүй. Энэ удаад би даргадаа энэ салбарын нэг хэсэг баймаар байна гэж хэлсэн, дарга чамайг шашнаа орхисон цагт намайг нэр дэвшүүлнэ гэж байна лээ. Хэдүүлээ сайхан амьдарч, хүүхдүүддээ тогтвортой гэр орон бүрдүүлэхийн тулд чи зүгээр л итгэхээ болих хэрэгтэй байна. Хэрвээ чи итгэсээр байна гэж зүтгэвэл хоёулаа салахаас өөр арга алга. Цаашид би үүнд хутгалдахгүй. Үүнийг жаахан бодоод үз!” гэлээ. Тэгээд нөхөр маань нөгөө өрөө рүү орчихсон. Энэ бүгдийг хэлэхийг нь сонсоод тухайн үед би үнэхээр шаналсан юм. Манай нөхөр надад үргэлж маш сайн хандаж ирсэн, бас бид хоёр хайр татам, ухаалаг хоёр бяцхан үртэй байлаа. Нөхөр ажилтай, би бизнес эрхэлдэг, тэгээд бид үнэхээр аз жаргалтай амьдардаг байсан. Хятадын засгийн газрын хяхалт хавчлагаас болж сайхан гэр бүл минь нуран унаж байсан юм. Салалтын хувьд, би яаж амь зуух, хүүхдүүдээ яах, бас тэдний сэтгэл хэр их шархлахыг мэдэхгүй байлаа. Тэгж бодоод сэтгэл эмтэрсэн. Би үнэхээр сэтгэл урагдаж, арга мухардан, шаналж байлаа. Зүрх хоёр хэсэг болон урагдаж байх шиг л санагдсан. Үүнийг үгээр илэрхийлэх ч арга алга. Би Бурханд яаран залбираад, “Бурхан минь, би Таныг орхиж болохгүй, гэхдээ гэр орон, эр нөхөр, үр хүүхдээ зөнд нь орхиж чадахгүй нь. Би яахаа мэдэхгүй, ямар сонголт хийхээ мэдэхгүй байна” гэлээ. Тэгээд ахин дахин залбирч, “Бурхан минь, би яах ёстой вэ? Намайг замчилж, хүслээ ойлгуулаач” гэсэн юм.

Дараа нь, надад ийм хэсэг бодогдсон. Бурхан ингэж хэлсэн байдаг: “Итгэдэг нөхөр, итгэдэггүй эхнэрийн хооронд ямар ч холбоо байхгүй ба итгэдэг үр хүүхэд, итгэдэггүй эцэг эх хоорондоо ямар ч холбоогүй байдаг; тэд бол огт таарахгүй хоёр төрлийн хүмүүс юм. Амралтад орохоос өмнө хүнд махан биеийн хамаатан садан байдаг ч амралтад ормогц яриад байх махан биеийн хамаатан садан гэж байхаа болино” (Үг нь махбодоор илэрсэн номын “Бурхан хүн хоёр амралтад хамт орох болно”). Бурханы үгийг сайтар бодоод, итгэгч хүмүүс, итгэлгүй хүмүүс үндсэндээ хоёр өөр төрлийн хүмүүс гэдгийг ухаарсан даа. Тэдний амьдралыг үзэх үзэл, үнэт зүйлс ялгаатай. Би итгэж, үнэнийг эрэлхийлэх зөв замаар явж байсан бол манай нөхөр зэрэг дэв ахиж, мөнгө олох замаар явж байсан юм. Тушаал дэвшихийн тулд нөхөр минь гэр бүл байсан олон жил, үр хүүхдүүдийнхээ сэтгэлийг үл хайхарч, оронд нь салах сонголт хийж байлаа. Учир нь нөхөр маань зүрх сэтгэлдээ аль эртнээс байр суурь, ирээдүйгээ надаас болон хүүхдүүдээсээ илүү чухалчлах болсон байсан. Хэдийгээр нөхөр маань хүүхдүүддээ тогтвортой гэр орон бүрдүүлж, аз жаргалтай амьдармаар байна гэж хэлсэн ч тэр нь зүгээр л өнгөлөн далдлалт байсан. Хувийн ашиг сонирхлыг нь зөрчөөгүй учраас нөхөр минь надад сайн ханддаг байж, харин одоо миний итгэл, баривчилгаа өөрийнх нь ажил мэргэжилд нөлөөлж байлаа. Тушаал дэвшиж, илүү их мөнгө олоход нь энэ саад болсон учраас манай нөхөр салахыг хүссэн. Энэ тухайд ингэж бодох үед үнэхээр хүйтэн цэвдэг санагдсан шүү. Хүмүүсийн хооронд бодитой энэрэл, хайр гэж байдаггүй, гагцхүү ов мэх, мөлжлөг л байдаг гэдгийг би олж харсан. Үнэндээ Коммунист Нам ёрын муу, дарангуй гэдгийг нөхөр маань маш сайн мэддэг ч тэдний талд орж, намайг итгэхээ боль гэж хэлсээр байсан. Энэ удаад салалтаар намайг дарамталж байлаа. Бид өөр өөр үзэл бодолтой, өөр өөр замаар явж байсан, тэгээд хамтдаа үлдлээ ч аз жаргалгүй байх байсан юм. Үүнийг ухаараад, яах ёстойгоо мэдсэн. Маргааш өглөө нь салалтын бичиг баримтаа бүрдүүлэхээр Иргэний Хэргийн Товчоог зорилоо. Замдаа нөхөр маань, “Аан гээ, би салмааргүй байгаа ч өөр сонголт алга. Биеэ сайн бодож, хоёр хүүхдээ сайн харж хандаарай” гэлээ. Нөхрийнхөө ингэж хэлэхийг сонсоод гэнэтхэн нүдэнд нулимс цийлгэнэсэн. Салалтын дараа нүүр тулахаас өөр аргагүй болох тэр бүх хүндрэл бэрхшээл, доог тохуу, гадуурхлыг бодоод шаналалд автсан юм. Тэгээд даруйхан залбирч, төөрөлдөхгүй байж, гэрчлэлд зогсох боломж олгон зүрх сэтгэлийг минь хамгаалаач гэж Бурханаас гуйсан. Үүний дараа Бурханы зарим үг бодогдлоо. “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм. Амар амгалан гэр бүлийн амьдралын төлөө чи үнэнийг хаях ёсгүй ба түр зуурын таашаалын төлөө өөрийн амьдралын нэр хүнд, ёс жудгийг алдах ёсгүй. Чи сайн сайхан, үзэсгэлэнтэй бүхнийг эрэлхийлж, илүү утга учиртай амьдралын замыг эрэлхийлэх ёстой. Хэрвээ чи энгийн дорд амьдралаар амьдардаг ба ямар ч зорилгыг эрэлхийлдэггүй бол амьдралаа дэмий үрж байгаа хэрэг биш гэж үү? Чи тийм амьдралаас юу олж авч чадах юм бэ? Чи нэг үнэний төлөө бие махбодын бүх таашаалыг орхих ёстой ба багахан таашаалын төлөө бүх үнэнийг хаях ёсгүй. Иймэрхүү хүмүүст ямар ч ёс жудаг, нэр хүнд байдаггүй; тэдний оршин тогтнолд ямар ч утга учир байдаггүй!” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Махан биед хүн хэчнээн сайхан амьдралаар амьдарлаа ч, өөр хэчнээн олон хүнээс атаархал, хүндлэл хүлээлээ ч эдгээрийн аль нь ч, ямар ч утгагүй гэдгийг би Бурханы үгээс олж харсан. Үнэнийг эрэлхийлж, бүтээгдсэн зүйлийн үүрэг гүйцэтгэснээр л Бурханаас сайшаал хүртэж болно, энэ нь л шулуун шударга, нэр төртэй амьдрал бөгөөд гагцхүү энэ л утга учир, үнэ цэнтэй амьдрал мөн. Ингэж бодоод үнэхээр сэтгэл уужирч, салалтын үйл явцыг төвөгшөөлгүй зохицуулсан. Бурханы үгийн удирдамжийн ачаар би хайр энэрлийнхээ дөнгөнөөс чөлөөлөгдөөд, зөв сонголт хийж чадсан юм!

2011 оны 5-р сард би цуглаан дээр байж байгаад дахин баривчлагдсан. Тэд 10 жилийн өмнөх өнөөх цагдаа нар байлаа. Иргэний үнэмлэхийг минь олоод, тэд нэрийг минь дуудан, “Энэ арван жилд бид танай гэрт нэлээд хэдэн удаа очсон ч чамайг олоогүй, харин одоо үнэхээр аз таарлаа. Энэ удаад чамайг тавьж явуулахгүй дээ!” гэсэн. Тэгж ярингаа гарыг минь гавлаад, цагдаагийн машинд суулгалаа. Машинд би, урьд нь баривчлагдаад, бүтэн сарын туршид цагдаа нарт харгисаар тамлуулсан гурван эгчийн талаар бодсон юм. Тэдний нэг нь хэт удаан дүүжлээстэй байсан учраас баруун гартаа эдгэшгүй бэртэлтэй болсон байсан. Энэ талаар бодоод зүрх савлаж эхэллээ. Би үхтлээ зодуулж, эсвэл тахир дутуу болох вий гэж айсан. Тэгээд зүрх сэтгэлдээ Бурханыг яаран дуудаад, “Бурхан минь! Өнөөдөр Та намайг дахин баривчлагдахыг зөвшөөрлөө, харин би Таны зохион байгуулалтад захирагдахад бэлэн байна. Гэхдээ Бурхан минь, миний биеийн хэмжээ өчүүхэн, махан бие минь сул дорой шүү дээ. Энэ туршлагын туршид намайг хамгаалж, замчлаач дээ. Бурхан минь, би амиа өгөхөд бэлэн байна, бас би хэзээ ч Иудас болж, Танаас урвахгүй. Таны гэрчлэлд зогсоно” гэсэн. Залбирлын дараа Бурханы ийм үг бодогдсон юм: Бурхан ингэж хэлсэн байдаг: “Чамайг хүрээлэн буй орчны бүх зүйл Миний зөвшөөрлөөр оршдог, Би бүгдийг нь төлөвлөдөг гэдгийг чи мэднэ. Тодорхой харж, Миний чамд өгсөн орчинд Миний зүрх сэтгэлийг хангалуун байлга. Бүү ай, олон түмний Төгс Хүчит Бурхан чамтай гарцаагүй хамт байна; Тэр та нарын ард зогсдог, Тэр та нарын бамбай билээ” (“Үг нь махбодоор илэрсэн” номын Христийн эхэн үеийн айлдваруудын “26-р бүлэг”). Миний амьдрал, үхэл тэр чигтээ Бурханы гарт байгаа, Бурханы зөвшөөрөлгүйгээр тэд миний амийг авч чадахгүй гэдгийг үүнээс ойлгосон доо. Сатан хэдий зэрлэг боловч Бурханы зохион байгуулалтад мөн л захирагддаг, Бурханы эрх мэдлийг Сатан хэзээ ч даван гарч чаддаггүй. Тэгээд Иов шалгалтаа туулж байсан талаар бодлоо. Иовын амийг хөнөөхийг Бурхан Сатанд зөвшөөрөөгүй, харин Сатан Бурханы хэлсэн үгийг сөрж чадаагүй. Энэ нь миний зүрх сэтгэлийг бага зэрэг тайвшруулж, болох гэж байгаа зүйлтэй нүүр тулах итгэл өгсөн юм. Би Бурханд, “Хэчнээн ч их зовж, юу ч тохиолдлоо гэсэн гэрчлэлд зогсож, Таныг үүрд дагана!” гэж тангарагласан. Дараа нь, Үндэсний Аюулгүй Байдлын Бригадын өнөөх дарга намайг байцааж эхэллээ. Тэр дарга, “Энэ нь яг одоо манай хотын хувьд томоохон, ноцтой хэрэг болоод байна. Чи 2001 онд нэг удаа баривчлагдаж байсан, бас 2009 онд чамайг сайн мэдээ түгээж байна гэж нэг хүн мэдээлсэн. Чамайг баривчлах хэд хэдэн оролдлого бүтэлгүйтсэн. Энэ удаад бид чамайг цуглааны газар дээр барьж авлаа, иймээс чамайг юу ч хэлэхгүй байлаа ч гэсэн бид долоогоос арван жилийн ял өгч чадна. Чамайг ял сонссоны дараа танай хүүхдүүдийг их сургуульд хүлээн авахгүй, бас тэд хэзээ ч төрийн албаны ажилд орохгүй. Чам шиг ээжтэй учраас тэднийг бүх хүн доромжилно. Чиний буруугаас болж тэдний ирээдүй сүйрнэ. Тэд чамайг насан туршдаа үзэн ядна даа!” гэсэн юм. Тэгснээ, “Чи өөрийгөө боддоггүй юм гэхэд үр хүүхдүүдийнхээ ирээдүйг бодооч. Бидэнтэй хамтран ажиллаж, бидэнд мэдэж байгаа зүйлээ хэлж, дээд түвшний дарга чинь хэн гэдгийг хэлээд, чуулганы мөнгийг бидэнд өгвөл чамайг тавьж явуулъя” гэсэн. Ингэж хэлэхийг нь сонсоод асар их ой гутсан юм. Коммунист Нам Христэд итгэгчдийг хяхаж хавчихын тулд бүр хүүхдүүдийг нь их сургуульд ороход саад хийж, яахаас ч буцахгүй юм байна лээ. Тэд намайг хүчээр чуулганаас тэрслүүлж, Бурханаас урвуулахын тулд хүүхдүүдийг минь боловсролгүй болгох тийм булай арга ашигласан, тэгснээ миний итгэл хүүхдүүдийн минь хэтийн боломж бололцоог үгүй хийж байна гэсэн. Үүний шал эсрэгээр байсан шүү дээ! Коммунист Нам ёстой ёрын муу! Бурханы ажлыг сүйрүүлж, хүмүүсийг Бурхан руу эргэхэд нь саад хийхийн тулд тэд яахаас ч буцахгүй. Тэдний үг нь бал бурам, үйл хэрэг нь хор байдаг! Үүнийг ухаараад би тэдний урхинд яавч унаж болохгүй, харин Бурханы гэрчлэлд зогсох ёстой гэдгээ мэдсэн. Тэд намайг шөнийн 2 цаг өнгөртөл байцааж, ам нээхгүй гэдгийг минь хараад, цагдан хорих төв рүү явууллаа. Нэг цагдаа, “Энэ удаад чи ял сонсож, шоронд сууна даа!” гэсэн.

Цагдан хорих төвд тэд намайг алуурчид, хүний наймаачид, янхнууд, луйварчидтай хамт хорьсон юм. Би үнэхээр шаналж, үнэнхүү сэтгэлээр унасан шүү. Тэнд харанхуй, чийг даасан, бас цаг үргэлж аймаар өмхий самхай байдаг байлаа. Тийм орчинд хэрэх өвчин болон үүнээс үүдэлтэй зүрхний эмгэг улам бүр хүндэрч, үе мөч болгон шархирдаг байсан. Би шөнө болгон хоёр цагийн турш манаанд гарч, хэсэг хугацаанд зогссоны дараа зүрх дэлсэж, цээж бачуурдаг байлаа. Аймаар байсан шүү. Тэр цагдаа намайг долоогоос арван жилийн ял авна гэж хэлсэн тухай бодоод, долоон жилд, бас дараа нь арван жилд хэдэн хоног байдгийг тооцоолж эхэлсэн. Энэ нь олон мянган өдөр хоног болохоор байлаа. Би ийм харанхуй ангалд үүнийг туулж яаж чадах юм бэ? Эндээс би амьд мэнд гарах болов уу? Ингэж бодоод, өөрийн эрхгүй хацар даган нулимс урсаж, зүрх сэтгэл минь харанхуйд эзэмдүүлж байгааг мэдэрсэн. Буруу байдалд байгаагаа ухаарсан учир би даруйхан залбираад, Бурханы өмнө өөрийгөө тайван байлгаж, Бурханаас төөрөлдөхгүй байхад туслаач гэж Бурханаас гуйлаа. Дараа нь, Бурханы үгийн ийм хэсэг бодогдсон: “Энэхүү өргөн уудам дэлхийд хэн өөрийн биеэр Надад шалгуулсан бэ? Хэн Миний Сүнсний үгийг биечлэн сонссон бэ? Маш олон хүн харанхуйд тэмтчиж, хайдаг; маш олон хүн гай зовлон дунд залбирдаг; маш олон хүн өлсөж, дааран, горьдлоготойгоор хардаг; мөн маш олон хүн Сатанд хүлэгддэг; гэсэн ч маш олон хүн хаашаа хандахаа мэддэггүй, маш олон хүн аз жаргалынхаа дунд Надаас урваж, маш олон хүн талархдаггүй ба маш олон хүн Сатаны зальхай явуулгад үнэнч байдаг. Та нарын дундаас хэн Иов бэ? Хэн Петр вэ? Яагаад Би Иовыг ахин дахин дурддаг вэ? Яагаад Би Петрийн тухай маш олон удаа хэлсэн бэ? Та нарын төлөөх итгэл найдварыг минь та нар ер нь ухамсарласан уу? Та нар ийм зүйлсийг тунгаан бодоход илүү их цаг зарцуулах ёстой” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “8-р бүлэг”). Үүнийг тунгаасныхаа дараа, Бурхан Иов болон Петр шиг хүмүүсийг сайшаадаг, яагаад гэвэл тэд хүндрэл бэрхшээл, шалгалтын туршид Бурханы гэрчлэлд зогсож чадсан гэдгийг ойлгосон. Иовыг авч үзье. Иов шалгалт туулах үедээ эд хөрөнгө, үр хүүхдээ алдаж, бүхий л бие нь яр шарханд идэгдсэн хэдий ч Сатаныг шившиглэн, Бурханы нэрийг магтах чадвартай хэвээр байсан. Харин Петр үхэн үхтлээ дуулгавартай дагаж, Бурханы гэрч байж, Бурханы төлөө цовдлогдсон. Гэтэл би Бурханы үгээс тийм их тэжээл эдэлсэн мөртөө өчүүхэн бага зовлонтой тулгармагцаа зугтахыг хүссэн юм. Би жинхэнэ итгэл, дуулгавартай байдалгүй, гэрчлэлд зогсохын тулд амиа өргөх хүсэлгүй байгаагаа олж харсан. Бурханы шаарддаг зүйлээс би асар их зөрүүтэй байлаа. Амьтайгаа тэгж их зууралдахаар Бурханд гэрчлэл хийж яаж чадах юм бэ? Үүнд үнэхээр харамсаж, буруутайгаа мэдрээд, Бурханд залбирч, “Бурхан минь! Би амьдрал, үхлээ Таны гарт даатгахад бэлэн байна, бас Таны зохицуулалтад захирагдана. Хэчнээн олон жил сонсож, хэдий их зовлоо ч хамаагүй, Бурхан минь, би Таны гэрчлэлд зогсож, Сатаныг шившиглэмээр байна” гэсэн. Гайхмаар нь, би бүх зүйлээ өргөж, махан биед хязгаарлагдахаа больсны дараа цагдан хоригдсон 28 дахь хоногтоо суллагдсан юм. Хуучин нөхөр маань намайг шоронд орвол хүүхдүүд маань их сургуульд ороход нөлөөлөх вий гэж айсандаа намайг суллуулахын тулд нэг хүнийг хахуульдсан гэдгийг хожим нь олж мэдсэн. Тэгээд зүрх сэтгэлдээ Бурханд чимээгүйхэн талархсан юм.

Хуучин нөхөр маань намайг суллагдсан өдөр уулзахаар цагдан хорих төв рүү хүрч ирлээ. Ганцхан сарын дотор тийм их жин хасчихсан, шал өөр харагдаж байгааг минь хараад тэр, “Чи ганцхан сарын дотор маш их туржээ, хэдэн жилийг тэсвэрлэхээргүй байж. Энэ удаад чи итгэхээ болино биз дээ?” гэж надаас асуулаа. Хариу хэлэхгүй байхаар минь намайг, “Алив л дээ, итгэхээ болино биз дээ?” гэж шалсаар л байсан. Энэ нь сүнсний ертөнцийн тулаан байна, Бурханы гэрчлэлд зогсох цаг боллоо гэдгийг би ухаарсан юм. Тэгээд маш тайвнаар, “Би цааш итгэсээр байх ёстой! Итгэх нь зөв, жам ёсны зүйл, би амьд яваа цагтаа итгэнэ” гэж хэллээ. Намайг ингэж хэлэхийг сонсоод тэр уурласандаа жолооны хүрдээ балбаад, санаа алдан толгой сэгсэрснээ гэнэтхэн л, “Танай Бурханыг бишрэхээс өөр арга алга! Нам хүмүүсийн зүрх сэтгэлийг татахын тулд элдвээр оролдовч хэзээ ч чаддаггүй, гэтэл итгэгч та нар ямар ч материаллаг ашиггүй байхад, тэр ч бүү хэл хэд хэдэн баривчилгааны дараа ч итгэнэ гэж зүтгэх юм. Танай Бурхан үнэхээр айхтар юм!” гэж уулга алдлаа. Ингэж хэлэхийг нь сонсоод миний сэтгэл үнэхээр хөдөлж, гэрчлэлд зогсож, Сатаныг шившиглэж, ялахад намайг замчилсанд нь Бурханд талархсан. Бурханд талархъя!

Би суллагдсанаасаа хойш хэд хоногийн дараа хүүгээ сургуулиас тарж ирэхээр нь дуртай мөөгтэй тахианы махан хоолыг нь хийсэн байлаа. Идсэнийхээ дараа хүү минь маш албаны байдлаар надтай ярьсан. Тэгээд, “Ээж ээ, өнөөдөр та сонголт хийх ёстой боллоо. Намайг хүүгээ хэвээр байлгая гэвэл та итгэхээ болих ёстой. Таныг шашиндаа үлдвэл би гэрээсээ явна, тэгээд тантай дахиж хэзээ ч уулзахгүй” гэлээ. Би мэл гайхсан. Миний хүү үргэлж надтай маш ойр дотно байж, итгэлийг минь урьд нь хэзээ ч эсэргүүцдэггүй байсан юм. Тэр өдөр юунаас болж тэгж хэлснийг нь мэдэхгүй, хүү минь гэнэт л танихгүй хүн шиг санагдсан. Надад хэсэг зуур хэлэх үг олдоогүй юм. Тухайн үед үнэхээр шаналж, итгэлийн энэ зам үнэхээр хүндрэл бэрхшээл, сайн муугаар дүүрэн гэдгийг мэдэрсэн дээ. Алхам бүрд сонголт байлаа. Тэр мөчид энэ нь дэндүү хүнд шийдвэр мэт санагдсан учир Бурханд залбираад, “Өө Бурхан минь, Би Таныг орхиж болохгүй, гэхдээ хүүгээ алдмааргүй байна. Бурхан минь, намайг замчилж, хүслээ ойлгуулаач” гэлээ. Залбирсны дараа Бурханы үгийн нэг хэсэг бодогдсон: Бурхан ингэж хэлсэн байдаг: “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан. Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг” (Үг нь махбодоор илэрсэн номын “Бурханыг хайрлах нь л үнэхээр Бурханд итгэж буй хэрэг”). Дахин нэг сүнслэг тулаантай нүүр тулж байгаагаа тодорхой олж харахад минь Бурханы үг тус болсон. Миний хүү намайг сонголт хий гэж байгаа мэт харагдсан ч үүний цаана Сатан намайг уруу татаж, над руу дайрч байлаа. Бас энэ удаад Бурхан миний шийдвэрийг хүлээж байгаа нь мэдрэгдсэн. Бурхан намайг махан биеийн хайраас үүдэн хүүгээ сонгох нь уу, эсвэл Өөрийг нь сонгох нь уу гэдгийг харахыг хүссэн. Би Бурханы урмыг хугалахыг хүсээгүй, бас Сатаныг шившиглэхийн тулд гэрчлэлд зогсох ёстойгоо мэдэж байлаа. Иймээс хүүдээ, “Ээж нь Бурханаас хагацаж чадахгүй. Бурханыг орхих сонголт гэдэг өнөөдөр чи намайг орхихоор шийдэж байгаатай адилхан байх болно. Энэ нь мөс чанаргүй хэрэг болж, Бурханы урмыг хугална шүү дээ. Ээж нь үргэлж Бурханыг дагана. Энэ миний сонголт!” гэж хэлсэн. Ингэж хэлэхийг минь сонсоод хүү минь нулимстай явж одлоо. Тухайн үед би ч бас гутарч байсан боловч зөв сонголт хийсэн гэдгээ мэдэж байсан юм.

Хагас цаг орчмын дараа хүү минь эргэж ирээд надад, “Ээж ээ, миний буруу байжээ. Би таныг тийм сонголт хий гэх ёсгүй байж. Цагдаа нар таныг тандаж бай, шашнаа орхисон гэдгийг нь баталгаажуул гэсэн гэж аав надад хэлсэн. Та аль хэдийн хоёр удаа баривчлагдчихсан болохоор дахиад баривчлагдвал хэзээ ч суллагдахгүй, тэгвэл би ээжгүй болно шүү дээ. Би итгэлийг тань болиулахын тулд ийм арга хэрэглэх гэсэн юм” гэлээ. Хүүгийнхээ ингэж тайлбарлахыг сонсоод, Бурханыг эсэргүүцэгч тэр Коммунист Намын чөтгөрүүдэд ой гутсан. Би олон жил Бурханд итгэхдээ хэд хэдэн удаа хууль бусаар саатуулагдаж, хоригдож, гэр бүлээ хагалж, нөхөр, хүүхдүүдээ үүнд татан оролцуулсан. Энэ нь бүгд Намын буруу байлаа. Би тэднийг орхиж, Бурханыг ганхашгүй хүслээр дагана гэж бат шийдсэн юм!

Энэ бүх сорилтын туршид Бурханы үг намайг Сатаны заль мэхийг нэвт харахад замчилж, Бурханд итгэх итгэл, Бурханыг дагах шийдвэрийг минь бэхжүүлсэн. Би Бурханы үгийн хүч чадал, эрх мэдлийг харж чадсан, бас Бурханы мэргэн ухаан Сатаны заль мэхэд үндэслэн хэрэгждэгийг харсан юм. Нам хэчнээн ёрын муу, харгис хэрцгий байлаа ч гэсэн Бурханы ажилд саад хийж чаддаггүй. Бурхан тэдний дарлалыг зөвшөөрч, бүлэг ялагчид гаргахын тулд тэднийг ашигладаг. Бурхан хэчнээн ухаалаг, төгс хүчтэй болохыг би олж харсан шүү! Төгс Хүчит Бурханд талархъя!


93. Үүрэг гүйцэтгэхийн гол түлхүүр нь эв найртай хамтын ажиллагаа юм

Жин Као, АНУ

2020 оны зун Ван эгч бид хоёр видео сэргээн засварлахаар хамт ажиллалаа. Багийн удирдагч учраас би ажил хуваарилдаг байсан тул Ван эгчээр клип янзлуулахаар зохицуулж, өөрөө кинонуудыг хариуцаад, урьд нь хэд хэдэн киног ганцаараа дуусгасан болохоор кинонуудыг ганцаараа сэргээн засварлаж чадна гэж бодсон. Хэдий Ван эгч ч бас урьд нь кино засварлаж байсан ч би эгчээс арай илүү дадлагажсан тул эгчийг оролцуулах хэрэггүй гэж санагдсан. Дээр нь бие даагаад хийчихвэл ганцаараа гавьяаг нь хүртэж, ур чадвараа батлан харуулж, ах, эгч нарт хүндлүүлэх байв. Хожим нь, сэргээн засварлаагүй үзэгдлүүд хуримтлагдсаны улмаас ажлын ачаалал нэлээд ихсэж, би өдөр бүр илүү цагаар ажиллаж, дуусгаагүй үзэгдлүүдээ гүйцээхээр хичээж, заримдаа Ван эгчийг эрт унтаж байхад шөнө дүл болтол ажиллаж, өглөө нь Ван эгчээс эрт боссоор, маш их ядарч байлаа. Гэхдээ би Ван эгчтэй ачаагаа хуваалцахыг хүсээгүй. Эгчийг оролцуулчих л юм бол киноны төгсгөлд урсдаг сэргээн засварласан гэдгийн дор хоёр нэр гарна, өмнө нь миний нэр л байдаг байсан ч Ван эгчийг би нэмчих юм бол ах, эгч нар миний ажлын чадварыг тааруу гэж бодох нь гарцаагүй, тэгвэл ичмээр байх байсан. Заримдаа би, Ван эгчээр туслуулбал ажил хурдан явагдаж, би тэгтлээ завгүй байхаа больж, ганцаараа хийснээс илүү дээр үр дүнд хүрнэ гэж бодож байсан ч эгчтэй гавьяагаа хуваалцах тухай бодох үедээ сэтгэл дундуур болж, Ингээд би кино сэргээн засварлахад Ван эгчийг огт оролцуулаагүй. Тэр үед өөрийгөө эргэцүүлээгүй, харин нэг өдөр нэг эгч надад Ван эгч үүргээ гүйцэтгэхдээ ачаа үүрэхгүй байна гээд намайг Ван эгчтэй нөхөрлөөч гэж хүссэн. “Ван эгч ачаа үүрэхгүй байгаа нь надтай хамаатай гэж үү? Би өдөр бүр маш завгүй байдаг, эгч завтайг би мэдэж байгаа ч кино сэргээн засварлах ажил өгөөгүй болохоор завтай байгаа юм байна” гэж гэнэт бодогдлоо. Ингэх нь буруу байсныг, кино сэргээн засварлах ажлыг ганцаараа хийвэл эцэст нь Бурханы гэрийн ажлыг саатуулах байснаа би бүүр түүр ухаарсан. Гэхдээ дараа нь жаахан илүү цагаар ажиллавал би зохицуулж чадна гэж бодсон учраас тэр хэвээр нь орхисон юм. Санаа зорилго минь буруу байсныг ухаарсан ч үүнийгээ орхиж чадаагүй нь надад маш шаналгаатай байсан тул Бурханд залбирч, буруу санаа зорилгоо хаяхад минь замчлаач гэж гуйсан.

Нэг өдөр сүнслэг үйл ажиллагааныхаа үеэр би Бурханы үгийн нэг хэсэг видео уншлагыг үзлээ: “Хэдийгээр удирдагч, ажилчид гээд л аливаа үүргийг биелүүлж байгаа хүн бүр хамтрагчтай байдаг ч антихристүүд өөрсдийгөө сайн хэв чанартай, жирийн хүмүүсээс илүү тул жирийн хүмүүс тэдний хамтрагч байхад зохихгүй, бүгд өөрсдөөс нь дорд гэж үздэг. Ийм учраас антихристүүд хяналтыг гартаа авах дуртай бөгөөд өөр хэн нэгэнтэй аливааг хэлэлцэх дургүй байдаг. Ингэх нь өөрсдийг нь тэнэг, чадваргүй харагдуулна гэж тэд боддог. Энэ ямар үзэл бодол вэ? Энэ ямар зан чанар вэ? Биеэ тоосон зан чанар мөн үү? Бусадтай хамтран ажиллаж, аливааг ярилцаж, бусдаас хариулт эрж, асуулт асуух нь нэр хүндээ алдаж, нэр төрөө гутааж, өөрийгөө доромжилж буй хэрэг гэж тэд боддог. Тиймээс нэр нүүрээ хамгаалахын тулд, хийж байгаа ямар ч зүйлдээ ил тод байдлыг зөвшөөрдөггүй, энэ талаар бусдад ч хэлдэггүй, үүнийг бусадтай бүр ч ярилцдаггүй. Бусадтай ярилцана гэдэг нь чадваргүй гэдгээ харуулж байгаа хэрэг; үргэлж бусад хүмүүсийн санаа бодлыг гуйна гэдэг нь тэнэг, өөрөө бодож чадахгүй гэсэн үг; даалгавар гүйцэтгэж, зарим асуудлыг шийдвэрлэхээр бусадтай ажиллавал өөрийгөө хэрэггүй мэт харагдуулна гэж боддог. Энэ тэдний биеэ тоосон, утгагүй сэтгэлгээ мөн үү? Энэ тэдний завхарсан зан чанар биш гэж үү? Тэдний доторх биеэ тоосон, өөрийгөө зөвтгөдөг байдал нь дэндүү илэрхий байдаг; тэд хүний хэвийн эрүүл ухаанаа бүрэн алдсан бөгөөд толгой тархи нь нэг л биш байдаг. Антихристүүд өөрсдийгөө ур чадвартай, юмыг өөрөө хийж дуусгаж чадна, бусадтай хамтран ажиллах хэрэггүй гэж үргэлж боддог. Нэгэнт тэд ийм завхарсан зан чанартай тул эв найртай хамтын ажиллагаанд хүрч чаддаггүй. Тэд бусадтай ажиллана гэдэг нь эрх мэдлээ сулруулж, хувааж байгаа хэрэг, бусадтай ажил хуваалцах үед өөрийнх нь эрх мэдэл багасна гэж, мөн өөрсдөө бүгдийг шийдэж чадахгүй байна гэдэг нь жинхэнэ эрх мэдэл байхгүйтэй адил гэж боддог бөгөөд энэ нь тэдний хувьд асар их хохирол юм. Тиймээс юу ч тохиолдсон бай, өөрсдөө асуудлыг ойлгож байгаа учраас хэрхэн зохицуулахаа мэднэ гэж үзвэл, тэд энэ талаар өөр хэнтэй ч ярилцахгүй, асуудлыг хяналтандаа байлгахыг хүсэх болно. Тэд бусад хүнд мэдэгдсэнээс алдаа гаргахыг, өөр хүнтэй эрх мэдэл хуваалцсанаас өөрсдөө буруудахыг, бусад хүнийг ажилдаа оролцуулснаас халагдахыг илүүд үздэг. Энэ бол антихрист. Тэд өөр хэн нэгэнтэй эрх мэдлээ хуваалцсанаас Бурханы гэрийн ашиг сонирхлыг хохироож, Бурханы гэрийн ашиг сонирхлоор бооцоо тавихыг илүүд үзнэ. Ажил хийх юм уу асуудлыг зохицуулж байхдаа жаахан хоосон сургаал ойлгож, өөрөө хийж чадаж байгаа цагт өөр хэн нэгэнтэй хамтарч ажиллах шаардлагагүй гэж тэд боддог; ганцаараа л хэрэгжүүлж, дуусгах ёстой, энэ л өөрийг нь чадварлаг болгоно гэж боддог. Энэ үзэл бодол зөв үү? Зарчмыг зөрчиж байгаа бол үүргээ биелүүлж байгаа биш учраас Бурханы даалгаврыг биелүүлж чадахгүй, ердөө л үйлчлэл үзүүлж байгаа гэдгийг тэд мэддэггүй. Тэд үүргээ гүйцэтгэхдээ үнэний зарчмыг эрж хайхын оронд өөрсдийн бодол, санаа зорилгын дагуу эрх мэдлээ ашиглаж, онгирч, өөрийгөө гайхуулдаг. Өөрийнх нь хамтрагч хэн ч байсан, юу ч хийдэг байсан, тэд хэзээ ч аливаа зүйлийг хэлэлцэхийг хүсдэггүй, ганцаараа ажиллаж, эцсийн шийдвэр гаргахыг л үргэлж хүсдэг. Тэд юм хийхдээ эрх мэдлээр илт тоглож, эрх мэдлээ ашиглаж байна. Антихристүүд бүгд эрх мэдэлд дуртай бөгөөд байр суурьтай болбол бүр их эрх мэдлийг хүсдэг. Эрх мэдэлтэй байх үедээ антихристууд онгирч, өөрийгөө гайхуулж, олноос онцгойрох хандлагатай байдаг. Тиймээс антихристүүд эрх мэдэл, байр сууринд онцгойлон анхаардаг бөгөөд үүнийг хэзээ ч орхихгүй” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Бурханы үгээс би, антихристүүд маш биеэ тоосон зан чанартай, хэнтэй ч хамтран ажилладаггүйг харсан. Ажлаа бусадтай хуваалцвал чадваргүй харагдана, эрх мэдэл нь суларна, бусад хүн өөрийг нь бишрэхгүй гэж тэд боддог учраас бусадтай ажлаа хуваалцсаны оронд Бурханы гэрийн ашиг сонирхлыг хохироохыг илүүд үздэг. Би эргэцүүлэн бодоод, тэдэнтэй адилхан байснаа ухаарсан. Ван эгчийг оролцуулах нь намайг чадваргүй харагдуулж, нэр нүүрийг минь сэвтүүлнэ гэж айсандаа би эгчийг кино сэргээн засварлахад оролцуулахыг хүсээгүй, иймээс ганцаараа хийсэн. Үр дүнд нь би туйлдаж, ажил саатсан. Би үнэхээр дэндүү биеэ тоосон, эрүүл ухаангүй байж. Бурханы гэрт ямар ажил байдаг нь хамаагүй, хэн ч ганцаараа хийж чадахгүй. Хүн бүрд хамтрагч, тусламж хэрэгтэй, ажлыг дуусгахын тулд ах, эгч нар нэгэн сэтгэлээр хамт ажиллах хэрэгтэй, учир нь хэн ч төгс биш. Хэчнээн өндөр хэв чанартай, ямар авьяас, ур чадвартай байх нь хамаагүй, хүн бүрд дутагдал, өө сэв байдаг, бид үүргээ сайн биелүүлж, Бурханы даалгаврыг гүйцэлдүүлэхийн тулд өөрсдийгөө орхиж, хамтрагчидтайгаа хамтарч сурах хэрэгтэй. Гэхдээ би биеэ тоож, өөрийгөө чухалчилж, хэтэрхий их амбицтай байж, бүх гавьяаг хүртэж, бусдаар бишрүүлэхийг хүссэн учраас хэнтэй ч хамтраагүй. Миний ажилд хамтарч, хөндлөнгөөс оролцохыг хүмүүст зөвшөөрөхийн оронд би Бурханы гэрийн ажлыг саатуулахыг илүүд үзсэн. Үүргээ ингэж гүйцэтгэснээрээ би сайн үйл хуримтлуулаагүй, мууг үйлдэж байж. Үүнийг ухаараад би маш их гунигласан тул Бурханы өмнө очин залбирч, “Бурхан минь, би хэтэрхий биеэ тоосон, ямар ч хүн чанар, эрүүл ухаангүй гэдгээ харлаа. Би гэмшмээр байна. Өөрийгөө мэдэхэд минь намайг замчлаач” гэсэн.

Нэг өдөр өөрийнхөө байдалтай холбоотой Бурханы үгийн хэсгүүдийг хайж байгаад энэ хэсгийг олсон юм. “Хүн үүргээ сайн биелүүлэхийн тулд юу хийх ёстой вэ? Хүн үүргээ бүх зүрх сэтгэл, бүх эрч хүчээрээ биелүүлдэг байх ёстой. Бүх зүрх сэтгэл, эрч хүчээ ашиглах гэдэг нь үүргээ биелүүлэхэд бүх бодлоо дайчлан, бусад зүйлд автахгүй байх, дараа нь өөрт байгаа эрч хүчээ ашиглаж, бүх хүч чадлаа шавхан, өөрийн хэв чанар, авьяас билэг, давуу тал, ойлгосон зүйлийг ажилдаа зориулна гэсэн үг юм. Чи аливааг ойлгодог, хүлээн авдаг бөгөөд чамд сайхан санаа байгаа бол энэ талаар бусадтай ярилцах ёстой. Эв зохицолтой хамтран ажиллах гэдэг нь энэ юм. Ингэж чи үүргээ сайн биелүүлнэ, үүргийн гүйцэтгэл чинь хангалттай байна. Хэрвээ чи үргэлж бүх ачааг үүрч, бүхнийг өөрөө хариуцаж, бусдыг биш өөрийгөө харуулахыг хүсдэг бол үүргээ биелүүлж байгаа хэрэг мөн үү? Чиний хийж байгаа зүйлийг дарангуйлал гэж нэрлэдэг; энэ нь жүжиглэж буй хэрэг. Энэ нь үүргийн гүйцэтгэл биш, сатанлаг зан авир. Хүн ямар ч давуу тал, авьяас билэг, онцгой чадвартай байсан, бүх ажлыг ганцаараа хариуцаж чадахгүй; тэд чуулганы ажлыг сайн хийе гэвэл эв найртай хамтран ажиллаж сурах ёстой. Тийм учраас, эв найртай хамтын ажиллагаа нь үүргээ гүйцэтгэх хэрэгжүүлэлтийн зарчим юм. Чи бүх зүрх сэтгэл, бүх эрч хүч, хамаг үнэнч байдлаа ашиглаж, хийж чадах бүхнээ өргөн барьж байгаа цагт үүргээ сайн гүйцэтгэж байна. Хэрвээ чамд бодол, санаа байгаа бол бусдад хэл; өөртөө бүү хадгал, бүү нуу—гэхдээ бас, бусдын саналыг анхаарахгүй байж болохгүй. Хэнийх нь санаа зөв байна, тэрийг хүлээн авч, дуулгавартай дагах ёстой. Ингэж хий, тэгвэл эв найртай хамтын ажиллагаанд хүрнэ. Үүргээ үнэнчээр гүйцэтгэх гэдэг нь энэ юм. Үүргээ гүйцэтгэхдээ чи бүхнийг ганцаараа хариуцах ёсгүй, үхтлээ ажиллах ч ёсгүй, эсвэл ‘цэцэглэж буй ганц цэцэг’ юм уу өөрөөр сэтгэгч байж болохгүй; харин ч бусадтай эв найртай хамтран ажиллаж, чадах бүхнээ хийж, хариуцлагаа биелүүлж, бүх эрч хүчээ гаргаж сурах ёстой. Үүргээ биелүүлэх гэдэг нь энэ юм. Үүргээ биелүүлэх гэдэг нь үр дүнд хүрэхийн тулд өөрт байгаа хамаг хүч чадал, гэрлийг харуулах явдал. Тэгэх нь хангалттай. Үргэлж онгирч, үргэлж сүртэй сонсогдох үг хэлэх гэж бүү хичээ, бүү бусдын эсрэг бай. Бусдын зөвлөгөөг сонсож, давуу талыг нь олж илрүүлэхэд илүү их анхаар. Ийм маягаар эв найртай хамтран ажиллахад амархан болдог. Хэрвээ чи үргэлж онгирч, өөрийнхөөрөө хийхийг хичээдэг бол эв найртай хамтран ажиллахгүй байна. Чи юу хийж байна вэ? Саад учруулж, бусдыг хорлож байна. Саад учруулж, бусдыг хорлох нь Сатаны дүрд тоглох явдал; энэ нь үүргээ гүйцэтгэж байгаа хэрэг биш. Хэрвээ чи үргэлж саад учруулж, бусдыг хорлох зүйл хийдэг бол хэчнээн их хичээл чармайлт гаргаж, анхаарал хандуулсан ч Бурхан санахгүй” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурханы үгийг тунгаан бодоод би ичсэн. Бурханы үг миний байдлыг илчилсэн юм. Би онгирч, өөрийгөө таниулж, хүндлүүлэхийн тулд кино сэргээн засварлах ажлыг Ван эгчийг оролцуулахгүйгээр ганцаараа хийхийг хүссэн. Би кино бүрийг бие даан сэргээн засварладаг байсан болохоор Ван эгчийг оролцуулбал гавьяагаа дээрэмдүүлнэ, тэгвэл хэн ч намайг бишрэхгүй, бас онгирох хөрөнгөгүй болно, тэгээд би ялагдана гэж бодсон. Кино сэргээн засварлах ажлын ачаалал их, ганцаараа хийвэл хугацаа алдана, эгчийг оролцуулбал ажлыг илүү хурдан хийж, үр дүн сайтай байхыг би мэдэж байсан ч, бас багийн ажлын ихэнх нь миний гарт байгаа, эгч хийх ажилгүй, үргэлж сул зогсдог нь эгчийн байдалд нөлөөлж байгааг мэдэж байсан ч эгчтэй ачаагаа хуваалцахгүй хэвээр байсан. Би бүх киног ганцаараа сэргээн засварлаж, чухал хувь нэмэр оруулаад зогсохгүй техникийн болон мэргэжлийн ур чадвар сайтай гэдгээ нотлохыг хүссэн. Би цаг үргэлж нэр нүүр, байр сууриа л бодож байснаа харсан. Би Бурханы гэрийн ажлыг огтхон ч бодолцон үзээгүй, эгчийнхээ мэдрэмжийг тоогоогүй. Үнэхээр мөс чанар, хүн чанаргүй байж! Гаднаа би өдөр бүр эрт босож, шаргуу ажиллаад, ачаа үүрч, зовж, төлөөс төлж чаддаг мэт байсан ч үнэн хэрэгтээ, хувийн хүчин чармайлт гаргаж, өөрийнхөө амбиц, хүслийг хангаж байсан. Би бүтээгдсэн зүйлийн үүргийг огт биелүүлээгүй, үүргээ гүйцэтгэх нэрийдлээр Бурханы гэрийн ажлыг үймүүлж, ёрын мууг үйлдэж, антихристийн замаар алхаж байлаа.

Сүүлд нь би Бурханы үгийн хоёр хэсгийг харсан. “Хүмүүсийг үүргээ сайн биелүүлэхийг шаардахдаа Бурхан хүмүүсээс тодорхой тооны ажил үүргийг дуусгах юм уу ямар нэг агуу хичээл зүтгэлийг гүйцэлдүүлэх, эсвэл ямар нэг их үйл хэрэг биелүүлэхийг хүсдэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас ямар нэгэн таатай гэнэтийн зүйл харахыг ч Тэр хүсдэггүй. Түүнд иймэрхүү зүйлс хэрэггүй. Бурханы үгийн дагуу тууштай хэрэгжүүлэх чинь л Бурханд хэрэгтэй. Чи Бурханы үгийг сонсох үедээ ойлгосноо хий, ухаарснаа хэрэгжүүл, харснаа сэтгэлдээ сана, дараа нь хэрэгжүүлэх цаг нь болоход Бурханы үгийн дагуу хэрэгжүүл, тэгснээр Бурханы үг чиний амь, бодит байдал, амьдран харуулдаг зүйл болж магадгүй. Тийнхүү Бурхан сэтгэл хангалуун болно. Чи үргэлж агуу байдал, цол гуншин, байр суурь хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, харахыг хүсдэггүй. Агуу байдал, цол гуншин, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Чи өөрийгөө эргэцүүлж, гэмшихгүй бол Бурхан чамайг үзэн ядаж, хаяна. Бурханы жигшлийг төрүүлэх нэгэн бүү бай; Бурханы хайрладаг хүн бай. Тэгвэл Бурханаар яаж хайрлуулах вэ? Дуулгавартайгаар үнэнийг хүлээн авч, бүтээгдсэн зүйлийн байр сууринд зогсож, ул суурьтайгаар Бурханы үгийн дагуу үйлдэж, үүргээ зүй ёсоор гүйцэтгэж, үнэнч шударга хүн байхыг хичээж, хүний төрхийг амьдран харуулна. Ингэх нь хангалттай, Бурхан сэтгэл хангалуун байх болно. Хүмүүс амбицтай байж, хоосон мөрөөдөж, алдар нэр, ашиг хонжоо, байр суурь хөөцөлдөж, эсвэл бусдаас ялгарах гэж эрж хайх ёсгүй. Түүнчлэн бусдаас илүү давуу агуу хүн юм уу супер хүн байж, бусдаар өөрийгөө шүтүүлэхээр оролдох ёсгүй. Энэ бол завхарсан хүн төрөлхтний хүсэл, Сатаны зам; Бурхан ийм хүмүүсийг авардаггүй. Хэрэв хүн алдар нэр, ашиг хонжоо, байр суурийг тасралтгүй эрэлхийлж, гэмшихээс татгалзсаар байвал тэднийг засаж залруулах ямар ч аргагүй бөгөөд таягдан хаягдах гэсэн нэг л үр дүн бий” (Эцсийн өдрүүдийн Христийн яриа номын “Үүргээ зохистой биелүүлэхэд эв найртай хамтын ажиллагаа шаардлагатай”). “Хүний үйл хэргийг сайн, муу гэж шүүдэг стандарт юу вэ? Тэдэнд, тэдний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулж байгаа гэх гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч гэдэг чинь эргэлзээгүй. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш; харин өөрийнхөө төлөө үйлдэж байгаа. ‘Өөрийнхөө төлөө’ гэдэг нь юу гэсэн үг вэ? Нарийн яривал Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Бурханы сайшаалыг хүртэж чадахгүйгээр үл барам яллагдана. Бурханд ингэж итгэдэг хүн юу олж авахаар эрж хайдаг вэ? Тийм итгэл нь эцэстээ талаар болох биш үү?” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээс би Бурханы хүслийг ойлгосон. Үнэндээ хүнд тавих Бурханы шаардлага энгийн. Хүмүүс агуу зүйл хийх юм уу газар дэлхийг донсолгох олон үйл хийх нь Бурханд хэрэггүй, гоц гойд, агуу хүн байхыг Бурхан биднээс шаарддаггүй. Бүтээгдсэн зүйлийн байр сууринд зогсож, үнэнийг ул суурьтай эрэлхийлж, чадлынхаа хэрээр үүргээ гүйцэтгэж, Бурханы үгээр амьдрахыг л Бурхан биднээс хүсдэг. Бурхан биднийг үүргээ гүйцэтгэхдээ шаардлага хангаж байгаа эсэхийг үнэлэхдээ хэр ихийг хийсэн, хэр их хувь нэмэр оруулсанд үндэслэж биш, харин бидний юм хийх сэдэл, эхлэлийн цэг Бурханы хүслийг харгалзан үздэг эсэх, чадах бүхнээ хийдэг эсэхэд маань үндэслэдгийг би бас ухаарсан шүү. Бид зөв сэдэлтэйгээр, зөв замаар явах үедээ л үүргээ гүйцэтгэхдээ гэрчлэлтэй байж чадна. Хүмүүс хувийн амбиц, хүслээ хангахын тулд л үүргээ гүйцэтгэх үедээ хэчнээн их чармайлт гаргаж, хэр их хувь нэмэр оруулах нь хамаагүй, эцэст нь Бурханд жигшигдэж, таягдан хаягдана. Би үүргээ гүйцэтгэхдээ бүх гавьяаг өөртөө авахыг үргэлж хүсдэг байснаа ухаарсан. Биеэ тоосон зан чанараасаа болоод би хамтрагчтайгаа хамтран ажиллалгүй, бүх ажлыг өөрөө хийхийг хүсэж, бусдад өндөр сэтгэгдэл төрүүлэхийн тулд шаргуу ажиллаж, ядарч туйлдсан. Хичээл чармайлт маань Бурханы хангалуун байлгахын төлөө биш, зөвхөн хувийн хүсэл, амбицаа хангахын төлөө л байж. Би завгүй байж, их зовж, зарим зүйлд хүрч, бусдын бишрэл, сайшаалыг хүртлээ ч ямар хэрэг байх юм бэ? Энэ нь үүргээ шаардлага хангахуйц байдлаар гүйцэтгэсэн гэсэн үг биш, Бурханы сайшаалыг хүртсэн гэсэн үг ч биш. Буруу замаар явж, сатанлаг зан чанараараа авирлаж, Бурханы гэрийн ажлыг үймүүлсэн болохоор эцэст нь би Бурханд гологдож, таягдан хаягдана. Би бас, Ван эгчтэй хамтарч үүргээ биелүүлбэл дутагдлыг минь нөхнө гэдгийг бодсон. Эгч суралцахад анхаардаг, сурах хүсэлтэй, ур чадвар нь хурдан ахисан ч би тэгээгүй, ихэвчлэн туршлагадаа л найдсанаар энэ үүргийг удаан хугацаанд гүйцэтгэж байгаа ч ур чадвар минь төдийлөн сайжраагүй. Дээр нь нэмээд, нэг хүний бодол, гоо зүйн мэдрэмж төгс биш, үргэлж хязгаарлагдмал байдаг. Өөрийгөө мэддэг хүмүүс үүргээ гүйцэтгэхдээ өөрсдийгөө орхиж чаддаг, үүргээ сайн гүйцэтгэхийн тулд бусадтай хамтран ажиллахад бэлэн байдаг. Энэ бол бидэнд байх ёстой эрүүл ухаан, бид ингэж хэрэгжүүлэх ёстой. Гэтэл би биеэ тоож, өөрийгөө зөвтгөж, байр суурь хүссэн, ашиг сонирхлоо орхихыг, эгчтэйгээ хамтран ажиллахыг хүсээгүй. Эдгээр зүйл ажлын явц, үр дүнд нөлөөлсөн. Хэрвээ би эгчтэй эртхэн хамтран ажиллаж, бие биедээ тусалсан бол ажлын үр дүн, ахиц дэвшил одоогийнхоос хамаагүй дээр байх байсан. Эргэцүүлэх тусмаа би дэндүү их биеэ тоож, ямар ч хүн чанаргүй байснаа улам ойлгож, өөрийгөө улам их үзэн ядаж, үйлдэлдээ харамссан. Би ийм санаа зорилгоор үүргээ гүйцэтгэхийг хүсээгүй. Тэгээд Бурханы өмнө очиж, “Бурхан минь, бүр үүргээ үргэлж амбицтай гүйцэтгэж, хувийн нэр хүнд, байр суурийн төлөө юм хийж байна. Би цаашид ингэж эрэлхийлмээргүй байна. Би гэмшиж, буруу санаа зорилгоо орхиж, үүргээ сайн гүйцэтгэхийн тулд эгчтэйгээ эв найртай ажилламаар байна” гэж залбирсан.

Маргааш нь сүнслэг үйл ажиллагааныхаа үеэр би Бурханы энэ үгийг уншсан юм: “Үнэнийг хэрэгжүүлэх чадвартай хүмүүс аливааг хийхдээ Бурханы ажиглалтыг хүлээн зөвшөөрч чаддаг. Бурханы ажиглалтыг хүлээн зөвшөөрөх үед зүрх сэтгэл чинь зөв болдог. Хэрэв чи бусдад харуулах гэж л аливааг хийн, үргэлж бусдын магтаал, бишрэлийг хүртэхийг хүсдэг ч Бурханы ажиглалтыг хүлээн авдаггүй бол Бурхан зүрх сэтгэлд чинь байсаар байгаа юу? Ийм хүмүүст Бурханыг хүндлэх сэтгэл байдаггүй. Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; хүний ашиг сонирхлыг бүү харгалзан үз, бахархал, нэр хүнд, байр сууриа бүү бод. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байж, хариуцлагаа биелүүлж, бүхнээ зориулсан эсэхээ, мөн өөрийн үүрэг болон чуулганы ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээрийг ахин дахин бодож, танин мэд, тэгвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, чадварлаг биш бол ажилд чинь зарим алдаа дутагдал байж болох бөгөөд үр дүн нь төдийлөн сайнгүй байж магад—гэхдээ чи бүх хүчин чармайлтаа зарцуулсан байх болно. Хийж байгаа юм бүхэндээ аминч хүсэл, хүсэл сонирхлоо бүү ханга. Харин чуулганы ажил, Бурханы гэрийн ашиг сонирхлыг байнга бодолцож бай. Хэдий чи үүргээ сайн биелүүлэхгүй байлаа ч зүрх сэтгэл чинь засарсан; дээр нь нэмээд хэрвээ чи үүрэгтээ байгаа асуудлыг шийдвэрлэхийн тулд үнэнийг эрж хайж чадвал үүрэг чинь стандартад нийцэж, чи үнэний бодит байдалд орж чадна. Энэ нь гэрчлэл хийж буй хэрэг юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгийг тунгаан бодсоныхоо дараа би хэрэгжүүлэлтийн замыг олсон. Үүргээ гүйцэтгэхийн тулд хувийн ашиг сонирхлоо орхиж, Бурханы гэрийн ашиг сонирхлыг бодолцох ёстой. Нэр нүүр, байр суурь чинь хохирох нь хамаагүй, Бурханы гэрийн ажлыг хамгаалж, үүргээ биелүүлэх нь л чухал. Бурханы хүслийг ойлгосныхоо дараа би үнэнийг хэрэгжүүлэх урам зоригтой болж, гавьяаг нь хүртэх хэдэн нэр байхыг бодохоо болиод, эцэстээ бусад нь намайг яаж бодох тухай санаа зовохоо больж, үүргээ сайн биелүүлж, Бурханыг сэтгэл хангалуун байлгах тухай л бодсон доо. Тэгээд би Ван эгчид кино сэргээн засварлах ажил хуваарилж, эгч маш хурдан зөвшөөрлөө. Төд удалгүй, Ван эгчийн байдал өөрчлөгдөж, урьдынх шигээ сул зогсохоо больж, бид хуримтлагдсан ажлыг амжилттай хийж дуусгаад, дараа нь миний сэтгэл амарсан. Би бас үнэнийг хэрэгжүүлж, үүрэгтээ эв найртай хамтран ажиллах нь хэчнээн сайхныг ухаарсан.

Хэсэг хугацааны дараа кино сэргээн засварлах ажил дуусахад бид тайзны жүжиг, клипэн дээр ажилласан. Энэ удаа би өөрийн эрхгүй, “Хэрвээ би тайзны жүжгийг сэргээн засварлавал гавьяаг нь хуваалцах албагүй. Тайзны жүжиг киноноос илүү амархан. Би ур чадвараараа ганцаараа хийж чадна. Ван эгчийг оролцуулах хэрэггүй. Тайзны жүжгийг хоёр хүн сэргээн засварлавал би чадваргүй харагдана. Ах эгч нар бүгд намайг шоолно” гэж бодсон. Ингэж бодоод, клип сэргээн засварлахыг Ван эгчид хариуцуулаад, тайзны жүжгийг өөрөө зохицуулахыг хүслээ. Тэр үед би санаа зорилго минь буруу байгааг ухаарсан. Би бас л хувийн ашиг сонирхлынхоо төлөө үйлдэж байлаа. Тэгээд Бурханы үгийг санасан юм. “Хэрэв чи зүрх сэтгэлдээ байр суурь, нэр хүндэд анхаарлаа хандуулсаар, онгирч, бусдаар бишрүүлэхсэн гэж санааширсаар байгаа бол үнэнийг эрэлхийлдэг хүн биш бөгөөд буруу замаар алхаж байна; чиний эрэлхийлдэг зүйл үнэн ч биш, амь ч биш, харин чиний хайрладаг зүйл буюу байр суурь, нэр хүнд юм—энэ тохиолдолд чиний хийдэг юу ч үнэнтэй хамаагүй байх бөгөөд бүгд мууг үйлдэх, үйлчлэл үзүүлэх явдалд тооцогдоно” (Эцсийн өдрүүдийн Христийн яриа номын “Үнэнийг хэрэгжүүлснээр л хэвийн хүн чанарыг эзэмшиж чадна”). Бурханы үг намайг сэрээсэн. Би дандаа өөрийн эрхгүй аминч зүйл хийдэг, үнэхээр шалихгүй, хувиа хичээдэг. Би хэтэрхий их завхарсандаа өөрийгөө үзэн ядаж, буруу санаа зорилгоо орхиод, үнэнийг хэрэгжүүлэхийг хүссэн. Иймээс би тайзны жүжгийг сэргээн засварлахад оролцооч гэж Ван эгчээс гуйсан юм. Тэр үеэс хойш, ажил хуваарилах цаг болоход би үргэлж Ван эгчтэй зөвлөлдөж, саналыг нь асуух болж, гавьяаг нь хүртэхийн тулд бүх ажлыг өөрөө авахыг хүсэх үедээ ухамсартайгаар өөрийгөө орхиж, үүргийн хэрэгцээнд үндэслэн Ван эгчид ажил хуваарилдаг боллоо. Ингэж хэрэгжүүлэхэд сэтгэл амар, тайван байдаг.

Энэ туршлага биеэ тоосон амбиц, сатанлаг зан чанарыг минь надад ухааруулж, эв найртай хамтын ажиллагаа нь үүргээ сайн гүйцэтгэхийн гол түлхүүр гэдгийг ч ойлгуулсан. Үүргээ ганцаараа сайн хийнэ гэдэг зүгээр л боломжгүй. Эв найртай хамтран ажилласнаар л бид Бурханы ерөөл, Ариун Сүнсний удирдамжийг хүртэж чадна.


94. Удирдагчид авьяастнуудыг дарах ёсгүй

2020 оны 8-р сард би удирдагчаар сонгогдож, чуулганы видеотой холбоотой ажлыг хариуцаж байлаа. Ажилдаа шинэ болохоор би олон зарчмыг нь мэдэхгүй, ажиллаж байхдаа зарим асуудал, бэрхшээлтэй тулгарсан тул үргэлж багийн удирдагч Жан эгчийг хайж олоод зөвлөгөө авч, зөвлөлддөг байлаа. Жан эгч зарчим, ажлыг сайн мэддэг, надад маш их тусалдаг байсан. Жан эгч нягт нямбай, үүргээ нухацтай авч үздэг, хариуцлагын мэдрэмжтэйг би анзаарч, хааяа ачаалалтай байх үедээ зарим ажлаа эгчид шилжүүлж, гар нийлэн ажилладаг байлаа.

Сүүлд нь, асуудал тулгарах бүрд ах эгч нар бүгд Жан эгчийг хайж, тэр ч бүү хэл, эгчтэй уулзсаныхаа дараа шууд шийдвэр гаргадгийг би аажмаар олж мэдээд, энэ нөхцөл байдалд нэлээд сэтгэл дундуур болж, “Ингээд байвал би удирдагчийн албан тушаалаа алдах юм биш үү? Тэгж болохгүй. Би ирээдүйд надад даалгасан ажлыг бүгдийг нь өөрөө зохицуулна, Жан эгчээс тусламж гуйхгүй. Тэгэхгүй бол бусад хүн эгчийг үнэхээр сайн, авьяастай ажилчин гэж бодно” гэж бодогдсон. Нэг удаа, ах нарын нэг нь видео хийх ажилдаа ахиц удаан гаргаж байгааг Жан эгч анзаараад, үүнийг шалгах үедээ тэр ахын ур чадвар хангалтгүй, үүргээ гүйцэтгэхдээ зарчмыг эрж хайдаггүй тул ажлыг нь үргэлж дахин хийх ёстой болдгийг олж мэдээд, тэр төсөлд туслуулахаар илүү авьяаслаг өөр нэг ахыг томилжээ. Би энэ тухай сүүлд нь сонссон юм. Жан эгч зөв шийдвэр гаргасан боловч энэ нөхцөл байдал надад бага зэрэг эвгүй санагдаж, надад мэдэгдэхгүйгээр тийм том шийдвэр гаргах нь үл хүндэлсний шинж тэмдэг мэт санагдсан. Эгч шийдвэр гаргах юм бол надад ямар эрх мэдэл байх юм бэ? Дараа нь эгчээс надад яагаад энэ тухай хэлээгүйг асуухад, хачирхалтай нь эгч: “Би завгүй болоод танд хэлэхээ мартчихаж” гэсэн. Эгчийг ингэж хэлэхэд миний уур хүрч, “Та улам эрх мэдэлтэй болж, миний зөвшөөрөлгүйгээр шийдвэр гаргаж, намайг огт хүндлэхгүй байна. Энэ чинь чуулганд намайг хэрэггүй юм шиг харагдуулж байгаа биш үү? Ингээд байх юм бол ах, эгч нар намайг юу гэж бодох юм бэ? Мэдээж, намайг хэрэггүй гэж бодно. Тэгвэл би яаж удирдагчаар ажиллах юм бэ?” гээд, үүнийг ухаарах үедээ улам их сандарсан.

Өөр нэг удаа, Жан эгч надад хэдэн сургалтын материал эмхэтгэсэн, тэгээд хүн бүрийг зарим ур чадварт суралцуулахаар төлөвлөж байгаа гэхэд би “Заримдаа танд ийм зүйл дээр ажилла гэж сануулдаг хүн нь би, гэтэл надтай ярьсныхаа дараа, бусадтай нөхөрлөж, зааж чиглүүлдэг хүн нь та байх шив. Нүднээс далдуур хийсэн ажлыг минь хэн ч мэдэхгүй, хүн бүр таныг надаас илүү их ачаа үүрдэг гэж боддог байж таарна. Энэ хэвээр үргэлжилбэл би яаж удирдагчийн байр сууриа хадгалах юм бэ?” гэж бодсон. Үнэндээ ах, эгч нарт сургалт явуулах нь Жан эгчийн хариуцлага гэдгийг би мэдэж байсан, энэ ажлыг хойшлуулж болохгүй учраас энэ талаар сүр бадруулж болохгүй гэдгээ ч мэдэж байсан. Гэхдээ л энэ ажлыг Жан эгчээр хийлгэхийг ер хүсээгүй. Тэгээд “Жан эгч миний хариуцдаг зарим ажлыг оролцуулаад улам олон төсөлд оролцож байна. Асуудал гарах үед бусад хүн эгч рүү очихыг илүүд үздэг. Эгч удалгүй миний орыг эзлэх гэж байна уу даа?” гэж бодсон. Ингэж бодоод сэтгэл нэлээд тавгүйтсэн тул эгчийн ажил дахь өө сэв, асуудлыг ухаж төнхөж эхлэн, эгч ажилдаа тийм ч чадварлаг биш, би илүү авьяаслаг хэвээр гэдгээ бусдад харуулахыг хүссэн шүү.

Нэг өдөр дээд түвшний удирдагчтай ажлынхаа талаар хэлэлцэх үед Жан эгчийн видео төслийн нэг нь ахиц дэвшил удаан гаргаж байгааг удирдагч хэллээ. Энэ нь яг миний сонсохыг хүссэн зүйл байсан тул би даруйхан: “Тийм шүү. Эгчид их олон төсөл даалгасан ч бүгдийг нь зохицуулж чадахгүй байгаа. Зарим төсөл нь ч төдийлөн үр дүнтэй байгаагүй. Эгчид хэт их ажил өгөхгүй байсан нь дээр гэж бодож байна. Ийм их эрх мэдэл өгч болохгүй…” гэж хариулсан. Ярих зуураа бага зэрэг гэм буруутай санагдаж, “Би яаж ийм юм хэлж чадав аа? Ах, эгч нарын үүрэг Бурханаас ирдэг, Бурханы даалгавар. Би эгчид энэ үүргүүдийг өөрөө даалгасан юм шиг, эдгээр зүйлийг хийх эрх мэдэл өгчхөөд, одоо өөрөө буцаагаад авч байгаа юм шиг л ярьж байна. Би буруу байр сууринд байгаа юм биш үү?” гээд ийм юм хэлсэндээ итгэж чадалгүй, өөрөөсөө бага зэрэг айсан. Бас, тэр ажлын зарим нь үнэхээр Жан эгчийн үүрэг байсан ч би үүргээ гүйцэтгэхэд нь эгчид саад хийхээр оролдож, ажлаас нь өө эрсээр, эгч сайн ажилчин биш, надаас дор гэдгийг хүн бүрд харуулахыг хүсэж байлаа. Би зан авираа эргэцүүлээд “Би яаж ийм жигшүүртэй байж чадав аа?” гэж бодсон.

Дараа нь өөрийнхөө байдлыг шийдвэрлэхээр Бурханы үгийн холбогдох хэсгүүдийг хайж эхлээд, Бурхан антихристүүдийг илчилсэн хэсгийг олсон нь миний байдалтай тохирч байлаа. “Антихристийн мөн чанарын хамгийн илэрхий онцлог шинжийн нэг нь тэд яг л дарангуйллаа хэрэгжүүлж буй дарангуйлагч шиг байдаг: Хэнийг ч сонсдоггүй, хүн бүрийг дорд үзэж, юу хэлдэг, хийдэг, ямар ч ойлголт, санал бодол давуу талтай бай хүмүүст ер анхаарал хандуулдаггүй; хэн ч өөрсөдтэй нь хамт ажиллах юм уу хийдэг зүйлд нь оролцохшаардлагыг хангахгүй мэт байдаг. Антихристийн зан чанар ийм байдаг. Зарим хүн үүнийг хүн чанар муутайн шинж гэдэг—энэ нь яаж ердөө л хүн чанар муутайн шинж байж таарах юм бэ? Энэ нь бол ерөөсөө л сатанлаг зан чанар; ийм төрлийн зан чанар дээд зэргийн харгис байдаг. Би яагаад тэдний зан чанарыг дээд зэргийн харгис гэж хэлдэг вэ? Антихристүүд Бурханы гэр болон чуулганы ашиг сонирхлыг бүхэлдээ өөрсдийнх нь, хөндлөнгийн өөр хэний ч оролцоогүйгээр зөвхөн тэдний удирдах ёстой хувийн эд хөрөнгө гэж үздэг. Чуулганы ажлыг хийхдээ тэд гагцхүү өөрсдийн ашиг сонирхол, байр суурь, нэр нүүрийг л боддог. Тэд ашиг сонирхлыг нь хохироохыг хэнд ч зөвшөөрдөггүй, тэр бүү хэл хэв чанартай, туршлага, гэрчлэлээ ярьж чаддаг хэнийг ч байр суурь, нэр хүндэд нь заналхийлэхийг зөвшөөрдөггүй… Хэн нэгэн багахан ажлаараа ялгарах үед, хэн нэгэн сонгогдсон хүмүүст ашиг тусаа өгч, тэднийгбосгон байгуулж, дэмжихийн тулд жинхэнэ туршлага, гэрчлэлээ ярьж чаддаг байх үед, мөн хүн бүрд асар их магтуулах үед антихристүүдийн зүрх сэтгэлд нь атаархал, үзэн ядалт буцалж, тэр хүмүүсийг тусгаарлаж, доош нь дарахаар оролддог бөгөөд байр сууринд нь заналхийлэл учруулахаас сэргийлэхийн тулд ямар ч тохиолдолд тийм хүмүүст ямар нэг ажил даалгадаггүй… Антихристүүд дотроо ‘Би үүнийг яасан ч тэвчихгүй. Чи миний эзэмшил дотор үүрэг роль авч, надтай өрсөлдөхийг хүсэж байна. Тэгэх боломжгүй, бодсоны ч хэрэггүй. Чи надаас илүү чадварлаг, надаас илүү ойлгомжтой ярьдаг, надаас илүү боловсролтой, надаас илүү алдартай. Чи намайг өөртэй чинь хамт ажиллаасай гэж хүсэж байна уу? Чи миний анхаарлын төвд орох боломжийг булаачихвал яах юм бэ?’ гэж боддог. Тэд Бурханы гэрийн ашиг сонирхлыг бодолцож байна уу? Үгүй. Тэд юу бодож байна вэ? Тэд байр сууриа хэрхэн хадгалах талаар л боддог. Хэдий тэд бодит ажил хийх чадваргүй гэдгээ мэддэг ч үнэнийг эрэлхийлдэг хэв чанар сайтай хүмүүсийг хөгжүүлж, дэвшүүлдэггүй; өөрсдөд нь зусарддаг хүмүүс, бусдыг шүтэмтгий, зүрх сэтгэлдээ өөрсдийг нь магтаж, биширдэг хүмүүс, үнэнийг ойлгодоггүй, ялган таних чадваргүй долигонуур хүмүүсийг л зөвхөн дэвшүүлдэг” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Урьд нь би энэ хэсэг антихристүүдийг илчилж байгаа, надад хамаагүй гэж үргэлж боддог байсан ч антихрист зан чанар минь нэлээд ноцтой байгааг тэгэхэд ухаарсан юм. Анх би Жан эгч хэчнээн хариуцлагатай, хөдөлмөрч болохыг хараад зарим ажлаа баяртайгаар даатгадаг байсан ч бусад бүх хүн эгчийг биширч, олон асуудлаа шийдвэрлэхээр эгч дээр очиж, эгч надаас асуулгүйгээр зарим төслийг явуулсныг ухаармагцаа миний өмнүүр орж, байр сууринд минь заналхийлж байна гэж санаа зовсондоо эгчийг илүү олон төсөлд, үнэндээ үүргийнх нь нэг хэсэг болох төслүүдэд ч оролцуулахгүй байхаар оролдсон. Эгч сайн ажиллавал ах, эгч нар бүр ч их биширнэ, эгчтэй харьцуулахад би илүү дор харагдаж, бүр удирдагчийн байр сууриа ч алдаж магадгүй гэж санаа зовоод, Жан эгчид илүү их ажил өгүүлэхгүйн тул дээд түвшний удирдагчийг ч төөрөлдүүлсэн … Энэ зан авираа эргэцүүлээд би үнэхээр хүн чанаргүй байснаа, байр сууриа хадгалахын тулд бусдыг илт гадуурхаж байснаа ойлгосон. Антихристүүд эрх мэдлийг бусад бүх юмнаас илүү үнэлээд, Бурханы гэрийн ажил юм уу чуулганы ашиг сонирхлыг хэзээ ч бодож үздэггүй. Ямар ч ажил хийсэн, өөрсдийнхөө байр суурийг л анхаардаг, өөрөөс нь илүү авьяаслаг байж, байр сууринд нь заналхийлсэн хүнийг дарж, гадуурхаж, өөрсдийнхөө хариуцлагын хүрээнд тэднээр ямар ч чухал үүрэг гүйцэтгүүлэхгүйн тулд чадах бүхнээ хийдэг. Миний зан авир антихристийнхээс юугаараа ялгаатай байсан юм бэ? Би чуулганы ажлыг хувийн хөрөнгө мэт үзэж, тодорхой үүргийг хэнд оноох, хэр их ажил оноохыг бодолцож үзэхдээ тэд миний байр суурь, нэр хүндэд заналхийлэх эсэх талаар үргэлж санаа зовоод, энэ нь чуулганы ажилд яаж нөлөөлөхийг огтхон ч бодож үзээгүй. Тэр ч бүү хэл, байр сууриа хадгалахын тулд хүмүүсийг дарж, гадуурхсан. Миний зан чанар маш өөдгүй, муухай байж.

Тэгээд би энэ хэсгийг харсан юм: “Хүмүүсийн сэтгэлд эзэлсэн орон зайгаа хамгаалахын тулд хүн, өөрөөсөө илүү дээр хэн нэгнийг харах үедээ доош дарахыг оролдож, тэр хүний талаар цуу яриа тарааж, эсвэл тэр хүнийг гутааж, нэр хүндийг нь унагахын тулд тодорхой арга барил ашиглаж—тэр ч бүү хэл, түүн дээр гишгэлбэл энэ нь ямархуу зан чанар вэ? Энэ нь зүгээр ч нэг биеэ тоосон зан биш, хорон муу зан чанар юм. Ийм хүн өөрөөсөө илүү дээр, илүү хүчтэй хүмүүс рүү дайрч давшилж, тэднийг тусгаарладаг нь хорлонтой, ёрын муу хэрэг юм. Тэд хүмүүсийг доош дарахын тулд яахаас ч буцдаггүй нь тэдэн дотор томоохон диавол байгааг харуулдаг! Сатаны зан чанараар амьдардаг тэд хүмүүсийг дорд үзэж, зохиомлоор буруутгахаар оролдож, хүндрэл учруулах магадлалтай. Энэ нь мууг үйлдэж байгаа хэрэг биш үү? Ингэж амьдардаг тэд өөрсдийгөө зүгээр, сайн хүн гэж бодсоор байдаг чөөрсдөөсөө илүү дээр хэн нэгнийг харах үедээ хүндрэл учруулж, мууг үйлдэх хандлагатай. Энд ямар асуудал байна вэ? Ийм хүмүүсийн сайн нь хаана байна вэ? Тэд хэдийд ч ёрын мууг үйлдэж чаддаг хүн биш үү? Ингэснээрээ тэд дураараа авирлаж байгаа хэрэг биш үү? Тэд Бурханы гэрийн ашиг сонирхлыг ер нь бодолцож үздэг үү? Тэд зөвхөн өөрсдийнхөө мэдрэмжийг л бодолцдог, бусад хүний сэтгэл дэх байр суурь, нэр хүндээ л бодолцдог, өөрсдийнхөө зорилгод хүрэхийг л хүсдэг. Тэд Бурханы гэрийн ажилд хэр их хохирол учруулахаа тоодоггүй, хүмүүсийн сэтгэл дэх байр суурь, нэр хүндээ хамгаалахын тулд Бурханы гэрийн ашиг сонирхлыг золиослохыг илүүд үзнэ. Ийм хүмүүс биеэ тоосон, өөрсдийгөө зөвтгөдөг, аминч, жигшүүртэй биш үү? Тийм хүмүүс биеэ тоож, өөрийгөө зөвтгөдгөөр үл барам, туйлын аминч, жигшүүртэй байдаг. Тэд Бурханы хүслийг огтхон ч анхаардаггүй. Тийм хүмүүс Бурханаас ер нь эмээдэг үү? Тэд Бурханаас өчүүхэн ч эмээдэггүй. Иймээс тэд ямар ч гэмшилгүйгээр, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг. Тэд үргэлж ийм зүйл хийдэг, байнга л ийм маягаар аашилж ирсэн. Иймэрхүү хүмүүс ямар үр дагавартай тулгардаг вэ? Тэд асуудалд орно, тийм биз? Зөөлрүүлж хэлбэл, ийм хүмүүс дэндүү атаархуу, хувийн алдар нэр, байр суурийг дэндүү их хүсэмжилдэг, дэндүү хуурамч, зальхай байдаг. Арай хатуухан хэлэхэд, асуудлын мөн чанар нь ийм хүмүүсийн зүрх сэтгэл Бурханаас өчүүхэн ч эмээдэггүй. Тэд Бурханаас эмээдэггүй бөгөөд өөрсдийгөө туйлын чухал гэж бодон, өөрсдийгөө бүх талаар Бурханаас дээгүүр, үнэнээс дээгүүр хэмээн үздэг. Тэдний зүрх сэтгэлд Бурхан хамгийн дурдагдах үнэ цэнгүй, өчүүхэн бөгөөд тэдний зүрх сэтгэлд Бурхан ямар ч байр суурьгүй байдаг. Зүрх сэтгэлд нь Бурханыг гэх орон зай байдаггүй, Бурханыг хүндэлдэггүй хүмүүс үнэнийг хэрэгжүүлж чадах уу? Яагаад ч чадахгүй. Тэгвэл ихэвчлэн хөөр хөгжөөнтэйгөөр хаа сайгүй явж, өөрсдийгөө завгүй байлган, нэлээд их эрч хүч зарцуулж байх үедээ тэд юу хийж байгаа юм бэ? Ийм хүмүүс бүр Бурханы төлөө зарлагадахын тулд бүхнийг орхиж, асар их зовсон гэж хэлдэг ч үнэндээ тэдний бүх үйлдлийн сэдэл, зарчим, зорилго нь өөрсдийнхөө байр суурь, нэр төр, хамаг ашиг сонирхлоо хамгаалахын төлөө байдаг. Иймэрхүү хүн аймшигтай гэж та нар хэлэх үү, үгүй юү? Ямар хүмүүс Бурханд олон жил итгэсэн хэр нь Бурханаас эмээдэггүй вэ? Тэр хүн биеэ тоосон бус уу? Сатан бус уу? Ямар зүйл Бурханаас хамгийн бага эмээдэг вэ? Амьтдаас гадна, хорон муу хүмүүс, антихристүүд, диаволууд, Сатан. Тэд Бурхантай өрсөлдөх зүрх зоригтой байдаг; Бурханаас эмээдэггүй. Тэд ямар ч ёрын мууг хийж чадна; тэд бол Бурханы дайсан, Бурханы сонгосон хүмүүсийн дайсан” (Эцсийн өдрүүдийн Христийн яриа номын “Бурханд итгэх зөв замд орохын өмнө хүмүүст байх таван төлөв байдал”). Бурханы үгийг уншихад, Бурхан яг тэнд намайг шүүж, биеэ тоосон, хорлонтой уг чанарыг минь илчилж байгаа мэт санагдсан шүү. Жан эгчийн хариуцдаг ажилд том асуудал байгаагүй нь илэрхий байсан ч миний байр сууринд заналхийлсэн учраас би эгчийг дарах арга зам олж, дээд түвшний удирдагчийн өмнө эгчийг муулах боломжийг ашиглаад, удирдагчийг төөрөлдүүлж Жан эгчид бага ажил өгүүлнэ, ингэснээр эгч бусдаар илүү их бишрүүлэхгүй, миний байр суурийг орлохгүй гэж найдсан. Би байр сууриа бэхжүүлэхийн тулд ямар ч ёрын муу үйл хийхэд бэлэн байж, зүрх сэтгэлдээ Бурханаас өчүүхэн төдий ч эмээгээгүй. Би “Хүн бүр өөрийгөө боддог, би үхэхээр чи үх”, “Нэг ууланд хоёр бар багтдаггүй”, “Тэнгэрт ч, газарт ч би өөрөө өөрийнхөө эзэн” гэх мэт сатанлаг хороор амьдарч байлаа. Миний уг чанар үнэхээр аминч, жигшүүртэй, биеэ тоосон, ёрын муу байж. Би яг л эзэрхэг, дарангуй ХКН шиг авирлаж, эрх мэдэл, байр сууринд минь заналхийлсэн хэнийг ч дарж, гадуурхаж, ялангуяа, ажилдаа авьяастай, үр дүнтэй байгаа ах, эгч нарыг дардаг байсан байна. Би чуулганд эрх мэдлээ тогтоож, ах, эгч нарт бишрүүлж, зүрх сэтгэлд нь зай эзлэхээр оролдсон. Би өөрийн хаанчлалыг байгуулахаар оролдож, Бурхантай өрсөлдөж байсан биш үү? Би антихристийн замаар алхаж, мууг үйлдэж, Бурханыг эсэргүүцэж байжээ! Тэр антихристүүдийг бодоод үзэхэд, тэд байр сууриа хадгалахын тулд боломжит бүх аргыг ашиглан хүмүүсийг шийтгэж, хүчирхийлж, байр сууринд нь заналхийлсэн хүмүүсийг нүдэнд орсон хог мэт үзэж, тэднийг хилсээр буруутгаж, шийтгээд, хөөгдөх хүртлээ хэзээ ч бууж өгөөгүй, элдэв янзын мууг үйлдсэнийхээ дараа эцэст нь Бурханы гэрээс хөөгдсөн. Би энэ хэвээр үргэлжлүүлээд, гэмшиж чадахгүй бол эцэст нь тэднийх шиг хувь заяатай тулгарах биш үү? Өнгөрсөн хоёр жилд Бурхан антихристүүдийг яаж ялган таньж, антихристийн замаар алхахаас яаж зайлсхийх талаар нөхөрлөсөн. Бурхан үнэний энэ талыг маш тодорхой нөхөрлөсөн, ингэснээр бид антихристүүдийг ялган таньж, антихристийнх шиг зан авираа эргэцүүлж, үнэнийг эрэлхийлж, гэмшиж, өөрчлөгдөнө. Гэтэл би ажлаа хийхдээ антихрист зан чанараа шийдвэрлэхэд анхаараагүй, үүргээ яаж сайн биелүүлж, чуулганы ажлыг хамгаалах талаар тунгаан бодоогүй. Оронд нь байр суурийн төлөө өрсөлдөж, үүргээ хувийн ажил хэрэг мэт үзэж, байр сууринд хүрч, ах эгч нарынхаа бишрэлийг олж авах арга мэт үзэж, үүргээ гүйцэтгэхдээ бүх эрх мэдлийг хүсэж, өөрийнхөө хүсэлд автсан.

Нэг удаа сүнслэг үйл ажиллагааны үеэр Бурханы үгийн хоёр хэсгийг харсан нь надад маш их тус болсон. Бурханы үгэнд ингэж хэлсэн байдаг: “Удирдагч, ажилчны хувьд чи өөрийгөө бусдаас дээгүүр гэж үргэлж бодоод, төрийн түшмэл шиг үүрэгтээ зугаацаж, байр суурийнхаа ашиг тусад үргэлж умбаж, үргэлж өөрийн гэсэн төлөвлөгөө зохиож, өөрийнхөө алдар нэр, ашиг хонжоо, байр суурийг үргэлж таашааж, үргэлж өөрийн ажил хэргийг явуулж, илүү өндөр байр суурьтай болох, илүү олон хүнийг удирдаж, хянах, эрх мэдлийнхээ цар хүрээг өргөжүүлэхийг ямагт зорьдог бол энэ нь асуудал юм. Өөрийгөө төрийн түшмэл мэт санаж чухал үүргийг албан тушаалаа эдлэх боломж хэмээн үзэх нь аюултай. Хэрвээ чи үргэлж ингэж авирлаж, бусадтай хамт ажиллахыг хүсдэггүй, эрх мэдлээ сулруулж, өөр хэн нэгэнтэй хуваалцахыг хүсдэггүй, өөр хэн нэгнийг хяналтыг гартаа авч, анхаарлын төвд ороосой гэж хүсдэггүй бол, мөн эрх мэдлийг ганцаараа л эдлэхийг хүсдэг бол антихрист мөн юм. Харин чи үргэлж үнэнийг эрж хайж, махан биеийг хойш тавьж, өөрийнхөө сэдэл, төлөвлөгөөг орхидог, бусадтай хамтран ажиллах санаачилга гаргаж, бусадтай зөвлөлдөх, эрж хайхын тулд зүрх сэтгэлээ нээж, бусдын санаа, зөвлөгөөг анхааралтай сонсож, хэн гаргасан байх нь хамаагүй зөв зүйтэй, үнэнд нийцэлтэй зөвлөгөөг хүлээн авч чаддаг бол ухаалаг, зөв зүйтэй байдлаар хэрэгжүүлж байгаа бөгөөд буруу замаар явахаас зайлсхийж чадна, энэ нь чиний хамгаалалт юм” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). “Чиний юу хийдэг, тэр нь чухал эсэх нь хамаагүй чамд туслах, заавар, зөвлөгөө өгөх, чамайг юмаар дэмжиж туслах хүмүүс үргэлж байх ёстой. Ийм маягаар чи юмыг илүү зөв зүйтэй хийж, алдаа амархан гаргахаа больж, замаасаа гажих магадлал чинь багасах бөгөөд энэ бүхэн нь сайн сайхны төлөө юм. Ялангуяа Бурханд үйлчлэх гэдэг нь том асуудал бөгөөд завхарсан зан чанараа шийдвэрлэхгүй байх нь чамайг аюулд оруулж болзошгүй! Хүмүүс сатанлаг зан чанартай бол хэзээ ч, хаана ч Бурханд тэрсэлж, Бурханыг эсэргүүцэж чадна. Сатанлаг зан чанараар амьдардаг хүмүүс хэдийд ч Бурханыг үгүйсгэж, эсэргүүцэж, урваж чадна. Антихристүүд тэнэг болохоор үүнийг ухаардаггүй, ‘Өөрийн гэсэн эрх мэдлийг олж авах гэж хангалттай зовлоо, би яагаад үүнийг өөр хэн нэгэнтэй хуваалцана гэж? Үүнийг бусдад өгнө гэдэг нь би эрх мэдэлгүй болно гэсэн үг биз дээ? Эрх мэдэлгүй бол би яаж авьяас, ур чадвараа харуулж чадах юм бэ?’ гэж боддог. Хүмүүст Бурханы даалгасан зүйл бол эрх мэдэл, байр суурь биш, үүрэг гэдгийг тэд мэддэггүй. Тэд зөвхөн эрх мэдэл, байр суурийг хүлээн авч, үүргээ хойш тавьж, бодит ажил хийдэггүй. Оронд нь алдар нэр, ашиг хонжоо, байр суурь хөөцөлдөж, байр суурийн ашиг тусыг таашаадаг. Юмыг ийм маягаар хийх нь маш аюултай—энэ бол Бурханыг эсэргүүцэж буй хэрэг юм! Үүргээ зохих ёсоор гүйцэтгэхийн оронд алдар нэр, ашиг хонжоо, байр суурийн хойноос хөөцөлддөг хэн бүхэн галаар тоглож, амиараа наадаж байна. Галаар, амиараа тоглодог хүмүүс хэзээ ч өөрсдийгөө сүйрүүлэх боломжтой. Өнөөдөр удирдагч, ажилчны хувиар Бурханд үйлчилж байгаа чинь энгийн зүйл биш. Чи хэн нэгэн хүний төлөө юм хийгээгүй, тэр битгий хэл, төлбөр тооцоогоо төлж, амин зуулгаа хангахын тулд ажиллаагүй; харин чуулганд үүргээ гүйцэтгэж байгаа. Ялангуяа, энэ үүргийг Бурхан чамд даалгасныг харгалзан үзвэл үүнийг биелүүлэхийн ач холбогдол юу вэ? Чи сайн ч хийсэн, муу ч хийсэн, үүргийнхээ төлөө Бурханы өмнө хариуцлага хүлээнэ; эцэст нь Бурханд тайлан өгөх ёстой, үр дүн байх ёстой. Чиний хүлээн авсан зүйл бол Бурханы даалгавар, ариун хариуцлага тул хэчнээн чухал, эсвэл ялихгүй байх нь хамаагүй, энэ нь ноцтой хэрэг юм. Хэр ноцтой вэ? Энэ нь ирээдүй, хувь заяа, төгсгөлтэй чинь шууд холбоотой; хэрвээ чи мууг үйлдэж, Бурханыг эсэргүүцвэл яллагдаж, шийтгүүлнэ. Үүргээ биелүүлэхдээ хийдэг бүхнийг чинь Бурхан тэмдэглэдэг бөгөөд Тэрээр үнэлж, дүн тавих Өөрийн гэсэн зарчим, стандарттай; үүргээ биелүүлэхдээ харуулсан бүхэнд чинь үндэслэн Бурхан төгсгөлийг чинь тодорхойлдог” (Антихристүүдийг илчлэх нь номын “Тэд бусдыг үнэнд эсвэл Бурханд биш, харин өөрсдөдөө дуулгавартай байлгадаг (Нэгдүгээр хэсэг)”). Өмнө нь би удирдагчийн албан тушаалаа байр суурийн бэлгэдэл гэж хардаг байсан. Бурханы үгийг уншсаныхаа дараа л миний үүрэг бол Бурханы бүтээлийн хувьд надад өгөгдсөн даалгавар гэдгийг ухаарсан. Энэ нь Бурханы хайрласан хариуцлага, байр суурь, эрх мэдэлтэй ямар ч хамаагүй. Бурханы гэрт үүргээ гүйцэтгэх нь гадаад ертөнцөд ажил мэргэжилтэй байхтай адилгүй. Энд ямар ч өрсөлдөөн байдаггүй. Хүн бүр тус тусын ажлын байран дээрээ хариуцлагаа биелүүлдэг. Бурхан чуулганы ажлыг хийлгэхээр намайг өргөмжлөн, ажлаараа дамжуулан зарчмын дагуу үйлдэж сурч, хэрэгжүүлж, үнэнийг ойлгож авах олон боломж олгосныг би ухаарсан. Бурхан бас, намайг хамаг чадлаараа үүргээ гүйцэтгэж, чуулганы ажлыг сайн хийг гэсэндээ зарчмыг ойлгосон авьяаслаг ах, эгч нарыг надтай хамт ажиллуулахаар томилсон. Гэтэл би Бурханы хүлээлтэд хүрч чадаагүй, үнэнийг эрэлхийлж, бусадтай эв найртай ажиллахад анхаараагүй. Оронд нь байр суурийг нандигнаж, тэр бүү хэл, байр сууриа хадгалахын тулд бусдыг дарангуйлж, гадуурхаж, ах, эгч нарын хэрэгжүүлэх боломжийг булаасан. Би ах, эгч нараа хорлоод зогсохгүй, Бурханы гэрийн ажлыг ч тасалдуулсан. Зан авираа бүгдийг нь харгалзан үзвэл би удирдагч байхад үнэхээр тохирохгүй байлаа … Би энэ буруу замаар цааш яваад байхыг хүсээгүй. Зүгээр л үнэнчээр, бодитоор хариуцлагаа биелүүлж, үүргээ гүйцэтгэхийг хүссэн. Дараа нь би өөрийгөө үүрэгтээ илүү их зориулж эхлэн, бусад хүн Жан эгчээс юм асуухаар очихыг харах үед урьдынх шиг эвгүй санагдахаа больж, тэд миний оронд эгчийг хүндлэх вий гэж санаа зовохоо больж, үүргээ гүйцэтгэхийн тулд Жан эгчтэй яаж сайн хамтран ажиллах талаар л боддог болсон. Жан эгчийн ажилд асуудал гарахыг анзаарвал би эгчтэй ярилцаж, буцаад зөв замдаа ороход нь тусалж, зарим төсөл удаан явагдаж байх үед яаж үр ашгийг нь нэмэгдүүлэх талаар эгчтэй хэлэлцэж, тодорхой нэг асуудлыг ойлгохгүй, яаж зохицуулахаа мэдэхгүй байвал эгчийг хайж олоод нөхөрлөдөг болсон юм. Цаг хугацаа өнгөрөхийн хэрээр бид улам сайн хамтран ажиллах болж, надад маш тайван, чөлөөтэй санагдсан юм.

Би бас Бурханы үгийн энэ хэсгийг бодсон, “Чуулганы удирдагч байх нь асуудал шийдвэрлэхдээ үнэнийг ашиглаж сурах төдий биш, харин авьяастай хүмүүсийг олж илрүүлж, хөгжүүлэх явдал бөгөөд чи тэдэнд атаархаж, тэднийг дарж яавч болохгүй. Ийм маягаар хэрэгжүүлэх нь чуулганы ажилд ашиг тустай. Хэрвээ чи хийдэг бүх ажилдаа сайн хамтран ажиллуулахаар цөөн хэдэн үнэнийг эрэлхийлэгчийг хөгжүүлж чадаад, эцэст нь та нар бүгд туршлагын гэрчлэлтэй болж чадвал чи шаардлага хангасан удирдагч болно. Хэрвээ чи бүх зүйл дээр зарчмын дагуу үйлдэж чаддаг болбол үнэнч байдалтай байх болно. Бусад нь өөрөөс нь дээр, илүү өндөрт байж, өөрийг нь үл ойшоогдож байх зуур хүндлэгдэх вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийнхөө ашиг сонирхлыг л бодож, өөрийнхөө хүслийг л хангаж, бусдыг, Бурханы гэрийн ашиг сонирхлыг огт боддоггүй хүмүүс муу зан чанартай байдаг бөгөөд Бурхан тэднийг огт хайрладаггүй. Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи сайн хүнийг санал болгож, сургалтад хамруулж, үүрэг гүйцэтгүүлээд, улмаар Бурханы гэрт өөр нэг авьяастай хүнийг нэмэх юм бол ажил чинь хийхэд илүү амархан болох бус уу? Чи энэ үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл; удирдагч хүнд байх ёстой наад захын мөс чанар, эрүүл ухаан юм” (Эцсийн өдрүүдийн Христийн яриа номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээс би, авьяастнуудыг хөгжүүлэх нь удирдагчийн хариуцлага, Бурханы гэрийн ажлын хэрэгцээ гэдгийг мэдэж авсан. Энэ ажил үнэндээ хэчнээн утга учиртайг би энэ туршлагын ачаар ухаарсан. Нэг талаар, энэ нь үүргээ гүйцэтгэхдээ авьяасаа ашиглаж, Бурханы гэрийн ажлыг улам их урагшлуулах боломжийг илүү олон хүнд олгодгоороо Бурханы гэрийн нийт ажилд ашиг тустай байдаг. Нөгөө талаар, ах эгч нарт хэрэгжүүлэх боломж олгодог нь амийн оролтод нь ашиг тустай байдаг. Эдгээр нь бүгд сайн үйл, үүнийг Бурхан дурсан тэмдэглэнэ. Хамт ажиллах хугацаанд Жан эгч надад маш их тус дэм болж, зарим зарчмыг ухаарч, багагүй ахиц дэвшил гаргахад минь тусалж, бидний ажил хавьгүй амархан явагдсан. Үүргээ гүйцэтгэхийн тулд Бурханы шаардлагыг дагаж, бусадтай хамт ажиллаж сурах нь хэчнээн чухлыг би ухаарсан юм. Ийм маягаар л бид чуулганы ажлыг хийж, үүргээ сайн гүйцэтгэж чадна.

Энэ туршлагаар би сатанлаг зан чанар, утгагүй үзэл бодлоо бага зэрэг ойлгож авч, байр сууринд санаа зовдгоо аажмаар больж, үүргээ гүйцэтгэж чадсан юм. Энэ нь намайг гэх Бурханы аврал байлаа. Бурханд талархъя!


95. Засалт, харьцалтад яаж хандах вэ

– Сүнслэг үйл ажиллагааны тэмдэглэл

2022 оны 8-р сарын 17-ны Лхагва гараг, Цэлмэг тэнгэртэй өдөр

Би өнөөдөр шинэ үүргээ эхэлж, бичвэрийн ажил хийж байна. Энэ үүргийг гүйцэтгэж чадаж байгаадаа баярлаж бас гайхаж байна. Энэ бол Бурханы нигүүлсэл, Бурханы надад өгч байгаа хэрэгжүүлэх боломж гэдгийг би мэднэ. Би ажлаа сайн хиймээр байна. Гэтэл би энэ ажлыг сайн мэдэхгүй, бас бусад хүн ийм ажлыг хийхдээ дураараа, зарчимгүй байснаасаа болж засалт, харьцалт туулсныг бодохоор санаа зовж эхлэн, “Би бас энэ үүргийг гүйцэтгэхдээ засалт, харьцалт туулах болов уу? Гэхдээ нөгөө талаар, засалт туулаад сургамж авч чадвал сайн зүйл бус уу? Энэ бол үнэнийг олж авах асар том боломж!” гэж бодсон. Тэгээд эцэст нь би энэ үүргийг хүлээн авсан.

2022 оны 9-р сарын 4-ний Ням гараг, Үүлэрхэг өдөр

Цаг хугацаа нисэн өнгөрөх юм. Нүд ирмэхийн зуур би бичвэрийн ажлыг хийгээд хагас сар болжээ. Удирдагч ажлын зарчим, удирдамжийн талаар нөхөрлөснөөр би энэ ажлыг бага зэрэг мэддэг болж, зарим зарчмыг сурч авлаа. Гэвч зарчмын дагуу үүргээ гүйцэтгээгүй, дураараа байсныхаа төлөө зарим ах, эгч харьцалт туулахыг би хараад, нэлээд сандарч, надтай харьцах вий гэж айсан. Удирдагчийн засалт нь Бурханы үгийн дагуу бидний завхарсан зан чанар, асуудлын мөн чанарыг хэлж өгч байгаа, энэ нь өөрийгөө мэдэж, үнэний зарчимд ороход бидэнд тустай гэж мэдэх ч би засалт, харьцалт туулахыг хүсэхгүй хэвээр л байна. Саул ах зарчмын дагуу үүргээ гүйцэтгээгүй учраас өнөөдөр харьцалт туулсан. Удирдагч түүнтэй удаа дараа нөхөрлөж, асуудлыг нь засаж залруулсан ч ах өнөөх алдаагаа гаргасаар байсан. Удирдагч ахыг сүнслэг мэдрэмжгүй, зарчмыг ойлгодоггүй гэсэн. Хэдийгээр энэ үг надад чиглээгүй ч “сүнслэг мэдрэмжгүй” гэх үгийг сонсох үед мэдрэлд хүрэх шиг л санагдсан. Би өөртөө “Зарчмын дагуу үйлдэх ёстой, ямар ч алдаа гаргаж болохгүй, тэгэхгүй бол харьцалт туулна. Сүнслэг мэдрэмжгүй гэж харагдвал би асуудалд орно. Тийм хүн яаж аврагдах юм бэ? Хөгжүүлэхэд бүр ч тохирохгүй биз дээ?” гэж сануулсан. Ингэж бодоод би бүр ч их түгшлээ. Өнөө орой үүргээ гүйцэтгэж байхдаа би байнга түгшиж, юм хийхдээ дээд зэргээр болгоомжилж, алдаа гаргахаас айж байсан. Гэхдээ бусад хүн харьцалт туулах нь надад яагаад тэгтлээ их нөлөөлж байгааг би ойлгохгүй байна.

2022 оны 9-р сарын 9-ний өдөр, Баасан гараг, Цэлмэг тэнгэртэй өдөр

Сүүлийн үед би үүргээ гүйцэтгэхдээ маш их санаа зовж, байнга л сонор сэрэмжтэй байж, алдаа гаргахаас айж байна. Заримдаа бусад хүн миний үзэл бодлыг асуудаг, гэхдээ би өөрийнхөө саналд итгэлтэй байсан ч гэсэн буруу зүйл хэлэхээс айж, үзэл бодлоо илэрхийлэхээс өмнө заавал хэд хэдэн хүнд хандаж, зөвшөөрлийг нь авдаг. Үнэнийг хэлэхэд үүргээ ингэж гүйцэтгэх нь үнэхээр ядаргаатай, Бурханаас холдсон мэт надад санагдаж байна. Өнөөдөр Бурханы үгийн нэг хэсгийг уншаад сэтгэл үнэхээр хөдөлсөн. Төгс Хүчит Бурхан ингэж хэлсэн байдаг: “Бурханы гэрт ажилладаг зарим антихрист хянамгай байж, алдаа гаргахгүй, засалт харьцалт туулахгүй, Дээрхийн уурыг хүргэхгүй, муу зүйл хийгээд удирдагчдаа баригдахгүй, сайн үйлээ заавал бусдын өмнө хийнэ гэж чимээгүйхэн шийддэг. Гэхдээ хэчнээн хянамгай байсан ч буруу гараанаас эхэлж, буруу зам сонгож, зөвхөн алдар нэр, байр суурийн төлөө үйлдэж, үнэнийг огт эрж хайдаггүй учраас байнга зарчмыг зөрчиж, чуулганы ажилд саад болж, үймүүлж, Сатаны боол мэт авирлаж, тэр ч бүү хэл, байнга гэм буруу үйлддэг. Ийм хүмүүс байнга зарчмыг зөрчиж, гэм буруу үйлдэх нь маш түгээмэл байдаг. Тиймээс тэдний хувьд засалт, харьцалт туулахаас зайлсхийх нь мэдээж хэцүү. Тэгвэл засалт, харьцалт туулаагүй байхдаа антихристүүд яагаад тэгтлээ болгоомжилдог вэ? Баттай нэг шалтгаан нь гэвэл тэд ‘Би болгоомжтой байх ёстой, эцсийн эцэст “Болгоомжлол бол аюулгүй байдлын үндэс”, “Сайн хүн амар тайван амьдардаг”. Би эдгээр зарчмыг дагаж, буруу зүйл хийх, асуудалд орохоос сэргийлэхийн тулд агшин бүрд өөртөө сануулж, завхрал, санаа зорилгоо дарах ёстой. Би буруу зүйл хийхгүй, эцсээ хүртэл тууштай байж чадсан цагт л ерөөл хүртэж, гамшгаас зайлсхийж, Бурханд итгэх итгэлдээ амжилттай байх болно!’ гэж боддог. Тэд ихэвчлэн ийм маягаар өөрсдөдөө шавдуулж, өөрсдийгөө урамшуулж, зоригжуулдаг. Хэрэв буруу зүйл хийвэл ерөөгдөх магадлал нь эрс багасна гэж тэд боддог. Энэ нь тэдний зүрх сэтгэлийн гүнд орших тооцоолол, бодол бус уу? Антихристийн энэ тооцоолол, бодол санаа зөв үү, буруу юу гэдгийг хойш тавиад, энэ бодол санаанд үндэслэвэл тэд засалт, харьцалт туулахдаа юунд хамгийн их санаа зовох вэ? (Хэтийн ирээдүй, хувь заяандаа.) Тэд засалт, харьцалтыг хэтийн ирээдүй, хувь заяатайгаа холбодог—энэ нь тэдний ёрын муу уг чанартай холбоотой” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (VIII хэсэг)). Энэ хэсэг миний байдлыг яг таг дүрсэлсэн. Бусад хүн харьцалт туулахыг хараад би үүнийг Бурханаас хүлээн авдаггүй, эсвэл энэ хүмүүс яагаад харьцалт туулж байгаа, яаж хазайсан, тэдний бүтэлгүйтлээс ямар сургамж авч болох, зарчмын дагуу үйлдэхийн тулд ирээдүйд адилхан байдлаар гажуудахаас яаж сэргийлэх вэ гэдгийг эрж хайдаггүй. Тэгэхийн оронд харьцалт болон хувь заяагаа үл үзэгдэх холбоогоор нягт холбож, харьцалт ноцтой байх тусам ерөөгдөх найдвар багасна гэж боддог. Би улам сэрэмжилж, болгоомжилж, олон алдаа гаргахгүй, засалт туулахгүй л бол ерөөгдөх найдвар байгаа гэж бодсон. Харьцалтын талаар буруу ойлгож, ерөөлийг хэтэрхий их үнэлдэг учраас би хувь заяаг минь хөндсөн зүйлд тун эмзэг хандаж, хийж байгаа юм бүхэндээ хэтэрхий сэрэмжилж, сэрэмжтэй байхгүй бол харьцалт туулж, сайхан төгсгөлөө алдана гэж айдаг. Би хэтэрхий ёрын муу, ов мэхтэй гэдгээ харж байна! Удирдагч олон удаа бидэнтэй зарчмыг нөхөрлөж, биднийг залж чиглүүлдэг ч бид үгийг нь нухацтай авч үздэггүй. Бид дураараа, харалган аашилж, ажил үймүүлсээр байдаг. Бидэнтэй харьцах нь тун хэвийн зүйл бус уу? Эрүүл ухаантай хүн үүнийг харгалзан үзээд хаана дутагдалтай, сүнслэг мэдрэмжгүй байгаа талаараа өөрийгөө эргэцүүлж, үнэнийг эрж хайж, гажуудлаа тэр дор нь засна. Энэ бол эерэг оролттой, үнэнийг эрж хайдаг хүн юм. Бидэнтэй харьцах нь үнэнд орж, үүргээ сайн биелүүлэхэд маань туслахын төлөө байдаг. Гэтэл би үнэнийг эрж хайж, эргэцүүлээгүй төдийгүй, сэрэмжилж, буруу ойлгож байна. Би сайн, мууг ялгаж чадахгүй юм! Бурханы үгийн илчлэлийн ачаар одоо би өөрийнхөө байдлыг бага зэрэг ойлгож байна.

2022 оны 9-р сарын 12, Даваа гараг, Ширүүн бороотой өдөр

Саул харьцалт туулсныхаа дараа сөрөг болж, хязгаарлагдаж, дарамтад орсныг өнөөдөр цуглааны үеэр удирдагч олж мэдсэн. Удирдагч биднээс хязгаарлагдаж байгаа эсэхийг асуухад би сүүлийн үеийн байдлаа санаж, бага зэрэг хязгаарлагдсан гэж хэллээ. Дараа нь удирдагч бага зэрэг нөхөрлөл хийсэн нь миний сэтгэлийг үнэхээр хөдөлгөсөн. Удирдагч: “Яагаад зарим хүн ахин дахин харьцалт туулсан ч үнэнийг олж авдаггүй, хязгаарлагдаж, дарангуйлагдаж, зовж шаналж байна гэж хэлдэг вэ? Учир нь тэд үнэнийг ойлгож, олж авахад анхаардаггүй болохоор юу ч олж авдаггүй. Харьцах үед тэд эсэргүүцэж, уурлаж, бусдын эсрэг босдог. Энэ үнэнийг хүлээн авдаг хүн мөн үү? Энэ хүмүүс үнэний зарчмыг зөрчсөн учраас харьцалт туулдаг ч эргэцүүлэхээс татгалзаж, бүр залхуурч хойрголдог. Энэ нь тэд үнэнийг хүлээн авдаггүй, үнэний эсрэг явж, үнэнтэй зөрчилддөгийг харуулдаг. Үнэнтэй зөрчилдөх нь мөн чанартаа Бурхантай зөрчилдөх юм. Үүний уг чанар маш ноцтой” гэсэн. Удирдагчийн нөхөрлөлөөс би үнэн юм уу харьцалтыг үгүйсгэх уг чанар ямар ноцтой, энэ байдал хэчнээн аюултай болохыг эцэст нь ухаарсан. Гэртээ буцаж ирээд хэсэг хугацаанд сэтгэл тайван биш, орондоо ороод унтаж чадахгүй удаан хэвтсэн. Энэ нөхцөл байдал санамсаргүй биш, үүний ард Бурханы хүсэл байж таарна гэж би бодсон. Үнэнийг хүлээн авдаггүй байдал яг яаж илэрдэг юм бол гэж би гайхширч эхэллээ. Энэ нөхцөл байдалд би яаж сургамж авч, эргэцүүлж болох вэ?

2022 оны 9-р сарын 14 Лхагва гараг, Цэлмэг тэнгэртэй өдөр

Саул өнөөдөр халагдав. Өөр хэдэн хүн бас үнэнийг хүлээн аваагүй, үүргээ гүйцэтгэхдээ ахиц гаргаагүй учраас халагдсан. Нэг эгчээс би Саул байнга үүргээ дур зоргоороо гүйцэтгэж, зарчмыг зөрчдөг байсан, удирдагч тухай бүрд нь зарчмын дагуу тэвчээртэйгээр нөхөрлөдөг байсныг олж мэдлээ. Заримдаа удирдагч түүнийг засаж, асуудлынх нь мөн чанарыг хэлж өгдөг ч Саул үнэнийг эрж хайж, эргэцүүлээгүй. Засалт туулсныхаа хариуд Саул хойрголж, ажлын хэлэлцүүлэг дээр үзэл бодлоо хэлэхээс татгалзсан. Тэр ч бүү хэл нэг удаа цуглаан дээр “Намайг сайн ажиллах үед удирдагч хардаггүй, харин сайн ажиллахгүй бол надтай харьцдаг” гэсэн. Ингэж хэлсэн гэдэгт итгэхэд бэрх, ингэж хэлж чадна гэдэг нь үнэнийг огт хүлээн аваагүйг нь харуулсан. Тэгээд би Бурханы үгийн хэдэн хэсгийг уншсан. “Антихристийг засаж, харьцах үед тэд юуны түрүүнд зүрх сэтгэлийнхээ гүнд үүнийг эсэргүүцэж, үүнээс татгалзаж, тэмцдэг. Яагаад тэр вэ? Учир нь антихристүүдийн уг чанар, мөн чанар нь үнэнээс залхаж, үнэнийг үзэн яддаг бөгөөд үнэнийг огт хүлээн авдаггүй. Мэдээж антихристийн мөн чанар, зан чанар алдаа мадаг, завхарсан зан чанараа хүлээн зөвшөөрөхөд нь саад болдог. Энэ хоёр баримтад үндэслэвэл засалт, харьцалтад хандах антихристийн хандлага нь бүрэн дүүрэн, эрс татгалзаж, эсэргүүцсэн байдалтай байдаг. Тэд зүрх сэтгэлийнхээ гүнээс жигшиж, эсэргүүцэж, өчүүхэн төдий ч хүлээн авч, захирагддаггүй, тэдэнд жинхэнэ эргэцүүлэл, гэмшил бүр ч байдаггүй. Антихрист засалт, харьцалт туулах үедээ хэн үүнийг хийсэн, энэ нь юунд хамаатай, тухайн асуудал дээр хүлээх хариуцлага нь хэр их, алдаа нь хэр илэрхий, хэчнээн их хорон мууг үйлдсэн, тэр хорон муу нь чуулганд ямар үр дагавар авчирсан гэдгийн алийг нь ч бодож үздэггүй. Антихристийн хувьд өөрийг нь засаж, харьцаж байгаа хүн өөрийг нь ялгаварлаж, эсвэл өөрийг нь шийтгэх гэж зориуд алдаа мадаг хайж, бүр дээрэлхэж, доромжилж, хүн шиг хандахгүй, дорд үзэж, басамжилж байгаа юм. Антихрист засалт, харьцалт туулсныхаа дараа яг юуг буруу хийсэн, ямар янзын завхарсан зан чанар харуулсан, асуудалд зарчмыг эрэлхийлсэн эсэх, үнэний зарчмын дагуу үйлдэж, хариуцлагаа биелүүлсэн эсэхээ хэзээ ч эргэцүүлдэггүй. Тэд өөрсдийгөө шинжилдэггүй, эдгээрийн алийг ч эргэцүүлдэггүй, эдгээр асуудлыг тунгаан боддоггүй. Харин тэд засалт, харьцалтад өөрсдийнхөө хүслээр, адгасан байдалтай ханддаг. Антихрист засалт, харьцалт туулах бүрдээ маш их уурлаж, дургүйцэж, сэтгэл дундуур байх бөгөөд хэний ч зөвлөгөөг сонсохгүй. Тэд засалт, харьцалт хүлээн авахаас татгалздаг бөгөөд өөрсдийгөө мэдэж, эргэцүүлэхээр, мөн үүргээ гүйцэтгэхдээ хааш яаш, хайхрамжгүй, хяналтгүй үйлдэх зэрэг зарчмыг зөрчдөг үйлдлүүдээ шийдвэрлэхээр Бурханы өмнө буцаж очиж чаддаггүй, энэ боломжийг ашиглан завхарсан зан чанараа ч шийдвэрлэдэггүй. Харин ч өөрсдийгөө өмгөөлж, зөвтгөх шалтаг хайж, тэр ч бүү хэл хэрүүл өдөж, бусдыг өдөөн хатгасан зүйл хэлнэ” (Үг. IV Боть: Антихристүүдийг илчлэх нь. 12-р зүйл: Байр суурь юм уу ерөөл хүртэх найдвар үгүй үед тэд ухрахыг хүсдэг). “Үүссэн орчноос үл хамааран—ялангуяа саад бэрхшээлтэй тулгараад, тэр тусмаа Бурхан хүмүүсийг илчилж, ил болгох үед—юун түрүүнд хүний хийх ёстой зүйл бол Бурханы үг, үйлдэл зөв, буруу эсэхийг шинжилж, судалж, шүүхийн оронд Бурханы өмнө очин үг хэл, үйл хэрэг, завхарсан зан чанараа эргэцүүлж, шинжлэх явдал юм. Хэрвээ чи зөв байр сууриндаа байвал яг юу хийх учиртайгаа мэдэж байх ёстой. Хүмүүс завхарсан зан чанартай бөгөөд үнэнийг ойлгодоггүй. Энэ нь тийм ч том асуудал биш. Харин хүмүүс завхарсан зан чанартай, үнэнийг ойлгодоггүй мөртөө үнэнийг эрж хайхгүй хэвээр байдаг—энэ л жинхэнэ асуудал юм. Чи завхарсан зан чанартай, үнэнийг ойлгодоггүй учраас Бурханыг дур зоргоороо шүүж, ааш зан, дур сонирхол, сэтгэл хөдлөлөөрөө Түүнд хандаж, Түүнтэй харилцаж мөн л чадна. Гэсэн хэдий ч чи үнэнийг эрж хайдаггүй, хэрэгжүүлдэггүй бол юмс тийм ч энгийн байхгүй. Чи Бурханыг дуулгавартай дагаж чадахгүйгээр үл барам, Бурханыг буруугаар ойлгож, Бурханы талаар гомдоллож, Бурханыг яллаж, эсэргүүцэж, тэр ч бүү хэл, зүрх сэтгэлдээ Түүнийг зэмлэж, голж, Тэр бол зөвт биш, Түүний хийдэг юм бүхэн зөв байх албагүй гэж хэлж ч мэднэ. Ийм юм хийж магадгүй чинь аюултай биш гэж үү? (Тийм.) Энэ нь тун аюултай. Үнэнийг эрж хайхгүй байх нь амиа алдахад хүргэж болно! Энэ нь хэдийд ч, хаана ч тохиолдох боломжтой” (Үг. IV Боть: Антихристүүдийг илчлэх нь. 10-р зүйл: Тэд үнэнийг басамжилж, зарчмуудыг ил тодоор зөрчиж, Бурханы гэрийн зохицуулалтыг үл ойшоодог (III хэсэг)). “Үргэлж идэвхгүй байдаг хүн бүрийн хувьд энэ нь үнэнийг хүлээн авч чаддаггүйгээс нь үүдэлтэй. Хэрэв чи үнэнийг хүлээн авдаггүй бол идэвхгүй байдал чамайг чөтгөр шиг мөшгөж, байнгын идэвхгүй байдалд амьдруулж, Бурханыг буруушаасан, Бурханд дуулгаваргүй, сэтгэл дундуур хандлагатай болгоно. Бурханыг эсэргүүцэж, тэрсэлж, хашхирах хэмжээнд хүрэх үедээ чи эцэстээ тулсан байх болно. Хүмүүс чамайг задлан шинжилж, чанарыг чинь тогтоож эхлэх үед нөхцөл байдлын гашуун үнэнийг хэтэрхий орой ухаарч, газарт унаж, цээжээ дэлдэнэ. Тэгээд Бурханы шийтгэлийг хүлээхээс өөр яаж ч чадахгүй!” (Үг. V Боть: Удирдагч, ажилчдын үүрэг хариуцлага). Бурханы үгээс би харьцалтад хандах хүний хандлага үнэнийг хүлээн авдаг эсэхийг нь хамгийн сайн харуулдаг болохыг эцэст нь ойлгосон. Харьцалт туулах үедээ үнэнийг эрэлхийлж, хүлээн авдаг хүмүүс эргэцүүлж чаддаг, тэдэнтэй хэчнээн ширүүн харьцсан ч үргэлж Бурханд залбирч, яг хаана алдаа гаргасан, юунаас болсон, ямар завхарсан зан чанар илчилснээ бодож үзэж, үнэнийг эрж хайж, сургамж авч чаддаг. Хэдийгээр зарим нэг сөрөг, сул тал байх ч өөрсдийнх нь завхрал гүнзгий, гэм буруу нь ноцтой байгааг хардаг учраас тэд буруутайгаа мэдэрч, гэмшиж, чин сэтгэлээсээ өөрсдийгөө үзэн яддаг. Гэхдээ энэ сөрөг байдал дуусна. Тэд энэ бүтэлгүйтлээсээ үнэнийг эрж хайж, өөрсдийгөө тасралтгүй эргэцүүлж, асуудлаа үнэхээр таньж, үйлдлийнхээ уг чанарыг тодорхой харах үедээ харьцалтаас Бурханы хайр, хамгаалалтыг харж, Бурханд талархаж чаддаг. Энэ үед тухайн хүний байдал зөв, эерэг байдаг. Харин үнэнийг хүлээн авдаггүй хүн харьцалтыг өөрөөр хүлээн авдаг. Хэдий зарим нь илт гомдоллохгүй ч өөрийгөө хэзээ ч эргэцүүлдэггүй, Бурханы үгийн дагуу өөрийгөө мэдэж авдаггүй, дотроо маргаж, эсэргүүцэж, шалтаг хайж, энэ талаар бодох тусмаа улам шаналж, тарчилж, бүр хэлмэгдсэн мэт санагдахдаа тулдаг. Энэ нь аяндаа сөрөг сэтгэл хөдлөлийг төрүүлж, энэ сөрөг хөдлөл нь бодит байдал болон бусдад сэтгэл ханамжгүй байдлыг агуулдаг. Үнэнийг хүлээн авдаг хүмүүс харьцалтаар завхарсан зан чанараа үнэхээр мэдэж, гэмшиж, өөрчлөгдөж, үүнийг итгэлийнхээ эргэлтийн цэг гэж үздэг. Харин үнэнийг хүлээн авдаггүй хүмүүс илчлэгдэж, таягдан хаягдана. Маш их сөрөг болдог хүмүүс үнэнийг хүлээн авдаггүй, уг чанартаа үнэнээс залхдаг бөгөөд хэчнээн олон жил Бурханд итгэсэн ч ахиц гаргаж чаддаггүй. Харьцалт туулах үедээ Саул эргэцүүлээгүй, дур зоргоороо ажиллахын уг чанар, үр дагаврыг ухаараагүй, хэрэгжүүлэлтийн зарчмыг бүр ч эрж хайгаагүй. Харин ч хязгаарлагдаж, сөрөг, идэвхгүй болсон. Эхэндээ би, харьцалт туулсны дараа сэтгэлээр унах нь хэвийн зүйл, хэдэн өдөр эргэцүүлээд Саул зүгээр болно гэж бодсон ч зарим нэг ах, эгч Саул өмнө нь бас ийм байсан, гаднаа урам зоригтой, идэвхтэй харагдах ч ажил дээр асуудал гарч, харьцалт туулмагцаа сөрөг, үлбэгэр болж, асуудал хэлэлцэхэд санал бодлоо хэлэхээ больдог гэлээ. Тэрээр ажлын санал их гаргах тусам асуудал улам илчлэгдэж, санал бодлоо бага илэрхийлэх тусам асуудал бага илчлэгдэнэ гэж хэлдэг байжээ. Сүүлийн засалтаар тэр үүргээ гүйцэтгэхдээ хязгаарлагдаж, дарамтад орж, бас сэтгэлээр унаж, зовж шаналсан. Энэ сөрөг хандлага нь мөн чанартаа үнэнийг голж, Бурханыг буруутгаж, эсэргүүцэж байгаа хэрэг юм. Тэр антихрист зан чанарыг илчилж байж. Энэ сөрөг байдлын ард Бурханыг эсэргүүцдэг сатанлаг зан чанар нуугдаж байгааг би эцэст нь ухаарсан. Саул буруу замаар явсан нь намайг сэрээх дохио бус уу? Төгс Хүчит Бурхан ингэж хэлсэн байдаг: “Үнэнийг эрж хайхгүй байх нь амиа алдахад хүргэж болно! Энэ нь хэдийд ч, хаана ч тохиолдох боломжтой.” Би өмнө нь энэ талаар тийм ч их туршлагагүй байсан. Гэхдээ сүүлийн үед тохиолдсон зүйл энэ үгийг зүрх сэтгэлдээ хүлээн зөвшөөрөхөд намайг хүргэсэн. Харьцалт туулах үедээ үнэнийг эрж хайхгүй, хүлээн авахгүй байх нь маш аюултай. Сүүлд халагдсан ах, эгч нарын хувьд энэ нь үнэндээ бэлэг боловч үнэнээс залхаж, үнэнийг эрж хайгаагүй нь тэдний үхлийн сул тал байсан бөгөөд эцэст нь үүрэгтээ ямар ч үр дүн гаргахгүй, халагдахад тэднийг хүргэсэн. Энэ талаар бодох тусам үнэнийг эрж хайхын чухлыг би улам их олж харсан.

Тэр оройны удирдагчийн нөхөрлөл хоёр өдрийн турш толгойд эргэлдэж, Бурханы энэ үг байнга санаанд орсоор байсан. “Чи Бурханд итгэдэг атлаа үнэнийг болон Бурханы хүслийг эрж хайдаггүй, мөн чамайг Бурханд ойртуулдаг замыг ч хайрладаггүй бол Би чамайг, шүүлтээс бултахаар оролдож буй нэгэн, агуу цагаан сэнтийгээс зугтдаг хүүхэлдэй, урвагч гэж хэлнэ” (Үг. I Боть: Бурханы илрэлт ба ажил. Христ шүүлтийн ажлыг үнэнээр хийдэг). Өмнө нь “Би чамайг, шүүлтээс бултахаар оролдож буй нэгэн” “агуу цагаан сэнтийгээс зугтдаг хүүхэлдэй, урвагч” гэсэн Бурханы үгийг унших үед шашны үзэлтэй зууралддаг шашны ертөнцийн хүмүүс шууд санаанд орсон. Тэд зөвхөн нигүүлслээр аврагдахыг хүсэж, эцсийн өдрүүд дэх Бурханы шүүлтийн ажлыг хүлээн авахаас татгалздаг. Тэд бол Бурханы агуу цагаан сэнтийгээс зугтдаг утсан хүүхэлдэй, урвагчид юм. Гэхдээ би гайхах юм, Бурханы эцсийн өдрүүдийн ажлыг хүлээн авах нь Бурханы шүүлтийг бас хүлээн авна гэсэн үг үү? Бурхан ингэж хардаг уу? Бурханы шүүлт, гэсгээлтийг үнэхээр хүлээн авах гэдэг нь үнэндээ юу гэсэн үг вэ? Бурханы үгийг тунгаан бодоод би Бурханы эцсийн өдрүүдийн ажлыг хүлээн авах нь Бурханы эцсийн өдрүүдийн шүүлтийг үнэхээр хүлээн авах гэсэн үг биш болохыг ухаарсан. Бурханы эцсийн өдрүүдийн шүүлтийг хүлээн авахын тулд дор хаяж харьцалт хүлээн авч чаддаг байх ёстой. Хэрэв харьцалт хүлээн авч чаддаггүй бол яагаад ч Бурханы шүүлт, гэсгээлтийг хүлээн авахгүй. Харьцалтад яаж зөв хандах талаар би Бурханы үгээс дахиад уншлаа. Төгс Хүчит Бурхан ингэж хэлсэн байдаг: “Засалт, харьцалт туулах тухайд хүмүүсийн мэдэх ёстой наад захын зүйл нь юу вэ? Үүргээ хангалттай гүйцэтгэхийн тулд засалт, харьцалт туулах ёстой—энэ нь зайлшгүй. Энэ бол Бурханд итгэж, авралд хүрэхдээ хүмүүсийн өдөр тутамдаа нүүр тулж, байнга туулах ёстой зүйл юм. Засалт, харьцалт туулахаас хэн ч ангид байж чадахгүй. Хүнийг засаж, харьцах нь тэдний ирээдүй, хувь заяатай холбоотой зүйл мөн үү? (Биш.) Тэгвэл хүнийг засаж, харьцах нь юуны төлөө байдаг юм бэ? Хүмүүсийг яллахын тулд уу? (Үгүй, үнэнийг ойлгож, үүргээ зарчмын дагуу гүйцэтгэхэд нь хүмүүст тусалж байгаа юм.) Яг зөв. Энэ бол хамгийн зөв ойлголт. Хэн нэгнийг засаж, харьцана гэдэг нь нэг төрлийн сахилгажуулалт, нэг төрлийн цээрлүүлэлт хэдий ч мөн хүмүүст туслах нэг хэлбэр юм. Засалт, харьцалт туулах нь чамд буруу эрэл хайгуулаа цаг тухайд нь өөрчлөх боломж олгодог. Энэ нь өөрийнхөө одоогийн асуудлыг даруйхан танин мэдэж, өөрийн харуулдаг завхарсан зан чанарыг цаг тухайд нь таних боломж олгодог. Ямартай ч засалт, харьцалт туулах нь үүргээ зарчмын дагуу биелүүлэхэд чинь тусалдаг, алдаа гаргаж, төөрөлдөхөөс чинь өмнө амжиж авардаг, гай гамшиг учруулахаас чинь сэргийлдэг. Энэ нь хүмүүсийн хувьд хамгийн том тусламж, хамгийн том эмчилгээ биш гэж үү? Мөс чанар, эрүүл ухаантай хүмүүс харьцалт, засалтад зөв хандаж чаддаг байх ёстой” (Үг. IV Боть: Антихристүүдийг илчлэх нь. 9-р зүйл: Тэд өөрсдөө ялгарч, хувийн ашиг сонирхол, амбицаа хангахын тулд л үүргээ биелүүлдэг; тэд Бурханы гэрийн ашиг сонирхлыг хэзээ ч бодолцон үздэггүй, харин ч бүр хувийн алдрын хариуд тэдгээр ашиг сонирхлоос урвадаг (VIII хэсэг)). Харьцалтад хандах зөв хандлага, хэрэгжүүлэлтийн замыг Бурханы үг бидэнд маш тодорхой хэлж өгсөн. Үнэндээ харьцалт нь хувь заяатай ямар ч холбоогүй. Хэчнээн хатуу ширүүн, сэтгэл түгшээсэн, бүр ялласан үг ашигласан ч энэ бүгд нь завхрал, дур зоргоороо байдал, зарчимгүй үйлдлээ танин мэдэж, ажлынхаа гажуудлыг харж, үнэнийг эрж хайж, үүргээ зарчимтай гүйцэтгэхэд маань туслахын төлөө байдаг. Удаа дараа, хатуу чанд харьцалт туулж байвал хувь заяа нь муу байна, харьцалт туулахгүй бол хувь заяа нь сайн байна гэсэн үг биш. Зарим хүн үргэлж засалт, харьцалт туулж, заримдаа энэ нь хатуу, шаналгаатай, илчлэгдэж, яллагдаж байгаа мэт санагдаж болох ч сүүлд нь энэ хүмүүс үнэнийг эрж хайж, эргэцүүлж, завхарсан зан чанар, дутагдал, гажуудлаа бага зэрэг ойлгож авч чаддаг. Тэд өөрчлөгдөж, амиа өсгөж, эцэстээ чухал ажил хариуцаж чаддаг. Итгэгч болсноос хойш харьцалтын талаарх хандлага минь ямар байсныг би эргээд бодож эхэллээ. Би есөн жил Бурханд итгэсэн, энэ хугацаанд харьцалт, томоохон бэрхшээл, бүтэлгүйтэлтэй хааяахан тулгарсан. Харьцалтын талаар дандаа өөр үзэл бодол тээж, харьцалт туулах нь муу зүйл, илчлэгдэж, яллагдахтай адил гэж бодсон. Харьцалт туулж байгаа хүмүүсийг хараад би айн дагжиж, болгоомжтой байхгүй бол надад бас тохиолдоно гэж айдаг. Харьцалт туулахыг яллалт, илчлэлт гэж андуурч, татгалзаж, эсэргүүцэж, тав тухтай орчиндоо Бурханд итгэхийг хүссэн. Ийм эрэл хайгуул нь гэдсээ цатгахыг хүссэндээ шашинд байдаг хүмүүсээс ямар ялгаатай юм бэ? Би Бурханы үгийг маш их уншсан, Бурханы эцсийн өдрүүдийн ажил нь шүүлт, цэвэршүүлэлт, засалт, харьцалтаар хүнийг цэвэрлэж, төгс болгох зорилготойг маш сайн мэднэ. Гэвч би жинхэнэ мэдлэггүй, харьцалт, цэвэршүүлэлтийг хүлээн авах хүсэлгүй учраас хэчнээн олон жил Бурханд итгэсэн ч ямар ч ахиц гаргахгүй, үнэнийг олж авахгүй, амь зан чанар минь өөрчлөгдөхгүй, эцэстээ шийтгэгдэх болно. Энэ талаар бодох тусам миний байдал ямар аюултай болохыг би бүр ч их ухаарч байна. Над шиг тав тухад шунаж, нигүүлслийг эрэлхийлдэг хүмүүс харьцалт туулахгүй байсан ч энэ нь сайхан төгсгөлтэй болно гэсэн үг биш. Хэрэв үнэнийг эрж хайж, завхарсан зан чанараа огт өөрчлөхгүй бол эцэстээ би аврагдахгүй. Харьцалт нь хүний төгсгөлийг илчилдэггүй, харин үнэнд хандах хандлага нь хэн болохыг нь илчилдэг. Би харьцалт туулах нь муу зүйл, магадгүй энэ нь Бурханы дургүйцэл, яллалт байх гэж дандаа боддог байсан. Гэхдээ миний буруу байсныг би одоо олж харлаа! Би нулимс дуслуулан Бурханд залбирч, “Бурхан минь, би мэдлэггүй байдал, мунхаглалаа эцэст нь харлаа. Энэ олон жил Бурханд итгэхдээ би хэзээ ч үнэнийг эрж хайгаагүй, уг чанар минь үнэнээс залхаж, засалт, харьцалт туулахаас байнга зайлсхийж байжээ. Бурхан минь, би гэмшмээр байна. Би харьцалтаас сургамж авахыг хүсэж байна” гэлээ. Залбирсны дараа сэтгэл хамаагүй тайвширч, хүсэл эрмэлзэл, тэмүүлэл төрөв. Ирээдүйд би засалт, харьцалт туулснаар амиа өсгөж чадна гэж найдаж байна.

2022 оны 10-р сарын 5, Лхагва гараг, Үүлэрхэг өдөр

Мартагдашгүй зүйл өнөөдөр тохиолдлоо. Төсөл дээр ажиллаж байхдаа би үүргээ дур зоргоороо гүйцэтгэж, зарчмыг эрж хайгаагүйн улмаас ажлаа дахиад хийх шаардлагатай болж, ажлын явцыг саатуулав. Удирдагч энэ асуудлын уг чанарыг хэлж өгч, биеэ тоож, хэв чанар муутай байсны төлөө надтай харьцлаа. Энэ нь сүнслэг мэдрэмжгүйг минь харууллаа гэж удирдагч хэлсэн. Удирдагчийн үг оюун ухаанд минь эргэлдсээр байлаа. Би маш их гонсойж, өөрийгөө хязгаарлаж, “Удирдагч намайг нэвт харж, энэ үүрэгт тохирохгүй гэж бодож байна. Би хэзээ мөдгүй халагдах нь” гэж бодож эхэллээ. Тэгээд улам сэтгэлээр унаж, миний байдал буруу байгааг ухаараад, Бурханд залбирч, “Өө, Бурхан минь, би өнөөдөр харьцалт туулсан. Үүнээс би ямар сургамж авч, өөрийгөө яаж эргэцүүлэх ёстойгоо мэдэхгүй байна. Өөрийгөө мэдэж, сөрөг сэтгэл хөдлөлөөс салахад намайг гэгээрүүлж, залж чиглүүлээч” гэлээ. Залбирсны дараа би харьцалт туулах үед үнэнийг эрж хайх нь хамгийн чухал гэдгийг санасан. Сөрөг байлаа гээд юуг шийдвэрлэх юм бэ? Надад яг ямар асуудал байгааг, яаж сүнслэг мэдрэмжгүй байснаа би эргэцүүлэх ёстой. Тайвшраад бодож үзэхэд, энэ удаа гол нь үүргээ дур зоргоороо гүйцэтгэж, зарчмыг тунгаан бодоогүй, эрж хайгаагүй учраас харьцалт туулсан байлаа. Удирдагч үүнтэй холбоотой зарчмуудыг нөхөрлөсөн ч би зөвхөн дүрэм журамтай зууралдаж, тэр ч бүү хэл тэр зарчмуудыг ахин дахин сонссоор байгаад хэдийн эзэмшсэн, тэрэн дээр дахин ажиллах шаардлагагүй гэж бодсон. Би өөртөө сохроор итгэж, зарчмыг хойш тавьж, өөрийнхөө бодлыг зөв гэж үзэж, бусдын бодлыг асуугаагүй. Би хэтэрхий дураараа байж, зарчмын дагуу үйлдээгүй, дүрэм журмыг сохроор мөрдсөн. Энэ нь сүнслэг мэдрэмжгүй зан авир бус уу? Надтай ингэж харьцаагүй бол би хөшүүн хэвээр байж, үүргээ сайн гүйцэтгэсэн гэж бодоод, ямар мууг үйлдэх байсныг бүү мэд. Харьцалт нь миний төлөөх сануулга, хамгаалалт юм. Одоо би үүнийг ойлгосон учраас сөрөг байхаа больж, зарчмын хувьд эрж хайхад анхаарч, дахин ийм алдаа гаргахгүй байхыг өөртөө сануулж чадна.

2022 оны 10-р сарын 8, Бямба гараг, Цэлмэг тэнгэртэй өдөр

Өнөөдөр бид удирдагчтай хамт цуглаан хийж, удирдагч бидэнтэй үүргээ гүйцэтгэх зарчмын талаар нөхөрлөж, сүүлийн үед ямар нэг зүйл олж авсан эсэхийг асуулаа. Удирдагч үнэнийг эрэлхийлж, ямар ч орчин нөхцөлд сургамж авах нь хамгийн чухал гэж биднийг зоригжуулж, бас Бурханы үгийн нэг хэсгийг уншиж өгсөн. “Бурханы ажлыг туулах явцдаа хэчнээн удаа бүтэлгүйтэж, унаж, засалт, харьцалт туулж, илчлэгдсэн чинь хамаагүй, эдгээр нь муу зүйл биш. Чамайг яаж засаж, харьцсан, удирдагч, ажилчин, эсвэл ах, эгч нарын хэн тэгсэн нь хамаагүй, эдгээр нь бүгд сайн зүйл юм. Чи үүнийг санах ёстой: Чи хэчнээн их зовсон ч үнэндээ үр шимийг нь хүртэж байгаа. Туршлагатай хэн боловч үүнийг баталж чадна. Юу ч боллоо гэсэн засалт, харьцалт туулж, илчлэгдэх нь үргэлж сайн зүйл юм. Энэ нь яллалт биш. Энэ бол Бурханы аврал бөгөөд өөрийгөө мэдэж авах хамгийн сайхан боломж. Энэ нь амийн туршлагад чинь эргэлт авчирч чаддаг. Үүнгүйгээр завхралынхаа үнэнийг ойлгох боломж бололцоо, нөхцөл байдал, орчин чамд үгүй байх болно. Хэрвээ чи үнэнийг үнэхээр ойлгодог, зүрх сэтгэлийнхээ гүнд нуугдсан завхарсан зүйлсийг ухан гаргаж чаддаг, тэдгээрийг тодорхой ялган салгаж чаддаг бол энэ нь сайн зүйл, энэ нь амийн оролтын томоохон асуудлыг шийдвэрлэдэг бөгөөд зан чанарын өөрчлөлтөд асар их ашиг тустай юм. Өөрийгөө үнэхээр мэдэж чадна гэдэг нь арга замаа засаж залруулж, шинэ хүн болох хамгийн сайхан боломж мөн; энэ нь чиний хувьд шинэ амийг олж авах хамгийн сайхан боломж билээ. Өөрийгөө үнэхээр мэдмэгцээ чи, үнэн хүний амь болох нь үнэхээр эрхэм нандин зүйл гэдгийг харж чадах бөгөөд үнэнээр ангаж, үнэнийг хэрэгжүүлж, бодит байдалд орно. Энэ нь үнэхээр сайн зүйл! Хэрэв чи энэ боломжийг шүүрэн аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, өөрийнхөө талаар жинхэнэ мэдлэг олж авч чадвал сөрөг, сул дорой байдал дундаас эргэн хөл дээрээ зогсож чадна. Энэ босгыг давмагцаа чи урагш том алхаж, үнэний бодит байдалд орж чадна” (Үг. III Боть: Эцсийн өдрүүдийн Христийн яриа. Үнэнийг олж авахын тулд ойр тойрныхоо хүмүүс, юмс, зүйлсээс суралцах ёстой). Бурханы үг үнэхээр сэтгэл хөдөлгөж, өөрийн эрхгүй нулимс урссан. Харьцалт туулах нь сэтгэл гонсоймоор, шаналгаатай байдаг, заримдаа сөрөг байдалд автаад сүйрэх гэж байгаа мэт санагддаг ч энэ туршлагаас би Бурханы хайрыг үнэхээр харсан. Ийм нөхцөл байдал намайг Бурханы өмнө очиж, завхарсан зан чанараа эргэцүүлж, мэдэж, асуудал яг хаана байгааг эргэцүүлэхэд хүргэсэн. Өөрийгөө жаахан ч гэсэн ойлгож авах үед сэтгэл амарч, тайвширдаг. Хэрэв харьцалт туулаагүй бол үүргээ гүйцэтгэхдээ ямар үймээн тарьж, ямар асуудал, алдаа эндэл гарах байсныг би мэдэхгүй. Ийм харьцалт туулснаар би үүргээ гүйцэтгэхдээ зарчмыг эрж хайхад онцгойлон анхаарах болж, харьцалт нь үүрэг гүйцэтгэхтэй салшгүй холбоотойг ойлгосон. Энэ туршлага засалт, харьцалтад хандах хандлагыг минь өөрчилсөн.


96. Дүр эсгэхгүй байх зам

Энэ оны эхээр би багийн удирдагчаар сонгогдон, хэд хэдэн багийн усалгааны ажлыг хариуцлаа. Тийм албан тушаалд сонгогдсон гэхээр бага зэрэг хэв чанар, чадвартай, бас үнэний ойлголт, амийн оролтоор ихэнх ах, эгчээс илүү гэсэн үг гэж тухайн үед бодогдож, тийм ажил биелүүлэх чадвартайгаа бүх хүнд харуулахын тулд үнэнээр зэвсэглэж, үүргээ сэтгэл гарган сайн биелүүлэх хэрэгтэй юм шиг санагдсан.

Эхэндээ ажлаа сайн мэдэхгүй байсан болохоор бүрэн ойлгохгүй зүйл гарах үед энэ талаар удирдагч юм уу хамт ажилладаг ах эгч нараасаа асуудаг байлаа. Тэр ажилд шинээр орсон юм чинь зарим нэг зүйл мэдэхгүй байгааг минь хүн бүр ойлгоно, бас илүү их эрж хайвал илүү хурдан өсөхөд минь тус болж магад гэж би бодсон. Тэгснээр бүх хүнд сайхан сэтгэгдэл төрүүлж, үнэнийг чин сэтгэлээсээ эрж хайдаг гэж бодогдуулах байлаа. Гэвч дараа нь надад маш олон асуудал тулгарсаар байсан юм. Тухайн үед би тэр үүрэгт нэлээд удаж байсан болохоор “Цаг үргэлж ийм олон асуулт асуугаад байвал бүх хүн намайг юу гэж бодох бол? Жаахан тааруу хэв чанартай, энгийн асуудал ч шийдвэрлэж чаддаггүй, багийн удирдагчийн тэр ажлыг биелүүлэх чадваргүй гэж бодох болов уу?” гээд асуулт асуугаад байхаас тээнэгэлзсэн. Иймээс бүрэн ойлгож чадахгүй бас бус асуудал тулгарах үед эдгээр асуултыг асуух хэрэг байна уу, тэднээс асуух нь ухаалаг хэрэг мөн үү гэж өөрийн эрхгүй бодогдож, өнгөцхөн сэтгэлгээтэй юм шиг санагдах вий гэж санаа зовж байлаа. Ээдрээтэй биш санагдсан зарим асуудлын талаар асуухын оронд өөрөө учрыг нь олох гэж хичээдэг байв. Үүний улмаас улам олон асуудал овоорч, нэлээд хэдэн асуудлыг цаг тухайд нь шийдвэрлээгүй учир намайг багийн удирдагч байхад сайн тохирохгүй гэж бүгдээрээ бодох вий гээд улам санаа зовлоо. Цуглаан дээр, ялангуяа удирдагчийг байх үед би Бурханы үгийн талаар нөхөрлөхдөө, “Нөхөрлөл минь бодитой байна уу? Миний ойлголт цэвэр байна уу?” гэж байнга санаа зовж байсан. Тэгээд нөхөрлөлийнхөө дараа бүх хүний хариу үйлдлийг ажиглаж, хэн нэгэн миний хэлсэн зүйлд үндэслээд дэлгэрүүлж яривал нөхөрлөл минь сэтгэлийн утас хөндсөн, гэгээрэлтэй гэсэн үг байсан, бас энэ нь Бурханы үгийн талаар цэвэр ойлголттой, ажлаабиелүүлж чадна гэдгийг минь харуулдаг байсан юм. Харин ярьж дуусах үед хэн ч хариулахгүй бол би үнэхээр гонсойдог байлаа. Хэсэг хугацааны дараа үүрэг минь үнэхээр ядаргаатай санагдаж эхэлсэн. Үг хэлэх, санал бодлоо илэрхийлэх болгондоо байнга хэтрүүлж бодоод, тайвширч чаддаггүй байсан. Үүргээ сайн биелүүлэхийг хүссэн ч байнга байж суух газраа олохгүй, өсөж хөгжихгүй, юу ч сурахгүй байлаа. Би анхны санаа зорилгоо умартсан байсан юм.

Тэгээд Бурханы өмнө очин залбирч, эрж хайгаад, Бурханы үгийн нэг хэсгийг уншсан: “Хүмүүс өөрсдөө бүтээгдсэн зүйл юм. Бүтээгдсэн зүйлс бүхнийг чадагч байж чадах уу? Төгс, өө сэвгүй байдалд хүрч чадах уу? Бүх зүйлд чадварлаг болж, бүхний талаар ойлгож авч, бүхнийг нэвт харж, бүхнийг хийж чадах уу? Чадахгүй. Гэвч хүмүүсийн дотор завхарсан зан чанар, хөнөөлт сул тал байдаг. Тэд нэг чадвар юм уу мэргэжил сурмагцаа өөрсдийгөө чадвартай хэмээн санаж, байр суурьтай, үнэ цэнтэй хүмүүс, мэргэжилтнүүд гэж боддог. Тэд хэчнээн ердийн байх нь хамаагүй, олны танил, ихэмсэг хүний дүр эсгэж, багахан алдартан болж, ганц ч дутагдалгүй төгс төгөлдөр, өө сэвгүй гэж хүмүүст бодогдохыг л хүсдэг; тэд бусдын нүдэнд алдартай, хүчирхэг, агуу хүн болж, сүр хүчтэй, бүхнийг хийж чаддаг, хийж чадахгүй юмгүй мэт харагдахыг хүсдэг. Тэд бусдаас тусламж хүсвэл чадваргүй, сул дорой, дорд харагдаж, хүмүүст басамжлуулна гэж боддог. Иймээс үргэлж сүрхий харагдахыг хүсдэг. Зарим хүнээс ямар нэг зүйл хийхийг хүсэхэд яаж хийхийг үнэндээ мэдэхгүй хэр нь мэднэ гэж хэлдэг. Дараа нь тэд нууцаар эрж хайж, яаж хийдгийг нь сурахаар оролддог ч хэдэн өдрийн турш судалсныхаа дараа ч яаж хийхийг нь ойлгохгүй хэвээр байдаг. Яажшуу хийж байгааг нь тэднээс асуувал ‘Дөхөж байгаа, дөхөж байгаа!’ гэдэг. Гэвч зүрх сэтгэлдээ бол ‘Болоогүй байгаа шүү дээ, би юу ч мэдэхгүй, яахаа мэдэхгүй байна! Би өөрийгөө илчилж болохгүй, үргэлжлүүлэн дүр эсгэх ёстой, хүмүүст дутагдал, мэдлэггүй байдаа харуулж болохгүй, тэдэнд дорд үзэгдэж болохгүй’ гэж боддог. Энэ ямар асуудал вэ? Энэ бол ямар ч үнээр хамаагүй нэр нүүрээ хамгаалахаар хичээх амьдын там юм. Энэ ямар зан чанар вэ? Ийм хүмүүсийн биеэ тоосон зан нь дэндсэн, тэд хамаг эрүүл ухаанаа алдсан! Тэд өрөөл бусадтай адилхан байхыг хүсдэггүй, жирийн, хэвийн хүн байхыг хүсдэггүй, харин супер хүн, сүр хүчтэй, авьяас чадвартай хүн байхыг хүсдэг. Энэ бол асар том асуудал юм! Хэвийн хүн чанарын сул тал, дутагдал, мэдлэггүй байдал, мунхаглал юм уу ойлголтоор дулимаг байдлын тухайд тэд бүгдийг нь далдалж, бусад хүнд харуулдаггүй бөгөөд дүр эсгэсээр байх болно... Ийм хүмүүс бодит байдлаас тасран амьдардаг бус уу? Тэд мөрөөдөж байгаа бус уу? Тэд хэн гэдгээ ч мэддэггүй, хэвийн хүн чанарыг хэрхэн амьдран харуулахаа ч мэддэггүй. Тэд ганц ч удаа бодитой хүн шиг аашилж байгаагүй юм. Хэрвээ чи юмыг хэрсүү байдлаар хийх биш, харин бодит байдлаас тасарч, аргацааж өдөр хоногийг өнгөрөөдөг, төсөөллөөрөө амьдардаг бол энэ нь асуудал юм. Чиний сонгосон амьдралын зам буруу байна” (Эцсийн өдрүүдийн Христийн яриа номын “Бурханд итгэх зөв замд орохын өмнө хүмүүст байх таван төлөв байдал”). Би үүнийг тунгаан бодоод, өөрийнхөө байдлыг бага зэрэг ойлгож авсан юм. Би багийн удирдагчаар сонгогдсон юм чинь тодорхой хэв чанар, ажлын чадвартай гэсэн үг гэж санагдаад, өөрийгөө хэт их юманд бодсон байж. Өөрийгөө тэгж харах үедээ бусад бүх хүн миний талаар юу гэж бодож байгааг анхаарч эхлэн, тэр ажилд бэлэн гэдгээ аль болох хурдан нотлохыг хүссэн. Иймээс үүрэгт минь илүү их асуудал, бэрхшээл гарах үед энэ талаар ер хэлж чадалгүй, хүмүүс намайг нэвт харж, хэв чанараар дулимаг, ажилд тэнцэхгүй гэх болов уу хэмээн байнга санаа зовдог байлаа. Тэгээд дүр эсгэж, асуудал гарах үед үг дуугүй байж, ганцаараа учрыг нь олж эхэлсэн. Үүнээс үүдэн үүрэг дэх олон асуудлаа шийдвэрлээгүйгээс болж манай ажил ч саатаж, өөрийн минь байдалд ч нөлөөлсөн. Миний ухаан санаа самуурч, урьд нь ойлгодог байсан зүйлc дээрээ будилж эхэлсэн. Тэр ч байтугай тааруухан нөхөрлөвөл бүх хүн дорд үзэх вий гэж айсандаа цуглаан дээр өөрийнхөө нөхөрлөлд эргэлзсээр, алхам тутамдаа боогддог байсан. Тэгээд энэ бүхэн тэр чигтээ миний буруу гэдгийг ухаарсан юм. Би маш биеэ тоож, эрүүл ухаангүй байгаад, өөрийнхөө өө сэв, дутагдалтай зохих ёсоор нүүр тулж чадалгүй, бусдад өндрөөр үнэлэгдэх гээд байнга дүр эсгэж байж. Үнэндээ тэр үүрэг Бурханы гэрээс надад олгосон суралцах боломж байсан болохоос тэглээ гээд би үнэнийг ойлгодог, тэр ажлыг сайн хийж чадна гэсэн үг яавч биш байсан. Би үнэнийг хүлээн авах багахан л чадвартай болохоос, маш олон зүйлийг ойлгож чадаагүй, ямар ч хувийн туршлагагүй байлаа. Тэгээд ямар ч онцгойрох зүйлгүй атлаа өөрийгөө их юманд бодож, сүрхий, үнэнийг ойлгодог хүний дүр эсгэн, хэт өндрөөр үнэлсэн! Би зүгээр л ул суурьтай байж, үүргээ биелүүлж, ямар нэг зүйлийг ойлгохгүй байх үедээ бусдаас асуух ёстой. Энэ л бодитой, ухаалаг хэрэгжүүлэлтийн зам байсан юм.

Миний уншсан Бурханы үгийн нэг хэсэг хэрэгжүүлэлтийн зарим нэг арга замыг өгсөн. Бурханы хэлснээр, “Үүссэн асуудал юу ч байлаа гэсэн, шийдвэрлэхийн тулд үнэнийг эрж хайх ёстой, дүр эсгэх юм уу бусдад зориулж хуурамч төрх гаргаж огтхон ч болохгүй. Өөрийнхөө алдаа, дутагдал, өө сэв, завхарсан зан чанар гээд бүгдийнх нь талаар бүрэн нээлттэй байж, тэдгээрийн талаар нөхөрлө. Дотроо бүү хадгал. Өөрийгөө нээж сурах нь амийн оролтод орох эхний алхам, эхний саад тотгор бөгөөд давж гарахад хамгийн хэцүү байдаг. Чи үүнийг давж гармагц үнэнд ороход амархан. Энэ алхмыг хийх нь юуг илтгэдэг вэ? Чи зүрх сэтгэлээ нээж, сайн муу, эерэг сөрөг гээд өөрт байгаа бүхнээ харуулж; бусдад болон Бурханд харуулахаар өөрийгөө ил болгож; Бурханаас юу ч нуухгүй, юу ч далдлахгүй, ямар ч дүр эсгэхгүй, ов мэх, башир аргаас ангид, бусад хүнтэй адилхан нээлттэй, үнэнч шударга байгааг илтгэдэг. Ийм маягаар чи гэрэлд амьдарч, Бурхан чамайг шинжээд зогсохгүй бусад хүн ч бас чамайг зарчимтайгаар, тодорхой хэмжээнд ил тод үйлддэгийг чинь харж чадна. Чи аливаа арга барилыг өөрийн нэр хүнд, дүр төрх, байр суурийг хамгаалахад ашиглах хэрэггүй, бас алдаагаа нуун дарагдуулж, өнгөлөн далдлах хэрэггүй. Ингэж дэмий хүчин чармайлт гаргах хэрэггүй. Иймэрхүү зүйлийг зүгээр өнгөрөөж чадвал маш тайван байж, хүлээс юм уу шаналалгүй амьдарч, бүхэлдээ гэрэлд амьдрах болно” (Эцсийн өдрүүдийн Христийн яриа номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Үүнийг тунгаан бодсоныхоо дараа, дутагдлынхаа талаар сэтгэлээ уудалж, дүр эсгэхээ болих нь үүрэгтээ тайван, санаа зовохгүй байх эхний алхам гэдгийг ухаарсан юм. Би үнэнийг хэрэгжүүлж, үнэнч хүн байх ёстой байлаа. Би үнэнийг бараг ойлгодоггүй завхарсан хүн болохоор олон асуудлыг бүрэн ойлгож чадахгүй байх нь мэдээж байв. Тэр нь байх л зүйл болохоор өөрийнхөө нэр нүүрийг бодоод дүр эсгэж, аливааг нуун дарагдуулах ямар ч хэрэг байгаагүй. Асуулт гарвал нэр нүүрээ орхиод, үүнийхээ талаар ил тод байдлаар удирдамж эрж хайж, нөхөрлөх ёстой, энэ нь үүрэгтээ тайван байх цорын ганц арга байлаа. Үүнийг ухаараад сэтгэл сэргэж, ийм маягаар хэрэгжүүлэхэд анхаарч эхэлсэн юм. Ямар нэг зүйлийн талаар сайн мэдэхгүй байхдаа идэвх санаачилгатайгаар асууж, санал бодлоо илэрхийлэх үедээ үнэхээр бодож байгаа зүйлээ хэлж, мэддэг зүйлийнхээ тухай л нөхөрлөдөг болсон. Ийм маягаар хэрэгжүүлээд, урьд нь хэзээ ч ойлгодоггүй байсан зарим зүйлээ аажмаар ойлгож эхлэн, үүрэг дэх алдаагаа олж илрүүлж, засаж залруулж чадсан юм. Бас дутагдлынхаа талаар илүү сайн ойлгож авсан. Тэгээд үнэн төрхөө харуулах нь сайн зүйл, үнэний зарчмыг ойлгож, өөрийнхөө алдаа дутагдлыг олж илрүүлэхэд энэ нь тус болдог гэдгийг эцэст нь ойлголоо. Тэр үед сэтгэл хавьгүй уужирч, дараа нь үүргээ хэвийн байдлаар биелүүлж чадсан.

Төд удалгүй, миний хариуцсан бүлгүүдийн чуулганы амьдрал нэлээд дажгүй явж байлаа. Ах эгч нар асуудлынхаа талаар надтай нөхөрлөхийг хүсдэг болсон. Гэхдээ нэг л мэдэхэд би хүмүүс намайг юу гэж боддогт дахиад анхаарч эхэлсэн байсан. Нэг удаа хамтран зүтгэгчдийн цуглаан дээр удирдагч маань манай чуулганд гарсан зарим асуудлыг хөндөөд, биднээс ямар бодолтой байгааг асуулаа. Би, “Энд маш олон ах эгч байна. Хэрвээ би өвөрмөц тайлбар олж чадвал хэр чадварлаг гэдгээ харуулах юм байна” гэж бодож байсан. Гэхдээ удтал сайтар бодоод ч үүний учрыг олж чадаагүй юм. Яг тэгтэл удирдагч ямар бодолтой байгааг минь асуулаа. Би өчнөөн удаан ээрч түгдрээд бүдэг бадаг санал хэлсэн. Дараахан нь өөр хоёр эгч бодлоо хуваалцахад тэдний санал минийхээс шал өөр байлаа. Тэдний хэлсэн зүйл үнэхээр үндэслэлтэй байсан болохоор удирдагч санал нийлсэн. “Би мундаг харагдаж чадалгүй, харин ч ичгэвтэр байдалд орчихлоо. Удирдагч намайг юу гэж бодох бол? Ийм энгийн зүйлийн талаар ямар ч ойлголтгүй, огт өсөж хөгжөөгүй гэж бодох болов уу?” гэж санаад тэр дороо сэтгэл гонсойсон. Дараачийн хэд хоногт нь, миний хариуцсан бүлэг болгонд зарим нэг асуудал гарсан юм. Би тэдгээрийг ойлгоогүй учир даруйхан тусламж авах ёстой байсан ч “Тийм их асуулт асуувал ажлаа хийж чаддаггүй мэт харагдах биш үү? Бий болгосон сайн дүр төрхөө гутаах биш үү?” гэж дараа нь бодогдлоо. Нөгөөтээгүүр, шийдвэрлэгдээгүй асуудал ажилд маань саад болно гэж мэдэж байсан болохоор асуултуудаа хуваагаад өөр өөр хүмүүсээс асууя, тэгвэл асуудал шийдвэрлэгдэх ч би дэндүү олон асуулт асуудаг, юу ч мэддэггүй мэт харагдахгүй гэсэн түр зуурын стратеги бодож олсон. Иймэрхүү маягаар дүр эсгээд, миний байдал улам дордсон юм. Сэтгэлгээ минь улам булингартаж, маш олон зүйл дээр зүдэрч эхэллээ. Урьд нь ойлгодог байсан зарим зүйлээ ойлгохгүй байгаа юм чинь байр байдалд минь асуудал гарсан байж таарна гэдгийг дараа нь эргэцүүлээд олж харсан. Иймээс Бурханы өмнө очоод, “Бурхан минь, би харваас асуудалтай байгаа ч дутагдлынхаа талаар үнэнч шударга байж, сэтгэлээ уудалж зүрхлэлгүй, сүрхий аашлахыг байнга хүсдэг. Ямар нэг зүйлийг ойлгохгүй байх үедээ асуухад яагаад тийм хэцүү байдаг юм бэ? Амаа үдүүлчихсэн юм шиг л байх юм. Үүргээ ийм маягаар хийх ядаргаатай байна. Завхралаа мэдэж, өөрчлөгдөхөд минь намайг замчлаач” гэж залбирлаа.

Дараа нь уншсан Бурханы үгийн хоёр хэсэг миний байдлыг яг таг илчилсэн юм. Төгс Хүчит Бурханы хэлснээр, “Алдаа гаргах эсвэл дүр үзүүлэх: энэ хоёрын аль нь зан чанартай холбоотой вэ? Дүр үзүүлэх нь зан чанарын асуудал, энэ нь биеэ тоосон зан чанар, ёрын муу, зальжин байдлыг хамардаг; үүнийг бусад хүн жигшдэг, Бурхан жигшдэг. ... Хэрвээ чи дүр эсгэж, шалтаг хэлэхээр оролддоггүй бол, алдаагаа хүлээн зөвшөөрч чаддаг бол хүн болгон чамайг үнэнч шударга, ухаантай гэж хэлнэ. Юу чамайг ухаантай болгодог вэ? Хүн болгон алдаа гаргадаг. Хүн болгон алдаа, дутагдалтай. Үнэндээ, хүн болгон ижилхэн завхарсан зан чанартай. Өөрийгөө бусдаас илүү эрхэмсэг, төгс, сайхан сэтгэлтэй гэж бүү бод; тэгэх нь ямар ч эрүүл ухаангүй байгаа хэрэг. Хүмүүсийн завхарсан зан чанар, хүний завхралын мөн чанар, үнэн төрх чамд тодорхой болмогц чи алдаагаа нуун далдлах гэж оролдохгүй, бусад хүн алдаа гаргавал тэдэнд ч бас дарамт үзүүлэхгүй, харин аль алинтай нь зөвөөр нүүр тулна. Тэр үед л чи мэдлэг ухаантай болж, тэнэг зүйл хийхгүй бөгөөд энэ нь чамайг ухаалаг хүн болгоно. Ухаалаг биш хүмүүс бол мунхаг хүмүүс бөгөөд багахан алдаагаа үргэлж бодсоор байхын зэрэгцээ нүднээс далдуур өөдгүй загнадаг. Үүнийг харахад жигшмээр байдаг. Үнэндээ юу хийж байгаа чинь бусад хүнд даруй илэрхий байдаг боловч чи улайм цайм дүр эсгэсээр байдаг. Бусад хүнд энэ нь алиалагчийн тоглолт шиг харагддаг. Ингэх нь тэнэг хэрэг бус уу? Үнэхээр тэнэг. Тэнэг хүмүүст ямар ч мэргэн ухаан байдаггүй. Тэд хэчнээн олон номлол сонслоо ч үнэнийг ойлгохгүй, аливаа зүйлийн үнэн мөнийг харахгүй л байдаг. Үргэлж ихэмсэг царайлж, өөрийгөө бусад бүх хүнээс өөр, илүү хүндтэй гэж боддог; энэ бол биеэ тоосон, өөрийгөө зөвтгөдөг зан, энэ бол мунхаглал. Мунхаг хүмүүст сүнслэг ойлголт байдаггүй, тийм биз дээ? Чиний тэнэг, ухаангүй байдаг хэрэг явдлууд бол сүнслэг ойлголтгүй хэрэг явдлууд чинь бөгөөд үнэнийг амархан ойлгож чадахгүй. Ийм л байдаг” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). “Хүмүүс үргэлж дүр үзүүлж, өөрсдийгөө аятайхан харагдуулж, бусдад өндрөөр үнэлэгдэхийн тулд байнга дүр эсгэж, өөрсдийн алдаа, дутагдлыг олж харж чадалгүй, хүмүүст хамгийн сайн талаа харуулах гэж үргэлж хичээх нь ямар зан чанар вэ? Энэ нь биеэ тоосон, хуурмаг, хоёр нүүртэй байдал, Сатаны зан чанар, ёрын муу зүйл юм. Сатанлаг дэглэмийн гишүүдийг аваад үз: Тэд хөшигний цаана хэчнээн их тэмцэлдэж, дайсагнаж, алж хядлаа ч үүнийг хэн ч мэдээлж, ил болгох эрхгүй байдаг. Хүмүүс чөтгөрлөг царайг нь харна гэхээс айгаад тэд үүнийг нуун дарагдуулахын тулд чадах бүхнээ хийдэг. Олны нүдэн дээр тэд аятайхан харагдахын тулд чадах бүхнээ хийн, ард түмэнд хэчнээн хайртайгаа хэлж, хэчнээн агуу, алдар суутай, зөв зүйтэй болохоо ярьдаг. Энэ бол Сатаны уг чанар. Сатаны уг чанарын өвөрмөц онцлог нь заль, ов мэх юм. Тэгвэл энэхүү заль, ов мэхийн зорилго юу вэ? Хүмүүсийг хуурч, өөрсдийнх нь мөн чанар, үнэн төрхийг харахад саад хийж, улмаар өөрсдийн засаглалыг уртасгах зорилгод хүрэх явдал. Эгэл хүмүүс тийм эрх мэдэл, байр суурьгүй байж болно, гэвч тэд ч бас хүмүүс өөрсдийг нь сайнаар бодоосой, өндрөөр үнэлээсэй, зүрх сэтгэлдээ өндөр байр сууринд тавиасай гэж хүсдэг. Энэ бол завхарсан зан чанар бөгөөд хэрэв хүмүүс үнэнийг ойлгодоггүй бол үүнийг таньж чадахгүй. Завхарсан зан чанар бол танихад хамгийн хэцүү нь; өөрийн алдаа, дутагдлыг таньж мэдэх нь амархан, харин өөрийн завхарсан зан чанарыг таньж мэдэх нь амаргүй. Өөрийгөө мэддэггүй хүмүүс завхарсан байдлынхаа талаар хэзээ ч ярьдаггүй—өөрсдийгөө зүгээр гэж үргэлж боддог. Тэгээд өөрийн мэдэлгүй гайхуулж эхэлдэг: ‘Итгэлийнхээ энэ олон жилийн хугацаанд би маш их хавчлага, зовлон зүдүүр амссан. Та нар намайг яаж энэ бүхнийг даван туулсныг мэдэх үү?’ Энэ биеэ тоосон зан чанар мөн үү? Өөрсдийгөө харуулах гэдгийнх нь цаад сэдэл нь юу вэ? (Хүмүүст өндрөөр үнэлэгдэх.) Хүмүүст өндрөөр үнэлэгдэхийн зорилго юу вэ? (Хүмүүсийн оюун санаанд байр суурь эзлэх.) Хүний оюун санаанд байр сууриа эзлэх үед чинь тэд хамт байхдаа чамайг хүндэлж, чамтай ярихдаа тун эелдэг байж, үргэлж чамд хүндлэлтэй хандаж, бүх зүйл дээр чамайг урдаа оруулж, чамд бууж өгч, тал засаж, сэтгэлийг чинь шархлуулах зүйл хэзээ ч хэлэлгүй, харин юм бүхнийг чамтай ярилцдаг. Энэ бүхэн үнэндээ чамд ашигтай бус уу? Хүмүүс үнэндээ яг ийм ашиг тусыг л хүсдэг” (Эцсийн өдрүүдийн Христийн яриа номын “Биеэ авч явахдаа хүний баримталбал зохих зарчим”). Худлаа дүр эсгэх, алдаа гаргах хоёрын худлаа дүр эсгэх нь илүү ноцтой гэдгийг би Бурханы үгийг тунгаагаад ойлгож чадсан. Хэн ч төгс биш болохоор үүрэгтээ асуудалтай тулгарч, алдаа гаргах нь тун хэвийн зүйл. Харин худлаа дүр эсгэхийн цаана биеэ тоосон, зальхай, ёрын муу сатанлаг зан чанар бий. Хүндлүүлж, бишрүүлэхийн тулд өө сэв, дутагдлаа байнга нууж, хүмүүст сайн талаа л харуулахыг Бурхан бүр ч их жигшдэг. Үнэхээр ухаалаг хүн дутагдалтайгаа зохих ёсоор нүүр тулж, үнэнээр зэвсэглэж, дутагдлаа нөхөж чадна. Тийм маягаар тэд өсөж чадна. Харин өөрийгөө мэддэггүй, мунхаг, мэдлэггүй хүмүүс өөрсдийнхөө дутагдлыг хэзээ ч хүлээн зөвшөөрч чаддаггүй бөгөөд тэр ч бүү хэл дүр эсгэдгээс үүдэн зарим асуудал хэзээ ч шийдвэрлэгддэггүй, бас тэдний амь хэзээ ч өсдөггүй. Би зан авираа эргэн бодоод, Бурханы илчилсэн биеэ тоосон мунхгуудын нэг байснаа ухаарсан юм. Үүрэгтээ жаахан үр дүн гаргаж эхлэх үедээ би өөрийгөө үнэхээр муугүй, багийн удирдагчийн ажилд тэнцэнэ гэж үзсэн. Тэгээд ч би бас асуудал шийдвэрлэж чаддаг байсан. Эдгээр шалтгаанаар өөрийгөө үнэхээр өргөмжилж, их юманд бодсон. Үүний улмаас яаж зохицуулахаа мэдэхгүй зүйлтэй тулгарах үедээ сэрэмжилж, эргэлзэж, буруу юм хэлээд, сайн нэрээ гутаах вий гэж санаа зовсон. Тэгээд илүү цөөхөн санал хэлж, багахан асуулт асуухаар шийдсэн юм. Үнэхээр тусламж хүсэх үедээ ч чадвараа харуулахын тулд илүү хэцүү асуулт сонгодог, хүн бүрд дутагдлаа харуулахыг хүсдэггүй байлаа. Тэр ч бүү хэл, өөрийгөө нэвт шувт харуулахгүй гэсэндээ сэтгэхүйн тоглоом тоглож, асуултуудаа хүмүүсээс хувааж асуусан. Би үнэхээр биеэ тоосон, зальхай, өөрийгөө огт мэддэггүй, хүмүүст хүндлүүлэхийн тулд элдвээр дүр эсгэсэн. Бурхан зэвүүцэж, бусад хүн эгдүүцмээр маш мунхаг байсан. Алдар нэр, байр сууриа хамгаалахын тулд дутагдлаа нууснаасаа үүдэн үүрэг дэх асуудлуудаа шийдвэрлэлгүй, Бурханы гэрийн ажлыг хойш татаж байж. Би юу бодож байв аа? Би маш жигшүүртэй, ёрын муу байсан. Дүр эсгэснээр богинохон хугацаанд байр сууриа хадгалж чадах ч гэлээ Бурхан бүгдийг ажигладаг болохоор эрт орой хэзээ нэгэн цагт би Бурханыг хуурч, чуулганы ажлыг саатуулсныхаа төлөө илчлэгдэж, таягдан хаягдах байлаа. “Антихристүүд байр суурийг тун их нандигнаж, өөрийнхөө байр суурийн төлөө Бурханы гэрийн эрх ашгийг ч золиосолно. Миний зан чанар, эрэл хайгуулын талаарх үзэл бодол антихристийнхээс юугаараа ялгаатай юм бэ? Байр суурь надад ашиг тустай байв уу? Үүнээс болж би дутагдлаа хүлээн зөвшөөрч, дутагдалтайгаа нүүр тулах хүсэлгүй болж, эрүүл ухаанаа алдсан. Асуудал тулгарах үед эрж хайхыг хүсэлгүй, харин ч дүр эсгэж, улам зальхай болсон. Үүний улмаас эцэстээ би антихристийн замаар орж, Бурханд жигшигдэж, таягдан хаягдана. Тэгэх нь Бурханы гэрийн ажлыг хохироож, намайг устгана” гэж надад бодогдсон. Тэр үед л би тийм маягаар явах нь хэчнээн аюултайг ухаарсан. Энэ нь цаашид үүргээ тиймэрхүү маягаар гүйцэтгэж болохгүй гэсэн сануулга байлаа.

Би хэрэгжүүлэх зам агуулсан Бурханы үгээс илүү их уншаад, сэтгэл бүр ч их уужирсан. Бурханы хэлснээр, “Чуулган зарим хүнийг дэвшүүлж, сургадаг бөгөөд энэ бол сайн зүйл, сургагдах сайхан боломж. Тэднийг Бурхан өргөж, нигүүлссэн гэж хэлж болно. Тэгвэл тэд үүргээ яаж гүйцэтгэх ёстой вэ? Тэдний баримтлах ёстой эхний зарчим бол үнэнийг ойлгох. Үнэнийг ойлгохгүй байх үедээ үнэнийг эрж хайх ёстой бөгөөд эрж хайсны дараа ойлгохгүй хэвээр байвал үнэнийг ойлгодог хүнийг олж, хамт нөхөрлөж, эрж хайж болох бөгөөд ингэснээр асуудлыг илүү хурдан, цаг тухайд нь шийдвэрлэнэ. Үнэнийг ойлгож, асуудлыг шийдвэрлэхийн тулд Бурханы үгийг өөрөө унших, эдгээр үгийг тунгаахад илүү их цаг зарцуулахад л анхаараад байвал хэтэрхий удна; ‘Холын ус ойрын амны цангааг тайлахгүй’ гэж үг байдаг. Үнэний тухайд түргэн ахиц гаргахыг хүсвэл бусадтай эв найртай ажиллаж, илүү их асуулт асууж, илүү их эрж хайж сурах ёстой. Тэгсэн цагт л амь чинь хурдан өсөж, асуудлыг цаг тухайд нь шийдвэрлэж чадах бөгөөд аль нь ч саатахгүй. Чи дөнгөж дэвшсэн, туршилтын хугацаандаа байгаа, үнэнийг үнэхээр ойлгодоггүй, үнэний бодит байдалгүй учраас—ийм биеийн хэмжээгүй хэвээр учраас чамайг дэвшүүлсэн нь үнэний бодит байдалтай гэсэн үг гэж бүү бод; тийм биш. Чамайг дэвшүүлж, сургахаар сонгосон нь чи ажилдаа ачаа үүрдэг, удирдагчийн хэв чанартай болохоор л тэр юм. Чи ийм эрүүл ухаантай байх ёстой” (“Хуурамч удирдагчдыг ялган таних нь(5)”). Би үүнийг тунгаан бодоод, Бурханы гэр хүмүүст хэрэгжүүлэх боломж олгохын тулд тэднийг тушаал дэвшүүлж, хөгжүүлдэг гэдгийг олж харсан. Тэглээ гээд тэд үнэнийг ойлгодог, ямар ч асуудлыг шийдвэрлэж чаддаг, Бурханд ашиглуулахад тохиромжтой гэсэн үг яавч биш. Тэд хэрэгжүүлэлтийнхээ явцад элдэв янзын бодит асуудалтай тулгарах бөгөөд эрж хайж, нөхөрлөсөөр байвал зарчмын өөр өөр талыг аажмаар ойлгож эхэлнэ. Тэр үед тэд асуудал шийдвэрлэж, үүргээ сайн биелүүлж чадна. Би дутагдалтайгаа зохих ёсоор нүүр тулж, хэн гэдгээ мэдэж, үнэнийг илүү их эрж хайж, асуудал гарах үед бусадтай илүү их хэлэлцэж, нөхөрлөж, үүнд бүхнээ зориулах ёстойгоо мэдэж байсан. Тэгвэл нэг өдөр, миний хэв чанар үнэхээр дутуу дулимаг, энэ ажилд тэнцэхгүй гэдэг нь тодорхой боллоо ч ядаж сэтгэлд сэвгүй шүү дээ. Үүнийг сайтар бодоод үнэхээр сэтгэл уужирсан. Би дүр эсгээд байж болохгүй, харин ч үнэнч шударга байж, алдаа дутагдалтайгаа шууд нүүр тулах ёстой байлаа. 

Дараа нь би багийн хэлэлцүүлгүүд дээр өөрийнхөө саналыг үнэнчээр хуваалцсан. Эхэндээ бага зэрэг тээнэгэлзэж, буруу юм хэлээд, өнгөц ойлголттой, тааруу хэв чанартай харагдах вий гэж санаа зовсон л доо. Ялангуяа бүрэн ойлгож чадахгүй асуудал гарах үед жаахан тодорхойгүй санал хэлээд, дараа нь зүрх дэлсэж эхлэн, бүх хүн намайг нэвт шувт харах болов уу гэж гайхширдаг байв. Гэхдээ дараа нь, “Миний бодит түвшин ийм байна, тэд намайг дорд үзсэн ч зүгээр ээ. Бурханы өмнө үнэнч хүн байх л чухал. Бодлоо илэрхийлж, хэлэлцүүлэгт оролцох нь миний үүрэг. Тэр л амар амгалан амьдрах цорын ганц арга” гэж өөртөө сануулдаг байлаа. Дараа нь үүрэгт минь асуулт гарах үед зориуд хичээж, бусдын саналыг асуудаг болсон. Хааяадаа дорд үзэгдэх талаар бас л санаа зовдог ч нэр нүүрээ хамгаалахын тулд дутагдлаа нуух нь Бурханы гэрийн ажлыг хохироож магад гэдгийг ухаараад тэр сэдлээсээ нүүр буруулж, тусламж авахаар чармайсан. Тэгснээр урьд нь ойлгодоггүй байсан зүйлсээ ойлгож эхлэн, илүү тайван, амар амгалан болсон юм. Заримдаа ах эгч нар маань надаас илүү зөв ойлголттой байх үед би бүх хүн намайг сайнгүй гэж бодож байгаа болов уу гэж гайхаж эхэлдэг байсан ч тэгэх нь аливааг авч үзэх буруу арга зам гэдгийг ойлгосон. Би бусдын давуу талаас суралцсанаар дутагдлаа нөхөх ёстой байлаа. Тэгэх нь ашиг тустай биш үү? Энэ талаар тийм маягаар бодоод сандралгүй, цагийн эрхээр улам сэтгэл уужирч эхэлсэн юм. Үнэнч байх нь хэчнээн эрх чөлөөтэйг надад мэдрүүлсэн Бурханы удирдамжид талархъя. Одоо би Бурханы үгийг хэрэгжүүлэх илүү их итгэлтэй болсон.

